
To: 


Nunavut Wildlife Management Board 


1106 Ikaluktuutiak Road, Allavvik Building 3rd Floor 


PO Box 1379 


Iqaluit, NU X0A 0H0 


Ph: 867‐975‐7300 


Fx: 888‐421‐9832 


ww.nwmb.com 
 


         May 27, 2016 
 


Narwhal Consultation to NWMB  
ᕿᓚᓗᒐᓕᕆᔭᑐᖅᑐᓂ ᑎᑭᑕᐅᓚᐅᕐᓯᒪᒐᑕ ᐊᒻᒪᓗ ᐃᓄᖕᓂᒃ ᑲᑎᖃᑎᖃᖢᑎᒃ ᓇᓗᓇᐃᕐᓯᓗᑎ ᐅᒥᖓ ᐱᔾᔪᑎᖃᖢᑎᒃ 
2013-ᒥ ᖃᐅᔨᓴᓚᐅᕐᓯᒪᖕᒪᑕ ᐃᒪᕐᒥᐅᑕᓕᕆᔨᒃᑯᑦ ᖃᖓᑕᓱᒃᑯᑦ ᓇᐃᓴᐃᓗᑎ ᐊᒻᒪᓗ ᓇᐃᓴᖅᑕᐅᔪᑦ 
ᖃᑦᓯᓇᐅᓗᐊᕆᔭᐅᓗᑎ ᐊᒻᒪᓗ ᓯᓚᕈᔪᖕᒧ ᓇᓴᐃᑎᐊᓚᐅᖏᓇᖅᖢᑎᒃ ᑕᐃᒪᓕ ᑲᑎᒪᔨᓂ ᑲᑎᖃᑎᖃᒪᑕ 
ᓇᓗᓇᐃᕐᓯᓗᑎᓗ ᕿᓚᓗᒐᒐᒃᓴᐃ ᐃᓚᖓᕆᐊᓂᐊᕐᓂᖏᓂ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏ ᓇᒻᒪᒃᓴᓚᐅᖏᒪᑕ ᐅᑯᓂᖓ, 
ᓇᒻᒪᒃᓴᖏᖢᑎᒃ ᐊᕋᒍᒥ ᐊᑕᐅᓯᕐᒥ ᓇᓴᐃᖤᖅᐳ ᐊᒻᒪᓗ ᕿᓚᓗᒐᐃ ᓇᒻᒪᓇᖅᑕᐅᖏᑎᒡᓗᒋ ᑎᑭᑦᑕᕆᖏᑎᒡᓗᒋ 
ᐊᓯᑲᓂᐊᓗᖏ ᑎᑭᖏᑎᒡᓗᒋ ᓱᓕ ᐊᒻᒪᓗ ᓯᓚᕈᔪᖕᒧ ᓄᖃᖓᖃᑕᓚᐅᕐᓂᖏᓄ ᓇᓴᐃᖏᐸᓕᕈᑎᖓ 
ᐊᑐᖅᑎᑕᐅᕙᓕᕆᓗᓂ ᓲᕐᓗ 0-ᒥ ᑕᐃᔭᐅᔪᒥ ᓱᖁᐃᑕᐅᓗᓂ ᓇᐃᓴᖅᑕᐅᓂ ᓯᓚᕈᔪᖕᒧ ᓄᖃᖓᑎᒡᓗᒋ. 
Authorities came in to do Narwhal consultation and they met with Inuit to inform them regarding 
In the year 2013, DFO did survey by plane and the count they did determine that the Narwhal 
were no longer plenty and were grounded by foggy weather they hardly did no counting and 
when they met with Board Members, they inform them they have to decrease the number of 
Narwhal tags, HTO Board Members were not satisfied for these reasons, the survey they was 
only for one year and they did not spot the whales as they were passing through, they did not 
spot other whales that were stragglers that have arrive yet and the foggy weather prevented 
them from flying not doing any counting contributed whales not being counted which made 
zero count those days        
 


ᐃᓄᖕᓂ ᐊᖑᓇᓱᒃᑎᓂᓗ ᑲᑎᖃᑎᖃᓕᕐᒥᖕᒪᑕ ᑕᑯᐊ ᐃᓄᐃ ᐊᖑᓇᓱᒃᑏᑦ ᓇᒻᒪᒃᓴᓚᐅᖏᑐᒪᕆᐅᒪᑕ ᕿᓚᓗᒐᒐᒃᓴᐃ 
ᐃᓚᖓᕆᐊᕐᑕᐅᓚᕐᓂᖏᓂ ᑐᓴᕋᒥ  ᐃᒪᓇ ᓇᓗᓇᐃᕐᓯᔪᖃᓚᐅᕐᒥᔪᖅ ᐅᓇ 2013-ᖑᑎᒡᓗᒍ ᓇᓴᐃᓂᕆᓚᐅᕐᑕᖓᓄ 
ᐊᕋᒍᒧ ᐊᑕᐅᓯᕐᒧ ᐅᓄᕐᓂᖏ ᕿᓚᓗᒐᐃ ᑕᒪᐅᖓᕐᐸᒃᑐᑦ ᐊᒡᔨᒋᓱᖑᖏᒪᑕ ᐊᒻᒪᓗ ᑎᑭᓐᓇᓴᕐᓂᖏ ᑎᑭᓴᓕᓂᖏᓗ 
ᑕᐃᒪᓕ ᐊᖑᓱᑏᑦ ᑎᑎᕋᖁᔨᓕᓚᐅᕐᐳᑦ ᒥᑦᑎᒪᑕᓕᖕᒥᐅ ᕿᓚᓗᒐᒐᒃᓴᖏ ᐃᓚᖓᕆᐊᖁᔭᐅᖏᖢᑎᒃ ᐅᑯᓂᖓ 
ᐱᔾᔪᑎᖃᖢᑎᒃ: 


- ᐊᕋᒍᒧ ᐊᑕᐅᓯᕐᒥ ᓇᓴᐃᓂᖓ ᖃᖓᑕᓱᒃᑯᑦ ᓇᐃᓗᐊᕆᔭᐅᒃᖤᐳ 
- ᓯᓚᕈᔪᖕᒧ ᓄᖃᖓᖃᑕᓚᐅᕐᓂᖓ ᐊᑐᖅᑕᐅᓇᓱᒃᖤᐳᖅ 
- ᓇᐃᓴᖅᑕᐅᔪᑦ ᖃᑦᓯᓐᓇᐅᕆᔭᐅᓗᑎ ᖃᐅᔨᓴᕐᑎᓂ ᓇᐃᓴᖅᑕᐅᔪᑦ ᐊᖑᓇᓱᒃᑎᓂᑦ ᐅᒃᐱᕆᔭᐅᖏᖤᐳ 
- ᕿᓚᓗᒐᐃ ᑎᑭᑕᕆᖏᓗᐊᖅᑎᒡᓗᒋ ᓇᐃᓴᓚᐅᕐᓂᖏᓄ 

- ᐊᒻᒪᓗ ᒥᑦᑎᒪᑕᓕᖕᒥᐅᓂ ᐊᐱᖅᓱᓚᐅᖏᓂᖏᓄ ᕿᓚᓗᒐᐃ ᖃᑦᓯᓇᐅᓕᕐᒪᖓᑕ  
-  ᒥᑦᑎᒪᑕᓕᖕᒥ ᓇᓗᓇᐃᕐᓯᔪᖃᓚᐅᖏᑎᓪᓗᒍ ᕿᓚᓗᒐᐃ ᑑᒐᓕᑦ ᖃᑦᓯᓇᐅᓕᕐᓂᕋᑕᐅᑎᒡᓗᒋ ᓱᓕ 


ᓄᓇᓕᖕᒥ 
- ᑐᓴᖅᑎᑦᑎᖃᓚᐅᖏᖢᑎᒃ ᐃᓚᖓᕆᐊᕆᐊᖃᓂᖏᓂ ᐊᑐᓕᖅᑎᑦᑎᓇᓱᖕᓂᖏᓂᓗ ᐊᒻᒪᓗ 


ᑐᓴᕐᑎᑦᑎᓚᐅᕐᓇᑎ (Hearings)-ᖑᓂᕋᑕᐅᔪᖅ 
 


Authorities met with Inuit and hunters, the hunters were not satisfied when they heard that the 
number of Narwhal tags were going to decrease, it seemed to indicate the year 2013 survey 
was only for one year since number of whales that come here are not always the same and they 
arrive different times of the year to year. At times they arrive late, and at times they arrive early 
therefore the hunters instructed the HTO to write a letter that the number of Narwhal tags not be 
decreased for these reasons: 


- Survey by one year is too short 
- Foggy weather also contributed to no counts 
- Numbers were determined low that was done, hunters didn’t believe the numbers 
- Survey was done when whales had not all arrived yet. 
- And Authorities have not consulted Pond Inlet Inuit that the whales were decreasing 
- No information in Pond Inlet ever came out regarding that the number of Narwhal are 


decreasing 
- They never held consultations about the decrease that they are trying to implement 


and no hearings was ever held 
 


ᑕᒃᑯᐊ ᑕᕙ ᐃᓄᖕᓂ ᓇᒻᒪᒋᔭᐅᓚᐅᖏᑐ ᐊᒻᒪᓗ ᑲᑎᒪᔨᓂ ᓇᒻᒪᒋᔭᐅᓚᐅᖏᒥᔪᑦ ᑕᒃᑯᐊ ᕿᓚᓗᒐᒐᒃᓴᓂ 
ᐃᓚᖓᕆᐊᖅᑎᑦᑎᓇᓱᒃᑐᒃᑯᑦ ᓇᓗᓇᐃᖅᓯᓚᐅᖏᓇᖢᑎᒃ ᖃᓄ ᑭᓱᒥᓗ ᐱᔾᔪᑎᖓᓂ ᑲᑎᒪᔭᕐᑐᑎᒋᓂᐊᕐᑕᖓᓂ 
ᓇᓗᓇᐃᕐᓯᓯᒪᖏᑎᐊᖢᑎ ᑲᑎᒪᔭᕐᑐᓚᐅᕐᒪᑕ ᑭᓱ ᐱᔾᔪᑎᒋᔭᐅᒪᖓᓗᓂ ᓇᓗᓇᐃᕐᓯᕕᐅᓚᐅᖏᖢᑕ ᑭᓯᐊᓂ 
ᑎᑭᓂᐊᕐᓂᖏᓂ ᓇᓗᓇᐃᐅᖅᑕᐅᓚᐅᕐᑐᒐᓗᐊ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓂ ᑲᑎᒪᖃᑎᖃᑎᒡᓗᒋ ᑲᑎᒪᔩᑦ 
ᑐᓴᖅᑎᑕᐅᒪᑕ ᐃᓚᖓᕆᐊᕐᑕᐅᓂᐊᕐᓂᖏᓂ   ᒥᑦᑎᒪᑕᓕᖕᒥᐅᑦ ᕿᓚᓗᒐᒐᒃᓴᖏᓂ, ᓇᒻᒪᒃᓴᓚᐅᖏᒪᑕ 
ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏ ᐊᒻᒪᓗ ᑕᒃᑯᐊ ᐱᔾᔪᑎᒃᓴᕆᔭᐅᔪᑦ ᒥᒃᓯᖃᖁᐃᔨᖕᒪᑕ ᐊᕋᒍᒥ ᐊᑕᐅᓯᕐᒥ ᖃᐅᔨᓴᖅᑕᐅᔪᑦ, 
ᓯᓚᕈᔪᖕᒧᓗ ᓄᖃᖓᓚᐅᕐᓂᖏᓄᓗ ᓇᐃᓴᖃᓯᐅᔭᐅᖕᒪ ᓲᕐᓗ 0-ᖑᑎᑕᐅᓗᓂ  
 


These are the concerns that Inuit were not satisfied about and by the HTO Board Members that 
the number of Narwhal tags will be decreased with absolutely no information of why and 
whatever reason. Authorities came in with no arrangements of why they are coming to town for 
meeting. No agenda was ever produced for the meeting except they will be coming in was only 
made known. When they met with HTO Board Members, they were informed that the Narwhal 
tags were going to be decreased and they were not satisfied since the only applicable reason 
seems to be one year survey onn whales and the foggy days, the whales counted were zero.   
 


ᑕᐃᒪᓕ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏ ᐅᒪᔪᓕᕆᔨᕐᔪᐊᒃᑯᓄ ᑎᑎᕋᕈᒪᓕᓚᐅᕐᒪᑕ ᑕᓐᓇ ᕿᓚᓗᒐᒐᒃᓴᐃ 
ᒥᑦᑎᒪᑕᓕᖕᒥᐅᓄ ᐃᓚᖓᕆᐊᕐᑕᐅᓇᓱᒃᑐᖅ ᐊᑐᓕᖁᔭᐅᖏᖢᓂ ᐱᔾᔪᑎᖃᑎᐊᖏᑎᒡᓗᒋᓗ ᐊᒻᒪᓗ ᐊᖑᓇᓱᒃᑏᑦ 
ᐃᓚᖓᕆᐊᖁᔨᖏᒥᔪᑦ ᕿᓚᓗᒐᒐᒃᓴᖏᓂ ᓂᕕᖓᑖᓂ  

Therefore HTO Board Members wanted to produce a letter to NWMB to advise them and not 
implement that the number of Narwhal tags DFO are trying to be reduce with no absolute 
reason and the hunters do not want the reduction of Narwhal tags also    
 


ᐅᑯᐊᑕᐅ ᐊᑐᖅᑕᐅᖏᓗᐊᕐᒪᑕ (NLCA)-ᖑᓂᕋᑕᐅᔪᑦ ᓄᓇᕗᕐᑕᕈᑎᒥᒃᑐᑦ 5.4.4    5.6.16    5.6.18  ᑕᐃᒪᐃᒻᒪ 
ᐊᖑᓇᓱᒃᑐᓕᕆᔨᒃᑯᑦ ᐃᑲᔪᖅᑕᐅᔪᒪᔪᒐᓗᐊᕐᐳᒍ ᐅᒪᔪᓕᕆᔨᕐᔪᐊᒃᑯᓂ ᒥᑦᑎᒪᑕᓕᖕᒥᐅᑦ ᕿᓚᓗᒐᒐᒃᓴᖏᑦ 
ᐃᓚᖓᕆᐊᕐᑕᐅᖁᖏᓗᒋ ᐊᒻᒪᓗ ᑕᒪᓇ ᖃᐅᔨᓴᕐᑕᐅᓂᖓ ᐃᓕᓴᓇᖁᐃᔨᔪᖅ ᑐᒃᑐᓕᕆᓂᕐᒧ ᖃᐅᔨᓴᖅᑐᖃᑎᒡᓗᒍ 
ᐊᔾᔨᐸᓗᐊᓂ ᐊᑐᕋᓱᖁᔨᖕᒪᑕ ᐊᒻᒪᓗ ᓱᓕ ᐅᑭᐊᓴᖑᓚᐅᑐᖅ ᓂᕕᖓᑕᓂ ᑐᒃᓯᕋᓚᐅᕐᑐᒍᒐᓗᐊᖅ ᑭᓯᐊᓂᑕᐅ 
ᐃᒪᕐᒥᐅᑕᓕᕆᔨᒃᑯᑦ ᐊᖏᕈᓇᓚᐅᖏᒪᑕ ᐊᒻᒪᓗ ᐃᓚᖓᕆᐊᕐᑕᐅᔪᒪᖏᔪᑎᑦᑕ ᐃᓚᖓ ᓯᒃᑯᔨᖃᑕᕐᓂᑎᓄ ᐊᖑᓂᒃᑕᑎᓂ 
ᑲᒪᑎᐊᕋᓱᓱᖑᒪᑕ ᒥᑦᑎᒪᑕᓕᖕᒥᐅ ᐊᖑᓇᓱᒃᑎᖏ ᐱᐅᓕᐊᕆᑎᐊᕐᐸᒃᖢᑎᒍ ᐊᖑᓂᒃᑕᕗ ᖃᓄᐃᒪᑭᐊ ᖃᐅᔨᓴᖅᑕᐅᓂᖅ 
ᐊᑐᖅᑕᐅᓂᕐᓴᐅᕙ ᓇᒻᒪᓇᕈᓇᖏᖢᑎᒃ ᐊᒻᒪᓗ ᓯᓚᕈᔪᖕᒥ ᓄᖃᖓᑎᒡᓗᒋ 0-ᖑᑎᑕᐅᕙ ᑕᑯᐊ 
ᐱᔾᔪᑎᐅᖏᓂᓴᐅᖁᐃᔨᖕᒪᑕ ᐊᖑᓇᒃᑕᐅᔪᓂ ᑲᒪᑎᐊᓂᕐᓴᒥ 
And these are not being utilized which are under the NLCA our land claims agreement 5.4.4    
5.6.16    5.6.18  whereas HTO is seeking assistance from NWMB to prevent the reduction of 
Pond Inlet Narwhal tags and the survey seems to depict the same way caribou was surveyed 
and use the same method and last fall we asked for additional tags but was turned down by 
DFO and the other reason why we want no reduction is how we dealt with the ice entrapped 
with careful consideration that’s how Pond Inlet Hunters try to arrange themselves by handling. I 
wonder how and why the survey results are being used when they are done unefficiently by fog 
counting zero numbers which should not be the reason for reduction then the reason for careful 
handling done by hunters    


ᖁᔭᓕᑐᐃᓇᓕᕐᐳᒍ ᐅᒪᔪᓕᕆᔨᕐᔪᐊᒃᑯᓂ ᐃᑲᔪᖅᑕᐅᔪᓇᓂᐊᕋᑕ ᐊᒻᒪᓗ ᑐᑭᓯᔭᐅᔪᓇᕈᑕ ᑕᒪᑐᒥᖓ ᕿᓚᓗᒐᒐᒃᓴᑕ 
ᐱᓕᕆᐊᖑᓂᖓᓂ. ᖁᕙᓇᒥ ᐃᑲᔪᓚᕐᒥᒐᓯ 
We are giving thanks for their assistance and they will understand how the dealing is being done with 


our Narwhal tags. Thank you for your assistance 


 


 


 


 


 


Jimmy Pitseolak 


Chairperson 


Mittimatalik HTO 


 


 


cc. 


Jackie Price (QWB) ‐ Coordinator, Research & Planning    jprice@niws.ca 


Allison McPhee ‐ Dept of Fisheries & Oceans      Allison.McPhee@dfo‐mpo.gc.ca 


Paul Irngaut – NTI            pirngaut@tunngavik.com 



































































ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ, ᐃᓄᓕᒫᖅᑎᑦᑎᓗᑎᒃ ᓈᓚᓐᓂᖓᓐᓂ ᐃᓱᒪᔅᓴᕐᓯᐅᕈᑎᖃᓛᖅᑐᑦ 


ᑲᔪᓯᑎᑦᑎᒐᔭᕆᐊᔅᓴᖏᓐᓂᒃ ᑑᒑᓕᓐᓂᑦ ᕿᓚᓗᒐᓕᕆᓂᕐᒥᒃ ᐸᕐᓇᐅᒻᒥᑦ ᐊᒻᒪᓗ ᐋᖅᑮᓂᕐᒥᒃ ᑕᒪᑐᒥᖓ ᑐᕌᖓᔪᒥᒃ 
ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᓂᑦ ᐊᒻᒪᓗ ᑰᑕᖃᖅᑎᑕᐅᙱᑦᑐᓂᑦ ᑭᓪᓕᖃᖅᑎᑦᑎᒍᑕᐅᖃᑦᑕᕋᔭᖅᑐᓂᒃ, ᐃᖃᓗᐃᑦ, 


ᓄᓇᕗᒥ, ᔪᓚᐃ 24-26, 2012 


 


 


 


 


 


 


 


ᐅᖃᐅᓯᐅᓯᒪᔪᑦ ᑑᒑᓕᓐᓂᑦ ᕿᓚᓗᒐᓕᕆᓂᕐᒧᑦ ᐸᕐᓇᐅᑎᓕᐊᖑᔪᓯᒪᔪᒧᑦ, ᑲᑎᓪᓗᒋᑦ 


ᐊᖑᓇᓱᑦᑕᐅᔪᓐᓇᖅᑎᑕᐅᔪᒪᓯᒪᔪᓄᑦ, ᐊᒻᒪᓗ ᑰᑕᖃᙱᑦᑐᓄᑦ ᑭᓪᓕᖃᖅᑎᑦᑎᒍᑕᐅᒍᒪᓯᒪᔪᓄᑦ  


 


 


 


 


 


 


 


 


 


 


 


 


ᓄᓇᕗᑦ ᑐᙵᕕᒃ ᑎᒥᖓᑦ 


ᔪᓚᐃ 4, 2012 

ᐃᓗᓕᖏᑦ 


1. ᓇᓗᓇᐃᕐᓯᒋᐊᕈᑦ 


 ᓄᓇᕗᑦ ᑐᙵᕕᒃᑯᑦ ᐃᖅᑲᓇᐃᔮᖓᖓᑦ ᐊᒻᒪᓗ ᑐᑭᑖᕈᑕᐅᒍᒪᓯᒪᔪᑦ 


ᐃᓄᓕᒫᖅᑎᑦᑎᓗᑎᒃ ᓈᓚᓐᓂᖅ 


ᑑᒑᓕᓐᓂᑦ ᕿᓚᓗᒐᖅᑕᖃᑦᑎᐊᕐᓂᖓ ᐊᒻᒪᓗ ᒫᓐᓇᒫᖅ ᖃᓄᖅᑑᕈᑕᐅᒋᐊᕐᓯᒪᔪᑦ ᒪᓕᑦᑐᒋᑦ ᓄᓇᕐᔪᐊᕐᒥ 


ᑲᑎᒪᔩᑦ ᐆᒪᔪᓂᑦ ᓂᐅᕕᐊᔅᓴᐅᒍᓐᓃᑎᑦᑎᓲᑦ ᐃᓱᒫᓗᓇᕐᓯᓂᕋᖅᑕᐅᒐᐃᒻᒪᑕ  (CITES)   


ᐊᓯᔾᔨᖅᑕᐅᔭᕆᐊᖃᕐᓂᖏᑦ ᐊᐅᓚᑦᑎᓂᕐᒧᑦ ᐱᐅᓯᕆᔭᐅᕙᑦᑐᑦ ᒪᓕᓐᓂᐊᕐᖓᑕ ᓄᓇᕗᒥ ᓄᓇᑖᕐᓂᕐᒧᑦ 


ᐊᖏᕈᑎᓂᑦ  


ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ ᑐᙵᕕᖃᕐᓗᑎᒃ ᑐᑭᑖᕈᑎᖃᖃᑦᑕᕆᐊᕆᐊᖃᕐᓂᖏᑦ 


ᐊᐅᓚᑦᑎᔾᔪᑕᐅᖃᑦᑕᓂᐊᖅᑐᓂᑦ ᖃᓄᖅᑑᕈᑎᖃᕐᐸᓪᓕᐊᑎᓪᓗᒋᑦ ᑲᔪᓯᑎᑕᐅᓂᐊᖅᑐᓂᑦ 


ᖃᐅᔨᓇᓱᐊᕈᑎᖃᕐᓂᖅ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ ᑐᙵᕕᖃᕐᓗᑎᒃ ᒪᓕᓪᓗᒍ ᑎᑎᕋᕐᓯᒪᓂᖓ 


5.3.3(a) 


ᓇᓗᓇᐃᕐᓯᔾᔪᑕᐅᓂᖓ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ, ᐊᒻᒪᓗ ᑐᓴᕆᐊᕐᕕᖃᖁᔨᓂᖅ ᐊᒻᒪᓗ 


ᐊᐅᓚᑦᑎᓂᕐᒧᑦ ᐸᕐᓇᐅᑏᑦ  
 


2. ᑐᓴᕆᐊᕈᑎᖃᕐᓂᖅ ᐸᕐᓇᐅᑕᐅᒋᐊᙵᕐᓯᒪᔪᑦ ᐱᔾᔪᑎᒋᓪᓗᒋᑦ 


ᐃᒪᕐᒥᐅᑕᓕᕆᔨᒃᑯᑦ/ᓄᓇᕗᑦ ᑐᙵᕕᒃᑯᑦ ᑲᑐᔾᔨᖃᑎᒌᒐᓱᐊᕐᓂᖓᑦ  


ᓄᓇᓕᓐᓂᑦ ᑐᓴᕆᐊᕐᕕᖃᕐᓂᖅ  


 


3. ᓄᓇᕗᑦ ᑐᙵᕕᒃᑯᑦ ᖃᓄᐃᓕᖓᓂᖓᑦ, ᐱᖃᓯᐅᑎᓪᓗᒋᑦ ᐋᖅᑭᒋᐊᖅᑕᐅᒍᒪᓯᒪᔪᑦ ᑐᑭᑖᕈᑕᐅᓯᒪᔪᓄᑦ  


 


4.   ᓄᓇᕗᑦ ᑐᙵᕕᒃᑯᑦ ᐅᖃᐅᓯᔅᓴᖏᑦ ᐱᔾᔪᑕᐅᓗᐊᖅᑐᑦ ᒥᔅᓵᓄᑦ  


ᐃ) ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑐᓕᕆᔨᑎᒍᑦ ᖃᐅᔨᓇᓱᐊᕐᓂᖓᑦ ᑑᒑᓕᓐᓂᑦ, ᐊᒻᒪᓗ ᑕᒪᑐᒪ ᒥᔅᓵᓄᑦ 


ᐊᐅᓚᑦᑎᓂᕐᒧᑦ ᐊᑐᓕᖁᔨᔾᔪᑕᐅᓯᒪᔪᑦ  


 


ᐱ) ᐊᐅᓚᑦᑎᓂᖅ ᒪᓕᑦᑐᑎᒃ ᐊᐅᔭᒃᑯᑦ ᕿᓚᓗᒐᖃᕐᓂᕆᕙᑦᑕᖏᓐᓂ ᕿᓚᓗᒐᖅᑕᖃᓲᑦ ᐃᓱᒪᒋᙱᖔᖅᑐᒍ:  


ᓱᒻᒪᑦ ᑖᓐᓇ ᐊᓯᔾᔨᖅᑕᐅᓯᒪᔪᖅ ᐃᓱᒪᒋᔭᐅᒋᐊᖃᑦᑕᓂᐊᕐᒪᖔᖅ ᑭᓯᐊᓂ ᐱᖓᓱᑦ-ᐊᕐᕌᒍᑦ ᓇᓪᓕᕋᐃᑉᐸᑕ 


ᐆᑦᑐᕋᐅᑕᐅᓗᓂ  


ᑎ) ᑐᑭᑖᕈᑕᐅᓯᒪᔪᖅ ᐃᓱᒪᒋᔭᐅᒋᐊᖁᓪᓗᒍ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ ᑖᒃᑯᓇᓂ Parry Channel, 


Jones Sound and               Smith Sound aggregation 


ᑲᑎᒪᔩᑦ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᓂᑦ ᑐᑭᑖᕈᑎᖃᕆᐊᖃᕐᒪᖔᑕ 


ᐱᔾᔪᑎᔅᓴᖃᑦᑎᐊᕐᓗᑎᒃ 
   


ᑭ)  ᖃᓄᖅᑑᕈᑎᔅᓴᐃᑦ ᐸᓚᕐᓯᐅᒥᖁᓪᓗᒋᑦ ᐊᓐᓇᐃᔭᐅᕙᑦᑐᑦ/ᐊᒥᓲᓂᕆᕙᑦᑕᖏᑦ (ᐃᒪᕐᒥᐅᑕᓕᕆᔨᒃᑯᑦ 


ᑐᑭᑖᕈᑕᐅᖁᓯᒪᔭᖓᑦ #9)   


ᒋ)  ᑐᓴᖅᑎᑦᑎᖃᑦᑕᕐᓂᖅ, ᖃᐅᔨᓴᖃᑦᑕᕐᓂᖅ ᐊᒻᒪᓗ ᓇᓗᓇᐃᒃᑯᑕᖅᑖᑎᑦᑎᖃᑦᑕᕐᓂᖅ (ᐃᒪᕐᒥᐅᑕᓕᕆᔨᒃᑯᑦ 


ᑐᑭᑖᕈᑕᐅᖁᔨᓯᒪᔭᖏᒃ #10 ᐊᒻᒪ 11) 


ᐆᒪᔪᕐᓂᐊᑎᒃᑯᑦ/ᐊᕕᑦᑐᕐᓯᒪᓂᐅᔪᓂᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦ ᐊᖑᓂᒃᑕᐅᕙᑦᑐᓂᒃ 


ᑐᓴᖅᑎᑦᑎᒍᑎᒋᕙᑦᑕᖏᑦ (ᐃᒪᕐᒥᐅᑕᐅᓕᕆᔨᒃᑯᑦ ᑐᑭᑖᕈᑕᐅᖁᓯᒪᔭᖓᑦ #10) 


ᓇᓗᓇᐃᒃᑯᑕᖅᑖᑎᑦᑎᖃᑦᑕᕐᓂᖅ ᑑᒑᓖᑦ ᑑᒑᖏᓐᓂᒃ (ᐃᒪᕐᒥᐅᑕᓕᕆᔨᒃᑯᑦ ᑐᑭᑖᕈᑕᐅᖁᓯᒪᔭᖓᑦ #11) 

ᐅᐃᒍᖏᑦ   


ᐃ.  ᐊᑑᑎᖃᕐᓂᖓ ᐅᔾᔨᓱᑦᑎᐊᕐᓗᑎᒃ ᐱᓇᓱᐊᕈᑎᖃᖃᑦᑕᕆᐊᖃᕐᓂᖓᑦ ᐆᒪᔪᓕᕆᓂᕐᒥᒃ ᐱᔾᔪᑎᔅᓴᖃᖅᑐᑎᒃ 


ᑭᓪᓕᖃᖅᑎᑦᑎᖃᑦᑕᓂᕐᒥᒃ ᐃᓄᓐᓂᑦ ᐊᖑᓇᓱᖃᑦᑕᓂᕐᒥᒃ ᒪᓕᑦᑐᒋᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ - ᐱᔭᐅᓯᒪᔪᑦ 


ᑎᑎᕋᖅᑕᐅᓯᒪᔪᓂᑦ ᓄᕕᐱᕆ 17, 2011ᒥ ᑭᐅᔾᔪᑎᒥᓂᖏᓐᓂ ᓄᓇᕗᑦ ᑐᙵᕕᒃᑯᑦ ᑎᒥᖓᑦᑕ ᐆᒪᔪᓕᕆᔨᒃᑯᖏᑕ 


ᑎᑎᕋᖅᑕᐅᒋᐊᙵᕐᓯᒪᔪᓄᑦ ᓄᓇᕗᒥ ᑐᑦᑐᓕᕆᓂᕐᒧᑦ ᑐᑭᒧᐊᒍᑎᔅᓴᓕᐊᖑᓯᒪᔪᓄᑦ  


ᐱ. ᓄᓇᕗᑦ ᑐᙵᕕᒃᑯᑦ ᐅᖃᐅᓯᒥᓂᖏᑦ ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑐᓕᕆᓂᕐᒧᑦ ᐊᐅᓚᑦᑎᓂᕐᒧᓪᓗ ᑎᑎᖅᑲᖏᓐᓂ   

1. ᓇᓗᓇᐃᕐᓯᒋᐊᕈᑦ   


ᓄᓇᕗᑦ ᑐᙵᕕᒃᑯᑦ ᐃᖅᑲᓇᐃᔮᖓᑦ ᑐᑭᑖᕈᑕᐅᖁᓯᒪᔭᖏᓪᓗ  


ᓄᓇᕗᑦ ᑐᙵᕕᒃᑯᑦ ᑭᒡᒐᖅᑐᐃᒻᒪᑕ ᐃᓄᓐᓂᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓄᑦ (NLCA, ᐅᕝᕙᓘᓐᓃᑦ ᐊᖏᕈᑏᑦ), 


ᑲᓇᑕ ᐊᑎᓕᐅᖃᑎᖃᓚᐅᕐᓯᒪᒻᒪᑦ ᐃᓄᓐᓂᑦ 1993ᒥ. ᑖᒃᑯᓇᓂ ᑐᓂᔭᐅᔪᓂᑦ, ᐊᒻᒪᓗ ᐃᓄᓕᒫᖅᑎᑦᑎᓗᑎᒃ 


ᓈᓚᓐᓂᐅᓛᖅᑐᒥ, ᓄᓇᕗᑦ ᑐᙵᕕᒃᑯᑦ ᐱᔾᔪᑎᖃᕐᓗᑎᒃ ᐃᓄᓐᓂᑦ ᑎᓕᐅᕆᓛᕐᖓᑕ ᑲᔪᓯᑎᑕᐅᖁᔨᓗᑎᒃ ᐊᖏᕈᑎᓂᑦ 


ᑑᒑᓕᓕᕆᓂᕐᒧᑦ ᑐᑭᑖᕈᑕᐅᓯᒪᔪᓂᑦ ᒫᓐᓇ ᐃᓱᒪᔅᓴᕐᓯᐅᕈᑕᐅᔪᓂᑦ. ᓄᓇᕗᑦ ᑐᙵᕕᒃᑯᑦ ᐃᑲᔪᕐᓰᓛᕐᒥᔪᑦ ᐃᑲᔪᕐᓗᑎᓪᓗ 


ᐊᑦᑐᖅᑕᐅᓯᒪᔪᓂᑦ ᐆᒪᔪᕐᓂᐊᑎᒃᑯᓐᓂᑦ (HTOs) ᐊᒻᒪᓗ ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᓂᑦ (RWOs).   


ᐊᖏᕈᑏᑦ ᐃᓕᓴᕐᓯᓯᒪᒻᒪᑕ ᐃᓄᐃᑦ ᐊᖑᓇᓱᖃᑦᑕᓂᕐᒧᑦ ᐱᔪᓐᓇᐅᑎᖏᓐᓂᒃ ᐊᒻᒪᓗ ᐃᓄᐃᑦ ᐱᔪᓐᓇᐅᑎᖏᓐᓂᒃ 


ᐱᖃᑕᐅᖃᑦᑕᕆᐊᖃᕐᓂᕐᒧᑦ ᐆᒪᔪᓕᕆᓂᕐᒧᑦ ᑐᑭᑖᕈᑎᖃᖃᑦᑕᓂᕐᒥᒃ. ᐃᑲᔪᖅᑎᐅᓪᓗᑎᒃ ᐃᓄᓐᓂᑦ ᐊᖑᓇᓱᖃᑦᑕᓂᕐᒧᑦ 


ᐱᔪᓐᓇᐅᑎᖏᑦ ᐱᔾᔪᑎᒋᓪᓗᒋᑦ, ᓄᓇᕗᑦ ᑐᙵᕕᒃᑯᑦ ᐃᑲᔪᕐᓰᔪᑦ ᓴᐳᑎᔭᐅᓯᒪᔭᕆᐊᖃᕐᓂᖏᓐᓂᒃ ᐆᒪᔪᐃᑦ. ᐃᓄᐃᑦ 


ᖃᐅᔨᒪᐃᓐᓇᓕᒫᕐᖓᑕ ᐊᖑᓇᓱᒍᓐᓇᐃᓐᓇᕈᒪᓂᐊᕈᑎᒃ ᓴᐳᔾᔨᒋᐊᖃᖃᑦᑕᒥᒻᒪᑕ.  


 


ᑕᒪᑐᒥᖓ ᐱᕙᓪᓕᐊᓂᐅᔪᒥᑦ, ᐃᒪᕐᒥᐅᑕᓕᕆᔨᒃᑯᑦ ᑐᔅᓯᕋᐅᑎᖃᕐᓯᒪᒻᒪᑕ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 


ᐊᖏᕐᓯᖁᓪᓗᒋᑦ ᓯᕗᓪᓕᕐᐹᒥ ᒪᓕᑦᑐᒋᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ ᑑᒑᓕᓐᓄᑦ 


ᑲᓇᑕᒥ. ᒪᓕᑦᑐᒋᑦ ᐱᔾᔪᖏᑦ ᐸᕐᓇᐅᑕᐅᒋᐊᙵᕐᓯᒪᔪᓂᑦ, ᐃᒪᕐᒥᐅᑕᓕᕆᔨᒃᑯᑦ ᐊᐱᕆᓯᒪᒻᒥᔪᑦ ᐆᒪᔪᓕᕆᔨᕐᔪᐊᑯᓐᓂᑦ 


ᐋᖅᑮᖁᓪᓗᒋᑦ ᓯᕗᓪᓕᕐᐹᒥ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᕋᔭᖅᑐᓂᑦ (TAHs) ᑑᒑᓕᓐᓄᑦ ᓄᓇᕗᒦᑦᑐᓂᑦ (NSA) 


(ᑎᑎᕋᕐᓯᒪᓂᖓᓂ 5.6.16, ᓄᓇᑖᕈᑎᓂᑦ). ᐊᒥᓱᑲᓪᓚᐃᑦ ᑰᑕᖃᙱᑦᑐᑦ ᑭᓪᓕᖃᖅᑎᑦᑎᒍᑕᐅᔪᒪᔪᑦ (NQLs) 


ᑐᔅᓯᕋᐅᑕᐅᓯᒪᒻᒥᔪᑦ ᐆᒪᔪᓕᕆᔨᕐᔪᐊᒃᑯᓐᓄᑦ ᑐᑭᑖᕈᑕᐅᖁᔭᐅᓪᓗᑎᒃ ᒪᓕᑦᑐᒍ ᑎᑎᕋᕐᓯᒪᓂᖓ 5.6.48 ᓄᓇᑖᕈᑎᓂᑦ. 


ᑐᔅᓯᕋᐅᑕᐅᓯᒪᔪᑦ ᐆᒪᔪᓕᕆᔨᕐᔪᐊᒃᑯᓐᓄᑦ ᑐᑭᑖᕈᑕᐅᔭᕆᐊᖃᕐᖓᑕ, ᓇᒻᒥᓂᖅ ᑖᒃᑯᓄᖓ. 


 


ᐃᓄᓕᒫᖅᑎᑦᑎᓗᑎᒃ ᓈᓚᓐᓂᖅ 


ᓈᓚᒋᐊᕐᕕᔅᓴᖓᑕ ᐋᖅᑭᓯᒪᓂᖓᑦ ᑐᐊᕕᐊᖑᓪᓗᓂ ᐱᒋᐊᖅᑎᑕᐅᓯᒪᒻᒪᑦ ᐃᒪᕐᒥᐅᑕᓕᕆᔨᒃᑯᑦ ᑐᔅᓯᕋᐅᑎᖃᕐᓯᒪᓪᓗᑎᒃ 


ᑕᒪᑐᒥᖓ. ᕿᐱᓗᙱᒃᑲᓗᐊᖅᑐᑎᒃ ᐋᖅᑭᓯᒪᓂᖏᓐᓄᑦ, ᓄᓇᕗᑦ ᑐᙵᕕᒃᑯᑦ ᑎᑎᕋᖅᑕᐅᖁᔨᔪᑦ ᐱᔾᔪᑕᐅᓪᓚᑦᑖᖅᑐᓂᒃ 


ᑖᒃᑯᓂᖓ  


1) ᓄᓇᕗᑦ ᑐᙵᕕᒃᑯᑦ ᐅᕝᕙᓘᓐᓃᑦ ᐆᒪᔪᕐᓂᐊᑎᒃᑯᑦ ᐊᒻᒪᓗ ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦ 


ᐱᕕᔅᓴᖃᑦᑎᐊᕐᓯᒪᙱᒻᒪᑕ ᕿᒥᕐᕈᓂᕐᒧᑦ ᐊᒥᓱᐊᓗᓐᓂᑦ ᑎᑎᕋᖅᑕᐅᓯᒪᔪᓂᑦ ᐅᐃᒍᓕᐅᔾᔭᐅᓯᒪᔪᓂᑦ 


ᐃᒪᕐᒥᐅᑕᓕᕆᔨᒃᑯᑦ ᑐᑭᑖᕈᑕᐅᖁᓯᒪᔭᖏᓐᓄᑦ (RFD), ᑖᒃᑯᐊᓗ ᑐᙵᕕᒃᑯᓐᓄᑦ ᐱᔭᐅᓚᐅᕐᓯᒪᓪᓗᑎᒃ ᒪᐃ 31, 


2012ᒥ, ᑕᖅᑭᐅᑉ ᑭᖑᓂᐊᓂ ᑎᑎᕋᖅᑕᐅᓯᒪᔫᑉ ᑐᑭᑖᕈᑕᐅᖁᔨᔾᔪᑎᒋᓯᒪᔭᖓᑕ, ᐊᒻᒪᓗ  


2) ᐱᔾᔪᑕᐅᓗᐊᕐᓯᒪᔪᖅ ᐃᒪᕐᒥᐅᑕᓕᕆᔨᒃᑯᓐᓄᑦ ᐃᓄᓕᒫᖅᑎᑦᓗᑎᒃ ᓈᓚᓐᓂᖃᖅᑎᑦᑎᒍᒪᓂᕋᕐᓯᒪᔪᑦ 


ᐆᒪᔪᕐᓂᐊᖅᑎᒐᓚᐃᑦ ᐊᒻᒪᓗ ᐊᕕᑦᑐᕐᓯᒪᓂᐅᔪᓂᑦ ᐆᒪᔪᓕᕆᔨᒐᓚᐃᑦ ᑭᒡᒐᑐᖅᑎᖏᑦ 


ᓄᓇᓕᓐᓃᖏᑦᑐᒡᒍᑎᐅᑎᓪᓗᒋᑦ ᐃᓚᒋᔭᐅᔪᓐᓇᕋᔭᙱᒻᒪᑕ - ᐃᓱᒪᔅᓴᕐᓯᐅᕈᑕᐅᓂᖏᓐᓂᒃ ᑑᒑᓖᑦ 


ᑎᑎᕋᖅᑕᐅᖃᓯᐅᔾᔭᐅᖁᓪᓗᒋᑦ ᐅᐃᒍᖏᓐᓂ II-ᒥ ᐅᐃᒍᖏᓐᓄᑦ I-ᒧᑦ ᓄᓇᕐᔪᐊᕐᒥ ᐆᒪᔪᓂᑦ 


ᓂᐅᕕᐊᔅᓴᐅᒍᓐᓃᑎᑦᑎᓲᑦ ᐃᓱᒫᓗᓇᕐᓯᓂᕋᖅᑕᐅᒐᐃᒻᒪᑕ (CITES) – ᑐᐊᕕᕐᓇᕈᓐᓃᕐᖓᑦ, ᑑᒑᓖᑦ 


ᐃᓱᒪᒋᔭᐅᒋᐊᔾᔮᕙᓗᒍᓐᓃᕐᖓᑕ ᑎᑎᕋᖅᑕᐅᖃᓯᐅᔾᔭᐅᒐᔭᕆᐊᔅᓴᖏᓐᓂᒃ ᑲᑎᒪᓂᕆᓛᖅᑕᖓᓐᓂ ᓄᓇᕐᔪᐊᕐᒥ 


ᑲᑎᒪᔩᑦ ᐆᒪᔪᓂᑦ ᓂᐅᕕᐊᔅᓴᐅᒍᓐᓃᑎᑦᑎᓲᑦ ᐃᓱᒫᓗᓇᕐᓯᓂᕋᖅᑕᐅᒐᐃᒻᒪᑕ, ᒪᑦᓯ 2013ᒥ 


ᑲᑎᒪᒍᒫᕐᓂᐊᕐᓯᒪᓪᓗᑎᒃ.  


ᑲᑎᒪᔩᑦ ᓇᓗᓇᐃᕐᓯᓯᒪᔪᑦ ᓂᐱᓕᐅᖅᑕᐅᓯᒪᔪᓂᑦ ᓈᓚᓐᓂᕐᒥ ᐊᑐᐃᓐᓇᐅᒐᔭᕐᖓᑕᒎᖅ ᑐᔅᓯᕌᖑᔭᕋᐃᑉᑕ. 


ᐃᓕᓴᕐᓯᓯᒪᓪᓗᑎᒃ ᐱᒻᒪᕆᐅᑎᒋᒐᔭᕐᓂᖏᓐᓂᒃ ᐃᓄᓐᓄᑦ ᑐᑭᑖᕈᑕᐅᒐᔭᖅᑐᑦ, ᐊᒻᒪᓗ ᐅᖃᐅᓯᒃᑯᑦ ᐅᓂᒃᑳᕆᒐᔭᖅᑕᖏᑦ 

ᓄᓇᓖᑦ ᐱᔾᔪᑎᒋᓪᓗᒋᑦ, ᓄᓇᕗᑦ ᑐᙵᕕᒃᑯᑦ ᑲᑎᒪᔨᓂᑦ ᐅᖃᐅᓯᒥᓂᕐᓂᑦ ᓈᓚᓐᓂᕐᒥ ᑎᑎᕋᖅᑕᐅᖁᔨᔪᑦ 


ᐊᑐᐃᓐᓇᐅᓗᑎᓪᓗ. 


ᐱᕕᖃᖅᑎᑕᐅᓂᖓᑦ ᑎᑎᕋᕐᓂᕐᒧᑦ ᑭᐅᔾᔪᑎᔅᓴᒥᒃ ᑐᑭᑖᕈᑎᖃᖁᔨᓯᒪᓂᕐᒧᑦ ᓈᒻᒪᖏᒻᒪᑦ ᓄᓇᕗᑦ ᑐᙵᕕᒃᑯᑦ 


ᓇᓗᓇᐃᔭᕐᓯᒪᑦᑎᐊᖅᑐᓂᑦ ᐋᖅᑭᒋᐊᖅᑕᐅᖁᔨᓂᕐᒧᑦ ᑎᑎᕋᖅᑕᐅᓯᒪᔪᓂᑦ ᐸᕐᓇᐅᑕᐅᒋᐊᙵᕐᓯᒪᔪᓂᑦ 


ᐃᒪᕐᒥᐅᑕᓕᕆᔨᒃᑯᑦ ᑎᑎᕋᕐᓯᒪᔭᖏᓐᓂᒃ ᑲᔪᓯᑎᑕᐅᓛᖁᓪᓗᒋᑦ. ᓄᓇᓄᑦ ᑐᙵᕕᒃᑯᑦ ᑐᑭᓯᔪᑦ ᐃᓚᖏᑦ ᐊᓯᔾᔨᖅᑕᐅᓯᒪᔪᑦ 


ᐃᒪᕐᒥᐅᑕᓕᕆᔨᒃᑯᓐᓂᑦ ᑎᑎᕋᕆᐊᙵᕐᓯᒪᔭᖏᓐᓂ ᐱᖃᓯᐅᔾᔨᓯᒪᒻᒪᑕ ᓄᓇᕗᑦ ᑐᙵᕕᒃᑯᑦ ᐅᖃᐅᓯᕆᓯᒪᔭᖏᓐᓂᒃ. 


ᓄᓇᕗᑦ ᑐᙵᕕᒃᑯᑦ ᐱᔪᓐᓇᐅᑎᖃᕐᖓᑕ ᐋᖅᑭᒋᐊᖅᑕᐅᖁᔨᒍᓐᓇᕐᓗᑎᒃ ᑎᑎᕋᖅᑕᐅᓯᒪᔪᓄᑦ ᓈᓚᓐᓂᕐᒥ, ᐊᒻᒪᓗ 


ᐱᕕᖃᖅᑎᑕᐅᒋᐊᒃᑲᓐᓂᕈᒪᒍᓐᓇᖅᑐᑎᒃ ᓈᓚᓐᓂᖃᓚᐅᖅᑎᓪᓗᒋᑦ ᓈᒪᑦᑎᐊᖁᓪᓗᒋᑦ ᐅᖃᐅᓯᐅᓯᒪᔪᑦ. 


ᐅᐸᓗᖓᐃᔭᕈᓐᓇᖁᓪᓗᒋᑦ ᓈᓚᓐᓂᐅᓛᖅᑐᒧᑦ, ᓄᓇᕗᑦ ᑐᙵᕕᒃᑯᑦ ᑲᑎᖃᑎᖃᕐᓯᒪᒧᑦ ᐃᕕᖅ ᐆᒪᔪᕐᓂᐊᑎᒃᑯᓐᓂ 


ᐊᒻᒪᓗ ᐃᓄᓕᒫᖅᑎᑎᓪᓗᑎᒃ ᑲᑎᒪᑎᑦᑎᔪᔪᑦ ᐆᒪᔪᕐᓂᐊᑎᒃᑯᓐᓂᑦ ᐃᓚᒋᔭᐅᔪᓂᑦ ᐊᐅᓱᐃᑦᑐᕐᒥ. ᐆᒪᔪᕐᓂᐊᑎᒃᑯᑦ 


ᐋᖅᑮᓯᒪᔪᑦ ᑕᒪᒃᑮᓐᓂᒃ ᓄᓇᓕᓐᓂᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᑦ ᐊᒻᒪᓗ ᐊᖑᓇᓱᖃᑦᑕᓂᕐᒧᑦ ᒪᓕᒐᔅᓴᓂᑦ ᑑᒑᓕᓐᓄᑦ, 


ᑭᓯᐊᓂ ᐱᔭᕇᕐᓯᒍᓐᓇᕐᓯᓯᒪᙱᑦᑐᑦ ᑎᑎᕋᕐᓂᕐᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᑦ ᐅᕝᕙᓘᓐᓃᑦ ᐊᖑᓇᓱᖃᑦᑕᓂᕐᒧᑦ 


ᒪᓕᒐᔅᓴᓂᑦ, ᐅᕝᕙᓘᓐᓃᑦ ᓴᖅᑭᑎᑦᑎᒍᓐᓇᕐᓯᓯᒪᙱᒻᒪᑕ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᑦ ᐊᒻᒪᓗ ᒪᓕᒐᔅᓴᓂᑦ 


ᐃᓚᒋᔭᐅᔪᓄᑦ ᕿᒥᕐᕈᔭᐅᒐᔭᖅᑐᓂᑦ ᐊᒻᒪᓗ ᐊᖏᖅᑕᐅᒐᔭᖅᑐᓂᑦ ᐱᕕᖃᙱᓗᐊᕐᓂᖏᓐᓄᑦ ᐃᓄᓕᒫᖅᑎᑦᑎᓂᕐᒧᑦ 


ᓈᓚᑦᑎᑦᑎᓂᕐᒥᒃ. ᓄᓇᕗᑦ ᑐᙵᕕᒃᑯᑦ ᓂᕆᐅᑦᑐᑦ ᐃᕕᖅ ᐆᒪᔪᕐᓂᐊᑎᒃᑯᑦ ᐊᐱᕆᓛᕆᐊᔅᓴᖏᓐᓂᒃ ᓄᓇᕗᒥ 


ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ ᐃᓱᒪᒋᔭᖃᕆᐊᖁᓪᓗᒋᑦ ᐃᓚᒋᔭᐅᔪᖁᑎᖏᓐᓂᒃ ᐃᓄᑐᖃᕐᓂᓪᓗ ᐅᖃᐅᓯᒃᑯᑦ 


ᐅᓂᒃᑳᕆᓛᖅᑕᖏᓐᓂᒃ ᐃᑉᐱᒋᔭᐅᑦᑎᐊᕐᓗᑎᒃ ᑐᔅᓯᕋᐅᑎᒋᓯᒪᔭᖓᑦ ᓄᓇᓖᑦ ᑑᒑᓕᓐᓄᑦ ᑰᑕᖃᖅᑎᑕᐅᓂᖓ ᐊᕙᑎᓂᑦ 


(20) ᐲᖅᑕᐅᖁᓪᓗᒍ. 


ᑑᒑᓕᑦᑕᖃᑦᑎᐊᕐᓂᖓ ᐊᒻᒪᓗ ᒫᓐᓇᒫᖅ ᖃᓄᖅᑑᕈᑕᐅᓯᒪᔪᑦ ᒪᓕᑦᑐᒋᑦ ᓄᓇᕐᔪᐊᕐᒥ ᑲᑎᒪᔩᑦ ᓂᐅᕕᐊᔅᓴᐅᒍᓐᓃᑎᑦᑎᓲᑦ 


ᐃᓱᒫᓗᓇᕐᓯᓂᕋᖅᑕᐅᒐᐃᒻᒪᑕ  


ᑕᒪᕐᒥᓕᒫᐸᓗᑦᑎᐊᖅ ᑑᒑᓖᑦ ᑲᓇᑕᒦᑦᑐᑦ ᓄᓇᕗᒻᒦᖃᑦᑕᕐᖓᑕ. ᒫᓐᓇ ᖃᐅᔨᓴᕈᑕᐅᓯᒪᔪᑦ ᓴᖅᑭᖅᑕᐅᓯᒪᔪᑦ 


ᐆᒪᔪᓕᕆᔨᕐᔪᐊᒃᑯᓐᓄᑦ ᐃᒪᕐᒥᐅᑕᓕᕆᔨᒃᑯᓐᓂ ᑕᑯᑎᑦᑎᓯᒪᒻᒪᑕ ᑑᒑᓖᑦ ᓄᓇᕗᒦᒻᒪᑕ ᐊᒥᓲᓂᕐᓴᒻᒪᕆᐅᓪᓗᑎᒃ 


ᑕᐃᔅᓱᒪᓂ ᖃᐅᔨᓴᖅᑕᐅᖃᑦᑕᕐᓯᒪᔪᑦ ᓴᓂᐊᓂ. ᓱᓕᓪᓗᓂᓗ, ᑕᑯᓪᓗᒋᑦ ᒥᔅᓴᐅᓴᑦᑕᐅᖃᑦᑕᕐᓯᒪᔪᑦ ᐳᐃᓂᖏᑎᒍᑦ 


ᑕᑯᔭᐅᖃᑦᑕᕐᓯᒪᔪᓂᑦ ᑐᑭᓯᐅᒪᔾᔪᑎᔅᓴᓂᑦ ᓄᐊᑕᐅᓯᒪᔪᓂᑦ 1970ᖏᓐᓂ 1980ᖏᓐᓂᓗ, ᒫᓐᓇ ᑑᒑᓕᑦᑕᖃᕐᓂᖓ 


ᐱᖓᓱᐃᕋᖅᑐᓂ ᐊᒥᓱᕈᒃᑲᓂᕐᓯᒪᔪᑦ.1  


ᑕᐃᒪᐃᒻᒪᑦ ᐃᓱᒫᓗᓇᕐᖓᑦ ᐃᓄᓐᓄᑦ ᐃᒪᕐᒥᐅᑕᓕᕆᔨᒃᑯᑦ ᓄᖅᑲᑎᑦᑎᔭᕆᐊᖃᕐᓯᒪᓂᖓᑦ ᓂᐅᕐᕈᑕᐅᕙᑦᑐᓂᑦ 


ᓄᓇᕗᒻᒦᙶᕐᓯᒪᔪᓂᑦ ᑑᒑᓕᓐᓃᙶᕐᓯᒪᔪᓂᑦ 2010ᒥ ᓯᕗᓪᓕᕐᐹᒥ ᑕᐃᒪᙵᑦ ᑲᓇᑕ ᖃᐅᔨᓴᕐᐸᓪᓕᐊᓕᓚᐅᕐᓯᒪᒻᒪᑕ 


ᖃᓄᐃᓕᖓᓂᖏᓐᓂᒃ ᑑᒑᓖᑦ ᒪᓕᑦᑐᒋᑦ ᓄᓇᕐᔪᐊᕐᒥ ᑲᑎᒪᔩᑦ ᓂᐅᕕᐊᔅᓴᐅᒍᓐᓃᑎᑦᑎᕙᑦᑐᑦ 


ᐃᓱᒫᓗᓇᕐᓯᓂᕋᖅᑕᐅᒐᐃᒻᒪᑕ 1980ᒥ, ᑐᙵᕕᖃᖅᑐᑎᒃ ᐊᖑᓇᓱᑦᑕᐅᖃᑦᑕᐃᓐᓇᕈᓐᓇᔾᔮᖏᓐᓂᖏᓐᓂᒃ ᐃᓄᓐᓄᑦ 


(ᑲᖏᖅᓱᒥ, ᐅᐊᓐᓇᖓᓂ ᑕᓯᐅᔭᕐᔪᐊᑉ, ᑲᓇᓐᓇᖓᓂ ᕿᑭᖅᑖᓘᑉ) ᐅᕝᕙᓘᓐᓃᑦ ᐃᓄᓐᓄᑦ 


ᐊᖑᓂᒃᑕᐅᖃᑦᑕᕈᓐᓇᕋᔭᕐᒪᖔᑕ ᓇᓗᓇᐃᖅᑕᐅᒍᓐᓇᕐᓯᒪᙱᒻᒪᑦ  (Parry Channel, Jones Sound, Smith Sound). 


ᑕᑯᓗᒍ ᑐᑭᑖᕈᑎᖃᕈᑕᐅᖁᔭᐅᓯᒪᔪᖅ, ᒪᑉᐱᒐᖅ 5ᒥ. 2012ᒥ, ᓄᖅᑲᑎᑦᑎᒍᑕᐅᓯᒪᔪᖅ ᐲᖅᑕᐅᓯᒪᓕᖅᑐᖅ 


ᓄᓇᕗᓕᒫᐸᓗᒻᒧᑦ (ᑐᑭᑖᕈᑎᖃᕈᑕᐅᖁᔭᐅᓯᒪᔪᖅ, ᒪᑉᐱᒐᖅ 6, ᐊᒻᒪᓗ CITES 2011 NDF, TAB 10),   


                                                           
1
  ᑲᑎᑦᑐᒋᑦ, ᐃᒪᕐᒥᐅᑕᓕᕆᔨᒃᑯᑦ ᒫᓐᓇ ᐱᑕᓕᐊᓘᓂᕆᕙᑦᑕᖓᓂ ᓇᓚᐅᑦᑖᕐᓯᒪᔭᖏᑦ ᑕᒫᓃᑦᑐᑦ 106,190 ᑑᒑᓖᑦ (ᑐᑭᑖᖁᔨᔾᔪᑕᐅᔪᓂᑦ, ᒪᑉᐱᒐᕐᒥ 


3, ᒪᐃ 28 2012 ᐃᓚᒍᑕᖓ ᑐᑭᑖᖁᔨᔾᔪᑎᒧᑦ). ᒪᓕᑦᑐᒋᑦ ᑐᑭᓯᐅᒪᔾᔪᑎᔅᓴᐃᑦ ᓄᐊᑕᐅᓯᒪᔪᑦ 1970ᖏᓐᓂ 1980ᖏᓐᓂᓗ, ᓴᓐᓂᕈᑎᐅᑉ ᐃᒪᖓᓂ 


ᓇᓚᐅᑦᑖᖅᑕᐅᓯᒪᔪᑦ 34,000 (95%CI 21,600-54,600) 1994ᒥ ᐊᒻᒪᓗ ᑕᓯᐅᔭᕐᔪᐊᕐᒥ ᐊᒥᓲᓂᖏᑦ ᓇᓚᐅᑦᑖᖅᑕᐅᓯᒪᔪᑦ ᑕᒫᓂ 1,355 (90% CI 


1,000-1,900) 1984ᒥ. ᓴᓐᓂᕈᑎᐅᑉ ᐃᒪᖓᓂ ᓇᓚᐅᑦᑖᖅᑕᐅᒋᐊᙵᕐᓯᒪᔪᓄᑦ, ᑕᑯᓗᒍ ᕇᕝᔅ, R.R., ᑕᐃᑦᔅ, R. & ᕗᐊᓐ, E.W. 1994. 


ᓇᓗᓇᐃᔭᕐᓯᒪᓂᖏᑦ ᐱᔾᔪᑕᐅᓗᐊᖅᑑᑉ “ᖃᐅᔨᓴᕐᓂᖅ ᖃᑯᖅᑕᓂᒃ ᕿᓚᓗᒐᕐᓂᑦ (Delphinapterus leucus) ᐊᒻᒪᓗ ᑑᒑᓕᓐᓂᑦ (Monodon 
monoceros) ᐊᑯᑭᑦᑐᓂᑦ ᖃᓂᒋᔭᖏᓐᓂᓪᓗ ᐃᒪᕐᓂᑦ”. Meddr. Gronland, Biosci. 39: 3-11. Copenhagen 1994-04-22. ᑕᓯᐅᔭᕐᔪᐊᕐᒥ 


ᐱᒋᐊᙵᐅᑎᒥᓂᕐᓂᑦ, ᑕᑯᓗᒋᑦ ᕆᑦᓱᑦ, P. 1991. ᐱᑕᓕᐊᓘᓂᖏᑦ ᓇᒧᙶᖃᑦᑕᕐᓂᖏᓪᓗ ᑑᒑᓖᑦ (Monodon monoceros) ᐅᐊᓐᓇᖓᓂ 


ᑕᓯᐅᔭᕐᔪᐊᑉ. Can. J. Fish. Aquat. Sci. 48:276-283. 

ᒪᕐᕈᐃᓐᓈᒃ ᓇᓗᓇᐃᕐᓯᒋᐊᕈᑕᐅᓯᒪᔫᒃ ᓈᒻᒪᔅᓴᕋᑎᒃ ᐱᔭᕇᕈᑎᒥᓂᖏᓐᓂ ᐃᒪᕐᒥᐅᑕᓕᕆᔨᒃᑯᑦ 2010ᒥ ᐊᒻᒪᓗ 2012ᒥ 


ᐃᓱᒪᓇᖅᑑᒃ. ᐊᒥᓲᓂᖏᑦ ᑑᒑᓖᑦ ᖃᑦᑏᓐᓇᕈᖅᑎᑕᐅᓯᒪᓗᐊᖅᑐᒥᓃᖅᑲᐃ ᒪᕐᕈᐃᓐᓇᕈᓘᓐᓂᒃ ᐊᕐᕌᒎᓐᓂᒃ ᓯᓚᑖᓂ 


ᖃᐅᔨᒍᑎᔅᓴᖃᕐᓯᒪᒐᑎᒃ (ᓲᕐᓗ ᖃᐅᔨᔭᐅᓯᒪᒻᒪᖔᑕ ᐋᓐᓂᐊᖃᕐᒪᖔᑕ ᐅᕝᕙᓘᓐᓃᑦ ᐊᓯᖏᓐᓂᒃ ᐱᐅᓯᖏᑎᒍᑦ 


ᖃᓄᐃᑦᑐᒃᑰᓚᕿᓐᓂᕐᒪᖔᑕ ᐅᕝᕙᓘᓐᓃᑦ ᖃᐅᔨᓯᒪᒻᒪᖔᑕ ᐊᖑᓂᒃᑕᐅᓂᕐᓴᐅᖃᑦᑕᓕᕐᓂᕐᒪᖔᑕ ᐅᕝᕙᓘᓐᓃᑦ 


ᐊᓯᖏᓐᓄᑦ ᓂᕿᖃᓲᓄᑦ ᐱᔭᐅᓐᓂᕐᒪᖔᑕ) ᑕᒪᓐᓇ ᐃᓱᒪᒋᓪᓗᒍ, ᐅᕝᕙᓘᓐᓃᑦ ᑭᓪᓕᖃᕐᓂᖏᓐᓄᑦ ᖃᐅᔨᓴᕈᑎᓂᑦ 


ᖃᐅᔨᒪᓂᖏᓐᓂᒃ ᐱᔾᔪᑎᒋᓪᓗᒋᑦ ᑑᒑᓖᑦ ᐃᓱᒪᒋᔭᐅᙱᓗᐊᕐᓯᒪᒻᒪᑕ ᑐᑭᑖᕈᑎᖃᖅᑎᐅᕙᑦᑐᓄᑦ  ᓄᓇᕐᔪᐊᕐᒥ ᑲᑎᒪᔩᑦ 


ᓂᐅᕕᐊᔅᓴᐅᒍᓐᓃᑎᑦᑎᕙᑦᑐᑦ ᐃᓱᒫᓗᓇᕐᓯᓂᕋᖅᑕᐅᒐᐃᒻᒪᑕ (CITES) ᐱᓕᕆᓂᖏᓐᓂ. ᐃᓄᐃᑦ 


ᐃᓕᓴᕐᓯᒐᓗᐊᖅᑎᓪᓗᒋᑦ ᑑᒑᓖᑦ ᐊᑕᐅᑦᑎᒦᑉᐸᑦᑐᑦ ᐊᒻᒪᓗ ᐊᕕᑦᑐᕐᓯᒪᓂᕆᕙᑦᑕᖏᑦ ᐊᑕᐅᑦᑎᒦᒃᑲᓗᐊᖅᑐᑎᒃ 


ᐊᓯᔾᔨᑕᐃᓐᓇᓕᒫᓲᖑᒻᒪᑕ ᐊᖏᔪᒥᒃ ᐱᐅᓯᖏᑎᒍᑦ ᐊᐅᓚᓂᖃᖅᑐᑎᒃ, ᐃᓄᐃᑦ ᓱᓕᔪᕐᓴᓂᕐᓴᐃᑦ ᑖᔅᓱᒥᖓ ᑭᖑᓪᓕᕐᒥ 


ᑎᑎᕋᖅᑕᐅᓯᒪᔪᒥᑦ. ᓄᓇᕗᑦ ᑐᙵᕕᒃᑯᑦ ᑐᓂᓯᒪᔭᖏᑦ, ᐃᓕᒍᑕᐅᓯᒪᔪᑦ ᓄᓇᕐᔪᐊᕐᒥ ᑲᑎᒪᔩᑦ 


ᓂᐅᕕᐊᔅᓴᐅᒍᓐᓃᑎᑦᑎᕙᑦᑐᑦ ᐃᓱᒫᓗᓇᕐᓯᓂᕋᖅᑕᐅᒐᐃᒻᒪᑕ (CITES) ᑑᒑᓕᓕᕆᓂᕐᒥ ᐃᒪᕐᒥᐅᑕᓕᕆᔨᒃᑯᓐᓂ ᐊᒻᒪᓗ 


ᓄᓇᕗᒥ ᐆᒪᔪᓕᕆᔨᕐᔪᐊᑯᓐᓂ ᑲᑎᒪᔨᓂᑦ ᐱᓇᓱᐊᕈᑎᒋᒋᐊᓕᖏᑦ ᑕᒪᑐᒧᖓ ᐅᑯᐊ ᐃᒪᐃᓕᖓᓂᖏᓐᓄᑦ   


1) ᑑᒑᓕᓕᕆᓂᕐᒧᑦ ᑐᑭᑖᕈᑕᐅᓯᒪᔪᑦ ᑐᙵᕕᖃᕆᐊᖃᕐᖓᑕ ᑕᒪᒃᑮᓐᓂᒃ ᖃᐅᔨᓴᖅᑐᓕᕆᓂᕐᒥᒃ ᐊᒻᒪᓗ ᐃᓄᐃᑦ 


ᖃᐅᔨᒪᔭᖏᓐᓂᒃ, ᐊᒻᒪᓗ 


2) ᐊᑯᓐᓈᕿᔪᒥ ᐊᒻᒪᓗ ᐊᑯᓃᖅᑐᒥ-ᐊᑐᖅᐸᑦᑐᑦ ᐱᐅᓯᕆᓲᖏᑦ ᑐᙵᕕᑦᑎᐊᕙᐅᓂᕐᓴᐅᒻᒪᑕ ᑑᒑᓕᓕᕆᓂᕐᒧᑦ 


ᑐᑭᑖᕈᑕᐅᖃᑦᑕᓂᐊᖅᑐᓂᑦ ᕿᓚᒻᒥᐅᓂᕐᓴᐃᑦ-ᐊᑐᖅᑐᑦ ᖃᐅᔨᓴᕈᑕᐅᓯᒪᒧᑦ ᑐᑭᓯᐅᒪᔾᔪᑎᔅᓴᐃᑦ ᓴᓂᐊᓂ.  


ᐱᓗᐊᖅᑐᒥᒃ, ᑭᐅᔾᔪᑎᒋᓗᒍ ᐃᒪᕐᒥᐅᑕᓕᕆᔨᒃᑯᑦ ᑐᙵᕕᖃᓗᐊᙳᐊᖃᑦᑕᕐᓂᖏᑦ ᑖᒃᑯᓂᖓ ᓄᓇᕐᔪᐊᕐᒥ ᑲᑎᒪᔨᓂᑦ 


ᓂᐅᕕᐊᔅᓴᐅᒍᓐᓃᑎᑦᑎᕙᑦᑐᑦ ᐃᓱᒫᓗᓇᕐᓯᓂᕋᖅᑕᐅᒐᐃᒻᒪᑕ ᑎᑎᕋᕐᓯᒪᔭᖏᓐᓂᒃ ᑐᑭᑖᕈᑎᖃᖁᔨᓯᒪᓂᖏᓐᓄᑦ ᐊᒻᒪᓗ 


ᑎᑎᕋᖅᑕᐅᒋᐊᙵᕐᓯᒪᔪᓂᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᑦ, ᓄᓇᕗᑦ ᑐᙵᕕᒃᑯᑦ ᐊᑐᓕᖁᔨᔾᔪᑎᓖᑦ ᑲᑎᒪᔩᑦ 


ᐅᖁᒪᐃᓪᓕᐅᕈᑕᐅᓪᓚᕆᓐᓂᐊᖅᑐᓂᑦ ᐋᖅᑮᖁᓇᒋᑦ ᑕᕝᕗᖓ ᑐᑭᑖᕈᑎᖃᕐᓂᐊᑎᓪᓗᒋᑦ. 2010ᒥ ᓄᓇᕐᔪᐊᕐᒥ ᑲᑎᒪᔩᑦ 


ᓂᐅᕕᐊᔅᓴᐅᒍᓐᓃᑎᑦᑎᕙᑦᑐᑦ ᐃᓱᒫᓗᓇᕐᓯᓂᕋᖅᑕᐅᒐᐃᒻᒪᑕ (CITES) ᓄᖅᑲᑎᑦᑎᒍᑕᐅᔪᔪᑦ ᑲᔪᓯᑎᑕᐅᔪᒻᒪᑕ 


ᑐᓴᕆᐊᕐᕕᖃᕐᓯᒪᙱᑎᐊᖅᑐᑎᒃ ᐃᓄᓐᓂᑦ. ᑕᒪᕐᒥᒃ ᖃᐅᔨᒪᔾᔪᑎᔅᓴᐃᑦ ᐊᑐᐃᓐᓇᐃᑦ ᐅᓪᓗᒥ ᖃᐅᔨᓇᕐᖓᑕ 2010ᒥ 


ᓄᖅᑲᑎᑦᑎᒍᑕᐅᔪᔪᑦ ᑲᔪᓯᓯᒪᒐᔭᙱᒻᒪᑕ ᐃᓄᐃᑦ ᑐᓴᕐᕕᐅᓯᒪᑦᑎᐊᓂᖅᑲᑕ ᐊᒻᒪᓗ ᖃᐅᔨᒪᔭᖏᑦ ᐃᓱᒪᒋᔭᐅᒋᐊᕐᓂᖅᑲᑕ.  


ᐊᓯᔾᔨᖅᑐᖃᕆᐊᖃᕐᓂᖓ ᐊᐅᓚᑦᑎᔾᔪᓯᐅᕙᑦᑐᓂᑦ ᒪᓕᓐᓂᐊᕐᖓᑕ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ  


ᐱᔾᔪᑎᒋᓪᓗᒍ ᐋᖅᑮᒍᑕᐅᔪᔪᖅ ᐃᖅᑲᖅᑐᐃᕕᒃᑰᑎᑦᑎᒍᑕᐅᔪᔪᒥ ᓄᓇᕗᑦ ᑐᙵᕕᒃᑯᓐᓂ ᐃᓄᐃᑦ 


ᑐᓴᕆᐊᕐᕕᐅᓯᒪᑦᑎᐊᖃᑦᑕᖁᓪᓗᒋᑦ, ᓄᓇᕗᑦ ᑐᙵᕕᒃᑯᑦ ᐱᖃᑕᐅᔪᔪᑦ ᐃᒪᕐᒥᐅᑕᓕᕆᔨᒃᑯᓐᓂᒃ ᐱᖃᑎᖃᖅᑐᑎᒃ 2011ᒥ 


ᐊᒻᒪᓗ 2012 ᐱᒋᐊᓕᕋᑖᖅᑎᓪᓗᒋᑦ ᐅᖃᐅᓯᖃᕐᓂᕐᒥᒃ ᑑᒑᓕᓕᕆᓂᕐᒥᒃ ᐸᕐᓇᐅᒻᒥᑦ. ᐃᒪᕐᒥᐅᑕᓕᕆᔨᒃᑯᑦ ᑐᓂᓯᒪᔭᖏᑦ 


ᐃᓕᓴᕐᓯᓯᒪᔪᑦ, ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ ᓵᓚᖃᕐᓂᐅᓴᑐᐃᓐᓇᕐᖓᑕ ᒪᓕᒐᕐᓂᑦ ᐊᒻᒪᓗ ᒪᓕᒐᖅᑎᒍᑦ 


ᖃᓄᖅᑑᕈᑕᐅᒋᐊᕐᐸᑦᑐᓂᑦ ᓈᒻᒪᖏᑦᑐᓕᔾᔪᑎᖃᖅᑐᓂᑦ ᐊᖏᕈᑎᓂᑦ (ᑐᑭᑖᖁᔨᔾᔪᑕᐅᓯᒪᔪᑦ, ᒪᑉᐱᒐᖅ 1, 


ᐸᕐᓇᐅᓯᐅᕈᑕᐅᒋᐊᙵᕐᓯᒪᔪᑦ, ᒪᑉᐱᒑᓐᓂᒃ ii ᐊᒻᒪ 7). ᑕᐃᒪᐃᒻᒪᑦ, ᓄᓇᕗᑦ ᑐᙵᕕᒃᑯᑦ ᐊᖏᖃᑎᓖᑦ 


ᐃᒪᕐᒥᐅᑕᓕᕆᔨᒃᑯᓐᓂ “ᐃᓚᑦ ᐱᔾᔪᑕᐅᓗᐊᙳᐊᖅᑐᖅ ᐊᓯᔾᔨᖅᑕᐅᖁᔨᓪᓗᑎᒃ ᒫᓐᓇ ᑑᒑᓕᓕᕆᓂᕐᒧᑦ ᐊᐅᓚᑦᑎᔾᔪᑕᐅᔪᖅ 


ᓇᓕᖅᑯᔅᓯᒪᑦᑎᐊᓕᖁᓪᓗᒋᑦ ᑑᒑᓕᓕᕆᔾᔪᑏᑦ ᑎᑎᕋᕐᓯᒪᔪᓄᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓄᑦ” 


(ᑐᑭᑖᕈᑎᖃᖁᔨᒍᑕᐅᔪᖅ, ᒪᑉᐱᒐᖅ 11).   


ᓱᓪᓕᑕᐅᓪᓗᓂᓗ, ᐊᑑᑎᖃᓪᓚᕆᑦᑐᖅ ᐱᖃᑕᐅᑎᓐᓇᒍ ᐃᒪᕐᒥᐅᑕᓕᕆᔨᒃᑯᓐᓄᑦ ᐃᑲᔪᕐᓯᖅᑕᐅᓂᕗᑦ 1999-2009ᒥ 


ᓄᓇᓕᓐᓂᑦ ᐊᐅᓚᑦᑎᓂᕐᒧᑦ ᐊᑐᖅᑕᐅᓯᒪᔪᖅ, ᑑᒑᓕᓕᕆᓂᕐᒧᑦ ᐊᐅᓚᑦᑎᔾᔪᑕᐅᕙᑦᑐᖅ ᐋᖅᑭᓯᒪᓚᐅᕐᓯᒪᔪᖅ 1993ᒥ 


ᐊᓯᔾᔨᖅᑕᐅᓪᓚᕆᓪᓗᑎᒃ ᐱᓚᐅᕐᓯᒪᙱᒻᒪᑕ ᒪᓕᓐᓂᐊᕐᖓᑕ ᐊᖏᕈᑎᓄᑦ. ᐃᓱᒪᒋᓪᓗᒋᑦ ᐊᖏᕈᑎᓂᑦ ᐃᒪᐃᓕᖓᒻᒪᑦ 


ᐃᓄᐃᑦ ᐊᖑᓇᓱᖃᑦᑕᓂᕐᒧᑦ ᐱᔪᓐᓇᐅᑎᖏᑦ ᐊᒻᒪᓗ ᐱᔪᓐᓇᐅᑎᖃᕐᓂᖏᑦ ᐃᓄᐃᑦ ᐱᖃᑕᐅᖃᑦᑕᕆᐊᖃᕐᓂᕐᒧᑦ 


ᐆᒪᔪᓕᕆᓂᕐᒧᑦ ᑐᑭᑖᕈᑕᐅᕙᑦᑐᓂᑦ, ᑕᒪᓐᓇ ᑖᒃᑯᓂᖓ ᑎᑎᕋᖅᑕᐅᓯᒪᔪᓂᑦ ᒫᓐᓇ ᐊᐅᓚᑦᑎᔾᔪᑕᐅᕙᑦᑐᓂᑦ 


ᐊᑲᐅᙱᓕᐅᕈᑎᖃᖅᑎᑦᑎᔪᖅ:  

 ᓈᓴᐅᑎᑎᒍᑦ ᑭᓪᓕᖃᖅᑎᑦᑎᓂᖅ ᐃᓄᓐᓄᑦ ᐊᖑᓇᓱᖃᑦᑕᓂᐊᖅᑕᖏᓐᓂᒃ ᐱᒋᐊᕐᓯᒪᒻᒪᑦ 


ᒥᔅᓴᐅᓴᑦᑕᐅᓯᒪᔪᓂᑦ ᑕᐃᔅᓱᒪᓂ ᐊᖑᓂᒃᑕᐅᖃᑦᑕᕐᓯᒪᔪᖤᒃ, ᐊᑐᙱᖔᖅᑐᑎᒃ ᑕᑯᔾᔪᑕᐅᓯᒪᔪᓂᑦ ᐊᑐᖅᑐᓂᑦ 


ᓴᐳᔾᔨᓂᕐᒧᑦ ᐃᓱᒫᓘᑎᖃᕐᓂᕐᒥᒃ (ᑎᑎᕋᕐᓯᒪᓂᖓ 5.3.3, ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ);  


 ᖃᓄᖅᑑᕈᑕᐅᓯᒪᔪᑦ, ᓲᕐᓗ ᓄᖅᑲᑎᑦᑎᓂᖅ ᑑᒑᓕᓐᓂᑦ ᕿᓚᓗᒐᕋᓱᖃᑦᑕᓂᕐᒥᒃ 


ᑰᑕᖃᖅᑎᑦᑎᒍᑕᐅᖃᑦᑕᓂᐊᖅᑐᒥᒃ ᐋᖅᑮᑉᐸᑕ ᐊᒻᒪᓗ ᑑᒑᓕᓐᓂᒃ ᕿᓚᓗᒐᕋᓱᖃᑦᑕᖁᔨᔾᔮᒐᑎᒃ 


ᓂᕕᖓᑖᖃᙱᓪᓗᑎᒃ, ᐊᔪᕆᒻᒪᑦ ᐊᓯᐊᓂᒃ, ᑕᐃᒪᐃᒻᒪᑦ ᐊᑐᕆᐊᑐᙱᑐᐃᓐᓇᕆᐊᖃᕐᖓᑦ ᓴᐳᔾᔨᓂᖅ 


ᐃᓱᒪᒋᓪᓗᒍ.  


 


ᑕᒪᓐᓇ ᐊᑦᑐᐊᑎᓪᓗᒍ, ᐊᑑᑎᖃᕐᖓᑦ ᑲᑎᒪᔨᓄᑦ ᐃᓱᒪᒋᔭᐅᒋᐊᖅᑲᑦ ᐃᖅᑲᖅᑐᐃᕕᔾᔪᐊᖅ ᑲᓇᑕᒥ 


ᐅᔾᔨᓱᑦᑎᐊᕆᐊᖃᕐᓂᖏᑦ “ ‘ᐅᑉᐱᕆᔭᖃᕐᓂᖅ” ᐊᑐᕐᓂᖓᓂᒃ ᐱᑐᖃᐅᓕᕐᖓᑦ ᐃᓱᒪᒋᓪᓗᒍ ᐱᖁᔭᕐᔪᐊᖅᑎᒍᑦ … 


ᓄᓇᖃᖅᑳᕐᓯᒪᔪᑦ ᐱᔪᓐᓇᐅᑎᖏᑦ” (R v. Sparrow, [1990] 1 S.C.R. 1075, ᐊᑐᖁᔨᔾᔪᑕᐅᓯᒪᔪᒥᒃ 


ᖃᓄᖅᑑᕈᑕᐅᑎᓪᓗᒍ ᐱᖁᔭᕐᔪᐊᑎᒍᑦ ᐊᑐᕐᓂᖓ ᐃᖃᓗᓕᕆᓂᕐᒧᑦ ᒪᓕᒐᖅ ᒪᓕᑦᑐᒋᑦ ᓄᓇᖃᖅᑳᕐᓯᒪᔪᑦ 


ᐃᖃᓗᓕᕆᓂᕐᒧᑦ ᐱᔪᓐᓇᐅᑎᖏᑦ). 


 


ᓇᓗᓇᐃᕐᓯᔭᕆᐊᖃᕐᓂᖅ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ ᑐᙵᕕᖃᕐᓗᑎᒃ 


ᑐᑭᑖᕈᑎᖃᖃᑦᑕᕆᐊᖃᕐᓂᖏᓐᓂᒃ ᐊᐅᓚᑦᑎᔾᔪᑕᐅᖃᑦᑕᓂᐊᖅᑐᓂᑦ ᖃᓄᖅᑑᕈᑎᖃᕐᐸᓪᓕᐊᑎᓪᓗᒋᑦ 


ᑲᔪᓯᑎᑕᐅᓂᐊᖅᑐᓂᑦ 


ᐊᖏᕈᑏᑦ ᑲᔪᓯᒍᓐᓇᑎᑦᑎᒻᒪᑕ ᐃᓚᖏᓐᓂ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᑕᖃᓚᐅᖅᑎᓐᓇᒍ ᐊᖑᓇᓱᓐᓂᕐᒪᑦ 


ᑭᓪᓕᖃᖅᑎᑦᑎᒍᑕᐅᖃᑦᑕᕐᓯᒪᒧᓂᑦ, ᓅᑉᐸᓪᓕᐊᑎᓪᓗᒋᑦ (ᑎᑎᕋᕐᓯᒪᓂᖏᓐᓂ The. 5.6.4; 5.6.51). ᑭᓯᐊᓂᓕ, ᐃᓄᐃᑦ 


ᓂᕆᐅᑐᐃᓐᓇᕆᐊᖃᕐᖓᑕ ᓈᒪᔪᒥᒃ ᑑᒑᓕᓕᕆᓂᕐᒧᑦ ᐸᕐᓇᐅᒻᒥᑦ ᓴᖅᑭᖅᑕᐅᓂᐊᖅᑐᓂᑦ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ 


ᑲᑎᒪᔨᖏᓐᓄᑦ ᐊᖏᕋᔅᓴᐅᔪᓂᑦ 19 ᐊᕐᕌᒍᑦ ᖄᖏᖅᑎᓪᓗᒋᑦ ᐊᑎᓕᐅᖅᑕᐅᓚᐅᕐᓯᒪᑎᓪᓗᒋᑦ ᓄᓇᑖᕈᑏᑦ 


ᑭᓪᓕᖃᖅᑎᑦᑎᒍᑎᖃᑐᐃᓐᓇᕐᓗᑎᒃ ᐱᔭᕆᐊᖃᖅᑐᒋᓗᒋᑦ  ᐃᓄᐃᑦ ᐊᖑᓇᓱᖃᑦᑕᕐᓂᖏᓐᓄᑦ ᑕᑯᑎᑦᑎᒍᑕᐅᔪᓄᑦ 


ᓈᒻᒪᓐᓂᕋᖅᑕᐅᓪᓗᑎᒃ ᒪᓕᑦᑐᖏᑦ ᐊᑐᖅᑐᑦ ᐊᑐᖅᑕᐅᒐᔪᑉᐸᑦᑐᑦ ᑎᑎᕋᖅᑕᐅᓯᒪᔪᑦ ᐃᓚᖓᓂ 5ᒥ ᓄᓇᕗᒥ 


ᓄᓇᑖᕐᓂᕐᒧᑦ ᐊᖏᕈᑎᓂᑦ. ᓄᓇᕗᑦ ᑐᙵᕕᒃᑯᑦ ᑕᒪᑐᒥᖓ ᑐᑭᓯᓇᖅᑎᑦᑎᓯᒪᔪᑦ ᐃᒪᕐᒥᐅᑕᓕᕆᔨᒃᑯᓐᓄᑦ 


ᑎᑎᕋᕐᓯᒪᔭᖏᓐᓂ ᓯᕗᓪᓕᕐᓂᑦ, ᓇᓕᖅᑲᖏᓐᓂᒃ ᑐᓂᓯᓯᒪᓪᓗᑎᒃ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ (ᓄᓇᕗᑦ 


ᑐᙵᕕᒃᑯᑦ ᑎᑎᖅᑲᒥᓂᖏᑦ ᓄᕕᐱᕆ 16, 2011ᒥ ᐊᒻᒪᓗ ᕖᕝᕗᐊᕆ 16, 2011ᒥ). ᐃᓄᐃᑦ ᐊᑎᓕᐅᓚᐅᕐᓯᒪᙱᑦᑐᑦ 


ᐊᖏᕈᑎᓂᑦ ᐅᑕᖅᑭᑐᐃᓐᓇᕐᓂᐊᕋᒥᒃ ᐱᔪᓐᓇᐅᑎᖏᑦ ᐃᑉᐱᒋᔭᐅᓕᑦᑎᐊᕋᓱᓐᓂᖏᓐᓂ.   


ᐃᒪᕐᒥᐅᑕᓕᕆᔨᒃᑯᑦ ᑐᔅᓯᕋᐅᑎᖓᑦ, ᖃᓄᖅᑑᕈᑕᐅᓪᓗᓂ, ᓄᓇᕗᑦ ᑐᙵᕕᒃᑯᑦ ᐊᖏᕐᓯᒪᔪᑦ 


ᐸᕐᓇᐅᓯᐅᕈᑕᐅᒋᐊᙵᕐᓯᒪᔪᑦ ᑑᒑᓕᓕᕆᓂᕐᒧᑦ ᓯᕗᒧᐊᑦᑎᑦᑎᑐᐃᓐᓇᕆᐊᖃᕐᖓᑕ ᐃᓚᖏᓐᓂᒃ ᓄᓇᕗᒥ ᓄᓇᑖᕐᓂᕐᒧᑦ 


ᐊᖏᕈᑎᑖᓚᐅᖅᑎᓐᓇᒋᑦ ᑰᑕᖃᙱᑦᑐᓂᒃ ᑭᓪᓕᖃᖅᑎᑦᑎᒍᑕᐅᓯᒪᔪᓂᑦ  ᓅᑉᐸᓪᓕᐊᓂᖏᓐᓂ, ᐱᖃᑕᐅᓂᖓᓪᓗ 


ᐸᕐᓇᐅᒻᒥ ᑭᓪᓕᖃᖅᑎᑦᑎᒍᑕᐅᓂᐊᙱᑐᐊᖅᑲᑦ ᐱᕕᖃᕐᓂᐊᕐᓂᖓᓄᑦ ᐃᓅᑉ ᐅᕝᕙᓘᓐᓃᑦ ᐃᓄᓐᓂᑦ ᑭᒡᒐᑐᖅᑎᐅᑉ 


ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᕿᒥᕐᕈᑎᓪᓗᒋᑦ ᑭᓪᓕᖃᖅᑎᑦᑎᒍᑕᐅᔪᒥᒃ ᒪᓕᑦᑐᒍ ᐃᓚᖓ 5ᒥ 


ᐊᑐᖅᑕᐅᒐᔪᑉᐸᑦᑐᑦ ᖃᖓᑐᐃᓐᓇᑦᑎᐊᖅ ᐸᕐᓇᐅᑦ ᐊᖏᖅᑕᐅᓯᒪᓕᖅᑎᓪᓗᒍ.  ᐆᑦᑑᑎᒋᓗᒍ, ᒪᓕᓐᓂᐊᖅᑐᑎᒃ 


ᐅᖃᐅᓯᐅᓂᐊᖅᑐᓄᑦ ᐃᓄᓕᒫᖅᑎᑦᑎᓗᑎᒃ ᓈᓚᓐᓂᖏᓐᓂ ᐆᒪᔪᕐᓂᐊᑎᒃᑯᑦ ᐊᒻᒪᓗ ᐊᕕᑦᑐᕐᓯᒪᓂᐅᔪᓂᑦ 


ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦ, ᓄᓇᕗᑦ ᑐᙵᕕᒃᑯᑦ ᐊᑭᕋᖅᑐᖏᑦᑐᑦ ᐸᕐᓇᐅᓯᐅᕈᑕᐅᒋᐊᙵᕐᓯᒪᔪᓂᑦ 


ᐃᓱᒪᒋᔭᐅᓯᒪᔪᓂᑦ ᐱᑦᑕᐃᓕᑎᑦᑎᓂᖅ ᑎᑎᕋᕐᓯᒪᓂᖓᓂ 19ᒥ ᑕᕆᐅᕐᒥᐅᑕᕐᓂᑦ ᐆᒪᔪᓂᑦ ᒪᓕᒐᕐᓂᑦ (MMRs) 


ᐊᑐᖅᑕᐃᓕᖃᑦᑕᖁᔨᓯᒪᓪᓗᑎᒃ ᑎᓯᔪᓂᑦ ᓴᒃᑯᓂᑦ ᑑᒑᓕᕋᓱᑦᑎᓪᓗᒋᑦ ᑖᓐᓇ ᓱᓕ ᐊᑐᙳᓱᒻᒪᑦ ᒫᓐᓇ. ᐊᑕᐅᑦᑎᑯᓪᓗ, 


ᓄᓇᕗᑦ ᑐᙵᕕᒃᑯᑦ ᐅᖃᕐᓯᒪᒻᒪᑕ ᑕᒪᕐᒥᒃ ᓈᓴᐅᑎᑎᒍᑦ ᑭᓪᓕᖃᖅᑎᑦᑎᒍᑕᐅᔪᑦ ᑐᙵᕕᐅᕙᑦᑐᑦ ᐸᕐᓇᐅᒻᒥ 


ᒪᓕᑦᑎᐊᕆᐊᖃᕐᖓᑕ ᐃᓚᖓᓂ 5ᒥ. ᑖᓐᓇ ᑐᙵᕕᐅᒻᒪᑦ ᓄᓇᕗᑦ ᑐᙵᕕᒃᑯᑦ ᐊᐃᕙᒍᑎᖓᑦ ᑲᑎᒪᔨᓄᑦ 


ᐲᖅᑕᐅᖁᓪᓗᒍ ᒫᓐᓇ ᐊᐅᓱᐃᑦᑐᕐᒥ ᑑᒑᓕᓐᓄᑦ ᑰᑕᖃᖅᑎᑦᑎᒍᑕᐅᔪᖅ ᑕᒪᑐᒥᖓ ᑲᒪᒋᔭᐅᕙᓪᓕᐊᔪᒥᒃ ᐊᒻᒪᓗ 


ᐃᓱᒪᒋᔭᖃᕆᐊᖁᓪᓗᒋᑦ ᐊᑐᖔᕆᐊᖃᕋᔭᕐᒪᖔᑕ ᐋᒡᒐᓘᓐᓃᑦ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᓂᑦ ᐅᑯᓇᓂ Parry 

Channel, Jones Sound ᐊᒻᒪᓗ Smith Sound ᐊᐅᔭᒃᑯᑦ ᑲᑎᓯᒪᖃᑦᑕᕐᓂᖏᓐᓂᒃ ᑑᒑᓖᑦ ᐋᖅᑭᑦᑕᐅᔪᓐᓇᕐᒪᖔᖅ 


ᒪᓕᓪᓗᒍ ᐃᓚᖓ 5, ᐊᒻᒪᓗ ᑕᐃᒪᐃᓐᓂᐊᖅᑲᑦ ᖃᓄᑎᒋᐅᓂᐊᖅᑲ.  


ᐆᑦᑐᕋᐅᑎᖃᕐᓂᖅ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ ᑐᙵᕕᖃᕐᓗᑎᒃ ᑐᑭᑖᕈᑎᖃᕐᓂᕐᒥᒃ ᒪᓕᓪᓗᒍ ᑎᑎᕋᕐᓯᒪᓂᖓ 


5.3.3(a)  


 


ᒪᓕᓪᓗᒋᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ, ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᒻᒪᓗ ᒥᓂᔅᑕ 


ᑭᓪᓕᖃᖅᑎᑦᑎᒍᓐᓇᖅᑐᑦ ᐊᖑᓇᓱᖃᑦᑕᓂᕐᒥᒃ ᑭᓪᓕᖃᖅᑎᑦᑎᒍᑕᐅᓂᐊᖅᑐᖅ ᐃᓱᒪᔅᓴᕐᓯᐅᕈᑕᖅ 


ᑭᓪᓕᖃᖅᑎᑦᑎᓗᐊᕐᓂᐊᖏᑉᐸᑦ ᐊᑑᑎᑎᑦᑎᓂᐊᕐᖓᑦ ᐱᔾᔪᑕᐅᔪᒥᒃ ᐃᓕᓴᕆᔭᐅᓯᒪᔪᒥᒃ ᐊᖏᕈᑎᓃᑦᑐᒥᒃ. ᑎᑎᕋᕐᓯᒪᓂᖓ 


5.3.3. ᐃᒪᐃᓕᖓᒻᒪᑦ:  


 


ᐃᓱᒪᓕᐅᕈᑕᐅᔪᑦ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐅᕝᕙᓘᓐᓃᑦ ᐊᖏᔪᖅᑲᐅᑕᐅᔪᒧᓪᓗ 


ᐃᓚᒋᔭᖓᓂ ᐃᓚᖓᑕ 6 ᐱᓗᐊᖅᑎᑦᓯᑦᑕᐃᓕᒪᔪᓐᓇᕐᐳᑦ ᐃᓄᓐᓂᒃ ᐊᖑᓇᓱᑉᐸᒃᑐᓂᒃ 


ᑕᐃᒪᓐᓇᐃᑦᑕᕆᐊᖃᓕᕋᐃᒍᑎᒃ:  


 


(ᐃ) ᓄᖑᑕᐅᑎᑦᑕᐃᓕᓗᓂᒋᑦ; 


 


(b) ᐊᑐᖅᑕᐅᑦᓯᐊᖁᓪᓗᒍ ᖃᓄᐃᓕᐅᕐᓯᒪᓂᖓ ᐅᕙᓂ ᐃᓚᖓᓂ ᑎᑎᕋᕐᓯᒪᓂᖏᓐᓂ, ᐃᑲᔫᑕᐅᔪᓐᓇᕐᑐᓂ 


ᐅᕙᓂ ᐊᒻᒪ ᐃᓚᖓᓂ 40; ᐅᕝᕙᓘᓐᓃᑦ  


 


 


(c) ᐋᓐᓂᐊᕐᓇᕐᑐᖃᖁᓇᒍ ᐊᑦᑕᕐᓇᖅᑐᖃᖁᓇᒍᓗ ᑭᒃᑯᓕᒫᓄᑦ. 


 


ᐃᓱᒪᒋᓪᓗᒋᑦ ᖃᐅᔨᒪᔾᔪᑎᔅᓴᖅ ᐊᒻᒪᓗ ᐱᔾᔪᑎᖓ ᑐᑭᑖᖁᔨᔾᔪᑕᐅᔪᒧᑦ ᐃᒪᕐᒥᐅᑕᓕᕆᔨᒃᑯᑦ ᑐᓂᓯᒪᔭᖏᓐᓄᑦ, ᑲᑎᒪᔩᑦ 


ᐃᓱᒫᓘᑎᖃᕐᓂᐊᖅᑐᑦ ᑕᒪᑐᒥᖓ ᐱᕙᓪᓕᐊᓂᐅᔪᒥᒃ ᐱᓗᐊᖅᑐᒥᒃ ᓴᐳᔾᔨᓂᕐᒧᑦ ᐱᔾᔪᑕᐅᔪᒥᒃ ᑎᑎᕋᕐᓯᒪᓂᖓᑕ ᐊᑖᓂ 


ᐃ). ᐆᑦᑐᕋᐅᑕᐅᓂᐊᖅᑐᖅ ᑲᔪᓯᑎᑕᐅᓂᐊᕐᓂᖓ ᑲᑎᒪᔩᑦ ᑐᑭᑖᕈᑎᖃᖅᑲᑕ ᐅᕝᕙᓘᓐᓃᑦ ᖃᓄᐃᑦᑐᒥᒃ ᑐᙵᕕᖃᕐᓗᑎᒃ 


ᐋᖅᑮᓂᐊᕐᒪᖔᑕ ᑑᒑᓕᓐᓂᒃ ᕿᓚᓗᒐᕋᓱᖃᑦᑕᓂᕐᒧᑦ ᑭᓪᓕᒋᔭᐅᓂᐊᖅᑐᓂᒃ ᐃᒪᕐᒥᐅᑕᓕᕆᔨᒃᑯᑦ ᑐᔅᓯᕋᐅᑎᖃᕐᓯᒪᒻᒪᑕ 


ᐃᓄᐃᑦ ᐊᖑᓇᓱᖃᑦᑕᕐᓂᖏᑦ ᑭᓪᓕᖃᕈᓐᓇᕐᖓᑕ “ᑭᓪᓕᖃᕐᕕᒋᔪᓐᓇᖅᑕᑐᐊᖓᓄᑦ ᑭᓯᐊᓂ … ᐊᑑᑎᓂᐊᕐᖓᑦ 


ᓴᐳᔾᔨᓂᕐᒧᑦ.” ᒥᓂᔅᑕᐅᑉ ᑐᑭᑖᕈᑎᖓ ᑭᐅᔾᔪᑎᒋᓗᒍ ᒪᓕᓐᓂᐊᖅᑐᖅ ᑖᔅᓱᒧᖓᔅᓴᐃᓐᓇᖅ ᐆᑦᑐᕋᐅᑕᐅᔪᒧᑦ. 


ᐊᑑᑎᔪᓐᓇᖁᓪᓗᒍ ᑖᓐᓇ ᐆᑦᑐᕋᐅᑕᐅᓂᐊᖅᑐᖅ, ᑭᓪᓕᖃᖅᑎᑦᑎᒍᑕᐅᓂᐊᖅᑐᖅ ᐃᓄᓐᓂᑦ 


ᐊᖑᓇᓱᑦᑕᐃᓕᑎᑦᑎᒋᐊᖃᕐᓂᐊᕐᖓᑦ ᒥᑭᓂᕐᐹᕆᔪᓐᓇᖅᑕᖓᓂᒃ ᐊᒻᒪᓗ, ᐊᑕᐅᑦᑎᒃᑯᑦ, ᐊᑐᕆᐊᖃᓪᓚᕆᓪᓗᓂ 


ᑭᓯᐊᓂᐅᒋᐊᖃᕋᔭᖅᑐᖅ ᐊᑑᑎᖃᖁᓪᓗᒍ ᓴᐳᔾᔨᓃᓐᓇᕐᒧᑦ ᑭᓯᐊᓂ.  


 


ᐆᑦᑐᕋᐅᑕᐅᓂᐊᖅᑐᖅ ᓯᕕᑐᒐᓗᐊᖅᑎᓪᓗᒍ ᐊᒻᒪᓗ ᐃᓱᒪᓇᖅᑐᒥᒃ ᐱᕕᖃᑦᑎᐊᖅᑐᓂ ᐃᓱᒪᓕᐅᕈᑎᖃᕐᓂᕐᒧᑦ, 


ᐃᓪᓗᐃᓐᓈᓅᖓᙱᒻᒪᑦ ᐅᕝᕙᓘᓐᓃᑦ ᐃᓱᒪᕐᓲᑕᐅᙱᒻᒪᑦ. ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᒻᒪᓗ ᒥᓂᔅᑕ 


ᑲᒪᒋᔭᔅᓴᒫᖃᕐᖓᑕ ᐊᐅᓚᑦᑎᓂᕐᒧᑦ ᑐᑭᑖᕈᑎᖃᖃᑦᑕᓂᕐᒥᒃ ᒪᓕᑦᑐᓂᒃ ᐊᑐᖅᑕᐅᒐᔪᑉᐸᑦᑐᓄᑦ.  


 


ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ ᑐᙵᕕᖃᖅᑎᑎᒻᒥᒻᒪᑕ ᓴᐳᔾᔨᓂᕐᒧᑦ ᐊᑐᖅᑕᐅᔪᔅᓴᓂᑦ ᑐᑭᑖᕈᑎᖃᖅᑐᖃᖅᑎᓪᓗᒍ 


(ᑎᑎᕋᕐᓯᒪᓂᖓᓂ 5.1.5). ᐅᑯᐊᖑᓪᓗᑎᒃ:  


 


(a) ᒥᐊᓂᕆᔭᐅᑦᓯᐊᖁᓪᓗᒋᑦ ᓱᕈᖅᑕᐅᓂᖃᖅᑕᐃᓕᖁᓪᓗᒋᑦ ᓄᓇᒥ ᓂᕐᔪᑏᑦ ᓂᕿᔅᓴᕆᔭᖏᑦ ᓄᓇᕗᑦ 


ᐃᓗᐊᓂ; t 


(b) ᓱᕋᑦᑕᐅᑦᑕᐃᓕᑦᑎᐊᖁᓪᓗᒋᑦ ᓂᕐᔪᑏᑦ ᓇᔪᒐᖏᑦ; 

(c) ᒥᐊᓂᕆᔭᐅᑦᓯᐊᖁᓪᓗᒋᑦ ᐆᒪᔭᕆᐊᖃᕐᓂᖏᑦ, ᐆᒻᒪᑦᑎᐊᕆᓪᓗᑎᒃ, ᐆᒪᔪᐃᑦ ᐃᓅᔾᔪᑕᐅᖏᓐᓇᖁᓪᓗᒋᑦ 


ᓂᕿᒋᔭᐅᑦᓯᐊᕐᓗᑎᒃ ᐅᖃᐅᓯᕆᔭᐅᓯᒪᓂᖓᑐᑦ ᐃᓛᒃᑰᕐᑐᓂ ᐅᕙᓂ; ᐊᒻᒪᓗ  


(d) ᐊᒥᓱᕈᕐᐸᓪᓕᐊᑲᓐᓂᖁᓪᓗᒋᑦ ᐆᒻᒪᕆᐊᒃᑲᓂᕐᓗᑎᓪᓗ ᓄᖑᑉᐸᓪᓕᐊᕐᓯᒪᔪᑦ ᓂᕐᔪᑏᑦ ᐊᒻᒪᓗ ᓂᕿᒋᕙᒃᑕᖏᑦ 


ᓇᔪᒐᖏᓐᓂ. 


 


ᐱᔾᔪᑎᒋᓪᓗᒋᑦ ᑑᒑᓕᓐᓄᑦ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᕈᓐᓇᕋᔭᖅᑐᓂᑦ ᑐᔅᓯᕋᐅᑕᐅᓯᒪᔪᑦ ᑲᑎᒪᔩᑦ ᐊᐱᕆᔭᐅᓯᒪᒻᒪᑕ 


ᐃᓱᒪᔅᓴᕐᓯᐅᖁᔭᐅᓪᓗᑎᒃ, ᑐᙵᕕᖓᓐᓂᒃ (ᑎ) ᒥᐊᓂᕆᔭᐅᑦᑎᐊᖁᓪᓗᒋᑦ ᑐᙵᕕᖓᑦ ᐊᑐᕐᖓᑦ. (ᐃᒪᕐᒥᐅᑕᓕᕆᔨᒃᑯᑦ 


ᑐᔅᓯᕋᐅᑎᖏᑦ ᐃᖅᑯᓪᓕᐅᑎᖃᕐᓯᒪᙱᒻᒪᑕ ᓇᔪᒐᕆᕙᑦᑕᖏᓐᓂ ᐋᖅᑭᓯᒪᑦᑎᐊᕆᐊᖃᕐᓂᖏᓐᓂᒃ - ᐋᖅᑭᓯᒪᓂᖓ 


ᐆᒪᓂᓖᑦ ᐱᐅᓯᕆᕙᑦᑕᖏᑦ ᐆᒪᔪᐃᑦ ᐱᔾᔪᑕᐅᔪᑦ ᐃᓚᒋᔭᐅᑎᓪᓗᒋᑦ - ᐱᔾᔪᑕᐅᓪᓗᓂ ᑭᓪᓕᖃᖅᑎᑦᑎᓂᕐᒧᑦ 


ᐊᒥᓲᓂᖏᓐᓂᒃ ᑑᒑᓖᑦ ᐊᖑᓂᒃᑕᐅᓯᒪᔪᑦ. ᑕᐃᒫᔅᓴᐃᓐᓇᖅ, ᓇᔪᒐᖏᓐᓂᒃ ᓴᐳᔾᔨᓂᖅ ᓇᓗᓇᐃᖅᑕᐅᓯᒪᙱᒻᒪᑦ 


ᐱᔾᔪᑕᐅᒻᒪᖓᖅ ᑭᓪᓕᖃᖅᑎᑦᑎᒍᑕᐅᒍᒪᔪᓄᑦ. ᐊᓪᓛᑦ ᐃᒪᕐᒥᐅᑕᓕᕆᔨᒃᑯᑦ ᓇᓗᓇᐃᕐᓯᓯᒪᙱᑦᑐᑦ ᓇᓕᑐᐃᓐᓇᖏᑦ 


ᑑᒑᓖᑦ ᐅᕝᕙᓘᓐᓃᑦ ᑑᒑᓕᓕᒫᑦ ᑲᓇᑕᒥ ᓄᖑᓯᒪᓕᕆᐊᖏᑕ ᐅᕝᕙᓘᓐᓃᑦ ᓄᖑᓕᕆᐊᖏᑕ.) ᐊᑐᐊᕐᓯᔾᔪᑕᐅᔪᑦ 


ᑐᙵᕕᖓᓂ (ᑎ) ᐊᔾᔨᓴᐃᓐᓇᖓᓂᒃ ᑎᑎᕋᕐᓯᒪᒻᒪᑦ ᓇᓗᓇᐃᖅᑕᐅᓯᒪᔪᒥᒃ ᐱᔾᔪᑎᖓᓂᒃ ᐃᒪᕐᒥᐅᑕᓕᕆᔨᒃᑯᑦ ᑑᒑᓕᓐᓂᑦ 


ᖃᐅᔨᓴᕐᓂᕐᒥ ᖃᐅᔨᓇᓱᐊᕐᓂᕐᒥ, ᐃᒪᐃᑦᑑᒻᒪᑦ “ᒥᐊᓂᕐᓯᑦᑎᐊᓂᕐᒥ ᑑᒑᓕᓐᓂᑦ ᐆᒻᒪᑦᑎᐊᕇᓐᓇᖁᓪᓗᒋᑦ ᐊᒻᒪᓗ 


ᓇᒥᑐᐃᓐᓈᖃᑦᑕᕐᓂᖏᓐᓂᓪᓗ, ᐊᒻᒪᓗ ᐃᑲᔪᕐᓰᓂᖅ ᑑᒑᓕᓐᓂᑦ ᕿᓚᓗᒐᕋᓱᐃᓐᓇᑎᑦᑎᖃᑦᑕᓂᕐᒥᒃ” 


(ᑐᑭᑖᕈᑎᖃᖁᔨᔾᔪᑕᐅᓯᒪᔪᑦ, ᒪᑉᐱᒐᖅ 2). ᐃᓱᒫᓘᑕᐅᓂᖓ ᑐᑭᑖᖁᔨᔾᔪᑕᐅᓯᒪᔪᖅ ᐊᒻᒪᓗ ᐸᕐᓇᐅᑕᐅᒋᐊᙵᕐᓯᒪᔪᑦ 


ᐱᔾᔪᑎᒋᓪᓗᒋᑦ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᕈᓐᓇᖅᑐᑦ ᐋᖅᑭᓯᒪᑦᑎᐊᖁᓪᓗᒍ ᒪᓕᓪᓗᑎᒃ ᑑᒑᓕᓐᓂᑦ 


ᖃᓄᙱᑎᐊᖅᑐᓂᑦ.  


 


ᓇᓗᓇᐃᕐᓯᔾᔪᑕᐅᓂᖓ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ, ᐊᒻᒪᓗ ᑐᓴᕆᐊᕐᕕᖃᖁᔨᓂᖅ ᐊᒻᒪᓗ ᐊᐅᓚᑦᑎᓂᕐᒧᑦ 
ᐸᕐᓇᐅᑏᑦ  


 


 


i) ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ ᐊᒻᒪᓗ ᓂᕐᔪᑏᑦ ᐊᓐᓇᐅᒪᔾᔪᑎᒋᓇᓱᐊᕐᓗᒋᑦ ᓈᒻᒪᓐᓂᕋᖅᑕᐅᓂᖏᑦ 


ᑖᒃᑯᓇᓂ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ  


 


ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ ᐆᒪᔪᖃᕐᓂᐅᔪᓂᑦ ᐅᕝᕙᓘᓐᓃᑦ ᐆᒪᔪᖏᓐᓂ ᑐᑭᓕᒃ ᐊᒥᓲᓂᖏᑦ ᐆᒪᔪᐃᑦ 


ᒪᓕᒐᖅᑎᒍᑦ ᐊᖑᓇᓱᑦᑕᐅᔪᓐᓇᖅᑐᑦ ᑕᐃᒫᒃ ᐋᖅᑭᑦᑕᐅᓯᒪᒻᒪᑦ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᒪᓕᑦᑐᒋᑦ 


ᑎᑎᕋᕐᓯᒪᓂᖏᑦ 5.6.16ᒥ 5.6.18ᒧᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ   


(NLCA, ᑎᑎᕋᕐᓯᒪᓂᖓᓂ 5.1.1). 


 


ᓄᓇᕗᑦ ᑐᙵᕕᒃᑯᑦ ᑕᑯᓐᓈᖅᑕᖓᓂ, ᐊᖏᕈᑎᓂᑦ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᓄᑦ ᐋᖅᑭᓯᒪᓂᖓᑦ 


ᐃᒪᐃᒋᐊᖃᖅᑎᑎᒻᒪᑦ, ᑭᓪᓕᖃᖅᑎᑦᑎᒋᐊᖃᖅᑲᑕ ᐊᒥᓲᓂᖏᓐᓂᒃ ᐃᓄᓐᓄᑦ ᐊᖑᓇᓱᑦᑕᐅᔪᓐᓇᖅᑐᑦ ᓴᐳᔾᔨᒋᐊᕐᓗᑎᒃ, 


ᖃᐅᔨᓇᓱᐊᖅᑏᑦ, ᐱᓕᕆᖃᑎᓖᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᖃᐅᔨᓴᕆᐊᓖᑦ ᖃᑦᑎᑦ ᐆᒪᔪᐃᑦ ᐱᔭᐅᔪᓐᓇᕐᒪᖔᑕ 


ᐆᒪᔪᓂᑦ. ᑖᒃᑯᐊ ᑐᑭᓯᐅᒪᔾᔪᑎᔅᓴᐃᑦ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᓵᖓᓅᖅᑕᐅᓪᓗᓂ 


ᐊᑐᓕᖁᔨᔾᔪᑎᖃᕐᓯᒪᓪᓗᑎᒃ ᐋᖅᑮᖁᔨᓪᓗᑎᒃ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖃᑦᑕᕋᔭᖅᑐᓂᑦ. ᑖᓐᓇ ᑲᔪᓯᑎᑕᐅᑉᐸᑦ, ᑕᐃᒪ 


ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔩᑦ ᐋᖅᑮᒋᐊᖃᕋᔭᖅᑐᑦ ᓂᕐᔪᑏᑦ ᐊᓐᓇᐅᒪᔾᔪᑎᒋᓇᓱᐊᕐᓗᒋᑦ 


ᓈᒻᒪᓐᓂᕋᖅᑕᐅᓂᖏᓐᓂᒃ ᐃᓄᓐᓄᑦ ᐊᖑᓇᓱᑦᑕᐅᖃᑦᑕᕋᔭᖅᑐᓂᑦ.  (ᑲᑎᒪᔩᑦ ᑑᒑᓕᓐᓄᑦ ᐊᓐᓇᐅᒪᔾᔪᑎᒋᓇᓱᐊᕐᓗᒋᑦ 


ᓈᒻᒪᓐᓂᕋᖅᑕᐅᓂᖏᓐᓂᒃ ᑑᑭᑖᕈᑎᖏᑦ ᐋᖅᑭᓯᒪᔪᑦ ᑲᑎᒪᔨᓄᑦ ᓯᑎᐱᕆ 2012ᒥ ᓈᓚᓐᓂᖃᕈᒫᕐᓂᐊᖅᑐᑎᒃ). ᓂᕐᔪᑏᑦ 


ᐊᓐᓇᐅᒪᔾᔪᑎᒋᓇᓱᐊᕐᓗᒋᑦ ᓈᒻᒪᓐᓂᕋᖅᑕᐅᓂᖏᑦ ᓇᓗᓇᐃᒃᑯᑕᐅᒻᒪᑦ ᐃᓄᓐᓄᑦ ᓯᕗᓪᓕᕐᐹᖑᓗᑎᒃ 


ᐱᓇᓱᐊᕈᓐᓇᕐᓂᖏᓐᓂᒃ ᐱᓇᓱᐊᕈᓐᓇᖅᑕᖏᓐᓂᒃ ᐊᒥᓲᓂᖏᑦ ᐱᔪᓐᓇᖅᑕᖏᑕ ᑭᓪᓕᖃᖅᑎᑕᐅᑎᓪᓗᒋᑦ ᑲᑎᓪᓗᒋᑦ 


ᐊᖑᓇᓱᒍᓐᓇᖅᑕᖏᓐᓄᑦ.  

ᐋᖅᑮᓂᖅ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᓂᑦ ᐊᒻᒪᓗ ᐋᖅᑮᔾᔪᑕᐅᔪᖅ ᓂᕐᔪᑎᓂᑦ ᐊᓐᓇᐅᒪᔾᔪᑎᒋᓇᓱᐊᕐᓗᒋᑦ 


ᓈᒻᒪᓐᓂᕋᖅᑕᐅᔪᓂᑦ ᑲᒪᒋᔭᔅᓴᒫᖃᕈᑕᐅᓗᐊᕐᓂᐊᒥᒻᒪᑕ ᑕᒪᑐᒧᖓ ᑐᕌᖓᓪᓗᐊᑕᖅᑐᓂᑦ ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ 


ᑲᑐᔾᔨᖃᑎᒌᓂᑦ ᐊᒻᒪᓗ ᐆᒪᔪᕐᓂᐊᑎᒃᑯᓐᓂᑦ, ᐱᖃᑕᐅᓂᕐᓴᐅᖃᑦᑕᕆᐊᖃᕐᓂᐊᖅᑐᑎᒃ ᐋᖅᑭᔅᓱᐃᕙᓪᓕᐊᓂᕐᒥ ᑕᒪᒃᑯᓂᖓ 


ᑭᓪᓕᖃᖅᑎᑦᑎᒍᑎᔅᓴᓂᑦ. ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐅᕝᕙᓘᓐᓃᑦ ᒐᕙᒪᒃᑯᑦ ᐃᓕᓯᖃᑦᑕᖏᒻᒪᑕ 


ᐃᓄᓐᓅᖓᔪᓂᑦ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᕈᓐᓇᖅᑐᓂᑦ ᓄᓇᓕᒡᒍᑎᓂᑦ. ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ 


ᑲᑐᔾᔨᖃᑎᒌᑦ ᑕᒪᑐᒥᖓ ᐃᖅᑲᓇᐃᔮᖃᖃᑦᑕᕐᖓᑕ ᐃᓕᓯᕙᑦᑐᑎᒃ ᐊᕕᑦᑐᕐᓯᒪᕕᑎᒍᑦ ᓂᕐᔪᑎᓂᑦ 


ᐊᓐᓇᐅᒪᔾᔪᑎᒋᓇᓱᐊᕐᓗᒋᑦ ᓈᒻᒪᓐᓂᕋᖅᑕᐅᓂᖏᓐᓂᒃ. ᐆᒪᔪᕐᓂᐊᑎᒃᑯᑦ ᐃᓕᓯᕙᑦᑐᑦ ᓄᓇᓕᓐᓂᑦ ᓂᕐᔪᑎᓂᑦ 


ᐊᓐᓇᐅᒪᔾᔪᑎᒋᓇᓱᐊᕐᓗᒋᑦ ᓈᒻᒪᓐᓂᕋᖅᑕᐅᔪᓂᑦ ᐃᓚᒋᔭᐅᔪᖁᑎᖏᓐᓄᑦ. 


 


 


ᓄᓇᕗᑦ ᑐᙵᕕᒃᑯᑦ ᐅᑉᐱᕈᓱᑦᑐᑦ ᑕᒪᓐᓇ ᐊᑑᑎᖃᕈᓐᓇᖁᓪᓗᒍ ᓄᓇᓕᓐᓂᑦ, ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ ᐊᒻᒪᓗ 


ᐃᑲᔪᕐᓰᔪᑦ ᑰᑕᖃᕋᑎᒃ ᑭᓪᓕᖃᖅᑎᑦᑎᒍᑕᐅᔪᑦ ᓴᖅᑭᕆᐊᖃᕐᓂᖏᓐᓂᒃ ᐱᓕᕆᐊᖑᕙᓪᓕᐊᔪᒥ ᐃᓄᐃᑦ ᒐᕙᒪᒃᑯᓪᓗ 


ᑲᑐᔾᔨᖃᑎᒌᓪᓗᑎᒃ ᐋᖅᑮᓗᑎᒃ ᑲᑐᑎᔭᐅᓯᒪᔪᓂᑦ ᐊᐅᓚᑦᑎᓂᕐᒧᑦ ᐱᔾᔪᑕᐅᔪᓂᑦ ᐊᒻᒪᓗ ᑐᑭᓯᓯᒪᖃᑎᒌᓪᓗᑎᒃ 


ᕿᓚᓗᒐᖃᕐᕕᐅᕙᑦᑐᓂᑦ (ᕿᓚᓗᒐᖃᕐᓂᖓᓂᓪᓘᓐᓃᑦ), ᐊᒥᓲᓂᖏᓐᓂᒃ ᕿᓚᓗᒐᐃᑦ ᕿᓚᓗᒐᖃᕐᓂᖓᓂᓗᓐᓃᑦ, 


ᐊᒥᓱᕈᕐᐸᓪᓕᐊᒻᒪᖔᑕᓘᓐᓃᑦ, ᖃᑦᑏᓐᓇᕈᕐᐸᓪᓕᐊᒻᒪᖔᑕᓘᓐᓃᑦ, ᓇᔪᖅᑕᐅᒍᓐᓇᕐᓂᖓᓗ ᓇᔪᒐᐅᓲᑉ ᖃᑦᑎᓄᑦ, ᐊᒻᒪᓗ 


ᖃᓄᑎᒋ ᒫᓐᓇ ᐊᒻᒪᓗ ᐊᑐᖅᑕᐅᔪᒪᓯᒪᔪᑦ ᐊᖑᓂᑦᑕᐅᔪᒪᕙᑦᑐᑦ, ᒪᓕᓪᓗᒋᑦ ᖃᐅᔨᓴᖅᑐᓕᕆᔨᒃᑯᑦ 


ᖃᐅᔨᓇᓱᐊᕈᑕᐅᓯᒪᔪᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ. ᑕᒪᕐᒥᓕᒫᐸᓗᒃ ᑲᒪᒋᔭᐅᕙᑦᑐᓂᑦ, 


ᑐᑭᓯᓯᒪᖃᑎᒌᓐᓂᐅᒐᔭᖅᑐᖅ ᑐᙵᕕᖃᖅᑎᑦᑎᒐᔭᕐᖓᑦ ᐊᐅᓚᑦᑎᓂᕐᒧᑦ ᐸᕐᓇᐅᒻᒥᑦ. 


 


ii)  ᖃᐅᔨᒪᔾᔪᑎᔅᓴᖃᕆᐊᓖᑦ ᐊᑑᑎᑎᑦᑎᓂᐊᕐᖓᑕ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ ᐊᑐᖅᑕᐅᒐᔪᑉᐸᑦᑐᓂᑦ  


 


ᐃᓄᐃᑦ ᐱᔪᓐᓇᐅᑎᖃᕐᖓᑕ ᐊᖑᓇᓱᖃᑦᑕᕈᓐᓇᓂᕐᒧᑦ ᓈᒪᑦᑎᐊᖅᑐᓂᑦ ᑮᓇᐅᔭᓕᐅᕈᑎᒋᓇᓱᐊᕐᓗᒋᑦ, ᐃᓅᓯᕐᒥᒍᑦ 


ᐃᓕᖅᑯᓯᖏᑎᒍᓪᓗ ᐱᔭᕆᐊᖃᖅᑕᖏᓐᓂᒃ ᑲᑎᓪᓗᒋᑦ ᐊᖑᓇᓱᖃᑦᑕᐅᖃᑦᑕᕈᓐᓇᖅᑐᓂᑦ ᐋᖅᑮᓯᒪᔪᖃᙱᑐᐊᕋᐃᒻᒪᑦ, 


ᐊᒻᒪᓗ ᓈᒪᑦᑎᐊᖅᑐᓂᑦ ᐱᔭᕆᐊᖃᖅᑕᖏᓐᓂᒃ ᐃᒪᐃᓕᖓᑎᓪᓗᒍ ᐃᒫᒃ ᑐᑭᓕᒃ ᐱᔪᓐᓇᖅᑕᓕᒫᖏᓐᓂᒃ 


ᐊᖑᓇᓱᒍᓐᓇᖅᑕᖏᓐᓂᒃ (s. 5.6.1-5.6.2, ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ). ᑭᓪᓕᖃᖅᑎᑦᑎᒍᑕᐅᓗᓂ ᐃᓄᓐᓄᑦ 


ᐊᖑᓇᓱᖃᑦᑕᕐᓂᖏᓐᓄᑦ ᑐᑭᓯᓯᒪᑦᑎᐊᕐᓗᑎᒃ ᑐᑭᑖᕈᑎᖃᕆᐊᖃᕐᓂᖏᓐᓄᑦ, ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ 


ᐋᖅᑭᑦᑕᐅᔭᕆᐊᖃᙱᑦᑐᖅ ᐱᔾᔪᑎᒋᓪᓗᒍ ᑎᑎᕋᕐᓯᒪᔪᑦ ᕿᓚᓗᒐᐃᑦ ᐊᒥᓲᓂᖏᑕ ᒥᔅᓵᓄᑦ ᓈᒻᒪᙱᕈᓗᒻᒪᑕ. 


ᐱᔾᔪᑎᔅᓴᖃᓪᓚᑦᑖᕐᓗᑎᒃ ᐊᑐᖅᑐᒥᒃ ᐱᔭᕆᐊᖃᕐᖓᑕ, ᒪᓕᓪᓗᒋᑦ ᖃᐅᔨᒪᔾᔪᑕᐅᔪᑦ, ᑭᓪᓕᖃᖅᑎᑦᑎᒍᑎᒋᓂᐊᖅᑕᖓᓐᓂᒃ 


ᐃᓄᐃᑦ ᐊᖑᓇᓱᒍᓐᓇᖅᑕᖏᓐᓂᒃ. ᑕᒪᕐᒥᓕᒫᐸᓗᒃ ᑲᒪᒋᔭᐅᕙᑦᑐᓂᑦ, ᑐᑭᑖᕈᑎᖃᕈᓐᓇᖁᓪᓗᒋᑦ 


ᑭᓪᓕᖃᖅᑎᑦᑎᒍᑕᐅᖁᔭᐅᓯᒪᔪᒥᒃ ᐃᓱᒫᓘᑎᖃᕐᓗᑎᒃ ᓴᐳᔾᔨᔪᒪᓂᕐᒥᒃ, ᖃᐅᔨᒪᔾᔪᑎᔅᓴᐃᑦ ᑕᑯᑎᑦᑎᔭᕆᐊᖃᕋᔭᕐᖓᑕ:  


 


• ᐊᒥᓲᓂᖏᓐᓂᒃ ᕿᓚᓗᒐᐃᑦ ᐅᕝᕙᓘᓐᓃᑦ ᕿᓚᓗᒐᖃᕐᓃᑦ 


• ᕿᓚᓗᒐᐃᑦ ᐊᒥᓲᓂᖏᑦ ᐃᓄᓐᓄᑦ ᐊᖑᓇᓱᑦᑕᐅᖏᓐᓇᖃᑦᑕᕈᓐᓇᓂᐊᖅᑐᑦ; ᐊᒻᒪᓗ 


• ᐱᔾᔪᑎᖃᕐᓗᑎᒃ ᐅᑉᐱᕈᓱᒃᑯᑎᒃ ᐃᓄᓐᓄᑦ ᐊᓐᓇᐅᒪᔾᔪᑎᔅᓴᐅᖏᓐᓇᕈᓐᓇᔾᔮᖏᓐᓂᖏᓐᓂᒃ ᐅᕝᕙᓘᓐᓃᑦ 


ᑲᔪᓰᓐᓇᕈᑕᐅᔪᓐᓇᔾᔮᖏᓐᓂᖏᓐᓂᒃ ᐋᖅᑮᖏᒃᑯᑎᒃ ᐊᖑᓇᓱᖃᑦᑕᓂᕐᒧᑦ ᑭᓪᓕᒋᔭᐅᓂᐊᖅᑐᓂᑦ. 


 


ᑕᒪᕐᒥᒃ ᑲᒪᒋᔭᐅᕙᑦᑐᓕᒫᓂᑦ, ᖃᐅᔨᒪᔾᔪᑕᐅᔪᖅ ᑐᙵᕕᐅᔪᖅ ᓴᖅᑭᖅᑕᐅᔭᕆᐊᓕᒃ ᕿᒥᕐᕈᔭᔅᓴᐅᓂᐊᕐᓗᓂ. ᐊᒻᒪᓗᑦᑕᐅᖅ, 


ᖃᓄᐃᑦᑐᑐᐃᓐᓇᖅ ᐋᖅᑭᐅᒪᔾᔪᑎᔅᓴᐅᓗᓂ ᐱᔾᔪᑕᖅ ᑐᔅᓯᕋᐅᑕᐅᔪᒥ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᕈᓐᓇᖅᑐᓂᑦ 


ᑎᑎᕋᕐᓯᒪᔭᕆᐊᓕᒃ (ᓲᕐᓗ ᐃᒫᒃ ᑲᑎᓪᓗᒋᑦ ᐊᖑᓇᓱᖃᑦᑕᐅᖃᑦᑕᕈᓐᓇᖅᑐᑦ ᓈᓴᖅᑕᐅᓯᒪᔪᑦ ᐊᒥᓲᓂᖏᑦ 


ᐊᒥᓱᕈᕆᐊᒃᑲᓐᓂᕈᓐᓇᓛᖁᓪᓗᒋᑦ ᐱᒋᐊᕐᕕᖃᕐᓗᓂ ᐅᕙᙵᑦ  


x ᐅᕗᖓ ᑎᑭᓪᓗᒍ y ᐊᕐᕌᒍᐃᑦ z ᑐᖔᓂ ᑐᔅᓯᕋᐅᑕᐅᕗᖅ). 

ᐱᓕᕆᔾᔪᓯᖅ ᑎᑎᕋᕐᓯᒪᔭᕆᐊᖃᕋᔭᕐᒥᔪᖅ (ᓲᕐᓗ ᐃᒫᒃ ᑐᔅᓯᕋᐅᑕᐅᔪᖅ ᑲᑎᓪᓗᒋᑦ ᐊᖑᓇᓱᖃᑦᑕᐅᖃᑦᑕᖁᔭᐅᓂᐊᖅᑐᑦ 


ᓈᓴᖅᑕᐅᕗᑦ ᐃᒪᓐᓇᐅᓪᓗᓂ x% 


ᒥᔅᓴᐅᓴᑦᑕᐅᓯᒪᓗᐊᕐᓗᓂ ᒫᓐᓇ ᐊᒥᓲᓂᖏᓐᓄᑦ).  


 


ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔩᑦ 2006-2008ᒥ ᐃᓄᓕᒫᖅᑎᑎᓪᓗᑎᒃ ᓈᓚᔾᔪᑎᒥᓂᖏᓐᓂ ᐱᔾᔪᑎᒋᓪᓗᒋᑦ ᓄᓇᕗᒥ 


ᐆᒪᔪᓕᕆᓂᕐᒧᑦ ᒪᓕᒐᐃᑦ, ᓄᓇᕗᑦ ᑐᙵᕕᒃᑯᑦ ᓴᖅᑭᑎᑦᑎᓚᐅᕐᓯᒪᔪᑦ ᒪᕐᕉᓐᓂᒃ “ᐊᑐᖅᑕᐅᓪᓗᐊᑕᖃᑦᑕᓂᐊᖅᑑᓐᓂᒃ” 


ᓇᓗᓇᐃᕐᓯᓯᒪᔪᓂᑦ ᖃᐅᔨᒪᔾᔪᑎᔅᓴᓂᑦ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᐊᑐᖅᑕᐅᔭᕆᐊᖃᕋᔭᖅᑐᓂᑦ 


ᑐᑭᓯᓯᒪᑦᑎᐊᕐᓗᑎᒃ ᑐᑭᑖᕈᑎᖃᓛᕐᓂᐊᓂᕐᒧᑦ ᑖᒃᑯᓄᖓ ᑲᑎᓪᓗᒋᑦ ᐊᖑᓇᓱᖃᑦᑕᐅᖃᑦᑕᕈᓐᓇᓂᐊᖅᑐᓄᑦ ᐅᕝᕙᓘᓐᓃᑦ 


ᓂᕐᔪᑏᑦ ᐊᓐᓇᐅᒪᔾᔪᑎᒋᓇᓱᐊᕐᓗᒋᑦ ᓈᒻᒪᓐᓂᕋᖅᑕᐅᓂᕆᓂᐊᖅᑕᖏᓐᓂᒃ, ᐃᒪᐃᓕᖓᓪᓗᑎᒃ:  


 


ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᓄᑦ ᐊᑐᖅᑕᐅᓪᓗᐊᑕᖃᑦᑕᑐᔅᓴᖅ  


 


ᑎᑎᕋᕐᓯᒪᓂᖓ 5.3.3 ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ ᑎᑎᕋᕐᓯᒪᔪᖅ ᑲᑎᓪᓗᒋᑦ 


ᐊᖑᓇᓱᑦᑕᐅᖃᑦᑕᕈᓐᓇᖅᑐᓂᑦ ᐋᖅᑮᔾᔪᑕᐅᒍᓐᓇᖅᑐᑐᐊᓂᑦ. ᐊᖏᕈᓐᓇᖁᓪᓗᒋᑦ ᑲᑎᓪᓗᒋᑦ 


ᐊᖑᓇᓱᑦᑕᐅᖃᑦᑕᕈᓐᓇᖁᔭᖏᓐᓂᒃ, ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᓈᒻᒪᔅᓴᕆᐊᓖᑦ ᑲᑎᓪᓗᒋᑦ 


ᐊᖑᓇᓱᑦᑕᐅᖃᑦᑕᕈᓐᓇᕋᔭᖅᑐᑦ ᑐᑭᖃᑦᑎᐊᖅᑐᓂᑦ ᑐᑭᑖᕈᑕᐅᓯᒪᒐᓗᐊᕐᒪᖔᑕ ᒪᓕᑦᑐᒍ 5.3.3. ᑐᓂᓯᒪᔭᖏᓐᓂ 


ᓄᓇᕗᑦ ᑐᙵᕕᒃᑯᑦ, ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑕᐃᒫᒃ ᐋᖅᑮᔭᕆᐊᖃᕋᔭᖅᑐᑦ ᒪᓕᓪᓗᒋᑦ 


ᐱᔾᔪᑎᖏᑦ ᐊᒻᒪᓗ ᖃᐅᔨᒪᔾᔪᑎᔅᓴᖅᑖᖑᓯᒪᔪᖅ ᑐᔅᓯᕋᐅᑎᖓᓃᑦᑐᖅ. ᐋᖅᑭᑎᐊᕐᓯᒪᓂᕐᓴᐅᓂᐊᕐᖓᑦ, 


ᖃᓄᐃᑦᑐᑐᐃᓐᓇᖅ ᑲᑎᓪᓗᒋᑦ ᐊᖑᓇᓱᐊᑦᑕᐅᖃᑦᑕᖁᔨᔾᔪᑕᐅᔪᖅ ᑎᑎᕋᕐᓯᒪᔪᖅᑕᖃᕆᐊᓕᒃ 


ᐃᓱᒪᒋᔭᐅᒋᐊᕈᓐᓇᖁᓪᓗᒍ ᑐᑭᑖᕈᑕᐅᓂᐊᖅᑎᓪᓗᒍ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ. 


. 


 


1. ᓇᓗᓇᐃᕐᓗᒍ ᐆᒪᔪᐃᑦ ᓇᓪᓕᐊᑦ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᖁᔭᐅᓂᐊᖅᑐᑦ ᒪᓕᒐᖅᑎᒍᑦ. 


2. ᐊᐅᓚᑦᑎᓂᕐᒧᑦ ᐸᕐᓇᐅᑦ, ᐋᖅᑭᑦᑕᐅᓯᒪᒧᖅ ᑲᑐᔾᔨᖃᑎᖃᖅᑐᑎᒃ ᐊᑦᑐᖅᑕᐅᔪᓂᑦ ᐃᓄᓐᓂᑦ ᓄᓇᓕᓐᓂᑦ, 


ᐱᖃᓯᐅᔾᔨᓗᑎᒃ ᓇᓗᓇᐃᕐᓯᒪᑦᑎᐊᖅᑐᒥᒃ, ᑲᑐᔾᔭᐅᔪᓂᑦ ᐊᐅᓚᑦᑎᓂᕐᒧᑦ ᐱᔾᔪᑕᐅᔪᓂᑦ. 


3. ᒪᓕᒐᐃᑦ ᑐᙵᕕᐅᔪᑦ ᒪᓕᑦᑐᒍ 5.3.3, ᐱᓗᐊᖅᑐᒥ (ᐃ) ᐅᕝᕙᓘᓐᓃᑦ (ᐱ). 


4. ᐱᔾᔪᑎᖏᑦ ᓱᒻᒪᑦ 5.3.3 ᑐᑭᑖᕈᑕᐅᔭᕆᐊᖃᕐᓯᒪᒻᒪᖔᖅ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᖁᔭᐅᓯᒪᔪᓄᑦ, 


ᐱᖃᐅᓯᔾᔨᓗᑎᒃ ᐱᔾᔪᑎᖏᓐᓂᒃ ᓱᒻᒪᑦ ᑐᔅᓯᕋᐅᑎᖃᕐᒪᖔᑕ ᑲᑎᓪᓗᒋᑦ ᐊᖑᓇᓱᖃᑦᑕᐅᖃᑦᑕᖁᔭᐅᓂᐊᖅᑐᓂᑦ 


ᐃᓱᒪᒋᔭᐅᒻᒪᑦ ᐊᑉᐸᓯᓐᓂᕐᐹᖑᓪᓗᓂ ᑭᓪᓕᖃᖅᑎᑦᑎᖁᔨᔾᔪᑕᐅᔭᕆᐊᖃᕋᔭᕐᓂᖓᓂᒃ ᐃᓄᓐᓂᑦ 


ᐊᖑᓇᓱᒍᓐᓇᑎᑦᑎᖏᓐᓂᕐᒧᑦ. 


5. ᑕᒪᕐᒥᒃ ᖃᐅᔨᒪᔾᔪᑎᔅᓴᑦ ᐊᑐᖅᑕᑦ ᐃᑲᔪᕐᓰᒋᐊᕈᑕᐅᓪᓗᑎᒃ ᐱᔾᔪᑎᒋᓂᕋᖅᑕᖏᓐᓄᑦ - ᐱᖃᓯᐅᑎᓪᓗᒋᒃ 


ᑕᒪᒃᑮᒃ ᖃᐅᔨᓴᖅᑐᓕᕆᓂᒃᑯᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ. 


 


 


ᑰᑕᖃᙱᑦᑐᓂᑦ ᑭᓪᓕᖃᖅᑎᑦᑎᓂᕐᒧᑦ ᐊᑐᖅᑕᐅᓪᓗᐊᑕᖃᑦᑕᓂᐊᖅᑐᖅ 


 


ᐱᔾᔪᑎᒋᓪᓗᒍᓕ ᑰᑕᖃᖅᑎᑕᐅᙱᑦᑐᓂᒃ ᑭᓪᓕᖃᖅᑎᑦᑎᓂᖅ, ᑕᑯᓐᓈᖅᑕᖓᓂ ᓄᓇᕗᑦ ᑐᙵᕕᒃᑯᑦ, 


ᖃᓄᐃᑦᑐᑐᐃᓐᓇᖅ ᑐᔅᓯᕋᐅᑕᐅᔪᖅ ᑭᓪᓕᖃᖅᑎᑦᑎᔾᔪᑕᐅᔪᒪᓪᓗᓂ ᐱᑕᖃᕆᐊᓖᑦ ᑖᒃᑯᓂᖓ ᑐᖏᓕᕇᓪᓗᑎᒃ 


ᐃᓱᒪᔅᓴᕐᓯᐅᕈᑕᐅᔭᕆᐊᖃᕋᔭᕐᓂᖏᓐᓂᒃ ᑐᑭᑖᕈᑕᐅᓂᐊᖅᑎᓪᓗᒋᑦ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ.  


1. ᑭᓪᓕᖃᖅᑎᑦᑎᔾᔪᑕᐅᔪᒪᔪᖅ. 


2. ᒪᓕᒐᖅ ᑐᙵᕕᒋᔭᖅ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓃᑦᑐᖅ - ᐱᓗᐊᖅᑐᒥᒃ ᑎᑎᕋᕐᓯᒪᓂᖓ 5.3.3 


ᐅᕝᕙᓘᓐᓃᑦ, ᐊᔾᔨᐅᖏᑦᑐᓂᑦ ᐱᔾᔪᑕᐅᔪᓂᑦ, ᐊᓯᖏᑦ ᓲᕐᓗ ᐅᑯᐊ  


5.7.42(c) ᐅᕝᕙᓘᓐᓃᑦ 5.9.4. 

3. ᐱᔾᔪᑎᖏᓐᓂᒃ ᓱᒻᒪᑦ ᑐᑭᓯᓯᒪᑦᑎᐊᕐᓗᑎᒃ ᑐᑭᑖᕈᑎᖃᕆᐊᖃᕐᒪᖔᑕ ᑭᓪᓕᖃᖅᑎᑦᑎᓂᐊᕐᓂᕐᒧᑦ. 


4. ᑕᒪᕐᒥᒃ ᖃᐅᔨᒪᔾᔪᑎᔅᓴᐃᑦ ᐊᑐᖅᑕᐅᔪᑦ ᐃᑲᔫᕐᓰᒍᑕᐅᓪᓗᑎᒃ ᐱᔾᔪᑎᒋᓂᕋᖅᑕᖏᓐᓂᒃ - ᐱᖃᓯᐅᑎᓪᓗᒋᒃ 


ᑕᒪᒃᑮᒃ ᖃᐅᔨᓴᖅᑐᓕᕆᓂᒃᑯᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ. 


 


 


ᑎᑎᕋᕐᒥ ᓄᓇᕗᑦ ᒐᕙᒪᒃᑯᖏᓐᓄᑦ ᑐᕌᖅᑐᒥᒃ ᐱᔾᔪᑎᒋᓪᓗᒋᑦ ᓄᓇᕗᒥ ᐆᒪᔪᓕᕆᓂᕐᒧᑦ ᒪᓕᒐᓕᐊᖑᔪᒪᓯᒪᔪᑦ, ᓄᓇᕗᒥ 


ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑎᑎᕋᓚᐅᕐᓯᒪᒻᒪᑕ “ᑲᑎᒪᔩᑦ ᑐᑭᑖᕈᑎᖃᔾᔮᖏᑦᑐᑦ ᑭᓪᓕᖃᖅᑎᑦᑎᓂᐊᖅᑐᓂᑦ ᐃᓄᓐᓂᑦ 


ᐱᖁᔭᑎᒍᑦ ᓴᐳᑎᔭᐅᔾᔪᑎᖃᖅᑎᓪᓗᒋᑦ ᐱᔪᓐᓇᐅᑎᖏᑦ ᐱᑎᑕᐅᓚᐅᙱᓪᓗᑎᒃ ᖃᐅᔨᒪᔾᔪᑎᔅᓴᓚᑦᑖᓂᑦ 


ᐊᑑᑎᑎᑦᑎᒍᑎᔅᓴᓂᑦ ᕿᓄᔾᔪᑕᐅᔪᓂᑦ ᑎᑎᕋᕐᓯᒪᓂᖓᓂ 5.3.3 … ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ” (ᒫᑦᓯ 31, 


2006). ᓄᓇᕗᑦ ᑐᙵᕕᒃᑯᑦ ᑐᓂᓯᒪᔭᖏᓐᓂ, ᑲᑎᒪᔩᑦ ᑲᒪᒋᔭᔅᓴᒫᖃᕐᖓᑕ ᑕᐃᒫᔅᓴᐃ8ᓴᖅ ᐱᓇᓱᐊᕈᑎᖃᕆᐊᖃᕐᓂᕐᒧᑦ 


ᒫᓐᓇ ᐱᓕᕆᐊᖑᕙᓪᓕᐊᔪᒥ.  


 


ᐃᓄᐃᑦ ᑐᙵᕕᖃᖃᑦᑕᕐᖓᑕ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᒃ ᖃᐅᔨᒪᒋᐊᑦᑎᐊᕆᐊᖃᕐᓂᕐᒥᒃ, ᒪᓕᑦᑐᒋᑦ 


ᖃᐅᔨᒪᔾᔪᑎᔅᓴᐃᑦ, ᐊᑐᖅᑐᖅ ᐊᖏᕈᑕᐅᓯᒪᔪᖅ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓃᑦᑐᖅ ᓈᒻᒪᒃᑲᓗᐊᕐᒪᖔᖅ 


ᖃᓄᑐᐃᓐᓇᖅ ᑭᓪᓕᑖᖅᑎᑦᑎᓚᐅᙱᓐᓂᖏᓐᓂ ᐃᓄᐃᑦ ᐊᖑᓇᓱᖃᑦᑕᕈᓐᓇᕐᓂᖏᓐᓂᒃ.  


 


 


2. ᑐᓴᕆᐊᕈᑎᖃᕐᓂᖅ ᐸᕐᓇᐅᓯᐅᕈᑕᐅᒋᐊᙵᕐᓯᒪᔫᑉ ᒥᔅᓵᓄᑦ 


 


ᑐᑭᑖᕈᑎᖃᖁᔨᔾᔪᑕᐅᔪᖅ ᓇᓗᓇᐃᕐᓯᓯᒪᒻᒪᑦ ᐱᕙᓪᓕᐊᔾᔪᑎᒥᓂᖓᓐᓂᒃ ᐃᒪᕐᒥᐅᑕᓕᕆᔨᒃᑯᑦ ᐋᖅᑭᔅᓱᐃᕙᓪᓕᐊᑎᓪᓗᒋᑦ 


ᐸᕐᓇᐅᑕᐅᒋᐊᙵᖅᑐᒥ, ᐱᖃᓯᐅᔾᔨᓯᒪᓪᓗᓂ ᑲᑎᒪᖃᑎᖃᖃᑦᑕᓂᕐᒥᒃ ᓄᓇᕗᑦ ᑐᙵᕕᒃᑯᓐᓂᑦ 


ᑎᑎᕋᖅᑕᐅᕙᓪᓕᐊᑎᓪᓗᒋᑦ ᑎᑎᖅᑲᐃᑦ, ᐊᒻᒪᓗ ᓄᓇᓕᓐᓂᑦ ᑐᓴᕆᐊᕐᕕᖃᖃᑦᑕᓂᕐᒥᒃ.  


 


ᐃᒪᕐᒥᐅᑕᓕᕆᔨᒃᑯᑦ/ᓄᓇᕗᑦ ᑐᙵᕕᒃᑯᑦ ᐱᓇᓱᐊᕐᓂᖏᑦ ᑲᑐᔾᔨᖃᑎᒌᓐᓂᕐᒧᑦ 


 


ᓈᒻᒪᒻᒪᑦ ᓄᓇᕗᑦ ᑐᙵᕕᒃᑯᑦ ᐊᖏᓚᐅᕐᓯᒪᒻᒪᑕ ᐋᒡᒌᓯ 2011ᒥ ᐸᕐᓇᐅᑎᓕᐊᖑᒋᐊᙵᖅᑐᑦ 


ᑐᔅᓯᕋᐅᑎᖃᑐᐃᓐᓇᕆᐊᖃᕐᖓᑕ ᑑᒑᓕᓕᕆᓂᖅ ᑐᙵᕕᖃᖁᔭᐅᓗᓂ ᐱᖓᓲᔪᖅᑐᓂᑦ ᕿᓚᓗᒐᖃᕐᓂᐅᕙᑦᑐᓂᑦ 


ᐊᑐᙱᖔᕐᓗᑎᒃ ᒪᕐᕈᐃᓂᑦ ᕿᓚᓗᒐᖃᕐᕕᐅᕙᑦᑐᓂᑦ (ᑐᑭᑖᖁᔨᔾᔪᑕᐅᔪᖅ, ᒪᑉᐱᒐᖅ 9). ᐃᒪᕐᒥᐅᑕᓕᕆᔨᒃᑯᑦ 


ᐊᐅᓚᑦᑎᖃᑦᑕᕐᖓᑕ ᑑᒑᓕᓕᕆᓂᕐᒥᒃ ᑐᙵᕕᖃᖅᑐᑎᒃ ᒪᕐᕈᐃᓂᑦ ᕿᓚᓗᒐᖃᕐᕕᐅᕙᑦᑑᓐᓂᒃ 1970ᖏᑦ 


ᐱᒋᐊᓚᐅᕐᓯᒪᒻᒪᑕᓂᑦ, ᑖᓐᓇ ᐊᓯᔾᔩᒍᑕᐅᓗᐊᕋᔭᕐᖓᑦ ᑑᒑᓕᓕᕆᓂᐅᕙᑦᑐᒥᒃ ᐸᕐᓇᐅᓯᐅᕈᑕᐅᒋᐊᙵᕐᓯᒪᔪᒥ 


ᑐᔅᓯᕋᐅᑕᐅᓯᒪᔪᒥ (ᑐᑭᑖᖁᔨᔾᔪᑕᐅᔪᖅ, ᒪᑉᐱᒑᓐᓂᒃ 10-11; ᐸᕐᓇᐅᓯᐅᕈᑕᐅᒋᐊᙵᖅᑐᖅ, ᒪᑉᐱᒑᕐᓂᑦ 12-16). ᑲᑎᒪᔩᑦ 


ᐅᔾᔨᕈᓱᑦᑐᑦ ᓄᓇᕗᑦ ᑐᙵᕕᒃᑯᑦ ᐊᖏᕈᑎᖓᑦ ᒪᓕᔅᓯᒪᒻᒪᑦ ᐅᖓᑖᓂ ᒪᕐᕉᒃ ᐊᕐᕌᒎᒃ ᐱᓇᓱᐊᕈᑎᒋᓯᒪᔭᖓᓐᓂᒃ ᓄᓇᕗᑦ 


ᑐᙵᕕᒃᑯᑦ ᑲᔪᖏᕐᓴᖅᑐᒋᑦ ᐃᒪᕐᒥᐅᑕᓕᕆᔨᒃᑯᑦ ᓴᖅᑭᑎᑦᑎᖁᓪᓗᒋᑦ ᑕᒪᒃᑮᓐᓂᒃ ᕿᓚᓕᒐᖃᕐᕕᐅᕙᑦᑐᒥ ᐊᒻᒪᓗ 


ᐊᐅᔭᒃᑯᑦ ᕿᓚᓗᒐᖃᕐᓂᐅᕙᑦᑐᒥ ᑲᑎᓪᓗᒋᑦ ᐊᖑᓇᓱᖃᑦᑕᐅᖃᑦᑕᕈᓐᓇᕋᔭᖅᑐᓂᑦ ᑲᑎᒪᔨᓄᑦ ᐊᖏᖅᑕᐅᔪᔅᓴᓂᑦ, 


ᑐᑭᑖᕈᑕᐅᖔᕈᓐᓇᕋᔭᖅᑐᓂᑦ. ᐱᔾᔪᑎᑐᐊᑦᑎᐊᕆᓪᓗᒍ ᓄᓇᕗᑦ ᑐᙵᕕᒃᑯᑦ ᐊᖏᓚᐅᕐᓯᒪᔪᑦ ᐸᕐᓇᐅᑕᐅᒋᐊᙵᕐᓯᒪᔪᖅ 


ᐱᔾᔪᑎᖃᕐᓂᐊᖅᑐᒋᔭᐅᓯᒪᓪᓗᓂ ᐊᐅᔭᐃᓐᓇᒃᑯᑦ ᕿᓚᓗᒐᖃᕐᓂᐅᕙᑦᑐᒥ ᐊᐅᓚᑦᑎᖃᑦᑕᓂᕐᒥᒃ ᑖᒃᑯᐊ ᓄᓇᕗᑦ 


ᑐᙵᕕᒃᑯᑦ ᑲᑎᒪᔩᓪᓘᓐᓃᑦ ᐱᓕᕆᔪᓐᓇᖏᒻᒪᑕ ᐋᖅᑮᓂᕐᒧᑦ ᒪᕐᕈᐃᓂᒃ-ᕿᓚᓗᒐᖃᕐᕕᐅᕙᑦᑑᓐᓂᒃ 


ᐊᑐᖅᑕᐅᖃᑦᑕᕋᔭᖅᑐᒥᒃ ᑲᑎᓪᓗᒋᑦ ᐊᖑᓇᓱᖃᑦᑕᐅᖃᑦᑕᕈᓐᓇᖅᑐᓄᑦ ᑐᑭᑖᕈᑎᖃᖅᑎᑦᑎᖁᔨᔾᔪᑎᒋᓯᒪᔭᖓᓐᓄᑦ ᐃᒻᒥᒃᑯᑦ 


ᐃᒪᕐᒥᐅᑕᐅᓕᕆᔨᒃᑯᓐᓂ, ᐃᓚᖃᕐᓗᑎᒃ ᖃᐅᔨᓴᖅᑐᓕᕆᔨᑎᒍᑦ ᖃᐅᔨᒪᔾᔪᑎᔅᓴᖅᑖᖑᓯᒪᔪᓂᑦ ᐊᒻᒪᓗ ᐱᔾᔪᑕᐅᔪᓂᑦ, 


ᐊᒻᒪᓗ ᓄᓇᕗᑦ ᑐᙵᕕᒃᑯᑦ ᐅᑉᐱᕈᓱᔅᓯᒪᓪᓗᑎᒃ ᓄᓇᕐᔪᐊᕐᒥ ᑲᑎᒪᔩᑦ ᐆᒪᔪᓂᑦ ᓂᐅᕕᐊᔅᓴᐅᒍᓐᓃᑎᑦᑎᓲᑦ 


ᐃᓱᒫᓗᓇᕐᓂᕋᖅᑕᐅᓕᕋᐃᒻᒪᑕ ᐋᖅᑭᓯᒪᓂᖓᑦ ᐊᑐᓕᕆᐊᖃᖅᑎᑦᑎᓚᕿᓯᒪᒍᑕᐅᓗᐊᕆᐊᔅᓴᖅ ᑲᓇᑕᒥᐅᑦ 


ᑑᒑᓕᓕᕆᓂᕐᒧᑦ ᐸᕐᓇᐅᑎᖓᓐᓂᒃ 2012 ᑐᖔᓂ. 

ᑐᑭᑖᕈᑎᖃᖁᔨᔾᔪᑕᐅᔪᖅ ᐃᒪᐃᓕᖓᒻᒪᑦ, ᑲᑎᒪᖃᑎᖃᕇᕋᐃᑉᐸᑕ ᓄᓇᕗᑦ ᑐᙵᕕᒃᑯᓐᓂ ᐸᕐᓇᐅᓯᐅᕈᑕᐅᒋᐊᙵᕐᓯᒪᔪᖅ 


ᐱᔾᔪᑎᒋᓪᓗᒍ, “ᑕᒪᕐᒥᓕᒫᐸᓗᒃ, ᐊᖏᕈᑦ ᑲᔪᓯᑎᑕᐅᓯᒪᒻᒪᑦ ᕿᓚᒻᒥᐅᔪᒥᒃ ᐱᒻᒪᕆᐊᓗᓐᓂᑦ ᐱᔾᔪᑎᖃᖅᑐᑎᒃ” (ᒪᑉᐱᒐᖅ 


9). ᑭᐅᔾᔪᑎᒋᓗᒍ, ᓄᓇᕗᑦ ᑐᙵᕕᒃᑯᑦ ᓇᓗᓇᐃᕐᓯᒍᒪᑐᐃᓐᓇᖅᑐᑦ, ᐱᓇᓱᐊᑦᑎᐊᕐᓯᒪᓪᓚᕆᒃᑲᓗᐊᖅᑎᓪᓗᒋᑦ, 


ᐃᒪᕐᒥᐅᑕᓕᕆᔨᒃᑯᑦ ᓄᓇᕗᑦ ᑐᙵᕕᒃᑯᓪᓗ ᐊᖏᖃᑎᒌᒍᓐᓇᕐᓯᒪᙱᒻᒪᑕ ᑲᑐᔾᔨᓪᓗᑎᒃ ᐸᕐᓇᐅᓯᐅᕈᑕᐅᒋᐊᙵᕐᓯᒪᔪᒥᒃ. 


ᐸᕐᓇᐅᓯᐅᕈᑕᐅᒋᐊᙵᕐᓯᒪᔪᖅ ᑐᔅᓯᕋᐅᑎᖃᕐᓯᒪᒻᒪᑦ ᑕᒪᑐᒥᖓ ᐱᕙᓪᓕᐊᓂᕐᒥ ᐃᒪᕐᒥᐅᑕᓕᕆᔨᒃᑯᓐᓄᑦ 


ᑎᑎᕋᖅᑕᐅᓯᒪᒻᒪᑕ. 


 


ᓄᓇᓕᓐᓂᑦ ᑐᓴᕆᐊᕐᕕᖃᕐᓂᖅ 


 


ᑐᑭᑖᕈᑎᖃᖁᔨᔾᔪᑕᐅᔪᖅ ᖃᐅᔨᒪᖁᔨᓯᒪᒻᒪᑦ, ᑐᓴᕆᐊᕐᕕᖃᕐᓂᕐᒧᑦ ᑲᑎᒪᓯᒪᒻᒪᑕ ᓯᕗᓪᓕᐹᕐᓯᐅᑏᑦ ᑑᒑᓕᓕᕆᓂᕐᒧᑦ 


ᐸᕐᓇᐅᑏᑦ ᐱᔾᔪᑎᒋᓪᓗᒋᑦ ᐃᓚᖏᓐᓂ ᐊᑦᑐᖅᑕᐅᓯᒪᔪᓂᑦ ᓄᓇᕗᑦ ᓄᓇᓕᖏᓐᓂ ᒫᑦᓯ 19 ᐊᒻᒪ 30 ᐊᑯᓐᓂᖏᓐᓂ, 


2012ᒥ. ᓄᓇᕗᑦ ᑐᙵᕕᒃᑯᑦ ᐱᖃᑕᐅᓯᒪᔪᑦ ᑐᓵᔭᖅᑐᕐᓯᒪᓪᓗᑎᒃ. 


 


ᑖᒃᑯᐊ ᑐᑭᓯᔾᔪᑕᐅᓯᒪᔪᑦ ᓄᓇᓕᓐᓂᑦ ᑐᓴᕆᐊᕐᕕᖃᖅᑎᓪᓗᒋᑦ ᐃᓕᓴᕆᔭᐅᔭᕆᐊᓖᑦ: 


 


i)  ᐊᖑᓇᓱᑦᑕᐅᖃᑦᑕᕋᔭᖅᑐᓂᑦ ᐋᖅᑭᔅᓯᒍᑕᐅᓯᒪᖃᑦᑕᕋᔭᖅᑐᑦ ᒪᕐᕈᐃᓕᖅᑲᖓᓗᑎᒃ-ᓂᕕᖓᑖᖃᖅᑎᑦᑎᒍᑕᐅᔪᑦ 


ᐊᐅᓚᑕᐅᖃᑦᑕᕈᒫᕐᓂᐊᕐᓗᑎᒃ ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᓄᑦ ᐊᒻᒪᓗ ᐆᒪᔪᕐᓂᐊᑎᒃᑯᓐᓄᑦ 


ᒪᓕᖃᑦᑕᕋᔭᕐᓂᖓᑦ ᓱᓕ ᑐᑭᓯᔭᐅᓯᒪᙱᒻᒪᑦ ᑭᒡᒐᑐᖅᑎᓂᑦ ᑲᒪᒋᔭᔅᓴᒫᖃᕋᔭᖅᑐᓂᑦ ᑕᒪᑐᒥᖓ 


ᐊᑐᖅᑎᑦᑎᓂᕐᒧᑦ; 


 


ii) ᐃᒪᕐᒥᐅᑕᓕᕆᔨᒃᑯᑦ ᑐᓴᖅᑎᑦᑎᓯᒪᒻᒪᑕ ᑲᑎᒪᔨᓂᑦ ᖃᓄᐃᑦᑐᓂᒃ ᐃᓱᒫᓘᑎᖃᕐᒪᖔᑕ ᓄᓇᓖᑦ ᑭᐅᔾᔪᑎᖏᓐᓂ 


ᐸᕐᓇᐅᓯᐅᕈᑕᐅᒋᐊᙵᕐᓯᒪᔪᓂᑦ (ᑕᑯᓗᒋᒃ ᒪᕐᕉᒃ “ᑐᓴᔪᔭᕗᑦ” ᑎᑎᕋᖅᑕᐅᓯᒪᔪᑦ ᑐᑭᑖᕈᑎᖃᖁᔨᔾᔪᑕᐅᔪᒥ 


ᓇᓛᓂ ᐅᑯᐊ 21A ᐊᒻᒪ 21B), ᐃᒪᕐᒥᑕᐅᓕᕆᔨᒃᑯᑦ ᑐᓴᖅᑎᑦᑎᓯᒪᙱᑦᑐᑦ ᑲᑎᒪᔨᓄᑦ ᐅᕝᕙᓘᓐᓃᑦ 


ᓄᓇᓕᓐᓄᑦ ᑐᓴᕆᐊᕐᕕᐅᓯᒪᔪᓄᑦ ᐃᓱᒪᒋᔭᐅᒋᐊᕐᓯᒪᒻᒪᖔᑕᓘᓐᓃᑦ ᐅᕝᕙᓘᓐᓃᑦ ᖃᓄᖅ 


ᐃᓱᒪᒋᔭᐅᒋᐊᕐᓂᐊᕐᒪᖔᑕ. ᓄᓇᕗᑦ ᑐᙵᕕᒃᑯᑦ ᑐᓂᓯᒪᔭᖏᓐᓂ, ᓄᓇᓕᓐᓂᑦ ᑐᓴᕆᐊᕐᕕᖃᕐᓂᖅ 


ᐱᔭᕇᕐᓯᒪᙱᒻᒪᑦ ᑕᒪᓐᓇ ᐃᓱᒪᒋᓪᓗᒍ. ᐃᖅᑲᖅᑐᐃᕕᒃᑯᑦ ᐃᖅᑲᐃᑎᑦᑎᓯᒪᒻᒪᑕ ᐅᕙᑦᑎᓐᓂᒃ, ᐊᑑᑎᓕᒻᒥᒃ 


ᑐᓴᕆᐊᕐᕕᖃᕐᓂᐊᖅᑲᑕ ᐃᒪᐃᒋᐊᖃᕈᑕᐅᓂᐊᕐᖓᑦ ᐊᑦᑐᖅᑕᐅᓯᒪᔪᑦ ᑲᑐᔾᔨᖃᑕᐅᔪᑦ ᐱᕕᖃᖅᑎᑕᐅᓗᑎᒃ 


ᓂᓪᓕᐊᔾᔪᑎᖃᕐᓂᕐᒥᒃ ᐊᑭᕋᖅᑐᕈᑎᖏᓐᓂᒃ ᑲᔪᓯᕙᓪᓕᐊᓕᕐᓗᑎᓪᓗ ᐱᓇᓱᐊᕈᑎᒋᔪᒪᓯᒪᔭᑐᖃᖓᓐᓄᑦ.  


 


ᓄᓇᕗᑦ ᑐᙵᕕᒃᑯᑦ ᑐᓂᓯᒪᔭᖏᓐᓂ, ᐸᓚᕐᓂᕐᐹᖓᓂ, ᓇᓕᑐᐃᓐᓇᖏᓐᓄᑦ ᑲᑎᒪᔨᓄᑦ ᑐᑭᑖᕈᑕᐅᔪᖅ ᐊᖏᕐᓂᕐᒧᑦ 


ᑐᕌᖓᔪᒥᒃ ᐃᒪᕐᒥᐅᑕᓕᕆᔨᒃᑯᑦ ᑐᔅᓯᕋᐅᑎᖓᓐᓄᑦ ᒪᓕᒐᔅᓴᖃᕆᐊᖃᕐᖓᑦ ᐃᒪᕐᒥᐅᑕᓕᕆᔨᒃᑯᑦ ᓈᕆᑦᑎᐊᕐᓗᑎᒃ 


ᓄᓇᓕᓐᓂᑦ ᑐᓴᕆᐊᕐᕕᖃᕆᐊᖃᕐᓂᖏᓐᓂᒃ ᐱᔾᔪᑎᒋᓪᓗᒋᑦ ᑕᒪᒃᑯᐊ ᐱᔾᔪᑕᐅᔪᑦ. 


 


 


3. ᓄᓇᕗᑦ ᑐᙵᕕᒃᑯᑦ ᖃᓄᐃᓕᖓᓂᖓᑦ, ᐱᖃᓯᐅᑎᓪᓗᒋᑦ ᐋᖅᑭᒋᐊᖅᑕᐅᖁᔭᐅᔪᑦ ᑐᑭᑖᕈᑕᐅᓯᒪᔪᓄᑦ 


 


ᓄᓇᕗᑦ ᑐᙵᕕᒃᑯᑦ ᐃᓱᒪᒋᔭᖓᓐᓂ, ᑐᑭᑖᕈᑎᒋᕙᑦᑕᖏᑦ ᑲᑎᒪᔩᑦ ᑕᒪᑐᒥᖓ ᐱᕙᓪᓕᐊᓂᐅᔪᒥᑦ 


ᖃᑦᑏᓐᓇᐅᓂᕐᓴᐅᒋᐊᖃᕋᓗᐊᕐᖓᑕ ᐱᔭᕆᐊᑭᓐᓂᕐᓴᐅᓗᑎᓪᓗ ᐃᒪᕐᒥᐅᑕᓕᕆᔨᒃᑯᑦ ᑐᔅᓯᕋᐅᑎᒋᓯᒪᔭᖏᑕ ᓴᓂᐊᓂ. 


ᐱᓗᐊᖅᑐᒥ, ᑎᓴᒪᐅᔪᖅᑐᑦ ᑐᑭᑖᕈᑕᖁᔨᔾᔪᑕᐅᓯᒪᔪᑦ ᐃᑲᔪᕐᓰᖁᓪᓗᒋᑦ ᓈᓴᐅᑎᑎᒍᑦ ᑭᓪᓕᖃᖅᑎᑦᑎᒍᑕᐅᒐᔭᖅᑐᓂᑦ 


(ᐃᒪᕐᒥᐅᑕᓕᕆᔨᒃᑯᑦ ᓈᓴᐅᑎᓕᓐᓂᑦ 1ᒥ-8ᒧᑦ) ᑎᓴᒪᕈᖅᑎᑕᐅᔭᕆᐊᓖᑦ.   


 


ᓄᓇᕗᑦ ᑐᒥᕕᒃᑯᑦ ᖃᓄᐃᓕᖓᓂᖓᑦ ᑭᐅᔾᔪᑎᒋᓗᒍ ᐊᑐᓂᑦ ᐃᒪᕐᒥᐅᑕᓕᕆᔨᒃᑯᑦ ᖁᓕᓄᑦ ᒪᕐᕉᓄᓪᓗ (12) 


ᑐᑭᑖᖁᔨᔾᔪᑎᒋᓯᒪᔭᖏᓐᓄᑦ ᐊᑖᒍᑦ ᑎᑎᑯᑖᔅᓯᒪᔪᑦ ᑖᒃᑯᓇᓂ ᐊᑖᓂ.  

ᐃᒪᕐᒥᐅᑕᓕᕆᔨᒃᑯᑦ ᑐᔅᓯᕋᐅᑎᖓᑦ: 


 


ᐃ. ᑰᑕᓄᑦ ᑭᓪᓕᖃᖅᑎᑦᑎᒍᑕᐅᔪᑦ - ᒪᑦᑐᒍ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ ᑎᑎᕋᕐᓯᒪᔪᖅ. 5.2.33(d) 


 


1) ᐋᖅᑮᓗᑎᒃ ᓂᕐᔪᑏᑦ ᐊᓐᓇᐅᒪᔾᔪᑎᒋᓇᓱᐊᕐᓗᒋᑦ ᓈᒻᒪᓐᓂᕋᖅᑕᐅᔪᓂᑦ (BNL) ᑎᓴᒪᓄᑦ 


ᕿᓚᓗᒐᖃᕐᓂᐅᕙᑦᑐᓄᑦ ᑑᒑᓕᓐᓂᑦ (ᑰᒐᓇᔫᑉ ᕿᑭᖅᑕᓂ; ᑲᖏᖅᓱᒃ, ᑕᓯᐅᔭᖅ, ᑲᓇᓐᓇᖓᓗ ᕿᑭᖅᑕᓘᑉ) 


ᐊᒻᒪᓗ ᐊᑕᐅᓯᖅ ᕿᓚᓗᒐᖃᕐᕕᐅᕙᑦᑐᖅ (ᐅᐊᓐᓇᖓᓂ ᑕᓯᐅᔭᕐᔪᐊᑉ) ᓄᓇᕗᑦ ᐃᓗᐊᓂ (NSA). ᒪᓕᑦᑐᒋᑦ 


ᑎᑎᕋᖅᑕᐅᓯᒪᔪᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓃᑦᑐᑦ ᑎᑎᕋᕐᓯᒪᓂᖓ s.5.6.25, ᐊᒻᒪᓗ ᑲᑐᔾᔨᓪᓗᑎᒃ 


ᐊᖏᓯᒪᓪᓗᑎᒃ ᓄᓇᕗᑦ ᑐᙵᕕᒃᑯᑦ ᑎᒥᖓᑦ (NTI) ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ (DFO), ᐋᖅᑮᕗᑦ ᓂᕐᔪᑏᑦ 


ᐊᓐᓇᐅᒪᔾᔪᑎᒋᓇᓱᐊᕐᓗᒋᑦ ᓈᒻᒪᓐᓂᕋᖅᑕᐅᓂᖏᓐᓂᒃ ᑖᒃᑯᓇᓂ ᕿᓚᓗᒐᖃᕐᓂᐅᕙᑦᑐᓂᑦ ᐊᒻᒪᓗ 


ᕿᓚᓗᒐᖅᑕᓕᓐᓂᑦ ᑑᒑᓕᓐᓂᑦ ᓄᓇᕗᑦ ᐃᓗᐊᓂ ᓇᓕᖅᑲᑎᖃᕐᓂᐊᖅᑐᑦ ᑲᑎᓪᓗᒋᑦ 


ᐊᖑᓇᓱᑦᑕᐅᖃᑦᑕᕆᐊᓕᓐᓂᑦ (TAH) ᐋᖅᑭᑦᑕᐅᓯᒪᔪᓂᑦ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᒃ (NWMB) 


 


ᓄᓇᕗᑦ ᑐᙵᕕᒃᑯᑦ ᑐᔅᓯᕋᐅᑎᒋᓯᒪᔭᖓᑦ: 


 


ᐃ. ᐊᒥᓲᓂᕆᖃᑦᑕᓂᐊᖅᑕᖏᑦ ᑲᑎᓪᓗᒋᑦ ᐊᖑᓇᓱᖃᑦᑕᐅᖃᑦᑕᕈᓐᓇᖅᑐᑦ - ᒪᓕᑦᑐᒍ ᓄᓇᕗᒥ 


ᓄᓇᑖᕐᓂᕐᒧᑦ ᐊᖏᕈᑎᓂᑦ ᑎᑎᕋᕐᓯᒪᓂᖓ 5.2.33(d) 


 


(ᑲᑎᒪᔩᑦ ᓂᕐᔪᑏᑦ ᐊᓐᓇᐅᒪᔾᔪᑎᒋᓇᓱᐊᕐᓗᒋᑦ ᓈᒻᒪᓐᓂᖃᖅᑕᐅᓂᖏᓐᓄᑦ ᑐᑭᑖᕈᑎᖃᕋᔭᖅᑐᑦ 


ᑐᙵᕕᖃᕐᓗᑎᒃ ᓯᑎᐱᕆ 2012ᒥ ᐃᓄᓕᒫᖅᑎᑦᑎᓗᑎᒃ ᓈᓚᕝᕕᒋᔪᒫᖅᑕᖓᓐᓂ ᑖᓐᓇ ᐱᔾᔪᑎᒋᓪᓗᒍ. 


ᑕᑯᓗᒍ ᓄᓇᕗᑦ ᑐᙵᕕᒃᑯᑦ ᑎᑎᖅᑲᖓᑦ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᑎᑎᕋᖅᑕᐅᓂᑯ 


ᔫᓂ 8, 2012ᒥ, ᐊᒻᒪᓗ ᑲᑎᒪᔩᑦ ᑎᑎᖅᑲᖓᑦ ᑲᑐᔾᔨᖃᑕᐅᔪᓄᑦ ᑎᑎᕋᖅᑕᐅᓂᑯ ᔫᓂ 22, 2012.) 


 


2) ᐋᖅᑮᓗᑎᒃ ᑲᑎᓪᓗᒋᑦ ᐊᖑᓇᓱᖃᑦᑕᐅᖃᑦᑕᕈᓐᓇᕋᔭᖅᑐᓂᑦ (TAH) ᑎᓴᒪᓄᑦ ᑑᒑᓕᑦᑕᖃᕐᓂᐅᕙᑦᑐᓄᑦ 


(ᑰᒐᓇᔫᑉ ᕿᑭᖅᑕᓂ, ᑲᖏᖅᓱᒃ, ᑕᓯᐅᔭᖅ ᑲᓇᓐᓇᖓ ᕿᑭᖅᑖᓘᑉ) ᐊᒻᒪᓗ ᐊᑕᐅᓯᖅ ᕿᓚᓗᒐᖃᕐᕕᐅᕙᑦᑐᖅ 


ᑑᒑᓕᓐᓂᑦ (ᐅᐊᓐᓇᖓ ᑕᓯᐅᔭᕐᔪᐊᑉ) ᓄᓇᕗᑦ ᐃᓗᐊᓂ.  


ᐋᖅᑮᓗᑎᒃ ᑲᑎᓪᓗᒋᑦ ᐊᖑᓇᓱᖃᑦᑕᐅᖃᑦᑕᕋᔭᖅᑐᓂᑦ ᑖᒃᑯᓄᖓ ᑑᒑᓕᖃᕐᓂᐅᕙᑦᑐᓄᑦ ᐊᒻᒪᓗ 


ᑑᒑᓕᖃᕐᕕᐅᕙᑦᑐᓄᑦ ᐃᓱᒪᒋᒋᐊᕐᓗᒋᑦ ᒫᓐᓇ ᐃᒪᕐᒥᐅᑕᓕᕆᔨᒃᑯᑦ (DFO) ᐅᖃᐅᔾᔨᒋᐊᕈᑎᒋᓯᒪᔭᖏᑦ 


ᐊᑐᓕᖁᔨᔾᔪᑕᐅᓯᒪᔪᓂᑦ ᐊᖑᓇᓱᖃᑦᑕᓂᕐᒧᑦ ᑭᓪᓕᒋᔭᐅᖁᔭᐅᒐᔭᙳᐊᖅᑐᓂᑦ ᐃᒪᐃᓕᖓᓗᓂ ᑲᑎᓪᓗᒋᑦ 


ᓄᓈᖅᑎᑕᐅᓯᒪᔪᑦ ᐊᖑᓂᒃᑕᐅᕙᑦᑐᑦ (TALC) ᓇᐃᓈᕐᓯᒪᓪᓗᑎᒃ ᑎᑎᕋᖅᑕᐅᓯᒪᔪᑦ ᑕᕝᕙᓂ ᑭᑉᐹᕆᑦᑐᒥ 


ᐋᖅᑭᓱᕐᓯᒪᔪᒥ:  


 


 
 


ᑑᒑᓕᑦᑕᖃᑦᑎᐊᖅᑐᒥ ᒥᔅᓴᐅᓴᑦᑕᐅᓯᒪᔪᑦ, ᐊᐅᖏᑎᒍᑦ ᓇᑭᙶᕐᓯᒪᓂᖏᓐᓂᒃ ᐲᕐᓯᖃᑦᑕᕐᓂᖅ (PBR) ᐊᒻᒪᓗ 


ᑲᑎᓪᓗᒋᑦ ᐊᖑᓂᒃᑕᐅᔪᓐᓇᖅᑐᑦ (TALC) ᐊᑐᓂᑦ ᑲᑎᙵᐅᐸᑦᑐᓂᑦ ᕿᓚᓗᒐᓕᑦᑕᓕᒻᒥᓘᓐᓃᑦ (ᓲᕐᓗ ᐃᒫᒃ: 


ᐊᐅᓚᑦᑎᕕᓐᓂᑦ), ᒪᓕᑦᑐᒋᑦ ᑲᑎᙵᐅᐸᑦᑐᑦ ᕿᓚᓗᒐᖅᑕᖃᕐᐸᑐᓪᓗ ᖃᓄᐃᑦᑑᓂᖏᑦ  (ᓇᓛᓂ 5, ᓇᓛᓂ 

6)  


CV = ᓈᓴᐅᑎᑎᒍᑦ ᐊᔾᔨᒌᙱᓐᓂᖏᑦ, PBR = ᐊᐅᖏᑎᒍᑦ ᓇᑭᙶᕐᓯᒪᓂᖏᓐᓂᒃ ᐲᕐᓯᖃᑦᑕᕐᓂᖅ,  TALC 


= ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᓂᑦ ᓄᓈᖅᑎᑕᐅᓯᒪᔪᑦ ᐊᖑᓂᒃᑕᐅᓯᒪᔪᑦ 


ᓄᓇᕗᑦ ᑐᙵᕕᒃᑯᑦ ᑐᔅᓯᕋᐅᑎᒋᓯᒪᔭᖓᑦ: 


 


1) (ᐃ) ᐱᖓᓱᓂᒃ-ᐊᕐᕌᒍᓂᒃ ᐆᑦᑐᕋᐅᑎᖃᕐᓗᑎᒃ, ᐊᒻᒪᓗ ᓈᒻᒪᑦᑐᒥᒃ ᑲᔪᓯᑎᑦᑎᕙᓪᓕᐊᓂᕐᒧᑦ 


ᐸᕐᓇᐅᒻᒥᑦ ᐆᒪᔪᕐᓂᐊᑎᒃᑯᓐᓄᑦ ᐊᒻᒪᓗ ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᓄᑦ 


ᐋᖅᑭᓯᒪᔪᖃᕐᓗᓂ, ᐋᖅᑮᓗᑎᒃ ᑲᑎᓪᓗᒋᑦ ᐊᖑᓇᓱᖃᑦᑕᐅᖃᑦᑕᕈᓐᓇᕋᔭᖅᑐᓂᑦ (TAH) ᑎᓴᒪᓄᑦ 


ᑑᒑᓕᑦᑕᖃᕐᓂᐅᕙᑦᑐᓄᑦ (ᑰᒐᓇᔫᑉ ᕿᑭᖅᑕᖓ; ᑲᖏᖅᓱᒃ, ᑕᓯᐅᔭᖅ; ᕿᑭᖅᑖᓗᑉ ᑲᓇᓐᓇᖓ) ᐊᒻᒪᓗ 


ᐊᑕᐅᓯᖅ ᑑᒑᓕᖃᕐᕕᐅᕙᑦᑐᖅ (ᐅᐊᓐᓇᖓ ᑕᓯᐅᔭᕐᔪᐊᑉ) ᓄᓇᕗᑦ ᐃᓗᐊᓂ. ᐊᓯᖏᓪᓗ ᒪᓕᑦᑐᒍ 


ᐃᒪᕐᒥᐅᑕᓕᕆᔨᒃᑯᑦ ᑐᔅᓯᕋᐅᑎᖓᑦ). ᑭᓪᓕᖏᑦ ᐆᑦᑐᕋᕐᕕᐅᓂᐊᖅᑐᒥ ᐊᒻᒪᓗ ᑲᔪᓯᑎᑦᑎᕙᓪᓕᐊᓂᕐᒧᑦ 


ᐸᕐᓇᐅᒻᒥ ᒪᓕᑦᑐᒋᑦ ᓄᓇᕗᑦ ᑐᙵᕕᒃᑯᑦ ᐊᑐᓕᖁᔨᔾᔪᑎᒋᓯᒪᔭᖏᑦ ᑎᑎᕋᕐᓯᒪᓂᖓᓂ 4 (ᐱ)ᒥ 


ᑖᒃᑯᓇᓂ ᑐᓂᔭᐅᔪᓂᑦ ᐊᑖᓂ.  


 


(ᐱ) ᐲᕐᓗᒍ ᐊᐅᓱᐃᑦᑐᕐᒥ ᓄᓇᓕᓐᓂᑦ ᑰᑕᒋᔭᖅ ᒪᓕᓪᓗᒍ ᑎᑎᕋᕐᓯᒪᓂᖓ 5.6.51 ᓄᓇᕗᒥ 


ᓄᓇᑖᕐᓂᕐᒧᑦ ᐊᖏᕈᑎᓂᑦ, ᐃᓱᒪᕐᓲᑕᐅᑎᓪᓗᒍ ᐊᒥᓲᓂᕆᖃᑦᑕᓂᐊᖅᑕᖏᑦ ᑑᒑᓕᖅᑕᐅᔪᓐᓇᖅᑐᑦ 


ᐆᒪᔪᕐᓂᐊᑎᒃᑯᓐᓄᑦ.  


 


   


 


 


3) ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ ᐋᖅᑭᑦᑕᐅᓯᒪᑎᓪᓗᒋᑦ ᑑᒑᓕᑦᑕᖃᕐᓂᖓᓄᑦ ᐅᕝᕙᓘᓐᓃᑦ ᑑᒑᓕᑦᑕᓕᒻᒧᑦ, 


ᐊᕐᕌᒍᑕᒫᑦ ᐊᖑᓇᓱᑦᑕᐅᖃᑦᑕᕈᓐᓇᖅᑐᑦ ᐅᖓᑖᓅᖃᑦᑕᕆᐊᖃᕋᔭᙱᑦᑐᑦ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᓄᑦ.  


 


ᓄᓇᕗᑦ ᑐᙵᕕᒃᑯᑦ ᑐᔅᓯᕋᐅᑎᒋᓯᒪᔭᖓᑦ:  


 


ᑐᑭᑖᕈᑕᐅᔭᕆᐊᑐᙱᑎᐊᖅᑐᖅ. (ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐋᖅᑮᓯᒪᓕᖅᑲᑕ ᑲᑎᓪᓗᒋᑦ 


ᐊᖑᓇᓱᖃᑦᑕᐅᖃᑦᑕᕈᓐᓇᕋᔭᖅᑐᓂᑦ ᑕᐃᒫᒃ ᓇᓗᓇᐃᕐᓯᒪᒻᒪᑦ ᑎᑎᕋᕐᓯᒪᓂᖓᓂ 5.1.1 ᓄᓇᕗᒥ 


ᓄᓇᑖᕐᓂᕐᒧᑦ ᐊᖏᕈᑎᓂᑦ, ᑲᔪᓯᑎᑦᑎᓂᕐᒧᑦ ᑲᒪᒋᔭᔅᓴᒫᓖᑦ ᒐᕙᒪᒃᑯᑦ ᐱᑦᑕᐃᓕᑎᑦᑎᓂᕐᒧᑦ 


ᐊᖑᓇᓱᓐᓂᕐᒥᒃ ᐅᖓᑖᓄᑦ ᑲᑎᓪᓗᒋᑦ ᐋᖅᑭᑦᑕᐅᓯᒪᒧᑦ (ᑎᑎᕋᕐᓯᒪᓂᖓᓂ 5.2.31, ᓄᓇᕗᒥ 


ᓄᓇᑖᕐᓂᕐᒧᑦ ᐊᖏᕈᑎᓂᑦ). ᐊᒥᓲᓂᖏᑦ ᓂᕕᖓᑖᑦ ᑐᓂᔭᐅᓯᒪᔪᑦ ᐃᒪᕐᒥᐅᑕᓕᕆᔨᒃᑯᓐᓂ ᒪᓕᑦᑐᒍ 


ᑎᑎᕋᕐᓯᒪᓂᖓ 5.2.31 ᑭᓪᓕᖃᕆᐊᓕᒃ ᑲᑎᓪᓗᒋᑦ ᐊᖑᓇᓱᐊᑦᑕᐅᔪᓐᓇᖅᑐᓄᑦ. ᐊᒥᓲᓂᖏᑦ 


ᓂᕕᖓᑖᑦ ᐃᓱᒪᒋᓪᓗᒋᑦ, ᑎᑎᕋᕐᓯᒪᓂᖓ 5 ᑕᕆᐅᕐᒥ ᐆᒪᔪᓂᑦ ᒪᓕᒐᕐᓂᑦ 


ᐊᖑᓇᓱᒋᐊᖃᖅᑎᑎᙱᒻᒪᑕ ᐅᖓᑖᓄᑦ ᑲᑎᓪᓗᒋᑦ ᐋᖅᑭᑦᑕᐅᓯᒪᔪᑦ ᑑᒑᓕᓐᓂᑦ 


ᐱᑦᑕᐃᓕᑎᑦᑎᔾᔪᑎᖃᖅᑐᑎᒃ ᓂᕕᖓᑖᖃᙱᓪᓗᑎᒃ.)  


 


ᐱ. ᑰᑕᖃᙱᑦᑐᑦ ᑭᓪᓕᖃᖅᑎᑦᑎᒍᑕᐅᔪᑦ - ᒪᓕᑦᑐᒍ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ ᑎᑎᕋᕐᓯᒪᓂᖓ 


5.2.33(k) 


 


4) ᐋᖅᑮᓂᖅ ᑭᓪᓕᖃᕐᕕᒋᓂᐊᖅᑕᖏᓐᓂᒃ ᑕᓪᓕᒪᐃᑦ ᐊᐅᓚᑦᑎᕕᐅᓂᐊᖅᑐᑦ ᒪᓕᓪᓗᒋᑦ ᑑᒑᓕᖃᕐᓂᕆᕙᑦᑕᖏᑦ 


ᐊᐅᔭᒃᑯᑦ ᓄᓇᕗᑦ ᐃᓗᐊᓂ. ᑖᓐᓇ ᐱᖃᓯᐅᔾᔨᔪᖅ ᐅᑯᓂᖓ;  


1) ᑰᒐᓇᔫᑉ ᕿᑭᖅᑕᖓᓂ ᐊᐅᓚᑦᑎᕕᒻᒥᒃ  


2) ᑲᖏᖅᓱᒥ ᐊᐅᓚᑦᑎᕕᒻᒥᒃ 


3) ᑕᓯᐅᔭᕐᒥ ᐊᐅᓚᑦᑎᕕᒻᒥᒃ 


4) ᕿᑭᖅᑖᓘᑉ ᑲᓇᓐᓇᖓᓂ ᐊᐅᓚᑦᑎᕕᒻᒥᒃ 

5) ᐅᐊᓐᓇᖓᓂ ᑕᓯᐅᔭᕐᔪᐊᑉ ᐊᐅᓚᑦᑎᕕᒻᒥᒃ 


ᓱᑯᑦᑎᐊᒍᓪᓚᑦᑖᖑᒐᔭᕐᒪᖔᖅ ᑭᓪᓕᖃᕐᕕᖏᑦ ᐊᑐᓂᑦ ᐊᐅᓚᑦᑎᕕᓐᓂᑦ ᐱᖃᓯᐅᔾᔭᐅᓯᒪᔪᑦ ᐋᖅᑭᓯᒪᓂᖏᓐᓂ 


ᑭᑉᐹᕆᑦᑐᒥ ᐅᐃᒍᖏᓐᓂ 2ᒥ.  


 


ᓄᓇᕗᑦ ᑐᙵᕕᒃᑯᑦ ᑐᔅᓯᕋᐅᑎᖓᑦ::  


 


2. ᑕᐃᒫᔅᓴᐃᓐᓇᖅ ᐃᒪᕐᒥᐅᑕᓕᕆᔨᒃᑯᑎᑐᑦ ᓈᓴᐅᑎᓕᒃ 4ᒥ. 


 


 


5) ᓄᓇᓕᓐᓂᑦ ᐊᖑᓇᓱᑦᑕᐅᖃᑦᑕᓂᐊᖅᑐᑦ ᑭᓪᓕᖏᓐᓂᒃ (ᖃᖓᓕᒫᖅ ᓄᓇᓕᓐᓂᑦ 


ᐊᖑᓇᓱᑦᑕᐅᖃᑦᑕᓂᐊᖅᑐᓄᑦ ᑭᓪᓕᒋᔭᐅᓂᐊᖅᑐᒥᒃ, ᐊᐅᔭᒃᑯᑦ ᓄᓇᓕᓐᓂᑦ ᐊᖑᓇᓱᖃᑦᑕᐅᖃᑦᑕᓂᐊᖅᑐᓄᑦ 


ᑭᓪᓕᒋᔭᐅᓂᐊᖅᑐᒥᒃ, ᐊᖅᑯᓵᕐᐸᓪᓕᐊᑎᓪᓗᒋᑦ ᓄᓇᓕᓐᓂᑦ ᐊᖑᓇᓱᑦᑕᐅᖃᑦᑕᓂᐊᖅᑐᓄᑦ 


ᑭᓪᓕᒋᔭᐅᓂᐊᖅᑐᒥᒃ), ᐋᖅᑭᑦᑕᐅᖃᑦᑕᕐᓗᓂ ᐊᕐᕌᒍᑕᒫᑦ ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᖏᓂᑦ, 


ᐋᖅᑮᔪᖃᖅᑲᑦ ᓄᓇᓕᓐᓄᑦ ᓇᓪᓕᐊᓐᓄᑦ ᑐᕌᖓᓂᐊᖅᑐᒥᒃ, ᑑᒑᓕᓐᓂᑦ ᐊᖑᓇᓱᒃᑲᓐᓂᖃᑦᑕᕆᐊᖃᕋᔭᙱᑦᑐᑦ 


ᐊᓯᐊᒍᑦ, ᐊᖏᖅᑕᐅᓯᒪᓗᑎᒃ ᑭᓯᐊᓂ ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᓂᑦ ᒪᓕᓪᓗᒍ 


ᑕᕆᐅᕐᒥᐅᑕᓄᑦ ᐆᒪᔪᓄᑦ ᓂᕕᖓᑖᕐᒥᒃ ᑐᓂᓯᓂᕐᒧᑦ ᐊᑐᐊᒐᖅ.  


 


ᓄᓇᕗᑦ ᑐᙵᕕᒃᑯᑦ ᑐᔅᓯᕋᐅᑎᖓᑦ:  


 


ᑐᑭᑖᕈᑕᐅᒋᐊᑐᙱᑦᑐᖅ, ᑭᓯᐊᓂ ᑎᑎᕋᕐᓯᒪᔪᖅᑕᖃᕆᐊᓕᒃ ᓄᓇᕗᒥ ᐆᒪᔪᓕᕆᕐᔪᐊᒃᑯᑦ ᑲᑎᒪᔨᖏᑕ 


ᑲᑎᓪᓗᒋᑦ ᐊᖑᓇᓱᖃᑦᑕᐅᕋᔭᖅᑐᓄᑦ ᑐᑭᑖᕈᑎᖓᓐᓄᑦ (ᓄᓇᕗᑦ ᑐᙵᕕᒃᑯᑦ ᓈᓴᐅᑖᓂ 1ᒥ ᖁᓛᓂ) 


ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᓕᓐᓂᑦ ᓂᕕᖓᑖᖅᑖᑎᑦᑎᖃᑦᑕᖁᓪᓗᒋᑦ 


ᐅᖓᑖᓂ ᐃᓕᓯᕕᐅᓯᒪᕕᒋᕙᑦᑕᖓᑕ ᒪᓕᓪᓗᒍ ᒪᓕᒐᖅ ᓈᓴᐅᑎᓕᒃ 3ᒥ ᓂᕕᖓᑖᕐᒥᒃ 


ᑐᓂᓯᖃᑦᑕᓂᕐᒧᑦ ᐊᑐᐊᒐᕐᒥ. (ᑕᐃᒫᒃ ᑎᑎᕋᖅᑕᐅᓯᒪᒻᒪᑦ ᓄᓇᕗᑦ ᑐᙵᕕᒃᑯᓐᓂᑦ ᑭᐅᔾᔪᑎᒋᓪᓗᒍ 


ᐃᒪᕐᒥᐅᑕᓕᕆᔨᒃᑯᑦ ᑐᑭᑖᖁᔨᔾᔪᑎᒋᓯᒪᔭᖓᓐᓄᑦ ᓈᓴᐅᑎᓕᒻᒥ 3ᒥ ᖁᓛᓂ, ᓄᓇᕗᒥ 


ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᑐᑭᑖᕈᑦ ᐃᓛᒃᑰᖓᓗᓂ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᓄᑦ 


ᑐᑭᑖᕈᑕᐅᓯᒪᔪᒧᑦ ᐊᑐᕆᐊᑐᙱᒻᒪᑦ ᐱᑦᑕᐃᓕᑎᑦᑎᒍᑎᖃᕐᓂᕐᒧᑦ ᐃᓚᒋᔭᐅᒃᑲᓂᕐᓗᓂ ᑲᑎᓪᓗᒋᑦ 


ᐊᖑᓇᓱᑦᑕᐅᔪᓐᓇᖅᑐᓄᑦ, ᐃᒪᕐᒥᐅᑕᓕᕆᔨᒃᑯᓪᓗ ᐃᒪᐃᖃᑦᑕᕆᐊᖃᖅᑐᑎᒃ ᒪᓕᑦᑐᒍ ᑎᑎᕋᕐᓯᒪᓂᖓ 


5.3.23 ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ ᑐᓂᓯᖃᑦᑕᕆᐊᖃᕐᓂᕐᒧᑦ ᐊᕐᕌᒍᑕᒫᑦ ᓂᕕᖓᑖᓂᑦ 


ᓈᒻᒪᑐᐃᓐᓇᖅᑐᓂᑦ ᒪᓕᓪᓗᑎᒃ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᑲᑎᓪᓗᒋᑦ 


ᐊᖑᓇᓱᑦᑕᐅᔪᓐᓇᖅᑐᓄᑦ ᑐᑭᑖᕈᑎᒋᓯᒪᔭᖓᑦ. ᓄᓇᓕᓐᓂᑦ, ᑐᑭᑖᖁᔨᔾᒧᑕᐅᓯᒪᔪᖅ 


ᐃᓕᓴᕐᓯᓯᒪᑦᑎᐊᖅᑐᖅ ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌ ᑲᒪᒋᔭᔅᓴᒫᖃᕐᓂᖏᓐᓂᒃ 


ᒪᓕᑦᑐᒋ ᑎᑎᕋᕐᓯᒪᓂᖓ 5.7.6(b) ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ ᐃᓕᓯᓂᕐᒧᑦ ᓂᕐᔪᑏᑦ 


ᐊᓐᓇᐅᒪᔾᔪᑎᔅᓴᕆᓂᐊᕐᓗᒋᑦ ᓈᒻᒪᓐᓂᕋᖅᑕᐅᓂᖏᓐᓄᑦ ᐆᒪᔪᕐᓂᐊᖅᑎᒡᒍᑎᓄᑦ. ᑲᑎᓪᓗᒋᑦ 


ᐊᖑᓇᓱᑦᑕᐅᔪᓐᓇᖅᑐᓄᑦ ᑐᑭᑖᕈᑕᐅᓯᒪᔪᖅ ᓴᖅᑭᔮᖅᑎᑦᑎᓕᑐᐊᖅᑲᑦ ᐊᕕᑦᑐᕐᓯᒪᔪᓂᑦ ᑲᑐᔾᔨᖃᑎᒌᑦ 


ᓂᕕᖓᑖᖅᑖᑲᓐᓂᓛᕆᐊᔅᓇᖏᓐᓂᒃ ᐊᕐᕌᒍᒥ ᐊᑐᖅᑕᖓᓐᓂ ᐊᒻᒪᓗ ᑕᐃᒪᓐᓇᓴᐃᓐᓇᕐᓄᑦ 


ᓂᕕᖓᑖᖃᑦᑎᐊᖏᓐᓂᕐᓴᐅᓕᕐᓗᑎᒃ ᐊᕐᕌᒍᑉᐸᑦ ᑲᔪᓯᑎᑦᑎᓗᑎᒃ ᒪᓕᒐᕐᒥᒃ ᓈᓴᐅᑎᓕᒻᒥᒃ 3ᒥᒃ 


ᑐᓂᓯᖃᑦᑕᓂᕐᒧᑦ ᐊᑐᐊᒐᕐᒥ, ᑎᑎᕋᕐᓯᒪᓂᖓ 5 ᑕᕆᐅᕐᒥᐅᑕᕐᓄᑦ ᐆᒪᔪᓄᑦ ᒪᓕᒐᕐᓂᑦ (MMRs) 


ᐊᑐᕐᖓᑦ ᐊᖑᓇᓱᑦᑕᐃᓕᑎᑦᑎᓂᕐᒥᒃ ᐅᖓᑖᓄᑦ ᓄᓇᓖᑦ ᐱᔪᓐᓇᖅᑕᖏᑕ ᐱᑦᑕᐃᓕᑎᑦᑎᓗᑎᒃ 


ᑑᒑᓕᓐᓂᑦ ᓂᕕᖓᑖᖃᙱᓪᓗᑎᒃ.) 


 


 


6) ᑕᕆᐅᕐᒥᐅᑕᕐᓄᑦ ᐆᒪᔪᓄᑦ ᓂᕕᖓᑖᑦ (ᐃᖃᓗᒍᓐᓇᐅᑏᑦ) ᐊᑐᖅᑕᐅᔪᓐᓇᕐᖓᑕ ᑭᓯᐊᓂ ᑑᒑᓕᕋᓱᓐᓂᕐᒧᑦ 


ᐊᐅᓚᑦᑎᕕᐅᑉ ᐃᓗᐊᓂ ᐊᑐᖅᑕᐅᕕᒋᓂᐊᕐᓯᒪᔭᖏᓐᓂ. 


 


ᓄᓇᕗᑦ ᑐᙵᕕᒃᑯᑦ ᑐᔅᓯᕋᐅᑎᖓᑦ:  


 


3. ᑕᐃᒫᔅᓴᐃᓐᓇᖅ ᐃᒪᕐᒥᐅᑕᓕᕆᔨᒃᑯᑎᑐᑦ ᓈᓴᐅᑎᓕᒃ 6ᒥᒃ. (ᑖᓐᓇ ᐊᑐᖅᑕᐅᔭᕆᐊᓕᒃ 


ᐊᑐᕆᐊᖃᕋᔭᖅᑐᖅ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᑐᑭᑖᕈᑕᐅᓯᒪᔪᖅ ᐊᑐᓂᑦ 


ᕿᓚᓗᒐᖃᕐᓂᐅᕙᑦᑐᑦ ᑑᒑᓕᓐᓂᑦ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᓂᑦ ᐱᑕᖃᕋᔭᕐᖓᑦ (ᓄᓇᕗᑦ 

ᑐᙵᕕᒃᑯᑦ ᑐᑭᑖᖁᔨᔾᔪᑎᖓᑦ ᓈᓴᐅᑎᓕᒃ 1 ᖁᓛᓂ). ᐃᒪᕐᒥᐅᑕᓕᕆᔨᒃᑯᑦ ᑲᔪᓯᑎᑦᑎᒋᐊᖃᕋᔭᖅᑐᑦ 


ᑖᔅᓱᒥᖓ ᒪᓕᒐᕐᒥᒃ ᖃᖓᑐᐃᓐᓇᖅ ᒪᓕᑦᑐᒍ ᑎᑎᕋᕐᓯᒪᓂᖓ 5.3.23 ᓄᓇᕗᒥ ᓄᓇᑖᕐᓂᕐᒧᑦ 


ᐊᖏᕈᑎᓂᑦ, ᑭᓯᐊᓂ ᖃᓄᐃᒍᑕᐅᓂᐅᓴᔾᔮᖏᑦᑐᖅ ᓇᓗᓇᐃᖅᑕᐅᓯᒪᑉᐸᑦ ᑖᓐᓇ ᓄᓇᕗᒥ 


ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᑐᑭᑖᕈᑎᖓᓐᓂ.)  


 


 


7) ᐊᕕᑦᑐᕐᓯᒪᓗᒋᑦ ᐊᕐᕌᒍᑕᒫᑦ ᑑᒑᓕᕋᓱᓐᓂᐅᖃᑦᑕᕋᔭᖅᑐᖅ ᒪᓕᓪᓗᒋᑦ ᑑᒑᓖᑦ ᐊᖅᑯᓵᖃᑦᑕᕐᓂᖏᑦ 


ᕿᑭᖅᑖᓘᑉ ᑲᓇᓐᓇᖓᒍᑦ, ᑕᓯᐅᔭᒃᑯᑦ ᐊᒻᒪᓗ ᑲᖏᖅᓱᒃᑯᑦ ᐊᐅᓚᑦᑎᕕᐅᕙᑦᑐᓂᑦ. ᑖᓐᓇ 


ᐃᓛᒃᑰᖓᑎᑦᑎᒐᔭᕐᖓᑦ ᐊᕐᕌᒍᑕᒫᑦ ᑑᒑᓕᕋᓱᓐᓂᐅᖃᑦᑕᕋᔭᖅᑐᒥᒃ ᒪᕐᕉᓐᓂᒃ ᐊᔾᔨᒌᙱᑎᐊᖅᑑᓐᓂᒃ ᓯᓚᐅᑉ 


ᓇᓪᓕᑕᕐᕕᒋᕙᑦᑕᖏᑎᒍᑦ: ᐊᐅᔭᒃᑯᑦ ᐊᒻᒪᓗ ᐊᖅᑯᓵᕐᓂᖏᑎᒍᑦ, ᒪᓕᑦᑐᒋᑦ ᐅᓪᓗᐃᑦ ᐊᑐᓕᖁᔨᔾᔪᑕᐅᓯᒪᔪᑦ 


ᐊᕐᕌᒍᑕᒫᑦ ᐊᑐᓂᑦ ᐆᒪᔪᕐᓂᐊᑎᒃᑯᓐᓂᑦ ᑑᒑᓕᓐᓂᒃ ᕿᓚᓗᒐᕐᐸᑦᑐᓂᑦ ᐊᐅᓚᑦᑎᕕᐅᕙᑦᑐᒥ.  


 


ᓄᓇᕗᑦ ᑐᙵᕕᒃᑯᑦ ᑐᔅᓯᕋᐅᑎᖓᑦ:  


 


4)  ᐃ) ᐊᖏᖅᑕᐅᓗᑎᒃ ᐃᒪᕐᒥᐅᑕᓕᕆᔨᒃᑯᑦ ᐊᖑᓇᓱᑦᑕᐅᖃᑦᑕᖁᓯᒪᔭᖏᓐᓂᒃ 


ᐊᑐᖅᑕᐅᖃᑦᑕᕋᔭᖅᑐᓂᒃ ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᒃᑯᓐᓄᑦ 


ᐊᔾᔨᐅᖏᑦᑐᒥᒃ ᑐᑭᖃᖅᑎᑦᑎᓂᖓᓐᓄᑦ ᐊᖅᑯᓵᕐᓂᖏᓐᓂ ᑑᒑᓖᑦ ᐊᓯᖏᓐᓂ 


ᕿᓚᓗᒐᖃᕐᓂᐅᔪᓂᑦ ᐊᒻᒪᓗ ᑑᒑᓕᓐᓂᑦ ᐊᑐᐃᓐᓇᐅᔪᓂᑦ ᑲᑎᓪᓗᒋᑦ 


ᐊᖑᓇᓱᑦᑕᐅᔪᓐᓇᖅᑐᓂᑦ ᐋᖅᑭᑦᑕᐅᒐᔭᖅᑐᓂᑦ ᕿᑭᖅᑖᓘᑉ ᑲᓇᓐᓇᖓᓂ, ᑕᓯᐅᔭᕐᒥ 


ᑲᖏᖅᓱᒥᓪᓗ ᐊᐅᓚᑦᑎᐅᕙᑦᑐᓂᑦ.  


 


ᐱ) ᐋᖅᑮᓗᑎᒃ ᐊᐅᔭᒃᑯᑦ ᐊᒻᒪᓗ ᐊᖅᑯᓵᕐᓂᖏᓐᓂ ᑑᒑᓕᕋᓱᓐᓇᐅᖃᑦᑕᕋᔭᖅᑐᒥ ᐊᑐᓂᑦ 


ᑖᒃᑯᓇᓂ ᐊᐅᓚᑦᑎᕕᐅᕙᑦᑐᓂᑦ ᒪᓕᓪᓗᑎᒃ ᐅᓪᓗᖏᓐᓂᒃ ᐊᑐᓕᔨᖁᔾᔪᑕᐅᓯᒪᔪᓂᑦ 


ᐆᒪᔪᕐᓂᐊᑎᒃᑯᓐᓄᑦ ᐅᕝᕙᓘᓐᓃᑦ ᐆᒪᔪᕐᓂᐊᖅᑎᒃᑯᓐᓂᑦ ᑑᒑᓕᕐᕕᒋᕙᑦᑕᖏᓐᓂ.  


 


(ᐅᖃᐅᓯᖅᑕᖓ ᐊᓯᔾᔨᖅᑕᐅᓯᒪᔪᖅ ᐃ) ᐊᒻᒪ ᐱ)-ᒥ ᓴᖅᑭᔮᖅᑎᑎᒻᒪᑦ ᐊᔾᔨᓴᐃᓐᓇᖓᓂᒃ 


ᐱᔾᔪᑎᖓᓐᓂᒃ ᐃᒪᕐᒥᐅᑕᓕᕆᔨᒃᑯᑦ ᑕᐃᒫᒃ ᑐᑭᑖᖁᔨᔾᔪᑎᖃᕐᓯᒪᒻᒪᑕ ᑭᓯᐊᓂ 


ᐅᔾᔨᓇᖅᑎᑦᑎᔪᖅ ᑐᙵᕕᖓᓐᓂᒃ ᐊᕕᑦᑐᕐᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᑦ 


ᐊᔾᔨᐅᖏᑦᑎᑦᑎᒐᔭᕐᓂᖏᓐᓂᒃ ᑲᑎᓪᓗᒋᑦ ᐊᖑᓇᓱᖃᑦᑕᐅᖃᑦᑕᕈᓐᓇᕋᔭᖅᑐᓂᑦ ᑑᒑᓕᓐᓂᑦ 


ᐊᓯᖏᑦ  ᐱᑕᖃᕐᓂᐅᔪᑦ ᓴᓂᐊᓂ.) 


 


ᑎ) ᐊᖏᖅᑕᐅᓗᑎᒃ ᐃᒪᕐᒥᐅᑕᓕᕆᔨᒃᑯᑦ ᑐᓂᓯᖃᑦᑕᓂᐊᕐᓂᖓᑦ ᐊᐅᔭᒃᑯᑦ-ᑭᓯᐊᓂ ᐊᒻᒪᓗ 


ᐊᖅᑯᓵᖅᑎᓪᓗᒋᑦ-ᑭᓯᐊᓂ ᓂᕕᖓᑖᓂᑦ ᐱᔾᔪᑎᒋᓪᓗᒋᑦ ᐱᖓᓱᑦ ᐊᐅᓚᑦᑎᕕᐅᕙᑦᑐᑦ, 


ᑲᔪᓯᑎᑕᐅᔪᓐᓇᖁᓪᓗᒋᑦ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᕈᓐᓇᖅᑐᑦ ᐊᒻᒪᓗ 


ᐊᖑᓇᓱᑦᑕᐅᖃᑦᑕᓂᐊᖅᑐᓂᑦ ᐃᓕᓯᖃᑦᑕᓂᕐᒧᑦ ᐊᑐᖅᑕᐅᖃᑦᑕᓂᐊᖅᑐᖅ ᑖᒃᑯᓄᖓ 


ᐊᐅᓚᑦᑎᕕᐅᕙᑦᑐᓄᑦ.  


 


 


8) ᐋᖅᑮᓗᑎᒃ ᐊᐅᓚᔾᔪᓯᐅᖃᑦᑕᕋᔭᖅᑐᓂᑦ ᒪᑐᓯᓂᕐᒧᑦ ᑑᒑᓕᕋᓱᓐᓇᕐᒥ ᐊᑐᓂᑦ ᐊᐅᓚᑦᑎᕕᓐᓂᑦ 


ᐊᖑᓇᓱᒍᓐᓇᖅᑕᖏᓐᓄᑦ ᑎᑭᐅᑎᓯᒪᓕᖅᑎᓪᓗᒋᑦ:  


 


ᐃ. ᓄᓇᓕᓐᓄᑦ ᐊᖑᓇᓱᑉᐸᑦᑐᓄᑦ ᓯᓚᐅᑉ ᓇᓪᓕᑕᕐᕕᖏᑦ ᒪᓕᑦᑐᒋᑦ ᑭᓪᓕᖃᕋᑎᒃ (ᓲᕐᓗ ᐃᒫᒃ: ᐊᑐᖅᐸᑦᑐᑎᒃ 


ᖃᖓᓕᒫᒃᑯᑦ ᑕᕆᐅᕐᒥᐅᑕᕐᓄᑦ ᓂᕕᖓᑖᓂᒃ), ᖃᖓᓕᒫᖅ ᓄᓇᓕᓐᓂᑦ ᐊᖑᓇᓱᓐᓂᕐᒧᑦ ᑭᓪᓕᒋᔭᐅᔪᑦ 


ᐊᓚᑦᑎᕕᒻᒥ ᑎᑭᑕᐅᓯᒪᓕᕋᐃᒻᒪᑕ, ᑑᒑᓕᕋᓱᖃᑦᑕᕐᓂᖅ ᐊᐅᓚᑦᑎᕕᒻᒥ ᓄᖅᑲᓲᖅ. 


ᐱ. ᓄᓇᓕᓐᓄᑦ ᐊᖑᓇᓱᑉᐸᑦᑐᓄᑦ ᓯᓚᐅᑉ ᓇᓪᓕᑕᕐᕕᖏᑦ ᒪᓕᑦᑐᒋᑦ ᑭᓪᓕᖃᕐᐸᑦᑐᑎᒃ (ᓲᕐᓗ ᐃᒫᒃ: 


ᐊᑐᖅᐸᑦᑐᑎᒃ ᐊᐅᔭᒃᑯᑦ-ᑭᓯᐊᓂ ᑕᕆᐅᕐᒥᐅᑕᕐᓄᑦ ᓂᕕᖓᑖᓂᑦ ᐊᒻᒪᓗ ᐊᖅᑯᓵᕐᓂᖏᓐᓂ ᑕᕆᐅᕐᒥᐅᑕᕐᓄᑦ 


ᓂᕕᖓᑖᓂᑦ):  


 


i. ᐊᐅᔭᒃᑯᑦ ᐱᓇᓱᖃᑦᑕᕐᓂᖅ ᐊᐅᓚᑦᑎᕕᒻᒥ ᓄᖅᑲᓲᖅ ᓇᓪᓕᐊᑐᐃᓐᓇᖅ ᑎᑭᐅᑎᒐᐃᒻᒪᑎᒃ 


ᒪᓕᒋᐊᖃᕐᓯᒪᔭᖏᓐᓄᑦ:  

1. ᐊᐅᔭᒃᑯᑦ ᓄᓇᓕᓐᓂᑦ ᐊᖑᓇᓱᖃᑦᑕᕆᐊᖃᖅᑕᖏᑕ ᑭᓪᓕᖓᓄᑦ(ᖏᓐᓄᑦ) ᐊᐅᓚᑦᑎᕕᒻᒥ ᑎᑭᐅᑎᔭᕋᐃᒻᒪᑕ; 


ᐅᕝᕙᓘᓐᓃᑦ  


2. ᐊᐅᔭᒃᑯᑦ-ᑭᓯᐊᓂ ᐃᓱᓕᕝᕕᔅᓴᖓ ᐅᓪᓗᖅ ᓇᓗᓇᐃᖅᑕᐅᓯᒪᔪᖅ ᐊᐅᔭᒃᑯᑦ ᑕᕆᐅᕐᒥᐅᑕᕐᓄᑦ ᓂᕕᖓᑖᖓ 


ᑎᑭᑕᐅᑉᐸᑦ. 


ii. ᐊᖅᑯᓵᖅᑐᓄᑦ ᕿᓚᓗᒐᕐᓄᑦ ᐊᐅᓚᑦᑎᑯᒻᒥ ᓄᖅᑲᓲᑦ ᓇᓪᓕᐊᑐᐃᓐᓇᖅ ᑎᑭᐅᑎᒐᐃᒻᒪᑎᒃ 


ᒪᓕᒋᐊᖃᕐᓯᒪᔭᖏᓐᓄᑦ: 


1. ᐊᖅᑯᓵᕐᓂᖏᓐᓂ ᓄᓇᓕᓐᓂᑦ ᐊᖑᓇᓱᒍᓐᓇᖅᑕᖏᑕ ᑭᓪᓕᖓᓄᑦ(ᖏᓐᓄᑦ) ᐊᐅᓚᑦᑎᕕᒻᒥ ᑎᑭᐅᑎᒐᐃᑉᐸᑕ; 


ᐅᕝᕙᓘᓐᓃᑦ  


2. ᐊᖅᑯᓵᕐᓂᖏᓐᓂ ᐅᓪᓗᓄᑦ ᐃᓱᓕᕝᕕᒋᔪᒫᕐᓂᐊᕐᓯᒪᔭᖏᓐᓄᑦ ᕿᓚᓗᒐᕋᓱᒍᓐᓇᓂᕐᒧᑦ ᑕᕆᐅᕐᒥᐅᑕᓄᑦ 


ᓂᕕᖓᑖᖏᓐᓂᒃ ᑎᑭᐅᑎᒐᐃᑉᐸᑕ. 


 


 


 


ᓄᓇᕗᑦ ᑐᙵᕕᒃᑯᑦ ᑐᔅᓯᕋᐅᑎᖓᑦ:  


 


(ᐃ) ᑐᑭᑖᕈᑕᐅᔭᕆᐊᑐᙱᑦᑐᖅ. (ᑕᐃᒫᒃ ᐅᖃᐅᓯᐅᓯᒪᒻᒪᑦ ᖁᒫᓂ ᐃᒪᕐᒥᐅᑕᓕᕆᔨᒃᑯᑦ 


ᑐᑭᑖᖁᔨᔾᔪᑎᒋᓯᒪᔭᖏᓐᓂᒃ ᓈᓴᐅᑎᓕᓐᓂ 3 ᐊᒻᒪ 5, ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔩᑦ ᑲᑎᓪᓗᒋᑦ 


ᐊᖑᓇᓱᑦᑕᐅᖃᑦᑕᕈᓐᓇᖅᑐᓄᑦ ᑐᑭᑖᕈᑎᒥᓂᖏᑦ ᐊᒻᒪᓗ ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ 


ᑲᑐᔾᔨᖃᑎᒌᑦ ᐊᒻᒪᓗ ᐆᒪᔪᕐᓂᐊᑎᒃᑯᑦ ᐋᖅᑭᐸᑦᑕᖏᑦ ᐊᑐᖅᑎᑕᐅᒍᓐᓇᖅᑐᑦ ᑕᒪᕐᒥᒃ ᑐᙵᕕᖃᕐᓗᑎᒃ 


ᑎᑎᕋᕐᓯᒪᓂᖓᓂᒃ 5ᒥᒃ ᐃᒪᕐᒥᐅᑕᕐᓄᑦ ᐆᒪᔪᓄᑦ ᒪᓕᒐᕐᓂᑦ. ᐱᖓᓱᓂᑦ ᐊᐅᓚᑦᑎᕕᓐᓂᑦ ᑑᒑᓖᑦ 


ᐊᓯᖏᓐᓃᙶᕐᓯᒪᔪᑦ ᑲᑎᙵᐅᐸᑦᑐᓂᑦ ᐱᑕᖃᖅᑲᑕ ᐊᖅᑯᓵᕐᓂᖏᓐᓂ, ᐃᓚᓯᒋᐊᖃᕋᔭᖅᑐᑦ 


ᓂᕕᖓᑖᖅᑖᑎᑦᑎᓗᑎᒃ ᕿᓚᓗᒐᕋᓱᓐᓇᐅᓃᓐᓇᖓᓂ ᒪᓕᑦᑐᖏᑦ ᓄᓇᕗᑦ ᑐᙵᕕᒃᑯᑦ 


ᑐᑭᑖᖁᔨᔾᔪᑎᒋᓯᒪᔭᖓᑦ ᓈᓴᐅᑎᓕᒃ 4 (ᑎ) ᖁᓛᓂ.)  


(ᐱ) ᐃᒪᐃᖔᕐᓗᑎᒃ, ᐲᕐᓗᒍ ᑭᓪᓕᖃᖅᑎᑦᑎᒍᑕᐅᔪᒥᒃ ᒪᑐᓯᖃᑦᑕᓂᕐᒥᒃ ᑑᒑᓕᕋᓱᖃᑦᑕᓂᕐᒧᑦ 


ᖃᐅᔨᒐᐃᒍᑎᒃ ᑰᑕᖏᓐᓄᑦ ᑎᑭᐅᑎᔪᑦ, ᑎᑎᕋᕐᓯᒪᔪᖅ ᑖᓐᓇ 23ᒥ ᐃᒪᕐᒥᐅᑕᕐᓄᑦ ᐆᒪᔪᓄᑦ ᒪᓕᒐᕐᓂᑦ. 


(ᑎᑎᕋᕐᓯᒪᓂᖓ 5 ᐃᒪᕐᒥᐅᑕᕐᓄᑦ ᐆᒪᔪᓄᑦ ᒪᓕᒐᕐᓂᑦ ᓈᒻᒪᒻᒪᑦ ᑲᔪᓯᑎᑦᑎᓂᕐᒧᑦ ᓴᐳᔾᔨᒍᑕᐅᔪᒥᒃ 


ᐊᑐᖅᑎᑦᑎᓗᓂ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᕈᓐᓇᖅᑐᓂᑦ. ᐃᒪᕐᒥᐅᑕᓕᕆᔨᒃᑯᑦ ᑐᑭᓯᓯᒪᑦᑎᐊᕐᓗᑎᒃ 


ᑐᑭᑖᕈᑎᔅᓴᒥᒃ ᑐᓂᓯᓯᒪᙱᒻᒪᑕ ᑎᑎᕋᕐᓯᒪᓂᖓᓄᑦ 23ᒧᑦ ᐃᒪᕐᒥᐅᑕᕐᓄᑦ ᐆᒪᔪᓄᑦ ᒪᓕᒐᕐᓄᑦ. 


ᑎᑎᕋᕐᓯᒪᓂᖓ 23 “ᐊᑐᕆᐊᑐᔫᔮᙱᒻᒪᑦ” ᑐᑭᖓ ᑎᑎᕋᕐᓯᒪᓂᖓᓂ 5.3.3(a) ᓄᓇᕗᒥ 


ᓄᓇᑖᕐᓂᕐᒧᑦ ᐊᖏᕈᑎᓂᑦ.)  


 


 


9) ᖃᓄᖅᑑᕈᑕᐅᔪᑦ ᐸᓚᕐᓯᐅᒥᑎᑦᑎᒐᓱᓐᓂᕐᒧᑦ ᐊᓐᓇᐃᔭᐅᕙᑦᑐᓂᑦ ᑑᒑᓕᓐᓂᑦ  


ᑕᒪᕐᒥᒃ ᑑᒑᓕᕋᓱᑉᐸᑦᑐᑦ ᓄᓇᓖᑦ ᑎᑎᕋᕆᐊᓖᑦ ᐸᕐᓇᐅᑎᓂᑦ ᐱᖃᓯᐅᔾᔨᓯᒪᔪᓂᑦ ᖃᓄᖅᑑᕈᑎᔅᓴᓚᑦᑖᓂᑦ 


ᐊᖑᓇᓱᑦᑎᓄᑦ ᖃᑦᑏᓐᓇᕈᕐᐹᓪᓕᖁᓪᓗᒋᑦ ᐊᓐᓇᐃᔭᐅᕙᑦᑐᑦ ᑑᒑᓖᑦ.  


 


 


ᓄᓇᕗᑦ ᑐᙵᕕᒃᑯᑦ ᖃᓄᐃᓕᖓᓂᖓᑦ:  


 


ᐃᒪᐃᓕᖓᖔᕐᓗᓂ, ᑎᑎᕋᕐᓯᒪᓂᖓ 3.7.6 ᐸᕐᓇᐅᓯᐅᕈᑕᐅᒋᐊᙵᕐᓯᒪᔪᓂᑦ ᐋᖅᑭᒋᐊᖅᑕᐅᔭᕆᐊᓕᒃ 


ᒪᓕᓪᓗᒋᑦ ᓄᓇᕗᑦ ᑐᙵᕕᒃᑯᑦ ᐊᑐᓕᖁᔨᔾᔪᑎᒋᓯᒪᔭᖏᑦ ᑎᑎᕋᕐᓯᒪᓂᖓᓃᑦᑐᑦ 4 (ᑭ)ᒥ ᑖᒃᑯᓇᓂ 


ᑎᑎᕋᖅᑕᐅᓯᒪᔪᓂᑦ ᐊᑖᓂ.   


 


ᑎ. ᑐᑭᓯᐅᒪᔾᔪᑎᔅᓴᖃᖅᑎᑦᑎᓂᖅ 


 


10) ᐊᖑᓂᒃᑕᐅᕙᑦᑐᓂᑦ ᑐᓴᖅᑎᑦᑎᒍᑎᖃᖃᑦᑕᕆᐊᖃᕋᔭᖅᑐᑦ ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ 


ᑲᑐᔾᔨᖃᑎᒌᓄᑦ ᐊᒻᒪᓗ ᐆᒪᔪᕐᓂᐊᑎᒃᑯᓐᓄᑦ ᐊᕐᕌᒍᑕᒫᑦ: 


ᐃ. ᐆᒪᔪᕐᓂᐊᑎᒃᑯᑦ ᖃᐅᔨᒃᑲᐃᒋᐊᖃᖃᑦᑕᕋᔭᖅᑐᑦ ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᓂᑦ 


ᐃᒪᕐᒥᐅᑕᓕᕆᔨᒃᑯᓂᓪᓗ ᓄᓇᓕᖏᓐᓂ ᐊᖑᓇᓱᒍᓐᓇᖅᑕᖏᑕ ᑭᓪᓕᖏᓐᓄᑦ (ᖃᖓᓕᒫᖅ-ᐊᕐᕌᒍᒥ, 


ᐅᕝᕙᓘᓐᓃᑦ ᐊᐅᔭᒃᑯᑦ ᐊᒻᒪᓗ ᐊᖅᑯᓵᕐᓂᖏᓐᓂ) ᑎᑭᐅᑎᔭᕋᐃᑉᐸᑕ. 

ᐱ. ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦ ᖃᐅᔨᒃᑲᐃᒋᐊᖃᕋᔭᖅᑐᑦ ᐃᒪᕐᒥᐅᑕᓕᕆᔨᒃᑯᓐᓂ 


ᓄᓇᓕᓐᓂᑦ ᐊᖑᓇᓱᒍᓐᓇᖅᑕᖏᑕ ᑭᓪᓕᖏᓐᓄᑦ (ᖃᖓᓕᒫᖅ-ᐊᕐᕌᒍᒥ, ᐅᕝᕙᓘᓐᓃᑦ ᐊᐅᔭᒃᑯᑦ ᐊᒻᒪᓗ 


ᐊᖅᑯᓵᕐᓂᖏᓐᓂ) ᑎᑭᐅᑎᔭᕋᐃᑉᐸᑕ ᐊᑐᓂᑦ ᐊᐅᓚᑦᑎᕕᖏᓐᓂ ᐊᕕᑦᑐᕐᓯᒪᕕᖓᓐᓂ.  


 


 


ᓄᓇᕗᑦ ᑐᙵᕕᒃᑯᑦ ᖃᓄᐃᓕᖓᓂᖓᑦ:  


 


ᓄᓇᕗᒥ ᐆᒪᔪᓕᕆᔨᕐᔪᐊᑯᑦ ᑲᑎᒪᔨᖏᓐᓄᑦ ᐊᐅᓚᑦᑎᕕᖓᓐᓂ ᐱᔾᔪᑎᖃᙱᒻᓄᒪᑦ. ᐊᕐᕌᒍᑕᒫᑦ 


ᑐᓴᖅᑎᑦᑎᖃᑦᑕᕆᐊᖃᕐᓂᖏᑦ ᐆᒪᔪᕐᓂᐊᑎᒃᑯᑦ ᐊᒻᒪᓗ ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ 


ᑲᑐᔾᔨᖃᑎᒌᑦ ᓈᒻᒪᑦᑐᖅ.  


  


ᑭ. ᓇᓗᓇᐃᒃᑯᓯᖅᑕᐅᖃᑦᑕᕆᐊᖃᕐᓂᖏᑦ ᑑᒑᓖᑦ ᑑᒑᖏᑦ 


 


11) ᑑᒑᑦ ᓄᓈᖅᑎᑕᐅᓯᒪᔪᓂᑦ ᑑᒑᓕᓐᓂᑦ ᖃᐅᔨᓴᖅᑕᐅᖃᑦᑕᕆᐊᓖᑦ ᓇᓗᓇᐃᒃᑯᓯᖅᑕᐅᓗᑎᓪᓗ 


ᓴᐳᔾᔭᐅᓯᒪᕕᒻᒧᑦ ᐆᒪᔪᓕᕆᔨᒧᑦ ᐅᕝᕙᓘᓐᓃᑦ ᐃᖃᓗᓕᕆᔨᒧᑦ. ᐊᑕᐃᓐᓇᑐᔅᓴᒫᖅ ᐋᖅᑭᑦᑕᐅᒐᔭᖅᑐᖅ ᑑᒑᕐᒧᑦ 


ᐃᒪᕐᒥᐅᑕᕐᓄᑦ ᐆᒪᔪᓄᑦ ᓂᕕᖓᑖᕐᒧᑦ, ᓇᓗᓇᐃᒃᑯᓯᕐᓯᓂᕐᒧᑦ ᐱᓕᕆᐊᖑᓲᒥ.  


 


 


ᓄᓇᕗᑦ ᑐᙵᕕᒃᑯᑦ ᖃᓄᐃᓕᖓᓂᖓᑦ:  


 


ᐋᖅᑭᑕᐅᑦᑎᐊᕐᓯᒪᙱᑦᑐᖅ ᐊᑐᓕᕋᔅᓴᐅᓗᓂ ᐊᒻᒪᓗ ᑲᔪᓯᑎᑕᐅᔪᒫᕐᓂᐊᕐᓗᓂ ᒫᓐᓇ.  


 


 


ᒋ. ᐊᖏᕐᓂᖅ ᐃᓚᓕᐅᔾᔭᐅᓯᒪᔪᒧᑦ ᐃᖃᓗᓕᕆᓂᕐᒧᑦ ᐸᕐᓇᐅᑦ - ᒪᓕᑦᑐᒍ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ 


ᑎᑎᕋᕐᓯᒪᔪᖅ 5.2.34(d) 


 


12) ᐊᖏᕐᓂᖅ ᐃᓚᓕᐅᔾᔭᐅᓯᒪᔪᒧᑦ ᐃᖃᓗᓕᕆᓂᕐᒧᑦ ᐸᕐᓇᐅᑦ ᑑᒑᓕᓐᓄᑦ ᓄᓇᕗᑦ ᐃᓗᐊᓂ (ᐱᒋᐊᕐᕕᔅᓴᓕᒃ 


2013ᒥ) ᐊᒻᒪᓗ ᓯᕗᓪᓕᕐᐹᖓᓐᓂ ᑲᒪᒋᔭᐅᓂᖓ ᐃᒪᕐᒥᐅᑕᕐᓄᑦ ᐆᒪᔪᓄᑦ ᓂᕕᖓᑖᖅᑖᑎᑦᑎᖃᑦᑕᓂᕐᒧᑦ 


ᐊᑐᐊᒐᖅ ᓇᓗᓇᐃᖅᑕᐅᓯᒪᔪᖅ ᑕᕝᕙᓂ.  


 


 


ᓄᓇᕗᑦ ᑐᙵᕕᒃᑯᑦ ᖃᓄᐃᓕᖓᓂᖓᑦ:  


 


ᓄᓇᕗᑦ ᑐᙵᕕᒃᑯᑦ ᐃᑲᔪᕐᓰᔪᑦ ᐊᖏᕐᓂᕐᒥᒃ ᐸᕐᓇᐅᑕᐅᒋᐊᙵᕐᓯᒪᒧᓂᑦ ᑖᒃᑯᐊ ᒪᓕᒐᐃᑦ 


ᑲᔪᓯᑎᑕᐅᓂᐊᖅᑲᑕ ᐋᖅᑭᒋᐊᖅᑕᐅᓂᐊᖅᑲᑕᓗ: 


 


ᐃ) ᐱᔭᕇᖅᑕᐅᓗᓂ ᓄᓇᓕᓐᓂᑦ ᑐᓴᕆᐊᕐᕕᖃᕐᓂᖅ ᐸᕐᓇᐅᒻᒥᑦ ᒪᓕᑦᑐᒍ ᓄᓇᕗᑦ ᑐᙵᕕᒃᑯᑦ 


ᐅᖃᐅᓯᕆᓯᒪᔭᖓᑦ ᑎᑎᕋᕐᓯᒪᓂᖓᓂ 2ᒥ ᑖᒃᑯᓇᓂ ᑐᓂᔭᐅᓯᒪᔪᓂᑦ;  


 


ᐱ) ᐋᖅᑭᒋᐊᕐᓗᒋᑦ ᐊᐅᓚᑦᑎᓂᕐᒥ ᖃᓄᖅᑑᕈᑕᐅᔪᒪᓯᒪᔪᑦ ᒪᓕᑦᑐᒋᑦ ᓄᓇᕗᑦ ᑐᙵ4ᑯᑦ 


ᖃᓄᐃᓕᖓᓂᖏᑦ ᓇᓗᓇᐃᕐᓯᒪᔪᑦ ᑖᒃᑯᓇᓂ ᖁᓛᓂ:  


 


ᑎ) ᐱᖃᓯᐅᔾᔨᓗᑎᒃ ᑲᑦᑐᖓᐃᓯᒪᓪᓚᑦᑖᕐᓂᖏᓐᓂᒃ, ᐃᓚᒋᔭᐅᓗᓂ ᓯᕗᓪᓕᕐᓄᑦ ᐱᖓᓱᓄᑦ-ᐊᕐᕋᒍᓄᑦ 


ᐸᕐᓇᐅᒻᒥᑦ ᕿᒥᕐᕈᓂᕐᒧᑦ, ᑲᑎᒪᔩᑦ ᕿᒥᕐᕈᓗᑎᒃ ᐲᖅᑕᐅᒐᔭᕐᒪᖔᖅ ᐋᖅᑭᒋᐊᖅᑕᐅᒐᔭᕐᒪᖔᕐᓘᓐᓃᑦ 


ᒪᓕᑦᑐᒍ ᑎᑎᕋᕐᓯᒪᓂᖓ 5.6.51 ᑕᒪᕐᒥᒃ ᐊᑐᖅᑐᓂᑦ ᑰᑕᖃᙱᑦᑐᓂᒃ ᑭᓪᓕᖃᖅᑎᑦᑎᒍᑕᐅᔪᑦ 


ᐃᒪᕐᒥᐅᑕᕐᓄᑦ ᐆᒪᔪᓄᑦ ᒪᓕᒐᕐᓄᑦ ᑲᔪᓯᑎᑕᐅᓗᓂ ᐊᓯᔾᔨᐸᓪᓕᐊᑎᓪᓗᒋᑦ.  


 


 


4.   ᓄᓇᕗᑦ ᑐᙵᕕᒃᑯᑦ ᐅᖃᐅᓯᖏᑦ ᐱᔾᔪᑕᐅᓗᐊᖅᑐᑦ ᐱᔾᔪᑎᒋᓪᓗᒋᑦ 

ᐃ) ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑐᓕᕆᔨᑎᒍᑦ ᖃᐅᔨᓇᓱᐊᕐᓂᖓᑦ ᑑᒑᓕᓐᓂᑦ, ᐊᒻᒪᓗ ᑕᒪᑐᒧᖓ ᑐᕌᖓᔪᒥᒃ 


ᐊᐅᓚᑦᑎᓂᕐᒧᑦ ᐊᑐᓕᖁᔨᔾᔪᑎᒋᓯᒪᔭᖏᑦ  


2008ᒥ 2010ᒧᑦ, ᐃᒪᕐᒥᐅᑕᓕᕆᔨᒃᑯᑦ ᐅᖃᐅᓯᖃᔪᒻᒪᑕ ᐃᓱᒫᓘᑎᖏᓐᓂᒃ ᑑᒑᓕᓐᓄᑦ ᐊᐅᔭᒃᑯᑦ ᑑᒑᓖᑦ ᑲᑎᖓᐅᓲᑦ 


ᓄᖑᑉᐸᓪᓕᐊᓂᖏᓐᓂᒃ ᑲᖏᖅᓱᒥ, ᒪᓕᑦᑐᒋᑦ ᕿᓚᓗᒐᐃᑦ ᒥᔅᓴᐅᓴᑦᑕᐅᓯᒪᓂᖏᑦ 3600. ᐃᒪᕐᒥᐅᑕᓕᕆᔨᒃᑯᑦ 


ᑐᓴᖅᑎᑦᑎᒍᑎᖃᔪᒻᒪᑕ ᒫᓐᓇ ᐊᖑᓂᒃᑕᐅᕙᑦᑐᑦ ᖃᑦᑏᓐᓇᕈᕐᐹᓪᓕᖅᑎᑦᑎᕙᓪᓕᐊᔪᔅᓴᐅᒻᒪᑕ ᐊᐅᔭᒃᑯᑦ ᑲᑎᙵᐅᐸᑦᑐᓂᑦ, 


ᐊᒻᒪᓗ ᑖᓐᓇ ᐊᑦᑐᐃᒐᔭᖅᑐᓂ ᑲᑎᙵᐅᐸᑦᑐᑦ ᐊᐅᖏᑎᒍᑦ ᓇᓪᓕᐊᓐᓃᙶᕐᓯᒪᓂᖏᓐᓂᒃ 


ᓇᓗᓇᙱᔾᔪᑎᒋᕙᑦᑕᖏᓐᓂᒃ. ᑖᓐᓇ ᐊᑐᓕᖁᔨᔾᔪᑕᐅᓯᒪᔪᖅ ᒪᓕᑦᑐᖅ “ᐃᒪᕐᒥᐅᑕᓕᕆᔨᒃᑯᑦ CSAS 2008-022 ᐊᒻᒪᓗ 


035 (ᐱᐅᓂᕐᐹᑦ ᐊᑐᐃᓐᓴᐃᑦ ᖃᐅᔨᓴᖅᑐᓕᕆᔨᑎᒍᑦ ᑐᑭᓯᐅᒪᔾᔪᑎᔅᓴᐃᑦ)” (ᓇᓛᓂ 5, ᑎᑎᕋᖅᑕᐅᓯᒪᔪᑦ 


ᑐᑭᑖᖁᔨᔾᔪᑕᐅᓯᒪᔪᓄᑦ). ᐃᒪᕐᒥᐅᑕᓕᕆᔨᒃᑯᑦ ᐊᑐᓕᖁᔨᔾᔪᑎᖃᔪᔪᑦ ᖃᑦᑏᓐᓇᕈᕆᐊᖁᓪᓗᒋᑦ ᑲᖏᖅᓱᒥ ᐊᐅᔭᒃᑯᑦ 


ᕿᓚᓗᒐᖃᕐᓂᐅᕙᑦᑐᓂᑦ 130ᒥ 28ᒧᑦ. 2010ᒥ, ᐃᒪᕐᒥᐅᑕᓕᕆᔨᒃᑯᑦ-ᖃᐅᔨᓴᖅᑐᓕᕆᔨᖏᑦ ᐱᔭᕇᕐᓯᔪᒻᒪᑕ ᖃᖓᑕᓲᒃᑯᑦ 


ᖃᐅᔨᓴᕐᓂᐅᑲᓐᓂᔪᔪᒥᒃ ᑲᖏᖅᓱᒥ. ᒫᓐᓇ ᓇᓚᐅᑦᑖᖅᑕᐅᓯᒪᒧᑦ ᐊᒥᓲᓂᖏᑦ 18,049 ᑑᒑᓖᑦ, ᐊᒻᒪᓗ 


ᐃᒪᕐᒥᐅᑕᓕᕆᔨᒃᑯᑦ ᐊᒥᓱᕈᖅᑎᑦᑎᒋᐊᕐᓯᒪᓪᓗᑎᒃ ᐊᖑᓇᓱᑦᑕᐅᖃᑦᑕᖁᒐᔭᙳᐊᖅᑕᖏᓐᓂᒃ ᑲᖏᖅᓱᒥ 233ᓄᑦ 


ᑑᒑᓕᓐᓂᑦ.  


ᕿᑎᖏᓐᓂ-2011ᒥᓂᑦ, ᐃᒪᕐᒥᐅᑕᓕᕆᔨᒃᑯᑦ ᐱᐅᓂᕐᐹᑦ ᖃᐅᔨᓴᖅᑐᓕᕆᓂᒃᑯᑦ ᑐᑭᓯᐅᒪᔾᔪᑎᔅᓴᖏᑦ ᐅᐊᓐᓇᖓᓂ 


ᑕᓯᐅᔭᕐᔪᐊᑉ ᑑᒑᓖᑦ ᒥᔅᓵᓄᑦ ᓇᓚᐅᑦᑖᖅᑕᐅᓯᒪᔪᔪᑦ 3660 (ᐃᒪᕐᒥᐅᑕᓕᕆᔩᑦCSAS 2008/035). ᐃᒪᕐᒥᐅᑕᓕᕆᔨᒃᑯᑦ 


ᐊᑐᓕᖁᔨᔾᔪᑎᖃᓚᐅᕐᓯᒪᒻᒪᑕ ᑲᑎᓪᓗᒋᑦ ᐊᖑᓂᒃᑕᐅᔪᓐᓇᖁᔨᓪᓗᑎᒃ 57ᓂᑦ ᑑᒑᓕᓐᓂᑦ 2011ᒥ, 


ᖃᑦᑏᓐᓇᕈᕆᐊᖅᑕᐅᓪᓗᑎᒃ ᐊᕐᕌᒍᑕᒫᑦ ᐊᖑᓂᒃᑕᐅᖃᑦᑕᓚᐅᖅᑐᓂᑦ 101ᓂᑦ. ᐋᒡᒌᓯᒥ, 2011ᒥ, ᐃᒪᕐᒥᐅᑕᓕᕆᔨᒃᑯᑦ-


ᖃᐅᔨᓴᖅᑐᓕᕆᔨᖏᑦ ᐱᔭᕇᕐᓯᔪᒻᒪᑕ ᖃᖓᑕᓲᒃᑯᑦ ᖃᐅᔨᓴᕐᓂᕐᒥ ᐅᐊᓐᓇᖓᓂ ᑕᓯᐅᔭᕐᔪᐊᑉ. ᐃᒪᕐᒥᐅᑕᓕᕆᔨᒃᑯᑦ 


ᐋᖅᑭᒋᐊᕐᓯᒪᔭᖏᑦ ᓇᓚᐅᑦᑖᕐᓯᒪᔭᖏᑦ ᐊᒥᓲᓂᖏᑦ ᒫᓐᓇ ᐃᒪᓐᓇᐅᓕᖅᑯᑦ 12,485 ᑑᒑᓖᑦ (CSAS 2012/028), 


ᐊᒻᒪᓗ ᐊᑐᓕᖁᔨᔾᔪᑕᐅᓯᒪᒧᖅ ᑲᑎᓪᓗᒋᑦ ᐊᖑᓂᒃᑕᐅᖃᑦᑕᖁᒐᔭᙳᐊᖅᑕᖏᑦ 157 ᑑᒑᓖᑦ ᒫᓐᓇ..    


ᑕᒪᒃᑮᓐᓂᒃ ᑲᒪᒋᔭᐅᔫᓐᓂᒃ, ᐃᓄᐃᑦ ᐅᖃᐅᔾᔨᒋᐊᖏᓐᓇᖃᑦᑕᕐᓯᒪᒻᒪᑕ ᐃᒪᕐᒥᐅᑕᓕᕆᔨᒃᑯᓐᓂᑦ ᐃᒪᕐᒥᐅᑕᓕᕆᔨᒃᑯᑦ 


ᑐᑭᓯᐅᒪᔾᔪᑎᔅᓴᖏᑦ ᐱᑦᑎᐊᕐᓯᒪᙱᓐᓂᕋᖅᑐᒋᑦ ᐊᒻᒪᓗ ᒥᔅᓯᖃᙱᑎᐊᖅᑐᑎᒃ ᑑᒑᓖᑦ ᐊᒥᓲᓂᖏᓐᓂᒃ 


ᓇᓗᓇᐃᕐᓯᓯᒪᑦᑎᐊᕋᑎᒃ. ᐃᓄᐃᑦ ᑐᓴᖅᑎᑦᑎᖃᑦᑕᕐᓯᒪᔪᑦ ᑕᑯᓯᒪᔭᖏᓐᓂᒃ ᑑᒑᓕᓐᓂᑦ ᐊᐅᔭᒃᑯᑦ 


ᖃᑦᑏᓐᓇᕈᕐᐹᓪᓕᕐᓯᒪᙱᓐᓂᕋᐃᓪᓗᑎᒃ ᐅᕝᕙᓘᓐᓃᑦ ᓱᕐᕋᓯᒪᓗᐊᙱᓐᓂᖏᓐᓂᒃ ᐱᑕᖃᕐᓂᕆᕙᑦᑕᖏᑦ. ᐃᓄᐃᑦ 


ᐅᖃᐅᓯᖃᓚᐅᕐᓯᒪᒧᑦ ᐃᓱᒫᓘᑎᖏᓐᓂᒃ ᖃᖓᑕᓲᒃᑯᑦ ᖃᐅᔨᓴᖅᑎᓪᓗᒋᑦ ᑕᑯᖃᑦᑕᕐᓯᒪᙱᓐᓂᖏᓐᓂᒃ ᑑᒑᓕᓐᓂᑦ ᓯᓚ 


ᐱᔾᔪᑎᒋᓪᓗᒍ, ᓯᑯᖃᕐᓂᖓᓄᑦ, ᓂᕿᒋᔭᐅᖃᑦᑕᕐᓂᖏᓪᓗ ᓂᕿᖃᕐᐸᑦᑐᓄᑦ ᑕᒪᒃᑯᓂᖓ ᐃᒫᓂᒥᐅᑕᐅᖃᖏᑦ ᐊᒻᒪᓗ 


ᐋᕐᓗᖃᕐᓂᖓᓂᒃ ᖃᐅᔨᓴᕐᕕᐅᕙᑦᑐᓂᑦ. ᐊᐅᓚᑦᑎᓂᕐᒧᑦ ᑐᑭᑖᕈᑎᖃᖃᑦᑕᕐᓂᖅ ᒪᓕᑦᑐᒋᑦ ᖃᐅᔨᓴᖅᑐᓕᕆᔨᒃᑯᑦ 


ᑐᑭᓯᐅᒪᔾᔪᑎᔅᓴᐃᑦ ᐃᑲᔪᕐᓯᖅᑕᐅᓯᒪᙱᑦᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᖃᐅᔨᓇᕐᓯᒪᔪᖅ 


ᑐᙵᕕᔅᓴᐅᖏᓐᓇᖃᑦᑕᖏᓐᓂᖏᓐᓂᒃ. ᐃᒪᕐᒥᐅᑕᓕᕆᔨᒃᑯᑦ 2010ᒥ NDF ᑐᓴᖅᑎᑦᑎᒍᑎᒋᓯᒪᔭᖏᑦ ᑑᒑᓖᑦ ᒥᔅᓵᓄᑦ 


ᑐᑭᓕᐅᑎᔭᔅᓴᐅᕗᑦ ᑐᑭᑖᕈᑎᖃᖃᑦᑕᕐᖓᑕ ᑐᙵᕕᖃᓗᐊᑐᐃᓐᓇᖅᑐᑎᒃ ᖃᐅᔨᓴᖅᑐᓕᕆᔨᓂᑦ ᑐᓴᕆᐊᕐᕕᖃᕐᓯᒪᓇᑎᒃ 


ᐃᓄᓐᓂᑦ.  


ᐱ) ᐊᐅᓚᑦᑎᓂᖅ ᑐᙵᕕᖃᕐᓗᑎᒃ ᐊᐅᔭᒃᑯᑦ ᕿᓚᓗᒐᖃᕐᓂᕆᕙᑦᑕᖓᓂᒃ ᕿᓚᓗᒐᖃᕐᕕᒻᒥᐅᙱᖔᖅᑐᖅ: ᓱᒻᒪᑦ ᑖᓐᓇ 


ᐊᓯᔾᔨᕐᓂᐅᔪᖅ ᐃᓱᒪᒋᔭᐅᒋᐊᕆᐊᖃᕐᒪᖔᖅ ᑭᓯᐊᓂ ᐱᖓᓱᓄᑦ-ᐊᕐᕌᒍᓄᑦ ᐆᑦᑐᕋᐅᑕᐅᑐᐃᓐᓇᓂᐊᕐᓗᓂ 


ᑲᑎᒪᔩᑦ ᐊᐱᕆᔭᐅᓯᒪᒻᒪᑕ ᐊᓯᔾᔩᖁᓪᓗᒋᑦ ᑕᒪᕐᒥᓕᒫᐸᓗᒃ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᑖᓚᐅᖅᑎᓐᓇᒋᑦ 


ᑰᑕᐅᕙᔪᔪᓂᑦ ᑑᒑᓕᓐᓂᑦ ᕿᓚᓗᒐᕋᓱᖃᑦᑕᓂᕐᒧᑦ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᕈᓐᓇᖅᑐᓂᑦ ᐋᖅᑭᑦᑕᐅᓯᒪᔪᓂᑦ ᐊᑖᓂ 


ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ. ᒪᓕᑦᑐᒋᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ, ᑲᑎᓪᓗᒋᑦ 


ᐊᖑᓇᓱᑦᑕᐅᖃᑦᑕᕈᓐᓇᖅᑐᑦ ᐋᖅᑭᑦᑕᐅᒍᓐᓇᕐᖓᑕ ᑭᓯᐊᓂ ᐆᒪᔪᓄᑦ ᑕᒪᐅᙵᓕᖅᑭᑖᕙᑦᑐᓄᑦ “ᑲᑎᙵᐅᐸᑦᑐᓄᑦ” 


ᐅᕝᕙᓘᓐᓃᑦ “ᑕᒪᐅᙶᕙᑦᑐᓄᑦ” (ᑎᑎᕋᕐᓯᒪᓂᖏᓐᓂ 5.1.1; 5.1.5; 5.6.1; 5.6.17). ᐱᔾᔪᑎᖃᖅᑐᑎᒃ ᑖᒃᑯᐊ 


ᓈᓴᐅᑎᑎᒍᑦ ᐊᒥᓲᓂᖏᑦ ᓴᐳᔾᔨᓂᕐᒧᑦ ᐆᒪᔪᓂᑦ ᐃᓱᒫᓗᒋᔭᐅᒻᒪᑦ. ᑭᓪᓕᖃᖅᑎᑦᑎᒍᑕᐅᓗᓂ 


ᐊᖑᓇᓱᑦᑕᐅᖃᑦᑕᕈᓐᓇᖅᑐᓂᑦ, ᑲᑎᓪᓗᒋᑦ ᐊᖑᓇᓱᖃᑦᑕᐅᖃᑦᑕᕈᓐᓇᖅᑐᑦ ᑐᑭᓯᓯᒪᑦᑎᐊᕐᓗᑎᒃ ᑐᑭᑖᕈᑕᐅᔭᕆᐊᖃᕐᖓᑦ 

ᒪᓕᑦᑐᒋᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ ᑕᐃᒪᐃᒋᐊᖃᖅᑎᓪᓗᒋᑦ ᐊᑐᖅᑐᒧᑦ ᓴᐳᔾᔨᓂᕐᒧᑦ ᐱᔾᔪᑎᖃᕐᓗᑎᒃ (s. 


5.3.3(a)). ᐋᖅᑮᓂᖅ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᕈᓐᓇᖅᑐᓂᑦ ᓈᒻᒪᑎᐊᕐᓂᕐᓴᐅᓗᑎᒃ “ᕿᓚᓗᒐᖃᕐᓂᐅᔪᒥ” 


ᐅᕝᕙᓘᓐᓃᑦ ᕿᓚᓗᒐᖃᕐᕕᐅᔪᒥ” ᑕᐃᒪᐃᒻᒪᑦ ᐃᓚᒋᓪᓗᐊᑕᕐᖓᖑ ᑲᑎᒪᔩᑦ ᑲᒪᒋᔭᔅᓴᒫᖓᓐᓄᑦ ᖃᐅᔨᒪᒋᐊᕐᓂᕐᒧᑦ 


ᐊᖑᓇᓱᑦᑕᐅᖃᑦᑕᓂᐊᖅᑐᓂᑦ ᑭᓪᓕᖃᖅᑎᑦᑎᓂᐊᕐᓂᕐᒧᑦ ᑐᑭᑖᕈᑎᖃᕐᓂᐊᓂᕐᒧᑦ ᑐᑭᓯᓯᒪᑦᑎᐊᕐᓗᑎᒃ ᒪᓕᓪᓗᒋᑦ 


ᐊᖏᕈᑏᑦ. ᑲᑎᒪᔩᑦ ᐃᓕᓴᕐᓯᓯᒪᔪᑐᖃᐅᒻᒪᑕ ᑕᒪᑐᒥᖓ. ᑕᑯᓗᒍ, ᑐᑭᓕᐅᑎᓗᒍ, ᑲᑎᒪᔩᑦ ᔪᓚᐃ 10 2009ᒥ 


ᑎᑎᖅᑲᒥᓂᖓ ᐃᒪᕐᒥᐅᑕᓕᕆᔨᒃᑯᓐᓄᑦ ᖃᐅᔨᔪᒪᓂᕋᖅᑐᑎᒃ ᐃᒪᕐᒥᐅᑕᓕᕆᔨᒃᑯᓐᓂ ᖃᐅᔨᒪᔾᔪᑎᔅᓴᒥᒃ 


ᖃᐅᔨᒍᑎᒋᓯᒪᔭᖓᓐᓂᒃ ᐱᔾᔪᑎᖓᓐᓂᓪᓗ ᑐᔅᓯᕋᐅᑎᖃᕐᓂᕐᒧᑦ ᐋᖅᑮᖁᔨᓪᓗᑎᒃ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᕋᔭᖅᑐᓂᑦ 


ᐱᔾᔪᑎᒋᓪᓗᒋᑦ ᑑᒑᓖᑦ ᐊᐅᔭᒃᑯᑦ “ᑲᑎᖓᐅᐸᑦᑐᑦ” ᐅᕝᕙᓘᓐᓃᑦ “ᑲᑎᙵᐅᖅᑐᓃᙶᕐᓯᒪᔪᑦ” ᐊᑐᙱᖔᕐᓗᑎᒃ 


ᕿᓚᓗᒐᖅᑕᓕᒻᒥ. 


ᐃᒪᕐᒥᐅᑕᓕᕆᔨᒃᑯᑦ ᑐᔅᓯᕋᐅᑎᖏᑦ ᓇᓗᓇᐃᕐᓯᓯᒪᒻᒪᑕ ᐊᐅᔭᒃᑯᑦ ᕿᓚᓗᒐᖃᕐᓂᕆᕙᑦᑕᖓ ᓴᓐᓂᕈᑎᐅᑉ ᐃᒪᖓᓂ 


ᑑᒑᓕᓐᓂᑦ ᐃᓱᒪᒋᔭᐅᔭᕆᐊᖃᕐᖓᑦ “ᕿᓚᓗᒐᖃᕐᓂᐅᓂᖓᓂᒃ” ᐊᐅᓚᑦᑎᓂᖅ ᐱᔾᔪᑎᒋᓪᓗᒍ. ᑖᓐᓇ 


ᓇᓗᓇᐃᖅᑕᐅᓯᒪᓂᖓ ᐃᑲᔪᕐᓯᖅᑕᐅᒐᓗᐊᖅᑲᑦ ᖃᐅᔨᒪᔾᔪᔅᓴᖏᓐᓄᑦ ᐱᔾᔪᑕᐅᒻᒪᑦ ᑲᑎᒪᔩᑦ ᑐᑭᑖᕈᑎᖃᕆᐊᖃᕐᓂᖏᓐᓄᑦ 


ᑕᒪᑐᒥᖓ. ᐃᓛᒃᑰᖓᑎᑕᐅᑉᐸᑕ ᓴᓐᓂᕈᑎᐅᑉ ᐃᒪᖓᓃᑉᐸᑦᑐᑦ “ᑲᑎᙵᐅᐸᑦᑐᐃᓐᓇᕐᓄᑦ” ᑭᓪᓕᖃᖅᑎᑦᑎᒍᑕᐅᒐᔭᕐᖓᑦ 


ᐊᖑᓇᓱᑦᑕᐅᖃᑦᑕᕈᓐᓇᖅᑐᓂᑦ ᐊᑐᓂᑦ ᑲᑎᙵᐅᖅᑐᒡᒍᑎᐅᕙᑦᑐᓂᑦ ᕿᓚᓗᒐᖃᕐᕕᐅᕙᑦᑐᒥ, ᓇᓗᓇᐃᕐᓯᒪᔪᑦ ᓲᕐᓗ 


ᑖᒃᑯᐊ ᓈᒻᒪᑦᑐᒥᒃ ᑐᑭᓯᓯᒪᑦᑎᐊᕋᑎᒃ ᑐᑭᑖᕈᑎᖃᕈᑕᐅᓯᒪᒻᒪᑦ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᕈᓐᓇᖅᑐᓄᑦ ᒪᓕᑦᑐᒍ 


ᑎᑎᕋᕐᓯᒪᓂᖓ 5.3.3(a) ᐃᒻᒥᓃᓐᓇᖅ ᐱᓯᒪᓪᓗᑎᒃ:   


ᐊᐅᓚᑦᑎᖔᕈᑎᒃ ᖃᑦᑏᓐᓇᐅᓂᕐᓴᓂᑦ “ᑲᑎᙵᐅᑐᒡᒍᑎᐅᕙᑦᑐᓂᑦ”, ᐊᑕᖏᙱᖔᖅᑐᒍ ᓴᓐᓂᕈᑎᐅᑉ ᐃᒪᖓ, 


ᐃᑲᔫᑎᖃᕐᓂᐊᖅᑐᖅ ᓴᐳᔾᔨᓂᕐᒧᑦ ᑑᒑᓕᓐᓂᑦ, ᐸᓚᕐᓯᐅᒥᑎᑦᑎᓂᐊᖅᑐᔅᓴᐅᕗᖅ ᓄᖑᑉᐸᓪᓕᐊᓂᖏᓐᓂᒃ 


ᑲᑎᙵᐅᐸᑦᑐᑦ, ᐊᒻᒪᓗ ᐊᑐᖅᑎᑦᑎᒋᐊᒃᑲᓂᕐᓗᓂ ᓴᐳᔾᔨᓂᕐᒥᒃ ᐊᐅᖏᑎᒍᑦ 


ᓇᓪᓕᐊᓐᓃᙶᕐᓯᒪᓂᕆᕙᑦᑕᖏᓐᓂᒃ ᑕᐃᒪᐃᒍᑎᖃᑐᐃᓐᓇᕆᐊᖃᖅᑐᑎᒃ ᐊᓯᔾᔨᐸᓪᓕᐊᔪᓄᑦ 


ᐃᓕᑦᑐᐸᓪᓕᐊᓂᖏᓐᓄᑦ ᓇᔪᕐᐸᑦᑕᖓᑕ ᖃᓄᐃᓐᓂᖏᓐᓂᒃ. ᑕᒪᓐᓇ ᐃᑲᔫᑎᖃᕐᓂᐊᖅᑐᖅ ᓄᓇᓕᓐᓄᑦ 


ᖃᐅᔨᒪᒋᐊᖃᑦᑕᕐᓗᑎᒃ ᑕᒫᓂ ᑑᒑᓕᑦᑕᖃᕐᓂᖓᓂᒃ ᓄᓇᓕᖏᓐᓄᑦ ᐊᖑᓇᓱᑦᑕᐅᖃᑦᑕᕈᓐᓇᖅᑐᓂᑦ 


ᓯᕗᓂᑦᑎᓐᓂ (ᑐᑭᑖᖁᔨᔾᔪᑕᐅᔪᓂᑦ, ᒪᑉᐱᒐᕐᒥ 10ᒥ) 


   


ᐋᖅᑮᓂᖅ ᑲᑎᓪᓗᒋᑦ ᐊᖑᓇᓱᑦᑕᐅᒍᓐᓇᖅᑐᓂᑦ ᓇᓪᓕᐊᓐᓂᑐᐃᓐᓇᓕᒫᐸᓗᒃ ᐆᒪᔪᒡᒍᑎᓂᑦ ᑐᑭᓯᓯᒪᑦᑎᐊᕐᓗᑎᒃ 


ᑐᑭᑖᕈᑕᐅᒐᔭᕐᖓᑕ ᒪᓕᑦᑐᒋᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ ᓄᓇᓕᓐᓂᑦ ᖃᑦᑏᓐᓇᕈᕆᐊᖅᑎᑦᑎᒋᐊᖄᕐᔪᓂᖅᑲᑕ 


ᓈᓴᐅᑎᑎᒍᑦ ᐅᕝᕙᓘᓐᓃᑦ ᐊᑐᖅᑎᑦᑎᒋᐊᕐᓗᑎᒃ ᐊᐅᖏᑎᒍᑦ ᓇᓪᓕᐊᓐᓃᙶᕐᓯᒪᓂᕆᕙᑦᑕᖏᓐᓂᒃ ᑐᑭᓯᓯᒪᑦᑎᐊᕐᓗᑎᒃ 


ᑭᓪᓕᖃᖅᑎᑦᑎᓂᕐᒥᒃ ᐱᔪᓐᓇᐅᑎᖓᓂᒃ ᐃᓅᑉ ᐊᖑᓇᓱᒍᓐᓇᓂᕐᒧᑦ ᐱᔭᕆᐊᖃᖅᑕᓕᒫᖏᓐᓂᒃ ᓈᒻᒪᑦᑐᓂᒃ. 


ᐃᒪᕐᒥᐅᑕᓕᕆᔨᒃᑯᑦ ᓇᓗᓇᐃᕐᓯᔪᑦ ᐊᑐᖃᑦᑕᕐᖓᑕᒎᖅ “ᑲᑎᖓᐅᕐᓂᕆᕙᑦᑕᖏᓐᓂᒃ” ᑖᒃᑯᓇᓂ ᑐᔅᓯᕋᐅᑎᖏᓐᓂ 


ᐱᔾᔪᑎᖃᕐᓂᖏᓐᓂᒃ ᑐᑭᓯᓇᕐᔫᒥᑎᑦᑎᒋᐊᕈᒪᓯᒪᓪᓗᑎᒃ ᓄᓇᙳᐊᑎᒍᑦ ᐃᓛᒃᑰᖓᓂᕆᕙᑦᑕᖏᓐᓂᒃ ᑑᒑᓖᑦ ᐃᓄᓐᓄᑦ 


ᐊᖑᓇᓱᑦᑕᐅᖃᑦᑕᖅᑐᑦ:  


 


ᑐᑭᖓ “ᑲᑎᙵᐅᖅᑐᑦ” ᐱᔾᔪᑎᓕᒃ ᐱᓇᓱᐊᕐᕕᔅᓴᐅᕙᑦᑐᒥᒃ: ᐆᒪᔪᐃᑦ ᐊᖑᓇᓱᑦᑕᐅᖃᑦᑕᓲᑦ. 


ᐃᓅᕕᒋᕙᑦᑕᖏᓐᓂ ᑐᑭᖓ ᕿᓚᓗᒐᖃᕐᕕᐅᕙᑦᑐᖅ ᐃᕐᓂᐅᐸᑦᑐᑦ-ᐃᓛᒃᑯᑦ ᐊᑐᓂᑦ ᐆᒪᔪᐃᑦ.  


 


ᑲᑎᙵᐅᐸᑦᑐᑦ ᓇᓗᓇᐃᖅᑕᐅᓯᒪᔪᑦ ᑕᕝᕙᓂ ᐆᒪᔪᖅᑕᓕᒻᒥᐅᑐᐃᓐᓇᕆᐊᓕᒃ ᐆᒪᔪᖅᑕᖃᙱᑦᑐᒥᓘᓐᓃᑦ 


ᑭᓯᐊᓂ ᓄᓇᙳᐊᑎᒍᑦ ᐃᓛᒃᑰᖓᔪᑦ ᑲᑎᙵᐅᑐᒡᒍᑏᑦ ᐊᖑᓇᓱᑦᑕᐅᖃᑦᑕᓲᑦ. ᑐᑭᖓ 


ᑲᑎᙵᐅᖅᑐᓃᙶᕐᓯᒪᔪᑦ” ᐊᑐᖅᑕᐅᓯᒪᒻᒪᑦ ᖃᐅᔨᓴᖅᑐᓕᕆᓂᕐᒥ ᐱᔭᕆᐊᑭᓪᓕᑎᑦᑎᔨᓂᑦ ᑲᑐᔾᔨᓪᓗᑎᒃ 


ᑲᑎᒪᔨᓂᑦ ᓴᐳᔾᔨᓂᕐᒧᑦ ᐊᐅᓚᑦᑎᓂᕐᒧᓪᓗ ᑑᒑᓕᓐᓂᑦ ᕿᓚᓗᒐᕐᓂᓪᓗ (JCNB) ᐊᒻᒪᓗ ᐅᐊᓐᓇᖓᓂ 


ᐊᑦᓛᓐᑎᒃ ᑕᕆᐅᕐᒥᐅᑕᕐᓄᑦ ᐆᒪᔪᓄᑦ ᑲᑎᒪᔨᓄᑦ (NAMMCO) ᐃᓛᒃᑰᖓᔪᓂᒃ ᐊᕕᑦᑐᑎᑦᑎᓂᕐᒧᑦ ᐃᒫᒃ 

ᖃᐅᔨᒪᔭᐅᖃᑦᑕᓚᐅᖅᑐᒥᒃ “ᓴᓐᓂᕈᑎᐅᑉ ᐃᒪᖓᓂ ᑑᒑᓖᑦ” ᒥᑭᔫᑕᐅᓂᕐᓴᐅᓕᕐᓗᑎᒃ 


ᐊᐅᓚᑦᑎᔾᔪᑕᐅᓕᕐᓗᑎᒃ ᐊᑐᕐᓂᐊᕐᖓᑕ ᑐᑭᓯᐅᒪᔾᔪᑎᔅᓴᓂᑦ “ᑲᑎᙵᐅᑐᒡᒍᑎᓃᙶᕐᓯᒪᔪᑦ” ᓯᓚᐅᑉ 


ᓇᓪᓕᑕᕐᕕᖏᑎᒍᑦ ᐊᕕᑦᑐᕐᓯᒪᐅᖃᑦᑕᕐᓂᖏᓐᓄᑦ. ᑐᑭᖃᓗᐊᖅᑐᖅ ᐃᒫᒃ “ᑲᑎᙵᐅᖅᑐᑦ”. ᑖᓐᓇ 


ᖃᐅᔨᓴᕈᑕᐅᓯᒪᔪᖅ ᐱᔾᔪᑎᑐᐊᓕᒃ ᐊᐅᓚᑦᑎᓂᕐᒧᑦ “ᑲᑎᙵᐅᐸᑦᑐᓂᒃ”, ᐃᓱᒪᒌᓐᓇᖅᑐᒋᑦ ᐃᓚᖏᑦ 


ᑲᑎᙵᐅᐸᑦᑐᑦ ᐃᒪᐃᑦᑑᑐᐃᓐᓇᕆᐊᖃᕐᖓᑕ ᐃᒪᐃᑦᑑᖏᓪᓗᑎᓪᓘᓐᓃᑦ “ᕿᓚᓗᒐᖅᑕᓖᑦ” 


ᓇᓪᓕᐊᓐᓃᙶᕐᓯᒪᓂᖏᑦ ᐃᓱᒪᒋᓪᓗᒋᑦ.  


    (ᓇᓛᓂ 2 ᑐᑭᑖᖁᔨᔾᔪᑕᐅᔪᒥ, “ᓇᐃᓈᕐᓯᒪᔪᑦ ᓇᓗᓇᐃᕐᓯᓂᕐᒧᑦ 


ᑲᑎᙵᐅᐸᑦᑐᓂᑦ (ᐊᓯᖏᓐᓂᓪᓗ)”’) 


ᐊᔾᔨᒋᙱᑕᖓᓂᒃ, ᓇᓗᓇᙱᑎᐊᖅᑐᖅ “ᑲᑎᙵᐅᐸᑦᑐᑦ”, ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᓂᑦ ᓄᓇᕗᒥ ᓄᓇᑖᕐᓂᕐᒧᑦ 


ᐊᖏᕈᑎᓂᑦ, ᐊᑐᖅᑕᐅᕙᒻᒪᑦ ᓇᓪᓕᐊᓐᓃᙶᕐᓯᒪᓂᖏᑦ ᒪᓕᑦᑐᒋᑦ ᕿᓚᓗᒐᖃᕐᕕᐅᕙᑦᑐᒥ. ᐃᒪᐃᑦᑑᓪᓗᓂᓗ, 


ᐃᒪᕐᒥᐅᑕᓕᕆᔨᒃᑯᑦ ᐃᑲᔫᕐᓰᔾᔪᑎᖓᑦ ᐊᔾᔨᒌᙱᓪᓚᕆᓐᓂᖓᓂᒃ ᓇᓗᓇᐃᕐᓯᓯᒪᙱᒻᒪᑦ ᑕᐃᒪᐃᓕᖓᓂᕋᐃᒐᓗᐊᖅᑎᓪᓗᒍ 


ᖁᓛᓂ. ᐃᒪᕐᒥᐅᑕᓕᕆᔨᒃᑯᑦ ᐊᐅᖏᑎᒍᑦ ᓇᓪᓕᐊᓐᓃᙶᕐᓯᒪᓂᖏᑎᒍᑦ ᐲᕐᓯᑐᐃᓐᓇᕆᐊᖃᕐᓂᕐᒧᑦ 


ᖃᐅᔨᓴᕈᑎᒋᓯᒪᔭᖓᑦ, ᐃᒪᕐᒥᐅᑕᓕᕆᔨᒃᑯᑦ ᓈᓴᕐᓯᒪᔭᖏᓐᓂ ᑲᑎᓪᓗᒋᑦ ᓄᓈᖅᑎᑕᐅᓯᒪᔪᓂᑦ ᐊᖑᓂᒃᑕᐅᔪᓐᓇᖅᑐᓂᑦ 


ᐊᑐᓂᑦ ᑲᑎᙵᐅᖅᑐᒡᒍᑎᓂᑦ ᑐᙵᕕᖃᖅᑐᑎᒃ, ᐃᓱᒪᓯᒪᒻᒪᑕ ᐃᕐᓂᐅᕐᓂᕆᕙᑦᑕᖏᑦ ᒪᓕᑦᑐᒋᑦ ᐃᓛᒃᑰᖓᓂᖏᓐᓂᒃ 


ᑲᑎᙵᐅᑐᒡᒍᑎᐅᕙᑦᑐᓂᒃ ᖃᐅᔨᓴᖅᑕᐅᓯᒪᔪᓂᑦ. ᐊᒻᒪᓗ, ᑕᐃᒫᒃ ᓇᓗᓇᐃᖅᑕᐅᔭᕇᕐᓯᒪᒻᒪᑦ, ᐃᒪᕐᒥᐅᑕᓕᕆᔨᒃᑯᑦ 


ᓇᓗᓇᐃᕐᓯᒪᔭᖓᑦ ᐱᔾᔪᑎᖓᑦ ᑑᒑᓕᓐᓂᒃ ᑲᑎᙵᐅᐸᑦᑐᓂᒃ ᖃᐅᔨᓇᓱᓐᓂᕐᒥ ᕿᓚᓗᒐᖃᕐᕕᐅᕙᑦᑐᒥ-ᐱᓯᒪᒻᒪᑦ (ᑕᑯᓗᒍ 


ᑐᑭᑖᖁᔨᔾᔪᑕᐅᓯᒪᒧᖅ, ᒪᑉᐱᒐᖓ 2, ᐅᖃᐅᓯᐅᓯᒪᔪᖅ ᓇᓗᓇᐃᕐᓯᒋᐊᕈᑎᖏᓐᓂ ᑖᒃᑯᓇᓂ ᑐᓂᔭᐅᔪᓂᑦ ᓇᓛᓂ 


ᐆᑦᑐᕋᐅᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ ᑐᑭᓯᓯᒪᑦᑎᐊᕐᓗᑎᒃ ᑐᑭᑖᕈᑎᖃᕐᓂᕐᒥᒃ ᒪᓕᑦᑐᒍ ᑎᑎᕋᕐᓯᒪᓂᖓ 


5.3.3(a)) .     


 


ᐃᒪᕐᒥᐅᑕᓕᕆᔨᒃᑯᑦ-ᖃᐅᔨᓴᖅᑐᓕᕆᔨᖏᑦ ᓇᓗᓇᐃᕐᓯᓯᒪᒻᒪᑕ ᒪᕐᕈᐃᓂᑦ ᑑᒑᓕᑦᑕᖃᕐᐸᑦᑐᒥ ᓄᓇᕗᑦ ᐃᓗᐊᓂ - 


ᐅᐊᓐᓇᖓᓂ ᑕᓯᐅᔭᕐᔪᐊᑉ ᐊᒻᒪᓗ ᓴᓐᓂᕈᑎᐅᑉ ᐃᒪᖓᓂ - ᒪᓕᑦᑐᒋᑦ ᖃᖓᑦᑕᖅᑎᑕᐅᓯᒪᔪᒃᑯᑦ ᖃᐅᔨᓴᐅᑕᐅᓯᒪᔪᑦ 


ᐊᒻᒪᓗ ᐊᐅᖏᑎᒍᑦ ᓇᓪᓕᐊᓐᓃᙶᕐᓯᒪᓂᖏᑦ ᐊᒻᒪᓗ ᓱᕈᕐᓇᖅᑐᑦ ᒥᔅᓵᓄᑦ ᑎᑎᖅᑲᐃᑦ. ᓴᓐᓂᕈᑎᐅᑉ ᐃᒪᖓᓃᑦᑐᑦ 


ᐃᓛᒃᑰᖓᒻᒪᑕ ᑎᓴᒪᐅᓕᖅᑲᖓᓪᓗᑎᒃ ᐊᐅᓚᑦᑎᕕᐅᕙᑦᑐᓂᑦ ᒪᓕᑦᑐᒋᑦ ᑕᑯᔭᐅᖃᑦᑕᕐᓯᒪᒧᑦ ᐊᐅᔭᒃᑯᑦ 


ᑲᑎᙵᐅᑐᒡᒍᑎᐅᕙᑦᑐᑦ ᐊᒻᒪᓗ ᖃᖓᑦᑕᖅᑎᑕᐅᓯᒪᒧᒃᑯᑦ ᖃᐅᔨᓴᐅᑦ. ᒪᓕᑦᑐᒋᑦ ᐃᒪᕐᒥᐅᑕᓕᕆᔨᒃᑯᑦ, ᐊᐅᔭᒃᑯᑦ 


“ᑲᑎᙵᐅᐸᑦᑐᑦ” ᑑᒑᓖᑦ ᐃᑲᔪᕐᓯᖅᑕᐅᔾᔪᑎᖃᕐᓯᒪᒻᒪᑕ ᑐᑭᓯᐅᒪᔾᔪᑎᔅᓴᓄᑦ ᐱᔭᐅᓯᒪᔪᓂᑦ ᐃᓄᓐᓂᑦ ᐃᓚᖏᓐᓂᑦ 


ᓄᓇᓕᓐᓂᑦ ᑐᓴᖅᑎᑦᑎᕙᑦᑐᓂᒃ ᑕᑯᔅᓴᒥ ᐊᒻᒪᓗ ᐱᐅᓯᖏᑎᒍᑦ ᐊᔾᔨᒌᙱᓐᓂᖃᖃᑦᑕᕐᖓᑕ ᑑᒑᓖᑦ ᖃᓂᒋᔭᖏᓐᓂ. 


ᐃᒪᕐᒥᐅᑕᓕᕆᔨᒃᑯᑦ ᑐᑭᓯᓯᒪᓂᖃᕐᒥᔪᑦ ᐊᐅᔭᒃᑯᑦ ᑑᒑᓕᑦᑕᖃᖃᑦᑕᕐᖓᑦ ᐊᐅᓱᐃᑦᑑᑉ ᐃᒪᖓᑕ ᖃᓂᒋᔮᓂ ᐅᑯᓇᓂ 


Parry Channel, Jones Sound ᐊᒻᒪᓗ Smith Sound; ᑭᓯᐊᓂᓕ ᐊᑦᑐᐊᒻᒪᖔᑕ ᑖᒃᑯᐊ ᐊᓯᖏᓐᓄᑦ ᑎᓴᒪᓄᑦ 


ᓇᓗᓇᐃᖅᑕᐅᓯᒪᔪᓄᑦ ᐊᐅᔭᒃᑯᑦ ᓇᔪᖅᑕᐅᕙᑦᑐᓂᑦ ᖃᐅᔨᒪᔭᐅᙱᑦᑐᖅ (ᑐᑭᑖᕈᑎᖃᖁᔨᔾᔪᑕᐅᔪᓂᑦ, ᒪᑉᐱᒐᖅ 3ᒥ; 


ᐸᕐᓇᐅᓯᐅᕈᑕᐅᒋᐊᙵᕐᓯᒪᒧᑦ, ᒪᑉᐱᒐᖅ 16ᒥ). 


ᓄᓇᕗᑦ ᑐᙵᕕᒃᑯᑦ ᐃᓕᓴᕐᓯᔪᑦ ᖃᐅᔨᓴᖅᑐᓕᕆᔨᑎᒍᑦ ᑐᑭᓯᐅᒪᔾᔪᑎᔅᓇᐃᑦ ᐊᒻᒪᓗ ᐃᓄᐃᑦ ᖃᐅᔨᒪᔭᖏᑦ 


ᓴᖅᑭᑎᑦᑎᒻᒪᑕ ᒪᕐᕈᐃᓂᑦ ᑑᒑᓕᑦᑕᓕᓐᓂᑦ ᐱᑕᖃᕐᖓᑦ ᓄᓇᕗᑦ ᐃᓗᐊᓂ. ᕿᒥᕐᕈᑦᑎᐊᕆᐊᒃᑲᓐᓂᓚᐅᖅᑐ 


ᖃᐅᔨᒪᔾᔪᑎᖏᓐᓂᒃ ᐃᒪᕐᒥᐅᑕᓕᕆᔨᒃᑯᑦ ᓴᖅᑭᕐᓯᒪᔭᖏᓐᓂᒃ ᐃᑲᔪᕐᓰᔾᔪᑕᐅᓪᓗᓂ ᐃᓕᓴᕐᓯᓂᕐᒧᑦ ᑎᓴᒪᓂᑦ ᐊᐅᔭᒃᑯᑦ 


“ᑲᑎᙵᐅᐸᑦᑐᓂᒃ” ᓴᓐᓂᕈᑎᐅᑉ ᐃᒪᖓᓂ ᑑᒑᓕᓐᓂᑦ ᐊᒻᒪᓗ ᐊᐅᓚᑦᑎᓂᕐᒥᒃ “ᑲᑎᙵᐅᐸᑦᑐᓂᒃ” ᑖᓐᓇ ᐱᔾᔪᑎᒋᓪᓗᒍ:  


- ᖃᖓᑦᑕᖅᑎᑕᐅᓯᒪᔪᒃᑯᑦ ᖃᐅᔨᓴᐅᑦ. ᐃᒪᕐᒥᐅᑕᓕᕆᔨᒃᑯᑦ ᐱᓯᒪᒻᒪᑕ ᑐᒑᓕᓐᓂᑦ ᑎᓴᒪᓂᑦ 


ᕿᓚᓗᒐᖃᕐᕕᐅᕙᑦᑐᓂᑦ ᐋᖅᑭᔅᓯᕕᐅᓂᐊᕐᖓᑕ ᖃᖓᑦᑕᖅᑕᐅᓯᒪᔪᒃᑯᑦ ᖃᐅᔨᓴᐅᑎᔅᓴᓂᒃ - ᑲᖏᖅᖢᐊᕐᔪᒃ, 


ᑰᒐᓇᔪᖅ, ᖃᑦᑎᐊᖅ ᐊᒻᒪᓗ ᓇᐅᔮᑦ. ᓇᓗᓇᐃᒃᑯᑕᐃᑦ ᑐᑭᓯᐅᒪᔾᔪᑎᔅᓴᖅᑖᑎᑦᑎᕙᒻᒪᑕ, ᐊᑯᓐᓈᕿᔪᒥ, 


ᐱᖓᓲᔪᖅᑐᓄᑦ ᑕᖅᑭᓄᑦ, ᒪᕐᕈᐃᓐᓈᒃ ᐊᑐᕐᐸᑦᑐᑎᒃ ᑕᖅᑭᓄᑦ 12ᓄᑦ. 2011ᒥ, 4 ᑑᒑᓖᑦ ᓇᓗᓇᐃᒃᑯᑕᓖᑦ 


ᑲᖏᖅᖢᐊᕐᔪᒻᒥ ᐊᑐᐊᖅᑕᐅᔪᔪᑦ ᑲᖏᖅᓱᒧᑦ ᑎᑭᑦᑐᒍ, ᐊᐅᔭᐅᓂᖓᓂ. ᑖᒃᑯᐊ ᐆᒪᔪᑦ ᐃᖏᕐᕋᔪᔪᑦ 

ᒫᙶᖅᑐᑎᒃ (ᑕᓯᐅᔭᖅ) ᐊᓯᐊᓅᖅᑐᑎᒃ (ᑲᖏᖅᓱᖅ) ᐱᑕᖃᕐᓂᖓᓂ ᐃᒪᕐᒥᐅᑕᓕᕆᔨᒃᑯᑦ ᑕᒪᒃᑯᓂᖓ 


ᐃᓛᒃᑰᖓᑎᑦᑎᒍᒪᓯᒪᑎᓪᓗᒋᑦ. 


- ᑐᑭᓯᐅᒪᔾᔪᑎᔅᓴᐃᑦ ᐃᓄᓐᓂᑦ ᓄᐊᑕᐅᓯᒪᔪᑦ ᐃᒪᕐᒥᐅᑕᓕᕆᔨᒃᑯᓐᓂᑦ ᓄᓇᓕᓐᓄᑦ ᐳᓚᕋᖃᑦᑕᑎᓪᓗᒋᑦ 


ᑐᓴᖅᑎᑦᑎᒍᑎᖃᕐᓯᒪᒻᒪᑕ ᑑᒑᓕᑦᑕᖃᕐᓂᕆᕙᑦᑕᖓᓂ ᐊᐅᔭᒃᑯᑦ. ᒪᓕᑦᑐᒋᑦ ᐃᒪᕐᒥᐅᑕᓕᕆᔩᑦ, ᐃᓄᐃᑦ 


ᑐᓴᖅᑎᑦᑎᓯᒪᔪᑦ ᑕᑯᓯᒪᓂᕋᖅᑐᑎᒃ ᑕᒪᒃᑮᓐᓂᒃ ᓴᖅᑭᔮᖅᑐᒥᒃ ᐊᒻᒪᓗ ᐱᐅᓯᕆᕙᑦᑕᖏᓐᓂᒃ 


ᐊᔾᔨᒌᙱᓐᓂᖏᓐᓂᒃ ᑑᒑᓕᑦᑕᖃᕐᓂᒡᒍᑎᒋᕙᑦᑕᖏᓐᓂ. (ᑕᑯᓗᒍ ᑐᑭᑖᖁᔨᔾᔪᑕᐅᓯᒪᔪᖅ, ᒪᑉᐱᒐᖅ 3ᒥ10; 


ᐸᕐᓇᐅᓯᐅᕈᑕᐅᒋᐊᙵᕐᓯᒪᔪᖅ, ᒪᑉᐱᒐᖅ 16). ᑭᓯᐊᓂᓕ, ᐃᓄᐃᑦ ᖃᐅᔨᒃᑲᐃᓯᒪᒻᒥᔪᑦ 


ᐊᐅᓚᔾᔭᔅᓯᒪᓂᖏᓐᓂᒃ ᑕᒪᒃᑯᐊ, ᐊᒻᒪᓗ ᓇᓗᓇᐃᕐᓯᒋᐊᒃᑲᓂᕐᓯᒪᓪᓗᑎᒃ ᐊᑐᓂᑦ ᐊᒻᒪᓗ 


ᕿᓚᓗᒐᖃᕐᓂᐅᔪᓃᙶᕐᓯᒪᔪᑦ ᑕᒪᐅᖓᔅᓴᐃᓐᓈᖏᓐᓇᖃᑦᑕᕐᒪᖔᑕ. (ᑕᑯᓗᒍ, ᑐᑭᓕᐅᑎᓯᒪᔪᖅ, 


ᐃᒪᕐᒥᐅᑕᓕᕆᔨᒃᑯᑦ “ᑲᑎᖃᑦᑕᕐᓂᖏᓐᓂᒃ” ᑐᓴᖅᑎᑦᑎᒍᑎᒋᓯᒪᔭᖏᓐᓂ, ᑎᑎᕋᖅᑕᐅᓯᒪᔪᑦ 


ᑐᑭᑖᖁᔨᔾᔪᑕᐅᓯᒪᔪᓂᑦ ᓇᓛᓂ 4ᒥ). ᐃᓄᐃᑦ ᖃᐅᔨᒪᔭᖏᑦ ᐊᒻᒪᓗ ᑕᑯᓯᒪᔭᖏᑦ ᑐᙵᕕᐅᓯᒪᔪᑦ 


ᐃᒪᕐᒥᐅᑕᓕᕆᔨᒃᑯᓐᓂᑦ ᐃᑲᔪᕐᓰᖏᒻᒪᑕ ᑖᒑᓕᓕᕆᓂᕐᒥᒃ ᒪᓕᑦᑐᒋᑦ ᐊᐅᔭᒃᑯᑦ ᕿᓚᓗᒐᖃᕐᓂᐅᕙᑦᑐᓂᑦ.   


ᑐᓴᖅᑎᑦᑎᒍᑕᐅᒋᐊᒃᑲᓂᕐᓯᒪᔪᑦ ᐃᓄᓐᓂᑦ ᓄᓇᕗᑦ ᑐᙵᕕᒃᑯᓐᓄᑦ ᐅᔾᔨᕆᔭᐅᓯᒪᔪᑦ ᐱᔾᔪᑎᖃᓗᐊᕐᖓᑕ 


ᐊᓯᔾᔨᖃᑦᑕᓲᖑᒻᒪᑕ ᑑᒑᓕᑦᑕᖃᕐᓂᕆᓲᖏᑦ. ᐊᒥᓱᑲᓪᓚᓐᓂᑦ ᓇᒥᑐᐃᓐᓇᖅ ᐅᐊᑦᑎᐊᕈᐊᓗᒃ, ᐃᓄᐃᑦ 


ᖃᐅᔨᖃᑦᑕᕐᓂᑰᒻᒪᑕ ᐊᓯᔾᔨᓪᓚᕆᖃᑦᑕᕐᓯᒪᓂᖏᓐᓂᒃ ᑑᒑᓖᑦ ᑲᑎᙵᐅᓲᑦ.  


ᐃᓄᐃᑦ ᑐᓴᖅᑎᑦᑎᓯᒪᔪᑦ ᐊᐅᓚᔾᔭᔅᓯᒪᓂᖏᓐᓂᒃ ᐅᕝᕙᓘᓐᓃᑦ ᐊᓯᔾᔨᕐᓯᒪᓂᖏᓐᓂᒃ ᑑᒑᓖᑦ ᐊᐅᔭᒃᑯᑦ ᐱᒋᐊᖅᑐᑎᒃ 


1970 ᓄᙳᖏᓐᓂ ᑲᖏᖅᓱᒻᒥ, ᐱᔾᔪᑎᖃᖅᑐᒋᑦᑎᓚᐅᕐᓯᒪᔪᑦ ᐅᒥᐊᕐᔪᐊᖃᕐᓂᕐᓴᐅᖃᑦᑕᓕᖅᑎᓪᓗᒍ ᑲᖏᖅᓱᒧᑦ 


(ᓇᓂᓯᕕᒃ ᐅᔭᕋᓐᓂᐊᕐᕕᒻᒧᑦ). ᑕᒪᓐᓇ ᐅᔾᔨᕆᔭᐅᓗᐊᓚᐅᕐᓯᒪᔪᖅ ᐊᔪᓕᐅᖅᑲᑎᓪᓗᒋᑦ ᑑᒑᓖᑦ ᐊᒍ ᐃᒪᖓᓂ (Agu Bay) 


ᐅᑐᐱᕆ 1979ᒥ, ᐊᒻᒪᓗ ᑐᖏᓕᐊᓂ ᐅᑐᐱᕆ 1980ᒥ ᑯᐃᓕᐊᒻ ᐃᒪᖓᓂ (Quilliam Bay).  


ᑲᖏᕐᓱᓕᐊᖃᑦᑕᕈᓐᓃᕐᓂᖏᑦ ᐊᑐᑲᐃᓐᓇᑐᐃᓐᓇᓚᐅᕐᓯᒪᔪᖅ, ᐊᕐᕌᒍᓕᒫᓪᓗᐊᒥᖅᑲᐃ.2 


ᐃᓄᐃᑦ ᑰᒑᕐᔪᒻᒥ ᑐᓴᖅᑎᑦᑎᓚᐅᕐᓯᒪᔪᑦ ᐊᒥᓱᕈᕐᐹᓪᓕᕐᓂᖏᓐᓂ ᑑᒑᓖᑦ ᑕᒫᓂ ᐱᒋᐊᖅᑐᑎᒃ 1986ᕈᔪᒻᒥ, ᑲᔪᓯᓯᒪᔪᑦ 


ᑕᐃᒪᙵᑦ ᐅᓪᓗᒥᑦ ᑎᑭᑦᑐᒍ.3  ᐊᒥᓱᕈᕐᐹᓪᓕᕐᓯᒪᓂᖏᑦ ᑕᒫᓂ ᓇᓗᓇᐃᖅᑕᐅᒋᐊᒃᑲᓂᕐᓯᒪᔪᖅ ᐊᖑᓂᒃᑕᐅᖃᑦᑕᖅᑐᑦ 


ᐊᒥᓱᕈᕐᐹᓪᓕᕐᓯᒪᓂᖏᓐᓂ ᑑᒑᓖᑦ ᐅᐃᒍᖏᓐᓂ 2ᒥ ᐃᓚᓕᐅᔾᔭᐅᓯᒪᔪᓂᑦ ᐃᖃᓗᓕᕆᓂᕐᒥ ᐸᕐᓇᐅᑎᓂᑦ ᐊᕐᕌᒍᑦ ᐅᑯᐊ 


ᐊᑐᕐᓂᖏᓐᓂ 1999ᒥ-2010ᒧᑦ.  


ᐃᓄᐃᑦ ᑕᓯᐅᔭᕐᒥ ᑐᓴᖅᑎᑦᑎᕋᑖᕐᓯᒪᔪᑦ ᐊᓯᔾᔨᕐᓯᒪᓂᖏᓐᓂᒃ ᑑᒑᓖᑦ ᑕᒫᓂ ᐊᐅᔭᒃᑯᑦ ᐊᕐᕌᒍᓂᑦ ᐊᒥᓲᙱᑑᒐᓗᐊᑦ, 


ᑎᑎᕋᖅᑕᐅᓯᒪᓪᓗᑎᓪᓗ ᓇᒧᙵᐅᓂᕆᕙᑦᑕᖏᑦ ᑑᒑᓖᑦ ᖃᖓᑦᑕᖅᑎᑕᐅᓯᒪᔪᒃᑯᑦ ᖃᐅᔨᓴᐅᑎᖏᑎᒍᑦ ᐊᐅᔭᖅ 2011ᒥ. 


ᑖᓐᓇ ᑐᓴᖅᑎᑦᑎᒍᑕᐅᓯᒪᔪᖅ ᐊᓯᔾᔨᕐᓯᒪᓂᖅ ᑑᒑᓕᓐᓂᑦ ᑕᓯᐅᔭᕐᒥ ᐱᔾᔪᑎᖃᕐᓂᕋᖅᑕᖅ ᐃᓄᓐᓄᑦ 


ᐱᓕᕆᔪᖃᕐᓂᕐᓴᐅᓕᕐᓂᖓᓄᑦ (ᐅᒥᐊᕐᔪᐊᖃᖃᑦᑕᓂᕐᒥᒃ ᖃᐅᔨᓴᖅᑐᓕᕆᖃᑦᑕᓂᕐᒥᓪᓗ) ᐱᕙᓪᓕᐊᑎᑕᐅᓂᖓᓄᑦ 


ᐅᔭᕋᓐᓂᐊᕐᕕᐅᑉ ᑕᒫᓂ. ᐊᖑᓂᒃᑕᐅᖃᑦᑕᖅᑐᑦ ᑕᓯᐅᔭᕐᒥ ᖃᐅᔨᓇᖅᑐᑦ ᑐᓴᖅᑎᑦᑎᒍᑕᐅᓯᒪᔪᓄᑦ ᐊᓯᔾᔨᕐᓯᒪᓕᕐᓂᖏᓐᓄᑦ 


ᑑᒑᓖᑦ ᑕᐃᒫᒃ ᑎᑎᕋᖅᑕᐅᓯᒪᒻᒪᑦ ᐅᐃᒍᖏᓐᓂ 2ᒥ ᐃᓚᓕᐅᔾᔭᐅᓯᒪᔪᓂᑦ ᐃᖃᓗᓕᕆᓂᕐᒧᑦ ᐸᕐᓇᐅᑎᓂᑦ.  


ᓄᓇᕗᑦ ᑐᙵᕕᒃᑯᑦ ᐃᓱᒪᔪᑦ ᐃᓄᐃᑦ ᐊᐅᓱᐃᑦᑑᑉ ᐃᒪᖓᑕ (Jones Sound) ᖃᓂᒋᔮᓂᒥᐅᑦ ᑐᓴᖅᑎᑦᑎᒐᔭᕐᖓᑕ 


ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᒃ ᓈᓚᓐᓂᐅᓛᖅᑐᒥ ᑕᑯᓯᒪᓂᕋᕐᓗᑎᒃ ᑕᒪᐅᙶᓯᒪᓂᖏᓐᓂᒃ ᑑᒑᓖᑦ 


ᐊᕐᓇᕐᓗᐃᑦ ᕿᓚᓗᒐᕋᓛᓖᑦ ᐊᒻᒪᓗ ᐃᓅᓱᓐᓂᕐᓴᐃᑦ ᐆᒪᔪᑦ ᑕᑯᔭᐅᖃᑦᑕᕐᓂᑰᙱᑦᑐᑦ ᐊᐅᔭᐅᑎᓪᓗᒍ ᑕᒫᓂ. 


ᐊᐅᔭᒃᑯᑦ 2011ᒥ, ᐃᓄᐃᑦ Coronation Gulf ᖃᓂᒋᔭᖓᓂ ᐊᖑᓂᓚᐅᕐᓯᒪᒻᒪᑕ ᖁᓕᓂᑦ ᑑᒑᓕᓐᓂᑦ ᖃᓂᒋᔭᖓᓂ 


ᐃᖃᓗᒃᑑᑦᑎᐊᑉ, ᑖᒃᑯᐊ ᓄᓇᓖᑦ ᑰᑕᖃᕋᑎᓪᓗ ᐅᕝᕙᓘᓐᓃᑦ ᐅᐊᑦᑎᐊᕈ ᑑᒑᓕᖃᑦᑕᕐᓂᑰᒐᑎᒃ.  


                                                           
2 ᑐᑭᓯᐅᒪᔾᔪᑎᔅᓴᑦ ᒪᓕᑦᑐᒋᑦ ᑕᑯᔭᐅᓯᒪᔪᑦ ᐊᐱᕐᓱᖅᑕᐅᓯᒪᔪᓪᓗ ᐃᓄᐃᑦ ᐃᒡᓗᓕᒻᒥ ᐃᒃᐱᐊᕐᔪᒻᒥᓗ 1979ᒥ-1981ᒥ ᒋᓕᐊᓐ 


ᐅᐃᓕᐊᒻᔅᒧᑦ, ᓄᓇᕗᑦ ᑐᙵᕕᒃᑯᑦ ᐆᒪᔪᓕᕆᓂᕐᒧᑦ ᐊᑐᐊᒐᓕᕆᔨᖓᑦ. 
3 ᑐᑭᓯᐅᒪᔾᔪᑎᔅᓴᐃᑦ ᒐᐃᕗᕆᐅᓪ ᓂᕐᓗᖓᔪᒥᒃ, ᓄᓇᕗᑦ ᑐᙵᕕᒃᑯᓐᓂ ᐆᒪᓕᕆᕕᒻᒥ ᐊᕙᑎᓕᕆᕕᒻᒥᓗ. 

ᑑᒑᓕᑦᑕᖃᖃᑦᑕᓕᕐᓂᖓ ᐱᔾᔪᑎᖃᕐᓂᕋᖅᑕᐅᓯᒪᔪᖅ ᐃᓄᓐᓄᑦ ᐋᕐᓗᑦᑕᖃᕐᓂᖓᓄᑦ, ᑕᑯᔭᐅᓯᒪᒻᒪᑕ ᑕᒫᓂ  


Coronation Gulf ᖃᓂᒋᔭᖓᓂ 2011ᒥ ᓯᕗᓪᓕᐹᑦᑎᐊᒥ.  


ᑕᑯᔭᐅᓯᒪᒧᑦ ᐊᐅᔭᒃᑯᑦ ᑑᒑᓕᑦᑕᖃᕐᓂᐅᓯᒪᔪᑦ ᓇᓗᓇᐃᖅᑕᐅᓯᒪᔪᓂᑦ ᓱᑯᑦᑎᖏᓐᓂᐅᒻᒪᖔᖅ ᐊᖏᖃᑎᒌᒍᑕᐅᓯᒪᔪᒃ 


ᑭᒃᑯᓕᒫᓄᑦ. ᑭᓯᐊᓂᓕ, ᑕᒪᐅᖓᔅᓴᐃᓐᓈᖃᑦᑕᕐᒪᖔᑕ ᑑᒑᓖᑦ ᐊᐅᔭᒃᑯᑦ ᓇᔪᓲᖏᓐᓄᑦ ᓇᓗᓇᖅᑐᖅ. ᐱᔭᕇᕈᑕᐅᓯᒪᒧᑦ 


ᐃᒪᕐᒥᐅᑕᓕᕆᔨᒃᑯᑦ-ᖃᐅᔨᓴᖅᑐᓕᕆᔨᖏᓐᓂᒃ ᑐᙵᕕᖃᕐᖓᑕ ᖃᑦᑏᓐᓇᑯᓗᓐᓂᑦ ᑑᒑᓕᓐᓂᑦ ᓴᓐᓂᕈᑎᐅᑉ ᐃᒪᖓᓂ 


ᓇᓚᐅᑦᑖᖅᑕᐅᓯᒪᓪᓗᑎᒃ ᐅᖓᑖᓂ 90,000 ᐆᒪᔪᑦ. 


ᐃᓄᐃᑦ ᑕᑯᓯᒪᔪᑦ ᑑᒑᓖᑦ ᐃᖏᕐᕋᕕᒋᕙᑦᑕᖏᑦ/ᐱᑕᖃᓗᐊᕐᓂᕆᕙᑦᑕᖏᑦ ᐃᖏᕐᕋᓂᕆᕙᑦᑕᖏᓐᓂᒃ ᒪᓕᖃᑦᑕᕆᐊᖏᑕ 


ᓂᕿᒋᕙᑦᑕᖏᑕ (ᐆᒐᐃᑦ), ᐊᐅᔭᒃᑯᑦ ᓯᑯᖃᖃᑦᑕᕐᓂᖓ, ᐋᕐᓗᖃᖃᑦᑕᕐᓂᖓ, ᐊᒻᒪᓗ ᑭᒃᑯᑐᐃᓐᓇᕐᓄᑦ/ᓴᓇᔨᓄᓪᓗ 


ᐱᓕᕆᓂᐅᕙᑦᑐᑦ. ᓇᐃᓈᖅᑐᒍ, ᐃᓄᐃᑦ ᑕᑯᓯᒪᔪᑦ ᑐᓴᖅᑎᑦᑎᓯᒪᓪᓗᑎᓪᓗ ᐊᐅᓚᓂᐅᓯᒪᔪᓂᑦ 35-40ᓂᑦ ᐊᕐᕌᒍᓂᑦ 


ᑑᒑᓕᓐᓂᑦ, ᑕᒪᐅᙵᙱᑲᐃᓐᓇᖃᑦᑕᕐᓯᒪᓪᓗᑎᒃ ᐊᕐᕌᒍᒥᑦ ᐊᑕᐅᓯᕐᒥᒃ ᑲᖏᖅᓱᒧᑦ ᐊᒻᒪᓗ 26ᓂᒃ ᐊᕐᕌᒍᓂᑦ ᑰᒑᕐᔫᑉ 


ᖃᓂᒋᔭᖓᓂ. 


ᒪᓕᑦᑐᒋᑦ ᖃᐅᔨᓴᖅᑐᓕᕆᔨᑎᒍᑦ ᖃᐅᔨᔭᐅᓯᒪᔪᑦ ᐊᐅᔭᒃᑯᑦ “ᑲᑎᙵᐅᐸᑦᑐᑦ” ᕿᒥᕐᕈᔭᐅᓯᒪᔪᑦ ᖁᓛᓃᑦᑐᑦ, 


ᐃᒪᕐᒥᐅᑕᓕᕆᔨᒃᑯᑦ ᑖᒃᑯᑑᓪᓗᑎᒃ ᐱᒋᐊᖅᑎᑦᑎᓯᒪᔪᑦ ᐊᐅᔭᒃᑯᑦ ᕿᓚᓗᒐᖃᕐᓂᐅᕙᑦᑐᓂᑦ ᐊᐅᓚᑦᑎᓂᕐᒥᒃ ᑑᒑᓕᓐᓂᑦ 


2010ᒥ, ᐊᑐᖅᑎᑦᑐᒍ ᑖᓐᓇ ᐱᓇᓱᐊᕈᑕᐅᔪᖅ ᑲᓇᑕᐅᑉ 2010ᒧᑦ ᓄᓇᕐᔪᐊᕐᒥ ᑲᑎᒪᔩᑦ ᐆᒪᔪᓂᑦ 


ᓂᐅᕕᐊᔅᓴᐅᒍᓐᓃᑎᑦᑎᓲᑦ ᐃᓱᒫᓗᓇᕐᓯᓂᕋᖅᑕᐅᒐᐃᒻᒪᑕ (CITES) ᐊᑦᑕᓇᖅᑐᒦᓐᓂᕋᐃᓪᓗᑎᒃ ᖃᐅᔨᓯᒪᓂᕋᖅᑐᑎᒃ 


(NDF) ᖃᐅᔨᓴᕐᓂᕐᒥ ᑑᒑᓖᓐᓂᑦ. ᐋᖅᑮᒍᑕᐅᑦᑕᐅᑎᒋᓚᐅᕐᓯᒪᔪᖅ ᐃᓪᓗᐊᓄᖔᖅ ᐱᑎᑕᐅᓕᖅᑐᑎᒃ ᐊᒥᓱᑦ ᓈᒻᒪᑦᑐᓂᑦ 


ᖃᐅᔨᓴᕈᑕᐅᓯᒪᔪᑦ ᓴᓐᓂᕈᑎᐅᑉ ᐃᒪᖓᓂ ᐊᖑᓂᒃᑕᐅᖃᑦᑕᕐᓯᒪᔪᓂᑦ ᐊᒻᒪᓗ ᓯᓚᑖᓄᑦ 


ᓂᐅᕕᐊᔅᓴᐅᒍᓐᓇᐃᓕᑎᑕᐅᓪᓗᑎᒃ ᑑᒑᓖᑦ ᑑᒑᖏᑦ ᑕᒪᐃᓐᓂᓕᒫᐸᓗᑦᑎᐊᖅ ᓄᓇᓕᓐᓂᑦ ᓴᓐᓂᕈᑎᐅᑉ ᐃᒪᖓᓂ 


ᑑᒑᓕᖅᐸᑦᑐᓂᑦ, ᒪᓕᑦᑐᒋᑦ ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓯᒪᔭᖏᑦ ᐊᖑᓂᒃᑕᐅᖃᑦᑕᐃᓐᓇᕈᓐᓇᔾᔮᒍᓐᓃᕐᖓᑕ ᐅᕝᕙᓘᓐᓃᑦ - 


ᐱᔾᔪᑎᒋᓪᓗᒋᑦ ᐅᑯᓇᓂ Parry Channel, Jones Sound ᐊᒻᒪᓗ Smith Sound ᑑᒑᓖᑦ - 


ᓇᓗᓇᐃᖅᑕᐅᔪᓐᓇᖏᒻᒪᑕ ᑲᔪᓰᓐᓇᕈᓐᓇᕐᓂᐊᕋᓗᐊᕐᒪᖔᑕ. ᑕᐃᔅᓱᒪᓂ, ᐃᒪᕐᒥᐅᑕᓕᕆᔨᒃᑯᑦ ᓇᓗᓇᐃᕐᓯᔪᒻᒪᑕ ᒫᓐᓇ 


ᖃᐅᔨᓴᖅᑐᓕᕆᔨᒃᑯᑦ ᑐᑭᓯᐅᒪᔾᔪᑎᔅᓴᐃᑦ ᐱᐅᓂᕐᐹᖑᓪᓗᑎᒃ ᐊᑐᐃᓐᓇᐅᒻᒪᑕ ᑐᑭᓯᐅᒪᔾᔪᑎᔅᓴᐃᑦ. ᐃᒪᕐᒥᐅᑕᓕᕆᔨᒃᑯᑦ 


ᓴᖅᑭᑎᑦᑎᓕᖅᑭᑦᑖᓚᐅᕐᓯᒪᔪᑦ ᐱᓪᓚᑦᑖᖑᓂᕋᐃᓪᓗᑎᒃ ᓄᓇᕗᑦ ᑐᙵᕕᒃᑯᓐᓄᑦ ᐊᒻᒪᓗ ᐃᓄᓐᓄᑦ, 


ᑲᔪᓯᒍᓐᓇᕐᓂᐊᖁᓪᓗᒋᑦ ᓄᓇᕐᔪᐊᓕᒫᒥ ᑕᐅᕐᓰᒍᑎᖃᖃᑦᑕᓂᕐᒥᒃ ᑑᒑᓖᑦ ᑑᒑᖏᓐᓂᒃ, ᑲᓇᑕᒥ ᐊᑐᓕᕆᐊᖃᙳᓱᒻᒪᑦ 


ᑐᔅᓯᕋᐅᑕᐅᓯᒪᓚᒥᒃ ᐊᐅᔭᒃᑯᑦ ᕿᓚᓗᒐᖃᕐᓂᐅᕙᑦᑐᒥ ᐊᐅᓚᑦᑎᖃᑦᑕᓂᕐᒥᒃ ᓄᓇᕗᒥ. 


ᓄᓇᕗᑦ ᑐᙵᕕᒃᑯᑦ ᐊᖏᕐᓯᒪᙱᒻᒪᑕ ᐊᐅᔭᒃᑯᑦ ᕿᓚᓗᒐᖃᕐᓂᐅᕙᑦᑐᒥ ᐊᐅᓚᑦᑎᖃᑦᑕᓂᕐᒧᑦ ᐱᓇᓱᐊᕈᑕᐅᔪᒥᒃ 


ᑑᒑᓕᓕᕆᓂᕐᒧᑦ ᒫᓐᓇ. ᓄᓇᕗᑦ ᑐᙵᕕᒃᑯᑦ ᐃᓱᒪᒋᔭᖓᓐᓂ, ᖃᐅᔨᓴᖅᑐᓕᕆᔨᑎᒍᑦ ᐃᑲᔪᕐᓰᓂᐅᔪᖅ ᑕᒪᑐᒧᖓ 


ᐱᓇᓱᐊᕈᑕᐅᔪᒧᑦ ᓴᙲᒻᒪᑦ, ᐊᒻᒪᓗ ᖃᓄᐃᒍᑕᐅᔪᓐᓇᖅᑐᑦ ᐊᐅᓚᓂᖃᑦᑎᐊᖏᑉᐸᑦ ᐋᖅᑭᓯᒪᓂᐅᓂᐊᖅᑐᖅ 


ᓇᓛᓅᖓᙳᓱᒻᒪᑦ ᐃᓄᓐᓄᑦ ᐊᖑᓇᓱᑦᑎᓄᑦ. ᓄᓇᕗᑦ ᑐᙵᕕᒃᑯᑦ ᐃᓱᒫᓘᑎᖃᕐᖓᑕ, ᐆᑦᑑᑎᒋᓗᒍ, 


ᒪᕐᕈᐃᓕᖅᑲᖓᔪᒥᒃ-ᓂᕕᖓᑖᖃᖅᑎᑦᑎᖃᑦᑕᕐᓂᖅ ᒪᓕᑦᑐᒍ ᑕᒪᓐᓇ ᐱᓇᓱᐊᕈᑕᐅᔪᖅ, ᐃᒪᕐᒥᐅᑕᓕᕆᔨᒃᑯᑦ 


ᐅᖃᐅᔾᔨᒋᐊᕐᓯᒪᓪᓗᑎᒃ  ᐋᖅᑭᒋᐊᖅᑎᑎᙳᓱᒻᒪᒡᒎᖅ ᐃᓄᐃᑦ ᐊᖑᓇᓱᖃᑦᑕᕐᓂᖏᓐᓂᒃ ᐊᕐᕌᒍᑕᒫᑦ 


ᐊᖑᓇᓱᓐᓂᕆᕙᑦᑕᖏᓐᓂᒃ, ᓇᓗᓇᙱᑎᐊᖅᑐᖅ ᐃᓄᓐᓂᒃ ᐊᖑᓂᙱᓂᕐᓴᐅᑎᑦᑎᖃᑦᑕᓂᐊᖅᑐᖅ ᐊᒥᓱᓄᑦ ᐃᓄᓐᓄᑦ 


ᐃᓚᒌᓄᑦ ᐊᕐᕌᒍᑕᒫᑦ, ᑭᓪᓕᖃᖅᑎᑦᑎᓗᑎᒃ ᐃᓱᒪᕐᓱᕈᓐᓇᕐᓂᖓᓂᒃ ᐃᓅᑉ ᖃᖓᒃᑯᑦ ᐊᖑᓇᓱᒋᐊᖃᑦᑕᕈᒪᓂᐊᕐᒪᖔᖅ. 


ᐱᔾᔪᑕᐅᔪᒥᒃ ᐊᑕᐅᓯᑐᐊᕐᒥᒃ ᓄᓇᕗᑦ ᑐᙵᕕᒃᑯᑦ ᐊᑭᕋᖅᑐᖅᑐᑦ ᐃᒪᕐᒥᐅᑕᓕᕆᔨᒃᑯᑦ ᑐᑭᑖᖁᔨᔾᔪᑎᒋᓯᒪᔭᖏᓐᓂᒃ 


ᓈᓴᐅᑎᓕᓐᓂᒃ 2,4,5 ᐊᒻᒪᓗ 6ᒥᒃ ᑕᒪᐃᓐᓂᒃ ᑕᒪᑐᒥᖓ ᐱᕙᓪᓕᐊᓂᐅᔪᒥᑦ ᑖᒃᑯᐊ ᐃᒪᕐᒥᐅᑕᓕᕆᔨᒃᑯᑦ 


ᐅᖃᐅᔾᔨᒋᐊᕐᓯᒪᒻᒪᑕ ᑲᔪᓯᒍᓐᓇᔾᔮᖏᒻᒪᑕᒎᖅ ᓄᓇᕐᔪᐊᓕᒫᒥ ᑕᐅᕐᓰᒍᑎᖃᖃᑦᑕᓂᕐᒥᒃ ᒪᓕᑦᑐᒋᑦ CITES ᑖᓐᓇ 


ᐊᓯᔾᔨᑕᐅᙱᑉᐸᑦ ᐊᐅᓚᓂᐅᕙᑦᑐᖅ. ᑕᐃᒫᒃ ᓄᓇᕗᑦ ᑐᙵᕕᒃᑯᑦ ᓇᓗᓇᐃᕐᓯᓯᒪᒻᒪᑕ ᓇᓗᓇᐃᕐᓯᒋᐊᕈᑎᖏᓐᓂ 


ᑖᒃᑯᓇᓂ ᑐᓂᔭᖏᓐᓂ, ᑕᐃᒫᒃ ᐅᖃᐅᔾᔨᒋᐊᕐᓂᖅ ᓇᓗᓇᐃᕐᓯᔾᔪᑕᐅᒻᒪᑦ ᓈᒻᒪᖏᑦᑐᖅᑕᐅᖃᓪᓚᑦᑖᕐᓂᖓᓂᒃ 


ᑲᔪᓯᑎᑦᑎᕙᓪᓕᐊᓂᕐᒥᒃ ᓄᓇᕐᔪᐊᕐᒥ ᑲᑎᒪᔨᓂᑦ ᐆᒪᔪᓂᑦ ᓂᐅᕕᐊᔅᓴᐅᒍᓐᓃᑎᑦᑎᓲᓂᑦ ᐃᓱᒫᓗᓇᕐᓂᕋᐅᖅᑕᐅᓕᕋᐃᒻᒪᑕ 


(CITES) ᑲᓇᑕᒥ. 

ᓄᓇᕗᑦ ᑐᙵᕕᒃᑯᑦ ᐊᑐᓕᖁᔨᔾᔪᑎᖏᑦ: 


- ᓄᓇᕗᑦ ᑐᙵᕕᒃᑯᑦ ᐊᑐᓕᖁᔨᔾᔪᑎᓖᑦ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᕿᒥᕐᕈᖁᓪᓗᒋᑦ 


ᐊᐅᓚᑦᑎᒍᑕᐅᕙᑦᑐᒥᒃ ᑑᒑᓕᓐᓅᖓᔪᒥᒃ ᒪᓕᑦᑐᒋᑦ ᐊᐅᔭᒃᑯᑦ ᕿᓚᓗᒐᖃᕐᓂᐅᕙᑦᑐᑦ 


ᖃᐅᔨᓴᑦᑎᐊᓪᓚᕆᓪᓗᒋᑦ ᐱᖓᓱᓂᑦ ᐊᕐᕌᒍᓂᑦ ᐃᓗᐊᓂ ᓄᑖᑦ ᑲᔪᓯᑎᑦᑎᕙᓪᓕᐊᒍᑕᐅᓂᐊᖅᑐᑦ, ᐊᒻᒪᓗ 


ᐃᒪᕐᒥᐅᑕᓕᕆᔨᒃᑯᑦ ᑲᒪᓗᑎᒃ ᑐᑭᓯᐅᒪᔾᔪᑎᔅᓴᓂᑦ ᓄᐊᑦᑎᓂᕐᒥᒃ ᐊᒻᒪᓗ ᖃᐅᔨᓴᕈᑕᐅᔭᕆᐊᓕᒻᒥᒃ 


ᕿᒥᕐᕈᓂᕐᒧᑦ. ᕿᒥᕐᕈᓂᖅ ᐱᖃᓯᐅᔾᔨᔭᕆᐊᓕᒃ ᓈᒪᔪᒥᒃ ᖃᐅᔨᓴᕐᓂᕐᒥᒃ ᑕᒪᒃᑮᓐᓂᒃ ᐃᓄᐃᑦ ᐊᖑᓇᓱᓐᓂᕐᒧᑦ 


ᐱᐅᓯᕆᕙᑦᑕᖏᓐᓂᒃ ᐊᒻᒪᓗ ᓱᑯᑦᑎᖏᓐᓂᒃ, ᐊᒻᒪᓗ ᓴᐳᔾᔨᓂᕐᒧᑦ ᐱᔾᔪᑕᐅᓯᒪᔪᒥᒃ ᑲᑎᓪᓗᒋᑦ 


ᐊᖑᓇᓱᑦᑕᐅᖃᑦᑕᕈᓐᓇᖅᑐᓄᑦ ᑕᒪᑐᒧᖓ ᑐᕌᖓᔪᓄᑦ ᒪᓕᑦᑐᒍ ᑎᑎᕋᕐᓯᒪᓂᖓ 5.3.3 ᓄᓇᕗᒥ 


ᓄᓇᑖᕐᓂᕐᒧᑦ ᐊᖏᕈᑎᓂᑦ. ᖃᐅᔨᒪᔾᔪᑎᔅᓴᖅ ᐱᒻᒪᕆᐅᔪᓄᑦ ᓈᒻᒪᖏᓐᓂᖏᑦ ᐊᐅᔭᒃᑯᑦ 


ᕿᓚᓗᒐᖃᕐᓂᐅᕙᑦᑐᑦ ᐃᓱᒪᒋᔭᐅᒋᐊᑦᑎᐊᕆᐊᖃᓪᓚᕆᑦᑐᑦ ᖃᐅᔨᓴᕐᓂᕐᒥ ᐱᔾᔪᑕᐅᓯᒪᔪᒥᒃ. 


ᐊᑐᖅᑕᐅᔫᒥᔭᖃᑦᑕᕆᐊᖃᖅᑐᓂᓗ ᐱᖓᓱᑦ-ᐊᕐᕌᒍᑦ ᓈᓪᓕᕋᐃᑉᐸᑕ ᓄᓇᕗᒥ ᐆᒪᔪᓕᕆᔨᕐᔪᐊᑦ 


ᑲᑎᒪᔨᖏᓐᓄᑦ ᕿᒥᕐᕈᖃᑦᑕᕐᓂᖅ ᑭᖑᓂᐊᒍᑦ ᐱᖓᓲᔪᖅᑐᑲᓐᓃᑦ ᐊᕐᕌᒍᐃᑦ ᐅᖓᑖᓄᑦ. ᐃᒪᕐᒥᐅᑕᓕᕆᔨᒃᑯᑦ 


ᑐᔅᓯᕋᐅᑎᖓᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ ᓴᖅᑭᑦᑎᑦᑎᒐᔭᕐᖓᑦ ᐊᒥᓱᑲᓪᓚᓐᓂᑦ ᓯᕗᓪᓕᕐᐹᒥ ᐊᐅᓚᑦᑎᓂᕐᒧᑦ 


ᐸᕐᓇᐅᑎᓂᑦ, ᓲᕐᓗ ᐊᐅᓚᑦᑎᕕᓐᓂᑦ, ᒪᕐᕈᐃᓕᖅᑲᖓᔪᒥᒃ ᓂᕕᖓᑖᖃᖅᑎᑦᑎᒍᑎᖃᖃᑦᑕᓂᕐᒥᒃ (ᑎᓴᒪᓂᑦ 


ᓄᓇᓕᓐᓂᑦ), ᐊᖑᓇᓱᕝᕕᐅᖃᑦᑕᕋᔭᖅᑐᓂᑦ ᑕᐃᒃᑯᓄᖓ ᓄᓇᓕᓐᓄᑦ, ᐱᔭᕆᐊᑐᔪᒥᒃ 


ᐋᖅᑭᔅᓯᒍᑕᐅᖃᑦᑕᓂᐊᖅᑐᒥᒃ ᐊᒻᒪᓗ ᓂᕕᖓᑖᓂᑦ ᑐᓂᓯᒍᑕᐅᖃᑦᑕᓂᐊᖅᑐᒥᒃ ᐊᑐᐊᒐᕐᒥᒃ. ᑖᓐᓇ ᓄᑖᖅ 


ᐊᑐᖅᑕᐅᖃᑦᑕᓂᐊᖅᑐᖅ ᓇᐅᑦᑎᓱᖅᑕᐅᖏᓐᓇᖃᑦᑕᕆᐊᖃᙳᓱᒻᒪᑦ ᐊᒻᒪᓗ ᐋᖅᑭᒋᐊᖅᑕᐅᖃᑦᑕᕐᓗᓂᓗ 


ᐊᐅᓚᑦᑎᔾᔪᑦᑕᐅᑦᑎᐊᖏᓐᓇᕋᓗᐊᕐᒪᖔᑕ ᑑᒑᓕᓕᕆᓂᕐᒧᑦ ᖃᐅᔨᒪᔭᑦᑎᐊᖃᑦᑕᓂᐊᕐᖓᑦ. 


- ᐃᒪᕐᒥᐅᑕᓕᕆᔨᒃᑯᑦ ᑲᑦᑐᖓᐃᕈᑎᖃᕆᐊᖃᕐᒥᔪᑦ ᐅᐸᓗᖓᐃᔭᐃᓂᕐᒧᑦ, ᐱᖓᓱᑦ ᑕᖅᑮᑦ ᐃᓗᐊᓂ 


ᑭᖑᓪᓕᕐᐹᒥ ᑐᑭᑖᕈᑕᐅᓚᐅᖅᑎᓪᓗᒋᑦ ᑖᒃᑯᐊ ᑲᒪᒋᔭᐅᔪᑦ, ᑲᔪᓯᑎᑦᑎᕙᓪᓕᐊᓂᕐᒧᑦ ᐸᕐᓇᐅᒻᒥᑦ ᓄᑖᕐᒧᑦ 


ᐊᑐᖅᑕᐅᖃᑦᑕᓂᐊᓕᖅᑐᒧᑦ, ᐱᖃᓯᐅᑎᓪᓗᒋᑦ ᑕᒪᒃᑮᒃ ᐱᓕᕆᐊᔅᓴᐃᑦ ᐸᕐᓇᑕᐅᓯᒪᔪᑦ ᐊᒻᒪᓗ 


ᐋᖅᑭᑎᐊᕐᓯᒪᒧᑦ ᑮᓇᐅᔭᑦ ᐊᑐᖅᑐᔅᓴᑦ ᐱᓕᒻᒪᔅᓴᐃᓂᕐᒧᑦ ᓇᐅᑦᑎᓱᕐᓂᒧᓪᓗ ᐆᒪᔪᕐᓂᐊᑎᒃᑯᑦ 


ᐃᖅᑲᓇᐃᔭᖅᑎᖏᓐᓄᑦ ᐊᐅᓚᑦᑎᖃᑦᑕᓂᐊᖅᑐᓄᑦ ᐋᖅᑭᔅᓯᖃᑦᑕᓂᕐᒥᒃ ᓂᕕᖓᑖᖑᓂᐊᖅᑐᓂᒃ 


ᑐᓴᖅᑎᑦᑎᖃᑦᑕᓂᕐᒥᓪᓗ ᐃᒪᕐᒥᐅᑕᓕᕆᔨᒃᑯᓐᓂᒃ ᑕᒪᒃᑯᐊ ᓂᕆᐅᒋᔭᐅᙳᓱᒻᒪᑕ. 


 


ᑎ) ᑐᑭᑖᕈᑎᖃᕐᓂᖅ ᐃᓱᒪᒋᔭᐅᒋᐊᖁᓪᓗᒋᑦ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᕈᓐᓇᖅᑐᑦ ᑖᒃᑯᓄᖓ ᐃᒪᕐᓄᑦ Parry 


Channel, Jones Sound ᐊᒻᒪᓗ Smith Sound ᑑᒑᓕᑦᑕᖃᕐᓂᐅᕙᑦᑐᓄᑦ 


ᑲᑎᒪᔩᑦ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᕈᓐᓇᖅᑐᓂᑦ ᑐᑭᑖᕈᑎᖃᕆᐊᖃᕐᓂᐊᕐᒪᖔᑕ 


ᐃᒪᕐᒥᐅᑕᓕᕆᔨᒃᑯᑦ ᑐᔅᓯᕋᐅᑎᓖᑦ, ᑖᒃᑯᑑᓪᓗᑎᒃ ᑑᒑᓕᑦᑕᖃᕐᓂᐅᕙᑦᑐᓂᑦ ᓴᓐᓂᕈᑎᐅᑉ ᐃᒪᖓᓂ, ᑑᒑᓕᓐᓄᑦ Parry 


Channel-ᒥ, Jones Sound-ᒥ Smith Sound-ᒥᓗ ᑖᒃᑯᐊ ᓱᓕ ᒪᓕᒋᐊᖃᕐᖓᑕ ᓄᓇᕗᒥ ᓄᓇᑖᕐᓂᕐᒧᑦ 


ᐊᖏᕈᑎᑕᖃᓚᐅᖅᑎᓐᓇᒍ ᑰᑕᐅᓚᐅᕐᓯᒪᔪᓄᑦ (ᑕᑯᓗᒍ ᒪᑉᐱᖓᖅ 12, ᐸᕐᓇᑕᐅᒋᐊᙵᕐᓯᒪᔪᓂᑦ).  


ᓯᕗᒧᐊᑦᑎᑕᐅᖁᓪᓗᒍ ᑖᓐᓇ, ᐃᒪᕐᒥᐅᑕᓕᕆᔨᒃᑯᑦ ᑐᙵᕕᖃᒐᓱᐊᕐᖓᑕ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ 


ᐊᓯᔾᔨᐸᓪᓕᐊᓂᕐᒧᑦ ᑎᑎᕋᖅᑕᐅᓯᒪᔪᒥᒃ ᐊᖏᕈᑏᑦ ᐊᑐᓯᓚᐅᖅᑎᓐᓇᒋᑦ ᑰᑕᐅᖃᑦᑕᓚᐅᕐᓯᒪᔪᓂᑦ (ᑎᑎᕋᕐᓯᒪᓂᖓ 5.6.4). 


19ᓂᑦ ᐊᕐᕌᒍᓂᑦ ᐃᒪᕐᒥᐅᑕᓕᕆᔨᒃᑯᑦ ᑲᒪᒋᔭᖃᕐᓯᒪᒻᒪᑕ ᑖᔅᓱᒥᖓ ᑎᑎᕋᕐᓯᒪᔪᒥᒃ 


ᐱᕕᖃᖅᑎᑦᑎᖃᑦᑕᖅᑐᒥᓂᐅᒋᐊᔅᓴᖏᓐᓂᒃ ᑰᑕᓂᑦ ᓄᓇᑖᕈᑏᑦ ᐊᑎᓕᐅᖅᑕᐅᓚᐅᙱᓐᓂᖏᓐᓂ ᑲᔪᓯᒐᔭᕆᐊᖓᓗ, 


ᐅᑕᖅᑭᓗᑎᒃ ᖃᓄᖅᑑᕈᑕᐅᒐᔭᖅᑐᒥᒃ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ, ᐃᓱᒪᔅᓴᕐᓯᐅᕈᑎᖃᕆᐊᑐᒐᑎᒃ ᐃᓄᐃᑦ 


ᐱᔪᓐᓇᐅᑎᖏᓐᓂᒃ. ᐊᐅᓱᐃᑦᑐᕐᒥᐅᑦ ᑰᑕᖓᑦ ᑕᒪᒃᑯᓄᖓ ᑑᒐᓕᓐᓄᑦ ᓱᕐᕋᓚᐅᕐᓯᒪᙱᓕᒫᕐᖓᑦ ᑕᐃᒪᙵᑦ 


ᐋᖅᑭᑦᑕᐅᓚᐅᕐᓯᒪᒻᒪᑦ 1975ᒥ. 

ᓄᓇᕗᑦ ᑐᙵᕕᒃᑯᑦ ᑕᑯᓐᓈᖅᑕᖓᓂ, ᐊᑯᓂᐅᓗᐊᖅᑐᐊᓘᓯᒪᓕᕐᖓᑦ, ᐊᒻᒪᓗ ᐱᓇᓱᐊᕈᑕᐅᓯᒪᓗᐊᓕᖅᑐᓂ 


ᐊᐅᓚᑦᑎᓂᕐᒧᑦ ᐸᕐᓇᐅᒻᒥᑦ ᑲᒪᓂᖅ “ᓈᒪᔪᒫᕐᓂᐊᕐᓯᒪᑎᓪᓗᒍ” (ᑐᑭᑖᖁᔨᔾᔪᑎᒥᒃ, ᒪᑉᐱᒐᖅ 5ᒥ), ᑲᑎᒪᔩᑦ 


ᐊᑐᖅᑕᐃᓕᖁᑐᐃᓐᓇᖅᑐᒋᑦ ᓈᓴᐅᑎᑎᒍᑦ ᑐᑭᕈᑎᖃᕐᓂᕐᒥᒃ ᑕᒪᑐᒥᖓ ᐱᓕᕆᐊᖑᔪᒥᒃ ᐊᑕᐅᓯᕐᓂᑦ ᑑᒑᓕᓐᓂᑦ 


“ᑲᑎᙵᐅᐸᑦᑐᓂᑦ” ᓄᓇᕗᑦ ᐃᓗᐊᓂ. ᐊᐅᓱᐃᑦᑐᕐᒥ ᐊᖑᓇᓱᑦᑏᑦ ᐃᑉᐱᒋᔭᐅᑦᑎᐊᓂᕐᓴᐅᒋᐊᖃᕋᓗᐊᕐᖓᑕ 


ᐱᔪᓐᓇᐅᑎᖏᓐᓄᑦ. ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᓯᕕᑭᓗᐊᖅᑲᑦ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᕈᓐᓇᖅᑐᓄᑦ 


ᑐᑭᑖᕈᑎᖃᕐᓂᕐᒥᒃ ᑖᒃᑯᓄᖓ “ᑲᑎᙵᐅᐸᑦᑐᓄᑦ” ᑑᒑᓕᓐᓄᑦ, ᕿᓚᒥᐅᓗᐊᖅᑯᖅ ᑕᐃᒪ ᓄᓇᕗᒥ ᐆᒪᔪᓕᕆᔨᕐᔪᐊᑯᓐᓄᑦ 


ᑲᑎᒪᔨᓄᑦ ᐃᓱᒪᔅᓴᕐᓯᐅᕈᑎᖃᕆᐊᔅᓴᖅ ᑲᔪᓯᑎᑦᑎᒐᔭᕐᓂᕐᒥᒃ ᑑᒑᓕᓕᕆᓂᕐᒧᑦ ᐸᕐᓇᐅᒻᒥᑦ ᓄᓇᕗᑦ ᐃᓗᐊᓂ.   


ᐊᒻᒪᓗ ᓱᓕ, ᓄᓇᕗᑦ ᑐᙵᕕᒃᑯᑦ ᐃᖅᑯᓪᓕᐅᑎᖃᕐᓯᒪᔪᑦ ᔫᓂ 8 2012ᒥ ᑎᑎᖅᑲᖓᓐᓂᒃ ᑲᑎᒪᔨᓄᑦ, ᑲᑎᒪᔩᑦ 


ᑲᑦᑐᖓᐃᕈᑎᖃᑐᐊᖅᑲᑕ ᕿᒥᕐᕈᓛᕐᓂᐊᓂᕐᒧᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᑕᖃᓚᐅᖅᑎᓐᓇᒍ 


ᑭᓪᓕᖃᖅᑎᑦᑎᒍᑕᐅᔪᒥᒃ ᒪᓕᑦᑐᒍ ᑎᑎᕋᕐᓯᒪᓂᖓ 5.6.4, ᐱᓂᐊᕐᓂᖃᕆᐊᓖᑦ “ᒪᓕᓪᓗᑎᒃ [ᐃᓚᖓ 5]”. ᑖᓐᓇ ᑐᑭᓕᒃ 


ᓈᓴᐅᑎᓄᑦ ᑐᑭᑖᕈᑕᐅᔪᓐᓇᖅᑐᑐᐊᑦ ᐊᑐᐃᓐᓇᐅᔪᑦ ᑲᑎᒪᔨᓄᑦ ᐱᔾᔪᑎᒋᓪᓗᒋᑦ ᑖᒃᑯᓄᖓ “ᑲᑎᙵᐅᐸᑦᑐᓄᑦ” 


ᑑᒑᓕᓐᓄᑦ ᐋᖅᑮᓂᖅ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᕈᓐᓇᖅᑐᓄᑦ ᑐᑭᓯᓯᒪᑦᑎᐊᕐᓗᑎᒃ ᐊᑐᖅᑎᑕᐅᒐᓗᐊᕐᒪᖔᖅ 


ᐋᒡᒐᓘᓐᓃᑦ ᑎᑎᕋᕐᓯᒪᓂᖓᓂ 5.3.3(a) ᓄᓇᕗᒥ ᓄᑖᕐᓂᕐᒧᑦ ᐊᖏᕈᑎᓃᑦᑐᖅ, ᐊᒻᒪᓗ ᑕᐃᒪᐃᑉᐸᑦ, ᖃᓄᑎᒋ 


ᑲᑎᓪᓗᒋᑦ ᐊᖑᓇᓱᖃᑦᑕᐅᖃᑦᑕᓂᐊᖅᑐᑦ ᐋᖅᑭᓯᒪᓂᐊᕐᒪᖔᖅ.  


ᑲᑎᒪᔩᑦ ᑲᑦᑐᖓᐃᕈᑎᖃᖅᑲᑕ ᕿᒥᕐᕈᓛᕐᓂᐊᓂᕐᒧᑦ ᐊᐅᓱᐃᑦᑐᕐᒥ ᑰᑕᒥᒃ, ᓇᓖᕌᕋᔅᓴᖅᑕᖃᙱᑦᑐᖅ ᑲᔪᓯᑎᑦᑎᓂᕐᒧᑦ 


ᑰᑕᒥᒃ ᐋᖅᑮᔾᔮᖏᓪᓗᑎᒃ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᕋᔭᖅᑐᓂᑦ. 


ᐱᔾᔪᑕᐅᔪᖅ  


ᑲᑎᒪᔩᑦ ᐊᖏᖃᑎᖃᖅᑲᑕ ᓄᓇᕗᑦ ᑐᙵᕕᒃᑯᓐᓂ ᑲᑎᒪᔩᑦ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᕋᔭᖅᑐᓂᑦ ᑖᒃᑯᓄᖓ 


“ᑲᑎᙵᐅᐸᑦᑐᓄᑦ” ᑐᑭᑖᕈᑎᖃᕆᐊᖃᖅᑐᒋᓕᖅᑐᒋᑦ, ᐃᒪᕐᒥᐅᑕᓕᕆᔨᒃᑯᑦ ᖃᐅᔨᒍᑎᒋᓯᒪᔭᖏᑦ ᐊᒻᒪᓗ ᐱᔾᔪᑎᖏᑦ 


ᖃᐅᔨᓴᖅᑕᐅᔭᕆᐊᖃᕐᖓᑕ ᑐᑭᓯᔭᐅᒐᔭᕐᖓᑕ ᑐᑭᓯᓯᒪᑦᑎᐊᕐᓗᑎᒃ ᑐᑭᑖᕈᑎᖃᕆᐊᖃᕋᔭᕐᒪᖔᑕ, ᐅᕝᕙᓘᓐᓃᑦ ᖃᓄᑎᒋ, 


ᑐᑭᑖᕈᑎᖃᕋᔭᕐᒪᖔᑕ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᕆᐊᖃᕋᔭᖅᑐᓂᒃ. 


ᓈᒻᒪᑦᑐᓕᓂᕐᒥᒃ, ᓄᓇᕗᑦ ᑐᙵᕕᒃᑯᑦ ᑐᑭᓯᔪᑦ ᐃᒪᕐᒥᐅᑕᓕᕆᔨᒃᑯᑦ ᐊᑐᖅᑕᐃᓕᓇᓱᑐᐃᓐᓇᕆᐊᖃᕐᖓᑕ ᓄᓇᕗᒥ 


ᓄᓇᑖᕐᓂᕐᒧᑦ ᐊᖏᕈᑎᓂᑦ ᑐᑭᓯᓯᒪᑦᑎᐊᕐᓗᑎᒃ ᖃᐅᔨᓴᕐᓂᕐᒥᒃ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᕈᓐᓇᖅᑐᓂᑦ ᑖᒃᑯᓂᖓ 


“ᑲᑎᙵᐅᐸᑦᑐᓂᒃ” ᐱᑦᑎᐊᕐᓗᑎᒃ ᐱᔾᔪᑎᒋᓪᓗᒍ ᖁᓚᕐᓇᕐᖓᑦ ᓇᓪᓕᐊᑐᐃᓐᓇᖅ ᑲᑎᓪᓗᒋᑦ 


ᐊᖑᓇᓱᑦᑕᐅᖃᑦᑕᕈᓐᓇᖅᑐᑦ ᑭᓪᓕᖃᖅᑎᑦᑎᒐᔭᕐᒪᖔᑦ ᐃᓄᐃᑦ ᐊᖑᓇᓱᖃᑦᑕᕐᓂᖏᓐᓂᒃ “ᑕᐃᒪᐃᒋᐊᖃᓪᓚᕆᑦᑎᓪᓗᒋᑦ 


ᑭᓯᐊᓂ ᑎᑭᐅᒪᓗᑎᒃ … ᐊᑐᖅᑎᑦᑎᓗᑎᒃ ᓴᐳᔾᔨᓂᕐᒥᒃ ᐱᔾᔪᑎᖃᕐᓗᑎᒃ” (ᑎᑎᕋᕐᓯᒪᓂᖓ 5.3.3(a)).  


ᐃᒪᕐᒥᐅᑕᓕᕆᔨᒃᑯᑦ ᓴᖅᑭᑎᑦᑎᓯᒪᙱᒻᒪᑕ ᖃᐅᔨᒪᔾᔪᑎᔅᓴᒥᒃ ᖃᐅᔨᒪᔭᐅᔪᒥᒃ ᐅᕝᕙᓘᓐᓃᑦ ᑲᖐᒋᔭᐅᔪᒥᒃ 


ᐃᓱᒫᓗᓇᖅᑐᒥᒃ ᑕᒪᒃᑯᓄᖓ ᐆᒪᔪᓂᑦ ᐊᑐᖅᑎᓪᓗᒋᑦ ᐊᕐᕌᒋᑦ 1975ᒥ ᒫᓐᓇᒧᑦ ᑎᑭᑦᑐᒍ, ᓲᕐᓗ ᖃᐅᔨᒪᔾᔪᑎᔅᓴᒥᒃ 


ᖃᑦᑏᓐᓇᕈᕐᐸᓪᓕᐊᓕᕐᒪᖔᑕ ᓈᓴᐅᑎᑎᒍᑦ ᐅᕝᕙᓘᓐᓃᑦ ᐊᓐᓇᐅᒪᒍᓐᓇᐃᓪᓕᕙᓪᓕᐊᒻᒪᖔᑕ ᐅᕝᕙᓘᓐᓃᑦ 


ᕿᑐᕐᖏᐅᕈᓐᓇᕐᓂᖏᓐᓂ.  


ᓱᓕᓪᓗᓂᓗ, ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑎᖏᑕ ᖃᐅᔨᒪᔾᔪᑎᖏᑦ ᐅᔾᔨᕐᓇᕋᔭᕋᓗᐊᕐᖓᑕ ᓴᓐᓂᕈᑎᐅᑉ ᐃᒪᖓᓂ 


ᑑᒑᓖᑦ ᐊᒥᓱᕈᕐᐹᓪᓕᕐᓯᒪᓂᖏᓐᓂᒃ ᒪᕐᕈᐊᑎᕐᓯᒪᓪᓗᑎᒃ 1975ᒥᓂᑦ. ᐃᒪᕐᒥᐅᑕᓕᕆᔨᒃᑯᑦ ᑐᓴᖅᑎᑦᑎᓯᒪᒻᒪᑕ 


ᐊᑦᑐᐊᓂᖏᓐᓂᒃ ᑑᒑᓖᑦ ᐊᐅᔭᒃᑯᑦ ᑕᒫᓃᓲᓂᑦ ᐊᓯᖏᓐᓄᑦ ᓴᓐᓂᕈᑎᐅᑉ ᐃᒪᖓᓂ ᑑᒑᓕᓐᓄᑦ ᖃᐅᔨᒪᔭᐅᙱᒻᒪᑦ. ᑖᒃᑯᐊ 


ᐃᒪᐃᑦ Parry Channel, Jones Sound ᐊᒻᒪᓗ Smith Sound ᕿᓚᓗᒐᖃᕐᓂᐅᕙᑦᑐᑦ ᓴᓐᓂᕈᑎᐅᑉ 


ᐃᒪᖓᓂᒥᐅᑕᐅᑉᐸᑕ ᑑᒑᓕᖏᑦ, ᑖᒃᑯᐊ ᐊᒥᓱᕈᕐᐸᓪᓕᐊᓯᒪᒍᓇᖅᑯᑦ ᖃᑦᑏᓐᓇᕈᕐᐸᓪᓕᐊᓯᒪᖔᕋᑎᒃ. 


ᑕᐃᒫᒃ ᑎᑎᕋᕐᓯᒪᒻᒪᑦ ᖁᓛᓂ (4 (b)) ᓄᓇᕗᑦ ᑐᙵᕕᒃᑯᑦ ᓂᕆᐅᒻᒪᑕ ᐊᐅᓱᐃᑦᑐᕐᒥ ᓈᓚᓐᓂᕐᒥ ᐱᖃᑕᐅᓂᐊᖅᑐᑦ 


ᑐᓴᖅᑎᑦᑎᓂᐊᕆᐊᖏᑕ ᑲᑎᒪᔨᓂᑦ ᑕᑯᖃᑦᑕᕐᓯᒪᓂᖏᓐᓂᒃ ᐊᕐᓇᕐᓗᓂᑦ ᕿᓚᓗᒐᕋᓛᖏᓐᓂᓪᓗ ᐊᐅᓱᐃᑦᑑᑉ ᐃᒪᖓᓂ 


(Jones Sound) ᒫᓐᓇᓕᖅᑐᖅ, ᓇᓗᓇᐃᕐᓯᒍᑕᐅᓂᐊᖅᑐᓂ ᐱᑕᖃᐃᓐᓇᖃᑦᑕᕐᓂᖏᓐᓂᒃ ᖃᓄᐃᓐᓂᖏᓐᓂᓪᓗ ᑖᒃᑯᐊ.  

ᑲᖐᒋᔭᖃᖅᑐᑎᒃ ᐊᐃᕙᒍᑎᖃᕐᓂᕐᒥᒃ ᐊᒥᓲᙱᑦᑐᓂᑦ ᐊᒻᒪᓗ ᑕᐃᒪᐃᒻᒪᑦ ᐃᓱᒫᓗᓇᖅᑐᓂᑦ ᐱᑕᖃᖅᑐᒥᓂᐅᔭᕆᐊᖓ 


ᐆᒪᔪᓂᑦ ᑕᒪᒃᑯᓇᓂ ᐊᐅᔭᒃᑯᑦ ᐱᑕᖃᓲᓂᑦ, ᖃᐅᔨᓴᕐᓂᕐᒥ ᐃᓱᒪᒋᔭᖃᕆᐊᖃᕋᔭᖅᑐᑦ ᐱᔾᔪᑎᔅᓴᖃᑦᑎᐊᕐᓗᑎᒃ 


ᓂᕆᐅᓇᖅᑐᓂᑦ ᐊᖑᓇᓱᖃᑦᑕᖅᑲᑕ ᐊᐅᓱᐃᑦᑐᕐᒥᐅᑦ ᐃᓱᒫᓗᓇᓪᓚᕆᒃᑲᔭᕆᐊᖓ ᑕᐃᒪᐃᑦᑐᓄᑦ. (ᑲᑎᓪᓗᒋᑦ 


ᐊᖑᓇᓱᑦᑕᐅᔪᓐᓇᖅᑐᑦ ᐋᖅᑮᔾᔪᑕᐅᒐᔭᙱᑦᑐᖅ ᖁᕝᕙᓯᓗᐊᕆᐊᖃᕐᓂᐊᖅᑲᑦ ᐊᖑᓇᓱᖃᑦᑕᕐᓂᖅ 


ᑎᑭᑕᐅᔪᓐᓇᕋᔭᖅᑐᓴᐅᙱᒻᒪᑦ. ᑭᓪᓕᖃᖅᑎᑦᑎᐸᑦᑕ ᑎᑭᐅᒪᑎᑦᑎᒐᔭᕐᖓᑕ “ᑎᑭᐅᒪᕕᒋᒋᐊᓕᖓᓐᓄᑦ” ᒪᓕᑦᑐᒍ 


ᑎᑎᕋᕐᓯᒪᓂᖓ 5.3.3.) ᑕᕝᕙᓂ ᐃᒪᕐᒥᐅᑕᓕᕆᔨᒃᑯᑦ ᑐᔅᓯᕋᐅᑎᖏᑦ ᓴᖅᑭᔮᖅᑎᑎᙱᑎᐊᕐᖓᑕ ᖃᐅᔨᒪᔾᔪᑎᔅᓴᓂᑦ 


ᐅᕝᕙᓘᓐᓃᑦ ᖃᐅᔨᒪᔭᐅᔪᓃᙶᖅᑐᓂᑦ ᐃᓱᒫᓗᓇᕋᔭᙳᐊᖅᑐᓂᑦ. ᐅᔾᔨᓇᖅᑐᖃᙱᒻᒪᑦ ᐃᒪᕐᒥᐅᑕᐅᓕᕆᔨᒃᑯᑦ 


ᑐᔅᓯᕋᐅᑎᖏᓐᓂᒃ ᐃᓱᒪᓇᖅᑐᓂᒃ ᐊᖑᓇᓱᖃᑦᑕᕐᓂᖏᑦ ᐊᐅᓱᐃᑦᑐᕐᒥᐅᑦ ᐊᖑᓇᓱᑦᑎᖏᑦ ᐃᓱᒫᓗᓇᖅᑎᑎᒻᒪᖔᑕ 


ᖃᓄᐃᑕᐅᓪᓚᕆᒍᓐᓇᕐᓂᖏᓐᓄᑦ ᑑᒑᓕᓐᓄᑦ ᑕᒪᒃᑯᓄᖓ. ᓇᓗᓇᐃᕐᓯᒪᔪᑐᐊᑦ ᐱᔾᔪᑎᖃᓗᐊᖅᑐᑑᔮᖅᑐᑦ 


ᑐᑭᑖᖁᔨᔾᔪᑎᖏᓐᓂ ᐃᒪᐃᓕᖓᔪᑦ:  


ᐅᔾᔨᓱᑦᑎᐊᕋᓱᓪᓗᓂ ᐱᓇᓱᐊᕋᓱᓐᓂᖅ ᐃᖃᓗᓕᕆᓂᕐᒥ ᑲᓱᖅᑎᑦᑎᓂᐅᒻᒪᑦ ᐊᖑᓇᓱᖃᑦᑕᓂᕐᒧᑦ 


ᐊᑐᓕᖁᔨᔾᔪᑕᐅᓯᒪᔪᓂᑦ ᑲᑎᙵᐅᐸᑦᑐᓂᑦ ᖃᐅᔨᓴᕐᓂᕐᒥ ᑐᑭᓯᐅᒪᔾᔪᑎᔅᓴᓂᑦ. ᖃᑦᑏᓐᓇᐅᓂᕐᓴᓂᑦ 


ᐊᖑᓇᓱᑦᑕᐅᖃᑦᑕᕋᔭᖅᑐᓂᑦ ᐊᑐᓕᖁᔨᔾᔪᑎᓖᑦ ᑲᑎᙵᐅᐸᑦᑐᓂᑦ ᖃᐅᔨᓴᕈᑕᐅᔪᑦ ᓇᓗᓇᖅᑎᓪᓗᒋᑦ, 


ᐊᑦᑐᖅᑕᐅᑲᒻᒪᖁᓇᒋᑦ ᐃᖃᓗᐃᑦ ᐅᕝᕙᓘᓐᓃᑦ ᐃᒪᕐᒥᐅᑕᐃᑦ ᐆᒪᔪᑦ ᑲᑎᙵᐅᐸᑦᑐᑦ ᐅᕝᕙᓘᓐᓃᑦ ᐆᒪᓂᓖᑦ 


ᐊᕙᑎᖏᑦ. ᑲᑎᙵᐅᐸᑦᑐᓂᒃ ᖃᐅᔨᓴᕈᑕᐅᓯᒪᔪᖃᑦᑎᐊᖏᑉᐸᑦ ᐊᑐᖅᑕᐅᔭᕆᐊᖃᙱᑦᑐᑦ 


ᑭᖑᕙᕆᐊᖅᑎᑦᑎᒍᑕᐅᓯᒪᓗᑎᒃ (ᐅᕝᕙᓘᓐᓃᑦ ᐊᑐᙲᓐᓇᕈᑕᐅᔭᕆᐊᖃᙱᑦᑐᑦ) ᐊᐅᓚᑦᑎᓂᕐᒧᑦ 


ᖃᓄᖅᑑᕈᑕᐅᔭᕆᐊᓕᓐᓂᑦ. ᑖᓐᓇ ᐱᓇᓱᐊᕈᑕᐅᔪᖅ ᓇᒥᓕᒫᖅ ᓈᒻᒪᒋᔭᐅᓯᒪᒻᒪᑦ ᐃᓚᒋᔭᐅᓪᓚᕆᓐᓂᖓᓂᒃ 


ᑲᔪᓰᓐᓇᑎᑦᑎᓂᕐᒥᒃ ᐃᖃᓗᓕᕆᖃᑦᑕᓂᕐᒥᒃ.” (ᒪᑉᐱᒐᖅ 2)  


 


ᓄᓇᕐᔪᐊᕐᒥ ᑲᑎᒪᔩᑦ ᐆᒪᔪᓂᑦ ᓂᐅᕕᐊᔅᓴᐅᒍᓐᓃᑎᑦᑎᓲᑦ ᐃᓱᒫᓗᓇᕐᓯᓂᕋᖅᑕᐅᒐᐃᒻᒪᑕ (CITES) ᐊᒻᒪᓗ 


ᖃᐅᔨᓴᕐᓂᖅ ᑲᔪᓰᓐᓇᕈᓐᓇᕐᓂᖓᓂᒃ ᑲᓇᑕᒥᐅᑦ ᑑᒑᓕᓐᓂᑦ ᐊᖑᓂᖃᑦᑕᕐᓂᖏᓐᓂᒃ 


… 


ᐊᑐᓂᑦ ᑑᒑᓕᓕᕆᕖᑦ ᐃᓱᒪᒋᔭᐅᓯᒪᒻᒪᑕ ᐊᑐᓃᓕᖓᔪᒥᒃ ᐱᔾᔪᑎᒋᓪᓗᒍ CITES ᐊᑦᑕᓇᖅᑐᒦᓐᓂᕋᐃᓪᓗᑎᒃ 


ᖃᐅᔨᓯᒪᓂᕋᖅᑐᑎᒃ ᐊᑐᖅᑐᑎᒃ ᑐᑭᓯᐅᒪᔾᔪᑎᔅᓴᓂᑦ ᐊᑐᐃᓐᓇᐅᔪᓂᑦ ᐱᔾᔪᑎᒋᓪᓗᒋᑦ ᐆᒪᔪᐃᑦ 


ᓇᓚᐅᑦᑖᖅᑕᐅᓯᒪᔪᑦ ᓈᓴᐅᑎᑎᒍᑦ, ᐊᑐᓕᖁᔨᔾᔪᑕᐅᓯᒪᔪᑦ TALC, ᐊᒻᒪᓗ ᑎᑎᕋᖅᑕᐅᓯᒪᔪᑦ 


ᐊᖑᓂᒃᑕᐅᖃᑦᑕᕐᓯᒪᔪᑦ ᐊᒥᓲᓂᖏᑦ ᑕᓪᓕᒪᓂᑦ ᐊᕐᕌᒍᓂᑦ ᐊᓂᒍᖅᑐᓂᑦ. ᑖᓐᓇ ᐱᔾᔪᑎᒋᓪᓗᒍ ᖃᐅᔨᓴᕐᓂᖅ, 


CSAS ᐅᖃᐅᔾᔨᒋᐊᕈᑎᒋᓯᒪᔭᖓ ᓇᓗᓇᐃᕐᓯᓯᒪᒻᒪᑕ ᑖᒃᑯᓂᖓ ᓴᐳᔾᔨᓂᕐᒧᑦ ᐃᓱᒫᓘᑎᓂᑦ 2010ᒥ ᑎᓴᒪᓂᑦ 


ᐱᖓᓲᔪᖅᑐᓂᑦ ᑑᒑᓕᓕᕆᕕᐅᕙᑦᑐᓂᑦ:  


… 


 ᐱᔾᔪᑎᒋᓪᓗᒍ ᑐᑭᓯᐅᒪᔾᔪᑎᔅᓴᖅᑕᖃᑦᑎᐊᖏᓐᓂᖓ ᐅᑯᓇᓂ ᐃᒪᕐᓂᑦ Parry Channel, Jones Sound, 


ᐊᒻᒪᓗ 


Smith Sound ᑑᒑᓕᓕᕆᕕᐅᕙᑦᑐᓂᑦ, ᑲᔪᓰᓐᓇᕈᓐᓇᖅᑎᑕᐅᓂᐊᕐᒪᖔᑕ ᒫᓐᓇ ᐊᖑᓂᒃᑕᐅᕙᑦᑐᑦ, 


ᓇᓗᓇᐃᖅᑕᐅᔪᓐᓇᖏᑦᑐᖅ.  
 


ᐅᓂᒃᑳᑦ ᑐᓴᖅᑎᑦᑎᒍᑕᐅᓯᒪᔪᑦ ᐅᑯᓂᖓ ᐊᑐᓕᖁᔨᔾᔪᑎᖃᕐᓯᒪᔪᑦ: 


 


… 


3. ᑐᙵᕕᐅᒐᔭᖅᑐᓂᑦ ᑐᑭᓯᐅᒪᔾᔪᑎᔅᓴᖅᑖᕐᓗᑎᒃ ᐅᑯᓄᖓ ᐃᒪᕐᓄᑦ Parry Channel, ᐊᐅᓱᐃᑦᑑᑉ ᐃᒪᖓ 


Jones Sound, ᐊᒻᒪᓗ Smith Sound ᐊᐅᓚᑦᑎᕕᐅᕙᑦᑐᓂᑦ ᐃᑲᔫᑎᖃᕋᔭᕐᖓᑕ ᑐᑭᓯᓂᕐᒥᒃ 


ᑲᔪᓰᓐᓇᕈᓐᓇᕐᓂᖏᓐᓂᒃ ᐊᖑᓇᓱᖃᑦᑕᓂᖏᓐᓂᒃ ᑑᒑᓕᓕᕆᕕᐅᕙᑦᑐᓂᑦ…..(ᒪᕐᐱᒑᓐᓂᒃ 4-5) 


 


ᑖᒃᑯᐊ ᓇᓗᓇᐃᕐᓯᒪᔪᑦ ᐃᓱᒪᒋᔭᐅᓯᒪᑐᐃᓐᓇᕐᖓᑕ. ᐃᓕᔭᐅᔪᓐᓇᖁᓪᓗᒋᑦ ᑎᑎᕋᕐᓯᒪᔪᓄᑦ ᓂᕆᐅᓇᖅᑐᓂᑦ 


ᐊᖑᓂᒃᑕᐅᖃᑦᑕᕋᔭᙳᐊᖅᑐᓂᑦ, ᑲᑎᒪᔩᑦ ᐃᓱᒪᒋᔭᖃᕆᐊᓖᑦ ᑐᔅᓯᕋᐅᑦ ᑲᑎᒪᔨᓄᑦ ᓄᓇᕗᑦ ᑐᙵᕕᒃᑯᑦ ᑐᑭᓯᒐᔭᕐᖓᑕ 

ᐃᓄᓕᒫᖅᑎᑦᑎᓂᕐᒥ ᓈᓚᓐᓂᖏᓐᓂ ᐆᒪᔪᕐᓂᐊᑎᒃᑯᓐᓂ ᐊᐅᓱᐃᑦᑐᕐᒥ. ᐆᒪᔪᕐᓂᐊᑎᒃᑯᑦ ᓴᖅᑭᑎᑦᑎᔪᒫᕐᓂᐊᕐᓯᒪᒻᒪᑕ 


ᓄᓇᓕᓐᓂᑦ ᐊᐅᓚᑦᑎᓂᕐᒧᑦ ᐸᕐᓇᐅᒻᒥᑦ ᐊᒻᒪᓗ ᐊᖑᓇᓱᖃᑦᑕᓂᕐᒧᑦ ᒪᓕᒐᕐᓂᑦ ᓄᓇᕗᒥ ᐆᒪᔪᓕᕆᔨᕐᔪᐊᑦ 


ᑲᑎᒪᔨᖏᓐᓄᑦ, ᑐᔅᓯᕋᕐᓗᑎᒃ ᑲᑎᒪᔩᑦ ᐲᕐᓯᖁᓗᒋᑦ ᒫᓐᓇ ᓄᓇᓕᓐᓄᑦ ᑰᑕᒋᔭᐅᕙᑦᑐᒥᒃ 20ᓂᑦ ᐱᔪᓐᓇᕐᓂᖓᑎᒍᑦ 


ᐆᒪᔪᕐᓂᐊᑎᒃᑯᑦ ᐊᐅᓚᔾᔭᐃᒋᐊᕈᑎᖓᒍᑦ. ᐸᕐᓇᐅᑎᖏᓐᓂ, ᐆᒪᔪᕐᓂᐊᑎᒃᑯᑦ ᓇᓗᓇᐃᕐᓯᓛᕐᖓᑕ 50ᓂᑦ 


ᑑᒑᓕᖃᑦᑕᕆᐊᖃᕐᓂᖏᓐᓂᒃ ᓄᓇᓖᑦ. ᐆᒪᔪᕐᓂᐊᑎᒃᑯᑦ ᑐᔅᓯᕋᐅᑎᖃᕋᔭᕐᖓᑕ ᑲᔪᓯᑎᑕᐅᖁᓗᒍ ᒪᓕᒐᕋᓛᖅᑎᒍᑦ 


ᓇᒻᒥᓂᖅ ᑭᓪᓕᖃᖅᑎᑦᑎᒍᑎᒋᓂᐊᖅᑕᖓᑦ ᑕᒪᑐᒧᖓ ᐊᑐᖅᑐᒧᑦ, ᑲᑎᓪᓗᒋᒃ ᐃᑲᔪᕐᓰᔾᔪᑎᓖᑦ ᑰᑕᖃᙱᑦᑐᓂᒃ 


ᑭᓪᓕᖃᖅᑎᑦᑎᖃᑦᑕᕐᓂᖅ, ᐊᑐᕐᓗᑎᒃ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ ᐱᔪᓐᓇᕐᓯᑎᑕᐅᓯᒪᓂᖏᓐᓂᒃ 


ᑎᑎᕋᕐᓯᒪᓂᖏᑕ ᐊᑖᓂ 5.7.3 (a) ᐊᒻᒪ (b).  ᐆᒪᔪᕐᓂᐊᑎᒃᑯᑦ ᑲᒪᓂᐊᖅᑐᑦ ᖃᐅᔨᒪᒋᐊᕐᓗᑎᒃ ᑕᒪᕐᒥᒃ ᐃᓚᒋᔭᐅᔪᑦ 


ᑐᓂᔭᐅᒐᓗᐊᕐᒪᖔᑕ ᑑᒑᓕᓐᓄᑦ ᓂᕕᖓᑖᕐᓂᑦ ᐃᒪᕐᒥᐅᑕᓕᕆᔨᒃᑯᓐᓂᑦ, ᐊᒻᒪᓗ ᑕᒪᕐᒥᒃ ᒪᓕᒐᐃᑦ ᑑᒑᓕᓐᓅᖓᔪᑦ 


ᐃᒪᕐᒥᐅᑕᕐᓄᑦ ᐆᒪᔪᓄᑦ ᒪᓕᒐᕐᓄᑦ ᐊᑐᖅᑎᑕᐅᔪᓐᓇᖅᑐᑦ ᑑᒑᓕᕋᓱᖃᑦᑕᓂᕐᒧᑦ ᑖᒃᑯᓇᓂ ᐃᒪᐅᔪᓂᑦ. 


ᓄᓇᕗᑦ ᑐᙵᕕᒃᑯᑦ ᑐᓂᔭᖏᓐᓂ, ᐆᒪᔪᕐᓂᐊᑎᒃᑯᑦ ᑐᔅᓯᕋᐅᑎᖓᑦ ᐲᕐᓯᒐᔭᖅᑐᖅ ᓇᓕᐊᓐᓂᑐᐃᓐᓇᖅ ᐱᔾᔪᑎᖃᖅᑐᑎᒃ 


ᑐᑭᑖᕈᑕᐅᓯᒪᔪᒥᒃ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᕈᓐᓇᖅᑐᓂᑦ ᑖᒃᑯᓄᖓ ᑑᒑᓕᓐᓄᑦ ᒪᓕᑦᑐᖏᑦ ᓄᓇᕗᒥ ᓄᓇᑖᕐᓂᕐᒧᑦ 


ᐊᖏᕈᑏᑦ. ᑲᑎᒪᔩᑦ ᑭᓯᐊᓂ ᓈᒻᒪᓴᖅᑲᑕ ᑖᒃᑯᓄᖓ ᐆᒪᔪᕐᓂᐊᑎᒃᑯᓐᓄᑦ ᐃᓚᒋᔭᐅᔪᑦ 


ᐊᖑᓇᓱᖃᑦᑕᕆᐊᖃᕋᔭᙱᓐᓂᖏᓐᓂᒃ ᐅᖓᑖᓄᑦ ᓄᓇᓖᑦ ᑭᓪᓕᖓᑕ 50ᓄᑦ, ᐱᔾᔪᑎᔅᓴᖅᑕᖃᙱᒻᒪᑦ ᑲᑎᒪᔨᓄᑦ 


ᖃᐅᔨᔭᐅᒍᓐᓇᕐᓯᒪᔪᒥᒃ ᑲᑎᓪᓗᒋᑦ ᐊᖑᓇᓱᖃᑦᑕᐅᖃᑦᑕᕈᓐᓇᕋᔭᖅᑐᓄᑦ ᐊᑐᕆᐊᖃᕋᔭᕐᒪᖔᖅ ᐊᑐᖅᑎᑦᑎᒍᑎᔅᓴᒥᒃ 


ᒪᓕᒐᖅᑎᒍᑦ ᓴᐳᔾᔨᓂᕐᒧᑦ ᑖᒃᑯᓄᖓ ᑑᒑᓕᓐᓄᑦ.   


ᐅᑎᕐᕕᒋᓗᒋᑦ ᐃᒪᕐᒥᐅᑕᓕᕆᔨᒃᑯᑦ ᐃᓱᒪᒋᔭᖏᓐᓂᒃ ᓇᓗᓇᐃᕐᓯᒍᑎᒋᓯᒪᔭᖏᑦ ᖁᓛᓃᑦᑐᑦ, ᓄᓇᕗᑦ ᑐᙵᕕᒃᑯᑦ 


ᐅᖃᐅᓯᔅᓴᖏᑦ ᑎᑎᕋᕐᓯᒪᕗᑦ ᐊᑖᓂ:    


 ᐃᒪᕐᒥᐅᑕᓕᕆᔨᒃᑯᑦ ᐃᒪᐃᓕᖓᒋᐊᖁᔨᓗᑎᒃ ᐅᖃᕐᓯᒪᙱᒻᒪᑕ ᐅᔾᔨᕐᓱᕆᐊᑦᑎᐊᕐᓗᑎᒃ ᐱᓇᓱᐊᕐᓂᖅ 


ᐱᔾᔪᑎᑕᐅᔭᕆᐊᖃᕐᒪᖔᖅ ᑲᑎᒪᔨᓄᑦ ᐃᑉᐱᒍᓱᙱᒍᑕᐅᖁᓗᒍ ᐃᓄᐃᑦ ᐊᖑᓇᓱᖃᑦᑕᓂᕐᒧᑦ 


ᐱᔪᓐᓇᐅᑎᖏᓐᓄᑦ ᐅᕝᕙᓘᓐᓃᑦ ᐃᓪᓗᐃᓐᓈᓂᒃ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ ᐊᑐᖅᑕᐅᒐᔪᑦᑐᓂᑦ 


ᑐᑭᑖᕈᑎᖃᖃᑦᑕᓂᕐᒧᑦ ᑭᓪᓕᒋᔭᐅᖃᑦᑕᓂᐊᖅᑐᓂᒃ ᐃᓄᐃᑦ ᐊᖑᓇᓱᖃᑦᑕᕐᓂᖏᓐᓂᒃ ᑲᑎᒪᔩᑦ ᓴᐳᔾᔨᓂᕐᒧᑦ 


ᑐᑭᑖᕈᑎᖃᖅᑎᓪᓗᒋᑦ ᒪᓕᑦᑐᒋᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ;  


 ᐅᔾᔨᓱᑦᑎᐊᕋᓱᓪᓗᓂ ᐱᓇᓱᐊᕐᓂᖅ ᑖᓐᓇᑑᓗᓂ ᐊᑐᖅᑎᑎᙱᒻᒪᑦ ᑲᖐᓇᑐᐃᓐᓇᖅᑐᓂᑦ ᐊᐅᓚᑦᑎᓂᕐᒧᑦ 


ᖃᓄᖅᑑᕈᑎᔅᓴᓂᑦ. ᓇᓪᓕᐊᑐᐃᓐᓇᖅ ᑲᒪᒋᔭᔅᓴᒫᖃᕐᓗᓂ ᐊᑐᖅᑎᑕᐅᔪᑦ ᐅᔾᔨᓱᑦᑎᐊᕐᓗᑎᒃ ᐱᓇᓱᐊᕐᓂᕐᒥᒃ 


ᒪᓕᒋᐊᖃᕐᖓᑦ ᐱᓪᓚᑦᑖᒥᒃ ᖃᐅᔨᒪᓇᖅᑐᒥᒃ ᐃᓱᒫᓗᓇᕐᓯᓪᓚᕆᒍᓐᓇᕐᓂᖏᓐᓂᒃ ᐆᒪᔪᐃᑦ 


ᐊᐅᓚᑦᑎᔾᔪᑕᐅᔪᑦ ᖃᓄᖅᑑᕈᑕᐅᓐᓂᖏᑉᐸᑕ. ᓱᓕᓪᓚᑦᑖᖅᑐᓂᒃ ᖃᐅᔨᒪᔾᔪᑎᔅᓴᖃᕆᐊᖃᕐᓂᖅ 


ᐃᓱᒫᓗᒋᔭᐅᔪᒧᑦ ᐋᖅᑭᒋᐊᒃᑲᐃᒐᓱᓚᐅᙱᓐᓂᖏᓐᓂᒃ ᑭᓪᓕᖃᖅᑎᑦᑎᓂᕐᒧᑦ ᐊᑐᖅᑕᐅᖃᑦᑕᕐᓂᖏᓐᓂᒃ 


ᐱᓇᓱᐊᒐᐅᕙᑦᑐᑦ ᐃᓚᒋᔭᐅᓪᓚᕆᒻᒪᑦ ᒐᕙᒪᑐᖃᒃᑯᑦ ᐊᑐᐊᒐᖓᓐᓂ ᖃᓄᖅ ᐊᑐᖅᑎᑕᐅᒐᔭᕐᒪᖔᖅ 


ᐱᓇᓱᐊᒐᐅᕙᑦᑐᓄᑦ ᒪᓕᒐᕐᒥ: ᑲᓇᑕᐅᑉ ᒐᕙᒪᒃᑯᖏᓐᓂ, ᑐᙵᕕᖏᑦ ᐊᑐᖅᑎᑦᑎᓂᕐᒧᑦ ᐅᔾᔨᓱᑦᑎᐊᓂᕐᒥᒃ 


ᖃᐅᔨᓴᖅᑐᓕᕆᔨᑎᒍᑦ ᑐᑭᑖᕈᑎᖃᖃᑦᑕᓂᕐᒥᒃ ᐃᓱᒫᓗᓇᖅᑐᑦ ᒥᔅᓵᓄᑦ (ᑲᑎᒪᔩᑦ ᐊᓪᓚᕝᕕᖓᓐᓂ Privy 


Council Office, 2003). ᑐᙵᕕᖏᑦ ᐃᒪᐃᓕᖓᒻᒪᑕ ᐅᔾᔨᓱᑦᑎᐊᕐᓗᓂ ᑐᙵᕕᖓᑦ 


“ᐊᑐᖅᑎᑕᐅᔪᓐᓇᖏᒻᒪᑦ ᖃᐅᔨᓴᖅᑕᐅᑦᑎᐊᓯᒪᙱᓪᓗᑎᒃ ᐃᓱᒫᓗᓇᕈᑎᖏᑦ.” (ᒪᑉᐱᒐᖅ 3), “ᓈᒻᒪᑦᑐᑦ 


ᖃᐅᔨᓴᖅᑐᓕᕆᓂᕐᒧᑦ ᑐᑭᓯᐅᒪᔾᔪᑎᔅᓴᑦ ᐊᒻᒪᓗ ᖃᐅᔨᓴᕈᑎᒋᓯᒪᔭᖏᑦ ᑐᙵᕕᐅᔭᕆᐊᖃᕐᖓᑕ 


ᐊᑐᖅᑎᑦᑎᓂᐊᕐᓂᕐᒧᑦ ᐅᔾᔨᓱᑦᑎᐊᕆᐊᖃᕐᓂᕐᒥᒃ” (ᒪᑉᐱᒐᖅ 7) ᐊᒻᒪᓗ “[ᑖ]ᓐᓇ ᐱᔾᔪᑎᖃᓗᐊᕆᐊᓕᒃ 


ᓈᒻᒪᑦᑐᒥᒃ ᓱᓕᔪᒥᒃ ᐱᔾᔪᑎᖃᓪᓚᑦᑖᕐᓂᖏᓐᓂᒃ ᐃᓱᒫᓗᓇᖅᑐᖅᑕᖃᕐᓂᖓᓂᒃ ᐅᕝᕙᓘᓐᓃᑦ 


ᐱᓪᓚᕆᐅᓂᖓᓂᒃ ᐅᕝᕙᓘᓐᓃᑦ ᐅᑎᖅᑎᒐᔅᓴᐅᒍᓐᓃᕋᔭᕐᓂᖓᓂᒃ” (ᒪᑉᐱᒐᖅ 7).  


 ᐃᒪᕐᒥᐅᑕᓕᕆᔨᒃᑯᑦ ᐊᑐᐊᒐᖏᓐᓂ ᐅᔾᔨᓱᑦᑎᐊᕆᐊᖃᕐᓂᕐᒧᑦ, “ᐃᖃᓗᓕᕆᓂᕐᒧᑦ ᑐᒃᑭᑖᕈᑎᖃᕐᓂᕐᒧᑦ 


ᑐᙵᕕᖏᑦ ᐃᓚᓕᐅᔾᔨᓪᓗᑎᒃ ᐅᔾᔨᓱᑦᑎᐊᕆᐊᕐᓗᑎᒃ ᐱᓇᓱᐊᕆᐊᖃᕐᓂᕐᒥᒃ Fishery Decision-Making 


Framework Incorporating the Precautionary Approach”  (http://www.dfo-mpo.gc.ca/fm-


gp/peches-fisheries/fish-ren-peche/sff-cpd/precaution-eng.htmrexcuse ) ᐃᒪᐃᓕᖓᒻᒪᑦ 



http://www.dfo-mpo.gc.ca/fm-gp/peches-fisheries/fish-ren-peche/sff-cpd/precaution-eng.htm

http://www.dfo-mpo.gc.ca/fm-gp/peches-fisheries/fish-ren-peche/sff-cpd/precaution-eng.htm

ᑐᙵᕕᖃᕐᖓᑦ ᒐᕙᒪᒃᑯᑦ ᑐᙵᕕᖏᓐᓂᒃ. ᐃᒪᕐᒥᐅᑕᓕᕆᔨᒃᑯᑦ ᐊᑐᐊᒐᖓᑦ ᓴᒃᑯᐃᑎᑦᑎᖃᑦᑕᖏᒻᒪᑦ 


ᐃᖃᓗᓕᕆᓂᕐᒧᑦ ᑐᑭᑖᖅᑎᐅᕙᑦᑐᓂᒃ ᑲᒪᒋᔭᔅᓴᒫᖓᓐᓂᒃ ᑐᙵᕕᖃᕐᓂᕐᒧᑦ ᓱᓕᔪᓂᒃ 


ᖃᐅᔨᓴᕈᑎᒥᓂᖏᓐᓂᒃ ᐃᓱᒫᓗᓇᕐᓯᓂᖏᓐᓂᒃ ᐱᓪᓚᑦᑖᑦ ᐅᕝᕙᓘᓐᓃᑦ ᐅᑎᖅᑎᑕᔅᓴᐅᖏᑦᑐᑦ. 


ᐱᓗᐊᖅᑐᒥᒃ, ᑖᓐᓇ ᐊᑐᐊᒐᖅ ᓇᓗᓇᐃᕐᓯᒍᑕᐅᓯᒪᒻᒪᑦ ᐃᓄᐃᑦ ᐊᓯᖏᓪᓗ ᑎᒍᒥᐊᖅᑎᐅᔪᑦ 


ᓄᓇᖃᖅᑳᕐᓯᒪᔪᑦ ᐊᖑᓇᓱᖃᑦᑕᓂᕐᒧᑦ ᐱᔪᓐᓇᐅᑎᖏᓐᓂᒃ ᐊᑐᐊᒐᖅ “ᑐᑭᒧᐊᑦᑎᑕᐅᓂᖓᓂᒃ 


ᑐᙵᕕᐅᔪᒧᑦ ᐃᖃᓗᓕᕆᓂᖅ … ᐊᐅᓚᑕᐅᔭᕆᐊᖃᕐᖓᑦ …. ᒪᓕᓪᓗᑎᒃ … ᐱᖁᔭᕐᔪᐊᑎᒍᑦ 


ᓴᐳᑎᔭᐅᔾᔪᑎᑖᕆᓯᒪᔭᖓᓐᓂᒃ ᓄᓇᖃᖅᑳᕐᓯᒪᔪᑦ ᐊᒻᒪᓗ ᐊᖏᕈᑎᑎᒍᑦ ᐱᔪᓐᓇᐅᑏᑦ”. ᒪᓕᑦᑐᒍ ᑖᓐᓇ 


ᓇᓗᓇᐃᕐᓯᔾᔪᑕᐅᓯᒪᔪᖅ, ᓄᓇᕗᒻᒥᐅᑦ ᐃᓄᐃᑦ ᑐᙵᕕᖃᕈᓐᓇᕆᐊᖃᕋᓗᐊᕐᖓᑕ ᐃᒪᕐᒥᐅᑕᓕᕆᔨᒃᑯᓐᓂᑦ 


ᓴᖅᑭᑎᑦᑎᓂᕐᒧᑦ ᑐᔅᓯᕋᐅᑎᓂᑦ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᑭᓪᓕᖃᖅᑎᑦᑎᓂᕐᒧᑦ ᐃᓄᐃᑦ 


ᐊᖑᓇᓱᖃᑦᑕᕈᓐᓇᕐᓂᖏᓐᓂᒃ ᒪᓕᑦᑐᒋᑦ ᑎᑎᕋᕐᓯᒪᔪᖅ 5.3.3 ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ,  


ᑐᑭᓯᓇᑦᑎᐊᖅᑐᒥᒃ ᑕᑯᑎᑦᑎᓗᑎᒃ ᓱᒻᒪᑦ ᐊᒻᒪᓗ ᑐᙵᕕᖃᕐᓗᑎᒃ ᖃᐅᔨᒍᑎᒋᓯᒪᔭᖏᓐᓂᒃ 


ᐃᒪᕐᒥᐅᑕᓕᕆᔨᒃᑯᑦ ᐃᓱᒪᒋᔭᖓᓐᓂᒃ ᑭᓪᓕᖃᖅᑎᑦᑎᒍᑕᐅᒍᒪᓯᒪᓂᕋᖅᑐᒋᑦ ᑐᑭᑖᕈᑕᐅᔭᕆᐊᖃᖅᑐᑎᒃ 


ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ.  


 ᐱᒋᐊᕈᑕᐅᓯᒪᔪᖅ ᐃᓱᒫᓘᑎᖃᕐᓂᕐᒧᑦ ᑲᒪᒋᔭᔅᓴᒫᖃᕐᓗᑎᒃ ᐊᑐᖅᑎᑦᑎᓂᕐᒥᒃ ᐅᔾᔨᕈᓱᑦᑎᐊᕆᐊᕐᓗᑎᒃ 


ᐱᓇᓱᐊᕈᑎᖃᕐᓂᕐᒥᒃ ᑕᑯᑎᑦᑎᒍᑕᐅᓯᒪᙱᒻᒪᑦ ᐱᔾᔪᑎᒋᓪᓗᒍ ᑲᑎᓪᓗᒋᑦ 


ᐊᖑᓇᓱᖃᑦᑕᐅᖃᑦᑕᕈᓐᓇᕋᔭᖅᑐᑦ ᑭᓪᓕᒋᒐᔭᖅᑕᖓ ᐃᒪᖏᓐᓂ ᐅᑯᐊ Parry Channel, Jones Sound 


ᐊᒻᒪᓗ Smith Sound ᑑᒑᓖᑦ. ᐃᒪᕐᒥᐅᑕᓕᕆᔨᒃᑯᑦ ᑲᒪᓯᑉᐸᑕ ᐊᒻᒪᓗ ᑐᓴᖅᑎᑦᑎᒍᑎᖃᖅᑲᑕ 


ᖃᓄᑐᐃᓐᓇᖅ ᖃᐅᔨᓴᕈᑎᒥᓂᐅᔪᓂᑦ ᑖᒃᑯᐊ ᒥᔅᓵᓄᑦ, ᑲᑎᒪᔩᑦ ᑲᒪᒋᐊᒃᑲᓐᓂᕈᓐᓇᕋᔭᖅᑐᑦ ᑖᔅᓱᒥ 


ᐊᐱᖅᑯᑕᐅᓯᒪᔪᒥᒃ. 


ᐅᖃᐅᓯᐅᓯᒪᔪᑦ ᓄᓇᕗᑦ ᑐᙵᕕᒃᑯᑦ ᐆᒪᔪᓕᕆᔨᒃᑯᖏᓐᓂ ᓄᕕᐱᕆ 2011ᒥ ᑭᐅᔾᔪᑎᒥᓂᖏᓐᓂ ᓄᓇᕗᒥ ᑐᑦᑐᐃᑦ 


ᒥᔅᓵᓄᑦ ᑐᑭᒧᐊᒍᑎᔅᓴᓂᑦ ᐱᖃᓯᐅᓯᒪᔪᑦ ᐅᐃᒎᓪᓗᑎᒃ ᑖᒃᑯᓂᖓ ᑐᓂᔭᐅᔪᓂᑦ, ᐃᒪᕐᒥᐅᑕᓕᕆᔨᒃᑯᑦ ᑲᑎᒪᔩᓪᓗ 


ᓈᒪᑦᑎᐊᓂᕐᓴᒥᒃ ᓴᖅᑭᑎᑦᑎᕕᐅᖁᓪᓗᒋᑦ ᓄᓇᕗᑦ ᑐᙵᕕᒃᑯᑦ ᐃᓱᒪᒋᔭᖏᓐᓂᒃ ᖃᓄᖅ ᐅᔾᔨᓱᑦᑎᐊᕆᐊᕐᓗᓂ ᑐᙵᕕᒃ 


ᐊᑐᖅᑎᑕᐅᔭᕆᐊᖃᕐᒪᖔᖅ ᐆᒪᔪᓂᒃ ᓴᐳᔾᔨᓂᕐᒧᑦ ᑐᑭᑖᕈᑎᖃᖃᑦᑕᓂᕐᒥᒃ ᒪᓕᑦᑐᒋᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ.  


ᑭᖑᓪᓕᕐᐹᒥ, ᐱᒻᒪᕆᐅᒻᒪᑦ ᓇᓗᓇᐃᕐᓯᒋᐊᒃᑲᓐᓂᕆᐊᖃᕐᓂᖅ ᑖᒃᑯᐊ ᐅᖃᐅᓯᐅᔪᑦ ᐱᔾᔪᑎᒋᓪᓗᒋᑦ ᑲᑎᓪᓗᒋᑦ 


ᐊᖑᓇᓱᖃᑦᑕᐅᖃᑦᑕᕆᐊᓕᓐᓄᑦ ᑐᑭᑖᕈᑎᖃᕐᓂᕐᒧᑦ ᐃᒪᖏᓐᓄᑦ Parry Channel, Jones Sound ᐊᒻᒪᓗ Smith 


Sound ᐊᐅᔭᒃᑯᑦ ᑑᒑᓕᑦᑕᖃᕐᓂᐅᕙᑦᑐᑦ ᐊᑐᐃᓐᓇᐅᑎᑕᐅᒻᒪᑕ ᐃᓱᒪᓪᓗᑎᒃ ᑖᒃᑯᐊ ᑲᑎᙵᕙᑦᑐᑦ 


ᐅᑎᓕᖅᑭᑦᑖᖃᑦᑕᕆᐊᖏᑕ. ᑕᐃᒪᐃᙱᑉᐸᑦ - ᖃᐅᔨᓴᖅᑐᓕᕆᔨᑎᒍᑦ ᖃᐅᔨᔭᐅᓯᒪᔪᑦ ᑕᑯᑎᑦᑎᙱᒻᒪᑕ ᑕᐃᒪᐃᒻᒪᖔᑦ - 


ᑲᑎᒪᔩᑦ ᐋᖅᑮᔭᕆᐊᖃᕋᔭᕐᖓᑕ ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᖃᔭᖅᑐᓂᑦ ᑐᙵᕕᖃᕐᓗᑎᒃ ᓇᓪᓕᐊᓐᓂᑐᐃᓐᓇᖅ 


ᐊᒥᓲᓂᕐᓴᓂᑦ ᑲᑎᙵᐅᖅᑐᓂᑦ ᐅᕝᕙᓘᓐᓃᑦ ᕿᓚᓗᒐᖅᑕᓕᓐᓂᑦ ᑲᑎᙵᐅᐸᑦᑐᑦ ᓇᑭᙶᕐᕕᒋᕙᑦᑕᖏᓐᓂᒃ.  


 


 ᑭ)  ᖃᓄᖅᑑᕈᑕᐅᒧᑦ ᐸᓚᕐᓯᐅᒥᖁᓪᓗᒋᑦ ᐊᓐᓇᐃᔭᐅᕙᑦᑐᑦ/ᐊᒥᓲᓂᕆᕙᑦᑕᖏᑦ (ᐃᒪᕐᒥᐅᑕᓕᕆᔨᒃᑯᑦ 


ᑐᑭᑖᖁᔨᔾᔪᑎᖓᓐᓂ ᓈᓴᐅᑎᓕᒃ 9)      


ᓄᓇᕗᑦ ᑐᙵᕕᒃᑯᑦ ᐱᓕᕆᐊᖃᕐᓯᒪᒻᒪᑕ ᐅᐊᓐᓇᖓᓂ ᐊᑦᓛᓐᑎᒃ ᐃᒪᕐᒥᐅᑕᓄᑦ ᑲᑎᒪᔨᓂᑦ (NAMMCO) 


ᐱᖃᑎᖃᖅᑐᑎᒃ ᐊᖑᓇᓱᓐᓂᕐᒥ ᐱᐅᓯᕆᔭᐅᑦᑐᑦ ᒥᔅᓵᓄᑦ ᐊᒥᓱᑲᓪᓚᓐᓂᑦ ᐊᕐᕌᖑᓂᑦ. ᐊᖑᓇᓱᓐᓂᕐᒧᑦ ᑲᑎᒪᔨᕋᓛᑦ 


ᑕᓪᓕᒪᐃᕋᖅᑐᑎᒃ ᐃᓕᓐᓂᐊᕐᓂᖃᖅᑐᑎᒃ ᑲᑎᒪᖃᑦᑕᕐᓯᒪᒻᒪᑕ; 1999ᒥ “ᐊᖑᓇᓱᓐᓂᕐᒥ ᐱᐅᓯᕆᔭᐅᕙᑦᑐᑦ”, 2001ᒥ 


“ᓱᒋᐅᑎᓄᑦ ᓴᒃᑯᐃᑦ ᐊᒻᒪᓗ ᖁᑭᐅᓯᕆᖃᑦᑕᕐᓂᖅ”, 2004ᒥ “ᐊᖑᓇᓱᒍᓯᐅᓲᑦ ᓇᑦᑎᕐᓂᑦ ᐊᐃᕕᕐᓂᓪᓗ”, 2006ᒥ 


“ᐊᓐᓇᐃᔭᐅᓯᒪᔪᑦ” ᐊᒻᒪᓗ 2011ᒥ “ᖃᐅᔨᒪᑦᑎᐊᖅᑐᑦ ᑲᑎᒪᓂᖓᑦ ᕿᒥᕐᕈᓂᐊᕐᖓᑕ ᐊᖑᓇᓱᒍᓯᐅᕙᑦᑐᓂᑦ 


ᐊᒥᓲᙱᑦᑐᓂᑦ ᓴᕐᐱᓕᓐᓂᑦ”. ᐃᓕᓐᓂᐊᕐᓂᖅ ᑲᒪᓂᐊᕐᖓᑕ ᐊᓐᓇᐃᔭᐅᕙᑦᑐᓂᑦ ᐃᒪᕐᒥᐅᑕᓂᑦ ᐊᖑᓇᓱᖃᑦᑕᓂᕐᒥ 


ᒪᑯᓂᖓ ᑐᑭᓯᒋᐊᕈᑎᖃᖃᑦᑕᔪᔪᑦ; 

- ᕿᒥᕐᕈᓗᑎᒃ ᐊᖑᓇᓱᒍᓯᐅᕙᑦᑐᓂᑦ ᓇᑦᑎᕐᓂᑦ, ᐊᐃᕕᕐᓂᑦ ᐊᒻᒪᓗ ᕿᓚᓗᒐᕐᓂᑦ ᐱᔾᔪᑎᒋᓪᓗᒍ 


ᐊᑲᐅᙱᓕᐅᕈᑕᐅᔪᖅ “ᐊᓐᓇᐃᔭᐅᕙᑦᑐᑦ” 


- ᓇᓗᓇᐃᕐᓗᒋᑦ ᖃᐅᔨᓴᕈᑕᐅᔪᓐᓇᖅᑐᑦ ᐊᓐᓇᐃᔭᐅᕙᑦᑐᓂᒃ ᑲᑐᔾᔨᖃᑎᖃᕐᓗᑎᒃ ᖃᐅᔨᓇᓱᐊᖅᑎᓂᑦ 


ᐊᖑᓇᓱᑦᑎᓂᓪᓗ, ᐱᔪᓐᓇᓂᐊᕐᖓᑕ ᐋᖅᑭᑎᐊᕐᓯᒪᔪᓂᑦ ᑐᙵᕕᐅᔪᓐᓇᖅᑐᓂᓪᓗ ᓇᓚᐅᑦᑖᖅᑕᐅᓯᒪᔪᓂᑦ 


ᐊᓐᓇᐅᔭᐅᕙᑦᑐᓂᑦ  


- ᓇᓗᓇᐃᕐᓗᒋᑦ ᐱᔾᔪᑕᐅᔪᑦ ᓱᒻᒪᑦ ᐃᓚᖏᑦ ᐊᖑᓇᓱᓐᓂᕐᒥ ᐊᒥᓲᓂᕐᓴᐅᓲᖑᒻᒪᑕ 


ᖃᑦᑏᓐᓇᐅᓂᕐᓴᐅᓲᖑᒻᒪᖔᑕᓗ ᐊᓐᓇᐃᔭᐅᕙᑦᑐᑦ ᐊᒥᓲᓂᖏᑦ  


- ᐊᑐᓕᖁᔨᔾᔪᑎᖃᕐᓗᑎᒃ ᖃᓄᖅ ᐸᓚᕐᓯᐅᒥᑎᑦᑎᒋᐊᕈᓐᓇᕐᒪᖔᑕ ᐊᓐᓇᐃᔭᐅᕙᑦᑐᓂᑦ ᐃᓱᒪᒋᓪᓗᒋᑦ 


ᐊᖑᓇᓱᓐᓂᕐᒥ ᐱᐅᓯᕆᔭᐅᕙᑦᑐᑦ, ᓱᓇᒃᑯᑏᑦ ᓄᑖᖑᓂᕐᓴᐃᑦ, ᐊᕐᕌᒎᑉ ᐃᓗᐊᓂ ᓇᓪᓕᐊᓐᓂ ᑕᖅᑭᒥ, 


ᓱᑯᑦᑎᐊᓃᓐᓂᖓ ᐊᒻᒪᓗ ᐆᒪᔪᓂᑦ ᐋᓐᓂᐊᑎᑦᑎᖏᓐᓂᕐᓴᐅᒋᐊᕐᓂᖅ.  


ᐃᓕᓐᓂᐊᓂᕐᒥ ᐱᖓᓲᔪᖅᑐᓂᑦ ᐊᑐᓕᖁᔨᔾᔪᑎᖃᔪᔪᑦ ᐊᐅᓚᑦᑎᓂᕐᒥ ᑲᔪᓯᑎᑦᑎᔨᐅᕙᑦᑐᓂᑦ, ᐊᖑᓇᓱᑦᑎᓂᑦ 


ᖃᐅᔨᓇᓱᐊᖅᑎᓂᓪᓗ; 


- ᖃᑦᑏᓐᓇᕈᖅᑎᒋᐊᕐᓗᒋᑦ ᐆᒪᔪᑦ ᐋᓐᓂᐊᕙᑦᑐᑦ ᖃᑦᑏᓐᓇᕈᖅᑎᒋᐊᕐᓗᒋᑦ ᖃᖓᒃᑯᑦ ᑐᖁᕋᐃᕕᒋᕙᑦᑕᖏᑦ, 


ᓇᓕᒧᑎᑕᐅᓪᓗᓂ ᐃᓱᒪᒋᒋᐊᖅᑐᒍ ᐊᑦᑕᓇᖅᑐᒦᒋᐊᖃᙱᓐᓂᖓ ᐊᖑᓇᓱᑦᑎᐅᑉ ᐊᒻᒪᓗ 


ᐊᓐᓇᐃᑐᐃᓐᓇᕆᐊᖃᕐᓂᖓ ᐆᒪᔪᒥᑦ.  


- ᓇᐅᑦᑎᓱᕐᓂᖅ – ᐱᑦᑎᐊᕐᓯᒪᔭᕆᐊᖃᕐᓂᖏᑦ ᓇᓚᐅᑦᑖᖅᑕᐅᓯᒪᔪᑦ ᐊᓐᓇᐃᔭᐅᕙᑦᑐᑦ ᐱᒻᒪᕆᐅᒻᒪᑦ 


ᐊᐅᓚᑦᑎᑦᑎᐊᕈᑎᖃᕐᓂᕐᒧᑦ ᐊᒻᒪᓗ ᐊᑑᑎᖃᖅᑐᓂ ᐋᖅᑭᒋᐊᕐᓯᓂᕐᒧᑦ ᐊᖑᓇᓱᒍᓯᐅᕙᑦᑐᓂᑦ. 


ᓇᐅᑦᑎᕐᓱᕈᑕᐅᕙᑦᑐᑦ ᓈᒻᒪᑦᑐᑦ ᓄᓇᓖᑦ ᖃᓄᐃᓐᓂᖏᓐᓄᑦ ᐋᖅᑭᓱᖅᑕᐅᔭᕆᐊᓖᑦ ᐱᑦᑎᐊᕐᓯᒪᓂᕐᓴᓂᑦ 


ᑐᑭᓯᐅᒪᔾᔪᑎᔅᓴᖃᖃᑦᑕᓂᐊᕐᖓᑕ ᓈᒻᒪᒋᔭᐅᔪᓂᑦ ᐊᖑᓇᓱᑦᑎᓄᑦ ᐊᐅᓚᑦᑎᔨᓄᓪᓗ, 


ᑲᑐᔾᔨᖃᑎᖃᑦᑎᐊᒃᕐᓗᑎᒃ ᐊᖑᓇᓱᑦᑎᓂᑦ, ᐊᐅᓚᑦᑎᔨᓂᑦ ᐊᒻᒪᓗ ᖃᐅᔨᓇᓱᐊᖅᑎᓂᑦ. 


- ᐃᓕᓐᓂᐊᖅᑎᑕᐅᑦᑎᐊᖃᑦᑕᕐᓗᑎᒃ ᐊᖑᓇᓱᑦᑏᑦ - ᐃᓕᓐᓂᐊᖅᑎᑕᐅᖃᑦᑕᕐᓗᑎᒃ ᑕᒪᒃᑮᓐᓂᒃ ᐃᓱᒪᒃᑯᑦ 


ᐊᒻᒪᓗ ᐱᓪᓚᑦᑖᒃᑯᑦ ᐃᓗᓕᖏᓐᓂᒃ ᐊᖑᓇᓱᖃᑦᑕᕐᓂᐅᑉ, ᐊᒻᒪᓗ ᐃᓕᓐᓂᐊᑎᑦᑎᒍᑎᔅᓴᐃᑦ 


ᐊᑐᖅᑕᐅᔪᔅᓴᐃᓪᓗ ᓈᒻᒪᒋᐊᖃᖅᑐᑎᒃ ᓄᓇᓖᑦ ᖃᓄᐃᓐᓂᖏᓐᓄᑦ ᒪᓕᓪᓗᑎᒃ.  


- ᐊᖑᓇᓲᑏᑦ – ᐊᖑᓇᓱᑦᑏᑦ ᓱᒋᐅᑎᖃᐃᓐᓇᕆᐊᓖᑦ ᓱᓇᒃᑯᑎᓂᓪᓗ ᓈᒻᒪᑦᑐᓂᑦ ᐊᖑᓇᓱᓐᓂᐊᖅᑕᖏᓐᓄᑦ 


ᐆᒪᔪᓄᑦ ᐊᒻᒪᓗ ᓄᓇᓖᑦ ᐊᖑᓇᓱᓐᓂᕆᓲᖏᓐᓄᑦ.  


- ᑲᑐᔾᔨᓗᑎᒃ ᐊᐅᓚᑦᑎᓂᖅ - ᐊᖑᓇᓱᑦᑏᑦ ᐃᓚᒋᔭᐅᖃᑦᑕᕆᐊᓖᑦ ᐃᒪᕐᒥᐅᑕᓕᕆᓂᕐᒥᒃ ᐊᒻᒪᓗ 


ᓴᓇᒪᓂᖏᑦ, ᐱᕙᓪᓕᐊᑎᑕᐅᓂᖏᑦ ᐊᒻᒪᓗ ᖃᐅᔨᓴᖅᑕᐅᓂᖏᑦ ᐆᑦᑐᕋᖅᑕᐅᓂᖏᓪᓗ ᓄᑖᑦ ᓱᒋᐅᑏᑦ 


ᐊᖑᓇᓲᑏᓪᓗ ᑲᒪᒋᔭᐅᖃᑦᑕᕆᐊᓖᑦ ᑲᑐᔾᔨᖃᑎᖃᕐᓗᑎᒃ ᐊᖑᓇᓱᑦᑎᓂᑦ. 


- ᑲᑐᑎᓂᖅ ᐃᓱᕐᕆᐅᑎᓂᑦ ᖃᐅᔨᒪᔭᐅᔪᓂᓪᓗ  - ᓴᖅᑭᔮᖅᑐᒥᒃ ᑕᐅᕐᓰᔪᖃᖃᑦᑕᕆᐊᓕᒃ ᐊᒻᒪᓗ 


ᖃᐅᔨᖃᑎᒌᖃᑦᑕᕐᓗᑎᒃ ᑐᑭᓯᐅᒪᔾᔪᑎᔅᓴᓂᑦ ᐱᔾᔪᑎᒋᓪᓗᒋᑦ ᓄᑖᑦ ᓱᒋᐅᑏᑦ, ᓱᓇᒃᑯᑏᑦ ᐊᒻᒪᓗ 


ᐊᖑᓇᓱᒍᓰᑦ, ᐊᒻᒪᓗ ᑕᒪᓐᓇ ᑲᒪᒋᔭᐅᖃᑦᑕᕆᐊᖃᖅᑐᓂ ᑕᒪᒃᑮᓐᓂᒃ ᑲᓇᑕᐅᑉ ᐃᓗᐊᓂ ᐊᒻᒪᓗ 


ᓄᓇᕐᔪᐊᓕᒪᒥ.  


ᑎᑎᕋᕐᓯᒪᓂᖓ 3.7.6 ᐸᕐᓇᐅᑕᐅᒋᐊᙵᕐᓯᒪᔪᓂᑦ, “ᖃᑦᑏᓐᓇᕈᖅᑎᑦᑎᒋᐊᕐᓂᕐᒥ ᐊᓐᓇᐃᔭᐅᕙᑦᑐᑦ ᐊᒥᓲᓂᖏᓐᓂᒃ”, 


ᐱᔾᔪᑎᓕᒃ ᐃᒪᕐᒥᐅᑕᕐᓄᑦ ᐆᒪᔪᓄᑦ ᒪᓕᒐᕐᓂᑦ ᒫᓐᓇ ᐊᑐᖅᑐᓂᒃ ᑲᒪᒋᔭᐅᖁᓪᓗᒍ ᖃᑦᑏᓐᓇᕈᖅᑎᑦᑎᒋᐊᕐᓂᖅ 


ᐊᓐᓇᐃᔭᐅᕙᑦᑐᑦ ᐊᒥᓱᓂᖏᓐᓂᒃ ᑑᒑᓕᕋᓱᖃᑦᑕᓂᕐᒥ. ᓄᓇᕗᑦ ᑐᙵᕕᒃᑯᑦ ᐃᒪᐃᓕᖓᔾᔪᑎᖓᑦ, ᐱᔾᔪᑎᒋᓪᓗᒋᑦ 


ᑲᔪᓯᑎᑕᐅᓛᕐᓂᖏᑦ ᓯᕗᓪᓕᕐᐹᒥ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ, ᑖᓐᓇ ᓈᒻᒪᑦᑐᖅ ᒫᓐᓇ. ᐃᒪᕐᒥᐅᑕᓕᕆᔨᒃᑯᑦ 


ᑐᑭᑖᖁᔨᔾᔪᑎᒋᓯᒪᔭᖓᑦ ᓈᓴᐅᑎᓕᒃ 9ᒥᒃ ᖃᑦᑏᓐᓇᕈᕐᐹᓪᓕᑎᑦᑎᒐᔭᙱᒻᒪᑦ ᐊᓐᓇᐅᕙᑦᑐᑦ ᐊᒥᓲᓂᖏᓐᓂᒃ 


ᑑᒑᓕᕋᓱᖃᑦᑕᓂᕐᒥ.  


ᓄᓇᕗᑦ ᑐᙵᕕᒃᑯᑦ ᐊᑐᓕᖁᔨᔾᔪᑎᖏᑦ: 







31 
 


ᓄᓇᕗᑦ ᑐᙵᕕᒃᑯᑦ ᐊᑐᓕᖁᔨᔾᔪᑎᓖᑦ ᑖᒃᑯᐊ ᖃᓄᖅᑑᕈᑕᐅᖁᓪᓗᒋᑦ ᑲᒪᒋᔭᐅᑦᑎᐊᓂᐊᕐᖓᑕ 


ᖃᑦᑏᓐᓇᕈᕐᐹᓪᓕᑎᑦᑎᓂᕐᒥᒃ ᐊᓐᓇᐃᔭᐅᕙᑦᑐᑦ ᐊᒥᓲᓂᖏᑦ ᑑᒑᓕᓐᓂᑦ ᐊᒻᒪᓗ ᐊᓯᖏᓐᓂᒃ ᐃᒪᕐᒥᐅᑕᕐᓂᑦ 


ᐊᖑᓇᓱᑦᑕᐅᕙᑦᑐᓂᑦ;  


- ᐃᒪᕐᒥᐅᑕᓕᕆᔨᒃᑯᑦ ᐱᓕᕆᖃᑎᖃᖅᑐᑎᒃ ᐊᐅᓚᑦᑎᖃᑎᖏᓐᓂᒃ ᑲᑐᔾᔨᖃᑎᒋᕙᑦᑕᖏᓐᓂᒃ 


ᐋᖅᑭᔅᓱᐃᓂᕐᒧᑦ ᐃᑲᔪᕐᓰᓂᕐᒧᓪᓗ ᓇᐅᑦᑎᕐᓱᖃᑦᑕᓂᕐᒥᒃ ᑎᑎᕋᕈᑕᐅᓂᐊᖅᑐᒥᒃ ᐋᖅᑭᑎᐊᕐᓯᒪᔪᓂᑦ 


ᒥᔅᓴᐅᓴᑦᑕᐅᕙᑦᑐᓂᑦ ᐊᓐᓇᐃᔭᐅᕙᑦᑐᑦ ᐊᒥᓲᓂᖏᓐᓂᒃ ᑑᒑᓕᕋᓱᖃᑦᑕᓂᕐᒥ ᓯᓈᖓᓂ, ᓇᒡᒍᑎᓂᑦ ᐊᒻᒪᓗ 


ᐃᒪᐅᑎᓪᓗᒍ ᓄᓇᓕᓐᓂᑦ ᐊᑕᐅᓯᐅᙱᑦᑐᒥ;  


- ᐃᒪᕐᒥᐅᑕᓕᕆᔨᒃᑯᑦ ᐱᓕᕆᖃᑎᖃᖅᑐᑎᒃ ᐊᐅᓚᑦᑎᖃᑎᒋᕙᑦᑕᖏᓐᓂᒃ ᑲᑐᔾᔨᖃᑎᒋᕙᑦᑕᖏᓐᓂᒃ 


ᐋᖅᑭᔅᓱᐃᓂᕐᒧᑦ ᐃᑲᔪᕐᓰᓂᕐᒧᓪᓗ ᖃᐅᔨᓇᓱᐊᕈᑕᐅᕙᑦᑐᓂᑦ ᑎᑎᕋᖅᑕᐅᖁᓪᓗᒋᑦ ᐊᑑᑎᖃᕐᓂᖏᑦ ᒫᓐᓇ 


ᐊᖑᓇᓱᒍᑕᐅᕙᑦᑐᑦ (ᖁᑭᐅᑏᑦ ᓴᒃᑯᐃᓪᓗ) ᐊᑐᓕᖁᔨᔾᔪᑎᖃᕈᓐᓇᓂᐊᕐᖓᑕ ᐋᖅᑭᒋᐊᕐᓯᒪᔪᓂᑦ 


ᐱᓕᕆᔾᔪᓯᐅᕙᑦᑐᓂᑦ ᓱᓇᒃᑯᑎᓂᓪᓗ ᐋᖅᑭᒋᐊᖁᓪᓗᒍ ᐱᕕᖃᕐᓂᕆᕙᑦᑕᖓᑦ ᑐᖁᕙᑦᑐᑦ ᐊᒥᓲᓂᖏᓐᓄᑦ 


ᐃᒪᕐᒥᐅᑕᐃᑦ ᐆᒪᔪᑦ;  


- ᑲᑐᔾᔨᖃᑎᒌᑦᑐᑦ ᐊᐅᓚᑦᑎᖃᑎᒌᑦ ᐱᓕᕆᓗᑎᒃ ᐋᖅᑭᔅᓱᐃᓗᑎᒃ ᐃᓕᓐᓂᐊᓂᕐᒥ ᐊᑐᖅᑕᐅᔪᔅᓴᓂᑦ 


(ᐊᑐᐊᕐᓯᔾᔪᑎᔅᓴᓂᑦ) ᐊᑐᖅᑕᐅᒐᔭᖅᑐᓂᑦ ᐃᓕᓐᓂᐊᑎᑦᑎᓂᕐᒧᑦ ᐃᓱᒪᒋᔭᐅᓯᒪᔪᓂᑦ ᐃᓗᓕᖏᓐᓂᒃ 


ᐊᖑᓇᓱᖃᑦᑕᓂᕐᒥᒃ ᐃᒪᕐᒥᐅᑕᕐᓂᑦ. 


- ᐃᒪᕐᒥᐅᑕᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐱᖃᑕᐅᓗᑎᒃ ᑲᓇᑕᒥ ᓄᓇᕐᔪᐊᕐᒥᓗ ᐃᓕᓐᓂᐊᕐᓂᐅᔪᓂᑦ 


ᖃᐅᔨᑎᑦᑎᖃᑕᐅᓂᐊᕐᖓᑕ ᖃᐅᔨᒪᔭᖏᓐᓂᒃ ᐃᓱᕐᕆᐅᑕᐅᕙᑦᑐᓂᓪᓗ ᖃᐅᔨᖃᑎᒌᓪᓗᑎᒃ ᐊᓯᖏᓪᓗ 


ᐃᒪᕐᒥᐅᑕᓂᑦ ᐊᐅᓚᑦᑎᔾᔪᑎᓖᑦ ᓲᕐᓗ ᐅᑯᐊ NAMMCO. 


ᐱᑦᑎᐊᕐᓯᒪᔪᑦ ᒫᓐᓇᓗ ᑐᑭᓯᐅᒪᔾᔪᑎᔅᓴᐃᑦ ᐱᔾᔪᑎᒋᓪᓗᒋᑦ ᑲᑎᑦᑐᒋᑦ ᐲᖅᑕᐅᓂᐊᕐᓂᖏᑦ ᓱᑯᑦᑎᖏᓐᓃᑦᑐᑦ 


ᖃᓄᐃᑦᑐᑐᐃᓐᓴᐃᑦ ᐆᒪᔪᑦ ᐊᑑᑎᖃᓪᓚᕆᒻᒪᑕ ᐊᐅᓚᑦᑎᔾᔪᑕᐅᑦᑎᐊᕆᐊᖃᕐᓂᖏᓐᓄᑦ ᐆᒪᔪᐃᑦ. ᓄᐊᑦᑎᓂᖅ 


ᐱᑦᑎᐊᕐᓯᒪᔪᓂᑦ ᐊᓐᓇᐃᔭᐅᕙᑦᑐᑦ ᐊᒥᓲᓂᖏᓐᓂᒃ ᐱᒻᒪᕆᐅᑐᐃᓐᓇᖏᒻᒪᑦ ᑲᒪᒋᔭᔅᓴᒫᓕᓐᓄᑦ ᐊᐅᓚᑦᑎᔨᐅᕙᑦᑐᓄᑦ 


ᐱᓇᓱᐊᕋᔅᓴᐅᕙᑦᑐᓂᑦ ᑭᓯᐊᓂᓕ ᐱᓕᕆᔾᔪᑕᐅᒻᒥᒻᒪᑦ ᐊᓯᔾᔩᕙᓪᓕᐊᓂᕐᒧᑦ ᐊᖑᓇᓱᓐᓂᕐᒥ ᐱᐅᓯᕆᔭᐅᕙᑦᑐᓂᑦ ᐊᒻᒪᓗ 


ᐱᓕᕆᔾᔪᓯᐅᕙᑦᑐᓂᑦ ᐊᖑᓇᓱᑦᑎᓂᑦ. ᑖᓐᓇ ᐊᓯᔾᔨᕐᓂᐅᔪᖅ ᐊᑐᕋᔭᕐᖓᑦ ᑖᓐᓇᑑᓗᓂ ᐱᔾᔪᑎᒋᓪᓗᒋᑦ ᑎᑎᕋᖅᑕᐅᓂᖏᑦ 


ᐸᕐᓇᐅᑏᑦ ᖃᑦᑏᓐᓇᕈᕐᐹᓪᓕᖅᑎᑦᑎᒋᐊᕐᓂᕐᒧᑦ ᐊᒥᓲᓂᕆᕙᑦᑕᖏᓐᓂᒃ ᐊᓐᓇᐃᔭᐅᕙᑦᑐᑦ ᑑᒑᓖᑦ. ᐊᓐᓇᐃᔭᐅᕙᑦᑐᑦ 


ᐊᒥᓲᓂᖏᑦ ᓯᕗᓪᓕᐸᐅᑦᑎᐅᔾᔭᐅᓯᒪᓗᑎᒃ ᐊᐅᓚᑦᑎᓂᕐᒧᑦ ᐃᓱᒫᓘᑕᐅᑉᐸᑕ ᐃᒪᕐᒥᐅᑕᓕᕆᔨᒃᑯᓐᓄᑦ ᐊᒻᒪᓗ ᓄᓇᕗᒥ 


ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ, ᑕᐃᒪ ᑲᑦᑐᖓᐃᕈᑕᐅᔭᕆᐊᖃᕐᓂᐊᖅᑯᑦ ᐱᓇᓱᐊᕋᔅᓴᐅᕙᑦᑐᑦ ᐱᓇᓱᐊᕈᑕᐅᕙᑦᑐᓪᓗ 


ᐱᖃᑕᐅᑎᑦᑎᓂᕐᒧᑦ ᐊᖑᓇᓱᑦᑎᓂᑦ, ᖃᐅᔨᓴᕐᓗᑎᒃ ᒫᓐᓇ ᐊᖑᓇᓱᓐᓂᕐᒥ ᐱᐅᓯᕆᔭᐅᕙᑦᑐᓂᑦ ᐊᒻᒪᓗ ᑲᒪᒋᓗᒋᑦ 


ᐊᑐᓕᖁᔨᔾᔪᑕᐅᓯᒪᔪᑦ ᐅᑯᓇᙵᑦ NAMMCO “ᐊᓐᓇᐃᔭᐅᕙᑦᑐᑦ” ᒥᔅᓵᓄᑦ ᐃᓕᓐᓂᐊᕐᓂᖅ.  


ᒋ)  ᑐᓴᖅᑎᑦᑎᖃᑦᑕᕐᓂᖅ, ᖃᐅᔨᓴᕐᓂᖅ ᐊᒻᒪᓗ ᓇᓗᓇᐃᒃᑯᑕᖅᑖᑎᑦᑎᖃᑦᑕᕐᓂᖅ: ᑲᒪᒋᔭᐅᒋᐊᒃᑲᓐᓂᕆᐊᓖᑦ 


ᐃᒪᕐᒥᐅᑕᓕᕆᔨᒃᑯᑦ ᑐᑭᑖᖁᔨᔾᔪᑎᒋᓯᒪᔭᖏᓐᓄᑦ ᓈᓴᐅᑎᓖᒃ 10 ᐊᒻᒪ 11 


ᐆᒪᔪᕐᓂᐊᑎᒃᑯᑦ/ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᖏᑦ ᐊᖑᓂᒃᑕᐅᕙᑦᑐᑦ ᒥᔅᓵᓄᑦ ᑐᓴᖅᑎᑦᑎᖃᑦᑕᕐᓂᖅ 


(ᐃᒪᕐᒥᐅᑕᓕᕆᔨᒃᑯᑦ ᑐᑭᑖᖁᔨᔾᔪᑎᖓᑦ ᓈᓴᐅᑎᓕᒃ 10)  


ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐱᓕᕆᔨᓪᓗᐊᑕᐅᒐᓗᐊᖅᑎᓪᓗᒋᑦ ᐆᒪᔪᓕᕆᓂᕐᒥᒃ ᓄᓇᕗᑦ ᐃᓗᐊᓂ ᒪᓕᑦᑐᒋᑦ 


ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ, ᐆᒪᔪᕐᓂᐊᑎᒃᑯᑦ ᐊᒻᒪᓗ ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦ 


ᐊᔾᔨᒌᙱᑦᑐᓂᒃ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ ᐃᖅᑲᓇᐃᔮᔅᓴᖃᕐᖓᑕ. ᐆᑦᑑᑎᒋᓗᒍ, ᐆᒪᔪᕐᓂᐊᑎᒃᑯᑦ 


ᒪᓕᒐᓕᐅᕈᓐᓇᖅᑐᑦ ᐊᖑᓇᓱᓐᓂᕐᒥ ᐊᑐᖅᑕᐅᖃᑦᑕᑐᔅᓴᓂᑦ ᐃᓚᒋᔭᐅᔪᖁᑎᖏᓐᓄᑦ ᒪᓕᑦᑐᒍ 5.3.3 ᑲᑎᒪᔨᓄᑦ ᐊᒻᒪᓗ 


ᒥᓂᔅᑕᐅᑉ ᑭᓪᓕᖃᖅᑎᑦᑎᒍᑎᖏᓐᓄᑦ ᐃᓄᐃᑦ ᐊᖑᓇᓱᖃᑦᑕᕐᓂᖏᓐᓄᑦ. ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 


ᐊᖏᕈᑎᑎᒍᑦ ᐱᔪᓐᓇᐅᑎᖏᑦ ᓯᕕᑐᒐᓗᐊᖅᑎᓪᓗᒋᑦ, ᐊᖏᕈᑦ ᐆᒪᔪᓕᕆᔨᕐᔪᐊᒃᑯᓐᓂᑦ ᑲᒪᒋᔭᔅᓴᒫᖃᖅᑎᑎᙱᒻᒪᑦ 


ᐊᐅᓚᑦᑎᓂᕐᒧᑦ ᐊᑐᖅᑕᐅᖃᑦᑕᕐᓂᖏᓐᓂᒃ ᐆᒪᔪᕐᓂᐊᑎᒃᑯᑦ/ᐊᕕᑦᑐᕐᓯᒪᔪᓂᓪᓗ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦ 


ᑲᒪᒋᔭᔅᓴᒫᖏᓐᓂᒃ.  

ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᑐᓕᖁᔨᔾᔪᑎᖃᖔᕈᓐᓇᖅᑐᑦ ᑕᒪᑐᒥᖓ. ᐃᒪᐃᓕᖓᖔᕈᓐᓇᕆᓪᓗᓂᓗ, 


ᐃᓚᓕᐅᑎᖔᕐᓗᓂᓘᓐᓃᑦ, ᐆᒪᔪᕐᓂᐊᑎᒃᑯᑦ ᐊᒻᒪᓗ ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒋᑦ 


ᑲᑦᑐᖓᐃᕈᑎᖃᕐᓗᑎᒃ ᑐᓴᖅᑎᑦᑎᖃᑦᑕᓂᕐᒧᑦ ᐊᑐᓕᕐᓗᑎᒃ ᐊᑐᐊᒐᕐᓂᑦ ᒪᓕᒐᕋᓛᓂᓪᓘᓐᓃᑦ. 


  


ᖃᖓᓕᒫᖅ, ᐊᖑᓇᓱᓐᓇᐅᑉ-ᓄᙳᐊᓂ ᑐᓴᖅᑎᑦᑎᒍᑎᖃᖃᑦᑕᕐᓂᖅ ᐊᑐᕆᐊᑐᙱᑦᑐᖅ, ᐱᔾᔪᑎᒋᓪᓗᒍ 


ᐊᐅᓚᑦᑎᔾᔪᑕᐅᕙᑦᑐᖅ ᑕᐃᒪᐃᑦᑐᒥᒃ ᐱᓕᕆᔾᔪᑎᖃᕆᐊᖃᙱᓐᓂᖓᓄᑦ ᒪᑐᓯᓂᕐᒧᑦ ᑑᒑᓕᕋᓱᖃᑦᑕᓂᕐᒥᒃ. ᑭᓇᑐᐃᓐᓇᖅ 


ᑑᒑᓕᒻᒥᒃ ᐊᖑᓂᒃᑐᖅ ᓂᕕᖓᑖᖃᙱᓪᓗᓂ, ᐅᕝᕙᓘᓐᓃᑦ ᐊᑐᕐᓗᓂ ᓂᕕᖓᑖᕐᒥᑦ ᕿᓚᓗᒐᕋᓱᓐᓇᐅᑎᓐᓇᒍ 


ᐊᐅᓚᑦᑎᕕᐅᔪᓂᑦ ᑕᒪᓐᓇ ᑕᐃᒪᐃᒍᓐᓇᑎᓪᓗᒍ, ᓱᕋᐃᒐᔭᕐᖓᑦ ᑎᑎᕋᕐᓯᒪᓂᖓᓂᒃ 5ᒥᒃ ᐃᒪᕐᒥᐅᑕᕐᓄᑦ ᐆᒪᔪᓄᑦ 


ᒪᓕᒐᕐᓂᑦ. ᐊᕐᕌᒎᑉ ᓄᙳᐊᓂ ᑐᓴᖅᑎᑦᑎᖃᑦᑕᕆᐊᖃᕐᓂᖏᑦ ᐆᒪᔪᕐᓂᐊᑎᒃᑯᑦ ᐊᒻᒪᓗ ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ 


ᑲᑐᔾᔨᖃᑎᒌᑦ, ᐃᓪᓗᖔᖓᓂᓕ, ᓄᓇᕗᑦ ᑐᙵᕕᒃᑯᑦ ᐃᓱᒪᒋᔭᖓᓐᓂ ᐊᑐᕆᐊᖃᕋᔭᖅᑐᖅ ᓈᒻᒪᒃᑲᔭᖅᑐᓂᓗ.  


 


ᓇᓗᓇᐃᒃᑯᓯᕐᓱᐃᖃᑦᑕᕐᓂᖅ ᑑᒑᓖᑦ ᑑᒑᖏᓐᓂᒃ (ᐃᒪᕐᒥᐅᑕᓕᕆᔨᒃᑯᑦ ᑐᑭᑖᖁᔨᔾᔪᑎᖓᓐᓂ ᓈᓴᐅᑎᓕᒻᒥ 11ᒥ) 


ᑖᓐᓇ ᑰᑕᖃᙱᓪᓗᑎᒃ ᑭᓪᓕᖃᖅᑎᑦᑎᒍᑕᐅᓂᐊᖅᑲᑦ, ᐱᔾᔪᑎᖃᕆᐊᖃᕋᔭᕐᖓᑦ ᒪᓕᑦᑐᒋ ᑎᑎᕋᕐᓯᒪᓂᖓ 5.3.3. 


ᐱᔾᔪᑎᔅᓴᒥᒃ ᐱᓯᒪᙱᒻᒪᑕ ᐃᒪᕐᒥᐅᑕᓕᕆᔨᒃᑯᑦ. ᐱᐅᓯᕆᔭᐅᖃᑦᑕᓂᐊᖅᑐᒥᒃ ᐋᖅᑭᔅᓯᓯᒪᓂᕐᒧᑦ ᓇᓗᓇᐃᒃᑯᑕᖓᓂᒃ 


ᑑᒑᕐᒧᑦ ᓱᕐᕋᓐᓂᐅᓴᙱᓪᓗᒍ ᑐᒑᖅ ᐊᒻᒪᓗ ᐊᑭᑭᓪᓕᒋᐊᕈᑎᒋᑐᐃᓐᓇᔾᔮᙱᑕᖓᓂᒃ. ᐊᑑᑎᖃᕈᓐᓇᖁᓪᓗᒍ, 


ᐱᓕᕆᔾᔪᓯᐅᖃᑦᑕᓂᐊᖅᑐᖅ ᐋᑐᑎᖃᕆᐊᖃᖃᔭᕐᖓᑦ ᐊᖑᓇᓱᑦᑎᒧᑦ ᐊᒻᒪᓗᑦᑕᐅᖅ ᒪᓕᒐᓕᕆᔨᓄᑦ, ᐊᒻᒪᓗ 


ᐊᑐᕈᓐᓃᑎᑎᙱᓪᓗᓂ ᑑᒑᕐᓂᑦ ᑕᐅᕐᓰᖃᑦᑕᓂᕐᒥᒃ ᐱᓕᕆᕕᐅᕙᑦᑐᖅ ᐊᑐᖅᑎᑦᑎᒋᐊᒃᑲᓐᓂᖃᑦᑕᕆᐊᖃᖅᑎᓪᓗᒍ. 


(ᐃᒪᕐᒥᐅᑕᕐᓄᑦ ᐆᒪᔪᓄᑦ ᒪᓕᒐᑦ ᒫᓐᓇ ᐊᖑᓇᓱᑦᑎᒥᒃ ᐃᒪᐃᒋᐊᖃᖅᑎᑦᑎᕙᒻᒪᑦ ᓇᓗᓇᐃᒃᑯᑕᖓ 


ᑑᒑᕐᒨᖅᑕᐅᑎᒋᖃᑦᑕᕆᐊᖃᖅᑐᒍ ᐅᕝᕙᓘᓐᓃᑦ ᑑᒑᓕᒥᓂᕐᒧᑦ ᐃᕐᖐᓐᓇᖅ ᐊᖑᓂᕋᑖᖅᑎᓪᓗᒍ, ᑭᓯᐊᓂ 


ᐃᖃᓗᓕᕆᔨᒨᕈᑎᖃᑦᑕᕆᐊᖃᖅᑐᒍ ᑭᖑᓂᐊᒍᑦ ᓇᓗᓇᐃᒃᑯᑕᖓᑕ ᐃᓚᖓ ᐊᖑᓇᓱᑦᑎᐅᑉ ᑎᑎᕐᓯᕕᒋᓚᐅᖅᑎᓪᓗᓂᐅᒃ 


ᑕᖅᑭᖓᓂᒃ ᐊᖑᓂᕝᕕᒥᓂᖓᑕ ᐊᒻᒪᓗ ᐊᖑᑎᐅᓐᓂᕐᒪᖔᖅ ᐊᕐᓇᕐᓘᓂᕐᒪᖔᕐᓘᓐᓃᑦ ᐊᖑᓂᒃᑕᒥᓂᖓ: ᑎᑎᕋᕐᓯᒪᓂᖓ   


24).    


 


ᐊᒻᒪᓗᑦᑕᐅᖅ, ᐊᑐᕆᐊᖃᖅᑎᑦᑎᓂᖅ ᐊᕝᕕᐊᕈᑎᖃᖅᑎᑦᑎᒐᔭᕐᖓᑦ ᑕᐅᕐᓰᒍᑎᖃᖃᑦᑕᓂᕐᒥᒃ ᑑᒑᕐᓂᑦ ᓄᖅᑲᖓᑎᑦᑎᓗᑎᒃ 


ᓄᓇᓖᑦ ᐊᖑᓇᓱᑦᑎᖏᓐᓂᒃ ᓂᐅᕐᕈᑎᖃᕈᓐᓇᓂᕐᒥᒃ ᑑᒑᖏᓐᓂᒃ ᐆᒪᔪᓕᕆᔨ ᐅᕝᕙᓘᓐᓃᑦ ᐃᖃᓗᓕᕆᔨ 


ᓄᓇᓕᓐᓃᑎᓐᓇᒍ. 

ᐅᐃᒍᖓ ᐃ  


ᐊᑑᑎᖃᕐᓂᖓ ᐅᔾᔨᓱᑦᑎᐊᕆᐊᕐᓗᓂ ᐱᓇᓱᐊᕈᑎᖃᕐᓂᐅᑉ ᐆᒪᔪᓕᕆᓂᕐᒥ ᐱᔾᔪᑎᖃᕐᓗᑎᒃ ᑭᓪᓕᖃᖅᑎᑦᑎᓂᕐᒧᑦ ᐃᓄᐃᑦ 


ᐊᖑᓇᓱᖃᑦᑕᕐᓂᖏᓐᓂᒃ ᒪᓕᑦᑐᒋᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ  - ᐅᖃᐅᓯᐅᓯᒪᔪᑦ ᓄᕕᐱᕆ 17, 2011ᒥ 


ᑭᐅᔾᔪᑎᖏᓐᓂ ᓄᓇᕗᑦ ᑐᙵᕕᒃᑯᑦ ᐆᒪᔪᓕᕆᔨᖏᑕ ᑎᑎᕋᖅᑕᐅᒋᐊᙵᕐᓯᒪᔪᑦ ᓄᓇᕗᒥ ᑐᑦᑐᓕᕆᓂᕐᒧᑦ 


ᑐᑭᒧᐊᒍᑎᔅᓴᐃᑦ ᐱᔾᔪᑎᒋᓪᓗᒋᑦ  


… 


ᑭᐅᔾᔪᑎᒋᓗᒍ ᑐᑭᒧᐊᒍᑎᔅᓴᓕᐊᖑᒋᐊᙵᖅᑐᒥᓂᕐᓄᑦ ᓇᓗᓇᐃᖅᑕᐅᓯᒪᔪᓄᑦ, ᓯᕗᓪᓕᕐᒥ ᓇᓗᓇᐃᕐᓯᔪᒪᔪᖓ ᓄᓇᕗᑦ 


ᑐᙵᕕᒃᑯᑦ ᐃᑲᔪᕐᓰᓂᖏᓐᓂᒃ ᑖᒃᑯᓄᖓ ᑎᑎᕋᖅᑕᐅᓯᒪᔪᓄᑦ ᑐᑭᒧᐊᒍᑎᔅᓴᓕᐊᖑᒋᐊᙵᖅᑐᒥᓂᕐᓂᑦ, 


ᐃᑲᔫᑎᖃᓪᓚᕆᑦᑐᑎᒃ ᓇᓗᓇᐃᕐᓯᒋᐊᕐᓂᕐᒧᑦ ᖃᓄᖅ ᐅᔾᔨᓱᑦᑎᐊᕆᐊᕐᓗᑎᒃ ᐱᓇᓱᐊᕐᓂᖃᕆᐊᖃᕋᔭᕐᒪᖔᑕ ᓄᓇᕗᒥ 


ᑐᑦᑐᓕᕆᓂᕐᒧᑦ ᑐᑭᑖᕈᑎᖃᖃᑦᑕᓂᐊᖅᑎᓪᓗᒋᑦ ᒪᓕᑦᑐᒋᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ:  


 


“[ᑖ]ᒃᑯᐊ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ ᐃᓕᓴᕐᓯᓯᒪᒻᒪᑕ ᐱᑕᖃᕆᐊᖃᕐᓂᖓᓂᒃ ᐊᐅᓚᑦᑎᔾᔪᑎᒥᒃ 


ᐆᒪᔪᓕᕆᓂᕐᒧᑦ ᓄᓇᓕᕆᓂᕐᒧᓪᓗ ᐱᐅᓂᕐᐹᓪᓚᕆᒻᒥᒃ ᓴᐳᔾᔨᒍᑕᐅᓂᐊᖅᑐᒥᒃ ᓄᓇᒥᐅᑕᕐᓂᑦ 


ᒪᑭᒪᒍᑕᐅᕙᑦᑐᓂᑦ ᐊᒻᒪᓗ ᐊᖑᓇᓱᖃᑦᑕᓂᕐᒧᑦ ᐱᔪᓐᓇᐅᑎᓂᑦ, ᐃᓱᒪᕐᓱᖅᑐᑎᒃ ᐱᓇᓱᐊᕈᑕᐅᔪᓐᓇᐸᑦᑐᓂᑦ 


ᐊᒻᒪᓗ ᓯᕗᓪᓕᐸᐅᑦᑎᐅᔾᔭᐅᔭᕆᐊᓕᓐᓂᑦ ᐃᓄᓐᓄᑦ. ᑕᐃᒪᐃᑎᓪᓗᒋᑦ, ᐃᓕᓴᕆᔭᐅᓯᒪᒻᒪᑦ ᐃᓄᐃᑦ 


ᐱᓕᕆᔾᔪᓯᖏᑦ ᐆᒪᔪᓕᕆᓂᕐᒥᒃ ᐃᑲᔫᑎᖃᓲᖑᒻᒪᑕ ᓴᐳᔾᔨᓂᕐᒥᒃ ᐆᒪᔪᓕᕆᓂᕐᒥᒃ ᓴᐳᔾᔨᓂᕐᒥᓪᓗ ᓇᔪᒐᖏᓐᓂᒃ.” 


(ᒪᑉᐱᒐᖅ 12, ᓇᓛᓂ “ᑕᑯᓐᓇᙳᐊᖅᑕᐅᔪᑦ”) 


….. 


“ᑐᑭᒧᐊᒍᑎᔅᓴᑦ ᐊᑐᕈᒫᕐᓂᐊᕐᓯᒪᒻᒪᑕ ᐃᓕᓴᕐᓯᓂᕐᒧᑦ ᐃᑲᔪᕐᓰᓂᕐᒧᓪᓗ ᑐᙵᕕᖏᓐᓂᒃ (ᑎᑎᕋᕐᓯᒪᓂᖓ 5.1.2) 


ᐊᒻᒪᓗ ᐱᔾᔪᑎᖏᓐᓂᒃ (ᑎᑎᕋᕐᓯᒪᓂᖓ 5.1.3) ᑎᑎᕋᖅᑕᐅᓯᒪᔪᓂᑦ ᐃᓚᖓᓂ 5ᒥ ᓄᓇᕗᒥ ᓄᓇᑖᕐᓂᕐᒧᑦ 


ᐊᖏᕈᑎᓂᑦ, ᑖᒃᑯᐊ ᑐᑭᒧᐊᒍᑎᔅᓴᐃᑦ ᐋᖅᑭᔅᓱᐃᔾᔪᑕᐅᔪᒪᓯᒪᒻᒪᑕ ᐊᕙᑎᒥᒃ ᑐᑦᑐᓕᕆᓂᕐᒧᑦ ᑐᑭᑖᕈᑕᐅᕙᑦᑐᑦ 


ᒪᓕᑦᑐᑎᒃ ᑐᑭᖃᑦᑎᐊᖅᑐᓂᒃ ᑐᑭᓯᐅᒪᔾᔪᑎᔅᓴᓂᑦ ᐊᒻᒪᓗ ᐊᐅᓚᑕᐅᓪᓗᑎᒃ ᒪᓕᑦᑐᑎᓪᓗ ᑐᙵᕕᐅᔪᓄᑦ 


ᓴᐳᔾᔨᓂᕐᒧᑦ. … ᑖᒃᑯᐊ ᑐᑭᒧᐊᒍᑎᔅᓴᐃᑦ ᐊᖅᑯᑎᒋᓪᓗᒋᑦ ᐊᒻᒪᓗ ᐱᓂᐊᕈᑎᔅᓴᐃᑦ ᑕᕝᕙᓃᑦᑐᑦ, 


ᐃᓚᐅᑎᑦᑎᔾᔪᑕᐅᒍᒫᕐᓂᐊᕐᓯᒪᒻᒥᒻᒪᑕ ᑭᒃᑯᑐᐃᓐᓇᕐᓂᑦ ᐊᒻᒪᓗ ᐊᑐᖅᑎᑦᑎᒋᐊᕈᑕᐅᓗᑎᒃ ᑕᑎᖃᕐᓂᕐᒥᒃ 


ᑐᑦᑐᓕᕆᓂᕐᒥᒃ ᑐᙵᓱᑦᑎᑦᑎᖃᑦᑕᕐᓗᑎᒃ ᐱᖃᑕᐅᖁᔨᓗᑎᒃ, ᐋᖅᑭᒋᐊᕐᓯᑎᑦᑎᓗᑎᓪᓗ 


ᑐᓴᐅᒪᖃᑎᒌᖃᑦᑕᓂᕐᒥᒃ ᐊᒻᒪᓗ ᐊᑐᖅᑎᑦᑎᒋᐊᕐᓂᕐᒥᒃ ᑐᑭᓯᐅᒪᖃᑎᒌᓐᓂᕐᒥᒃ, ᑕᐃᒫᒃ ᓇᓗᓇᐃᖅᑕᐅᓯᒪᒻᒪᑕ 


ᑎᑎᕋᕐᓯᒪᓂᖓᓂ 5.1.3 (b) v.”  


(ᒪᑉᐱᒐᖅ. 11, ᓇᓛᓂ “ᐱᕕᖃᕐᓂᖓ ᐱᔾᔪᑎᖓᓗ”)  


…. 


            4.0: ᐋᔩᖃᑎᒌᓐᓂᖅ (ᑲᑐᔾᔨᖃᑎᒌᓪᓗᑎᒃ ᑐᑭᑖᕈᑎᖃᖃᑦᑕᕐᓂᖅ) 


… ᑐᙵᕖᑦ ᒪᓕᒐᓕᕆᓂᕐᒧᑦ ᐊᑐᐊᒐᓕᕆᓂᕐᒧᓪᓗ ᐱᑕᖃᕆᐊᖃᕐᖓᑕ ᑐᑭᑖᕈᑕᐅᕙᑦᑐᑦ 


ᐱᔾᔪᑎᖃᑦᑎᐊᕋᓗᐊᕐᒪᖔᑕ, ᓵᙵᕕᔅᓴᐅᒐᓗᐊᕐᒪᖔᑕ, ᑲᔪᓰᓐᓇᓂᐊᕐᒪᖔᑕᓗ ᐊᑑᑎᖃᕐᒪᖔᑕᓗ. … 


ᑕᕝᕙᓂ ᒪᓕᒐᖅᑎᒍᑦ ᐊᑐᐊᒐᖅᑎᓪᓗᒍ ᐋᖅᑭᓯᒪᓂᖏᓐᓂ, ᖃᐅᔨᒪᔭᐅᔭᒋᐊᑦᑎᐊᕆᐊᓕᒃ ᑐᑭᑖᕈᑎᖃᖃᑦᑕᓂᕐᒧᑦ 


ᐱᓕᕆᓂᐅᕙᑦᑐᖅ ᐊᐅᓚᓂᖃᑦᑎᐊᕋᓗᐊᕐᒪᖔᖅ. ᑐᑭᑖᕈᑏᑦ ᐊᑦᑐᐃᓂᓖᑦ ᑐᑦᑐᓂᑦ ᑐᙵᕕᖃᑦᑎᐊᕆᐊᖃᕐᖓᑕ 


ᐋᖅᑭᓯᒪᑦᑎᐊᖅᑐᒥ ᑐᑭᓯᐅᒪᔾᔪᑎᔅᓴᖃᕐᕕᒻᒥ, ᐃᑉᐱᒍᓱᑦᑎᐊᕐᓗᑎᒃ ᑐᙵᕕᖏᓐᓂᒃ ᓴᐳᔾᔨᓂᕐᒧᑦ, ᐊᒻᒪᓗ 

ᐃᓱᒪᒋᔭᖃᑦᑎᐊᕐᓗᑎᒃ ᐊᑯᓃᖅᑐᒥᒃ ᒪᑭᒪᓇᓱᐊᕐᓂᕐᒧᑦ, ᐃᓅᖃᑎᒌᓄᑦ ᐃᓕᖅᑯᓯᓕᕆᓂᕐᒧᓪᓗ 


ᐱᓇᓱᐊᒐᕆᓯᒪᔭᖏᓐᓂᒃ ᐃᓄᐃᑦ. ᐊᑐᖅᑎᑦᑎᒋᐊᕐᓗᑎᒃ ᑐᑭᓯᐅᒪᓂᕐᒥᒃ ᐊᒻᒪᓗ ᑕᑎᖃᕐᓂᕐᒥᒃ ᑐᑦᑐᓕᕆᓂᕐᒥᒃ, 


ᑐᑭᑖᕈᑎᖃᖃᑦᑕᓂᖅ ᑐᑭᓯᓇᑦᑎᐊᕆᐊᓕᒃ, ᐃᓚᓕᐅᔾᔨᓯᒪᑦᑎᐊᕐᓗᓂ ᐊᒻᒪᓗ ᑐᙵᓇᕐᓗᓂ 


ᑎᒍᒥᐊᖅᑎᐅᖃᑕᐅᔪᓄᑦ ᑭᒃᑯᑐᐃᓐᓇᑦᑎᐊᓄᓪᓗ 


                                    (ᒪᑉᐱᒐᖅ 24) 


ᒪᓕᑦᑐᒋᑦ ᑖᒃᑯᐊ ᑎᑎᕋᖅᑕᐅᓯᒪᔪᑦ, ᓄᓇᕗᑦ ᑐᙵᕕᒃᑯᑦ ᓂᕆᐅᒃᑲᔭᖅᑐᑦ ᖃᓄᐃᑦᑐᑐᐃᓐᓇᕐᒥᑦ ᓇᓗᓇᐃᕈᑕᐅᓯᒪᔪᒥᒃ 


ᓄᓇᕗᒥ ᑐᑦᑐᓕᕆᓂᕐᒧᑦ ᑐᑭᒧᐊᒍᑎᔅᓴᒥᒃ ᓇᓗᓇᐃᕐᓯᒋᐊᕐᓯᒪᔪᒥᒃ ᖃᓄᖅ ᐅᔾᔨᕈᓱᑦᑎᐊᕆᐊᕐᓗᓂ ᐱᓇᓱᐊᕈᑎᖃᕐᓂᖅ 


ᖃᐅᔨᒃᑲᐃᒍᑎᖃᖃᑦᑕᓂᐊᕐᒪᖔᖅ ᑐᑦᑐᓕᕆᓂᕐᒧᑦ ᑐᑭᑖᕈᑎᓂᑦ ᓄᓇᕗᑦ ᐃᓗᐊᓂ (NSA) ᐊᑐᖅᑎᑕᐅᖁᓪᓗᒍ ᑖᓐᓇ 


ᑐᑭᓯᐅᒪᓂᕆᔭᐅᔪᖅ:   


1.         ᐃᓄᐃᑦ ᐱᔪᓐᓇᐅᑎᖃᕐᖓᑕ ᑐᑦᑐᒐᓱᖃᑦᑕᓂᕐᒧᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ ᒪᓕᑦᑐᒋᑦ. 


2.         ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ ᓇᓕᒧᑎᑦᑎᒻᒪᑕ ᐃᓄᐃᑦ ᐊᖑᓇᓱᖃᑦᑕᓂᕐᒧᑦ ᐱᔪᓐᓇᐅᑎᖏᓐᓂᒃ 


ᐃᓕᓴᕆᔭᐅᓯᒪᔪᓄᑦ ᐱᔪᓐᓇᐅᑎᖃᕐᐸᑦᑐᓄᑦ ᓄᓇᕗᑦ ᒐᕙᒪᒃᑯᖏᓐᓂ ᐊᒻᒪᓗ ᓄᓇᕗᒥ ᐆᒫᔪᓕᕆᔨᕐᔪᐊᑦ ᑲᑎᒪᔨᖏᓐᓂ 


(NWMB) ᐊᐅᓚᑦᑎᓂᕐᒧᑦ ᑐᑦᑐᒐᓱᖃᑦᑕᓂᕐᒥᒃ. ᐊᑑᑎᖃᓗᐊᙳᐊᖅᑐᖅ ᑕᒪᑐᒧᖓ ᓇᓕᒧᑎᑦᑎᓂᕐᒧᑦ 


ᐊᑐᖅᑕᐅᒐᔪᑉᐸᑦᑐᖅ ᑐᑭᑖᕈᑎᖃᖃᑦᑕᓂᕐᒧᑦ ᑭᓪᓕᖃᖅᑎᑦᑎᒍᑕᐅᓂᐊᖅᑐᓂᑦ ᐋᖅᑭᑦᑕᐅᓯᒪᔪᓂᑦ ᒐᕙᒪᒃᑯᓐᓂ ᐊᒻᒪᓗ 


ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᐃᓄᐃᑦ ᐊᖑᓇᓱᖃᑦᑕᕐᓂᖏᓐᓄᑦ, ᑎᑎᕋᕐᓯᒪᓪᓗᑎᒃ ᑎᑎᕋᕐᓯᒪᓂᖓᓂ 


5.3.3ᒥ. ᓄᓇᕗᑦ ᒐᕙᒪᒃᑯᖏᑕ ᑲᒪᒋᔭᔅᓴᒫᖓᑦ ᑐᑦᑐᓕᕆᓂᕐᒧᑦ ᓯᓚᑖᓃᙱᒻᒪᑦ ᐱᕕᖃᕐᓂᖓᑕ ᓄᓇᕗᒥ ᓄᓇᑖᕐᓂᕐᒧᑦ 


ᐊᖏᕈᑏᑦ, ᐅᕝᕙᓘᓐᓃᑦ ᐊᑭᕋᖅᑐᕈᒫᕐᓂᐊᕐᓗᓂ ᐋᖅᑭᓯᒪᙱᒻᒪᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ ᖃᓄᓕᒫᑦᑎᐊᖅ.  


3.         ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ ᓇᓕᒧᑎᑦᑎᓂᖓᑦ ᐃᓄᐃᑦ ᐊᖑᓇᓱᖃᑦᑕᓂᕐᒧᑦ ᐱᔪᓐᓇᐅᑎᖏᓐᓂᒃ 


ᐊᒻᒪᓗ ᒐᕙᒪᒃᑯᑦ/ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐊᐅᓚᑦᑎᔨᖏᓐᓂᒃ ᐊᑐᖅᑎᑎᒻᒪᑦ ᖃᓄᐃᑦᑐᑐᐃᓐᓇᑦᑎᐊᓂᑦ 


ᐱᔾᔪᑕᐅᔪᓂᑦ. 


4.         ᑖᒃᑯᓇᙵᑦ ᐱᔾᔪᑕᐅᔪᓂᑦ ᐱᒻᒪᕆᐅᓂᖓ ᐊᑐᕆᐊᖃᕐᓂᐅᑉ ᓈᒻᒪᑦᑐᒥᒃ ᐅᔾᔨᓱᑦᑎᐊᓂᕐᒥᒃ ᑐᑦᑐᓕᕆᓂᕐᒧᑦ 


ᑐᑭᑖᕈᑎᖃᓕᕋᐃᑉᐸᑕ. ᐆᑦᑑᑎᒋᓗᒍ, ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ ᑐᙵᕕᖏᑦ ᓴᐳᔾᔨᓂᕐᒧᑦ, ᑎᑎᕋᕐᓯᒪᔪᑦ ᑕᕝᕙᓂ 


5.3.3(a), ᒪᓕᑦᑐᑎᒃ ᑐᑦᑐᐃᑦ ᐊᒥᓲᓂᖏᑦ ᐃᓄᓐᓂᑦ ᐊᖑᓇᓱᐃᓐᓇᑎᑦᑎᒍᓐᓇᓂᐊᕋᓗᐊᕐᒪᖔᑕ ᐅᕝᕙᓘᓐᓃᑦ 


ᖃᐅᔨᔭᔅᓴᐅᑉᐸᑦ ᓄᖑᓕᕐᒪᖔᑕ. ᑖᓐᓇᓴᐃᓐᓇᖅ ᑭᓪᓕᖃᖅᑎᑦᑎᒍᑕᐅᒐᔭᖅᑐᖅ ᐊᑐᕆᐊᖃᖅᑐᒋᔭᐅᒐᔭᖅᑐᖅ ᓈᒻᒪᑦᑐᒥᒃ 


ᐊᒥᓲᓂᖏᑦ ᖃᑦᑏᓐᓇᕈᕐᐹᓪᓕᕐᓯᒪᑉᐸᑕ ᐊᒻᒪᓗ ᑕᐃᒪᐃᒻᒪᑦ ᐅᑎᕐᔫᒥᑎᑕᐅᒋᐊᖃᕋᔭᕐᖓᑕ ᐅᕝᕙᓘᓐᓃᑦ ᐋᖅᑭᒋᐊᕐᓗᓂ 


ᐃᓱᒪᒋᔭᐅᙱᑐᐃᓐᓇᕆᐊᖃᕐᖓᑦ ᐊᒥᓲᓂᖏᑦ ᐃᓄᓐᓄᑦ ᓱᓕ ᐊᖑᓇᓱᑦᑕᐅᖃᑦᑕᕈᓐᓇᖅᑲᑕ ᐱᔭᕆᐊᖃᖅᑕᖏᑦ 


ᒪᓕᓪᓗᒋᑦ. ᐊᓯᐊᒍᑦ ᑐᑭᓕᐅᑎᓗᒍ, ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ ᐱᔪᓐᓇᑎᑦᑎᕙᒻᒪᑕ ᒐᕙᒪᒃᑯᓐᓂᑦ/ ᓄᓇᕗᒥ 


ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᒃ ᐅᔾᔨᕈᓱᑦᑎᐊᓂᕐᓴᐅᔭᕆᐊᖃᕐᓂᕐᒥᒃ ᑭᓪᓕᖃᖅᑎᑦᑎᓂᐊᖅᑎᓪᓗᒋᑦ ᐃᓄᐃᑦ 


ᐊᖑᓇᓱᖃᑦᑕᕐᓂᖏᓐᓂᒃ ᑐᑦᑐᐃᑦ ᐊᒥᓲᓂᖏᑦ ᖃᐅᔨᔭᔅᓴᐅᑉᐸᑕ ᓄᖑᓕᕐᓂᖏᓐᓂᒃ. 


5.         ᐅᔾᔨᓱᑦᑎᐊᕆᐊᕐᓗᑎᒃ ᐱᓇᓱᐊᕐᓂᖅ ᐱᔾᔪᑕᐅᙱᒻᒪᑦ ᐃᓛᒃᑰᖓᓪᓗᓂ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ 


ᐱᔾᔪᑎᖏᓐᓂᒃ. ᐊᑐᕇᕐᖓᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ ᖃᐅᔨᓴᕐᓂᕐᒧᑦ ᖃᐅᔨᒪᔾᔪᑎᔅᓴᓂᑦ ᐊᒻᒪᓗ 


ᐱᔾᔪᑎᖏᓐᓂᒃ ᐊᑐᕆᐊᓕᓐᓂᑦ ᐱᔾᔪᑎᖃᕐᓗᑎᒃ ᑭᓪᓕᖃᖅᑎᑦᑎᓂᕐᒧᑦ ᐃᓄᐃᑦ ᑐᑦᑐᒐᓱᖃᑦᑕᕐᓂᖏᓐᓂᒃ. ᑭᓯᐊᓂᓕ, 


ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ ᒪᓕᑦᑐᒋᑦ, ᑖᓐᓇᑑᒻᒪᑦ ᐱᔾᔪᑕᐅᔪᖅ ᐃᓱᒪᒋᔭᐅᒋᐊᕆᐊᓕᒃ. 


6.         ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ ᓄᓇᑖᕐᓂᕐᒧᑦ ᐊᖏᕈᑎᐅᒻᒪᑕ ᒪᓕᒐᖅᑎᒍᑦ ᐊᑑᑎᖃᖅᑐᑎᒃ, 


ᐱᖁᔭᕐᔪᐊᖅᑎᒍᑦ ᓴᐳᑎᔭᐅᓯᒪᓪᓗᑎᒃ, ᐊᒻᒪᓗ ᖁᑦᑎᓂᕐᐹᖑᓪᓗᓂ ᒪᓕᒐᐃᑦ ᐅᕝᕙᓘᓐᓃᑦ ᐊᑐᐊᒐᐃᑦ ᐋᖅᑭᑦᑕᐅᓯᒪᔪᑦ 


ᒪᓕᒐᖅᑎᒍᑦ ᐊᐳᕈᑎᖃᖅᑐᓂ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ. ᑕᐃᒪᐃᒻᒪᑦ, ᐅᔾᔨᕈᓱᒋᐊᑦᑎᐊᕐᓗᓂ 


ᐱᓇᓱᐊᕈᑎᖃᕐᓂᖅ ᐱᒻᒪᕆᐅᓪᓗᓂ ᐱᔾᔪᑕᐅᒻᒪᑦ ᐃᓱᒪᒋᔭᐅᒋᐊᕆᐊᓕᒃ ᑐᑦᑐᓕᕆᓂᕐᒧᑦ ᑐᑭᑖᕈᑎᖃᕐᓂᕐᒧᑦ, 


ᐅᔾᔨᕈᓱᒋᐊᑦᑎᐊᕐᓗᓂ ᐱᓇᓱᐊᕐᓂᖅ ᒥᑭᓪᓕᑎᑦᑎᒋᐊᕈᓐᓇᖏᒻᒪᑦ ᐱᓕᕆᔾᔪᓯᐅᔪᒥᒃ ᐊᑐᖅᑕᐅᔭᕆᐊᓕᒻᒥᒃ ᓄᓇᕗᒥ 

ᓄᓇᑖᕐᓂᕐᒧᑦ ᐊᖏᕈᑎᑎᒍᑦ ᐱᔾᔪᑎᖃᕐᓂᐊᕐᓗᓂ ᓇᓪᓕᐊᓐᓂᑐᐃᓐᓇᖅ ᑐᔅᓯᕋᐅᑕᐅᓯᒪᔪᒥᒃ ᒐᕙᒪᒃᑯᓐᓂ/ᓄᓇᕗᒥ 


ᐆᒪᔪᓕᕆᔨᕐᔪᐊᑯᓐᓂ ᑭᓪᓕᖃᖅᑎᑦᑎᓂᕐᒧᑦ ᐃᓄᐃᑦ ᐊᖑᓇᓱᖃᑦᑕᓂᕐᒧᑦ ᐱᔪᓐᓇᐅᑎᖏᓐᓂᒃ.  


7.         ᒪᓕᑦᑐᖅ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ ᐊᑐᖅᑕᐅᒐᔪᑦᑐᒥᒃ ᐱᔾᔪᑎᖃᖅᑎᑦᑎᓂᕐᒧᑦ 


ᑭᓪᓕᒋᔭᐅᒋᐊᓕᓐᓂᑦ ᐃᓄᐃᑦ ᐊᖑᓇᓱᖃᑦᑕᕐᓂᖏᓐᓄᑦ ᓈᒻᒪᑦᑐᒥᒃ ᖃᐅᔨᒪᔾᔪᑎᔅᓴᖅᑕᖃᐃᓐᓇᕆᐊᖃᕐᖓᑦ 


ᑭᓪᓕᖃᖅᑎᑦᑎᓂᐊᖅᑐᓂᒃ ᐃᓄᐃᑦ ᑐᑦᑐᒐᓱᖃᑦᑕᕐᓂᖏᓐᓂᒃ ᒐᕙᒪᒃᑯᑦ/ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 


ᑭᓪᓕᖃᖅᑎᑦᑎᔾᔪᑎᒋᔪᒪᔭᖏᑦ ᑐᑭᑖᕈᑕᐅᓪᓚᑦᑖᓚᐅᖅᑎᓐᓇᒋᑦ. ᓈᒻᒪᑦᑐᑦ ᖃᐅᔨᒪᔾᔪᑎᔅᓴᑦ ᓇᑭᑐᐃᓐᓈᕐᓯᒪᔪᑦ, 


ᐱᖃᓯᐅᑎᓪᓗᒋᑦ ᐃᓄᐃᑦ ᐊᖑᓇᓱᑦᑏᑦ.  


 


8.         ᖃᓄᐃᑦᑐᑐᐃᓐᓇᖅ ᓇᓗᓇᐃᕈᑕᐅᔪᖅ ᑐᙵᕕᒻᒥᒃ ᐊᑐᖅᑕᐅᓂᐊᓕᖅᑐᒥᒃ ᓄᓇᕗᑦ ᒐᕙᒪᒃᑯᓐᓂ 


ᓇᓗᓇᐃᕐᓯᒋᐊᕐᓯᒪᓪᓗᑎᒃ ᐅᔾᔨᕈᓱᒋᐊᑦᑎᐊᕐᓗᑎᒃ ᐱᓇᓱᐊᕈᑎᖃᕐᓂᐊᕐᓂᖏᓐᓂᒃ ᖃᐅᔨᒃᑲᐃᒋᐊᖃᕋᔭᖅᑐᑦ 


ᑐᑦᑐᓕᕆᓂᕐᒧᑦ ᑐᑭᑖᕈᑎᖏᓐᓂᒃ ᓄᓇᕗᑦ ᐃᓗᐊᓂ ᐅᖃᐅᔾᔨᒋᐊᕆᐊᖃᕋᔭᖅᑐᑦ 


ᖃᐅᔨᒪᔾᔪᑎᔅᓴᖅᑕᖃᑦᑎᐊᕆᐊᖃᕐᓂᖓᓂᒃ ᐱᓪᓚᑦᑖᒥᒃ ᑐᑦᑐᓕᕆᓂᕐᒧᑦ ᐃᓱᒫᓘᑕᐅᔪᒧᑦ ᐃᓕᓴᕆᔭᐅᓯᒪᔪᒥᒃ ᓄᓇᕗᒥ 


ᓄᓇᑖᕐᓂᕐᒧᑦ ᐊᖏᕈᑎᓂᑦ ᐅᔾᔨᕈᓱᑦᑎᐊᕆᐊᕐᓗᑎᒃ ᐱᓇᓱᐊᕈᑎᖃᕐᓂᕐᒥᒃ ᐃᓱᒪᔅᓴᕐᓯᐅᕈᑎᖃᓚᐅᙱᓐᓂᖏᓐᓂ 


ᐱᔾᔪᑕᐅᓂᖓᓂᒃ ᑐᑭᑖᕈᑎᖃᕐᓂᐊᓂᕐᒧᑦ.  


9.         ᐱᓪᓚᑦᑖᒥᒃ ᖃᐅᔨᒪᔾᔪᑎᔅᓴᖃᕆᐊᖃᕐᓂᖅ ᐃᓱᒫᓗᓇᕐᖓᑦ ᐋᖅᑭᒋᐊᒃᑲᐃᒋᐊᓚᐅᙱᓪᓗᓂ 


ᑭᓪᓕᖃᖅᑎᑦᑎᓂᐊᕐᓗᓂ ᐊᑐᖅᑕᐅᖃᑦᑕᕐᓂᖏᓐᓂᒃ ᐱᓇᓱᐊᕋᔅᓴᐅᕙᑦᑐᑦ ᐃᓚᒋᔭᐅᒻᒪᑦ ᒐᕙᒪᑐᖃᒃᑯᑦ ᐊᑐᐊᒐᖓᓐᓂ 


ᖃᓄᖅ ᐊᑐᖅᑎᑦᑎᒋᐊᖃᓲᖑᒻᒪᖔᑕ ᐅᔾᔨᕈᓱᑦᑎᐊᕆᐊᖃᕐᓗᑎᒃ ᐱᓇᓱᐊᕐᓂᕐᒥᒃ ᐱᓇᓱᐊᒐᐅᕙᑦᑐᓄᑦ ᒪᓕᒐᕐᒥ: ᑲᓇᑕᐅᑉ 


ᒐᕙᒪᒃᑯᖏᓐᓂ, ᑐᙵᕕᒃ ᐊᑐᖅᑎᑦᑎᓂᕐᒧᑦ ᐅᔾᔨᕈᓱᑦᑎᐊᕆᐊᖃᕐᓂᕐᒥᒃ ᖃᐅᔨᓴᖅᑐᓕᕆᓂᕐᒦᙶᖅᑐᒥᒃ 


ᑐᑭᑖᕈᑎᖃᕐᓂᕐᒥᒃ ᐃᓱᒫᓗᓇᕐᓂᖏᓐᓂᒃ (Privy Council Office, 2003). ᑐᙵᕕᖓ ᐃᒪᐃᓕᖓᒻᒪᑦ 


ᐅᔾᔨᕈᓱᑦᑎᐊᕆᐊᖃᕐᓂᕐᒧᑦ ᑐᙵᕕᒃ “ᐊᑐᖅᑎᑕᐅᔪᓐᓇᖏᑦᑐᖅ ᖃᐅᔨᓴᖅᑕᐅᑦᑎᐊᓚᐅᖅᑳᖅᑎᓐᓇᒋᑦ ᐃᓱᒫᓗᓇᕈᑎᖏᑦ.” 


(ᒪᑉᐱᒐᖅ 3), “ᓈᒻᒪᑦᑐᑦ ᖃᐅᔨᓴᖅᑐᓕᕆᓂᕐᒥ ᑐᑭᓯᐅᒪᔾᔪᑎᔅᓴᐃᑦ ᐊᒻᒪᓗ ᖃᐅᔨᓴᕈᑎᒥᓂᖏᑦ ᑐᙵᕕᐅᒋᐊᖃᕐᖓᑕ 


ᐊᑐᖅᑎᑦᑎᓂᕐᒧᑦ ᐅᔾᔨᕈᓱᒋᐊᕐᓂᕐᒥᒃ’ (ᒪᑉᐱᒐᖅ 7) ᐊᒻᒪᓗ “[ᑖ]ᓐᓇ ᐱᔾᔪᑎᖃᓗᐊᕆᐊᓕᒃ ᓈᒻᒪᑦᑐᒥᒃ ᐱᓪᓚᑦᑖᕐᒥᒃ 


ᑲᒪᒋᔭᖃᕐᓂᕐᒥᒃ ᐃᓱᒫᓗᓇᖅᑐᖅᑕᖃᕐᓂᖓᓂᒃ ᐱᓪᓚᑦᑖᕐᒥᓪᓘᓐᓃᑦ ᐅᕝᕙᓘᓐᓃᑦ ᐅᑎᕆᐊᖅᑎᒐᔅᓴᐅᒐᔭᙱᑦᑐᒥᒃ 


ᐱᑕᖃᕐᓂᖓᓂᒃ” (ᒪᑉᐱᒐᖅ 7).  


  


10.       ᐱᓪᓚᑦᑖᕐᒥᒃ ᖃᐅᔨᒪᔾᔪᑎᔅᓴᖅᑕᖃᖅᑎᓪᓗᒍ ᑐᑦᑐᓕᕆᓂᕐᒧᑦ ᐃᓱᒫᓗᓇᖅᑐᒥᒃ, ᐊᒻᒪᓗ ᐃᓄᐃᑦ ᓄᓇᓕᖏᑦ 


ᐃᓱᒫᓘᑕᐅᔪᒥᒃ ᐊᑐᕈᑎᖃᖅᑲᑕ ᐃᓄᐃᑦ ᐱᐅᓯᖏᓐᓂᒃ ᐆᒪᔪᓕᕆᓂᕐᒧᑦ, ᐱᖃᓯᐅᑎᓪᓗᒋᑦ 


ᐆᒪᔪᕐᓂᐊᑎᒃᑯᑦ/ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦ ᐱᔪᓐᓇᕐᓂᖏᓐᓂᒃ ᓇᒻᒥᓂᖅ-ᒪᓕᒐᖃᕐᓂᕐᒧᑦ 


ᐃᓕᓴᕆᔭᐅᓯᒪᔪᓂᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᑎᒍᑦ - ᐅᕝᕙᓘᓐᓃᑦ ᐃᓄᐃᑦ ᓄᓇᓕᖏᑦ ᑕᐃᒪᐃᒍᓐᓇᑎᓪᓗᒋᑦ - 


ᒐᕙᒪᒃᑯᑦ ᑭᓪᓕᖃᖅᑎᑦᑎᒍᑎᖏᑦ “ᐊᑐᕆᐊᑐᒐᔭᙱᒻᒪᑕ” ᒪᓕᑦᑐᒋᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ, 


ᓇᓪᓕᐊᑐᐃᓐᓇᐅᒐᓗᖅᑲᑦ ᐅᔾᔨᕈᓱᒋᐊᕐᓗᑎᒃ ᐱᓇᓱᐊᕆᐊᖃᕈᑎᒃ ᐊᒡᒐᓘᓐᓃᑦ.   


11.       ᐱᓪᓚᑦᑖᒥᒃ ᖃᐅᔨᒪᔾᔪᑎᔅᓴᖅᑕᖃᖅᑲᑦ ᑐᑦᑐᓕᕆᓂᕐᒧᑦ ᐃᓱᒫᓗᓇᖅᑐᒥᒃ, ᑐᓴᕆᐊᕐᕕᖃᔅᓴᐃᓐᓇᕆᐊᓖᑦ 


ᐃᓄᓐᓂᑦ ᓄᓇᓕᓐᓂᑦ ᐊᑦᑐᖅᑕᐅᓯᒪᔪᓂᑦ ᑐᑦᑐᒐᓱᖃᑦᑕᓂᕐᒧᑦ ᑭᓪᓕᖃᖅᑎᑦᑎᒍᑎᔅᓴᒥᒃ ᑐᔅᓯᕋᐅᑎᖃᓚᐅᙱᓐᓂᖏᓐᓂ, 


ᐱᖃᓯᐅᑎᓪᓗᒍ ᑐᓴᕆᐊᕐᕕᖃᕐᓂᖅ ᐱᔾᔪᑎᒋᓪᓗᒋᑦ  


 ᐃᓄᓐᓂᑦ ᐊᖑᓇᓱᑦᑎᓂᑦ ᖃᐅᔨᒪᔾᔪᑎᔅᓴᑦ ᐱᔾᔪᑎᒋᓪᓗᒍ ᐃᓱᒫᓘᑕᐅᔪᖅ;   


 ᐃᓱᒪᒋᔭᐅᔪᑦ ᐃᓄᐃᑦ ᓇᒻᒥᓂᖅ-ᒪᓕᒐᖃᕋᔭᕐᓂᖏᓐᓂᒃ ᑭᐅᔾᔪᑎᑦᑎᐊᕙᒃ ᐃᓱᒫᓘᑕᐅᔪᒧᑦ;  


 ᐊᑦᑐᐃᓂᖃᕋᔭᙳᐊᖅᑐᑦ ᐊᖑᓇᓱᓐᓂᕐᒥ ᓇᓕᑐᐃᓐᓇᖏᑦ ᒐᕙᒪᒃᑯᓐᓂ ᑭᓪᓕᖃᖅᑎᑦᑎᒍᑕᐅᒐᔭᖅᑐᑦ 


ᐃᓱᒪᔅᓴᕐᓯᐅᕈᑕᐅᔪᑦ, ᐊᒻᒪᓗ ᐃᓄᐃᑦ ᐊᖑᓇᓱᑦᑏᑦ ᑕᑯᓐᓈᖅᑕᖏᑦ ᐊᑦᑐᐃᓂᖃᕋᔭᖅᑐᑦ 


ᐊᑐᕆᐊᑐᓱᒋᓇᒋᑦ, ᓈᒻᒪᑦᑐᒋᓇᒋᑦ ᐅᕝᕙᓘᓐᓃᑦ ᐊᖏᓗᐊᖅᑐᒋᓪᓗᒋᑦ ᐊᑐᕆᐊᓖᑦ ᓴᓂᐊᓂ 


ᐃᓱᒫᓘᑕᐅᔪᖅ ᖃᓄᖅᑑᕈᑕᐅᓂᐊᖅᑎᓪᓗᒍ,  


 ᖃᓄᖅ ᐊᑲᕐᕆᔮᖅᑎᑦᑎᒍᑎᖃᕈᓐᓇᕐᒪᖔᑕ ᐃᓄᐃᑦ ᐊᖑᓇᓱᖃᑦᑕᓂᕐᒧᑦ ᐱᓇᓱᐊᕈᑎᒋᔪᒪᔭᖏᓐᓂᒃ 


ᐱᔾᔪᑎᒋᓪᓗᒋᑦ ᑖᒃᑯᐊ ᐱᔾᔪᑕᐅᔪᑦ.  


 







36 
 


12.       ᐅᖃᐅᓯᕆᒋᐊᒃᑲᓂᕐᓗᒍ, ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ ᐱᔪᓐᓇᑎᑦᑎᙱᒻᒪᑕ ᐅᔾᔨᕈᓱᒋᐊᕐᓗᓂ 


ᐱᓇᓱᐊᕈᑎᖃᕐᓂᕐᒥᒃ ᐱᔾᔪᑎᒋᓗᒍ ᒐᕙᒪᒃᑯᑦ ᑭᓪᓕᖃᖅᑎᑦᑎᒍᑎᒋᓂᐊᕐᓗᓂᐅᒃ ᐃᓄᐃᑦ ᐊᖑᓇᓱᖃᑦᑕᕐᓂᖏᓐᓄᑦ 


ᒐᕙᒪᒃᑯᑦ ᑕᒪᑐᒥᖓ ᐱᔾᔪᑎᓖᑦ ᓴᖅᑭᑎᑦᑎᓯᒪᙱᒃᑯᑎᒃ ᐱᓪᓚᑦᑖᓂᒃ ᖃᐅᔨᒪᔾᔪᑎᔅᓴᓂᑦ ᑕᑯᑎᑦᑎᔾᔪᑎᔅᓴᓚᑦᑖᓂᒃ 


ᑭᓪᓕᖃᖅᑎᑦᑎᒋᐊᖃᕐᓂᖏᓐᓂᒃ. 


ᒪᓕᑦᑐᒍ ᑖᓐᓇ ᑐᑭᓯᓯᒪᔭᕗᑦ, ᓄᓇᕗᑦ ᑐᙵᕕᒃᑯᑦ … ᐃᑲᔪᕐᓰᔪᑦ ᐅᑯᓂᖓ … ᐅᖃᐅᓯᖅᑕᖏᓐᓂᒃ:  


“ᐊᑑᑎᖃᕐᓂᖓ ᐅᔾᔨᕈᓱᒋᐊᕐᓂᐅᑉ ᐊᑐᖅᑕᐅᔭᕆᐊᓕᒻᒥᑦ ᐱᔾᔪᑎᔅᓴᖃᖅᑎᑦᑎᓂᕐᒧᑦ ᑭᓪᓕᖃᖅᑎᑦᑎᓂᕐᒧᑦ 


ᐃᓄᐃᑦ ᐊᖑᓇᓱᖃᑦᑕᕐᓂᖏᓐᓂᒃ  


 


ᒪᓕᑦᑐᒍ ᐆᒪᔪᓕᕆᓂᕐᒧᑦ ᐱᖁᔭᖅ ᐊᒻᒪᓗ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ, ᐱᐅᓂᕐᐹᑦ ᐊᑐᐃᓐᓇᐃᑦ 


ᑐᑭᓯᐅᒪᔾᔪᑎᔅᓴᐃᑦ ᑐᑭᒧᐊᑦᑎᑦᑎᔭᕆᐊᖃᕐᖓᑕ ᑐᑦᑐᓕᕆᓂᕐᒧᑦ ᑐᑭᑖᕈᑕᐅᓂᐊᖅᑐᓂᒃ ᐱᔾᔪᑎᒋᓪᓗᒋᑦ ᓄᓇᕗᑦ 


ᒐᕙᒪᒃᑯᖏᑦ. ᑐᑭᑖᕈᑏᑦ ᖃᓄᖅᑑᕈᑕᐅᓂᐊᖅᑐᑦ ᑭᓪᓕᖃᖅᑎᑦᑎᒍᑕᐅᓗᑎᒃ ᐃᓄᐃᑦ ᐊᖑᓇᓱᖃᑦᑕᕐᓂᖏᓐᓂᒃ 


ᒪᓕᒋᐊᖃᕋᔭᕐᖓᑕ ᐱᔾᔪᑕᐅᔪᒥᒃ ᐊᑐᖅᑕᐅᔭᕆᐊᓕᒻᒥᒃ ᐱᖁᔭᕐᒦᑦᑐᒥᒃ ᐊᒻᒪᓗ ᓄᓇᕗᒥ ᓄᓇᑖᕐᓂᕐᒧᑦ 


ᐊᖏᕈᑎᓂᑦ. ᑐᑭᑖᕈᑕᐅᔪᑦ ᒪᓕᒋᐊᖃᕋᔭᖅᑐᑦ ᓱᓕᔪᒥᒃ ᖃᐅᔨᒪᔾᔪᑕᐅᔪᓂᑦ, ᓈᒻᒪᑦᑐᒥᒃ ᐱᔾᔪᑕᐅᔪᓂᑦ, ᐊᒻᒪᓗ 


ᓈᒻᒪᑦᑐᒥᑦ ᑐᓴᕆᐊᕈᑕᐅᓯᒪᔪᓂᑦ ᐊᑦᑐᖅᑕᐅᓯᒪᔪᓂᑦ ᐃᓄᓐᓂᑦ ᐊᖑᓇᓱᑦᑎᓂᑦ.  


 


ᐊᐅᓚᑦᑎᓂᕐᒧᑦ ᑐᑭᑖᕈᑦ ᑭᓪᓕᖃᖅᑎᑦᑎᒍᑕᐅᔪᖅ ᐃᓄᐃᑦ ᐊᖑᓇᓱᓐᓂᕆᕙᑦᑕᖏᓐᓂᒃ 


ᓱᓕᔪᕐᓇᑐᖅᑕᖃᖅᑎᓐᓇᒍ ᐱᔾᔪᑎᖃᖅᑎᑕᐅᔪᓐᓇᕐᖓᑦ, ᐊᒻᒪᓗ ᓱᓕᔪᕐᓇᑐᖅᑕᖃᖅᑎᓐᓇᒍ ᐱᔾᔪᑎᔅᓴᐅᖏᒻᒪᑦ 


ᑭᖑᕙᕆᐊᖅᑎᑦᑎᓂᕐᒧᑦ ᖃᓄᖅᑑᕈᑕᐅᓂᐊᖅᑐᒥᒃ ᑭᓪᓕᖃᖅᑎᑦᑎᒍᑕᐅᓂᐊᖅᑐᖅ ᐱᔾᔪᑎᖃᖅᑎᑕᐅᑉᐸᑦ. 


ᖃᓄᓕᒫᖅ ᐱᓇᓱᐊᕈᑕᐅᔪᖅ, ᑭᓯᐊᓂᓕ, ᑲᔪᓯᑎᑕᐅᔭᕆᐊᓕᒃ ᐃᓚᑰᓂᖏᑦ ᐋᖅᑭᓱᕐᓂᐊᕐᖓᑕ ᖃᐅᔨᒪᔭᑦᑎᒍᑦ 


ᓴᖅᑮᓲᖑᒻᒪᑦ ᓱᓕᔪᕐᓇᖏᑦᑐᒥᒃ.  


 


ᐃᓱᒫᓗᓇᓪᓚᕆᑦᑐᖅ ᖃᓄᐃᑦᑐᖃᓪᓚᕆᒍᓐᓇᕐᓂᖓᓂᒃ ᐊᑑᑎᖃᕐᓂᖏᓐᓄᑦ ᐅᕝᕙᓘᓐᓃᑦ ᐃᓗᓯᖏᓐᓄᑦ ᐆᒪᔪᑦ 


ᐃᖅᑯᓪᓕᐅᑕᐅᓯᒪᔪᑦ ᖃᐅᔨᒪᔾᔪᑎᔅᓴᖃᑦᑎᐊᕐᓂᕋᖅᑐᑎᒃ ᐊᑐᕐᖓᑦ ᖃᐅᔨᓴᕐᓂᕐᒧᑦ ᖃᓄᖅᑑᕈᑕᐅᓂᐊᖅᑐᖅ 


ᐱᔾᔪᑎᖃᕋᓗᐊᕐᒪᖔᖅ. ᐊᐅᓚᑦᑎᒍᓐᓇᕐᓂᖏᑦ ᐊᑦᑐᖅᑕᐅᓯᒪᔪᑦ ᐃᓄᐃᑦ ᐊᖑᓇᓱᖃᑦᑕᓲᑦ ᓄᓇᓖᑦ 


ᐃᓱᒫᓘᑕᐅᔪᒥᒃ ᓇᒻᒥᓂᖅ ᐱᔪᓐᓇᕐᓂᖏᑎᒍᑦ ᐊᒻᒪᓗ ᐊᐅᓚᑦᑎᔾᔪᓯᖏᑎᒍᑦ ᓯᕗᓪᓕᐅᔾᔭᐅᓗᑎᒃ 


ᐃᓱᒪᒋᔭᐅᒋᐊᖅᑳᕋᔭᖅᑐᑦ ᑕᒪᕐᒥᒃ ᑲᒪᒋᔭᐅᔪᓕᒫᓂᑦ.” 


ᐱᔾᔪᑕᐅᔪᖅ ᐱᒻᒪᕆᐅᒻᒪᑦ ᐆᒪᔪᓕᕆᓂᕐᒧᑦ ᓄᓇᕗᒥ. ᓄᓇᕗᑦ ᑐᙵᕕᒃᑯᑦ ᑭᒡᒐᑐᖅᑎᖏᑦ ᖁᔭᓕᒐᔭᖅᑐᑦ 


ᐅᖃᖃᑎᖃᕆᐊᔅᓴᖅ ᑭᐅᔾᔪᑎᓐᓂᒃ ᓄᓇᕗᑦ ᒐᕙᒪᒃᑯᑦ ᑭᒡᒐᑐᖅᑎᖏᓐᓄᑦ ᓈᒻᒪᓈᓕᖅᑲᑦ ᓯᕗᓂᔅᓴᑎᓐᓂ ᒫᓐᓇᒫᖅ. 


… 


ᒐᐃᕗᕆᐅᓪ ᓂᕐᓗᖓᔪᖅ, 


ᑐᑭᒧᐊᑦᑎᑦᑎᔨ ᐆᒪᔪᓕᕆᓂᕐᒧᑦ 


ᓄᓇᕗᑦ ᑐᙵᕕᒃᑯᑦ ᑎᒥᖓᓐᓂ  

ᐅᐃᒍᖓ ᐱ 


 


ᓄᓇᕗᑦ ᑐᙵᕕᒃᑯᑦ ᐅᖃᐅᓯᔅᓴᖏᑦ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥᐅᑦ ᖃᐅᔨᓴᖅᑐᓕᕆᔩᑦ ᐊᒻᒪᓗ ᐊᐅᓚᑦᑎᓂᕐᒧᑦ 


ᑎᑎᖅᑲᐃᑦ ᒥᔅᓵᓄᑦ  


 


 


ᑕᒪᐃᓐᓅᓕᖓᔪᑦ ᐅᖃᐅᓯᔅᓴᐃᑦ 


ᐆᒪᔪᖃᑦᑎᐊᕐᓂᖓ ᓇᒧᙶᖃᑦᑕᕐᓂᖏᓪᓗ 


 ᒪᕐᕈᐃᑦ ᑑᒑᓕᑦᑕᓖᑦ ᒫᓐᓇ ᐃᓕᓴᕆᔭᐅᓯᒪᓕᕐᖓᑎᒃ ᑲᓇᑕᒥᐅᑦ ᐃᒪᖏᓐᓂ ᐃᒪᕐᒥᐅᑕᓕᕆᔨᒃᑯᓐᓂ ᐊᒻᒪᓗ 


ᑲᑎᒪᔨᕋᓛᓂᑦ ᖃᓄᐃᓕᖓᓂᖏᓐᓂᒃ ᓄᖑᓕᕐᓂᕋᖅᑕᐅᓯᒪᔪᑦ ᐆᒪᔪᓄᑦ ᑲᓇᑕᒥ. ᓴᓐᓂᕈᑎᐅᑉ ᐃᒪᖓᓃᑦᑐᑦ 


ᑎᓴᒪᐅᓕᖅᑲᖓᓪᓗᑎᒃ ᐊᐅᔭᒃᑯᑦ ᓇᔪᓲᖏᑦ ᐊᒻᒪᓗ ᐅᐊᓐᓇᖓᓂ ᑕᓯᐅᔭᕐᔪᐊᑉ. ᓇᓪᓕᐊᓪᓗ ᑖᒃᑯᐊ 


ᐃᓱᒪᒋᔭᐅᒐᑎᒃ ᓄᖑᑕᐅᓂᐊᕆᐊᖏᑕ ᓄᖑᓕᕆᐊᖏᑕᓘᓐᓃᑦ. ᓴᓐᓂᕈᑎᐅᑉ ᐃᒪᖓᓃᑦᑐᑦ ᓇᓚᐅᑦᑖᖅᑕᐅᓯᒪᔪᑦ 


ᐅᖓᑖᓃᒋᐊᖏᑕ 90,000 ᐆᒪᔪᑦ ᐊᒻᒪᓗ ᒫᓐᓇᓕᓵᐅᓂᕐᐹᑦ ᓇᓚᐅᑦᑖᖅᑕᐅᓯᒪᔪᑦ ᐅᐊᓐᓇᖓᓂ ᑕᓯᐅᔭᕐᔪᐊᑉ 


ᑕᒫᓂ 12,000ᖏᓐᓃᐸᓗᑦᑐᑦ ᐆᒪᔪᑦ. ᑖᒃᑯᐊ ᐊᒥᓲᓂᖏᑦ ᖁᕝᕙᓯᓐᓂᕐᐹᖑᓯᒪᔪᑦ ᐆᒪᔪᐃᑦ ᒥᔅᓵᓄᑦ ᑲᓇᑕᐅᑉ 


ᐃᒪᖏᓐᓂ. ᐆᑦᑑᑎᒋᓗᒍ, 1994ᒥ, ᓴᓐᓂᕈᑎᐅᑉ ᐃᒪᖓᓂ ᐆᒪᔪᑦ ᓇᓚᐅᑦᑖᖅᑕᐅᓯᒪᓚᐅᕐᓯᒪᒻᒪᑕ 


34,000ᖏᓐᓃᒋᐊᖏᑕ ᐆᒪᔪᑦ (95% CI 21,600-54,600) (ᕇᕝᔅ, ᑕᐃᔅ, ᐊᒻᒪ ᕗᐊᓐ, 1994). 1984ᒥ, 


ᑕᓯᐅᔭᕐᔪᐊᕐᒦᑦᑐᑦ ᓇᓚᐅᑦᑖᖅᑕᐅᓯᒪᓚᐅᕐᓯᒪᔪᑦ ᑕᒫᓂᒋᐊᖏᑕ 1,355 ᐆᒪᔪᑦ (90% CI 1,000-1,900) 


(ᕆᑦᓱᑦ, 1991).  ᑭᓯᐊᓕ, ᑕᒪᒃᑮᒃ ᑖᒃᑯᐊ ᐱᔾᔪᑕᐅᔫᒃ, ᓇᓚᐅᑦᑖᖅᑕᐅᓯᒪᒧᑦ ᒪᓕᔅᓯᒪᒻᒪᑕ ᐊᒥᓲᓂᖏᓐᓂᒃ 


ᐆᒪᔪᑦ ᑕᑯᔭᒥᓃᑦ ᐳᐃᓯᒪᓂᖏᓐᓂ. 1996ᒥ ᖃᖓᑕᓲᒃᑯᑦ ᖃᐅᔨᓴᕐᓂᕐᒥ ᐊᖏᓂᕐᓴᖅ ᐃᓚᖓ ᐊᐅᔭᒃᑯᑦ ᑲᓇᑕᒥ 


ᓈᓴᐃᔾᔪᑕᐅᔪᔪᖅ 45,358ᓂᑦ (95% CI 23,397-87,932) ᐊᒥᓱᐊᓗᓐᓂᑦ ᑑᒑᓕᓐᓂᑦ (ᐃᓐᔅ, Hᐊᐃᑎ-


ᔪᐊᒐᓐᓴᓐ, ᓛᑭ, ᑭᓖᑐ, ᕆᑦᓱᑦ, ᐊᒻᒪᓗ ᓯᑑᐊᑦ, 2002).   


 


 ᓴᓐᓂᕈᑎᐅᑉ ᐃᒪᖓᓃᑦᑐᑦ ᐃᓱᒪᒋᔭᐅᒻᒪᑕ ᑎᓴᒪᐅᓕᖅᑲᖓᒋᐊᖏᑕ. ᑖᒃᑯᐊ ᕿᓚᓗᒐᖃᕐᓂᐅᕙᑦᑐᑦ 


ᐊᑑᑎᖃᕐᖓᑕ ᑲᑎᙵᐅᐸᑦᑐᓄᑦ ᓄᓇᙳᐊᑎᒍᑦ ᐊᑐᓂᑦ ᑲᑎᙵᐅᕐᓂᐅᕙᑦᑐᑦ. ᑭᓯᐊᓂᓕ, 


ᐊᑦᑐᐊᓪᓚᑦᑖᕐᓂᖏᑦ ᐊᑯᓂᖏᓐᓂ ᐊᐅᔭᒃᑯᑦ ᑲᑎᙵᐅᕐᕕᒋᕙᑦᑕᖏᑕ ᐊᒻᒪᓗ ᐅᑭᐅᒃᑯᑦ ᓇᔪᕐᐸᑦᑕᖏᑕ 


ᖃᐅᔨᒪᔭᐅᙱᒻᒪᑦ. ᐊᐅᔭᒃᑯᑦ ᑲᑎᙵᐅᕐᓂᐅᕙᑦᑐᑦ ᐃᓱᒪᒋᔭᐅᕙᓪᓕᐊᖏᓐᓇᕐᖓᑦ ᑐᙵᕕᖃᓗᐊᖅᑐᓂ 


ᑐᑭᓯᐅᒪᔾᔪᑎᔅᓴᓂᑦ ᐊᒥᓲᙱᑦᑐᓂᑦ ᖃᐅᔨᓴᕈᑕᐅᕙᑦᑐᓂᑦ ᖃᐅᔨᓴᐅᑎᓕᖅᑕᐅᓯᒪᔪᓂᑦ ᐆᒪᔪᓂᑦ. 


ᐱᑕᖃᙱᓗᐊᕐᖓᑦ ᐊᐅᖏᑎᒍᑦ, ᓱᕈᕐᓇᖅᑐᓂᑦ, ᐃᓚᖏᓐᓂᒃ, ᐅᕝᕙᓘᓐᓃᑦ ᐊᓯᖏᓐᓂᒃ ᖃᐅᔨᒪᔾᔪᑎᔅᓴᓂᑦ 


ᐃᑲᔪᕐᓰᒐᔭᖅᑐᓂᑦ ᒫᓐᓇ ᑕᒪᑐᒥᖓ ᐃᓱᒪᒋᔭᐅᓯᒪᔪᒧᑦ. 


ᐊᐅᓚᑦᑎᓂᖅ 


 ᐊᐅᓚᑦᑎᓂᖅ ᐊᐅᔭᒃᑯᑦ ᑲᑎᙵᐅᖃᑦᑕᕐᓂᖏᑦ ᓄᑖᖑᒻᒪᑦ ᐊᒻᒪᓗ ᑭᓯᐊᓂ ᒫᓐᓇᕋᑖᖅ ᓴᖅᑭᑦᑕᐅᓯᒪᓪᓗᑎᒃ 


ᐃᓄᓐᓄᑦ. ᐃᓚᐃᓐᓇᑯᓗᒋᓪᓗ ᐃᓱᒪᔅᓴᕐᓯᐅᕈᑕᐅᖃᑦᑕᕐᓯᒪᓪᓗᑎᒃ ᐊᑑᑎᖃᕋᔭᕐᓂᖏᑦ ᑲᔪᓯᑎᑦᑎᕙᓪᓕᐊᓂᕐᒧᑦ 


ᑕᒪᑐᒥᖓ ᐊᐅᓚᑦᑎᔾᔪᓯᐅᒐᔭᖅᑐᒥᒃ. ᕿᒥᕐᕈᒍᑕᐅᖃᑦᑕᕐᓯᒪᔪ ᑦᓄᓇᓕᓐᓂᑦ ᑑᒑᓕᓕᕆᓂᕐᒥᒃ ᖃᐅᔨᒍᑕᐅᔪᒻᒪᑦ 


ᐊᒥᓱᓂᑦ ᐊᔅᓱᕈᕐᓇᖅᑐᓂᑦ ᐱᖃᓯᐅᔾᔨᓯᒪᔪᓂᑦ ᐊᑲᐅᙱᓕᐅᕈᑕᐅᔪᓂᑦ ᐱᔾᔪᑎᖃᖅᑐᓂᒃ 


ᑐᓴᐅᒪᖃᑦᑕᐅᑎᖃᑦᑕᓂᕐᒥᒃ, ᐃᖅᑲᓇᐃᔭᖅᑎᓂᒃ ᐃᑲᔪᖅᑎᖃᖃᑦᑕᓂᕐᒥᒃ ᐊᒻᒪᓗ ᑮᓇᐅᔭᓄᑦ 


ᐃᑲᔪᖅᑕᐅᖃᑦᑕᓂᕐᒥᒃ.   


 


 ᐱᔭᕆᐊᑐᔪᐊᓘᒻᒪᑦ ᑐᔅᓯᕋᐅᑕᐅᓯᒪᔪᖅ ᐋᖅᑭᔅᓱᐃᔾᔪᓯᐅᒍᒪᔪᖅ ᑲᔪᓯᑎᑕᐅᕙᓪᓕᐊᒐᔭᕐᓂᖏᓐᓄᑦ 


ᐸᕐᓇᐅᑎᖃᕋᓂ. ᓄᓇᓖᑦ ᐊᒻᒪᓗ ᐱᓗᐊᖅᑐᒥ ᐆᒪᔪᕐᓂᐊᑎᒃᑯᑦ ᐊᒻᒪᓗ ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ 


ᑲᑐᔾᔨᖃᑎᒌᑦ ᓂᕆᐅᒋᔭᐅᒻᒪᑕ ᑲᔪᓯᑎᑦᑎᔨᐅᓂᐊᕆᐊᖏᑕ ᑕᒪᑐᒥᖓ ᐸᕐᓇᐅᑎᑕᖄᕐᔪᑐᐃᓐᓇᖅᑐᓂ 


ᐸᕐᓇᐅᑎᑕᖃᙱᑎᐊᒻᒪᕆᑦᑐᓂᓘᓐᓃᑦ.  

 ᑲᑎᓪᓗᒋᑦ ᐊᖑᓇᓱᑦᑕᐅᖃᑦᑕᕈᓐᓇᖅᑐᓂᑦ ᓄᓈᖅᑎᑕᐅᓯᒪᔪᑦ ᐊᖑᓂᒃᑕᐅᓯᒪᔪᑦ (TALC) ᐊᒥᓲᓂᖏᑦ 


ᐊᑐᓕᖁᔨᔾᔪᑕᐅᓯᒪᔪᑦ ᑖᒃᑯᓇᓂ ᑎᑎᕋᕐᓯᒪᔪᓂᑦ ᑑᒑᓕᓐᓂᑦ ᐊᐅᔭᒃᑯᑦ ᑲᑎᙵᐅᕐᓂᐅᕙᑦᑐᓂᑦ 


ᐃᒪᓐᓇᐅᖃᑦᑕᕋᔭᙳᐊᕐᖓᑕ 0.6%ᓂᑦ 1.3%ᓄᑦ ᓇᓚᐅᑦᑖᖅᑕᐅᓯᒪᔪᓂᑦ ᑲᑎᙵᐅᕐᓂᐅᕙᑦᑐᓂᑦ ᐅᕙᓘᓐᓃᑦ 


ᐆᒪᔪᓂᑦ (ᑕᑯᓗᒍ ᐅᐃᒍᖓ 1).  ᑖᓐᓇ ᐊᔾᔨᒌᙱᓐᓂᖃᓪᓚᕆᒻᒪᑦ ᓯᕗᓪᓕᕐᒥ ᑭᐅᔾᔪᑎᒥᓂᕐᒥ ᑲᓇᑕᐅᑉ 


ᑭᐅᔾᔪᑎᒥᓂᖓ ᓄᓇᕐᔪᐊᕐᒥ ᑲᑎᒪᔨᓄᑦ ᐆᒪᔪᓂᑦ ᓂᐅᕕᐊᔅᓴᐅᒍᓐᓃᑎᑦᑎᓲᑦ ᐃᓱᒫᓗᓇᕐᓯᓂᕋᖅᑕᐅᒐᐃᒻᒪᑕ 


ᐱᔾᔪᑎᒋᓪᓗᒋᑦ ᐆᒪᔪᐃᑦ ᐱᕈᖅᑐᐃᓪᓗ (CITES) ᑖᒃᑯᐊ ᑲᓇᑕᒥ ᖃᐅᔨᑎᑦᑎᓯᒪᔪᑦ ᐊᖑᓂᒃᑐᒥᓂᐅᒋᐊᖏᑕ 


2.5%ᓂᑦ ᐊᖑᓂᒐᔅᓴᐅᓂᕋᐃᓪᓗᑎᒃ ᐆᒪᔪᓂᑦ (ᓄᓇᕐᔪᐊᕐᒥ ᑲᑎᒪᔨᓄᑦ ᐆᒪᔪᓂᑦ ᓂᐅᕕᐊᔅᓴᐅᒍᓐᓃᑎᑦᑎᓲᑦ 


ᐃᓱᒫᓗᓇᕐᓯᓂᕋᖅᑕᐅᒐᐃᒻᒪᑕ ᐱᔾᔪᑎᒋᓪᓗᒋᑦ ᐆᒪᔪᐃᑦ ᐱᕈᖅᑐᐃᓪᓗ, 1996). 


 


ᐅᖃᐅᓯᐅᓯᒪᔪᑦ ᐱᔾᔪᑎᖏᓐᓄᑦ 


 


1. ᐋᖅᑭᓯᒪᓂᖓ ᓴᓐᓂᕈᑎᐅᑉ ᐃᒪᖓᓂ ᐊᐅᔭᒃᑯᑦ ᕿᓚᓗᒐᖃᕐᓂᐅᕙᑦᑐᒥ ᓇᓗᓇᕐᖓᑦ. ᐊᐅᔭᒃᑯᑦ 


ᕿᓚᓗᒐᖃᕐᓂᐅᕙᑦᑐᖅ ᓴᓐᓂᕈᑎᐅᑉ ᐃᒪᖓᓂ ᐊᐅᖏᑎᒍᑦ ᐊᔾᔨᐅᖏᑦᑑᖏᒻᒪᑕ.  


 


ᒫᓐᓇ, ᐱᔭᕇᕈᑎᔅᓴᓂᑦ ᖃᐅᔨᒪᔾᔪᑎᔅᓴᖅᑕᖃᙱᑦᑐᖅ ᑲᖐᓱᒍᑎᔅᓴᓂᑦ ᐊᐅᔭᒃᑯᑦ ᑲᑎᙵᐅᐸᑦᑐᑦ ᓴᓐᓂᕈᑎᐅᑉ 


ᐃᒪᖓᓂ ᐊᐅᖏᑎᒍᑦ ᐊᔾᔨᒋᔭᐅᙱᓐᓂᖏᓐᓂᒃ.  


“ᓯᕗᓪᓕᕐᒥ ᐅᔾᔨᕐᓇᕈᑎᖏᑦ ᐃᓚᖏᑕ ᐆᒪᔪᐃᑦ ᐋᖅᑭᓯᒪᓂᖏᑦ, ᑕᐃᔅᓱᒪᓂ ᖃᐅᔨᒪᔭᐅᙱᑦᑐᑦ ᓴᓐᓂᕈᑎᐅᑉ 


ᐃᒪᖓᓂ ᐊᐅᔭᒃᑯᑦ ᑲᑎᙵᐅᐸᑦᑐᑦ ᐊᐅᖏᑎᒍᑦ ᐊᔾᔨᐅᖏᑦᑑᒻᒪᖔᑕ.” (ᐃᒪᕐᒥᐅᑕᓕᕆᔨᒃᑯᑦ, 2012, ᒪᑉᐱᒐᖅ 


3) 


ᑕᐃᒪᐃᒻᒪᑦ ᐱᔾᔪᑎᖓᑦ ᐊᑐᖅᑎᑦᑎᒋᐊᕐᓂᕐᒧᑦ ᓴᐳᔾᔨᓂᕐᒧᑦ ᐊᐅᖏᑎᒍᑦ ᐊᔾᔨᒌᙱᓐᓂᖏᓐᓂᒃ ᑕᐃᒫᒃ 


ᑐᓂᔭᐅᓯᒪᒻᒪᑕ ᐅᖃᐅᓯᐅᓪᓗᑎᒃ ᐃᒪᕐᒥᐅᑕᓕᕆᔨᒃᑯᑦ ᐊᒥᓲᓂᖏᓐᓂᒃ ᓇᓗᓇᐃᕐᓯᒋᐊᕈᑕᐅᓯᒪᔪᑦ ᑎᑎᖅᑲᐃᑦ 


ᐃᑲᔪᕐᓯᖅᑕᐅᖏᒻᒪᑕ ᑲᑎᙵᐅᐸᑦᑐᑦ ᒥᔅᓵᓄᑦ ᖃᓄᐃᓕᖓᓂᖏᓐᓂᒃ.   


“[ᑕᐃᒪᐃᒻᒪᑦ] ᐊᑐᖅᑎᑦᑎᒋᐊᕐᒥᒻᒪᑦ ᓴᐳᔾᔨᓂᕐᒥᒃ ᐊᐅᖏᑎᒍᑦ ᐊᔾᔨᒋᔭᐅᙱᓐᓂᖏᓐᓂᒃ 


ᑕᐃᒪᐃᒍᑎᖃᑐᐃᓐᓇᕆᐊᖃᖅᑐᑎᒃ ᐊᓯᔾᔨᐸᓪᓕᐊᓂᖏᓐᓄᑦ ᓇᔪᖅᑕᖏᑕ ᖃᓄᐃᓐᓂᖏᓐᓂᒃ.” (ᕆᑦᓱᑦ, 2010 


ᒪᑉᐱᒐᖅ 1) 


ᑭᓯᐊᓂᓕ, ᓱᓕ ᓇᔪᖅᐸᑦᑕᖏᓐᓂ ᓄᖑᑉᐸᓪᓕᐊᑐᐃᓐᓇᕆᐊᓖᑦ ᐊᐅᔭᒃᑯᑦ ᓇᔪᖅᐸᑦᑕᖏᑕ ᓱᓕᓂᖏᑦ 


ᐊᑑᑎᖃᓪᓚᕆᑉᐸᑦ ᓴᓐᓂᕈᑎᐅᑉ ᐃᒪᖓᓂ ᐆᒪᔪᐃᑦ ᐊᔾᔨᒌᖃᑦᑕᓲᖑᙱᓐᓂᖏᑦ. 


2. ᐊᑐᕐᓂᖅ ᐊᐅᖏᑎᒍᑦ ᓇᑭᙶᕐᓯᒪᓂᖏᓐᓂᒃ ᐲᔭᐃᓂᖅ (PBR) ᑑᒑᓕᓕᕆᓂᕐᒥ ᓄᑖᖑᒻᒪᑦ ᐊᒻᒪᓗ ᐃᓚᖏᑦ 


ᐱᔾᔪᑕᐅᔪᑦ ᓈᒻᒪᑦᑑᔮᙱᒻᒪᑕ ᐊᑐᖅᑎᑕᖏᓐᓂ.  


ᐊᐅᖏᑎᒍᑦ ᓇᑭᙶᕐᓯᒪᓂᖏᓐᓂᒃ ᐲᔭᐃᓂᖅ ᐱᓕᕆᔾᔪᓯᐅᒻᒪᑦ ᐋᖅᑭᓱᖅᑕᐅᓯᒪᔪᖅ ᒥᐊᓕᒐᐃᑦ ᑕᕆᐅᕐᒥ 


ᐃᖃᓗᓕᕆᓂᕐᒧᑦ ᐱᔨᑦᑎᕋᖅᑎᖏᓐᓂ ᓈᓴᐃᓲᑦ ᐃᓄᓐᓄᑦ-ᑕᐃᒪᐃᑎᑕᐅᔪᓂᑦ ᑐᖁᕋᖃᑦᑕᕐᓂᖏᓐᓂᒃ ᓴᖅᐱᓖᑦ. 


ᑐᕌᒐᓖᑦ ᐊᒥᓲᓂᕐᐹᖏᓐᓄᑦ ᐆᒪᔪᓂᑦ ᐲᕐᓯᔪᓐᓇᖁᓪᓗᒋᑦ ᑕᒫᙵᓴᐃᓐᓈᖃᑎᒌᓂᑦ ᑲᑎᙵᐅᖅᑐᓂᓪᓘᓐᓃᑦ ᑕᒪᒃᑯᐊ 


ᑕᒫᓂᔅᓴᐃᓐᓈᖃᑎᒌᑦ ᑲᑎᙵᐅᑐᓪᓘᓐᓃᑦ ᑎᑭᐅᑎᔪᓐᓇᖁᓪᓗᒋᑦ ᐅᕝᕙᓘᓐᓃᑦ ᐋᖅᑭᐅᒪᑎᑦᑏᓐᓇᖁᓪᓗᒋᑦ 


ᐊᑑᑎᖃᐃᓐᓇᕐᓂᖏᓐᓂᒃ. ᐱᓕᕆᔾᔪᓯᖅ ᐊᑐᖅᑎᑦᑎᔪᖅ ᓇᓗᓇᖅᑐᓂᒃ ᐊᒻᒪᓗ ᐃᓚᐃᓐᓈᕈᑕᐅᔪᓐᓇᖅᑐᓂᑦ 


ᐊᑐᐃᓐᓇᐅᔪᓂᑦ ᑐᑭᓯᐅᒪᔾᔪᑎᔅᓴᓂᑦ ᐊᑐᕐᓗᑎᒃ ᖃᑦᑏᓐᓇᐅᓂᕐᐹᕆᔪᓐᓇᖅᑕᖏᓐᓂᒃ ᐆᒪᔪᐃᑦ ᐊᒥᓲᓂᖏᓐᓂᒃ 


ᓇᓚᐅᑦᑖᖅᑕᐅᓯᒪᔪᓂᑦ (20 ᐊᑑᑎᖃᕐᓂᖓ ᑎᑎᕋᖅᑕᐅᓯᒪᔪᓂᑦ ᓇᒧᙶᓂᕆᒐᔪᑉᐸᑦᑕᖏᓐᓂ ᐊᒥᓲᓂᖏᑕ 


ᓇᓚᐅᑦᑖᖅᑕᐅᓯᒪᓂᖏᑦ) ᐋᖅᑭᑦᑕᐅᓯᒪᔪᑦ ᓈᓴᐅᑏᑦ 0.5ᒧᑦ, ᐊᒥᓲᓂᕐᐹᕆᒍᓐᓇᖅᑐᒍ ᐊᕐᕌᒍᑕᒫᑦ ᐆᒪᔪᑦ 


ᐱᕈᕐᐸᓪᓕᐊᒍᓐᓇᕐᓂᖏᑦ, ᐊᒻᒪᓗ ᐅᑎᖅᑎᑦᑎᕙᓪᓕᐊᓂᕐᒧᑦ ᓈᓴᐅᑎᑎᒍᑦ ᑕᒫᓃᑦᑐᓂᑦ ᐊᑯᓐᓂᖓᓂ 0.1 ᐊᒻᒪᓗ 1.   

ᑭᓯᐊᓂᓕ, ᐱᔾᔪᑎᖓᓂᒃ ᐱᖃᓯᐅᔾᔨᓯᒪᙱᑦᑐᑦ ᐊᑑᑎᖃᕐᓂᖏᓐᓂᒃ ᐅᑎᖅᑎᑦᑎᒋᐊᕈᒪᓂᕐᒧᑦ ᐱᔾᔪᑎᖏᓐᓂᒃ 


ᐊᑐᖅᑕᐅᔪᓂᑦ ᐊᔾᔨᒌᙱᑦᑐᓂᑦ ᑲᑎᙵᐅᑐᒡᒍᑎᐅᕙᑦᑐᓂᒃ. ᐆᑦᑑᑎᒋᓗᒍ, ᒪᓕᑦᑑᔮᙱᒻᒪᑦ ᐱᓕᕆᔾᔪᓯᕐᒥᒃ 


ᐅᕝᕙᓘᓐᓃᑦ ᐃᓛᒃᑯᑦ ᖃᐅᔨᒪᑦᑎᐊᖅᑐᑦ ᖃᐅᔨᓴᕈᑎᒋᓯᒪᔭᖓᓐᓂᒃ ᓲᕐᓗ ᑐᓂᔭᐅᓯᒪᔪᑎᑐᑦ ᐅᑯᓇᒥᑦ COSEWIC.  


ᑭᓯᐊᓂᓕ, ᐋᖅᑭᑦᑕᐅᓯᒪᕙᓗᑦᑑᔮᕐᖓᑦ ᐱᖁᔨᓯᒪᓂᖓᑦ ᐃᒪᕐᒥᐅᑕᓕᕆᔨᒃᑯᑦ ᐃᖅᑲᓇᐃᔭᖅᑎᖏᑕ ᒪᓕᑦᑐᒍ.   


“ᐊᑐᖅᑎᑦᑎᓂᖅ PBR ᓈᓴᐅᒻᒥᑦ ᐱᑐᖃᕐᔪᐊᕌᓗᓐᓄᑦ ᖃᐅᔨᓴᕈᑎᒥᓂᕐᓄᑦ ᐱᔪᒥᓇᙱᒻᒪᑦ ᐊᒻᒪᓗ ᐃᓚᖏᓐᓂ 


ᑕᒪᓐᓇ ᓴᖅᑮᓲᖑᓪᓗᓂ ᐃᓱᒪᓇᖅᑐᓂᒃ ᓱᓕᔪᕐᓇᖏᓐᓂᖓᓂᒃ; ᓄᑖᑦ ᖃᐅᔨᓴᕈᑎᒥᓃᑦ ᐱᔭᐅᙱᑉᐸᑕ, 


ᖃᑦᑏᓐᓇᐅᓂᕐᐹᕆᔪᓐᓇᖅᑕᖏᓐᓂ ᐅᑎᖅᑎᑦᑎᒋᐊᕈᑕᐅᔪᒪᓂᖓ ᐊᑐᖅᑕᐅᒐᔭᖅᑐᓂᑦ ᖃᑦᑏᓐᓇᕈᖅᑎᑕᐅᒋᐊᓕᒃ 


1.0ᒥᒃ 0.5ᒧᑦ” (ᐃᒪᕐᒥᐅᑕᓕᕆᔨᒃᑯᑦ, 2011, ᒪᑉᐱᒐᖅ 9ᒥ) 


ᓈᓴᖅᑕᐅᖁᓪᓗᒍ PBR ᑲᖏᖅᑐᒦᑦᑐᒥᓂᕐᓄᑦ ᑑᒑᓕᓐᓄᑦ 2008ᒥ, ᖃᑦᑏᓐᓇᐅᓂᕐᐹᕆᔪᓐᓇᖅᑕᖏᑦ 


ᒥᔅᓴᐅᓴᑦᑕᐅᓯᒪᔪᔪᑦ 3600ᓄᑦ ᐆᒪᔪᑦ ᐊᒻᒪᓗ ᐅᑎᖅᑎᑦᑎᒋᐊᕈᑕᐅᔪᒪᒐᔭᙳᐊᖅᑐᓂ 0.5 ᐊᑐᖅᑕᐅᔪᔪᖅ ᑖᒃᑯᐊ 


ᖃᐅᔨᔭᒥᓂᐅᒐᓗᐊᖅᑎᓪᓗᒋᑦ ᑎᑎᕋᖅᑐᒥᓂᕐᓄᑦ ᐱᒻᒪᕆᐊᓗᓐᓂᑦ ᐊᑲᐅᙱᓕᐅᕈᑎᑕᖃᖅᑎᓪᓗᒍ 


ᖃᐅᔨᓴᕈᑎᒋᓇᓱᐊᖅᑕᖓᓐᓂ ᐊᒻᒪᓗ ᐆᒪᔪᑦ ᓇᓚᐅᑦᑖᖅᑕᐅᓂᖏᑦ ᐃᓚᐃᓐᓈᕐᓯᒪᔪᔅᓴᐅᔪᒥᓂᐅᓪᓗᑎᒃ.  


“ᐅᑭᐅᖅᑕᖅᑐᒥ ᕿᑎᐊᓂᓗ ᑲᖏᖅᓱᒥ ᖃᐅᔨᓴᖅᑐᒥᓃᑦ  ᑕᑯᕕᔅᓴᐅᑦᑎᐊᖏᓪᓚᕆᑦᑎᓪᓗᒍ ᐱᔾᔪᑎᒋᓪᓗᒍ 
ᓯᓚᓗᒃ, ᓂᒋᐊᓕ ᑲᖏᖅᓲᑉ ᖃᓂᒋᔭᖏᓪᓗ ᑲᖏᖅᑐᑦ ᖃᐅᔨᓴᖅᑕᐅᔪᓐᓇᔪᙱᑦᑐᑦ ᐱᔾᔪᑎᒋᓪᓗᒍ 


ᐊᑦᑎᓗᐊᕐᓂᕐᖓᑕ ᓄᕗᔭᐃᑦ. ᓱᓖᓛᒃ, ᐊᖏᓂᕐᓴᒥᒃ ᖃᐅᔨᓴᖅᑐᒥᓂᐅᒐᓗᐊᖅᑎᓪᓗᒋᑦ, 


ᖃᐅᔨᓴᕈᑕᐅᔪᒫᕐᓂᐊᕐᓯᒪᔪᖅ ᐊᒥᓱᕐᔪᐊᕌᓗᓐᓂᑦ ᑑᒑᓕᓐᓂᑦ ᖃᐅᔨᙲᓐᓇᕈᑎᒥᓂᖅ, ᑖᒃᑯᐊ ᑕᑯᔭᒥᓃᑦ 
ᐃᖏᕐᕋᓂᖏᓐᓂ ᐊᑯᓐᓂᖓᒍᑦ ᒪᕐᕉᒃ ᐃᖏᕐᕋᕕᖏᑕ ᕿᑎᐊᓂ ᑲᖏᖅᑑᑉ. ᑕᐃᒫᔅᓴᐃᓐᓇᖅ 2003ᒥ, 


ᓈᓴᖅᑕᒥᓃᑦ ᑑᒑᓖᑦ ᑕᐃᒃᑯᓄᖓ ᐃᓚᒋᔭᒥᓃᑦ ᐊᑉᐸᓯᑦᑐᔅᓴᐅᒻᒥᔪᑦ ᐱᔾᔪᑎᒋᓪᓗᒍ ᐊᒥᓱᐊᓘᓚᐅᕐᓯᒪᒻᒪᑕ. 


ᓯᓚᖓᑕᓗ ᐱᐅᒍᓐᓃᐸᓪᓕᐊᓂᖓ ᐱᔭᕇᕈᑎᒋᔪᓐᓇᓚᐅᕐᓯᒪᙱᑕᕗᑦ ᖃᐅᔨᓴᕐᕕᑎᓐᓂ ᐅᕝᕙᓘᓐᓃᑦ 
ᐆᑦᑐᑲᓐᓂᕈᑎᒋᔪᓐᓇᓚᐅᕐᓯᒪᙱᑕᕗᑦ”. (ᕆᑦᓱᑦ, ᓛᑭ, Hᐊᑉᔅ, Hᐊᐃᑎ-ᔪᐊᒐᓐᓴᓐ, ᐊᓯᓕᓐ ᐊᒻᒪ ᑭᓖᑐ, 2010) 


 


ᑭᓇᑐᐃᓐᓇᖅ ᐃᓱᒪᔪᔅᓴᐅᔪᖅ ᑖᒃᑯᐊ ᖃᓄᐃᓐᓂᖏᑦ ᖃᐅᔨᓴᖅᑐᒥᓃᑦ ᐊᒥᓲᒍᓐᓃᕐᓂᖏᓐᓂᒃ 


ᐅᑎᖅᑎᑦᑎᒋᐊᕈᑕᐅᔪᒪᔪᖅ ᐋᖅᑭᑦᑕᐅᓂᕐᖓᑦ 0.5. ᑖᓐᓇ ᐱᔭᕇᕈᑎᒥᓂᖅ ᐋᖅᑭᑦᑕᒥᓂᖅ ᑐᑭᓯᐅᒪᔾᔪᑎᔅᓴᐃᑦ 


ᓇᓚᑦᑖᖅᑕᐅᓯᒪᔪᓂᑦ ᐃᓚᑰᒐᓗᐊᖅᑎᓪᓗᒍ ᐊᒻᒪᓗ ᐃᓱᒫᓘᑕᐅᔪᑦ ᐅᖃᐅᓯᒥᓃᑦ ᓄᓇᓕᓐᓂᑦ, ᐆᒪᔪᕐᓂᐊᑎᒃᑯᓐᓂ, 


ᐊᒻᒪᓗ ᐊᕕᑦᑐᕐᓯᒪᔪᓂᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᓂᑦ ᖃᐅᔨᓴᕐᓂᖅ ᓈᒻᒪᖏᑦᑐᒥᓂᐅᓂᕋᖅᑕᐅᒐᓗᐊᖅᑎᓪᓗᒍ 


ᐋᖅᑭᔾᔪᑕᐅᓂᐊᕐᓗᓂ ᒥᔅᓴᐅᓴᒍᑕᐅᓂᐊᖅᑐᒥᒃ. 


 


“ᐊᒥᓲᓂᖏᑦ ᖃᐅᔨᒪᔭᐅᑎᓐᓇᒍᑦ ᐊᒥᓲᒍᓐᓃᕆᐊᖏᑕ, ᐅᑎᖅᑎᑦᑎᒋᐊᕈᑕᐅᔪᒪᓯᒪᔪᖅ ᐋᖅᑭᑦᑕᐅᓯᒪᒻᒪᑦ 1ᒧᑦ 
ᑕᐃᒪᐃᓐᓂᒥᒻᒪᑕ ᑕᕝᕙᓂ ᑭᓯᐊᓂ ᑲᖏᖅᓱᒥ ᐋᖅᑭᑦᑕᒥᓂᐅᓪᓗᓂ 0.5ᒧᑦ” (ᐃᒪᕐᒥᐅᑕᓕᕆᔨᒃᑯᑦ, 2008, 


ᒪᑉᐱᒐᖓᓂ 3) 


 


ᑕᒪᓐᓇ ᑐᕌᕈᑕᐅᓯᒪᔪᖅ ᐊᖑᓇᓱᓐᓂᐅᕙᑦᑐᖅ ᐃᓱᒪᒋᔭᐅᓕᖅᑐᓂ ᑲᔪᓰᓐᓇᖅᑎᒐᔅᓴᐅᔾᔮᕈᓐᓃᖅᑐᖅ ᐊᒻᒪᓗ 


ᐊᑦᑕᓇᖅᑐᒦᓐᓂᕋᐃᓪᓗᑎᒃ ᖃᐅᔨᓯᒪᓂᕋᖅᑐᑎᒃ ᑖᒃᑯᓂᖓ ᑑᒑᓕᓐᓂᑦ ᑖᒃᑯᓇᙶᖅᑐᑐᐊᑦᑎᐊᖑᓪᓗᑎᒃ 


ᓇᓗᓇᐃᖅᑕᐅᓯᒪᔪᑦ ᐃᒪᕐᒥᐅᑕᓕᕆᔨᒃᑯᓐᓂ.  


 


“ᐃᓱᒪᒋᓪᓗᒍ ᑰᑕᖓ/ᐊᖑᓇᓱᓐᓂᕐᒥ ᑭᓪᓕᒋᔭᖅ ᑕᒫᓂ ᐊᐅᓚᑦᑎᕕᐅᕙᑦᑐᒥ ᑕᓪᓕᒪᐃᕋᖅᑐᓂ ᐊᒥᓲᓂᕐᓴᒻᒪᕆᒃ 


ᐊᑐᓕᖁᔨᔾᔪᑕᐅᓯᒪᔫᑉ ᑲᑎᓪᓗᒋᑦ ᐊᖑᓂᒃᑕᐅᔪᓐᓇᖅᑐᑦ ᓄᓈᖅᑎᑕᐅᓯᒪᔪᑦ (TALC), ᒫᓐᓇ 
ᐊᖑᓂᒃᑕᐅᖃᑦᑕᕈᓐᓇᖅᑐᑦ ᐃᓱᒪᒋᔭᐅᒻᒪᑕ ᑲᔪᓰᓐᓇᖅᑎᒐᔅᓴᐅᔾᔮᙱᒋᐊᖏᑕ. ᐊᒥᓲᓂᖏᑦ ᐊᐃᑉᐸᖏᓐᓂ 


ᐊᐅᓚᑦᑎᕕᐅᕙᑦᑐᓂᑦ ᐊᖑᓂᒃᑕᐅᓯᒪᔪᑦ ᐅᐱᕐᖔᖅ ᖃᐅᔨᒪᔭᐅᙱᑦᑐᑦ, ᐊᓪᓛᑦ ᖃᓄᑎᒋ ᐊᓯᖏᓐᓂ 


ᓄᓇᓕᓐᓂᑦ ᐊᖑᓂᖃᑦᑕᕐᒪᖔᑕ ᑕᒫᓂ ᐊᐅᓚᑦᑎᕕᐅᔪᒥ ᖃᖓᑐᐃᓐᓇᖅ ᐊᕐᕌᒎᑉ ᐃᓗᐊᓂ. 
ᖃᐅᔨᓴᖅᑐᖃᕋᑖᓕᔪᒐᓗᐊᕐᒥᑎᓪᓗᒍ 2010 ᐊᒻᒪᓗ ᖃᐅᔨᓴᕈᑎᒥᓃᑦ ᐋᖅᑮᔾᔪᑕᐅᓂᐊᖅᑐᔅᓴᐅᔫᒐᓗᐊᑦ 


ᐋᖅᑭᒋᐊᕐᓯᒪᔪᓂᑦ ᐊᒥᓲᓂᖏᓐᓂᒃ ᓇᓚᐅᑦᑖᖅᑕᐅᓯᒪᔪᓂᑦ ᐱᑕᖃᑦᑎᐊᕐᓂᖓᓂ, ᑖᒃᑯᐊ ᑐᑭᓯᐅᒪᔾᔪᑎᔅᓴᐃᑦ 


ᓱᓕ ᐊᑐᐃᓐᓇᐅᖏᒻᒪᑕ ᐊᒻᒪᓗ ᐃᓱᒪᒋᔭᐅᒋᐊᕈᓐᓇᕋᑎᒃ ᑕᕝᕙᓂ ᖃᐅᔨᓇᓱᓐᓂᐅᔪᒥ.”  (ᐃᒪᕐᒥᐅᑕᓕᕆᔨᒃᑯᑦ, 


2010, ᒪᑉᐱᒐᖅ 4) 

2010ᒥ ᐊᒥᓲᓂᖏᓐᓂᒃ ᖃᐅᔨᓴᖅᑐᖃᓚᐅᖅᑎᓪᓗᒍ ᑲᖏᖅᓱᒥ, ᐊᒥᓲᓂᖏᑦ ᓇᓚᐅᑦᑖᖅᑕᐅᓯᒪᔪᑦ 


ᑕᑯᑎᑦᑎᔾᔪᑎᒥᓃᑦ ᐃᒪᓐᓇᐅᓂᕋᖅᑕᒥᓃᑦ 18,049 ᐆᒪᔪᑦ.  ᐊᑐᓕᖁᔨᔾᔪᑕᐅᓯᒪᔪᖅ ᑲᑎᓪᓗᒋᑦ ᐊᖑᓂᒃᑕᐅᔪᓐᓇᖅᑐᑦ 


ᓄᓈᖅᑎᑕᐅᓯᒪᔪᑦ (TALC) 233ᕈᕐᓂᕐᖓᑕ ᐆᒪᔪᑦ ᐅᑎᖅᑎᑦᑎᒋᐊᕈᑎᖃᕆᐊᖃᖅᑐᑎᒃ 1ᒥ ᐋᖅᑭᓯᒪᓪᓗᓂ 


ᐊᒥᓲᓂᖏᑦ ᑖᒃᑯᐊ ᐃᓱᒪᒋᔭᐅᒍᓐᓃᓂᕐᖓᑕ ᐊᒥᓲᒍᓐᓃᕆᐊᖏᑕ. ᑖᓐᓇ ᐊᔾᔨᒌᙱᓐᓂᖃᕐᖓᑦ 205ᓂᑦ ᐆᒪᔪᓂᑦ 


2008ᓕᓴᕐᓂᑦ ᐊᑐᓕᖁᔨᔾᔪᑎᒥᓂᕐᓂᑦ ᑲᑎᓪᓗᒋᑦ ᐊᖑᓂᒃᑕᐅᔪᓐᓇᖅᑐᓂᒃ ᓄᓈᖅᑎᑕᐅᓯᒪᔪᓂᑦ 28ᓂᒃ ᐆᒪᔪᓂᑦ. 


ᑖᓐᓇ ᐊᒥᓱᕈᕆᐊᕐᓯᒪᓂᖃᕐᖓᑦ 700%ᒥᒃ. ᑖᓐᓇ ᐱᔾᔪᑎᒋᓪᓗᒍ, ᐃᒪᕐᒥᐅᑕᓕᕆᔨᒃᑯᑦ ᐊᐅᓚᑦᑎᔨᖏᑦ ᑐᑭᓯᔪᒥᓃᑦ 


ᐊᒥᓲᓂᖏᑦ ᑲᔪᓰᓐᓇᖅᑐᒥᒃ ᐱᓇᓱᐊᕋᔅᓴᑐᐃᓐᓇᐅᓂᖏᓐᓃᓇᐅᙱᑦᑐᖅ ᑭᓯᐊᓂ ᑕᑯᑎᑦᑎᒍᑕᐅᔪᖅ 


ᖃᐅᔨᓴᕈᑎᒥᓂᕐᒥᒃ ᑲᔪᓰᓐᓇᖅᑎᒐᔅᓴᐅᓂᕐᖓᑦ ᑕᓪᓕᒪᓂᑦ ᐊᕐᕌᒍᓂᑦ ᖄᖏᖅᑐᓂᒃ.  


 


“ᑑᒑᓖᑦ ᐊᒥᓱᐊᓘᒻᒪᑕ, ᐊᖑᓂᒃᑕᐅᕙᑦᑐᑦ ᑐᖔᓃᑦᑐᑎᒃ ᒫᓐᓇᕋᑖᖅ ᐅᓪᓗᒥᒧᑦ ᐋᖅᑭᒋᐊᖅᑕᐅᓯᒪᔪᓄᑦ 


ᐊᑐᓕᖁᔨᔾᔪᑕᐅᓯᒪᔪᒧᑦ ᑲᑎᓪᓗᒋᑦ ᐊᖑᓂᒃᑕᐅᔪᓐᓇᖅᑐᑦ ᓄᓈᖅᑎᑕᐅᕙᑦᑐᓄᑦ  ᑕᒫᓂ ᐊᐅᔭᖅ 
ᑲᑎᙵᐅᐸᑦᑐᓄᑦ, ᐊᒻᒪᓗ ᖃᐅᔨᔭᐅᓯᒪᔪᑦ ᖃᐅᔨᓴᖅᑐᒥᓂᕐᓂᑦ ᓇᓗᓇᕋᓂ 


ᐊᖑᓇᓱᒃᑕᐅᖃᑦᑕᐃᓐᓇᕈᓐᓴᕐᓂᖏᓐᓂᒃ. ᑖᓐᓇ ᐊᔾᔨᒋᙱᒻᒪᒍ ᐅᖃᐅᔾᔨᒋᐊᕈᑕᐅᓯᒪᔫᑉ ᓴᓇᔭᐅᓚᐅᕐᓯᒪᔫᑉ 


2010ᒥ ᓴᓂᐊᓂ ᓄᑖᖑᓂᕋᖅᑕᐅᓪᓗᑎᒃ ᐊᒥᓲᓂᖏᑕ ᓇᓚᐅᑦᑖᖅᑕᐅᓯᒪᓂᖏᑦ ᐊᑐᐃᓐᓇᐃᑦ ᐊᒻᒪᓗ 
ᐋᖅᑭᑦᑕᐅᓯᒪᔪᑦ ᐊᑐᖅᑕᐅᖃᑦᑕᕋᔭᖅᑐᑦ ᓱᓕ ᓴᓇᔭᐅᓚᐅᕋᑎᒃ.”  (ᐃᒪᕐᒥᐅᑕᓕᕆᔨᒃᑯᑦ, 2012, ᒪᑉᐱᒐᖅ 8)  


 


ᐊᑐᖅᑎᑕᐅᓂᖓ ᐊᐅᖏᑎᒍᑦ ᓇᑭᙶᕐᓯᒪᓂᖏᓐᓂᒃ ᐲᔭᐃᓂᖅ (PBR) ᐊᒻᒪᓗ ᓂᕈᐊᕐᓂᖅ ᐅᑎᖅᑎᑦᑎᒋᐊᕈᒪᓂᕐᒧᑦ 


ᐱᔾᔪᑕᐅᕙᑦᑐᑦ ᐱᔾᔪᑎᖃᖅᑎᑕᐅᔪᓐᓇᕐᖓᑕ ᑭᓯᐊᓂ ᑐᑭᓯᓇᑦᑎᐊᖅᑐᓂᑦ ᐱᔾᔪᑕᐅᔪᓂᑦ 


ᓇᓗᓇᐃᕐᓯᔪᖃᕆᐊᖃᕋᓗᐊᕐᖓᑦ ᑐᑭᓯᓇᕆᐊᖃᖅᑐᑎᒃ ᑐᑭᓯᔭᐅᑦᑎᐊᓂᐊᕐᖓᑦ ᐱᓕᕆᐊᖑᕙᓪᓕᐊᔪᖅ.  


 


3. ᐊᑐᖃᑦᑕᕐᓂᖅ ᐊᓐᓇᐃᔭᐅᕙᑦᑐᑦ ᐊᒥᓲᓂᖏᓐᓂᒃ ᐋᖅᑭᒋᐊᕐᓯᓂᕐᒥᒃ ᓈᓴᐃᔾᔪᑎᖃᖅᑐᑎᒃ ᑲᑎᑦᑐᒋᑦ 


ᐊᖑᓂᒃᑕᐅᕙᑦᑐᑦ ᑲᖐᓱᒍᑎᑐᐃᓐᓇᓪᓚᕆᐅᒻᒪᑦ. 


 


ᐊᐅᓚᑦᑎᓂᕐᒧᑦ ᑭᐅᔾᔪᑎ ᑲᖐᓱᒍᑎᖃᕐᖓᑦ ᐊᓐᓇᐃᔭᐅᕙᑦᑐᑦ ᐊᒥᓲᓂᖏᑦ ᑕᐃᒪᐃᖏᓐᓇᕆᐊᖏᑕ ᑕᒪᒃᑮᓐᓂᒃ 


ᓇᒥᑐᐃᓐᓇᖅ ᐊᒻᒪᓗ ᐱᕕᖃᕐᓂᖏᓐᓂᓪᓗ. ᐆᑦᑑᑎᒋᓗᒍ, ᐊᔾᔨᒌᙱᓐᓂᖃᓪᓚᕆᒍᓐᓇᕐᖓᑕ ᐊᓐᓇᐃᔭᐅᕙᑦᑐᑦ 


ᐊᔾᔨᒌᙱᑦᑐᓂᑦ ᐊᕙᑎᒋᔭᐅᔪᓂᑦ (ᓯᓈᖓᓂ, ᐋᔪᕋᕐᒥ, ᐃᒫᓂᓗ), ᐊᖑᓇᓱᑦᑎᒡᒍᑎᓂᑦ, ᐊᒻᒪᓗ ᓇᒥᑐᐃᓐᓇᖅ 


ᐊᕙᑎᒋᔭᐅᔪᓂᑦ ᖃᓄᐃᓐᓂᖏᑦ ᒪᓕᓪᓗᒋᑦ (ᓯᑯᖓ ᒫᓃᑦᑎᓪᓗᒍ, ᓯᑰᓪᓗ ᖃᓄᐃᓐᓂᖓ ᒪᓕᑦᑐᒍ). ᑭᓯᐊᓂᓕ, 


ᑐᑭᓯᐅᒪᔾᔪᑎᔅᓴᖅᑕᖃᑦᑎᐊᖏᒻᒪᑦ ᐱᑕᖃᙱᑎᐊᒻᒪᕆᑦᑐᓂᓘᓐᓃᑦ ᓈᓴᖅᑕᐅᓂᖏᓐᓂ ᐅᕝᕙᓘᓐᓃᑦ ᐱᔾᔪᑕᐅᔪᒥᒃ 


ᐊᓐᓇᐃᔭᐅᕙᑦᑐᑦ ᐊᒥᓲᓂᖏᓐᓄᑦ ᐋᖅᑭᒋᐊᕐᓯᔾᔪᑎᔅᓴᓂᑦ. 


 


4. ᐊᓯᖏᓐᓂᒃ ᑐᑭᓯᐅᒪᔾᔪᑎᔅᓴᓂᑦ ᐱᑕᖃᕐᖓᑦ ᐅᑯᓄᖓ ᐃᒪᕐᓄᑦ Parry Channel, ᐊᐅᓱᐃᑦᑑᑉ ᐃᒪᖓᓂ Jones 


Sound ᐊᒻᒪᓗ Smith Sound ᐊᐅᓚᑦᑎᓂᕐᒧᑦ ᐱᔾᔪᑕᐅᔪᓂᑦ. 


 


ᖃᐅᔨᓴᖅᑐᓕᕆᔨᑎᒍᑦ ᐆᒪᔪᐃᑦ ᐊᒥᓲᓂᖏᓐᓂᒃ ᓇᓚᐅᑦᑖᖅᑕᐅᓯᒪᔪᓂᒃ ᓈᓴᐅᑎᓂᑦ ᐱᑕᖃᙱᒻᒪᑦ ᐊᓯᖏᓐᓄᑦ 


ᖃᐅᔨᒪᔭᐅᔪᓄᑦ ᑲᑎᙵᐅᕐᓂᐅᕙᑦᑐᓄᑦ ᐱᖃᓯᐅᔾᔨᓪᓗᑎᒃ ᐅᑯᓂᖓ Parry Channel, Jones Sound ᐊᒻᒪᓗ 


Smith Sound, ᐃᒪᕐᒥᐅᑕᓕᕆᔨᒃᑯᑦ ᑕᑯᑎᑦᑎᓯᒪᙱᒻᒪᑕ ᑲᑎᓪᓗᒋᑦ ᐊᖑᓂᒃᑕᐅᒍᓐᓇᖅᑐᓂᒃ ᐊᖑᓂᒃᑕᐅᓯᒪᔪᓂᒃ 


ᑕᒪᒃᑯᓄᖓ ᐆᒪᔪᓄᑦ. ᑖᓐᓇ ᐊᑲᐅᙱᓕᐅᕈᑎᖃᖅᑎᑎᓪᓚᕆᒻᒪᑦ ᐊᐅᓱᐃᑦᑐᕐᒥᐅᓄᑦ ᑕᐃᔅᓱᒪᓂ 


ᐊᖑᓂᖃᑦᑕᕐᓯᒪᓪᓗᑎᒃ ᐊᒻᒪᓗ ᒫᓐᓇ ᑑᒑᓕᕋᓱᑉᐸᑦᑐᑎᒃ ᓂᕿᔅᓴᕆᓂᐊᖅᑕᒥᓐᓂᒃ. ᑭᓯᐊᓂᓕ, ᐊᓯᖏᓐᓂᒃ 


ᑐᑭᐅᓯᒪᔾᔪᑎᔅᓴᓂᑦ ᐱᑕᖃᕐᖓᑦ ᑖᒃᑯᐊ ᒥᔅᓵᓄᑦ ᐱᖃᓯᐅᔾᔨᔪᓂᒃ ᐃᓄᐃᑦ ᐊᖑᓂᒃᐸᑦᑕᖏᓐᓂᒃ, ᐃᓄᐃᑦ 


ᖃᐅᔨᒪᔭᖏᓐᓂᒃ, ᐊᒻᒪᓗ ᓂᕆᐅᓇᙱᑦᑐᓂᒃ ᑕᑯᔭᐅᖃᑦᑕᕐᓯᒪᔪᓂᑦ. ᐊᖑᓇᓱᖃᑦᑕᕐᓂᖅ ᑕᒫᓂ ᐊᐅᓚᑦᑎᕕᒻᒥ 


ᐃᓱᒪᒋᔭᐅᓚᐅᕐᓯᒪᙱᒻᒪᑦ ᐃᓱᒫᓗᓇᕆᐊᖏᑕ ᓴᓐᓂᕈᑎᐅᑉ ᐃᒪᖓᓂ ᐅᕝᕙᓘᓐᓃᑦ ᐅᐊᓐᓇᖓᓂ ᑕᓯᐅᔭᕐᔪᐊᑉ 


ᐆᒪᔪᐃᑦ. ᑭᓯᐊᓂᓕ, ᐊᑦᑐᐊᓂᖓ ᓴᓐᓂᕈᑎᐅᑉ ᐃᒪᖓᓄᑦ ᐆᒪᔪᓄᑦ ᐊᒻᒪᓗᑦᑕᐅᖅ ᑑᒑᓖᑦ ᐊᑯᑭᑦᑐᓂᑦ 


ᖃᐅᔨᒪᔭᐅᓂᕋᖅᑕᐅᖏᒻᒪᑕ ᐃᒪᕐᒥᐅᑕᓕᕆᔨᒃᑯᒃ ᖃᐅᔨᓴᖅᑎᖏᓐᓂᒃ ᐊᐅᓚᑦᑎᔨᖏᓐᓂᓪᓗ.  


 


“ᐊᖑᓂᖃᑦᑕᕐᓂᖅ ᑕᒪᒃᑯᓇᓂ ᐃᓱᒪᒋᔭᐅᒻᒪᑦ ᐱᕕᖃᕐᓂᖏᓐᓂᒃ ᑭᓯᐊᓂᐅᖃᑦᑕᕐᖓᑦ, ᐆᒪᔪᑦ ᐊᒥᓲᓂᖏᑦ 


ᓇᓚᐅᑦᑖᖅᑕᐅᓯᒪᒐᑎᒃ, ᐊᒻᒪᓗ ᑲᑎᑦᑐᒋᑦ ᐊᖑᓂᒃᑕᐅᔪᓐᓇᖅᑐᑦ ᐊᖑᓂᒃᑕᐅᓯᒪᔪᑦ ᓈᓴᖅᑕᐅᓯᒪᒐᑎᒃ. ᐊᑦᑐᐊᓂᖓ 

ᐱᐅᕆ ᐃᒪᖓᓂ ᑑᒑᓖᑦ ᐊᓯᖏᓐᓄᑦ ᐊᐅᔭᒃᑯᑦ ᕿᓚᓗᒐᖃᕐᓂᐅᕙᑦᑐᓄᑦ ᖃᐅᔨᒪᔭᐅᙱᑦᑐᖅ. ᑑᒑᓖᑦ ᐊᐅᓱᐃᑦᑑᑉ 


ᐃᒪᖓᓃᑉᐸᑦᑐᑦ (Jones Sound) ᐊᒻᒪᓗ ᓇᑭᙶᕐᓯᒪᓂᖏᑎᒍᑦ ᐊᔾᔨᒌᙱᒻᒪᑕ ᑕᐃᒃᑯᐊ Somerset 


Islandᒦᑉᐸᑦᑐᑦ ᐊᐅᔭᒃᑯᑦ ᓴᓂᐊᓂ; ᑕᒪᒃᑯᐊ ᕿᓚᓗᒐᐃᑦ ᐊᖑᓂᒃᑕᐅᓲᖑᒻᒪᑕ ᐊᐅᓱᐃᑦᑐᕐᒥᐅᓄᑦ. ᐊᒻᒪᓗᑦᑕᐅᖅ,  


ᑑᒑᓖᑦ ᑕᒫᓃᖃᑦᑕᒥᒻᒪᑕ Smith Sound ᐊᒻᒪᓗ ᐊᖑᓂᒃᑕᐅᕙᒃᑭᓪᓗᑎᒃ ᐊᑯᑭᑦᑐᕐᒥᐅᑦ ᐊᖑᓇᓱᑦᑎᖏᓐᓄᑦ. 


ᖃᐅᔨᒪᔭᐅᓗᐊᙱᑦᑐᑦ ᐊᑦᑐᐊᓂᖏᑦ ᑕᒪᒃᑯᐊ ᑑᒑᓕᑦ ᐊᐅᓱᐃᑦᑑᑉ ᐃᒪᖓᓃᑉᐸᑦᑐᑦ Jones Sound ᐊᒻᒪᓗ Smith 


Sound ᑕᒪᐅᖓ ᑎᑭᑦᑐᒍ ᓴᓐᓂᕈᑎᐅᑉ ᐃᒪᖓᓄᑦ, ᐊᒻᒪᓗᑦᑕᐅᖅ ᑑᒑᓖᑦ ᐊᑯᑭᑦᑐᓂᑦ.” (ᐃᒪᕐᒥᐅᑕᓕᕆᔨᒃᑯᑦ, 


2012, ᒪᑉᐱᒐᖓ 9) 


 


5. ᐃᓄᐃᑦ ᐊᖑᓂᖃᑦᑕᕐᓂᖏᑦ ᑑᒑᓕᓐᓂᑦ ᓈᕆᓯᒪᙱᒻᒪᑦ ᐊᐅᔭᒃᑯᑦ ᕿᓚᓗᒐᖃᕐᓂᐅᕙᑦᑐᓂᑦ. ᑲᑎᕈᓘᔭᕐᐸᑦᑐᑦ 


ᓇᑭᑐᐃᓐᓈᕐᓯᒪᔪᑦ ᐋᖅᑭᓯᒪᓂᖏᑦ ᐊᑐᖅᑕᐅᕙᑦᑐᑦ ᐊᔾᔨᒌᙱᑦᑐᓂᑦ ᑲᖐᓱᒍᑕᐅᓯᒪᒻᒪᑕ ᐊᒻᒪᓗ 


ᓱᓕᔪᕐᓇᕋᔭᙱᓐᓂᖏᓐᓂᒃ.  


 


ᒫᓐᓇ, ᐃᓄᐃᑦ ᐊᖑᓇᓱᖃᑦᑕᓲᖑᒻᒪᑕ ᖃᖓᑐᐃᓐᓇᖅ ᐊᕐᕌᒎᑉ ᐃᓗᐊᓂ. ᑑᒑᓖᑦ ᐅᔾᔨᕐᓇᓲᖑᒻᒪᑕ 


ᐊᔾᔨᒋᔭᐅᙱᑦᑐᒥᒃ ᐊᕐᕌᒍᑕᒫᑦ ᐊᖅᑯᓵᖃᑦᑕᕐᓂᕆᓲᖏᑦ. ᐅᑭᐊᔅᓵᒃᑯᑦ ᐅᐱᕐᖔᑯᓪᓗ ᐊᖅᑯᓵᕐᓂᖏᓐᓂ, ᐃᓄᐃᑦ 


ᐊᖑᓂᒍᓐᓇᖅᑐᑎᒃ ᓇᓪᓕᐊᓐᓂᑐᐃᓐᓇᖅ ᕿᓚᓗᒐᖃᕐᓂᐅᔪᓂᑦ. ᐃᒪᕐᒥᐅᑕᓕᕆᔨᒃᑯᑦ ᐋᖅᑮᔪᓐᓇᖏᑦᑐᑦ 


ᖃᑦᑎᓚᑦᑖᓂᑦ ᐅᐱᕐᖔᒃᑯᑦ ᐅᑭᐊᔅᓵᑯᓪᓗ ᐊᖅᑯᓵᕐᓂᖏᓐᓂ ᐊᖑᓂᒃᑕᐅᖃᑦᑕᕋᔭᖅᑐᓂᑦ ᓇᓪᓕᐊᓐᓂᒃ 


ᑲᑎᙵᐅᕐᓂᐅᔪᓂᑦ.  


“ᓈᓴᕋᔅᓴᐅᖏᒻᒪᑕ ᖃᑦᑎᓚᑦᑖᖑᒻᒪᖔᑕ ᑑᒑᓖᑦ ᓇᑭᑐᐃᓐᓈᕐᓯᒪᔪᑦ ᓴᓐᓂᕈᑎᐅᑉ ᐃᒪᖓᓂ ᐊᐅᓚᑦᑎᕕᐅᕙᑦᑐᒥ 


ᐊᖑᓂᒃᑕᐅᕙᑦᑐᓂᒃ ᐅᐱᕐᖔᒃᑯᑦ/ᐅᑭᐊᔅᓵᒃᑯᑦ ᐊᖅᑯᓵᕐᓂᖏᓐᓂ” (ᐃᒪᕐᒥᐅᑕᓕᕆᔨᒃᑯᑦ ᑐᑭᓯᑎᑦᑎᒋᐊᕈᑎᖏᓐᓂ 


ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ, 2012, ᒪᑉᐱᒐᖅ 1ᒥ) 


ᐋᖅᑭᓱᖅᑕᐅᓯᒪᔪᑦ ᐊᑐᖅᑕᐅᕙᑦᑐᑦ ᐱᓇᓱᐊᕈᑕᐅᑦᑎᐊᖅᑐᐊᓘᒐᓗᐊᑦ ᑲᒪᒋᔭᖃᕐᓂᕐᒧᑦ ᑕᒪᒃᑯᓂᖓ ᓇᓗᒋᔭᐅᔪᓂᒃ. 


ᑭᓯᐊᓂᓕ, ᐱᒻᒪᕆᒡᒍᑎᓂᑦ ᑲᖐᓱᒍᑎᑕᖃᕐᓯᒪᒻᒪᑦ ᐃᒪᕐᒥᐅᑕᓕᕆᔨᒃᑯᑦ ᑲᑎᙵᐅᐸᑦᑐᓄᑦ ᐋᖅᑭᓯᒪᓂᖏᓐᓄᑦ 


ᐊᑐᖅᐸᑦᑕᖏᓐᓄᑦ. ᐆᑦᑑᑎᒋᓗᒍ, ᓇᓗᓇᕐᖓᑦ ᐱᔾᔪᑎᒋᓪᓗᒋᑦ ᐊᒥᓲᓂᖏᑦ ᐊᑐᓂᑦ ᑲᑎᙵᐅᐸᑦᑐᑦ 


ᐊᑐᐃᓐᓇᐅᕙᑦᑐᑦ ᐊᑐᓂᑦ ᓄᓇᓕᓐᓂᑦ ᐅᐱᕐᖔᒃᑯᑦ ᐅᑭᐊᔅᓵᑯᓪᓗ ᐊᖅᑯᓵᕐᐸᑦᑐᑦ. ᑭᓯᐊᓂᓕ, ᖃᑦᑎᓚᑦᑖᖑᓂᖏᑦ 


ᐆᒪᔪᑦ ᓇᓪᓕᐊᓐᓂᑐᐃᓐᓈᕐᓯᒪᔪᑦ ᑲᑎᙵᐅᐸᑦᑐᓂᑦ ᐊᖅᑯᓵᖅᑎᓪᓗᒋᑦ ᖃᐅᔨᒪᔭᐅᙱᒃᑲᓗᐊᖅᑎᓪᓗᒍ, 


ᑲᑎᙵᐅᐸᑦᑐᓄᑦ ᐋᖅᑭᑦᑕᐅᓯᒪᔪᑦ ᐃᓱᒪᒍᑎᖃᕐᖓᑕ ᐊᖑᓂᒍᓐᓇᕐᓂᖅ ᑖᒃᑯᓂᖓ ᐆᒪᔪᓂᑦ ᐊᒥᓲᓂᖏᓐᓄᑦ ᒪᓕᒻᒪᑦ 


ᐊᑐᓂᑦ ᑲᑎᙵᐅᐸᑦᑐᑦ ᐃᓱᒪᒋᓪᓗᒋᑦ ᑲᑎᓪᓗᒋᑦ ᐊᒥᓲᓂᖏᑦ ᐆᒪᔪᑦ ᑲᑎᙵᐅᕐᓂᐅᕙᑦᑐᑎᒍᑦ.  ᐃᓚᖓ 


ᐃᑉᐱᓇᕐᓂᖓ ᐊᑐᖅᑕᐅᕙᑦᑐᒥᒃ ᕿᒥᕐᕈᓂᕐᒥ ᑕᒪᑐᒥᖓ ᐃᓱᒪᒋᔭᐅᓯᒪᔪᒧᑦ ᖃᐅᔨᓴᖅᑕᐅᓂᕐᖓᑦ ᐊᑐᖅᑐᑎᒃ 


ᐃᓱᒫᓗᓇᖅᑐᓄᑦ ᐊᑐᖅᑕᐅᓲᓄᑦ ᐊᒻᒪᓗ ᐃᓱᒪᒋᔭᐅᓪᓗᓂ ᐊᑦᑐᐃᓂᖃᕐᓯᒪᓗᐊᖅᑐᒋᔭᐅᒐᓂ ᓄᓇᙳᐊᑎᒍᑦ 


ᓱᑯᑦᑎᐊᓃᓐᓂᕆᕙᑦᑕᖏᓐᓂᒃ.  


6. ᖃᐅᔨᓴᕐᕕᐅᓯᒪᔪᑦ ᐱᖃᓯᐅᔾᔨᓯᒪᙱᒻᒪᑕ ᑕᒪᕐᒥᒃ ᖃᐅᔨᒪᔭᐅᔪᓂᑦ ᐊᐅᔭᒃᑯᑦ ᕿᓚᓗᒐᖃᕐᓂᐅᓲᓂᑦ. 


ᒫᓐᓇᓕᓴᐅᓂᕐᐹᖅ ᖃᐅᔨᓴᕈᑕᐅᓇᓱᔅᓯᒪᔪᑦ ᕿᑭᖅᑖᓘᑉ ᑲᓇᓐᓴᖓᓂ ᐱᖃᓯᐅᔾᔨᓯᒪᔪᙱᒻᒪᑕ ᐃᒪᕐᓂᑦ 


ᖃᓂᒋᔭᖏᓐᓃᑦᑐᓂᑦ Cumberland peninsula ᑕᒪᓐᓇ ᖃᐅᔨᒪᔭᐅᓪᓗᓂ ᑑᒑᓕᑦᑕᖃᓲᖑᓂᖓᓂᒃ. ᐊᖏᔪᐊᓗᓪᓗ 


ᖃᐅᔨᒪᔭᖅ Somersetᒥ ᕿᓚᓗᒐᖃᕐᓂᐅᕙᑦᑐᖅ ᖃᐅᔨᓴᖅᑕᐅᔪᒻᒥᒐᓂ. ᐊᒻᒪᓗ ᓱᓕ, ᑲᖏᖅᑐᓕᒫᑦᑎᐊᑦ 


ᕿᑭᖅᑖᓘᑉ ᑲᓇᓐᓴᖓᓂ ᖃᐅᔨᓇᓱᐊᕐᕕᐅᔪᙱᒻᒪᑕ ᖃᐅᔨᓴᕐᓂᒃᑯᑦ ᐅᕝᕙᓘᓐᓃᑦ ᐊᓯᖏᑎᒍᑦ ᐱᓕᕆᔾᔪᓯᖅᑎᒍᑦ. 


ᒫᓐᓇ ᐊᒥᓲᓂᖏᑦ ᐊᒻᒪᓗ ᐊᐅᔭᒃᑯᑦ ᕿᓚᓗᒐᖃᕐᓂᐅᕙᑦᑐᑦ ᑐᖔᓃᓗᐊᒻᒪᕆᑦᑐᔅᓴᐅᔪᑦ ᐱᔾᔪᑎᒋᓪᓗᒍ ᐊᐅᔭᒃᑯᑦ 


ᑕᒪᓐᓇᓕᒫᖅ ᖃᐅᔨᓴᖅᑕᐅᓯᒪᙱᒻᒪᑦ ᑭᖑᓪᓕᖅᐹᒥ ᖃᐅᔨᓴᕐᓂᕐᔪᐊᖑᔪᔪᒥ. ᑕᒪᓐᓇ ᐊᖏᔪᐊᓗᒻᒥᒃ 


ᐊᑑᑎᓂᖃᕈᓐᓇᖅᑐᖅ ᑲᑎᓪᓗᒋᑦ ᐊᖑᓂᒃᑕᐅᔪᓐᓇᐸᑦᑐᓄᑦ ᐃᓚᐃᓐᓇᖏᓐᓄᑦ ᑲᑎᙵᐅᕐᓂᐅᕙᑦᑐᓄᑦ.  


“ᐱᔭᕇᕈᑎᒋᓗᒍ, ᑑᒑᓖᑦ ᑲᓇᑕᐅᑉ ᖁᑦᑎᑦᑐᖓᓂ ᓇᒥᑐᐃᓐᓈᑦᑎᐊᖃᑦᑕᕐᖓᑕ ᓯᕕᑐᔪᐊᓗᒻᒥ ᐊᐅᔭᒃᑯᑦ, ᐊᒻᒪᓗ 


ᐊᒥᓲᓂᕐᓴᒥᓂᐅᓪᓗᑎᒃ ᐃᓱᒪᒋᔭᐅᓚᐅᖅᑑᑉ ᓴᓂᐊᓂ. ᐊᒥᓲᓂᕐᐹᑦ ᑖᒃᑯᓇᓂ ᑑᒑᓕᓐᓂᑦ ᖃᐅᔨᔭᐅᒃᑲᓐᓂᔪᒻᒥᔪᑦ 

ᐱᖓᓐᓇᖓᓂ ᐊᐅᔭᒃᑯᑦ, ᐱᓗᐊᖅᑐᒥ ᑰᒐᓇᔫᑉ ᑕᕆᐅᖓᓂ ᐊᒻᒪᓗ ᑕᓯᐅᔭᕐᒥ, ᑕᕝᕙᓂ ᖃᐅᔨᓴᕐᓂᕐᒥ 


ᑕᑯᑎᑦᑎᓯᒪᔪᑦ ᐊᒥᓱᕐᔪᐊᕌᓗᐃᑦ ᑑᒑᓕᑦ ᑲᖏᖅᑐᓃᖃᑦᑕᓲᖑᒻᒪᑕ ᑲᓇᓐᓇᖓᓂ ᕿᑭᖅᑖᓘᑉ ᐊᒻᒪᓗ gulf of 


Boothia.  ᖃᐅᔨᒍᑕᐅᓯᒪᒧᑦ, ᐱᑦᑎᐊᕐᓯᒪᙱᒃᑲᓗᐊᖅᑐᑎᒃ, ᖃᐅᔨᓇᖅᑐᑦ ᐊᒥᓱᐊᓘᖃᑦᑕᕐᖓᑕ ᐆᒪᔪᑦ ᑕᒫᓂ, 


ᑲᔪᓰᓐᓇᖅᑐᒥᒃ ᐊᖑᓇᓱᑦᑕᐅᖃᑦᑕᐃᓐᓇᕈᓐᓇᖅᑐᔅᓴᐅᓪᓗᑎᒃ. ᑭᓯᐊᓂᓕ, ᐱᔾᔪᑎᒋᓪᓗᒍ ᐱᑦᑎᐊᕐᓯᒪᙱᓐᓂᖏᑦ 


ᓈᓚᐅᑦᑖᖅᑕᐅᓯᒪᔪᑦ ᐊᒻᒪᓗ ᐊᐱᖅᑯᑕᐅᓯᒪᒧᑦ ᑲᑎᙵᐅᐸᑦᑐᓄᑦ ᐋᖅᑭᓱᕐᓯᒪᔪᓄᑦ, ᐊᐅᓚᑦᑎᓂᖅ 


ᑲᒪᒋᔭᐅᔭᕆᐊᓕᒃ ᐅᔾᔨᕐᓱᕆᐊᑦᑎᐊᕐᓗᑎᒃ” (ᕆᑦᓱᑦ ᐊᓯᖏᓪᓗ, 2010). 


7. ᓇᒧᙶᕕᒋᕙᑦᑕᖏᓪᓗ ᑑᒑᓖᑦ ᓯᕕᑦᑐᕆᐊᕐᓯᒪᓪᓗᑎᒃ ᓄᓇᕗᒥ. ᑭᖑᓕᕇᑦᑐᓂᑦ ᐊᒻᒪᓗ ᓄᓇᙳᐊᑎᒍᑦ 


ᐊᔾᔨᒌᙱᓐᓂᖏᑦ ᐱᔾᔪᑎᒋᓪᓗᒋᑦ ᐊᐅᔭᒃᑯᑦ ᓇᔪᕐᐸᑦᑕᖏᑦ ᓱᓕ ᓇᓗᓇᕐᖓᑦ.  


 


ᐃᓄᐃᑦ ᑕᑯᓯᒪᔪᑦ ᑑᒑᓖᑦ ᐅᖓᓯᓐᓂᕐᓴᒨᖃᑦᑕᕐᓕᕐᓂᖏᓐᓂᒃ ᐊᓚᕐᓈᕐᔪᒻᒧᑦ. ᑑᒑᓖᓪᓗ ᐊᐅᔭᒃᑯᑦ 


ᐊᓯᖏᓐᓃᖃᑦᑕᕐᓯᒪᒍᓇᕆᓪᓗᑎᒃ. ᑑᒑᓖᑦ ᐱᐅᓯᖃᓲᖑᒻᒪᑕ ᓇᓕᐊᓐᓄᑐᐃᓐᓈᖓᓲᖑᓂᖏᓐᓂᒃ ᓅᖃᑦᑕᑎᓪᓗᒋᑦ 


ᒪᓕᑦᑐᒋᑦ ᐃᓄᐃᑦ ᖃᐅᔨᒪᔭᖏᑦ ᐊᒻᒪᓗ ᒫᓐᓇᓕᓴᐃᑦ ᖃᖓᑦᑕᖅᑎᑕᐅᓯᒪᔪᒃ ᖃᐅᔨᓴᐅᑎᒥᓃᑦ. ᑑᒑᓖᑦ ᒫᓐᓇᕋᑖᖅ 


ᑭᓯᐊᓂ ᐊᒥᓱᕈᕐᐹᓪᓕᕐᓯᒪᓪᓚᕆᒻᒪᑕ ᑰᒑᕐᔪᒻᒥ. ᐊᒥᓱᒃᑲᓐᓃᑦ ᐆᒪᔪᑦ ᑕᑯᔭᐅᖃᑦᑕᕐᓯᒪᒋᓪᓗᑎᒃ ᐊᐅᓱᐃᑦᑑᑉ 


ᖃᓂᒋᔭᖓᓂ. ᒫᓐᓇᕋᑖᖅ, ᐊᒥᓱᑦ ᖃᖓᑦᑕᖅᑎᑕᐅᓯᒪᔪᒃᑯᑦ ᖃᐅᔨᓴᐅᑎᓕᖅᑕᐅᓯᒪᒧᑦ ᐆᒪᔪᑦ ᓅᓯᒪᒻᒪᑕ ᑕᒫᙵᑦ 


ᑕᓯᐅᔭᕐᒥ ᐊᒻᒪᓗ ᑲᖏᖅᓱᒥ ᐊᕐᕌᒍᐃᑦ ᑖᒃᑯᐊ ᑐᖔᓂ ᐊᑯᓐᓂᖏᓐᓂᓪᓗ. ᑕᒪᐅᖓᔅᓴᐃᓐᓈᖃᑦᑕᕐᒪᖔᑕ ᐆᒪᔪᑦ 


ᐊᐅᔭᒃᑯᑦ ᓇᔪᖅᑕᐅᓲᓄᑦ ᖃᐅᔨᒪᓇᕋᓂ.  


 


 


 


 


ᑐᑭᓯᒋᐊᕐᕕᔅᓴᐃᑦ ᑐᑭᓯᒋᐊᕐᕕᐅᓯᒪᔪᑦ 


 


ᓄᓇᕐᔪᐊᕐᒥ ᑲᑎᒪᔩᑦ ᐆᒪᒧᓂᑦ ᓂᐅᕕᐊᔅᓴᐅᒍᓐᓃᑎᑦᑎᓲᑦ ᐃᓱᒫᓗᓇᕐᓯᓂᕋᖅᑕᐅᒐᐃᒻᒪᑕ ᐆᒪᔪᐃᑦ ᐱᕈᖅᑐᐃᓪᓗ, 1996. 


Doc. AC.13.14.1 ᑲᔪᓯᑦᑎᑦᑎᕙᓪᓕᐊᓂᖅ ᐱᖁᔨᕗᖔᕈᒻᒥᑦ Conf. 8.9. 13ᒋᓕᖅᑕᖓᓐᓂ ᑲᑎᒪᓂᖓᑦ ᐆᒪᔪᐃᑦ ᒥᔅᓵᓄᑦ 


ᑲᑎᒪᔨᕋᓛᑦ.  

ᐅᐃᒍᖓ 1 – ᐊᒥᓲᓂᖏᑕ ᓇᓚᐅᑦᑖᖅᑕᐅᓯᒪᓂᖏᑦ ᐊᒻᒪᓗ ᐊᖑᓂᒃᑕᐅᖃᑦᑕᖅᑐᑦ ᓈᓴᖅᑕᐅᓯᒪᓂᖏᑦ  


 


A. ᒪᕐᕉᒃ ᐅᑭᐅᒃᑯᑦ ᓇᔪᖅᑕᐅᓲᒃ 


ᓴᓐᓂᕈᑎᐅᑉ ᐃᒪᖓᓂ ᓇᓚᐅᑦᑖᖅᑕᐅᓯᒪᔪᑦ =  93,693   ᑑᒑᓖᑦ 


 5 ᐊᕐᕌᒍᓂᑦ ᐊᖑᓂᒃᑕᐅᓯᒪᔪᑦ (4 ᑲᑎᙵᐅᖅᑐᑦ)) =  396  ᑑᒑᓖᑦ/ ᐊᕐᕌᒍᑕᒫᑦ 


 ᐊᑐᓕᖁᔨᔾᔪᑕᐅᓯᒪᔪᖅ ᑲᑎᓪᓗᒋᑦ ᐊᖑᓂᒃᑕᐅᖃᑦᑕᕈᓐᓇᖅᑐᑦ ᐊᖑᓂᒃᑕᐅᓯᒪᔪᑦ =  


 1,123  ᑑᒑᓖᑦ/ ᐊᕐᕌᒍᑕᒫᑦ 


ᑎᑎᕋᖅᑕᐅᓯᒪᔪᑦ ᑲᑎᓪᓗᒋᑦ ᐊᖑᓂᒃᑕᐅᖃᑦᑕᕈᓐᓇᖅᑐᓂᑦ ᐊᖑᓂᒃᑕᐅᓯᒪᔪᑦ ᐳᓴᓐᑎᖏᑎᒍᑦ 


ᒥᔅᓴᐅᓴᑦᑕᐅᓯᒪᔪᑦ =   1.2%    


 


 ᐅᐊᓐᓇᖓᓂ ᑕᓯᐅᔭᕐᔪᐊᑉ ᓇᓚᐅᑦᑖᖅᑕᐅᓯᒪᔪᑦ = 12, 083  ᑑᒑᓖᑦ 


 5 ᐊᕐᕌᒍᓂᑦ ᐊᖑᓂᒃᑕᐅᓯᒪᔪᑦ =    101  ᑑᒑᓖᑦ/ ᐊᕐᕌᒍᑕᒫᑦ  


ᐊᑐᓕᖁᔨᔾᔪᑕᐅᓯᒪᔪᖅ ᑲᑎᓪᓗᒋᑦ ᐊᖑᓂᒃᑕᐅᖃᑦᑕᕈᓐᓇᖅᑐᑦ ᐊᖑᓂᒃᑕᐅᓯᒪᔪᑦ =    


 157  ᑑᒑᓖᑦ/ ᐊᕐᕌᒍᑕᒫᑦ 


ᑎᑎᕋᖅᑕᐅᓯᒪᔪᑦ ᑲᑎᓪᓗᒋᑦ ᐊᖑᓂᒃᑕᐅᖃᑦᑕᕈᓐᓇᖅᑐᓂᑦ ᐊᖑᓂᒃᑕᐅᓯᒪᔪᑦ ᐳᓴᓐᑎᖏᑎᒍᑦ 


ᒥᔅᓴᐅᓴᑦᑕᐅᓯᒪᔪᑦ  =   1.3%    


  


B. 4 ᐊᐅᔭᒃᑯᑦ ᑲᑎᙵᐅᕐᓂᐅᕙᑦᑐᑦ ᐊᒻᒪᓗ ᐅᐊᓐᓇᖓᓂ ᑕᓯᐅᔭᕐᔪᐊᑉ ᐊᒥᓲᓂᖏᑦ 


ᑰᒐᓇᔫᑉ ᕿᑭᖅᑕᖓᓂ ᓇᓚᐅᑦᑖᖅᑕᐅᓯᒪᔪᑦ =    45,358  ᑑᒑᓖᑦ 


 5 ᐊᕐᕌᒍᓂᑦ ᐊᖑᓂᒃᑕᐅᓯᒪᔪᑦ =    71   ᑑᒑᓖᑦ/ ᐊᕐᕌᒍᑕᒫᑦ 


 ᐊᑐᓕᖁᔨᔾᔪᑕᐅᓯᒪᔪᖅ ᑲᑎᓪᓗᒋᑦ ᐊᖑᓂᒃᑕᐅᖃᑦᑕᕈᓐᓇᖅᑐᑦ ᐊᖑᓂᒃᑕᐅᓯᒪᔪᑦ =   


 532  ᑑᒑᓖᑦ/ ᐊᕐᕌᒍᑕᒫᑦ 


ᑎᑎᕋᖅᑕᐅᓯᒪᔪᑦ ᑲᑎᓪᓗᒋᑦ ᐊᖑᓂᒃᑕᐅᖃᑦᑕᕈᓐᓇᖅᑐᓂᑦ ᐊᖑᓂᒃᑕᐅᓯᒪᔪᑦ ᐳᓴᓐᑎᖏᑎᒍᑦ 


ᒥᔅᓴᐅᓴᑦᑕᐅᓯᒪᔪᑦ =   1.2%    


  


 ᑲᖏᖅᓱᒥ ᓇᓚᐅᑦᑖᖅᑕᐅᓯᒪᔪᑦ =    18, 049  ᑑᒑᓖᑦ 


 5 ᐊᕐᕌᒍᓂᑦ ᐊᖑᓂᒃᑕᐅᓯᒪᔪᑦ =    129  ᑑᒑᓖᑦ/ ᐊᕐᕌᒍᑕᒫᑦ 


 ᐊᑐᓕᖁᔨᔾᔪᑕᐅᓯᒪᔪᖅ ᑲᑎᓪᓗᒋᑦ ᐊᖑᓂᒃᑕᐅᖃᑦᑕᕈᓐᓇᖅᑐᑦ ᐊᖑᓂᒃᑕᐅᓯᒪᔪᑦ =   


 233  ᑑᒑᓖᑦ/ ᐊᕐᕌᒍᑕᒫᑦ 

ᑎᑎᕋᖅᑕᐅᓯᒪᔪᑦ ᑲᑎᓪᓗᒋᑦ ᐊᖑᓂᒃᑕᐅᖃᑦᑕᕈᓐᓇᖅᑐᓂᑦ ᐊᖑᓂᒃᑕᐅᓯᒪᔪᑦ ᐳᓴᓐᑎᖏᑎᒍᑦ 


ᒥᔅᓴᐅᓴᑦᑕᐅᓯᒪᔪᑦ =   1.3%    


 


 ᑕᓯᐅᔭᕐᒥ ᓇᓚᐅᑦᑖᖅᑕᐅᓯᒪᔪᑦ =    20,211  ᑑᒑᓖᑦ 


 5 ᐊᕐᕌᒍᓂᑦ ᐊᖑᓂᒃᑕᐅᓯᒪᔪᑦ =    66  ᑑᒑᓖᑦ/ ᐊᕐᕌᒍᑕᒫᑦ 


 ᐊᑐᓕᖁᔨᔾᔪᑕᐅᓯᒪᔪᖅ ᑲᑎᓪᓗᒋᑦ ᐊᖑᓂᒃᑕᐅᖃᑦᑕᕈᓐᓇᖅᑐᑦ ᐊᖑᓂᒃᑕᐅᓯᒪᔪᑦ =    236 


 ᑑᒑᓖᑦ/ ᐊᕐᕌᒍᑕᒫᑦ 


ᑎᑎᕋᖅᑕᐅᓯᒪᔪᑦ ᑲᑎᓪᓗᒋᑦ ᐊᖑᓂᒃᑕᐅᖃᑦᑕᕈᓐᓇᖅᑐᓂᑦ ᐊᖑᓂᒃᑕᐅᓯᒪᔪᑦ ᐳᓴᓐᑎᖏᑎᒍᑦ 


ᒥᔅᓴᐅᓴᑦᑕᐅᓯᒪᔪᑦ =   1.2%    


  


ᕿᑭᖅᑖᓘᑉ ᑲᓇᓐᓇᖓᓂ ᓇᓚᐅᑦᑖᖅᑕᐅᓯᒪᔪᑦ =    10,075  ᑑᒑᓖᑦ 


 5 ᐊᕐᕌᒍᓂᑦ ᐊᖑᓂᒃᑕᐅᓯᒪᔪᑦ =    130  ᑑᒑᓖᑦ/ ᐊᕐᕌᒍᑕᒫᑦ 


 ᐊᑐᓕᖁᔨᔾᔪᑕᐅᓯᒪᔪᖅ ᑲᑎᓪᓗᒋᑦ ᐊᖑᓂᒃᑕᐅᖃᑦᑕᕈᓐᓇᖅᑐᑦ ᐊᖑᓂᒃᑕᐅᓯᒪᔪᑦ =    122 


 ᑑᒑᓖᑦ/ ᐊᕐᕌᒍᑕᒫᑦ 


ᑎᑎᕋᖅᑕᐅᓯᒪᔪᑦ ᑲᑎᓪᓗᒋᑦ ᐊᖑᓂᒃᑕᐅᖃᑦᑕᕈᓐᓇᖅᑐᓂᑦ ᐊᖑᓂᒃᑕᐅᓯᒪᔪᑦ ᐳᓴᓐᑎᖏᑎᒍᑦ 


ᒥᔅᓴᐅᓴᑦᑕᐅᓯᒪᔪᑦ =   1.2%    


  


 ᐅᐊᓐᓇᖓᓂ ᑕᓯᐅᔭᕐᔪᐊᑉ ᓇᓚᐅᑦᑖᖅᑕᐅᓯᒪᔪᑦ =    12,485  ᑑᒑᓖᑦ 


5 ᐊᕐᕌᒍᓂᑦ ᐊᖑᓂᒃᑕᐅᓯᒪᔪᑦ =    101  ᑑᒑᓖᑦ/ ᐊᕐᕌᒍᑕᒫᑦ 


ᐊᑐᓕᖁᔨᔾᔪᑕᐅᓯᒪᔪᖅ ᑲᑎᓪᓗᒋᑦ ᐊᖑᓂᒃᑕᐅᖃᑦᑕᕈᓐᓇᖅᑐᑦ ᐊᖑᓂᒃᑕᐅᓯᒪᔪᑦ =    157 


 ᑑᒑᓖᑦ/ ᐊᕐᕌᒍᑕᒫᑦ 


 


ᑎᑎᕋᖅᑕᐅᓯᒪᔪᑦ ᑲᑎᓪᓗᒋᑦ ᐊᖑᓂᒃᑕᐅᖃᑦᑕᕈᓐᓇᖅᑐᓂᑦ ᐊᖑᓂᒃᑕᐅᓯᒪᔪᑦ ᐳᓴᓐᑎᖏᑎᒍᑦ 


ᒥᔅᓴᐅᓴᑦᑕᐅᓯᒪᔪᑦ  =   1.3 

ᑐᓂᔭᑦ ᐅᕗᖓ 


ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
 


ᐃᒪᐃᑦᑐᒧᑦ 


 


ᑐᓴᕋᑦᓴᑦ:  X      ᐃᓱᒪᓕᐅᕈᑎᑦᓴᑦ: 


 


ᐃᓄᐃᑦ ᖃᐅᔨᒪᔭᑐᖃᖏᑦ ᐊᓪᓚᖖᒍᐊᓂᒃ ᐊᐱᖅᓱᕈᑏᑦ 


 


ᖃᓄᐃᓯᒪᓂᖓ:  ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (ᐆᒪᔪᓕᕆᔨᕐᔪᐊᑦ ᐅᕝᕙᓘᓐᓃᑦ ᑲᑎᒪᔩᑦ) ᑭᖑᓪᓕᕐᐹᒥᒃ 


ᑲᑎᒪᑎᓪᓗᒋᑦ ᐃᖃᓗᒃᑑᑦᑎᐊᖅᒥ ᔫᓂ 2016, ᐃᒪᕐᒥᐅᑕᓕᕆᔩᑦ ᑲᓇᑕᒥ ᑐᓂᓯᓚᐅᕐᒪᑕ ᖃᐅᔨᔭᒥᓂᒃ ᖃᐅᔨᓴᕐᓂᕐᒥᒃ 


ᑲᒪᒋᔭᑦ ᐊᓪᓚᖖᒍᐊᓂᒃ ᓴᓐᓂᕈᑎᐅᑉ ᐃᒪᖓᓂ ᐱᑕᖃᕐᑐᓂᒃ.  ᐃᒪᕐᒥᐅᑕᓕᕆᔩᑦ ᑲᓇᑕᒥ ᑐᑦᓯᕋᕐᓯᒪᔪᑦ ᐆᒪᔪᓕᕆᔨᕐᔪᐊᑦ 


ᐃᓱᒪᓕᐅᕈᑎᖓᓂᒃ ᐊᒥᓱᕈᕆᐊᕐᓗᒋᑦ ᐱᔭᑦᓴᑦ ᐱᖓᓱᐃᓂ ᐊᐅᓚᑦᓯᒡᕕᐅᔪᓂ (ᑰᒐᓇᔫᑉ ᐃᒪᖓ, ᑲᖏᕐᖢᒃ, ᐊᒻᒪᓗ 


ᑲᓇᓐᓇᖓᓂ ᕿᑭᖅᑖᓘᑉ) ᐊᒻᒪᓗ ᐃᓄᐃᓴᓪᓕᒋᐊᕐᓗᒋᑦ ᐊᑕᐅᓯᕐᒥ ᐊᐅᓚᑦᓯᒡᕕᐅᔪᒥ (ᑲᖏᕐᖢᐊᕐᔪᒃ). 


 


ᔪᓚᐃ 2016ᒥ, ᐆᒪᔪᓕᕆᔨᕐᔪᐊᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐋᕿᑦᓱᐃᔨ ᐱᓕᕆᖃᑎᖃᓚᐅᕐᑐᖅ ᑎᓴᒪᓂᒃ 


ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᓐᓂᒃ ᑲᓇᓐᓇᖓᓂ ᕿᑭᖅᑖᓘᑉ - ᐃᒃᐱᐊᕐᔪᒃ, ᒥᑦᑎᒪᑕᓕᒃ, ᑲᖏᕐᑐᒑᐱᒃ 


ᐊᒻᒪᓗ ᕿᑭᖅᑕᕐᔪᐊᖅ - ᓄᐊᑦᑐᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᓪᓚᖖᒍᐊᓂᒃ.  ᐆᒪᔪᓕᕆᔨᕐᔪᐊᑦ ᐋᕿᑦᓱᐃᓚᐅᕐᒥᔪᑦ 


ᐅᕘᓇ ᕿᑭᖅᑖᓗᒃᒥ ᐆᒪᔪᓕᕆᔩᑦ ᑲᑎᒪᔨᖏᑦ ᐊᒻᒪᓗ ᐊᓚᒃᑲᐃᓪᓗᑎᒃ ᐱᔨᑦᓯᓂᕐᒧᑦ ᐊᖏᖃᑎᒌᒍᒻᒥᒃ ᑲᒪᒋᓪᓗᒋᑦ 


ᑮᓇᐅᔭᓕᕆᓃᑦ ᑕᒪᑦᓱᒧᖓ ᐱᒻᒪᕆᐅᔪᒧᑦ ᓄᐊᑦᓯᓂᕐᒧᑦ ᐃᓄᐃᑦ ᖃᔨᐅᒪᔭᑐᖃᖏᓐᓂᒃ ᐊᓪᓚᖖᒍᐊᓂᒃ.  ᐊᐅᒡᒍᔅᑎᒥ, 


ᐆᒪᔪᓕᕆᔨᕐᔪᐊᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐋᕿᑦᓱᐃᔨ ᓂᐅᒡᕈᓚᐅᕐᑐᖅ ᕿᑭᖅᑕᕐᔪᐊᖅᒧᑦ ᑲᒪᒋᓪᓗᒋᑦ ᐊᐱᖅᓱᕐᓃᑦ 


10ᓂᒃ ᐃᓄᓐᓂᒃ, ᐊᒡᕌᒍᖃᕐᑐᑦ ᐱᒋᐊᕐᑐᑎᒃ 30ᒥᒃ ᐅᕗᖓ 70ᒧᑦ ᐊᒡᕌᒍᓖᑦ.  ᑲᖏᕐᑐᒑᐱᒃᒥ ᐊᒻᒪᓗ ᒥᑦᑎᒪᑕᓕᒃᒥ 


ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᐃᖅᑲᓇᐃᔭᕐᑎᑦᓯᓚᐅᕐᑐᑦ ᓄᓇᖓᓐᓂ ᐊᐱᖅᓱᕐᑎᒥᒃ ᑲᒪᓪᓗᑎᒃ ᓇᒻᒥᓂᖅ 


ᐊᐱᖅᓱᓂᕐᓂᒃ.  ᐃᒃᐱᐊᕐᔪᒃᒥ ᐅᒡᒍᐊᓇᕐᒪᑦ ᐱᖃᑕᐅᓚᐅᖏᑦᑐᑦ ᑕᐃᑦᓱᒪᓂ ᐱᔾᔪᑕᐅᓪᓗᑎᒃ ᓂᕆᐅᓇᖏᑦᑐᑦ ᐊᓚᒃᑲᕐᑐᑦ. 


 


ᐊᐱᖅᑯᑏᑦ ᐊᔾᔨᒌᓚᐅᕐᑐᑦ ᐊᑐᕐᑕᑦ ᕿᑭᖅᑕᕐᔪᐊᖅᒥ, ᑲᖏᕐᑐᒑᐱᒃᒥ ᐊᒻᒪᓗ ᒥᑦᑎᒪᑕᓕᒃᒥ.  ᐊᐱᖅᑯᑏᑦ 


ᑲᒪᓂᐅᓗᐊᓚᐅᕐᑐᑦ ᐊᕙᑖᓂᒃ, ᓲᕐᓗ ᐊᓯᔾᔨᕈᑏᑦ ᓯᑯᒧᑦ, ᐃᖏᒡᕋᕙᓐᓂᖏᓐᓄᑦ ᐊᓪᓚᖖᒍᐊᑦ, ᐊᓯᔾᔨᕈᑏᑦ 


ᐃᓕᖅᑯᓯᖏᓐᓄᑦ ᐊᓪᓚᖖᒍᐊᑦ, ᓇᒥ ᐃᕐᓂᐅᐸᒻᒪᖔᑕ, ᐅᑭᐅᕐᓯᐅᐸᒻᒪᖔᑕ, ᐊᓯᔾᔨᕈᑏᑦ ᐱᑕᖃᕐᑐᓄᑦ, ᐊᓯᔾᔨᕈᑏᑦ 


ᐊᓂᒍᕐᑐᓂ ᖁᓕᓂ ᐊᒡᕌᒍᓂ, ᐊᓯᔾᔨᕈᑏᑦ ᖃᓄᐃᑦᑑᕙᓐᓂᖏᓐᓄᑦ ᐊᑕᐅᓯᕐᓃᖔᕐᑐᑦ, ᐊᒻᒪᓗ ᐊᔾᔨᒌᖖᒋᒍᑎᖏᑦ 


ᑕᐅᑦᑐᖏᑕ.  ᐃᓘᓐᓇᑎᒃ ᐊᐱᖅᑯᑏᑦ ᑭᐅᔭᐅᓚᐅᕐᑐᑦ. 


 


ᐊᒥᓲᓂᕐᓴᑦ ᐊᐱᖅᓱᕐᑕᑦ ᐅᖃᓚᐅᕐᑐᑦ ᐃᒫᒃ ᐊᓪᓚᖖᒍᐊᑦ ᐃᓄᐃᓴᓪᓕᕙᓪᓕᐊᖏᒻᒪᑕ ᐊᒻᒪᓗ ᐱᔾᔪᑎᖃᕐᓂᕋᕐᑐᒍ ᑕᒪᓐᓇ 


ᑕᑯᔭᐅᕙᓐᓂᖏᓐᓄᑦ ᐃᓅᖃᑖᑦ ᖃᖓᑐᐃᓐᓇᒃᑯᑦ ᐊᒡᕌᒍᒥ.  ᕿᑭᖅᑕᕐᔪᐊᖅᒥ ᐊᐱᖅᓱᕐᑕᑦ ᐅᖃᐃᓐᓇᓚᐅᕐᑐᑦ ᐃᒫᒃ 


ᐊᓪᓚᖖᒍᐊᑦ ᐅᐸᑉᐸᒻᒪᑕ ᐊᕐᕚᖅᑐᖅᒧᑦ.  ᐊᐱᖅᓱᕐᑕᑦ ᐅᖃᓚᐅᕐᒻᒥᔪᑦ ᐃᒫᒃ ᒥᑭᔫᑏᑦ ᐃᓅᕙᒻᒪᑕ ᐊᕐᕚᖅᑑᖅᒥ.  ᑕᒪᓐᓇ 


ᐃᓚᖓ ᐊᖅᕚᖅᑑᑉ ᐊᖑᓇᓱᒃᐸᑦᑐᑦ ᐊᓪᓚᖖᒍᐊᓂᒃ ᐅᐱᕐᖔᒃᑯᑦ ᐊᒻᒪᓗ ᐊᐅᔭᒃᑯᑦ.  ᐊᐱᖅᓱᕐᑕᑦ ᐃᓱᒪᔪᑦ ᐃᒫᒃ 


ᐊᓪᓚᖖᒍᐊᑦ ᑕᒫᓃᑉᐸᒋᐊᖏᑕ ᐅᐱᕐᖓᑦᓵᒥᒃ ᐅᑭᐊᑦᓵᒧᑦ.  ᐅᖃᐃᓐᓇᓚᐅᕐᑐᑦ ᐃᒫᒃ ᐊᕐᕖᑦ ᐊᒥᓱᕈᕐᐸᓪᓕᐊᒥᒻᒪᑕ 


ᐊᒡᕌᒍᑕᒫᑦ, ᐊᔾᔨᒐᓚᖓᓂ ᐱᐅᓯᓖᑦ ᐊᓪᓚᖖᒍᐊᑎᑐᑦ. 


 


ᐊᐱᖅᓱᕐᑕᑦ ᐅᖃᓚᐅᕐᒥᔪᑦ ᐊᓯᔾᔨᖁᑎᓂᒃ ᓯᑰᑉ ᐱᐅᓯᖓᓄᑦ, ᐱᓗᐊᕐᑐᒥᒃ ᓯᑯ ᓵᓪᓕᕙᓪᓕᕐᓯᒪᓕᕐᒪᑦ ᖃᓂᒋᔭᖓᓂ 


ᓄᓇᖏᑕ.  ᐅᖃᕐᑐᖃᓚᐅᕐᑐᖅ ᓵᓪᓕᕙᓪᓕᕐᓯᒪᓂᖏᑦ ᖃᐅᔨᔭᐅᔪᑦ ᐱᔾᔪᑕᐅᑐᐃᓐᓇᕆᐊᖃᕆᐊᖏᑦ ᐊᓯᔾᔨᕐᓂᖏᓐᓄᑦ 


ᐊᓪᓚᖖᒍᐊᑦ ᓇᒦᓐᓂᖏᑕ, ᐱᓗᐊᕐᑐᒥᒃ ᐊᓪᓚᖖᒍᐊᑦ ᖃᓂᒋᔭᖓᓃᑉᐸᒻᒪᑕ ᓄᓇᓖᑦ ᐊᑯᓂᐅᓂᕐᓴᖅ ᓯᕗᕐᖓᒍᑦ 


ᐊᐅᓪᓚᖏᓐᓂᕐᒥᓂ ᐅᑭᐅᕐᓯᐅᕐᕕᒃᒥᓄᑦ. 


 


ᐊᐱᖅᓱᕐᑕᑦ ᐅᖃᓚᐅᕐᒥᔪᑦ ᐃᒫᒃ ᐊᓪᓚᖖᒍᐊᑦ ᐅᑭᐅᕐᓯᐅᕐᐸᒋᐊᖏᑦ ᐃᒪᐅᖏᓐᓇᕐᑐᒥ ᐊᑯᕐᖓᓂ ᕿᑭᖅᑖᓘᑉ ᐊᒻᒪᓗ 


ᑲᓛᖠᑦ ᓄᓈᑕ, ᐱᖓᓱᐃᓂ ᓇᓗᓇᐃᕐᑕᓂ ᓇᓕᖏᑦ. 

ᑎᑎᕋᕐᑕᖏᑦ ᐆᒪ:  ᓰᓚ ᐅᓛᔪ, ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐋᕿᑦᓱᐃᔨ 


ᐅᓪᓗᖓ:  ᓅᕕᒻᐱᕆ 10, 2016 

ᓰᑏᕝᕙ 17, 2016 


ᒥᑦᑎᒪᑕᓕᒃ ᑑᒑᓖᑦ ᐃᓄᐃᑦ ᖃᐅᔨᒪᔭᑐᖃᖏᑦ 


 


ᑭᓇᐅᒻᒪᖔᖅᐱᑦ ᐊᒻᒪᓗ ᓇᒥᕐᒥᐅᑕᐅᖕᒪᖔᖅᐱᑦ ᐱᒋᐊᕈᑎᒋᓗᒍ 


ᐅᕙᖓ ᓯᐊᑎ ᑕᒑᖅ ᒥᑦᑎᒪᑕᓕᖕᒥᐅᑕᐅᔪᖓ ᒥᑦᑎᒪᑕᓕᖕᒥᐅᑕᐅᖏᓐᓇᐅᔭᓕᖅᑐᖓ ᑕᐃᒪᓐᓇᑦ 1960ᒥ 


ᑕᕝᕗᖓ ᓅᓚᐅᖅᓯᒪᒐᑦᑕ ᓄᓇᓕᕋᓛᖑᕙᓚᐅᖅᑐᑕ ᓯᕗᓪᓕᕐᒥ, ᒫᓐᓇ ᒥᑦᑎᒪᑕᓕᖕᒥᐅᑕᓪᓚᕆᐅᓕᖅᑐᒍᑦ 


ᑕᒪᓐᓇ ᒥᑦᑎᒪᑕᓕᐅᑉ ᖃᓂᒋᔭᖓ, ᐅᔾᔨᕆᔭᖃᖅᓯᒪᕖᑦ ᓯᑯᖃᑦᑕᕐᓂᕆᔭᖓ ᐊᒻᒪ ᑐᕙᐅᓂᕋᖃᑦᑕᖅᑕᕗᑦ 


ᒫᓐᓇᐅᓕᖅᑐᖅ ᐊᒻᒪ ᑕᐃᔅᓱᒪᓂᐅᓚᐅᖅᑐᒥᒃ 


ᓯᐊᑎ: ᐄ, ᑕᐃᔅᓱᒪᓂᐅᓚᐅᖅᑐᕐᓕ ᓂᒡᓚᓱᖕᓂᖅᓴᒡᓛᓘᕙᓚᐅᕐᒪᑦ ᖃᐅᔨᕙᒡᓕᐊᓂᕋᓕ ᒪᓕᒃᖢᒍ 


ᓂᒡᓚᓱᒃᑐᐊᓘᕙᓚᐅᖅᑐᖅ ᓯᑯ ᐃᔾᔪᓂᖅᓵᓘᕙᓚᐅᖅᑐᖅ ᐅᑭᐅᒃᑯᑦ ᒫᓐᓇᓕ ᓵᓐᓂᖅᓴᑯᓘᖃᑦᑕᓕᖅᑐᖅ 


ᓯᑯᓇᓵᖃᑦᑕᕐᓂᖅᓴᐅᓕᖅᖢᓂᓗ 


ᐃᔾᔪᓂᖅᓴᐅᕙᓚᐅᖅᓯᒪᔫᒐᓗᐊᕐᓕ ᑕᒪᓐᓇ ᓯᑯ ᑐᕙᐅᓂᖅᓴᐅᓪᓗᓂ? 


ᓯᐊᑎ: ᐄᕌᓗᒃ ᐃᔾᔪᓂᖅᓵᓘᕙᓚᐅᖅᑐᖅ ᑕᐃᔅᓱᒪᓂ, ᐃᔾᔪᓂᖅᓴᓪᓚᑦᑖᕌᓘᕙᓚᐅᖅᑐᖅ ᓯᑯᐊ, ᐊᒻᒪᓗ 


ᐊᕿᑦᑐᐊᓘᙱᖦᖢᓂ ᓯᑯᓪᓚᑦᑖᖑᓪᓗᓂᓕ ᑕᐃᒪᐃᓕᖓᕙᓚᐅᖅᑐᖅ 


ᒪᑯᐊ ᕿᓚᓗᒐᐃᑦ ᐃᖏᕐᕋᓂᕆᖃᑦᑕᖅᑕᖏᑦ ᐅᔾᔨᕆᓯᒪᕕᒋᑦ ᐊᓯᔾᔾᔨᖅᐹᓪᓕᖅᓯᒪᓕᕐᒪᖔᑕ? 


ᐅᔾᔨᕆᓯᒪᖅᑰᔨᖃᑦᑕᓕᕐᒥᔭᒃᑲᓕ ᒫᓐᓇ, ᒫᓐᓇᕈᔫᓕᖅᑐᖅ ᓲᕐᓗ ᕿᓚᓗᒐᕗᑦ ᒫᓂ 


ᑭᖑᕙᕆᐊᖅᓯᒪᔪᐊᓘᖅᑰᔨᖃᑦᑕᓕᕐᒪᑕ ᓲᕐᓗ ᐅᓇ ᒥᑦᑎᒪᑕᓕᒃ ᕿᓚᓗᒐᓕᐊᓘᖃᑦᑕᓚᐅᕐᒪᑦ 


ᐊᖅᑯᓵᖅᑕᐅᒐᔪᒃᖢᓂᓗ ᑕᐅᓄᖓᐅᓕᕌᖓᑕ ᐊᒻᒪᓗ ᑲᖏᕙᓕᕌᖓᑕ ᒫᓐᓇ ᐊᖅᑯᓵᙱᓂᖅᓴᐅᖃᑦᑕᕐᓂᖏᑦ 


ᐅᔾᔨᕆᖃᑦᑕᓕᕐᒥᔭᒃᑲ 


ᑕᒪᒃᑯ ᐃᖏᕐᕋᓂᕆᖃᑦᑕᖅᑕᖏᑦ ᑕᒪᐅᙵᓕᓵᖅᑎᓪᓗᒋᑦ ᒥᑦᑎᒪᑕᓕᐅᑉ ᖃᓂᒋᔮᓄᑦ ᐊᓯᔾᔨᖅᓯᒪᓂᕆᔭᖓ 


ᐅᔾᔨᕐᒪᖅᓯᔫᖅ? 


ᓯᐊᑎ: ᐄ, ᐅᔾᔨᕐᓇᖅᓯᓪᓚᕆᒃᑐᖅ ᐊᓯᔾᔨᖅᓯᒪᓪᓚᑦᑖᓕᖅᑐᖅ ᐅᖃᕋᑖᕋᒪ ᐊᖅᑯᓵᖃᑦᑕᓚᐅᕋᓗᐊᕐᒪᑕ 


ᒥᑦᑎᒪᑕᓕᖕᒧᑦ ᑕᒡᕗᖓ ᐊᖅᑯᓵᓗᐊᖃᑦᑕᖏᓐᓂᖅᓵᓘᓕᕐᒪᑕ ᑕᒃᐸᐅᖓ ᓂᕿᒃᓴᓕᖕᒧᐊᕋᓱᓕᕌᖓᒥᒃ ᐊᒻᒪᓗ 


ᕿᑐᕐᖏᐅᕆᐊᖅᑐᕋᓱᓕᕌᖓᒥᒃ 


ᑕᒪᒃᑯᐊ ᒥᑦᑎᒪᑕᓕᖕᒥᐅᑦ ᐊᖑᓇᓱᓐᓂᕆᖃᑦᑕᖅᑕᖏᑦ ᕿᓚᓗᒐᕐᓄᑦ, ᑕᒪᓐᓇ 


ᐊᓯᔾᔨᖅᓯᒪᖃᓯᐅᑐᖅᑰᔨᓕᕆᕙ? 


ᓯᐊᑎ: ᑕᒪᓐᓇ ᐊᖑᓇᓱᓐᓂᕆᖃᑦᑕᖅᑕᕗᑦ ᐊᓯᔾᔨᖅᓯᒪᖅᑰᔨᓕᕐᒥᔪᖅ ᓲᕐᓗ ᑕᑉᐸᐅᖓᐃᓐᓈᓗᒃ 


ᕿᓚᓗᒃᑭᐊᖃᑦᑕᓕᕋᑦᑕ ᒪᓐᓇ ᐊᖅᑯᓵᖃᑦᑕᖅᑕᐅᓗᐊᙱᓐᓂᕆᓕᖅᑕᖓ ᐱᔾᔪᑎᒋᓪᓗᒍ 


ᓇᒧᓕᑭᐊᖅ ᑕᒪᒃᑯᐊ ᕿᓚᓗᒐᐃᑦ ᐃᕐᓂᐅᕆᐊᖅᑐᓲᖑᒻᒪᑕ? 

ᓯᐊᑎ: ᖃᐅᔨᒪᔭᒃᑯᓪᓕ ᑕᐃᒪᙵᑦ ᖃᐅᔨᓚᐅᕋᒪ ᑕᑉᐸᐅᖓ ᖁᕐᓗᖅᑐᖅ ᕿᙳᐊ ᑕᒃᐸᖕᓇ ᑲᖏᕐᖢᐊᕐᔪᒃ 


ᑕᑉᐸᒃᑯᐊ ᑕᒃᐸᐅᖓ ᐃᕐᓂᐅᕋᖅᑐᐃᓇᖅᑰᔨᖃᑦᑕᖅᑐᑦ ᑕᐃᒪᙵᑦ ᖃᐅᔨᒪᓕᓚᐅᕋᒪ 


ᑕᐃᒪᓐᓇᐃᖅᑰᔨᖃᑦᑕᖅᑐᖅ ᓱᓕ 


ᓲᖃᐃᒻᒫ ᐊᖑᓇᓱᒡᕕᐅᕙᒃᑭᓪᓗᑎᒃ ᑕᒪᒃᑯᐊ ᑕᒃᐹᓂ ᐃᕐᓂᐅᕆᐊᖅᑐᕐᕕᒋᓯᒪᔭᖓᑕ ᖃᓂᒋᔮᓂ? 


ᓯᐊᑎ: ᐄᑦᑎᐊᖅ ᑕᐃᒪᐃᖑᔭᐃᓐᓇᖅᑐᖅ ᐊᖕᒪᒃᑕᐅᖅ ᒫᓐᓇᐅᔪᖅ ᑕᐅᑐᒃᑐᖃᖃᑦᑕᕐᒥᔪᕐᓘᓐᓃᑦ 


ᐊᖑᓇᓱᒃᑐᓂᒃ ᐃᕐᓂᐅᖅᑐᓂᒃ ᑕᒃᐹᓂ ᐊᐅᔭᒃᑯᑦ ᑕᒃᐸᖕᓇ ᐃᕐᓂᐅᕐᕕᐅᓪᓚᕆᒃᑐᐊᓘᖃᑦᑕᕐᒪᑦ 


ᓇᒧᓪᓕᑭᐊᖅ ᒪᑯᐊ ᕿᓚᓗᒐᐃᑦ ᖃᐅᔨᒪᒋᕕᒋᑦᑕᐅᖅ? 


ᓯᐊᑎ: ᑕᒪᓐᓇᓕ ᓇᓗᓇᓗᐊᖅᑰᔨᙱᑦᑑᒐᓗᐊᖅ ᑕᐅᕗᖓ ᐃᒪᐅᖑᔭᐃᓐᓇᕐᓂᖓᑕ ᐱᖓᓄᑦ ᐊᑯᑭᑦᑐᓪᓗ 


ᒪᑐᒪᓗ ᐃᓚᖓᓂ ᐊᖕᒪ ᐸᖕᓂᖅᑑᑉ ᑕᐅᕙᓂ ᓄᕗᐊᓗᐊᑕ ᓵᖓᓂ ᐃᒪᐅᖏᓐᓇᐅᔭᕐᓂᖓᓂᒃ 


ᑕᒫᓃᖅᑰᔩᓇᐅᔭᓲᑦ 


ᒪᑯᐊᓕᑭᐊᖅ ᐊᕐᕌᒍᑕᒫᑦ ᐅᓄᕐᓂᕆᕙᑦᑕᖏᑦ ᐊᓯᔾᔨᖅᓯᒪᖅᑰᔨᓕᖅᐸᑦ ᕿᓚᓗᒐᐃᑦ? 


ᓯᐊᑎ: ᑕᐃᔅᓱᒪᓂᐅᔪᔪᖅ ᕿᓚᓗᒐᓕᐊᓘᕙᓚᐅᕐᒪᑦ ᓲᕐᓗ ᓄᓇᓕᕋᓛᖑᖃᑦᑕᖅᑎᓪᓗᑕ ᐊᕙᓂ ᓇᓪᓗᐊᓂ 


ᓲᕐᓗ ᕿᓚᓗᒐᓕᐊᓘᖃᑦᑕᓚᐅᖅᓯᒪᖕᒪᑦ ᐃᑲᕐᕋᒐᓵᓗᐃᑦ ᑕᐅᓄᙵᕙᓚᐅᖅᓯᒪᔪᐃᑦ ᓱᓕ ᒫᓐᓇ 


ᑕᐃᒪᐃᖃᑦᑕᖅᑐᑦ ᑲᑎᒡᔫᒥᓯᒪᔭᕋᖓᒥᒃ ᑭᓯᐊᓂ ᓇᓗᓇᙱᑦᑎᐊᓕᕐᒪᑦ ᒫᓐᓇ ᐊᕕᐅᕋᖅᓯᒪᔪᐊᓘᓕᕐᒪᑕ 


ᐊᕗᖓᓗ ᑲᖏᖅᖦᒑᐱᐅᑉ ᒥᒃᓵᓂ ᑲᖏᖅᖢᖕᓃᑦᑕᐅᓘᖃᑦᑕᕐᖤᓕᖅᐳᑦ ᐊᒻᒪ ᐹᓂ ᐃᖃᓗᖕᓂ, 


ᐊᐅᓚᑦᑎᕕᖕᒥ, ᖁᕐᓗᖅᑐᒥ ᑲᑎᙵᒡᔫᒥᓕᕌᖓᒥ ᓱᓕ ᕿᓚᓗᒐᐃᑦ ᐅᓄᖅᑐᐊᓗᐃᑦ ᓇᓗᓇᙱᑦᑐᑦ 


ᐊᕐᕌᒍᑦ ᖁᓖᑦ ᑕᐅᑐᙳᐊᕐᓗᒍ ᑕᒪᓐᓇ ᐊᓯᔾᔨᖅᓯᒪᓪᓚᕆᓕᖅᑑᖅ? 


ᓯᐊᑎ: ᑕᐃᓱᒪᙵᓂᑦ ᐄ, ᐊᓯᔾᔨᖅᓯᒪᓪᓚᕆᓕᖅᑐᖅ 


ᑕᒪᒃᑯᐊ ᒥᑦᑎᒪᑕᓕᐅᑉ ᖃᓂᒋᔮᓄᐊᓕᕌᖓᒥᒃ ᐅᓪᓗᒥᐅᓕᖅᑐᖅ ᑲᑎᙵᔪᐊᓘᖅᑰᔨᓲᖑᕚᑦ ᐅᕝᕙᓘᓐᓃᑦ 


ᐊᕕᒃᑐᖅᓯᒪᐅᔭᖅᑐᑎᒃ ᑕᒪᐅᙵᖃᑦᑕᖅᐸᑦ? 


ᓯᐊᑎ: ᐊᕕᒃᑐᖅᓯᒪᐅᔭᖅᑰᔨᖃᑦᑕᖅᑐᑦ ᑕᐃᒃᓱᒪᓂᐅᔪᖅ ᑎᒡᒐᐅᑎᐊᓗᐃᑦ ᓯᕗᓪᓕᐅᖅᑰᔨᖃᑦᑕᓚᐅᖅᓯᒪᖕᒪᑕ 


ᑕᒃᐸᐅᖓ ᐃᓂᒋᓂᐊᖅᑕᒥᖕᓅᓕᕌᖓᒥᒃ ᒫᓐᓇ ᐊᖅᑯᓵᖃᑦᑕᓗᐊᙱᓐᓂᖏᓐᓄᑦ ᒪᓕᒃᑐᒍ 


ᑎᕿᑐᖃᐅᑎᐊᓗᐃᑦ ᑕᑯᓂᖅᓴᐅᖃᑦᑕᖅᑰᔨᓕᖅᑐᒍᑦ ᒫᓐᓇᐅᔪᖅ 


ᐅᑭᐊᒃᓵᒃᑯᓪᓕᑭᐊᖅ ᑕᒫᓂ ᕿᒪᕉᑎᓕᕌᖓᒥᒃ ᑲᑎᙵᔪᐊᓘᖅᑰᔨᓲᖑᕚᑦ ᐅᕝᕙᓘᖕᓃᑦ 


ᐊᕕᒃᑐᖅᓯᒪᐅᔭᖅᑐᑎᒃ ᓱᓕ? 


ᓯᐊᑎ: ᒫᓐᓇᐅᓕᖅᑐᕐᓕ ᓲᕐᓗ ᐊᕐᕌᓂᖃᐃ ᐱᒋᐊᕐᖢᒍ ᐅᖓᓕᐊᓂᓗ ᒫᓂ ᕿᓚᓗᒐᕆᖃᑦᑕᙱᑕᑦᑎᓐᓂ 


ᕿᓚᓗᒐᖃᖃᑦᑕᓕᓚᐅᕐᒥᒐᑦᑕ ᐊᕙᓂ ᓲᕐᓗ ᐊᐅᓱᐃᑦᑐᒥᐅᑦ ᑕᓪᓗᕈᑎᕈᔪᖕᓂ ᕿᓚᓗᒐᐅᖃᑦᑕᖅᑐᑦ ᑕᐃᒃᑯᐊ 


ᑕᒪᐅᙵᖅᓯᒪᔪᐊᓘᓚᐅᑲᓕᓚᐅᕐᒥᔪᑦ ᐊᕐᕌᓂᐅᔪᖅ ᒪᓐᓇ ᑕᐃᒪᐃᓕᖓᖃᑦᑕᖅᑐᑦ 


ᑕᒪᒃᑯᐊ ᐅᖃᐅᓯᕆᒐᕕᒋᑦ ᑕᓪᓗᕈᑎᐅᑉ ᕿᓚᓗᒐᖏᓪᓗ ᒫᓂᓗ ᒥᑦᑎᒪᑕᓕᐅᑉ ᕿᓚᓗᒐᖏᑦ 


ᐊᐅᓚᓂᕆᖃᑦᑕᖅᑕᖏᑦ ᐊᔾᔨᒌᙱᒻᒥᔪᑦᑕᐅᖅ? 

ᓯᐊᑎ: ᐄ, ᐊᔾᔨᒌᙱᑦᑐᐊᓗᐃᑦ, ᑕᐅᓇᓃᑦᑐᑦ ᐱᓕᕆᐊᖑᓕᒪᙱᓂᕐᒧᓪᓗᑭᐊᖅ 


ᐋᓪᓚᙳᓴᕋᐃᓲᖏᓕᖅᓴᓪᓚᑯᓘᒻᒪᑕ ᐱᓕᕆᐊᕆᓇᓱᒃᑐᒋᑦ ᒫᓂᓕ ᓱᖏᐅᑎᓯᒪᕈᔪᖕᓂᖏᓐᓄᑦ 


ᐋᕐᓗᒃᑕᖃᙱᑎᓪᓗᒍ ᐊᔪᕐᓇᕈᔪᒃᑐᐊᓘᖃᑦᑕᕐᒪᑕ 


ᐊᐱᖅᑯᑎᒋᙱᑕᓐᓂᒃ ᐅᖃᐅᓯᕆᙱᑕᖕᓂᒡᓘᓐᓃᑦ ᕿᓚᓗᒐᐃᑦ ᒥᒃᓵᓐᓄᑦ ᐅᖃᐅᓯᒃᓴᖃᒃᑲᓐᓂᖅᐲᑦ? 


ᓯᐊᑎ: ᐅᖃᐅᓯᒃᓴᖃᓗᐊᙱᒃᑲᓗᐊᖅᑐᖓ ᐅᖃᕈᒪᑐᐃᓐᓇᖅᑐᖓ ᒫᓐᓇᓕᒃᑕᐅᖅ ᐅᔾᔨᕐᒪᖃᑦᑕᓕᕐᒥᖕᒪᑦ 


ᕿᓚᓗᒃᑲᑦ ᐃᒪᓐᓇ ᐅᔾᔨᕐᒪᖅᑰᔨᔪᖅ ᓯᒃᑯᔾᔨᖃᑦᑕᖅᓯᒪᓕᕋᑦᑕ ᑕᒫᓂ ᒪᕐᕈᐃᖅᓱᖅᑐᑕ ᑕᒫᓂ ᒥᑦᑎᒪᑕᓕᖕᒥ 


ᐅᓇ ᐅᔾᔨᕐᒪᖅᑰᔨᖃᑦᑕᓕᕐᒥᖕᒪᑦ ᕿᓚᓗᒃᑲᑦ ᑕᑉᐹᓃᔅᓲᔭᑐᖃᓗᐊᕌᓗᖕᓂᖏᓐᓄᑦ ᖅᓇᐅᐃᒻᒪᒃᑭᐊᖅ 


ᐅᔾᔨᕐᒪᖅᑰᔨᔪᖅ ᐅᒥᐊᕐᔪᐊᕐᓄᓪᓗᑭᐊᖅ ᐅᕝᕙᓗᑭᐊᖅ ᐋᕐᓗᖕᓄᑦ ᑕᐃᒪᐃᖕᓂᖓᓄᑦ ᐅᔾᔨᕐᓇᖅᑰᔨᓂᖓᓄᑦ 


ᐊᑖᕐᓇᓵᖅᑐᐊᓘᖃᑦᑕᓕᕐᒪᑕ ᓱᓕ ᒫᓐᓇᐅᔪᖅ ᐅᑭᐊᒃᓵᖑᓕᖅᐳᖅ ᓱᓕ ᑕᐃᒪ ᑕᒃᐹᓃᑦᑐᐊᓘᓂᕋᖅᑕᐅᕗᑦ 


ᑕᒃᐸᐅᙵᐅᓂᕋᖅᑕᐅᔪᑦ ᓱᓕ ᑖᓐᓇ ᐅᔾᔨᕐᓇᓗᐊᕈᑎᒋᒃᑲᓐᓂᕐᒥᔭᖓ 


ᑖᓐᓇ ᐅᖃᐅᓯᕆᕋᑖᕋᕕᐅᒃ ᓯᒃᑯᔾᔨᓂᐅᑉ ᒥᒃᓵᓄᑦ ᑕᒪᓐᓇ ᑐᓴᐅᒪᓇᕐᒪᑦ ᐊᑯᑭᑦᑐᒥᐅᑦ 


ᓯᒐᖅᑎᑦᑎᖃᑦᑕᕐᓂᖏᓐᓄᑦ ᑕᒪᓐᓇ ᑕᒫᓃᔅᓲᔭᕈᑕᐅᑐᐃᓐᓇᕆᐊᖃᖅᑰᔨᕚ ᕿᓚᓗᒐᕐᓂᒃ? 


ᓯᐊᑎ: ᐄ, ᑖᓐᓇ ᐅᒃᐱᕆᓪᓚᒃᑖᕐᒥᔭᕋ ᑕᐃᒃᑯᐊ ᓯᒐᖅᑎᑦᑎᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ ᑭᓱᑐᐃᓐᓇᐃᑦ 


ᓂᕐᔪᑎᓕᒫᑦᑎᐊᑦ ᕿᒪᒃᓯᔭᖕᒪᑕ ᑕᒪᐅᖓ ᐅᖓᓯᒋᔭᖓᓄᑦ ᑕᐃᒪᐃᑦᑐᓐᓇᑦᑎᐊᖅᑐᖅ ᐅᒃᐱᕆᓪᓗᒍᓗ 


ᑕᐃᒪᐃᓪᓚᒃᑖᖃᑕᐅᒐᓱᒋᖕᒥᔭᕋ ᑕᒪᑐᒧᖓ ᐃᓚᒋᓕᐅᑎᓯᒪᓇᓱᒋᔭᕋ 


ᖁᔭᓐᓇᒦᒃ ᐊᐱᖅᓱᕈᓐᓇᖅᑲᐅᒐᒃᑭᑦ ᕿᓚᓗᒐᐃᑦ ᒥᒃᓵᓄᑦ 


ᓯᐊᑎ: ᐃᓛᒃ ᖁᔭᓐᓇᒦᒃᑕᐅᖅ 


 


ᓰᑏᕝᕙ 17, 2016 


ᒥᑦᑎᒪᑕᓕᒃ ᑑᒑᓖᑦ ᐃᓄᐃᑦ ᖃᐅᔨᒪᔭᑐᖃᖏᑦ 


ᐱᒋᐊᕈᑎᒋᓗᒍ ᓇᓂᕐᒥᐅᑕᐅᒻᒪᖔᖅᐱᓪᓗ ᓇᓗᓇᐃᖅᓯᔪᓐᓇᕈᕕᑦ? 


ᐊᐃᓴ ᑯᓐᓇᒃ ᒥᑦᑎᒪᑕᓕᒃ 


ᑕᒫᓂ ᒥᑦᑎᒪᑕᓕᖕᒥ ᐅᔾᔨᕆᔭᖃᖅᐲᑦ ᓯᑰᑉ ᒥᒃᓵᓄᑦ ᐊᓯᔾᔨᖅᐸᒡᓕᐊᖕᒪᖔᖅ ᑕᒫᓂ ᒥᑦᑎᒪᑕᓕᖕᒥ? 


ᐊᐃᓴ: ᐋᒃᑲ ᐅᔾᔨᕆᔭᖃᓚᐅᙱᑦᑐᖓᓕ ᓯᑰᑉ ᒥᒃᓵᓄᑦ 


ᑕᒪᓐᓇᓕᑭᐊᖅ ᓯᑯᓇᓱᓐᓂᕆᔭᖓ ᐃᔾᔪᓂᕆᔭᖓᓗ ᐅᔾᔨᕆᓯᒪᖕᒪᖔᖅᐱᐅᒃ? 


ᐊᐃᓴ: ᐊᓕᐊᓇᐃᒋᑐᐃᓐᓇᖃᑦᑕᖅᐸᕋᓕ ᓯᑯᕙᓪᓕᐊᓂᖓ 


ᑭᖑᕙᓯᓐᓂᖅᓴᐅᖅᑰᔨᖃᑦᑕᓕᖅᐸ ᒫᓐᓇᐅᓕᖅᑐᖅ? 


ᐊᐃᓴ: ᐅᔾᔨᕆᔭᖕᓂᑦ ᐋᒃᑲᐅᖅᑰᔨᒋᔭᕋᓕᐊᓯᑦ ᐃᓛ ᓄᓇᓕᕋᓛᖑᓂᑰᓗᐊᒧᓪᓗ ᒥᑦᑎᒪᓚᓕᐅᑉ ᓯᑯᖓ 


ᐊᔾᔨᒋᙱᒥᖕᒪᒍ ᓄᓇᓕᕋᓛᖑᕝᕕᒋᓚᐅᖅᑕᑎᓐᓂ 


ᑕᐅᕙᓐᓇᓕ ᖃᓄᐃᖃᑦᑕᓚᐅᖅᓯᒪᕙ ᓯᑯᓇᓱᓐᓂᕆᔭᖓ? 

ᐊᐃᓴ: ᐊᑭᐊᓄᓪᓕᓪ ᓯᑭᑑᕐᓇᖅᓯᑎᓪᓗᒍ ᒥᑦᑎᒪᑕᓕᖕᒥᐅᑦ ᐅᒥᐊᖅᑐᖃᑦᑕᓚᐅᖅᓯᒪᖕᒪᑕ ᔅᑭᑑᒃᑯᑦ 


ᐊᑭᐊᓄᐊᖅᐸᒃᖢᑕ 


ᑕᐅᕙᓂ ᓄᓇᓕᕋᓛᖑᑎᓪᓗᓯ ᓇᓂᖃᑦᑕᕐᓂᕋᔅᓯ? 


ᐊᐃᓴ: ᓇᓪᓗᐊᓂ 


ᒪᑯᐊ ᕿᓚᓗᒐᐃᑦ ᖃᓄᐃᓕᐅᕈᓯᕆᖃᑦᑕᖅᑕᖏᑦ ᐊᔾᔨᒌᙱᒃᑭᕚᑦ? 


ᐊᐃᓴ: ᐋᒪᐃ, ᐋᒃᑲᐅᖅᑰᔨᔪᖅ ᖃᓄᐃᖅᑰᔨᒋᙱᑕᒃᑲᓕ 


ᐊᐅᓚᓂᕆᕙᑦᑕᖏᑦ ᑕᐃᒪᓐᓇᒃᑕᐃᓐᓈᓘᖅᑐᑦ ᒪᑯᐊ ᕿᓚᓗᒐᐃᑦ ᐅᔾᔨᕆᓯᒪᔭᕐᓂᒃ? 


ᐊᐃᓴ:  ᕿᓚᓗᒐᖃᑦᑎᐊᖅᑰᔨᙱᑦᑐᖅ ᑕᒫᓂ ᐊᕐᕌᒍᒥ ᐊᕐᕌᓂᓗ ᐅᔾᔨᕆᓯᒪᔭᑐᐊᒃᑲ ᑕᒡᕙ 


ᑕᒪᓐᓇ ᐊᓯᔾᔩᓂᖃᖅᑰᔨᔫᖅ ᒥᑦᑎᒪᑕᓕᖕᒥ ᐊᖑᓇᓱᓐᓂᕆᖃᑦᑕᖅᑕᖏᓐᓂᒃ ᕿᓚᓗᒐᕐᓂᒃ? 


ᐊᐃᓴ: ᐄᖑᖅᑰᔨᔪᖅ ᒥᑦᑎᒪᑕᓕᒃ ᕿᓚᓗᒐᖃᑦᑎᐊᖐᓐᓇᓕᒫᕐᒪᑦ ᐊᐅᔭᕆᔭᑦᑎᓐᓂ 


ᑕᐃᔅᓱᒪᓂ ᓄᓇᐃᓚᕌᖑᑎᓪᓗᓯ ᐅᓪᓗᒥᐅᓕᖅᑐᕐᓗ ᑕᑯᓪᓗᒍ ᐃᖏᕐᕋᓂᕆᖃᑦᑕᖅᑕᖏᑦ ᕿᓚᓗᒐᐃᑦ 


ᐅᐱᕐᖔᑯᓪᓗ ᐅᑭᐊᒃᓵᑯᓪᓗ ᐊᓯᔾᔨᖅᓯᒪᖅᑰᔨᕙ? 


ᐊᐃᓴ: ᐄ, ᐅᐱᕐᖔᒃᑯᑦ ᐄᖑᖅᑰᔨᒋᔭᕋ ᓯᓈᖓᓂᒃ ᕿᓚᓗᒐᑭᖅᑰᔨᓚᐅᕐᒪᑦ ᐅᐱᕐᖔᖅ 


ᐅᑭᐊᒃᓵᒃᑯᓪᓕᑭᐊᖅ ᐊᓯᔾᔨᖅᓯᒪᖅᑰᔨᒋᕙ ᑕᒫᓂ ᕿᓚᓗᒐᐃᑦ? 


ᐊᐃᓴ: ᐅᑭᐊᒃᓵᖑᔫᖅ? 


ᐄ, ᐅᑭᐊᒃᓵᒃᑯᑦ 


ᐊᐃᓴ:  ᐄ, ᐊᖅᑯᓵᓲᖑᒐᓗᐊᕐᒪᑕ ᐊᖅᑯᓵᖅᑐᖃᙲᓐᓇᑦᑎᐊᒻᒪᕆᒻᒪᑦ ᐊᐅᔭᓕᒫᖅ ᑕᐃᒪ ᓯᑯᐃᕋᒥ 


ᑦᒪᐅᓈᓚᐅᕐᒪᑕ ᐊᐅᔭᓕᒫᖅ ᐱᑕᖃᙲᓐᓇᕐᖢᓂ 


ᓇᒧᑦ ᐃᕐᓂᐅᕆᐊᖅᑐᓲᖑᒻᒪᖔᑕ ᕿᓚᓗᒐᐃᑦ ᖃᐅᔨᒪᕕᒋᑦ? 


ᐊᐃᓴ: ᑲᖏᖅᖢᐊᕐᔪᖕᒧᓪᓗ ᐊᖕᒪᓗ ᐃᓗᕕᓕᕈᔪᖕᒧᑦ ᑕᐅᕗᖓ ᑖᒃᑯᐊᓕ ᖃᐅᔨᒪᔭᑐᐊᒃᑲ 


ᓲᖃᐃᒻᒫ ᐊᖑᓇᓱᒡᕕᐅᕙᒃᑭᓪᓗᑎᒃ ᑖᒃᑯᐊ? 


ᐊᐃᓴ: ᐄ, ᐊᖑᓇᓱᒡᕕᐅᒡᒍᔫᒃ ᐊᐅᔭᑕᒫᑦ ᑖᒃᑯᐊ ᐅᐸᑲᑦᑕᖅᑕᐅᒡᒍᔪᑦ ᕿᓚᓗᒃᑭᐊᖅᑐᓄᑦ 


ᓇᒧᓪᓕᑭᐊᖅ ᒪᑯᐊ ᕿᓚᓗᒐᐃᑦ ᐅᑮᔭᖅᑐᓲᖑᒻᒪᖔᑕ ᖃᐅᔨᒪᒋᕕᒋᑦᑕᐅᖅ? 


ᐊᐃᓴ: ᐋᒃᑲᐸᓗᒃ ᖃᐅᔨᒪᓗᐊᙱᖦᖢᒍ ᑕᒪᖕᓇ 


ᐅᓄᕐᓂᕆᕙᑦᑕᖏᑦ ᕿᓚᓗᒐᐃᑦ ᐊᕐᕌᒍᑕᒫᑦ ᑎᑭᑉᐸᓪᓕᐊᑎᓪᓗᒋᑦ ᐊᓯᔾᔨᖅᓯᒪᓂᖃᖅᑰᔨᕙ ᑕᒪᓐᓇ? 


ᐊᐃᓴ: ᐄ, ᐊᓯᔾᔨᖅᑰᔨᒋᔭᕋᓕ ᓱᕈᓯᐅᓪᓗᖓ ᐅᓄᖅᑐᐊᓘᕙᓚᐅᖅᓯᒪᖅᑰᔨᒐᓗᐊᕐᒪᑕ ᒫᓐᓇ 


ᐅᓄᓗᐊᕌᓗᒍᓐᓇᐃᓕᔪᑦ ᐅᓄᕋᓗᐊᕐᖢᑎᒃ ᐅᓄᑭᓐᓂᖅᓴᓪᓛᓘᓕᖅᑐᑦ 

ᓲᕐᓗ ᐊᕐᕌᒍᑦ ᖁᓖᑦ ᑕᐅᑐᙳᐊᕐᓗᒋᑦ 2006 ᑕᐅᕙᓂ ᐊᒻᒪ ᐅᓪᓗᒥᐅᓕᖅᑐᖅ ᐊᓯᔾᔨᖅᓯᒪᓂᕆᔭᖓ 


ᐅᔾᔨᕐᓇᖅᑐᖅ? 


ᐊᐃᓴ: ᐄᖑᖅᑰᔨᔪᖅ ᐅᒥᐊᕐᔪᐊᑦ ᐊᖅᑯᓵᑲᑕᓕᖅᑎᓪᓗᒋᓪᓕ ᐊᓯᔾᔨᖅᑰᔨᒋᒻᒥᔭᒃᑲ 


ᑕᒪᒃᑯᐊ ᐅᒥᐊᕐᔪᐊᑦ ᐊᒃᑐᐃᓂᖃᖅᑰᔨᔪᑦ ᑕᒪᐅᙵᖃᑦᑕᕐᓂᕆᓚᐅᖅᑕᖏᑦ ᐅᓄᕐᓂᖅᓴᐅᑎᓪᓗᒋᑦ? 


ᐊᐃᓴ: ᐄ, ᐊᒃᑐᐃᖅᑰᔨᔨᐅᑦ ᓲᕐᓗ ᐅᒥᐊᕐᔪᐊᑦ ᐊᑐᖃᑦᑕᕐᓂᐊᖅᑕᖓᑕ ᐊᖅᑯᑎᒋᓂᐊᖅᑕᖓᒍᑦ 


ᓇᓗᓇᐃᒃᑯᑎᖅᓯᒪᓇᓱᒋᓕᖅᑕᒃᑲᓕ ᐃᒪᐅᑉ ᐊᑖᒍᑦ ᑐᓴᖅᓴᐅᒻᒪᑕᖃᐃ ᖃᓄᑭᐊᖅ 


ᕿᓚᓗᒐᖃᑦᑎᐊᖏᔾᔪᑎᒋᖅᑰᔨᔭᕋᓕ ᑕᒪᐅᓇ 


ᒪᓐᓇ ᓂᓪᓕᐅᑎᒋᐱᓪᓚᖅᑲᐅᔭᐃᑦ ᓇᓗᓇᐃᒃᑲᓐᓂᕈᓐᓇᖅᐱᐅᒃ ᐃᖏᕐᕋᓂᕆᖃᑦᑕᖅᑕᖏᑦ ᐅᐱᕐᖔᑯᓪᓗ 


ᐅᑭᐊᒃᓵᑯᓪᓗ ᐅᓄᖅᑐᑲᓪᓚᐅᖃᑦᑕᖅᓯᒪᕙᑦ ᐅᕝᕙᓘᓐᓃᑦ ᐊᕕᒃᑐᖅᓯᒪᐅᖅᑐᑎᒃ ᕿᓚᓗᒐᐃᑦ 


ᑕᒪᐅᙵᓕᕌᖓᒥᒃ? 


ᐊᐃᓴ: ᐊᕕᑦᑐᖅᓯᒪᖅᑰᔨᒋᖃᑦᑕᓕᖅᑕᒃᑲ ᖃᔅᓰᓐᓇᐅᒡᓗᑎᒃ ᐊᖅᑯᓵᖃᑦᑕᓂᖅᓴᐅᖅᑰᔨᓕᖅᑐᑦ 


ᖃᐅᔨᒪᔭᓐᓂᓪᓕ 


ᐅᑭᐊᒃᓵᒃᑯᓪᓕᑭᐊᖅ ᑕᒪᓐᓇ ᑲᑎᙵᔪᐊᓘᓂᖅᓴᐅᖃᑦᑕᖅᐹᑦ ᐅᕝᕙᓘᓐᓃᑦ ᑕᐃᒪᖓᖕᓇᑦᑕᐃᓐᓇᖅᓱᓕ 


ᐊᕕᒃᑐᖅᓯᒪᓪᓗᑎᒃ? 


ᐊᐃᓴ: ᐄ, ᐊᕕᒃᑐᖅᓯᒪᓲᖑᖅᑰᖅᑐᑦ, ᓂᕆᓗᒐᓱᒃᑐᓂᒃ ᑕᒫᓃᑐᖃᔅᓲᔭᓚᐅᑲᖃᑦᑕᖅᑐᒃᓴᐅᒻᒪᑦ 


ᐅᓄᖏᑦᑑᓲᖑᓪᓗᑎᒃ ᐅᑭᐊᒃᓵᒃᑯᑦ  


ᒪᑯᐊᓕᑭᐊᖅ ᖃᓄᐃᑦᑑᓂᕆᔭᖏᑦ ᐊᔾᔨᒌᑦᑐᐃᓐᓈᓘᕚᑦ ᕿᓚᓗᒐᐃᑦ ᐅᕝᕙᓘᓐᓃᑦ ᐊᔾᔨᒌᙱᑦᑑᑎᐅᕙᑦ? 


ᐊᐃᓴ: ᐊᔾᔨᒌᙱᑦᑑᑎᐅᖅᑰᔨᒋᖃᑦᑕᓕᖅᑕᒃᑲ ᕿᓚᓗᒐᐃᑦ ᕿᕐᓂᖅᑕᐃᑦ ᐊᖏᓂᖅᓴᐃᑦ 


ᑕᒪᙵᒐᔪᓗᐊᖅᑰᔨᕙᓚᐅᙱᑦᑑᒐᓗᐊᑦ ᐱᑕᖃᖃᑦᑕᓕᕐᒪᑕ ᐊᖏᓂᖅᓵᓘᒻᒪᑕ ᑕᐃᒃᑯᐊ ᕿᓚᓗᒐᑦ 


ᕿᕐᓂᖅᑕᐃᓐᓈᓗᐃᑦ 


ᐊᒻᒪᓗ ᑕᒪᒃᑯᐊ ᒥᑦᑎᒪᑕᓕᐅᑉ ᖃᓂᒋᔮᓂ ᕿᓚᓗᒐᐅᖃᑦᑕᖅᑐᑦ ᐊᔾᔨᒋᙱᒻᒥᒻᒪᒌᑦ ᒥᑭᓐᓂᖅᓴᐅᖕᒪᑖ? 


ᐊᐃᓴ: ᐄ, ᕿᓚᓗᒐᕗᑦ ᒥᑭᓐᓂᖅᓴᐅᖕᒪᑕ ᓲᕐᓗᖃᐃ ᖄᓈᑉ ᕿᓚᓗᒐᖏᑦ ᐊᖏᓂᖅᓵᓘᖂᕐᒪᑕ 


ᐅᖃᐅᓯᕆᙱᑕᓐᓂᒃ ᐊᐱᖅᑯᑎᒋᙱᑕᓐᓂᒃ ᕿᓚᓗᒐᐃᑦ ᒥᒃᓵᓄᑦ ᐅᖃᐅᓯᒃᓴᖃᒃᑲᓐᓂᖅᐲᑦ? 


ᐊᐃᓴ: ᐋᒃᑲ ᐅᖃᐅᓯᒃᓴᖃᒃᑲᓂᖏᖦᖢᖓ 


ᖁᔭᓐᓇᒦᒃ ᐊᐱᖅᓱᕈᓐᓇᖅᑲᐅᒐᒃᑭᑦ 


ᐊᐃᓴ: ᐄᓛᒃ 


 


ᓰᑏᕝᕙ 16, 2016 


ᒥᑦᑎᒪᑕᓕᒃ ᑑᒑᓖᑦ ᐃᓄᐃᑦ ᖃᐅᔨᒪᔭᑐᖃᖏᑦ 

ᑭᓇᐅᒻᒪᖔᖅᐱᑦ ᓇᓗᓇᐃᖅᓯᔪᓐᓇᕈᕕᑦ ᐊᒻᒪᓗ ᓇᒥᕐᒥᐅᑕᐅᒻᒪᖔᖅᐱᑦ 


ᓖ ᐃᓄᐊᕋᖅ ᒥᑦᑎᒪᑕᓕᖕᒥᑦ 


ᖁᔭᓐᓇᒦᒃ, ᐅᔾᔨᕆᔭᖃᖅᓯᒪᕖᑦ ᑕᒫᓂ ᒥᑦᑎᒪᑕᓕᐅᑉ ᖃᓂᔮᓂ ᓯᑰᑉ ᐃᔾᔪᓂᕆᖃᑦᑕᖅᑕ 


ᑐᕙᐅᓂᕆᖃᑦᑕᖅᑕᖓ ᑕᒪᓐᓇ ᐊᓯᔾᔨᖅᐹᓪᓕᖅᓯᒪᓕᕐᒪᖔᖅ? 


ᓖ: ᐃᓛ ᐅᔾᔨᕆᔭᕋᓕ ᑕᐃᒃᑯᐊ ᓯᑯᑐᖃᐃᑦ ᐱᑕᖃᖃᑦᑕᓗᐊᕈᓐᓃᖅᑐᐃᑦ ᐱᑕᖃᖃᑦᑕᖅᑐᑦ 


ᐅᔾᔨᕆᓚᐅᖅᓯᒪᒐᓗᐊᕐᖢᒋᑦ ᒫᓐᓇ ᑕᐃᒪ ᐊᕐᕌᓂ ᐅᖓᓪᓕᕐᒥ ᐱᑕᖃᕐᔫᒥᓚᐅᖅᓯᒪᖕᒪᑦ ᓯᑯᑐᖃᕐᓂᒃ 


ᓯᑯᐃᕐᓇᓵᕈᑎᒋᓚᐅᖅᓯᒪᓪᓗᓂᐅᒃ ᐅᔾᔨᕆᓚᐅᖅᓯᒪᓪᓗᒍ ᒫᓐᓇ ᐅᐱᕐᖔᖑᕋᑖᖅᑐᖅ ᓯᑯᑐᖃᖃᓗᐊᙱᓐᓇᑦᑕ 


ᓯᑯᐃᖅᓵᓕᖅᑰᔨᓚᐅᖅᑐᖅ ᐅᔾᔨᕆᓚᐅᖅᑕᕋ 


ᑕᒪᓐᓇᓕᑭᐊᖅ ᓯᑯᓇᓱᓐᓂᕆᔭᖓ ᐅᔾᔨᕐᓇᕆᕙᑦᑕᐅᖅ? 


ᓖ: ᐃᓛ ᐊᔾᔨᒌᖃᑦᑕᖏᑦᑐᕈᓘᖕᒪᑦ ᐊᕐᕌᒍᑕᒫᑦ, ᐊᔾᔾᔨᒌᖅᑰᔨᖃᑦᑕᖏᒻᒪᑦ ᐃᓛᓐᓂᒃᑯᑦ ᓯᑯᓵᓕᕙᒃᖢᓂ 


ᐃᓛᓐᓂ ᓯᑯᓇᓵᖅᐸᒃᖢᓂ ᐊᓄᕌᑲᑕᓗᐊᕌᖓᓪᓗ ᐃᖏᕐᕋᓂᖅᑐᒧᓪᓗᖃᐃ ᓯᑯᐃᕐᓇᓵᖅᑰᔨᖃᑦᑕᖅᑐᖅ 


ᒪᑯᐊᓕᑭᐊᖅ ᕿᓚᓗᒐᐅᑉ ᐊᐅᓚᓂᕆᖃᑦᑕᖅᑕᖏᑦ ᖃᓄᐃᑦᑑᓂᕆᖃᑦᑕᖅᑕᖏᑦ ᐊᓯᔾᔨᖅᓯᒪᖅᑰᔨᓕᕆᕚᑦ 


ᒥᑦᑎᒪᑕᓕᐅᑉ ᖃᓂᒋᔮᓂ?  


ᓖ: ᐄᖑᖅᑰᔨᔪᖅ ᓲᖃᐃᒻᒪ ᐆᒪᔪᕈᓘᖕᒪᑕ ᖃᐅᔨᒪᔪᕈᓘᖕᒥᖕᒪᑕ ᑕᐃᒃᑯᐊᓕ ᕿᓚᓗᒐᕋᓱᖃᑦᑕᖅᑕᕗᑦ 


ᓲᖃᐃᒻᒪ ᐃᓚᖏᑦ ᑑᒑᓕᒐᓱᒃᐸᒃᖢᑎᒡᓗ ᐃᓚᖏᑦ ᒪᑦᑖᖅᑭᖕᓇᓱᒃᑐᑦ ᑕᐃᒃᑯᐊ ᑑᒑᓕᒃᑕᐅᓇᓱᖃᑦᑕᖅᑐᑦ 


ᑕᑭᔪᕈᓗᐃᑦ ᑎᒡᒐᐅᓂᖏᑦ ᖃᐅᔨᒪᓕᕐᓂᑯᒧᑦ ᖃᓂᓈᖅᑕᐃᓕᒪᔪᐊᓘᖃᑦᑕᖅᑐᑦ ᐅᔾᔨᕐᓇᖅᐸᒃᑐᑎᒃ ᐊᒻᒪᓗ 


ᖃᐅᔨᓚᐅᖅᓯᒪᓪᓗᒋᑦ ᐃᓛ ᐋᕐᓗᙳᓱᙳᒻᒪᑕ ᑕᐃᒪ ᑭᓱ..ᐋᕐᓗᒥᒃ ᕿᒫᓪᓗᑎᒃ ᓯᔾᔭᑯᓗᒃᑰᓕᖅᖢᑎᒃ 


ᐊᐅᔭᒃᑯᑦ ᐅᒥᐊᕐᔪᐊᒧᑦ  ᐋᕐᓗᙳᖃᑦᑕᓚᐅᖅᓯᒪᒐᓗᐊᕐᒪᑕ ᒫᓐᓇ ᑕᐃᒪᐃᓗᐊᕈᓐᓃᖅᑐᑦ ᐅᔾᔨᕆᓯᒪᓪᓗᒍ 


ᑦᒪᓐᓇ ᐊᒃᑐᐃᓂᕆᓯᒪᖕᒥᔭᖓ ᐅᒥᐊᕐᔪᐊᖃᕐᓂᖅᓴᐅᕙᒃᑎᓪᓗᒍ? 


ᓖ: ᐄ, ᐄᕌᓗᒃ ᑕᐃᒃᓱᒪᓂᓕ ᖃᖓᑲᓪᓛᕐᔫᓕᖅᑐᖅ 1990-ᖏᓐᓂᖃᐃ 200-ᓗᑭᐊᖅ ᐱᒋᐊᕋᑖᕐᓂᐅᑎᓪᓗᒍ 


ᑕᒃᐹᓂ ᖃᕐᒪᓃᖦᖢᑕ ᐅᒥᐊᕐᔪᐊᖅᑕᖃᓕᕌᖓᑦ ᐋᕐᓗᙳᔪᐊᓗᐃᑦ ᓯᔾᔭᑯᓗᒃᑰᖃᑦᑕᓚᐅᖅᓯᒪᖕᒪᑕ ᒫᓐᓇ 


ᐅᒥᐊᕐᔪᐊᖅᑕᖃᕋᓗᐊᖅᑎᓪᓗᒍ ᐋᕐᓗᙳᔪᓐᓇᐃᓕᖅᑰᔨᔪᓪᓘᓐᓃᑦ ᐊᒃᓱᐊᓘᙱᑦᑐᕐᓕ 


ᕿᒫᕐᓗᒃᐸᒃᑲᓗᐊᕐᖢᑎᒃ ᐃᒫ ᓯᔾᔭᑯᓗᒃᑰᓕᕐᓗᑎᒃ ᐱᖃᑦᑕᖏᑦᑐᕈᓘᓕᖅᑐᐃᑦ 


ᒥᑦᑎᒪᑕᓕᖕᒥᐅᑦ  ᐊᖑᓇᓱᖕᓂᕆᖃᑦᑕᖅᑕᖏᑕ ᑕᒪᒃᑯᓂᖓ ᕿᓚᓗᒐᕐᓂᒃ ᐊᓯᔾᔨᖅᓯᒪᓕᕐᒥᔫᖅ ᐅᓪᓗᒥ? 


ᓖ: ᐄ, ᐱᔭᕐᓂᙱᓈᕈᔾᔨᖃᑦᑕᖅᑐᐃᑦ ᐃᓛ ᑐᓵᓪᓗᒍᓕ ᑕᐃᒃᑯᐊ ᐊᖓᔪᒃᖡᑦ ᐅᓂᒃᑳᖅᑕᖏᑎᒍᑦ 


ᐱᔭᕐᓂᖅᑐᑯᓘᖃᑦᑕᓚᐅᖅᓯᒪᖕᒪᑕᒎᖅ ᑕᐃᖕᓇ ᐃᓚᖓ ᐅᓂᒃᑳᓚᐅᖅᓯᒪᖕᒥᖕᒪᑦ ᐊᐅᓚᐅᑎᑕᖃᓕᓵᖅᖢᓂᒎᖅ 


ᐊᐅᓚᐅᑎᖕᓄᑦ ᕿᓚᓗᒐᕋᓱᖃᑦᑕᓕᕋᒥᒃ ᕿᓚᓗᒐᐃᒡᒎᖅ ᐃᒃᑲᕐᕆᖃᑦᑕᓕᓚᐅᖅᓯᒪᖕᒪᑕ 


ᒫᓐᓇ ᐊᔾᔨᒋᙱᑦᑎᐊᓕᖅᑕᖔ? 


ᓖ: ᐄ, ᒫᓐᓇ ᐊᔾᔨᒋᙱᑦᑎᐊᓪᓚᕆᓕᖅᑕᖓ ᕿᓚᓗᒐᐃᑦ ᐃᓕᓲᕈᓘᖕᒥᖕᒪᑕ ᐱᔭᕐᓂᖃᑦᑕᖏᑦᑐᕈᓘᒡᓗᑎᒃ 


ᒫᓐᓇ ᐅᖑᓇᓱᒃᑲᓗᐊᖅᑐᒋᑦ ᐃᒃᑲᒃᑐᓕᑎᓐᓇᓱᒃᑐᒋᑦ ᐱᔭᕐᓂᖏᑦᑐᕈᓘᖃᑦᑕᖅᑐᑦ 

ᐅᐱᕐᖔᑯᓪᓗ ᐅᑭᐊᒃᓵᑯᓪᓗ ᐃᖏᕐᕋᓂᕆᖃᑦᑕᖅᑕᖓ ᑕᒪᓐᓇ ᐊᓯᔾᔨᖅᓯᒪᓂᕆᔭᖓ ᐅᔾᔨᕐᓇᕆᕙᑦᑕᐅᖅ? 


ᓇᒧᙵᖅᐸᓪᓕᐊᓂᕆᖃᑦᑕᖅᑕᖏᑦ ᕿᓚᓗᒐᐃᑦ 


ᓖ: ᐄᓛᒃ ᐊᒃᓱᓗᐊᕌᓘᖅᑰᖏᑦᑐᑎᒃ ᑕᒪᐅᓇ ᐊᑐᖃᑦᑕᖅᑕᒥᑎᒍᑦ ᐊᖅᑯᑎᒋᖃᑦᑕᖅᑕᒥᑎᒎᖅᑰᔨᓲᑦ 


ᐅᑭᐊᒃᓴᓕᕐᒪᑦ ᑕᐃᒪ ᑕᒪᐅᓈᑲᒃᔫᒥᓂᐊᖅᑐᒃᓴᐅᓕᖅᑐᑦ ᓇᓗᓇᙱᒃᑲᓗᐊᖅᖢᓂ ᐊᕐᕌᒍᑕᒫᑦ 


ᑕᐃᒪᓐᓇᐅᖃᑦᑕᕋᒥ ᐅᑭᐊᒃᓵᒃᑯᑦ ᑕᒪᐅᓇ ᑎᑭᒃᔫᒥᓂᐊᖅᑐᒃᓴᐅᕕᒍᑦ 


ᓇᒧᓪᓕᑭᐊᖅ ᒪᑯᐊ ᕿᓚᓗᒐᐃᑦ ᐃᕐᓂᐅᕐᕕᖃᓲᖑᒻᒪᖔᑕ ᖃᐅᔨᒪᒋᕕᒋᑦᑕᐅᖅ? 


ᓖ: ᖃᐅᔨᒪᓗᐊᙱᖦᖢᖓ ᖃᖓᑐᐃᓐᓈᕈᔪᖅᑰᕐᒪᑕᐃᒃᑯᐊ ᐅᐱᕐᖔᒃᑯᑦ ᐊᐅᔭᒃᑯᓪᓗᖃᐃ ᐃᕐᓂᐅᖃᑦᑕᖅᑯᑦ 


ᐅᕙᖓᓕ ᐄᖑᓇᓱᒋᓪᓗᒋᑦ ᐅᐱᕐᖔᒃᑯᑦ ᐊᐅᔭᒃᑯᓪᓗ ᐃᓅᕋᑖᓂᒃ ᑕᑯᓇᖃᑦᑕᕐᒪᑦ ᓯᓈᖓᓂᒡᓗ ᑕᒫᓂᓗ 


ᕿᓚᓗᒐᕋᓱᕝᕕᒋᖃᑦᑕᖅᑕᑎᓐᓂ ᓲᖃᐃᒻᒪ ᐅᑭᐅᒃᑯᑦ ᑕᑯᖃᑦᑕᙱᓐᓇᑦᑎᒍᑦ ᐅᑭᐅᒃᑯᑦ 


ᖃᐅᔨᓚᐅᖅᓯᒪᙱᖦᖢᖓ ᐃᕐᓂᐅᖃᑦᑕᕐᒪᖔᑕ 


ᓲᖃᐃᒻᒪ ᑕᒪᒃᑯᐊ ᐊᖑᓇᓱᒡᕕᐅᕙᒃᑭᓪᓗᑏᒃ? 


ᓖ: ᐄ, ᐄᓗᐊᕌᓗᒃ ᒪᒃᑖᖅᑖᕋᓱᒃᑐᑦ ᕿᖕᓂᓇᓱᒃᑐᐃᓪᓗ ᐱᖃᑦᑕᕐᒪᑕ ᐅᑭᐅᒧᑦ ᓂᕿᒃᓴᖅᑖᕋᓱᒃᑐᑎᒃ 


ᐃᕐᓂᐅᕐᕕᐅᓇᓱᒃᑐᓄᐊᖃᑦᑕᖅᑐᐊᓗᐃᑦ ᐊᖑᓇᓱᒃᑐᐃᑦ 


ᓇᒧᓪᓕᑭᐊᖅ ᕿᓚᓗᒐᐃᑦ ᐅᑮᔭᖅᑐᓲᖑᒻᒪᖔᑕ ᖃᐅᔨᒪᒋᕕᒋᑦᑕᐅᖅ? 


ᓖ: ᓇᒧᓪᓚᕆᐅᖕᒪᖔᖅ ᖃᐅᔨᒪᓗᐊᙱᖦᖢᖓ ᑕᐅᓄᖓ ᓯᑯᖃᑦᑕᖏᑦᑐᒨᔪᒃᓴᐅᕗᖅ ᐃᓛ ᑭᓱᐃᓐᓇ, 


ᓴᓐᓂᕈᑎᐅᑉ ᐃᒪᖓᓄᖅᑲᐃ, Baffin Bay, ᓯᑯᔪᓐᓇᖅᑰᖏᒻᒪᑦ ᑕᐅᓐᓇ ᐅᓇᓂᓕ ᓯᓈᓯᐅᕐᕕᒋᖃᑦᑕᖅᑕᑦᑎᓐᓂ 


ᐱᑕᖃᖃᑦᑕᖏᑦᑐᐃᑦ ᒫᓂ ᐅᑭᐅᒃᑯᑦ. ᐅᐱᕐᖔᒃᑯᑦ ᑕᒪᔾᔮᓘᖃᑦᑕᕋᓗᐊᖅᖢᑎᒃ 


ᒪᓐᓇᓕᑭᐊᖅ ᐊᕐᕌᒍᑕᒫᑦ ᑎᑭᖃᑦᑕᕐᓂᕆᔭᖏᑦ ᐅᓄᕐᓂᕆᔭᖏᓪᓗ ᐊᓯᔾᔨᖅᐹᓪᓕᖅᓯᒪᒻᒪᖔᖅ ᐅᔾᔨᕐᓇᕆᕙ? 


ᓖ: ᐄᐸᓗᒃ ᐊᔾᔨᒌᖃᑦᑕᖏᖦᖢᑎᒃ, ᖃᖓᐃᓐᓇᑭᐊᖅ ᑕᐃᒪ ᐅᔾᔨᕆᓚᐅᖅᓯᒪᔭᕋ 2009-ᖑᑎᓪᓗᒍ, 2009-


ᖑᑎᓪᓗᒍ 1020-ᓗᑭᐊᖅ ᑕᒫᓂ ᕿᓚᓗᒐᑭᒡᔫᒥᔪᐊᓘᓚᐅᖅᓯᒪᔪᖅ ᑕᐃᒃᑯᐊ ᐅᐸᖃᑦᑕᖅᑕᕗᑦ 


ᕿᓚᓗᒃᑭᐊᕐᕕᐅᖃᑦᑕᖅᑐᐃᑦ ᒫᓐᓇ ᕿᓚᓗᒐᖃᕐᔫᒥᖅᑰᔨᓕᕆᓪᓗᓂ  ᑕᐃᒃᑯᐊ 


ᕿᓚᓗᒃᑭᐊᕐᕕᐅᑲᑕᖃᑦᑕᖅᑐᓄᑦ ᐊᐅᔭᒃᑯᑦ ᐅᓄᖅᑐᐊᓘᒐᓗᐊᕐᒪᑕ ᐃᒃᑯᐊᓗ ᐊᕙᓂ 


ᕿᓚᓗᒐᖃᖅᑐᖅᓯᐅᖅᑐᑦ ᐃᒃᑯᐊᓗ ᐊᕙᓂ ᑕᐃᒪᓐᓇᐅᖃᑦᑕᖅᑐᖅ ᐅᓄᖅᑐᐊᓘᖃᑦᑕᖅᑑᒐᓗᐊᓂᒃᑯᐊ 


ᑭᓯᐊᓂ ᑕᐃᒃᓱᒪᓂ ᑲᖏᖅᖢᐊᕐᔪᖕᒧᐊᖅᖢᑕ ᕿᓚᓗᒐᑭᓐᓂᖅᓴᐅᖃᑦᑕᖅᑰᔨᓕᓚᐅᖅᑐᖅ 


ᕿᓚᓗᖃᐃᓐᓇᕈᓗᒃᑲᓗᐊᖅᑐᓂ ᓱᓕ 


ᐅᐱᕐᖔᒃᑯᑦ ᒪᐅᖓ ᒥᑦᑎᒪᑕᓕᐅᑉ ᖃᓂᒋᔮᓄᐊᕋᐃᒐᒥᒃ ᐊᑕᐅᑎᒃᑯᐊᓗᒃ ᑕᒪᐅᙵᖃᑦᑕᖅᐹᑦ ᐅᕝᕙᓘᓐᓃᑦ 


ᖃᑦᑎᐅᖦᖤᖅᑐᑎᒃ ᐊᕕᑦᑐᖅᓯᒪᐅᖅᖢᑎᒃ ᐅᐱᕐᖔᒃᑯᑦ ᑕᒪᐅᙵᓲᒻᒪᑯᐊ ᕿᓚᓗᒐᐃᑦ? 


ᓖ: ᐅᐱᕐᖔᒃᑯᑦ? 


ᐄ 


ᓖ: ᑲᑎᙵᓗᐊᖃᑦᑕᖅᑰᖏᑦᑐᐃᑦ ᑕᐃᒃᑯᐊ ᐅᔾᔨᕆᖃᑦᑕᖅᑕᕋᓖ ᐃᓚᖏᑦ ᖄᖐᓐᓇᖃᑦᑕᖅᑐᐃᑦ ᑕᒪᐅᓇ 


ᐊᖅᑯᓵᑐᐃᓐᓇᖃᑦᑕᖅᑐᑎᒃ ᓯᑯᐃᕆᐊᒃᖠᔭᕌᖓᑦ ᐅᓄᖅᑐᐊᓘᓕᖅᖢᑎᒃ ᓯᓈᖓᓂ ᐅᔾᔨᕐᓇᖃᑦᑕᖅᑐᑦ 


ᑕᒪᐅᖓ ᐳᓚᓇᓱᒃᑐᐃᑦ ᐅᓄᖅᑐᐊᓘᓕᖅᖢᑎᒃ ᑎᑭᖃᑦᑕᖅᑐᑦ ᐅᐱᕐᖓᒃᓵᒃᑯᑦ ᐃᓛ ᐅᐱᕐᖓᓵᖓᓂᓱᖓᖅ 







 pg. 10 


ᓴᖅᑭᖃᑦᑕᓕᕌᖓᒥᒃ ᐅᐱᕐᖔᒃᑯᑦ ᐃᓚᖏᑦ ᖄᖐᓐᓇᖅᑐᐃᑦ ᑐᕙᖏᕆᐊᒃᓯᔭᕌᖓᒥᒃ ᐅᓄᖅᑐᐊᓘᓕᖅᖢᑎᒃ 


ᑕᑯᒃᓴᐅᓕᖃᑦᑕᖅᑐᐃᑦ 


ᐅᑭᐊᒃᓵᒃᑯᓪᓕᑭᐊᖅ? 


ᓖ: ᐅᑭᐊᒃᓵᒃᑯᑦ ᐅᓄᖅᑐᐊᓘᖃᑦᑕᕐᒥᔪᑦ ᖄᖏᖅᑐᑦ ᐃᓛ ᑕᑯᙱᑕᕗᓪᓖ ᐃᒻᒪᐅᖃᑦᑕᕐᒥᖕᒪᑕ ᐃᓚᖏᑦ 


ᐊᓂᑲᐅᑎᒋᖃᑦᑕᖂᕐᒪᑕ ᑕᒫᓂ ᑐᖅᓱᑲᒃᑕᖕᒥ ᐊᓂᒍᑐᐃᓐᓇᖅᖢᑎᒃ ᐃᓚᖏᑦ 


ᑕᒫᓃᕈᔪᐃᓐᓇᖃᑦᑕᖅᑰᔨᔫᒐᓗᐊᑦ 


ᒪᑯᐊᓕᑭᐊᖅ ᕿᓚᓗᒐᐅᑉ ᖃᓄᐃᑦᑑᓂᕆᔭᖏᑦ ᐊᔾᔨᒌᙱᒻᒥᔪᑦᑕᐅᖅ? ᖃᓄᐃᓕᐅᕈᓯᕆᖃᑦᑕᖅᑕᖏᑦ? 


ᓖ: ᖃᓄᖅ ᐊᔾᔨᒌᙱᑦᑐᑦ? 


ᐃᖏᕐᕋᓂᕆᖃᑦᑕᖅᑕᖏᓪᓘᓐᓃᑦ ᐊᖏᓂᕆᔭᖏᓪᓘᓐᓃᑦ, ᑕᒪᒃᑯᐊ 


ᓖ: ᐄ, ᐊᔾᔨᒌᖅᑰᖏᑦᑐᐃᑦ ᐃᓚᖏᑦ ᐊᕗᖓ ᓇᒧᐊᓘᖃᑦᑕᕐᒪᑕ ᐊᕙᓂ ᐃᒃᐱᐊᕐᔪᖕᒥᓗ ᕿᓚᓗᒐᐅᔪᑦ 


ᑕᐅᕙᒃᑯᐊᓗ ᐃᓚᖏᑦ ᕿᑎᕐᒥᐅᖃᐃᒃᑯᐊᖓᐃ ᕿᓚᓗᒐᖃᖃᑕᕐᒥᖕᒪᑕ ᐊᕐᕌᓂ ᐅᔾᔨᕆᓚᐅᖅᑕᕋ 


ᑕᐃᒃᑯᐊᓗᑭᐊᖅ ᕿᓚᓗᒐᖏᑦ ᑕᐅᕙᙶᖅᑐᑦ ᐃᓛ ᐃᓱᒪᒋᑐᐃᓐᓇᖅᑕᓐᓂᒃ ᐅᖃᖅᖢᖓ ᑕᐃᒃᑯᐊ 


ᕿᓚᓗᒐᕆᖅᑰᖅᑕᖏᑦ ᐅᑭᐊᒃᓵᒃᑯᑦ ᐊᑦᑑᕝᕙᐅᓕᖅᑎᓪᓗᒍ ᑕᒫᓂ ᓄᙳᐊᓂᓗᑭᐊᖅ ᓰᑏᕝᕙ ᕿᓚᓗᒐᐃᑦ 


ᑎᑭᓚᐅᖅᓯᒪᖕᒪᑕ ᑕᒪᐅᓇᓗ ᓴᓕᐊᖅᖢᑎᒃ ᒥᑦᑎᒪᑕᓕᒃᑯᑦ ᑕᐃᒃᑯᐊ ᐱᔭᕐᓂᓈᕆᓚᐅᖅᓯᒪᓪᓗᒋᑦ 


ᐸᒡᕕᓵᖅᑕᐅᖏᓐᓂᖅᓴᒧᓪᓗᑭᐊᖅ ᖃᓄᑭᐊᖅ ᑕᒫᓂ ᕿᓚᓗᒐᕆᖃᑦᑕᖅᑕᕗᒡᓕ ᓲᖃᐃᒻᒪ 


ᕿᓚᓗᒐᕋᓱᖃᑦᑕᕋᑦᑕ ᐃᓕᑦᑐᕈᓘᖃᑦᑕᕐᒪᑕ ᐱᔭᕐᓂᖑᑦᑐᐊᓘᕙᒃᖢᑎᒡᓗ 


ᕿᓚᓗᒐᐃᑦ ᒥᒃᓵᓄᑦ ᐊᐱᖅᑯᑎᒋᙱᑕᓐᓂᒃ ᐅᖃᐅᓯᕆᙱᑕᓐᓂᒡᓘᓐᓃᑦ ᐅᖃᐅᓯᒃᓴᖃᒃᑲᓐᓂᖅᐲᑦ? 


ᓖ: ᐋᒃᑲᐅᖅᑰᖅᑐᖅ 


ᖁᔭᓐᓇᒦᒃ ᐊᐱᖅᓱᕈᓐᓇᖅᑲᐅᒐᒃᑭᑦ 


 


ᓰᑏᕝᕙ 16,2016 


ᒥᑦᑎᒪᑕᓕᒃ ᑑᒑᓖᑦ ᐃᓄᐃᑦ ᖃᐅᔨᒪᔭᑐᖃᖏᑦ 


ᓯᕗᓪᓕᕐᒥ ᑭᓂᐊᐅᒻᒪᖔᖅᐱᑦ ᓇᓂᕐᒥᐅᑕᐅᒻᒪᖔᖅᐱᓪᓗ ᓇᓗᓇᐃᖅᓯᔪᓐᓇᕈᕕᑦ 


ᑲᐃᓚᐱ ᓴᖑᔭᐅᕗᖓ ᒥᑦᑎᒪᑕᓕᖕᒥᐅᑕᓪᓚᑦᑖᖅ 


ᑕᒫᓂ ᒥᑦᑎᒪᑕᓕᖕᒥ ᑕᒪᓐᓇ ᐅᔾᔨᕆᓯᒪᕕᐅᒃ ᓯᑰᑉ ᒥᒃᓵᓄᑦ ᐃᔾᔪᓂᕆᖃᑦᑕᖅᑕᖓ ᓯᑯᓇᓱᓂᕆᖃᑦᑕᖅᑕᖓ 


ᐊᒻᒪ ᐊᓯᔾᔨᖅᓯᒪᓂᖃᓕᕐᒪᖔᖅ 


ᑲᐃᓚᐱ: ᐊᓯᔾᔨᖅᐸᒃᖢᓂ ᐊᕌᒍᑕᒫᑦ ᐊᔾᔨᒌᒍᓐᓇᖏᒻᒪᑦ ᑭᓯᐊᓂ ᑕᐅᕙᓂ 1990-ᕈᔪᖏᓐᓂ, 1987 


ᐱᔾᔪᓯᓪᓚᑦᑖᑐᖃᖓᓂᒃ ᐊᑐᓚᐅᐱᒡᓚᒃᑐᖅ ᖃᐅᔨᓚᐅᖅᓯᒪᓪᓗᒍ ᐃᒻᒪᒃᑎᓐᓇᒥ, ᐃᒪᒃᑎᓕᖅᑭᒃᑲᒥ… ᐃᓚᖓ 


ᑕᒪᒃᑯᐊᓗ ᓄᕗᐊᕐᔫᓂᕈᔪᒡᓚᖏᑦ ᐃᖏᕐᕋᓂᖅᑐᓂᓂᒡᑦ ᑕᒪᒃᑯᐊ ᓇᖏᐊᕐᓇᖅᓯᒡᓗᑎᒃ ᐃᓚᖓᓗ ᒪᓐᓇ 


ᐃᔾᔪᔪᐊᓘᓪᓗᓂ ᑕᐃᒪᓐᓇᐃᓚᐅᖅᓯᒪᒃᖤᖅᐳᖅ ᑐᖔᒍᑦ ᖃᐅᔨᖃᑦᑕᖅᑕᒃᑲᓕ ᑕᐃᒪᖕᓇ 


ᐃᒻᒪᒃᑎᓕᖅᑭᒍᓐᓇᐃᓕᐸᓗᒃᑐᖅ ᓯᑯᐃᕐᓇᓵᖃᑦᑕᕐᓂᖓ ᓯᑯᓵᓕᖃᑦᑕᕐᓂᖓᓗ ᑕᒪᓐᓇ ᐊᕐᕌᒍᑕᒫᑦ 

ᐊᔾᔨᒌᒍᓐᓇᖏᒻᒪᑦ ᒫᓇᐅᔪᒥᒃ ᓯᑯᓇᓵᖃᑦᑕᓚᐅᑲᒃᓯᒪᔪᖅ ᐃᒻᒪᖄ ᓯᑯᓵᓕᓛᖅᑐᐊᓘᒋᓪᓗᓂ ᖃᖓᑭᐊᖅ 


ᑖᕙᒃᑯᐊᓕ ᐊᓐᓇ ᐃᒡᓗᐊ ᓯᑯᓵᓕᓂᖅᓴᐅᓲᖅ ᓱᓕ ᒫᓐᓇᒧᑦ ᑎᑭᖦᖢᒍ ᑕᐅᕙᓐᓇ ᓯᑯ…ᓂᓪᓕᐅᓯᕌᖓᒥ 


ᓯᑯᓵᓕᓂᖅᓴᐅᖃᑦᑕᕐᒪᑦ ᒪᓐᓇ ᑕᓯᐅᔭᖅᐳᑦ ᓂᓪᓕᐅᓯᕐᓇᓵᕌᖓᒥ ᓯᑯᓇᓵᖅᐸᒃᖢᓂ ᒫᓐᓇ 


ᑕᐃᒪᐃᓚᐅᑲᒃᓯᒪᔪᖅ ᐊᔾᔨᒋᒍᓐᓃᓛᖅᑕᒃᓴᕆᒻᒥᔭᖓ ᓂᓪᓕᐅᓯᖅᓵᓕᓂᖅᓴᐅᖃᑦᑕᓕᕐᒥᒍᓂ 


ᑕᒪᓐᓇ ᐊᔾᔨᒌᖃᑦᑕᖏᑦᑐᖅ ᐊᕐᕌᒍᑕᒫᑦ ᑕᐃᒪᓐᓇᑦᑕᐃᓐᓈᓘᖏᖦᖢᓃ? 


ᑲᐃᓚᐱ: ᑕᐃᒪᓐᓇᑦᑕᐃᓈᓘᔪᙵᓂᑦᑐᖅ ᐅᖃᒐᒃᓴᐅᖏᑦᑐᖅ ᐅᕙᓂ ᓯᑯᓂᐊᓕᖅᐳᖅ ᑕᐅᕙᒃᑯᐊ ᓯᑯᑐᖃᐃᑦ 


ᑕᐅᕙᙵᑦ ᐊᒡᒍᖔᑦᑎᓐᓂᒃ ᑎᑭᓵᓕᔭᕌᖓᑕ ᓯᑯᓵᓕᓂᖅᓴᐅᕙᒃᖢᓂ 


ᒪᑯᐊᓕᑭᐊᖅ ᕿᓚᓗᒐᐃᑦ ᖃᓄᐃᑦᑑᓂᕆᔭᖏᑦ ᐊᐅᓚᔾᔪᓯᖏᓪᓗ ᐊᔾᔨᒌᑦᑐᐃᓐᓈᓘᕚᑦ ᐅᕝᕙᓘᓐᓃᑦ 


ᐊᔾᔨᒌᙱᑦᑑᑕᐅᒋᕙᒃᑕᐅᖅ? 


ᑲᐃᓚᐱ: ᐊᕐᕌᒍᑕᒫᑦᑎᐊᖅᑕᐅᖅ ᒪᑯᐊ ᐊᔾᔨᒌᙱᑦᑐᑦ ᑕᐃᒃᑯᐊ ᑕᒪᐅᙵᖅᐸᒃᑐᓪᓕ ᑕᒃᐹᓂ ᑕᑯᖃᑦᑕᖅᑕᒃᑲ 


ᐅᑭᐅᓂᒃ 16-ᓂᐅᖂᖅᑐᖅ ᑕᒃᐹᓃᖃᑦᑕᓕᕋᒪ ᐊᕐᕌᒍᑦᑕᕌᖓᑦ ᐊᔾᔨᒌᑐᖅᑕᖃᓚᐅᖅᓯᒪᙱᑦᑎᐊᖅᑐᑦ ᓲᕐᓗ 


ᑎᑭᓵᓕᓂᖅᓴᐅᖂᔨᕙᒃᖢᑎᒡᓗ ᑎᑭᓐᓇᓵᖂᔨᓂᖅᓴᐅᕙᒃᖢᑎᒡᓗ ᐊᖅᑯᓯᖅᐸᓪᓕᐊᓂᑎᒃ ᒪᓕᒃᑐᒍ 


ᑕᑉᐸᐅᖓᖃᑦᑕᕐᒪᑕ ᐃᓛᓐᓂ ᒪᓐᓇ ᓱᓕ ᐊᐅᓚᔾᔭᓚᐅᖅᑎᓐᓇᒍ ᒥᑦᑎᒪᑕᓕᐅᑉ ᐃᒪᖓ ᑕᒃᐸᒃᓱᒪ ᑕᕆᐅᖓ 


ᓯᑯᖃᙱᑦᑐᑐᖃᐅᓕᕇᖃᑦᑕᕐᒪᑦ ᓯᑯᖃᕐᒥᙱᓕᖏᒃᑲᓗᐊᖅᑎᓪᓗᒍ ᑎᑭᓐᓇᓵᓲᖑᔪᑦ ᑕᐅᕙᒃᑯᐊ ᑕᐅᕙᔅᓱᒪ 


ᐅᖓᑎᖔᑦᑕ ᑕᕆᐅᖓ ᓯᑯᖃᔅᓲᔭᕌᖓᑦ ᐊᐅᓚᔾᔭᓐᓇᓵᕌᖓᑦ ᑕᒪᐅᙵᕐᓇᓵᖅᐸᒃᖢᑎᒃ ᐊᐅᓚᔾᔭᒃᓵᓕᔭᕌᖓᑦ 


ᑕᒃᐸᐅᖓ ᑎᑭᐅᑎᓵᓕᓂᖅᓴᐅᕙᒃᑐᑎᒃ 


ᑖᓐᓇ ᓄᓇᐅᑉ ᐊᑎᖓ ᑕᐃᒍᕈᓐᓇᖅᐱᐅᒃ ᓇᓂ ᑕᒃᐹᓃᓐᓂᕋᐃᒻᒪᖔᖅᐱᑦ? 


ᑲᐃᓚᐱ: ᓴᕖᑦ ᑕᒃᐸᖕᓇ Milne Inlet-ᖑᓂᕋᖅᑕᐅᔪᖅ ᑕᒃᐸᖕᓇ ᑕᒪᐅᖓ Trembley Sound 


ᓯᑯᐃᖅᓴᕋᐃᑦᑐᑯᓘᖕᒥᖕᒪᑦ ᓯᑯᐃᑦ ᑕᑉᐸᐅᖓ ᐊᐅᒋᐊᖅᑐᐸᖕᒪᑕ ᑕᐃᒪ ᓂᕐᔪᑎᓂᒃ ᑕᑉᐸᐅᖓ ᓇᒃᓴᖅᖢᑎᒃ 


ᑕᒃᐸᐅᖓᖃᑦᑕᖅᐳᑦ Trembley Sound-ᒧᓪᓗ ᐊᒻᒪ Milne Inlet ᑕᒪᓐᓇᕈᔪᒃ ᑕᒃᐸᐅᖓᖅᐸᓪᓕᐊᖃᑦᑕᕐᒪᑕ 


ᓯᑯᖃᕈᓐᓃᖃᒻᒥᖏᖦᖢᓂ ᓯᑰᐃᑦ ᑕᑉᐸᐅᖓᓕᕋᒥᒃ ᑕᐃᒪ ᕿᓚᓗᒃᑲᓂᒡᓗ ᐳᐃᔨᓂᒡᓗ ᓇᒃᓴᖅᖢᑎᒃ 


ᑕᑉᐸᐅᖓᓕᖃᑦᑕᖅᐳᑦ ᑕᑉᐸᐅᖓᓕᖅᑐᑦ ᑕᐅᑐᐃᓐᓇᖅᖢᒋᓪᓕ ᕿᙳᖕᒧᑦ ᐃᔩᖕᓄᓪᓗ ᑕᐅᓇᙵᑦ 


ᐊᓄᕆᖃᐃᓐᓇᕌᖓᑦ ᑕᒃᐸᖕᓇ ᐳᐃᔨᖃᕐᓂᖅᓴᐅᕙᒃᑐᓂ ᐊᓄᕋᖃᑦᑎᐊᑲᑕᙱᑦᑕᕌᖓᑦ 


ᐳᐃᔨᑭᓐᓂᖅᓴᐅᕙᒃᖢᓂ 


ᒥᑦᑎᒪᑕᓕᖕᒥᐅᑦ ᕿᓚᓗᒐᕋᓱᙱᕆᖃᑦᑕᖅᑕᖏᑦ ᒫᓐᓇᐅᓕᖅᑐᖅ ᐊᔾᔨᒋᔪᓐᓃᖅᐹᓪᓕᓯᒪᖅᑰᔨᕙᐅᒃ? 


ᑲᐃᓚᐱ: ᐅᑭᐅᓂᓪᓕ 15ᓂᒃ ᑕᕝᕙᓂ ᐊᑐᖅᑕᑦᑎᓐᓂᒃ ᑕᑯᓪᓚᑦᑖᖅᑕᓐᓂᒃ ᐅᖃᕈᓐᓇᑐᐃᓐᓇᕋᒪ ᑕᐅᕙᖕᓇ 


ᓯᑯᐃᖅᓵᓕᓂᖅᓴᐅᖃᑦᑕᑎᓪᓗᒍ ᑕᐅᕘᓈᖅᖢᑎᒃ ᒥᑦᑎᒪᑕᓕᐅᑉ ᓵᑦᑎᐊᖓ ᕿᓚᓗᒐᑭᓐᓂᖅᓴᐅᖃᑦᑕᖅᑐᖅ 


ᒪᓐᓇ ᓯᑯᐃᖅᓵᓕᔭᕌᖓᑦ ᒪᓐᓇ ᓴᓐᓂᕈᑎᐅᑉ ᑕᕆᐅᖓ ᓯᑯᐃᖅᓵᓕᓂᖅᓴᐅᔭᕌᖓᑦ ᕿᓚᓗᒃᑲᑦ 


ᐃᓯᕐᔫᒥᓚᐅᖅᐸᒃᑲᓗᐊᖅᖢᑎᒃ ᓯᑯᓂᒃᑕᐅᖅ ᒪᓕᑐᐃᖕᓇᕐᒥᖕᒪᑕ 


ᓇᒧᓪᓕᑭᐊᖅ ᑕᒪᒃᑯᐊ ᕿᓚᓗᒐᐃᑦ ᐃᕐᓂᐅᕆᐊᖅᑐᖃᑦᑕᕐᒪᑕ? 


ᑲᐃᓚᐱ: ᐊᔾᔨᒌᐃᙱᑦᑐᓄᑦ ᒪᑯᐊ ᐃᕐᓂᐅᕆᐊᖅᑐᖃᑦᑕᖅᑐᑦ ᑕᒃᐸᖕᓇᓕ ᖁᕐᓗᖅᑐᖃᖅᑑᑉ ᑕᕆᐅᖓ 


ᓴᒡᒐᕈᓯᕐᕕᐅᓂᕋᖅᑕᐅᖕᒪᑦ ᐃᕐᓂᐅᕐᕕᐅᕙᒃᖢᓂᓗ ᐊᕐᕌᒍᑕᒪᙱᒻᒥᔪᖅ ᑕᐃᒪ ᒫᓐᓇᐅᔪᒥ ᐊᕐᕌᒎᔪᒥ 


ᐃᕐᓂᐅᖅᑐᖃᓗᐊᕌᓗᙱᑦᑐᖅ ᐊᕐᕌᓂ ᐅᖓᓕᐊᓂ ᑕᒡᕙᓂ ᐃᕐᓂᓱᒃᓯᐊᕗᓪᓕ ᑕᒡᕙᓂ ᓵᑦᑎᐊᑎᓐᓂ 

ᑕᑯᒃᓴᐅᒐᓚᐃᓐᓇᕐᓂᖅᓴᐅᓚᐅᖅᖢᑎᒃ ᐊᕐᕌᒍᖕᒪᑦ ᐱᑕᖃᓗᐊᕐᖏᖦᖢᑎᒃ ᐊᕐᕌᒍᒃᑲᓂᕐᒪᑦ 


ᐱᑕᖃ…ᑎᓴᒪᖓᓐᓂᐅᒐᔪᓐᓂᖅᓴᐅᔪᑦ ᐃᕐᓂᐅ…ᑕᐅᑉᐸᐅᖓ ᐃᕐᓂᐅᒐᔪᖕᓂᖅᓵᓘᓕᖃᑦᑕᖅᖢᑎᒃ ᑕᒫᓂ 


ᐃᕐᓂᔭᐅᕙᓪᓕᐊᔪᕈᓗᐃᑦ ᑕᑯᒃᓴᐅᖃᑦᑕᕐᒪᑕ 


ᓲᖃᐃᒻᒪ ᐅᔾᔨᕐᒪᖅᖢᑎᒃ ᐊᕐᕌᒍᓄᑦ 15-ᓄᑦ ᑖᒃᑯᐊ ᑎᓴᒪᑦ ᐊᓂᒍᕌᖓᑦ ᐃᕐᓂᐅᓂᖅᓴᐅᖅᑰᔨᓂᖓ 


ᐅᔾᔨᕐᓇᖅᑐᖅ ᑕᒪᓐᓇ? 


ᑲᐃᓚᐱ: ᑖᓐᓇᓕ ᖃᐅᔨᒪᕈᔪᖅᑰᔨᖃᑦᑕᖅᑕᕋ.  ᒫᓐᓇ ᑕᐃᒪ ᑕᒪᒃᑯᐊ ᑎᒡᒐᐅᑎᕈᔪᐃᑦ 


ᑕᒃᐹᓐᓃᓐᓂᖅᓴᐅᖕᒪᑕ ᐊᕐᕌᒍᓘᓐᓃᑦ ᐅᖓᓕᐊᒍᓪᓘᓐᓃᑦ ᐃᕐᓂᐅᕐᔫᒥᓂᖅᓴᐃᑦ ᑕᐃᒪ ᑎᑭᖔᕐᓂᐊᓕᕆᕗᑦ 


ᑖᒃᑯᐊ ᐊᕐᓇᕐᓘᑕᐅᓂᖅᓴᐅᒐᔪᖕᒪᑕ ᕿᑐᕐᖓᓕᕈᓗᖕᓂᑦ ᐱᓇᓱᒡᒐᔪᓗᐊᙱᓇᑦᑕ ᒥᑭᑦᑐᖁᑎᓕᖕᓂᒃ, ᑕᐃᒪ 


ᐊᕐᕌᒍ ᐱᔪᒥᓇᕐᓂᖅᓴᐅᓂᐊᓕᖅᐳᑦ ᐃᒪᓐᓇ ᖃᐅᔨᒪᔾᔪᑎᒋᕈᔪᖅᑰᔨᖃᑦᑕᖅᑕᒃᑲᓕ 


ᓲᖃᐃᒻᒪ ᐊᖑᓇᓱᒡᕕᐅᕙᒃᑭᓪᓗᑎᒃ ᑕᒫᓂ ᐃᕐᓂᐅᕐᕕᐅᖃᑦᑕᖅᑑᑉ ᖃᓂᒋᔮᓂ? 


ᑲᐃᓚᐱ: ᐃᕐᓂᐅᕐᕕᐅᕙᒃᑐᒦᖃᑦᑕᖅᑐᐊᓗᐃᑦ ᒪᑯᐊ ᐃᕐᓂᐅᕐᕕᐅᕙᒃᑐᒥ ᐊᖑᓇᓱᒡᕕᐅᕙᒃᑐᖅ 


ᕿᑐᕐᖓᖃᖅᑐᑦ ᑕᑯᓪᓗᒋᑦ ᕿᑐᕐᖓᓕᕈᓗᐃᑦ ᐱᔪᒥᓇᙱᒻᒪᑕ ᕿᑐᕐᖓᑯᓗᐊᓗ 


ᐊᓈᓇᐃᑐᐃᓐᓇᓗᒎᕈᒥᓇᙱᖦᖢᓂ ᑕᒪᒃᑯᐊ ᕿᑐᕐᖓᖃᒃᑲᓐᓂᕐᒥᖕᒪᑕ ᐊᖏᔪᖅᖠᐊᔪᖕᓂ ᑕᐃᒪ 


ᐊᖏᔪᒃᖠᐊᕐᔪᖁᑎᖏᑦ ᐱᔪᒥᓇᖦᖤᖅᐳᑦ ᑕᐃᒪ ᐊᖏᔪᒃᑲᓐᓂᑯᓗᖏᑦ ᑕᐃᒪ ᓇᔪᖅᑎᒋᖕᒥᔭᖏᑦ, ᕿᓚᓗᒐᑦ, 


ᐊᖏᓕᕇᓂᒃ ᐱᓯᒪᓲᖅ, ᒥᑭᑦᑐᑯᓗᖃᕈᓂ, ᐃᓐᓇᐅᓂᖅᓴᑲᓐᓂᖅ ᑕᐃᒪ ᐱᒋᕚ ᐊᖕᒪ ᐊᖏᔪᖦᖠᑲᓐᓂᖅ. 


ᑖᒃᑯᐊ ᓇᔫᑎᒃᓲᓚᓚᐅᑲᓲᖑᖅᑰᕐᒪᑕ ᐃᖕᒥᓂᒃ ᐊᕐᓇᐃᖅᑕᐅᓚᐅᙱᓂᕐᒥᓂᒃ ᒪᒃᑖᖅᑭᖓᓗ ᐅᒋᐊᖓᓗ 


ᑕᐃᒪᖕᓇᐃᓕᐅᖓᒐᔪᒃᑐᑦ ᕿᑐᕐᖏᐅᕐᓂᖏᑦ, ᑕᒪᒃᑯᐊᓕ ᐃᓐᓇᐅᑕᐅᓕᖅᑐᑦ, ᒪᒃᑯᒃᑑᑏᑦ 


ᕿᕐᓂᕐᓕᐅᓂᕋᖅᑕᕗᑦ ᓴᓗᒃᑑᑕᐅᒐᔪᖕᓂᖅᓴᐅᓪᓗᑎᒡᓗ ᐊᖏᔪᖅᑳᒥᖕᓂᖅᑲᐃ ᐊᓈᓇᒥᖕᓂᒃ ᐊᕗᑎᓯᒪᓕᖅᑐᑦ 


ᑕᒪᒃᑯᐊ ᐃᓛᒃᑰᖃᑦᑕᕐᒥᖕᒪᑕᓕᒃᑕᐅᖅ ᐊᒻᒪ ᑎᒡᒐᐅᑏᑦ ᐊᒻᒪ ᐃᓛᒃᑯᑦᑕᐅᖅ ᐃᓅᖃᑎᒌᒃᑭᓪᓗᑎᒃ 


ᐅᕙᑦᑎᑑᖅᑰᖅᑐᖅᑕᐅᖅ 


ᐊᖑᓇᓱᒃᑐᓂᒃ ᐃᑉᐱᒋᔭᐅᑦᑎᐊᕋᓱᖃᑦᑕᖅᑐᑦ ᑕᒪᒃᑯᐊ ᐅᒋᐊᖃᕐᓂᖏᑦ? 


ᑲᐃᓚᐱ? ᐄᑦᑎᐊᖅ, ᑖᒃᑯᐊᓕ ᕿᑐᕐᖓᒃᑲᓕ ᑕᒃᐹᓃᖃᑦᑕᐃᖕᓇᕋᒥᒃ ᐃᕐᓂᕋᓗ ᑕᑯᖃᑦᑕᓕᒻᒪᒃᑲᒥᒃ 


ᑕᒪᒃᑯᓂᖓ ᐅᔾᔨᖅᓱᕐᔫᒥᕚᓪᓕᖅᑐᖅ ᑕᑯᖃᑦᑕᓕᓂᐅᙱᖦᖢᓂ ᕿᓚᓗᒐᕈᓗᑐᐃᓐᓈᕐᓗᓂ ᑕᒪᒃᑯᐊ 


ᐱᔭᐅᓚᐅᓪᓚᓲᖑᒻᒪᑕ 


ᓇᒧᓪᓕᑭᐊᖅ ᑕᒪᒃᑯᐊ ᕿᓚᓗᒐᐃᑦ ᐅᑮᔭᖅᑐᓲᖑᖕᒪᖔᑕ ᖃᐅᔨᒪᒋᕕᒋᑦᑕᐅᖅ? 


ᑲᐃᓚᐱ: ᒪᐅᖓ ᑲᖏᖅᖢᓄᑦ ᐅᑮᔭᖅᑐᖃᑦᑕᖏᑦᑐᓪᓕ ᐅᖃᕈᓐᓇᖅᑕᒃᑲ ᑕᒪᐅᖓ ᑕᕆᐅᑦᑎᓐᓄᑦ 


ᑕᓯᐅᔮᓗᒃᑎᖕᓄᑦ ᐅᑮᔭᖅᑐᖃᑦᑕᖏᑦᑐᑦ, ᐊᓂᒡᓗᑎᒃ ᑕᐅᓄᖓᖃᐃ ᐃᒪᖃᐃᓐᓇᕐᓂᖓᓄᑦ 


ᐅᖃᖅᑕᐅᖃᑦᑕᖅᑑᒐᓗᐊᑦ ᖃᐅᔨᒪᖅᑰᔨᖃᑦᑕᖅᑕᒃᑲ ᐊᑯᑭᑦᑑᓪᓗ ᐃᒪᐅᖏᓐᓇᕐᓂᖓᓄᑦ 


ᑕᐃᒪᖕᓇᐃᖏᓐᓇᖅᑐᔅᓴᐅᖏᒻᒥᔪᑦ ᒪᐅᖓ ᓄᓇᒃᑎᖕᓄᐊᕌᖓᒥᒃ ᐊᑕᐅᓯᖅᑕᐃᓇᕐᒥᒃ 


ᐃᓕᖅᑯᓯᖃᖅᐸᖏᓐᓇᒥᒃ ᑕᐅᓇᓂᒃᑕᐅᖅ ᐊᒻᒪ ᑕᐃᒪᐃᑐᐃᓐᓇᖅᑐᒃᓴᐅᖕᒥᔪᑦ ᖃᓄᖅ 


ᓄᓯᒪᔪᕈᔪᒃᑐᐊᓘᔭᕌᖓᑦ ᑕᐅᕙᓂ ᐅᖓᓯᒃᑐᒃᑲᓐᓂᕐᒧᑦ ᐅᑮᔭᖅᑐᖃᑦᑕᕋᓱᒋᔭᒃᑲ 


ᐅᓇ ᐊᕐᕌᒍᑕᒫᑦ ᐊᔾᔨᒌᖃᑦᑕᖏᑦᑐᑦ ᑕᒪᐅᙵᕌᖓᒥᒃ ᓇᓗᓇᐃᒃᑲᓐᓂᕈᓐᓇᖅᐱᐅᒃ? 

ᑲᐃᓚᐱ: ᐄ, ᐊᔾᔨᒌᖃᑦᑕᖏᑦᑐᑦ ᐊᕗᖓᓗ ᒪᓐᓇ ᓄᕝᕕᔮᖅᐸᓪᓕᐊᔪᖅ ᑕᒪᒃᑯᐊ ᑲᖏᖅᖢᐃᑦ 


ᓄᕝᕕᔮᖅᐸᓪᓕᐊᓕᖅᑎᓪᓗᒋᑦ ᑲᖏᖅᖢᐃᑦ ᓇᔪᒐᕆᔭᐅᓕᖃᑦᑕᒥᖕᒪᑕ ᓲᕐᓗ ᐊᒃᑯᐊ ᐅᖅᑯᖔᑏᓐᓂ 


ᑲᖏᖅᖢᖃᐅᕐᒪᑦ ᑕᐅᕙᒃᑕᐅᖅ ᕿᓚᓗᒃᑲᓄᑦ ᐅᓂᒃᕕᐅᑲᕐᒥᔪᖅ ᓇᓗᓇᙱᖦᖢᓂ ᒪᐅᖓᑦᑕᐅᖅ ᑎᑭᒃᐸᒃᑐᑦ 


ᑖᒃᑯᐊᑦᑕᐃᓐᓇᐅᖃᑦᑕᖏᒻᒪᑕ ᐊᒻᒪ ᑎᑭᓵᕐᓂᖏᓐᓂᒃ ᑕᒪᐅᙵᖅᑐᑦ ᐅᓂᒃᑐᑦ ᑕᒫᓂᖏᓐᓇᕈᔪᖦᖤᖅᐳᑦ 


ᑭᓯᐊᓂ ᐅᖃᒐᒃᓴᐅᖏᖕᒥᖕᒪᑦ ᑕᒫᓂᕐᒥᐅᑕᐅᓂᕋᕐᓗᒋᑦ ᕿᓚᓗᒐᐃᑦ ᐊᐅᔭᒃᑯᑦ ᑕᒫᓃᖏᓐᓇᕈᔪᖅᑰᔨᓪᓗᑎᒃ 


ᐃᒃᐱᐊᕐᔪᖕᒧᑦ ᐊᕙᐅᖓ ᐃᒃᐱᐊᕐᔪᓕᐊᖅᑐᓂᒃ ᖃᐅᔨᔪᖃᖅᓯᒪᖕᒥᔪᖅ ᒫᙵᑦ ᓇᓗᓇᐃᒃᑯᑕᓕᒃ ᐃᓄᖕᓂᒡᓕ 


ᐱᔭᐅᔪᖅ ᐊᕙᑕᖄᕐᔪᒃᖢᓂ ᑭᓱᒥᑭᐊᖅ ᐱᓇᓱᐊᕈᓯᖅ ᐊᓂᒍᓪᓗᐊᑦᑎᐊᕐᒪᑦ ᓈᑦᑏᖑᔭᒥ ᑕᑯᔭᐅᓚᐅᖅᖢᓂ 


ᓈᑦᑎᐅᖑᔭᐅᓕᕐᒥᑎᓪᓗᒍ ᑖᕙᓂ ᑕᑯᔭᐅᖦᖤᓕᖅᐳᖅ ᑖᓐᓇᑦᑕᐃᓐᓇᖅ ᐅᖃᒐᒃᓴᐅᖏᑦᑐᑦ 


ᑕᒫᓃᖏᓐᓇᐅᔭᕐᓂᕋᕐᓗᒋᑦ ᑭᓯᐊᓂ ᐅᓂᒃᓯᒪᕈᔪᓲᕌᓗᐃᑦ ᑕᒫᓂ ᓇᓗᓇᙱᒃᑲᓗᐊᖅᖢᑎᒃ 


ᐅᐱᕐᖔᑯᓪᓗ ᐅᑭᐊᒃᓵᑯᓪᓗ ᐃᖏᕐᕋᓂᕆᖃᑦᑕᖅᑕᖓ ᐊᑕᐅᑎᒃᑯᐊᓘᓲᖑᖕᒪᖔᑕ ᐅᕝᕙᓘᓐᓃᑦ 


ᐊᕕᒃᑐᖅᓱᒪᓲᖑᖕᒪᖔᑕ ᐅᔾᔨᕐᒪᕆᕙᑦᑕᐅᖅ ᑕᒪᓐᓇ? 


ᑲᐃᑲᐱ: ᐄ, ᑕᐅᕙᓂᓕ ᓯᓈᓯᐅᖃᑦᑕᖅᖢᖓ ᐃᒪᓐᓇ ᖃᐅᔨᒪᖃᑦᑕᐅᑎᖃᑦᑕᕋᑦᑕ ᐊᖑᓇᓱᒃᑏᑦ 


ᐃᒪᓐᓇᐃᒃᑐᓂᒃ ᕿᓚᓗᒃᑲᓂᒃ ᑕᑯᕗᖓ ᑎᒡᒐᐅᑎᐊᓗᐃᑦ, ᑎᕿᑐᕋᐅᑏᑦ, ᐊᕐᓇᕐᓗᐃᑦ 


ᐃᒪᓐᓇᓕᖓ…ᐅᖃᖅᐸᓪᓕᐊᖏᓐᓇᐸᒃᑲᑦᑕ ᑕᒪᒃᑯᐊ ᓯᕗᓪᓕᐅᑕᕐᒪᑕ ᑎᒡᒐᐅᑏᑦ ᐳᓚᔪᑦ ᑕᒪᐅᖓ ᑕᐃᒪ 


ᑕᒪᒃᑯᐊ ᑎᕆᑐᕋᐅᑕᐅᓂᖏᑦ ᑭᖑᓪᓕᐅᓪᓗᑎᒃ ᒪᓕᒃᓴᕌᖓᒥᒃ ᑎᕆᑐᕋᐅᑎᑕᐅᓕᖅᐸᒃᖢᑎᒃ 


ᑕᐃᒪᓐᓇᐃᓕᖓᖃᑦᑕᖦᖤᕆᕗᑦ ᐊᒻᒪ ᐊᐅᔭᒃᑯᑦ ᓂᕆᓇᓱᖃᑦᑕᓕᖅᑎᓪᓗᒋᓪᓕ ᑕᒃᐹᓂ ᑎᒡᒐᐅᑏᑦ 


ᓯᕗᓪᓕᐅᖏᓐᓇᕈᓐᓇᖃᑦᑕᖏᑦᑐᑦ ᑕᒪᒃᑯᐊ ᐊᕐᓇᕐᓗᐃᑦ, ᓄᕐᕋᐃᑦᑐᑦ ᓲᕐᓗ, ᕿᑐᕐᖓᖃᙱᑦᑐᑦ 


ᓯᕗᓪᓕᐅᑦᑕᓚᐅᑲᓚᐅᓲᕌᓘᖕᒥᖕᒪᑕ ᑕᒪᐅᓇ ᓴᓕᐊᖅᑐᑦ ᑕᐅᓅᓇᓕ ᓴᓕᐊᙱᑦᑐᑦ ᑕᐃᒃᑯᐊ ᑕᐃᒪ 


ᑎᒡᒐᐅᑎᕈᓗᐃᑦ ᓇᔪᒐᖏᑦ ᑕᐃᒪ ᐅᐸᒃᑕᐅᑕᓐᓂᖅᓴᐅᖂᖅᖢᑎᒃ,..ᖂᔨᔪᑦ ᕿᙳᒻᒧᑦ ᐃᔩᓐᓄᒡᓗ ᑕᐃᒪ 


ᑕᐅᑐᒃᖢᒋᑦ ᑕᐃᒪᖕᓇ ᐅᔾᔨᕆᓲᒃᑲ 


ᓲᕐᓗ ᐊᔾᔨᒌᖅᑰᔨᖃᑦᑕᖏᑦᑐᑦ ᖃᓄᐃᑦᑑᓂᕆᔭᖏᑦ? 


ᑲᐃᓚᐱ: ᐄ, ᓲᕐᓗ ᑐᒃᑐ ᐊᖑᑦ, ᐊᖑᑎᑕᖃᖅᐸᑦ ᑕᕝᕙ ᖃᓂᒋᔮ ᑐᒃᑐᑕᖃᖃᑦᑕᐃᓇᕐᔫᒥᓂᐊᖅᐳᖅ ᓲᕐᓗ 


ᑕᐃᒪᓐᓇ ᐊᔾᔨᑦᑎᐊᖏᓂᑦᑕᐅᖅ, ᑎᒡᒐᐅᑏᑦ ᑕᒫᓃᓱᖓᖅᐸᑕ ᑕᐃᒪ ᒪᑦᑖᕿᒡᒍᑏᓪᓗ ᑕᒪᒃᑯᐊᓗ 


ᕿᕐᓂᕐᓗᕈᔪᐃᑦ ᖃᓂᒋᔮᓂᓯᐅᖃᑦᑕᖅᔫᒥᓚᐅᑲᖕᓂᐊᖅᐳᑦ ᑖᒃᑯᐊ ᓲᕐᓗ ᐊᖏᔪᖅᑳᖑᓪᓗᑎᒃ ᑎᒡᒐᐅᑏᑦ 


ᓲᖃᐃᒻᒪ ᐅᖑᒪᔨᒋᔭᐅᖕᒥᒐᒥᒃ ᑕᐃᒪᓐᓇᐃᒻᒥᒐᑦᑕ ᐃᓅᓪᓗᑕ ᑕᐃᒪᓐᓇᑦᑎᐊᖅᑕᐅᖅ ᐊᐅᓚᓂᖃᕐᒥᔪᑦ 


ᑕᐅᑐᑦᑐᒋᓪᓕ 


ᐅᖃᐅᓯᕆᙱᑕᓐᓂᒃ ᐊᐱᖅᑯᓯᕆᙱᑕᓐᓂᓘᓐᓃᑦ ᐅᖃᐅᓯᒃᓴᖃᒃᑲᓂᖅᐲᑦ? 


ᑲᐃᓚᐱ: ᑖᓐᓇ ᐅᔾᔨᕆᔭᒃᑯᓪᓕ ᕿᓚᓗᒃᑲᑦ ᑕᒃᐸᐅᙵᕌᖓᑕ ᐅᑭᐅᓂᒃ 15-ᓂᒃ ᑕᐅᑐᐃᓐᓇᕋᒃᑭᑦ 


ᑕᒃᐹᓃᓕᕌᖓᑕ ᑕᒃᐹᓃᖏᓐᓇᖅᖢᑎᒃ ᐊᓂᒃᔫᒥᕙᒃᖢᑎᒃ ᐅᑎᕐᔫᒥᒃᑕᖅᖢᑎᒃ ᐊᕙᙵᓪᓗ ᐃᒃᐱᐊᕐᔪᖕᒥᑦ 


ᑎᑭᔾᔫᒥᔮᓚᐅᖅᐸᒃᖢᑎᒃ ᑕᒡᕙ ᐅᑭᐊᒃᓴᕐᒪᑦ ᒫᓐᓇ ᑕᐃᒪ ᓂᕆᐅᓇᓕᕆᕗᑦ ᐃᒃᐱᐊᕐᔫᓪᓗ ᕿᓚᓗᒐᖏᑦ 


ᑰᒐᓇᔫᒡᓗ ᕿᓚᓗᒐᖏᑦ ᑕᒪᐅᖓ ᐃᓯᕐᔫᒥᓚᐅᑲᑐᐃᓐᓇᕆᐊᖃᓕᕐᒥᔪᑦ ᑕᐃᒪ ᐃᓯᕐᔫᒥᓱᖓᖅᐸᑕ 


ᑲᑎᙵᓕᕐᓗᑎᒃ ᑕᐃᒪ ᐊᓂᑦᑕᓕᓱᖓᕈᑎᒃ ᐊᓂᒃᑕᖅᐸᓪᓕᐊᖏᓐᓇᕐᓗᑎᒃ ᐊᒃᑑᕝᕙ ᓄᖑᓐᓂᖓᓂᒃ 


ᓯᑯᕙᓪᓕᐊᓕᖅᑎᓗᒍ ᐅᑎᙱᓴᐃᓐᓇᕈᔫᔭᓕᖅᐸᒃᖢᑎᒃ ᐃᒪᐅᖏᓐᓇᕈᔪᒑᖓ ᐅᑎᖅᑕᐃᓐᓇᑯᑳᒑᓘᔭᖦᖢᑎᒃ, 


ᑕᐃᓐᓇᓕ ᑐᓴᐅᒪᔭᓐᓂᒃ ᐅᖃᑐᐃᓐᓇᕐᓗᖓ, ᓄᓇᐃᒡᒎᖅ ᑕᒪᔾᔭ ᖄᖏᑦ ᐊᐱᓕᕌᖓᑕ ᕿᓚᓗᒃᑲᓂᒃ 


ᑕᐅᑐᒃᑕᐅᖕᒪᑕ ᑕᒪᔾᔭ ᐃᖏᕐᕋᓂᖏᓐᓄᑦ ᐊᓯᔾᔨᖅᐹᓪᓕᐅᑕᐅᖕᒥᔪᖅ ᑐᒃᑐᑦᑕᐅᖅ ᖃᓐᓂᖃᑦᑕᓕᕌᖓᑦ 

ᐃᓂᒋᓚᐅᖅᑕᒥᓃᒍᓐᓃᐸᓪᓕᐊᖕᒪᑕ ᕿᓚᓗᒃᑲᑦᑕᐅᖅ ᑕᐃᒪᖕᓇ, ᑕᐃᒪ ᓄᓇᐅᑉ ᖄᖏᑦ ᐊᐱᓯᒪᓕᖅᐸᑕ 


ᓲᖃᐃᒻᒪ ᓇᐅᑦᑎᖅᓱᖅᑐᐊᓘᖕᒥᒐᒥᒃ ᑕᐅᑐᒃᑎᐊᖅᑐᐊᓘᒐᒥᒃ ᒫᓂ ᓯᒡᔭᒦᑦᑐᓂᒃ ᑕᐅᑐᒃᑎᐊᕐᒪᑕ ᐊᒻᒪ 


ᓄᓇᐅᑉ ᖄᖏᓐᓂᒃ ᐃᓂᐊᕆᔪᓂᒃ ᑕᒪᓐᓇ ᐊᓯᔾᔨᖃᑦᑕᓕᕌᖓᑦ ᐃᓛᒃ ᐊᐱᖃᑦᑕᓕᕌᖓᑦ ᐃᖏᕐᕋᓂᖏᑦ 


ᐊᔾᔨᒋᔪᓐᓃᖃᑦᑕᕐᒥᔭᖏᑦ 


ᓯᓚᑐᔪᐊᓘᓱᖑᖕᒥᔪᑦᑕᐅᖅ ᑕᒪᒃᑯᐊ? 


ᑲᐃᓚᐱ: ᐄ, ᓯᓚᑐᔪᐊᓘᖕᒥᔪᑦ, ᑕᒪᐅᖓ ᕿᓚᓗᒐᖅᑕᖃᖅᑐᒧᑦ ᓲᕐᓗ ᑐᒃᑐ ᕿᒪᒃᓯᒋᐊᕈᓂ 


ᑐᒃᑐᑕᖃᙱᑦᑐᒧᑦ ᕿᒫᔾᔮᖏᒻᒪᑦ ᑐᒃᑐᑕᖃᖅᑐᒧᑦᑕᐅᖅ ᑭᓯᐊᓂ ᕿᓚᓗᒐᖅᑕᐅᖅ ᑕᐃᒪᖕᓇ ᕿᒪᒃᓯᒋᐊᕈᓂ 


ᑎᒡᒐᐅᑎᑕᖃᖅᑑᑉ ᑕᐃᒪ ᒥᒃᓵᓄᑦ ᕿᒪᓯᑕᕐᓂᐊᖅᐳᖅ ᑕᐃᒪᖕᓇ ᕿᓚᓗᒐᐅᖃᑎᒥᖕᓄᑦ ᒃᓯᐊᓂ ᕿᒫᓲᑦ 


ᕿᒫᒡᕕᖃᕐᒥᖕᒪᑕ, security, ᑕᐃᒪᖕᓇᐃᑦᑐᒥᒃ ᐃᒃᐱᒋᔭᓕᐊᓘᖕᒥᖕᒪᑕ ᑖᓐᓇ ᑕᒡᕙ ᐅᔾᔨᕆᓯᒪᔭᒃᑯᓪᓕ 


ᑕᐃᒪᖕᓇᐃᒃᑐᖅᑕᖃᐃᓐᓇᐅᔭᖅᑐᖅ ᕿᓚᓗᒐᕐᓗ ᐃᑭᓕᖅᑕᐅᒍᓂ ᒪᐅᖓ ᐃᓄᖃᙱᑦᑐᒧᑦ 


ᕿᒫᓗᐊᔾᔮᖏᑦᑐᖅ ᕿᓚᓗᒐᐃᑦ ᑭᓯᐊᓂ ᒥᒃᓵᓄᑦ ᕿᓚᓗᒐᐅᖃᑎᒥᓂᒃ ᑕᐱᓕᐊᓗᐃᑦᑕᐅᖅ 


ᑕᑉᐱᖅᓱᖃᑦᑕᐅᑎᓲᕌᓗᐃᑦᑕᐅᖅ? 


ᑲᐃᓚᐱ: ᐄ, ᑕᐃᒪᖕᓇᐃᒻᒥᒐᑦᑕ ᐱᕐᕈᐊᕿᓐᓂᕈᑦᑕ ᐋᓐᓂᕈᑦᑕ ᐃᓄᖃᙱᑦᑐᒧᑦ ᕿᒫᔾᔮᖏᑦᑐᒍᑦ 


ᐃᓄᑦᑕᖃᖅᑑᑉ ᒥᒃᓵᓄᑦ ᕿᒫᖏᓐᓇᔭᖕᒥᔪᒍᑦ, ᐅᖃᒐᒃᓴᐅᖏᑦᑐᖅ ᕿᓚᓗᒐᐃᑦ ᑕᒪᐅᙵᐸᒃᑐᑦ 


ᓄᖑᓕᕐᓂᕋᕐᓗᒋᑦ ᑖᒃᑯᐊᒃᑕᐃᓐᓇᐅᖃᑦᑕᖏᒻᒪᑕ ᒫᓃᓚᐅᖅᑐᒡᒎᖅ ᑕᐃᒪ ᐊᐅᔭᖅ ᐊᕐᕌᒍᒃᐸᑦ ᐊᕗᖓ 


ᐊᓯᖔᑦᑎᓐᓄᐊᓛᕐᒥᔪᑦ ᐊᓯᖔᖏᓐᓂᒃᑕᐅᖅ ᕿᓚᓗᒐᖃᖔᓕᕐᒥᓗᑕ ᑕᐃᒪᓐᓇ ᐃᖏᕐᕋᓂᖏᑦ 


ᑖᒃᑯᐊᑦᑕᐃᓐᓇᐅᒐᔪᙱᑦᑐᑦ ᐅᖃᖅᑲᐅᒐᒪ ᐅᑭᐅᑦ ᑎᓴᒪᑦ ᐊᓂᒍᕌᖓᑕ ᕿᑐᕐᖏᐅᕐᔫᒥᓲᕌᓗᐃᑦ ᑕᒫᓂᓕ, 


ᐃᓚᖏᑦᑕᐅᖅ ᐊᓯᖏᑦ ᑖᕙᓂ ᕿᑐᕐᖏᐅᕆᓪᓗᑎᒃ ᓇᓂᑭᐊᖅ ᑲᖏᖅᖢᖕᓂ ᐸᒡᕕᔅᓴᒃᑕᐅᒐᔪᓗᐊᙱᑦᑐᒥ 


ᓂᕿᒃᓴᖃᑦᑎᐊᖅᑐᒥ ᑕᒃᐸᖕᓇ ᖁᕐᓗᖅᑐᖅ ᐊᐅᔭᒃᑯᑦ ᐃᖃᓗᖃᑦᑎᐊᖕᒪᕆᖕᒪᑦ ᑕᒃᐸᑲ ᐃᓄᖕᓂᓕ 


ᐅᖃᖅᑕᐅᕙᒃᑐᖅ ᓴᒡᒐᕈᖅᓯᕐᕕᒎᖅ ᑕᒃᐸᖕᓇ ᒫᓂᓕ ᐅᖃᖅᑕᐅᕙᒃᑐᑐᖃᐅᖕᓂᕐᒪᑦ ᒪᖕᓇᓕᒎᖅ ᕿᓚᓗᒃᑲᓄᑦ 


ᓂᕆᓇᓱᕝᕕᕈᓗᑐᐃᓐᓇᖅ ᐊᒡᕙ ᐃᓪᓗᐊ ᖃᓇᒃᓴᖅᑕᕐᕕᐅᕙᓚᐅᖅᑐᖅ ᖃᒧᑎᒃᓴᓂᒐᓱᒃᑐᓂᒡᓗ ᑕᐃᒪᖕᓇ 


ᐅᖃᐅᓯᖅᑕᖃᖦᖤᖅᐳᖅ, ᖁᔭᓐᓇᒦᒃ 


ᖁᔭᓐᓇᒦᒃᑕᐅᖅ 


 


ᓰᑏᕝᕙ 19, 2016 


ᒥᑦᑎᒪᑕᓕᒃ ᑑᒑᓖᑦ ᐃᓄᐃᑦ ᖃᐅᔨᒪᔭᑐᖃᖏᑦ 


ᑭᓇᐅᒻᒪᖔᖅᐱᑦ ᓇᓗᓇᐃᖅᓯᔪᓐᓇᕈᕕᑦ ᓯᕗᓪᓕᕐᒥ 


ᒫᑕᐃᓯ ᖃᐅᓐᓇᐅᕗᖓ 


ᑕᒫᓂ ᒥᑦᑎᒪᑕᓕᖕᒥ ᐅᔾᔨᕆᔭᖃᖅᓯᒪᕕᑦ ᓯᑰᑉ ᒥᒃᓵᓄᑦ ᐃᔾᔪᓂᕆᖃᑦᑕᖅᑕᖏᓂᒃ ᐊᒻᒪᓗ 


ᓵᓐᓂᕆᖃᑦᑕᖅᑕᖓᓂᒃ? ᑕᒪᓐᓇ ᐅᔾᔨᕐᓇᖅᐹ? 


ᒫᑕᐃᓯ: ᐊᕐᕌᒎᖕᓂ ᒪᕐᕉᖕᓂ ᖄᖏᖅᑑᓐᓂᒃ ᐅᔾᔨᕐᓇᖅᓯᔪᖅ ᓯᑯᐃᖅᓴᕋᐃᓐᓂᖅᓴᐅᓕᕐᒪᑦ ᐊᓄᕆᒧᑦ ᐊᕐᕌᒍ 


ᒪᕐᕉᓕᖅᑑᒃ ᑕᐃᒪᓐᓇᐃᓕᖓᓕᕐᒪᑦ ᓯᑯᐃᖅᓴᐃᕋᐃᓕᕙᓪᓕᐊᑐᐃᓐᓇᖅᑐᖅ 

ᑕᒪᓐᓇ ᑐᕙᑭᓐᓂᖅᓴᐅᖃᑦᑕᓕᖅᑐᖅ ᒥᑦᑎᒪᑕᓕᐅᑉ ᖃᓂᒋᔭᖔ? 


ᒫᑕᐃᓯ: ᑐᕙᑭᓐᓂᖅᓴᐅᖃᑦᑕᖏᑦᑑᒐᓚᐅᖅ ᐊᓄᕆᒧᑦ, ᐊᓄᕆᒧᑦ ᓄᖑᖃᑦᑕᓕᖅᑐᖅ ᓲᖃᐃᒻᒪ 


ᖁᐊᒃᑖᓐᓇᖅᑐᐊᓘᖃᑦᑕᓕᕐᒪᑦ ᐅᐱᕐᖔᒃᑯᑦ 


ᒪᑯᐊᓕᑭᐊᖅ ᕿᓚᐅᒐᐃᑦ ᐅᔾᔨᕐᓇᖅᐹᑦ ᐊᓯᔾᔨᖅᐹᓪᓕᖅᓯᒪᓕᕐᒪᖔᑕ ᐅᕝᕙᓘᓐᓃᑦ ᖃᓄᐃᓕᖓᓂᕆᔭᖏᑦ 


ᑕᐃᒪᓐᓇᑦᑕᐃᓐᓇᐅᖂᔨᕙ? 


ᒫᑕᐃᓯ: ᐅᔾᔨᕆᔭᕋᓕ ᕿᙳᐊᓂ ᐊᖅᑲᐅᒪ…ᐃᓛ ᓂᐱᑕᖄᓪᓚᓚᐅᖅᓯᒪᐃᑦᓪᓗᒍ ᑕᐃᒪ ᐅᔾᔨᕐᓇᖅᑰᔨᖕᒪᑦ 


ᐃᒃᐱᐊᕐᔪᓕᐊᓂᖅᓵᓘᖅᑰᓕᔨᖅᑐᑎᒃ ᕿᓚᓗᒐᐅᑎᕗᑦ 


ᑕᒪᖕᓇ ᐊᓯᔾᔩᓯᒪᓪᓚᕆᒃᑑᖅ?  


ᒫᑕᐃᓯ: ᐄ, ᐊᓯᒡᔩᓯᒪᓪᓚᕆᒃᑐᖅ ᐊᖕᒪ ᐊᕙᓂ ᐊᓇᐅᓕᕆᐊᓕᖕᒥ ᓄᖅᑲᖔᕐᓂᖅᓵᓘᓕᖅᑐᑦ 


ᕿᓚᓗᒐᐅᔪᐊᓘᕙᓚᐅᕋᓗᐊᕐᒪᑕ, ᐳᓚᕋᑎᒥᒃ ᐅᒥᐊᕐᔪᐊᕐᒥᐅᑕᕐᒧᑦ ᐅᓂᒃᑲᐅᔾᔭᐅᓯᒪᓪᓗᖓ ᑕᐅᕙᓂ 


ᕿᓚᓗᒐᓕᖕᒪᕆᐊᓘᓂᕋᖅᑕᐅᖃᑦᑕᕐᒪᑦ ᐊᓇᐅᓕᕆᐊᓕᕈᔪᖕᒥ 


ᒥᑦᑎᒪᑕᓕᐅᑉ ᖃᓂᒋᔮᓂ ᐅᔾᔨᕐᓇᖅᐹ ᕿᓚᓗᒐᐃᑦ ᐊᓯᔾᔨᖅᓯᒪᓕᖅᐹᓪᓕᕐᓂᖏᓐᓂᒃ? 


ᒫᑕᐃᓯ: ᐄ, ᐅᔾᔨᕐᓇᖅᑐᖅ ᑕᐃᔅᓱᒪᙵᓂᓪᓕ ᐅᔾᔨᕐᓇᖅᑐᖅ ᐅᓪᓗᒥᒧᑦ ᕿᓚᓗᒐᐃᑦ 


ᐅᐱᕐᖔᑯᓪᓗ ᐅᑭᐊᒃᓵᑯᓪᓗ ᐃᖏᕐᕋᓂᕆᖃᑦᑕᖅᑕᖓ ᑕᒪᓐᓇ ᐅᓪᓗᒥᐅᓕᖅᑐᖅ ᐊᓯᔾᔨᖅᐹᓪᓕᖅᓯᒪᔫᖅ? 


ᒫᑕᐃᓯ: ᐄ, ᐅᔾᔨᕐᓇᒡᓚᕆᖕᒪᑦ ᕿᓚᓗᒐᐅᔪᐊᓘᕙᓚᐅᕋᓗᐊᕐᒪᑕ ᒫᓐᓇ ᑕᐃᒪᖕᓇᐃᑦᑐᓐᓇᐃᓕᖕᒪᑦ 


ᐅᐱᕐᖔᒃᑯᑦ ᑎᑭᓐᓇᒥᒃ ᑕᐃᒃᑯᐊᑦᑕᐃᓐᓇᐅᖅᑰᔨᔪᓂᒃ ᕿᓚᓗᒐᖃᓲᖑᓕᕋᑦᑕ 


ᒫᓐᓇᑦᑕᐃᕋᑖᖅ ᒪᓐᓇ ᐅᔾᔨᕐᓇᖅᓯᔪᖅ ᐊᓯᔾᔨᖅᐹᓪᓕᖅᓯᒪᓂᕆᔭᖓ? 


ᒫᑕᐃᓯ: ᐄ, ᐅᔾᔨᕐᓇᖅᑐᖅ ᖃᖓᑦᑎᐊᕋᑖᖅ ᐅᒥᐊᕐᔪᐊᓄᖅᑲᐃ ᐱᓗᐊᙳᐊᖅᖢᓂᐊ 


ᓇᓂᓕᑭᐊᖅ ᒪᑯᐊ ᕿᓚᓗᒐᐃᑦ ᐃᕐᓂᐅᕆᐊᖅᑐᖃᑦᑕᕐᒪᑕ? 


ᒫᑕᐃᓯ: ᓄᓇᓯᐊᒥ ᖃᐅᔨᓯᒪᖦᖤᖅᐳᖓ, ᓴᕖᑦ ᐃᒪᖓᓂ ᖃᐅᔨᓯᒪᖦᖤᖅᐳᖓ, ᖁᕐᓗᖅᑑᑉ ᐃᒪᖓᓂ 


ᖃᐅᔨᓯᒪᖦᖤᖅᐳᖓ ᐊᒻᒪ ᑕᐅᓇᓂ ᐃᒪᑦᑕᐃᓐᓇᕐᒥ ᖃᐅᔨᓯᒪᒋᓪᓗᖓ ᐃᕐᓂᕋᑖᖅᑐᓂᒃ 


ᐅᐱᕐᖔᒃᑯᑦ ᓯᓈᓯᐅᕐᓇᖅᑎᓪᓗᒍ ᑕᐅᓇᓂ ᓯᓈᖓᓂ ᐃᕐᓂᐅᓲᖑᖕᒥᔫᑦ? 


ᒫᑕᐃᓯ: ᐄ, ᐱᑕᖃᓚᐅᓲᖅ ᒥᒃᖠᐊᓕᑯᓗᖕᓂᑦ ᐊᖕᒪᓗ ᐅᐱᕐᖔᒃᑯᑦ ᑕᑯᓚᐅᖅᓯᒪᒋᓪᓗᖓ 


ᑕᑯᓚᐅᖅᓯᒪᒋᓪᓗᖓ ᓴᖅᐱᖏᑦ ᓄᐃᓴᓕᖅᑳᓲᖑᖕᒪᑕ ᓴᖅᑭᔮᖅᑐᒥᒃ ᑕᑯᓚᐅᖅᓯᒪᒋᓪᓗᖓ 


ᑕᐅᓇᓂ ᓯᓈᖓᓂ? 


ᒫᑕᐃᓯ: ᐄ ᑕᐅᓇᓂ ᓯᓈᖓᓂ 


ᓲᖃᐃᒻᒪ ᐊᖑᓇᓱᒡᕕᐅᕙᒃᑭᓪᓗᑎᒃ ᓇᓗᓇᐃᖅᑕᑎᑦ? 


ᒫᑕᐃᓯ: ᐄ, ᐄᑦᑎᐊᒻᒪᕆᒃ 


ᓇᒧᓪᓕᑭᐊᖅ ᒪᑯᐊ ᕿᓚᓗᒐᐃᑦ ᐅᑮᔭᖅᑐᓲᖑᖕᒪᑕ ᖃᐅᔨᒪᒋᕕᒋᑦᑕᐅᖅ? 







 pg. 16 


ᒫᑕᐃᓯ: ᐄ, ᑕᐅᓇᓂ 19-ᑭᓲᑎᓪᓗᒍᑭᐊᕐᖏᓐᓇ 80-ᕈᔪᖏᓐᓂᓗᑭᐊᕐᖏᓐᓇ ᑕᐅᓇᓂ ᖄᓈᓪᓗ 


ᐊᑯᓐᓂᕈᔪᖏᓃᑦᑐᐊᓘᓲᑦ ᕿᓚᓗᒐᐃᑦ ᑕᑯᓚᐅᖅᓯᒪᓪᓗᖓ ᕿᑭᖅᑕᕐᔪᐊᓪᓗ ᐊᑯᓐᓂᕈᔪᐊᓂᒃ ᐸᓐᓂᖅᑑᑉ 


ᐃᓚᖔᖓᓂ 


ᐊᕐᕌᒍᓂᒃ ᖁᓕᓂᒃ ᑕᐅᑐᙳᐊᕐᓗᒍ ᐅᓪᓗᒥᐅᔪᖅ ᐊᒻᒪᓗ ᑕᐃᔅᓱᒪᓂ ᑕᒪᒃᑯᐊ ᕿᓚᓗᒐᐃᑦ ᐅᓄᕐᓂᕆᔭᖏᑦ 


ᐊᓯᔾᔨᖅᐹᓪᓕᕐᓯᒪᕚᑦ? 


ᒫᑕᐃᓯ: ᐃᓛ, ᑕᐃᒪᓐᓇᑐᐃᓐᓇᐅᒐᓗᐊᖅ ᑭᓯᐊᓂ…ᑕᐃᒃᑯᐊ ᐊᐅᔭᓪᓗᐊᒃᑯᑦ ᐱᑕᖃᕈᓐᓃᐃᕐᒪᑕ 


ᑕᑯᓚᐅᖅᓯᒪᔪᓐᓃᖅᑐᒍᓪᓕ ᒥᑦᑎᒪᑕᓕᖕᒥ 


ᐊᕐᕌᒍᑕᒫᑦ ᐊᓯᔾᔨᖅᐸᓪᓕᐊᖅᑰᔨᔪᖅ ᑕᒪᓐᓈ? 


ᒫᑕᐃᓯ: ᐄᑦᑎᐊᖅ, ᐊᓯᔾᔨᖅᐸᓪᓕᐊᓪᓚᕆᒃᑐᖅ 


ᖃᔅᓰᖓᕈᖅᐹᓪᓕᖅᓯᒪᖅᑰᔨᕚᑦ ᐅᓄᖅᓯᕚᓪᓕᖅᑰᔨᓯᒪᕙᓪᓘᓐᓃᑦ? 


ᒫᑕᐃᓯ: ᖃᔅᓰᓐᓇᕈᖅᐹᓪᓕᖅᓯᒪᖅᑰᔨᙱᑦᑐᒐᓗᐊᑦ ᑭᓯᐊᓂ ᐃᖏᕐᕋᓂᕆᕙᑦᑕᖏᑦ ᕿᓚᓗᒐᐃᑦ 


ᐊᓯᔾᔨᖅᓯᒪᓪᓚᕆᓕᖅᑐᑦ 


ᑕᒪᐅᖓ ᐅᐱᕐᖔᒃᑯᑦ ᑕᒪᐅᙵᖅᐸᓪᓕᐊᑎᓪᓗᒋᑦ ᕿᓚᓗᒐᐃᑦ ᐊᑕᐅᑎᒃᑯᐊᓘᓲᖓᕚᑦ ᐅᕝᕙᓘᓐᓃᑦ 


ᖃᔅᓯᐅᑦᑕᖅᖢᑎᒃ ᑕᒪᐅᙵᖅᐸᓪᓕᐊᖂᔨᖃᑦᑕᖅᐸᑦ? 


ᒫᑕᐃᓯ: ᑭᓯᐊᓂ ᐅᓇᓂ ᓴᓐᓂᕈᑎᐅᑉ ᐃᒪᖓᓂ ᐊᑯᒃᑐᔪᖕᒪᕆᐊᓘᓪᓗᑎᒃ ᐊᕙᓂ ᐃᒡᓗᖔᖓᓃᑦᑐᓂ 


ᑕᒪᔾᔭᐅᒐᓚᐃᓐᓇᐅᔭᕐᓂᖅᓴᐃᑦ ᓇᐅᒃᑰᖃᑦᑕᕐᒪᖔᑕᓗ ᒫᓂ ᓴᓐᓂᕈᕐᒦᑦᑐᑦ ᐅᓅᓈᓗᖃᑦᑕᖅᐸᓪᓗᑭᐊᖅ 


ᓯᐅᕋᓕᕈᔪᖕᒥ ᑕᐅᕙᓂ ᕿᓚᓗᒐᖃᕐᓂᖅᓵᓘᓲᖅ ᐅᐱᕐᖔᒃᑯᑦ 


ᐅᑭᐊᒃᓵᒃᑯᑦ ᑕᒫᓃᑦᑐᓐᓃᖅᐸᓪᓕᐊᓕᖅᑐᑎᒃ ᐊᑕᐅᑎᒃᑯᐊᓘᓲᖑᕚ ᐊᓂᔭᖅᑐᖅᐸᓪᓕᐊᓗᑎᒃ ᐅᕝᕙᓘᓐᓃᑦ 


ᑕᐃᒪᓐᓇᑐᐃᓐᓇᖅ ᓱᓕ ᖃᔅᓯᐅᑦᑕᖅᖢᑎᒃ ᐊᓂᔭᖅᑐᖃᑦᑕᖅᐸᑦ? 


ᒫᑕᐃᓯ: ᓂᑭᑦᑖᖑᔭᖅᑰᔨᔪᑦ ᐃᓚᖏᑦ ᐅᓇᓂ ᐃᒃᐱᐊᕐᔫᑉ, ᓴᓐᓂᕈᑎᒃᑰᖅᑐᐊᓘᓕᓲᖑᒻᒪᑕ ᑕᐅᓇᓂ 


ᑕᑯᓯᒪᒋᓪᓗᖓ ᐅᐃᕝᕙᕐᒥ ᖃᔅᓰᓐᓇᐃᑦ ᒪᐅᓇ ᓄᓇᓯᐊᒃᑯᑦ ᓲᕐᓗ ᖃᔅᓰᓐᓇᐃᑦ ᐃᓛ ᐅᓄᖅᑐᐊᓘᒻᒥᔫᒐᓗᐊᑦ 


ᑕᒪᒃᑯᐊ ᕿᓚᓗᒐᐃᑦ ᖃᓄᐃᑦᑑᓂᕆᔭᖏᑦ ᐊᔾᔨᒌᙱᒻᒥᔪᑦᑕᐅᖅ? 


ᒫᑕᐃᓯ: ᐄ ᐊᔾᔨᒌᙱᒻᒥᔪᑦ ᐅᓇᓂ ᑕᓪᓗᕈᑎᓂ ᐊᖏᓂᖅᓵᕐᔪᕈᓗᐃᑦ ᕿᓚᓗᒐᖏᑦ ᒫᓂ ᒥᑭᓐᓂᖅᓴᐅᓪᓗᑎᒃ 


ᑕᒪᓐᓇ ᑕᑯᓯᒪᔭᕋ ᑕᐃᒪᐃᓕᖓᔪᖅ 


ᑎᐱᖏᑦ ᐊᔾᔨᒌᙱᒃᑭᕗᖅᑲᐃ ᑕᐃᒪ? 


ᒫᑕᐃᓯ: ᐋᒪᐃ ᕿᓚᓗᒐᓚᐅᖅᓯᒪᙱᓐᓇᒪ ᑕᐅᓇᓂ ᖃᓄᐃᒻᒪᖔᖅ ᖃᐅᔨᒪᙱᑕᕋ ᑭᓯᐊᓂ 


ᐊᖏᓂᖅᓴᕈᓗᐃᑦ 


ᓂᕿᒋᕙᑲᖏᓐᓄᖅᑲᐃ ᓲᖃᐃᒻᒪᐃ? 


ᒫᑕᐃᓯ: ᐄᖑᔪᒃᓴᐅᔪᖅ ᒪᐅᖓ ᓴᖅᑭᓚᐅᖅᐸᒃᑐᔅᓴᐅᖕᒥᔫᒐᓗᐊᑦ ᐊᖏᓂᖅᓴᕈᓘᖕᒪᑕᓕ ᑕᐅᒃᓱᒪ 


ᕿᓚᓗᒐᖏᑦ ᒫᓂ ᐱᑕᖃᕋᔪᓗᐊᖅᑰᔨᙱᑦᑐᑦ ᑕᐃᒃᑯᐊ 

ᕿᓚᓗᒐᐃᑦ ᒥᒃᓵᓄᑦ ᐊᐱᖅᑯᑎᒋᙱᑕᓐᓂᒃ ᐅᖃᐅᓯᕆᙱᑕᓐᓂᒡᓘᓐᓃᑦ ᐅᖃᐅᓯᒃᓴᖃᒃᑲᓐᓂᖅᐲᑦ? 


ᒫᑕᐃᓯ: ᐅᖃᐅᓯᔅᓴᖃᓗᐊᙱᖦᖢᖓ ᑭᓯᐊᓂ ᐊᓯᔾᔾᕿᓯᒪᓪᓚᕆᓕᕐᒪᑦ ᐅᓪᓗᒥᐅᔪᖅ ᑕᐃᒃᓱᒪᓂ ᒪᐅᙵᕋᒪ 


1972 ᕿᓚᓗᒐᓕᐊᓘᓚᐅᖅᓯᒪᒐᓗᐊᕐᒪᑦ ᐊᒃᑯᐊᓗ ᓄᓇᓯᐊᒃᑯᑦ ᕿᓚᓗᒃᑭᐊᕐᕕᒋᕙᑦᑐᑎᒍᑦ ᒫᓐᓇᓕ 


ᓱᕙᓕᑭᐊᕈᔫᓕᕐᒪᑕ ᐅᐸᒋᐊᒃᓴᖏᓐᓂᒃ ᐱᑕᖃᙲᓐᓇᓚᐅᖅᐸᒃᑐᓂᓘᓕᕐᒪᑦ 


ᑭᓱᒥᒃ ᑲᖐᒋᔭᖃᖅᑰᔨᕕᑦ ᑕᒪᓐᓇ ᐊᓯᔾᔨᖅᐹᓪᓕᕐᓂᕆᔭᖓᓄᑦ? 


ᒫᑕᐃᓯ: ᕿᙳᐊᓄᑦ ᑐᒃᑐᓕᐊᖅᓯᒪᓪᓗᖓ ᒥᑦᑎᒪᑕᓕᒃ ᐊᓄᕌᕐᒥᑎᓪᓗᒍ ᐃᖅᑲᓇᐃᔭᖁᔭᐅᒐᒪ 


ᕿᙳᐊᓂᕐᒥᐅᓂᒃ ᑕᐃᔅᓱᒥᖓ ᓂᐱᓕᖕᒥᒃ ᐲᖅᓯᔭᖅᑐᓚᐅᖅᓯᒪᒐᑦᑕ ᑕᒃᐸᖕᓇ 


ᕿᓚᓗᒐᖃᙱᑦᑐᐊᓘᓚᐅᖅᓯᒪᔪᖅ ᑕᐃᓐᓇ ᐊᖅᑲᐅᒪᑎᑕᐅᑎᓪᓗᒍ 


ᐊᕐᕌᒍᐊ ᐃᖅᑲᐅᒪᕕᐅᒃ? 


ᒫᑕᐃᓯ: ᐊᕐᕌᒍᑦ ᑎᓴᒪᐅᓕᖅᑐᖃᐃ ᐊᓂᒍᖅᑐᓇᐃ 


ᑕᐃᖕᓇ ᐊᒃᑐᐃᓂᖃᓚᐅᖅᑑᖅ? 


ᒫᑕᐃᓯ: ᐄ, ᐊᒃᑐᐃᓂᖃᖃᓪᓚᕆᓚᐅᖅᑐᖅ ᓇᑦᑎᕐᓄᕐᓘᓐᓃᑦ ᑕᒃᐸᖕᓇ ᓂᕐᔪᑎᖃᕈᓃᖅᑐᐊᓘᓚᐅᖅᓯᒪᖕᒪᑦ 


ᑕᐃᖕᓇ ᐊᖏᔪᑲᓪᓚᕈᓘᓚᐅᕐᒪᑦ ᐅᒥᐊᕗᑦ ᓯᓕᒃᑲᓗᐊᕐᒪᑦ ᓈᒻᒪᑐᐃᓇᒃᑎᐊᓚᐅᖅᓯᒪᖕᒪᑦ ᐊᖅᑲᐅᒪᑎᑕᐅᔪᖅ 


ᑕᐃᓐᓇ 


ᑕᒪᒃᑯᐊ ᐃᖃᓗᐃᑦ ᐊᒃᑐᖅᑕᐅᖃᓯᐅᑎᓐᓂᕆᕗᖅᑲᐃ ᑕᒃᐹᓂ? 


ᒫᑕᐃᓯ: ᐅᔾᔨᕆᓗᐊᓇᐅᙱᑕᒃᑲᓕ ᐃᖃᓗᐃᑦ ᑭᓯᐊᓂ ᕿᓚᓗᒐᖃᙱᑦᑐᐊᓘᓚᐅᖅᓯᒪᔪᖅ ᑕᐃᖕᓇ 


ᐊᖅᑲᐅᒪᑎᑕᐅᑎᓪᓗᒍ 


ᖁᔭᓐᓇᒦᒃ ᐊᐱᖅᓱᕈᓐᓇᖅᑲᐅᒐᒃᑭᑦ 


ᒫᑕᐃᓯ: ᐃᓪᓛᒃ ᖁᔭᓐᓇᒦᒃ ᐊᐅᒪᒃᔭᒃᑎᓐᓇᕕᙵ 

ᑐᓂᔭᑦ ᐅᕗᖓ 


 


ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
 


ᐃᒪᐃᑦᑐᒧᑦ 


 


ᑐᓴᕋᑦᓴᑦ:  X      ᐃᓱᒪᓕᐅᕈᑎᑦᓴᑦ: 


 


ᐃᓄᐃᑦ ᖃᐅᔨᒪᔭᑐᖃᖏᑦ ᐊᓪᓚᖖᒍᐊᓂᒃ ᐊᐱᖅᓱᕈᑏᑦ 


 


ᖃᓄᐃᓯᒪᓂᖓ:  ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (ᐆᒪᔪᓕᕆᔨᕐᔪᐊᑦ ᐅᕝᕙᓘᓐᓃᑦ ᑲᑎᒪᔩᑦ) ᑭᖑᓪᓕᕐᐹᒥᒃ 


ᑲᑎᒪᑎᓪᓗᒋᑦ ᐃᖃᓗᒃᑑᑦᑎᐊᖅᒥ ᔫᓂ 2016, ᐃᒪᕐᒥᐅᑕᓕᕆᔩᑦ ᑲᓇᑕᒥ ᑐᓂᓯᓚᐅᕐᒪᑕ ᖃᐅᔨᔭᒥᓂᒃ ᖃᐅᔨᓴᕐᓂᕐᒥᒃ 


ᑲᒪᒋᔭᑦ ᐊᓪᓚᖖᒍᐊᓂᒃ ᓴᓐᓂᕈᑎᐅᑉ ᐃᒪᖓᓂ ᐱᑕᖃᕐᑐᓂᒃ.  ᐃᒪᕐᒥᐅᑕᓕᕆᔩᑦ ᑲᓇᑕᒥ ᑐᑦᓯᕋᕐᓯᒪᔪᑦ ᐆᒪᔪᓕᕆᔨᕐᔪᐊᑦ 


ᐃᓱᒪᓕᐅᕈᑎᖓᓂᒃ ᐊᒥᓱᕈᕆᐊᕐᓗᒋᑦ ᐱᔭᑦᓴᑦ ᐱᖓᓱᐃᓂ ᐊᐅᓚᑦᓯᒡᕕᐅᔪᓂ (ᑰᒐᓇᔫᑉ ᐃᒪᖓ, ᑲᖏᕐᖢᒃ, ᐊᒻᒪᓗ 


ᑲᓇᓐᓇᖓᓂ ᕿᑭᖅᑖᓘᑉ) ᐊᒻᒪᓗ ᐃᓄᐃᓴᓪᓕᒋᐊᕐᓗᒋᑦ ᐊᑕᐅᓯᕐᒥ ᐊᐅᓚᑦᓯᒡᕕᐅᔪᒥ (ᑲᖏᕐᖢᐊᕐᔪᒃ). 


 


ᔪᓚᐃ 2016ᒥ, ᐆᒪᔪᓕᕆᔨᕐᔪᐊᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐋᕿᑦᓱᐃᔨ ᐱᓕᕆᖃᑎᖃᓚᐅᕐᑐᖅ ᑎᓴᒪᓂᒃ 


ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᓐᓂᒃ ᑲᓇᓐᓇᖓᓂ ᕿᑭᖅᑖᓘᑉ - ᐃᒃᐱᐊᕐᔪᒃ, ᒥᑦᑎᒪᑕᓕᒃ, ᑲᖏᕐᑐᒑᐱᒃ 


ᐊᒻᒪᓗ ᕿᑭᖅᑕᕐᔪᐊᖅ - ᓄᐊᑦᑐᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᓪᓚᖖᒍᐊᓂᒃ.  ᐆᒪᔪᓕᕆᔨᕐᔪᐊᑦ ᐋᕿᑦᓱᐃᓚᐅᕐᒥᔪᑦ 


ᐅᕘᓇ ᕿᑭᖅᑖᓗᒃᒥ ᐆᒪᔪᓕᕆᔩᑦ ᑲᑎᒪᔨᖏᑦ ᐊᒻᒪᓗ ᐊᓚᒃᑲᐃᓪᓗᑎᒃ ᐱᔨᑦᓯᓂᕐᒧᑦ ᐊᖏᖃᑎᒌᒍᒻᒥᒃ ᑲᒪᒋᓪᓗᒋᑦ 


ᑮᓇᐅᔭᓕᕆᓃᑦ ᑕᒪᑦᓱᒧᖓ ᐱᒻᒪᕆᐅᔪᒧᑦ ᓄᐊᑦᓯᓂᕐᒧᑦ ᐃᓄᐃᑦ ᖃᔨᐅᒪᔭᑐᖃᖏᓐᓂᒃ ᐊᓪᓚᖖᒍᐊᓂᒃ.  ᐊᐅᒡᒍᔅᑎᒥ, 


ᐆᒪᔪᓕᕆᔨᕐᔪᐊᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐋᕿᑦᓱᐃᔨ ᓂᐅᒡᕈᓚᐅᕐᑐᖅ ᕿᑭᖅᑕᕐᔪᐊᖅᒧᑦ ᑲᒪᒋᓪᓗᒋᑦ ᐊᐱᖅᓱᕐᓃᑦ 


10ᓂᒃ ᐃᓄᓐᓂᒃ, ᐊᒡᕌᒍᖃᕐᑐᑦ ᐱᒋᐊᕐᑐᑎᒃ 30ᒥᒃ ᐅᕗᖓ 70ᒧᑦ ᐊᒡᕌᒍᓖᑦ.  ᑲᖏᕐᑐᒑᐱᒃᒥ ᐊᒻᒪᓗ ᒥᑦᑎᒪᑕᓕᒃᒥ 


ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᐃᖅᑲᓇᐃᔭᕐᑎᑦᓯᓚᐅᕐᑐᑦ ᓄᓇᖓᓐᓂ ᐊᐱᖅᓱᕐᑎᒥᒃ ᑲᒪᓪᓗᑎᒃ ᓇᒻᒥᓂᖅ 


ᐊᐱᖅᓱᓂᕐᓂᒃ.  ᐃᒃᐱᐊᕐᔪᒃᒥ ᐅᒡᒍᐊᓇᕐᒪᑦ ᐱᖃᑕᐅᓚᐅᖏᑦᑐᑦ ᑕᐃᑦᓱᒪᓂ ᐱᔾᔪᑕᐅᓪᓗᑎᒃ ᓂᕆᐅᓇᖏᑦᑐᑦ ᐊᓚᒃᑲᕐᑐᑦ. 


 


ᐊᐱᖅᑯᑏᑦ ᐊᔾᔨᒌᓚᐅᕐᑐᑦ ᐊᑐᕐᑕᑦ ᕿᑭᖅᑕᕐᔪᐊᖅᒥ, ᑲᖏᕐᑐᒑᐱᒃᒥ ᐊᒻᒪᓗ ᒥᑦᑎᒪᑕᓕᒃᒥ.  ᐊᐱᖅᑯᑏᑦ 


ᑲᒪᓂᐅᓗᐊᓚᐅᕐᑐᑦ ᐊᕙᑖᓂᒃ, ᓲᕐᓗ ᐊᓯᔾᔨᕈᑏᑦ ᓯᑯᒧᑦ, ᐃᖏᒡᕋᕙᓐᓂᖏᓐᓄᑦ ᐊᓪᓚᖖᒍᐊᑦ, ᐊᓯᔾᔨᕈᑏᑦ 


ᐃᓕᖅᑯᓯᖏᓐᓄᑦ ᐊᓪᓚᖖᒍᐊᑦ, ᓇᒥ ᐃᕐᓂᐅᐸᒻᒪᖔᑕ, ᐅᑭᐅᕐᓯᐅᐸᒻᒪᖔᑕ, ᐊᓯᔾᔨᕈᑏᑦ ᐱᑕᖃᕐᑐᓄᑦ, ᐊᓯᔾᔨᕈᑏᑦ 


ᐊᓂᒍᕐᑐᓂ ᖁᓕᓂ ᐊᒡᕌᒍᓂ, ᐊᓯᔾᔨᕈᑏᑦ ᖃᓄᐃᑦᑑᕙᓐᓂᖏᓐᓄᑦ ᐊᑕᐅᓯᕐᓃᖔᕐᑐᑦ, ᐊᒻᒪᓗ ᐊᔾᔨᒌᖖᒋᒍᑎᖏᑦ 


ᑕᐅᑦᑐᖏᑕ.  ᐃᓘᓐᓇᑎᒃ ᐊᐱᖅᑯᑏᑦ ᑭᐅᔭᐅᓚᐅᕐᑐᑦ. 


 


ᐊᒥᓲᓂᕐᓴᑦ ᐊᐱᖅᓱᕐᑕᑦ ᐅᖃᓚᐅᕐᑐᑦ ᐃᒫᒃ ᐊᓪᓚᖖᒍᐊᑦ ᐃᓄᐃᓴᓪᓕᕙᓪᓕᐊᖏᒻᒪᑕ ᐊᒻᒪᓗ ᐱᔾᔪᑎᖃᕐᓂᕋᕐᑐᒍ ᑕᒪᓐᓇ 


ᑕᑯᔭᐅᕙᓐᓂᖏᓐᓄᑦ ᐃᓅᖃᑖᑦ ᖃᖓᑐᐃᓐᓇᒃᑯᑦ ᐊᒡᕌᒍᒥ.  ᕿᑭᖅᑕᕐᔪᐊᖅᒥ ᐊᐱᖅᓱᕐᑕᑦ ᐅᖃᐃᓐᓇᓚᐅᕐᑐᑦ ᐃᒫᒃ 


ᐊᓪᓚᖖᒍᐊᑦ ᐅᐸᑉᐸᒻᒪᑕ ᐊᕐᕚᖅᑐᖅᒧᑦ.  ᐊᐱᖅᓱᕐᑕᑦ ᐅᖃᓚᐅᕐᒻᒥᔪᑦ ᐃᒫᒃ ᒥᑭᔫᑏᑦ ᐃᓅᕙᒻᒪᑕ ᐊᕐᕚᖅᑑᖅᒥ.  ᑕᒪᓐᓇ 


ᐃᓚᖓ ᐊᖅᕚᖅᑑᑉ ᐊᖑᓇᓱᒃᐸᑦᑐᑦ ᐊᓪᓚᖖᒍᐊᓂᒃ ᐅᐱᕐᖔᒃᑯᑦ ᐊᒻᒪᓗ ᐊᐅᔭᒃᑯᑦ.  ᐊᐱᖅᓱᕐᑕᑦ ᐃᓱᒪᔪᑦ ᐃᒫᒃ 


ᐊᓪᓚᖖᒍᐊᑦ ᑕᒫᓃᑉᐸᒋᐊᖏᑕ ᐅᐱᕐᖓᑦᓵᒥᒃ ᐅᑭᐊᑦᓵᒧᑦ.  ᐅᖃᐃᓐᓇᓚᐅᕐᑐᑦ ᐃᒫᒃ ᐊᕐᕖᑦ ᐊᒥᓱᕈᕐᐸᓪᓕᐊᒥᒻᒪᑕ 


ᐊᒡᕌᒍᑕᒫᑦ, ᐊᔾᔨᒐᓚᖓᓂ ᐱᐅᓯᓖᑦ ᐊᓪᓚᖖᒍᐊᑎᑐᑦ. 


 


ᐊᐱᖅᓱᕐᑕᑦ ᐅᖃᓚᐅᕐᒥᔪᑦ ᐊᓯᔾᔨᖁᑎᓂᒃ ᓯᑰᑉ ᐱᐅᓯᖓᓄᑦ, ᐱᓗᐊᕐᑐᒥᒃ ᓯᑯ ᓵᓪᓕᕙᓪᓕᕐᓯᒪᓕᕐᒪᑦ ᖃᓂᒋᔭᖓᓂ 


ᓄᓇᖏᑕ.  ᐅᖃᕐᑐᖃᓚᐅᕐᑐᖅ ᓵᓪᓕᕙᓪᓕᕐᓯᒪᓂᖏᑦ ᖃᐅᔨᔭᐅᔪᑦ ᐱᔾᔪᑕᐅᑐᐃᓐᓇᕆᐊᖃᕆᐊᖏᑦ ᐊᓯᔾᔨᕐᓂᖏᓐᓄᑦ 


ᐊᓪᓚᖖᒍᐊᑦ ᓇᒦᓐᓂᖏᑕ, ᐱᓗᐊᕐᑐᒥᒃ ᐊᓪᓚᖖᒍᐊᑦ ᖃᓂᒋᔭᖓᓃᑉᐸᒻᒪᑕ ᓄᓇᓖᑦ ᐊᑯᓂᐅᓂᕐᓴᖅ ᓯᕗᕐᖓᒍᑦ 


ᐊᐅᓪᓚᖏᓐᓂᕐᒥᓂ ᐅᑭᐅᕐᓯᐅᕐᕕᒃᒥᓄᑦ. 

ᐊᐱᖅᓱᕐᑕᑦ ᐅᖃᓚᐅᕐᒥᔪᑦ ᐃᒫᒃ ᐊᓪᓚᖖᒍᐊᑦ ᐅᑭᐅᕐᓯᐅᕐᐸᒋᐊᖏᑦ ᐃᒪᐅᖏᓐᓇᕐᑐᒥ ᐊᑯᕐᖓᓂ ᕿᑭᖅᑖᓘᑉ ᐊᒻᒪᓗ 


ᑲᓛᖠᑦ ᓄᓈᑕ, ᐱᖓᓱᐃᓂ ᓇᓗᓇᐃᕐᑕᓂ ᓇᓕᖏᑦ. 


 


ᑎᑎᕋᕐᑕᖏᑦ ᐆᒪ:  ᓰᓚ ᐅᓛᔪ, ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐋᕿᑦᓱᐃᔨ 


ᐅᓪᓗᖓ:  ᓅᕕᒻᐱᕆ 10, 2016 

ᑲᖏᖅᑐᒑᐱᒃ ᑑᒑᓖᑦ ᐃᓄᐃᑦ ᖃᐅᔨᒪᔭᑐᖃᖏᑦ 


 


ᐊᑎᕋ ᑕᐃᔪᓐᓇᖅᑕᕋ? ᔭᐃᑯᐱ ᐃᖃᓗᔾᔪᐊᖅ 


ᐊᐱᖅᓱᕐᓂᖅ ᓈᓴᐅᑎᖓ 9. 


 


ᐋᓇ: ᖃᓄᐃᑦᑐᓂᒃ ᐊᓯᔾᔨᖅᓯᒪᔪᓂᒃ ᐅᔾᔨᕈᓱᔅᓯᒪᕕᑦ ᐊᕙᑎᑦᑎᓐᓂ? ᓲᕐᓗ ᓯᑰᑉ ᐃᔾᔪᓂᖓ, 


ᓯᑯᓴᕋᐃᓐᓂᖅᓴᐅᕙ ᓯᑯᓴᕋᐃᙱᓂᖅᓴᐅᓕᖅᑲᓘᓐᓃᑦ? 


ᔭᐃᑯᐱ: ᓯᑯᓴᕋᐃᙱᓂᖅᓴᐅᖃᑦᑕᖅᑐᖅ ᓯᑯᓴᕋᐃᓐᓂᖅᓴᐅᖃᑦᑕᔪᒐᓗᐊᕐᒪᑦ ᐃᓛᓐᓂ ᐊᑦᑑᕝᕙᒥ 


ᓯᑯᖃᑦᑕᔪᒐᓗᐊᕐᖓᑦ ᐃᓛᓐᓂ ᐊᕗᖓᒃᑲᓐᓂᐊᓗᒃ ᓯᑯᓇᓵᕐᓂᖅᓴᐅᖃᑦᑕᓕᕐᒪᑦ ᐊᓯᔾᔨᖅᓯᒪᓕᖅᑐᖅ 


ᐋᓇ: ᕿᓚᓗᒐᐃᑦ ᓅᑦᑕᕐᕕᖏᑦ ᐃᓕᖅᑯᓯᖏᓪᓘᓐᓃᑦ ᐊᓯᔾᔨᖅᓯᒪᓂᖃᖅᑰᔨᕙᑦ? 


ᔭᐃᑯᐱ: ᐄ, ᑕᑉᐸᐅᖓᒐᓚᒍᓐᓃᕋᓗᐊᖅᑐᖓ ᑕᑉᐸᐅᖓᖃᑦᑕᑎᓪᓗᑕ ᕿᓚᓗᒐᐃᑦ ᑕᑉᐹᓂ 


ᐱᓕᐊᕈᓗᐊᖃᑦᑕᑎᓐᓇᒋᑦ ᓴᐃᓕᓪᓗᑎᒃ ᑕᑉᐹᓃᖃᑦᑕᓚᐅᖅᓯᒪᒻᒪᑕ ᒪᓕᑲᑕᒃᑕᐅᖃᑦᑖᓗᑦᑎᓐᓇᒋᑦ. ᑕᑉᐹᓂ 


ᑭᙶᖁᑦᑐᔪᒻᒦᑎᓪᓗᑕ ᐃᒪᖅ ᐅᖅᓱᐊᑎᓪᓗᒍ ᐅᓪᓛᒃᑯᑦ ᑎᓂᓕᕌᖓᑦ ᐃᓯᓕᖃᑦᑕᓚᐅᖅᓯᒪᒻᒪᑕ ᑑᒑᖏᓪᓗ 


ᐃᒫᒃ ᐱᙳᐊᕈᔪᒃᑐᐊᓗᐃᑦ ᓴᐃᓕᔪᐊᓗᐃᑦ ᐅᕕᙱᐊᕋᕈᔪᑦᑐᑦ ᑕᑉᐸᐅᖓ ᐳᓚᕙᓪᓕᐊᓪᓗᑎᒃ 


ᑕᐃᒪᐃᑦᑑᖃᑦᑕᓚᐅᖅᓯᒪᒐᓗᐊᕐᒪᑕ ᑲᔮᕐᓇᖅᑐᐊᓘᖃᑦᑕᓚᐅᖅᓯᒪᔪᖅ 


ᐋᓇ: ᐃᓛᓪᓕᑭᐊᖅ, ᐊᓯᔾᔨᖅᓯᒪᓂᖃᖅᑰᔨᒋᕙ ᐅᐱᕐᖔᒃᑯᑦ ᐅᑭᐊᒃᓵᑯᓪᓘᓐᓃᑦ ᐊᖅᑯᓵᕐᓂᕆᕙᑦᑕᖏᑦ? 


ᔭᐃᑯᐱ: ᐄ, ᒫᓐᓇ ᐅᕙᓃᓚᐅᙱᓐᓇᒪ  ᑐᓴᖃᑦᑕᕐᖢᖓ ᐅᐊᑦᑎᐊᕈᑐᑦ ᑕᐃᒪᐃᐸᓗᖅᑰᔨᓚᐅᖅᑐᖅ ᐅᕙᓂ 


ᕿᓚᓗᒐᕐᓂᐊᑐᖃᕐᓂᖅᓴᐅᖅᑰᔨᓚᐅᕐᒪᑦ ᐅᓇᓂ ᓯᓈᖓᓂ ᐱᔪᖃᙱᓂᖅᓴᐅᖅᑰᔨᓪᓗᓂ ᑐᓵᖃᑦᑕᓚᐅᕋᒪ 


ᐋᓇ: ᐃᕐᓂᐅᕐᕕᖏᑦ ᕿᓚᓗᒐᐃᑦ ᓇᒦᒻᒪᖔᑕ ᖃᐅᔨᒪᕕᑦ? 


ᔭᐃᑯᐱ:  ᐄ, ᑐᓴᐅᒪᒐᓗᐊᖅᑐᖓ ᖃᖓᑐᐃᓐᓇᑯᒡᒎᖅ ᐃᕐᓂᐅᕈᓐᓇᖅᑐᑦ ᕿᓚᓗᒐᐃᑦ ᑭᓯᐊᓂ ᐹᓂ 


ᓴᐃᓕᕈᔪᖃᑦᑕᕐᓂᖏᓐᓂ ᓴᐃᓕᔭᖅᑐᖃᑦᑕᕐᒪᑕ ᑲᖏᕐᖢᒻᒧᑦ ᑕᑉᐸᐅᖓ ᓯᑯᐃᖅᓯᒪᓕᕌᖓᑦ ᑕᑉᐹᓂ 


ᐃᕐᓂᐅᖃᑦᑕᕐᒥᔪᑦ ᒫᓂᑑᙱᑦᑐᕐᖏᓛ ᑲᖏᖅᑐᒻᒧᑦ ᐃᓯᓲᖑᒻᒪᑕ ᐃᓯᖅᐸᓪᓕᐊᓲᖑᒻᒪᑕ ᐄ, 


ᑐᓴᐅᒪᓇᕋᓗᐊᖅᑐᓂ ᖃᖓᑐᐃᓇᑯᒡᒎᖅ ᐃᕐᓂᐅᕈᓐᓇᓲᖅ ᕿᓚᓗᒐᐃᑦ. ᐃᓱᒪᒋᔪᔭᕋᓗᐊᒃᑲᓕ ᐊᐅᔭᒃᑯᑦ 


ᑕᑉᐸᐅᖓ ᑲᖏᕐᖦᒧᐊᕐᖢᑎᒃ ᐃᕐᓂᐅᖃᑦᑕᓂᖅᓴᐅᔭᕆᐊᖏᑕ, ᐄ, ᑕᐃᒪᐃᑦᑐᓂᓪᓗ ᑕᑉᐹᓂ 


ᕿᑐᕐᖓᑯᓗᖏᓐᓂᒃ 


ᐋᓇ: ᑕᑉᐹᓂ ᐃᕐᓂᐅᕐᕕᖏᓐᓂᒃ ᕿᓚᓗᒐᕋᓱᑦᑕᐅᓲᖑᒋᕙᑦ? 


ᔭᐃᑯᐱ: ᐄ, ᒫᓐᓇ ᐄᖑᓕᖅᑐᖅ, ᐄᖑᐃᓐᓇᓕᖅᑐᖅ ᑕᐃᒪᐃᙱᓂᖅᓴᐸᓘᖃᑦᑕᔪᔫᒐᓗᐊᖅ ᒫᓐᓇ 


ᐊᓯᕙᕐᕕᒡᓗᐊᑕᐅᖃᑦᑕᓕᕐᒪᑦ ᑕᒃᐸᓐᓇ ᕿᓚᐅᒑᕋᓱᕝᕕᐅᖃᑦᑕᖅᑐᓂᓗ ᐅᐸᑦᑕᐅᖃᑦᑕᓂᖅᓴᐅᓕᖅᑐᖅ 


ᐅᐊᑦᑎᐊᕈᓂᑦ ᐃᒫ, ᐊᖑᓇᓱᒋᐊᕐᕕᐅᓪᓗᓂ ᐃᓪᓗᑕᖃᐅᓕᕐᒪᑦ ᑕᑉᐸᓐᓇ ᓄᓇᒋᔭᐅᖃᑦᑕᕐᖢᓂ ᑕᐃᒫᒃ 


ᑕᐃᔅᓱᑐᓇᖅ ᑕᑉᐹᓃᖃᑦᑕᔪᒐᑦᑕᓂ ᐊᓯᔾᔨᕈᑎᓯᒪᒃᑲᓂᖅᑕᖓ ᑕᒪᓐᓇ ᐃᓪᓗᖃᐅᓕᕐᒪᑕ ᑕᑉᐹᓂ 


ᐋᓇ: ᓇᒧᙵᓲᖑᒻᒪᖔᑕ ᖃᐅᔨᒪᕕᑦ ᐅᑭᐅᒃᑯᑦ? 

ᔭᐃᑯᐱ: ᐅᑭᐅᒃᑯᑦ ᖃᐅᔨᒪᓪᓚᕆᙱᑕᕋᓗᐊᒃᑲ ᓇᔪᒐᓪᓚᕆᒋᕙᑦᑕᖏᑦ ᑭᓯᐊᓂ ᕿᑭᖅᑕᕐᔪᐊᑉ, ᕿᑭᖅᑖᓘᑉ 


ᐃᑭᖓᓂ ᐊᑯᑭᑦᑐᓪᓗ ᖃᓂᒋᔮᓂ ᑕᐅᓇᓂᒎᖅ ᐅᑮᓲᖏᒻᒪᑕ, ᐅᑭᐅᒃᑯᑦ ᑕᐅᓇᓃᓂᖅᓴᐅᓲᖑᒻᒪᑕ 


ᐋᓇ: ᐊᓯᔾᔨᖅᓯᒪᓂᖃᖅᑰᔨᕙᑦ ᐊᒥᓲᓂᖏᑦ ᐊᕐᕌᒍᑕᒫᑦ? 


ᔭᐃᑯᐱ: ᐃᓛ, ᕿᓚᓗᒐᕐᓂᐊᖃᑦᑕᔪᒐᑦᑕ ᐊᒥᓱᐊᓘᖃᑦᑕᓚᐅᖅᓯᒪᒻᒪᑕ, ᐃᒫᒡᓕ, ᓯᒡᔭᐅᑕᕐᖓᑦ ᕿᒪᒃᑲᒥᒃ 


ᑕᕝᕙᓕ ᓄᓇᐅᑉ ᖃᓂᒋᔮᒍᑦ ᐃᖅᑲᓕᒃᑯᑦ ᑕᒫᓃᓐᓇᕐᓕ ᕿᓚᓗᒐᕐᓂᐊᖃᑦᑕᓚᐅᖅᓯᒪᒐᑦᑕ. ᒫᓐᓇᓕ 


ᐃᒪᐃᖃᑦᑕᕋᑦᑕ ᒪᓕᑲᑕᒃᑐᑕ, ᒫᓂᖅᐸᓰᑦᑕᖅᑯᑦ, ᐅᓄᙵᕆᐊᖅᐳᑦ ᑕᐃᒫᕈᓘᔭᖅ 


ᕿᓚᓗᒐᕐᓂᐊᖅᑐᖃᖃᑦᑕᕐᒪᑦ ᐅᕙᒍᑦ ᐅᒥᐊᒐᓛᓘᓕᖅᑎᓪᓗᒋᑦ ᓱᒃᑲᔫᓕᖅᑎᓪᓗᒋᓪᓗ ᑖᓐᓇ ᑕᐃᒫᒃ 


ᐊᓯᔾᔨᕈᑎᒋᓯᒪᔪᕐᓕ ᖃᐅᔨᓯᒪᔭᕋ 


ᐋᓇ: ᐊᓯᔾᔨᖅᓯᒪᓂᖃᖅᑰᔨᒋᕙᑦ ᕿᓚᓗᒐᐃᑦ ᐃᓕᖅᑯᓯᖏᑦ ᐊᕐᕌᒍᓂᒃ ᖁᓕᓂᒃ ᖄᖏᖅᑐᓂᒃ? 


ᔭᐃᑯᐱ: ᐃᓛ ᑕᐃᒫᒃ ᑕᒪᓐᓇ ᐊᓯᔾᔨᖅᓯᒪᓂᕆᖅᑰᔨᔭᖓ ᓄᓇᖅᐸᓯᖕᒧᑦ ᕿᒫᓗᑎᒃ ᑕᑉᐹᓂ 


ᐃᖅᑲᓕᒻᒦᖏᓐᓇᕐᓗᑎᒃ ᐱᔪᖕᓇᐃᓕᒻᒪᑕ ᑭᓯᐊᓂ ᑕᐅᓄᖓ ᐃᑎᓂᖅᓴᒧᑦ ᑕᐅᓇᓃᓂᖅᓴᐅᖅᑰᓃᓇᓕᕐᖢᑎᒃ 


ᑕᐃᒪᐃᖃᑦᑕᕐᒪᑕ ᒫᓇᐅᓕᖅᑐᖅ, ᑕᐃᒪᐃᖃᑦᑕᔪᙱᒃᑲᓗᐊᕐᖓᑕ ᐃᒃᑲᑐᒦᓂᖅᓵᓘᖃᑦᑕᓚᐅᖅᓯᒪᒐᓗᐊᕐᒪᑕ 


ᕿᓚᓗᒐᕐᓂᐊᖅᑕᐅᔪᑦ 


ᐋᓇ: ᐃᓛᓪᓕᑭᐊᖅ ᓅᑉᐸᓪᓕᐊᑎᓪᓗᒋᑦ ᐅᐱᕐᖔᒃᑯᑦ ᐅᑭᐊᔅᓵᑯᓪᓘᓐᓃᑦ ᐊᓯᔾᔨᕐᓂᖃᕐᒪᖔᖅ ᐅᔾᔨᕆᔭᓐᓂᒃ 


ᔭᐃᑯᐱ: ᐅᑭᐊᒃᓵᒃᑯᑦ ᑕᒪᐅᓇ ᐊᖅᑯᓵᖅᑐᑦ ᐊᑖᓕᖅᑐᓪᓗ ᑕᒪᐅᓇ ᐊᖅᑯᓵᖃᑦᑕᓚᐅᖅᓯᒪᒐᓗᐊᕐᒪᑕ, ᐄ, 


ᐊᖅᑯᓵᖃᑦᑕᕐᒥᔫᒐᓗᐊᑦ ᑭᓯᐊᓂ ᑕᒪᐅᓇ ᓄᓇᖅᐸᓯᒃᑰᖏᓐᓂᖅᓴᐅᖅᑰᔨᓪᓗᑎᒃ ᐃᓚᖏᑦ ᑕᐅᓄᖓ 


ᖄᖏᖅᐸᓪᓕᐊᓕᖅᑐᑎᒃ ᒫᓂᓕ ᓄᖅᑲᖓᕕᐅᓗᐊᕌᓗᖃᑦᑕᖏᑦᑐᒥ ᐊᖅᑯᓵᖅᑕᐅᑐᐃᓐᓇᖃᑦᑕᖅᑐᒥ 


ᑕᒫᓃᒃᑲᑦᑕ ᕿᓚᓗᒐᕐᓄᑦ ᐃᓛᓐᓂ ᑕᒪᐅᙵᑦᑎᐊᖂᔨᕙᑦᑑᒐᓗᐊᑦ ᐃᓛᓐᓂ ᑕᐅᓅᓈᕐᓂᖅᓴᐅᖅᑰᖃᑦᑕᕐᒪᑕ 


ᐅᓅᓇ ᐃᑭᖅᐸᓯᒃᑯᑦ 


ᐋᓇ: ᖃᓄᐃᑦᑑᕙᑦ ᐊᔾᔨᒌᙱᓐᓂᖏᑦ ᕿᓚᓗᒐᐃᑦ? 


ᔭᐃᑯᐱ: ᕿᓚᓗᒐᐃᑦ ᐊᔾᔨᒌᙱᒻᒪᑕ ᒪᓐᓇᓕ ᖃᑯᖅᑕᓂᒃ ᕿᓚᓗᒐᖃᙱᑦᑑᒐᓗᐊᖅ ᑭᓯᐊᓂ 


ᕿᓚᓗᒐᑲᓪᓚᐅᓂᖅᓴᐃᓪᓗ ᕿᓚᓗᒐᑯᑖᖑᓂᖅᓴᐃᓪᓗ ᐊᔾᔨᒌᓲᖑᙱᒻᒪᑕ ᐊᒻᒪᓗ ᒪᑦᑖᑑᓂᕋᖅᑕᐅᔪᑯᓗᐃᑦ 


ᐃᓛ ᐃᓐᓇᐅᓗᐊᙱᑦᑐᑯᓗᐃᑦ ᑕᐃᒃᑯᐊ ᐅᑭᐊᒃᓵᒃᑯᑦ ᐱᑕᖃᕋᔪᓐᓂᖅᓴᐅᔮᖅᑐᑦ ᑕᒪᒃᑯᐊ ᑑᒑᓖᑦ 


ᐱᑕᖃᖃᑦᑕᕋᓗᐊᕐᒥᑎᓪᓗᒋᑦ 


ᐋᓇ: ᐅᕙᖓ ᐊᐱᖅᑯᑎᒋᙱᑕᖓᓂᒃ ᐅᖃᐅᓯᒃᓴᖃᖅᑭᑦ ᖃᐅᔨᒪᔭᐅᔭᕋᖃᖅᑰᔨᒋᔭᓐᓂᒃ ᕿᓚᓗᒐᐃᑦ 


ᒥᒃᓵᓄᑦ? 


ᔭᐃᑯᐱ: ᐃᓛ ᕿᓚᐅᒐᐃᑦ ᕿᓚᓗᒐᕐᓂᐊᖅᑐᖃᖅᑎᓪᓗᒍ ᐊᓯᔾᔨᖅᓯᒪ…ᐃᓛ ᐱᐅᒋᔮᔅᓗᖕᓂᓪᓕ ᕿᓚᓗᒐᖅᑐᑦ 


ᓂᕿᒃᓴᖅᑖᕌᖓᒥᒃ ᓂᕿᒃᓴᐅᒻᒪᑕ ᐊᑐᖃᑦᑕᒥᒻᒪᑕ ᐃᒪᐃᖃᑦᑕᕐᒪᑕ, ᕿᓚᓗᒑᐊᔪᖃᑦᑕᖅᐳᖅ ᓇᑭᑐᐃᓐᓇᖅ 


ᑕᕝᕙᙵᓪᓗ ᓄᓇᑦᑕᓗ ᐊᓯᐊᓂᑦ ᑕᕝᕙ ᓄᓇᑦᑎᓐᓄᑦ ᑎᑭᒃᑲᒥ ᑕᒡᕙ ᓂᕿᒃᓴᒥᒃ ᑎᑭᐅᔾᔨᒐᒥᒃ ᓄᓇᓕᖕᓄᑦ 


ᑕᒡᕙ ᐅᖃᖅᖢᑎᒃ ᐊᐃᒃᓯᖃᑦᑕᖁᔨᓪᓗᑎᒃ ᑕᐃᒫᒃ ᓂᐅᕕᐊᒃᓴᐅᖏᑦᑎᐊᕐᖢᑎᒃ 


ᓂᕿᖃᖃᑎᒌᑦᑎᐊᖅᑐᐊᓘᖃᑦᑕᖅᑐᑦ ᕿᓚᓗᒐᕐᒥᒃ, ᑕᐃᒪᐃᙱᓂᖅᓴᐅᖅᑰᔨᖃᑦᑕᔪᒐᓗᐊᕐᒪᑦ ᒪᑯᐊᓖᓛᒃ 


ᑐᓴᕈᑎᑦ ᐱᑕᖃᖅᑎᓐᓇᒋᑦ ᐊᐃᒃᓯᕋᖅᖢᑎᒡᓗ ᐃᓛ ᒥᓇᕋᖅᖢᑎᒃ ᓂᖏᖅᖢᑎᒃ 

ᑕᐃᒪᐃᓂᖅᓴᐅᖃᑦᑕᓚᐅᖅᓯᒪᒐᓗᐊᕐᒪᑕ ᒫᓐᓇᓕ ᓄᓇᓕᓐᓅᕌᖓᒥᒃ ᐊᑐᐃᓐᓇᕈᖅᑎᒃᑎᔪᑯᓘᓪᓗᑎᒃ 


ᓂᕿᖃᖃᑎᒌᑦᑎᐊᖅᑐᐊᓘᖃᑦᑕᖅᑐᑦ ᐊᐃᒃᓯᖁᔨᓪᓗᑎᒃ 


ᐋᓇ: ᐊᐱᖅᑯᑎᒃᓴᒃᑲ ᓄᖑᒻᒪᑕ, ᖁᔭᓐᓇᒦᒃ 


 


ᐋᒌᓯ 26, ᐊᐱᖅᓱᕐᓂᐅᑉ ᓈᓴᐅᑎᖓ 8 


ᐋᓇ: ᖃᓄᐃᑦᑐᓂᒃ ᐊᓯᔾᔨᖅᓯᒪᔪᓂᒃ ᐅᔾᔨᕈᓱᔅᓯᒪᕕᑦ? ᓲᕐᓗ ᓯᑰᑉ ᐃᔾᔪᓂᖓ, ᓯᑯᓴᕋᐃᓐᓂᖅᓴᐅᕙ 


ᓯᑯᓴᕋᐃᙱᓂᖅᓴᐅᕙᓘᓐᓃᑦ? 


ᐱᓗᐊᖅᑐᒥᓕ ᑕᑯᓯᒪᔭᕋ ᐊᐅᔪᐃᑦᑐᐃᑦ ᐊᐅᑉᐸᓪᓕᐊᓂᖏᓐᓂ ᓲᕐᓗᖃᐃ ᑐᑭᓕᐅᑎᓗᒍ ᐹᓂ ᑲᖏᖅᑐᑎᓐᓂ 


ᐋᕐᕈᔭᐅᑉ ᑲᖏᖅᑐᐊᓂ ᓂᕕᖓᔪᖅ, ᓂᕕᖓᔪᖅᑕᖃᓲᖑᖃᑦᑕᔪᒐᓗᐊᕐᖓᑦ ᒫᓐᓇ ᑰᑐᐃᓐᓇᑦᑎᐊᓕᖅᑐᖅ 


ᑲᑕᒑᓲᓕᒻᒥᒃ ᑕᐃᓲᕗᑦ ᑲᑕᒑᔪᓐᓇᐃᓕᓪᓗᓂ ᑰᑐᐃᓐᓇᖃᑦᑕᓕᖅᑐᖅ ᐊᒻᒪ ᓯᑯ 


ᓯᑯᓇᓵᕐᓂᖅᓴᐅᔮᖅᐸᓕᕆᓪᓗᓂ ᐃᓛ ᐊᔾᔨᒌᑦᑐᓐᓇᕐᓇᓂ ᐊᕐᕌᒍ ᑭᓯᐊᓂ ᓯᑯᓇᓵᕐᓂᖅᓴᐅᔮᖃᑦᑕᓕᖅᑐᖅ 


ᑕᐃᒪᙵᓂᓪᓕ 


ᐋᓇ: ᕿᓚᓗᒐᐃᑦ ᓄᑦᑕᕐᕕᒋᕙᑦᑕᖏᑦ ᐃᓕᖅᑯᓯᖏᓪᓘᓐᓃᑦ ᐊᓯᔾᔨᖅᓯᒪᓂᖃᖅᑰᔨᓂᖃᖅᑲᑦ? 


ᑕᒪᓐᓇᓕ ᐅᔾᔨᕆᑦᑎᐊᙱᑕᕋ ᐃᓛᓐᓂ ᐊᕐᕌᒍᐃᑦ ᐃᓚᖏᓐᓂ ᕿᓚᓗᒐᖃᑦᑎᐊᖃᑦᑕᖏᓐᓇᑦᑕ 


ᖃᔅᓰᓐᓇᕈᓗᐃᑦ ᐃᓯᓲᖑᒻᒪᑕ ᑕᕝᕗᖓ ᑲᖏᖅᑐᑎᓐᓄᑦ ᐃᓛᓐᓂ ᐊᒥᓱᐊᓘᓪᓗᑎᒃ ᐊᓯᔾᔨᓪᓚᕆᒻᒫᖓᖅᓱᓕ 


ᑕᒪᔅᓱᒧᖓ ᐅᔾᔨᕆᙱᑕᕋ 


ᐋᓇ: ᐃᕐᓂᐅᕐᕕᖏᑦ ᓇᒦᒻᒪᖔᑕ ᖃᐅᔨᒪᕕᒋᑦ ᕿᓚᓗᒐᐃᑦ? 


ᒫᓂᓕ ᓅᕝᕕᒋᕙᑦᑕᑎᓐᓂ ᓇᑦᑎᖅᓱᔪᖅ, ᐊᕐᕚᖅᑑᖅ ᒪᓐᓇᓗ ᑲᖏᖅᑐᕗᑦ ᐋᕐᕈᔭᒃ ᑕᑉᐹᓂ ᕿᙳᐊᐸᓯᐊᓂ 


ᐃᓛ ᑕᒫᓂ ᑲᖏᖅᑑᑉ ᐃᓗᐊᓂ ᐃᕐᓂᐅᖅ,…ᐅᒋᐊᓕᖕᓂᒃ ᑕᑯᓇᖅᐸᒃᑐᖅ ᐃᕐᓂᐅᖃᑦᑕᖅᑐᑦ ᑕᒫᓂ 


ᓇᓗᓇᙱᑦᑐᑦ 


ᐋᓇ: ᕿᓚᓗᒐᕐᓂᐊᕕᐅᕙᑉᐸ? 


ᐄ, ᐱᓇᓱᓯᐅᖑᒻᒥᔪᒍᑦ ᑕᒪᒃᑯᐊ ᐅᒋᐊᓖᑦ ᖃᓂᒃᓴᒐᔪᖕᒥᒻᒪᑕ ᑎᒡᒐᐅᑎᓂᒡᓗ 


ᐋᓇ: ᐅᑭᐅᒃᑯᑦ ᓇᒧᙵᓲᖑᒻᒪᖔᑕ ᕿᓚᓗᒐᐃᑦ ᖃᐅᔨᒪᕕᑦ? 


ᒪᓐᓇ ᓯᑯᕙᓪᓕᐊᓕᖅᑎᓪᓗᒍ ᓯᑯᐊᖅᑕᓕᕌᖓᑦ ᕿᓚᓗᒐᐃᑦ ᓴᖅᑭᔮᖃᑦᑕᓲᑦ, ᐃᓛ ᑕᑯᔭᐅᖃᑦᑕᓲᖑᒻᒪᑕ 


ᓯᑯᑎᓪᓗᒍ ᑕᐅᓄᖓ ᐃᑭᖅ ᐃᒪᐅᖏᓐᓇᑯᑖᑲᐃᓐᓇᖃᑦᑕᕐᖓᑦ ᐅᑭᐊᖅᐸᓪᓕᐊᓗᓪᓗᓂ ᐅᑭᐅᒃᑯᓪᓗ 


ᑕᒪᐅᖓᓕᖃᐃ ᐊᑯᑭᑦᑑᓪᓗ ᐊᑯᓐᓂᐊᓄᑦ ᕿᑭᖅᑖᓘᓪᓗ ᑕᒫᓃᖃᑦᑕᖅᑐᒋᔭᒃᑲᓕ 


ᐋᓇ: ᐊᓯᔾᔨᖅᓯᒪᓂᖃᖅᑲᑦ ᐊᒥᓲᓂᖏᑦ ᐊᕐᕌᒍᑕᒫᑦ? 


ᑕᒪᓐᓇ ᐅᔾᔨᕆᓗᐊᙱᑕᕋ ᐅᖃᖅᑲᐅᒐᒪ ᑕᐃᒪ ᐊᕐᕌᒍᑕᒫᑎᐊᖅ ᐊᔾᔨᒌᑉᐸᖏᒻᒪᑕᓖᓛᒃ ᒫᓂᓕ 


ᕿᓚᓗᒐᑭᑦᑐᑯᓘᓯᐅᖑᓪᓗᑕ ᓯᓈᓐᓂᐊᖅᑐᓂᓘᓐᓃᑦ ᐅᐱᕐᖔᒃᑯᑦ ᕿᓚᓗᒐᑭᑦᑐᕈᓘᖃᑦᑕᓲᖑᒻᒥᒐᑦᑕ ᐊᒻᒪ 


ᐃᓛᓐᓂ ᐊᕐᕌᒍᐃᑦ ᐃᓚᖏᓐᓂ ᕿᓚᓗᒐᐃᑦ ᐊᒥᓲᔾᔫᒥᔪᐊᓘᕙᒃᑭᓪᓗᑎᒃ 


ᐋᓇ: ᐊᓯᔾᔨᖅᓯᒪᓂᖅᑕᖃᖅᑰᔨᒋᕙ ᕿᓚᓗᒐᐃᑦ ᐃᓕᖅᑯᓯᖏᓐᓂᒃ ᐊᕐᕌᒍᑦ ᖁᓕᓂᒃ ᖄᖏᖅᑐᓂᒃ? 

ᐊᔅᓲᓗᐊᖅᑰᔨᙱᑦᑐᕈᓗᒃ ᐃᓛᓐᓂ ᑭᓯᐊᓂ ᑕᒪᒃᑯᐊ ᑭᓯᐊᓂ ᐊᖅᑯᓵᖅᐸᒃᑐᑦ ᐅᑭᐊᔅᓵᒃᑯᑦ ᑕᑉᐹᙵᑦ 


ᐊᒡᒍᖔᑦᑎᓐᓂ ᐊᖅᑯᓵᖅᐸᒃᑐᑦ ᑕᕝᕗᖓ ᐃᓯᑲᐃᓐᓇᖃᑦᑕᓲᖑᒻᒪᑕ ᓄᓇᑦᑎᓐᓄᑦ ᐃᓚᖏᑦ ᐃᓛᓐᓂ 


ᐅᐊᑦᑎᐊᕈᒃᑲᓐᓂᖅ ᐊᖅᑯᓵᖅᑐᑦ ᐅᑭᐊᔅᓵᒃᑯᑦ ᒫᓐᓇ ᐊᖅᑯᓵᖅᑐᑦ ᓱᓕ ᒫᓐᓇ ᐱᑕᖃᖅᐸᒃᑑᒐᓗᐊᖅ 


ᐊᒥᓲᙱᓂᖅᓴᐅᔮᕆᖃᑦᑕᓕᖅᑕᒃᑲᓕ ᑕᒫᓂ ᐊᕐᕌᒍᑦ 10 ᑕᒫᓂᕈᔪᒃ 


ᐋᓇ: ᐃᓛᓪᓕᑭᐊᖅ ᓅᑉᐸᓪᓕᐊᑎᓪᓗᒋᑦ ᐅᐱᕐᖔᒃᑯᑦ ᐅᑭᐊᔅᓵᒃᑯᑦ ᐊᓯᔾᔨᖅᓯᒪᓂᖅᑕᖃᖅᑰᔨᒋᕙ? 


ᑕᒪᓐᓇ ᐅᔾᔨᕆᙱᑕᕋᓕ ᐊᓯᔾᔨᖅᓯᒪᓂᖅᑕᖃᕐᒪᖔᖅ ᑖᓐᓇ ᐊᔾᔨᒋᐸᓗᒋᖅᑰᕐᒪᒍ ᐅᖃᐅᓯᕆᕋᑖᖅᑕᒪ 8-ᒥ, 


ᐅᑭᐊᔅᓵᒃᑯᑦ ᐊᖅᑯᓵᖅᐸᔪᔪᑦ ᐃᓛ ᐊᖅᑯᓵᖃᑦᑕᖅᑐᑦ ᑕᕝᕘᓇ ᓄᓇᑦᑎᒍᑦ ᑎᒡᒐᐅᑎᓐᓂᐊᕈᒻᒪᐅᒐᑦᑕ 


ᑎᒡᒐᐅᑎᓐᓂᐊᖃᑦᑕᓲᖑᒐᑦᑕ ᑕᐃᔅᓱᒪᓂᒋᐊᒃᑲᓂᕐᓕ ᐊᒥᓲᓂᖅᓴᐅᖅᑰᔨᖃᑦᑕᔪᔫᒐᓪᓗᐊᑦ 


ᐋᓇ: ᕿᓚᓗᒐᐃᓪᓕᑭᐊᖅ ᐊᔾᔨᒌᙱᓐᓂᖏᑦ ᖃᓄᐃᑦᑑᕙᑦ? 


ᐅᒋᐊᑯᓗᐃᑦ, ᑖᓐᓇᖃᐃ ᐊᐱᖅᑯᑎᖃᖅᑲ ᑕᐅᑦᑐᖏᓐᓂᒃ? ᐅᒋᐊᑯᓗᐃᑦ, ᑕᒪᒃᑯᐊ ᐅᒋᐊᑦ 


ᓯᐊᕐᓇᐅᖃᑦᑕᕐᒪᑕ, ᓯᐊᕐᓇᐅᓪᓗᑎᒃ, ᐅᒋᐊᖑᔪᓐᓃᐸᓪᓕᐊᓪᓗᑎᒃ ᕿᕐᓂᖅᓯᕙᓪᓕᐊᓪᓗᑎᒃ ᒪᑦᑖᖅᑭᐅᒻᒥᓪᓕ 


ᑕᐃᕙᑦᑕᕗᑦ ᑎᕿᑦᑑᓗᑎᒃ ᒪᑦᑖᖏᑦ ᕿᕐᓂᖅᑕᐃᓐᓇᑯᓘᓪᓗᑎᒃ ᓈᖃᖅᑰᔨᓗᐊᙱᒻᒪᕆᑦᑐᑎᒃ ᑕᐃᒪ 


ᐊᓪᓚᙳᐊᖃᓕᖅᐸᓕᐊᓪᓗᑎᒃ ᐊᒃᑐᙳᖅᐸᓪᓕᐊᓪᓗᑎᒃ ᐊᒻᒪ ᑎᒡᒐᐅᑎᐊᓗᐃᑦ ᓄᓃᓪᓘᓐᓃᑦ 


ᖃᑯᖅᓯᓂᐊᓘᓂᕋᖃᑦᑕᖅᑕᕗᑦ ᖃᑯᖃᑕᐃᓐᓇᐸᓘᓕᖅᑐᑎᒃ ᖁᓖᖏᓐᓇᑯᓗᐊ ᕿᕐᓂᖅᑕᓪᓛᑐᐃᓐᓇᖅᑐᓂ 


ᑕᒪᒃᑯᐊ, ᑖᔅᓱᒥᖓ ᐊᐱᖅᑯᑎᖃᖅᑰᕐᒪᑦ ᐊᒻᒪ ᒪᒥᐊᓇᐅᒐᓗᐊᖅ ᓯᕗᓪᓕᖅᐹᖅ ᐊᐱᖅᑯᑎ ᐅᑎᕐᕕᒋᓗᒍ 


ᐊᐱᖅᑯᓯᕆᖅᑲᐅᔭᐃᑦ ᓯᑯ ᒫᓂ ᓄᓇᑦᑎᓐᓂ ᓵᕗᑦ ᐅᓐᓐ ᐅᒥᐅᔭᐅᑉ ᖃᓂᒋᔮ ᐊᓯᕝᕙᕆᓲᕆᒐᒃᑎᒍᑦ 


ᓯᓗᓕᐊᕕᓂᐅᒐᔪᒻᒪᑦ ᑕᐅᓐᓇ ᐅᒥᐅᔭᐅᑉ ᐅᖓᑖ ᓇᑦᑎᕋᓱᕝᕕᓪᓗᐊᑕᕆᓪᓗᑎᒍᑦ ᒫᓐᓇ ᐊᕐᕌᒍᑦ ᐱᖓᓱᓂᒃ 


ᑕᓪᓕᒪᓄᖅᑲᐃ ᑕᐅᓐᓇ ᒪᓃᓛᕌᓘᖃᑦᑕᓕᕐᖓᑦ ᐊᔾᔨᒋᖃᑦᑕᖏᓪᓚᕆᓕᕐᒥᔭᖓ ᓯᓈᓐᓂᐊᕆᐊᒧᓪᓗ 


ᐅᐱᕐᖔᒃᑯᑦ ᐱᐅᙱᓂᖅᓴᐅᕙᓕᖅᑐᓂ ᑖᓐᓇ ᐅᑎᕐᕕᒋᑲᐃᓐᓇᕈᒪᕋᑖᕋᒃᑯ 


ᐋᓇ: ᐅᕙᖓ ᐊᐱᖅᑯᑎᒋᕋᑖᙱᑕᖓᓂᒃ ᕿᓚᓗᒐᐃᑦ ᒥᒃᓵᓄᑦ ᖃᐅᔨᒪᔭᐅᔭᕆᐊᖃᖅᑰᔨᔪᒥᒃ 


ᐅᖃᐅᓯᔅᓴᖃᖅᐱᑦ? 


ᐄᓪᓚᕆᐅᒐᓗᐊᖅ ᑭᓯᐊᓂ ᒫᓐᓇ ᐋᒡᒐᐅᔮᖅᑐᖅ ᑕᕝᕙ ᑖᒃᑯᐊ ᓈᒻᒪᒃᑐᐊᓗᐃᑦ 


ᐋᓇ: ᑕᕝᕙᐅᒻᒪᑕ ᖁᔭᓐᓇᒦᒃ 

ᐋᒡᒌᓯ 25 


ᐋᓇ: ᖃᓄᐃᑦᑐᓂᒃ ᐊᓯᔾᔨᖅᓯᒪᔪᓂᒃ ᐅᔾᔨᕈᓱᔅᓯᒪᕕᑦ ᐊᕙᑎᑦᑎᓐᓂ ᓯᑰᑉ ᐃᔾᔪᓂᖓᓂᒃ, 


ᓯᑯᓴᕋᐃᓂᖅᓴᐅᕙᓪᓗᓐᓃᑦ ᓯᑯᕋᐃᙱᓂᖅᓴᐅᕙᓪᓘᓐᓃᑦ? 


ᓯᑯᓴᕋᐃᙱᓐᓂᖅᓴᐅᓕᖅᑐᖅ ᒪᓃᓛᖑᒃᑲᐅᓂᖅᓴᐅᓕᖅᑐᓂᓗ 


ᐋᓇ: ᕿᓚᓗᒐᐃᑦ ᓅᓐᓂᕆᕙᑦᑕᖏᑦ ᐃᓕᖅᑯᓯᖏᓪᓘᓐᓃᑦ ᐊᓯᔾᔨᖅᓯᒪᓂᖅᒃᖂᔨᕙᑦ? 

ᐋᒃᑲᐅᔮᖅᑐᖅ 


ᐋᓇ: ᐊᓯᔾᔨᖅᓯᒪᖅᑰᔨᕙᑦ ᐅᐱᕐᖔᒃᑯᑦ ᐅᑭᐊᔅᓵᑯᓪᓘᓐᓃᑦ ᐊᖅᑯᓵᕐᓂᕆᕙᑦᑕᖏᑦ ᕿᓚᓗᒐᐃᑦ? 


ᖃᑦᑏᓇᕈᖅᓯᒪᔪᒐᓗᐊᖅᑐᑎᒃ ᒫᓐᓇ ᐅᑎᕐᔫᒥᓯᒪᔪᐊᓘᓕᖅᑐᑦ ᐊᕐᕌᒎᒃ ᒪᕐᕉᓕᖅᑑᒃ 


ᐋᓇ; ᐃᕐᓂᐅᕐᕕᖏᑦ ᓇᒦᒻᒪᖔᑕ ᖃᐅᔨᒪᕕᒋᑦ? 


ᐄ, ᑭᒻᒥᐊᑐᖅᑐᔪᖅ ᐊᒻᒪ ᐋᕐᕈᔭᐅᑉ ᕿᙳᐊᓂ 


ᐋᓇ: ᐃᕐᓂᐅᕐᕖᑦ ᕿᓚᓗᒐᕋᓱᕝᕕᐅᓲᖑᕙᑦ? 


ᐄ, ᑭᓯᐊᓂ ᐅᒋᐊᓕᖕᓂᑦ ᐱᓇᓱᖃᑦᑕᖏᑦᑐᒍᑦ 


ᐋᓇ: ᖃᐅᔨᒪᕕᑦ ᕿᓚᓗᒐᐃᑦ ᓇᒧᙵᓲᖑᒻᒪᖔᑕ ᐅᑭᐅᒃᑯᑦ? 


ᐋᒃᑲᑦᑎᐊᖅ 


ᐋᓇ: ᐊᓯᔾᔨᖅᓯᒪᓂᖃᖅᑲᑦ ᐊᒥᓲᓂᖏᑦ ᐊᕐᕌᒍᑕᒫᑦ? 


ᕼᐊᐃᒎᖅ? 


ᐋᓇ: ᖃᐅᔨᕙᒡᑦ ᐊᓯᔾᔾᔨᖅᓯᒪᓂᖃᕐᒪᖔᖅ ᐅᕝᕙᓘᓐᓃᑦ ᐅᔾᔨᕆᓯᒪᕕᐅᒃ ᐊᒥᓲᖏᖏᑦ ᐊᕐᕌᒍᑕᒫᑦ? 


ᓲᕐᓗ ᑭᓱ, ᕿᓚᓗᒐᑦ? 


ᐋᓇ: ᕿᓚᓗᒐᐃᑦ ᐊᒥᓲᓂᖏᑦ 


ᐄ ᐊᒥᓲᓂᖅᓵᕐᔫᔮᓕᖅᑐᑦ 


ᐋᓇ: ᐃᓛᓪᓕᑭᐊᖅ ᖁᓕᓂᖅ ᐊᕐᕌᒍᓂᒃ ᖄᖏᖅᑐᓂᒃ ᐊᓯᔾᔨᖅᓯᒪᖅᑰᔨᕙᑦ ᐃᓕᖅᑯᓯᖏᑦ ᕿᓚᓗᒐᐃᑦ? 


ᐋᒡᒐᐃ 


ᐋᓇ: ᐃᓛᓪᓕᑭᐊᖅ ᓅᑉᐸᓪᓕᐊᑎᓪᓗᒋᑦ ᐅᐱᕐᖔᒃᑯᑦ ᐅᑭᐊᔅᓵᑯᓪᓘᓐᓃᑦ ᐊᓯᔾᔨᖅᓯᒪᖅᑰᔨᕙᑦ? 


ᐋᒡᒐᑦᑕᐅᖅ 


ᐋᓇ: ᖃᓄᐃᑦᑐᖅ, ᖃᓄᐃᑦᑑᕙᑦ ᐊᔾᔨᒌᙱᓐᓂᖏᑦ ᕿᓚᓗᒐᐃᑦ? 


ᒪᑦᑖᖅᑮᓪᓗ, ᒪᑦᑖᖅᑮᑦ ᕿᕐᓂᖅᑕᐃᓐᓇᐅᑕᖅᑯᑦ, ᐊᓪᓚᙳᐊᓖᑦ, ᐊᖑᑏᓪᓗ ᐊᕐᓇᐃᓪᓗ ᓲᕐᓗ ᒪᒃᑯᒃᓯᓕᕋᑖᖅ 


ᒪᑦᑖᖅᑭᒥᒃ ᑕᐃᔭᐅᕗᖅ ᕿᕐᓂᖅᑕᐃᓐᓇᑯᓗᐃᑦ 


ᐋᓇ: ᐅᕙᖓ ᐊᐱᖅᑭᓯᕆᙱᑕᖓᓂᒃ ᐃᓚᔭᔅᓴᖃᖅᑭᑦ ᕿᓚᓗᒐᐃᑦ ᒥᔅᓵᓄᑦ 


ᖃᐅᔨᒪᔭᐅᑦᑎᐊᕆᐊᖃᖅᑰᔨᔪᒥᒃ? 


ᑕᕝᕙᓃᑦᑐᐃᓐᓇᐅᔮᖅᑐᑦ 


 


ᐊᐱᖅᓱᕐᓂᖅ ᓈᓴᐅᑎᖓ 6 







 pg. 8 


ᐋᒡᒌᓯ 25 


ᐋᓇ: ᑭᓇᐅᒻᒪᖔᖅᐱᑦ ᐅᖃᕈᒪᒍᕕᑦ ᐅᖃᕐᓗᑎᑦ 


ᐃᖅᑯ: ᐃᖅᑯ ᐊᖑᑎᕐᔪᐊᖑᔪᖓ ᑲᖏᖅᑐᒑᐱᒻᒥᐅᑕᐅᓪᓗᖓ….ᐃᓅᓂᑰᓪᓗᖓ ᕿᓚᓈᖅᑑᕐᒥ 


ᐋᓇ: ᐊᕙᑎᑦᑎᓐᓂ ᖃᓄᐃᑦᑐᓂᒃ ᐅᔾᔨᕈᓱᔅᓯᒪᕕᑦ? ᓲᕐᓗ ᓯᑰᑉ ᐃᔾᔪᓂᖓ, ᓯᑯᓴᕋᐃᓐᓂᖅᓴᐅᕙᓪᓘᓐᓃᑦ 


ᓯᑯᓴᕋᐃᙱᓂᖅᓴᐅᕙᓪᓘᓐᓃᑦ? 


ᐃᖅᑯ: ᒫᓐᓇ ᓯᑯᓇᓵᕐᓂᖅᓵᓘᖃᑦᑕᓕᕋᒥ ᓯᑯ ᓵᓐᓂᖅᓴᐅᔮᖃᑦᑕᓕᖅᑐᖅ ᑐᕙᑭᓐᓂᖅᓴᐅᔮᖃᑦᑕᓕᖅᑐᖅ 


ᑕᐃᔅᓱᒪᓂᒃᑲᓐᓂᖅ ᓯᑯᓵᓕᓂᖅᓴᐅᓚᐅᖅᑐᓂ ᓯᑯ ᐃᔾᔪᓂᖅᓵᓘᑎᓪᓗᒍ ᓯᑯᐃᕐᓇᓵᕐᓂᖅᓴᐅᔮᖅᐸᔪᔫᒐᓗᐊᖅ 


ᐋᓇ: ᕿᓚᐅᒐᐃᑦ ᓄᑦᑕᕐᓂᕆᕙᑦᑕᖏᑦ ᐃᓕᖅᑯᓯᖏᓪᓘᓐᓃᑦ ᐊᓯᔾᔨᖅᓯᒪᓂᖃᖅᑰᔨᕙᑦ?  


ᐃᖅᑯ: ᐊᓯᔾᔨᖅᓯᒪᓗᐊᖅᑑᔮᙱᑦᑐᑦ ᐊᕐᕌᒍ ᓇᓕᐊᓐᓂ ᐱᑕᖃᙱᔾᔫᒥᓚᐅᖅᑐᑎᒃ ᐊᕐᕌᒍ ᓇᓕᐊᓐᓂ 


ᐱᑕᖃᕐᔫᒥᓕᖅᐸᒃᑐᑎᒃ ᑕᐃᒪᐃᓕᐅᖏᓐᓇᕈᔪᖅᑰᔨᒻᒪᑕ ᐊᕐᕌᓂ ᑕᕝᕙ ᕿᓚᓗᒐᖃᑦᑎᐊᖏᓪᓛᑦᑖᖂᔨᔪᖅ 


ᒪᓐᓇ, ᒫᓐᓇ ᐊᐅᔭᐅᔪᖅ ᕿᓚᓗᒐᖃᑦᑎᐊᕈᓘᔭᓕᕆᓪᓗᓂ 


ᐋᓇ: ᐃᓛᓪᓕᑭᐊᖅ ᐊᓯᔾᔨᖅᓯᒪᓂᖃᕐᒪᖔᑕ ᐅᐱᕐᖔᒃᑯᑦ ᐅᑭᐊᔅᓵᑯᓪᓘᓐᓃᑦ ᐊᖅᑯᓵᕐᓂᕆᕙᑦᑕᖏᑦ? 


ᐃᖅᒃᖁ: ᒪᓐᓇ ᓯᓈᑖᕐᓇᓵᒃᑳᓘᒻᒪᑦ ᓯᓈᑖᖅᓵᓕᑎᓪᓗᒍ ᐊᖅᑯᓵᖅᓵᓕᓂᖅᓴᐅᔮᓲᖑᒐᓗᐊᑦ ᒫᓐᓇ ᐅᐱᕐᖔᕐᓕ 


ᓯᓈᑖᑎᐊᖏᑦᑎᐊᒪᕆᐸᓗᔪᒻᒪᑦ ᐊᖅᑯᓵᑐᖃᑦᑎᐊᖅᑰᔨᓚᐅᙱᒻᒪᕆᑦᑐᖅ ᐅᓄᖓ ᑭᓯᐊᓂ ᐊᕐᕚᖅᑑᒧᑦ 


ᐅᓄᖔᓗᒃ ᓯᓈᓕᐊᖅᑐᖃᕋᓱᖃᑦᑕᓚᐅᕋᓗᐊᕐᖓᑦ ᓯᓈᑖᖅᓵᓕᖃᑦᑕᖅᓯᒪᒻᒪᑦ ᖃᑦᑎᐊᑎᖅᑐᓂᑭᐊᖅ ᐃᓛ 


ᐊᒥᓱᐊᖅᑎᖏᑦᑐᓂ ᕿᓚᓗᒐᐃᑦ ᑕᒪᐅᓇ ᐊᖅᑯᓵᖅᓵᓕᓂᖅᓴᐅᔮᖅᐸᔪᔪᑦ ᑭᓯᐊᓂ 


ᐊᓂᒍᖅᓯᒪᖅᑰᔨᓕᖅᑎᓪᓗᒋᑦ ᓯᑯᐃᖅᓯᓐᓇᓕᕌᖓᑦ ᐊᖅᑯᓵᙱᓐᓂᖅᓴᐅᔮᖅᑰᔨᖃᑦᑕᖅᑐᑦ 


ᐋᓇ: ᐃᕐᓂᐅᕐᕕᖏᑦ ᓇᒦᒪᖔᑕ ᖃᐅᔨᒪᕕᑦ? 


ᐃᖅᑯ: ᐸᐅᖓᐃᓐᓇᖅ ᒥᑦᑎᒪᑕᓕᐅᑉ ᒥᔅᓵᓄᑦ ᐃᖏᕐᕋᓲᖑᒻᒪᑕ ᐅᐱᕐᖔᕈᔪᒃᑯᑦ ᑭᓯᐊᓂ 


ᐅᑭᐊᒃᓵᖑᓕᕌᖓᑦᑕᐅᖅ ᑕᐃᒃᑯᐊ ᑎᒡᒐᐅᑕᐅᓂᕋᓲᕗᑦ ᑕᐅᓄᖓ ᐅᑎᖅᐸᓪᓕᐊᓕᓲᑦ 


ᐅᑎᖅᐸᓪᓕᐊᖅᑰᔨᓕᓲᖑᒻᒥᔪᑦ 


ᐋᓇ: ᑕᐅᕙᓂ ᐃᕐᓂᐅᕐᕕᖏᓐᓂᒃ ᕿᓚᓗᒐᕋᓱᑦᑕᐅᓲᖑᒋᕙᑦ? 


ᐃᖅᑯ: ᒫᓐᓇᓕ ᐅᒋᐊᖃᑲᐅᑎᒋᔫᔮᖅᑐᑎᒃ ᑎᑭᖃᑦᑕᕐᒪᑕ ᒪᓐᓇᓗ ᑭᓯᐊᓂ ᒫᓂ ᔪᓚᐃᒥᕈᔪᒃ ᕿᓚᓗᒐᕐᓂᒃ 


ᕿᓚᓗᒐᖃᓕᑕᐃᓐᓇᓲᖑᒻᒪᑦ ᒫᓂᓕ ᔫᓂᒥᓘᓐᓃᑦ ᐃᓅᔪᕕᓂᒍᓘᔮᖅᑐᑦ ᒥᑭᑦᑐᑯᓘᓪᓗᑎᒃ ᐃᓚᖏᑦ ᒪᐅᖓ 


ᑎᑭᔅᓯᓐᓇᓕᖅᑰᔨᖃᑦᑕᕐᒪᑕ ᒫᓂ ᐃᕐᓂᐅᕐᕕᖃᓪᓚᑦᑖᕐᒪᖔᑦ ᖃᐅᔨᒪᙱᑦᑐᒍᑦ, ᐊᕙᓂ ᒥᑦᑎᒪᑕᓕᐅᑉ 


ᒥᔅᓯᖔᖓᓂ ᑕᐅᕗᖓ ᑐᒃᑐᓕᐊᑐᑕ ᑕᐃᓐᓇ ᑲᖏᖅᑐᑯᓗᒃ ᐊᖏᔪᑲᓪᓛᕐᔪᖏᓛᒃ ᑲᖏᖅᑐᒐᑲᓛᕐᔪᒃ 


ᐹᑭᑦᑐᕈᓘᓪᓗᓂ ᐅᒋᐊᓖᓐᓈᓘᔮᖅᑐᓂᒃ ᕿᓚᓗᒐᖃᓚᐅᖅᓯᒪᒻᒪᑦ ᑕᒫᓂ ᑲᖏᖅᑐᕈᔪᓐᓂᓘᓐᓃᑦ 


ᓯᑯᐃᖅᓵᓕᔭᕌᖓᑦ ᐃᕐᓂᐅᖃᑦᑕᕆᐊᖏᑦ ᐃᓱᒪᓇᖅᑰᔨᔪᖅ 


ᐋᓇ: ᐅᑭᐅᒃᑯᑦ ᓇᒧᙵᓲᖑᒻᒪᖔᑕ ᕿᓚᓗᒐᐃᑦ ᖃᐅᔨᒪᕕᑦ? 

ᐃᖅᑯ: ᐄᓗᐊᑯᓗᒃ, ᐊᑯᑭᑦᑐᐃᑦ ᓄᓇᖓᓐᓄᑦ, ᓄᓇᖓᑦ ᑕᐅᕙ ᕿᓚᓗᒐᖃᐃᓐᓇᕐᓂᕋᖅᑕᐅᓪᓗᓂ 


ᐅᓂᒃᑳᖑᓯᒪᒻᒥᔪᖅ ᐃᓛ ᐊᐱᖅᑯᑎᒋᓯᒪᒻᒥᒐᒃᑯ ᐅᑭᐅᒃᑯᓪᓕ ᒪᓐᓇ ᕿᓚᓗᒐᖃᓲ…ᐃᓛ, ᐋᒃᑲᒎᖅ 


ᔮᓐᓄᐊᓕᕈᔪᒥᒎᖅ ᓯᓇᖃᑐᐊᕌᖓᑦ ᐃᒪᐅᖏᓐᓇᓱᖓᕌᖓᑦ ᑕᐅᓐᓇ ᕿᓚᓗᒐᖅᑐᖃᓚᐅᓲᖅ 


ᐋᓇ: ᐊᓯᔾᔨᖅᓯᒪᓂᖃᖅᑰᔨᒋᕙ ᐊᒥᓲᓂᖏᑦ ᕿᓚᓗᒐᐃᑦ ᐊᕐᕌᒍᑕᒫᑦ? 


ᐃᖅᑯ: ᑖᓐᓇ ᐅᖃᐅᑎᒋᓪᓚᑦᑖᖅᑰᔨᒍᓐᓇᙱᑕᕋᓕ ᐅᕙᒍᑦ ᒫᓂ ᑲᖏᖅᑐᒑᐱᒻᒥᐅᑎᒍᑦ 


ᕿᓚᓗᒐᖃᐃᓐᓈᓗᒍᓐᓇᖏᓐᓇᑦᑕ ᒪᑯᐊᓕ ᐃᒃᐱᐊᕐᔪᓪᓗ ᒥᑦᑎᒪᑕᓕᒡᓗ ᑕᑉᐸᐅᖓᓕ ᕿᓚᓗᒐᐃᑦ 


ᐃᖏᕐᕋᐃᓐᓇᕈᔪᖅᑰᔨᓲᖑᒻᒪᑕ ᒪᑯᐊ ᖃᐃᕈᓖᓪᓗ ᕿᓚᓗᒐᐃᓐᓇᐅᖏᑦᑐᑦ ᑕᐃᒫᖑᖅᑰᖅᑐᖅ 


ᕿᓚᓗᒐᖃᕐᓂᖅᓵᓘᓲᖑᒻᒪᑦ ᒪᑐᒪᙵᑦ ᒪᓐᓇᓕ ᖄᖏᐊᔭᐅᕈᔪᖅᑰᕐᖢᓂ ᕿᓚᓗᒐᑭᓐᓂᖅᓴᐅᔮᖃᑦᑕᕐᖓᑦ 


ᐋᓇ: ᐊᓯᔾᔨᖅᓯᒪᓂᖃᖅᑰᔨᒋᕙ ᕿᓚᓗᒐᐃᑦ ᐃᓕᖅᑯᓯᖏᑦ ᐊᕐᕌᒍᓂᒃ ᖁᓕᓂᒃ ᖄᖏᖅᑐᓂ? 


ᐃᖅᑯ: ᑕᕝᕙᑐᐊᖅ ᑕᐃᔅᓱᒪᓂᓕ ᐅᕙᖓ ᓱᖅᑯᐃᓱᓕᖅᑎᓪᓗᖓ ᓯᒡᔭᒧᓪᓗ ᕿᒫᔪᐊᓘᕙᑦᑐᑎᐅᔪᖓᓗᐊᕐᖓᑕ 


ᐱᓇᓱᒃᑕᐅᖃᑦᑕᓕᓂᕈᓘᓕᕋᒥᒃ ᒫᓐᓇ ᑕᒪᒃᑯᓄᖓ ᐊᐅᓚᐅᑎᓕᕈᔪᖕᓄᑦ ᐱᓇᓱᒃᑲᓗᐊᖅᑐᒋᑦ 


ᐊᔪᕐᓇᕐᓂᖅᓵᓘᔮᖃᑦᑕᓕᕐᒪᑕ ᑕᕝᕘᓇ ᓯᓚᒃᑐᖅᐹᓪᓕᖅᑐᐊᓘᔮᖅᑐᑦ ᕿᓚᓗᒐᐃᑦ 


ᐋᓇ: ᐊᓯᔾᔨᖅᓯᒪᓂᖃᖅᑰᔨᒋᕙᑦ ᓅᑉᐸᓪᓕᐊᑎᓪᓗᒋᑦ ᐅᐱᕐᖔᒃᑯᑦ ᐅᑭᐊᔅᓵᑯᓪᓘᓐᓃᑦ? 


ᐃᖅᑯ: ᑕᕝᕙ ᑖᒃᑯᐊ ᒪᕐᕈᐃᓐᓈᒃ ᐅᖃᐅᑎᒋᔭᒃᓴᐅᔮᕐᖓᑎᒃ ᐅᐱᕐᖔᒃᑯᑦ ᑕᑉᐸᐅᖓ ᐊᒡᒍᒧᑦ 


ᐃᖏᕐᕋᒃᑕᒡᔪᐊᓚᐅᕐᖢᑎᒃ ᒫᓂ ᑕᐃᒪ ᓰᑏᕝᕙᕈᔪᖕᒥ ᓄᙳᐊᓂᓘᓐᓃᑦ ᐅᑭᐊᒃᓵᙳᖅᐸᓪᓕᐊᓕᖅᐸᑦ ᑕᒪᒃᑯᐊ 


ᐃᒪᕐᒥᐅᑕᕈᔪᐃᑦ ᕿᓚᓗᒐᐃᓪᓗ ᐊᕐᕖᓪᓗ ᐊᒻᒪᓗ ᐊᓯᖏᓐᓂᒃ ᑕᑯᓕᒪᓇᑦᑎᐊᖏᑦᑐᓂᒃ ᒪᒃᑯᓂᖓ ᓲᕐᓗ 


ᑎᑳᒍᓕᖕᓂᒃ, ᒪᓐᓇ ᑎᑳᒍᓪᓕᖃᕈᓐᓇᑦᑎᐊᙱᒻᒪᑦ ᕿᑭᖅᑖᓘᑉ ᐃᓚᖔᖓ ᑕᐃᒪᓕ ᐊᕙᓂ ᓇᑦᑎᖅᓱᔪᒥᕈᔪᒃ 


ᑕᐅᓇᓂ ᐃᒫᓃᖏᓐᓇᕈᔪᒃᑐᑕ ᐅᒥᐊᕐᔪᐊᒧᑦ ᑎᑳᒍᓪᓕᑯᓘᔮᖅᑐᓂᒃ ᑕᑯᓕᒪᓇᑦᑎᐊᖅᑰᔨᙱᑦᑐᓂᒃ 


ᐊᒥᓱᐊᓗᖕᓂᒃ ᑕᑯᓚᐅᖅᓯᒪᒻᒥᒐᑦᑕ ᑕᒪᓐᓇ ᑕᐃᒫᒃ ᐅᖃᐅᓯᐅᓯᒪᒐᒥ ᑕᐃᒫᖑᔮᖅᑐᖅ ᐊᑐᖅᓯᑐᐃᓐᓇᖅᑐᑦ 


ᒪᑯᐊᒎᖅ ᑕᑯᓕᒪᓇᙱᑦᑐᑦ ᒫᓂ ᐃᒪᕐᒥᐅᑕᕈᔪᐃᓪᓗ ᐳᐃᔨᕈᔪᐃᑦ ᐅᕝᕙᓘᓐᓃᑦ ᐃᖃᓗᖕᓂᑦ 


ᑕᑯᓕᒪᓇᙱᑦᑐᓂᒃ ᐱᔪᖃᖃᑦᑕᓕᕈᒫᕐᓂᖓᓂᒃ ᑕᒪᓐᓇ ᑐᓴᐅᒪᓇᕐᒪᑦ ᐃᒪᖅ ᐃᒫ ᓂᓪᓚᓱᖕᓂᐊᓗᐊ 


ᐸᓚᖅᓯᐅᒥᑉᐸᑦ ᓯᑯᖃᐃᓐᓇᕈᓃᕐᔫᒥᒍᓂ, ᓯᑯᐊᓗᒻᒧᑦ ᓂᓪᓚᓱᓗᐊᖅᑐᐊᓘᑎᓪᓗᒍ ᐃᒪᖅ 


ᓂᓪᓕᓇᓗᐊᖅᑐᐊᓘᑎᓪᓗᒍ ᐃᖃᓗᖃᕈᓐᓇᑦᑎᐊᖅᑰᔨᙱᓐᓂᖅᓴᐅᔮᓲᖑᒻᒪᑦ ᐊᕐᕌᓂ ᓯᑯᓕᐊᓘᖏᓐᓇᖅᑐᓂ 


ᐃᖃᓗᑭᓐᓂᖅᓴᐅᔮᔪᒻᒥᒻᒪᑦ ᒫᓐᓇ ᓯᑯᖃᖏᑦᑐᐊᓘᓕᕋᒥ ᐊᕌᓂᓂᑦ ᐃᖃᓗᓐᓇᕐᓂᖅᓵᓘᒻᒥᔪᖅ ᒪᑯᐊ ᓂᕐᔪᑎᑦ 


ᒫᓂᓕ ᓇᒥᑐᐃᓐᓇᕐᖏᓛᒃ ᓇᒧᑐᐃᓐᓇᖅ ᓅᔾᔫᒥᔪᕈᓘᔮᖃᑦᑕᕐᖓᑕ ᐊᕐᕌᒍ ᓇᓕᐊᓐᓂ 


ᐱᑕᖃᙱᔾᔫᒥᔫᔮᓚᐅᖅᑎᒃ ᓇᓕᐊᓐᓂ ᐱᑕᖃᕐᔫᒥᓕᕆᓪᓗᑎᒃ, ᓄᖑᓲᖑᔭᕆᐊᖏᓐᓂᓪᓕ ᐃᓱᒪᒋᓇᒋᑦ ᑕᐃᒫᒃ 


ᐃᓕᖅᑯᓯᖃᕈᔪᖅᑰᔨᔪᑦ ᕿᓚᓗᒐᐃᓐᓇᐅᖏᑦᑐᑦ ᒪᓐᓇ ᓇᑦᑎᓕᐊᓘᕙᔪᒐᓗᐊᕐᒥᒻᒪᑦ ᐃᒫᒃ 


ᐱᔭᕐᓂᖅᑐᑯᓗᓐᓂᑦᑕᐅᖅ ᐃᖏᕐᕋᓪᓗᓂᑦᑕᐅᖅ ᒪᓕᓲᖑᒻᒪᕆᑦᑐᑎᒃ ᐃᐳᑦᑐᒧᓪᓘᓐᓃᑦ ᒪᐅᓇᑦᑎᐊᑯᓗᓪᓗ 


ᐳᐃᓲᖑᓪᓗᑎᒃ ᑕᐃᒫᒃ ᑕᒪᒃᑯᓄᖓ ᐊᐅᓚᐅᑎᕐᕙᓗᕈᔪᖕᓄᑦ ᓯᑭᓗᖕᓄᓪᓗ ᐅᒥᐊᓪᓗ 


ᐊᐅᓚᐅᑎᖏᓐᓅᔮᖅᑐᖅ ᑕᐃᒫᒃ ᐃᓄᒋᐊᖕᓂᖅᓵᓘᓕᖅᑐᑕᓗ ᐱᓇᓱᒃᑖᓘᖃᒃᑕᓕᕋᒥᒃ 


ᐱᔭᕐᓂᖏᓐᓂᖅᓴᐅᔮᓕᖅᑐᑦ ᒪᐅᖓ ᓅᔾᔫᒥᔪᕈᓘᖃᑦᑕᖅᑰᕐᒪᑕ ᓲᕐᓗ ᐅᓄᖓ ᐊᕐᕚᖅᑑᒧᑦ ᒪᐅᖓᓗ 


ᒥᑦᑎᒪᑕᓕᐅᑉ ᐊᑯᓐᓂᖓᓄᓪᓪᓘᓐᓃᑦ ᑕᐃᓱᒪᖓᓘᓐᓃᑦ ᐅᖃᐅᓯᕆᖅᑲᐅᔭᓐᓄᑦ ᖃᔭᖅᑐᐊᓗᒃᑕᐅᖅ ᑕᐃᒪ 


ᓇᑦᑎᓕᑯᓘᓲᖑᕙᔪᒻᒥᔪᒻᒥᒻᒪᑦ ᒪᓐᓇ ᓇᑦᑎᖃᑦᑎᐊᖏᑦᑐᐊᓘᔮᓕᖅᑎᓪᓗᒍ 


ᐋᓇ: ᖃᓄᐃᑦᑑᕙᑦ ᐊᔾᔨᒌᙱᓐᓂᖏᑦ ᕿᓚᓗᒐᐃᑦ? 

ᐃᖅᑯ: ᒫᓂᓕ ᕿᕐᓂᖅᑕᐃᓐᓇᕈᔪᖕᓂᑦ ᐊᓪᓚᙳᐊᖏᓐᓇᕈᔪᖕᓂᑦ ᕿᓚᓗᒐᖃᓲᖑᒐᑦᑕ ᐃᓛᓐᓃᓐᓇᒃᑯᑦ 


ᖃᑯᖅᑕᕈᓗᖕᓂᑦ ᑕᐃᒃᑯᓇᙵᑦ ᐊᖅᑯᓵᖅᑕᐅᓚᐅᓲᖑᒐᓗᐊᖅ ᐊᕐᕌᒍᑕᒫᖑᙱᑦᑐᖅ ᒫᓐᓇᓕ 


ᓱᖅᑯᐃᓱᓕᖅᑎᓪᓗᖓ ᒪᕐᕈᐊᖅᑎᓪᓗᐊᑕᖅᑰᔨᓪᓗᓂ ᐊᖅᑯᓵᖅᑐᖃᖅᓯᒪᔪᖅ ᓯᕗᓪᓕᕐᒥ 


ᖃᑦᑏᓐᓇᐅᓂᖅᓴᐅᓪᓗᑎᒃ ᑭᖑᓪᓕᕐᒥ ᑕᐃᒃᑯᐊ ᐊᒥᓱᕈᓘᔭᐃᑦ ᐅᕙᓂ ᑲᖏᖅᑐᒑᐱᐅᑉ ᐃᓗᑯᓗᐊᓂ 


ᑕᒡᕙᓃᕋᔭᓚᐅᖅᓯᒪᔪᑦ 


ᐋᓇ: ᐅᕙᖓ ᐊᐱᖅᑯᓯᕆᙱᑕᖓᓂᒃ ᐃᓚᔭᒃᓴᖃᖅᐱᑦ ᕿᓚᓗᒐᐃᑦ ᒥᔅᓵᓄᑦ? 


ᐃᖅᑯ: ᑕᒪᒃᑯᐊᖏᓛᒃ ᑕᐃᒫᖏᓐᓇᐅᔮᖅᑐᖅ ᑭᓯᐊᓂ ᐅᖃᐅᓯᕆᔭᒃᓴᐅᒻᒪᑕ ᐊᐅᓚᐅᑎᕐᕙᓗᕈᓗᓐᓄᑦ ᐊᒻᒪᓗ 


ᓱᒃᑲᔪᐊᓘᓕᖅᑐᑎᒃ ᑕᐃᒫᒃ ᐱᔭᕐᓂᕈᓐᓃᓂᖅᓵᓘᔮᕐᒪᑕ ᒫᓐᓇ, ᐅᐊᑦᑎᐊᕈᒃᑲᓐᓂᖅ ᐊᐅᓚᐅᑎᕐᕙᓗᓐᓄᑦ 


ᐱᓇᓱᑦᑕᐅᓗᐊᖃᑦᑕᖏᓐᓂᕐᒥᓂᒃ ᐱᔭᕐᓂᓂᖅᓴᑯᓘᔮᖅᐸᔪᒐᓗᐊᖅᑐᑎᒃ, ᒪᑯᐊ ᐃᒫ 


ᒪᑦᑖᖅᑭᑯᓘᔮᖅᑑᒐᓗᐊᓪᓕ ᐃᓐᓇᐅᑕᐅᔮᙱᑦᑑᒐᓗᐊᑦ ᐱᔭᕐᓂᖏᑦᑐᑯᓘᖃᑦᑕᓕᕐᒪᑕ ᒫᓐᓇ ᑕᐃᒫᒃ 


ᑐᓵᖃᑦᑕᐃᓇᒧᑦ, ᑐᓵᖃᑦᑕᓕᓂᑯᒨᔪᔅᓴᐅᔪᖅ ᑕᒪᒃᒃᑯᓂᖓ ᐊᐅᓚᐅᑎᕐᕙᓗᕈᓗᖕᓂᒃ ᒪᓐᓇᓗ 


ᓱᕋᒃᑕᐅᓗᐊᙱᓐᓂᖓᓂ ᑕᐃᒃᑯᐊ ᑕᐃᒪ ᐅᓇᓂ ᑕᐃᒪ ᖄᖅᑎᒃᑎᒍᒪᔪᐊᓘᕙᒃᑐᑦ ᐱᓕᕆᒍᒪᔪᑦ ᐃᒫᓂ 


ᑕᐃᒃᑯᐊ ᑕᐃᒪ ᐊᓯᔾᔩᓗᐊᕋᔭᖅᑰᔨᔪᑦ ᐱᓕᕆᔪᖃᓕᕐᓂᖅᐸᑦ ᑕᐅᓇᓂ ᒪᐅᖓ ᓇᔪᖅᐸᙱᑕᒥᖕᓄᑦ 


ᕿᓚᓗᒐᖃᖅᐸᓚᐅᙱᑦᑐᒧᑦ ᑕᒪᐅᖓ ᓅᔾᔫᒥᒐᔭᕆᐊᖏᑦ ᐃᓱᒪᓇᖅᑐᖅ 


ᐋᓇ: ᑕᕝᕙᑑᑉᐸᑦ ᐱᔭᕇᕋᓐᓄᒃ ᖁᔭᓐᓇᒦᒃ 


ᐃᖅᑯ: ᖁᔭᓐᓇᒦᒃᑕᐅᖅ ᓂᐱᓕᐅᕈᓐᓇᕋᕕᙵ 


 


ᐊᐱᖅᓱᕐᓂᖅ ᓈᓴᐅᑎᖓ 1 


ᑑᒑᓖᑦ ᐃᓄᐃᑦ ᖃᐅᔨᒪᔭᑐᖃᖏᑦ 


 


ᐋᓇ: ᖃᓄᐃᑦᑐᓂᒃ ᐊᓯᔾᔨᖅᓯᒪᔪᓂᒃ ᐅᔾᔨᕈᓱᔅᓯᒪᕕᑦ ᐊᕙᑎᑦᑎᓐᓂ? ᓲᕐᓗ ᓯᑰᑉ ᐃᔾᔪᓂᖓ, 


ᓯᑯᓴᕋᐃᓐᓂᖅᓴᐅᕙ ᐅᕝᕙᓘᓐᓃᑦ ᓯᑯᓇᓵᕐᓂᖅᓴᐅᕙᑉᐸᓘᓐᓃᑦ ᐅᔾᔨᕈᓱᒃᓯᒪᕕᑦ? 


ᐅᔾᔨᕈᓱᔅᓯᒪᓗᐊᙱᑦᑐᖓᓕ ᑭᓯᐊᓂ ᐊᕐᕌᒍᑕᒫᑦ ᐊᔾᔨᒌᖃᑦᑕᖏᒻᒪᑦ ᐃᓛᓐᓂᒃᑯᑦ ᓯᑯᓵᓕᕙᒃᑐᓂ ᐃᓛᓐᓂᒃᑯᑦ 


ᓯᑯᓇᓵᖅᐸᒃᑐᓂ ᑕᒪᓐᓇ ᑭᐅᔪᓐᓇᓗᐊᙱᑕᕋ 


ᐋᓇ: ᕿᓚᓗᒐᐃᑦ ᓅᖃᑦᑕᕐᓂᖏᑕ ᐃᓕᖅᑯᓯᖏᓐᓂᓘᓐᓃᑦ ᐊᓯᔾᔨᖅᓯᒪᓂᖃᖅᑰᔨᕙ? 


ᒫᓂᓕ ᑲᖏᖅᑐᒑᐱᐅᑉ ᖃᓂᒋᔮᓂ ᐊᓯᔾᔨᖅᓯᒪᓗᐊᖅᑰᔨᙱᑦᑐᖅ ᐃᓛᓐᓂᒃᑯᑦ ᕿᓚᓗᒐᓕᐊᓘᕙᑦᑐᓂ 


ᐃᓛᓐᓂᒃᑯᑦ ᕿᓚᓗᒐᖃᑦᑕᐸᓐᓇᓂ ᑭᓯᐊᓂ ᒫᓐᓇ ᐊᕐᕌᒍᒥ ᕿᓚᓗᒐᖃᑦᑎᐊᖅᑐᖅ 


ᐋᓇ: ᐊᓯᔾᔾᔨᖅᓯᒪᖅᑰᔨᕙ ᐅᐱᕐᖔᒃᑯᑦ ᐅᑭᐊᒃᓵᑯᓪᓘᓐᓃᑦ ᐊᖅᑯᓵᕐᓂᕆᕙᑦᑕᖏᑦ ᕿᓚᓗᒐᐃᑦ 


ᐋᒃᑲᐸᓘᔮᖅᑐᖅ ᐃᓛ ᑕᐃᒫᒃ ᓱᓕ ᐊᕐᕌᒍᑕᒫᑦ ᐊᔾᔨᒌᖃᑦᑕᖏᒻᒪᑕ ᐃᓛᓐᓂᒃᑯᑦ ᓯᑯᔾᔪᔾᔭᐅᔪᖃᖅᐸᒃᑐᓂ 


ᒥᑦᑎᒪᑕᓕᐅᑉ ᖃᓂᒋᔮᓂ ᐱᓗᐊᖅᑰᔨᔪᖅ ᓯᑯᔾᔪᔾᔭᐅᖃᑕᖅᑐᐃᑦ ᐊᕐᕌᒍᑕᒫᖑᔮᖅᑐᖅ 


ᐋᓇ: ᐃᕐᓂᐅᕐᕕᖏᑦ ᕿᓚᓗᒐᐃᑦ ᓇᒦᒻᒪᖔᑕ ᖃᐅᔨᒪᕕᑦ? 

ᒫᓂᓕ ᑲᖏᖅᑐᒑᐱᐅᑉ ᖃᓂᒋᕈᔪᑦᑕᖓᓐᓂ ᐃᕐᓂᐅᕐᕕᐅᓲᓂᒃ ᐱᑕᖃᑦᑕᖅᑰᔨᖃᑦᑕᖏᑦᑐᖅ ᒥᑦᑎᒪᑕᓕᒃᓗ 


ᐃᒃᐱᐊᕐᔪᒡᓗ ᑕᑉᐸᑲ ᐃᕐᓂᐅᕐᕕᐅᓲᓂᒃ ᖃᐅᔨᒪᔭᐅᖅᑰᔨᔪᖅ ᑭᓯᐊᓂᓕ ᒫᓂ ᖃᐅᔨᒪᔭᖃᖏᑦᑐᖓ ᖃᓂᒋᔮᓂ 


ᐋᓇ: ᑐᓴᐅᒪᕕᑦ ᐊᖑᓇᓱᑦᑕᐅᖃᑦᑕᕐᒪᖔᑕ ᐃᕐᓂᐅᕐᕕᖓᑕ ᖃᓂᒋᔮᓂ 


ᑐᓴᐅᒪᑦᑎᐊᙱᑕᕋᐃᓛᒃ ᑕᒪᓐᓇ ᒫᓂ ᐃᕐᓂᐅᕐᕕᑕᖃᓗᐊᖅᑰᔨᖃᑦᑕᖏᒻᒪᑦ ᕿᓚᓗᒐᕐᓄᑦ ᑕᒪᓐᓇ 


ᖃᐅᔨᒪᓐᙱᑕᕋ 


ᐋᓇ: ᐅᑭᐅᒃᑯᑦ ᓇᒧᙵᓯᐅᖑᒻᒪᖔᑕ ᕿᓚᓗᒐᐃᑦ ᖃᐅᔨᒪᕕᑦ? 


ᑕᒫᓃᖏᓐᓇᓲᖑᓱᕆᔭᒃᑲᓕ ᐃᑭᕐᒥ ᓯᑯᔪᓐᓇᖏᑦᑐᒥ ᐅᑭᐅᕌᓘᒐᓗᐊᒃᑯᑦ ᑕᒫᓃᓲᖑᓱᕆᔭᒃᑲ 


ᐋᓇ: ᐊᒥᓲᓂᖏᑦ ᐊᓯᔾᔨᖅᓯᒪᓂᖃᖅᑰᔨᖃᑦᑕᖅᑲᑦ ᐊᕐᕌᒍᑕᒫᑦ? 


ᐄ, ᐊᕐᕌᒍᑕᒫᑦ ᐊᔾᔨᒌᖃᑦᑕᖏᑦᑐᑦ ᐃᓛᓐᓂᒃᑯᑦ ᕿᓚᓗᒐᓕᐊᓘᕙᑦᑐᓂ ᐃᓛᓐᓂᒃᑯᑦ ᐊᕐᕌᒍᒃᑯᑦ 


ᕿᓚᓗᒐᖃᑦᑎᐊᖅᐸᓐᓇᓂ 


ᐋᓇ: ᐊᓯᔾᔨᖅᓯᒪᓂᖅᑕᖃᖅᑎᓪᓗᒋᑦ ᐊᕐᕌᒍᑦ ᖁᓖᑦ ᓲᕐᓗ ᐃᓕᖅᑯᓯᖏᑦ…ᖃᓄᕐᖑᓇ, ᐃᓕᖅᑯᓯᖏᓐᓂᒃ 


ᐊᓯᔾᔨᖅᓯᒪᖅᑰᔨᕙ? 


ᐋᒃᑲᐅᔮᖅᑐᖅ ᑕᐃᒫᓱᓕᑕᐃᓐᓇᐅᖃᑦᑕᕐᖓᑦ ᑕᐃᒫᔅᓱᓕᑐᐃᓐᓇᐅᔮᖅᑐᖅ ᐊᓯᔾᔨᖅᓯᒪᓗᐊᖅᑰᔨᙱᑦᑐᖅ 


ᐋᓇ: ᓅᑉᐸᓪᓕᐊᑎᓪᓗᒋᑦ ᐊᓯᔾᔨᖅᓯᒪᓂᖅᑕᖃᖅᑰᔨᒋᕙ, ᐃᓛ ᐊᒥᓲᒡᓗᑎᒃ ᐅᐱᕐᖔᒃᑯᑦ ᐅᑭᐊᒃᓵᑯᓪᓘᓐᓃᑦ? 


ᐅᔾᔨᕆᓯᒪᔭᕋᓕ ᐅᑭᐊᒃᓵᒃᑯᑦ ᐊᒥᓲᓂᖅᓴᑯᓘᔮᓲᑦ ᕿᓚᓗᒐᐃᑦ ᕿᓚᓗᒐᖅᑕᖃᖃᑦᑕᓕᖅᑎᓪᓗᒍ ᑕᒪᓐᓇᑐᐊᖅ 


ᐅᔾᔨᕆᖅᑰᔨᔭᕋ ᐅᑭᐊᒃᓵᒃᑯᑦ ᐊᒥᓲᓂᖅᓴᐅᔮᓲᑦ 


ᐋᓇ: ᐊᔾᔨᒌᙱᓐᓂᖏᑦ ᖃᓄᐃᑦᑑᕙᑦ ᐅᔾᔨᕆᓯᒪᔭᑎᑦ? 


ᐊᔾᔨᒌᙱᓐᓂᖏᓪᓕ ᖃᐅᔨᒪᔭᒃᑲ ᑑᒑᓖᓪᓗ ᐊᕐᓇᕐᓗᐃᓪᓗ ᐅᒋᐊᓪᓗ ᒪᑦᑖᖅᑮᓪᓗ ᑕᒪᔾᔭ ᖃᐅᔨᒪᔭᒃᑲ 


ᐋᓇ: ᑕᐃᒪ, ᖁᔭᓐᓇᒦᒃ 


 


ᐊᐱᖅᓱᕐᓂᖅ ᓈᓴᐅᑎᖓ 2 


ᑑᒑᓖᑦ ᐃᓄᐃᑦ ᖃᐅᔨᒪᔭᑐᖃᖏᑦ 


ᐋᓇ: ᖃᓄᖅ ᐊᓯᔾᔨᖅᓯᒪᔪᓂᒃ ᐅᔾᔨᕈᓱᒃᓯᒪᕕᑦ ᐊᕙᑎᑦᑎᓐᓂ? ᓲᕐᓗ ᓯᑰᑉ ᐃᔾᔪᓂᖓ, 


ᓯᑯᓴᕋᐃᓐᓂᖅᓴᐅᕙᓪᓘᓐᓃᑦ ᓯᑯᓇᓵᕐᓂᖅᓴᐅᖃᑦᑕᖃᓘᓐᓃᑦ? 


ᐊᕐᕌᒍᑕᒫᑦ ᐊᔾᔨᒌᑉᐸᖏᓐᓂᖓᑦ ᐅᔾᔨᕆᓯᒪᔭᕋᓗᐊᕋ ᑖᓐᓇᓴᐃᓐᓇᐅᔪᓐᓇᖏᒻᒪᑦ ᐊᕐᕌᒍᑕᒫᑦ ᐃᓛᓐᓂᑯᑦ 


ᓯᑯᓵᓕᓪᓗᓂᓗ ᐃᓛᓐᓂᑯᓪᓗ ᓯᑯᓵᓕᓇᓂ ᐅᔾᔨᕆᓯᒪᔭᕋᓗᐊᕋ ᑭᓯᐊᓂ ᑭᓯᐊᓂ ᓵᕗᑦ 


ᒪᓃᓛᕈᖅᐸᓪᓕᐊᔪᐊᓗᑐᐃᓐᓇᖅ ᑭᓯᐊᓂ ᐅᔾᔨᕆᓯᒪᒻᒥᔭᕋ ᒪᓃᑦᑐᕈᖅᐸᓪᓕᐊᔪᐊᓗᑐᐃᓐᓇᑦ ᓵᕗᑦ 


ᐋᓇ: ᕿᓚᓗᒐᐃᑦ ᓅᖃᑦᑕᕐᓂᖏᑦ ᐃᓕᖅᑯᓯᖏᓪᓘᓐᓃᑦ ᐊᓯᔾᔨᖅᓯᒪᓂᖃᖅᑰᔨᕙᑦ? 

ᐄ, ᑲᖏᖅᑐᐊᓗᒻᒥᓖ ᒫᓂ, ᑲᖏᖅᑐᐊᓗᒃ ᐸᓐᓇ…ᐃᕐᓂᐅᕕᐅᔭᖅᑐᕆᐊᖅᑐᖃᑦᑕᖅᐸᑦᑐᖅ 


ᐅᔾᔨᕆᓕᖅᐸᓪᓕᐊᑐᐃᓐᓇᖅᑑᔮᕋᑦᑎᒍᓕ, ᐅᕙᖓᓖᓛᒃ, ᐅᕙᖓᑑᙱᑦᑐᖅ ᐃᓐᓇᕆᓚᐅᖅᓯᒪᒻᒥᔭᕋᓗᐊᕗᑦ 


ᑕᐃᒪᐃᓕᓚᐅᖅᓯᒪᒋᓪᓗᓂ ᑕᑉᐹᓃᖃᑎᒋᓪᓗᒍ ᐃᕐᓂᐅᕐᕕᐅᔭᖅᑐᐸᓪᓕᐊᔪᑦ ᐊᕐᕌᒍᑕᒫᑦ 


ᐅᔾᔨᕐᓇᖅᓯᕙᓪᓕᐊᑐᐃᓐᓇᖂᔨᔪᖅ 


ᐋᓇ: ᐊᓯᔾᔾᔨᖅᓯᒪᓂᖃᖅᑲ ᐅᐱᕐᖔᒃᑯᑦ ᐅᑭᐊᒃᓵᑯᓪᓘᓐᓃᑦ ᐊᖅᑯᓵᕐᓂᕆᕙᑦᑕᖏᑦ? 


ᐊᖅᑯᓵᕐᓂᖏᑦ ᑎᒡᒐᐅᑎᐅᓂᖏᑦ ᐅᔾᔨᕆᐅᔭᐃᓐᓇᖅᑕᕋᓗᐊᕗᑦ ᐊᒃᑑᑎᐅᓂᖏᓪᓗ ᐹᙵᑦ, ᐹᙵᖅᑲᐃ 


ᑲᖔᕐᔪᖕᒥᑦ, ᓇᑦᑎᖅᓱᔪᒥᒃ, ᕿᓚᓗᒐᖃᕐᕕᒋᓲᕗᑦ ᐹᙵᖔᕐᓗ ᐊᓇᐅᓕᕆᐊᕐᒥ ᐊᑖᖅᐸᓪᓕᐊᓕᕌᖓᑕ 


ᐅᑭᐊᒃᓵᒃᑯᑦ ᐊᒃᑑᑎᐅᓂᖅᓴᐃᑦ ᑑᒑᒃᑭᐅᓂᖅᓴᐃᑦ ᐊᖅᑯᓵᓕᖃᑦᑕᖅᑐᑦ ᐊᑦᑑᕝᕙᒥ, ᐅᔾᔨᕆ…ᐃᓛ 


ᖃᐅᔨᒪᔭᑐᖃᕗᓪᓕ ᑕᒪᓐᓇ 


ᐋᓇ: ᐃᕐᓂᐅᕖᑦ ᓇᒦᑉᐸᑦ? 


ᑲᖏᖅᑐᑎᓐᓂ ᒫᓂ, ᑲᖏᖅᑐᒑᐱᐅᑉ ᑲᖏᖅᑐᖓᓂ, ᑭᖕᒥᐊᑕᖅᑐᔫᓂᕋᖅᑕᐅᔪᖅ 


ᐃᕐᓂᐅᕐᕕᐅᔭᖅᑐᓂᖅᐹᖑᕙᓚᐅᖅᓯᒪᒐᓗᐊᖅᑐᓂ ᐹᓂ ᐊᒡᒍᖔᑦᑎᓃᑦᑐᖅ ᑲᖏᖅᑐᐊᓗᒻᒥ 


ᐅᖅᑯᖅᑎᓐᓂᐅᓂᕋᖅᑕᐅᔪᒥ ᐃᕐᓂᐅᕐᕕᐅᔭᖅᑐᖅᑐᖅ ᖃᐅᔩᕙᓪᓕᐊᑐᐃᓐᓇᓕᕐᒥᔭᕗᑦ ᒫᓐᓇ 


ᐋᓇ: ᕿᓚᓗᒐᕐᓂᐊᕐᕕᐅᓲᖑᕚᑦ ᐃᕐᓂᐅᕐᕕᖏᑦ? 


ᐅᓇ ᑲᖏᖅᑐᕗᑦ ᖃᖓᓕᒫᒃᑯᑦ ᕿᓚᓗᒐᕐᓂᐊᕐᕕᐅᒻᒪᑦ ᐸᓐᓇ ᑭᓯᐊᓂ ᐊᒡᒍᖔᕗᑦ ᑲᖏᖅᑐᕙᖕᒦᑦᑐᖅ 


ᕿᓚᓗᒐᕐᓂᐊᕐᕕᐅᔪᓐᓇᕋᓂ ᐅᐸᑦᑕᐅᑲᑕᒍᓐᓇᓗᐊᑦᑎᐊᖏᒻᒪᑦ ᓇᑦᑎᖅᓱᔪᖅ 


ᐃᕐᓂᐅᕐᕕᐅᓲᖑᔪᒃᓴᐅᒻᒥᔫᒐᓗᐊᖅ ᑲᖔᕐᔪᐃᓪᓗ, ᑕᑉᐸᒃᑯᐊ ᐅᐸᑲᑕᒃᑕᐅᓗᐊᙱᓐᓂᖓᓄᑦ 


ᐱᓕᕆᐊᖑᔪᓐᓇᑦᑎᐊᙱᑦᑐᑦ 


ᐋᓇ: ᖃᐅᔨᒪᕕᒋᑦ ᕿᓚᓗᒐᐃᑦ ᓇᒧᙵᓲᖑᒻᒪᖔᑕ ᐅᑭᐅᒃᑯᑦ? 


ᐃᖃᓗᐃᑦ ᓵᖓᓂ ᖃᐅᔨᒪᓪᓚᕆᕈᔫᔭᓕᖅᑕᕗᑦ ᓯᑯᔪᓐᓇᑦᑎᐊᖏᑦᑐᒥᖅᑲᐃ ᖃᓪᓗᓈᑎᑐᑦ polynya-


ᖑᓂᕋᖅᑕᐅᔪᖅ ᑕᐅᓇᓂ ᐃᖃᓗᐃᑦ ᓵᖓᓂᐅᒐᔪᓐᓂᖅᓴᖏᓇᐅᔭᓕᖅᑐᖅ ᐅᑭᐅᑕᒫᑦ 


ᐋᓇ: ᐊᒥᓲᓂᖏᑦ ᐊᓯᔾᔨᖅᓯᒪᓂᖃᖅᑰᔨᕙᑦ ᐊᕐᕌᒍᑕᒫᑦ? 


ᐃᓛ ᐊᕐᕌᒍᑕᒫᑦ ᐊᔾᔨᒌᑦᑐᓐᓇᖏᒻᒥᒻᒪᑦᑕᐅᖅ ᓯᓚᑎᑐᑦ, ᓯᓚᑎᑐᑦᑎᐊᖑᔮᖅᑐᖅ 


ᐊᒥᓲᓂᖅᓴᐅᓕᖅᐸᒃᑭᒡᓗᑎᓪᓗ ᖃᔅᓰᓇᕈᕐᔫᒥᕙᒃᑭᒡᓗᑎᒃ ᒫᓐᓇ ᐊᕐᕌᒎᔪᒥ ᕿᓚᓗᒐᖃᕐᔫᒥᑕᐃᓐᓇᕆᓪᓗᑕ 


ᐊᕐᕌᓂᐅᕙᓪᓚᐃᔪᖅ ᕿᓚᓗᒐᑕᖃᕐᓂᓵᕐᔫᔪᓪᓗᓂ ᐊᔾᔨᒌᖃᑦᑕᖏᒻᒥᔪᓂᓛᒃ 


ᐋᓇ: ᐊᓯᔾᔨᖅᓯᒪᓪᓕᕆᖅᑰᔨᔪᒥᒃ ᐃᓕᖅᑯᓯᖏᓐᓂᒃ ᑕᕝᕙᓂ ᐊᕐᕌᒍᓂᒃ ᖁᓕᓂᒃ ᐅᔾᔨᕈᓱᒃᓯᒪᕕᑦ? 


ᐋᒃᑲᑦᑎᐊᐸᓗᒃ ᐃᓛ ᐸᓐᓇᑐᐊᑦᑎᐊᕐᓕ ᐃᕐᓂᐅᕐᕕᐅᖃᑦᑕᓚᐅᖅᓯᒪᙱᑦᑐᕉᖅ ᑲᖏᖅᑐᐊᓗᒃ ᑕᑉᐸᑲ 


ᐅᔾᔨᕆᓪᓚᕆᑦᑕᑐᐊᕆᕈᔪᒃᑲᒃᑯ ᐊᕐᕌᒍᓂᒃ ᖃᔅᓯᐊᓗᓐᓂᒃᑭᐊᖅ ᕿᓚᓗᒐᕐᓂᐊᖅᑎᐅᓕᕋᓗᐊᖅᑐᖓ 


ᑕᑉᐸᓐᓇᓗᐊᑐᐊᖅ ᐅᔾᔨᕆᓯᒪᔭᕋ ᑕᐃᒫᒃ ᐊᕐᕌᒍᑎᑐᑦᑕᐅᖅ ᐊᔾᔨᒌᑉᐸᖏᓐᓂᖓᓄᑦ ᑎᑭᓵᓕᔪᓪᓗ 


ᑎᑭᓐᓇᓵᖅᑐᐃᓪᓗ ᑕᐃᒪᐃᑐᐃᓐᓇᕐᒥᑎᓪᓗᒍ 


ᐋᓇ: ᐊᓯᔾᔨᖅᓯᒪᓂᖃᕆᕙ ᑲᑎᙵᑎᓪᓗᒋᑦ ᓅᑉᐸᓪᓕᐊᑎᓪᓗᒋᑦ ᐅᐱᕐᖔᒃᑯᑦ ᐅᑭᐊᒃᓵᑯᓪᓘᓐᓃᑦ? 

ᑕᐃᒫᓪᓗᐊᑐᐃᓐᓇᑎᐊᖑᔮᖅᑐᖅ ᓱᓕ ᑭᓯᐊᓂ ᐅᒋᐊᓖᑦ ᒥᑭᑦᑑᑕᐅᓂᖅᓴᐃᑦ ᑲᑎᒻᒪᔪᐊᓘᒐᔪᓐᓂᖅᓴᐅᒻᒪᑕ 


ᖃᐅᔨᒪᔭᕋᓗᐊᕗᑦ ᐊᒃᑑᑕᐅᓂᖏᑦ ᖃᑦᑏᓐᓇᐅᓂᓴᐅᓲᖑᒐᓗᐊᕆᓪᓗᑎᒃ ᐃᓚᒋᔭᐅᕙᒃᑲᓗᐊᕆᓪᓗᑎᒃ 


ᐅᒋᐊᖃᕐᓂᖏᑦ ᐊᓯᓲᓂᖅᐹᖑᖃᑦᑕᖅᑐᖅ ᖃᐅᔨᒪᒻᒥᔭᕋᓕ 


ᐋᓇ: ᐊᔾᔨᒌᙱᓐᓂᖏᑦ ᖃᓄᐃᑦᑐᓂᒃ ᖃᐅᔨᒪᕕᑦ? 


ᕿᓚᓗᒐᕐᓃᒃ? 


ᐋᓇ: ᐄ 


ᐃᒃᑯᐊ ᐃᓱᖅᑕᐅᓂᕋᖅᑕᐅᔪᑦ ᕿᓚᓗᒐᑐᐃᓐᓇᐃᑦ, ᕿᓚᓗᒐᓪᓚᑦᑖᕗᓪᓗ ᐊᓪᓚᙳᐊᓕᐅᓂᕋᖅᑕᐅᕙᑦᑐᑦ 


ᐊᒻᒪ ᕿᓐᓂᖅᑕᑯᒃᓱᐊᓗᐃᑦ ᕿᓚᓗᒐᑦ ᖃᑯᖅᓯᔪᓐᓇᑦᑎᐊᖏᑦᑐᑦ ᖃᐅᔨᒪᔭᕋᓗᐊᒃᑲ 


ᐋᓇ: ᐅᕙᖓ ᐊᐱᖅᑯᑎᒋᙱᑕᖓᓄᑦ ᕿᓚᓗᒐᐃᑦ ᒥᒃᓵᓄᑦ ᐃᓚᔪᒪᔭᖃᖅᑭᑦ? 


ᐄ, ᑕᐃᒃᑯᐊᖏᓛᑦ ᐅᖃᐅᑎᒋᔭᒃᑲ ᐱᖓᓱᑦ ᐊᔾᔨᒌᙱᑦᑐᑦ ᕿᓐᓂᖅᑕᑯᔅᓱᐊᓗᐃᑦ 


ᑑᒑᒃᑭᔅᓴᔭᐅᓂᕋᖅᑕᐅᓲᕌᓗᐃᑦ ᖃᐅᔨᒪᔭᕗᓪᓗᑭᐊᖅ ᑭᓯᐊᓂ ᑕᐃᒪ ᐊᖅᑲᐅᒻᒫᓘᓪᓗᑎᒃ 


ᑐᓱᒪᔭᐅᒍᓐᓇᑎᐊᖅᑰᖏᒻᒪᑕ ᕿᓚᓗᒐᓪᓚᑦᑖᓄᑦ ᐃᓚᒋᔭᐅᓲᖑᒐᓗᐊᕆᓪᓗᑎᒃ ᐱᔭᕐᓂᖏᑦᑐᐊᓘᒪᑕ ᑭᓯᐊᓂ 


ᓇ: ᑕᕝᕙᑐᐊᖅ?  


ᐄ 


ᐋᓇ: ᖁᔭᓐᓇᒦᒃ 

ᑑᒑᓖᑦ ᐃᓄᐃᑦ ᖃᐅᔨᒪᔭᑐᖃᖏᑦ 


ᐋᓇ: ᖃᓄᐃᑦᑐᓂᒃ ᐅᔾᔨᕈᓱᔅᓯᒪᕕᑦ ᐊᓯᔾᔨᖅᓯᒪᔪᓂᒃ ᓲᕐᓗ ᓯᑰᑉ ᐃᔾᔪᓂᖓ, ᓯᑯᓴᕋᐃᓐᓂᖅᓴᐅᕙᓘᓐᓃᑦ 


ᓯᑯᓴᐃᕋᐃᙱᓂᖅᓴᐅᕙᑉᐸᓘᓐᓃᑦ? 


ᐅᑭᐊᔅᓵᑯᓪᓕ ᓯᑯᓇᓵᕐᓂᖅᓴᐅᖂᔨᖃᑦᑕᓕᖅᑐᖅ ᐅᒥᐊᖅᑐᑯᑖᑲᑕᑦᑎᐊᖅᑐᐊᓘᖃᑦᑕᓕᕋᑦᑕ ᐊᑦᑑᕝᕙ 


ᓄᙳᕈᔪᐊᓂᒃ ᓯᑯᖃᑦᑕᓚᐅᖅᓯᒪᔫᒐᓗᐊᖅ ᒫᓐᓇ ᓅᕕᕝᕙ ᐱᓇᓱᐊᕈᓯᖅ ᓯᕗᓪᓕᖅᐹᖅ ᑭᖑᓂᐊᓂᓘᓐᓃᑦ 


ᓯᑯᖃᑦᑕᓕᖅᑐᖅ ᐅᒥᐊᖅᑐᕋᑯᑖᒃᑐᐊᓘᖃᑦᑕᓕᕋᑦᑕ ᕿᓄᐊᒧᑦ 


ᐋᓇ: ᖁᕕᐊᓇᖅ? 


ᐄ 


ᐋᓇ: ᕿᓚᓗᒐᐃᑦ ᓄᑦᑕᕐᓂᕆᕙᑦᑕᖏᑦ ᐃᓕᖅᑯᓯᖏᓐᓂᓘᓐᓃᑦ ᐊᓯᔾᔨᖅᓯᒪᓂᖃᖅᑰᔨᕙ? 


ᕿᓚᓗᒐᖃᕋᔪᓐᓂᖅᓵᓘᔮᓕᖅᑐᒍᓪᓕ ᒫᓂ ᕿᓚᓗᒐᖃᓗᐊᑦᑎᐊᖃᑦᑕᑎᓐᓇᒍᓕ ᓱᖅᑯᐃᓱᓕᔪᒐᓗᐊᖅᑐᖓ 


ᕿᓚᓗᒑᓘᖃᑦᑕᒃᑎᓐᓇᒋᑦ ᕿᓚᓗᒐᖃᐃᓐᓈᓗᒃᐸᒃᑎᓐᓇᒍᓗ ᐊᖅᑯᓵᓪᓗᐊᑕᖅᑐᓂᐸᓘᕙᓪᓚᐃᔪᖅ 


ᕿᓚᓗᒐᕐᓂᒃ ᕿᓚᓗᒐᖅᑕᐅᖃᑦᑕᖅᑐᓂᒃ ᓱᖅᑯᐃᓱᓕᔪᔪᖓ 

ᐋᓇ: ᐊᓯᔾᔾᔨᖅᓯᒪᓂᖃᖅᑲᑦ ᐅᐱᕐᖔᒃᑯᑦ ᐅᑭᐊᔅᓵᑯᓪᓘᓐᓃᑦ ᐊᖅᑯᓵᕐᓂᕆᕙᑦᑕᖏᑦ? 


ᐋᑲᐅᔮᖅᑐᖅ, ᐊᖅᑯᓵᖑᔭᐃᓐᓇᕐᖓᑕ ᓯᑯᐃᖅᑎᓪᓗᒍ ᐊᒻᒪ ᕿᓄᐊᖅᑕᖃᑦᑕᐸᓪᓕᐊᑎᓪᓗᒍ ᓂᒡᓚᖅᑎᓪᓗᒍ 


ᐊᖅᑯᓵᖑᔭᐃᓐᓇᑦᑎᐊᕐᖓᑕ ᑖᓐᓇ ᓱᓕ ᐊᑑᔭᐃᓐᓇᖅᑕᕗᑦ 


ᐋᓇ: ᐃᕐᓂᐅᕐᕕᖏᑦ ᓇᒦᒻᒪᖔᑕ ᖃᐅᔨᒪᕕᒋᑦ ᕿᓚᓗᒐᐃᑦ? 


ᒫᓂ ᕿᙳᓂ ᒫᓂᑐᐊᖑᙱᑦᑐᖅ ᐊᒡᒍᑎᓐᓂᓗ ᐅᖅᑯᖅᑎᓐᓂᓗ ᕿᙳᕈᔪᕈᓗᖕᓂ ᑲᖏᖅᑐᕈᔪᕈᓗᖕᓂ 


ᐃᕐᓂᐅᕆᐊᖅᑐᖅᑰᖃᑦᑕᖅᑐᑦ 


ᐋᓇ: ᐃᕐᓂᐅᕐᕕᖏᓐᓂᒃ ᐱᓇᐅᔅᑦᑕᐅᓲᖑᕙᑦ? 


ᕿᓚᓗᒐᕋᓱᓲᖑᒐᑦᑕᓕ ᓇᒥᕈᓗᑐᐃᓐᓇᑦᑎᐊᖅ ᓯᓈᖓᓂᒡᓗ ᑲᖏᖅᑐᓂᒡᓗ ᐅᕙᓂᓗ ᐃᕐᓂᐅᕐᕕᓪᓚᒃᑖᓂᒃ 


ᐅᖃᕈᓐᓇᑦᑎᐊᖅᑰᔨᙱᑦᑐᖓ ᖃᖓᕈᓗᑐᐃᓐᓇᑦᑎᐊᒃᑯᑦ ᐅᒋᐊᖃᓲᖑᔮᕐᖓᑕ ᐊᐅᔭᒃᑯᑦ ᑕᑯᓇᖃᑦᑕᖅᑐᖅ 


ᐊᖅᑯᓵᓕᖅᑎᓪᓗᒋᓪᓗ ᐅᒋᐊᖅᑕᖃᓚᐅᓲᖑᒋᓪᓗᓂ ᐅᑭᐊᒃᓵᒃᑯᑦᑎᐊᒻᒪᕆᒡᓗ ᐅᒋᐊᖅᑕᖃᓚᐅᓲᖑᓪᓗᓂ 


ᐋᓇ: ᐊᓱᑦᑎᐊᒻᒪᕆᒃ 


ᐅᑭᐊᒃᓵᒃᑯᑦ, ᐊᐅᔭᒃᑯᑦ ᐅᒋᐊᓕᖕᒥᒃ ᖃᐅᔨᓚᐅᖅᑐᖓ ᐅᑭᐊᒃᓵᒃᑯᒃᑦ ᕿᓄᐊᖅᑕᓕᖅᑎᓪᓗᒍ ᔭᐃᑯᐱᐅᔪᔪᖅ 


ᐅᒋᐊᕐᒥᒃ ᕿᓚᓗᒐᓚᐅᖅᓯᒪᒻᒥᒻᒪᑦ ᐃᓅᕋᑖᕐᓂᒥᓂᐸᓗᑯᓘᔮᖅᑐᒥᒃ ᓯᐊᕐᓇᑯᓘᓪᓗᓂ 


ᐋᓇ: ᓇᒧᙵᓲᖑᒻᒪᖔᑕ ᖃᐅᔨᒪᕕᒋᑦ ᕿᓚᓗᒐᐃᑦ ᐅᑭᐅᒃᑯᑦ? 


ᐅᓇᓂᓕ ᐃᑭᕐᒦᕋᔭᑦᑐᕈᓘᖃᑦᑕᖅᑐᑦ ᓯᑯᐊᖅᐸᓪᓕᐊᓕᖅᑎᓪᓗᒍ ᐊᖅᑰᓵᕌᖓᒥᒃ ᐅᓇᓂ ᐃᑭᕐᒥ 


ᓂᒡᓚᐅᑎᓪᓗᒍ ᓯᑯᐃᑲᐃᓐᓇᕌᖓᓪᓗ ᕿᓚᓗᒐᕐᓂᒃ ᑕᑯᓚᐅᕐᓇᖃᑦᑕᖅᑐᐊᓘᕙᑦᑐᖅ ᐅᑭᐅᑦᑎᐊᒻᒥᕆᒃᑯᑦ 


ᐃᑭᕐᒦ ᒪᑐᒪᓗ ᐊᑯᑭᑦᑐᐃᓪᓗ ᐊᑯᓐᓂᖓᓂ ᐊᒻᒪ ᐊᕐᕚᖅᑑᓕᐊᖅᑐᓂ ᐅᑭᐅᐸᓗᕈᓗᒃᑯᑦ ᑕᐅᓇᓂ 


ᐊᑕᐅᓯᐊᕐᓇᖓ ᕿᓚᓗᒐᕐᓂᒃ ᑕᑯᖃᑦᑕᕐᓂᑰᒋᓪᓗᖓ 


ᐋᓇ; ᐊᓯᔾᔨᖅᓯᒪᓂᖃᖅᑰᔨᕙᑦ ᐊᒥᓲᓂᖏᑦ ᐊᕐᕌᒍᑕᒫᑦ? 


ᕿᓚᓗᒐᖃᓕᖅᐸᓪᓕᐊᑐᐃᓐᓇᖅᑰᔨᔪᐊᓘᔮᖅᑐᒍᓪᓕ ᐊᕐᕌᒍᑕᒫᑦᑎᐊᖅ 


ᕿᓚᓗᒐᖃᑦᑕᓕᖅᐸᓪᓕᐊᑐᐃᓐᓇᖅᑰᔨᔪᖅ ᐅᕝᕙᓗᑭᐊᖅ ᖁᑭᐅᑎᑦᑎᐊᕆᖃᑦᑕᓕᕐᓂᑎᓐᓄᑦ ᐅᕝᕙᓗᑭᐊᖅ 


ᐊᒥᓱᕈᖅᐸᓪᓕᐊᓪᓚᑦᑖᕐᓂᕈᓗᖏᓐᓄᑦ 


ᐋᓇ: ᐊᓯᔾᔨᖅᓯᒪᓂᖅᑕᖅᑰᔨᕙ ᕿᓚᓗᒐᐃᑦ ᐃᓕᖅᑯᓯᖏᓐᓂᒃ ᐊᕐᕌᒍᓂᒃ ᖁᓕᓂᒃ ᖄᖏᖅᑐᓂᒃ? 


ᐃᓚᖏᓪᓕ ᐅᖑᕋᕐᓂᖏᑦᑐᐊᓘᔮᖃᑦᑕᖅᑐᑦ ᐅᔾᔨᕆᖅᑰᔨᕙᓕᕐᒥᔭᒃᑲ ᓯᒡᔭᖅᐸᓯᖕᒧᓪᓗ ᐅᖒᕆᓇᓱᒃᑐᓂ 


ᐅᖒᑦᑎᐊᕆᐊᖅᑖᓗᒋᖅᑰᔨᓪᓗᒋᑦ ᐃᓚᖏᑦ ᓯᒡᔭᒨᖏᑎᐊᒻᒪᕆᑦᑐᖅ ᕿᒪᒃᓯᓲᖑᖅᑰᔾᔨᓕᕐᖓᑕ 


ᐱᖃᑕᐅᖃᑦᑕᓕᕋᑖᖅᑎᓪᓗᖓ ᒪᓕᒃᓴᖅᑕᐅᑐᐃᓇᖅᑐᑎᒃ ᐊᖅᑲᕐᕕᒋᕋᑖᖅᑕᖓᓗ ᖄᖏᖅᑕᐅᓪᓗᓂ 


ᑎᑭᑕᐅᕙᖕᓇᑎᒃ ᓯᒡᔭᒧᑦ ᐅᖒᖅᑕᐅᖃᑦᑕᑎᓪᓗᒋᑦ ᐅᖑᓴᕋᐃᑦᑐᐊᓘᖃᑦᑕᑎᓪᓗᒋᑦ 


ᖃᐅᔨᖃᑦᑕᓚᐅᖅᓯᒪᒐᓗᐊᖅᑐᖓ ᒫᓐᓇ ᑕᐃᒪᐃᑦᑐᓐᓇᑦᑎᐊᖅᑰᔨᔪᓐᓃᖅᑐᑦ ᐅᖑᕋᓐᓂᖏᑦᑐᑯᓗᖕᓂᑦ 


ᐃᓛᓐᓂᒃᑯᑦ ᕿᓚᓗᒐᕐᓂᐊᑲᐃᓐᓇᖃᑦᑕᖅᑐᒍᑦ 


ᐋᓇ: ᐊᓯᔾᔨᖅᓯᒪᓂᖅᑕᖃᕆᕙ ᐅᐱᕐᖔᒃᑯᑦ ᐅᑭᐊᒃᓵᑯᓪᓘᓐᓃᑦ? 


ᖃᓄᖅ, ᐃᖏᕐᕋᓂᕆᓲᖐᑦ? ᓇᓕᐊᓐᓄᕋᖅᑐᑎᒃ? 

ᐋᓇ: ᐄ 


ᐋᒃᑲᐅᔮᖅᑐᖅ ᐃᓛᓐᓂᒃᑯᑦ ᐊᒥᓲᒡᔫᒥᕙᒃᑐᑎᒃ ᑕᕝᕙ ᐅᔾᔨᕐᒪᑲᐃᓐᓇᓲᖅ ᑲᑎᒻᒪᖏᑦᑕᕌᖓᑕ 


ᐊᒥᓲᓈᑲᑕᑦᑎᐊᖂᔨᙱᑦᑕᕌᖓᑕ ᐱᑕᖃᓗᐊᖅᑰᔨᕙᖕᓇᓂ ᐱᑕᖃᐃᓐᓇᕈᔪᖅᑰᔨᒐᓗᐊᖅᑐᓂ 


ᑲᑎᒻᒪᔪᐊᓘᔭᕌᖓᑕ ᐊᒥᓱᕈᓗᐊᓘᑲᐃᓐᓇᓲᖑᓪᓗᑎᒃ ᑕᐃᒫᒃ ᐃᓕᖅᑯᓯᖃᖅᑰᔨᒻᒥᒻᒪᑕ ᐱᓇᓱᒃᐸᒃᑐᒋᑦ 


ᑲᑎᒻᒪᒃᑎᐊᖃᑦᑕᑎᖕᓇᒋᑦ ᖃᔅᓰᓐᓇᐅᖃᑦᑕᑎᓪᓗᒋᑦ ᐳᔅᓯᓇᓕᑐᐃᓐᓇᖃᑦᑕᖅᑎᓪᓗᒋᑦ ᐃᓄᑭᑦᑐᓂᓕ 


ᑕᑯᔭᕐᓂᖏᓐᓂᖅᓴᐅᕙᒻᒥᒻᒪᑕ ᖃᔅᓰᓐᓇᐅᑎᓪᓗᒋᑦ ᐊᒥᓲᑎᓪᓗᒋᑦ ᐳᐃᑯᑖᔅᓯᒪᑎᓪᓗᒋᑦ 


ᑕᑯᔭᕐᓂᓂᖅᓴᐅᖃᑦᑕᖅᑐᑦ ᑕᒡᕙ ᐅᔾᔨᕐᓇᖅᑐᑐᐊᖑᖅᑰᔨᖃᑦᑕᖅᑐᖅ ᐊᑕᐅᒃᑎᒃᑰᕈᔪᒃᑐᐊᓘᑎᓪᓗᒋᑦ 


ᐱᑕᓕᕕᒡᔪᐊᑯᓘᔮᖃᑦᑕᖅᑐᖅ 


ᐋᓇ: ᖃᓄᐃᒃᑑᕙᑦ ᐊᔾᔨᒌᙱᓐᓂᖏᑦ ᐅᔾᔨᕆᓯᒪᔭᑎᑦ? 


ᕿᓚᓗᒐᕗᓪᓕ ᐊᓪᓚᓕᕈᓗᐃᑦ ᑕᐃᒃᑯᓂᖓᓪᓗᐊᑕᑐᐊᖅ ᕿᓚᓗᒐᖃᖃᑦᑕᕋᑦᑕ ᖃᑯᖅᑕᕈᓗᖕᓂᑦ 


ᐱᑕᖃᕋᔪᐃᑦᑐᕈᓗᒃ ᓴᕿᒃᑐᖃᓚᐅᓲᕈᓘᒐᓗᐊᖅ ᒫᓐᓇᑐᐃᓐᓇᐅᔪᓐᓃᖅᑐᖅ ᐅᔾᔨᕆᔭᖃᖅᓯᒪᒻᒥᔪᖓ 


ᕿᓚᓗᒐᒐᓚᐅᑎᓪᓗᒋᑦ ᐊᓪᓚᓕᕈᓗᐃᑦ ᕿᓚᓗᒐᑯᔅᓱᐊᓗᒡᓗᑭᐊᖅ ᐊᕐᕕᐅᖏᑦᑐᖅ ᕿᓚᓗᒑᓗᓪᓗᑭᐊᖅ 


ᕿᕐᓂᖅᑖᓗᖕᒥᒃ ᐱᖃᑕᐅᔪᒥᒃ ᖃᑎᒐᒃᑭᐊᓘᓗᓂ ᐳᔅᓯᓐᓇᖅᑎᓪᓗᒋᑦ ᐊᑕᐅᓯᐊᕈᓐᓃᖅᑐᖓ ᑕᑯᕙᒃᑐᖓ 


ᒫᓐᓇ ᓯᑯᐃᕋᑖᖅᑎᓪᓗᒍ ᑕᑯᒃᑕᓚᐅᕆᕗᖓ ᐊᕐᕌᓂᓗ ᑕᑯᒃᑕᔪᒋᕗᖓ ᑕᑯᐃᖕᓇᖅᐸᓐᓇᒋᓪᓕ 


ᕿᖕᓂᖅᑖᓗᐃᑦ ᖃᑎᒐᒃᑭᐊᓘᓪᓗᑎᒃ ᕿᓚᓗᒐᓂᒃ ᑲᑎᒻᒪᓯᓪᓗᑎᒃ ᐃᓱᒪᓇᖃᑦᑕᖅᑐᖅ ᐃᓐᓈᓗᒐᒥᒃ 


ᕿᕐᓂᖅᓯᓯᒪᔪᐊᓗᒡᓗᑭᐊᖅ ᐱᓗᒍᓗᑭᐊᖅ ᑑᒑᕌᓗᐊ ᑑᒑᒃᑭᐊᓗᒃ 


ᐋᓇ: ᐅᕙᖓ ᐊᐱᖅᓱᓯᕆᙱᑕᖓᓂᒃ ᐅᖃᐅᓯᔅᓴᖃᖅᑭᑦ ᕿᓚᓗᒐᐃᑦ ᒥᔅᓵᓄᑦ? 


ᕿᓚᓗᒐᖅᑖᑉᐸᓪᓕᐊᑐᐃᓐᓇᖅᑰᔨᒐᑦᑕᓕ ᒫᓂ ᒥᑦᑎᒪᑕᓕᖕᒥᐅᓪᓗ ᐃᒃᐱᐊᕐᔪᖕᒥᐅᓪᓗ 


ᕿᓚᓗᒐᖃᐃᓐᓇᐅᔭᖅᑐᑑᖅᑰᔨᕙᔪᔫᒐᓗᐊᑦ ᐱᖃᓯᐅᑎᕈᔪᖅᑰᓕᖅᑐᑕ ᕿᑭᖅᑕᕐᔪᐊᕐᓘᓐᓃᑦ ᑲᓐᓇ 


ᐅᑭᐊᒃᓵᑐᖃᕈᓘᓕᖅᑎᓪᓗᒍ ᐊᖅᑯᓵᖅᓯᒪᓕᖅᑎᓪᓗᒋᑦ ᕿᓚᓗᒐᕐᓂᐊᕐᓂᕋᖅᑕᕕᓃᑦ 


ᑐᓴᕐᓇᖅᑰᔨᖃᑦᑕᖅᐸᓕᕐᒥᔪᖅ ᐅᕙᑦᑎᓐᓂᑦ ᐊᖅᑯᓵᕇᖅᓯᒪᓕᖅᑎᓪᓗᒋᓪᓕ ᒫᓂ 


ᑕᐅᓇᓃᑯᑖᓂᖅᓴᐅᖅᑰᔨᕙᓕᕐᒥᔪᑦ ᓯᑯᕙᓪᓕᐊᓕᖅᑎᓪᓗᒍ ᒫᓂ ᐆᕚᒃᑯᓪᓕ ᑐᓵᕙᒃᑐᒋᑦ 


ᕿᓚᓗᒐᕐᓂᐊᖅᑐᕕᓃᓪᓗ ᑐᓴᕐᓇᖃᑦᑕᕋᑖᔪᔪᑦ ᒫᓐᓇ ᐆᕚᓂᒃ ᓈᓚᒐᓚᖃᑦᑕᕈᓐᓃᖅᑐᕈᓘᒐᒪ 


ᑐᓱᓇᖅᑐᕈᓘᖃᑦᑕᔪᔪᓂᒃᑯᐊ 


ᐋᓇ: ᑕᕝᕙᑐᐊᖑᒻᒪᑦ ᐃᓚᔭᔅᓴᖃᒃᑲᓐᓂᙱᒃᑯᕕᑦ 


ᐃᓚᔭᔅᓴᖃᒃᑲᓂᖅᑰᖏᑦᑐᖓ, ᐊᑎᕐᓂᒃ ᑕᐃᓯᔪᒪᒍᑦᑕ ᐃᓱᒪᖅᓱᖅᑲᐅᒐᑦᑕ ᐄᓴᐅᔪᖓ ᑲᖏᖅᑐᒑᐱᖕᒥᑦ 


ᐋᓇ: ᖁᔭᓐᓇᒦᒃ 


 


ᐊᐱᖅᓱᕐᓂᖅ ᓈᓴᐅᑎᖓ 4 


ᑑᒑᓖᑦ ᐃᓄᐃᑦ ᖃᐅᔨᒪᔭᑐᖃᖏᑦ 


ᐋᓇ: ᖃᓄᐃᑦᑐᓂᒃ ᖃᐅᔨᓯᒪᕕᑦ ᐊᕙᑎᑦᑎᓐᓂᒃ ᓲᕐᓗ ᓯᑰᑉ ᐃᔾᔪᓂᖓ, ᓯᑯᓴᕋᐃᓐᓂᖅᓴᐅᕙᓪᓘᓐᓃᑦ 


ᓯᑯᓴᕋᐃᙱᓐᓂᖅᓴᐅᕙᓪᓘᓃᑦ? 

ᓯᑯ, ᖃᓄᖅ,..ᐃᓛᓐᓂᒃᑯᑦ ᐊᔾᔨᒌᒍᓐᓇᖏᑦᑐᐊᓘᒻᒪᑦ ᐊᕐᕌᒍ ᐃᓛᓐᓂ ᓯᑯᓴᕋᐃᓚᐅᖅᐸᒃᑐᓂ ᐃᓛᓐᓂ 


ᓯᑯᓇᓵᖅᑐᐊᓘᓕᖅᐸᒃᑐᓂ ᐊᓄᕆᖃᓪᓚᕆᒑᖓᑦ ᓯᑯᓇᓵᕐᓂᖅᓴᐅᕙᒃᑐᓂ ᐊᓄᕆᑭᖃᑦᑕᓂᖅᓴᐅᔭᕌᖓᑦ 


ᓯᑯᓴᕋᐃᓐᓂᖅᓴᐅᕙᒃᑐᖅ ᑕᒪᓐᓇᓕ ᖃᐅᔨᒪᔭᕋ ᑕᐃᒫᒃ 


ᐋᓇ: ᕿᓚᓗᒐᐃᑦ ᓄᑦᑕᕐᓂᕆᕙᑦᑕᖏᑦ ᐊᓯᔾᔨᖅᓯᒪᓂᖃᕐᒪᖔᑦ ᐅᔾᔨᕈᓱᒃᓱᒪᕕᑦ? 


ᐋᒃᑲᑉᓚᓘᒐᓗᐊᖅ ᐅᔾᔨᕆᓗᐊᖅᓯᒪᙱᑕᒃᑲ ᑭᓯᐊᓂ ᒫᓐᓇ ᑕᒫᒃᓱᓕᑦᑕᐅᖅ ᐊᕐᕌᒍ 


ᐊᔾᔨᒌᙱᑦᑐᐊᓘᖃᑦᑕᒥᒻᒪᑕ ᐊᕐᕌᒍᑦᑕᕌᖓᑦ ᕿᓚᓗᒐᖃᕐᓂᖅᓴᐅᕙᓕᖅᑐᓂ ᑕᒪᓐᓇ ᕿᓚᓗᒐᕋᓱᕝᕕᕗᑦ 


ᐃᓚᓐᓂᒃᑯᑦ ᕿᓚᓗᒐᖃᙱᓂᖅᓴᐅᓕᖅᐸᒃᑐᓂ….ᐸᒃᑯᐊ ᐹᓂ ᓇᑦᑎᖅᓱᔪᒃᑯᑦ ᑲᖏᖅᑐᐊᓗᒃᑯᑦ ᑕᑉᐸᒃᑯᐊ 


ᕿᓚᓗᒐᖃᑦᑎᐊᖏᑦᑕᕌᖓᑦᑕ ᒪᐅᙵᕐᓂᖅᓴᐅᖂᔨᒋᖃᑦᑕᕋᒃᑭᑦ ᑲᖏᖅᑐᑎᓐᓄᑦ ᐋᕐᕈᔭᐅᑉ ᑲᖏᖅᑐᖓᓄᑦ 


ᐋᓇ: ᐃᓛᓪᓕᓚᖅ ᐊᓯᔾᔨᖅᓯᒪᓂᖃᕐᒪᖔᑕ ᐅᐱᕐᖔᒃᑯᑦ ᐅᑭᐊᒃᓵᓗᓪᓘᓃᑦ ᐊᖅᑯᓵᕐᓂᕆᕙᑦᑕᖏᑦ? 


ᐊᓯᔾᔨᖅᓯᒪᓗᐊᖅᑑᔮᙱᑦᑐᑦ ᐃᓛ ᓯᑯᓴᕐᕋᐃᓐᓂᖅᓴᐅᔭᕌᖓᑦ ᐊᖅᑯᓵᕐᓂᖅᓴᕋᐃᖂᔨᒋᖃᑦᑕᕐᒥᔭᒃᑲ ᑕᒪᓐᓇ 


ᓯᑯᐊᖅᑕᓗᐊᕌᓗᓚᐅᙱᓐᓂᖓᓂ ᐊᖅᑯᓵᖃᑦᑕᖅᑐᐊᓘᒻᒪᑕ ᑕᒪᐅᖓ ᒪᓐᓇ ᓯᔾᔭᖅ ᖃᐃᙳᖃᓕᕌᖓᑦ 


ᒪᐅᓇ ᐊᖅᑯᓵᖃᑦᑕᕐᒪᑕ 


ᐋᓇ: ᐃᕐᓂᐅᕐᕕᖏᑦ ᓇᒦᒻᒪᖔᑕ ᖃᐅᔨᒪᕕᒋᑦ ᕿᓚᓗᒐᐃᑦ 


ᑕᒫᓂᓕ ᐅᐱᕐᖔᒃᑯᑦ ᑕᑯᓐᓇᓚᐅᖅᓯᒪᒐᒪ ᐊᕙᓂ ᐅᐱᕐᖔᒃᑯᑦ ᓯᓈᓯᐅᖅᑐᑕ ᑕᒫᓂᖃᐃ ᔫᓂ ᓄᙳᕈᔪᐊᓂ 


ᖃᐅᔨᓂᑰᒐᒪ ᒫᓂᓕ ᐃᒪᓪᓚᕆᐅᓕᖅᑎᓪᓗᒍ ᖃᐅᔨᓚᐅᖅᓯᒪᙱᓐᓇᒪ ᐃᕐᓂᐅᖅᑐᒥᒃ ᑭᓯᐊᓂ ᑕᒪᓐᓇ 


ᐃᓚᖓ ᓯᑰᑎᓪᓗᒍ ᑕᐅᓇᓂ ᓯᓈᖓᓂ ᐃᕐᓂᐅᖅᑐᒥᒃ ᑕᑯᓐᓇᓚᐅᖅᓯᒪᒐᓗᐊᖅᑐᖓ 


ᐋᓇ: ᐃᕐᓂᐅᕐᕕᖏᓐᓂᒃ ᕿᓚᓗᒐᕋᓱᕝᕕᐅᓲᖑᕙᑦ? 


ᖃᐅᔨᓚᐅᖅᓯᒪᙱᑦᑐᖓ ᐃᓛ ᓇᒥᑐᐃᓐᓇᖅ ᐃᕐᓂᐅᓲᖑᖅᑰᕐᒪᑕ ᐃᓛ ᒪᓐᓇᓕ ᓯᑰᑎᓪᓗᒍ ᑕᐅᓇᓂ 


ᓯᓈᖓᓂ ᑕᐃᒪᐃᓲᖑᖅᑰᕐᒪᑕ ᑕᐃᒫᒃ ᑕᑯᓐᓇᓚᐅᖅᓰᒪᔪᖓ ᐃᕐᓂᔪᒥᒃ ᓯᓈᓐᓂᐊᖅᑐᑕ ᐊᐅᔭᒃᑰᖏᑦᑐᖅ 


ᐅᐱᕐᖔᒃᑯᑦ 


ᐋᓇ: ᐅᑭᐅᒃᑯᑦ ᓇᒧᙵᓲᖑᒻᒪᖔᑕ ᕿᓚᓗᒐᐃᑦ ᖃᐅᔨᒪᕕᑦ? 


ᐃᓱᒪᔪᖓᓕ ᑕᐅᓄᖓ ᓯᑯᓱᐃᑦᑐᒨᖃᑦᑕᖅᑐᑦ ᓯᑯᓱᐃᑦᑐᒧᑦ ᖃᓪᓗᓈᑦ ᓄᓇᖓᓐᓅᖅᑰᖏᑦᑑᒐᓗᐊᑦ ᑕᐅᓄᖓ 


ᐅᓄᖓ ᐃᒪᕕᐊᓗᖕᒦᓲᖑᔭᕆᐊᖏᑕ ᐅᑭᐅᒃᑯᑦ ᒪᓐᓇ ᓯᑰᑎᓪᓗᒍ ᑕᐅᓴᐅᒪᔭᕋᓗᐊᕋ ᑕᒪᓐᓇ 


ᐋᓇ: ᐊᓯᔾᔨᖅᓯᒪᓂᖃᖅᑰᔨᕙᑦ ᐊᒥᓲᖏᑦ ᐊᕐᕌᒍᑕᒫᑦ? 


ᐃᓛ ᐊᔾᔨᒌᙱᐊᕐᔪᒃᑐᐊᓘᖃᑦᑕᕐᖓᑕ ᐊᕐᕌᒍᑕᒫᑦ, ᒫᓐᓇ ᑕᐃᒪ ᐊᕐᕌᒍᒥ ᐸᒃᑯᐊ ᓇᑦᑎᖅᓱᔪᒃᑯᑦ ᐊᒻᒪᓗ 


ᑲᖏᖅᑐᐊᓗᒃ ᕿᓚᓗᒐᑭᓐᓂᕋᖅᑕᐅᓚᐅᕐᒪᑕ ᒫᓐᓇ ᐊᒥᓲᓂᖅᓵᓗᖕᓂᑦ ᐊᕐᕌᓂᓂᑦ 


ᕿᓚᓗᒐᖃᕐᓂᖅᓴᐅᖅᑰᔨᒋᒻᒥᔭᕋ ᐊᕐᕌᓂᓂᑦ 


ᐋᓇ: ᖁᓕᓂᑦ ᐊᕐᕌᒍᓂᑦ ᖄᖏᖅᑐᓂᒃ ᐊᓯᔾᔨᖅᓯᒪᓂᖅᑕᖃᖅᑰᔨᕙ ᕿᓚᓗᒐᐃᑦ ᐃᓕᖅᑯᓯᖏᓐᓂᒃ? 


ᐅᔾᔨᕆᓚᐅᖅᓯᒪᙱᑕᕋ ᑕᒪᓐᓇ ᐃᓛ ᐊᕐᕌᒍᑕᒫᑦ ᐊᔾᔨᒌᒍᓐᓇᖏᓐᓂᖓᓄᑦ ᑕᐃᒪᓐᓇ ᑕᒪᓐᓇ 


ᑐᑭᓯᓪᓚᑦᑖᑯᓗᒃᓯᒪᙱᑕᕋ 


ᐋᓇ: ᐃᓛᓪᓕᑭᐊᖅ ᓅᑉᐸᓪᓕᐊᑎᓪᓗᒋᑦ ᐅᐱᕐᖔᒃᑯᑦ ᐅᑭᐊᔅᓵᑯᓪᓘᓐᓃᑦ ᐊᓯᔾᔨᖅᓯᒪᓂᖅᑕᖃᖅᑰᔨᒋᕙ? 

ᖃᐅᔨᒪᓗᐊᙱᑦᑐᖓ ᑕᒪᑐᒥᖓ ᐊᓯᔾᔨᖅᓯᒪᓂᖓᓂᒃ ᐃᓛ ᑖᓐᓇ ᐅᖃᐅᑎᒋᓂᐅᓴᑐᐃᓐᓇᕋᒃᑯ ᐊᕐᕌᒍᑕᒫᑦ 


ᐊᔾᔨᒌᒍᓐᓇᖏᑦᑐᐊᓘᒻᒪᑦ 


ᐋᓇ: ᖃᓄᐃᑦᑐᑦ ᐊᔾᔨᒌᙱᓐᓂᖏᓐᓂᒃ ᐅᔾᔨᕆᓯᒪᕕᒋᑦ ᕿᓚᓗᒐᐃᑦ? 


ᖃᓄᖅ? 


ᐋᓇ: ᓲᕐᓗ ᐊᔾᔨᒌᙱᓐᓂᑐᐃᓐᓇᖏᓐᓂᖃᐃ ᓄᑦᑕᕐᓂᖏᓐᓂᓘᓐᓃᑦ ᑕᑯᓪᓗᒋᑦ ᐊᔾᔨᒌᙱᓐᓂᖏᑦ 


ᐊᔾᔨᒌᒍᓐᓃᓗᐊᖅᓯᒪᖅᑰᔨᙱᑐᕐᓕ ᑕᐃᒫᒃ ᐅᔾᔨᕆᓯᒪᔭᒃᑯᑦ ᑕᐃᒫᒃ ᓱᓕᐅᒐᔪᑦᑑᔮᖃᑦᑕᖅᑐᑦ ᑕᒪᒃᑯᐊ 


ᕿᓚᓗᒐᐃᑦ, ᖃᑯᖅᑕᕈᓗᖕᓂᓪᓕ ᐱᑕᖃᙱᓇᑦᑕ ᑕᒫᓂ ᕿᓚᓗᒐᖃᙱᓇᑦᑕ ᑕᒪᔾᔭᔅᓴᑑᖃᑦᑕᕐᖓᑕᓕ 


ᐊᒡᓚᙳᐊᑦ ᐊᓯᔾᔨᖅᓯᒪᓗᐊᕌᓗᑦᑑᔮᖂᔨᒋᙱᑕᒃᑲᓕ 


ᐋᓇ: ᐅᕙᖓ ᐊᐱᖅᑯᓯᕆᙱᑕᖓᓂᒃ ᐃᓚᔭᔅᓴᖃᖅᑭᑦ ᕿᓚᓗᒐᐃᑦ ᒥᔅᓵᓄᑦ? 


ᐋᒃᑲᐸᓘᔮᖅᑐᖅ ᐃᓛ ᐃᖅᑲᐅᒪᓗᐊᖅᑰᔨᙱᑦᑐᖓ ᐊᓯᔾᔨᖅᓯᒪᓗᐊᕐᒪᖔᑕ ᒫᓐᓇ ᑲᓐᓇ ᑲᖏᖅᑐᕈᓗᑉᐳᑦ 


ᕿᓚᓗᒐᓕᕕᔾᔪᐊᕌᓘᓂᕋᖅᑕᐅᖃᑦᑕᕐᖓᑦ ᐊᕐᕌᓂ ᐊᔾᔨᒋᙱᑕᖓᓂᒃ ᐊᕐᕌᓂᐅᒻᒪᑦ ᐊᕐᕌᓂ 


ᕿᓚᓗᒐᑭᓐᓂᖅᓴᕈᓘᓚᐅᖅᑐᓂ ᒫᓐᓇ ᐊᐅᔭᖅ ᑕᒃᐸᓐᓇ ᕿᓚᓗᒐᓕᐊᓘᓂᕋᖅᑕᐅᖃᑦᑕᕐᒪᑦ 


ᐋᓇ: ᑕᕝᕙ ᐊᐱᖅᑯᑎᔅᓴᒃᑲ ᓄᖑᒻᒪᑕ ᖁᔭᓐᓇᒦᒃ 


 


ᐊᐱᖅᓱᕐᓂᖅ ᓈᓴᐅᑎᖓ 5 


ᑑᒑᓖᑦ ᐃᓄᐃᑦ ᖃᐅᔨᒪᔭᑐᖃᖏᑦ 


ᐋᓇ: ᖃᓄᐃᑦᑐᓂᒃ ᐊᓯᔾᔨᖅᓯᒪᔪᓂᒃ ᐅᔾᔨᕈᓱᔅᓯᒪᕕᑦ ᐊᕙᑎᑦᑎᓐᓂ? ᓲᕐᓗ ᓯᑰᑉ ᐃᔾᔪᓂᖓ, 


ᓯᑯᓴᕋᐃᓐᓂᖅᓱᒻᒪᖔᓪᓘᓐᓃᑦ ᓯᑯᓴᕋᐃᙱᓂᖅᓴᐅᒻᒪᖔᕐᓘᓐᓃᑦ? 


ᓯᑯᓇᓵᕐᓂᖅᓴᐅᖃᑦᑕᓕᖅᑐᖅ ᑕᐃᒪᙵᓂᑦ ᓯᑯᐃᖅᓵᓕᓂᖅᓴᐅᕙᓕᖅᑐᓂ, ᓯᑰᑉ ᐃᔾᔪᓂᖓ 


ᐊᔾᔨᒋᔪᓐᓃᖅᑕᖓ ᓵᓐᓂᖅᓴᑯᓘᖃᑦᑕᓕᖅᑐᖅ ᖃᓄᐊᓗᓪᓕᑭᐊᖅ ᐃᔾᔪᑎᒋᖃᑦᑕᔪᒐᓗᐊᕐᒪᑦ ᖃᓄᐸᓗᑭᐊᖅ 


ᓵᑦᑎᒋᖃᑦᑕᓕᖅᑐᖅ ᐊᕝᕙᑲᓴᖓ ᓲᕐᓗ ᐊᕝᕙᑲᓴᖓᓂᒃ ᐃᓛ ᑕᐃᒫᒃ ᖃᐅᔨᔭᔅᓴᖅ 


ᐋᓇ: ᕿᓚᓗᒐᐃᑦ ᓄᑦᑕᕐᓂᖏᑦ ᐃᓕᖅᑯᓯᖏᓪᓘᓐᓃᑦ ᐊᓯᔾᔨᖅᓯᒪᓂᖃᖅᑰᔨᕙᑦ? 


ᑕᒪᒃᑯᐊᓕ ᓄᑦᑕᕐᓂᖏᑦ ᐊᓯᔾᔨᖅᓯᒪᖅᑰᔨᙱᑦᑐᑦ ᐃᓛ ᐊᐅᓚᓂᖏᑦ ᐊᓯᔾᔨᖅᓯᒪᔫᔮᙱᑦᑐᑦ 


ᐋᓇ: ᐊᓯᔾᔨᖅᓯᒪᓂᖃᖅᑰᔨᕙᑦ ᓅᑉᐸᓪᓕᐊᓂᖏᑦ ᐅᑭᐊᒃᓵᑯᓪᓘᓐᓃᑦ ᐊᖅᑯᓵᓕᖅᑎᓪᓗᒋᑦ, ᐃᓛ 


ᐊᓯᔾᔨᖅᓯᒪᓂᖃᖅᑰᔨᒻᒪᖔᑕ ᐅᐱᕐᖔᒃᑯᑦ ᐅᑭᐊᒃᓵᓗᒃᑰᓐᓃᑦ ᐊᖅᑯᓵᕐᓂᕆᕙᑦᑕᖏᑦ ᖃᐅᔨᒪᕕᒋᑦ? 


ᑕᒪᐅᓇᑦᑕᐃᓐᓄᕈᔪᑦ ᑲᖏᕙᖃᑦᑕᖅᑐᑦ ᐅᐱᕐᖔᒃᑯᑦ…ᑕᒪᐅᓇᑦᑕᐃᓐᓇᕈᔪᒃ ᐊᒻᒪ ᐅᑭᐊᒃᓵᒃᑯᑦ 


ᑕᒪᐅᓇᑦᑕᐃᓐᓇᕈᔪᒃ ᐃᓛᓐᓂᑯᓪᓗ ᐊᖅᑯᓵᙱᑎᐊᒻᒪᕆᓲᑦ 


ᐋᓇ: ᐃᕐᓂᐅᕐᕕᖏᑦ ᓇᒦᒻᒪᖔᑕ ᖃᐅᔨᒪᕕᑦ? 


ᑭᖕᒥᐊᖅᑕᖅᑐᔫᑉ ᕿᙳᐊ ᐃᕐᓂᐅᕐᕕᒃ, ᐅᒋᐊᖃᕐᕕᒃ ᓄᓇᖃᕐᕕᐅᒋᓪᓗᓂ ᖃᓂᒋᔭᑯᓗᐊᓂ ᑕᒃᐱᓐᓇ 


ᕿᙳᑲᓐᓂᑯᓗᐊ ᐅᒋᐊᖃᕐᕕᐅᓲᖅ ᐃᕐᓂᐅᕐᕕᐅᓲᖅ ᕿᓚᓗᒐᕐᓄᑦ 

ᐋᓇ: ᑕᐅᕙᓂ ᐃᕐᓂᐅᕐᕕᖏᓐᓂᒃ ᕿᓚᓗᒐᕋᓱᓲᖑᒻᒪᖔᑕ ᖃᐅᔨᒪᕕᑦ? 


ᕿᓚᓗᒐᕋᓱᓲᕌᓗᐃᑦ, ᕿᓚᓗᒐᕋᓱᖃᑦᑕᖁᔪᙱᑕᕋᓗᐊᕗᑦ ᕿᓚᓗᒐᕋᓱᖃᑦᑕᐃᓐᓇᖅᑐᑦ 


ᑕᐃᒪᐃᔪᙱᒃᑲᓗᐊᕋᑦᑎᒍᓕ ᑕᐃᔅᓱᒪᓂ ᕿᓚᓗᒐᕋᓱᑉᐸᑦᑐᑕ ᓯᕗᓪᓕᕐᑎᒍᑦ ᑕᑉᐱᑲᓂᓕ ᐱᓇᓱᑉᐸᔪᙱᑦᑐᒍᑦ 


ᐋᓇ: ᐅᑭᐅᒃᑯᑦ ᓇᒧᙵᓲᖑᒻᒪᖔᑕ ᖃᐅᔨᒪᕕᑦ? 


ᐋᒃᑲᑦᑎᐊᖅ ᖃᓗᓚᐅᒐᐅᖅᓯᒪᙱᓐᓇᒪ ᖃᐅᔨᒪᓇᒍ ᐅᑭᐅᒃᑯᑦ 


ᐋᓇ: ᐃᓛᓪᓕᑭᐊᖅ ᐊᓯᔾᔨᖅᓯᒪᓂᖃᕐᒪᖔᑕ ᐊᒥᓲᓂᕆᓲᖏᑦ ᐊᕐᕌᒍᑕᒫᑦ? 


ᐊᒥᓱᕈᓗᐊᓘᖃᑦᑕᑎᓪᓗᒋᑦ ᓱᕈᓯᐅᓪᓗᖓ ᓱᖅᑯᐃᒋᒐᒃᑭᑦ ᑕᐃᒪᐃᖑᔭᐃᓐᓇᖅᑰᔨᔪᑦ 


ᐋᓇ: ᐊᓯᔾᔨᖅᓯᒪᓂᖅᑕᖅᑰᔨᕙ ᐃᓕᖅᑯᓯᖏᓐᓂᒃ ᐊᕐᕌᒍᓂᒃ ᖁᓕᓂᒃ ᖄᖏᖅᑐᓂᒃ? 


ᐄ, ᐊᓯᔾᔨᖅᓯᒪᓂᖅᑕᓕᒃ, ᐅᖅᓱᖏᑦ ᑕᐃᔅᓱᒪᓂᒃᑲᓐᓂᖅ ᐅᖅᓱᑦᑎᐊᕙᐅᕙᓚᐅᖅᓯᒪᔪᑦ 


ᒫᓐᓇᐅᓕᖅᑐᖅ…ᐅᖅᓱᒐᓛᑦᑐᐊᓗᐃᑦ ᒪᑯᐊᖑᖃᑦᑕᓕᖅᑐᑦ ᑕᐃᒪ ᑭᓯᐊᓂ ᑭᓱᒧᑦ ᑕᐃᒪᐃᓕᒐᒥᒃ 


ᐋᓇ: ᕼᐄ? 


ᐄ, ᑕᐃᒪᐃᑉᐸᔪᙱᑦᑐᑦ 


ᐋᓇ: ᐊᓯᔾᔨᖅᓯᒪᓂᖅᑕᖃᖅᑰᔨᒋᕙ ᓅᑉᐸᓪᓕᐊᑎᓪᓗᒋᑦ ᐅᐱᕐᖔᒃᑯᒃᑦ ᐅᑭᐊᒃᓵᑯᓪᓘᓐᓃᑦ? 


ᐋᒃᑲᐸᓘᔮᖅᑐᖅ ᑭᓯᐊᓂ ᒫᓐᓇᐸᓘᔭᕈᓗᒃᑯᑦ ᕿᓚᓗᒐᕋᓱᖃᑦᑕᓪᓚᕆᓐᓂᖅ ᐱᒋᐊᓚᐅᖅᓯᒪᒻᒪᑦ 


ᐋᓇ: ᕼᐄ? 


ᐄ, ᐃᓐᓈᓘᓕᖅᑎᓪᓗᑕ ᐱᒋᐊᓚᐅᖅ…ᑕᕝᕙ ᕿᓚᓗᒐᓕᕆᓚᐅᖅᓯᒪᔪᒍᑦ ᑕᐃᔅᓱᒪᓂ ᑕᕝᕙ 


ᐱᒋᐊᖅᑎᑦᑎᖅᑰᔨᓚᐅᖅᓯᒪᔪᒍᑦ ᑕᕝᕙᐅᔪᒍᑦ 


ᐋᓇ: ᖃᓄᐃᑦᑑᓂᖏᑦ ᐊᔾᔨᒌᙱᓐᓂᖏᓐᓂᒃ ᖃᐅᔨᒪᕕᑦ? 


ᐄ, ᕿᓚᓗᒐᑦ ᖃᑦᑎᑲᓪᓚᐃᒃᑭᐊᖅ ᐊᔾᔨᒌᙱᑦᑐᑦ ᑑᒑᓖᓪᓗ ᑕᐃᒃᑯᐊ ᑎᑭᑉᐸᒃᑐᑦ ᑕᐃᒃᑯᐊᑦᑕᐃᓐᓇᐅᔮᖅᑐᑦ 


ᑎᑭᓲᑦ ᕿᓕᕈᖏᑎᒍᑦ ᖃᐅᔨᒪᓇᖅᐸᔪᔪᑦ ᑖᒃᑯᐊᑦᑕᐃᓐᓇᐅᔮᖅᑐᑦ ᐊᒻᒪ ᑕᐃᒃᑯᐊ ᐊᖏᓂᖅᓴᐃᑦ ᑕᒫᓂ 


ᑕᑯᔭᐅᒐᓚᙱᑦᑐᐊᓗᐃᑦ ᑕᑯᔭᐅᖃᑦᑕᓕᖅᐸᓪᓕᐊᔪᑦ ᑖᒃᑯᐊ ᑕᕝᕙ ᐅᔾᔨᕆᔭᒃᑲ 


ᐋᓇ: ᐅᕙᖓ ᐊᐱᖅᑯᓯᕆᙱᑕᖓᓂᒃ ᐃᓚᔭᔅᓴᖃᖅᑭᑦ ᕿᓚᓗᒐᐃᑦ ᒥᔅᓵᓄᑦ ᐃᕝᕕᑦ ᖃᐅᔨᒪᔭᐅᖁᔭᖓᓂᑦ? 


ᐋᒃᑲᑦᑎᐊᖑᔮᖅᑐᖅ 


ᐋᓇ: ᑕᕝᕙ ᐱᔭᕇᕐᖓᑕ ᐊᐱᖅᑯᑎᔅᓴᐃᑦ ᖁᔭᓐᓇᒦᒃ 

ᑐᓂᔭᑦ ᐅᕗᖓ 


 


ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
 


ᐃᒪᐃᑦᑐᒧᑦ 


 


ᑐᓴᕋᑦᓴᑦ:  X      ᐃᓱᒪᓕᐅᕈᑎᑦᓴᑦ: 


 


ᐃᓄᐃᑦ ᖃᐅᔨᒪᔭᑐᖃᖏᑦ ᐊᓪᓚᖖᒍᐊᓂᒃ ᐊᐱᖅᓱᕈᑏᑦ 


 


ᖃᓄᐃᓯᒪᓂᖓ:  ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (ᐆᒪᔪᓕᕆᔨᕐᔪᐊᑦ ᐅᕝᕙᓘᓐᓃᑦ ᑲᑎᒪᔩᑦ) ᑭᖑᓪᓕᕐᐹᒥᒃ 


ᑲᑎᒪᑎᓪᓗᒋᑦ ᐃᖃᓗᒃᑑᑦᑎᐊᖅᒥ ᔫᓂ 2016, ᐃᒪᕐᒥᐅᑕᓕᕆᔩᑦ ᑲᓇᑕᒥ ᑐᓂᓯᓚᐅᕐᒪᑕ ᖃᐅᔨᔭᒥᓂᒃ ᖃᐅᔨᓴᕐᓂᕐᒥᒃ 


ᑲᒪᒋᔭᑦ ᐊᓪᓚᖖᒍᐊᓂᒃ ᓴᓐᓂᕈᑎᐅᑉ ᐃᒪᖓᓂ ᐱᑕᖃᕐᑐᓂᒃ.  ᐃᒪᕐᒥᐅᑕᓕᕆᔩᑦ ᑲᓇᑕᒥ ᑐᑦᓯᕋᕐᓯᒪᔪᑦ ᐆᒪᔪᓕᕆᔨᕐᔪᐊᑦ 


ᐃᓱᒪᓕᐅᕈᑎᖓᓂᒃ ᐊᒥᓱᕈᕆᐊᕐᓗᒋᑦ ᐱᔭᑦᓴᑦ ᐱᖓᓱᐃᓂ ᐊᐅᓚᑦᓯᒡᕕᐅᔪᓂ (ᑰᒐᓇᔫᑉ ᐃᒪᖓ, ᑲᖏᕐᖢᒃ, ᐊᒻᒪᓗ 


ᑲᓇᓐᓇᖓᓂ ᕿᑭᖅᑖᓘᑉ) ᐊᒻᒪᓗ ᐃᓄᐃᓴᓪᓕᒋᐊᕐᓗᒋᑦ ᐊᑕᐅᓯᕐᒥ ᐊᐅᓚᑦᓯᒡᕕᐅᔪᒥ (ᑲᖏᕐᖢᐊᕐᔪᒃ). 


 


ᔪᓚᐃ 2016ᒥ, ᐆᒪᔪᓕᕆᔨᕐᔪᐊᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐋᕿᑦᓱᐃᔨ ᐱᓕᕆᖃᑎᖃᓚᐅᕐᑐᖅ ᑎᓴᒪᓂᒃ 


ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᓐᓂᒃ ᑲᓇᓐᓇᖓᓂ ᕿᑭᖅᑖᓘᑉ - ᐃᒃᐱᐊᕐᔪᒃ, ᒥᑦᑎᒪᑕᓕᒃ, ᑲᖏᕐᑐᒑᐱᒃ 


ᐊᒻᒪᓗ ᕿᑭᖅᑕᕐᔪᐊᖅ - ᓄᐊᑦᑐᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᓪᓚᖖᒍᐊᓂᒃ.  ᐆᒪᔪᓕᕆᔨᕐᔪᐊᑦ ᐋᕿᑦᓱᐃᓚᐅᕐᒥᔪᑦ 


ᐅᕘᓇ ᕿᑭᖅᑖᓗᒃᒥ ᐆᒪᔪᓕᕆᔩᑦ ᑲᑎᒪᔨᖏᑦ ᐊᒻᒪᓗ ᐊᓚᒃᑲᐃᓪᓗᑎᒃ ᐱᔨᑦᓯᓂᕐᒧᑦ ᐊᖏᖃᑎᒌᒍᒻᒥᒃ ᑲᒪᒋᓪᓗᒋᑦ 


ᑮᓇᐅᔭᓕᕆᓃᑦ ᑕᒪᑦᓱᒧᖓ ᐱᒻᒪᕆᐅᔪᒧᑦ ᓄᐊᑦᓯᓂᕐᒧᑦ ᐃᓄᐃᑦ ᖃᔨᐅᒪᔭᑐᖃᖏᓐᓂᒃ ᐊᓪᓚᖖᒍᐊᓂᒃ.  ᐊᐅᒡᒍᔅᑎᒥ, 


ᐆᒪᔪᓕᕆᔨᕐᔪᐊᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐋᕿᑦᓱᐃᔨ ᓂᐅᒡᕈᓚᐅᕐᑐᖅ ᕿᑭᖅᑕᕐᔪᐊᖅᒧᑦ ᑲᒪᒋᓪᓗᒋᑦ ᐊᐱᖅᓱᕐᓃᑦ 


10ᓂᒃ ᐃᓄᓐᓂᒃ, ᐊᒡᕌᒍᖃᕐᑐᑦ ᐱᒋᐊᕐᑐᑎᒃ 30ᒥᒃ ᐅᕗᖓ 70ᒧᑦ ᐊᒡᕌᒍᓖᑦ.  ᑲᖏᕐᑐᒑᐱᒃᒥ ᐊᒻᒪᓗ ᒥᑦᑎᒪᑕᓕᒃᒥ 


ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᐃᖅᑲᓇᐃᔭᕐᑎᑦᓯᓚᐅᕐᑐᑦ ᓄᓇᖓᓐᓂ ᐊᐱᖅᓱᕐᑎᒥᒃ ᑲᒪᓪᓗᑎᒃ ᓇᒻᒥᓂᖅ 


ᐊᐱᖅᓱᓂᕐᓂᒃ.  ᐃᒃᐱᐊᕐᔪᒃᒥ ᐅᒡᒍᐊᓇᕐᒪᑦ ᐱᖃᑕᐅᓚᐅᖏᑦᑐᑦ ᑕᐃᑦᓱᒪᓂ ᐱᔾᔪᑕᐅᓪᓗᑎᒃ ᓂᕆᐅᓇᖏᑦᑐᑦ ᐊᓚᒃᑲᕐᑐᑦ. 


 


ᐊᐱᖅᑯᑏᑦ ᐊᔾᔨᒌᓚᐅᕐᑐᑦ ᐊᑐᕐᑕᑦ ᕿᑭᖅᑕᕐᔪᐊᖅᒥ, ᑲᖏᕐᑐᒑᐱᒃᒥ ᐊᒻᒪᓗ ᒥᑦᑎᒪᑕᓕᒃᒥ.  ᐊᐱᖅᑯᑏᑦ 


ᑲᒪᓂᐅᓗᐊᓚᐅᕐᑐᑦ ᐊᕙᑖᓂᒃ, ᓲᕐᓗ ᐊᓯᔾᔨᕈᑏᑦ ᓯᑯᒧᑦ, ᐃᖏᒡᕋᕙᓐᓂᖏᓐᓄᑦ ᐊᓪᓚᖖᒍᐊᑦ, ᐊᓯᔾᔨᕈᑏᑦ 


ᐃᓕᖅᑯᓯᖏᓐᓄᑦ ᐊᓪᓚᖖᒍᐊᑦ, ᓇᒥ ᐃᕐᓂᐅᐸᒻᒪᖔᑕ, ᐅᑭᐅᕐᓯᐅᐸᒻᒪᖔᑕ, ᐊᓯᔾᔨᕈᑏᑦ ᐱᑕᖃᕐᑐᓄᑦ, ᐊᓯᔾᔨᕈᑏᑦ 


ᐊᓂᒍᕐᑐᓂ ᖁᓕᓂ ᐊᒡᕌᒍᓂ, ᐊᓯᔾᔨᕈᑏᑦ ᖃᓄᐃᑦᑑᕙᓐᓂᖏᓐᓄᑦ ᐊᑕᐅᓯᕐᓃᖔᕐᑐᑦ, ᐊᒻᒪᓗ ᐊᔾᔨᒌᖖᒋᒍᑎᖏᑦ 


ᑕᐅᑦᑐᖏᑕ.  ᐃᓘᓐᓇᑎᒃ ᐊᐱᖅᑯᑏᑦ ᑭᐅᔭᐅᓚᐅᕐᑐᑦ. 


 


ᐊᒥᓲᓂᕐᓴᑦ ᐊᐱᖅᓱᕐᑕᑦ ᐅᖃᓚᐅᕐᑐᑦ ᐃᒫᒃ ᐊᓪᓚᖖᒍᐊᑦ ᐃᓄᐃᓴᓪᓕᕙᓪᓕᐊᖏᒻᒪᑕ ᐊᒻᒪᓗ ᐱᔾᔪᑎᖃᕐᓂᕋᕐᑐᒍ ᑕᒪᓐᓇ 


ᑕᑯᔭᐅᕙᓐᓂᖏᓐᓄᑦ ᐃᓅᖃᑖᑦ ᖃᖓᑐᐃᓐᓇᒃᑯᑦ ᐊᒡᕌᒍᒥ.  ᕿᑭᖅᑕᕐᔪᐊᖅᒥ ᐊᐱᖅᓱᕐᑕᑦ ᐅᖃᐃᓐᓇᓚᐅᕐᑐᑦ ᐃᒫᒃ 


ᐊᓪᓚᖖᒍᐊᑦ ᐅᐸᑉᐸᒻᒪᑕ ᐊᕐᕚᖅᑐᖅᒧᑦ.  ᐊᐱᖅᓱᕐᑕᑦ ᐅᖃᓚᐅᕐᒻᒥᔪᑦ ᐃᒫᒃ ᒥᑭᔫᑏᑦ ᐃᓅᕙᒻᒪᑕ ᐊᕐᕚᖅᑑᖅᒥ.  ᑕᒪᓐᓇ 


ᐃᓚᖓ ᐊᖅᕚᖅᑑᑉ ᐊᖑᓇᓱᒃᐸᑦᑐᑦ ᐊᓪᓚᖖᒍᐊᓂᒃ ᐅᐱᕐᖔᒃᑯᑦ ᐊᒻᒪᓗ ᐊᐅᔭᒃᑯᑦ.  ᐊᐱᖅᓱᕐᑕᑦ ᐃᓱᒪᔪᑦ ᐃᒫᒃ 


ᐊᓪᓚᖖᒍᐊᑦ ᑕᒫᓃᑉᐸᒋᐊᖏᑕ ᐅᐱᕐᖓᑦᓵᒥᒃ ᐅᑭᐊᑦᓵᒧᑦ.  ᐅᖃᐃᓐᓇᓚᐅᕐᑐᑦ ᐃᒫᒃ ᐊᕐᕖᑦ ᐊᒥᓱᕈᕐᐸᓪᓕᐊᒥᒻᒪᑕ 


ᐊᒡᕌᒍᑕᒫᑦ, ᐊᔾᔨᒐᓚᖓᓂ ᐱᐅᓯᓖᑦ ᐊᓪᓚᖖᒍᐊᑎᑐᑦ. 


 


ᐊᐱᖅᓱᕐᑕᑦ ᐅᖃᓚᐅᕐᒥᔪᑦ ᐊᓯᔾᔨᖁᑎᓂᒃ ᓯᑰᑉ ᐱᐅᓯᖓᓄᑦ, ᐱᓗᐊᕐᑐᒥᒃ ᓯᑯ ᓵᓪᓕᕙᓪᓕᕐᓯᒪᓕᕐᒪᑦ ᖃᓂᒋᔭᖓᓂ 


ᓄᓇᖏᑕ.  ᐅᖃᕐᑐᖃᓚᐅᕐᑐᖅ ᓵᓪᓕᕙᓪᓕᕐᓯᒪᓂᖏᑦ ᖃᐅᔨᔭᐅᔪᑦ ᐱᔾᔪᑕᐅᑐᐃᓐᓇᕆᐊᖃᕆᐊᖏᑦ ᐊᓯᔾᔨᕐᓂᖏᓐᓄᑦ 


ᐊᓪᓚᖖᒍᐊᑦ ᓇᒦᓐᓂᖏᑕ, ᐱᓗᐊᕐᑐᒥᒃ ᐊᓪᓚᖖᒍᐊᑦ ᖃᓂᒋᔭᖓᓃᑉᐸᒻᒪᑕ ᓄᓇᓖᑦ ᐊᑯᓂᐅᓂᕐᓴᖅ ᓯᕗᕐᖓᒍᑦ 


ᐊᐅᓪᓚᖏᓐᓂᕐᒥᓂ ᐅᑭᐅᕐᓯᐅᕐᕕᒃᒥᓄᑦ. 

ᐊᐱᖅᓱᕐᑕᑦ ᐅᖃᓚᐅᕐᒥᔪᑦ ᐃᒫᒃ ᐊᓪᓚᖖᒍᐊᑦ ᐅᑭᐅᕐᓯᐅᕐᐸᒋᐊᖏᑦ ᐃᒪᐅᖏᓐᓇᕐᑐᒥ ᐊᑯᕐᖓᓂ ᕿᑭᖅᑖᓘᑉ ᐊᒻᒪᓗ 


ᑲᓛᖠᑦ ᓄᓈᑕ, ᐱᖓᓱᐃᓂ ᓇᓗᓇᐃᕐᑕᓂ ᓇᓕᖏᑦ. 


 


ᑎᑎᕋᕐᑕᖏᑦ ᐆᒪ:  ᓰᓚ ᐅᓛᔪ, ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐋᕿᑦᓱᐃᔨ 


ᐅᓪᓗᖓ:  ᓅᕕᒻᐱᕆ 10, 2016 

ᕿᑭᖅᑕᕐᔪᐊᖅ ᐃᓄᐃᑦ ᖃᐅᔨᒪᔭᑐᖃᖏᑦ ᑑᒑᓖᑦ ᒥᔅᓵᓄᑦ ᐊᐱᖅᓱᕐᓂᖅ 


 


ᕼᐋᓕ ᐊᓗᑭ ᕿᑭᖅᑕᕐᔪᐊᕐᒥᐅᖅ, ᐃᔅᓯᕙᐅᑕᕆᔭᐅᔪᖅ ᓇᑦᑎᕙᒃ ᐆᒪᔪᕐᓂᐊᑎᒃᑯᓐᓄᑦ ᐊᒻᒪᓗ 


ᐊᓯᕙᖅᑎᐅᓪᓗᓂ 


ᓰᓚ: ᓇᒥ ᐃᓅᓂᖅᑭᑦ? 


ᕼᐋᓕ: ᒫᓂ ᐃᓅᓂᑰᙱᑦᑐᖓ, ᐹᓪᓚᕕᒻᒥ ᐃᓅᔪᒥᓂᐅᔪᖓ ᐊᕐᕌᒍ 1962-ᖑᑎᓪᓗᒍ ᐅᑭᐊᔅᓵᒃᑯᑦ. ᐃᒻᒪᖄ 


ᐊᕌᒍᖃᓕᖅᑐᖓ ᑎᓴᒪᓂᒃ 1967-ᖑᑎᓪᓗᒍ ᓅᑕᐅᓚᐅᖅᓯᒪᔪᒍᑦ ᕿᑭᖅᑕᕐᔪᐊᒧᑦ ᓯᓚ ᐃᒪᐃᓕᖅᑎᓪᓗᒍ.  


ᓰᓚ: ᑕᐃᒪᙵᑦ ᑕᒫᓂ ᓄᓇᖃᖅᑭᑦ? 


ᕼᐋᓕ: ᐄ, ᑕᐃᒪᙵᑦ ᑕᒫᓂ ᓄᓇᖃᐃᓐᓇᖅᑐᖓ 


ᓰᓚ: ᕿᓚᓗᒐᖅᑕᖃᖅᐸᑦᑐᖅ ᑕᒪᐅᓇ ᐊᖅᑯᓵᖅᐸᑦᑐᓂᒃ ᐃᖏᕐᕋᔪᓂᒃ ᐅᐱᕐᖔᒃᑯᑦ ᐅᑭᐊᔅᓵᑯᓪᓗ? 


ᕼᐋᓕ: ᐄ 


ᓰᓚ: ᑕᐃᒃᑯᐊ, ᖃᓄᖅ ᓄᐊᑦᑎᕙᓪᓕᐊᒐᓱᒃᑲᑦᑕ ᐃᓄᐃᑦ ᖃᐅᔨᒪᔭᖏᓐᓂᒃ ᐃᓄᓐᓃᖔᖅᑐᓂᒃ 


ᐊᑐᕋᔭᖅᑕᑎᓐᓂᒃ ᖃᐅᔨᓴᖅᑕᐅᓲᖑᒻᒪᑕ ᐆᒪᔪᐃᑦ ᖃᓄᐃᑦᑐᑦᑐᐃᓐᓇᐃᑦ, ᐱᑕᖃᕋᓗᐊᖅᑎᓪᓗᒍ 


ᐅᓂᒃᑳᓕᐊᖑᓯᒪᔪᓂᒃ ᐃᓄᓐᓃᖔᖅᑐᓂᒃ ᐱᑕᖃᑦᑦᑎᐊᖏᒻᒪᑦ ᑕᐃᒫᒃ ᑕᒪᐅᙵᕈᑎᒋᓯᒪᒐᒃᑯ.  


ᐊᒥᓲᙱᑦᑑᒐᓗᐊᓂᒃ ᑭᓱᓂᒃ ᐃᓱᒪᖅᓴᖅᓯᐅᕈᑎᔅᓴᐅᒍᓐᓇᖅᑐᓂᒃ ᐊᐱᖅᑯᑎᓂᒃ ᑎᑎᕋᔪᒐᒪ, ᑖᒃᑯᐊ 


ᑭᐅᖃᑦᑕᕈᓐᓇᕐᓂᐊᕈᕕᒋᑦ? 


 ᕼᐋᓕ: ᐄ, ᐋᕼᐊᑕᒃᑰ ᑭᐅᖃᑦᑕᕈᓐᓇᖅᑖᓗᒃᑲ. ᐱᓗᐊᖅᑐᒥᓪᓗᖃᐃ ᓱᖅᑯᐃᓱᓗᐊᙱᒃᑲᓗᐊᖅᑐᖓᓕ 


ᐱᓗᐊᖅᑐᒥᓪᓕ ᒫᓂ ᓄᓇᖃᓕᖅᑎᓪᓗᑕ ᕿᓚᓗᒐᕐᓂᒃ ᐊᓪᓚᙳᐊᓂᒃ ᐊᓪᓚᙳᐊᖑᙱᑦᑐᓂᓪᓗ 


ᖃᑯᖅᑕᓂᒃ ᐃᓱᖅᑕᓂᓪᓗ ᐊᖏᓪᓕᕙᓪᓕᐊᓂᓐᓂᑦᑕᐅᖅ ᓲᔪᖅᓴᖃᑦᑕᓕᔪᔪᖓ ᑕᒪᒃᑯᓂᖓ. 


ᓰᓚ: ᐅᑯᐊ ᐊᐱᖅᑯᑏᑦ ᐅᖃᓕᒫᕈᓐᓇᕐᒥᔭᑎᑦ, ᐅᖃᓕᒫᕈᓐᓇᕐᒥᔭᒃᑲ ᐃᓕᓐᓄᑦ 


ᕼᐋᓕ: ᐃᒻᒪᖄ ᐊᐱᕆᒍᕕᙵᖃᐃ ᑖᒃᑯᐊ ᑭᐅᒍᓐᓇᑕᒃᑲ ᖃᐅᔨᒪᔭᒃᑯᑦ 


ᓰᓚ: ᐅᖃᖅᑲᐅᒐᕕᑦ ᐹᓪᓚᕕᒻᒥ ᐱᕈᖅᓴᓂᑰᓪᓗᑎᑦ ᑕᒪᐅᖓ ᕿᑭᖅᑕᕐᔪᐊᒧᑦ ᓅᓐᓂᑰᓪᓗᓯ ᐊᑯᓂᐅᙱᑦᑐᖅ, 


ᐃᓛ ᓱᕈᓯᐅᑎᓪᓗᑎᑦ, ᑕᐃᒪᙵᑦ ᖃᐅᔨᕙᓪᓕᐊᓯᒪᓂᕆᔭᐃᑦ ᒪᓕᑦᑐᒍ ᑐᑭᓯᕙᓪᓕᐊᓂᕆᔭᐃᓪᓗ, 


ᖃᓄᐃᑦᑐᓂᒃ ᐊᓯᔾᔨᖅᓯᒪᔪᓂᒃ ᖃᐅᔨᓯᒪᕕᑦ ᐊᕙᑎᑦᑎᓐᓂ, ᓲᕐᓗ ᓯᑰᑉ ᐃᔾᔪᓂᖓ, ᐅᕝᕙᓘᓐᓃᑦ 


ᓯᑯᓴᕋᐃᓐᓂᖅᓴᐅᕙ, ᐅᕝᕙᓘᓐᓃᑦ ᓯᑯᓇᓵᕐᓂᖅᓴᐅᕙᑉᐸ?  


ᕼᐋᓕ: ᑕᐃᔅᓱᒪᓂᓕ, ᑕᐃᔅᓱᒪᓂ ᓱᕈᓯᐅᓚᐅᖅᓯᒪᒐᒪ ᑕᒪᓐᓇ ᓯᓚ ᐊᓯᔾᔨᖅᓯᒪᓕᕐᓂᖓᓂᒃ 


ᓲᔪᖅᓴᖅᓯᒪᓕᖅᑐᖓ ᐱᓗᐊᖅᑐᒥᖃᐃ ᓯᑯ ᐱᔾᔪᑎᒋᓪᓗᒍ, ᑕᐃᔅᓱᒪᓂ ᑭᖑᓂᑦᑎᓐᓂ, ᐃᓛ ᓯᕗᓂᖔᑦᑎᓐᓂᒃ 


ᓯᑯ ᓯᑰᑦᑎᐊᖅᐸᓚᐅᖅᓯᒪᒐᓗᐊᕐᖓᑦ ᑖᒃᑯᐊᓗ ᑕᖅᑮᑦ ᒪᓕᑦᑐᒋᑦ ᓯᑰᒍᓐᓃᓲᖑᓪᓗᓂ ᑕᐅᕙᙵᓪᓕ 


ᑭᖑᓂᖔᑦᑎᓐᓂ ᓯᑯᖃᕐᓂᖅᓴᐅᕙᔪᒐᓗᐊᕐᖓᑦ 


ᓰᓚ: ᐄ 

ᕼᐋᓕ: ᓯᓈᖓᓗ ᑕᐅᓇᓃᓐᓂᖅᓴᐅᓪᓗᓂ.  ᐊᕐᕌᒍ ᐃᓚᖏᓐᓂᒃ ᓯᑯ ᐊᔾᔨᒌᒍᓐᓃᕐᓂᖓᓂᒃ 


ᑕᐃᒪᓐᓇᓪᓗᐊᑯᓗᒃ ᐃᔾᔪᑎᒃᑲᓗᐊᖅᑐᓂ, ᐅᑭᐅᖅᓯᐅᑦᑎᐊᕋᓗᐊᖅᑐᑕ ᐅᓪᓗᒥᐅᓕᖅᑐᖅ ᓯᑯ 


ᐊᐅᔅᓴᕋᐃᓐᓂᖅᓴᐅᓕᖅᑐᖅ. ᑕᐃᔅᓱᒪᓂᓕ ᐅᐱᕐᖔᒃᑯᑦ ᐊᐅᑉᐸᓪᓕᐊᓕᖅᑎᓪᓗᒍ ᐃᒻᒪᑎᑉᐸᓚᐅᖅᓯᒪᒻᒪᑦ ᐃᓛ 


ᐃᒻᒪᑦᑎᓚᐅᖅᑎᓐᓇᒍ ᑕᕝᕙᓂ ᑕᖅᑭᖓᓂ ᐊᐃᑉᐳᕈ, ᒪᐃ ᑖᕙᓂ ᐊᐳᑎᖓ ᐅᓐᓄᐊᕈᕋᐃᒻᒪᑦ 


ᕿᖅᓱᖃᖅᐸᓚᐅᖅᓯᒪᒐᓗᐊᕐᖓᑦ ᐅᓐᓄᐊᑯᓪᓗ ᐊᓯᕙᖅᑏᑦ ᐊᓯᕙᕋᔪᓐᓂᖅᓴᐅᕙᔪᓪᓗᑎᒃ ᐅᖓᓯᑦᑐᒧᑦ. 


ᐅᓪᓗᒥᐅᓕᖅᑐᖅ ᐊᔾᔨᒋᔪᓐᓃᕐᖓᒍ ᐅᐱᕐᖔᕆᔭᕗᑦ ᑕᒪᑐᒪᓂ ᑕᐃᒪ ᑕᒫᓂ ᐊᕐᕌᒍᒥ 2016 ᐅᐱᕐᖔᖓᓂ 


ᑕᐃᒪᓐᓇᓴᐃᓐᓇᖅ ᓂᕆᐅᓲᖑᒐᑦᑕ ᐊᓯᕙᖅᑎᐅᓪᓗᑕ ᑭᓯᐊᓂ ᐊᔾᔨᐅᒍᓐᓃᐸᓪᓕᐊᑐᐃᓐᓇᖅᑐᖅ, 


ᐅᐱᕐᖓᕋᐃᒻᒪᑦ ᕿᖅᓱᖃᕈᓐᓇᐃᓕᔪᖅ, ᕿᖅᓱᖃᕋᔭᙳᐊᕋᓗᐊᖅᑎᓪᓗᒍᓗ 


ᕿᖅᓱᖃᖓᑲᐃᓐᓈᕐᔪᑐᐃᓐᓇᐸᑦᑐᖅ, ᓕᖅᑐᖅ, ᐊᒻᒪᓗ ᐃᒻᒪᑦᑎᓲᖑᖃᑦᑕᖅᐸᔪᒐᓗᐊᕐᖓᑦ ᒪᕐᕈᐊᑎᖅᑐᓂ, 


ᐅᓪᓗᒥ ᐃᒻᒪᑎᑉᐸᓕᖅᑐᖅ ᐊᑕᐅᓯᐊᑐᐃᓐᓇᖅᑐᓂ, ᓴᓗᐊᕈᓚᐅᖅᑎᓐᓇᒍ ᓯᑯᐃᖅᐸᓕᖅᑐᖅ. ᑕᐃᔅᓱᒪᓂᓕ 


ᑕᒪᐅᙵᕋᑖᒥᓂᐅᓪᓗᑕ ᑖᕙᓂ 1970-ᖏᓐᓂ, ᕿᖅᓱᖃᖅᓯᐅᓇᑦᑎᐊᖅᑐᓂᓗ, ᕙᓚᐅᖅᓯᒪᔪᖅ ᐊᒻᒪᓗ 


ᐃᒻᒪᑦᑎᒐᐃᒻᒪᑦ, ᐃᒻᒪᑦᑎᒍᓐᓃᖅᑐᓂ ᓴᓗᖅᑭᑦᑐᓂ ᐊᒻᒪᓗ ᑭᖑᓂᐊᒍᑦ ᐃᒻᒪᑎᒃᑲᓂᖅᑐᓂ ᑕᐃᒪ 


ᐃᒻᒪᑎᔅᓯᒪᒍᓐᓃᕐᖓᑦ ᑕᐃᒪ ᐱᓇᓱᐊᕈᓯᒐᓚᐅᒍᓐᓃᖅᑐᑦ ᓯᑯᐃᓛᓕᖅᑯᖅ ᑕᐃᒪᐃᓕᖓᕙᔪᒐᓗᐊᕐᖓᑦ 


ᑕᐃᔅᓱᒪᓂ ᑭᓯᐊᓂᓕ ᐅᓪᓗᒥ ᐃᒻᒪᑎᒃᑲᓐᓂᕋᔭᙳᐊᖅᑑᔭᕋᓗᐊᖅᑎᓪᓗᒍ ᓯᑯᐃᖅᐸᓕᕐᓂᖓᓂᒃ ᑕᒪᓐᓇ 


ᒪᓗᒋᓯᒪᔭᕋᓕ ᑕᒫᓂ ᕿᑭᖅᑕᕐᔪᐊᒥ. 


ᓰᓚ: ᑕᒪᓐᓇᖃᐃ ᐊᑦᑐᐃᓂᖃᖅᓯᒪᕙ ᕿᓚᓗᒐᕐᓂᒃ ᑑᒑᓕᓐᓂᒃ? 


ᕼᐋᓕ: ᐊᑐᐃᓂᖃᖅᓯᒪᓗᐊᖅᑑᔮᙱᑐᕐᓕ ᒪᐅᖓᓕ ᕿᓚᓗᒐᐃᑦ ᓯᑯᐃᕋᑖᒥ ᓯᑯᐃᓚᐅᙱᓱᖓᖅᑎᓪᓗᒍᓗ 


ᒪᐅᓈᕈᓐᓇᖏᓐᓂᖅᓴᐅᓕᖅᑐᑦ. ᑖᓐᓇ ᐃᑭᕋᓴᕗᑦ ᐊᐅᒃᑲᕐᓂᐅᓕᕋᐃᒻᒪᑦ ᓯᑯᐃᓚᐅᖅᑎᓐᓇᒍ ᕿᓚᓗᒐᑦ 


ᑑᒑᓖᑦ ᑕᒪᐅᓈᖅᐸᓚᐅᖅᓯᒪᔪᑦ ᐊᒻᒪᓗ ᖃᑯᖅᑕᐃᑦ, ᐃᓱᖅᑕᐃᑦ ᑕᒪᐅᓈᖅᐸᓚᐅᖅᓯᒪᒻᒥᔪᑦ ᐅᐱᕐᖔᒃᑯᑦ. 


ᐅᐱᕐᖔᖅ ᐊᕐᕌᒍᐃᑦ ᖃᑦᑎᐅᓕᖅᑐᒃᑭᐊᖅ ᖁᓕᐅᓕᖅᑐᖅᑲᐃ ᕿᓚᓗᒐᕐᓂᒃ ᑕᒪᐅᓇ 


ᐃᑭᕋᓴᒃᑰᖅᑐᖃᓚᐅᖅᓯᒪᒍᓐᓃᖅᑐᖅ ᐅᐱᕐᖔᒃᑯᑦ ᑕᑉᐸᐅᖓ ᐊᒡᒍᖔᑦᑎᓐᓄᑦ ᐃᓚᖏᑦ ᑕᑉᐸᐅᖓ 


ᑲᖏᒧᖔᖅ ᐃᖏᕐᕋᓲᖑᕙᑦᑐᑦ ᑕᒫᓂ ᒫᑦᓯ, ᐊᐃᑉᐳᕈ ᑕᑉᐸᐅᖓ.  ᐹᓂᓕ ᐊᕐᕚᖅᑑᖑᓂᕋᖅᑕᑎᓐᓂ Home 


Bay-ᒥ ᑕᑉᐸᐅᖓ ᕿᓚᓗᒃᑭᐊᐸᒃᑲᑦᑕ ᐅᐱᕐᖓᓵᒃᑯᑦ ᓯᓈᖓᓂ ᐊᒻᒪᓗᑕᐅᖅ ᐊᐅᔭᙳᑎᓪᓗᒍ ᑕᑉᐸᐅᖓ 


ᐊᕐᕚᖅᑑᒧᑦ Home Bay-ᒧᓂᓛᒃ ᕿᓚᓗᒃᑭᐊᓲᖑᔪᒍᑦ ᑕᑉᐸᓐᓇ ᕿᓚᓗᒐᖃᐃᓐᓇᐅᔭᓲᖅ 


ᐋᕐᕈᔮᖅᑑᖑᓂᕋᖅᑕᕗᑦ ᑕᑉᐹᓂ ᐃᓱᖅᑑᒻᒪᑦ ᑕᐃᒪᑦᑐᓛᓕᓐᓂᓪᓗ ᐱᑕᖃᓲᖑᓪᓗᓂ ᐊᐅᔭᑕᒫᑦ ᑕᒪᓐᓇ 


ᑕᐃᒪᐃᓕᐅᖏᓐᓇᖅᑐᖅ ᑕᐃᒪᙵᓂᒃ ᓱᖅᑯᐃᓱᓕᖅᑎᓪᓗᖓ ᑕᑉᐸᐅᖓ ᕿᓚᓗᒃᑭᐊᖅᑐᖃᐃᓐᓇᐸᑦᑐᖅ 


ᕿᓚᓗᒐᖅᑐᖃᐃᓐᓇᐸᑦᑐᖅ ᐊᐅᔭᑕᒫᑦ ᐊᒻᒪᓗ ᐊᐅᔭ ᐃᓛ ᐅᑭᐅᔅᓴᒋᐊᓕᖅᑎᓪᓗᒍ, ᐃᓛ ᑕᐃᒃᑯᐊ 


ᑕᑉᐹᓃᑉᐸᑦᑐᑦ Home Bay-ᒥ ᐊᒥᓲᒻᒥᔪᑦᑕᐅᖅ ᑖᒃᑯᐊ ᐊᓯᕙᖅᑏᑦ ᖃᐅᔨᒪᔭᖏᑦ ᖃᐅᔨᒪᓂᖏᑦ ᐃᓛ 


ᕿᑭᖅᑕᕐᔪᐊᕐᒥᐅᑦ ᑕᑉᐸᓐᓇ ᕿᓚᓗᒐᖅᑕᖃᓲᖅ ᑕᐃᒪᐃᑦᑐᐊᕋᖏᓐᓂᓪᓗ ᐱᑕᖃᓲᖑᓪᓗᓂ. 


ᐊᐅᔭᓪᓗᐊᖑᓕᖅᑎᓪᓗᒍ ᐃᒪᐃᓕᖅᑎᓪᓗᒍ ᒪᕐᕈᐃᓕᖅᑲᖓᐅᔭᓲᖑᒻᒪᑕ ᕿᓚᓗᒐᐃᑦ ᒫᓂ ᕿᑭᖅᑕᕐᔪᐊᑉ 


ᖃᓂᒋᔮᓃᑦᑐᑦ ᐃᓚᖏᑦ ᑕᑉᐸᐅᖓ Home Bay-ᒧᑦ, ᑲᖏᖅᑐᒑᐱᒻᒧᑦ, ᒥᑦᑎᒪᑕᓕᐅᑉ ᒥᔅᓵᓄᑦ ᐅᐱᕐᖔᒃᑯᑦ 


ᑕᑉᐸᐅᖓᖅᑐᑦ. ᑕᐃᒪᓕ ᓯᑯᐃᖅᓯᒪᓕᖅᑎᓪᓗᒍ ᐊᕐᕚᖅᑑᒥ ᕿᓚᓗᒃᑭᕆᕙᓐᓂᐊᒥᒻᒪᑕ ᓰᑏᕝᕙᕈᕋᓱᓐᓂᖓᓂ, 


ᑕᑉᐹᓃᑦᑐᑦ ᕿᓚᓗᒐᐃᑦ, ᐄ, ᑕᐃᒃᑯᐊ ᖃᐅᔨᒪᔭᕗᑦ, ᑕᑉᐹᓃᑦᑐᖃᐃᓐᓇᐅᔭᖅᐸᑦᑐᖅ ᐊᕐᕚᖅᑑᒥ… 


ᓰᓚ: ᐊᓪᓚᙳᐊᓂᒃ? 


ᕼᐋᓕ: ᐄ, ᐊᓪᓚᙳᐊᓂᒃ ᐃᓚᓐᓂᑯᓪᓗ ᖃᑯᖅᑕᓂᒃ ᕿᓚᓗᒐᖅᑕᖃᖅᐸᑦᑐᖅ ᐊᒻᒪ ᐃᓱᖅᑕᓂᒃ. ᑕᕝᕙ 


ᑕᑉᐹᓃᑦᑐᑦ ᐱᒐᓗᐊᕐᒥᑎᓪᓗᒋᑦ ᑕᐅᓇᓂᑦᑕᐅᖅ ᐹᓪᓚᕝᕕᐅᑉ ᖃᓂᒋᔮᓂ ᑕᐅᓇᓃᑦᑐᖃᐃᓐᓇᐅᔭᖅᐸᒻᒥᔪᖅ 

ᑭᓯᐊᓂ ᐊᒥᓲᙱᑦᑐᑦ ᑕᒫᓂ ᐃᒻᒪᖄ, ᑕᐅᕙᓂ ᐊᕐᕌᒍᑦ ᖄᖏᖅᑕᑎᓐᓂ ᐃᒻᒪᖄ ᖁᓕᖏᓃᑦᑐᑦ, 10-ᓗᑭᐊᖅ 


ᑕᐅᓇᓃᒃᑲᔪᐃᓐᓇᐸᒻᒥᔪᑦ ᐅᓇᓂ ᐹᓪᓚᕝᕕᐅᑉ ᒥᔅᓵᓂ. ᐊᐅᔭᒃᑯᓪᓕ, ᐃᓛ ᐅᐱᕐᖔᒃᑯᑦ 


ᑕᑉᐸᐅᖓᖅᐸᓪᓕᐊᒐᒥᒃ, ᑕᐃᒃᑯᐊᓕ ᓵᓪᓗᐊᑎᓐᓂ ᐃᑭᕐᒥ ᖃᐅᔨᒪᔭᕗᑦ ᑕᑉᐸᐅᖓᖅᐸᓪᓕᐊᕙᑦᑐᑦ 


ᐅᐱᕐᖔᒃᑯᑦ ᐊᒻᒪ ᐅᑭᐊᔅᓴᓕᖅᑎᓪᓗᒍ ᓰᑏᕝᕙᒥ ᐊᑦᑑᕝᕙᒥᓗ ᑕᑉᐹᙶᓕᓲᖑᒻᒥᔪᑦ ᓯᑯᕙᓪᓕᐊᓂᖓ, 


ᐃᒃᑮᓇᖅᓯᕙᓪᓕᐊᓕᕋᐃᒻᒪᑦ ᐅᑭᐊᔅᓵᒃᑯᑦ ᑕᒪᐅᓈᓕᖅᐸᑦᑐᑦ, ᑕᕝᕙᓂ ᓰᑏᕝᕙ, ᐊᑦᑑᕝᕙ 


ᑕᒫᓃᕋᔭᓪᓚᕆᓕᖅᐸᑦᑐᑦ. ᓯᑯᑐᐃᓐᓇᐸᑦᑐᖅ ᕿᓚᓗᒐᖅᑕᖃᐃᓐᓇᑎᓪᓗᒍ ᕿᑭᖅᑕᕐᔪᐊᑉ ᖃᓂᒋᔮᓂ 


ᐅᕙᒍᓪᓗ ᑕᕝᕙᓂ ᓄᓇᑦᑎᓐᓂ ᐊᓯᕙᖅᑎᐅᔪᒍᑦ ᑕᑉᐹᙶᓕᕋᐃᒻᒪᑕ ᐅᓄᖓ ᕿᓚᓗᒐᒃᑯᕕᑦᑕᖃᕐᖓᑦ ᑕᐃᒪ 


ᐊᑯᑭᑦᑐᐃᓪᓗ ᕿᑭᖅᑖᓘᓪᓗ ᐊᑯᓐᓂᖓᓂ ᐅᑭᐅᒃᑯᑦ, ᐅᑭᐅᓪᓗᐊᒃᑯᑦ ᑕᐅᓇᓃᕋᔭᓲᑦ ᐅᐸᒍᓐᓇᐸᙱᑕᕗᓪᓕ 


ᐱᓇᓱᐊᖅᐸᙱᑕᕗᑦ ᑕᐅᓇᓃᓕᕋᐃᒻᒪᑕ, ᒪᓐᓇ ᑕᐅᓄᖓ ᐃᑭᐊᓘᒻᒪᑦ ᒪᓃᑦᑐᐊᓘᓪᓗᓂᓗ ᓯᓈᖓᑕ 


ᒥᔅᓯᕗᑦ, ᐊᐅᓚᓂᐅᑉ ᒥᔅᓯᕗᑦ. ᑖᒃᑯᐊ ᒪᕐᕈᐃᓕᖅᑲᖓᐅᔭᓲᑦ ᖃᐅᔨᒪᔭᕗᓪᓕ ᑕᕝᕙᓂ ᕿᑭᖅᑕᕐᔪᐊᒥ, ᑑᒑᓖᑦ 


ᑕᐅᓇᓂ ᑭᑎᖔᑦᑎᓐᓂ ᖃᑦᑏᓇᐅᓂᖅᓴᐃᑦ ᑭᓯᐊᓂ ᐹᓂ ᐊᒡᒍᖔᑦᑎᓐᓂ Home Bay-ᒥ ᐊᒥᓲᓂᖅᓵᓘᓲᑦ 


ᓰᓚ: ᑕᐃᒃᑯᐊᓕ ᒫᓃᓐᓂᕋᖅᑕᓯ ᑭᑎᖔᔅᓯᓐᓂ, ᑕᒫᓂ ᕿᑐᕐᖏᐅᕐᕕᑦᑕᖃᕐᖓᖅᑲᐃ? 


ᕼᐋᓕ: ᑕᐃᒃᑯᐊ, ᐅᓇᓂ ᑭᑎᖔᑦᑎᓐᓂᓕ ᖃᐅᔨᒪᔭᖃᙱᑦᑐᖓ ᕿᑐᕐᖏᐅᐸᒻᒪᖔᑕ 


ᑕᐃᒪᐃᑦᑐᓛᓕᑦᑕᖃᕐᐸᒻᒪᖔᑕ, ᑕᐃᒪᐃᑦᑐᓛᖃᙱᓂᖅᓴᐅᕙᑦᑐᓪᓕ ᑕᑯᔭᐅᕙᑦᑕᑐᑦ ᑕᐅᓇᓂ ᐅᓇᓂ 


ᐹᓪᓚᕝᕕᐅᑉ ᒥᔅᓵᓂ.  ᐃᒃᑯᐊ ᕿᓚᓗᒐᐃᑦ ᐊᔾᔨᒌᙱᑑᒻᒪᑕ, ᐊᓪᓚᙳᐊᖑᓂᕋᖅᑕᕗᓪᓗ, ᐊᓪᓚᙳᐊᑦ, 


ᕿᕐᓂᕐᓗᐃᑦ, ᕿᓚᓗᒐᑯᑖᑦ, ᕿᓚᓗᒐᑲᓪᓚᓪᓗ ᐊᔾᔨᒌᙱᒻᒪᑕ ᑕᒪᐅᖓ ᕿᑭᖅᑕᕐᔪᐊᒧᑦ ᑎᑭᐸᑦᑐᑦ. ᑕᐃᒃᑯᐊ 


ᕿᕐᓂᖅᑖᓗᐃᑦ ᐊᖏᔪᐊᓗᐃᑦ ᑕᑉᐹᓂ ᓯᓈᓂ ᑕᑯᒃᑲᔪᓐᓂᖅᓴᕆᔭᕗᑦ ᐊᒻᒪᓗ ᐅᑭᐊᔅᓵᖑᓕᕋᐃᒻᒪᑦ 


ᕿᓚᓗᒐᐃᑦ ᑕᑉᐹᙶᓕᕋᐃᒻᒪᑕ ᑕᒪᐅᓇ ᐊᔾᔨᒌᙱᑦᑐᖅ ᕿᓚᓗᒐᑦ ᐊᖅᑯᓵᖅᐸᒻᒪᑕ, ᐃᓚᖏᑦ 


ᕿᕐᓂᕐᓗᐊᓗᐃᑦ, ᐃᓚᖏᑦ ᐊᓪᓚᙳᐊᑦ, ᖃᑯᖅᓯᓃᓪᓗ, ᕿᓚᓗᒐᑯᑖᓪᓗ, ᕿᓚᓗᒐᑲᓪᓚᓪᓗ, ᑕᐃᒪᐃᑦᑐᑦ, 


ᐊᔾᔨᒌᙱᑦᑐᓂᒃ ᕿᓚᓗᒐᕐᓂᒃ ᑕᑯᕙᑦᑐᒍᑦ.  ᐅᓪᓗᒥᐅᓕᖅᑐᕐᓕ ᑕᒪᒃᑯᐊ ᖃᐅᔨᒪᔪᒻᒪᕇᑦ scientists-


ᖑᓂᕋᖅᑕᐅᔪᑦ ᐅᓂᒃᑳᓕᕋᐃᒻᒪᑕ ᐅᑉᐱᕆᕙᔪᙱᒻᒥᔭᕋᓗᐊᒃᑲ ᓱᓇᐅᕝᕙ ᐊᔾᔨᒌᙱᑑᓐᓂᕐᖓᑕ ᕿᓚᓗᒐᐃᑦ 


population-ᖏᖅᑲᐃ, ᑕᐃᒫᓪᓕ ᓲᔪᕆᓯᒪᔭᒃᑲ 


ᓰᓚ: ᑕᐃᒃᑯᐊ ᕿᓚᓗᒐᑲᓪᓚᐃᑦ ᕿᓚᓗᒐᑯᑖᓪᓗ ᐊᓪᓚᙳᐊᖑᕙᑦ ᐅᕝᕙᓘᓐᓃᑦ ᖃᑯᖅᑕᐃᑦ? 


ᕼᐋᓕ: ᐄ, ᐊᓪᓚᙳᐊᑦ, ᐊᓪᓚᙳᐊᖑᓲᑦ. ᐃᓚᖏᑦ ᓂᕿᔅᓴᖃᑦᑎᐊᖅᑐᒥᓂᐅᒐᐃᒻᒪᑕ ᐅᑭᐊᔅᓵᒃᑯᑦ 


ᖁᐃᓂᔪᐊᓗᐃᑦ ᑕᒪᐅᓈᖅᐸᑦᑐᑦ ᐃᓚᖏᑦ ᒪᓗᒋᕙᒻᒥᔭᕗᑦ ᐃᓚᖏᑦ ᓴᓪᓘᓂᖅᓴᐅᓲᑦ, ᕿᓚᓗᒐᑯᑖᑦ 


ᐃᓚᖏᑦ ᐃᓗᐊᒍᑦ, ᒪᑯᐊ ᓱᓂᕋᓲᕗᑦ, ᑎᓪᓘᔭᖅᑑᔮᓲᑦ ᑭᓱᒧᒃᑭᐊᖅ, ᑐᓗᖅᑕᖅᑕᒥᓂᐅᓪᓗᑎᓪᓗᑭᐊᖅ 


ᐅᕝᕙᓘᓐᓃᑦ ᐋᕐᓗᓄᖅᑲᐃ ᐸᕝᕕᓴᑦᑕᐅᔪᒥᓂᐅᑎᓪᓗᒋᑦ ᓴᓪᓘᓂᖅᓴᐅᔮᓲᖑᒻᒥᔪᑦ ᑕᐃᒃᑯᐊ 


ᕿᓚᓗᒐᑯᑖᖑᓂᕋᖅᑕᒃᑲᓖ, ᑕᒪᒃᑯᓄᖓᖃᐃ ᐋᕐᓗᓄᑦ ᐊᖑᔮᕆᔭᐅᕙᑦᑐᑎᒃ ᐅᕝᕙᓗ ᖃᓄᑭᐊᖅ 


ᐱᓇᓱᑦᑕᐅᕙᓐᓂᖏᓐᓄᖅᑲᐃ ᓴᓪᓘᓂᖅᓴᐅᕙᒻᒥᔪᑦ ᑕᐃᒃᑯᐊ 


ᓰᓚ: ᐊᔾᔨᒋᙱᒻᒥᔭᖏᑦ? 


ᕼᐋᓕ: ᐄ, ᐊᔾᔨᒌᙱᒻᒥᔪᑦ ᕿᓚᓗᒐᐃᑦ, ᐃᓚᖏᑦ ᖁᐃᑦᑎᑦᑎᐊᓲᕌᓗᐃᑦ ᐅᑭᐊᔅᓵᒃᑯᑦ ᑕᑉᐹᙶᓕᕋᒥᒃ 


ᐃᓚᖏᓪᓗ ᓴᓪᓘᓂᖅᓴᐅᓲᖑᒋᓪᓗᑎᒃ 


ᓰᓚ: ᑑᒑᓖᑦ ᓄᑦᑕᕐᓂᕆᕙᑦᑕᖏᑦ ᐃᓕᖅᑯᓯᖏᓪᓘᓐᓃᑦ ᐊᓯᔾᔨᖅᓯᒪᓂᖃᖅᑲᑦ ᑕᐃᒪᙵᑦ 


ᖃᐅᔨᖃᑦᑕᓕᖅᓯᒪᒐᕕᒋᑦ? 

ᕼᐋᓕ: ᐄ, ᐊᓯᔾᔨᖅᓯᒪᓕᖅᑐᓪᓕ ᐅᕙᓐᓄᑦ ᓲᔪᖅᓴᖅᓯᒪᔪᖓᑦᑕᐅᖅ ᐱᓗᐊᖅᑐᒥ ᓯᓈᓐᓂᐊᖃᑕᐅᓲᖑᒐᒪ 


ᐅᐱᕐᖔᒃᑯᑦ ᕿᓚᓗᒐᕋᓱᖃᑕᐅᓪᓗᖓ, ᑕᐃᔅᓱᒪᓂ ᐅᐊᑦᑎᐊᕈ ᕿᓚᓗᒐᑦ ᓯᓈᖓᓃᑦᑐᓂ, ᐱᓱᕝᕙᓗᑦᑐᒥᒃ 


ᑐᓴᖅᓴᕋᐃᑦᑐᐊᓘᒻᒪᑕ ᑕᐃᒪᐃᑦᑕᖅᐸᓚᐅᖅᓯᒪᕗᖅ, ᒫᓐᓇᐅᓕᖅᑐᖅ ᐊᕐᕌᒍᖅᑲᐃ ᐱᖓᓱᑦ 


ᓲᔪᖅᓴᖅᓯᒪᓕᕐᒥᔪᖓ ᐅᐊᑦᑎᐊᕈ ᓯᑭᑑᒃᑯᑦ ᓯᓈᖓᓃᑦᑐᓂ, ᓯᑭᑑᓂᒃ ᑐᓵᕙᓚᐅᖅᓯᒪᙱᑦᑐᑦ, 


ᒪᓗᒋᓯᒪᓕᕐᒥᔭᒃᑲ ᐅᓪᓗᒥᐅᓕᖅᑐᖅ ᓯᓈᖓᓃᑦᑐᓂ ᓯᑭᑑᕐᕙᓗᒻᒥᒃ ᐃᓕᓴᖅᓯᓴᕋᐃᑦᑐᐊᓘᔮᓕᕐᓂᖏᓐᓂᑦ 


ᕿᒪᔅᓯᓴᕋᐃᓂᖅᓴᐅᓕᕐᒥᔪᑦ ᑐᓴᖅᑐᒥᓂᐅᑎᓪᓗᒋᑦ 


ᓰᓚ: ᐊᓱ. ᐊᐱᕆᕙᓪᓚᐃᖅᑲᐅᒐᓗᐊᕐᒥᔪᖓ ᐊᒻᒪ ᐅᖃᖅᐸᓚᐃᖅᑲᐅᒐᓗᐊᕐᒥᔪᑎᑦ, ᐊᓯᔾᔨᖅᓯᒪᓂᖓ, 


ᐊᓯᔾᔨᖅᓯᒪᓂᖃᖅᑲ ᐅᐱᕐᖔᒃᑯᑦ ᐅᑭᐊᔅᓵᑯᓪᓘᓐᓃᑦ ᐊᖅᑯᓵᕐᓂᕆᕙᑦᑕᖏᑦ? 


ᕼᐋᓕ: ᑕᐅᓅᓈᕐᓂᖅᓴᐅᕙᓕᕐᓂᖏᓐᓂᓪᓕ ᓇᓗᓇᖅᐸᒍᓐᓃᖅᑐᖅ, ᐅᐱᕐᖓᖅᓴᕙᓪᓕᐊᓕᖅᑎᓪᓗᒍ 


ᐊᓯᕙᖅᑏᑦ ᓯᓈᓕᐊᖃᑦᑕᓕᓲᖑᒻᒪᑕ ᑕᐅᓇᙵᑦ ᐹᓪᓚᕝᕕᐅᑉ ᒥᔅᓵᓂᒃ ᐅᐱᕐᖓᐸᓪᓕᐊᓂᖓ ᒪᓕᑦᑐᒍ 


ᑕᑉᐸᐅᖓ ᓯᓈᓐᓂᐊᐸᓪᓕᐊᓕᓲᖑᔪᒍᑦ ᑕᐅᓇᙵᑦ ᖃᓂᒋᔭᑦᑕ ᓵᖓᓂᒃ ᐅᐱᕐᖔᕈᖅᐸᓪᓕᐊᓂᖓᓄᑦ. 


ᐅᐱᕐᖓᐸᓪᓕᐊᓂᖓ ᑕᑉᐸᐅᖓᖅᐸᓪᓕᐊᓲᖑᔪᒍᑦ, ᓇᓗᓇᙱᑦᑐᖅ ᕿᓚᓗᒐᑦ ᑕᐅᓇᓂ ᐃᓛᓐᓂᒃᑯᑦ 


ᑕᑯᔭᐅᓲᑦ ᓯᓈᖓᓂᒃ ᑭᓯᐊᓂ ᒪᐅᓇ ᐃᒪᖅᑕᖃᙱᓗᐊᕐᓂᖓᓄᖅᑲᐃ ᑕᐅᓅᓈᕋᔪᓐᓂᖅᓴᐅᓲᑦ ᐅᐱᕐᖔᒃᑯᑦ, 


ᑕᐅᓅᓇ ᓵᑦᑎᒍᑦ, ᑕᑉᐸᐅᖓ ᐃᖏᕐᕋᓯᕙᓪᓕᐊᓲᑦ 


ᓰᓚ: ᑖᔅᓱᒻᒪ ᕿᑭᖅᑕᕐᔪᐊᑉ ᐅᖓᑎᖔᖓᒍᑦ?  


ᕼᐋᓕ: ᐄ, ᑕᐅᓅᓇ ᓵᖔᖓᒍᑦ, ᑕᐅᓅᓇ ᑭᑎᖔᑦᑎᒍᑦ ᑕᑉᐸᐅᖓ ᐅᐱᕐᖓᐸᓪᓕᐊᓂᖓᓄᑦ 


ᑕᑉᐸᐅᖓᖅᐸᓪᓕᐊᓲᑦ. ᑕᑉᐸᐅᖓᓕ ᐃᖏᕐᕋᕙᓪᓕᐊᓲᖑᓂᖏᓐᓂᒃ ᖃᐅᔨᒪᔭᒃᑲ 


ᓰᓚ: ᐄ…ᐊᕐᕚᖅᑑᒨᓲᖑᓂᕋᖅᑲᐅᒐᕕᒋᑦ, ᑕᑉᐸᐅᖓᖅᐸᓪᓕᐊᓪᓗᑎᒃ ᑕᐅᓇᙵᑦ ᐊᕐᕚᖅᑑᒥ ᐃᓂᖃᕋᔪᑦᑐᑦ? 


ᕼᐋᓕ: ᐄ, ᑕᐹᓃᒃᑲᔪᑦᑑᑦ. ᑕᑉᐹᓂ Home Bay-ᒥ ᓯᓈᖓᓃᖃᑦᑕᕋᑦᑕ, ᐃᓚᖓᒍᑦ 


ᐱᓇᓱᑦᑕᒥᓂᕆᒐᐃᒐᑦᑎᒍᑦ, ᑕᐅᓄᖓ ᐅᓪᓘᓐᓂᒃ ᒪᕐᕉᓐᓂᒃ ᐃᑭᕐᒦᓲᑦ ᐅᑎᓕᕆᓪᓗᑎᓪᓗ, 


ᑕᐃᒪᓐᓇᓴᐃᓐᓇᖅᑕᐅᖅ, ᐊᐅᔭᒃᑯᑦ ᑕᑉᐹᓂ ᕿᓚᓗᒐᕐᓂᐊᕋᑦᑕ ᐊᕐᕚᖅᑑᒥ ᑕᑉᐹᓂ ᐱᓇᓱᒐᐃᒐᑦᑕ 


ᐋᕐᕈᔮᖅᑑᖑᓂᕋᖅᑕᑎᓐᓂ, ᐋᕐᕈᔮᖅᑑᒥ, ᐱᓇᓱᑐᐊᕐᓂᕈᑦᑎᒍᑦ ᐅᓪᓗᖓᒍᑦ ᐅᓪᓘᑉ ᐊᐃᑉᐸᖓᓂ 


ᐱᖓᔪᐊᓐᓂᓗ ᑕᐅᓇᓂ ᐃᑭᖅᐸᓲᑦ, ᑕᐅᓇᓂ ᐃᑭᕐᒦᓚᐅᖅᑎᓪᓗᒋᑦ, ᓄᓇᖅᐸᓕᓲᖑᒻᒥᔪᑦ ᐅᑎᓲᑦ, 


ᐅᑎᓕᓲᖑᒻᒥᔪᑦ ᑕᐃᒃᑯᐊ ᑕᑉᐹᓂ ᑕᑯᓲᕗᑦ. 


ᓰᓚ: ᕿᕐᓂᕐᓗᐃᑦ ᐅᕝᕙᓘᓐᓃᑦ ᐊᓪᓚᙳᐊᑦ? 


ᕼᐋᓕ: ᐊᔾᔨᒌᙱᑦᑑᓲᑦ. ᐊᓪᓚᙳᐊᓪᓚᕇᑦ ᑕᐃᒃᑯᐊᓗ ᕿᕐᓂᕐᓗᐊᓗᐃᑦ ᐊᖏᔪᐊᓗᐃᑦ ᐊᒻᒪᓗᑦᑕᐅᖅ 


ᐊᓪᓚᙳᐊᑦ ᒫᕋᓛᓖᑦ ᑕᐃᒪᐃᑦᑐᓛᓖᑦ, ᐊᔾᔨᒌᓲᖑᙱᑦᑐᑦ. 


ᓰᓚ: ᒫᕋᓛᖃᖅᑐᑎᒃ ᑕᐅᓇᙶᓲᑦ? 


ᕼᐋᓕ: ᑕᐅᓇᓂᓕ ᑕᐃᓐᓇ ᐅᖃᐅᓯᕆᔭᕋ ᐋᕐᕈᔮᖅᑑᑦ ᐃᓱᖅᑐᐊᓘᒻᒪᑦ ᑕᐃᒪᐃᑦᑐᓕᐅᕐᕕᐅᒻᒪᑦ, 


ᕿᓚᓗᒐᕐᒪᑯᐊ ᐃᓱᖅᑐᒥ ᑭᓯᐊᓂ ᒪᕐᕋᒥᓗ ᕿᑐᕐᖏᐅᓲᖑᕙᓪᓚᐃᒻᒪᑕ ᑕᐃᓐᓇ ᐊᕐᕈᔮᖅᑑᑦ ᑕᐃᒪᐃᑦᑑᒻᒪᑦ 


ᕿᓚᓗᒐᖏᑦ ᑕᐃᒃᑯᐊ ᑕᑉᐹᓃᓲᑦ ᑕᐃᒃᑯᐊ ᑕᑉᐸᐅᖓᖅᑕᖅᑐᑦ ᑕᐃᒪᐃᑦᑐᐊᕋᖃᓲᑦ, ᒪᕌᓛᓕᑯᓘᓲᑦ ᑕᐃᒃᑯᐊ 


ᐃᓚᖏᑦ, ᑕᐃᒃᑯᐊᓕ ᐱᓇᓱᓲᕆᙱᑕᕗᑦ ᑎᐊᒪᐃᑦᑐᐊᕋᖃᖅᑎᓪᓗᒋᑦ ᑕᑉᐹᓂ ᑕᑯᓲᕗᑦ ᐋᕐᕈᔮᖅᑑᒥ 


ᓰᓚ: ᐅᐱᕐᖔᒃᑯᑦ? 

ᕼᐋᓕ: ᐃᒪᐃᓕᖅᑎᓪᓗᒍ, ᐊᐅᔭᕈᖅᐸᓪᓕᐊᓕᖅᑎᓪᓗᒍ, ᐅᐱᕐᖔᒃᑯᑦ ᓯᑯᐃᖅᐸᓪᓕᐊᓕᖅᑎᓪᓗᒍ 


ᑕᑉᐸᐅᖓᖅᐸᓪᓕᐊᓕᓲᑦ ᑕᐃᒪᐃᑦᑐᐊᕋᖅᑖᕆᐊᖅᑐᓕᖅᑐᑎᖅᑲᐃ 


ᓰᓚ; ᐸᐅᖓᒃᑲᓐᓃᓲᖑᓱᒋᕕᒋᑦ ᐸᐅᖓ ᒥᑦᑎᒪᑕᓕᐅᑉ ᒥᔅᓵᓄᑦ? 


ᕼᐋᓕ: ᐄ, ᑕᐃᒃᑯᐊ ᓵᑦᑎᓃᑉᐸᑦᑐᑦ ᑕᑉᐸᐅᖔᓘᖅᐸᑦᑐᑦ ᓇᓗᓇᙱᑦᑐᖅ ᑕᐃᒃᑯᐊ ᐊᕐᕚᖅᑑᒥ, 


ᐊᕐᕉᔮᖅᑑᒦᓚ ᑕᑯᕙᑦᑕᕗᑦ ᑕᐃᒃᑯᐊᓕ ᑕᑉᐹᓂ ᑕᐃᒪᐃᑦᑐᐊᕋᓖᑦ, ᑕᐃᒪᐃᑦᑐᐊᕋᖅᑖᕆᐊᖅᑐᖅᑐᖃᖅᐸᒻᒥᔪᖅ 


ᑕᑉᐹᓂ ᑕᑯᕙᒃᑲᑦᑕ ᐊᓯᕙᖅᑎᐅᓪᓗᑕ ᐊᐅᔭᑕᒫᑦ 


ᓰᓚ: ᑖᓐᓇ ᐅᖃᕋᑖᖅᑕᐃᑦ, ᐅᓇ ᐊᐱᖅᑯᑎ ᖄᖏᑐᐃᓐᓇᓕᖅᑕᕋ ᐊᐱᕆᕋᑖᕋᒪ ᐃᓛ ᐋᕈᔮᖅᑑᒥ 


ᐅᖃᐅᓯᕆᕋᑖᖅᑕᐃᑦ ᐃᕐᓂᐅᕐᕕᒃ, ᐃᕐᓂᐅᕐᕕᐅᒋᐊᖓ ᐅᖃᐅᓯᕆᕋᑖᖅᑕᐃᑦ.  ᕿᓚᓗᒐᕋᓱᕝᕕᐅᓲᖅ 


ᐃᕐᓂᐅᕐᕕᐅᒐᓗᐊᕋᒥ? 


ᕼᐋᓕ: ᐄ, ᑕᐃᒃᑯᐊᓕ ᕿᓚᓗᒐᐃᑦ ᐃᖏᕐᕋᒻᒪᑕ, ᑕᕝᕙᓂᔅᓴᐃᓐᓈᕈᓐᓇᖏᓐᓂᖏᓐᓄᑦ.  ᐄ 


ᐊᓯᕙᖅᑎᐅᓪᓗᑕ ᕿᓚᓗᒐᕋᓱᓲᖑᔪᒍᑦ ᑑᒑᓕᓐᓂᓪᓕ ᐱᓗᐊᙳᐊᕋᓱᓲᖑᔪᒍᑦ ᐊᒻᒪᓗ ᐊᕐᕌᓂᓴᕐᓂᒃ. 


ᓂᕿᑦᑎᐊᕙᐅᔫᒥᔪᓂᒃ ᐱᓇᓱᓲᖑᔪᒍᑦ. ᐃᓐᓇᕆᔭᕗᑦ ᑕᐃᒪᐃᑦᑐᓛᓂᒃ ᐱᔪᒪᓲᖑᒐᓗᐊᑦ ᐱᔪᖃᓲᖑᓪᓗᓂ 


ᐃᓛᓐᓂᒃᑯᑦ ᑭᓯᐊᓂᓕ ᑕᐃᒪᐃᑦᑐᐊᕋᓖᑦ ᐱᓇᓱᙱᓐᓂᖅᓴᕆᓲᕆᔭᕗᑦ ᓄᓇᑦᑎᓐᓂ ᐃᓛ 


ᐊᓯᖃᑐᐊᖅᑎᓪᓗᒋᑦ 


ᓰᓚ: ᖃᐅᔨᒪᕕᑦ ᑑᒑᓖᑦ ᓇᒧᙵᓲᖑᒻᒪᖔᑕ ᐅᑭᐅᒃᑯᑦ? 


ᕼᐋᓕ: ᐄ ᑕᐃᒪ ᒪᕐᕉᒻᒪᑎᒃ ᐃᑭᕋᓵᓗᐊᓂ ᐃᓛ ᒫᓂ ᕿᑭᖅᑖᓗᒻᒥ, ᑕᕝᕙᓂ, ᐱᖓᓲᒻᒪᑕ ᐅᑮᕐᕕᖏᑦ 


ᖃᐅᔨᒪᓕᖅᑕᕗᑦ, ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖃᑦᑕᖅᓯᒪᔭᖏᑦ ᒪᓕᑦᑐᒋᑦ ᐊᑕᐅᓯᕐᒥᒃ ᒫᓂ ᖃᓂᒋᔭᑦᑎᓐᓂ 


ᐃᑭᕐᒥ ᐊᑯᑭᑦᑑᓪᓗ ᕿᑭᖅᑖᓘᓪᓗ ᐊᑯᓐᓂᖓᓂ ᑕᕝᕙᓂ, ᑕᐅᓇᓂ ᐅᑭᐅᒃᑯᑦ ᑕᐅᓇᓃᓲᖑᑦᑕᖅᑯᑦ 


ᐊᒻᒪᓗᑦᑕᐅᖅ ᑕᐅᕙᓂ ᐊᑯᑭᑦᑐᐃᑦ ᐃᓪᓗᐊᓂᖔᖅ, ᑕᑉᐹᓂ, ᐊᑭᓪᓗᐊᑎᓐᓂ ᐊᑯᑭᑦᑐᐃᑦ ᖃᓂᒋᓂᖅᓴᖓᓂ 


ᑖᕙᓂ ᑕᐃᒪᐃᑦᑐᖅᑕᖃᑦᑕᕆᕗᖅ ᐅᑮᕐᕕᖃᑦᑕᕆᕗᑦ ᐊᒻᒪᓗᑦᑕᐅᖅ ᑕᑉᐹᓂ ᐊᐅᓱᐃᑦᑑᑉ ᖃᓂᒋᔮᓂ 


ᐊᑯᑭᑦᑐᐃᑦ ᒥᔅᓯᕙᓪᓗᖔᖓᓂ ᑕᑉᐹᓂᑦᑕᐅᖅ ᐅᑮᕐᕕᖃᕐᒥᔪᑦ. ᐅᕙᒍᓪᓕ ᖃᐅᔨᒪᔭᕗᑦ ᑕᐅᕙᓂ 


ᖃᓂᒋᔭᑦᑎᓐᓂ ᐅᓇ ᓵᑦᑎᓐᓃᑦᑐᖅ ᖃᐅᔨᒪᓕᖅᑕᕗᑦ 


ᓰᓚ: ᐊᓯᔾᔨᖅᓯᒪᓂᖃᖅᑲᑦ ᐊᒥᓲᓂᕆᓲᖏᑦ ᐊᕐᕌᒍᑕᒫᑦ? 


ᕼᐋᓕ: ᐄ ᑕᐃᒪ ᐅᖃᖅᑲᐅᒐᒪ ᐅᓇᓂ ᑕᐃᒃᑯᐊ ᐹᓪᓚᕝᕕᐅᑉ ᖃᓂᒋᔮᓃᑦᑐᖅ ᐊᒥᓱᕈᖅᐸᓪᓕᐊᓗᐊᙱᑦᑐᑦ 


ᑭᓯᐊᓂ ᑕᑯᔪᖃᓲᖑᔪᖅ ᐃᓛᓐᓂᒃᑯᑦ ᐃᓛ ᕿᓚᓗᒐᐃᑦ ᑕᐅᓄᖓ ᐹᓪᓚᕝᕕᐅᑉ ᒥᔅᓵᓅᖅᑐᑦ ᐊᕐᕌᒍ 


ᐊᔾᔨᒌᙱᒻᒪᑦ ᐃᓛᓐᓂᒃᑯᑦ ᐊᒥᓲᓂᖅᓴᐅᓲᖑᓪᓗᑎᒃ ᐃᓛᓐᓂᒃᑯᑦ ᖃᑦᑏᓐᓇᐅᓂᖅᓴᐅᓲᖑᓪᓗᑎᒃ ᑖᒃᑯᓇᓂ 


ᐊᕐᕌᒍᓂ ᑕᓪᓕᒪᓂ, ᑕᐃᒃᑯᐊᓕ ᖃᑦᑏᓐᓇᐅᓂᖅᓴᐃᑦ ᑕᐅᓇᓃᔅᓯᒪᖃᑦᑕᖅᑐᑦ ᐃᒻᒪᖄ ᑕᐅᕙᓂ 


ᓯᕗᓂᑦᑎᓐᓂ ᐊᒥᓲᓂᖅᓴᐅ…ᐃᓛ ᐊᒥᓲᓂᖏᑦ ᐊᔾᔨᒌᒍᓐᓇᖏᒻᒪᑕ, ᑕᐃᒃᑯᐊᓕ ᑕᐅᓇᓃᖏᓐᓇᖅᑐᑦ 


ᖃᐅᔨᒪᔭᕗᑦ ᐊᒥᓱᕈᖅᐸᓪᓕᐊᙱᓂᖅᓴᐃᑦ ᐹᓂ ᐊᒡᒍᑎᓐᓃᖔᖅᑐᓂᒃ. ᐅᑭᐊᔅᓴᓕᖅᑎᓪᓗᒍ ᐊᔾᔨᒌᙱᑦᑐᓂᒃ 


ᕿᓚᓗᒐᕐᓂᒃ ᑕᑯᓲᖑᔪᒍᑦ, ᑖᒃᑯᐊ ᕿᑭᖅᑕᕐᔪᐊᕐᒥᐅᑦ ᑕᑯᓲᑦ ᐊᔾᔨᒌᙱᑦᑐᓂᒃ.  ᐃᓚᖓᓂᓪᓗ 


ᐋᕐᓗᑦᑕᖃᖅᑎᓪᓗᒍ ᑕᐅᓇᓂ ᐃᑭᕐᒥ ᕿᓚᓗᒐᕐᓂᒃ ᐊᒥᓲᓂᖅᓵᓗᓐᓂᒃ ᑕᒪᐅᙵᖅᑐᖃᓲᖑᒻᒥᔪᖅ, 


ᑕᑉᐹᙶᓕᖅᑎᓪᓗᒋ 


ᓰᓚ: ᐅᑭᐊᔅᓵᒃᑯᑦ? 







 pg. 8 


ᕼᐋᓕ: ᐅᑭᐊᔅᓵᒃᑯᓪᓗ ᑕᒫᓂ ᖃᓂᒋᔭᑦᑎᓐᓂ ᑕᒪᐅᓈᕋᔭᙳᐊᓕᕋᓗᐊᖅᑎᓪᓗᒋᑦ ᐋᕐᓗᑦᑕᖃᓗᐊᖅᑎᓪᓗᒍ 


ᑕᒪᐅᙵᕐᓇᓵᓲᖑᒻᒥᔪᑦ ᐊᖅᑯᓵᕐᓇᓵᓲᖑᒻᒥᔪᑦ. ᑕᕝᕙᓂ ᕿᑭᖅᑕᕐᔪᐊᕐᒥ ᐊᑕᐅᓯᐊᕋᑕ ᐊᓯᕙᖅᑏᑦ ᐋᕐᓗᓂᒃ 


ᕿᓚᓗᒐᕐᓂᐊᖃᑎᖃᖅᓯᒪᓕᕐᒥᔪᑦ.  ᑖᒃᑯᐊᓕ ᐊᓯᕙᖅᑏᑦ ᓂᕿᔅᓴᓯᐅᕐᒥᒻᒪᑕᑦᑕᐅᖅ ᑖᒃᑯᐊᓗ ᐋᕐᓗᐃᑦ 


ᑕᐃᒫᔅᓴᐃᓐᓇᖅ ᓂᕿᔅᓴᖅᓯᐅᕆᓪᓗᑎᒃ 


ᓰᓚ: ᐅᕘᓇ ᐃᑭᕋᓴᖓᒎᓲᖑᕙᑦ? 


ᕼᐋᓕ: ᐄ, ᑕᕝᕘᓈᖅᑐᖃᓕᓲᖅ ᐊᒻᒪ ᑕᐅᓅᓇ ᑭᑎᖔᑦᑎᒍᑦ ᐸᐅᖓ ᒪᑦᑖᑐᔾᔭᓇᒧᑦ, ᑕᒫᓂᓕ ᐅᑭᐊᔅᓵᒃᑯᑦ 


ᓰᑏᕝᕙ, ᐊᑦᑑᕝᕙ ᑕᑉᐹᙶᓕᖅᑎᓪᓗᒋᑦ ᑕᕝᕙᓂ ᐃᑭᕋᓴᑦᑎᓐᓃᓲᑦ ᑕᒫᓂᓗ ᖃᓂᒋᔭᑦᑎᓐᓂ ᐊᒻᒪᓗ 


ᑕᐅᓇᓂ ᒪᑦᑖᑐᔾᔭᓇᐅᓂᕋᖅᑕᑎᓐᓂ, ᐱᑕᖃᐃᓐᓇᐅᔭᓲᖅ ᐅᑭᐊᔅᓵᒃᑯᑦ ᓯᑯᓚᐅᙱᓐᓂᖓᓂ 


ᓰᓚ: ᐊᓯᔾᔨᖅᓯᒪᓂᖅᑕᖅᑲᖃ ᐃᓕᖅᑯᓯᖏᓐᓂᒃ ᐊᕐᕌᒍᓂᒃ ᖁᓕᓂᒃ ᖄᖏᖅᑐᓂᒃ? 


ᕼᐋᓕ: ᐄᖑᔮᖅᓯᒪᔪᖅ ᑕᒪᐅᓈᓲᓪᓕ ᐅᑭᐊᔅᓵᒃᑯᑦ ᐊᒥᓲᓂᖅᓵᓘᔮᓲᖑᓕᖅᑐᑦ. ᐊᒥᓲᓂᖅᓵᓘᓪᓗᒋᓪᓕ 


ᑕᑯᖃᑦᑕᓲᕆᓕᖅᑕᒃᑲ ᐅᑭᐊᔅᓵᒃᑯᑦ ᐊᒻᒪᓗ ᐃᓚᖏᑦ ᕿᓕᕈᖃᐅᕐᓂᖅᓴᐅᕙᓕᕐᒥᔪᑦ ᒪᒥᓯᒪᔪᓂᒃ ᑖᒃᑯᐊ 


ᒪᓗᒋᓯᒪᓗᐊᙳᐊᑕᒃᑲᓕ ᐊᒻᒪᓗ ᑕᐃᒃᑯᐊ ᕿᕐᓂᖅᑖᓗᐃᑦ ᐊᖏᔪᐊᓗᐃᑦ ᓴᖅᑭᒃᑲᔪᓐᓂᖅᓴᐅᓕᕐᒥᔪᑦ ᐊᒻᒪᓗ 


ᑑᒑᓕᓐᓂᒃ ᐃᓪᓗᒌᓕᓐᓂᒃ ᐱᑕᖃᓲᕈᖅᐸᓪᓕᐊᓂᖅᓴᐅᔮᕐᒥᔪᖅ ᑭᓯᐊᓂ ᐱᔭᕐᓂᖏᑦᑐᐊᓗᐃᑦ ᑕᐃᒃᑯᐊ 


ᐱᑕᖃᓚᐅᖅᑎᓐᓇᒋᓪᓕ 


ᓰᓚ: ᐊᓯᔾᔨᓯᒪᓂᖅᑕᖃᕆᕙ ᑲᑎᙵᑎᓪᓗᒋᑦ ᓅᑉᐸᓪᓕᐊᓕᖅᑎᓪᓗᒋᑦ, ᐅᐱᕐᖔᒃᑯᑦ ᐅᑭᐊᔅᓵᑯᓪᓘᓐᓃᑦ? 


ᕼᐋᓕ: ᐃᓛᓐᓂᒃᑯᑦ ᒪᓗᒋᓗᐊᙳᐊᓲᕋᓕ ᕿᓚᓗᒐᐃᑦ ᑕᑉᐹᙶᓕᖅᑎᓪᓗᒋᑦ ᓯᑯᕙᓪᓕᐊᒋᐊᓕᖅᑎᓪᓗᒍ, 


ᕿᓚᓗᒐᐃᑦ ᑕᒫᓂ ᓂᕆᒐᓱᒃᑳᓗᐃᑦ ᓯᑯᓚᐅᙱᓐᓂᖓᓂ ᐊᒻᒪᓗ ᐊᒥᓲᓂᖅᓴᐃᑦ ᕿᓚᓗᒐᕐᓂᒃ 


ᑕᑯᓲᖑᓪᓗᑎᒃ ᐅᑭᐊᔅᓵᒃᑯᑦ ᑲᑎᓲᖑᓂᖏᓐᓂᒃ ᕿᓚᓗᒐᐃᑦ ᓇᓗᓇᙱᑦᑐᖅ ᓯᑯᓚᐅᖅᑎᓐᓇᒍ ᐃᓛᓐᓂᒃᑯᑦ 


ᑲᑎᕉᑕᕆᓲᖑᕙᓪᓚᐃᔪᑦ ᑕᐃᒃᑯᐊ ᐅᖃᐅᓯᕆᕋᑖᖅᑕᒃᑲ ᐅᑭᐅᑐᐊᖅᑲᑦ ᐅᕙᓂ ᐅᑮᕐᕕᖓᓂ ᕿᑭᖅᑖᓘᑉ 


ᐊᑯᓐᓂᖓᓂ ᐊᕙᓂᓗ ᐊᑯᑭᑦᑐᓂ ᐊᒻᒪᓗ ᐹᓂ ᖁᑦᑎᑦᑐᒥᐅᑦ ᑕᐅᕙᓂ, ᑖᒃᑯᐊ ᑲᑎᓲᖑᕙᓪᓚᐃᒻᒪᑕ 


ᓯᑯᓚᐅᖅᑎᓐᓇᒍ ᓂᕆᓇᓱᖃᑎᒌᓲᖑᕙᓪᓚᐃᔪᑦ 


ᓰᓚ: ᐊᓱ.  ᑖᒃᑯᐊ ᐊᔾᔨᒌᙱᑦᑑᑕᐅᓂᕋᖅᑕᑎᑦ ᖃᓄᐃᑦᑑᕙᑦ? ᖃᓄᐃᑦᑑᓱᕆᕕᒋᑦ ᐊᔾᔨᒌᙱᓐᓂᖏᑦ? 


ᕼᐋᓕ: ᐊᔾᔨᒌᙱᔾᔪᑎᒋᕙᓪᓚᐃᔭᖏᑦ, ᑕᐃᒪᐃᒃᑲᑦᑕ ᐃᓅᓪᓗᑕ…. 


ᓰᓚ: ᐃᓛᒃ ᑕᐃᒃᑯᐊ ᐅᖃᖅᑲᐅᔭᑎᑦ, ᕿᕐᓂᕐᓗᐊᓗᐃᑦ, ᐊᓪᓚᙳᐊᑦ, ᕿᓚᓗᒐᑯᑖᑦ, ᕿᓚᓗᒐᑲᓪᓚᐃᑦ 


ᕼᐋᓕ: ᐄ, ᑕᐃᒃᑯᐊ ᐱᓗᐊᖅᑐᒥᖃᐃ ᕿᕐᓂᓗᓪᓚᕇᑦ ᑕᐃᒃᑯᐊ, ᐃᑭᕐᒥᐅᑕᕈᔪᓪᓚᕆᐊᓗᐃᑦ, ᑕᐅᓐᓇ 


ᐊᐅᓚᓗᐊᖅᑎᓪᓗᒍᖃᐃ, ᒪᓪᓕᓗᐊᖅᑎᓪᓗᒍ ᒪᐅᖓ ᓄᓇᖅᐸᓲᖑᒻᒪᑕ ᐊᒻᒪ ᑕᐃᒃᑯᐊ ᕿᓚᓗᒐᑲᓪᓚᐃᑦ 


ᑭᖑᓪᓕᐅᓲᓪᓕ, ᓱᒃᑲᐃᓂᖅᓴᐅᒻᒪᑕ ᐊᖏᔪᐊᓘᒐᓗᐊᖅᑐᑎᒃ, ᖁᐃᑦᑎᓲᖑᒻᒪᑕ, ᑕᑉᐸᐅᖓ 


ᓴᓪᓘᓚᐅᖅᑐᒥᓂᐅᕙᓪᓚᐃᒐᓗᐊᖅᑐᑎᒃ ᓂᕿᔅᓴᖃᑦᑎᐊᕐᓂᖏᓐᓄᑦ ᒪᐅᓈᓕᕋᐃᒻᒪᑕ ᖁᐃᓂᔪᐊᓗᓐᓂ 


ᑕᒪᐅᓈᓕᖅᑐᖃᓲᖑᒻᒪᑕ ᐊᔾᔨᒋᙱᑕᖏᓐᓂᒃ ᓂᕿᔅᓴᖃᑦᑎᐊᖅᑐᒥᓂᐅᑐᐊᖅᑎᓪᓗᒋᖅᑲᐃ 


ᓰᓚ: ᑭᓱᓂᓪᓗ ᐃᓚᓯᒃᑲᓐᓂᕈᒪᕕᑦ? ᐅᑯᐊᓕ ᐊᐱᖅᑯᑏᑦ ᓈᒌᕐᖓᑕ 


ᕼᐋᓕ: ᑕᕝᕙᑐᐊᖑᔮᖅᑐᓪᓕ ᖃᐅᔨᒪᔭᒃᑲ, ᖃᐅᔨᒪᔭᓐᓂᑦᑕᐅᖅ ᐅᖃᐅᓯᕆᔭᒃᑲ. ᐃᓛ 


ᐊᓯᔾᔨᓗᐊᖅᓯᒪᔫᔭᙱᑐᓪᓕ ᕿᓚᓗᒐᐃᑦ ᓂᕿᐅᓂᖏᓐᓂᒃ ᖃᐅᔨᒪᒐᑦᑎᒍ, ᐃᓚᖏᓪᓗ, 

ᑐᓗᖅᑕᖅᑕᐅᔪᒥᓃᓪᓕ ᐃᓚᖏᑦ ᐅᕝᕙᓘᓐᓃᑦ ᐃᓗᐊᒍᑦ ᐃᒻᒪᔅᓯᒪᔪᒥᓃᑦ ᐅᖅᓱᖓᑕ ᐃᑭᐊᖓᒍᑦ ᑕᒪᒃᑯᐊᓕ 


ᓂᕆᑦᑕᐃᓕᒪᓲᕆᒻᒥᔭᕗᑦ ᑐᓗᖅᑕᖅᑕᒥᓂᐅᓚᐅᖅᑎᓪᓗᒋᑦ ᖃᓄᖅ ᑎᓪᓘᔭᖅᑐᐊᓘᔮᕐᖓᑕ ᐃᓗᐊ 


ᐊᐅᕈᔪᐊᓘᔮᖅᑐᓂ ᓂᕆᔪᒥᓇᑦᑎᐊᓲᖑᙱᒻᒪᑕ ᑕᒪᒃᑯᐊᓕ ᓂᕆᓲᕆᙱᑕᕗᑦ 


ᑕᐃᒪᐃᑦᑐᖃᒐᓚᓗᐊᙱᑦᑑᒐᓗᐊᖅ ᑭᓯᐊᓂ ᐋᕐᓗᑦᑕᖃᓚᐅᖅᑐᒥᓂᐅᑎᓪᓗᒍ ᑕᐃᒪᐃᑦᑐᖅᑕᖃᓲᖅ 


ᓰᓚ: ᑕᐃᒃᑯᐊ ᐅᖅᓱᖓᑕ ᐃᑭᐊᖓᓃᑦᑐᑦ ᐃᒪᓖᑦ ᖃᐅᔨᓴᕋᔅᓴᓂᒃ ᐊᐅᓪᓚᑎᑦᑎᔪᖃᓚᐅᖅᓯᒪᒻᒪᖔᖅ 


ᖃᐅᔨᒪᕕᑦ? 


ᕼᐋᓕ: ᐊᐅᓪᓚᑎᑦᑎᔪᖃᓚᐅᖅᓯᒪᒻᒪᖔᖅ ᖃᐅᔨᓚᐅᖅᓯᒪᔫᔮᙱᑦᑐᖓ ᐃᒻᒪᖃ ᑐᓴᐅᒪᑦᑎᐊᕈᑦᑕᖃᐃ 


ᐊᓯᕙᖅᑏᑦ ᖃᐅᔨᓴᖅᑐᖃᕈᓐᓇᓪᓗᐊᖅᑑᒐᓗᐊᖅ 


ᓰᓚ: ᐃᓛ ᖃᐅᔨᔭᐅᒐᓱᓚᐅᖅᓯᒪᙱᑦᑑᑦ? 


ᕼᐋᓕ: ᐄ, ᐃᓚᖏᑦ ᒪᑯᐊ, ᓯᒃᑯᔾᔭᐅᓲᖑᓂᖏᓐᓂᒃ ᖃᐅᔨᒪᒐᑦᑕ ᐃᓚᖏᓪᓗ ᕿᓚᓗᒐᐃᑦ ᒪᓗᓐᓇᐸᑦᑐᖅ 


ᕿᓕᕈᓕᐊᓗᐃᑦ ᕿᑦᑐᑦᑕᐅᓂᑯᐊᓗᐃᑦ ᓂᕆᒍᒥᓇᕈᓐᓃᖅᓯᒪᔪᑦ ᐊᓪᓛᑦ, ᑕᐃᒃᑯᐊᓕ ᓂᕆᔾᔭᐃᖅᓯᒪᓲᕗᑦ 


ᓇᓄᕐᓄᓘᓐᓃᑦ ᐋᕐᓗᓄᓪᓘᓐᓃᑦ ᐱᓇᓱᑦᑕᒥᓂᐅᑎᓪᓗᒋᑦ ᓂᕆᒍᒥᓇᙱᒻᒪᑕ ᑲᒪᒋᔭᒥᓂᐅᑎᓪᓗᒋᑦ 


ᓯᒃᑯᔾᔭᐅᓯᒪᔪᒥᓂᐅᑎᓪᓗᒋᑦ ᕿᓚᓗᒐᐃᑦ. ᑕᐃᒪᐃᑦᑐᓂᒃ ᐱᑕᖃᓚᐅᓲᖑᒻᒥᔪᖅ. ᕿᓚᓗᒐᖅᑐᖃᓚᐅᓲᖅ 


ᖃᕗᓂᓪᓗ ᐊᓐᓇᐃᔭᐅᓂᑯᒥᓂᕐᓂᓪᓗ ᓂᕐᔪᑎᓄᑦ, ᐃᓚᖏᓪᓗ ᕿᓚᓗᒐᐃᑦ ᓴᖅᐱᖏᑦ ᐃᓚᙶᓯᒪᓲᑦ 


ᑮᔭᐅᓂᑯᑦ ᓇᓗᓇᓲᖑᙱᑦᑐᖅ ᐋᕐᓗᒧᑦ ᐃᓚᖏᓪᓗ ᑕᓕᕈᖏᑦ ᐊᒡᒐᐅᔮᓲᑦ ᑮᔭᐅᓂᑯᒥᓂᐅᑐᐊᕋᐃᒐᒥᒃ 


ᐋᕐᓗᒧᑦ, ᐋᕐᓗᔅᓴᑐᐊᓄᑦ ᑕᐃᒪᔅᓴᑐᐊᖅ ᐊᒡᒑᖅᓯᒪᔫᔮᓱᑦ ᐃᓚᖏᑦ ᑮᔭᐅᓂᑯᒥᓂᐅᑎᓪᓗᒋᑦ 


ᓰᓚ: ᐊᓱᖅᐹᓗᒃ ᐊᐱᖅᑯᑎᔅᓴᒃᑲᓕ ᓈᒻᒪᑕ…. 


ᕼᐋᓕ: ᐃᓛᒃ ᐱᓇᓱᐊᑦᑎᐊᐸᑦᑐᒍᓪᓕ ᑕᒫᓂ ᑕᐃᒫᓪᓗ ᐊᐱᖅᓱᕈᕕᑦ ᓇᓗᓇᙱᑦᑐᖅ ᐊᓯᕙᖅᑏᑦ 


ᖃᐅᔨᓯᒪᔭᖏᓐᓂᒃ ᑐᓴᖅᑎᑕᐅᒃᑲᓂᕐᓂᐅᓴᑐᐃᓐᓇᙳᓱᑦᑐᑎᑦ, ᐅᕙᖓᓕ ᖃᐅᔨᒪᔭᖓᓂᒃ ᓂᓪᓕᐊᕕᒋᕙᒋᑦ 


ᓰᓚ: ᖁᔭᓐᓇᒦᖅᐹᓗᒃ 


ᕼᐋᓕ: ᐄ, ᐊᔅᓱᐊᓗᓪᓕ 


ᓵᒥᐅᓪ ᓄᕿᙵᖅ 


ᕿᑭᖅᑕᕐᔪᐊᖅ ᐃᓄᐃᑦ ᖃᐅᔨᒪᔭᑐᖃᖏᑦ ᑑᒑᓖᑦ ᒥᔅᓵᓄᑦ ᐊᐱᖅᓱᕐᓂᖅ 


 


ᓰᓚ: ᓵᒥᐅᓪ ᓄᕿᙵᖅ ᕿᑭᑕᕐᔪᐊᕐᒥᐅᖅ. ᑕᒫᓂ ᐃᓅᓂᑰᕕᑦ? ᖃᖓ? 


ᓵᒥᐅᓪ: ᔪᓚᐃ 1ᔅᑦ, 71 


ᓰᓚ: ᐊᐱᖅᓱᖃᑦᑕᕋᒪ ᑑᒑᓖᑦ/ᕿᕐᓂᕐᓖᑦ ᒥᔅᓵᓄᑦ, ᐃᓄᐃᑦ ᖃᐅᔨᒪᔭᖓᒍᑦ, 


ᐅᖃᓕᒫᕋᔅᓴᓕᐅᕋᓱᑦᑐᖓ…ᐃᓛ ᐃ ᑲᔪᕈᑎᔅᓴᐅᒐᔭᖅᑐᓂᒃ ᐃᓄᓐᓄᑦ ᐃᓄᓐᓃᖔᖅᑐᓂᒃ ᑲᑎᒪᔨᓄᑦ 


ᑐᓂᒐᔭᖅᑕᓐᓂᒃ ᐃᒪᕐᒥᐅᑕᓕᕆᔨᒃᑯᑦ ᓴᖅᑮᔪᒻᒪᑕ ᔫᓂᐅᑎᓪᓗᒍ ᑲᑎᒪᓂᖃᖅᑎᓪᓗᒋᑦ, 


ᐃᑲᔪᕈᑎᔅᓴᑲᓐᓂᐅᒐᔭᖅᑐᓂᒃ ᐃᓱᒪᓕᐅᕈᑎᔅᓴᐅᒋᐊᖃᓕᕐᓂᖅᑲᑕ ᐃᓅᑉ ᖃᐅᔨᒪᓂᖓ ᑭᓪᓕᓯᓂᐊᖅᑏᓪᓗ 

ᖃᐅᔨᒪᓂᖓ ᓇᓕᖅᑲᑦᑎᒌᑎᑕᐅᒋᐊᖃᓲᖑᒻᒪᑕ ᐃᓱᒪᒋᔭᐅᒋᐊᖃᓲᖑᓂᖏᓐᓄᑦ ᑕᐃᒫᒃ ᑕᒫᓃᑦᑐᖓ.  


ᑭᐅᔪᓐᓇᖅᑕᑎᑦ ᑭᐅᖃᑦᑕᕈᓐᓇᖅᑕᑎᑦ ᑭᐅᔪᓐᓇᙱᑕᑎᑦ ᐃᓱᒫᓗᓐᓇᙱ 


ᓵᒥᐅᓪ: ᐄ 


ᓰᓚ: ᐅᑯᐊ ᐊᐱᖅᑯᑏᑦ Marine Biologist-ᒥᑦ ᐊᐃᑉᐸᖃᖅᑐᖓ ᐋᖅᑭᔅᓱᔪᔭᕗᑦ, ᑭᓱᓂᒃ ᕿᓂᓲᖑᓱᒋᑦᑎᕕᑦ 


ᐊᐱᖅᓱᖅᑐᒍ, ᑭᓱᓂ ᖃᐅᔨᒐᓱᐊᓲᖑᓱᒋᑦᑎᕕᑦ ᑭᓪᓕᓯᓂᐊᖅᑎᓂᒃ, ᖃᐅᔨᒪᔭᐅᒋᐊᖃᖅᑐᒋᔭᑎᑦ ᐃᓄᐃᑦ 


ᓄᓇᖓᓐᓃᓕᖅᑐᑎᑦ ᑭᓱᓂᒃ ᖃᐅᔨᓯᒪᕕᑦ, ᓚᓪᓗᒍ ᐊᐱᖅᑯᑎᓂᒃ ᐋᖅᑭᔅᓱᐃᓚᐅᖅᓯᒪᒐᓐᓄᒃ ᐊᒻᒪ 


ᐊᖑᓇᓱᑦᑎᓂᒃ ᑐᓴᖅᐸᓪᓕᐊᔭᕗᑦ ᒪᓕᑦᑐᒋᑦ ᑐᓴᕋᔪᓲᕗᑦ ᑭᓱ ᐅᖃᐅᓯᐅᒐᔪᓲᑦ, ᐃᓛ ᐱᔪᓐᓇᖅᑕᑎᑦ 


ᐱᓂᐊᕋᕕᒋᑦ. ᓯᕗᓪᓕᖅᐹᖅ, ᖃᓄᐃᑦᑐᓂᒃ ᐊᓯᔾᔨᖅᓯᒪᔪᓂᒃ ᓲᔪᖅᓴᖅᓯᒪᕕᑦ ᐊᕙᑎᑦᑎᓐᓂ?  ᓲᕐᓗ ᓯᑯ, 


ᓯᑯᐃᖅᓴᕋᐃᑉᐸᓪᓕᐊᓂᖓ, ᓯᑯᓴᕋᐃᐸᓪᓕᐊᓂᖓ, ᐃᒫᒐᓚᒃ? 


ᓵᒥᐅᓪ: ᐄ 


ᓰᓚ: ᖃᐅᔨᓯᒪᕕᑦ? 


ᓵᒥᐅᓪ: ᐄ, ᓯᑯᐃᖅᓴᕋᐃᓐᓂᖅᓴᐅᓕᖅᐸᑦᑐᓂ ᐊᒻᒪ ᓯᑯᓇᓵᕐᓂᖅᓴᐅᓕᖅᐸᑦᑐᓂ ᑭᓯᐊᓂ ᐊᕐᕌᒍ 


ᐊᔾᔨᒌᑉᐸᖏᒻᒪᑦ ᑕᕝᕙᑐᐊᑦᑎᐊᖅ ᐃᓛᓐᓂᒃᑯᑦ ᐅᑭᐊᔅᓵᒃᑯᑦ ᓯᑯᓇᓱᓕᖅᑎᓪᓗᒍ 


ᖃᓐᓂᖃᑦᑕᖏᑦᑐᒥᓂᐅᑎᓪᓗᒍ ᓯᑯᑦᑎᐊᑐᖅᐹᓘᑦᑕᖅᑯᖅ ᓯᑯᓇᓱᓕᖅᑎᓪᓗᒍ ᖃᓐᓂᖃᑦᑕᑎᓪᓗᒍ 


ᓯᑯᓗᓐᓂᖅᓴᐅᓕᓲᖅ ᑕᐃᒪᐃᓲᖑᓂᖓᓂᓪᓕ ᖃᐅᔨᓯᒪᔭᕋ 


ᓰᓚ: ᐃᔾᔪᓂᖓᓕᑭᐊᖅ, ᐊᔾᔨᒌᑉᐸᖏᓐᓂᕙ? 


ᓵᒥᐅᓪ: ᐄ, ᐊᔾᔨᒌᑉᐸᖏᒻᒥᔪᖅ, ᓇᑦᑏᑦ ᑭᒃᑯᓕᖏᑦ ᐊᔾᔨᒌᑉᐸᖏᒻᒥᔪᑦ 


ᓰᓚ: ᑭᓱᖏᑦ? ᐊᓪᓗᖏᑦ? 


ᓵᒥᐅᓪ: ᐄ, ᐊᓪᓗᖏᑦ, ᐊᔾᔨᒋᕙᙱᒻᒥᔭᖏᑦ, ᐃᓛᓐᓂ ᐃᓚᖏᑦ ᓵᑦᑐᖅᐹᓘᑕᖅᑯᐃᑦ ᐃᓚᖏᑦ 


ᑕᐃᒪᐃᙱᑦᑎᐊᕆᓪᓗᑎᒃ ᑕᐃᒪᐃᓲᑦ 


ᓰᓚ: ᕿᓚᓗᒐᕋᓱᖃᑕᐅᓲᖑᒐᕕᑦ ᑕᒫᓂ, ᐅᐱᕐᖔᒃᑯᑦ ᐅᑭᐊᔅᓵᑯᓪᓗ? 


ᓵᒥᐅᓪ:  ᐄ, ᐊᐅᔭᒃᑯᓪᓗ, ᐹᓂ ᐊᕐᕚᑑᓚᔭᐅᓲᒥᒃ ᑕᑉᐸᐅᖓᖃᑕᐅᓲᖑᔪᖓ ᑕᐸᓐᓇ ᕿᓚᓗᒐᕐᓄᑦ 


ᓄᓇᒋᔭᐅᒻᒪᑦ ᖃᐅᔨᒪᒐᑦᑎᒍ, ᕿᓚᓗᒐᖅᑕᖃᕐᓂᐅᓴᑐᐃᓐᓇᓪᓚᕆᒻᒪᑦ ᑕᑉᐸᓐᓇ. ᑕᐃᒪ ᒫᓐᓇ ᒪᐃᖑᑎᓪᓗᒍ 


ᓯᓈᖓᓃᖃᑦᑕᓚᐅᕋᒪ ᒪᕐᕈᐊᑎᖅᑐᖓ ᕿᓚᓗᒐᓕᐊᓘᕙᓚᐅᖅᑐᖅ ᐊᒻᒪ ᕿᓚᓗᒐᐃᑦ ᖃᖓᑐᐃᓐᓇᖅ 


ᕿᑐᕐᖏᐅᕐᓂᖏᓐᓂᒃ ᖃᐅᔨᓯᒪᒻᒥᔭᕋ 


ᓰᓚ: ᖃᖓᑐᐃᓐᓇᖅ? 


ᓵᒥᐅᓪ: ᐄ, ᐊᔾᔨᒋᙱᑎᐊᕐᒥᔭᖏᑦ ᖃᑯᖅᑕᑦ,  


ᓰᓚ: ᕼᐄ, 


ᓵᒥᐅᓪ: ᐊᓪᓚᖑᐊᓪᓖ…ᓯᓈᖃᕋᓗᐊᖅᑎᓪᓗᒍ ᕿᑐᕐᖏᐅᓲᑦ 


ᓰᓚ: ᐊᓪᓚᙳᐊᑦ? 

ᓵᒥᐅᓪ: ᐄ, ᐊᔾᔨᒋᙱᑎᐊᕐᒥᔭᖏᓪᓕ, ᐃᓛ ᖃᑯᖅᑕᓂᓪᓕ ᖃᐅᔨᒪᓪᓚᕆᙱᑦᑐᖓ. ᑕᐃᒪᐃᑦᑐᒥᒃ 


ᕿᓚᓗᒐᕐᓂᐊᖃᑕᐅᓚᐅᖅᓯᒪᙱᓕᒫᕋᒪᓕ ᑑᒑᓖᓐᓇᕐᓂᒃ ᐋᒡᒐᐅᒐᓗᐊᖅ ᑲᖏᒧᐊᕈᒪᓕᖅᑎᓪᓗᒋᑦ ᓯᓈᖓᓂ 


ᑕᑉᐹᓂ, ᐅᓇᓂ ᐱᑕᖃᓲᖑᒻᒥᔫᒐᓗᐊᖅ ᓇᓗᓇᙱᑦᑐᖅ ᑕᐅᓐᓇᓕ ᐅᐸᒐᔪᙱᒻᒥᒐᒃᑯ ᐸᐅᖓᖔᖅ ᑭᓯᐊᓂ.  


ᓯᓈᓕᐊᖃᑦᑕᕐᓂᑰᓪᓗᖓ ᐊᕐᕌᒍᑦ ᖃᑦᑎᒃᑭᐊᖅ ᐊᓂᒍᖅᓯᒪᓕᖅᑐᑦ ᓯᓈᓕᐊᓕᑕᐃᓐᓇᓚᐅᕐᒥᒐᒪ, 


ᓯᓈᓕᐊᖃᑕᐅᕙᑦᑐᖓ ᑕᑯᐃᓐᓇᓲᖑᕙᓚᐅᖅᑐᖓ ᒫᓐᓇᓗ ᑕᐃᒪᐃᓚᐅᕆᓪᓗᓂ ᒪᐃᖑᑎᓪᓗᒍ, ᒪᐃ, ᔫᓂ, 


ᓯᓈᖓᓃᖃᑕᐅᖃᑦᑕᓚᐅᕋᒪ ᒪᕐᕈᐊᖅᑎᖅ 


ᓰᓚ: ᐃᕝᕕᑦ ᐊᑖᑕᖓᓂᒃ ᐃᓕᓐᓂᑰᕕᑦ? 


ᓵᒥᐅᓪ: ᐃᓚᐅᕙᑦᑐᖓ ᐃᓕᕝᕕᒋᓯᒪᑦᑕᖅᑲᕋ ᐊᒻᒪ ᑕᖅᑲᒃᑯᓇᙵᑦ ᐊᓯᕙᖅᑎᐅᖃᑎᓐᓂᒃ 


ᕿᓚᓗᒐᕐᓂᐊᖃᑎᒋᓲᓐᓂᒃ ᐃᓕᓯᒪᒋᓪᓗᖓ. ᐱᓇᓱᑦᑐᒋᓪᓕ ᖃᐅᔨᒪᔭᒃᑯᓪᓕ ᓯᓈᖓᓂ 


ᐱᒋᐊᖅᑕᒥᓂᕆᓪᓗᒋᑦ ᐅᓪᓘᓐᓂᒃ ᒪᕐᕉᓐᓂᒃ ᓴᖅᑭᓲᖑᙱᑦᑐᑦ, ᐅᓪᓘᒃ ᒪᕐᕉᒃ ᐊᓂᒍᕋᐃᒻᒪᑎᒃ ᑭᓯᐊᓂ 


ᓴᖅᑭᑕᓯᓐᓇᓕᑦᑕᖅᑯᑦ 


ᓰᓚ: ᐅᖓᒻᒧᔅᓯᒪᑲᐃᓐᓇᓲᑦ? 


ᓵᒥᐅᓪ: ᐃᑭᖅᐸᖅᓯᒪᓲᑦ ᐅᕝᕙᓗ ᐊᓯᐊᓅᖔᑐᐃᓐᓇᖅᑐᑎᒃ ᖃᐅᔨᓴᕋᐃᑦᑐᖅᐹᓘᒻᒪᑕ ᕿᓚᓗᒐᐃᑦ. 


ᐅᖅᓱᐊᑎᓪᓗᒍ ᐱᓇᓱᒐᔅᓴᐅᙱ ᖃᐅᔨᓴᕋᐃᓗᐊᕐᓂᖏᓐᓄᑦ…. 


ᓰᓚ: ᕼᐄ, ᐊᓱ 


ᓵᒥᐅᓪ: ᕿᒪᕉᑎᓴᕋᐃᑦᑐᐊᓗᐃᑦ ᑐᓵᔪᑦ, ᐅᐱᓐᓇᕋᓂᑦᑕᐅᖅ ᐅᕙᑦᑎᑎᑐᑦ ᑐᓵᔪᑦ ᐃᒪᕐᕙᓗᑦᑎᓪᓗᒍ 


ᖃᐅᔨᓂᐅᓴᙱᓂᖅᓴᐃᑦ. 


ᓰᓚ: ᖃᖓᒃᑯᑦ, ᖃᑦᑎᐅᑎᓪᓗᑎᑦ ᕿᓚᓗᒐᕋᓱᖃᑕᐅᒋᐅᖅᐸᓪᓕᐊᓕᕐᓂᖅᑭᑦ? 


ᓵᒥᐅᓪ: ᓇᒻᒥᓂᖃᐃ, ᐊᑎᖃᕈᓐᓇᖅᓯᑎᓪᓗᖓ 16-ᖑᓪᓗᖓᖃᐃ. ᐊᓕᐊᓇᐃᒋᕙᔪᙱᑕᕋᓗᐊᕋᓕ 


ᐃᓚᐅᖃᑦᑕᓕᕋᑖᖅᑐᖓ ᐊᑯᓂᐅᓗᐊᖅᑐᐊᓗᒃ ᐊᖅᑲᐅᒪᕙᒻᒪᑕ. ᓱᓇᐅᕝᕙ ᐊᓕᐊᓇᐃᒋᓂᖅᐹᕋ 


ᐆᒪᔪᕋᓱᓲᓐᓂᒃ ᕿᓚᓗᒐᕐᓂᐊᕐᓂᖅ. 


ᓰᓚ: ᑕᐃᒪᙵᑦ ᕿᓚᓗᒐᕋᓱᖃᑦᑕᓕᕋᕕᑦ ᑑᒑᓖᑦ ᓄᑦᑕᕐᓂᕆᕙᑦᑕᖏᑦ ᐃᓕᖅᑯᓯᖏᓪᓘᓐᓃᑦ 


ᐊᓯᔾᔨᖅᓯᒪᓂᖃᖅᑲᑦ? 


ᓵᒥᐅᓪ: ᓯᓚᑦᑐᕈᖅᐸᓪᓕᐊᑐᐃᓐᓇᖅᑑᔮᖅᑐᑦ ᐱᓇᓱᑦᑕᐅᖃᑦᑕᕐᓂᖏᓐᓄᖅᑲᐃ ᐃᓛᓐᓂᒃᑯᑦ 


ᐳᓯᙵᑦᑕᐅᑎᒋᓪᓗᑎᒃ ᐳᐃᓲᖑᓪᓗᑎᒃ ᐊᒻᒪ ᐊᓂᖅᓵᙱᐅᔭᓲᖑᒋᓪᓗᑎᒃ ᓱᕐᓗᐃᓐᓇᖏᓐᓄᑦ ᐳᑦᑕᓪᓗᑎᒃ, 


ᐱᒃᑲᖅᐹᓗᐃᑦ ᕿᓚᓗᒐᐃᑦ ᐱᔭᕐᓂᕈᓐᓃᐸᓪᓕᐊᑐᐃᓐᓇᖅᑐᑦ 


ᓰᓚ: ᐅᓇᙶᑎᓪᓗᒋᑦ ᐃᑭᕐᒥᑦ ᐅᕝᕙᓪᓘᓐᓃᑦ ᓇᑭᒃᑭᐊᖅ ᑕᐅᓇᙵᑦ ᑕᑉᐸᐅᖓ ᐊᕐᕚᖅᑑᒨᖅᐸᓪᓕᐊᔪᑦ 


ᑕᑉᐹᖔᖅᑐᓘᓐᓃᑦ ᐊᔾᔨᒌᙱᓐᓂᖃᕆᕙᑦ? ᐹᙶᑎᓪᓗᒋᓪᓕ ᐱᓇᓱᑦᑕᐅᓂᑰᓕᓲᖑᒻᒪᑕ? 


ᓵᒥᐅᓪ: ᐹᙶᑎᓪᓗᒋᑦ, ᐃᓛ ᒪᓐᓇᓕ ᓄᓇᕗᑦ ᐊᖅᑯᓵᒐᑐᐃᓐᓇᐅᒻᒪᑦ ᐅᑭᐊᔅᓵᒃᑯᑦ ᑕᑉᐹᖔᖅᑐᓂᒃ, ᑕᐃᒫᒃ 


ᕿᓚᓗᒐᓕᐊᓘᓕᑲᐃᓐᓇᐸᑦᑐᖅ ᐊᒻᒪ ᑕᑉᐸᓐᓇ ᐊᕐᕚᖅᑑᖅ ᐅᐸᓲᕗᑦ ᓯᑯᐃᕋᑖᒥᓂᐅᑎᓪᓗᒍ 


ᕿᓚᓗᒐᓕᐊᓘᕙᒃᑭᓪᓗᓂ ᑭᓯᐊᓂ ᐅᑎᕐᓂᐅᓴᑐᐃᓐᓇᖅᑐᑦ ᐱᓇᓱᓚᐅᕋᓗᐊᖅᑐᒋᑦ, ᐊᓯᐊᓄᑦ 


ᑲᖏᖅᑐᒐᓚᐅᒻᒪᑕ ᑕᑉᐹᓂ, ᐊᓯᖏᓐᓄᑦ ᑲᖏᖅᑐᓄᑦ ᐳᓚᑦᑕᖅᑯᑦ ᐃᑭᖅᐸᖅᑐᐊᓘᔮᓚᐅᕋᓗᐊᖅᑐᑎᒃ 

ᑭᓯᐊᓂ ᐅᑎᕐᓂᐅᓴᑐᐃᓐᓇᖅᑐᑦ ᑕᑉᐸᔅᓱᒥᖓ ᖃᐅᔨᒪᒐᒥᒃ. ᐃᓚᕙᓪᓕᐊᑐᐃᓐᓇᕐᓂᖏᓐᓂᒃ ᖃᐅᔨᓯᒪᔭᒃᑲ 


ᕿᓚᓗᒐᐃᑦ 


ᓰᓚ: ᐊᔾᔨᒌᙱᑦᑑᑎᐅᕙᑉᐸᑦ? ᓲᕐᓗ ᑐᓴᖅᑲᐅᒐᒪ ᕿᕐᓂᕐᓗᐊᓗᓐᓂᒃ, ᐊᓪᓚᙳᐊᑦ ᐊᔾᔨᒋᙱᒻᒥᔭᖏᑦ 


ᑕᐃᒃᑯᐊ ᐊᖏᓂᖅᓴᐃᑦ 


ᓵᒥᐅᓪ: ᕿᕐᓂᕐᓗᐃᑦ ᐊᖏᓂᖅᓵᓗᐃᑦ, ᐊᖏᓂᖅᓴᐅᓂᐅᓴᑐᐃᓐᓇᖅᑑᔮᖅᑐᑦ ᑭᓯᐊᓂ ᒫᓐᓇ ᓯᓈᖓᓃᒃᑲᒪ, 


ᐃᓛ ᓯᓈᖓᓃᖃᑕᐅᒐᒪ ᑕᐃᒪᐃᑦᑑᑎᐅᓂᖅᓵᓘᓚᐅᖅᑐᐃᑦ ᕿᕐᓂᕐᓗᐊᓗᐃᑦ 


ᐊᓪᓚᙳᐊᑕᖃᑦᑎᐊᖏᑦᑐᐊᓘᓪᓗᑎᒃ ᐊᒻᒪ ᑎᒡᒐᐅᑎᐊᓘᓪᓗᑎᒃ ᑕᑯᕙᓚᐅᖅᑕᕗᑦ ᑕᑉᐹᓂ 


ᓰᓚ: ᐱᔭᕐᓂᖏᓐᓂᖅᓴᐃᑦ? 


ᓵᒥᐅᓪ: ᐄ, ᐊᖏᔪᐊᓗᐃᑦ, ᐃᑭᓕᖅᑕᐅᓯᒪᔪᑦ ᐊᒥᓱᑦ, ᐃᓛ ᓇᒥᑭᐊᖅ ᐃᑭᓕᖅᑕᐅᓚᐅᖅᓯᒪᓂᑯᐃᑦ 


ᓰᓚ: ᐱᕕᒋᒻᒥᔭᕋᓗᐊᓯ? 


ᓵᒥᐅᓪ: ᐋᒡᒐᐃ ᐱᕕᒋᔪᙱᑕᕗᑦ ᐊᑲᐅᓈᔪᙱᒻᒪᑦ. ᕿᓚᓗᒐᓕᐊᓘᓚᐅᖅᑐᖅ ᑕᑉᐸᓐᓇ ᓯᓈᖓ 


ᓰᓚ: ᖃᐅᔨᓯᒪᕕᑦ ᑕᐃᒪᙵᑦ ᕿᓚᓗᒐᕋᓱᖃᑦᑕᕋᕕᑦ ᐊᖅᑯᑎᒋᕙᑦᑕᖓ ᐊᓯᔾᔨᖅᓯᒪᒻᒪᖔᖅ ᐅᐱᕐᖔᒃᑯᑦ 


ᐅᑭᐊᔅᓵᑯᓪᓘᓐᓃᑦ? 


ᓵᒥᐅᓪ: ᐊᓯᔾᔨᓗᐊᖅᓯᒪᔫᔮᙱᑦᑐᖅ ᑭᓯᐊᓂ ᐊᕐᕌᓂ ᐊᑦᑑᕝᕙᐅᓕᖅᑎᓪᓗᒍ ᑎᑭᑕᐅᒐᔪᓲᖑᒐᑦᑕ ᑭᓯᐊᓂ 


ᑎᑭᓐᓇᓵᕐᓂᕆᓚᐅᖅᑕᖏᑦ ᐅᔾᔨᕆᓚᐅᖅᑕᕗᑦ ᐊᕐᕌᓂ ᑕᒪᐅᖓᓖ, ᑕᑉᐸᓐᓇᓕ ᐅᐸᔅᓯᒪᔪᒻᒥᒐᒃᑯ ᐊᐅᔭᒃᑯᑦ 


ᑕᑉᐹᓃᔪᒻᒥᒐᒪ ᐊᐅᔭᒃᑯᑦ ᒪᕐᕈᐊᑎᖅᑐᖓ ᑕᐃᒃᑯᐊᓕ ᑕᑉᐹᓃᑉᐸᑦᑐᐃᑦ ᑕᑉᐹᓃᔪᔫᒐᓗᐊᑦ ᕿᓚᓗᒐᐃᑦ 


ᖃᓄᐃᒪᒃᑭᐊᖅ ᐅᑭᐊᔅᓵᖑᓚᐅᖅᑐᖅ ᐊᕐᕌᓂ ᑎᑭᓐᓇᓵᖅᑐᕕᔾᔪᐊᕌᓗᓚᐅᖅᑐᐃᑦ ᒪᐅᖓ 


ᓰᓚ: ᐋᕐᓕᕆᔪᒥᓃᖅᑲᐃ? 


ᓵᒥᐅᓪ: ᖃᓄᓪᓚᕆᑭᐊᖅ, ᐃᓛ ᐄᖑᑦᑕᑐᐃᓐᓇᕆᐊᖃᕆᓪᓗᓂ ᖃᓄᓪᓚᕆᐅᒐᓗᐊᑭᐊᖅ, ᐋᕐᓕᕆᑎᓪᓗᒋᓪᓕ 


ᓇᓗᓇᙱᑦᑐᐊᓘᒻᒥᔫᒐᓗᐊᑦ 


ᓰᓚ: ᖃᓄᐃᓲᑦ? 


ᓵᒥᐅᓪ: ᐊᓂᓂᐅᓴᙱᑎᐊᖅᑐᑦ ᑲᖏᖅᑐᒥ ᑕᒫᓃᑦᑐᖃᖅᑐᒥᓂᐅᑎᓪᓗᒍ ᐱᓇᓱᒃᑲᓗᐊᖅᑐᒋᑦ ᑕᑉᐸᐅᖓ 


ᑲᖏᒧᑦ ᐅᑎᕐᓂᐅᓴᔪᐊᓗᑐᐃᓐᓇᐃᑦ 


ᓰᓚ: ᐃᕐᓂᐅᕐᕖᑦ, ᐃᓛ, ᒫᕋᓛᖃᓲᖑᓂᕋᖅᑲᐅᒐᕕᒋᑦ ᖃᖓᑐᐃᓐᓇᒃᑯᑦ ᐃᕐᓂᐅᓲᑦ, ᓇᒥ 


ᐃᕐᓂᐅᕕᖃᓪᓚᑖᕐᒪᖔᑕ ᖃᐅᔨᒪᕕᑦ? 


ᓵᒥᐅᓪ: ᐋᒡᒐᐃ, ᐃᓛ ᑲᖏᖅᑐᒥ, ᑲᖏᖅᑐᒨᖅᐸᑦᑐᑦ ᑕᐃᒪ ᐃᕐᓂᐅᕆᐊᖅᑐᖅᑐᑎᒃ ᓇᓗᓇᖅᐸᖏᒻᒥᔪᖅ 


ᐱᓇᓱᑦᑕᕗᑦ ᐃᓛᓐᓂᒃᑯᑦ ᐃᕐᓂᐅᐸᒃᑭᓪᓗᑎᒃ ᕿᓚᓗᒐᕐᓂᐊᕋᓗᐊᖅᑐᑎᒍᑦ, ᑕᒫᓂ ᖃᓂᒋᔭᖓᓂ 


ᕿᓚᓗᒐᕐᓂᐊᕕᑦᑕ ᐃᕐᓂᔪᖃᓚᐅᓲᖑᒻᒥᒻᒪᑦ ᐱᓇᓱᒃᑲᓗᐊᖅᑎᓪᓗᑕ, ᑕᕝᕙᓂᕋᑖ ᐱᒡᒐᕋᓗᐊᖅᑐᓂ 


ᒫᕋᓛᑯᓗᒃ ᑭᓯᐊᓂ ᐱᔭᕆᐅᓲᖅ ᕿᓚᒥᐊᓗᒃ 


ᓰᓚ: ᑕᐃᒃᑯᐊ ᐱᓇᓱᓲᕆᕕᓯᐅᒃ? 

ᓵᒥᐅᓪ: ᐋᒡᒐᐃ ᕿᑐᕐᖓᓛᓕᓐᓂᒃ ᐱᓇᓱᒋᐊᖃᙱᓇᑦᑕ ᐃᓛ ᐋᖅᑭᔅᓱᐃᓯᒪᒻᒪᑕ ᐊᓯᕙᖅᑏᑦ 


ᐆᒪᔪᕐᓂᐊᑎᒃᑯᑎᒍᑦ ᐱᓇᓱᒋᐊᖃᙱᓇᑦᑎᒍᑦ ᐱᓇᓱᑉᐸᙱᑕᕗᑦ 


ᓰᓚ: ᐊᓯᔾᔨᓗᐊᖅᓯᒪᙱᑦᑐᖅ ᑕᐃᒪᐃᒃᑲᓗᐊᖅᑎᓪᓗᒍ, ᕿᓚᓗᒐᕋᓱᑦᑎᓪᓗᓯ ᐃᕐᓂᔪᖃᖅᑐᒥᓂᐅᓪᓗᓂ 


ᑕᕝᕗᖓ ᐅᑎᖅᑕᕐᓂᐅᓴᑐᐃᓐᓇᖅᑐᑦ? ᐅᓇᙶᖅᑲᑕᓘᓐᓃᑦ ᐹᙶᖅᑲᑕᓘᓐᓃᑦ? 


ᓵᒥᐅᓪ: ᐄ, ᒫᕋᓛᑦ ᐊᔅᓱᖅᐹᓗᒃ ᐊᓐᓂᕆᔭᐅᓂᖏᓐᓂᒃ ᖃᐅᔨᔾᔪᑎᒋᓯᒪᒻᒥᔭᕋ ᕿᓚᓗᒐᕐᓄᑦ 


ᑎᒡᒐᐅᑎᐊᓗᓐᓄᑦ ᑕᒫᓃᑎᓪᓗᒍ ᕿᒪᑦᑕᐅᔮᙱᑦᑐᖅ, ᕿᒪᑦᑕᐅᓂᐅᓴᙱᒻᒪᕆᑦᑐᖅ 


ᐅᑎᕐᓂᐅᓴᔪᐊᓗᑐᐃᓐᓇᐃᑦ. ᐱᔮᖅᑯᑕᐅᙱᑦᑐᒥᒃ ᐊᕐᓇᐃᖅᑕᐅᔪᖃᖅᑎᓪᓗᒍ ᒫᕋᓛᓕᒻᒥᒃ 


ᖃᐅᔨᙱᑦᑐᒥᓂᐅᑎᓪᓗᑕ, ᐊᕐᓇᐃᖅᑕᐅᒐᐃᒻᒪᑕ ᐊᓯᐊᓄᑦ ᑎᒍᐊᖅᑖᕆᔭᐅᒌᓲᑦ 


ᓰᓚ: ᐄ, ᐊᓱ 


ᓵᒥᐅᓪ: ᖃᓄᖅᐹᓗᑭᐊᖅ, ᑕᐃᒫᕐᔪᐊᕌᓗᒃ ᐊᖅᑲᐅᒪᑎᑕᐅᕙᒻᒥᔪᐃᑦ ᒫᕋᓛᕌᓗᐃᑦ ᖃᓄᐊᓗᑭᐊᖅ 


ᐊᓂᖅᓵᑐᕐᕕᐅᕙᑦᑐᓪᓗᑭᐊᖅ, ᖃᓄᑭᐊᖅ ᐊᒫᖅᑕᐅᓪᓗᑎᒃ ᐃᓛ ᖄᖓᓃᑎᑕᐅᓪᓗᑎᒃ, ᐆᑦᑑᑎᒋᓗᒍ 


ᐊᖅᑲᐅᒪᓐᓂᖅᑲᑕ 30 to 45 ᑎᑦᑕᓪᓚᐃᑦ ᓯᕿᙳᔭᕐᒥ ᑕᐃᒫᓪᓗᐊᑦᑕᐅᖅ ᐊᖅᑲᐅᒪᖃᑕᐅᔪᓐᓇᖅᑐᐃᑦ 


ᓰᓚ: ᐃᓅᕋᑖᒥᓃᑦ? 


ᓵᒥᐅᓪ: ᐄ, ᐊᓐᓂᕆᔭᖅᐹᓗᐃᑦ ᕿᓚᓗᒐᕐᓄᑦ ᒫᕋᓛᑦ, ᕿᒪᑦᑕᐅᓂᐅᓴᙱᒻᒪᕆᑦᑐᑦ 


ᓰᓚ: ᑕᐃᒪ ᕿᑐᕐᖏᐅᕋᓗᐊᖅᑎᓪᓗᒋᑦ ᖃᐅᔨᒍᔅᓯ ᐃᕐᓂᕙᓪᓕᐊᔪᒥᓘᓐᓃᑦ ᒫᓂᖔᖅ, ᐊᓯᐊᓂᖔᖅ ᓱᓕ 


ᕿᓚᓗᒐᕋᓱᒍᓐᓇᖅᑐᓯ? 


ᓵᒥᐅᓪ: ᐄ, ᐊᓯᖃᖅᑎᓪᓗᒋᓪᓖ ᕿᓚᓗᒐᕐᓂᐊᐸᑦᑐᒍᑦ. ᐃᓛ ᐊᒥᓲᒐᔪᓐᓂᐅᓴᑐᐃᓐᓇᕐᖓᑕ, ᒫᓐᓇ 


ᐅᓇᓃᒃᑲᑦᑕ ᑕᑯᓚᐅᙱᑦᑐᖓᐅᒐᓗᐊᖅ 6-ᓂᒃ ᕿᓚᓗᒐᖅᑕᖃᕐᓂᕋᖅᑕᐅᒻᒪᑦ ᑕᐃᒫᒃ ᖃᑦᑏᓇᐅᑎᒋᔪᓂᒃ 


ᐱᑕᖃᒐᓚᓗᐊᙱᑦᑐᖅ ᕿᒻᒪᑯᓂᒃ ᐋᒡᒐᐅᒐᓗᐊᖅ ᐊᒻᒪ ᐱᓇᓱᒐᑎᒍ ᐃᑭᖅᐸᕆᐊᖅᑕᐅᑎᒋᓲᖑᒻᒪᑕ 


ᕿᓚᓗᒐᑦ ᑭᓯᐊᓂ ᑕᐃᒃᑯᐊ ᐱᓇᓱᑦᑕᐅᓚᐅᖅᑐᐃᑦ ᑲᖏᒧᐊᑐᐃᓐᓇᓚᐅᕐᖓᑕ ᑕᐃᒪ ᑭᓯᐊᓂ ᐊᓯᖃᕋᒥᒃ 


ᑲᖏᐊᓂ ᐃᓛ ᑕᑉᐹᓐᓂ ᓄᓇᖅᐸᓯᒻᒥ ᐃᑭᖅᐸᓲᖑᒐᓗᐊᕐᖓᑕ ᕿᓚᓗᒐᐃᑦ, 


ᐃᑭᖅᐸᓐᓂᐅᓴᑐᐃᓐᓇᖅᑑᒐᓗᐊᑦ ᑭᓯᐊᓂ ᐋᕐᓗᑦᑕᖃᖅᑎᓪᓗᒍ ᐅᑎᕐᓂᐅᓴᑐᐃᓐᓇᓪᓚᕆᑦᑐᑦ 


ᓰᓚ: ᐅᖒᕆᕙᑉᐱᓯ? 


ᓵᒥᐅᓪ: ᐄ, ᐅᖒᖅᐸᑦᑕᕗᑦ ᑲᖏᒧᑦ, ᐅᖒᕈᓐᓇᙱᒐᐃᒐᑦᑎᒍ ᑕᐅᓇᓂ ᐃᒪᕕᒻᒥ ᐱᓇᓱᓲᕆᒻᒥᔭᕗᑦ ᐃᑭᕐᒥ. 


ᓰᓚ ᐊᐅᓚᓐᓇᖏᒻᒫᑦ? 


ᓵᒥᐅᓪ: ᐊᐅᓚᓐᓇᖅᑑᒐᓗᐊᖅ ᑭᓯᐊᓂ ᐊᖅᑲᖅᑎᒋᐊᑦᑕᐅᑎᒋᔭᖅᑐᒋᑦ ᐃᔾᔭᙳᓕᓲᖑᒻᒪᑕ, 


ᐊᖅᑲᖅᑎᒋᐊᖃᑦᑕᕐᓇᒋᑦ ᐃᔾᔭᙳᓕᔾᔮᖏᑦᑎᐊᕐᖓᑕ.  ᐊᖅᑲᖅᑎᒋᐊᖃᑦᑕᖅᑐᒋᑦ ᖁᑭᐊᓪᓗᓂ, ᐅᕝᕙᓗ 


ᑕᐅᓄᖓ ᐃᑭᕐᒧᑦ ᖁᑭᐊᓪᓗᓂ ᑕᒪᐅᖓ ᑲᖏᒧᑦ ᕿᒪᔅᓯᓂᐅᓴᑐᐃᓐᓇᖅᑐᑦ ᓴᕗᖅᑕᕐᕙᓗᑦᑐᒥᒃ ᑐᓵᓪᓗᑎᒃ 


ᑕᐃᒫᒃ ᑲᖏᒧᐊᕐᓂᐅᓴᑐᐃᓐᓇᐸᓗᑦᑐᑦ ᑭᓯᐊᓂ ᐊᔪᕐᓇᕐᒥᔪᐃᑦ ᐃᑭᖅᐸᕋᓱᓪᓚᕆᓕᖅᑎᓪᓗᒋᑦ, 


ᓄᖅᑲᖓᑎᑕᔅᓴᐅᖏᑦᑎᐊᖅᑐᑦ ᓄᖅᑲᖓᑎᒐᓱᒃᑲᓗᐊᖅᑐᒋᑦ ᐅᒥᐊᒐᓛᓘᒐᓗᐊᖅᑐᑎᒃ ᓴᐱᕐᓇᐸᓘᔭᖅᑐᐃᑦ 


ᐃᑭᖅᐸᕆᐊᖅᑎᓪᓗᒋᑦ 


ᓰᓚ: ᓯᕗᓕᖅᑎᖃᓲᖑᒋᕙᑦ? 

ᓵᒥᐅᓪ: ᐄ, ᐄᖑᕙᑦᑐᖅ, ᑕᐃᒪᐃᓕᕙᑦᑐᒍᓪᓕ ᐅᐊᑦᑎᖏᑦ ᑕᕝᕙ ᓴᖅᑭᖅᑕᕆᕗᑦ, ᐱᖓᓱᑦ, ᑎᓴᒪᑦ, 


ᐱᓇᓱᙱᑯᑦᑎᒍᑦ ᑭᖑᓂᐊᒍᓪᓗ ᐊᒥᓱᕐᔪᐊᕌᓗᐃᑦ ᓴᖅᑭᐊᓕᖅᑐᑎᒃ. ᐱᒋᐊᑦᑕᐅᑎᒋᔪᓐᓇᐸᙱᑕᕗᑦ 


ᖃᑦᑏᓐᓇᐅᑎᓪᓗᒋᑦ, ᓴᖅᑭᕋᑖᒥᓂᐅᑎᓪᓗᒋᑦ ᐊᑯᓂᐅᙱᑦᑐᖅ ᓴᖅᑭᖅᑐᖃᓲᖅ ᐊᒥᓱᐊᓗᓐᓂᒃ ᐊᒻᒪ 


ᑕᑯᓇᓵᖅᑐᓂ, ᐆᑦᑑᑎᒋᑐᐃᓐᓇᕐᓗᒍ ᑕᑯᓇᓵᓕᕋᐃᒐᑦᑕ ᑕᑉᐹᓂ ᐊᕐᕚᖅᑑᒥ ᑕᑯᓇᓵᓕᕋᐃᒐᑦᑕ ᕿᓚᓗᒐᕐᓂᒃ 


ᓄᓇᒦᑲᑕᑦᑐᑕᓗ ᐊᒻᒪ ᐅᒥᐊᖅᑐᖅᑐᑕ, ᑕᕝᕙ ᐊᑕᐅᓯᕐᒥᒃ ᑕᑯᕗᒍᑦ ᐱᑕᖃᓚᐅᖅᑎᓐᓇᒍ ᑕᕝᕙ ᐊᑕᐅᓯᕐᒥᒃ 


ᑕᑯᓚᐅᖅᑐᑕ ᑕᒪᔾᔭᐅᓕᕆᕗᑦ ᐊᒥᓱᕐᔪᐊᕌᓗᐃᑦ ᓯᓚᑦᑐᖅᐹᓗᐃᑦ ᕿᓚᓗᒐᑦ 


ᓰᓚ: ᐄᖑᕙᓗᑦᑐᖅ. ᖃᐅᔨᒪᕕᑦ ᑑᒑᓖᑦ ᓇᒧᙵᓲᖑᒻᒪᖔᑕ ᐅᑭᐅᒃᑯᑦ? 


ᓵᒥᐅᓪ: ᖃᐅᔨᒪᓪᓚᑖᙱᑦᑐᖓ ᑐᓴᐅᒪᑐᐃᓐᓇᖅᑐᖓᓕ ᑕᒫᓂ ᑕᐃᓐᓇ ᖃᓕᕋᓕᓐᓂᐊᕐᕕᐅᔭᕆᐊᖃᙱᑦᑐᖅ 


ᑕᐅᓇᓃᓲᖑᓂᖏᓐᓂᒃ ᑭᓯᐊᓂ ᓱᑯᑦᑎᐊᓅᓪᓚᕆᑉᐸᒻᒪᖔᑕ ᖃᐅᔨᒪᙱᑦᑐᖓ 


ᓰᓚ: ᒫᓂ ᐃᑭᕐᒦ? 


ᓵᒥᐅᓪ: ᐄ, ᑕᐅᓇᓂᖃᐃ ᐃᑦᑕᔭᕋᓕᐅᑉ ᖃᓂᒋᔮᓂ. ᑕᐃᓐᓇ Narwhal zone-ᓚᔭᐅᓲᖅ ᑕᐅᓇᓂ… 


ᓰᓚ: ᐅᓇᓃ? 


ᓵᒥᐅᓪ: ᐄ, ᐃᑦᑕᔭᕋᓕᐅᑉ ᖃᓂᒋᔮᓂ ᑕᐅᓇᓃᓲᖑᓂᕋᖅᑕᐅᒻᒪᑕ ᐃᒪᕐᒥᐅᑕᓕᕆᔨᒃᑯᓐᓂ 


ᖃᐅᔨᒪᓪᓚᑦᑖᙱᒻᒥᔭᕋᓕ 


ᓰᓚ: ᐃᒪᕐᒥᐅᑕᓕᕆᔨᒃᑯᓂᓪᓕ ᑐᓴᐅᒪᔭᐃᑦ? 


ᓵᒥᐅᓪ: ᐄ, ᓯᑯᓇᓱᓐᓂᓕᒫᖓᓂᓪᓕ ᒫᓂ ᐱᑕᖃᐃᓐᓇᓕᓲᖑᒻᒪᑦ ᑕᐅᓄᖓ ᐊᓂᒍᐊᔪᒥᓂᐅᒐᓗᐊᖅᑎᓪᓗᒋᑦ 


ᑕᑉᐹᖔᖅᐸᓪᓕᐊᔪᓪᓗ ᓴᖅᑭᓲᖑᒻᒪᑕ ᐹᙵᖅᑲᐃ ᐊᐅᓱᐃᑦᑐᖅ, ᐃᑉᐱᐊᕐᔪᒃ ᑕᐹᖔᖅᐸᓪᓕᐊᔪᑦ ᐊᒻᒪ 


ᑲᖏᖅᑐᒑᐱᒻᒥᒃ ᕿᓚᓗᒐᕐᓂᐊᖅᑐᖃᖅᑐᒥᓂᐅᑎᓪᓗᒍ ᑐᓴᕋᐃᒐᑦᑕ ᐅᓪᓗᑦ ᒪᕐᕉᒃ, ᐱᖓᓱᑦ ᐊᓂᒍᕋᐃᒻᒪᑕ 


ᑕᒪᐅᖓ, ᒫᓂ ᖃᓂᑦᑐᒥ ᑕᑯᔭᐅᓕᓲᑦ ᐅᑭᐊᔅᓵᒃᑯᑦ 


ᓰᓚ: ᓂᕆᐅᓇᖅᓯᓲᑦ 


ᓵᒥᐅᓪ: ᐄ, ᓴᖅᑭᕐᓂᐅᓴᑐᐃᓐᓇᐸᓗᑉᐸᑦᑐᑦ, ᐃᓛᓐᓂᒃᑯᑦ ᓴᖅᑭᖐᓐᓇᐸᒃᑭᓪᓗᑎᒃ ᑕᐅᓅᓇᖃᐃ 


ᐃᑭᖅᐸᓂᖅᓴᐅᓕᕋᐃᒻᒪᑕ, ᓯᓚᑖᒍᑦ.  ᒪᓐᓇ ᒪᑦᑖᑐᔾᔭᓇᐅᓂᕋᖅᑕᐅᕙᑦᑐᖅ ᑕᒪᓐᓇ 


ᕿᓚᓗᒐᖅᑕᖃᕐᓂᐅᓴᑐᐃᓐᓇᐸᓗᓪᓚᕆᑦᑐᖅ ᑕᐹᖔᖅᑐᒥᓂᕐᓂᒃ 


ᓰᓚ: ᒪᐅᓇ ᐃᑭᕋᓴᖓᒎᓲᑦ? 


ᓵᒥᐅᓪ: ᒪᐅᓇ ᐃᑭᕋᓴᖓᒎᑦᑕᐸᒃᑭᕗᑦ ᐃᓛᓐᓂᒃᑯᑦ ᑕᐅᓅᓇ ᑕᑉᐸᐅᖓ ᑲᖏᒨᖅᐸᑦᑐᐃᑦ 


ᓰᓚ: ᒪᑦᑖᑐᔾᔭᓇᐅᓂᕋᖅᑕᐃᑦ ᑕᐃᓐᓇ ᐅᓇᓂ ᑲᖏᖅᑐᖅ? 


ᓵᒥᐅᓪ: ᐄ, ᑕᒃᑯᐊ ᐱᖓᓲᒻᒪᑕ ᖃᓂᒌᑦᑎᐊᑦ ᒪᑦᑖᑐᔾᔭᓇ, ᐃᓪᓚᐅᓕᑦᑑᖅ ᐊᒻᒪ ᐸᓐᓂᖅᑑᕈᓗᒃ ᑖᒃᑯᐊ 


ᕿᓚᓗᒐᖃᕋᔪᑦᑐᑦ ᐅᑭᐊᔅᓵᒃᑯᑦ ᕿᓚᓗᒐᖅᑕᖃᖅᑎᓪᓗᒍ ᐃᑭᖅᐸᖅᑐᒥᓂᐅᑎᓪᓗᒋᑦ ᐃᓛᓐᓂᒃᑯᑦ ᑕᒫᓂ 


ᓇᓂᙱᒐᐃᒐᑦᑎᒍᑦ ᑕᐅᓇᓂ ᐅᓇᓂ ᖃᓂᑦᑐᕈᓗᒻᒥ ᑕᐅᓇᓃᕋᔭᑦᑎᓪᓗᒋᑦ ᐅᓕᒥᒃ ᖃᐅᔨᒪᒋᐊᕐᒥᒻᒪᑕᑦᑕᐅᖅ 


ᐅᓕᑦᑎᓪᓗᒍ ᑎᓂᙵᑎᓪᓗᒍ ᑕᑉᐹᓃᒐᔪᙱᓂᖅᓴᐃᑦ ᐅᓕᙵᓕᕋᐃᒻᒪᑦ ᑭᓯᐊᓂ 


ᓰᓚ: ᐅᓕᓐᓂᑭᑦᑐᕈᓘᒐᓗᐊᕐᖓᑦ? 

ᓵᒥᐅᓪ: ᐄ, ᐃᓛ ᑎᓂᓐᓂᑭᑦᑐᖅ, ᐃᓛ ᑎᓂᒃᑲᕈᖅᑐᐊᓗᒃ 


ᓰᓚ: ᑎᓂᓐᓂᑭᑦᑐᐊᓗᒃ 


ᓵᒥᐅᓪ: ᑎᓂᒃᑲᖅᐹᓘᓕᖅᑐᒍᓪᓕ 


ᓰᓚ: ᐅᑕᖅᑭᓚᐅᕐᒥᔪᖓ ᑎᓂᑦᑏᓪᓗᖓ, ᑎᓂᙵᕙᓪᓚᐃᖏᑦᑐᖅ ᐅᓕᑦᑐᕐᓗᑭᐊᖅ, ᐃᒪᐃᓕᐅᓚᐅᕐᒥᔪᖓ 


ᓵᒥᐅᓪ: ᑎᓂᒃᑲᕈᖅᐸᓪᓕᐊᑐᐃᓐᓇᖅᑐᒍᑦᑕᐅᖅ. ᐅᓪᓘᓐᓂᒃ ᒪᕐᕉᓐᓂᒃ ᓯᓂᓱᐃᑦᑑᖃᑕᐅᓯᒪᒋᕗᖓ 


ᕿᓚᓗᒐᕐᓂᐊᖅᑐᑕ ᓴᐱᓕᕈᓐᓇᖏᑦᑐᐃᑦ ᕿᓚᓗᒐᑦ 


ᓰᓚ: ᐄ? 


ᓵᒥᐅᓪ: ᐄ, ᑕᑉᐹᓃ ᐊᕐᕚᖅᑑᒥ, ᑕᐃᒫᒃ ᐊᒥᓲᓪᓗᑎᒃ ᑕᖃᔨᐊᕆᔭᐅᖔᑐᐃᓐᓇᖅᑐᒍᓪᓕ ᕿᓚᓗᒐᕐᓄᑦ 


ᓰᓚ: ᐅᐊᕼ 


ᓵᒥᐅᓪ: ᐱᒃᑲᖅᐹᓗᐃᑦ ᕿᓚᓗᒐᐃᑦ 


ᓰᓚ: ᑕᕝᕙᓂᔅᓴᐃᓈᕐᒥᔫᒐᓗᐊᑦ, ᓯᓈᖓ ᐃᒪᖅᑕᐅᒻᒪᑦ? 


ᓵᒥᐅᓪ: ᐄ, ᐃᓛ ᓯᓈᖓᓂᓪᓕ ᑕᑉᐹᓂ ᐱᑕᖃᕋᔪᓐᓂᖅᓴᖅ ᐅᓐᓇ ᐱᑕᖃᓲᖑᓂᕋᖅᑕᐅᒐᓗᐊᖅ 


ᖃᐅᔨᒪᓗᐊᙱᓇᒃᑯᓕ ᑕᐅᓄᖓᒐᓚᙱᓐᓇᒪ…ᐅᐱᓐᓇᕋᓂ ᐃᒪᖅ ᐱᑕᖃᕐᓂᐅᓴᑐᐃᓐᓇᖅᑐᖅ 


ᓰᓚ: ᐊᓯᔾᔨᖅᓯᒪᓂᖃᖅᑲᑦ ᐊᒥᓲᓂᕆᓲᖏᑦ ᐊᕐᕌᒍᑕᒫᑦ? 


ᓵᒥᐅᓪ: ᐃᓚᕙᓪᓕᐊᑐᐃᓐᓇᖅᑑᔮᖅᑐᑦ 


ᓰᓚ: ᐄ? 


ᓵᒥᐅᓪ: ᐊᒥᓱᕈᖅᐸᓪᓕᐊᑐᐃᓐᓇᖅᑐᑦ, ᐃᓛ ᖃᖓᑐᐃᓐᓈᕐᓂᖏᓐᓄᖅᑲᐃ ᕿᑐᕐᖏᐅᕐᖓᑕᓕ 


ᖃᖓᑐᐃᓐᓇᑦᑎᐊᖅ ᕿᓚᓗᒐᐃᑦ 


ᓰᓚ: ᑐᓴᕐᓇᓲᖑᒻᒥᒻᒪᑦ ᑕᐃᒃᑯᐊ ᓯᕗᓪᓖᑦ ᐊᒻᒪ ᑭᖑᓪᓖᑦ, ᐊᔾᔨᒌᙱᓐᓂᖃᕐᖓᑖ? ᓯᕗᓪᓖᑦ ᖃᓄᐃᑦᑐᐃᑦ? 


ᑭᖑᓪᓖᑦ ᖃᓄᐃᑦᑐᐃᑦ? 


ᓵᒥᐅᓪ: ᐄ, ᐊᔾᔨᒌᙱᓐᓂᖃᕐᒥᔪᐃᑦ. ᓇᓗᓇᙱᑎᐊᕐᒥᒻᒪᑕ ᐊᕐᕌᓂᓴᕈᓗᐃᑦ ᕿᓚᓗᒐᐃᑦ. ᐃᓛᓕ 


ᕿᕐᓂᖅᑕᐅᑎᐅᓂᖅᓴᑯᓘᔮᖅᑐᐃᑦ…. ᖃᓄᐃᒻᒪᒃᑭᐊᖅ 


ᓰᓚ: ᓯᕗᓪᓖᑦ ᑕᐃᒃᑯᐊ ᐱᓇᓱᑦᑕᐅᑕᖅᑯᑦ, ᑕᐃᒃᑯᐊ ᑭᖑᓪᓖᑦ ᐱᔪᒥᓇᕆᔭᐅᓂᖅᓴᐅᔮᕐᕙᓗᑉᐸᒻᒪᑕ 


ᓵᒥᐅᓪ: ᓯᕗᓪᓕᐅᒐᔪᓐᓂᖅᓴᐅᔮᖅᑐᑦ ᑑᒑᑭᓐᓂᖏᑦ 


ᓰᓚ: ᐄ? 


ᓵᒥᐅᓪ ᑭᖑᓪᓖᑦ ᑎᒡᒐᐅᑎᐅᓂᖅᓵᓘᓕᓲᖑᒋᓪᓗᑎᒃ, ᐃᓛ ᑎᒡᒐᐅᑎᖃᓲᖑᒻᒥᔫᒐᓗᐊᑦ ᑭᓯᐊᓂ 


ᑕᐃᒫᕐᔪᐊᕌᓗᒃ ᑎᒡᒐᐅᑎᖃᕈᓐᓇᑑᔭᖅᐸᖏᑦᑐᑦ 


ᓰᓚ: ᕿᕐᓈᖓᓂᖅᓴᐃᑦ? 

ᓵᒥᐅᓪ: ᐄ, 


ᓰᓚ: ᑕᐃᒃᑯᐊ ᑭᖑᓪᓖᑦ? 


ᓵᒥᐅᓪ: ᐄ, ᑎᒡᒐᐅᑎᐅᓂᖅᓵᓗᐃᑦ, ᐃᓛ ᖃᐅᔨᓴᖅᑎᖃᖅᑑᔭᖅᐸᒥᒻᒪᑕ ᐃᓛ ᐅᐊᑦᑎᔫᔮᖅᑐᒥᒃ ᑭᖑᓂᖓᒍᑦ 


ᐊᒥᓱᐊᓗᓐᓂᒃ ᓴᖅᑭᖅᑐᖃᓕᓲᖑᒻᒥᔪᖅ. ᐅᖅᓱᐊᕌᓘᒐᓗᐊᒥ ᐱᑕᖃᙱᑦᑑᔮᕈᓐᓇᖅᑐᑦ ᐃᒡᒐᐅᔮᓐᓄᑦ 


ᕿᓂᑲᑕᒃᑲᓗᐊᖅᑐᒋᑦ ᐱᑕᖃᔾᔭᙱᓚᑦ ᑕᕝᕙ ᐅᒥᐊᖅᑐᖅᑐᖃᓕᕐᖓᑦ ᕿᓚᓗᒑᓗᐃᑦ ᓴᖅᑭᐊᑦᑕᓕᕆᕗᑦ 


ᑕᕝᕙ ᐱᑕᖃᓚᐅᙱᑦᑐᑦ, ᐱᒃᑲᖅᐹᓗᐃᑦ ᕿᓚᓗᒐᐃᑦ 


ᓰᓚ: ᓱᕐᓗᖏᑎᒍᑦ, ᐃᓛ ᓇᑦᑎᖅᑎᑐᑦ, ᓇᑦᑎᕐᒥᒃ ᑕᑯᓐᓇᙳᐊᕋᒪ, ᐳᐃᓯᒪᓲᖑᓂᕋᖅᑲᐅᔭᑎᑦ? 


ᓵᒥᐅᓪ: ᐄ, 


ᓰᓚ: ᓱᕐᓗᖏᑎᒍᐃᓐᓇᖅ ᐊᓂᖅᓵᑐᖅᑐᑎᒃ? 


ᓵᒥᐅᓪ: ᐄ, ᐊᓂᖅᓵᑐᖅᑐᑎᒃ, ᐊᓪᓛᑦ ᓂᐱᖃᙱᑦᑐᐊᓗᒻᒥᒃ ᐊᓂᖅᓵᖅᑐᓲᑦ ᐊᓂᖅᓵᕋᓗᐊᖅᑐᑎᒃ 


ᐳᓯᓯᒪᑦᑕᐅᑎᒋᓪᓗᑎᒃ ᐳᐃᒐᓗᐊᖅᑐᑎᒃ ᑕᐃᒪᒐᔪᓲᖑᔮᙱᒃᑲᓗᐊᕐᖓᑕ ᑭᓯᐊᓂ ᐳᓯᓯᒪᑦᑕᐅᑎᒋᓪᓗᑎᒃ 


ᐃᓛᓐᓂᒃᑯᑦ ᐳᐃᓲᖑᓕᖅᑐᑦ 


ᓰᓚ: ᐳᔅᓯᖓᒃ? 


ᓵᒥᐅᓪ ᐄ, ᐳᐃᒐᓗᐊᖅᑐᑎᒃ ᑕᕝᕙᓂ ᓄᖅᑲᑦᑕᐅᑎᒋᓪᓗᑎᒃ, ᑕᐃᒫᒃ ᐳᔅᓯᖓᓂᕋᖅᑕᐅᒻᒪᑦ 


ᓄᖅᑲᖓᑐᐃᓐᓇᖅᑐᖅ, ᑕᐃᒫᒃ ᓂᐱᑭᑦᑐᐊᓘᔮᖅᑐᒥᒃ ᐊᓂᖅᓵᑐᖅᑐᑎᒃ, ᐃᓛ ᐊᓂᕐᓂᖃᖅᑑᔮᕋᑎᒃ 


ᓰᓚ: ᐳᓪᓚᕐᕙᓗᙱᑦᑐᑦ? 


ᓵᒥᐅᓪ: ᐄ 


ᓰᓚ: ᓱᔪᒃᑭᐊᕐᖓᐃ? 


ᓵᒥᐅᓪ: ᐱᓇᓱᑦᑕᐅᓂᖏᓐᓄᖅᑲᐃ ᖃᐅᔨᒪᓪᓗᑎᒃ, ᐃᓛᓪᓕ ᐊᓂᖅᓵᑦᑎᐊᑲᑕᒃᑲᓗᐊᕐᖓᑕ 


ᖃᐅᔨᒪᑎᓐᓇᒋᓪᓕ, ᐱᒋᐊᖅᑐᒋᑦ ᐳᐃᓲᑦ…. ᐱᒋᐊᖅᑕᒥᓂᕆᓯᒪᓕᖅᑐᒋᑦ. ᐃᓛ 


ᓯᓚᑦᑐᕈᖅᐸᓪᓕᐊᑐᐃᓐᓇᖅᑑᔮᖅᑐᑦ ᐊᕐᕌᒍᑕᒫᑦ ᕿᓚᓗᒐᐃᑦ. 


ᓰᓚ: ᐃᓕᓴᕐᓇᐸᒃᑭᕙᑦ? 


ᓵᒥᐅᓪ: ᐄ, ᐃᓕᓴᕐᓇᖅᑐᐊᓘᕙᒻᒥᔪᐃᑦ, ᐃᓚᖏᓪᓗ ᐊᕐᕌᓂ ᐱᓇᓱᑦᑕᒥᓂᕗᑦ ᑕᒪᒃᑯᐊᓪᓗᐊᖑᓲᖑᒋᓪᓗᑎᒃ 


ᐃᓚᖏᑦ, ᐃᑭᖏᑎᒍᑦ ᓇᓗᓇᖅᐸᖏᑦᑎᐊᖅᑐᐃᑦ 


ᓰᓚ: ᐋᕐᓕᕆᔪᓂᒃ ᖃᐅᔨᓂᑰᕙᓗᒃᑲᕕᑦ, ᐋᕐᓗᓂᒃ ᐆᒪᔪᕋᓱᖃᑎᖃᓚᐅᖅᓯᒪᒋᕕᑦ? 


ᓵᒥᐅᓪ: ᐋᒡᒐᐃ ᐱᓇᓱᖃᑎᖃᓚᐅᖅᓯᒪᙱᑦᑐᖓ, ᐊᙳᑎᒡᒐᐃᓐᓇᔪᒻᒥᒐᒪ ᑎᓴᒪᓪᓗᑭᐊᖅ ᑕᓪᓕᒪᓪᓗᑭᐊᖅ 


ᐊᕐᕌᒍᐃᑦ ᖄᖏᓕᖅᑐᑦ ᑕᑉᐹᓂ ᕿᓚᓗᒐᕐᓂᐊᑎᓪᓗᒋᑦ ᑕᒪᔾᔭ ᐋᕐᓗᐊᓗᐃᑦ 


ᓰᓚ: ᐋᕐᓗᐃᑦᑕᐅᖅ ᕿᓚᓗᒐᕐᓂᐊᕐᒥᔪᑦ? 


 ᓵᒥᐅᓪ: ᐄ, ᐋᕐᓗᐃᑦ. ᖃᐅᔨᓪᓚᑦᑖᓚᐅᖅᓯᒪᙱᑦᑐᖓ, ᐃᓛ ᐋᕐᓗᐃᓪᓕ 


ᓴᖅᑭᓲᕈᖅᐸᓪᓕᐊᑐᐃᓐᓇᖅᑑᔮᖅᑐᑦ ᐊᕐᕌᒍᑕᒫᑦ ᑕᒪᐅᖓᓕ 

ᓰᓚ: ᐊᒥᓲᕙᒃᑭᕙᑦ? 


ᓵᒥᐅᓪ: ᐄ, ᐊᒥᓱᕈᖅᐸᓪᓕᐊᑐᐃᓐᓇᐸᓪᓕᐊᔪᑦ ᐃᒃᑯᐊ 


ᓰᓚ: ᖃᖓᐅᑎᓪᓗᒍ ᖃᐅᔨᖃᑦᑕᓪᓚᕆᓕᖅᑕᒥᓂᖅᑎᑦ? 


ᓵᒥᐅᓪ: ᒫᓐᓇᐸᓗᕈᓗᒃ ᖃᐅᔨᖃᑦᑕᐱᓪᓕᐊᖃᑕᐅᓕᑕᐃᓐᓇᔪᒐᒪ ᒫᓂᓕ ᖃᓂᑦᑐᒥ ᑕᑉᐹᓂᓕ 


ᑕᑯᓪᓚᕆᓚᐅᖅᓯᒪᙱᑦᑐᖓ ᐊᓯᕙᖅᑎᐅᖃᑎᒃᑲᓕ ᑕᑯᖃᑦᑕᕐᓂᑰᒐᓗᐊᑦ ᐋᕐᓗᓂᒃ ᒫᓂᓕ 


ᑕᑯᖃᑕᐅᓂᑰᒐᓗᐊᖅᑐᖓ ᐊᑕᐅᓯᐊᖅ ᑭᓯᐊᓂ ᐋᕐᓗᑕᖃᐃᓐᓇᐸᓗᑦᑑᔮᓕᖅᑐᖅ ᐊᕐᕌᒍᑕᒫᑦ 


ᓰᓚ: ᐄ? 


ᓵᒥᐅᓪ: ᐄ 


ᓰᓚ: ᐊᓯᔾᔨᖅᓯᒪᓂᖅᑕᖃᖅᑲ ᑑᒑᓖᑦ ᐃᓕᖅᑯᓯᖏᓐᓂᒃ ᐊᕐᕌᒍᓂᒃ ᖁᓕᓂᒃ ᖄᖏᖅᑐᓂᒃ? ᓲᕐᓗᖃᐃ 


ᐊᖅᑯᑎᒋᕙᑦᑕᖓ ᐅᕝᕙᓗ ᑕᐃᒫᔅᓴᐃᓐᓇᐅᒐᔪᑦᑐᖅ ᑕᒪᐅᓇᔅᓴᐃᓐᓈᕋᔪᓲᑦ ᐅᕝᕙᓐᓘᓐᓃᑦ ᑕᐃᒃᑯᐊ 


ᑐᓴᕐᓇᓲᑦ ᓯᕗᓪᓖᑦ ᐃᓚᖃᖅᑐᑎᒃ ᑭᖑᓪᓕᕐᓂᒃ ᐃᒫᖑᒐᔪᓕᖅᑲ? ᐅᕝᕙᓘᓐᓃᑦ ᖃᓄᖅ? 


ᓵᒥᐅᓪ: ᓇᓗᓇᐸᓗᑦᑐᖅ ᐊᒥᓱᕈᖅᐸᓪᓕᐊᓂᖏᑦ ᐅᔾᔨᕆᓯᒪᑐᐃᓐᓇᖅᑕᕋ ᐊᒻᒪ ᕿᕐᓂᕐᓗᐃᑦ 


ᐊᒥᓲᓂᖅᓴᕈᖅᐸᓪᓕᐊᑐᐃᓐᓇᖅᑑᔮᖅᑐᑎᒃ ᑕᒪᓐᓇᓕ ᖃᐅᔨᓯᒪᔭᕋ ᐃᓛ ᕿᓚᓗᒐᐃᑦ 


ᐊᒥᓱᖅᐹᓗᐃᑦ…ᓯᓈᖓᓂ ᐱᓇᓱᖃᑕᐅᓪᓗᓂ ᑕᐃᒫᒃ ᓱᕋᑉᐸᓪᓕᐊᓂᖓᓄᑦ ᓯᑯ ᑕᑉᐸᐅᖓ 


ᑲᖏᒧᐊᑉᐸᓪᓕᐊᓂᐅᓴᑐᐃᓐᓇᖅᑐᑦ, ᑕᑉᐹᓂᓕ ᒪᓐᓇᓕ ᐱᑕᖃᒐᔪᙱᒻᒪᑦ ᐋᒡᒐᐅᔪᔅᓴᐅᕙᑦᑐᒥᓂᐅᒐᓗᐊᖅ 


ᐅᐊᑦᑎᐊᕈ ᖃᐅᔨᒪᙱᑦᑐᖓᓕ, ᑕᑉᐸᔅᓱᒪᙵᐃᓇᕐᓕ ᖃᐅᔨᒪᔪᖓ ᐊᕐᕚᖅᑑᒥᒃ, ᐅᐸᖃᑦᑕᖅᓯᒪᙱᑯᒃᑯ 


ᖃᐅᔨᒪᓗᐊᕋᔭᙱᒻᒥᔭᕋᓗᐊᕋ ᑭᓯᐊᓂ ᐅᐸᖃᑦᑕᕐᓂᑯᒋᓪᓗᒍ ᐊᒻᒪ ᕿᓚᓗᒐᕐᓂᐊᕐᓂᖅ ᐊᓕᐊᓇᐃᒋᓪᓗᒍ 


ᑕᐃᒫᒃ ᖃᐅᔨᔾᔪᑎᒋᓯᒪᓗᐊᐸᓗᑦᑕᕋ 


ᓰᓚ: ᐊᓯᔾᔨᖅᓯᒪᓂᖅᑕᖃᕆᕙ ᑲᑎᙵᑎᓪᓗᒋᑦ ᓅᑉᐸᓪᓕᐊᓕᖅᑎᓪᓗᒋᑦ ᐅᐱᕐᖔᒃᑯᑦ ᐅᑭᐊᔅᓵᑯᓪᓘᓐᓃᑦ? 


ᑖᓐᓇ ᐊᔾᔨᓴᐃᓐᓇᐸᓗᓪᓗᐊᑐᐃᓐᓇᖓ  


ᓵᒥᐅᓪ: ᐊᑕᐅᑦᑎᒃᑰᒐᓚᓗᐊᖅᑑᔮᙱᑦᑐᑦ ᐃᓛᓐᓂᒃᑯᑦ ᐊᒥᓱᐊᓗᐃᑦ ᓴᖅᑭᓲᖑᒋᓪᓗᑎᒃ 


ᐱᑕᖃᓪᓚᕆᑦᑐᒥᓂᐅᑎᓪᓗᒍ ᐊᒻᒪ ᖄᖏᖅᓯᒪᓕᕋᓗᐊᖅᑎᓪᓗᒋᑦ ᑭᖑᓂᖓᒍᑦ ᑕᑉᐹᙵᑦ 


ᐊᒡᒍᑎᓐᓃᖔᖅᑐᒥᓂᐅᑎᓪᓗᒋᑦ ᒥᑦᑎᒪᑕᓕᒻᒦᖔᖅᑐᒥᓂᐅᑎᓪᓗᒋᑦ ᐅᕝᕙᓗᑭᐊᖅ ᑲᖏᖅᑐᒑᐱᒻᒥᑦ 


ᑕᑉᐹᖓᖅᐸᓯᒃ ᑕᐃᒫᕐᔪᐊᑲᓐᓂᐊᓗᑐᐃᓐᓇᖅ ᐊᒥᓱᕐᔪᐊᕌᓗᐃᑦ ᓴᖅᑭᑦᑕᕆᕗᑦ ᐊᑕᐅᑎᒃᑰᕈᓐᓇᖏᒻᒥᔪᐊᓗᐃᑦ 


ᓲᕐᓗ ᓯᕗᓪᓖᑦ ᓴᖅᑭᖅᑲᑕ ᐱᓇᓱᑦᑕᖅᑲᕗᑦ ᑕᕝᕙᓴᐃᓐᓇᖅ ᖄᖏᖅᐸᖏᒻᒪᑕ ᐅᓪᓗᐃᑦ ᐱᖓᓱᑦ, ᑎᓴᒪᑦ 


ᐅᕝᕙᓘᓐᓃᑦ ᑕᓪᓕᒪᑦ ᑕᕝᕙᓂ ᑲᖏᖅᑐᒦᕋᔭᑉᐸᑦᑐᑎᒃ ᐃᑭᖅᐸᑲᐃᓐᓇᐸᒃᑲᓗᐊᖅᑐᑎᒃ ᑕᐃᒫᒃ 


ᐅᑎᖅᑕᕋᑦᑕᖅᑯᑦ ᖄᖏᑦᑕᓯᓐᓇᓕᓲᑦ ᑕᒫᓂᓖ, ᑕᐃᒃᑯᐊᓕ ᑕᒫᓂ ᐱᓇᓱᑉᐸᑦᑕᕗᑦ ᐃᑭᖅᐸᑕᖅᑯᑦ 


ᐅᑎᑦᑕᖅᑯᑦ ᑕᐃᒪᐃᓕᐅᕐᓂᐅᓴᑐᐃᓐᓇᖅᑐᑦ ᑕᑉᐹᓂ ᐃᓛ ᖃᐅᔨᒪᒐᒥᒃ ᕿᑐᕐᖏᐅᕐᕕᒥᓂᕐᒥᖃᐃ 


ᑕᑉᐹᓃᑦᑐᓂᓕ ᑕᐃᒫᒃ ᒫᓂ ᐱᓇᓱᓲᕆᒐᑦᑎᒍᑦ ᔭᒐᑉᐸᖏᑦᑐᑦ ᐅᑎᕐᓂᐅᓴᑐᐃᓐᓇᖅᑐᑦ ᑕᑉᐸᓐᓇ 


ᑲᖏᖅᑐᒐᓚᑦᑐᕈᓘᒻᒪᑦ ᓄᓪᓗᐃᑦ ᐅᖓᑖ ᐊᕐᕚᑑᓚᔭᐅᓲᖅ, Home Bay ᖃᓪᓗᓈᑎᑐᑦ 


ᑲᖏᖅᑐᒐᓚᓐᓂᖓᓄᑦ ᓇᓪᓕᐊᓐᓄᑦ ᐳᓚᑕᑐᐃᓐᓇᓕᓲᑦ ᐱᓇᓱᑦᑕᖅᑲᕗᑦ ᐅᕙᓂ ᑲᖏᖅᑐᒥ 


ᖃᐅᑎᓪᓗᒍᓘᓐᓃᑦ ᐅᕝᕙᓪᓘᓐᓃᑦ ᓱᕐᕋᖏᑦᑐᒥᓂᐅᑎᓪᓗᒋᑦ ᖃᐅᑎᓪᓗᒍ ᐱᓇᓱᑦᑕᖅᑲᕗᑦ ᐊᐃᑉᐹᓂ 


ᑲᖏᖅᑑᑉ ᐱᑕᖃᕐᒥᒻᒪᑦ ᑖᕙᓂ ᐃᑎᕕᐊᓂ, ᐃᑎᕕᒃᑲᓐᓂᐊᓂ ᓇᓂᑦᑕᓕᕆᕙᕗᑦ ᑕᐃᒪᐃᓕᐅᑐᐃᓐᓇᖅᑐᑦ 


ᐊᒥᓱᑲᓪᓛᓗᓐᓂᒃ ᑕᕝᕘᓇ ᖄᖏᖅᑐᖃᑦᑕᖅᑯᖅ ᐱᓇᓱᑦᑕᖅᑲᕗᑦ ᐅᓪᓗᒐᓚᐃᑦ ᐊᓂᒍᖅᑎᓪᓗᒋᑦ 

ᓇᓂᔭᔅᓴᐅᔪᓐᓃᕋᐃᒻᒪᑕ ᓇᓗᓇᖅᐸᖏᑦᑐᖅ ᑕᐃᒪ ᐃᑭᖅᐸᑦᑐᒥᓃᑦ ᐃᓛ ᖄᖏᖅᑐᒥᓃᑦ ᑕᐃᒪ ᐊᓯᖏᓐᓄᑦ 


ᑎᑭᑕᐅᓂᐊᓕᕆᕗᒍᑦ ᓇᓗᓇᓲᖑᙱᒻᒥᔪᖅ ᐊᑕᐅᑦᑎᒃᑯᐊᓘᕈᓐᓇᖏᒻᒥᔪᐃᑦ ᑖᒃᑯᐊ ᐊᑕᐅᓯᕐᒦᑦᑐᑦ 


ᑲᑎᙵᐃᓇᖅᐸᓪᓚᐃᕙᑦᑐᐃᑦ ᑕᐃᒃᑯᐊ ᑭᖑᓪᓖᑦ ᑲᑎᙵᐃᓇᕐᓂᑯᒥᓃᑦ ᑲᑎᙵᐃᓇᑦᑕᕆᕗᐃᑦ 


ᑕᐃᒪᐃᑦᑑᔮᖅᐸᑦᑐᑦ 


ᓰᓚ ᑕᐃᒃᑯᐊ ᑭᖑᓪᓕᐅᓂᕋᖅᑲᐅᔭᑎᑦ ᑎᒡᒐᐅᑎᐅᒐᔪᓐᓂᖅᓴᐃᑦ? 


ᓵᒥᐅᓪ: ᑎᒡᒐᐅᑎᐅᒐᔪᓐᓂᖅᓴᐃᑦ, ᑕᐃᒃᑯᐊᓕ ᓯᕗᓪᓖᑦ ᐊᕐᕌᓂᓴᐃᑦ ᑎᒡᒐᐅᑎᑕᖃᙱᓂᖅᓴᐃᑦ 


ᑕᐃᒪᐃᒐᔪᓲᖑᔮᖅᑐᑦ ᒪᐅᓇᓖ ᑕᑯᕚᓪᓗᑦᑕᕗᑦ ᐃᓛᓐᓂᒃᑯᑦ ᑎᒡᒐᐅᑎᑕᖃᑦᑕᐅᑎᒋᓲᕌᓘᒻᒥᔫᒐᓗᐊᖅ ᑭᓯᐊᓂ 


ᑭᖑᓪᓖᑦ ᐱᐅᔫᑕᐅᓂᖅᓴᐅᓂᐅᓴᑐᐃᓐᓇᖅᑑᔮᖅᑐᑦ ᓯᕗᓕᕐᓂ, ᑕᐃᒫᑦᑕᐅᖃᐃ ᐅᐊᑦᑎᔪᑦ, ᖃᓄᑭᐊᖅ 


ᖃᓄᓪᓚᕆᐅᒐᓗᐊᑭᐊᖅ. ᑭᖑᓪᓖᑦ ᑑᒑᓕᐅᑎᐅᓂᐅᓴᑐᐃᓐᓇᖅᑐᑦ ᐊᒻᒪ ᐃᓪᓗᒌᓕᑦᑕᖃᖅᑎᓪᓗᒍ ᐃᓪᓗᒌᓕᒃ 


ᕿᑎᖓᓃᓐᓂᐅᓴᑐᐃᓐᓇᖅᑐᖅ 


ᓰᓚ: ᐄ? 


ᓵᒥᐅᓪ: ᕿᓚᓗᒐᒐᓛᓘᑉᐸᑕ ᒫᓂ ᓴᓂᕐᕙᖅᓱᒪᔪᓐᓇᖏᑦᑐᑦ ᓴᐳᒻᒥᔭᐅᔮᖅᑐᖅ ᕿᓚᓗᒐᐅᖃᑎᙱᓐᓄᑦ, 


ᕿᑎᖓᓃᒐᔪᑦᑐᐊᓗᒃ 


ᓰᓚ: ᐱᔭᕐᓂᖏᑦᑐᕈᓗᐃᑦ? 


ᓵᒥᐅᓪ: ᐱᔭᕐᓂᖏᓐᓂᖅᓴᐃᑦ, ᐃᓛ ᓴᐳᑎᔭᐅᕙᓪᓚᐃᔪᑦ 


ᓰᓚ: ᐄ? 


ᓵᒥᐅᓪ: ᐄᖑᔮᓲᖅ. ᐊᑕᐅᓯᐊᕐᓇᖓ ᐃᓪᓗᒌᓕᓐᓂᐊᖃᑕᐅᓯᒪᓕᕋᒪ ᑕᐃᒪᐃᓐᓂᐅᓴᑐᐃᓐᓇᖅᑑᔮᖅᑐᑦ 


ᓴᐳᑎᔭᐅᓪᓚᑖᖅᑑᔮᖅᑐᖅ ᐃᓪᓗᒌᓕᒃ 


ᓰᓚ: ᖃᐅᔨᒐᓱᓚᐅᖅᓯᒪᕕᑦ ᕿᓚᓗᒐᖅᑐᒥᓂᐅᑎᓪᓗᑎᑦ ᐊᕿᐊᕈᕐᒥᖏᓐᓂᒃ? 


ᓵᒥᐅᓪ: ᐋᒡᒐᐃ ᖃᐅᔨᒐᓱᓚᐅᖅᓯᒪᙱᑎᐊᖅᑐᖓ 


ᓰᓚ: ᐄ? ᑭᓱᒥᒃ ᓂᕆᓲᖑᒻᒪᑕ? 


ᓵᒥᐅᓪ: ᖃᓕᕋᓕᓐᓂᐅᓂᕋᖅᑕᐅᓲᖅ 


ᓰᓚ: ᐄ 


ᓵᒥᐅᓪ: ᑭᓯᐊᓂ ᑭᓱᒥᒃ ᐊᕿᐊᕈᕐᒥᐅᑕᖃᕐᒪᖔᑕ ᖃᐅᔨᒐᓱᓚᐅᖅᓯᒪᙱᓕᒫᖅᑐᖓ. ᑕᕝᕙ ᒪᑦᑖᖅᑖᕋᑦᑕ, 


ᓂᕿᖓᓂᒃ ᓂᒃᑯᔅᓴᒥᒃ ᐱᑦᑕᖅᑯᒍᑦ ᐊᒻᒪ ᐋᖅᓯ, ᑖᓐᓇ ᑐᓕᒫᖓᑕ ᖁᓕᑦᑎᐊᖓᓃᑦᑐᖅ ᒪᒪᖅᑐᖅᐹᓘᒻᒪᑕ 


ᐋᖅᓰᑦ 


ᓰᓚ: ᑕᐃᓐᓇ ᑐᓴᓲᕋ. ᖃᓄᐃᑦᑑᕙᑦ ᐊᔾᔨᒌᙱᓐᓂᖏᑦ? What are the different characteristics? 


ᓲᕐᓗ ᐊᔾᔨᒌᖏᓐᓇᐅᔮᕋᓗᐊᕐᖓᑕᓕ ᐅᕙᖓ ᐃᓱᒪᒋᓪᓗᒋᑦ, ᕿᕐᓂᕐᓖᑦ ᐊᓪᓚᙳᐊᑦ 


ᑖᒃᑯᐊᓴᐃᓐᓇᐅᔮᖅᑑᒐᓗᐊᑦ ᑭᓯᐊᓂ ᐊᔾᔨᒌᙱᓐᓂᖃᕐᓂᒥᒻᒪᑕ, ᒥᑭᓂᖅᓴᐃᑦ, ᐊᖏᓂᖅᓴᐃᑦ, ᑕᑭᓂᖅᓴᐃᑦ, 


ᖃᓄᐃᓐᓂᖅᓴᐃᑦ 

ᓵᒥᐅᓪ: ᕿᕐᓂᕐᓗᖅ ᐊᖏᓂᖅᓴᐅᓂᐅᓴᑐᐃᓐᓇᖅᑑᔮᖅᑐᖅ ᐊᓪᓚᖑᐊᓂᒃ ᐃᓛᓐᓂᑯᓪᓗ 


ᖃᑯᖅᑕᐃᓐᓇᓪᓚᑦᑖᐸᓗᓐᓂᒃ ᐊᓪᓚᖑᐊᖅᑕᖃᓲᖑᒋᓪᓗᓂ ᑕᑯᓲᕗᑦ, ᐃᒫ ᐊᓪᓚᙳᐊᓛᒐᓛᕌᕐᔪᑦᑐᐊᓗᒃ 


ᖃᑯᖅᑕᐃᓐᓇᐸᓗᐊᓘᔮᖅᑐᖅ ᖃᑯᖅᓯᓂᑯᓗᐊᐱᒃ ᐊᒻᒪ ᖃᓄᐃᒻᒪᒃᑭᐊᖅ ᕿᕐᓂᕐᓗᐃᑦ 


ᐊᖏᓂᖅᓴᐅᓂᐅᓴᔪᐊᓗᑐᐃᓐᓇᐃᑦ ᐊᓪᓚᙳᐊᓂᒃ ᐃᓛᓐᓂᒃᑯᑦ ᓇᓗᓇᖅᐸᖏᒻᒥᔪᖅ ᐱᓇᓱᑦᑐᒍ ᐅᐱᓐᓇᕋᓂ 


ᑭᕕᔨᓚᐅᓲᖑᔪᒍᑦ ᓴᓪᓗᑯᓗᐊᐲᑦ ᐱᓇᓱᑦᑕᐅᓂᑯᐃᑦ ᓇᓗᓇᖅᐸᖏᑦᑐᖅ ᐋᕐᓗᓄᑦ ᕿᒪᑲᑕᑦᑎᑕᐅᓂᑯᐃᑦ 


ᓴᓪᓘᓲᕈᓘᒻᒥᒻᒪᑕ ᐃᓛᓐᓂᒃᑯᑦ ᖁᐃᓂᔪᖅᐹᓘᕙᒃᑭᓪᓗᑎᒃ 


 ᓰᓚ: ᕿᓚᓗᒐᕋᓱᑦᑐᓯ ᓇᐅᓕᔅᓯᒐᓱᖅᑳᓲᖑᕕᓯ ᐅᕝᕙᓗ ᖁᑭᐅᒻᒧᑦ? 


ᓵᒥᐅᓪ: ᐃᓛ ᑕᒪᒃᑮᓲᖑᔪᒍᑦ ᓇᐅᒃᑭᐊᖃᑦᑕᖅᑐᑕᓗ ᐊᒻᒪᓗ ᖁᑭᐅᒻᒨᑕᖅᑯᒍᑦ. ᖃᑦᑎᐊᑎᖅᑐᖓᑭᐊᖅ 


ᐃᑭᖃᙱᑦᑐᒥᒃ ᕿᓚᓗᒐᖃᑕᐅᖃᑦᑕᖅᓯᒪᔪᖓ ᓇᐅᒃᑭᐊᑐᐃᓐᓇᖃᑦᑕᖅᑐᖓ 


ᓰᓚ: ᖃᐅᔨᓯᒪᒻᒥᒐᒪ, ᐃᓛ ᑐᓵᓯᒪᓪᓗᖓᓗ ᐃᓐᓇᕐᒥᒃ ᐃᓂᖅᑎᕆᔪᖃᖅᑎᓪᓗᒍ, ᓇᐅᓕᑦᑕᐅᖄᖅᑲᑦ 


ᔭᒐᔾᔭᐃᖅᓯᒪᓂᖅᓴᐅᒐᔭᕐᖓᑦ ᓇᐅᓕᔅᓯᖅᑳᕋᓱᖃᑦᑕᓚᐅᕆᔅᓯ, ᖁᑭᕈᒥᓇᕐᓂᖅᓴᐅᓕᕋᔭᕐᖓᑦ ᐃᒪᐃᓕᐅᖅᑐᒥᒃ, 


ᐆᒥᖓ ᐱᔾᔪᑎᖃᖅᑐᓂ ᖁᑭᖅᓯᖅᑳᕋᓱᒃᑯᕕᑦ ᓇᐅᓕᓕᑕᐃᓐᓇᕐᓗᒍ, ᓇᐅᓕᒃᑲᕕᐅᒃ ᐆᒪᔪᙱᑕᐃᑦ, 


ᖁᑭᖅᓯᔫᑉ ᐆᒪᔪᖅᑕᖓ 


ᓵᒥᐅᓪ: ᑕᐃᒪᐃᓕᐅᕈᑕᐅᕙᑦᑑᒐᓗᐊᖅ ᑕᒫᓂᑦᑕᐅᖅ ᑭᓯᐊᓂ ᒪᑯᐊ ᕿᓚᓗᒐᕐᓂᐊᖃᑦᑕᓕᕋᑖᒥᓃᑦ 


ᐊᔾᔨᒋᙱᒻᒥᔭᕗᑦ ᐱᓇᓱᖃᑦᑕᖅᓯᒪᔪᑐᖃᐅᔪᑎᒍᑦ ᐃᓛ ᒫᓐᓇ ᓄᑲᖅᑎᐅᓂᖅᓴᐅᔪᑦ 


ᖁᑭᕆᐊᖅᑕᐃᓕᒪᙱᓂᖅᓴᐅᓕᖅᑐᑦ ᐊᓪᓛᑦ ᐅᒥᐊᑉ ᓇᓛᒍᑦ ᖁᑭᕆᐊᖅᑕᐃᓕᒪᙱᓂᖅᓴᐅᔮᓕᖅᑐᓪᓕ 


ᐅᑭᐊᔅᓵᑯᓪᓕ ᒫᓂ, ᐃᓛ ᐊᓕᐊᓇᐃᒋᒧᓪᓗᑭᐊᖅ ᕿᓚᓗᒐᕐᓂᐊᖃᑕᐅᒋᐊᖓ ᑭᓯᐊᓂ 


ᐃᓕᒪᓇᑲᐃᓐᓇᓲᖑᒻᒥᔪᖅ ᐃᓛᓐᓂᒃᑯᑦ ᐅᖃᐅᑎᒐᓱᒃᑲᓗᐊᖅᑐᒋᑦ ᐱᔪᒪᓂᕐᒧᓗᑦᑕᐅᖑᕙᓪᓚᐃᔪᖅ 


ᑕᐃᒪᐃᓕᓲᑦ ᐊᒻᒪ ᐃᓚᖏᑦ ᐱᙱᑕᒥᓂᒃ ᐱᓲᖑᒋᓪᓗᑎᒃ ᐃᑭᓖᖅᑳᖅᑐᖅ ᐅᕝᕙᓗ ᓇᐅᓕᔅᓯᔪᖅ, ᐃᓛ 


ᓇᐅᓕᔅᓯᔪᕐᓕ ᐱᓂᐅᓴᑐᐃᓐᓇᖅᑑᒐᓗᐊᖅ ᑭᓯᐊᓂ ᐃᑭᓖᔪᖅ ᖃᐅᔨᓇᓲᖑᒻᒥᒻᒪᑦ ᑭᓇ ᐃᑭᓖᒻᒪᖔᑦ 


ᐊᓯᐊᓄᑦ ᐱᔭᐅᑎᓪᓗᒍ ᐊᓕᐊᓇᐃᑦᑎᐊᖏᒻᒥᔪᖅ 


ᓰᓚ: ᐅᐱᓐᓇᕋᓂ. ᖃᐅᔨᒪᒐᔭᙱᓐᓇᒪᓕ ᑭᓇ ᐃᑭᓖᒐᓗᐊᕐᒪᖔᖅ. ᕿᓚᓗᒐᕐᓂᐊᖅᑐᓃᖃᑦᑕᖅᓯᒪᒐᓗᐊᕋᒪ 


ᑕᐃᒪᐃᑦᑐᓂᓪᓕ ᕿᕐᓂᕐᓕᕐᓂᒃ/ᐊᓪᓚᙳᐊᓂᒃ ᐱᓇᓱᑦᑐᓃᓚᐅᖅᓯᒪᙱᓐᓇᒪ, ᖃᐅᔨᒪᙱᓇᒃᑭᓪᓕ 


ᓵᒥᐅᓪ: ᐅᕙᖓ ᖃᑯᖅᑕᓂᓪᓕ ᖃᐅᔨᒪᙱᑎᐊᖅᑐᖓ ᑕᐃᒪᐃᑦᑐᓂᓪᓕ ᐱᓇᓱᑦᑐᖃᖅᑎᓪᓗᒍ 


ᖃᐅᔨᓪᓚᕆᓚᐅᖅᓯᒪᙱᓐᓇᒪ ᑕᐃᒪ ᒫᓂ ᐊᑕᐅᓯᐊᖅ ᓯᑯᐃᖅᐸᓪᓕᐊᑎᓪᓗᒍ ᖃᐅᔨᓚᐅᖅᓯᒪᒐᓗᐊᖅᑐᖓ 


ᖃᓄᖅ ᐊᖅᑲᐅᒪᑎᒋᓲᖑᒻᒪᖔᑕ ᖃᐅᔨᒪᐸᓗᙱᑎᐊᖅᑐᖓ ᖃᑯᖅᑕᓂᒃ ᐊᓪᓚᙳᐊᑦ ᓴᓂᐊᓂ 


ᓰᓚ: ᐊᓪᓚᙳᐊᑦ ᑐᓴᐅᒪᓇᖅᑐᑦ ᐳᐃᑲᑕᒃᑲᐅᓂᖅᓴᐅᒋᐊᖏᓐᓂᒃ ᑕᐃᒃᑯᐊ ᖃᑯᖅᑕᐃᑦ 


ᐊᑯᓂᐅᓂᖅᓵᓲᕈᓗᐃᑦ. ᖃᓄᑐᐃᓐᓇᑦᑎᐊᖅ ᐃᓚᓯᒃᑲᓐᓂᕈᒪᒍᕕᑦ ᐃᓚᓯᒃᑲᓐᓂᕈᓐᓇᖅᑐᑎᑦ. ᐅᑯᐊᓕ 


ᒪᓕᑦᑕᒃᑲ ᓈᒻᒪᑕ 


ᓵᒥᐅᓪ: ᐃᓛ ᓄᖑᑉᐸᓕᐊᓂᕋᖅᑕᐅᑉᐸᑕ ᐅᑉᐱᕈᓱᖃᑕᐅᒐᔭᙱᑦᑐᖓ ᕿᓚᓗᒐᖅᐹᓘᒻᒪᑕ. 


ᐊᑕᐅᑦᑎᑰᖅᑕᖏᓐᓂᖏᓄᖅᑲᐃ ᐊᒥᓱᐊᓘᕙᑦᑐᐃᑦ 


ᓰᓚ: ᒥᔅᓴᐅᓴᒍᓐᓇᖅᑭᑦ ᐅᕙᙵᑦ ᐱᒋᐊᕐᓗᒍ ᑕᐃᓐᓇ ᓯᕗᓪᓕᖅᐹᖅ ᑭᖑᓪᓖᑦ ᐃᑯᖓ ᐃᓱᐸᓗᙳᐊᖓᓄᑦ 


ᐅᑭᐊᔅᓵᒃᑯᑦ ᑕᑉᐹᙶᖅᑎᓪᓗᒋᑦ ᐅᕝᕙᓘᓐᓃᑦ ᑕᑉᐸᐅᖓᖅᑎᓪᓗᒋᑦ. ᖃᑦᑎᐅᒐᔭᖅᑑᑎᒋᙳᐊᕋᔭᖅᑕᑎᑦ? 

ᓵᒥᐅᓪ: ᐊᒥᓱᐊᓗᐃᑦ ᖃᑦᑎᓪᓚᕆᐅᒐᔭᕐᒪᖔᑕ, ᐃᓛ ᐊᒥᓱᐊᓗᐃᑦ.  ᐃᓛ ᑕᑉᐸᐅᖓᓕᖅᑎᓪᓗᒋᓪᓕ 


ᖃᐅᔨᒐᔪᙱᓇᑦᑎᒍ. ᒪᓐᓇ ᓯᑯᓗᖃᑦᑕᕐᓂᖓᓄᑦ, ᒪᓃᕈᓘᔭᒧᑦ ᑕᒪᓐᓇᓕ ᐅᐊᑦᑎᕙᙱᓇᑦᑎᒍᑦ. 


ᑐᓴᕐᓇᓕᕇᓲᖑᒻᒪᓪᓕ ᐅᐱᕐᖓᐸᓪᓕᐊᓕᖅᑎᓪᓗᒍ ᑕᑉᐸᓐᓇ ᕿᓚᓗᒐᖃᕐᓂᕋᖅᑕᐅᓕᕇᖅᑎᓪᓗᒍ ᐸᒃᑯᐊ 


ᖁᑦᑎᑐᒥᐅᑕᐅᓂᖅᓴᐃᑦ ᐅᕙᑦᑎᓐᓂ. ᒫᓂ ᓯᓈᖃᖃᑦᑕᖅᑲᑦ ᖃᓂᔾᔫᒥᔪᒥ ᓇᓗᓇᙱᑦᑐᖅ 


ᖃᐅᔨᓂᖅᓴᐅᖃᑦᑕᕋᔭᕋᓗᐊᖅᑐᒍᑦ ᐅᐊᑦᑎᓗᐊᖅᐸᖏᓐᓇᑕ ᓯᓈᖓᓂ ᓇᑦᑎᕋᓱᑦᑐᑕ ᐋᒡᒐᐅᓚᐅᓲᖑᒐᓗᐊᖅ 


ᐊᒻᒪ ᓯᑯᕙᓪᓕᐊᓕᖅᑎᓪᓗᒍ ᐅᑭᐊᔅᓵᒃᑯᑦ ᑕᑯᓇᕐᓂᐅᓴᑐᐃᓐᓇᓲᖅ ᕿᓚᓗᒐᕐᓂᒃ ᓱᓕ ᖄᖏᐊᑎᓐᓇᒋᑦ 


ᑕᒫᓂ ᐃᒫᓃᕋᔭᑐᐃᓐᓇᖅᑐᑦ ᑕᒪᓐᓇ ᓯᑯᑦᑕᐅᑎᒋᕙᙱᓐᓂᖓᓄᑦ ᑕᐅᓐᓇ ᐃᒪᕕᐊᓗᒃ 


ᓯᒃᑯᔾᔭᐅᔪᖃᖃᑦᑕᖅᓯᒪᕙᓪᓚᐃᔫᒐᓗᐊᖅ ᑕᒫᓂ ᖃᓂᒋᔭᑦᑎᓐᓂ ᖃᓅᒐᓗᐊᑭᐊᖅ ᖃᐅᔨᕙᙱᑦᑐᖓ 


ᓰᓚ: ᖃᐅᔨᓴᖅᑐᓃᖃᑕᐅᖃᑦᑕᕐᓂᑰᒋᕕᑦ? ᓈᓴᐃᔪᓂᒃ… 


ᓵᒥᐅᓪ: ᐋᒡᒐᐃ ᖃᐅᔨᓴᖅᑐᓂᖃᑕᐅᖃᑦᑕᕐᓂᑰᙱᑎᐊᖅᑐᖓ ᑭᓯᐊᓂ ᐆᒪᔪᕐᓂᐊᑎᒃᑯᓐᓄᑦ 


ᐃᔅᓯᕙᐅᑕᐅᑎᓪᓗᖓ ᑲᑎᒪᔭᖅᑐᖃᑕᐅᓯᒪᓪᓗᖓ ᑕᐃᒃᑯᐊ ᐃᒪᕐᒥᐅᑕᓕᕆᔨᒃᑯᑦ ᐅᖃᖃᑦᑕᖅᓯᒪᔫᒐᓗᐊᑦ 


ᖃᖓᑐᐃᓐᓈᖏᓐᓂᖏᓐᓂᒃ ᕿᑐᕐᖏᐅᖅᑐᑦ ᑭᓯᐊᓂ ᐋᒡᒐᐃ, ᖃᖓᑐᐃᓐᓈᑎᐊᕐᖓᑕᓕ ᐊᓪᓚᙳᐊᑦ 


ᖃᖓᑐᐃᓐᓇᑦᑎᐊᖅ ᕿᑐᕐᖏᐅᖅᑐᐃᑦ ᑕᐃᒫᖏᒃᑯᐊ ᐃᓚᕙᓪᓕᐊᕐᔪᐊᖅᑐᐃᓐᓇᐸᓪᓚᐃᔪᐃᑦ 


ᖃᖓᑐᐃᓐᓈᓗᐊᕐᓂᖏᓐᓄᑦ 


ᓰᓚ: ᖃᐅᔨᓯᒪᔭᐃᓪᓕ ᒪᓕᑦᑐᒍ ᖃᖓᑐᐃᓐᓇᖅ ᐃᕐᓂᐅᖅᑐᑦ? 


ᓵᒥᐅᓪ: ᐄ, ᖃᖓᑐᐃᓐᓇᑎᐊᕐᓕ ᐃᕐᓂᐅᖅᑐᑦ ᑕᒪᒃᑯᐊ ᑕᐃᒫᔅᓴᐃᓐᓇᖅ ᐅᖃᕐᓂᐅᓴᑐᐃᓐᓇᖅᑐᑦ 


ᐊᓯᕙᖅᑎᐅᖃᑎᒃᑲ ᕿᓚᓗᒐᕐᓂᐊᓲᖑᖃᑎᒃᑲ ᑕᐃᒪᐃᑦᑐᐃᓐᓇᐃᑦ...ᐃᓛ ᖃᐅᔨᒪᔪᐃᓐᓇᒐᓛᓘᒻᒥᔫᒐᓗᐊᑦ 


ᕿᓚᓗᒐᕐᓂᐊᓪᓚᕆᓐᓂᖏᑦ ᐃᓛ ᕿᓚᓗᒐᕐᓂᐊᒐᓚᑦᑐᑎᒍᑦ ᖃᐅᔨᒪᔭᕗᓪᓕ ᑕᒪᓐᓇ 


ᖃᐅᔨᒪᒐᔭᙱᑎᐊᕐᒥᔪᖓᑦᑕᐅᖅ ᕿᓚᓗᒐᕐᓂᐊᖃᑦᑕᖏᒃᑯᒪ ᑕᐃᒃᑯᓇᙵᓪᓗ ᖃᐅᔨᒪᓂᖅᓴᐅᓯᒪᔪᓂᒃ 


ᐅᕙᓐᓂᒃ ᐱᓇᓱᖃᑕᐅᓪᓗᖓ ᐅᖃᐅᓯᖏᑦ ᐄ, ᑕᕝᕙᓪᓗᐊᖑᓂᐅᓴᑐᐃᓐᓇᖃᑦᑕᕐᓂᑯᐃᑦ 


ᓰᓚ: ᐊᓯᖏᓐᓂᒃ ᐊᐱᖅᑯᓯᔅᓴᖃᓪᓗᐊᕈᓐᓃᖅᑐᖓ, ᖁᔭᓐᓇᒦᒃ ᖃᐃᔪᓐᓇᖅᑲᐅᒐᕕᑦ 


ᓵᒥᐅᓪ: ᖁᔭᓐᓇᒦᑦᑕᐅᖅ 


 


 


 


 


 


ᓯᑏᕕ: ᐊᐅᓚᕿᐊᖅ 


ᕿᑭᖅᑕᕐᔪᐊᖅ ᑑᒑᓖᑦ ᐃᓄᐃᑦ ᖃᐅᔨᒪᔭᑐᖃᖏᑦ 


ᓰᓚ: ᑭᓇᐅᒻᒪᖔᖅᐱᑦ, ᓇᒥ ᐃᓅᓂᑰᒻᒪᖔᕐᐱᑦ ᖃᖓᒃᑯᓪᓗ ᐅᖃᕈᓐᓇᖅᑭᑦ? 

ᓯᑏᕕ: ᓯᑏᕕ ᐊᐅᓚᕿᐊᖑᔪᖓ ᐸᓐᓂᖅᑑᒥ ᐃᓅᓚᐅᖅᓯᒪᔪᖓ ᓰᑏᕝᕙ 8ᖑᑎᓪᓗᒍ 1952 ᓯᕿᙳᔭᖅ 


6ᒨᓕᖅᑎᓪᓗᒍ ᑕᑭᔪᐊ 4ᒨᖅᑎᓪᓗᒍ 


ᓰᓚ: ᓰᑏᕝᕙ 8? 


ᓯᑏᕕ:: ᐄ, 1952 ᐃᓪᓗᐸᒻᒥ 


ᓰᓚ: ᐄ. ᑕᐃᒪ ᐊᐱᖅᓱᖃᑦᑕᕋᒪ, ᓇᓗᓇᐃᖅᓯᕕᒋᕋᑖᕆᒃᑭᑦ ᓂᐱᓕᐅᖅᑕᐅᒋᐊᔅᓴᖅ ᖃᓄᐃᔅᓴᖏᓐᓇᕕᑦ 


ᑲᔪᓯᕙᓪᓕᐊᓂᐊᕋᒪ.  ᐅᑯᐊ ᐊᐱᖅᑯᑏᑦ ᑕᑯᔭᑎᑦ ᑖᒃᑯᐊᓴᐃᓐᓇᓗᐊᑦᑎᐊᑦ ᓄᓇᓕᓐᓂ 


ᐊᐱᖅᑯᑎᐅᓂᐅᓴᒻᒥᔪᐃᑦ. ᐃᓚᓯᔪᒪᓐᓂᕈᕕᑦ ᐃᓚᓯᔪᓐᓇᓂᐊᖅᑐᑎᑦ ᐃᓛ ᑕᕝᕙᓃᑦᑐᖃᕐᓂᖏᑉᐸᑕ 


ᑕᐃᒫᔅᓴᐃᓇᓪᓗᐊᖅ ᓄᓇᓖᑦ ᐃᓚᓯᔪᓐᓇᕐᕕᖃᖅᑎᒻᒥᒐᑦᑎᒍ. ᓯᕗᓪᓕᖅᐹᖅ, ᖃᓄᐃᑦᑐᓂᒃ ᐊᓯᔾᔨᖅᓯᒪᔪᓂᒃ 


ᖃᐅᔨᓯᒪᕕᑦ ᐊᕙᑎᑦᑎᓐᓂ? ᓲᕐᓗ ᓯᑰᑉ ᐃᔾᔪᓂᖓ ᓯᑯᓴᕋᐃᓐᓂᖅᓴᐅᕙᑉᐸ ᐅᕝᕙᓘᓐᓃᑦ 


ᓯᑯᓇᓵᕐᓂᖅᓴᐅᕙᑉᐸ? ᓕᖅᑲ? ᑕᐃᒪᙵᑦ ᒫᓃᓕᕋᕕᑦ 


ᓯᑏᕕ:: ᐄ, ᒫᓐᓇᐅᓕᖅᑐᖅ ᐊᓱᖅᐹᓗᒃ ᓯᑯᓇᓵᕐᓂᖅᓴᐅᖃᑦᑕᓕᖅᑐᖅ ᑭᓯᐊᓂᓗ 


ᓯᑯᐃᖅᓴᕋᐃᓐᓂᖅᓴᐅᕙᓕᖅᑐᓂ ᓯᑯᓇᓵᕐᓂᖅᓴᐅᕙᓕᖅᑐᓂ ᐊᕐᕌᒍᓂᒃᑯᐊ ᑎᓴᒪᐅᕙᓪᓚᐃᔪᑦ ᓈᑎᓪᓗᒋᑦ 


ᐅᒥᐊᖅᑐᓚᐅᖅᓯᒪᔪᒍᒃ ᑕᐃᓐᓇ ᑑᒥᓯ ᓄᕿᙵᐅᓚᐅᖅᑑᒐᓗᐊᖅ ᑭᖑᓪᓕᖅᐹᖑᓪᓗᓄᒃ ᐅᒥᐊᖅᑐᖅᑐᓄᒃ 


ᑏᓰᕝᕙ 2ᖑᑎᓪᓗᒍ ᐅᒥᐊᖅᑐᓚᐅᖅᓯᒪᔪᒍᒃ, ᓯᑯᐃᖅᓴᕋᐃᓐᓂᖅᓴᐅᓪᓗᓂᓗ ᔫᓂ ᓄᙳᑐᐃᓐᓇᖓᓂ ᑕᒫᓂ 


ᔪᓚᐃ ᐱᒋᐊᓕᖅᑎᓪᓗᒍ ᓯᑯᐃᕋᔪᓲᖑᒐᓗᐊᖅ ᕿᑭᖅᑕᕐᔪᐊᖅ ᑭᓯᐊᓂ ᒫᓐᓇ ᓯᑯᐃᕐᓇᓵᖅᑐᕈᓘᓚᐅᖅᑐᖅ 


ᐅᑭᐅᖅ ᐊᔾᔨᒋᑦᑎᐊᖏᓪᓚᕆᒻᒪᒍ. ᐅᑭᐅᖅ ᓯᓚᖅᑮᓐᓇᕈᔪᑦᑐᐊᓘᒐᑦᑕ ᖃᓐᓂᓚᐅᖅᓯᒪᒐᑕ ᑕᐃᒫᒃ 


ᓂᓪᓚᓱᑦᑐᕈᓘᕙᑦᑐᓂ ᐃᔾᔪᓯᔪᕈᓘᓚᐅᖅᐸᓚᐃᒻᒪᑦ ᑕᒪᓐᓇ ᓯᑯ ᑕᐃᒪ ᒫᓐᓇ ᓯᑯᐃᕐᓇᓵᕈᑎᒋᔭᖓ 


ᐊᔾᔨᒋᑦᑎᐊᖏᒻᒥᔭᖓ ᑕᐃᒃᑯᐊ ᐊᕐᕌᒍᑦ ᐊᑐᓚᐅᖅᑕᕗᑦ ᑕᓪᓕᒪᓪᓗᑭᐊᖅ ᑎᓴᒪᓪᓗᑭᐊᖅ ᑕᐃᒃᑯᐊ 


ᐊᔾᔨᒋᙱᒻᒥᔭᖏᑦ ᑕᒪᓐᓇ ᐊᕐᕌᒍ ᖃᓐᓂᖃᑦᑕᑎᐊᙱᑐᓪᓚᕆᐊᓘᓚᐅᕐᖓᑦ ᐅᑭᐅᖅ ᑕᐃᒫᒃ 


ᐃᔾᔪᓯᕈᓘᔭᖅᑐᓪᓚᕆᐊᓘᔪᔪᖅ ᓯᑯᐃᕐᓇᓵᕈᑎᒋᔭᕆᐅᖅᑕᖓ ᖃᖓᑐᖄᓗᓂᒃᑭᐊᖅ 


ᓰᓚ: ᑕᒪᓐᓇ ᐊᑦᑐᐃᓯᒪᓂᖃᖅᑐᒋᕕᐅᒃ ᕿᓚᓗᒐᕐᓂᒃ ᓯᑯᓇᓵᕈᑎᖓ ᓯᑯᐃᕐᓇᓵᕈᑎᖓᓘᓐᓃᑦ? 


ᓯᑏᕕ:: ᐋᒡᒐᐅᕙᓪᓚᐃᔪᖅ, ᐃᓛ ᐊᑦᑐᐃᓯᒪᓪᓗᐊᖃᑦᑕᖏᑦᑐᖅ ᐅᕘᓇ ᓯᑯᐃᓕᖅᑎᓪᓗᒍ ᕿᑭᖅᑕᕐᔪᐊᖅ 


ᐊᖅᑯᓵᖅᑕᐅᓗᐊᖃᑦᑕᖏᒻᒪᑦ ᐊᓪᓚᙳᐊᓄᓪᓖ. ᖃᖓᑐᖄᓘᓕᖅᑎᓪᓗᒍ ᑕᒪᒃᑯᐊ ᖃᑯᖅᑕᐃᑦ 


ᐊᖅᑯᓵᖃᑕᐅᓚᐅᓲᖑᒐᓗᐊᑦ ᐃᒻᒪᖃᓗᑭᐊᖅ ᐋᕐᓗᓄᑦ ᐊᕙᓚᑦᑎᑕᐅᔭᕋᐃᒐᒥᒃ ᑕᒪᐅᖓ ᐃᓛᓐᓂᒃᑯᑦ 


ᐊᕙᓚᑦᑎᑕᐅᔪᑦ ᐋᕐᓗᓅᔪᔅᓴᐅᔪᖅ, ᐊᕙᓚᑦᑎᑕᐅᔪᖃᕋᐃᒻᒪᑦ ᑕᒪᐅᓇ ᐊᖅᑯᓵᖅᑐᖃᓚᐅᓲᖑᒐᓗᐊᖅ, ᐋᒻ 


ᐆᒪᔪᖅᑎᓄᓪᓕ ᕿᓚᓗᒐᕐᓄᑦ ᑕᒪᓐᓇ ᓯᑯᐃᕐᓇᓵᖃᑦᑕᕐᓂᖓ ᓯᑯᓇᓵᖃᑦᑕᕐᓂᖓᓗ 


ᐊᕝᕕᐊᕈᑎᖃᖅᑑᔮᙱᑦᑐᖅ 


ᓰᓚ: ᑑᒑᓖᑦ ᓄᑦᑕᕐᓂᕆᕙᑦᑕᖏᑦ ᐃᓕᖅᑯᓯᖏᓪᓘᓐᓃᑦ ᐊᓯᔾᔨᖅᓯᒪᓂᖃᖅᑲᑦ? ᖃᐅᔨᓯᒪᔭᒃᑯᑦ 


ᓯᑏᕕ:: ᑕᐃᔅᓱᒪᓂ ᑕᕝᕙᓂ ᐱᕈᖅᓴᕙᓪᓕᐊᑎᓪᓗᖓ ᕿᑭᖅᑕᕐᔪᐊᒥ ᕿᓚᓗᒐᖃᖃᑦᑕᓚᐅᖅᓯᒪᙱᑦᑐᒍᑦ 


ᖃᐅᔨᓪᓚᕆᖃᑦᑕᓚᐅᖅᓯᒪᙱᑦᑐᖓ ᑭᓯᐊᓂᓕ ᒫᓐᓇ ᐆᑦᑑᑎᒋᙳᐊᕐᓗᒍᖃᐃ ᐊᕐᕌᒍᖃᓕᖅᑐᖓ 


16ᓂᓪᓗᑭᐊᖅ ᑕᒫᓂ ᕿᓚᓗᒐᖃᖃᑦᑕᓕᑕᐃᓐᓇᓚᐅᖅᓯᒪᔪᒍᑦ ᑕᒪᐅᓇ ᐊᖅᑯᓵᖅᑐᓂᒃ ᐸᐅᙵᖔᙱᑦᑐᓂᒃ 


ᑕᑉᐹᙶᖔᖅᑐᓂᒃ, ᑕᐃᒪ ᐊᖅᑯᓵᖃᑦᑕᓪᓚᕆᓕᑕᐃᓐᓇᓚᐅᖅᓯᒪᔪᑦ ᖃᓄᕐᓗ ᐊᖅᑯᓵᖃᑦᑕᓂᖏᒻᒪᖔᑕ 


ᓯᕗᓂᑦᑎᓐᓂ ᖃᐅᔨᒪᙱᑦᑐᖓ ᒫᓐᓇᓕ ᐊᖅᑯᓵᖃᑦᑕᓕᖅᑎᓪᓗᒋᑦ, ᓱᒻᒪᑦ ᐊᖅᑯᓵᖃᑦᑕᓕᑕᐃᓐᓇᕐᒪᖔᑕ 

ᖃᐅᔨᒪᙱᑦᑐᖓ ᑭᓯᐊᓂ ᐊᖅᑯᓵᖅᑕᐅᒐᔪᐃᓐᓇᓪᓚᕆᑦᑐᑯᓘᓕᖅᑐᒍᑦ ᐃᓛ ᐅᑭᐊᔅᓴᓕᕋᐃᒻᒪᑦ 


ᐊᖅᑯᓵᖃᑦᑕᕐᓂᖏᓪᓗ ᑕᐃᒫᒃ ᐊᓯᕈᖅᓯᒪᓗᐊᖅᑑᔮᙱᑦᑐᑦ 


ᓰᓚ: ᐊᒥᓲᓂᖏᑦ ᑕᐃᒫᔅᓴᐃᓐᓇᐅᕈᔪᒐᔪᑉᐸᑦ ᐅᕝᕙᓘᓐᓃᑦ ᐊᒥᓱᕈᖅᐸᓪᓕᐊᕙᑦ ᖃᑦᑏᓐᓇᕈᖅᐸᓪᓕᐊᕙᑦ? 


ᓯᑏᕕ: ᐊᕐᕌᒍᑦ ᑖᒃᑯᐊ ᐊᖅᑯᓵᖃᑦᑕᕐᓂᖏᑦ ᐊᔾᔨᒌᙱᑦᑐᑦ ᕿᓚᓗᒐᐃᑦ ᐃᓛᓐᓂ ᐊᒥᓱᓪᓚᕆᐊᓘᖃᑦᑕᖅᑐᑦ 


ᑕᒫᓃᖑᔭᖃᑦᑕᖅᑐᑎᓪᓗ ᓂᕆᓇᓱᑉᐸᓚᐃᓪᓗᑎᒃ ᑕᒫᓃᖑᔭᖃᑦᑕᖅᑐᑦ ᐊᒻᒪᓗ ᓯᑯᔮᓂᖓᓄᑦ ᐃᓛᓐᓂ 


ᑕᒫᓃᖃᑦᑕᖅᑐᑦ ᐃᓛᓐᓂᓪᓗ ᓂᕿᔅᓴᖃᑦᑎᐊᖏᒻᒪᓪᓗᑭᐊᖅ ᑕᒪᓐᓇ, ᐊᕐᕌᒍᑦ ᐊᔾᔨᒌᖃᑦᑕᖏᑦᑐᑦ ᐃᓚᖏᓪᓗ 


ᐊᐅᓪᓚᖅᓴᕋᐃᑉᐸᑦᑐᑎᒃ ᑕᒫᓂ ᓂᕿᔅᓴᖃᑦᑎᐊᙱᐸᓗᑦᑎᓪᓗᒍᖃᐃ ᐃᓛ ᑕᐃᒪᐃᖃᑦᑕᖅᑐᖅ ᐅᕝᕙᓗᑭᐊᖅ 


ᐅᓄᙵᕋᔪᖔᕐᔫᒥᖃᑦᑕᖅᑐᑦ ᐹᓪᓚᕝᕕᐅᑉ ᑕᐅᓄᖓ ᖃᓂᒋᔮᓄᑦ ᑕᒫᓃᔅᓱᔭᖅᓯᒪᙱᑦᑐᑦ 


ᓂᕿᔅᓴᖃᑦᑎᐊᖏᓐᓂᖓᓅᖅᑰᖅᑐᖅ, ᐃᓛ ᐃᓄᑦᑎᒍᑦ ᖃᐅᔨᒪᒐᑦᑕ ᓂᕿᔅᓴᓯᐅᖅᑐᑕ ᑭᓯᐊᓂ 


ᐊᐅᓪᓚᓲᖑᒐᑦᑕ ᓂᕐᔪᑎᓕᒫᑦ ᑕᐃᒪᐃᒻᒪᑕ ᑕᐃᒫᒃ ᐃᓛ ᐃᓱᒪᒋᔭᐅᖃᑦᑕᖅᑐᑦ ᑕᒪᒃᑯᓂᖓ ᐃᓐᓇᖅᑎᓐᓄᑦ 


ᓂᕿᔅᓴᖃᑦᑎᐊᖏᓐᓂᖓᓄᑦ ᑕᒫᓃᑲᐃᓐᓇᑐᐃᓐᓇᖅᑐᑦ ᓂᕿᔅᓴᖅᑕᖃᓪᓚᕆᒃᑯᓂ ᑕᒫᓃᖑᔭᕈᓐᓇᖅᑐᑦ 


ᓯᑯᔮᓂᖓᓄᑦ ᐃᓛᓐᓂ ᑕᒫᓃᖃᑦᑕᖅᑐᑦ 


ᓰᓚ: ᐅᕙᓂ ᐃᑭᕋᓴᖓᓂ? 


ᓯᑏᕕ: ᑕᕝᕙᓃᓐᓇᐅᖏᑦᑐᖅ, ᐃᑭᕋᓴᐃᓐᓇᕆᙱᑕᖓᓂ, ᐅᓇ ᖃᓂᑦᑐᖁᑎᕗᑦ ᑐᓴᕋᔪᖃᑦᑕᑕᔅᓴᕆᔭᐃᑦ 


ᒪᑦᑖᑐᔾᔭᓇᐅᓂᕋᖅᑕᕗᑦ ᐃᓪᓚᐅᓕᑦᑑᒃᑯᑦ ᐸᓐᓂᖅᑑᕈᓗᒃᑯᑦ ᑕᒪᒃᑯᐊ ᐊᕐᕌᒍᑕᒫᓪᓕ 


ᐱᑕᖃᐃᓐᓇᐅᔭᓪᓚᕆᑦᑐᑦ ᐊᒻᒪᓗ ᐅᓇᐅᒐᓗᐊᖅ ᐃᑭᕋᓴᕗᑦ ᐅᓐᓇᓗ ᓵᕗᑦ ᐱᑕᖃᐃᓐᓇᐅᔭᓪᓚᕆᑦᑐᑯᓗᒃ 


ᕿᕕᑦᑑᕐᓗ ᐱᑕᖃᐃᓐᓇᐅᔭᓪᓚᕆᑦᑐᐊᓘᓯᒪᔪᔅᓴᐅᔪᖅ ᒫᓐᓇ ᖃᓄᐃᒻᒪᒃᑭᐊᖅ ᑕᑉᐸᐅᖓ 


ᐊᓯᕙᕋᔪᑦᑎᐊᕈᓐᓃᕋᑦᑕ ᑕᑉᐸᓐᓇᓕ ᕿᓚᓗᒃᑭᐊᕐᕕᒋᓪᓚᕆᖃᑦᑕᓚᐅᖅᓯᒪᔭᕋᓗᐊᕗᑦ ᕿᕕᑦᑑᒧᑦ 


ᑎᑭᑦᑐᐊᓘᖃᑦᑕᔪᒻᒪᑕ 


ᓰᓚ: ᐅᑭᐊᔅᓵᒃᑯᑦ? ᐅᑭᐊᔅᓴᐸᓪᓕᐊᓕᖅᑎᓪᓗᒍ? 


ᓯᑏᕕ:: ᐄ. 


ᓰᓚ: ᐊᓯᔾᔨᖅᓯᒪᓂᖃᖅᑲ ᐅᐱᕐᖔᒃᑯᑦ ᐅᑭᐊᔅᓵᑯᓪᓘᓐᓃᑦ ᐊᖅᑯᓵᕐᓂᕆᕙᑦᑕᖏᑦ? ᑕᒪᓐᓇ 


ᐊᖅᑯᓯᕆᐊᖑᒻᒪᑦ, migration route 


ᓯᑏᕕ:: ᐅᕘᓇ ᐊᖅᑯᓵᓪᓚᕆᖃᑦᑕᖏᑦᑐᑦ ᐅᐱᕐᖔᒃᑯᑦ ᓵᖅᑯᓂᖅᓴᐅᓪᓚᕆᑉᐸᓪᓚᐃᕙᑦᑐᑦ ᑕᒪᐅᓇ 


ᑕᑉᐸᐅᖓᓕᖅᑐᑎᒃ ᑕᑉᐸᐅᖓ ᓇᔪᒐᒋᓪᓚᕆᒋᖃᑦᑕᖅᑕᖓᓄᑦ ᐊᕐᕚᖅᑑᒧᑦ ᐃᓛ ᑕᑉᐹᙵᑦ ᐊᕐᕚᑑᒥᑦ 


ᐱᒋᐊᖅᑐᒍ ᑕᑉᐸᐅᖓ ᐅᖓᑖᓄᑦ, ᒥᑦᑎᒪᑕᓕᒃ, ᑲᖏᖅᑐᒑᐱᒃᑯᑦ ᒥᑦᑎᒪᑕᓕᒃᑯᑦ ᑕᑉᐸᐅᖓ, 


ᑕᑉᐸᐅᖓᓕᖅᑎᓪᓗᒋᑦ ᐅᓅᓇ ᐃᑭᒃᑰᓂᖅᓵᓗᕙᓪᓚᐃᖃᑦᑕᖅᑐᑦ ᑭᓯᐊᓂᓕ ᐊᕙᓚᑦᑎᑕᐅᔪᓂᒃ ᐅᕗᖓ 


ᐋᕐᓗᓄᓪᓗᑭᐊᖅ ᐊᕙᓚᑦᑎᑕᐅᔪᑦ ᑕᕝᕘᓇ ᐊᖅᑯᓵᖅᑕᐅᓚᐅᓪᓚᓲᖑᔪᒍᑦ ᑕᑉᐸᐅᖓᖔᖅᑐᓂᒃ ᐅᑭᐊᔅᓵᑯᓪᓕ 


ᓱᖁᓯᖅᓯᒪᓪᓗᐊᑑᔮᙱᑦᑐᖅ ᑕᑉᐹᙵᑦ ᐊᖅᑯᓵᖃᑦᑕᕐᓂᖓᑦ, ᐊᖅᑯᓵᖏᓐᓇᐅᔭᖅᑐᑦ. 


ᐊᖑᑎᓪᓚᕆᐊᓘᓯᖃᑦᑕᖅᑐᒍᑦ ᐅᑭᐊᔅᓵᒃᑯᑦ ᐊᓱᖅᐹᓗᒃ 


ᓰᓚ ᐃᕐᓂᐅᕐᕕᖃᓲᖑᒻᒥᒻᒪᑕ ᕿᓚᓗᒐᐃᑦ, ᐃᓛᓪᓕ ᑕᐃᒃᑯᐊᓕ ᖃᑯᖅᑕᐃᑦ ᐅᕙᖓ ᑐᑭᓯᐅᒪᔭᖓᒍᑦ 


ᖃᐅᔨᒪᓂᖅᓴᕆᒐᒃᑭᑦ ᐃᓛ, ᐃᕐᓂᐅᕐᕖᑦ ᓇᒦᒻᒪᖔᑕ ᖃᐅᔨᒪᒐᓚᑉᐱᑦ ᐅᕝᕙᓘᓐᓃᑦ ᐊᕐᕌᒍ ᖃᖓᐅᑎᓪᓗᒍ? 

ᓯᑏᕕ:: ᖃᐅᔨᒪᑦᑎᐊᖏᑦᑐᖓ ᑭᓯᐊᓂᓕ ᒪᑯᓂᖓ ᐃᕐᓂᐊᕋᑖᒥᓂᑯᓗᓐᓂᒃ ᖃᐅᔨᖃᑦᑕᖅᓯᒪᓲᖑᔪᖓ ᐹᓂ 


ᐋᕐᕈᔮᖅᑑᖑᓂᕋᖅᑕᑎᓐᓂ ᐃᓛ ᐊᕐᕚᖅᑑᖑᓂᕋᖅᑕᑎᓐᓂ ᐅᐱᕐᖔᒃᑯᑦ ᐃᕐᓂᐊᕋᑖᒥᓂᑯᓗᓐᓂᑦ ᐊᒻᒪᓗ 


ᐅᑭᐊᔅᓵᒃᑯᑦ ᐃᕐᓂᐊᕋᑖᒥᓂᕐᓂᑦᑕᐅᖅ ᑕᑯᓚᐅᓪᓚᓲᖑᒻᒥᔪᒍᑦ ᒥᑭᔪᕋᓛᒻᒪᕆᑯᓗᓐᓂᑦ ᑕᐃᒫᒃ 


ᐅᑭᐊᔅᓵᒨᕙᓪᓚᐃᔪᖅ, ᖃᓄᖅ, ᐃᓄᑦᑎᑑᙱᒃᑯᑎᒃ ᑕᒪᒃᑯᐊ ᑑᒑᓖᑦ ᖃᐅᔨᒪᓪᓚᑦᑖᙱᑦᑐᖓ ᑕᕝᕙ 


ᖃᐅᔨᒪᔭᓐᓂᑦ ᑭᓯᐊᓂ ᐅᖃᕐᓂᐊᖅᑐᖓ ᐅᐱᕐᖔᒃᑯᑦ ᑕᐃᒪ ᐃᕐᓂᐊᕋᑖᒥᓂᑯᓗᓐᓂᑦ ᑕᑯᓲᖑᔪᒍᑦ ᐊᒻᒪᓗ 


ᐊᐅᔭᒃᑯᑦ ᐊᒻᒪᓗ ᐅᑭᐊᔅᓵᒃᑯᑦ ᑕᐃᒫᒃ ᐃᕐᓂᐊᕋᑖᒥᓃᑦ ᐅᕝᕙᓗᑭᐊᖅ ᑕᐃᒫᒃ ᐅᐱᕐᖔᓂᑦ ᐅᑭᐊᔅᓴᕐᓂᖓᓄᑦ 


ᑕᐃᒫᒃ ᐃᕐᓂᐅᐸᓪᓕᐊᓲᑦ ᐅᕝᕙᓗᑭᐊᖅ ᐃᓄᑦᑎᑑᓪᓚᕆᑦᑐᑦ ᖃᓄᓪᓚᑦᑖᖅ ᖃᐅᔨᒪᙱᑕᒃᑲ 


ᐃᕐᓂᐅᓲᖑᒻᒪᖔᑕ ᑭᓯᐊᓂ ᖃᐅᔨᒪᔭᒃᑲ ᐅᐱᕐᖔᓂᑦ ᐅᑭᐊᔅᓵᓄᑦ ᑎᑭᑦᑐᒍ ᑕᐃᒫᒃ ᒫᕋᓛᑯᓗᓐᓂᑦ 


ᑕᑯᓲᖑᒐᑦᑕ ᐃᕐᓂᐊᕋᑖᒥᓂᑯᓗᓐᓂᑦ ᐅᐱᕐᖔᓂᑦ ᐅᑭᐊᔅᓵᓅᖅᑰᖅᑐᖅ ᑕᐃᒫᒃ ᐃᕐᓂᐅᓲᖑᕙᓪᓚᐃᔪᑦ ᐃᓛ 


ᖃᓄᓪᓚᑦᑖᑭᐊᖅ 


ᓰᓚ: ᑕᑉᐹᓂᓕ ᐊᕐᕚᖅᑑᒥ ᖃᐅᔨᒐᔪᓐᓂᖅᓴᑎᑦ ᒫᕋᓛᓖᑦ ᑕᑉᐹᓂ ᐅᕝᕙᓗ ᒫᓂ ᐊᖅᑯᓵᖅᑎᓪᓗᒋᑦ? 


ᓯᑏᕕ: ᒫᓂᓕ ᐊᖅᑯᓵᕋᓗᐊᖅᑎᓪᓗᒋᑦ ᑕᐃᒪᐃᑐᐃᓐᓇᓲᑦ ᑕᐃᒪᐃᑦᑐᑦ ᒥᑭᔪᕋᓛᑯᓗᓐᓂᑦ ᑕᑉᐹᓂ 


ᒥᑭᔪᕋᓛᑯᓗᑦᑕᖃᑦᑕᖅᐳᖅ ᐃᓛ ᑕᐃᒫᒃ ᐃᕐᓂᐊᕋᑖᒥᓂᑯᓗᓐᓂᑦ ᐊᒻᒪᓗ ᐅᑭᐊᔅᓵᖑᓕᕋᓗᐊᖅᑎᓪᓗᒍ ᑕᒫᓂ 


ᑕᐃᒪᐃᓲᖑᒻᒥᔪᑦ ᐃᕐᓂᐊᕋᑖᒥᓂᑯᓗᐃᑦ ᑕᒫᓃᓲᖑᒻᒥᔪᑦ 


ᓰᓚ: ᕿᓚᓗᒐᕋᓱᑦᑕᐅᓲᖑᕙᑦ? 


ᓯᑏᕕ:: ᐱᔭᐅᒐᓱᓪᓚᕆᖃᑦᑕᖏᑦᑐᑦ ᐃᓛ ᑕᐃᒪᐃᑦᑐᓂᒃ ᐱᖁᔭᐅᙱᒃᑲᓗᐊᕋᑦᑕ ᐃᓛ 


ᐃᒪᕐᒥᐅᑕᓕᕆᔨᒃᑯᓐᓂᑦ ᒫᕋᓛᖁᔭᐅᙱᑦᑐᒍᑦ ᐊᒻᒪᓗ ᑖᓐᓇ ᐊᓈᓇᖓᑦ ᐱᖁᔭᐅᙱᑦᑑᒐᓗᐊᖅ. ᑭᓯᐊᓂᓕ 


ᐳᐃᑎᓪᓗᒋᑦ ᑕᒻᒪᐅᑕᐅᓚᐅᓱᖑᒻᒥᔪᑦ 


ᓰᓚ: ᐊᓈᓇᖐᑦ? 


ᓯᑏᕕ:: ᐄ, ᐊᓈᓇᖓ ᖁᑭᖅᑕᐅᓪᓗᓂ ᑖᓐᓇᓗ ᒫᕋᓛᖓ ᑕᒫᓃᓕᖅᑐᓂ ᓱᒃᑯᑐᐃᓐᓇᑕᕐᓂᐊᕆᐊᖓᓄᖅᑲᐃ 


ᐃᓱᒪᒋᔭᐅᓪᓗᑎᒃ ᑕᒪᒃᑮᒃ ᐱᔭᐅᑦᑎᐊᒻᒪᕆᓲᑦ 


ᓰᓚ: ᐃᓅᓪᓕ ᖃᐅᔨᒪᔭᖓᒍᑦ ᑕᐃᒫᖑᒋᕙ? ᒫᕋᓛᖁᔨᙱᑦᑐᑦ ᐊᓈᓇᖓᓂᓪᓘᓐᓃᑦ ᐱᖁᔨᙱᑦᑐᑦ ᐃᒫᒃ 


ᒪᓕᒐᖃᖅᓯᒪᒋᕙ? 


ᓯᑏᕕ:: ᐋᒡᒐᐃ ᖃᐅᔨᓚᐅᖅᓯᒪᙱᑦᑐᖓ ᑕᐃᒪᐃᑦᑑᔭᕆᐊᖃᕐᒪᖔᖅ ᓂᕿᔅᓴᐅᑐᐊᕈᓂᓕ 


ᐱᒐᓱᒋᐊᖃᕋᓗᐊᕋᑦᑎᒍ ᐃᒫ ᑕᒪᒃᑮᒃ ᓂᖀᓐᓇᐅᒻᒪᑎᒃ ᑭᓯᐊᓂᓕ ᐱᕋᔭᙱᑦᑎᐊᕋᓗᐊᖅᑎᓪᓗᑕ 


ᐱᕋᔭᕈᖅᑎᑕᐅᓲᖑᔪᒍᑦ ᑕᐃᒫᒃ ᐱᔪᖃᖅᑐᒥᓂᐅᑎᓪᓗᒍ. ᐃᒫᒃ ᕿᓚᓗᒑᓗᐃᑦ ᐳᐃᑎᓪᓗᒋᑦ ᐃᓚᖏᑦ 


ᑑᒑᒥᓂᒃ ᐳᐃᖃᓯᐅᔾᔨᒍᓐᓇᖏᒻᒪᑕ ᐳᐃᕌᕐᔪᑐᐃᓐᓇᖅᑐᑎᒃ ᑕᐃᒫᒃ ᐃᓚᖏᑦ ᑕᒻᒪᐅᑕᐅᓚᐅᓲᖑᒻᒪᑕ 


ᖁᑭᕆᐊᖅᑕᐅᓪᓗᑎᒃ ᖁᑭᖅᑕᐅᓪᓗᑎᓪᓗ ᑐᖁᑕᐅᑦᑕᐅᑎᒋᓪᓗᑎᓪᓗ ᓱᓇᐅᕝᕙ 


ᒫᕋᓛᓕᒥᓂᐅᒐᓗᐊᖅᑎᓪᓗᒋᑦ 


ᓰᓚ: ᑑᒑᓖᑦ ᐊᕐᓇᐅᒐᔪᑉᐸᑦ ᐅᕝᕙᓗᓐᓃᑦ ᐊᖑᑎᐅᒐᔪᑉᐸᑦ? 


ᓯᑏᕕ: ᑑᒑᓖᑦ ᐊᖑᑎᐅᒐᔪᑦᑐᑦ ᑭᓯᐊᓂ ᐊᕐᓇᐃᑦ ᐃᓚᖏᑦ ᑑᒑᖃᓲᖑᒻᒥᔪᑦ ᐃᒫ ᐊᒥᑦᑐᑯᑖᑯᓗᓐᓂᑦ 


ᐊᔅᓱᖅᐹᓗᒃ ᐱᐅᔪᓂᒃ ᖃᐅᔨᖃᑦᑕᖅᓯᒪᔪᖓ ᑑᒐᓕᖃᖅᑐᖃᖅᑎᓪᓗᒍ ᓄᓂᕐᓂᒃ ᐄᓛ ᓄᓂᖅ 


ᑑᒑᖃᖅᑎᓪᓗᒍ ᒪᕐᕈᐊᑎᖅᓯᒪᕙᓪᓚᐃᔪᖓ, ᑑᒑᖏᑦ ᐊᒥᑦᑐᑯᑖᑦᑎᐊᕙᓪᓚᕆᐊᓗᐃᑦ, ᑕᒪᒃᑯᐊ ᑎᒃᑲᓗᐃᑦ 

(ᑎᒡᒐᓗᐃᑦ) ᑎᒡᒐᐃᓪᓗ ᑑᒑᓕᐊᓘᒐᓗᐊᑦ ᑕᒪᒃᑯᐊᑦᑕᐅᖅ ᓄᓃᑦ ᑑᒑᖃᕐᒥᔪᑦ ᐃᓚᐃᓐᓇᕆᕙᓪᓚᐃᔭᖏᑦ 


ᑕᐃᒪᐃᓚᐅᓪᓚᓲᑦ 


ᓰᓚ: ᐃᒻᒪᖃᖃᐃ ᓄᓂᑐᖃᐅᓂᖅᓴᐅᓕᖅᑎᓪᓗᒋᑦ? 


ᓯᑏᕕ: ᐋᒪᐃ ᖃᓄᑭᐊᖅ, ᖃᓄᓪᓚᑦᑖᖅ ᖃᐅᔨᒪᙱᑕᕋ ᐅᕝᕙᓗᑭᐊᖅ ᑕᐃᒫᒃ ᐱᕈᖅᐸᓕᐊᓪᓗᑎᒃ 


ᓄᐃᑦᑎᔪᒥᓂᐅᒍᑎᒃ – ᖑᔪᔅᓴᐅᔪᖅ ᑕᐃᒪ ᓄᓂᐅᒐᓗᐊᕈᓂ ᐃᓗᐊᒍᑦ, ᐃᓛ ᓄᓂᐅᒐᓗᐊᕈᓂ ᓂᐊᖁᖓᑕ 


ᐃᓗᐊᒍᑦ ᑑᒑᕈᓯᓖᓐᓇᑦᑎᐊᖑᒻᒪᑕ ᑕᒪᒃᑯᐊ ᐊᕐᓇᐅᒐᓗᐊᑦ, ᓄᓂᐅᒐᓗᐊᑦ ᑑᒑᕈᓯᖃᕐᖓᑕ ᐊᒻᒪᓗ 


ᑎᒡᒐᐃᓪᓗ ᑑᒑᖃᖅᑐᑎᒃ ᐃᓪᓗᐊᒍᓪᓗ ᑑᒑᕈᓯᖃᖅᑐᑎᒃ ᑕᐃᒫᒃ ᐱᕈᖅᐸᓕᐊᓪᓗᑎᖅᑲᐃ ᑕᒪᒃᑯᐊ 


ᓄᓂᐅᒐᓗᐊᑦ ᓄᐃᑦᑎᔪᒥᓂᐅᑎᓪᓗᒋᑦ ᑕᐃᒫᒃ ᑑᒑᖅᑖᓲᑦ 


ᓰᓚ: ᖃᐅᔨᒪᕕᑦ ᑑᒑᓖᑦ ᓇᒧᙵᓲᖑᒻᒪᖔᑕ ᐅᑭᐅᒃᑯᑦ? 


ᓯᑏᕕ: ᖃᐅᔨᒪᓪᓚᑖᙱᑦᑐᖓ ᐃᓛ ᐅᓇᓂ, ᐅᓇᓃᖏᓐᓇᕈᔪᑉᐸᓪᓚᐃᔪᐃᑦ ᐃᑭᕐᒥ ᑕᐅᓇᓂ 


ᐃᒪᐅᖏᓐᓇᖅᑐᒥ ᐅᓐᓇ ᑐᓴᐅᒪᔭᕋᓗᐊᕋ ᐃᑦᑕᔭᕋᓕᐅᑉ ᓵᖓ ᑕᐅᓐᓇ ᐃᒪᐅᖏᓐᓇᐅᔭᖅᑐᖅ 


ᕿᓚᓗᒐᐃᒡᒎᖅ ᑕᐅᓇᓃᖃᑦᑕᖅᑐᑦ ᑕᐃᒫᒃ ᑐᓴᖅᓯᒪᒐᓗᐊᖅᑐᖓ ᑭᓯᐊᓂᓕ ᓇᒻᒥᓂᖅ 


ᖃᐅᔨᓚᐅᖅᓯᒪᙱᑦᑐᖓ 


ᓰᓚ: ᐃᓐᓇᕆᔭᓐᓂᒃ ᑐᓴᖅᓯᒪᕕᑦ ᐅᕝᕙᓘᓐᓃᑦ ᐊᖑᓇᓱᑦᑎᐅᖃᑎᓐᓂᒃ? 


ᓯᑏᕕ: ᐆᒪᔪᕐᓂᐊᖅᑎᖃᓚᐅᖅᓯᒪᒐᑦᑕ ᑕᐃᒃᑯᓂᖓ ᖃᕋᓴᐅᔭᒃᑯᑦ ᖃᐅᔨᒪᐃᓐᓇᐅᔭᖅᑐᒥᒃ ᐃᓛ ᑑᒑᓖᓂᒃᑯᐊ 


ᐃᓚᖏᑦ ᓈᓚᐅᑎᖅᑕᐅᓯᒪᒻᒪᑕ ᑕᐃᒃᑯᓄᖓᐅᔪᔅᓴᐅᔪᖅ ᖃᐅᔨᒪᔾᔪᑎᖃᓚᐅᖅᓯᒪᔪᖅ ᑕᐃᓐᓇ 


ᐆᒪᔪᕐᓂᐊᖅᑎᕗᑦ ᐅᓇᓂᒎᖅ ᐃᑦᑕᔭᕋᓕᐅᑉ ᓵᖓᓂ ᑕᐅᓇᓃᖃᑦᑕᖅᑐᑦ ᑑᒑᓖᑦ ᕿᓚᓗᒐᐃᑦ ᑕᐅᓇᓃᑦᑐᑦ 


ᓰᓚ: ᐃᑦᑕᔭᕋᓕᒃ, Cape Dyer? 


ᓯᑏᕕ:: Cape Dyer 


ᓰᓚ ᐄ, Cape Dyer. ᑭᑎᖔᖓᓂ? 


ᓯᑏᕕ: ᐄ, ᑕᐅᓇᓂ ᐃᑭᕐᒥ ᑕᐅᓐᓇ ᐃᒪᐅᖏᓐᓇᐅᔭᕐᖓᑦ 


ᓰᓚ ᐄ, ᐊᓱ.  ᖃᐅᔨᓯᒪᕕᑦ ᐊᓯᔾᔨᖅᓯᒪᓂᖃᕐᒪᖔᑕ ᐊᒥᓲᓂᕆᓲᖏᑦ ᐊᕐᕌᒍᑕᒫᑦ? ᓱᕐᕋᐹᓪᓕᖅᓯᒪᕙᑦ?  


ᓯᑏᕕ:: ᓱᕐᕋᐹᓪᓕᖅᓯᒪᙳᐊᓚᐅᖅᓯᒪᙱᑦᑐᑦ ᒫᓂᓖ. ᐃᓛ ᐊᖅᑯᓵᖅᑐᑦ ᓱᕐᕋᐹᓪᓕᖅᓯᒪᓪᓗᐊᖃᑦᑕᖏᑦᑐᑦ 


ᐃᒫ ᓱᕐᕋᔅᓯᒪᔪᐊᓘᖃᑦᑕᖏᑦᑐᑦ ᐃᓛᓐᓂ ᖃᑦᑏᓐᓇᐅᓂᖅᓵᕐᔪᕈᓘᕙᓪᓚᐃᕙᑦᑑᒐᓗᐊᑦ ᐃᓛᓐᓂᓗ 


ᐊᒥᓱᕐᔪᐊᒪᕆᐊᓘᕙᑦᑐᑎᒃ ᐃᓛᓐᓂ ᕿᓚᓗᒐᖃᓪᓚᕆᑦᑎᓪᓗᒍ, ᐸᐅᕐᖓᓂᒃ ᓄᓂᕙᓲᖑᒐᑦᑕ, 


ᓄᓂᕙᓚᐅᖅᑐᒋᑦ ᓯᑯᙱᓕᖅᑐᓂ ᐸᐅᕐᖔᓗᓐᓂᒃ ᑕᑯᓐᓇᓕᕐᓇᓲᖑᒻᒪᑦ ᑕᐃᒫᒃ ᕿᓚᓗᒐᕐᓂᐊᓚᐅᖅᑐᓂ 


ᐊᒥᓱᓪᓚᕆᐊᓗᓐᓂᒃ ᑕᐃᒫᒃ ᓯᑯᙱᑲᐃᓐᓇᖅᑐᓂ ᐊᖅᑲᕆᐊᖅᑐᐊᓗᓐᓂᒃ ᑕᑯᓐᓇᕐᓇᓲᖑᒻᒥᔪᖅ 


ᓰᓚ ᐊᓱ 


ᓯᑏᕕ: ᐃᓛᓐᓂ ᐊᒥᓱᓪᓚᕆᐊᓘᓲᑦ 


ᓰᓚ: ᐊᓯᔾᔨᖅᓯᒪᓂᖃᖅᑲ ᑑᒑᓖᑦ ᐃᓕᖅᑯᓯᖏᓐᓂᒃ ᐊᕐᕌᒍᓂᒃ ᖁᓕᓂᒃ ᖄᖏᖅᑐᓂᒃ? 

ᓯᑏᕕ: ᐊᓯᒡᒋᖅᓯᒪᔪᖃᓪᓗᐊᖅᑑᔮᙱᑦᑐᖅ. ᐊᓯᒡᒋᖅᓯᒪᔪᓂᒃ ᑕᒪᒃᑯᓂᖓ ᖃᐅᔨᓯᒪᓪᓗᐊᖏᑦᑐᖓ ᑭᓯᐊᓂ 


ᐃᓛᓐᓂ ᑭᖑᓪᓕᐅᓚᐅᓲᑦ ᑑᒑᓖᑦ ᐃᓛᓐᓂᓗ ᓯᕗᓪᓕᐅᓚᐅᓲᖑᓪᓗᑎᒃ ᐃᒪᓐᓇᐃᑦᑐᑦ ᖃᓄᓪᓚᑦᑖᖑᒻᒪᖔᖅ 


ᑕᒪᓐᓇ ᖃᐅᔨᒪᙱᑕᕋ ᐃᓛᓐᓂᒃ ᑑᒑᓖᑦ ᑎᑭᖅᑳᓲᑦ ᐃᓛᓐᓂ ᑭᖑᓪᓕᐅᓪᓗᑎᒃ ᑎᑭᓲᖑᒻᒥᔪᑦ 


ᐃᒪᐃᓕᐅᖅᓯᒪᑐᐃᓐᓇᖃᑦᑕᖅᑑᔮᖅᐸᑦᑐᑦ ᐃᓛᓐᓂᓗ ᐊᑕᐅᑦᑎᒃᑯᐊᓘᖃᑦᑕᖅᑐᑎᒃ 


ᓰᓚ: ᑕᐃᒃᑯᐊ ᐊᔾᔨᒌᙱᓐᓂᖃᕆᕙᑦ?  


ᓯᑏᕕ: ᐄ 


ᓰᓚ: ᓲᕐᓗ ᓯᕗᓪᓖᑦ ᐊᒻᒪ ᑭᖑᓪᓖᑦ, ᑕᐃᒃᑯᐊ ᓯᕗᓪᓖᑦ ᖃᓄᐃᓐᓂᖅᓴᐅᕙᑦ ᑭᖑᓪᓕᕐᓂ ᑕᐃᒪᐃᓲᖑᑉᐸᑕ 


ᓯᑏᕕ: ᐊᔾᔨᒌᙱᓐᓂᖃᖅᑑᔮᙱᑦᑐᑦ ᑭᓯᐊᓂᓕ ᕿᓚᓗᒐᐃᑦ ᐊᔾᔨᒌᙱᓐᓂᖏᓐᓂᒃ ᖃᐅᔨᓯᒪᒻᒥᔪᒍᑦ ᑕᕝᕙᓂ 


ᕿᑭᖅᑕᕐᔪᐊᒥ ᑕᐃᒃᑯᐊ ᑎᒡᒑᓗᐃᑦ ᖃᑯᖅᓯᓂᐊᓘᓲᖑᒻᒪᑕ ᐃᓛ ᑕᐃᒪᐃᑦᑐᒐᔪᒐᓱᖃᑦᑕᖅᑐᒍᑦ ᑎᒡᒐᓂᒃ 


ᖃᑯᖅᓯᓂᐊᓗᐃᑦ ᖃᐅᔨᒪᓕᕇᕋᑦᑎᒍᑦ ᑎᒡᒐᐅᓂᕋᖃᑦᑕᖅᑕᕗᑦ ᐊᒻᒪᓗ ᕿᓚᓗᒐᖅᑕᖃᕐᒥᔪᖅ ᑕᐃᒃᑯᓂᖓ 


ᑎᒡᒑᓗᓐᓂᒃ ᖃᑯᖅᓯᓂᐊᓗᓐᓂᒃ ᐊᖏᓂᖅᓴᒻᒪᕆᐊᓘᓪᓗᑎᒃ ᖃᑯᖅᓯᓂᐅᙱᑦᑐᐊᓘᓪᓗᑎᒃ ᑕᐃᒃᑯᐊ 


ᑑᒑᒃᑭᓪᓚᕆᐊᓗᐃᑦ, ᕿᕐᓂᐊᓘᓪᓗᑎᒃ ᐃᓛᓐᓂᓗ ᐃᓱᐊᖓᕈᔪᑦᑐᐸᓗᐊᓘᓪᓗᑎᒃ ᒪᓐᓇ ᒪᑦᑖᓗᐊ 


ᑕᓕᕈᖏᓪᓗ ᐊᔾᔨᒋᒻᒥᓇᓂᒋᑦ, ᑕᓕᕈᖏᑦ ᖁᒻᒧᑦ ᓴᖑᖓᐅᔭᖅᑐᑦ, ᒪᑯᐊ ᕿᓚᓗᒐᐃᑦ ᖃᑯᖅᓯᓂᐅᒐᓗᐊᕋᒥᒃ 


ᒪᑯᐊ ᑕᓕᕈᖏᑦ ᐃᓯᕙᙵᓪᓗᐊᐸᓘᔭᕐᖓᑕ ᑕᐃᒫᒃ ᑎᒡᒑᓘᒐᓗᐊᕈᑎᒃ ᑕᐃᒃᑯᐊ ᕿᕐᓂᐊᓗᐃᑦ 


ᐊᖏᔪᓪᓚᕆᐊᓗᐃᑦ ᑕᓕᕈᖏᑦ ᖁᒻᒧᑦ ᓴᖑᖓᐅᔭᖅᑐᑦ ᐊᖏᔪᖅᐹᓘᓲᑦ ᑕᐃᒃᑯᐊ ᐃᓛᓐᓂᓪᓗ 


ᑎᑮᓐᓇᖅᑑᔮᕋᑎᒃ ᑕᒪᐅᖓ ᑎᑭᓚᐅᓪᓚᒐᐃᒻᒪᑕ ᐃᒫ ᖃᐅᔨᒪᓲᕗᑦ ᐊᖏᔪᖅᐹᓗᐃᑦ 


ᐃᑭᕐᒦᕈᔪᐃᓐᓇᑐᓪᓗᑭᐊᖅ ᖃᓄᑭᐊᖅ ᐅᕝᕙᓗᑭᐊᖅ ᑕᒪᐅᖓ ᐋᕐᓕᕆᕈᔪᑦᑐᑎᓪᓗᑭᐊᖅ ᑕᒪᐅᙵᓲᑦ 


ᐅᕝᕙᓗᑭᐊᖅ ᑕᐃᒃᑯᓂᖓ ᕿᓚᓗᒐᐅᖃᑎᖏᓐᓂᒃ ᒪᓕᑦᑐᑎᒃ ᑕᒪᐅᙵᓚᐅᓪᓚᓲᑦ ᑭᓯᐊᓂ ᐊᕐᕌᒍᑕᒫᑦ 


ᐱᑕᖃᐃᓐᓇᖏᑦᑐᖅ ᐅᕝᕙᓗᑭᐊᖅ ᓈᒻᒪᓈᙱᑐᐃᓐᓇᖃᑦᑕᖅᑕᕋᓗᐊᕗᑦ ᑕᐃᒫᒃ ᕿᓚᓗᒐᕐᓂᐊᖅᑐᑕ, ᑕᐃᒫᒃ 


ᐱᔪᖃᓚᐅᓪᓚᓲᖅ ᐊᖏᔪᖅᐹᓗᓐᓂᒃ ᐃᒫ ᖃᑯᖅᓯᓂᐅᙱᑦᑐᐊᓗᐃᑦ ᕿᕐᓂᓪᓚᕆᐊᓘᓪᓗᑎᒃ ᐊᖏᔪᖅᐹᓗᐃᑦ 


ᑑᒑᕆᕐᔪᐊᖅᑐᐊᓗᐃᑦ ᑕᐃᒃᑯᐊ 


ᓰᓚ: ᐊᓯᔾᔨᖅᓯᒪᓂᖅᑕᖃᕆᕙ ᑲᑎᙵᑎᓪᓗᒋᑦ ᓅᑉᐸᓪᓕᐊᑎᓪᓗᒋᑦ ᓲᕐᓗ ᑲᑎᙵᑎᓪᓗᒋᑦ 


ᐃᓕᖅᑯᓯᕆᓲᖏᑦ ᐊᓯᔾᔨᖅᓯᒪᓂᖃᖅᑑᔮᖅᑲ ᑕᕝᕘᓇ ᐅᕝᕙᓘᓐᓃᑦ, ᐃᓛ ᐊᒥᓲᓂᖏᓐᓂᓪᓕ 


ᑭᐅᖅᑲᐅᒐᓗᐊᖅᑐᑎᑦ ᖃᐅᔨᓯᒪᔭᖃᖅᑭᑦ ᖃᓄᑐᐃᓐᓇᖅ? 


ᓯᑏᕕ: ᐋᒡᒐᐃ, ᖃᐅᔨᓯᒪᙱᑎᐊᖅᑐᖓ ᐊᓯᒡᒋᖅᓯᒪᓂᖃᓪᓗᐊᖅᑐᖃᖅᑑᔮᙱᑦᑐᖅ ᐃᓛᓐᓂ ᑲᑎᒪᔪᐊᓗᐃᑦ 


ᐊᒥᓱᐊᓘᖏᓐᓇᓲᑦ ᑕᐃᒪᐃᖏᓐᓇᐅᔭᐸᓗᑦᑐᑦ ᐃᓛᓐᓂᓗ ᒪᑯᐊ ᒥᑭᔪᕋᓛᖑᓃᑦ ᐃᓛ ᐊᑯᓐᓈᕿᔪᕈᓗᐃᑦ, 


ᐃᓛᓪᓖᓛᒃ ᑎᒡᒑᓗᐃᑦ ᑕᐃᒫᒃ ᑲᑎᒪᐃᓐᓇᕈᔪᓲᑦ ᒪᑯᐊ ᑭᓯᐊᓂ ᑕᒪᒃᑯᓂᖓ ᓄᓂᕐᓂᒃ 


ᑲᑎᒪᑦᑏᓐᓇᕈᔪᓲᐸᓘᔮᖅᑐᑦ ᐃᓛ ᐊᓯᒡᒋᖅᓯᒪᓂᖃᖅᑑᔮᙱᑦᑐᖅ ᑕᐃᒪᐃᖏᓐᓇᐅᔭᐸᓗᑦᑑᔮᖅᑐᑦ 


ᐅᕝᕙᓗᑭᐊᖅ ᕿᓚᓗᒐᐃᑦ ᑕᐃᒫᒃ ᐃᓕᖅᑯᓯᓖᑦ, ᖃᓄᑭᐊᖅ 


ᓰᓚ: ᐅᖃᖅᑲᐅᒐᓗᐊᖅᑐᑎᑦ ᐊᔾᔨᒌᙱᓐᓂᖃᕐᓂᖏᓐᓂᒃ ᑕᐃᒃᑯᐊ ᑎᒡᒐᐃᑦ ᕿᕐᓂᐅᓂᖅᓴᐃᑦ, ᐊᓯᖏᓐᓂᒃ 


ᖃᐅᔨᒪᔭᖃᕆᕕᑦ? ᖃᓄᐃᑦᑑᕙᑦ ᐊᔾᔨᒌᙱᓐᓂᖏᑦ? ᐊᑎᖏᓪᓘᓐᓃᑦ ᑕᐃᒍᖅᑕᐅᒍᓯᖏᑦ ᐊᔾᔨᒌᙱᓐᓂᖏᑕ 


ᐅᕝᕙᓘᓐᓃᑦ, ᑕᐃᓐᓇ ᑕᓕᕈᖓ ᐅᖃᖅᑲᐅᔭᐃᑦ ᖁᒻᒧᐊᖓᔪᖅ, ᓇᓗᓇᐃᕈᓐᓇᑕᓐᓂᒃ… 


ᓯᑏᕕ: ᐋᒡᒐᐃ, ᖃᓄᖅ ᑕᐃᒃᑯᐊ ᑕᐃᔭᐅᒻᒪᖔᑕ ᐅᖃᖅᑐᖃᖅᑎᓪᓗᒍ ᑐᓴᓚᐅᖅᓯᒪᙱᑦᑐᖓ ᑕᐃᒃᑯᐊ 


ᕿᓚᓗᒐᐃᑦ ᕿᕐᓂᐊᓗᐃᑦ ᐊᖏᔪᐊᓗᐃᑦ ᑕᓕᕈᖏᑦ ᑕᕝᕗᓇ ᖁᒻᒧᑦ ᓴᖑᖓᔪᑦ ᑕᐃᔭᐅᓂᖏᓐᓂᒃ ᖃᓄᕐᓗ 

ᐊᑎᖃᖅᑎᑕᐅᒻᒪᖔᑕ ᑐᓴᓚᐅᖅᓯᒪᙱᑦᑐᖓ ᑕᐃᒪ ᕿᓚᓗᒐᕐᒥᒃ ᑕᑯᔭᕋᐃᒐᑦᑕ ᑕᐃᒫᒃ ᕿᓚᓗᒐᕐᒥᒃ 


ᑕᐃᖏᓐᓇᖅᑕᕗᑦ ᑭᓯᐊᓂᓕ ᑕᐃᒃᑯᐊ ᖃᑯᖅᑕᐃᑦ, ᖃᑯᖅᑕᐅᓂᕋᓲᕗᑦ ᑕᒪᐅᓇ ᐊᖅᑯᓵᓚᐅᓪᓚᓲᖑᒐᓗᐊᑦ 


ᓰᓚ: ᐅᖃᖅᑲᐅᒐᕕᑦ ᑕᐃᒃᑯᐊ ᒥᑭᓂᖅᓴᐃᑦ ᓄᓂᐅᓪᓗᑎᓪᓗ ᑎᒡᒐᐃᓪᓗ, ᑐᓴᓚᐅᕐᒥᒐᒪ ᑕᐃᒃᑯᐊ 


ᑭᓲᓂᕋᖅᑕᐅᓚᐅᖅᑐᓂᒃᑯᐊ, ᑎᑎᕋᓚᐅᖅᑕᑲᐃᒃᑯᐊ, ᕿᕐᓂᕐᓗᐃᑦ, ᐊᓪᓚᙳᐊᑦ, ᕿᓚᓗᒐᑯᑖᑦ, 


ᕿᓚᓗᒐᑲᓪᓚᐃᑦ, ᐃᒫᒃ ᓇᓗᓇᐃᔭᐃᔪᒥᒃ ᕿᓚᓗᒐᕋᓱᑦᑐᒥᓪᓘᓐᓃᑦ ᖃᓄᐃᑦᑑᓂᖓᓂᒃ ᓇᓗᓇᐃᖅᓯᑎᓪᓗᒍ 


ᑐᓴᓚᐅᖅᓯᒪᕕᑦ? 


ᓯᑏᕕ: ᒪᑦᑖᑦᑎᐊᕆᑦᑑᓂᕋᖅᑕᕗᑦ ᑕᒪᒃᑯᐊ ᖃᑯᖅᓯᓂᐅᙱᑦᑐᑦ ᐃᓱᖅᑕᓪᓚᕆᐸᓗᑯᓗᐃᑦ ᐅᕝᕙᓘᓐᓃᑦ 


ᕿᕐᓂᑯᓗᐃᑦ ᐊᒻᒪᓗ ᐊᓪᓚᙳᐊᖑᓂᕋᖅᑐᑎᒍᑦ ᑕᒪᒃᑯᐊ ᐊᓪᓚᙳᐊᑐᐃᓇᓪᓚᑦᑖᑦᑎᐊᑦ ᐊᒻᒪᓗ 


ᖃᑯᖅᓯᓂᐊᓘᓂᕋᖅᑐᑎᒍᑦ ᑕᒪᒃᑯᐊ ᑎᒡᒑᓗᐃᑦ ᑕᒪᔾᔭ ᑖᒃᑯᐊ ᐊᔾᔨᒌᙱᓐᓂᖏᑦ ᐱᖓᓱᑦ ᖃᐅᔨᒪᔭᑐᐊᒃᑲ 


ᓰᓚ ᑎᒡᒐᐃᑦ, ᑎᒡᒐᐅᒐᔪᑦᑐᑦ ᖃᑯᖅᓯᓃᑦ? 


ᓯᑏᕕ ᐄ, ᖃᑯᖅᓯᓃᑦ ᑎᒡᒐᐅᒐᔪᑦᑐᑦ ᐊᕐᓇᓗᐃᓪᓗ ᑕᐃᒪ ᖃᑯᖅᓯᓂᐅᒐᔪᒻᒥᔪᑦ ᕿᓚᓗᒐᑐᖃᐅᒐᒥᖅᑲᐃ 


ᐃᓛ ᑑᒑᖃᙱᒃᑲᓗᐊᖅᑐᑎᒃ ᓄᓃᑦ 


ᓰᓚ: ᐊᐱᖅᑯᓯᔅᓴᒃᑲᓕ ᓈᒻᒪᑕ ᐃᓚᓯᒍᒪᒍᕕᑦ ᐃᓚᓯᒍᓐᓇᑎᐊᕐᒥᔪᑎᑦ 


ᓯᑏᕕ: ᐱᓐᓇᔭᑦᑐᑎᒃ, ᐃᓛ ᖃᓄᐃᓕᐅᕐᓇᒋᑦ, ᐱᓐᓇᔭᑦᑐᑎᒃ ᐱᓐᓇᔭᒃᑲᓪᓚᕆᐊᓗᐃᑦ ᐊᒻᒪᓗ ᐊᑯᓂᐊᓗᒃ 


ᐊᖅᑲᐅᒪᔪᓐᓇᖅᑐᑦ ᖃᐅᔨᒪᓕᖅᑕᒃᑲ ᒪᓕᓚᐅᖅᓯᒪᒐᑦᑕ ᐹᓂ ᐋᕐᕈᔮᖅᑑᖑᓂᕋᖅᑕᑎᓐᓂ ᓯᕿᙳᔭᐅᑉ 


ᐊᕝᕙᓪᓗᐊᓪᓚᕆᖓᓂᒃ ᐊᖅᑲᐅᒪᔪᓐᓇᖅᑐᑦ ᖃᐅᔨᒪᔪᖃᖅᑐᓴᐅᒻᒥᔪᖅ ᐊᑯᓂᐅᓂᖅᓴᑲᓐᓂᕐᒥᒃ 


ᐊᖅᑲᐅᒪᔪᓐᓇᕈᓐᓇᖅᑐᓂᒃ ᑕᕝᕙᓂᔅᓴᐃᓈᓪᓚᕆᑦᑐᑯᓘᓪᓗᑎᒃ ᐃᓛᓐᓂᒃ ᓅᓚᐅᙱᑎᐊᖅᑐᑎᒃ ᑕᐃᒫᒃ 


ᐊᖅᑲᐅᒪᔪᓐᓇᖅᑐᑦ ᐃᒻᒪᖃᓗᑭᐊᖅ ᑕᐅᓇᓂ ᐹᒻᒪᖓᑐᐃᓐᓇᖅᑐᑦ ᐃᑭᐊᖅᓯᐅᑐᐃᓐᓇᖅᑐᑎᓪᓗᑭᐊᖅ ᑕᐃᒫᒃ 


ᕿᒫᙱᑎᐊᖅᑐᑎᒃ ᑕᐃᒫᒻᒪᑯᐊ ᓯᓚᑦᑐᓪᓚᕆᐊᓗᐃᑦ ᑕᐃᒪᓐᓇ ᐊᖅᑲᐅᒪᔪᓐᓇᖅᑐᑦ ᐃᓛᓐᓂ 


ᕿᒫᒃᑲᓪᓚᕆᐊᓘᓪᓗᑎᒃ ᕿᒫᔪᓐᓇᑎᐊᙱᑦᑐᐊᓘᓪᓗᑎᓪᓗ ᑕᐃᒪᓐᓇ ᐃᓕᖅᑯᓯᖃᐅᔭᕐᒥᔪᑦ ᑕᒪᒃᑯᐊ 


ᕿᓚᓗᒐᐃᑦ ᑭᓯᐊᓂ ᓄᖑᓕᔾᔮᕙᓪᓚᐃᖏᑦᑐᑦ ᐊᒥᓱᖅᐹᓗᓐᓂᒃ ᖃᐅᔨᓯᒪᒐᒪ ᐊᐅᔭᑕᒫᑦ 


ᐅᒥᐊᕐᔪᐊᒃᑰᖃᑦᑕᕋᒪ ᐹᓂ ᑕᓪᓗᕈᑎᐅᓂᕋᖅᑕᐅᑉ ᑕᑉᐹᓂ ᓄᓇᖓᓂ ᐊᑕᐅᓯᐊᖅᑐᑕ ᐃᑉᐱᐊᕐᔪᒻᒦᖔᖅᑐᑕ 


ᒥᑦᑎᒪᑕᓕᒻᒨᐸᓪᓕᐊᓪᓗᑕ ᑕᑉᐸᓐᓇᓕᒫᖅ ᐃᑉᐱᐊᕐᔫᑉ ᖃᓂᒋᔮᓂᑦ ᒥᑦᑎᒪᑕᓕᐅᑉ ᖃᓂᒋᔮᓄᑦ ᐃᒫᒃ 


ᐊᒥᓱᓪᓚᕆᐊᓗᓐᓂᒃ ᕿᓚᓗᒐᖅᑕᖃᓚᐅᖅᓯᒪᔪᖅ ᐅᕙᑦᑎᓐᓂᒃ ᕿᒫᕈᔪᑦᑑᔮᖅᑐᑎᒃ ᐊᒻᒪ ᑕᒪᐅᖓ 


ᒥᔅᓯᒨᖅᐸᓪᓕᐊᒐᑦᑕ ᑲᖏᖅᑐᒑᐱᐅᑉ ᖃᓂᒋᔮᓄᑦ ᓱᓇᐅᕝᕙ ᑕᒪᔾᔮᓘᒋᓪᓗᑎᒃ ᑕᐃᒫᑦᑕᐅᖅ ᕿᒫᕈᔪᑦᑐᑦ 


ᐊᔾᔨᓕᐅᖅᑕᐅᔪᒪᖃᑦᑕᕋᓗᐊᖅᑐᑎᒃ ᖃᓪᓗᓈᓄᑦ ᐃᒫ ᑲᑉᐱᐊᓵᙱᑕᕋᓗᐊᕗᓪᓕ ᐃᒫ ᕿᒫᕈᔪᑦᑐᑦ. 


ᐊᕐᕌᒍᖅᑎᓪᓗᒍ ᐊᓯᐊᓄᑦ, ᑖᔅᓱᒧᖓ ᓱᓕ ᐅᒥᐊᕐᔪᐊᒨᕆᓪᓗᖓ ᐸᐅᙵᓚᐅᖅᓯᒪᒐᑦᑕ Alert ᖃᓂᒋᔮᓄᑦ 


ᑕᑉᐹᓂ ᐅᒥᐊᕐᔪᐊᒥᒃ ᐃᖅᓯᖏᑦᑎᐊᖅᑐᑦ? ᐃᒫ ᓯᕗᐊᓗᐊᑕ ᓴᓂᐊᓅᓕᕋᐃᒻᒪᑕ ᐃᓱᒪᑕᕗᑦ 


ᓴᖑᒋᐊᑐᐃᓐᓇᖔᖃᑦᑕᖅᑐᖅ ᐃᒫ ᑲᑉᐱᐊᓱᙱᑎᐊᖅᑐᑦ, ᐅᒥᐊᕐᔪᐊᒥᓪᓗᑭᐊᖅ ᑕᑯᓚᐅᖅᓯᒪᙱᑦᑐᑦ 


ᐅᕝᕙᓗᑭᐊᖅ ᐱᓇᓱᑦᑕᐅᓚᐅᖅᓯᒪᙱᑦᑐᑦ ᑕᒪᒃᑯᐊ ᕿᓚᓗᒐᐃᑦ ᑲᑉᐱᐊᓱᙱᑎᐊᖅᑑᔮᖅᑐᑦ ᐅᒥᐊᕐᔪᐊᒥᒃ 


ᑲᑉᐱᐊᓱᙱᓐᓂᖏᓐᓂᒃ ᑲᑉᐱᐊᓱᓐᓂᖏᓐᓂᓪᓗ ᑕᒪᓐᓇ ᖃᐅᔨᔾᔪᑎᒋᓚᐅᖅᓯᒪᒻᒥᔭᕋ 


ᐱᓇᓱᑦᑕᐅᓚᐅᖅᓱᒪᙱᑦᑐᑦ ᑕᒪᒃᑯᐊ ᕿᓚᓗᒐᐃᑦ ᐃᒫ ᑲᑉᐱᐊᓱᑉᐸᓚᐃᙱᑦᑐᑦ ᐃᓚᖏᓪᓗ ᑕᒪᒃᑯᐊ 


ᐱᓇᓱᑦᑕᐅᖃᑦᑕᕐᓃᑦ ᐃᒃᑯᓪᓗᕈᔪᑦᑐᓂᒃ ᕿᒫᒃᑲᓪᓚᕆᐊᓗᐃᑦ 


ᓰᓚ: Alert-ᒧᑦ ᑕᑉᐸᐅᖔᓗᒃ, ᐃᓛ ᕿᓚᓗᒐᐃᑦ ᑕᑉᐸᐅᖔᓘᕋᔭᒻᒥᔪᑦᑕᐅᖅ? 

ᓯᑏᕕ: ᐃᓛ ᑕᑉᐱᑯᖓᓪᓚᑖᙱᑦᑑᒐᓗᐊᖅ Alert ᐅᒥᐊᕐᔪᐊᒃᑯᑦ ᖃᓪᓕᓚᐅᖅᓯᒪᔭᕗᑦ ᐃᒻᒪᖃ 90 miles-


ᖑᓕᖅᑎᓪᓗᒍ ᐅᑎᕆᐊᓚᐅᖅᓯᒪᔪᒍᑦ ᑕᑉᐱᓐᓇ Alert, ᑕᑉᐸᑳᓗᐃᑦᑕᐅᖅ 


ᓰᓚ: ᓄᖑᓕᕐᓂᐅᓴᙱᑦᑐᑦ 


ᓯᑏᕕ: ᓄᖑᓕᔾᔮᕙᓪᓚᐃᖏᑦᑐᑦ ᐊᒥᓱᖅᐹᓗᐃᑦ. 


ᓰᓚ: ᐊᓯᖏᓐᓂᒃ ᐊᐱᖅᑯᓯᔅᓴᖃᙱᑎᐊᖅᑐᖓ ᖁᔭᓐᓇᒦᒃ ᖃᐃᔪᓐᓇᖅᑲᐅᒐᕕᑦ 


ᓯᑏᕕ: ᐃᓛᓕ 


ᓰᓚ: ᖁᔭᓐᓇᒦᓪᓗ ᓂᐱᓕᐅᕋᒃᑭᑦ, ᓂᐱᓕᐅᕈᒪᒐᒃᑭᑦ ᖃᓄᐃᔅᓴᖃᐅᙱᓐᓇᕕᑦ, ᒫᓂ ᐊᑎᓕᐅᕈᓐᓇᖅᑭᑦ? 


  


 


ᔪᓚᐃ ᓄᕿᙵᖅ 


ᕿᑭᖅᑕᕐᔪᐊᖅ ᑑᒑᓖᑦ ᐃᓄᐃᑦ ᖃᐅᔨᒪᔭᑐᖃᖏᑦ 


ᓰᓚ: ᑭᓇᐅᒻᒪᖔᖅᐱᑦ, ᑕᐃᒪᐃᓖᓐᓇᕋᒪ, ᑭᓇᐅᒻᒪᖔᖅᐱᑦ, ᓇᒥ ᐃᓅᓐᓂᕐᒪᖔᖅᐱᑦ ᖃᖓᒃᑯᓪᓗ 


ᐅᖃᕈᓐᓇᖅᑭᑦ? 


ᔪᓚᐃ: ᔪᓚᐃ ᓄᕿᙵᐅᔪᖓ ᐃᖃᓗᓐᓂ ᐃᓅᓂᑰᔪᖓ, ᔪᓚᐃ 27, 1980 


ᓰᓚ: ᔪᓚᐃ ᓄᕿᙵᖅ. ᔪᓚᐃ 27, 1980, ᑕᒫᓂ ᐱᕈᖅᔅᓴᓂᑰᕕᑦ? 


ᔪᓚᐃ: ᐄ 


ᓰᓚ: ᑭᒃᑯᓐᓂᑦ ᐊᖏᔪᖅᑳᖃᖅᑭᑦ? 


ᔪᓚᐃ: ᒦᑲ ᓄᕿᙵᖅ ᐊᓈᓇᒐ ᐊᒻᒪ ᑑᒪᓯᐅᔪᔫᒐᓗᐊᖅ ᐊᑖᑕᒋᔪᔭᕋ 


ᓰᓚ: ᑑᒑᓖᑦ ᒥᔅᓵᓄᑦ ᐊᐱᖅᓱᕐᓂᐊᕋᒃᑭᑦ ᐅᓇ ᐱᒋᐊᕈᑎᒋᓗᒍ.  ᖃᓄᐃᑦᑐᓂᒃ ᐊᓯᔾᔨᖅᓯᒪᔪᓂᒃ ᖃᐅᔨᓯᒪᕕᑦ 


ᐊᕙᑎᑦᑎᓐᓂ? ᓲᕐᓗ ᓯᑰᑉ ᐃᔾᔪᓂᖓ, ᓯᑯᐃᖅᓴᕋᐃᓂᖅᓴᐅᕙᑉᐸ ᐅᕝᕙᓘᓐᓃᑦ ᓯᑯᓇᓵᕐᓂᖅᓴᐅᕙᑉᐸ 


ᖃᓄᑐᐃᓐᓇᖅ ᖃᐅᔨᓯᒪᔭᖃᖅᑭᑦ?  


ᔪᓚᐃ: ᓯᑯᓇᓵᕐᓂᖅᓴᐅᖃᑦᑕᓕᖅᑐᖅ ᒫᓐᓇᐅᓕᖅᑐᖅ ᓯᑯᓴᕋᐃᓐᓂᖅᓴᐅᖃᑦᑕᔪᔫᒐᓗᐊᕐᓕ 


ᓯᑯᓇᓵᕐᓂᖅᓴᐅᖃᑦᑕᓕᕐᖓᑦ, ᓱᕈᓯᐅᑎᓪᓗᖓ ᐊᑦᑑᕝᕙᒥ ᒪᐅᓕᕆᐊᖃᑦᑕᓚᐅᖅᓯᒪᔫᒐᓗᐊᑦ ᒫᓐᓇ 


ᐅᒥᐊᖅᑐᖃᑦᑕᓕᖅᑐᒍᑦ ᐊᑦᑑᕝᕙᐅᑎᓪᓗᒍ ᓅᕖᕝᕙᒥ ᑭᓯᐊᓂ ᒪᐅᓕᕆᐊᖃᑦᑦᑕᕈᓐᓇᖅᓯᔪᐃᑦ 


ᓰᓚ: ᐊᓱᖅᐹᓗᒃ. ᑭᓱᑭᐊᕐᖓᐃ ᐱᔾᔪᑎᒋᓪᓗᒍ ᑕᐃᒪᐃᑦᑐᒋᕕᐅᒃ? 


ᔪᓚᐃ: ᓯᓚᐅᖅᑲᐃ ᐊᓯᔾᔨᐸᓪᓕᐊᓂᖓᓄᑦ ᑕᐃᓐᓇ global warming-ᖑᓂᕋᖅᑕᐅᕙᑦᑐᖅ ᑕᐃᔅᓱᒧᖓᖃᐃ 


ᑕᐃᒪᐃᑦᑐᖅ 


ᓰᓚ: ᕿᓚᓗᒐᐃᑦ, ᐃᓛ ᑑᒑᓖᑦ ᓄᑦᑕᕐᓂᕆᕙᑕᖏᑦ ᐃᓕᖅᑯᓯᖏᓪᓘᓐᓃᑦ ᐊᓯᔾᔨᖅᓯᒪᓂᖃᖅᑐᒋᕕᒋᑦ 


ᑕᒪᓐᓇ ᐱᓪᓗᒍ? 

ᔪᓚᐃ: ᐋᒡᒐᐅᔮᖅᑐᖅ, ᐃᓛᖏᒃᑯᐊ ᐊᔾᔨᒌᖃᑦᑕᖏᒻᒪᑕ ᐊᕐᕌᒍ ᑭᖑᕙᖅᐸᑦᑐᑎᓪᓗ ᑎᑭᓴᕋᐃᑉᐸᑦᑐᑎᓪᓗ 


ᓇᓗᓇᕐᖓᑦ ᑕᒪᓐᓇ 


ᓰᓚ: ᐊᓯᔾᔨᖅᓯᒪᓂᖃᖅᑲ ᐅᐱᕐᖔᒃᑯᑦ ᐅᑭᐊᔅᓵᑯᓪᓘᓐᓃᑦ ᐊᖅᑯᓵᕐᓂᕆᕙᑦᑕᖏᑦ ᑑᒑᓖᑦ? 


ᔪᓚᐃ: ᐊᓯᒡᒋᖅᓯᒪᓂᖃᓪᓗᐊᖅᑑᔮᙱᑦᑐᑦ ᑕᒫᓂᔅᓴᐃᓐᓇᕈᔪᒃ ᑎᑭᓲᖑᒻᒪᑕ ᐅᑭᐊᔅᓵᑯᑦ ᑭᓯᐊᓂ ᒪᐅᖓ 


ᑎᑭᓲᖑᒻᒪᑕ ᐃᓚᓐᓂᒃᑯᑦ ᐊᐅᔭᒃᑯᑦ ᑎᑭᓲᕈᓘᒐᓗᐊᑦ ᐋᕐᓗᑕᖃᖅᑎᓪᓗᒍ ᑭᓯᐊᓂᖃᐃ, 


ᐊᓯᒡᒋᖅᓯᒪᔫᔮᙱᑦᑐᖅ ᑕᒪᓐᓇ 


ᓰᓚ: ᐃᕐᓂᐅᕐᕖᑦ ᓇᒦᒻᒪᖔᑕ ᖃᐅᔨᒪᐸᓗᑉᐱᑦ ᐃᓛ ᐃᕐᓂᐅᕐᕕᖃᓲᖑᒻᒪᑕ ᑕᐃᒃᑯᐊᓕ ᖃᑯᖅᑕᐃᑦ 


ᖃᐅᔨᒪᔭᒃᑲ ᐃᕐᓂᐅᕐᕕᖃᓲᖑᒻᒪᑕ, ᑕᐃᒫᒃ ᖃᐅᔨᓯᒪᒋᕕᑦ? 


ᔪᓚᐃ: ᐃᓚᐃᓐᓇᖏᑦ ᖃᐅᔨᓯᒪᔭᒃᑲ, ᐃᓚᖏᑦ ᖃᐅᔨᓯᒪᙱᒻᒥᔭᒃᑲ ᑕᑉᐹᓂ ᐊᕐᕚᖅᑑᖑᓂᕋᖃᑦᑕᑕᑦᑎᓐᓂ 


ᖃᐅᔨᓯᒪᔭᕋᓗᐊᕋ ᑕᐃᒪ ᐊᒻᒪ ᐅᓇᓂ ᐹᓪᓚᕕᒻᒥᐅᕙᓪᓚᐃᔪᖅ, ᑕᐅᓇᓃᑦᑐᑦ ᖃᐅᔨᒪᔭᕋᓗᐊᒃᑲ 


ᓰᓚ: ᖃᐅᔨᓯᒪᕕᑦ?  ᐃᕐᓂᔪᓂᒃ ᖃᐅᔨᖃᑦᑕᖅᓯᒪᕕᑦ?  


ᔪᓚᐃ: ᐊᑕᐅᓯᐊᖅᑐᖓᖃᐃ ᖃᐅᔨᓂᑰᔪᖓ ᑐᖁᖓᓱᒋᑦᑎᓪᓗᑕ ᑕᓕᕈᐊᕿᓯᒪᒻᒪᑦ ᐅᐸᓚᐅᖅᓯᒪᒐᑦᑎᒍᑦ 


ᖃᓪᓕᒐᑦᑎᒍᑦ ᐊᖅᑲᕐᔫᒥᔪᖅ ᓱᓇᐅᕝᕙᐅᓇ ᐃᕐᓂᒐᓱᑦᑐᖃᐃ 


ᓰᓚ: ᑳ 


ᔪᓚᐃ: ᑕᐃᒪᑑᔮᖅᑐᖅ ᖃᐅᔨᓯᒪᔭᕋ ᐅᓇᓂ 


ᓰᓚ: ᐅᓇᓂᖔᖅ? 


ᔪᓚᐃ: ᐄ 


ᓰᓚ: ᐊᐅᔭᒃᑯᑦ? 


ᔪᓚᐃ: ᐄ, ᐊᐅᔭᒃᑯᑦ ᓯᑯᐃᕋᑖᒥᓂᐸᓘᑎᓪᓗᒍ 


ᓰᓚ: ᑕᐃᒪᐃᑎᓪᓗᒋᑦ ᑐᓴᕐᓯᒪᕕᓪᓘᓐᓃᑦ ᖃᐅᔨᓯᒪᕕᓪᓘᓐᓃᑦ ᕿᓚᓗᒐᕋᓱᕝᕕᐅᓲᖑᒻᒪᖔᑕ ᐃᕐᓂᐅᕐᕖᑦ, 


ᐃᓛ ᒪᑯᐊᓕ ᑐᑦᑐᐃᑦ ᐃᕐᓂᐅᕐᕕᖃᓲᖑᒻᒪᑕ ᐹᓂ ᐳᖅᑐᔪᒥ, ᑕᐃᒫᒃ ᑕᐃᑯᖓᔅᓴᐃᓐᓇᖅ ᐅᐸᓲᖑᒻᒪᑕ, 


ᕿᓚᓗᒐᐃᑦ ᑕᐃᒪᐃᑦᑐᒋᒋᕕᒋᑦ? 


ᔪᓚᐃ: ᐄ, ᑕᐃᒪᐃᑉᐸᓪᓚᐃᔪᑦ ᐅᑎᕐᓂᐅᓴᑐᐃᓐᓇᕐᖓᑕᑦᑕᐅᖅ ᑖᕙᓃᕝᕕᒋᓚᐅᖅᓯᒪᔭᒥᓄᑦ 


ᓰᓚ: ᕿᑐᕐᖏᐅᕋᓗᐊᖅᑎᓪᓗᒋᑦ ᕿᓚᓗᒐᕋᓱᑦᑐᖃᓲᖅ? 


ᔪᓚᐃ: ᐄ, ᑕᐅᓇᓂᓕ ᕿᓚᓗᒐᕋᓱᓚᐅᖅᓯᒪᔪᒍᑦ ᕿᑐᕐᖏᐅᕋᓗᐊᖅᑎᓪᓗᒋᑦ ᑑᒑᓖᓐᓇᕐᓂᒃ ᐱᓇᓱᓲᖑᒐᑦᑕ 


ᕿᑐᕐᖓᓖᑦ ᑑᒑᖃᙱᑦᑐᑦ ᖃᐅᔨᒪᓇᕐᖓᑕ ᕿᑐᕐᖓᖃᕐᖓᑕ 


ᓰᓚ: ᖃᓄᖅ ᐊᔾᔨᒌᙱᓐᓂᓖᑦ? ᐊᔾᔨᒌᙱᓂᖏᓐᓂᒃ ᖃᐅᔨᓯᒪᒋᕕᑦ ᑑᒑᓖᑦ ᐊᒻᒪ ᑕᐃᒃᑯᐊ ᕿᑐᕐᖓᓖᑦ? 


ᔪᓚᐃ: ᐊᔾᔨᒌᐸᓗᕈᓗᑐᐃᓐᓇᐃᑦ ᑑᒑᖏᑦ ᑕᕝᕙ ᐊᔾᔨᒌᙱᓐᓂᑐᐊᕆᔮᖅᑕᖏᑦ ᐊᒻᒪ ᐊᕐᓇᐃᑦ ᐃᓚᖏᑦ 


ᑑᒑᖃᓲᖑᒋᓪᓗᑎᒃ ᐊᒥᓐᓂᖅᓴᐅᓲᑦ ᑑᒑᖏᑦ ᐊᒥᑦᑐᑯᑖᕈᓘᓲᑦ. 

ᓰᓚ: ᖃᐅᔨᒪᕕᑦ ᑑᒑᓖᑦ ᓇᒧᙵᓲᖑᒻᒪᖔᑕ ᐅᑭᐅᒃᑯᑦ? 


ᔪᓚᐃ: ᑕᐅᓄᖓ ᓵᑦᑎᓐᓄᑦ, ᕿᑭᖅᑖᓘᑉ ᐊᑯᑭᑦᑑᓪᓗ ᐊᑯᓐᓂᖓᓃᓐᓂᕋᖅᑕᐅᓲᑦ ᐅᑭᐅᒃᑯᑦ 


ᐃᖃᓗᒐᓱᕝᕕᐅᖁᔭᐅᙱᒻᒪᕆᑦᑐᖅ ᑕᐅᓐᓇ ᓇᔪᖅᑕᐅᓲᖑᒻᒪᑦ ᐅᑭᐅᒃᑯᑦ ᑭᓪᓕᖃᖅᑎᑕᐅᓲᖅ ᓇᐅᒃᑯᒃᑭᐊᖅ 


ᐃᖃᓗᒐᓱᓐᓂᖅ ᖃᓕᕋᓕᓐᓃᒃ ᐅᒥᐊᕐᔪᐊᒃᑯᑦ 


ᓰᓚ: ᑐᓴᐅᒪᔭᐃᑦ? 


ᔪᓚᐃ: ᐄ, ᑐᓴᐅᒪᔭᕋ 


ᓰᓚ: ᑐᓴᖃᑦᑕᖃᐅᒻᒥᒐᒪ ᐅᓇᓂ ᐃᑦᑕᔭᕋᓕᒻᒥ ᑕᐅᓇᓂ ᑭᑖᓂ ᐃᓛ ᓱᑯᑦᑎᐊᓂᓪᓚᕆᐅᒐᓗᐊᑭᐊᖅ 


ᓇᔪᒐᖃᓲᖑᒋᐊᖏᑕ ᐅᑭᐅᒃᑯᑦ, ᑕᒪᓐᓇ ᑐᓴᐅᒪᒋᕕᐅᒃ? 


ᔪᓚᐃ: ᐄ, ᑐᓴᖅᓯᒪᒻᒥᔭᕋ, ᐊᐅᔭᒃᑯᖅᑲᐃ ᑕᐅᓇᓃᕈᔪᐃᓐᓇᓲᖑᒻᒥᔪᐃᑦ ᑕᐃᒃᑯᐊᓕ ᑕᒫᓂᒥᐅᑕᐃᑦ. ᐸᐅᖓᓕ 


ᕿᓚᓗᒃᑭᐊᓲᖑᒐᑦᑕ ᐊᐅᔭᒃᑯᑦ, ᑕᑉᐸᓐᓇᓕ ᓄᓇᖓ ᖃᐅᔨᒪᓂᖅᓴᕆᒻᒥᒐᒃᑯ ᑕᐅᔅᓱᒪᙵᑦ ᐃᑦᑐᕈᓗᒐ 


ᑕᑉᐹᓂᒥᐅᑕᐅᓂᕐᖓᑦ 


ᓰᓚ: ᓇᐅᖏᓐᓇ? 


ᔪᓚᐃ: ᔪᓚᐃ ᓄᕿᙵᖅ 


ᓰᓚ: ᐊᓯᔾᔨᖅᓯᒪᓂᖃᖅᑲᑦ ᐊᒥᓲᓂᕆᓲᖏᑦ ᐊᕐᕌᒍᑕᒫᑦ? 


ᔪᓚᐃ: ᐋᒡᒐᐅᔮᖅᑐᖅ, ᐊᒥᓱᕈᖅᐸᓪᓕᐊᑐᐃᓐᓇᖅᑐᒋᔭᒃᑲᓕ ᓄᖑᑉᐸᓪᓕᐊᔫᔮᙱᒻᒪᑕ, ᓂᕐᔪᑏᑦ 


ᐃᓚᙶᔭᐅᑎᓪᓗᒋᑦ ᐊᒥᓱᕈᖅᐸᓪᓕᐊᑐᐃᓐᓇᕐᖓᑕᒎᖅ, ᐃᓚᙶᔭᐅᑎᓪᓗᒋᑦ 


ᓯᓪᓚ: ᐄ, ᑕᐃᒫᖑᔮᕆᕙ? 


ᔪᓚᐃ: ᑐᓴᐅᒪᒻᒥᔪᖓ ᑕᐃᒫᒃ,  


ᓰᓚ: ᐊᒥᓱᕈᖅᐸᓪᓕᐊᑐᐃᓐᓇᖅᑐᑦ? 


ᔪᓚᐃ: ᐄ 


ᓰᓚ: ᐊᓯᔾᔨᖅᓯᒪᓂᖅᑕᖃᖅᑲ ᑑᒑᓖᑦ ᐃᓕᖅᑯᓯᖏᓐᓂᒃ ᐊᕐᕌᒍᓂᑦ ᖁᓕᓂᑦ ᖄᖏᖅᑐᓂᒃ? ᐃᕝᕕᑦ 


ᖃᐅᔨᔭᖓᒍᑦ 


ᔪᓚᐃ: ᐋᒡᒐᐅᔮᖅᑐᖅ 


ᓰᓚ: ᑕᕝᕙ ᐊᒥᓱᕈᓯᒪᓂᖅᓴᐅᓱᒋᔭᑎᑦ? 


ᔪᓚᐃ: ᐄ, ᐃᓛᒃᑯᑦ ᑎᑭᓲᕌᓘᒻᒪᑕ ᐊᑕᐅᑎᒃᑰᕈᓐᓇᖏᑦᑐᐊᓘᒻᒪᑕ. ᖃᑦᑎᐊᖅᑎᑭᐊᖅ ᖃᐅᔨᓯᒪᒐᓗᐊᖅᑐᖓ 


ᑲᑎᙵᔪᐊᓗᓐᓂᒃ ᐊᒥᓱᐊᓗᓐᓂᒃ, ᐃᓚᖏᑦ ᖃᙳᐃᕙᓗᑦᑐᐊᓘᔮᖅᑐᐃᑦ ᐃᓚᖏᑦ 


ᐅᕕᙱᐊᑐᕐᕙᓗᑦᑐᐊᓘᔮᖅᑐᐃᑦ 


ᓰᓚ: ᕿᑲᖅᑐᑎᒃ? 

ᔪᓚᐃ: ᐳᐃᒐᐃᒻᒪᑕ, ᐅᖅᓱᐊᑐᕐᔪᐊᕌᓘᑎᓪᓗᒍ ᕿᕐᓂᕋᔮᓕᖅᑎᑦᑎᓯᒪᔪᒻᒪᕆᐊᓗᐃᑦ ᐊᒥᓱᑯᓗᐊᐱᐊᓗᐃᑦ 


ᐊᖅᑳᒻᒪᑕ ᐅᖅᓱᐊᓕᒃᑲᓂᖅᑐᒻᒪᕆᐊᓗᒃ 


ᓰᓚ: ᑳ…ᐊᓯᔾᔨᖅᓯᒪᓂᖅᑕᖃᕆᕙ ᑲᑎᙵᑎᓪᓗᒋᑦ ᓅᑉᐸᓪᓕᐊᓕᖅᑎᓪᓗᒋᑦ ᐅᐱᕐᖔᒃᑯᑦ ᐅᑭᐊᔅᓵᑯᓪᓘᓐᓃᑦ? 


ᓲᕐᓗ ᑐᓴᕐᓇᓲᖑᒻᒪᑦ ᐃᒃᑯᐊ ᓯᕗᓪᓖᑦ ᐅᑯᐊ ᑭᖑᓪᓖᑦ 


ᔪᓚᐃ: ᐄ, ᑕᐃᒪᐃᓲᑦ ᒫᓂ, ᓯᕗᓪᓕᐅᓲᑦ ᒥᑭᔫᑕᐅᓂᖅᓴᐸᓗᕈᓗᐃᑦ ᑭᖑᓪᓕᐅᑕᖅᑯᐃᑦ 


ᑎᒡᒐᐅᑎᐅᓂᕋᖅᑕᕗᑦ ᑑᒑᒃᑭᐅᑏᑦ, ᑭᖑᓪᓕᐅᓂᐅᓴᑐᐃᓐᓇᖅᑐᐃᑦ ᐅᑭᐊᔅᓵᒃᑯᑦ 


ᓰᓚ: ᑕᐃᒃᑯᐊ ᓯᕗᓪᓖᑦ ᑎᒡᒐᐅᑎᐅᓂᕋᖅᑕᓯᓐᓂᒃ ᐃᓚᖃᓪᓛᓲᖑᒋᕙᑦ?  


ᔪᓚᐃ: ᐄ, ᐃᓚᖃᓛᓲᖑᒐᓗᐊᑦ ᐊᒥᓲᕙᙱᑐᐃᓐᓇᖅᑐᑦ 


ᓰᓚ: ᐄ, ᓱᒻᒪᒃᑭᐊᕐᖓᐃ ᑕᐃᒪᐃᑉᐸ? ᑕᐃᒪᐃᑉᐸᓪᓚᐃᕙ? 


ᔪᓚᐃ: ᖃᐅᔨᒪᙱᑎᐊᕐᒥᔭᕋ, ᐅᕝᕙᓗᑭᐊᕐᖏᒃᑯᐊ ᓇᑭᙶᕐᓂᑰᓲᖑᒻᒪᑕᑭᐊᖅ, different location, 


ᑕᐃᒫᖑᓱᒋᔭᕋᓕ, ᐸᓐᓇ ᓄᓪᓗᐃᑦ, ᓄᓪᓘᓂᕋᖅᑕᕗᑦ, ᐱᑕᖃᓲᖑᒻᒪᑦ ᖄᖏᑐᐃᓐᓇᐸᒻᒥᔭᕗᓪᓕ ᑕᑉᐸᐅᖓ 


ᐅᖓᑖᓅᒃᑲᓂᖅᑐᑕ, ᑕᐃᒃᑯᐊᓕ ᓄᓪᓗᓃᙶᖅᑐᐃᑦ ᓯᕗᓪᓕᐅᓲᑦ. ᐃᑉᐱᐊᕐᔪᒦᙶᖅᑐᐃᑦᑕᐅᖅ 


ᓇᓗᓇᙱᑎᐊᕐᒥᔪᐃᑦ ᒪᐅᖓ ᑎᑭᑦᑎᓪᓗᒋᑦ, ᓄᓇᐅᑉ ᓵᑦᑎᐊᖓᒎᕐᓂᐅᓴᑐᐃᓐᓇᖅᑐᐃᑦ ᑕᑉᐹᙵᓕᒫᖃᐃ 


ᓴᔾᔪᑦᑐᐃᑦ ᑕᒪᐅᓇ ᐃᑭᕋᓴᑦᑎᒎᓲᑦ. ᑕᑉᐹᙵᓕᒫᖃᐃ ᓵᖓᒎᖅᐸᑦᑐᐃᑦ ᓇᓗᓇᖅᐸᖏᑦᑎᐊᖅᑐᐃᑦ 


ᐱᓇᓱᑦᑐᒋᑦ ᑕᖃᓴᕋᐃᑦᑐᐊᓐᓅᔮᖅᑐᐃᑦ ᐅᓄᖓᑲᓪᓚᓪᓗ ᐊᖅᑲᐅᒪᒍᒪᙱᑎᐊᖅᑐᐃᑦ ᐱᔭᕐᓂᑐᖅᐹᓗᐃᑦ. 


ᓰᓚ: ᐊᓱ, ᑎᒡᒐᐅᑎᐅᕙᒃᑭᕙᑦ? 


ᔪᓚᐃ: ᐄ, ᐃᓚᖏᑦ ᑎᒡᒐᐅᑎᐊᓘᕙᑦᑐᐃᑦ. ᐅᑭᐊᔅᓵᖅ ᐃᓪᓗᒌᓕᑦᑐᖃᔪᒻᒥᔪᖅ ᑕᑉᐹᖔᕐᓂᑰᕙᓗᑦᑐᒥᒃ, 


ᐱᔭᕐᓂᓗᐊᖅᑐᐊᓘᔪᒻᒪᑕ ᑎᒡᒐᐅᑎᐊᓘᓪᓗᑎᒃ 


ᓰᓚ: ᒪᑦᑖᖏᑦ ᐊᔾᔨᒋᙱᓐᓂᕙᖏᑦ? 


ᔪᓚᐃ: ᐃᓪᓗᒌᓕᐅᑉ? 


ᓰᓚ: ᐃᓛ, ᑕᑉᐹᖔᕐᓂᑯᐃᑦ, ᐃᑉᐱᐊᔪᕐᒦᖔᕐᓂᑯᐃᑦ ᒪᑦᑖᖏᑦ ᐊᔾᔨᒋᙱᓐᓂᕙᐃᑦ ᒫᙵᑦ ᐊᕐᕚᖅᑑᑉ… 


ᔪᓚᐃ: ᑕᐃᒫᔅᓴᐃᓐᓇᐅᔮᖅᑐᖅ taste-ᖃᖅᑑᔮᖅᑐᑦ 


ᓰᓚ: ᐃᔾᔪᓕᕇᙱᒻᒥᔪᓪᓕ? 


ᔪᓚᐃ: ᐃᓚᖏᖅᑲᐃ ᐃᔾᔪᓂᖅᓴᐅᒻᒥᔫᒐᓗᐊᑦ. ᐃᓛᓪᓕ ᑎᒡᒐᕈᓗᐃᑦ ᐃᓚᖏᑦ ᐃᔾᔪᓂᖅᓴᐅᒻᒪᑕ ᒪᔾᔭᖏᑦ 


ᐊᖏᓗᐊᙱᑦᑐᐃᑦ ᒪᔾᔭᖏᑦ ᓵᑦᑐᑯᓘᓪᓗᑎᒃ ᐊᔾᔨᒋᙱᒥᒻᒪᒋᑦ, ᓲᔪᖅᓴᓚᖅᓯᒪᔫᔮᙱᑕᐃᓐᓇᖅᑐᖓ 


ᓰᓚ: ᐱᔭᕐᓂᓕᕇᑦ, ᐅᖃᕋᑖᕋᕕᑦ ᑕᐃᒃᑯᐊ ᐃᑉᐱᐊᕐᔪᒦᖔᖅᑐᐃᑦ ᐊᑯᓂᓕᑕᒃᑰᒃ ᑕᒪᐅᙵᐸᓪᓕᐊᒐᒥᒃ 


ᑕᖃᓴᕋᐃᓐᓂᖅᓴᐃᑦ? 


ᔪᓚᐃ: ᐄ, ᑕᑉᐹᙶᓘᕐᖓᑕ 


ᓰᓚ: ᓴᓪᓘᓂᖅᓴᐅᓲᖑᕙᑦ? 


ᔪᓚᐃ: ᐃᓚᖏᑦ ᓴᓪᓘᓂᖅᓴᕈᓘᔮᖅᐸᑦᑐᐃᑦ 

ᓰᓚ: ᑐᓴᖃᑦᑕᖅᑐᖓ, ᐃᓛ ᐊᐱᖅᓱᖃᑦᑕᖅᑐᖓ ᑎᑎᖅᓯᖃᑦᑕᕐᒥᒐᒪ ᐊᔾᔨᒌᙱᓐᓂᕋᖅᑕᐅᓂᖏᓐᓂᒃ, 


ᕿᕐᓂᕐᓗᐃᑦ, ᐊᓪᓚᙳᐊᑦ, ᕿᓚᓗᒐᑯᑖᑦ, ᕿᓚᓗᒐᑲᓪᓚᐃᑦ, ᖃᑯᖅᓯᓃᑦ, ᑎᒡᒐᐃᑦ 


ᔪᓚᐃ: ᑕᒪᔾᔭᐅᒻᒪᑕ, ᕿᕐᓂᖅᑕᑲᓪᓚᐅᑏᑦ, ᑕᒡᒐᓘᑏᑦ, ᑎᒡᒐᐃᑦ ᑕᕝᕙ ᖃᐅᔨᒪᔭᒃᑲ 


ᓰᓚ: ᖃᓄᖅ ᑎᒡᒐᓘᑏᑦ ᐊᔾᔨᒋᙱᑕᖏᑦ ᑎᒡᒐᐃᑦ? 


ᔪᓚᐃ: ᒥᑭᓂᖅᓴᕈᓗᐃᑦ, ᑑᒑᖏᑦ 4,5,6 ᑕᒫᓂ ᑕᑭᓂᓖᑦ, ᑎᒡᒐᐅᓂᕋᕋᑦᑎᒍᑦ 7 ᐃᓯᒐᐃᑦ ᐆᑦᑑᑏᑦ 


ᐅᖓᑖᓃᑦᑐᐃᑦ 


ᓰᓚ: ᐄ, ᐊᓱᖅᐹᓗᒃ. ᑎᒡᒐᐃᑦ ᐊᖑᑏᑦ? 


ᔪᓚᐃ: ᐄ, ᐊᕐᓇᓂᒃ ᐃᓚᖃᓚᐅᓲᕌᓗᐃᑦ ᖃᐅᔨᖃᑦᑕᕐᓂᑰᔪᖓ ᑑᒑᑯᑖᓕᐊᓗᒻᒥᑦᑕᐅᖅ ᐊᕐᓇᓂᒃ 


ᐊᒥᓐᓂᖅᓴᑯᑖᕈᓗᑐᐃᓐᓇᐃᑦ ᐊᖑᑏᑦ ᓴᓂᐊᓂ. 


ᓰᓚ: ᖃᐅᔨᓯᒪᕕᑦ, ᐅᓇ ᐊᐱᖅᑯᑎᒪ ᐊᔾᔨᑲᓴᑦᑎᐊᖓ, what are the different characteristics? 


ᖃᓄᐃᑦᑑᕙᑦ ᐊᔾᔨᒌᙱᓐᓂᖏᑦ? ᑖᒃᑯᐊ ᑎᒡᒐᐃᑦ, ᑎᒡᒐᓘᑏᑦ, ᐅᖃᕋᑖᖅᑕᕋᓗᐊᑎᑦ, ᑕᐃᒃᑯᐊᓗ 


ᖃᑯᖅᓯᓃᑦ, ᐊᔾᔨᒌᙱᓐᓂᖏᓐᓂᒃ ᖃᐅᔨᓯᒪᕕᑦ?  


ᔪᓚᐃ:  ᐄ, ᐊᔾᔨᒌᑦᑑᔮᙱᑦᑐᐃᑦ, ᑕᐃᒃᑯᐊ ᓄᓂᐅᓂᕋᕋᑦᑎᒍᑦ ᑑᒑᖃᙱᑦᑐᑦ ᒪᒪᕆᔭᐅᓂᖅᓴᐅᒻᒥᔪᐃᑦ 


ᓄᓃᑦ ᐊᒻᒪ ᑎᒡᒐᐅᓗᐊᙱᑦᑐᐃᑦ ᒫᔾᔭᖏᑦ ᓵᓂᖅᓴᑯᓘᒻᒪᑕ, ᑎᒡᒐᕈᓗᐃᑦ ᒫᔾᔭᖏᑦ ᓯᓕᑦᑐᐸᓗᕈᓘᒻᒪᑕ 


ᓰᓚ: ᐃᓛᓪᓕᑭᐊᖅ ᓴᖅᐱᖏᑦ? ᐅᕝᕙᓘᓐᓃᑦ ᑕᓕᕈᖏᑦ, ᓲᔪᕆᓯᒪᒋᕕᒋᑦ? 


ᔪᓚᐃ: ᐄ, ᐊᖏᓂᖅᓴᐅᓂᐅᓴᑐᐃᓐᓇᖅᑐᐃᑦ ᑎᒡᒐᕈᓗᐃᑦ ᑕᓕᕈᖏᑦ ᓴᖅᐱᖏᓪᓗ 


ᓰᓚ: ᐃᓚᓯᒃᑲᓐᓂᕈᒪᒍᕕᑦ ᐃᓚᓯᒃᑲᓐᓂᕈᓐᓇᑎᐊᖅᑐᑎᑦ, ᐊᐱᖅᑯᑎᔅᓴᒃᑲᓕ ᓄᖑᒌᕐᖓᑕ 


ᔪᓚᐃ: ᐃᓚᓯᒃᑲᓐᓂᕈᓐᓇᖅᑑᔮᙱᑦᑐᖓ 


ᓰᓚ: ᓄᖑᑉᐸᓪᓕᐊᓕᙱᑦᑐᑦ? 


ᔪᓚᐃ: ᐄ, ᖃᐅᔨᔭᒃᑯᓪᓕ, ᐃᓅᓱᑦᑐᕋᓛᕈᓘᓪᓗᖓ ᕿᓚᓗᒐᕐᓂᐊᖃᑦᑕᓕᓚᐅᖅᓯᒪᒐᒪ ᑕᐃᒫᒃ ᐊᒥᓱᓂᒃ 


ᑕᑯᖃᑦᑕᕐᓂᑰᒐᒪ ᑕᐃᒫᒃ ᖃᐅᔨᖃᑦᑕᕐᓂᑰᓪᓗᖓ ᐊᒥᓱᓂᒃ ᓄᖑᑉᐸᓕᐊᓂᕋᖅᑕᐅᑉᐸᑕ 


ᐅᑉᐱᕈᓱᒃᑲᔭᙱᑦᑐᖓ. ᑕᐃᒫᓘᒻᒪᑕ 


ᓰᓚ: ᒥᔅᓴᐅᓴᒍᓐᓇᖅᑭᑦ ᖃᑦᑎᐸᓗᖏᓐᓃᒃᑲᔭᙳᐊᖅᑐᓂᒃ ᐊᕐᕌᒎᑉ ᐃᓗᐊᓂ ᐊᑕᐅᓯᕐᒥ? 


ᔪᓚᐃ: ᐊᒥᓱᐊᓘᓯᒪᒻᒪᑕ ᐊᑕᐅᓰᑦ ᑕᑯᓱᒪᔭᒃᑲ ᐊᑕᐅᓯᐊᖅ ᒥᔅᓴᐅᓴᒍᓐᓇᖅᑑᔮᙱᒻᒪᕆᑦᑕᒃᑲ 


ᓰᓚ: ᐆᑦᑑᑎᒋᓗᒍᓘᓐᓃᑦ, ᐃᑲᙵᑦ ᓄᕗᐊᓂᒃ ᐅᕙᖓ ᓄᕗᐊᓄᒃ, ᐃᓪᓘᑉ, ᐆᒪ ᐃᓪᓘᑉ, ᐅᓇ football 


field ᑎᑐᑦ ᐊᖏᔫᓐᓂᖅᑲᑦ ᑕᐃᒫᑎᒋ ᑕᕝᕙᓂ ᐊᒥᓱᑦ? 


ᔪᓚᐃ: ᑖᓐᓇ ᒥᑭᓗᐊᖅᑐᖅ… 


ᓰᓚ: ᐄ? 


ᔪᓚᐃ: ᒥᑭᓗᐊᖅᑐᕈᓗᒃ ᑖᓐᓇ 







 pg. 32 


ᓰᓚ: ᐄ, ᐊᓱᐊᓗᒃ 


ᔪᓚᐃ: ᐊᒥᓱᓂᓪᓕ ᑕᑯᓯᒪᕗᖓ ᐹᓂ ᐊᕐᕚᖅᑑᒥ ᓄᓇᒦᑦᑐᖓ ᑕᐃᓐᓇ ᓯᕗᓪᓕᖅᐹᕌᓗᐊᑦ ᖃᑯᖅᑖᓗᒃ 


ᐊᖏᔪᕐᔪᐊᕌᓗᒃ ᒥᑭᓪᓕᕙᓪᓕᐊᑕᖅᑯᑦ ᑕᐅᓄᖓ, ᓲᕐᓘᓇ ᕿᓚᓗᒐᙳᐊᑯᓘᔭᖅᑐᖅ ᐊᖏᔫᑎᐊᓗᐃᑦ 


ᕿᕐᓂᖅᑖᓗᐃᑦ ᑭᖑᓪᓕᐅᒻᒪᑕ ᐊᑕᐅᓯᐊᓗᒃ ᖃᑯᖅᑖᓗᒃ ᓯᕗᓂᐊᓃᑦᑐᓂ ᑑᒑᕌᓗᒋᔮᖅᑕᖓ 


ᒥᑭᓪᓕᕙᓕᐊᓯᒪᓪᓗᑎᒃ ᕿᓚᓗᒐᐃᑦ ᑕᐅᕗᖓ ᕿᓚᓗᒐᙳᐊᖑᔮᒻᒪᕆᑦᑐᑦ ᑕᐃᒫᓪᓕ 


ᐃᖅᑲᐃᑎᒋᓚᐅᖅᓯᒪᔭᒃᑲ ᐊᒥᓱᕐᔪᐊᕌᓘᓚᐅᖅᓯᒪᔪᑦ 


ᓰᓚ: ᑕᐃᓐᓇ ᖃᑯᖅᓯᓂᒥᓂᖅ ᓯᕗᓕᖅᑐᖅ? 


ᔪᓚᐃ: ᐊᖏᔪᕐᔪᐊᕌᓗᒃ, ᓯᑯᐊᓘᔮᖃᑦᑕᓚᐅᖅᓯᒪᔪᖅ ᐳᐃᒐᐃᒻᒪᑦ ᖃᑯᖅᑕᑐᐃᓐᓇᖅ 


ᓰᓚ: ᑳ, ᑑᒐᓕᑦᑕᐅᖅ? 


ᔪᓚᐃ: ᐊᕘᓈᓘᖃᑦᑕᓚᐅᖅᓯᒪᒻᒪᑦ ᓱᖅᑯᐃᓚᐅᖅᓯᒪᖏᑕᕗᑦ 


ᓰᓚ: ᑖᒃᑯᓂᖓ ᓯᕗᓕᖅᑐᖅ? 


ᔪᓚᐃ: ᐄ, ᒪᓕᑦᑕᖅ, ᒪᓕᑦᑕᐅᓚᐅᖅᓯᒪᔪᖅ 


ᓰᓚ: ᑕᑯᔭᐅᒐᔪᑉᐸᑉᐸ? ᑕᑯᒐᔪᔅᓯᒪᕕᐅᒃ ᑕᐃᔅᓱᒪ ᑭᖑᓂᖓᒍᑦ? 


ᔪᓚᐃ: ᖃᑦᑎᐊᖅᑎᑭᐊᖅ ᑕᑯᓯᒪᔭᕋ ᑭᖑᓂᖓᒍᑦ ᐊᒻᒪ ᐅᕙᖓ ᐊᓯᖓᓄᑦ ᑕᑯᔭᐅᖃᑦᑕᕐᓂᑰᒋᓪᓗᓂ 


ᑭᖑᓂᖓᒍᑦ 


ᓰᓚ: ᐱᔭᐅᓐᓂᖅᑲᑦ ᓇᖑᓗᒃᑲᔭᖅᑐᒋᕕᒋᑦ? 


ᔪᓚᐃ: ᐄ, ᐄᖑᒐᔭᖅᑐᖃᐃ, ᐄᖑᔪᔅᓴᐅᔪᖅ 


ᓰᓚ: ᑕᒪᐅᓇ ᓄᑦᑕᕐᓂᕆᕙᑦᑕᖏᑦ ᐊᔾᔨᒋᒍᓃᕋᔭᖅᑕᖏᖅᑲᐃ? 


ᔪᓚᐃ: ᐄᖑᕙᓪᓚᐃᔪᖅ. ᐃᓚᖏᓂᒃᑯᐊ ᕿᓚᓗᒐᕈᓗᐃᑦ ᐊᖏᔪᕐᔪᐊᕌᓘᒻᒪᑕ 


ᐊᕐᕕᐊᓘᓱᒋᑦᑎᖃᑦᑕᕐᓂᑰᒻᒥᔪᒍᑦ ᕿᓚᓗᒑᓗᒃ ᓱᓇᐅᕝᕙ 


ᓰᓚ: ᑳ ᑕᐃᒪᑎᒋ ᐊᖏᔪᑦ? 


ᔪᓚᐃ: ᐃᓚᖏᑦ, ᕿᕐᓂᖅᑕᑯᔅᓱᐊᓗᐃᑦ. ᐱᔪᖃᓚᐅᖅᓯᒪᔫᔮᙱᑕᐃᓐᓇᖅᑐᖅ ᑭᓯᐊᓂ ᐱᔭᕐᓂᖏᑦᑐᐊᓘᒻᒪᑕ 


ᐊᑯᓂᐊᓗᒃ ᐊᖅᑲᐅᒪᓲᑦ, ᐃᑲᕐᕌᓐᓂᒃ ᒪᕐᕉᓐᓂᒃ ᐳᐃᑦᑏᓚᐅᖅᓯᒪᔪᒍᑦ ᐊᑕᐅᓯᐊᖅ ᑕᐃᒪᐃᑦᑐᒥᒃ 


ᓰᓚ: ᑳ 


ᔪᓚᐃ: ᐃᓛᕐᔪᐊᖅ ᐳᐃᑦᑕᓯᓐᓇᓕᖅᑐᐊᓗᒃ, ᐃᓚᙵᓚᐅᖅᓯᒪᙱᒻᒥᔭᕗᑦ 


ᓰᓚ: ᑐᖁᙱᑦᑐᖅ? 


ᔪᓚᐃ: ᖁᑭᖅᓯᓚᐅᖅᓯᒪᙱᑦᑐᖓᓕ, ᐃᓚᙵᓚᐅᖅᓯᒪᙱᑖᓗᑉᐳᑦ ᑕᐃᒃᑯᐊ ᐱᔭᕐᓂᙱᓗᐊᓚᐅᖅᓯᒪᒻᒪᑕ 


ᓰᓚ: ᐊᒥᓲᓐᓂᒥᒻᒪᑕ? 

ᔪᓚᐃ: ᖃᑦᑎᐊᓘᓚᐅᖅᓯᒪᔪᑦ 6-ᖑᕙᓪᓚᐃᓚᐅᖅᓯᒪᔪᑦ, ᐊᑯᓂᐊᓗᒃ ᐊᖅᑲᐅᒪᖃᑦᑕᓚᐅᖅᓯᒪᔪᑦ 


ᖃᓪᓕᒐᔅᓴᐅᖏᑦᑎᐊᖅᑐᑎᒃ ᐃᓕᙵᔪᐊᓗᐃᑦ 


ᓰᓚ: ᐃᓕᙵᔪᖅᐹᓗᐃᑦ? 


ᔪᓚᐃ: ᐄ, ᐊᐅᓚᐅᑏᑦ ᓄᖅᑲᖓᑎᖃᑦᑕᓚᐅᖅᓯᒪᒐᑦᑎᒍᑦ ᐳᐃᑦᑎᐊᕆᓪᓗᑎᒍᑦ ᐊᐅᓚᔾᔭᑐᐃᓐᓇᕋᐃᒻᒪᑕ 


ᐊᖅᑲᖃᑦᑕᓚᐅᖅᓯᒪᔪᑦ 


ᓰᓚ: ᑳ 


ᔪᓚᐃ: ᐃᓛᕌᓗᐃᑦ 


ᓰᓚ: ᐃᓕᑦᑐᓂᓪᓚᕆᐅᓕᖅᑐᒥᓃᑦ 


ᔪᓚᐃ: ᐄ 


ᓰᓚ: ᐊᓯᐊᓂᒃ ᐊᐱᖅᑯᓯᔅᓴᖃᓗᐊᙱᑎᐊᖅᑐᖓ, ᐃᓚᓯᒃᑲᓂᕐᓂᐊᖏᒃᑯᕕᑦ ᒪᐅᓇ ᐊᑎᓕᐅᖁᑦᑕᖅᑲᒋᑦ 


ᐊᒻᒪ ᐆᒪᔪᕐᓂᐊᑎᒃᑯᓐᓄᑦ ᐅᖄᓚᓂᐅᓴᔪᖓ ᖃᐃᓯᒪᖅᑲᐅᒐᕕᑦ ᑕᐃᑲᙵᑦ 


ᓯᒃᑭᓕᐅᖅᑕᐅᖔᕐᓂᐅᓴᑦᑕᖅᑯᑎᑦ. ᖁᔭᓐᓇᒦᖅᐹᓗᒃ 


 


ᓗᐊᓯ ᐊᓕᖅᑲᑐᖅᑐᖅ 


ᑑᒑᓖᑦ ᐃᓄᐃᑦ ᖃᐅᔨᒪᔭᑐᖃᖏᑦ 


 


ᓰᓚ: ᑭᓇᐅᒻᒪᖔᖅᐱᑦ, ᓇᒥ ᐃᓅᓐᓂᕐᒪᖔᖅᐱᑦ ᖃᖓᒃᑯᓪᓗ ᐅᖃᕈᓐᓇᖅᑭᑦ? 


ᓗᐊᓯ: ᐅᕙᖓ ᓗᐊᓯ ᐊᓕᖅᑲᑐᖅᑐᖅ ᐹᓪᓚᕕᒻᒥ ᐃᓅᓂᑰᔪᖓ ᑕᐅᓇᓂ ᓄᓇᖃᓪᓚᕆᔅᓯᒪᔪᖓ ᑭᓯᐊᓂ 


ᕿᑭᖅᑕᕐᔪᐊᒧᑦ ᐊᐅᓪᓛᖅᑕᐅᒐᑦᑕ ᑕᕝᕙᓂᒥᐅᑕᕈᖅᓯᒪᔪᖓ ᑕᐅᓇᓂᓕ ᐃᓅᓂᑰᔪᖓ ᐊᕐᕌᒍᓂᒃ 15, 16 


ᑕᐅᓇᓃᖏᓐᓇᕐᓂᑰᓪᓗᖓ ᑕᑲᓇᓂᒥᐅᑕᔅᓴᔭᐅᔪᖓ, ᐹᓪᓚᕕᒻᒥᐅᑕᔅᓴᔭᐅᔪᖓᐃᓛᒃ, 


ᑕᐅᓇᓃᖃᑕᐅᖃᑦᑕᕐᓂᑰᒐᒪ ᐊᒻᒪ ᑕᒫᓂ ᕿᑭᖅᑕᕐᔪᐊᕐᒥᐅᑕᐅᓕᖅᑐᖓ, ᓂᐅᕐᕈᐊᖑᔪᖓ, ᐋᒡᒐᐅᒐᓗᐊᖅ 


ᑕᒫᓂᒥᐅᑕᐅᖃᑕᐅᕗᖓ 


ᓰᓚ: ᖃᖓᒃᑯᑦ ᐃᓅᓐᓂᖅᑭᑦ? 


ᓗᐊᓯ: 1951 ᔮᓐᓄᐊᓕ 15, ᕿᑭᖅᑕᕐᔪᐊᕐᒥᐅᑦ ᐊᖏᔪᖅᑎᖅᐹᖓᑦ, ᐋᒡᒐᐃ ᐊᖏᔪᖅᑎᖅᐹᖑᖏᑦᑐᕈᓘᔪᖓ 


ᓰᓚ: ᐊᖏᔪᖅᑎᖅᐹᖑᖃᑕᐅᓕᖅᑐᑎᑦ ᐃᓛ? 


ᓗᐊᓯ: ᐅᕙᖓ ᖃᑕᙳᑎᖏᓐᓂᒃ? ᐄ. 


ᓰᓚ: ᑖᒃᑯᐊ ᐅᖃᓕᒫᖅᑕᑎᑦ ᐊᐱᖅᑯᑏᑦ ᖃᐅᔨᒪᓃᑦ ᒪᓕᓪᓗᒍ ᑭᐅᖃᑦᑕᕈᓐᓇᖅᑕᑎᑦ ᑭᐅᔪᓐᓇᙱᑕᑎᑦ 


ᑭᐅᙱᑎᐊᒻᒪᕆᒍᓐᓇᕆᓪᓗᒋᑦ ᐃᓚᓯᔪᒪᓐᓂᕈᕕᓪᓘᓐᓃᑦ ᐃᓚᓯᒃᑲᓐᓂᕈᓐᓇᓂᐊᕐᒥᔪᑎᑦ. 


ᓗᐊᓯ: ᑕᒫᓂᑦᑕᐅᖅ ᐊᓯᕙᖅᑎᐅᖃᑕᐅᖃᑦᑕᖅᑐᖓ, ᐊᓯᕙᖅᑎᐅᓇᓱᖃᑕᐅᔪᖓ 

ᓰᓚ: ᑖᓐᓇ ᓯᕗᓪᓕᖅᐹᖅ, ᖃᓄᐃᑦᑐᓂᒃ ᐊᓯᔾᔨᖅᓯᒪᔪᓂᒃ ᖃᐅᔨᓯᒪᕕᑦ ᐊᕙᑎᑦᑎᓐᓂ 


ᓗᐊᓯ: ᐄᓛ ᑕᐃᒃᑯᐊ ᑭᓯᐊᓂ ᑕᕝᕙ ᑕᐅᓇᙵᓗᑦᑖᖅ ᐹᓪᓚᕕᒻᒥᑦ ᕿᓚᓗᒐᖃᐃᓐᓇᓲᖑᒻᒪᑦ ᐊᐅᔭᑕᒫᑦ 


ᑕᐅᓇᙶᖔᖅᑐᓂᒃ ᐹᙶᖏᑦᑐᓂᓪᓕ ᑕᐅᓇᙵᖔᕐᓕ ᕿᓚᓗᒐᖅᑖᖅᑳᓲᖑᒻᒪᑦ ᑕᐅᓐᓇ ᐹᓪᓚᕝᕕᒃ ᑕᐃᒪ 


ᒫᓐᓇᐅᓚᐅᖅᑐᖅ ᐱᓇᓱᐊᕈᓯᐅᓚᐅᖅᑐᒥᒃ ᑕᐃᒪᐃᓚᐅᕆᓪᓗᓂ ᑕᐅᓇᙵᖔᖅ ᕿᓚᓗᒐᖅᑖᖃᑦᑕᓲᖑᒻᒪᑦ 


ᐊᐅᔭᒃᑯᑦ ᐃᒪᕈᕋᑖᒥᓂᐅᑎᓪᓗᒍ ᑕᒪᒃᑯᓂᖓ ᑑᒑᓕᓐᓂᒃ ᑕᐃᒪ ᑕᐃᒪᐃᕋᑖᕐᓂᓚᐅᕆᓪᓗᓂ 


ᑕᐅᓇᙵᐃᓇᕐᓕ ᕿᓚᓗᒐᖅᑖᖅᑳᓲᖑᒻᒪᑦ ᑕᐅᓐᓇ ᐹᓪᓚᕝᕕᒃ ᐊᕐᕌᒍᑕᒫᑦ ᑕᐃᒪᐃᑉᐸᔪᔪᖅ ᓱᓕ ᒫᓐᓇᒧᑦ 


ᑕᐃᒪᐃᑦᑐᖅ ᐃᓛ ᐊᓯᖏᓪᓘᒐᓗᐊᖅ ᑕᑉᐸᐅᖓᑦᑕᐅᖅ ᕿᓚᓗᒃᑭᐊᓚᐅᖅᐸᒻᒥᒐᒪ ᐊᐅᔭᒃᑯᑦ ᑕᐃᒫᑦᑕᐅᖅ 


ᑭᓯᐊᓂ ᑕᐃᒫᕌᓗᒃ ᐊᒥᓲᖃᑦᑕᕈᓐᓃᖅᑐᑦ ᐊᒥᓱᐊᓘᕙᔪᒐᓗᐊᕐᖓᑕᓕ ᐃᒃᑯᓗᑦᑐᖃᓗᐊᖃᑦᑕᑎᓐᓇᒍ 


ᕿᓚᓗᒐᑦ ᐊᒥᓲᓈᖅᑕᔪᐊᖅᐸᔪᔫᒐᓗᐊᑦ ᑕᐅᓇᙵᑦ ᒫᓐᓇᐅᓕᖅᑐᖅ ᖃᔅᓰᓐᓇᐅᓂᖅᓴᐅᔮᖅᐸᓕᕐᒥᔪᑦ 


ᑕᒪᒃᑯᓄᖓᓗᑭᐊᖅ ᐃᒃᑯᓗᑦᑐᓄᑦ ᐅᒥᐊᕐᔪᐊᓄᓪᓗᖃᐃ ᐸᔾᔭᕐᓗᒍᑦᑕᕈᔪᑦᑐᓄᑦ ᑕᐃᒪᐃᑉᐸᓕᖅᑐᑦ ᑕᐃᒪᙵᑦ 


ᓱᕈᓯᐅᑎᓪᓗᖓ ᑕᐃᒪᙵᑦ ᕿᓚᓗᒐᖃᐃᓐᓇᓲᖑᕙᓚᐅᕐᖓᑦ ᑕᐅᓐᓇ ᐹᓪᓚᕝᕕᒃ ᐃᒪᖓᐃᓛᒃ ᒫᓐᓇᐅᔪᖅ, 


ᒫᓐᓇᒥᒃ ᑕᐄᒪᙵᑦ ᐊᒥᓲᓈᖅᑕᖏᓐᓂᖅᓴᐅᕙᓕᖅᑐᑦ ᓱᕈᓯᐅᕙᔪᒐᒪ ᐊᒻᒪᓗ ᓱᓕ ᑕᐃᒪ 


ᕿᓚᓗᒐᖃᐃᓐᓇᓲᖑᒻᒪᑦ ᐊᒻᒪᓗ ᓱᓕ ᐋᕐᓗᖃᖃᑦᑕᐃᓐᓇᕆᓪᓗᓂ ᐊᐅᔭᑕᒫᑦ ᑕᐃᒫᑦᑕᐅᖅ ᐋᕐᓕᕆᔪᓪᓗ 


ᐱᕙᔪᒻᒥᔪᑦ ᕿᓚᓗᒐᐃᑦ, ᕿᓚᓗᒐᐃᓐᓇᐅᖏᑦᑐᑦ ᐆᒪᔪᐃᓪᓗ ᓇᑦᑏᓪᓗ, ᕿᓚᓗᒐᐃᓪᓕ ᒫᓐᓇᐅᔪᖅ 


ᐊᒥᓲᓈᖅᑕᖏᓂᖅᓴᐅᔮᖅᐸᓕᕐᒥᔪᑦ ᐊᕐᕌᒍᑕᒫᑦ ᖃᐅᔨᒪᔭᒃᑯᑦ ᒪᓕᑦᑐᒍ, ᐊᒥᓱᐊᓘᕙᔪᒐᓗᐊᕐᖓᑕᓕ 


ᐃᒃᑯᓗᓗᐊᖃᑦᑕᑎᓐᓇᒍ ᐊᒻᒪ ᐊᓯᒡᒋᓗᐊᖅᓯᒪᙱᑦᑐᑦ ᑕᒪᒃᑯᐊ ᕿᓚᓗᒐᐃᑦ ᐊᓯᕈᓗᐊᖅᓯᒪᙱᑦᑐᑦ ᐃᓛ 


ᖃᐅᔨᒪᔭᒃᑯᓪᓖ ᑕᐃᒫᔅᓴᐃᓐᓇᖅ ᐊᐅᓚᐃᓐᓇᓲᑦ ᑕᐅᓇᙶᖃᖅᑐᓂᓪᓕᒃ ᕿᓚᓗᒐᖃᓲᖑᕙᓕᓚᐅᕋᑦᑕ 


ᐊᓪᓛᑦ ᐊᖏᔪᖅᑳᒃᑲ ᐆᒪᑎᓪᓗᒋᒃ ᕿᓚᓗᒐᕐᓂᐊᓲᖑᕙᓚᐅᕋᑦᑕᓕ ᑕᐅᓇᙶᖔᖅᑐᓂᒃ 


ᐹᙶᖅᑐᖃᓕᓚᐅᖅᑎᓐᓇᒍ ᐃᓛ ᑕᒪᒃᑯᐊᓗ ᐊᓯᖏᑦ ᑕᐅᓇᙶᑕᖅᑐᐊᓘᒻᒪᑕ ᐊᐃᕖᓪᓗ 


ᓰᓚ: ᐃᓛᓪᓕᑭᐊᖅ ᓯᑯ? ᓯᑯᓕᑭᐊᖅ ᐊᓯᔾᔨᖅᓯᒪᒋᕙ? 


ᓗᐊᓯ: ᐊᔅᓱᑦ ᑕᒪᔾᔭᑦᑕᐅᖅ ᑕᒪᓐᓇ ᓯᑯ ᐊᓯᒡᒋᖅᓯᒪᕈᔪᒻᒥᔪᖅ ᑕᐃᔅᓱᒪᓂᓕ 


ᐅᐱᕐᖔᑯᑖᖑᓂᖅᓴᐅᕙᓚᐅᕐᖓᑦ ᕿᒧᔅᓯᖃᑦᑕᑎᓪᓗᑕ ᓯᑭᑑᖃᓕᓚᐅᖅᑎᓐᓇᑕ 


ᓂᓪᓚᓱᓐᓂᖅᓴᐅᖃᑦᑕᔪᒻᒪᓂᓛᒃ ᑕᐃᒫᒃ ᓯᑯ ᐃᔾᔪᔪᐊᓘᕙᔪᒐᓗᐊᕐᖓᑦ ᑕᐃᒪᙵᐅᓕᖅᑐᖅ 


ᐃᓅᓱᑦᑑᓕᔪᒐᒪᓂᑦ ᓵᓪᓕᕙᓪᓕᐊᖏᓐᓇᓲᖑᒐᒥ ᓯᑯ ᐃᔾᔪᓂᖅᓵᓘᕙᔪᒐᓗᐊᕐᖓᑕᓕ 


ᐅᖅᑰᓗᐊᖃᑦᑕᖏᓂᖅᓴᐅᕙᔪᒻᒪᓪᓕ ᓱᕈᓯᐅᑎᓪᓗᖓ ᒫᓐᓇᐅᓕᖅᑐᖅ ᐱᕙᓪᓕᐊᑐᐃᓐᓇᖅᑐᖅ ᓯᑯ 


ᐊᐅᑉᐸᓕᐊᑐᐃᓐᓇᕋᒥ ᓯᑯ ᓵᓪᓕᕙᓪᓕᐊᖏᓐᓇᖅᑐᖅ ᑕᐃᒪᙵᑦ ᖃᐅᔾᔨᑎᒋᒐᒃᑯ ᓇᔪᐃᓐᓇᕋᒃᑯᐃᓛᒃ 


ᐃᔾᔪᓂᖅᓴᐅᕙᔪᔪᖅ ᑕᐃᔅᓱᒪᓂ ᒫᓃᖃᑦᑕᓂᑦᑎᓐᓂ, ᑕᐅᓇᓃᖃᑦᑕᓂᑦᑎᓐᓂ ᒪᓗᓐᓇᐃᓐᓇᓕᕐᒥᔪᖅ 


ᑕᐃᒪᙵᓕᒫᖅ ᓯᑯᑦᑎᐊᕙᐅᓂᖅᓵᓘᕙᔪᒐᓗᐊᕐᖓᓪᓕ ᑕᐃᔅᓱᒪᓂ ᐃᓅᓱᑦᑐᕋᓛᖑᑎᓪᓗᖓ 


ᐃᒻᒪᑦᑎᓕᖅᑭᑐᓪᓗ ᓯᑯ ᐱᕙᔪᒐᓗᐊᕐᖓᑕ ᐅᐱᕐᖔᒃᑯᑦ ᑕᒫᓂ ᐄᑉᐳᕈ ᒪᐃ ᔫᓐᓱᖓᕐᒧᑦ 


ᓯᑯᐃᖅᐸᒃᑲᓗᐊᖅᑐᓂ ᐃᓚᖓᓂ ᑕᐅᓐᓇ ᐹᓪᓚᕝᕕᒃ ᑕᐅᓐᓇᓕ ᓯᑯᐃᖅᓴᕋᐃᓐᓂᖅᓴᐅᕙᔪᒐᓗᐊᕐᒥᒻᒪᑦ 


ᒪᑐᒪᙵᑦ ᖃᓂᑦᑐᕈᓘᑦᑕᕋᓗᐊᕐᖓᑦ ᐊᔾᔨᒋᕙᔪᙱᒻᒥᔭᖓ ᓯᑯ ᐊᐳᑎᖃᕋᓗᐊᖅᑐᓂ ᐃᓚᖓ 


ᐊᐳᑎᑭᒃᑲᓗᐊᖅᑐᓂ ᓵᓐᓂᖅᓴᐅᖃᑦᑕᓕᕐᒥᔪᖅ ᑕᐃᒪᙵᑦ ᖃᐅᔨᒪᔭᒃᑯᑦ 


ᓰᓚ: ᑑᒑᓖᑦ ᓄᑦᑕᕐᓂᕆᕙᑦᑕᖏᑦ ᐃᓕᖅᑯᓯᖏᓪᓘᓐᓃᑦ ᐊᓯᔾᔨᖅᓯᒪᓂᖃᕆᕙᑦ? ᐊᓯᔾᔨᖅᓯᒪᓂᖃᖅᑐᒋᒋᕕᒋᑦ 


ᒪᓐᓇ ᓯᑯ ᐱᔾᔪᑎᒋᓪᓗᒍ? 


ᓗᐊᓯ: ᐄ, ᑕᐃᒪᙵᐅᕙᔪᒻᒪᑦ, ᐅᓅᓈᖅᑕᓂᖅᓴᐅᕙᔪᔫᒐᓗᐊᓪᓕ ᓯᓈᖓᒍᑦ, 


ᓯᓈᖓᒎᖅᑕᓂᖅᓴᐅᕙᔪᔫᒐᓗᐊᓪᓕ ᐃᔾᔪᓂᖅᓴᐅᑎᓪᓗᒍ ᑕᑉᐸᐅᖓᖅᑐᑦ ᐊᒡᒍᑎᓐᓅᖅᑐᑦ, 

ᑕᐃᒪᐃᓕᖅᑎᓪᓗᒍᓕ ᓯᑯᐃᖅᓴᕋᐃᓐᓂᖅᓴᐅᕙᓕᖅᑎᓪᓗᒍ ᑕᑉᐸᐅᓇ, ᑕᒫᙶᖅᐸᔪᔪᑦ ᐃᓛ 


ᐅᐱᕐᖓᓵᑐᐃᓐᓇᑯᓪᓕ ᓯᑯᐃᓚᐅᖅᑎᓐᓇᒍ ᑕᐅᓅᓇ ᓯᓈᖓᒍᑦ ᓵᖅᑯᑉᐸᔪᒻᒥᔫᒐᓗᐊᑦ ᑕᐅᓐᓇᓕ 


ᓯᓈᖃᐃᓐᓇᓂᖅᓴᐅᒻᒪᑦ ᒪᑐᒪᙵᑦ ᕿᑭᖅᑕᕐᔪᐊᒥᑦ ᓯᓈᖓᒎᖅᑕᖅᐸᔫᒻᒥᔫᒐᓗᐊᖅᑦᑕᐅᖅ ᑕᐅᓅᓇᖔᖅ 


ᒪᓐᓇ ᐃᒪᕈᓚᐅᖅᑎᓐᓇᒍ ᑭᓯᐊᓂ ᐊᐅᔅᓴᕋᐃᓐᓂᖅᓴᐅᖃᑦᑕᓕᖅᑎᓪᓗᒍ ᑕᒪᐅᓈᖃᑦᑕᕐᒥᔪᑦᑕᐅᖅ 


ᑲᖏᖅᑐᖏᑎᒍᑦ. 


ᓰᓚ: ᓯᒃᑯᔭᐅᖅᑲᔪᓂᒃ ᖃᐅᔨᓚᐅᖅᓯᒪᒋᕕᑦ? 


ᓗᐊᓯ: ᐋᒡᒐ ᖃᐅᔨᓚᐅᖅᓯᒪᙱᑦᑐᖓᓕ ᓯᒃᑯᔭᐅᖅᑲᔪᓂᒃ ᓯᒃᑯᔭᐅᖃᔪᖃᕐᓂᕋᐃᓲᖑᒐᓗᐊᖅ ᓵᑦᑎᓐᓂ 


ᓈᒻᒪᓈᖅᑕᓲᕆᙱᓇᑦᑎᒍᓕ ᒪᓃᓛᓕᐊᓘᖃᑦᑕᕐᖓᓪᓕ ᓯᒃᑯᔭᒥᓃᓪᓗ ᓇᓗᓇᖅᐸᓲᖑᙱᑦᑐᑦ 


ᓯᒃᑯᔾᔭᐅᔪᖃᐃᓐᓇᐸᓪᓚᐃᔫᒐᓗᐊᖅ ᑕᐅᓇᓂ ᓄᓇᖅᐸᓯᐅᙱᑦᑐᒥᓕ ᒫᓂᓕ ᓄᓇᖅᐸᓯᐅᔪᒥ 


ᓯᒃᑯᔾᔭᐅᔪᖃᒐᓚᙱᑦᑐᖅ, ᑕᐃᒪᙵᓪᓕ ᓱᕈᓯᐅᑎᓪᓗᖓ ᓯᒃᑯᔾᔭᐅᓂᑯᓂᒃ ᖃᐅᔨᓗᐊᖃᑦᑕᕐᓂᑰᙱᑦᑐᖓ 


ᐃᓛ ᕿᓚᓗᒐᓕᕆᖃᑕᐅᓗᐊᖃᑦᑕᕐᓂᑰᙱᑦᑐᖓ ᓱᕈᓯᐅᓂᓐᓂᒃ ᓯᒃᑯᔭᐅᓚᐅᑐᖃᕐᓂᕋᐃᕙᔪᔫᒐᓗᐊᖅ ᑕᒫᓂ 


ᓄᓇᖅᐸᓯᐅᙱᑦᑐᒥᓕ ᑲᖏᖅᑐᓕᐊᓘᒐᓗᐊᕆᓪᓗᑕ ᓯᒃᑯᔾᔭᒥᓂᕐᓂᒃ ᕿᓚᓗᒐᓕᕆᖃᑕᐅᓚᐅᖅᓯᒪᙱᑦᑐᖓ 


ᓰᓚ: ᐊᓯᔾᔨᖅᓯᒪᓂᖃᖅᑲ ᐅᐱᕐᖔᒃᑯᑦ ᐅᑭᐊᔅᓵᑯᓪᓘᓐᓃᑦ ᐊᖅᑯᓵᕐᓂᕆᕙᑦᑕᖏᑦ ᕿᓚᓗᒐᐃᑦ? 


ᓗᐊᓯ: ᑕᐹᖓᓪᓕ, ᐃᓛ ᐃᒪᐅᑯᑖᖃᑦᑕᓂᖅᓴᐅᓕᕐᖓᑦ ᓯᑯᐊᖅᑕᕋᓗᐊᖅᑐᓂ ᐊᒥᓱᐊᓗᐃᑦ ᑕᑉᐹᖔᖅᐸᑦᑐᑦ 


ᑕᐃᒪᙵᓕᒫᖅ ᓯᑯᕙᓪᓕᐊᓕᖅᑎᓪᓗᒍ ᐊᒻᒪᓗ ᑕᐅᓅᓇ ᓯᓈᖅᐸᓯᖓᒍᑦ ᓯᑯᐊᖅᓯᐅᕐᓂᑯᒥᓃᑦ 


ᑕᒪᔾᔮᓘᕙᑦᑐᑦ ᓯᑯᕋᑖᒥᓂᐅᑎᓪᓗᒍ ᓵᓐᓂᖏᑎᒍᑦ ᐃᓛ ᐃᔾᔪᓗᐊᖅᑎᓐᓇᒍ ᐃᒪᒥᓂᒃᑯᑦ ᑕᒪᐅᓇ 


ᓯᑯᐊᖅᓯᒪᓕᖅᑎᓪᓗᒍ ᑕᐹᖔᖅᑕᖅᑐᐊᓘᕙᒻᒥᔪᑦ ᐅᑭᐊᔅᓵᒃᑯᑦ, ᐃᓛ ᑕᐃᒪᙵᓕᒫᕐᓕ ᑕᐹᖔᖅᑐᒥᓂᕐᓂᒃ 


ᓱᕈᓯᐅᑎᓪᓗᖓ ᒪᑯᓂᖓ ᐳᐃᕕᒥᓂᕈᓗᓐᓂᒃ ᖃᐅᔾᔨᑎᖃᐃᓐᓇᖅᐸᔪᔪᖓ ᑕᐅᓄᖓᖅᐸᓪᓕᐊᔪᒡᒎᖅ-ᔪᒥᓃᑦ 


ᓯᑯᐊᖑᓕᕋᓗᐊᖅᑎᓪᓗᒍ ᐃᓚᖓ ᐊᑎᖅᓴᕈᖅᐸᓪᓕᐊᓕᖅᑎᓪᓗᒍ ᓯᒃᑯᔾᔭᐅᓚᕆᑉᐸᔪᙱᑐᓪᓕ ᑕᒫᓂ 


ᖃᓂᒋᔭᖅᐸᓯᑦᑎᓐᓂ ᐋᒡᒐᐅᔪᔅᓴᐅᔫᒐᓗᐊᖅ ᑕᐅᓇᓂ ᐃᑭᖅᐸᓯᒻᒥ ᐃᓛ ᖃᐅᔩᓐᓇᖅᐸᔪᙱᓇᑦᑎᒍ, 


ᓯᒃᑯᔾᔭᐅᔪᖃᒐᓚᙱᑐᕐᓕ ᑕᒫᓂ ᐅᑭᐊᔅᓵᒃᑯᑦ ᓯᑯᐊᖅᓯᐅᕐᓂᒥᓂᐅᕙᒃᑲᓗᐊᖅᑐᑎᒃ 


ᓰᓚ: ᐃᕐᓂᐅᕐᕖᑦ ᓇᒦᑉᐸᑦ? 


ᓗᐊᓯ: ᐄ, ᑕᐃᒪ ᑕᒫᓂ ᐃᕐᓂᐅᓲᖑᒻᒥᒻᒪᑕ ᑲᖏᖅᑐᓂ ᑕᒪᒃᑯᐊ ᕿᓚᓗᒐᐃᑦ ᑕᐃᒃᑯᓂᖓᓕ ᐊᓪᓛᑦ 


ᖃᑯᖅᑕᓂᒃ ᕿᓚᓗᒐᖃᖅᐸᔪᒐᓗᐊᕋᑦᑕ ᑕᐅᓅᓇ ᐊᒻᒪ ᑑᒑᓖᓐᓇᐅᖏᑦᑐᓂᒃ ᑕᑉᐹᓂᓕ ᐃᕐᓂᐅᕐᕖᑦ ᒪᑯᐊ 


ᑰᓐᓂ ᑰᒃᑭᐅᓂᖏᓐᓂᒃ ᒥᖅᑭᐊᕈᕋᓱᓲᖑᕙᔪᒻᒪᑕ ᕿᓚᓗᒐᐃᑦ ᐃᓛ ᑕᒪᒃᑯᓂᖓ ᑰᒃᑭᐅᑕᐅᓂᖏᓐᓂᒃ 


ᐃᒃᑲᑦᑑᑎᐅᒐᓗᐊᓂᒃ ᒪᕐᕋᕈᔪᓐᓂᒃ ᑕᒪᒃᑯᐊ ᐃᕐᓂᐅᕐᕕᐅᓲᖑᒻᒥᔪᑦ ᑲᖏᖅᑐᕗᑦ ᒪᑯᐊ ᒪᑦᑖᑐᔾᔭᓇᒃᑯᑦ 


ᑕᒪᒃᑯᐊ ᒪᕐᕋᒃᑭᐅᓂᖏᑦ ᐃᕐᓂᐅᕐᕕᐅᖃᑦᑕᕐᒥᔪᑦ ᕿᓚᓗᒐᕐᓄᑦ ᖃᐅᔨᖃᑦᑕᕐᓂᑰᒻᒥᔪᖓ ᒪᑦᑖᑐᔾᔭᓇᒥ 


ᐃᕐᓂᓱᑦᑐᓂᒃ ᐃᓛ ᕿᓚᓗᒐᕆᐊᖃᕈᓐᓃᑎᓪᓗᑕᓕ ᐃᕐᓂᐅᖅᑐᒥᒃ ᖃᐅᔨᓚᐅᖅᓯᒪᒻᒥᔪᖓ ᑕᐅᓇᓂ 


ᒪᑦᑖᑐᔾᔭᓇᒥ ᑐᖁᖓᔪᐊᓘᔮᖅᑐᖅ ᐃᓐᓇᖓᔪᐊᓗᑐᐃᓐᓇᖅ ᐃᕐᓂᓱᑦᑐᐊᓗᒎᖅ ᑕᒫᓂ 


ᑭᓪᓕᖓᓃᕋᔭᑐᐃᓐᓇᖅᑐᖅ ᐃᓕᒪᓱᙱᑎᐊᖅᑐᖅ ᐃᕐᓂᓱᑦᑐᖅ ᓈᒻᒪᓈᕆᓯᒪᒻᒥᔪᖓ 


ᒪᑦᑖᑐᔾᔭᓇᒦᖃᑕᐅᑎᓪᓗᖓ ᑕᒪᒃᑯᐊ ᑲᖏᖅᑐᒥ ᒪᕐᕌᕿᕈᔪᓐᓂᖏᑦ ᕿᓚᓗᒐᕐᓄᑦ 


ᒥᖅᑭᐊᕈᖅᓴᕕᐅᓲᖑᕙᔪᒻᒪᑕ ᑕᐃᒪᐃᑦᑐᔅᓱᓖᓛᖑᒐᓗᐊᖅ ᒫᓐᓇ ᓱᓕ ᖃᐅᔨᓚᐅᖃᑦᑕᙱᑐᐃᓐᓇᖅᑐᒍᑦ ᒫᓂ 


ᒪᕐᕋᕈᔪᓐᓂ ᒥᖅᑭᐊᕈᖅᓴᔪᐊᓘᕙᑦᑐᑦ ᕿᓚᓗᒐᐃᑦ 


ᓰᓚ: ᖃᓄᖅ ᐅᓇ ᑐᑭᓕᒃ ᒥᖅᑭᐊᕈᖅᓰᔪᖅ? 

ᓗᐊᓯ: ᑕᐃᒃᑯᐊ, ᐊᒥᖏᑦ ᒪᑯᐊ ᕿᓯᑐᖃᖏᑦ ᐲᔭᓲᖑᒻᒪᑕ ᒪᕐᕋᒥ ᑕᒫᓂ, ᒪᕐᕌᕿᓂᖏᓐᓂᒃ 


ᒥᖅᑯᐃᔭᓲᖑᕙᔪᒻᒥᔪᑦ ᒥᖅᑭᐊᕈᖅᐸᓪᓕᐊᒐᓱᑦᑐᑦᑕᐅᖅ ᑕᐃᒫᒃ. ᐃᒪᐃᓐᓇᕐᒥ ᑕᐃᒪᐃᓲᖑᔪᔅᓴᐅᒻᒥᔫᒐᓗᐊᑦ. 


ᒪᕐᕋᓂ, ᒪᕐᕌᕿᕈᔪᓐᓂᖏᓐᓂᒃ ᒥᖅᑭᐊᕈᖅᓴᕙᔪᔪᑦ- ᓂᕋᖅᑕᐅᕙᔪᔪᑦ ᐅᖃᐅᔾᔭᐅᕙᔪᔪᖓᓕ 


ᑕᐃᒪᐃᓕᐅᖅᑐᓂᒃ, ᐅᐃᔾᔮᖃᑦᑕᕈᓘᔭᖅᑐᐊᓗᐃᑦ ᒥᖅᑭᐊᕈᖅᓴᔪᒡᒎᖅ, ᒪᒫᓕᖅᑎᓪᓗᒋᑦ 


ᓰᓚ: ᕿᓚᓗᒐᐃᑦ? 


ᓗᐊᓯ: ᐄ, ᕿᓚᓗᒐᐃᑦ ᒥᖅᑭᐊᕈᓲᑦ ᑕᒫᓂ ᑲᖏᖅᑐᓂᒃ ᒪᕐᕋᕈᔪᓐᓂᒃ 


ᓰᓚ: ᐊᐅᔭᒃᑯᑦ? 


ᓗᐊᓯ: ᐄ, ᐊᐅᔭᒃᑰᒐᓗᐊᖅ, ᐃᒫᒃ ᐊᐅᔾᔭᓪᓗᐊᖑᓕᖅᑎᓪᓗᒍ, ᐅᑭᐊᔅᓵᖑᑎᓐᓇᒍ ᐃᒫᒃ ᐅᐱᕐᖔᐸᓗᒃᑯᑦ, 


ᒥᖅᑭᐊᕈᖅᓴᓂᕋᖅᑕᐅᕙᔪᔪᑦ ᑕᒫᓂ ᒪᕐᕋᓂ ᕿᓚᓗᒐᐃᑦ 


ᓰᓚ: ᑕᐃᒪᐃᓕᖅᑐᑎᓪᓗ, ᓄᓃᑦ ᐃᕐᓂᐅᖅᑐᑦ? 


ᓗᐊᓯ: ᐃᕐᓂᐅᑐᓪᓗ ᑕᒪᔾᔭᐅᓪᓗᑎᒃ, ᑕᐃᒪᐃᓲᖑᕙᔪᔪᑦ ᒥᖅᑭᐊᕈᖅᓴᓕᕋᐃᒐᒥᒃ ᐊᒻᒪ ᐃᕐᓂᐅᑐᓪᓗ 


ᑕᒪᔾᔭᐅᒋᓪᓗᑎᒃ ᑕᒫᓂ ᑕᒫᓂᑦᑕᐅᖅ ᕿᑐᕐᖓᑖᖅᐸᓪᓕᐊᔪᑦ ᐊᑕᐅᑎᒃᑰᕈᔪᑉᐸᔪᔪᑦ ᐃᓛ ᕿᓚᓗᒐᐃᑦ 


ᐊᑕᐅᑎᒃᑯᑦ ᑎᑭᓯᒪᓲᑦ ᑲᖏᖅᑐᒨᖅᑲᖅᓯᒪᓲᖑᒐᒥᒃ ᑕᐃᒪᐃᑦᑐᒥᒃ ᖃᐅᔨᓯᒪᔪᖓ, ᐃᓛ 


ᐊᑕᐅᓯᐊᖅᓯᒪᙱᒻᒪᕆᒻᒥᔪᖓ ᖃᐅᔨᓪᓗᖓ ᐊᐅᔭᕋᑖᒥᓂᐸᓗᒻᒥ ᐃᓛ ᐅᐱᕐᖔᒃᑯᑦ ᑕᒪᐅᖓ ᐋᒡᒌᓯ 


ᑎᑭᑦᑐᒍ 


ᓰᓚ: ᖃᐅᔨᒪᕕᑦ ᑑᒑᓖᑦ ᓇᒧᙵᓲᖑᒻᒪᖔᑕ ᐅᑭᐅᒃᑯᑦ?  


ᓗᐊᓯ: ᐅᑭᐅᒃᑯᑦ ᑕᑯᓐᓇᓗᐊᓲᖑᙱᒃᑲᓗᐊᖅᑐᖓ ᐅᓇᓂ ᐊᑕᐅᓯᐊᕐᓇᓂ ᓵᑦᑎᓐᓃᖏᓐᓇᖃᑦᑕᕐᓂᑰᒻᒥᔪᑦ 


ᑕᐃᒃᑯᐊ ᓂᕕᖓᑖᓕᕈᓗᐃᑦ ᐅᑭᐅᒃᑯᑦ ᐃᒪᐅᖏᓐᓇᕐᓂᖓᓂᒃ ᑕᐅᓇᓂ ᐃᒪᐅᖏᓐᓇᕈᔪᓐᓂᖓᓂ 


ᑕᐅᓄᖓᐸᙱᒻᒥᔪᑦ ᑕᒪᒃᑯᐊ ᑑᒑᓖᑦ ᐅᓇᓂ ᒪᓐᓇᓕ ᕿᓚᓗᒐᖃᐃᓐᓇᐸᒃᑲᓗᐊᕐᖓᑦ ᐅᑭᐅᒃᑯᑦ ᓵᕗᑦ 


ᕿᓚᓗᒐᕐᓂᐊᒐᓚᙱᑐᐃᓐᓇᐸᑦᑐᒍᑦ ᖃᐅᔨᒪᕙᒃᑲᓗᐊᕐᒥᔪᖓ ᕿᓚᓗᒐᓕᒻᒥᒃ ᑕᒫᓂ ᓵᑦᑎᓐᓂ ᐅᑭᐅᓕᒫᖅ, 


ᐅᑭᐅᓕᒫᖅᑕᓲᑦ ᓯᓈᖃᖃᑦᑕᑎᓪᓗᒍ ᐃᒪᐅᓗᐊᖃᑦᑕᕈᓐᓃᑎᓪᓗᒍ ᑭᓯᐊᓂ ᑕᐅᓄᖓᕐᔫᒥᓯᒪᓲᑦ ᐅᑭᐅᓕᒫᖅ 


ᐊᑕᐅᓯᐊᕐᓇᓂ ᑕᐃᒃᑯᓂᖓ ᓂᕕᖓᑖᓕᕈᓗᓐᓂᒃ ᖃᐅᔨᒪᔭᓂᒃ ᑕᒫᓃᖏᓐᓇᖅᑐᖃᖃᑦᑕᕐᓂᑰᒻᒥᔪᖅ ᐃᓛ 


ᐊᓯᒐᓗᐊᖏᓐᓂᓪᓘ, ᑕᒫᓃᖏᓇᖅᑐᖃᓲᖑᒻᒥᔪᖅ ᓯᓈᖓᓕ ᑕᐅᓅᓇ ᑐᕋᐃᓐᓇᑕᖅᑐᕈᓘᒻᒪᑦ ᓯᓈᖓ ᒪᓐᓇ 


ᖃᓂᒋᓗᐊᖅᐸᖏᓐᓇᑦᑎᒍ ᓯᓈᓕᐊᕐᕕᒋᓚᐅᖅᐸᒃᑲᓗᐊᕆᓪᓗᑎᒍ. ᐅᓇᓂᓕ ᐹᓪᓚᕕᒻᒥᐅᑕᐅᑎᓪᓗᑕ 


ᖃᓂᓐᓂᖅᓴᐅᓲᖑᕙᔪᒻᒪᑦ ᑕᐅᓇᓂ ᖃᐅᔨᓚᐅᖅᐸᔪᒻᒥᔪᒍᑦ ᐅᑭᐅᖑᒐᓗᐊᒃᑯᑦ ᕿᓚᓗᒐᖃᖅᑎᓪᓗᒍ.  ᒫᓐᓇ 


ᑭᓯᐊᓂ ᒫᓂᒥᐅᑕᐅᓕᖅᑐᖓ ᖃᐅᔨᓗᐊᖃᑦᑕᕈᓐᓃᕐᒥᔪᖓ ᑕᐅᓄᖓᒐᓚᙱᓐᓇᒪ 


ᓰᓚ: ᖃᓄᐃᑦᑑᒪᑕᐃᒃᑯᐊ ᓂᕕᖓᑖᓖᑦ? 


ᓗᐊᓯ: ᑕᐃᒃᑯᐊᓖᒃᑯᐊ ᖃᐅᔨᓴᐅᑎᓕᕈᓗᐃᑦ ᒪᐅᓇ ᑐᓄᐊᒍᑦ ᐊᐅᐸᖅᑐᓪᓗ ᑐᖑᔪᖅᑐᓪᓗ 


ᓇᓗᓇᐃᒃᑯᑕᖏᑦ ᓈᓚᐅᑎᓖᑦ, ᑐᖑᔪᖅᑐᖅ, ᐊᐅᐸᖅᑐᖅ ᐊᒻᒪᓗ ᑐᖑᔪᕈᔪᑦᑐᑦ ᑕᐃᒪᐃᑦᑐᑦ ᑖᓂᑭᑦᑐᑦ 


ᐃᒪᐃᑦᑐᑦ ᐊᓪᓛᑦ ᑎᑎᕋᐅᑎᕈᓗᒃ ᐃᓐᓇ ᐊᐅᐸᑑᒻᒪᑦ ᑕᐃᒫᑦᑕᐅᖅ ᑕᖅᓴᐅᑎᒋᔪᑦ ᓂᕕᖓᑖᓖᑦ 


ᐱᓇᓱᓲᕆᙱᒻᒥᔭᕗᑦ ᐱᓇᓱᖁᔭᐅᓲᖑᒐᓗᐊᑦ ᖁᑭᕐᔭᐃᖅᓯᒪᓲᕆᒻᒥᔭᕗᑦ ᕿᓚᓗᒐᕐᓂᐊᖅᑐᑕ 


ᓇᓗᓇᐃᒃᑯᑕᓕᕈᓗᐃᑦ. 


ᓰᓚ: ᐊᓯᔾᔨᖅᓯᒪᓂᖃᖅᑲᑦ ᐊᒥᓲᓂᕆᓲᖏᑦ ᐊᕐᕌᒍᑕᒫᑦ? 

ᓗᐊᓯ: ᐃᓚᖓᓂᓕ ᑕᒪᓐᓇ ᖃᐅᔨᓲᕋ ᐃᓛ ᖃᐅᔨᖃᑦᑕᓚᐅᖅᓯᒪᒐᓗᐊᕋᒪᓕ ᓱᕈᓯᐅᑎᓪᓗᖓ 


ᐊᒥᓱᕐᔪᐊᕌᓘᕙᔪᒐᓗᐊᕐᖓᑕ ᑕᒫᓂ ᓇᒥᑐᐃᓐᓈᖅᑐᑦ ᐱᔭᐅᓇᓱᓪᓗᐊᖃᑦᑕᑎᓐᓇᒋᑦ ᐊᖏᔪᖅᑳᕗᓪᓖᒃᑯᐊ 


ᓈᒻᒪᑐᐃᓐᓇᖅᑐᒥᒃ ᐱᓇᓱᑉᐸᔪᒻᒪᑕ ᐱᓇᓱᕝᕕᔅᓵᓘᔮᕋᓗᐊᖅᑎᓪᓗᒍ ᐃᓛ ᑕᐃᔅᓱᒪᓂᓕ ᓂᕿᔅᓴᐃᓇᓗᐊᒥᒃ 


ᔭᒐᑎᕆᓗᐊᕐᔭᐃᖅᓯᒪᕙᔪᒻᒪᑕ ᕿᒻᒥᖃᕋᓗᐊᖅᑐᑎᒃ ᕿᒥᖅᑯᑎᔅᓴᓂᒋᐊᖃᖅᑐᑎᓪᓗ ᑕᐃᒪᙵᐅᕙᔪᒻᒪᓂᓪᓕ 


ᓂᕿᓂᒃ ᔭᒐᑎᕆᒐᓱᑉᐸᔪᙱᒻᒪᑕ ᐊᖏᔪᖅᑳᕗᑦ ᑳᙱᑐᐊᕋᐃᒐᒥᒃ ᓂᕆᓂᐊᙱᑐᐊᖅᑕᒥᓂᓪᓕ 


ᑐᖁᑎᕆᖁᔨᕙᔪᙱᒻᒪᑕ ᑕᐃᒫᒃ, ᑕᐃᒫᒃ ᐃᓕᖅᑯᓯᖃᔪᒻᒪᑕ ᐊᖏᔪᖅᑳᕗᑦ ᓂᕆᓂᐊᙱᑐᐊᖅᑲᒍ 


ᑕᒪᔾᔭᐅᒐᓗᐊᖅᑎᓪᓗᒋᑦ ᐱᓇᓱᑦᑕᐅᕙᔪᙱᒻᒪᑕ, ᓂᕆᓂᐊᖅᑕᐃᓐᓇᑐᐊᑦᑎᓐᓂᒃ ᐱᖁᔭᐅᕙᔪᒐᑦᑕ. ᒫᓐᓇ 


ᑕᐃᒪᐃᓗᐊᕈᓐᓃᕋᓗᐊᖅᑐᒍᑦ ᑭᓯᐊᓂ ᐅᓯᓗᐊᕐᓂᐅᓴᓂᖏᑦ ᐱᑐᐃᓐᓇᐸᑦᑐᑦ ᑲᓅᑦ 


ᓰᓚ: ᐊᓯᔾᔨᖅᓯᒪᓂᖅᑕᖃᖅᑲ ᑑᒑᓖᑦ ᐃᓕᖅᑯᓯᖏᓐᓂᒃ ᐊᕐᕌᒍᓂᒃ ᖁᓕᓂᒃ ᖄᖏᖅᑐᓂᒃ? 


ᓗᐊᓯ: ᐃᓚᖓᓂ…ᐃᓚᖓᓂ ᐊᓯᔾᔨᖅᓯᒪᕈᔪᑦᑐᖅ ᐃᓚᖓᓂ ᐋᒡᒐᐅᒐᓗᐊᖅᑐᓂ ᒪᑯᐊ ᑑᒑᓖᑦ ᑕᐃᒃᑯᐊ 


ᐊᒥᓲᓂᖅᓵᓘᕙᔪᒐᓗᐊᕐᖓᑕᓕ ᑕᒪᒃᑯᐊ ᑎᒡᒐᐅᑎᐅᓂᖏᑦ ᖃᑦᑏᓐᓇᐅᓂᖅᓴᐅᔮᖅᐸᓕᕐᒥᔪᑦ ᑕᐃᒪᙵᑦ 


ᐱᔭᐅᒐᓱᓪᓚᕆᑉᐸᑦᑐᑦ ᖃᐅᔨᒪᓇᖅᑐᖅ ᑕᒪᔾᔭ ᑑᒑᖃᙱᑦᑐᑦ ᐊᒥᓲᓂᖅᓴᕐᔪᐊᕌᓘᖔᖅᐸᓕᕐᖓᑕ ᑑᒑᓖᑦ 


ᐊᒥᓱᐊᓘᒐᓗᐊᕐᒥᑎᓪᓗᒋᑦ ᓄᓈᖅᑐᐃᓐᓇᐅᕙᙱᒻᒪᑕ ᑑᒑᓖᑦ ᑕᐅᓄᖓ ᓵᑦᑏᒍᑦ ᐅᕘᓇᓘᓐᓃᑦ 


ᐃᑭᕋᓴᑦᑎᒎᖅᐸᒻᒥᔪᑦ ᓇᓕᐊᓐᓂᒃ ᑕᐅᓇᙶᖅᑐᑦ, ᑕᐅᓇᙶᖅᑐᑦ ᓇᓗᓇᓲᖑᙱᒻᒥᔪᑦ 


ᑕᑉᐸᐅᖓᖅᐸᓪᓕᐊᔪᑦ ᕿᓚᓗᒐᕐᓂᐊᖅᑕᐅᑎᓪᓗᒋᑦ ᐊᒥᓲᓂᖅᓴᐅᓗᐊᖃᑦᑕᕈᓐᓃᖅᑐᑦ ᑭᓯᐊᓂ ᑕᒪᒃᑯᐊ 


ᒥᑭᔫᑏᑦ ᐊᒥᓲᓂᖅᓴᖔᕌᓘᕙᓕᖅᑐᑦ 


ᓰᓚ: ᖃᓄᖅ ᓇᓗᓇᙱᔾᔪᑎᒋᕚ ᑕᑉᐸᐅᖓᖅᐸᓪᓕᐊᑎᓪᓗᒋᑦ? 


ᓗᐊᓯ: ᑕᐃᒪ ᕿᓚᓗᒐᕐᓂᐊᓲᖑᒐᑦᑕ ᑕᒫᓂ ᕿᓚᓗᒐᕐᓂᐊᓚᐅᖅᑐᑕ ᖃᐅᑎᓪᓗᒍ ᑭᖑᓂᖓᒍᑦ ᑕᐅᒃᑯᐊ 


ᑲᖏᖅᑐᑦ ᐅᐸᑲᑕᑦᑕᐅᓲᖑᒻᒥᒻᒪᑕ ᐊᒻᒪᓱᓕ ᐸᐅᖓᖔᖅ ᐃᓛᓐᓂᒃᑯᑦ ᑕᑉᐸᐅᖓᖅᐸᓪᓕᐊᔪᑦ 


ᓇᓗᓇᓲᖑᙱᒻᒥᔪᑦ ᐸᐅᙵᖔᖅᑐᑦ ᐊᒻᒪ ᑕᑉᐹᙶᖔᖅᑐᑦ ᑕᐅᓄᖓᐸᓪᓕᐊᔪᑦ ᐃᒪᐃᓕᐅᖃᑦᑕᖅᑐᐊᓘᒻᒪᑕ 


ᐸᐅᙵᕋᐃᒐᒥᒃ ᐸᓐᓇᖔᖅ ᐱᑕᖃᕐᓂᖅᓴᐅᓕᓲᖅ ᑕᐅᓇᙶᖅᑐᒥᓂᐅᔭᕋᐃᒻᒪᑕ ᕿᒥᕐᕈᔭᐅᒐᓗᐊᕋᐃᒻᒪᑕ 


ᑲᖏᖅᑐᖏᑦ, ᕿᓚᓗᒐᕐᓂᐊᖃᑦᑕᓕᕋᐃᒐᑦᑕᓕ ᑲᖏᖅᑐᖏᑦ ᓈᔭᖅᑕᐅᑦᑎᐊᑕᐅᑎᒋᓲᖑᒻᒪᑕ 


ᐊᒥᓲᖃᑦᑕᓕᕐᓂᖏᓐᓄᑦ ᐊᓯᕙᖅᑏᑦ ᑕᐃᒫᒃ ᓇᓗᕙᙱᒻᒥᔪᒍᑦ ᑕᐅᓇᙶᖅᑐᒥᓂᐅᔭᕋᐃᒻᒪᑕ 


ᑕᒫᓃᑦᑐᖃᙱᒐᐃᒻᒪᑦ 


ᓰᓚ: ᐊᓯᔾᔨᖅᓯᒪᓂᖅᑕᖃᕆᕙ ᑲᑎᙵᑎᓪᓗᒋᑦ ᓅᑉᐸᓪᓕᐊᑎᓪᓗᒋᑦ ᐅᐱᕐᖔᒃᑯᑦ ᐅᑭᐊᔅᓵᑯᓪᓘᓐᓃᑦ? 


ᑲᑎᙵᑎᓪᓗᒋᑦ, ᓅᑉᐸᓪᓕᐊᔪᑦ ᑕᑉᐸᐅᖓᖅᐸᓪᓕᐊᔪᑦ ᒪᐅᙵᑐᓪᓘᓐᓃᑦ? 


ᓗᐊᓯ: ᐄᖑᔪᔅᓴᐅᔪᖅ, ᐄ ᑕᐃᒪ ᑕᑉᐹᙶᖔᖅᑎᓪᓗᒋᑦ ᐊᒥᓲᓂᖅᓴᒻᒪᕆᐊᓘᔮᓲᖑᒻᒥᔪᑦ ᐃᓛᓐᓂ 


ᑕᑉᐹᙶᖔᖅᑐᒥᓂᐅᔭᕋᐃᒐᒥᒃ ᑕᐃᒃᑯᐊᓴᐃᓐᓇᐅᕙᑦᑐᑎᓪᓗ ᐃᓚᖏᑦ ᑕᑉᐹᓂ 


ᕿᓚᓗᒐᕐᓂᐊᖅᑕᒥᓂᐅᕙᑦᑐᑦ ᐃᓚᖏᑦ. ᐅᓐᓇᙶᖔᖅᑎᓪᓗᒋᑦ ᕿᓚᓗᒐᕐᓂᐊᖅᑕᒥᓂᐅᕙᙱᒻᒥᔪᑦ ᐃᓛ 


ᕿᓚᓗᒐᑐᖃᐅᒐᓗᐊᕆᓪᓗᑎᒃ ᑕᐅᓇᙶᖔᖅᑐᑦ ᐊᒥᓲᓂᖅᓴᐅᕙᒻᒥᔪᑦ ᐃᓛ 


ᑕᑉᐸᐅᖓᖅᐸᓪᓕᐊᓕᕋᓗᐊᖅᑎᓪᓗᒋᑦ ᐊᒻᒪ ᐅᑭᐊᔅᓵᑯᓪᓕ ᐅᑎᖅᑐᐊᓘᕙᒻᒥᒻᒪᑕ ᑕᑉᐹᙵᖔᖅ 


ᑕᑉᐸᐅᓈᖅᑐᒥᓃᑦ ᐅᑭᐊᔅᓵᒃᑯᑦ ᐊᒥᓲᓂᖅᔅᓵᓘᕙᑦᑐᑦ ᕿᓚᓗᒐᐃᑦ. 


ᓰᓚ: ᑕᑉᐹᙵᑦ ᐃᓚᔪᒥᓂᐅᔮᖅᐸᑦᑐᑦ? 

ᓗᐊᓯ: ᐄ, ᐃᓚᔪᒥᓂᐅᕙᒻᒪᑕ ᖁᓚᕐᓇᖏᑦᑐᖅ. ᐃᓚᔪᒥᓂᐅᔭᕋᐃᒻᒪᑕ ᖁᓚᕐᓇᐸᙱᒻᒥᔪᖅ 


ᖃᐅᔨᒪᓇᑦᑎᐊᐸᒻᒥᔪᑦ ᑕᑉᐹᖔᖅᑐᒥᓃᑦ ᐃᓚᖏᑦ ᑕᐃᒫ ᓇᓗᓇᓲᖑᙱᒻᒥᔪᑦ ᑕᑉᐹᙵᑦ 


ᐃᓚᔪᒥᓈᓘᖃᑦᑕᖅᑐᑦ 


ᓰᓚ: ᑕᐃᒃᑯᐊ ᑕᑉᐹᖔᕐᓂᒥᓃᑦ ᐃᓕᖅᑯᓯᖏᑦ ᐊᔾᔨᒋᒋᕙᐃᑦ? 


ᓗᐊᓯ: ᐄ, ᐊᔾᔨᒋᕙᑦᑕᕋᓗᐊᖏᑦ, ᑕᐃᒃᑯᐊ ᐃᓚᖏᑦ ᐃᓕᓴᕐᓇᓲᖑᓂᕋᖅᑕᐅᒻᒥᔪᑦ ᕿᓕᕈᖃᕐᓂᖏᑦ 


ᑖᒃᑯᐊᓴᐃᓐᓇᐸᓗᐃᑦ ᑕᑯᔭᒥᓂᐅᓲᖑᓂᕋᖅᐸᓚᐅᖅᑐᑦ ᑕᒪᒃᑯᐊᖏᓛᒃ ᕿᓚᓗᒐᕐᓂᐊᖏᓐᓇᕐᓂᖏᑦ ᐊᕐᕌᓂ 


ᑕᑯᓐᓂᕐᒥᔭᖏᑦ, ᑕᑯᓕᖅᑭᑦᑐᒥᓂᐅᓲᖑᓂᕋᖅᐸᒻᒥᔪᑦ ᐃᓕᓴᖅᓯᓲᖑᓂᕋᖅᐸᒻᒥᔪᑦ ᑕᑉᐸᐅᓈᖅᑐᒥᓂᐅᒐᓗᐊᑦ 


ᐊᕐᕌᓂ ᑕᑯᓐᓂᕐᒥᔭᖓᑦᑕᐅᖅ ᑕᐃᓐᓇ ᓱᓕ ᐃᓕᓴᖅᓯᓲᖑᒻᒪᕆᒻᒥᔪᑦ ᕿᓚᓗᒐᕐᓂᐊᓪᓚᕆᖃᑦᑕᕐᖏᑦ ᐊᕐᕌᓂ 


ᑕᑯᔭᒥᓂᖏᓐᓂᒃ ᑕᑯᒃᑲᓂᖅᑐᒥᓂᐅᓲᖑᒻᒪᕆᒻᒥᔪᑦ ᐃᓛ ᐃᓚᖏᑦ ᐃᓚᐃᓐᓇᖏᑦᑕᐅᖅ ᐊᓯᕙᖅᑏᑦ 


ᐃᓚᐃᓐᓇᖏᑦ ᐃᓕᓴᖅᓯᓯᒪᓲᖑᒻᒪᕆᒻᒥᔪᑦ, ᑕᑯᔭᒥᓂᖓ ᐊᕐᕌᓂ ᑕᑉᐸᐅᓈᖅᑎᓪᓗᒍᖃᐃ ᐃᓛ 


ᑕᐃᒫᔅᓴᐃᓐᓇᐅᒐᓗᐊᖅᑕᐅᖅ ᐊᓯᔾᔨᖅᓯᒪᓗᐊᙱᑦᑐᖅ 


ᓰᓚ: ᑭᓯᐊᓂ ᐊᒥᓱᕈᖅᐹᓕᖅᓯᒪᔪᑦ? 


ᓗᐊᓯ: ᐃᓚᕙᑦᑐᑦ ᒥᑭᔫᑎᕈᔪᕈᓗᓐᓂᒃ, ᑕᒪᒃᑯᐊ ᐃᓚᕙᓪᓕᖅᓯᒪᕙᒻᒥᔪᑦ ᑕᒪᒃᑯᐊ ᒥᑭᔫᑎᕈᔪᓐᓂᒃ 


ᑕᐃᒪᐃᑦᑐᐊᕋᐅᙱᑦᑐᕈᓘᒐᓗᐊᓂᒃ ᐃᓚᒃᑲᓂᖅᑐᒥᓂᐅᕙᑦᑐᑦ ᐱᕈᖅᐸᓪᓕᐊᒐᒥᓪᓗᑭᐊᖅ ᐃᓛ ᖃᓄᑭᐊᖅ 


ᓰᓚ: ᕿᓚᓗᒐᐃᑦ ᐊᔾᔨᒌᙱᑦᑐᓂᒃ ᑕᐃᔭᐅᒍᓯᖃᖅᐸᒻᒪᑕ, ᑎᒡᒐᐃᑦ, ᓄᓃᑦ? 


ᓗᐊᓯ: ᐄ ᑕᒪᒃᑯᐊ ᑕᐃᒪ ᕿᓚᓗᒐᐃᑦ ᑕᐃᒎᓯᖃᕐᖓᑕ, ᑎᒡᒐᐃᓪᓗ ᓄᓃᓪᓗ ᑕᐃᒪᐃᑦᑐᕋᓛᓖᓪᓗ. ᑕᐃᒪ 


ᑕᒪᒃᑯᐊ ᐊᒥᓲᓂᖅᓴᐅᔮᖅᐸᑐᓪᓕ ᓄᓂᐅᓂᕋᖅᑕᑦ, ᑎᒡᒐᐅᖏᑦᑐᑦ, ᐊᒥᓱᐊᓘᕙᑦᑐᑦ ᐊᒻᒪ ᑕᒪᒃᑯᐊ 


ᑎᒡᒐᕈᔪᐃᑦ ᑭᖑᓂᖓᒎᖅᑕᓂᖅᓴᐅᕙᑦᑐᑦ ᓯᕗᓪᓕᐅᑦᑕᕋᔭᙳᐊᕋᓗᐊᖅᑐᑎᒃ ᒪᑯᓂᖓ ᒥᑭᔫᑎᐸᓗᓐᓂᒃ 


ᓯᕗᓪᓕᐅᒐᔭᙳᐊᕋᓗᐊᖅᑐᑎᒃ ᑕᒪᒃᑯᐊ ᐊᖏᔫᑕᐅᓂᖏᑦ ᑭᖑᓪᓕᐅᖔᖅᐸᒻᒪᑕ, ᑕᒪᒃᑯᐊᓗᑭᐊᖅ 


ᓱᒃᑲᓕᓂᖅᓴᐅᒐᒥᒃ ᒥᑭᔫᑎᕈᔪᕈᓗᐃᑦ ᑎᒡᒐᐅᓂᖏᑦ ᑭᖑᓪᓕᐅᑎᓯᒪᕙᒻᒥᔪᑦ ᑕᒪᒃᑯᓂᖓ ᐃᓚᖏᓐᓂᒃ ᐃᒫ 


ᐃᓐᓇᓪᓚᕆᐅᙱᑦᑐᑦ ᓯᕗᓪᓕᐅᓪᓗᑎᒃ ᒥᑭᔫᑕᐅᓂᖏᑦ ᓯᕗᓪᓕᐅᖔᖅᐸᒻᒥᔪᑦ. ᐃᓪᓗᐊᓄᖔᖅᑑᔮᖅᑐᑦ 


ᐊᖏᓂᖅᓴᐃᑦ ᓯᕗᓪᓕᐅᖔᑦᑕᕋᔭᙳᐊᕋᓗᐊᖅᑐᑎᒃ, ᑕᐃᒫᒃ ᐃᓕᖅᑯᓯᖃᐅᔭᕐᒥᔪᑦ ᕿᓚᓗᒐᐃᑦ 


ᒥᑭᔫᑕᐅᓂᖏᑦ ᑎᑭᖅᑳᖔᖅᐸᑦᑐᑎᒃ ᐅᕗᖓ ᓄᓇᓕᓐᓄᑦ, ᐅᓇᓃᑎᓪᓗᑕᓕ 


ᑕᐃᒪᐃᑦᑑᔮᖅᐸᔪᙱᒻᒥᔫᒐᓗᐊᑦ ᒫᓂᒥᐅᑕᐅᓕᖅᑎᓪᓗᖓ ᑭᓯᐊᓂ ᑕᐃᒫᒃ ᖃᐅᔨᖃᑦᑕᕐᓂᑰᔪᖓ 


ᒥᑭᔫᑎᕈᔪᐃᑦ, ᐅᓇᓃᓐᓂᖅᓴᐅᒻᒪᑕᓗᑭᐊᖅ ᑎᒡᒐᐅᑏᑦ ᐃᑎᓂᖅᓴᒥ ᑕᐅᓇᓃᓂᖅᓴᐅᒻᒪᑕᓗᑭᐊᖅ 


ᖁᓚᕐᓇᖏᑦᑐᖅ ᒥᑭᔫᑕᐅᓂᖏᑦ ᑕᒪᐅᖓ ᐃᒃᑲᑐᒨᖅᐸᒻᒪᑕ ᐃᒻᒪᖃ ᓯᕗᓪᓕᐅᖃᑦᑕᖅᑑᒐᓗᐊᑭᐊᖅ 


ᐊᖏᔫᑕᐅᓂᖏᑦ ᐃᑎᔪᒦᑐᐃᓐᓇᖃᑦᑕᖅᑐᑦ ᖃᓄᑭᐊᖅ, ᖃᐅᔨᔾᔪᑕᐅᕙᑦᑐᑦ ᒥᑭᔫᑏᑦ ᐃᒃᑲᑦᑐᒨᒃᑲᐅᓂᖏᓐᓂᒃ 


ᑕᐅᓇᓃᑦᑐᔅᓴᐅᒐᓗᐊᖅᑎᓪᓗᒋᑦ ᐊᖏᔫᑕᐅᓂᖏᑦ ᐊᒻᒪ ᓄᓃᑦ ᑕᒪᒃᑯᐊᓕ ᑕᐃᒪᐃᑦᑐᐊᕋᓕᓐᓄᑦ 


ᐃᓚᒋᔭᐅᒃᑲᐅᓂᖅᓴᐅᒻᒪᑕ ᓄᓂᕈᓗᐃᑦ ᐃᓚᒋᔭᐅᒃᑲᐅᓂᖅᓴᐅᓲᑦ.  ᐊᒥᓲᓂᖅᓴᐅᔮᓲᖑᒻᒥᔪᑦ ᓄᓃᑦ 


ᑕᐃᒪᐃᑦᑐᐊᕋᓕᓐᓂᒃ ᐃᒻᒪᖃᓗᑭᐊᖅ ᓇᔾᔨᑐᐃᓐᓇᖅᑐᑦ ᐃᕐᓂᐅᕆᐊᖅᑐᑐᐃᓐᓇᖅᑐᑦ 


ᓰᓚ: ᖃᓄᐃᑦᑑᕙᑦ? ᑐᓴᖅᐸᖃᐅᒻᒥᒐᒪ ᕿᕐᓂᕐᓗᐃᑦ, ᐊᓪᓚᙳᐊᑦ, ᕿᓚᐅᒐᑯᑖᑦ, ᕿᓚᓗᒐᑲᓪᓚᐃᑦ, 


ᖃᑯᖅᓯᓃᑦ ᑎᒡᒐᐃᑦ, ᑕᐃᒫᒃ ᑐᓴᖅᓯᒪᒋᕕᑦ? ᑕᐃᒫᒃ ᖃᐅᔨᓯᒪᒋᕕᑦ? 


ᓗᐊᓯ: ᐄ, ᑕᒪᒃᑯᓂᖓ ᖃᐅᔨᖃᑦᑕᕐᓂᑰᒻᒥᔪᖓ ᕿᓚᓗᒐᕐᓂᒃ, ᒪᑯᐊᓕ ᑎᒡᒐᕈᓗᐃᑦ 


ᐊᖏᓂᖅᓴᕐᔪᐊᖑᖏᒻᒥᒻᒪᑕ ᐃᓚᖓᑎᒍᑦ ᑕᒪᒃᑯᓂᖓ, ᓄᓂᕈᓗᐃᓪᓕ ᕿᓚᓗᒐᑯᑖᖑᓂᖅᓴᐅᓲᖑᒻᒥᒻᒪᑕ 

ᐃᓚᖏᑦ, ᐃᓐᓇᐅᒐᓗᐊᑦ, ᐊᖏᓂᖅᓴᐅᒐᓗᐊᖅᑐᑎᓪᓗ ᐃᓚᖏᑦ ᐊᒻᒪ ᑕᐃᒃᑯᐊ ᕿᕐᓂᖅᑕᐅᓂᖅᓵᓗᐃᑦ 


ᕿᓚᓗᒐᑲᓪᓛᓗᐃᑦ ᑑᒑᒃᑭᐅᓲᖑᒻᒥᔪᑦ ᐃᓛᒃᑰᖓᓲᖑᒻᒥᒻᒪᑕ ᑕᒪᒃᑯᐊ ᕿᓚᓗᒐᕈᓗᐃᑦ, ᑕᐃᒃᑯᐊ 


ᐊᖏᔫᑎᑲᓪᓛᓗᐃᑦ ᑲᑎᙵᓂᐅᓴᑐᐃᓐᓇᖅᑐᑦ ᐊᖏᔫᑕᐅᓂᖏᑦ ᐊᒻᒪ ᒥᑭᔫᑎᐸᓗᐃᑦ ᑲᑎᙵᓪᓗᑎᒃ ᑕᐃᒫᒃ 


ᑕᒪᒃᑯᐊ ᑎᒡᒐᐅᑎᕈᓗᐃᑦ ᑲᑎᙵᓲᖑᒻᒥᔪᑦ ᑲᑎᙵᒐᔪᓐᓂᖅᓴᐅᒐᓗᐊᑦ ᑑᒑᓖᑦ ᐊᒻᒪ ᑕᒪᒃᑯᓂᖓᓕ 


ᓄᓂᕐᓂᒃ ᑲᑎᒻᒪᑦᑎᒐᓚᙱᓂᖅᓴᐅᓲᑦ ᐃᓐᓇᐅᑕᐅᓂᖏᑦ ᑑᒑᓖᑦ ᐃᓛᒃᑰᖓᕈᔪᓐᓂᖅᓴᐅᓲᖑᒻᒥᔪᑦ ᓄᓃᓪᓕ 


ᑕᒪᔾᔮᓘᒐᓗᐊᕐᒥᑎᓪᓗᒋᑦ ᕿᑐᕐᖓᓛᓖᓪᓗ ᑲᑎᙵᒐᔪᒻᒪᑕ ᐊᖏᔫᑕᐅᓂᖏᑦ ᑕᐃᒃᑯᐊ ᐊᖏᓂᖅᐹᖑᓲᑦ 


ᑕᒪᒃᑯᐊ ᐊᖏᔫᑎᑲᓪᓛᓗᐃᑦ ᐃᓛ ᖁᕝᕙᑐᙳᐊᑲᓪᓚᕈᓗᐃᑦ, ᐊᒥᓲᓲᖑᙱᑦᑐᑦ ᑕᒪᒃᑯᐊ ᑑᒑᓖᑦ 


ᑑᒐᓕᑲᓪᓚᕈᓘᓲᑦ 


ᓰᓚ: ᓄᓃᑦᑕᐅᖅ ᑑᒑᖃᓲᖑᒻᒥᔪᑦ? 


ᓗᐊᓯ: ᐄ, ᐃᓛ ᐱᕈᕐᓂᑰᑎᓪᓗᒋᑦ, ᑑᒐᖃᓲᖑᒻᒥᔫᒐᓗᐊᑦ ᓄᓃᑦ ᐱᕈᐃᓂᑰᓕᖅᑎᓪᓗᒋᑦ ᑑᒑᕈᓯᖏᑦ 


ᐱᕈᓂᑰᓲᖑᒻᒥᒻᒪᑕ ᑑᒑᖃᓲᕈᓘᒐᓗᐊᕐᒥᒻᒪᑕ ᑕᒫᓂ ᓄᓃᑦ ᑑᒑᑭᓐᓂᖅᓴᑐᐃᓐᓇᐃᑦ ᑕᐃᒫᑦᑕᐅᖅ 


ᐃᓐᓇᕈᖅᓯᒪᔪᑦ ᑕᑭᓪᓕᓯᒪᓲᕌᓘᒻᒥᔫᒐᓗᐊᑦ 


ᓰᓚ: ᐊᐱᖅᑯᓯᔅᓴᖃᓗᐊᕈᓐᓃᖅᑐᖓᓕ ᐃᓚᓯᔪᒪᓐᓂᕈᕕᓪᓘᓐᓃᑦ ᑐᙵᓱᑦᑎᐊᖅᑐᑎᑦ 


ᓗᐊᓯ: ᐄ, ᑕᐃᒪ ᑕᒪᒃᑯᐊ ᕿᓚᓗᒐᐃᑦ ᐊᕙᙵᑦ ᑕᑯᓐᓇᖑᐊᖅᑐᒋᑦ ᑕᒪᐅᖓ ᐊᕐᕌᒍᑦ 6 ᐅᕝᕙᓘᓐᓃᑦ 7 


ᐃᓛᓐᓂ ᑕᒪᐅᖓ, ᑕᐃᒃᑯᐊᓴᐃᓐᓇᐅᔪᓐᓇᖏᒻᒪᑕ ᐃᓚᖏᑦ ᐊᒻᒪᓗ ᐅᓇᓂᓕ ᕿᓚᓗᒐᖃᓕᑕᐃᓐᓇᖅᐸᔪᒻᒪᑦ 


ᐋᕐᓗᐃᑦ ᑭᖑᓂᖓᓂ ᕿᓚᓗᒐᖃᕈᓐᓃᐸᓪᓕᐊᓕᖅᑎᓪᓗᒍ, ᑕᐅᓇᓂᓕ ᐋᕐᓕᕆᕙᔪᒐᓗᐊᕐᒥᒻᒪᑕ ᕿᓚᓗᒐᐃᑦ 


ᐅᓇᓂ ᐹᓪᓚᕕᒻᒥ ᑕᐅᓐᓇᓕ ᐋᕐᓗᖃᕐᓂᖅᓵᓘᕙᔪᒻᒪᑦ ᒪᑐᒪᙵᑦ ᐋᕐᓗᖃᖃᑦᑕᓂᖅᓴᐅᒻᒪᑦ, ᕿᓚᓗᒐᐃᑦ 


ᐃᓚᖏᑦ ᐋᕐᓕᕆᕙᔪᒻᒥᔪᑦ ᕿᓚᓗᒐᐃᓐᓇᐅᖏᑦᑐᑦ ᓇᑦᑏᓪᓗ ᖃᐃᕈᓖᓪᓗ ᐋᕐᓕᕆᕙᔪᔪᑦ 


ᕿᓚᓗᒐᐃᓪᓗᑦᑕᐅᖅ ᑕᐅᓐᓇ ᐋᕐᓗᖃᓕᕋᐃᒻᒪᑦ, ᐊᒻᒪ ᐋᕐᓗᕈᓗᐃᑦ ᕿᓚᓗᒐᕐᓂᐊᖅᑐᑦ ᐅᖑᓯᓯᒪᕙᔪᒻᒥᔪᑦ 


ᑕᐅᓇᓂ ᐹᓪᓚᕕᒻᒥ ᐋᕐᓗᖃᓗᐊᙳᐊᖃᑦᑕᑎᓪᓗᒍ ᐃᓛ ᓱᕈᓯᐅᓂᓐᓂ ᓱᖅᑯᐃᓱᓕᕐᓂᓐᓂ ᐋᕐᓕᕆᕙᔪᒻᒥᔪᑦ 


ᕿᓚᓗᒐᐃᑦ ᑕᒪᐅᖓ ᑲᖏᖅᑐᓄᑦ ᑲᑎᓯᒪᕙᔪᒻᒥᔪᑦ ᓱᕈᓯᐅᑎᓪᓗᖓ ᒫᓐᓇᐅᓕᖅᑐᕐᓕ 


ᑕᑯᓗᐊᖅᐸᒍᓐᓃᕐᒥᔪᖓ ᐋᕐᓕᕆᔪᓂᒃ ᐋᕐᓗᑕᖃᑦᑎᐊᖅᐸᒍᓐᓃᕐᖓᑦ ᕿᓚᓗᒐᐃᓪᓗ ᐋᕐᓕᕆᓲᖑᕙᔪᒻᒪᑕ 


ᓰᓚ: ᐋᕐᓗᖃᒐᔪᑉᐸᑦᑐᒥᓂᖅ ᐅᐊᑦᑎᐊᕈ 


ᓗᐊᓯ: ᒫᓐᓇᒧᑦ ᑎᑭᑦᑐᒍ ᐋᕐᓗᖃᕐᓂᖅᓴᐅᕙᔪᔪᕐᓕ ᑕᐅᓇᓃᖃᑦᑕᓂᑦᑎᓐᓂ ᐊᖏᔪᖅᑳᒃᑲᓗ 


ᑕᑯᐃᓐᓇᖅᐸᔪᔪᒍᓪᓕ ᐋᕐᓗᓂᒃ, ᐃᒃᑯᐊ ᑲᑉᐱᐊᓇᙱᑎᐊᖅᑐᑦ ᐃᓕᒪᓇᖅᐸᔪᙱᑎᐊᕐᒥᔪᑦ ᐅᕙᑦᑎᓐᓂ ᐃᓛ 


ᐅᒥᐊᕐᓂᐊᖅᐸᔪᙱᒻᒪᑕᓕ ᐋᕐᓕᕆᕙᓚᐅᖅᓯᒪᕙᔪᙱᒻᒪᕆᒻᒦᔪᒍᑦ ᐋᕐᓗᑕᖃᕋᓗᐊᕋᐃᒻᒪᑦ ᐃᓛ 


ᐃᓕᓐᖕᒐᔪᒻᒪᒋᓪᓕ ᐊᑖᑕᒪ ᐃᑉᐱᒋᙱᒻᒪᕆᑉᐸᔪᔭᖏᑦ ᐋᕐᓗᕈᓗᐃᑦ ᐋᕐᓕᕆᓇᖅᐸᔪᙱᑦᑐᖅ 


ᐃᓄᓐᓂᐊᖏᑦᑎᐊᖅᑐᑦ 


ᓰᓚ: ᐊᒥᓲᕙᓐᓂᕆᕙᑦ? 


ᓗᐊᓯ: ᐄ, ᐊᒥᓱᕈᓘᕙᔪᒻᒥᔪᑦ ᐋᕐᓗᑦ, ᑕᐃᔅᓱᒪᓂᓕ ᓱᕈᓯᐅᒐᒪ ᐋᕐᓗᑦ ᑲᑉᐱᐊᓇᖅᐸᔪᙱᑎᐊᕐᖓᑕ 


ᐃᓄᓐᓂᐊᖏᒻᒪᑕᓕ ᐅᕙᑦᑎᓂᓪᓕ, ᓴᓂᕋᑦᑎᒍᑦ ᑕᐅᕘᓇᑲᓪᓚᒃ ᖃᑦᑑᓚᑦᑕᓂᐊᕐᒪᑦ ᐋᕐᓗᒃ 


ᐃᑉᐱᒋᙱᑎᐊᖅᑕᕗᓪᓕ ᐊᖏᔪᖅᑳᕗᑦ ᐋᕐᓕᕆᕙᔪᙱᒻᒪᑕ ᐃᓕᙵᔪᑦ…. 


ᓰᓚ: ᐱᔪᖃᓚᐅᖅᓯᒪᓐᓂᕆᕙ? 

ᓗᐊᓯ: ᐋᒡᒐ, ᐱᔭᐅᒐᓱᑉᐸᔪᙱᑐᓪᓕ ᒪᑯᐊᓗ ᐊᓪᓛᑦ ᑎᑳᒍᓪᓕᕈᓗᐃᓪᓗ ᑲᒪᒋᔭᐅᕙᔪᙱᒻᒪᑕ 


ᐊᖏᔪᖅᑳᑎᓐᓄᑦ ᓂᕿᔅᓴᕈᓘᒐᓗᐊᕐᒥᑎᓪᓗᒋᑦ ᐃᓛ ᐊᕙᓂ ᑭᓯᐊᓂ ᐊᑯᑭᑦᑐᓂᑦ ᑎᑳᒍᓪᓕᒥᓂᖅᑐᖅᐸᔪᒐᒪ, 


ᒫᓂ ᐱᓗᐊᖃᑦᑕᕐᓂᑰᙱᑦᑐᖓ ᒫᓂᓕ ᑎᑳᒍᓪᓕᑦᑐᖃᓗᐊᖅᑎᓪᓗᒍ ᖃᐅᔨᓚᐅᖅᓯᒪᙱᑦᑐᖓ 


ᑎᑳᒍᓪᓕᒥᓂᖅᑐᖅᐸᔪᒐᒪ ᑖᕙᓂ ᑭᓯᐊᓂ ᐊᑯᑭᑦᑐᓂ ᑕᒪᒃᑯᓂᖓ ᖃᐃᕈᓕᒃᑯᓐᓂᒃ ᑕᐅᓇᓂ 


ᖃᐃᕈᓕᑦᑐᖅᐸᔪᒐᓗᐊᕐᒥᔪᒍᑦ ᒫᓂᓕ ᕿᑭᖅᑕᕐᔪᐊᒥᓕ ᑭᓯᐊᓂ ᖃᐃᕈᓕᒥᓂᖅᑐᕈᓐᓇᐃᓕᔪᒥᓂᐅᔪᖓ. ᐃᓛ 


ᕿᓚᓗᒐᐃᑦ ᑕᒪᒃᑯᐊ ᖃᐅᔨᒪᓇᖅᐸᖏᒻᒪᑕ ᖃᖓᒃᑯᑦ. ᑎᑭᓛᓕᖅᐳᖔᖅᐸᖏᒻᒪᑕ ᐃᓛ ᐃᒻᒥᓃᓐᓇᖅ 


ᖃᐅᔨᒪᓇᖅᐸᑦᑐᖅ ᑎᑭᑦᑎᓪᓗᒋᑦ. 


ᓰᓚ: ᓂᕆᐅᓇᖅᓯᓲᖑᒻᒪᑕ? 


ᓗᐊᓯ: ᐄ ᓂᕆᐅᓇᖅᓯᓲᑦ.  ᒫᓐᓇᐅᔪᔪᕐᓕ ᑕᐃᒪ ᑕᐅᓇᙶᖅᑐᓂᒃ ᕿᓚᓗᒐᕐᒥᒃ ᐊᑕᐅᓯᕐᒥᒃ 


ᐱᔪᖃᕐᓂᕋᖅᑕᐅᔪᔫᒐᓗᐊᖅ. ᑐᓴᐅᒪᓇᓗᐊᖃᑦᑕᖏᑦᑐᕐᓕ ᒫᓐᓇ ᑎᑭᑕᐅᓚᐅᖅᓯᒪᓇᑕ ᓱᓕ ᕿᓚᓗᒐᕐᓄᑦ, 


ᓇᒧᙵᖅᑐᒥᓂᐅᒐᓗᐊᒃᑭᐊᖅ ᐅᑎᕐᖓᑕᖃᐃ ᒪᐅᙵᓂᙱᒻᒥᔪᑦ ᑕᐅᓇᙶᖅᑑᒐᓗᐊᑦ ᐅᕝᕙᓗ 


ᓵᖅᑰᔭᖅᑐᒥᓃᑦ ᑕᒪᐅᓇ ᑕᐅᓄᖓ ᑕᐃᒪᐃᖃᑦᑕᒥᒻᒪᑕ. ᐅᖃᐅᓯᔅᓴᖃᓗᐊᖅᑑᔮᕈᓐᓃᕐᒥᔪᖓᓕ 


ᓰᓚ: ᐊᐱᖅᑯᓯᔅᓴᖃᓗᐊᖅᑑᔮᙱᑦᑎᐊᓕᕋᒪᑦᑕᐅᖅ 


ᓗᐊᓯ: ᖁᔭᓐᓇᒦᕈᒪᑐᐃᓐᓇᖅᑐᖓ ᐊᐱᖅᓱᖅᑕᐅᒐᒪ ᕿᓚᓗᒐᐅᑉ ᒥᔅᓵᓄᑦ ᑕᐃᒪ ᑕᕝᕙᓂᑦᑕᐅᖅ 


ᐊᓯᕙᖅᑎᐅᖃᑕᐅᔪᖓ ᑕᕝᕙᓂ ᕿᑭᖅᑕᕐᔪᐊᒥ, ᐃᖅᑲᓇᐃᔭᙱᑦᑐᖓ ᐃᖅᑲᓇᐃᔭᖅᐸᓚᐅᖅᓯᒪᒐᓗᐊᕐᒥᔪᖓ 


ᐊᓯᕙᖅᑎᑐᐃᓐᓇᐅᓕᖅᑐᖓᑦᑕᐅᖅ 


ᓰᓚ: ᖁᔭᓐᓇᒦᖅᐹᓗᒃ ᖃᐃᔪᓐᓇᖅᑲᐅᒐᕕᑦ ᐊᒻᒪ ᑐᑭᓯᔪᓐᓇᖅᑲᐅᒐᕕᑦ ᓇᓗᓇᐃᖅᓯᑎᓪᓗᖓ ᑭᓱᒥᒃ 


ᐱᔾᔪᑎᖃᕐᒪᖔᕐᒪ ᑖᒃᑯᐊ ᓂᐱᓕᐅᖅᐸᓪᓕᐊᔭᒃᑲ ᐊᑑᑎᖃᓛᕐᓂᖏᓐᓂᒃ ᓂᕆᐅᓇᕐᖓᑕ 


ᓯᕗᓂᕆᓂᐊᖅᑕᑎᓐᓂ ᑕᐃᓐᓇ ᓯᕗᓪᓕᖅᐹᖑᓂᐅᓴᒻᒪᑦ ᑎᑎᖅᑲᑎᒍᑦ ᑐᑭᑖᖃᑎᒌᒐᓱᐊᕐᓂᖅ 


ᑎᑎᖅᑲᑎᒎᕐᓂᐅᓴᒻᒪᑦ ᑭᖑᓂᖓᒍᑦ ᓈᓚᓐᓂᖅᑕᖃᓛᖅᑐᖅ ᓇᒥᓪᓚᕆᑭᐊᖅ ᐅᖃᕈᓐᓇᙱᑐᐃᓐᓇᖅᑐᖓ 


ᑖᒃᑯᐊ ᑑᒑᓖᑦ ᒥᔅᓵᓄᑦ ᑐᑭᓯᓇᖅᓯᓛᕐᒥᔫᒐᓗᐊᖅ ᓰᑏᕝᕙᐅᑉ ᑭᖑᓂᖓᒍᑦ 


ᐃᒪᐃᓛᖅᑑᓚᒍᓐᓇᙱᑐᐃᓐᓇᖅᑐᖓ ᑕᐃᒫᒃ ᑐᑭᓯᑎᑕᐅᓯᒪᓂᕋ ᒪᓕᑦᑐᒍ ᐅᖃᕈᓐᓇᑐᐃᓐᓇᖅᑐᖓ. 


ᐃᑲᔫᑎᖃᓪᓚᕆᓛᖅᑐᓄᑯᐊ, ᑲᖏᖅᑐᒑᐱᒻᒥᓗ, ᒥᑦᑎᒪᑕᓕᒻᒥᓗ ᐃᑉᐱᐊᕐᔪᒻᒥᓗ, ᓄᓇᖏᓐᓂᓕ 


ᐃᖅᑲᓇᐃᔭᖅᑎᑖᖔᖅᑐᑎᒃ ᐊᐱᖅᓱᕐᒥᔪᐃᑦᑕᐅᖅ ᐊᓯᕙᖅᑎᓂᒃ, ᖁᔭᓐᓇᒦᖅᐹᓗᒃ 


 


ᔭᐃᐴᑎ ᐊᓕᖅᑲᑐᖅᑐᖅ 


ᑑᒑᓖᑦ ᐃᓄᐃᑦ ᖃᐅᔨᒪᔭᑐᖃᖏᑦ 


ᓰᓚ: ᓯᕗᓪᓕᖅᐹᒥ ᑭᓇᐅᒻᒪᖔᖅᐱᑦ, ᓇᒥ ᐃᓅᓐᓂᕐᒪᖔᖅᐱᑦ, ᖃᖓᒃᑯᓪᓗ 


ᔭᐃᐴᑎ: ᐅᕙᖓ ᔭᐃᐴᑎ ᐊᓕᖅᑲᑐᖅᑐᖅ, ᑕᒫᓂ ᕿᑭᖅᑕᕐᔪᐊᒥ ᐱᕈᖅᓯᒪᔪᖓ ᑭᓯᐊᓂ ᐃᖃᓗᐃᑦ 


Frobisher Bay-ᖑᑎᓪᓗᒍ ᐃᓅᓚᐅᖅᓯᒪᔪᖓ ᑕᑲᓇᓂ, ᑕᑲᓄᖓ ᐃᕐᓂᐊᖑᔭᖅᑐᓚᐅᖅᓯᒪᔪᖓ ᑕᕝᕙᓂ 


ᓄᓇᖃᐃᓐᓇᖅᑐᖓ 


ᓰᓚ: ᖃᖓ ᐃᓅᓐᓂᖅᑭᑦ? 

ᔭᐃᐴᑎ: 1969. ᐊᐅᔭᒃᑯᑦ 


ᓰᓚ: ᐊᐅᔭᒃᑯᑦ 1969-ᒥ, ᑕᖅᑭᖓ ᑭᓱ? 


ᔭᐃᐴᑎ: ᔪᓚᐃ 


ᓰᓚ: ᓯᕗᓪᓕᖅᐹᖅ ᐊᐱᖅᑯᑎᒐ, ᖃᓄᐃᑦᑐᓂᒃ ᐊᓯᔾᔨᖅᓯᒪᔪᓂᒃ ᖃᐅᔨᓯᒪᕕᑦ ᐊᕙᑎᑦᑎᓐᓂ? ᓲᕐᓗ. ᓯᑰᑉ 


ᐃᔾᔪᓂᖓ, ᓯᑯᓴᕋᐃᓐᓂᖅᓴᐅᕙᑉᐸ ᐅᕝᕙᓘᓐᓃᑦ ᓯᑯᓇᓵᕐᓂᖅᓴᐅᕙᓕᖅᑲ ᑕᐃᒪᙵᑦ ᖃᐅᔨᒪᓕᕋᕕᐅᒃ? 


ᔭᐃᐴᑎ: ᖃᐅᔨᒪᔭᒃᑯᓪᓕ ᓯᑯᓇᓵᕐᓂᖅᓴᐅᕙᑦᑐᖅ ᖃᑦᑕᖅᓯᒪᔪᖅ ᑕᒫᓂ ᐊᕐᕌᒍᑦ ᓯᕗᓂᑦᑎᓐᓂ ᐃᓚᖓᓂ, 


ᓯᑯᓇᓵᕐᓂᖅᓴᐅᕙᓕᖅᑐᓂᓗ ᐊᒻᒪᓗ ᐊᐱᔭᑦᑎᐊᖏᓐᓂᖅᓵᓘᖃᑦᑕᖅᓯᒪᐃᓇᖅᑐᓂ ᐊᕐᕌᒍᒥ ᑕᒫᓂ. ᐊᕐᕌᓂ 


ᐱᓗᐊᔪᒻᒥᔪᖅ ᐊᐱᔪᓐᓇᐃᓕᐅᖅᑲᔪᔪᖅ ᓯᑯᓯᒪᓕᕋᓗᐊᖅᑐᑕ ᐅᑭᐅᖅ ᑕᐃᒪᐃᑦᑑᖃᑦᑕᓕᖅᑐᖅ ᐃᓚᖓ 


ᐃᔾᔪᑎᓪᓚᕆᒍᓐᓇᕋᓂᓗ ᐊᐱᓯᒪᙱᒃᑲᓗᐊᖅᑐᓂ. ᐊᔾᔨᒋᙱᑎᐊᖅᑕᖓᓂᒃ ᑕᑯᓇᖅᓯᔪᖅ ᑕᒪᓐᓇ ᐃᓚᖓ, 


ᐃᓛ ᓯᑯᒋᔭᕗᓪᓕ ᐊᒻᒪᓗ ᐅᐱᕐᖓᓕᕋᐃᒻᒪᑦ ᐃᓚᖓ ᐃᒻᒪᑦᑎᓗᐊᕈᓐᓇᐃᓕᓪᓗᓂ ᐃᓚᖓ 


ᐊᐅᑦᑕᐅᑎᒋᔭᐸᓗᓪᓚᕆᑦᑐᑯᓘᓕᖅᑐᖅ, ᑕᐃᒫᒃ ᐊᔾᔨᒋᒍᓐᓃᖅᑕᖓ ᖃᐅᔨᒪᓕᖅᑕᕋᓕ 


ᓰᓚ: ᐃᒻᒪᑎᓐᓂᕋᐃᔪᓂᒃ ᑐᓴᖃᑦᑕᕋᒪ ᐊᑕᐅᓯᐊᕋᓂ ᐃᒻᒪᑦᑎᓚᐅᖅᑐᓂ ᓯᑯᐃᔭᓕᑕᐃᓐᓇᖅᑐᒥᒃ 


ᐊᑕᐅᓯᐊᕐᓇᖓ ᑐᓴᖃᑦᑕᕋᒃᑯᒃ. ᖃᑦᑎᐊᑎᖅᑐᑎᓪᓕ ᐊᐅᑉᐸᓪᓕᐊᓕᖅᑎᓪᓗᒍ ᐅᐊᑦᑎᐊᕉᔪᔪᖅ ᑕᐃᔅᓱᒪᓂ 


ᐃᒻᒪᑎᑉᐸᑦ ᖃᑦᑎᐊᑎᕐᓗᓂ ᑕᐃᒪ ᐃᒻᒪᑦᑎᓚᐅᕐᓗᓂ ᓯᑯᐃᓕᑕᐃᓐᓇᓂᐊᖅᑐᓂ? 


ᔭᐃᐴᑎ: ᓯᕗᓪᓕᕐᒥ ᐃᒻᒪᑎᑦᑎᓪᓗᒍ ᖄᖏᓐᓇᖓ ᐃᒻᒪᑦᑎᓗᐊᖅᑐ ᓯᑯ ᑭᖑᓪᓕᕐᒥ ᑯᔾᔨᓱᖅᑐᓂ ᑖᒃᑯᐊ 


ᑯᔾᔨᓱᖅᐸᓪᓕᐊᓕᖅᑐᑎᓪᓗ ᐃᑎᔪᕈᖅᐸᓪᓕᐊᓲᖑᒻᒪᑕ ᑭᖑᓂᖓᒍᑦ ᑯᔾᔨᓱᖅᓯᒪᓕᖅᑎᓪᓗᒍ ᐃᑎᔪᐊᓗᐃᑦ 


ᓇᓗᓇᙱᑦᑐᖅ ᑕᐃᒪᐃᓲᖑᒻᒪᑕ, ᑕᐃᒫᒃ ᐃᒃᑲᓪᓕᕙᓪᓕᐊᒐᑎᒃ ᓯᑯᐃᖅᐸᓪᓕᐊᓂᖓ ᒪᓕᑦᑐᒍ 


ᐃᑎᔪᕈᖅᐸᓪᓕᐊᓂᐅᓴᑐᐃᓐᓇᖅᑐᑦ, ᐃᓛ ᓯᑯᑦᑎᐊᕙᐅᓂᖓᓂᓪᓕ, ᓵᑦᑐᒥᓪᓕ ᐊᔾᔨᒋᙱᑕᖓ, 


ᓵᑦᑐᖅᓯᐅᖃᑦᑕᖅᑐᓂᓕ ᐊᔾᔨᒋᙱᒻᒥᔭᖓ ᑕᒪᓐᓇ ᐃᒻᒪᑎᓐᓂᐅᓂᖏᓪᓕ ᐊᔾᔨᒋᙱᑕᖏᑦ ᓵᑦᑑᓗᐊᖅᑎᓪᓗᒍ 


ᓯᑯ 


ᓰᓚ: ᖃᐅᔨᓯᒪᕕᑦ ᕿᓚᓗᒐᕐᓂᒃ ᓯᒃᑯᔭᐅᖅᑲᔪᓂᒃ? 


ᔭᐃᐴᑎ: ᖃᐅᔨᕈᔪᔅᓯᒪᔪᖓ ᐊᑕᐅᓯᐊᕋᓗᐊᖅᑐᖓ ᑕᒫᓂ ᓯᒃᑯᔾᔭᐅᖃᓯᒪᔮᖅᑐᓂᒃ ᐊᒻᒪᓗ ᐳᐃᕕᒥᓂᕐᓂᒃ 


ᐊᕐᕌᒍᑕᒫᑦᑎᐊᖅ ᒪᐅᓕᕆᐊᖅᑎᐅᒐᒪ ᖃᐅᔨᖃᑦᑕᖅᑐᖓ ᐃᓚᖏᓐᓂᒃ ᑕᒫᓂ ᕿᑭᖅᑖᕐᔪᐃᓪᓗ ᑕᒫᓂ 


ᖃᓂᒋᔭᖏᓐᓂᓘᓐᓃᑦ ᒫᓂ ᓵᑦᑎᓐᓂ ᐅᕝᕙᓘᓐᓃᑦ ᐹᓂᒃᑲᓂᐊᕐᔪᒃ ᖃᐅᔨᒪᕙᓕᖅᑕᒃᑲ 


ᐅᖃᐅᔾᔭᐅᖃᑦᑕᕐᓂᑰᒐᒪ ᕿᓚᓗᒐᕐᒧᒡᒎᖅ ᒪᔾᔭ ᒪᑯᐊ ᐳᐃᕕᒥᓃᑦ ᐊᔾᔨᒋᙱᒥᒻᒪᒋᑦ ᑕᐃᒪᐃᓕᖓᔪᑦ 


ᐃᓕᓴᖅᓯᔪᓐᓇᖅᓯᓯᒪᓕᕋᒪ ᐊᕐᕌᒍᑕᒫᐸᓗᓪᓚᕆᑯᓗᒃ ᓯᑯᕙᓪᓕᐊᓕᖅᑎᓪᓗᒍ ᐱᑕᖃᓲᖅ 


ᖃᐅᔨᖃᑦᑕᖅᓯᒪᔭᒃᑲᓖ 


ᓰᓚ: ᖃᓄᖅ ᐊᔾᔨᒋᙱᑕᖏᑦ? 


ᔭᐃᐴᑎ: ᐃᒫᒃ ᐳᐃᕕᒥᓃᑦ, ᓯᑯᐊᖅ ᑖᓐᓇ ᐳᐃᕕᒥᓂᑯᑖᑯᓗᒃ ᖁᒻᒧᐊᑦᑎᓯᒪᑐᐃᓐᓇᑎᐊᖅᑐᖅ 


ᐱᑕᖅᓯᒪ…ᖁᒻᒧᓪᓗᐊᑯᓗᑐᐃᓐᓇᖅ ᐱᓯᒪᔪᖅ. ᐳᐃᔭᖅᑐᑎᓪᓕ ᕿᓚᓗᒐᐃᑦ ᐃᖏᕐᕋᓲᖑᒐᓗᐊᕐᖓᑕ 


ᓯᑯᐊᕐᒥᓕ ᖁᒻᒧᑦ ᑭᓯᐊᓂ ᐱᓲᖑᒻᒪᑕ ᓯᑯᐊᕐᒥᖔᖅ ᑕᕝᕙᓂ ᓅᒐᑎᒃ ᖁᒻᒧᓪᓗᐊᖅ ᓅᒐᑎᒃ ᓯᑯᐊᕐᒥ. 


ᓯᑯᐊᖅᓯᐅᑎᐅᙱᑦᑐᐊᓘᒻᒪᑕ ᕿᓚᓗᒐᐃᑦ. 


ᓰᓚ: ᑕᑯᓯᒪᕕᑦ? 

ᔭᐃᐴᑎ: ᐋᒐᐃ ᑕᑯᓪᓚᑖᕐᓗᖓ ᑕᑯᓯᒪᙱᑦᑐᖓ, ᑕᐃᒫᒃ ᐳᑦᑕᓲᖑᒐᓗᐊᑦ ᓯᑯᐊᕐᒥ, 


ᓯᑯᐊᖅᓯᐅᕈᓐᓇᖅᑑᒐᓗᐊᑦ ᑭᓯᐊᓂ ᐃᔾᔪᓗᐊᖅᑐᒃᑯᑦ ᑐᓴᐅᒪᒻᒥᔭᒃᑲ ᐱᑕᕈᑎᒍᓐᓇᐃᓕᓪᓗᑎᒃ 


ᐃᖏᕐᕋᑐᐃᓐᓇᕐᓂᕋᖅᑕᐅᒻᒥᔪᑦ ᑐᓴᐅᒪᔭᕋ ᑖᓐᓇ ᑕᑯᓚᐅᖅᓯᒪᙱᒃᑲᓗᐊᖅᑐᖓ, ᑕᑯᓐᓇᖅᑐᒥᓂᕐᒥᒃ 


ᑐᓴᖅᓯᒪᑐᐃᓐᓇᖅᑐᖓ ᐳᐃᔪᓐᓇᐃᓕᖅᑲᓲᓂᒃ ᓯᑯᐊᖅ ᐃᔾᔪᓗᐊᖅᑎᓪᓗᒍ 


ᓰᓚ: ᑐᓴᖅᓯᒪᙱᓚᑎᑦ ᖃᓄᑎᒋ ᐃᔾᔪᓗᐊᓕᖅᑐᖅ ᕿᓚᓗᒐᐅᑉ ᓱᕋᒍᓐᓇᙱᑕᖓ, ᐳᐃᕕᒋᔪᓐᓇᐃᓕᔭᖓ? 


ᔭᐃᐴᑎ: ᖃᓄᓪᓚᑦᑖᑭᐊᕐᖏᓐᓇ ᖃᓄᐃᓕᖓᔪᒥᒃᑭᐊᖅ ᐃᔾᔪᓂᖃᓚᐅᖅᓯᒪᔪᖅ ᑕᕝᕗᖓ 


ᐱᑕᕈᑎᒋᔪᓐᓇᖅᑕᖓ, ᐊᔾᔨᒌᑉᐸᓚᐃᙱᑦᑑᒐᓗᐊᑦ ᕿᓚᓗᒐᐃᑦ ᖃᓄᖅ ᐊᐅᓚᓂᖏᑦ ᐱᖅᑯᓯᓪᓚᑦᑖᖏᑦ 


ᑭᓯᐊᓂ ᐳᐃᕕᒥᓃᑦ ᐃᓚᖏᑦ ᐃᔾᔪᔪᑲᓪᓛᕐᔪᒐᓛᕈᓗᐃᑦ ᓇᓗᓇᖃᑦᑕᖅᐸᔪᙱᑦᑐᑦ. ᓇᓗᓇᔾᔮᓛᙱᒻᒥᔪᖅ 


ᑕᐃᒪ ᐅᑭᐅᖅ ᐅᕝᕙᓗᑭᐊᖅ record-ᑖᖃᑦᑕᕐᓗᓂ ᐊᔾᔨᓕᐅᕆᖃᑦᑕᕐᓗᓂᓘᓐᓃᑦ ᑕᐃᒫᒃ 


ᓄᐊᑦᑎᕕᔅᓴᐅᕙᓪᓚᐃᔫᒐᓗᐊᖅ ᑕᑯᔅᓴᓪᓚᕆᓐᓂᒃ ᐅᓂᒃᑳᑐᐃᓐᓇᐅᖏᓪᓗᒍ ᑕᐃᒫᒃ 


ᐱᔪᖃᕈᓐᓇᐸᓪᓚᐃᕙᑦᑑᒐᓗᐊᖅ 


ᓰᓚ: ᐄᓛ ᖃᐅᔨᓯᒪᔭᔅᓯᒍᓪᓕ ᐅᖃᕈᓐᓇᖅᑐᓯ ᑕᐃᒫᒃ ᐅᖃᕈᓐᓇᖅᑐᓯ ᑐᓴᖅᓯᒪᔭᔅᓯᒍᓪᓗ ᐊᓯᕙᖅᑎᐅᒐᔅᓯ 


ᔭᐃᐴᑎ: ᐄ 


ᓰᓚ: ᑑᒑᓖᑦ ᓄᑦᑕᕐᓂᕆᕙᑦᑕᖏᑦ ᐃᓕᖅᑯᓯᖏᓪᓘᓐᓃᑦ ᐊᓯᔾᔨᖅᓯᒪᓂᖃᖅᑲᑦ?  


ᔭᐃᐴᑎ: ᑕᒪᐅᓇᓕ, ᓇᔪᖅᑕᕗᑦ ᑕᒪᓐᓇ ᕿᑭᖅᑕᕐᔪᐊᖅ ᐊᖅᑯᓵᖅᑕᖅᑕᐅᑐᐃᓐᓇᐸᒻᒪᑦ ᓯᑯᐃᖅᑎᓪᓗᒍ, 


ᑕᒫᓂᓗ ᓄᖅᑲᖓᔪᓐᓇᕋᑎᒃ ᓵᑦᑎᓐᓂ ᑕᑉᐸᐅᖓ ᐃᖏᕐᕋᓪᓗᑎᒃ ᐃᓚᖏᓪᓗᖃᐃ ᑕᐅᓇᓂᖔᖅ 


ᓄᖅᑲᖓᕙᓪᓚᐃᕙᒻᒥᔫᒐᓗᐊᑦ ᑕᒫᓂ ᐹᓪᓚᕝᕕᐅᑉ ᐅᖓᑎᖔᖓᓂ ᐃᑎᕕᖔᖓᓂ ᑕᐅᓇᓂᖔᖅ ᑐᕙᕐᔪᐊᑉ 


ᓄᓇᖓᓐᓂ ᓄᖅᑲᖓᕕᐅᕙᓪᓚᐃᕙᒻᒥᔫᒐᓗᐊᖅ ᑕᐅᓐᓇ, ᑕᒪᐅᓇᓕ ᑭᓯᐊᓂ Home Bay-ᒧᑦ ᐸᐅᖓ 


ᐊᕐᕚᖅᑑᒧᑦ ᕿᓚᓗᒃᑭᐊᐸᒃᑲᑦᑕ ᐊᐅᔭᖅ ᓯᑯᐃᖅᑎᓪᓗᒍ ᑕᒪᐅᓇᓕ, ᐊᑕᐅᓯᐊᖅᑐᖓ ᐱᓯᒪᒐᓗᐊᖅᑐᖓ 


ᓯᑯᐃᖅᑎᓪᓗᒍ ᕿᕕᑦᑑᒥ, ᐳᓚᑕᖅᑐᐊᓘᒻᒪᑕ ᓇᓕᐊᓐᓄᑐᐃᓐᓇᖅ ᓯᑯᐃᖅᑎᓪᓗᒍ ᓈᒻᒪᓈᕆᑎᓪᓗᖓ ᑕᒫᓂ 


ᐊᖅᑯᑖᓂ ᐱᓂᑰᒐᓗᐊᖅᑐᖓ, ᓄᓇᒧᑦ ᑲᖏᖅᑐᒧᑦ ᐳᓚᑕᖅᑎᓪᓗᒋᑦ ᐃᖏᕐᕋᑎᓪᓗᒋᑦ 


ᓰᓚ: ᑕᐅᓇᙶᖅᑐᑦ? 


ᔭᐃᐴᑎ: ᐄ, ᑕᐅᓇᙶᖅᑐᑦ, ᐃᑭᕐᒥᖔᖅᑐᑦ. ᑭᓯᐊᓂ ᐃᓚᖏᑦ ᐊᕐᕚᖅᑑᒧᑦ ᓄᖅᑲᓲᖑᒻᒪᑕ, 


ᐃᓚᐃᓐᓇᑲᓪᓚᖏᑦ, ᐃᓚᖏᑦ ᑕᑉᐸᐅᖓ ᑲᖏᖅᑐᒑᐱᒻᒧᑦ ᐃᓚᖏᑦ ᒥᑦᑎᒪᑕᓕᒻᒧᓪᓗ, ᐃᑉᐱᐊᕐᔪᒻᒧᓪᓗ, 


ᐊᔾᔨᒌᑉᐸᖏᒻᒪᑕ ᐊᕙᓂᓗ ᕿᑭᖅᑖᓘᙱᑦᑐᒥᒃ ᐊᕙᓂᖔᒻᒪᕆᐊᓗᒃ ᑖᕙᓃᑉᐸᑭᓪᓗᑎᓪᓗ, ᑭᓱ Repulse 


Bay, ᓇᐅᔮᑦ, ᐊᔾᔨᒌᑉᐸᖏᑦᑐᐊᓘᒻᒪᑕ, ᐃᓛᓐᓂᒃᑯᑦ ᐊᕐᕌᒍᒥ ᐊᒥᓱᕐᔪᐊᕌᓗᑲᐃᓐᓇᐸᑦᑐᑎᒃ ᐊᐅᔭᒃᑯᑦ, ᐃᓛ 


ᐅᑭᐊᔅᓵᕈᔪᒃᑯᑦ ᐊᒥᓱᕐᔪᐊᕐᔪᐊᖑᑲᐃᓐᓇᓲᖑᒐᓗᐊᑦ, ᐊᔾᔨᒌᖏᓐᓇᕈᓐᓇᖏᑦᑐᖅ ᐊᒥᓱᓕᕇᖑᕙᑦᑐᑦ, 


ᐊᔾᔨᒌᙱᑦᑐᓂᓪᓗ ᓇᓗᓇᖅᐸᖏᑦᑐᖅ. ᒫᓐᓇ ᑕᐃᒪ ᐊᓪᓚᙳᐊᓖᑦ, ᕿᕐᓂᐅᑎᐅᓂᖅᓴᐃᑦ 


ᒫᓃᓂᖅᓴᐅᔪᔅᓴᐅᒻᒥᔪᑦ ᒫᓂ ᐊᕐᕚᖅᑑᖅ ᓄᓇᖓᑕ ᐱᕈᓕᕋᑖᑯᓗᐃᓪᓗ ᓄᓇᖃᓲᖑᒻᒪᑕ ᑖᕙᓂ 


ᐊᒥᓱᕐᔪᐊᓂᒃ ᑕᑯᖃᑦᑕᖅᓯᒪᔪᖓ ᐱᕈᓕᕋᑖᓂᒃ ᕿᕐᓂᐅᑎᒐᓛᓗᓐᓂᒃ ᐊᕐᕚᖅᑑᒥ ᖃᐅᔨᖃᑦᑕᖅᓯᒪᔭᕋ 


ᐊᑕᐅᓯᐊᕐᓇᖓ ᑕᐃᒪᐃᑦᑑᑎᕋᓛᑦ ᐊᒥᓱᑦ ᑕᑯᓯᒪᔭᒃᑲ ᐱᕈᓕᕋᑖᑯᓗᐃᑦ, ᐱᕈᖅᓴᕕᐅᒻᒪᑦ ᑕᑉᐸᓐᓇ ᐃᓚᖓ 


ᐊᕐᕚᖅᑑᖅ.  ᐃᕐᓂᕕᐅᒻᒪᑦ ᖃᐅᔨᕕᐅᖃᑦᑕᕐᓂᑰᒻᒪᑦ ᐃᕐᓂᔪᖃᖅᑎᓪᓗᒍ ᒫᕌᓛᓂᒃ ᑕᕝᕙᓂ ᐅᒥᐊᑉ 


ᑭᓪᓕᖓᓃᑎᑦᑎᔪᖃᖃᑦᑕᕐᓂᑰᒻᒪᑦ ᐃᓅᕋᑖᓂᒃ ᐃᑉᐱᒋᔭᐅᒐᑎᓪᓕ ᐊᒥᓱᐊᖅᑎᖅᓯᒪᓕᖅᑐᖅ ᑕᒪᓐᓇ ᑕᑉᐹᓂ 


ᐊᕐᕚᖅᑑᒥ, ᓇᓗᓇᙱᑦᑐᖅ ᑕᑉᐸᓐᓇ ᐱᕈᖅᓴᕕᐅᒻᒪᑦ ᐃᓚᖓ ᐅᐸᑦᑕᐅᖏᓐᓇᐸᑦᑐᖅ ᐊᐅᔭᑕᒫᑦ 

ᓰᓚ: ᖃᐅᔨᒐᓱᓚᐅᖅᓯᒪᕕᑦ ᕿᓚᓗᒐᖅᑐᒥᓂᐅᒍᕕᑦ ᐊᕿᐊᕈᕐᒥᖃᕐᒪᖔᑦ ᑭᓱᒥᒃ? 


ᔭᐃᐴᑎ: ᖃᐅᔨᓂᑰᔪᖓ ᐊᑕᐅᓯᐊᖅᑐᖓ, ᖃᐅᔨᓂᑰᒐᓗᐊᖅᑐᖓ ᐃᓚᖏᑦ ᓱᖅᑯᐃᒪᓇᓚᐅᖅᓯᒪᙱᑦᑐᑦ 


ᑭᓯᐊᓂ ᐃᓚᖓ ᖃᓕᕋᓕᑦᑕᖃᖅᑑᔮᓚᐅᖅᓯᒪᔪᖅ ᐊᕿᐊᕈᕐᒥᖏᓐᓂᒃ ᐃᓚᖓᓂ ᐊᒻᒪᓗ ᐆᒐᖅᑐᓲᖑᓪᓗᑎᒃ 


ᓇᓗᓇᙱᑦᑐᖅ ᐆᒐᕋᓱᓲᖑᒻᒥᒻᒪᑕ ᖃᓕᕋᓕᒐᓱᓲᖑᑦᑕᕆᕗᑦ ᓂᕆᓇᓲᓯᖏᑦ ᖃᐅᔨᒪᓪᓚᑦᑖᙱᑐᐃᓐᓇᑕᒃᑲ 


ᖃᐅᔨᒪᙱᑦᑎᐊᕋᒪ ᓂᕆᓇᓲᓯᖏᓐᓂᒃ 


ᓰᓚ: ᐅᓇᓂ ᐸᓐᓂᖅᑑᒥ ᖃᓕᕋᓕᓐᓂᐊᓲᖑᒻᒪᑕ ᐅᑭᐅᒃᑯᑦ ᐅᓇᙵᑦ ᐃᖅᑲᖓᓂᒃ ᐅᓇᙵᑲᓪᓚᕈᓗᒃ 


ᐃᖅᑲᖓᓂᒃ, ᑕᐃᒪ ᖃᓕᕋᓕᓐᓂᒃ ᐊᕿᐊᕈᕐᒥᖃᓲᖑᑉᐸᑕ ᐅᓄᖓᑲᓪᓚᕈᓗᑦᑕᐅᖃᐃ ᐊᖅᑲᐅᒪᓲᑦ? 


ᔭᐃᐴᑎ: ᐄ, ᖃᓕᕋᓖᒻᒪᑯᐊ ᐃᓚᖏᑦ ᐃᑎᔪᒦᒍᓐᓃᓲᖑᒻᒪᑕ, ᐃᑎᔪᒦᓗᐊᕈᓐᓃᓲᖑᒻᒥᔪᑦ ᐅᑭᐅᒃᑯᑦ ᐊᐅᔭᒃᑯᑦ 


ᐅᓄᙵᐅᒥᓪᓗᑎᒃ ᓇᓗᓇᐃᖅᑕᐅᓯᒪᕈᔪᑉᐸᓪᓚᐃᓕᕐᒥᔪᖅ, ᐅᓄᙵᐅᒥᓪᓗᑎᓪᓗ ᐊᐅᔭᒃᑯᑦ ᐅᑭᐅᒃᑯᑦ 


ᓯᑯᓯᒪᓕᖅᑎᓪᓗᒍ ᑲᖏᒧᐊᖅᑐᑎᓪᓗ…ᐃᓛ ᕿᓚᓗᒐᐃᓪᓕ ᐃᑭᕐᒥᐅᑕᐅᓂᖏᓐᓄᑦ ᑕᐃᒫᒃ 


ᖃᓕᕋᓕᑦᑐᓯᓐᓈᖃᓯᐅᑎᕙᓪᓚᐃᔪᑦ ᑕᐅᓇᓂ ᐅᑭᐅᖅᓯᐅᑎᐅᕙᓪᓚᐃᕙᒻᒪᑕ ᐃᑭᕐᒥ 


ᐅᑭᐅᖅᓯᐅᑎᐅᕙᓐᓂᖏᓐᓄᑦ 


ᓰᓚ: ᐊᓯᔾᔨᖅᓯᒪᓂᖃᖅᑲ ᐅᐱᕐᖔᒃᑯᑦ ᐅᑭᐊᔅᓵᑯᓪᓘᓐᓃᑦ ᐊᖅᑯᓵᕐᓂᕆᕙᑦᑕᖏᑦ? 


ᔭᐃᐴᑎ: ᑕᒪᓐᓇ ᐅᕙᓐᓄᓪᓕ ᐊᓯᔾᔨᓗᐊᙱᑦᑑᒐᓗᐊᖅ ᐊᖅᑯᓵᖅᑕᖅᑕᐅᓂᕆᕙᑦᑕᕗᑦ ᑕᕝᕙ ᑭᓯᐊᓂ 


ᐃᖅᓯᓇᖅᑐᖁᑎᓕᐊᓘᓕᕐᖓᑕ ᐋᕐᓗᓂᒃ ᐊᔾᔨᒋᙱᔾᔪᑎᒋᔫᔮᖅᐸᓕᖅᑕᖓ ᑕᐃᒃᑯᐊ ᒪᓕᑲᑕᑦᑐᑎᒃ ᐅᑭᐊᔅᓵᖅ 


ᐃᓛᓐᓂᒃᑯᑦ ᑕᑯᔭᐅᓲᖑᒻᒪᕆᓕᕐᖓᑕ ᑕᒫᓂ ᕿᓚᓗᒐᐃᑦ ᑕᒪᐅᓈᖅᑐᑎᒃ ᑕᐃᒃᑯᐊᓗ ᑕᐅᓅᓇ 


ᒪᓕᖃᑦᑕᖅᓯᒪᓕᕐᖓᑕ ᑕᒫᓂ ᖃᐅᔨᖃᑦᑕᖅᓯᒪᓕᖅᑕᒃᑲ ᐊᑕᐅᓯᐊᕐᓇᒋᑦ ᕿᒪᑲᑕᑦᑎᑦᑎᔪᑦ ᕿᓚᓗᒐᕐᓂᒃ 


ᐃᑉᐱᒋᔭᐅᒍᓐᓃᒻᒪᕆᑦᑐᑦ ᐅᒥᐊᑦ ᑕᐃᒃᑯᐊᖔᖅ ᐃᖅᓯᓇᖅᑐᓪᓚᕆᓐᓂᒃ ᖃᐅᔨᒪᕙᓪᓚᐃᒻᒪᑕ ᕿᓚᓗᒐᐃᑦ 


ᑲᓅᒥᒃ ᐃᓱᒫᓗᑦᑑᔮᕈᓐᓃᖅᐸᔪᒻᒪᑕ ᑕᐃᒃᑯᓂᖓᖔᕌᓗᒃ ᑐᖁᕋᐃᔪᐊᓘᕙᓪᓚᐃᒥᒻᒪᑕᑦᑕᐅᖅ ᑕᐃᒃᑯᐊ 


ᑲᑐᔾᔨᓲᖑᒻᒪᑕᑦᑕᐅᖅ 


ᓰᓚ: ᐄ 


ᔭᐃᐴᑎ: ᖃᓂᔅᓴᖃᑦᑕᕐᓂᑰᓕᕋᒪ ᐊᑕᐅᓯᐊᕐᓇᖓ ᐱᓇᓱᑦᑐᖃᖅᑎᓪᓗᒍ 


ᓰᓚ: ᐋᕐᓗᓃᒃ? 


ᔭᐃᐴᑎ: ᐄ…ᓴᓂᕋᓐᓃᕝᕕᐅᖃᑦᑕᕐᓂᑰᔪᖓ, ᐃᓛ ᐋᕐᓗᓄᓪᓗ ᐱᖃᓯᐅᑎᔪᖅ ᕿᓚᓗᒐᖃᖅᑎᓪᓗᒍ ᐊᓪᓛᑦ 


ᐋᕐᓗᓂᒃ ᐱᖃᓯᐅᔾᔨᑦᑕᐅᑎᒋᒻᒪᑕ ᐸᕝᕕᓴᑦᑕᐅᑎᒋᒻᒪᑕᓕ ᐃᓛ ᕿᓚᓗᒐᐃᑦ 


ᐱᓐᓇᔭᒍᓐᓃᓂᖅᓴᐅᓱᒋᕙᓕᖅᑕᒃᑲ ᒪᐅᙵᖃᑦᑕᕐᓂᖏᓐᓄᑦ ᑕᐃᒃᑯᐊ… 


ᓰᓚ: ᐋᕐᓗᖃᒐᔪᓐᓂᖅᓴᐅᓕᕐᖔᑦ? 


ᔭᐃᐴᑎ: ᐄ...ᑕᒪᓐᓇ ᐅᖃᑦᑕᐅᓂᖅᓵᓘᔮᖃᑦᑕᓕᕐᖓᑦ ᑕᐃᒃᑯᓄᖓ ᐊᕐᕌᒍᑕᒫᑦᑎᐊᒻᒪᕆᑦᑐᐊᓘᓕᕐᖓᑕ 


ᑕᒪᐅᓇ ᓴᔾᔪᑦᑐᐊᓗᑐᐃᓐᓇᐃᑦ ᓱᒃᑲᓕᔪᕐᔪᐊᕌᓗᐃᑦ ᐃᒃᑯᐊ ᖃᐅᔨᓯᒪᔭᒃᑲ ᐃᒫ ᐅᒥᐊᒥᒃ 


ᑕᐃᒪᐃᓪᓗᐊᖃᑎᖃᑦᑎᐊᕈᓐᓇᖅᑐᑦ 


ᓰᓚ: ᕼᐄ? 

ᔭᐃᐴᑎ: ᑲᓅᕐᒧᑦ 90-ᖃᕈᒪ ᑕᐃᒫᐸᓗᐊᓗᒃ. ᐅᑕᖅᑭᐅᖅᑐᖓ ᑕᑯᕋᓐᓈᓚᐅᖅᓯᒪᒐᒃᑭᑦ ᕿᓂᖅᑐᐊᓗᐃᑦ 


ᓱᓇᐅᕝᕙ ᓱᒃᑲᓕᔪᕐᔪᐊᕌᓗᐃᑦ, ᖃᐳᓕᑐᐃᓐᓇᖅᑐᑦ ᐊᑕᖏᓪᓚᕆᑦᑐᑎᒃ ᓴᖅᑭᖅᑐᑎᒃ ᐃᒪᐃᓕᐅᑐᐃᓐᓇᖅᑐᑦ 


ᐊᑕᖏᓪᓚᕆᑦᑐᑎᒃ ᓴᖅᑭᐸᑦᑐᑦ ᐃᖏᕐᕋᔪᑯᓗᐊᐲᑦ ᐃᒫ ᐊᑕᖏᓪᓚᑖᖅᑐᒻᒪᕆᐊᓗᐃᑦ ᑕᑯᕙᑦᑕᕗᑦ 


ᓰᓚ: ᖃᑦᑎᐅᓈᖅᑐᑎᒃ? ᐊᒥᓲᓈᖅᑐᑎᒃ? 


ᔭᐃᐴᑎ: ᖃᑦᑎ…7-ᖑᕙᓪᓚᐃᔪᑦ ᐅᕝᕙᓘᓐᓃᑦ 8 ᑲᑎᙵᔪᑦ ᐃᖏᕐᕋᔪᕐᔪᐊᕌᓗᐃᑦ ᓴᔾᔪᑦᑐᐊᓗᐃᑦ 


ᕿᓂᖅᑐᐊᓗᐃᑦ ᕿᓂᓲᕌᓗᐃᑦ ᐃᖏᕐᕋᔪᖅᐹᓘᓪᓗᑎᒃ 


ᓰᓚ: ᐊᓱᒻᒪᕆᒃ 


ᔭᐃᐴᑎ: ᐊᑕᐅᓯᐊᕐᓇᖓ ᑕᑯᕋᓐᓈᖅᓯᒪᓕᕋᒪ. ᐊᖏᔪᕐᔪᐊᕐᔪᐊᕌᓘᒻᒪᑕ ᐃᓄᑑᓲᕌᓗᒃ 


ᐃᓚᖃᕈᓐᓇᖏᑦᑐᒻᒪᕆᐊᓗᒃ ᓇᐹᖅᑐᖓ ᐸᐅᓈᓘᖅᑐᖅ, ᕙᓪᓚᐃᔪᖅ, ᐸᐅᖔᓗᒃ ᑎᒡᒑᓗᒃ ᐃᓄᑐᐊᕌᓗᒃ 


ᑕᐃᓐᓇ ᑕᑯᖃᑦᑕᖅᓯᒪᔮᓗᒐ ᐃᓚᒋᔭᐅᔪᓐᓇᖏᑦᑐᖅ ᐃᓄᑑᓲᒻᒪᕆᐊᓗᒃ 


ᓰᓚ: ᐅᖃᐅᓯᕆᓚᐅᖅᓯᒪᕕᓯᐅᒃ ᐋᕐᓗᐃᑦ? ᒪᑯᐊᓕ ᕿᓚᓗᒐᐃᑦ ᖃᐅᔨᓴᖅᑕᐅᑕᖅᐸᒻᒪᑕ ᐋᕐᓗᐃᓕᑭᐊᖅ 


ᖃᐅᔨᓴᖅᑕᐅᓗᑎᒃ? 


ᔭᐃᐴᑎ: ᖃᐅᔨᓴᖅᑕᐅᖃᑦᑕᖁᔭᕋᓗᐊᒃᑲ ᑐᑭᓯᓚᐅᖅᓯᒪᒐᒪᓕ ᐅᑕᖅᑭᐅᕕᒻᒦᑦᑐᖓ ᐹᓂ ᐊᕐᕚᖅᑑᒥ 


ᑭᓱᑕᖃᕐᓂᐅᓴᙱᑦᑐᖅ ᐅᖅᓱᐊᑐᕐᔪᐊᕌᓗᒃ ᒪᑯᐊ ᓇᑦᑏᑦ ᕿᕕᐊᖓᔪᑐᖃᕐᔪᐊᕌᓘᓕᕇᖅᑐᑦ ᑕᐅᓄᖓ ᐊᒻᒪ 


ᓴᔾᔪᓕᐅᒥᔪᐊᓗᐃᑦ ᑕᕝᕙᓂ ᓄᕗᐊᓂ ᑭᓪᓕᑯᓗᐊᒎᖅᑐᐊᓘᓕᕇᖅᑐᑦ ᐊᒻᒪᓗ ᓇᑦᑎᑯᓘᕙᖅᑲᐅᔪᑦ ᑕᒫᓂ 


ᐅᖅᓱᐊᖅᑐᒥ ᑭᓱᖃᔮᕈᓐᓃᖅᑐᖅ ᐃᒻᒪᖄ ᐃᑲᕐᕋᐅᑉ ᐊᕝᕙᖓᓂ ᐋᕐᓗᐊᓗᐃᑦ ᑎᑭᑦᑐᐊᓗᐃᑦ ᑕᐅᓇᙵᑦ 


ᖃᐅᔨᒪᔭᑐᖄᓘᓕᕇᖅᑐᑦ ᑭᓱᖃᕈᓐᓃᑎᐊᖅᑐᖅ ᐃᒪᖅ, ᑭᓱᓕᒫᑦ ᓇᑦᑏᓪᓗ ᑭᓪᓕᖓᓅᖅᑐᐃᓐᓇᓕᒫᑦᑎᐊᑦ 


ᐆᒪᔪᐃᒍᑎᑦᑎᐊᖅᑐᖅ 


ᓰᓚ: ᑳ 


ᔭᐃᐴᑎ: ᑕᐃᒪᐃᓲᖅ ᖃᐅᔨᔪᒻᒥᔭᕋ ᑖᓐᓇ ᐅᓇᓂᐊᓘᖅᑐᑎᒃ ᕿᒫᔭᐅᓕᕇᖅᐸᑦᑐᑦ 


ᓰᓚ: ᐋᕐᓗᖃᓕᖅᐸᓪᓕᐊᑐᐃᓐᓇᖅᑐᖅ ᐅᕝᕙᓘᓐᓃᑦ… 


ᔭᐃᐴᑎ: ᐊᒥᓱᕈᖅᐸᓪᓕᐊᑐᐃᓐᓇᖅᑑᔮᖅᑐᑦ. ᒥᑭᔫᑎᕋᓛᖑᓂᖅᓴᓂᒃ ᐱᑕᖃᖃᑦᑕᓕᔪᒻᒥᔪᖅ 


ᐊᖏᔫᑎᐊᓘᒐᓗᐊᑦ ᐃᓚᖏᑦ ᑕᐃᒃᑯᐊ ᐃᓚᖏᑦ ᒥᑭᔫᑎᐸᓗᐊᓗᐃᑦ ᑕᒪᐅᙵᖅᐸᓕᕐᒥᔪᑦ 


ᐃᓚᒋᔭᐅᕙᓪᓚᐃᖃᑦᑕᖅᑐᑦ ᐱᓐᓇᔭᑦᑎᑎᙱᓛᖑᖃᑕᐅᔪᑦ ᑕᐃᒃᑯᐊ ᕿᓚᓗᒐᕐᓂᒃ 


ᐆᒪᔪᓕᒫᑦᑎᐊᒻᒪᕆᓐᓂᓪᓕᖃᐃ ᐊᕐᕕᒻᒧᑦ ᑎᑭᑦᑐᒍ. ᐱᓇᓱᑦᑎᓪᓗᒋᑦ ᑕᑯᕋᓐᓈᔪᒻᒥᔭᒃᑲ ᐋᕐᓗᐃᑦ ᑕᑲᓇᓂ 


ᐅᐃᕝᕙᕈᓗᒻᒥ ᐊᕐᕕᖔᓂᒃ ᐊᑯᓐᓂᖓᒍᑦ ᐳᐃᖃᑦᑕᖅᑐᑦ ᑕᒪᐅᓇ ᓴᓂᐊᒎᕆᕗᖓᐃᓛᒃ ᓱᒋᐊᔾᔮᖏᒻᒪᑕᓕ 


ᐅᒥᐊᓂᒃ ᑐᑭᓯᓇᖅᓯᓯᒪᓕᕐᒥᔪᖅ ᐃᖅᓯᓇᖅᐸᓪᓚᐃᔫᒐᓗᐊᑦ ᖃᓄᑭᐊᖅ 


ᓰᓚ: ᐃᖅᓯᔪᓐᓇᙱᑐᐃᓐᓇᒧᓪᓕᖃᐃ ᐃᕝᕕᑦ. ᐃᕐᓂᐅᕐᕖᑦ ᓇᒦᑦᑐᒋᕕᒋᑦ? ᐃᕐᓂᐅᕐᕕᖃᕆᕙᑦ ᕿᓚᓗᒐᐃᑦ? 


ᔭᐃᐴᑎ: ᐃᕐᓂᐅᕐᕕᖓ ᖃᐅᔨᒪᔭᕋ ᑕᐹᓂ Home Bay, ᐊᕐᕚᖅᑑᖅ ᑖᓐᓇ ᐃᓚᒋᔭᐅᔪᖅ, ᑕᑉᐱᓐᓇ 


ᑕᐃᒪᐃᖏᓐᓇᓕᒫᖅᑐᖅ ᑕᑉᐱᓐᓇ ᖃᐅᔨᓴᖅᑕᐅᒍᓐᓇᖏᑦᑐᖅ ᑭᓯᐊᓂ ᖃᐅᔨᒪᔭᐅᕈᔪᒃᑲᓗᐊᖅᑐᓂ ᑭᓯᐊᓂ 


ᖃᐅᔨᓴᖅᑎᓪᓚᕆᒻᒧᑦ ᓱᒻᒪᒃᑭᐊᖅ ᑐᑭᓯᔭᐅᓇᓱᒋᐊᖅᑐᕈᓐᓇᖏᑦᑐᖅ ᐃᕐᓂᐅᕐᕕᐅᒐᓗᐊᖅᑕᐅᖅ ᑕᑉᐱᓐᓇ 


Home Bay, ᐊᕐᕚᖅᑑᖅ ᖃᐅᔨᒪᔭᑐᖃᕆᒻᒥᔭᕋᑦᑕᐅᖅ 

ᓰᓚ: ᕿᓚᓗᒐᕋᓱᕝᕕᐅᓲᖅ? 


ᔭᐃᐴᑎ: ᕿᓚᓗᒐᕋᓱᕝᕕᐅᓲᖑᒻᒥᔪᖅ ᑕᒪᓐᓇ ᖃᓂᒋᔮ 


ᓰᓚ: ᐄ 


ᔭᐃᐴᑎ: ᐄ, ᑕᐸᒃᑯᐊ, ᐱᑕᖃᐃᓐᓇᓲᖑᒻᒪᑦ ᐃᓛ ᑕᑉᐸᓐᓇᓕ ᐱᑕᖃᐃᓐᓇᕐᖓᑦ ᓄᖑᕈᑎᒍᓐᓇᓗᐊᙱᒻᒪᑦ 


ᔭᒑᔫᒥᔭᑐᐃᓐᓇᖅᑐᑦ ᐅᑎᕐᔫᒥᔭᑐᐃᓐᓇᖅᑐᑎᓪᓗ ᑕᐃᒪᐃᖏᓐᓇᓕᒫᖅᑐᖅ ᐅᓪᓗᑦ ᒪᕐᕉᒃ ᐃᓛᓐᓂᒃᑯᑦ 


ᐊᓪᓗᐃᓯᒪᓲᑦ ᑕᐃᒪᓗ ᑕᑯᔪᖃᓕᖅᑐᓂ ᑕᐃᒫᒃ ᐃᓕᖅᑯᓯᖃᐅᔭᖅᑐᖅ ᑕᐃᒪᐃᖏᓐᓇᐅᔭᕈᔪᑦᑐᖅ 


ᐊᔾᔨᒌᓲᖑᙱᑦᑐᕈᓘᒐᓗᐊᑦ. ᑕᑉᐸᓐᓇᐃᓛᒃ ᐱᓇᓱᕝᕕᒌᓐᓇᓲᕗᑦ ᑕᐃᒪᙶᓗᒃ ᐱᓇᓱᕝᕕᐅᓲᖅ, ᑕᑉᐸᐅᖓ 


ᐅᐸᑦᑕᐅᓲᖅ 


ᓰᓚ: ᐅᖓᓯᑦᑐᑲᓪᓚᕈᓘᒻᒥᔪᖅ ᐃᓛ? 


ᔭᐃᐴᑎ: ᖃᑦᑕᐅᔭᖅ 30-ᒑᓚᐅᕙᓪᓚᐃᔪᖅ ᑕᑉᐱᑯᖓ ᐅᖓᒻᒧᐃᓐᓇᖅ 


ᓰᓚ: ᕼᐄ? 


ᔭᐃᐴᑎ: 30-ᒑᓚᐸᓘᕙᓪᓚᐃᔪᖅ 35-ᒑᓚᐅᙱᑉᐸᑦ ᐃᓚᖏᓐᓄᑦ ᐃᑲᕐᕋᑦ 12 ᑕᒫᓂ ᑲᓅᕐᒧᑦ ᑕᒫᓂ 


ᐃᑲᕐᕋᑦ 12-ᐸᓗᑦᑎᐊᑦ ᑕᑉᐱᑯᖓᑦᑕᐅᑎᒋᒍᒪᓗᓂ ᓱᒃᑲᓕᓂᖅᓴᒧᑦ ᐃᑲᕐᕋᑦ ᖃᑦᑏᓐᓇᕈᓘᒐᓗᐊᑦ, ᑲᓅᒧᓪᓕ 


ᓱᒃᑲᐃᓇᕐᓂᓴᐅᒻᒪᑦ ᐅᒥᐊᓪᓚᕆᒻᒧᑦ ᓴᕕᕋᔭᒻᒧᑦ ᕿᓚᒥᕈᓘᖅᑕᐅᓲᖅ, ᒑᓯᑕᕐᓇᑐᖅᐹᓘᒻᒪᑦ, ᐱᖓᓱᑦ ᑎᓴᒪᑦ 


ᖃᑦᑕᐅᔭᑦ ᑭᓯᐊᓂ ᓈᒻᒪᑦᑐᑦ, ᑎᓴᒪᐸᓗᓐᓂᒃ ᓇᔅᓴᕐᓗᓂ ᑭᓯᐊᓂ ᓈᒻᒪᓲᖅ ᓅᑲᑕᕈᓘᔭᕐᓇᖅᑐᓂᓘᒻᒪᑦ 


ᕿᓂᑲᑕᕈᓘᔭᕆᐊᖃᖅᑐᓂ 


ᓰᓚ: ᖃᐅᔨᒪᕕᑦ ᑑᒑᓖᑦ ᓇᒧᙵᓲᖑᒻᒪᖔᑕ ᐅᑭᐅᒃᑯᑦ? 


ᔭᐃᐴᑎ: ᓇᒧᙵᓲᖑᒐᓗᐊᒃᑭᐊᖅ ᐃᑭᕐᒥᐅᑕᐅᓱᒋᕙᑦᑕᒃᑲᓕ ᖃᐅᔨᓚᐅᖅᓯᒪᙱᓐᓇᒪ ᓇᒦᑦᑐᖃᕐᒪᖔᑦ 


ᐅᑭᐅᒃᑯᑦ ᑭᓯᐊᓂ ᐃᑭᕐᒥᐅᑕᐅᓱᒋᔭᒃᑲ ᐃᒪᐅᓂᖓᓂ ᑕᐅᓇᓂ ᐅᓇᓂᓕ ᐅᖅᑰᔪᒨᔮᖏᒻᒪᑕ 


ᑐᓴᕐᓇᓚᐅᖅᓯᒪᒐᓂ ᑕᒫᓂ ᑭᓯᐊᓂ ᐃᑭᕐᒦᓲᖑᕙᓪᓚᐃᒻᒪᑕ ᐅᖅᑰᔪᒥᐅᑕᐅᑦᑎᐊᐸᓪᓚᐃᖏᒻᒪᑕ ᑑᒑᓖᑦ 


ᓰᓚ: ᐊᓯᔾᔨᖅᓯᒪᓂᖃᖅᑲ ᐊᒥᓲᓂᖏᑦ ᐊᕐᕌᒍᑕᒫᑦ? ᐊᕐᕌᒍᑕᒫᑦ ᑕᐃᒪᙵᑦ 


ᕿᓚᓗᒐᕐᓂᐊᖃᑦᑕᓕᓚᐅᖅᓯᒪᒐᕕᑦ, ᕿᓚᓗᒐᕐᓂᐊᖃᑦᑕᕋᕕᑦ ᐊᓯᔾᔨᖅᓯᒪᔪᒥᒃ ᖃᐅᔨᓯᒪᕕᑦ? 


ᔭᐃᐴᑎ: ᕿᓚᓗᒐᐃᑦ ᐊᕐᕌᒍᐃᑦ ᐊᒥᓱᑦ ᐱᓇᓱᓕᖅᑐᒋᖅᑲᐃ ᐃᓕᑦᑐᓲᖑᒻᒥᒻᒪᑕ ᐆᒪᔪᓕᒫᑦ 


ᑕᐃᒪᐃᑉᐸᓚᐃᒻᒪᑕ ᑕᐃᒪᐃᖃᑕᐅᔪᐃᑦ ᕿᓚᓗᒐᐃᑦ ᐱᓇᓱᖃᑦᑕᓕᖅᐹᓗᑦᑐᒋᑦ 


ᐱᔭᕆᐊᑐᓗᐊᖏᓂᖅᓴᑯᓘᔮᖅᑐᑎᓪᓗ ᐱᕙᔪᔫᒐᓗᐊᑦ, ᐱᔭᕐᓂᓂᖅᓴᑯᓘᔮᖅᑐᑦ, ᒪᓕᒐᕐᓂᓂᖅᓴᐅᓪᓗᑎᓪᓗ, 


ᐸᕐᔭᓗᒍᑎᔭᓗᐊᕋᑎᓪᓗ, ᐃᒫ ᒪᓕᐅᔮᕐᔪᑐᐃᓐᓇᕐᓗᒋᑦ ᐊᖑᑦᑕᐃᓕᒪᓪᓗᒋᑦ ᐱᕙᔪᔭᕋᓗᐊᕗᑦ ᑕᐃᒫᒃ 


ᐊᔾᔨᒋᙱᑦᑎᐊᓕᖅᑕᖓ, ᓇᒧᑐᐃᓐᓇᓪᓚᕇᕈᓐᓇᖅᓯᔪᑦ ᐃᓕᑦᑐᖅᓯᒪᕙᓪᓚᐃᓕᖅᑐᑦ ᐃᓚᖏᑦ ᕿᓚᓗᒐᐃᑦ, 


ᐃᓚᖏᑦ ᐱᔭᕐᓂᖏᑦᑐᕐᔪᐊᕌᓘᑦᑕᖅᑯᖅ ᐃᓚᖏᓪᓗ ᐊᔾᔨᒋᙱᑕᖏᑦ, ᐱᖅᑯᓯᖏᑦ ᐊᔾᔨᒌᑉᐸᒍᓐᓃᖅᑐᑦ 


ᓰᓚ: ᐹᙶᑎᓪᓗᒋᑦ ᐅᑭᐊᔅᓵᒃᑯᑦ? 


ᔭᐃᐴᑎ: ᐄ, ᐊᐅᔭᕐᓯᐅᑎᕗᑦ ᐅᕙᓃᑦᑐᓪᓕ ᑕᕝᕙᓂ Home Bay-ᒦᑦᑐᑦ ᐃᓚᖏᑦ ᐱᔭᕐᓂᖏᑦᑐᔅᓴᔭᓪᓚᕇᑦ 


ᖃᐅᔨᒪᔭᕗᑦ ᐃᓚᙵᕋᔅᓴᐅᑎᐊᙱᑐᖅᑕᓖᑦ ᑕᐃᒃᑯᐊ ᐱᔭᕐᓂᖏᑦᑐᔪᐊᖅᑕᓕᐊᓗᐃᑦ ᑕᒫᓂ ᑕᐃᒪᐃᓲᑦ 


ᑕᐃᒃᑯᐊᓗ ᐹᙶᖅᑐᑦ ᐅᖓᑖᓂ ᑭᖑᓪᓕᐅᓲᖑᒻᒥᒻᒪᑕ ᐊᔾᔨᒋᓗᐊᖅᐸᖏᒻᒥᔭᖏᑦ ᐆᒪ ᐱᓇᓱᑉᐸᑕᑦᑕᓕ 

ᐊᔾᔨᒋᙱᑎᐊᖅᑑᔮᕐᒥᔭᖏᑦ ᓇᓗᓇᓲᖑᙱᒻᒥᔪᑦ ᐃᓕᑦᑐᕐᔫᒥᓯᒪᓱᒋᓕᖅᑕᒃᑲ ᕿᓚᓗᒐᐃᑦ 


ᐱᓇᓱᑦᑕᐅᖃᑦᑕᕐᓂᖏᓐᓄᑦ ᐅᒥᐊᒃᑯᑦ ᐱᔭᕆᐊᑐᓂᖅᓴᐅᒐᓚᑦᑑᔮᒻᒪᕆᑦᑐᖅ ᐱᓇᓱᒋᐊᖏᑦ ᐃᓚᖏᑦ ᐃᓛ 


ᓈᒻᒪᓈᕆᖃᑦᑕᖅᑐᓂᓕ ᐋᒡᒐᐅᒐᓗᐊᖅ ᐃᓕᑦᑐᓲᕌᓘᕙᓪᓚᐃᔪᑦ ᐃᒃᑯᐊ 


ᓰᓚ: ᑐᓴᕐᓇᓲᖑᒻᒥᒻᒪᑦ ᑕᐃᒃᑯᐊ ᓯᕗᓪᓖᑦ, ᓯᕗᓪᓕᖅᑕᖃᑦᑕᖅᑯᖅ ᐊᒻᒪ ᑭᖑᓪᓕᖅᑕᖃᑦᑕᕆᕗᖅ 


ᔭᐃᐴᑎ: ᐄ 


ᓰᓚ: ᐊᔾᔨᒌᙱᓐᓂᖃᕐᒥᔪᑦ? 


ᔭᐃᐴᑎ: ᐄ, ᓯᕗᓪᓖᓪᓕ ᕿᕐᓂᕐᓘᑎᑯᓘᔮᓲᖑᖃᑦᑕᖅᐸᓚᐅᖅᑐᑦ ᐊᒻᒪᓗ ᐊᑯᓪᓕᕋᕇᑯᓗᐃᑦ 


ᐊᔾᔨᒌᙱᐅᔭᖅᑐᑯᓗᐃᑦ, ᕿᓚᓗᒐᑦ ᐊᖏᓕᕇᑦᑐᑦ, ᒥᑮᓕᕇᖏᑦ ᐊᒥᓱᑯᓗᐃᑦ ᑕᐃᒃᑯᐊ ᑭᖑᓖᑦ ᐃᓚᖏᑦ 


ᐊᔾᔨᒌᕈᔪᐊᓗᐃᑦ ᖃᑯᖅᓯᓂᐅᑎᕈᔪᐊᓗᐃᑦ ᑲᑎᙵᔪᐊᓗᐃᑦ ᐊᔾᔨᒌᖏᓐᓇᕈᓗᐊᓗᓐᓂᒃ ᐱᑕᖃᓲᖑᒻᒥᒻᒪᑦ 


ᐊᔾᔨᒌᓲᖑᙱᒻᒥᔪᑦ, ᑲᑎᒻᒪᓂᖏᑦ ᐊᔾᔨᒌᓲᖑᙱᒻᒪᑕ ᕿᓚᓗᒐᐃᑦ ᓇᓗᓇᓲᖑᙱᑦᑐᖅ ᑖᓐᓇ ᑕᐃᒃᑯᐊᓗ 


ᐊᖏᔪᕐᔪᐊᒻᒪᕆᐊᓗᐃᑦ ᕿᕐᓂᓪᓚᕆᐊᓗᐃᑦ ᓴᖅᑭᕈᓐᓇᑎᐊᙱᑦᑐᐊᓗᐃᑦ ᑕᑯᔭᐅᑲᐃᓐᓇᓲᖑᒐᓗᐊᑦ 


ᐊᕐᕕᑎᑐᐸᓗᐊᓗᒃ ᐊᐅᓚᑦᑐᐊᓗᐃᑦ ᑕᐃᒃᑯᐊ ᐊᖏᔫᑎᕐᔪᐊᕌᓗᐃᑦ ᖃᑦᑏᓐᓈᓘᔮᖅᐸᑦᑐᑦ 


ᓴᖅᑭᕈᓐᓇᑎᐊᙱᑦᑐᔅᓴᔮᓗᑐᐃᓐᓇᐃᑦ ᐱᔭᕐᓂᑎᐊᙱᑐᓪᓚᕆᐊᓗᐃᑦ ᐱᔭᐅᒐᓚᙱᑦᑐᑦ, 


ᐱᔭᐅᓚᐅᖅᓯᒪᑦᑎᐊᖏᑦᑐᐊᓗᐃᑦ ᑕᐃᒃᑯᐊ ᐊᔾᔨᒌᑉᐸᖏᑦᑐᐊᓗᐃᑦ ᑕᐃᒫᒃ ᕿᓚᓗᒐᑦ 


ᓰᓚ: ᓇᓕᐊᓪᓕ ᐱᓇᓱᒋᐊᖏᑕ ᖁᕕᐊᒋᓂᖅᓴᕆᕕᒋᑦ? 


ᔭᐃᐴᑎ: ᑕᒪᒃᑯᐊ ᕿᕐᓂᕐᓗᑯᓗᐃᑦ ᖁᕕᐊᒋᔭᒃᑲ, ᓂᕿᖓᓗ ᒪᑦᑖᖓᓗ ᐊᔾᔨᒋᙱᒥᒻᒪᒋᑦ ᖃᑯᖅᓯᓃᑦ, 


ᖃᑯᖅᑕᓪᓚᕆᐊᓗᐃᑦ ᒪᑦᑖᖓᓂᒃ ᐊᔾᔨᖃᙱᒥᒻᒪᑕ ᑕᐃᒃᑯᐊ ᕿᕐᓂᕐᓗᑯᓗᐃᑦ ᓄᓕᐊᕋᓗ ᑕᐃᒪᐃᑦᑐᓂᒃ 


ᒪᑦᑖᖅᑐᕈᒻᒪᐅᓪᓗᓂ ᑕᐃᒫᒃ ᓄᓕᐊᕐᓄᑦ ᐱᓇᓱᓪᓚᕆᓲᖑᒻᒥᔪᖓ ᑕᐃᒪᐃᑦᑐᓂᒃ ᑑᒑᓕᒻᒥᓪᓗ 


ᐱᓇᓱᒃᑲᓗᐊᕆᓪᓗᖓ ᑕᐃᒫᑦᑕᐅᖅ ᒪᒪᕆᒻᒥᒐᒃᑭᑦ ᑕᐃᒃᑯᐊ, ᐊᔾᔨᒌᙱᑎᑕᐅᕙᒻᒥᒻᒪᑕ ᐃᓚᖏᓐᓄᑦ 


ᒫᔾᔭᑭᑦᑐᑯᓗᐃᓪᓗ ᒫᔾᔭᒃᑭᐊᓗᐃᓪᓗ ᐊᔾᔨᒌᑎᙱᒻᒥᒐᑦᑎᒍ 


ᓰᓚ: ᒫᔾᔭᒃᑭᐊᓗᐃᑦ ᐊᖏᓂᖅᓴᐃᑦ? ᑎᒡᒐᐅᓂᖅᓴᐃᑦ?  


ᔭᐃᐴᑎ: ᕿᓚᓗᒐᑐᖃᐅᓂᖅᓴᐃᑦ. ᒫᔾᔭᑭᑦᑐᑯᓗᐃᓪᓕ ᐊᕐᕌᓂᓴᑯᓗᐃᑦ ᐅᕝᕙᓗ ᐱᕈᖅᐸᓪᓕᐊᔪᑯᓗᐃᑦ ᐃᓛ 


ᑐᒑᖄᕐᔪᓕᕋᓗᐊᑐᑎᓪᓗ ᐃᓚᖏᑦ ᑕᐃᒪᐃᑦᑐᑦ ᐊᓪᓚᙳᐊᓕᑯᓗᐃᑦ 


ᓰᓚ: ᑕᐃᒎᓯᖃᕐᒥᒻᒪᑕ ᐊᔾᔨᒌᙱᑦᑐᓂᒃ ᖃᐅᔨᒪᔭᖃᕐᕕᑦ ᖃᓄᐃᑦᑐᓂᒃ? ᐅᖃᕋᑖᖅᑐᑎᐅᒐᓗᐊᖅ 


ᕿᕐᓂᕐᓗᐃᑦ, ᐊᓪᓚᙳᐊᑦ 


ᔭᐃᐴᑎ: ᐄ 


ᓰᓚ: ᐊᕐᕌᓂᓴᐃᑦ 


ᔭᐃᐴᑎ: ᐊᔾᔨᒌᙱᑦᑐᐊᓘᕙᑦᑐᓂᒃᑯᐊ ᑕᐃᒃᑯᐊᓕ ᒥᑭᔪᕋᓛᖑᓂᑯᓗᖏᑦ 


ᐃᑭᖅᐸᕈᓐᓇᓗᐊᖅᐸᓪᓚᐃᕙᙱᒻᒪᑕ ᐊᖏᓗᐊᕋᑎᒃ ᓯᓈᓂᕋᔭᓗᐊᕐᓂᖅᓴᕈᓘᒻᒪᑕᓕ. ᖃᐅᔨᖃᑦᑕᖅᓯᒪᒐᒪᓕ 


ᐃᕐᓂᐊᖑᕋᑖᒥᓂᐸᓗᑯᓗᓐᓂᑦ ᐅᓄᙵᕈᓐᓇᖏᑦᑎᐊᖅᑐᑦ ᐅᓄᖓᐅᔨᔪᓐᓇᙱ ᓄᓇᐅᑉ ᖃᓂᒋᔮᓂ ᑭᓯᐊᓂ 


ᐊᓯᐊᓅᕈᓐᓇᓗᐊᙱᑦᑐᑦ ᐱᕈᕋᑖᒥᓂᐅᑎᓪᓗᒋᑦ ᐃᓚᖏᑦ ᐊᒻᒪᓗ ᐃᓄᑐᐊᕈᓘᔮᖅᑐᑦ ᓱᓇᐅᕝᕙ 


ᐊᖅᑲᐅᒪᔪᖅᑕᓕᐅᒐᓗᐊᖅ ᑕᒫᓂ ᕿᓚᓗᒐᕐᓂᒃ ᐊᑯᓂᐊᓗᒃ ᐃᓚᖏᑦ ᐊᖅᑲᐅᒪᓗᑎᒃ ᐅᐊᑦᑎᔪᓐᓇᖅᑐᑦ 

ᓇᓗᓇᕐᒥᔪᖅ ᕿᓚᓗᒐᖃᓪᓚᕆᒻᒪᖔᖅ ᓱᓇᐅᕝᕙ ᕿᓚᓗᒐᖃᓲᖑᒻᒥᔫᒐᓗᐊᖅ ᕿᑐᕐᖓᖏᑦ 


ᑕᕝᕙᐅᒐᓗᐊᖅᑐᑎᒃ ᓇᓗᓇᖅᓯᑦᑎᐊᓲᖅ ᐱᑕᖃᙱᑦᑐᐊᓘᔮᖅᑐᑎᒃ 


ᓰᓚ: ᐱᒋᐊᖃᕐᓇᒋᓪᓗ? 


ᔭᐃᐴᑎ: ᐄ, ᐱᒋᐊᖃᕐᓇᒋᓪᓗ ᒪᓕᒐᖃᕐᒥᒻᒪᑕ. ᐃᓛ ᐱᔮᖅᑯᑕᐅᙱᑦᑐᒥᒃ ᐃᒫ ᒪᐅᓇᑲᓪᓚᒃ, ᐱᔮᕆᓇᑎᒃ 


ᐱᔪᖃᖃᑦᑕᓚᐅᖃᑦᑕᕐᓂᑯ ᐊᕐᕌᒍᑦ ᓯᕗᓂᑦᑎᓐᓂᖃᐃ, ᐃᓛ ᐅᓂᒃᑳᑕᖃᖅᐸᒻᒥᔪᖅ ᑕᐃᒫᒃ 


ᐱᔮᕆᙱᒃᑲᓗᐊᖅᑐᑎᒃ. 


ᓰᓚ: ᐊᔅᓯᔾᔨᖅᓯᒪᓂᖅᑕᖃᖅᑲ ᑑᒑᓖᑦ ᐃᓕᖅᑯᓯᖏᓐᓂᒃ ᐊᕐᕌᒍᓂᒃ ᖁᓕᓂᒃ ᖄᖏᖅᑐᓂᒃ? ᐃᕝᕕᑦ 


ᖃᐅᔨᔭᖓᒍᑦ 


ᔭᐃᐴᑎ: ᐊᔅᓱᐊᓘᓗᐊᙱᑦᑑᒐᓗᐊ ᑕᑯᓯᒪᔪᖓ ᐅᕝᕙ ᑭᓯᐊᓂ ᑕᑯᖃᑦᑕ…ᐃᓕᓴᖅᓯᖃᑦᑕᖅᓯᒪᔪᖓ 


ᐃᑭᓕᑐᖃᒥᓃᑦ ᕿᓚᓗᒐᐃᑦ ᓇᓗᓇᙱᑐᖅᐹᓗᐃᑦ ᖃᑯᖅᓯᓲᖑᒻᒪᑦ ᑖᓐᓇ ᐃᑭᒥᓂᖓ 


ᖃᑯᖅᑕᐃᓐᓇᓕᒫᕈᑦᑎᐊᖅᑐᓂ ᐃᒫᒃ ᖁᑭᖅᑕᐅᓚᐅᕐᓂᑯᒥᓂᐅᒐᓗᐊᖅ ᑕᕝᕙ ᑖᓐᓇ ᐊᑕᐅᓯᖅ 


ᐊᓯᔾᔨᕈᑎᒋᓯᒪᓲᖓ ᕿᓚᓗᒐᐅᑉ, ᐃᑭᓕᒥᓂᐅᒻᒪᑦ ᑕᕝᕙ ᑖᓐᓇ ᐃᑭᒥᓂᖓ ᖃᑯᖅᑕᐃᓐᓇᓕᒫᑯᓗᒃ ᒪᒥᓐᓂᑯ 


ᑕᐃᒫᒃ ᒪᑦᑖᖓ ᐅᑎᓪᓚᑦᑖᕈᓐᓇᖏᒻᒥᔪᖅ ᖃᑯᖅᑕᐅᓲᖅ ᐃᑭᒥᓂᖓ ᐃᒫᒃ ᐊᔾᔨᒋᙱᑕᑯᓗᐊ ᒪᑦᑖᖓ 


ᓱᕋᒃᑲᒥᓗᑭᐊᖅ ᑕᐃᒪᐃᑦᑐᓂᒃ ᑕᑯᒐᓚᓐᓂᖅᓴᐅᔮᖅᐸᓕᕐᒥᔪᖓ ᐃᓚᖏᓐᓂᒃ ᐃᓛᓪᓕ ᕿᕐᓂᖅᑕᓂᒃ 


ᑕᐃᒫᕌᓘᖅᑑᔮᖅᐸᔪᙱᒻᒥᔫᒐᓗᐊᖅ ᑖᓐᓇ ᐊᔅᓯᔾᔨᐅᑎᒋᓯᒪᔭᖓ, ᓱᒋᔭᕋᓕ ᐅᕙᖓᓕ ᓇᒻᒥᓂᖅ ᑕᑯᓯᒪᔭᒃᑯᑦ 


ᐃᑭᖏᑦ ᓇᓗᓇᙱᑦᑐᕕᔾᔪᐊᕌᓘᒻᒪᑕ ᐳᐃᑎᓪᓗᒋᑦ ᓇᓗᓇᙱᑦᑕᐅᑎᒋᑦᑎᐊᖅᑐᑦ ᖃᑯᖅᑕᑲᓪᓚᖃᑐᐊᖅᑲᑦ 


ᕿᕐᓂᓂᓪᓗᐊᖓᒍᑦ ᐃᑭᑐᖃᖓ 


ᓰᓚ: ᐃᑭᑐᖃᖓ? 


ᔭᐃᐴᑎ: ᓇᓗᓇᐃᖅᓯᓯᒪᕙᑦᑐᑦ ᑕᐃᒃᑯᐊ ᑕᐃᒫᒃ 


ᓰᓚ: ᕿᕐᓂᕐᓕᐅᓂᖅᓴᐃᑦ? 


ᔭᐃᐴᑎ: ᐄ, ᐃᓛᒃ ᖃᑯᖅᑕᐅᒐᓗᐊᑦ ᑕᐃᒪᐃᓲᑦ ᐊᔾᔨᒋᙱᒐᓛᓲᖓ 


ᓰᓚ: ᐊᓯᔾᔨᖅᓯᒪᓂᖅᑕᖃᕆᕙ ᑲᑎᙵᑎᓪᓗᒋᑦ ᓅᑉᐸᓪᓕᐊᑎᓪᓗᒋᑦ ᐅᐱᕐᖔᒃᑯᑦ ᐅᑭᐊᔅᓵᑯᓪᓘᓐᓃᑦ?  


ᔭᐃᐴᑎ: ᐅᐱᕐᖔᒃᑯᑦ ᐊᓯᔾᔨᖅᓯᒪᓗᐊᖅᑐᒋᙱᑕᕋᓗᐊᕋ ᑕᕝᕙ ᑭᓯᐊᓂ ᓯᑯᒧᑦ ᐅᐱᕐᖔᑯᓪᓕ ᕿᓚᓗᒐᐃᑦ 


ᑐᕙᐅᑉ ᐊᑯᓐᓂᖓᒍᑦ ᐳᐃᖃᑦᑕᓕᓲᖑᒻᒪᑕ ᐃᒪᓪᓛᓕᖅᑎᓪᓗᒍ ᑐᕙᐅᒐᓗᐊᖅ ᓇᐅᒃᑯᑐᐃᓐᓇᑎᐊᕐᓕ 


ᐳᐃᖃᑦᑕᓕᕈᓐᓇᕐᖓᑕ ᕿᓚᓗᒐᐃᑦ ᓯᑯᖃᕋᓗᐊᖅᑎᓪᓗᒍ ᐅᕝᕙ ᑭᓯᐊᓂ ᐅᑭᐊᔅᓵᒃᑯᑦ 


ᐱᓐᓇᔭᙱᓂᖅᓴᐅᓱᒋᕙᑦᑕᒃᑲ ᐋᕐᓗᓄᑦ ᓯᒃᑯᔾᔭᐅᖃᓂᐅᓴᓂᖐᑦ ᐃᓛ ᕿᒪᑲᑕᑦᑎᑕᐅᓂᐅᓴᑎᓪᓗᒋᑦ 


ᑕᐃᒪᐃᑦᑐᓄᑦ ᓯᒃᑯᔾᔭᐅᑲᓪᓚᓲᖑᓱᒋᕙᑦᑕᒃᑲ ᐅᕝᕙᓗ ᓯᑯᑲᓪᓚᓗᐊᖅᑐᒥᓂᐅᑎᓪᓗᒍ ᓇᔪᖅᑕᖓ 


ᑕᕝᕙᓴᐃᓐᓇᖅ ᓯᑯᑲᓪᓚᓲᕌᓘᒻᒪᑦ ᐃᓚᖓ ᑖᒃᑯᐊ ᑕᕝᕙ ᒪᕐᕉᒃ ᐅᑭᐊᔅᓵᒥᒃ ᐃᓱᒫᓗᓇᕈᔪᑉᐸᒻᒥᔫᒃ ᑕᒫᓂ 


ᓯᒃᑯᔭᐅᖅᑲᔪᖃᖃᑦᑕᕐᓂᑰᔪᔅᓴᐅᔫᒐᓗᐊᖅ ᖃᐅᔾᔩᑦᑑᖃᑦᑕᖅᓯᒪᔪᔅᓴᐅᔪᑦ ᐃᓚᖏᑦ, ᐃᓛ 


ᐄᖑᓂᕋᖅᑕᐅᖃᑦᑕᖅᓯᒪᒻᒪᑦ-ᒐᓗᐊᕐᖓᑦ ᐃᓛ ᑖᓐᓇᓕ ᐅᑭᐊᔅᓵᒥᑦ ᐋᕐᓗᐊᓗᐃᑦ ᐱᓗᐊᖅᑐᐊᓘᓱᒋᕙᑦᑕᒃᑲᓕ 


ᓰᓚ: ᐃᓛ ᐋᕐᓗᑦᑕᖃᓕᖅᐸᓪᓕᐊᑐᐃᓐᓇᖅᑐᖅ? 


ᔭᐃᐴᑎ: ᐄ, ᐋᕐᓗᑦᑕᖃᓕᖅᐸᓪᓕᐊᑐᐃᓐᓇᖅᑐᖅ 

ᓰᓚ: ᑐᓴᐃᓐᓇᖅᑕᕋ ᑖᓐᓇ 


ᔭᐃᐴᑎ: ᑕᐃᒃᑯᐊ ᖃᐅᔨᓴᖅᑕᐅᑦᑎᐊᖃᑦᑕᖁᓕᖅᑕᕋᓗᐊᒃᑲ ᓇᒦᑉᐸᒻᒪᖔᑕ 


ᓰᓚ: ᐋᕐᓗᐃᑦ? 


ᔭᐃᐴᑎ: ᐄ, ᖃᐅᔨᒪᔭᐅᖃᑕᐅᒋᐊᓕᐊᓘᒐᓗᐊᑦ ᐃᒃᑯᐊ 


ᓰᓚ: ᖃᐅᔨᔪᒐᓗᐊᖅᑐᖓᓕ ᐸᓐᓂᖅᑑᑉ ᑕᕝᕙᓂ ᑲᖏᖅᑐᐊᓗᐊᓂ ᐋᕐᓗᓂᒃ ᕿᓂᖅᑐᓂᒃ 


ᖃᐅᔨᓴᕋᔅᓴᓯᐅᖅᑐᓂᒃ ᐋᕐᓗᖃᓕᖅᐸᓪᓕᐊᑐᐃᓐᓇᕐᖓᑦᑕᐅᖅ 


ᔭᐃᐴᑎ: ᐄ, ᑕᒪᐅᓈᖅᑐᐊᓘᕙᒻᒥᔫᒐᓗᐊᑦᑕᐅᖅ. ᑕᑉᐱᑲ Home Bay-ᒥ ᐱᑕᖃᑲᐃᓐᓇᓂᐊᕐᒥᔪᖃᐃ 


ᐱᑕᖃᐃᓐᓇᓲᖑᒻᒪᑦ ᐊᐅᔭᖅ ᐊᕐᕌᒍᑕᒫᑦᑎᐊᖅ ᑕᑉᐹᓂ ᓴᖅᑭᖅᑐᖃᖅᐸᑦᑐᖅ ᑕᐃᒪ ᐱᑕᖃᕐᓂᐊᑐᔅᓴᐅᒻᒥᔪᖅ 


ᐱᑕᖃᐃᓐᓇᓕᒫᑦᑎᐊᖃᑦᑕᓕᕐᖓᑦ 


ᓰᓚ: ᖃᓄᐃᑦᑑᕙᑦ ᐊᔾᔨᒌᙱᓐᓂᖏᑦ? ᐅᖃᖅᑲᐅᒐᓗᐊᖅᑐᑎᑦ ᖃᑯᕐᓂᖅᓴᐃᑦ, ᕿᕐᓂᐅᓂᖅᓴᐃᑦ 


ᐃᓱᖅᑕᖃᖅᑐᓴᐅᒻᒥᔪᑦ ᐃᓱᖅᑕᕈᔫᓂᖅᓴᐃᑦ, ᑎᒡᒑᓗᐃᓪᓗ ᑕᐃᒃᑯᐊᓗ ᐊᕐᕕᑎᑐᑦ ᐊᖏᔫᓂᕋᖅᑲᐅᔭᑎᑦ 


ᐊᑎᖃᕆᕙᑦ? 


ᔭᐃᐴᑎ: ᖃᓄᑭᐊᖅ ᐊᑎᓕᐅᒐᓗᐊᑦ ᖃᐅᔨᒪᙱᑖᓗᒐᓕ ᑕᐃᓐᓇ ᑕᐃᒃᑯᐊ ᐊᑎᐊᓗᖏᑦ ᕿᕐᓂᖅᑖᓗᐃᑦ 


ᐊᖏᔫᑎᕐᔪᐊᕌᓗᐃᑦ ᑕᐃᒃᑯᐊ ᐊᒥᓱᙳᕈᓐᓇᖏᑦᑐᐊᓗᑐᐃᓐᓇᐃᑦ ᑕᑯᔭᐅᓇᓵᓕᕐᒥᔪᑦ ᑕᐃᒪ ᐃᓚᖏᑦ 


ᓴᖅᑭᓲᕌᓘᒐᓗᐊᑦ ᐊᒻᒪᓗ ᐃᓱᒪᒋᓲᒃᑲ ᕿᓚᓗᒐᐃᑦ ᑑᒑᖏᑦ ᐊᔾᔨᒌᙱᒐᓛᑦᑐᒋᓲᕆᒻᒥᔭᒃᑲ ᐹᓂᒃᑲᓃᖅᑐᑦ 


ᐊᒻᒪᓗ ᒫᓂ, ᒫᓃᓐᓂᖅᓴᐃᑦ 


ᓰᓚ: ᖃᓄᖅ? 


ᔭᐃᐴᑎ: ᑕᑉᐹᓃᑦᑐᑦ ᐃᓚᖏᑦ ᑑᒑᑲᓪᓚᐅᓂᖅᓴᐅᔮᖅᑐᑦ ᐃᒫ ᑕᑭᔪᐊᓘᒐᑎᒃ ᑭᓯᐊᓂ ᑎᒡᒑᓘᒐᓗᐊᖅᑐᑎᒃ 


ᑑᒑᑲᓪᓚᐅᓂᖅᓴᐸᓘᔮᕐᒥᔪᑦ ᑕᑉᐹᓂ ᐃᒫᒃ ᖃᓄᐃᑦᑑᒐᓗᐊᒃᑭᐊᖅ ᑕᐃᒫᒃ ᐃᓱᒪᒋᔭᐅᓲᖑᒻᒥᔪᑦ ᐃᓚᖏᑦ 


ᒫᙵᔭᓪᓚᑦᑖᖑᙱᑦᑐᐃᑦ ᐃᓕᓴᕆᔭᐅᓲᖑᒻᒥᔪᑦ ᐊᒻᒪᓗ ᐊᖑᑎᖏᑦ ᑑᒑᖏᑦ ᐊᖏᓪᓕᒃᑲᐅᓂᖅᓴᐅᓪᓗᑎᒃ 


ᐊᕐᓇᓗᑲᐃᑦ ᑑᒑᖏᑦ ᐊᒥᑦᑐᑯᑖᑯᓘᓂᖅᓴᐅᒋᓪᓗᑎᒃ ᑕᐃᒫᒃ ᒪᓕᒻᒥᔪᑦ ᐊᐃᕖᑦ ᑕᐃᒪᐃᒻᒪᑕ ᐊᕐᓇᖏᑕ 


ᑑᒑᖏᑦ ᐊᒥᑦᑐᑯᑖᖑᓂᖅᓴᐅᓪᓗᑎᒃ ᐊᖑᑏᑦ ᓯᓕᑦᑐᑲᓪᓚᐅᓪᓗᑎᒃ ᑕᐃᒫᒃ ᐃᓕᖅᑯᓯᖃᐅᔭᕐᖓᑕ 


ᑕᐃᒫᖑᒻᒥᔪᑦᑕᐅᖅ ᕿᓚᓗᒐᐃᑦ ᐃᓚᖏᑦ, ᑕᑭᔪᑯᑖ, ᐊᒥᑦᑐᑯᑐᑖᑯᓗᓐᓂᒃ ᑕᐃᒪ ᓇᓗᓇᙱᑦᑕᐅᑎᒋᕗᖅ 


ᐃᓕᓴᕆᓲᕋ ᐊᕐᓇᓗᑲᖅ ᐊᖑᑎᐅᒍᓂ ᓯᓕᑦᑐᑲᓪᓚᐅᓂᖅᓴᐅᒐᔭᕐᒥᔪᖅ ᑲᖏᐊ, ᑕᐃᒫᒃ 


ᓱᖅᑯᐃᓯᓇᕈᔪᑉᐸᒻᒥᔪᖅ ᐃᓚᖓᓂ. ᖃᓄᓪᓚᑦᑖ ᖃᐅᔨᒪᔭ…ᐊᔾᔨᒌᙱᑦᑐᐊᓘᒻᒪᑕᐃᓛᒃ ᕿᓚᓗᒐᐃᑦ 


ᓇᓗᓇᕐᒥᔪᖅ ᖃᓄᒃᑲᓐᓂᖅ ᑕᐃᓇᓱᒋᐊᖓ, ᖁᐃᓂᓕᕇᓪᓗ, ᓴᓪᓗ…ᐃᖃᓕᕇᓪᓗ. ᑕᐃᒪᐃᑦᑐᓴᐅᒻᒥᒻᒪᑕ 


ᓰᓚ: ᐊᐱᖅᑯᑎᒋᓗᐊᖅᑕᕋ ᑖᓐᓇ, ᐅᑯᐊ ᓄᓇᓖᑦ ᑎᓴᒪᐅᒻᒪᑕ ᐊᒻᒪ ᐅᖃᖅᑲᐅᒻᒥᔪᑎᑦ ᓇᐅᔮᓄᑦ 


ᑖᕗᖓᒻᒪᕆᒃ ᐊᓪᓛᑦ ᑎᑭᒍᓐᓇᖅᑐᑦ ᑖᕙᙶᑐᓪᓘᓐᓃᑦ ᑐᑭᓯᔭᐅᓯᒪᐸᓗᒃᑲᓗᐊᖅᑐᑎᒃ ᐊᑕᐅᓯᐅᒋᐊᖓ, 


ᓲᕐᓗ ᐊᒡᒍᑐᖅᑕᐅᓯᒪᓇᑎᒃ ᑭᓯᐊᓂ ᐊᒡᒍᑐᖅᑕᐅᓯᒪᒻᒪᑕ, Jones Sound, Eclipse Sound, Admiralty 


Inlet, ᑕᕝᕘᓇ ᐊᒡᒍᑐᖅᑕᐅᓯᒪᓂᖏᓐᓄᑦ, ᑕᐃᒃᑯᐊ ᐊᔾᔨᒌᙱᓐᓂᒐᓛᖏᑦ ᑭᓲᒻᒪᖔᑕ ᐅᖃᖅᑕᐅᓯᒪᙱᒻᒪᑕ 


ᑭᓪᓕᓯᓂᐊᖅᑕᐅᓂᒃᑯᑦ, ᐃᓄᓐᓄᓪᓕ ᖃᐅᔨᒪᔭᐅᒻᒥᔪᑦ ᑐᓴᖅᑲᐅᒻᒥᔪᖓ ᐃᓚᖏᑦ ᖃᑯᖅᓯᓂᐊᓗᐃᑦ 


ᑕᓕᕈᖏᑦ ᖁᒻᒧᑦ.. 


ᔭᐃᐴᑎ: ᖁᒻᒧᐊᓲᑦ? 

ᓯᓪᓚ: ᖁᒻᒧᐊᔅᓯᒪᔪᑦ ᐊᒻᒪ ᓴᖅᐱᖏᑦ ᐊᔾᔨᒋᑦᑎᐊᙱᑕᖏᑦ 


ᔭᐃᐴᑎ: ᐄ, ᑕᐃᒃᑯᐊᓕ ᑖᕗᖓᐸᑦᑐᑦ ᕿᓚᓗᒐᐃᑦ ᐊᕗᖓᖔᖅ ᐃᖃᓗᑦᑑᑦᑎᐊᒧᑦ 


ᑎᑭᑲᐃᓐᓇᓚᐅᓲᕌᓘᕙᓪᓚᐃᔪᑦ, ᐃᖃᓗᑦᑑᑦᑎᐊᒥ ᓴᖅᑭᖅᑐᖃᓚᐅᖃᑦᑕᕐᓂᑰᒻᒪᑦ ᑕᐃᒪᐃᖏᓐᓇᖏᑦᑐᖅ 


ᑭᓯᐊᓂ ᑕᑯᖃᑦᑕᓂᖅᓴᐅᕙᓪᓚᐃᓕᖅᑐᑦ ᑖᕙᓂ 


ᓰᓚ: ᐱᑕᖃᓚᐅᕐᓂᖅᓴᐅᕙᓕᖅᑐᖅ ᐊᒥᓲᙱᑦᑑᒐᓗᐊᓂᒃ 


ᔭᐃᐴᑎ: ᑕᐅᕗᖓ ᐃᖏᕐᕋᓂᖅᓴᐅᕙᓪᓚᐃᕙᓕᕐᒥᔪᑦ ᐃᓚᖏᑦ 


ᓰᓚ: ᖃᑯᖅᓯᓂ...ᐃᓛ ᖃᑯᐊᖓᓂᖅᓴᒥᓪᓕ ᕿᑐᕐᖓᒻᒪ ᐃᓚᖓ ᑕᐅᓇᓂ ᑑᒑᓕᒋᐅᓚᐅᖅᓯᒪᔪᖅ, 


ᐱᑕᖃᕋᔪᐃᓐᓂᖏᓐᓄᑦ ᑕᕝᕙᓂᓕ ᐃᖃᓗᐃᑦ ᑕᓯᐅᔭᕐᔪᐊᖓᓂᒃ ᐱᑕᖃᕋᔪᐃᒻᒪᑕ, ᐅᓇᓂ ᓯᓚᑖᓂ 


ᖃᓄᐃᒃᑲᓗᐊᖅᑲᑭᐊᖅ ᑭᓯᐊᓂ ᐱᑕᖃᕋᔪᐃᓐᓂᖏᓐᓄᑦ ᖃᓄᖅ ᐱᓇᓱᑦᑕᐅᒋᐊᖏᑕ ᓇᓗᒋᔭᐅᓂᖅᓴᐅᒻᒪᑕ 


ᔭᐃᐴᑎ: ᐱᓇᓱᖃᑦᑕᕐᓇᒋᑦ ᓇᓗᓇᖅᑐᐊᓘᒻᒪᑕ ᑕᐃᒫᑦᑕᐅᖅ ᑭᓯᐊᓂ ᐃᓕᓐᓂᑰᔪᒍᑦ ᐱᓇᓱᐊᒡᒐᖅᑐᑕ 


ᐃᓕᓐᓂᑰᒻᒥᒐᑦᑕᑦᑕᐅᖅ ᐱᓇᓱᐊᒡᒐᖅᑐᑕᑦᑕᐅᖅ ᑭᓯᐊᓂ. ᐱᓇᓱᑦᑕᐅᖃᑦᑕᓚᐅᖅᓯᒪᙱᒻᒥᔫᒐᓗᐊᑦ 


ᓱᕈᓯᐅᑎᓪᓗᖓᓕ ᐱᓇᓱᑦᑕᐅᖃᑦᑕᓚᐅᖅᓯᒪᙱᑦᑐᑦ ᐱᓇᓱᑦᑐᖃᓪᓗᐊᓚᐅᖅᓯᒪᙱᑦᑐᖅ ᕿᓚᓗᒐᕐᓂᒃ 


ᐊᒻᒪᓗ ᐱᓇᓱᖃᑦᑕᓪᓚᕆᓕᕐᖓᑕ ᑖᓐᓇ ᓂᐊᖁᕆᓱᕆᔭᖓ ᑲᕼᐊᒡᒑᕈᓗᐊᓂᒃ ᖁᑭᖅᑕᐃᔪᐊᓘᕙᓚᐅᖅᓯᒪᔪᑦ 


ᓂᐊᖁᕆᓱᒋᑦᑎᓪᓗᑎᒃ ᓱᓇᐅᕝᕙᓕᐅᓇ ᑭᓱᑕᖃᙱᑦᑐᖅ ᐅᓇᓕ ᐊᓱ ᐅᖅᓱᑐᐃᓐᓇᖅ 


ᓰᓚ: ᕿᓚᓗᒐᑐᐃᓐᓇᒥᓪᓕ ᖃᑯᖅᑕᒥᒃ? 


ᔭᐃᐴᑎ: ᐊᕚᖅᓯᓇᓱᖃᑦᑕᓚᐅᖅᓯᒪᔪᒍᑦ ᑖᔅᓱᒥᖓ ᐱᓇᓱᑉᐹᓪᓗᓕᕋᑦᑎᒍᑦ  


ᓰᓚ: ᒫᓂᒥᐅᑕᒥᓂᕐᒥᒃ ᓵᓐᑎᒃᑯᑦ ᐊᐅᓪᓚᖅᓯᒪᖃᑎᖃᓚᐅᖅᓯᒪᒻᒪᑕ ᑑᒑᓕᑦᑕᖃᖅᑎᓪᓗᒍ 


ᓄᖅᑲᖓᖃᑎᒋᓪᓗᓂᐅᒃ, ᐃᒫᖑᓂᐊᕐᒥᔪᖅ ᑕᐃᒪ ᐃᒪᐃᒐᔪᒻᒪᑕ ᑑᒑᓕᐅᒻᒪᑦ ᐃᒪᐃᒐᔪᒻᒪᑕ ᐃᒪᐃᓕᐅᓕᖅᑲᑦ 


ᑕᐃᒪ ᐱᔭᕐᓂᖅᓯᓂᐊᖅᑐᖅ ᐃᒫᒃ ᐊᔪᕆᖅᓲᔾᔭᐅᓪᓗᓂ ᐅᖃᐅᔾᔫᓯᐊᓂ ᒪᓕᑦᑐᓂᐅᒃ ᐃᕐᓂᕐᒪ ᐃᓚᖓᑦ 


ᑑᒑᓕᒌᐅᓚᐅᖅᓯᒪᔪᖅ 


ᔭᐃᐴᑎ: ᑕᐃᒫᒃ ᑭᓯᐊᓂ ᐃᓕᓐᓂᐊᖅᑐᑕᑦᑕᐅᖅ ᑭᓯᐊᓂᐅᓚᐅᖅᓯᒪᒻᒥᒻᒪᑦ ᓇᓗᓇᓚᐅᖅᓯᒪᒻᒪᑦ 


ᐱᓇᓱᑉᐹᓗᑦᑐᒋᑦ ᐊᓕᐊᓇᐃᑦᑐᕐᔪᐊᕌᓘᒐᓗᐊᑦ ᑭᓯᐊᓂ ᓇᓗᓇᖅᑐᖅᐹᓗᐃᑦ ᐱᓇᓱᑉᐹᓗᑦᑐᒋᑦ. 


ᐱᔭᕇᕐᔪᒥᓕᖅᑭᓄᖅᑲᐃ? 


ᓰᓚ: ᐱᔭᕇᖅᑐᖓᓕ, ᐃᓚᓯᒍᒪᒍᕕᑦ, ᐃᓱᒪᑦᑎᐊᓐᓂᒃ, ᖁᔭᓐᓇᒦᖅᐹᓗᒃ. 


 


ᔫᑭ ᓄᑭᕈᐊᖅ 


ᑑᒑᓖᑦ ᐃᓄᐃᑦ ᖃᐅᔨᒪᔭᑐᖃᖏᑦ 


ᓰᓚ: ᑭᓇᐅᒻᒪᖔᖅᐱᑦ, ᓇᒥ, ᖃᖓᒃᑯᓪᓗ ᐃᓅᓂᕐᒪᖔᖅᐱᑦ ᐅᖃᕈᓐᓇᖅᑭᑦ? 


 ᔫᑭ: ᔫᑭ ᓄᑭᕈᐊᖑᔪᖓ, ᕿᕕᑦᑑᒥᐅᑕᐅᓐᓂᖏᒃᑲᓗᐊᖅᑐᒍᑦ ᐃᓛ ᐊᓈᓇᒃᑯᒃᑲ ᕿᕕᑦᑑᒧᑦ 


ᖁᕕᐊᓱᒋᐊᖅᑐᓂᕐᖓᑎᒃ ᕿᒧᔅᓯᒃᑯᑦ ᑭᓯᐊᓂ ᑕᑉᐱᑲᓂ ᐃᓅᔪᒥᓂᐅᔪᖓ 


ᓰᓚ: ᐄ, ᖁᕕᐊᓱᕝᕕᐅᑎᓪᓗᒍ? 

ᔫᑭ: ᐄ, ᐃᓛ ᖁᕕᐊᓱᕝᕕᐅᑎᓐᓇᒍ, ᑕᑉᐹᓂ ᐃᓅᔪᒥᓂᐅᒐᓗᐊᖅᑐᖓ ᕿᕕᑦᑑᒥ 


ᓰᓚ: ᐄ 


ᔫᑭ: ᐃᓛ ᖁᕕᐊᓱᕝᕕᐅᑎᓐᓇᒍ, ᐅᐱᕐᖓᓵᒃᑰᕙᓪᓚᐃᖔᖅᑐᖅ 


ᓰᓚ: ᐄ, ᑕᖅᑭᖓ ᖃᐅᔨᒪᔭᐃᑦ? 


ᔫᑭ: ᐄ, ᒪᐃ 12, 1948 ᐃᓅᔪᒥᓂᐅᔪᖓ. ᖁᕕᐊᓱᕝᕕᐅᑎᓪᓗᒍ ᐃᓅᓯᒪᓂᕋᖅᑕᐅᑲᐃᓐᓇᖅᐸᔪᒐᓗᐊᕋᒪ 


ᐋᖅᑭᒋᐊᖅᑕᐅᓚᐅᖅᓯᒪᔪᒻᒪᑦ ᑕᐃᒫ ᓇᓪᓕᐅᑎᕖᒃᑲ ᒪᕐᕈᒻᒪᕆᐊᓘᓕᓚᐅᖅᓯᒪᒻᒪᑎᒃ 


ᓰᓚ: ᐊᓱ…ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᐃᓱᒪᖅᓴᖅᓯᐅᕈᑎ….ᐃᓛ ᐃᖅᑲᓇᐃᔭᖃᑎᒐ 


ᐃᒪᕐᒥᐅᑕᓕᕆᖃᑦᑕᕐᒥᔪᖅ ᐊᐱᖅᓱᓚᐅᖅᓯᒪᒐᒃᑯ ᖃᓄᑭᐊᕐᖓᐃ, ᖃᓄᐃᑦᑐᓂᒃᑭᐊᕐᖓᐃ ᐊᐱᖅᑯᑎᓂᒃ 


ᐱᓇᓱᒃᑯᑦᑕ ᑕᐃᓐᓇ ᖃᐅᔨᓴᖅᑏᑦ ᐃᓱᒪᖓᓐᓂᒃ ᑐᑭᓯᐅᒪᓂᖅᓴᐅᒻᒪᑦ, ᑭᓱᓂᒃ ᕿᓂᙱᓗᐊᖅᐸᑉᐸᑦ, ᑭᓱᓂᒃ 


ᖃᐅᔨᓇᓱᙱᓗᐊᖅᐸᑉᐸᑦ ᐃᒪᐃᓕᐅᖅᑐᒍ. ᐱᔭᕆᐊᑭᑦᑐᕈᓘᓂᐊᖅᑐᔅᓴᐅᔫᒐᓗᐊᖅ ᑭᓯᐊᓂ ᐃᓅᓪᓕ 


ᖃᐅᔨᒪᔭᖓᒍᑦ ᑖᒃᑯᐊ ᑭᐅᔭᐅᔪᓐᓇᕐᓂᖏᑦ ᓇᓗᒋᔪᙱᓇᑦᑎᒍᑦ ᑭᐅᔪᓐᓇᕈᕕᒋᑦ ᑭᐅᔪᓐᓇᖅᑕᑎᑦ 


ᑭᐅᔪᓐᓇᙱᑕᑎᑦ ᖄᖏᑐᐃᓐᓇᕈᓐᓇᕐᒥᔭᑎᑦ. ᑖᓐᓇ ᓯᕗᓪᓕᖅᐹᖅ, ᖃᓄᐃᑦᑐᓂᒃ ᐊᓯᔾᔨᖅᓯᒪᔪᓂᒃ 


ᖃᐅᔨᓯᒪᕕᑦ ᐊᕙᑎᑦᑎᓐᓂ? ᓲᕐᓗ ᓯᑰᑉ ᐃᔾᔪᓂᖓ, ᓯᑯᓴᕋᐃᓐᓂᖅᓴᐅᕙ ᐅᕝᕙᓘᓐᓃᑦ ᓯᑯᓇᓵᕐᓂᖅᓴᐅᕙ? 


ᔫᑭ: ᓯᑯᓇᓵᕐᓂᓵᕐᔫᕙᓕᖅᑐᕐᓕ ᐊᒻᒪ ᐃᓛᓐᓂᒃᑯᑦ ᓯᑯᐃᖅᓴᕋᐃᓐᓂᖅᓴᐅᓲᖑᓕᖅᑐᓂ ᐅᐊᑦᑎᐊᕈ ᑕᒪᓐᓇ 


ᓄᓇᑦᑕ ᖃᓂᒋᔮ ᐃᔾᔪᔪᐊᓘᕙᔪᔪᖅ ᓯᑯᖓ ᒫᓐᓇ ᐊᐅᓐᓂᑭᓐᓂᖅᓴᐅᔮᖃᑦᑕᓕᖅᑐᖅ 


ᓰᓚ: ᑕᒪᓐᓇ ᐊᑦᑐᐃᓂᖃᖅᓯᒪᓱᒋᕕᐅᒃ ᑑᒑᓖᑦ ᓄᑦᑕᕐᓂᕆᕙᑦᑕᖏᑦ ᐃᓕᖅᑯᓯᖏᓐᓂᓘᓐᓃᑦ ᓯᑯ 


ᖃᓄᐃᓐᓂᖓᓄᑦ? 


ᔫᑭ: ᓱᕐᕋᓗᐊᖅᓯᒪᙱᑐᓪᓕ ᖃᐅᔨᒪᔭᒃᑯᑦ, ᐱᑕᖃᓚᐅᓲᖑᒐᓗᐊᖅ ᐅᐱᕐᖔᒃᑯᑦ ᒪᓐᓇ ᑭᓯᐊᓂ 


ᐅᑭᐊᔅᓵᖑᓕᕋᐃᒻᒪᑦ ᑕᑉᐹᖔᖅᑐᓂᒃ ᐱᑕᖃᕐᓂᖅᓴᐅᓲᖅ ᕿᓚᓗᒐᖃᐃᓐᓇᓂᖅᓴ ᒪᓐᓇ ᑭᓯᐊᓂ ᒪᑯᐊ 


ᑐᓂᕐᓄᑦ, ᑐᓂᖃᕐᕕᒥᓂᕈᓗᐃᑦ ᐅᐊᑦᑎᐊᕈᑲᓪᓛᓗᓂᑦ ᓄᓇᐅᑉ ᐃᓗᐊᓃᓕᖅᑐᑦ ᓴᐅᓂᒥᓂᖅᑕᖃᖅᑐᖅ 


ᕿᓚᓗᒐᐅᑉ ᓴᐅᓂᒥᓂᖏᓐᓂᒃ ᐊᒻᒪ ᓱᕈᓯᐅᑎᓪᓗᖓ ᐊᕙᓂ ᐊᑭᑦᑎᓐᓂᒥᐅᑕᐅᑎᓪᓗᑕ ᖃᑯᖅᑕᐃᑦ 


ᑕᒪᐅᓈᓂᖅᓴᐅᖔᖅᐸᔪᔫᒐᓗᐊᑦ 


ᓰᓚ: ᖃᑯᖅᑕᐃᑦ? 


ᔫᑭ: ᐄ ᐊᒻᒪ ᑐᓴᐅᒪᔭᒃᑯᑦ ᓯᕗᓂᓐᓂ ᑑᒑᓖᑦ ᑕᒪᐅᓈᖃᑦᑕᖅᑐᒥᓈᓘᒻᒥᔫᒐᓗᐊᑦ ᒫᓐᓇ 


ᖃᑯᖅᑕᖅᑕᖃᑦᑎᐊᕈᓐᓇᐃᓕᔪᖅ ᑑᒑᓖᓐᓇᕈᔫᕙᓕᖅᑐᑦ ᐃᓚᖏᑦ ᑑᒑᖃᓲᖑᙱᑦᑐᕈᓘᒐᓗᐊᑦ…. 


ᑕᐃᒪᐃᑦᑐᐃᓐᓇᕈᔫᕙᓕᖅᑐᖅ ᒫᓐᓇᐅᔪᖅ 


ᓰᓚ: ᐊᓯᔾᔨᖅᓯᒪᓂᖃᖅᑲ ᐅᐱᕐᖔᒃᑯᑦ ᐅᑭᐊᔅᓵᑯᓪᓘᓐᓃᑦ ᐊᖅᑯᓵᕐᓂᕆᕙᑦᑕᖏᑦ? 


ᔫᑭ: ᒫᓐᓇ, ᒫᓐᓇᐅᓕᖅᑐᖅ ᑕᐃᒫᔅᓴᐃᓐᓈᐸᓗᑦᑑᔮᖅᑐᖅ ᐊᖅᑯᓵᕐᓂᕆᕙᑦᑕᖏᑦ ᑕᑉᐹᙵᑦ ᒪᓐᓇ ᓵᕗᑦ, 


ᒪᓐᓇ ᓄᓇ ᖃᓂᑦᑐᖅ ᒪᓐᓇᓗ ᑕᐅᓐᓇᓗ ᐅᓄᖓᐃᓐᓇᖅ ᐃᖏᕐᕋᓂᖃᕐᖓᑦ ᓯᑯ ᑕᑉᐹᙵᑦ ᐃᖏᕐᕋᔪᑦ 


ᑕᐃᒫᖃᐃ ᑕᒫᓃᓐᓂᖅᓴᕈᓘᕙᑦᑦᑐᑦ ᓇᐅᒃᑰᐸᑦᑑᒐᓗᐊᒃᑭᐊᖅ, ᐊᕘᓈᖅᐸᓪᓚᐃᕙᑦᑐᑦ ᐅᐱᕐᖔᒃᑯᑦ ᑭᓯᐊᓂ 


ᐅᓐᓇ ᐃᑦᑕᔭᕋᓕᐅᑉ ᓵᖓ ᐅᑭᐅᒃᑯᑦ ᕿᓚᓗᒐᐃᑦ, ᐃᓛ ᖃᐅᔨᒪᔭᐅᓲᖑᒻᒥᔪᖅ ᑕᐃᒃᑯᓄᖓ 


ᐋᖅᑭᓯᓯᒪᕙᑦᑐᓄᖅᑲᐃ ᕿᓚᓗᒐᕐᓄᑦ ᕿᓚᓗᒐᖃᓲᖑᓂᕋᖅᑕᐅᕙᓚᐅᖅᑐᖅ ᑭᓯᐊᓂ ᒪᓐᓇ, 

ᓯᓈᖃᕈᓐᓇᑎᐊᙱᑦᑐᐊᓘᒐᑦᑕᓕ ᐃᓛᓐᓂ ᓯᓈᖃᑲᐃᓐᓇᓚᐅᓲᕈᓘᒐᓗᐊᖅ ᕿᓚᓗᒐᖃᕈᓐᓇᑎᐊᙱᑦᑐᖅ 


ᐅᐱᕐᖔᒃᑯᑦ ᐅᑭᐊᔅᓵᒃᑯᑦ ᕿᓚᓗᒐᖃᕐᓂᖅᓴᐅᓲᖅ ᐃᓛᓐᓂᑯᓪᓗ ᑎᑭᓴᕋᐃᓐᓂᓴᐅᓪᓗᑎᒃ ᐃᓛᓐᓂ 


ᑎᑭᓐᓇᓵᕐᓂᓵᕐᔫᕙᒻᒥᔪᑦ ᐊᐅᔭᒃᑯᑦ ᐃᓛᓐᓂ ᑎᑭᓲᖑᒐᓗᐊᑦ 


ᓰᓚ: ᐃᕐᓂᐅᕐᕖᑦ, ᐃᕐᓂᐅᕐᕕᖃᖅᑐᓴᐅᒻᒥᒻᒪᑕ, ᐃᕐᓂᐅᕐᕖᑦ ᓇᒦᒻᒪᖔᑕ ᖃᐅᔨᒪᕕᒋᑦ? ᐅᕝᕙᓘᓐᓃᑦ 


ᐱᖃᓪᓚᑖᙱᑦᑐᑦ? 


ᔫᑭ: ᒫᓂᓕ ᕿᓚᓗᒐᖃᐃᓐᓇᐸᒻᒪᑦ ᐸᓐᓇ ᐊᕐᕚᖅᑑᖑᓂᕋᖅᑕᖅ, ᒫᓂ ᕿᓚᓗᒐᖃᖅᐸᓕᕐᒥᒻᒪᑦ, 


ᑕᑉᐹᓂᓗᖃᐃ ᐃᓚᖏᑦ ᐃᕐᓂᔪᖃᖅᑐᕈᓘᕙᑦᑐᐃᑦ…ᒫᓂ ᐃᓚᖏᑦ ᒥᑭᔪᕈᓘᓲᑦ 


ᐃᓅᕋᑖᒥᓂᕈᓗᐃᑦ…ᐃᕐᓂᔪᖃᓚᐅᓲᖑᒋᓪᓗᓂ ᑕᕝᕙᓂᔅᓴᐃᓇᐅᙱᑦᑐᖅ 


ᓰᓚ: ᐅᐱᕐᖔᒃᑯᑦ ᐅᕝᕙᓘᓐᓃᑦ ᐊᐅᔭᒃᑯᑦ? 


ᔫᑭ: ᐊᐅᔭᒃᑯᖃᐃ ᐱᓗᐊᖅᑐᖅ ᐃᕐᓂᓲᖑᕙᓪᓚᐃᔪᑦ ᒥᑭᔪᕈᓗᐃᑦ, ᒥᑭᔪᖅᐹᓘᓱᖑᒻᒪᑕ ᐃᓚᖏᑦ 


ᐃᓅᕋᑖᒥᓂᐅᓪᓗᑎᒃ ᐊᐅᔭᒃᑯᑦ, ᐅᑭᐊᔅᓵᐸᓘᔭᒃᑯᑦ ᐊᑕᐅᑦᑎᑰᕐᓂᐅᕙᙱᒻᒥᔪᕈᓗᐃᑦ ᐃᓚᖏᑦ 


ᐊᖏᓂᖅᓵᕐᔪᕈᓘᕙᒻᒥᒻᒪᑕ 


ᓰᓚ: ᑕᕝᕙᓂᔅᓴᐃᓪᓗᐊᖅ ᑕᖅᑭᒥ ᐃᓅᕕᖃᓲᖑᙱᑦᑐᑦ? ᓇᓗᓇᙱᑦᑐᖅ? 


ᔫᑭ: ᐄ, ᑭᖑᓕᕇᕌᕐᔪᕈᓗᐃᖅᑲᐃ ᖃᓂᒌᕈᓘᒐᓗᐊᑦ? 


ᓰᓚ: ᐃᕐᕕᐅᕐᕖᑦ ᐅᕝᕙᓘᓐᓃᑦ ᐃᕐᓂᐅᖅᑐᐃᑦ ᑕᑉᐹᓂ ᐊᕐᕚᖅᑑᒥ ᐅᖃᕋᑖᕋᕕᑦ, ᑕᐃᒪᐃᒃᑲᓗᐊᖅᑎᓪᓗᒍ 


ᕿᓚᓗᒐᕋᓱᑦᑐᖃᓲᖑᒋᕙ? 


ᔫᑭ: ᐄ 


ᓰᓚ: ᑕᒪᒃᑯᐊᓕ ᐱᓇᓱᖁᔭᐅᙱᒻᒪᑕᖃᐃ 


ᔫᑭ: ᐄ, ᐃᓛ ᒫᓂ ᑕᐃᒪᐃᑦᑐᕋᓛᖃᐅᖅᑐᕈᓗᐃᑦ ᐱᓇᓱᑦᑕᐅᒋᐊᖃᙱᑦᑐᑦ ᑭᓯᐊᓂ ᑕᐃᒪ 


ᐱᔮᖅᑯᑕᐅᙱᑦᑐᒥᒃ ᖁᑭᐊᓪᓗᑎᒃ ᐱᔪᖃᓚᐅᓲᖑᒻᒥᔪᖅ ᐊᓈᓇᖓᓂᒃ 


ᓰᓚ: ᐅᐱᓐᓇᕋᓂ ᓇᓗᓇᖅᓯᑲᐃᓐᓇᑐᔅᓴᐅᕙᒻᒥᔪᖅ. ᖃᐅᔨᒪᕕᑦ ᑑᒑᓖᑦ ᓇᒧᙵᓲᖑᒻᒪᖔᑕ ᐅᑭᐅᒃᑯᑦ? 


ᔫᑭ: ᐋᒡᒐᐃ ᖃᐅᔨᒪᓪᓚᕆᙱᒻᒥᔭᒃᑲ ᓇᒧᙵᓚᑦᑖᖃᑦᑕᕐᒪᖔᑕ ᑭᓯᐊᓂ ᑕᐅᓄᖓᖅᑐᐊᓘᔮᖃᑦᑕᖅᑐᑦ 


ᒪᐅᓇᓖ, ᐸᐅᙵᖔᓗᐊᕈᓐᓇᐸᙱᑦᑐᑦ 


ᓰᓚ: ᐊᒻᒪ ᐅᖃᖅᑲᐅᒻᒥᔪᑎᑦ ᐃᑦᑕᔭᕋᓕᐅᑉ ᑕᐅᓄᖓ, ᑐᓴᐅᒪᔭᒃᑯᓪᓖ? ᑕᐅᓄᖓ ᑭᑎᖔᖓᓄᖅᑲᐃ 


ᓇᒧᒃᑭᐊᖅ 


ᔫᑭ: ᑕᐅᓄᖓ ᓵᖓᓄᖅᑲᐃ ᐅᖓᑖᓄᓪᓗᑭᐊᖅ, ᐃᓛ ᐃᒪᐅᓂᖓᓃᓱᖑᒻᒥᒻᒪᑕᖃᐃ 


ᓰᓚ: ᐊᓯᔾᔨᖅᓯᒪᓂᖃᖅᑲᑦ ᐊᒥᓲᓂᕆᓲᖏᑦ ᐊᕐᕌᒍᑕᒫᑦ? 


ᔫᑭ: ᐃᓛ ᐊᒥᓲᓂᕆᕙᑦᑕᖏᑦ ᖃᓄᖅ, ᐊᒥᓲᓂᖅᓵᕐᔫᔮᑦᑕᖅᑯᑦ ᐃᓚᖏᑦ ᐃᓛᓐᓂᒃᑯᑦ ᐊᒥᓲᙱᓂᖅᓴᐅᑕᖅᑯᑦ 


ᐅᕘᓈᖅᑐᑎᖅᑲᐃ ᐃᓚᖏᑦ ᓴᖑᕙᙱᑦᑐᕈᓘᒻᒪᑕ ᒪᓐᓇ ᐃᑭᕋᓴᐅᒐᓗᐊᕐᖓᑦ ᐊᒥᓱᐊᖅᑎᖏᓐᓂᖅᓴᐅᕙᑦᑐᑦ 


ᐅᓅᓇ ᓵᖅᑯᑎᓪᓗᒋᑦ, ᐅᖓᑖᒎᖅᑐᑎᒃ ᑕᒪᐅᖓ ᐳᓚᔭᖅᑐᐸᒻᒥᒻᒪᑕ ᑕᕝᕘᓇᓕ ᓄᓇᑦᑎᒍᑦ 


ᐅᕘᓈᖅᑐᖃᓚᐅᓲᖑᒋᓪᓗᓂ 

ᓰᓚ: ᐳᓚᔭᖅᑐᖅᑐᑦ ᐊᕘᓈᓘᖅᑐᑎᒃ ᑕᕝᕗᖓ ᐋᕐᓕᕆᔪᖅᑲᐃ? 


ᔫᑭ: ᖃᓄᑭᐊᖅ ᐃᖏᕐᕋᓂᕐᒥᓪᓗᑭᐊᖅ ᒪᓕᑦᑐᑦ ᐃᑯᖓᓗ ᑲᖏᖅᑐᓗᒻᒧᑦ ᐃᑯᖓ 


ᒪᑦᑖᑐᔾᔭᓇᐅᓂᕋᖅᑕᑎᓐᓄᑦ ᑕᑉᐸᐅᖓ…ᑕᒫᙵᑦ ᖃᓂᑦᑐᒥᒃ, ᓇᒥᒃᑲᓐᓂᖅ ᖃᐅᔨᒪᓗᐊᙱᒻᒥᒐᒃᑭᑦ 


ᓰᓚ: ᐊᓯᔾᔨᖅᓯᒪᓂᖅᑕᖃᖅᑲ ᑑᒑᓖᑦ ᐃᓕᖅᑯᓯᖏᓐᓂᒃ ᐊᕐᕌᒍᓂᒃ ᖁᓕᓂᒃ ᖄᖏᖅᑐᓂᒃ? ᐃᕝᕕᓪᓕ 


ᖃᐅᔨᔭᖓᒍᑦ ᖃᓄᐃᓕᐅᕈᓯᕆᓲᖏᑦ ᖃᐅᔨᒪᔭᐃᑦ ᒪᓕᑦᑐᒍ ᐊᓯᔾᔨᖅᓯᒪᓂᖅᑕᖃᖅᑑᔮᖅᑲ? 


ᔫᑭ: ᑭᓯᐊᓂᓕ ᐃᓚᖏᑦ ᐃᓕᑐᕐᓂᐅᓂᖅᓴᐅᔮᓲᑦ ᑑᒑᓖᓪᓗᑭᐊᖅ 


ᐱᔭᐅᓂᖅᓴᐅᓇᓱᓐᓂᖅᓴᐅᔮᖅᐸᓐᓂᖏᓐᓄᑦ. ᓄᓇᓖᓪᓕ ᑕᑉᐸᒃᑯᐊ ᑲᖏᖅᑐᒑᐱᒃᑯᑦ, ᓄᓇᓖᑦ ᑭᓯᐊᓂ 


ᑑᒑᓖᑦ ᒫᓐᓇ ᐃᓕᑦᑐᐸᓪᓕᐊᔪᐊᓘᔮᖅᑐᑦ ᑕᐃᒪᐃᙱᓂᖅᓴᐅᔮᐸᔪᒐᓗᐊᕐᖓᑕ ᐅᐊᑦᑎᐊᕈ ᐃᒫᖏᓛ ᑑᒑᖏᑦ 


ᐱᔭᐅᓂᖅᓴᐅᓇᓱᖃᑦᑕᖅᑐᑎᒃ ᐃᓕᑦᑐᕐᓃᑦ ᐃᓛ ᐆᒪᔪᐃᑦ ᑕᐃᒪᐃᓲᖑᒻᒪᑕ ᐱᔭᐅᓇᓱᐊᕐᓂᖅᓴᐅᓲᑦ 


ᐃᓕᑦᑐᓂᖅᓴᐅᓲᖑᒻᒪᑕ 


ᓰᓚ: ᓲᔪᕐᓇᖅᓯᕙᑦᑐᑦ ᑕᐹᖔᕐᓂᖏᓐᓂᖃᐃ ᒪᐅᖓ ᑎᑭᓕᖅᑎᓪᓗᒋᑦ ᐃᓛ ᒪᐅᓈᓕᖅᑎᓪᓗᒋᑦ 


ᔫᑭ: ᐄ, ᐃᓚᖏᑦ ᒪᒥᓐᓂᑯᓂᒃ ᖁᑭᐅᒻᒧᓪᓗᑭᐊᖅ ᐃᑭᒥᓂᖃᓲᖑᒻᒪᑕ ᖃᑯᖅᑕᑲᓪᓚᐅᓪᓗᓂ ᑖᓐᓇ ᒪᑦᑖᖓ 


ᖁᖁᕈᔪᔅᓯᒪᔫᔮᖅᑐᓂ ᓇᑭᒃᑭᐊᖅ ᐊᒡᒍᑎᓐᓂᓗᑭᐊᖅ ᑑᒑᓖᑦ, ᐃᓛ ᑕᒪᒃᑯᐊ ᑑᒑᓖᑦ 


ᑕᐃᒪᐃᒃᑲᔪᓐᓂᖅᓴᐅᔮᖅᑐᑦ ᐊᓐᓇᐃᔭᐅᒐᔪᓐᓂᓴᐅᒻᒪᑕᖃᐃ ᐊᖅᑲᐅᒻᒪᐅᓂᖅᓴᕈᓘᓪᓗᑎᒃ 


ᓰᓚ: ᓄᓃᑦ ᑑᒑᖃᓲᖑᒋᕙᑦ? 


ᔫᑭ: ᓇᒥᑐᐃᓐᓈᓲᕈᓗᐃᑦ ᑕᒫᓂ 


ᓰᓚ: ᑑᒑᖃᓲᖑᒻᒥᔪᑦ ᓄᓃᑦ? ᐊᕐᓇᐃᑦ ᑑᒑᖃᓚᐅᓲᖑᒻᒥᔪᑦ? 


ᔫᑭ: ᐄᖑᓂᕋᖅᑕᐅᒐᓗᐊᖅ ᑭᓯᐊᓂ ᑕᑯᓚᐅᖅᓯᒪᑦᑎᐊᖏᑦᑐᖓ ᑑᒑᕈᓯᓕᐅᒐᓗᐊᑦ ᒪᕐᕉᓐᓂᒃ ᑕᖅᑲᒨᓇ 


ᓂᐊᖁᖓᓂ 


ᓰᓚ: ᐊᓯᔾᔨᖅᓯᒪᓂᖅᑕᖃᕆᕙ ᓅᑉᐸᓪᓕᐊᑎᓪᓗᒋᑦ ᑲᑎᙵᑎᓪᓗᒋᑦ ᐅᐱᕐᖔᒃᑯᑦ ᐅᑭᐊᔅᓵᑯᓪᓗ? ᓲᕐᓗ 


ᑲᑎᙵᓂᕆᕙᑦᑕᖏᑦ ᓯᕗᓪᓖᓘᓐᓃᑦ ᑭᖑᓪᓖᓘᓐᓃᑦ, ᐊᓯᔾᔨᖅᓯᒪᓂᖃᐅᕆᕙᑦ? 


ᔫᑭ: ᖃᓄᐃᓪᓚᕆᑦᑑᒐᓗᐊᑭᐊᖅ, ᐃᓛ ᓯᕗᓪᓕᐅᓂᖅᓴᐅᔮᓲᖑᔮᕐᖓᑕ ᕿᑐᕐᖓᓛᓖᑦ ᑑᒑᖃᙱᑦᑐᑦ 


ᑑᒑᓖᓪᓗ ᑭᖑᓪᓕᐸᓘᔮᖅᑐᑎᑦ ᑕᐃᒪᐃᑦᑑᓲᖑᒻᒪᑕ…ᐅᕝᕙᓗᑭᐊᖅ ᑭᓱᒧ ᑕᐃᒪᐃᑦᑎᑕᒥᓃᑦ, 


ᐊᔾᔨᒌᒍᓐᓇᖏᑦᑎᐊᕐᖓᑕ ᐃᓕᖅᑯᓯᖏᑦ ᐊᔾᔨᒌᒍᓐᓇᖏᑦᑎᐊᕐᖓᑕ. 


ᓰᓚ: ᑕᐃᒫᔅᓴᐃᓐᓇᐅᒍᓐᓇᓲᖑᙱᑦᑐᖅ? 


ᔫᑭ: ᐄ 


ᓰᓚ: ᐅᕝᕙᓗ ᑕᐃᒃᑯᐊ ᕿᑐᕐᖓᓖᑦ ᓯᕗᓪᓕᐅᓂᖅᓴᐅᒐᔪᑦᑐᑦ ᐅᕝᕙᓘᓐᓃᑦ ᑑᒑᓖᑦ ᑭᖑᓪᓕᐅᓪᓗᑎᒃ, 


ᑕᐃᒪᐃᒐᔪᑦᑐᑦ? ᐅᕝᕙᓗ ᐊᔾᔨᒋᙱᑕᖓ? 


ᔫᑭ: ᑑᒑᓖᑦ ᒫᕋᓛᕈᓗᖏᑦ, ᖃᓄᖅ ᓴᖅᑭᔮᙱᒃᑲᓗᐊᖅᑎᓪᓗᒋᑦ ᓂᕕᐅᓲᖑᕙᓪᓚᐃᒥᒻᒪᑕ 


ᐊᕐᓇᐃᖅᑕᒥᓂᐅᑎᓪᓗᒋᑦ ᐃᓛᓐᓂ ᑑᒑᓕᒃ ᓴᖅᑭᕐᔫᒥᓲᕌᓘᒻᒥᔪᖅ ᐊᐃᔅᓯᖅᑑᔮᑦᑎᐊᖅᑐᑎᒃ 


ᓰᓚ: ᑳ 

ᔫᑭ: ᐃᒪᕐᒥᐅᑕᐃᖅᑲᐃ ᖃᐅᔨᒪᖃᑦᑕᐅᑎᔪᐊᓘᕙᑦᑐᑦ, ᖃᐅᔨᒪᑦᑎᐊᕐᖓᑕ ᐃᒪᕐᒥᐅᑕᐃᑦ 


ᓰᓚ: ᖃᐅᔨᓯᒪᔭᖃᕆᕕᑦ ᕿᓚᓗᒐᐃᑦ ᐊᔾᔨᒌᙱᓐᓂᖏᓐᓂᒃ? ᑐᓴᖅᑲᑦᑕᓚᐅᕐᒥᒐᒪ ᕿᕐᓂᕐᓗᐃᑦ, 


ᐊᓪᓚᙳᐊᑦ, ᑕᐃᒫᑦᑕᐅᖅ ᖃᐅᔨᒪᔮᕆᒻᒥᔭᑎᑦ? ᐃᓛ ᑐᑭᓯᐅᒪᖃᑕᑎᒌᑉᐸᑲᔅᓯ ᑕᐃᒫᒃ ᑕᐃᒍᖅᑐᒋᑦ 


ᔫᑭ: ᐊᔾᔨᒌᙱᓐᓂᖃᕐᒥᔪᑦ ᑕᐃᒃᑯᐊ ᕿᕐᓂᖅᑕᐃᓐᓇᐸᓗᐊᓗᐃᑦ ᐊᖏᔪᐊᓘᓲᑦ ᐃᓚᖏᑦ 


ᑑᒑᒃᑭᐊᓘᕙᓪᓚᐃᓲᑦ ᑕᐃᒪᐃᑦᑐᑦ ᐊᒻᒪ ᑕᐃᒃᑯᐊ ᐊᓪᓚᙳᐊᑦ ᐊᔾᔨᒋ…ᐃᓛ ᕿᓚᓗᒐᐅᖃᑎᒐᓗᐊᖏᑦ 


ᐃᓚᔅᓴᔭᕆᑦᑎᐊᖅᑑᔮᙱᑕᖏᑦ 


ᓰᓚ: ᐄ, ᑲᑎᒻᒪᒍᓐᓇᑎᐊᙱᑕᖏᑦ? 


ᔫᑭ: ᐃᓛ ᑲᑎᒻᒪᓲᕈᓘᒐᓗᐊᑦ ᐃᓛᓐᓂᒃᑯᑦ ᑲᑎᒻᒪᓲᕈᓘᒐᓗᐊᑦ ᖃᑯᖅᓯᓲᕌᓘᒻᒥᒻᒪᑕ 


ᕿᓚᓗᒐᑐᖃᐅᓕᕋᐃᒐᒥᒃ ᖃᑯᖅᓯᓂᕐᓂᒃ ᑕᐃᔭᐅᓲᑦ 


ᓰᓚ: ᕼᐄ, ᖃᑯᖅᓯᓂᖅ? 


ᔫᑭ: ᐄ, ᑑᒑᖏᑦ ᑕᐃᒪ ᐊᖏᔫ…ᑕᑭᔫᑎᐊᓗᐃᑦ ᓇᓗᓇᙱᑦᑐᑦ ᖃᑯᖅᓯᓂᐊᓗᑕᖃᖃᑦᑕᓕᖅᑲᑦ ᑕᐃᒪ ᒪᓐᓇ 


ᒪᑦᑖᖓ ᖃᑯᖅᓯᓂᐅᓕᕐᓗᓂ 


ᓰᓚ: ᖃᖃᓐᓇᐃᓂᖅᓴᐅᒋᕙᑦ? 


ᔫᑭ: ᕼᐊᐃ? 


ᓰᓚ: ᐱᔭᕐᓂᖏᓐᓂᖅᓴᐃᑦ? 


ᔫᑭ: ᐄ, ᐱᔭᕐᓂᖏᓐᓂᖅᓵᓗᐃᑦ ᐊᒻᒪ ᐱᔭᕐᓂᖅᓯᑲᓪᓚᓲᕌᓘᒋᓪᓗᑎᒃ ᐊᖅᑲᐅᒪᑐᖃᐅᔭᕋᓱᒧᖅᑲᐃ 


ᐃᔾᔭᖑᓕᑲᓪᓚᓲᕌᓘᒻᒪᑕ, ᐃᔾᔭᙳᓕᕐᓇᓵᓚᐅᕋᓗᐊᖅᑐᑎᒃ 


ᓰᓚ: ᐊᓯᖏᓐᓂᒃ ᐊᐱᖅᑯᓯᔅᓴᖄᕈᓐᓃᖅᑐᖓ ᐃᓚᓯᔪᒪᓐᓂᕈᕕᑦ ᐃᓚᓯᔪᓐᓇᑎᐊᖅᑐᑎᑦ ᐅᕝᕙᓘᓐᓃᑦ 


ᐊᐱᖅᑯᑎᒋᙱᑕᕐᓂᒃ ᖃᓄᐃᑦᑐᑐᐃᓐᓇᕐᓂᒃ, ᐃᓱᒪᒋᔭᕐᓂᒃ ᓂᓪᓕᕈᓐᓇᑎᐊᖅᑐᑎᑦ 


ᔫᑭ: ᐃᓛᓪᓕ ᑕᕝᕙᑐᐊᕐᓕ…ᒪᑯᐊ ᓂᐅᕕᕐᕖᑦ ᓴᒃᑯᖏᑦ ᐱᐅᓲᖑᙱᒥᒻᒪᑕ ᑐᖁᑦᑎᔪᓐᓇᑦᑎᐊᕋᑎᓪᓗ, 


ᓂᐅᕕᕐᕖᑦ ᑯᐊᐸᒃᑯᓪᓗᓐᓃᑦ ᒪᑯᓂᖓ ᓴᒃᑯᓂᑦ ᓄᕝᕗᑦᑎᐊᖑᔫᒥᔪᓂᒃ ᑎᑭᓴᐃᕙᑉᐸᑕ ᐃᒻᒪᖃ…. 


ᖃᓄᕐᒪᑯᐊ,….ᔭᒐᓲᖑᒻᒥᒻᒪᑕ ᐃᓛᓐᓂᑯᑦ ᑐᖁᑦᑕᐅᑎᒋᙱᑦᑐᒥᓂᐅᓪᓗᑎᒃ ᑕᐃᒫᒃ ᕿᓚᓗᒐᐃᑦ 


ᔭᒐᙱᓂᖅᓴᐅᖃᑦᑕᕋᔭᖅᐸᓚᐃᒻᒪᑕ ᑭᕕᙱᓂᖅᓴᐅᖃᑦᑕᕐᓗᑎᓪᓗ ᓇᐅᒃᑯᒃᑭᐊ ᓂᐅᕕᖅᑎᒃᑯᑦ 


ᑎᑭᕝᕕᐅᖃᑦᑕᖅᑲᑕ… 


ᓰᓚ: ᖃᓄᐃᑦᑐᓂᒃ ᓴᒃᑯᖃᓲᖑᒐᔅᓯ? 


ᔫᑭ: 375-ᓗ, 300-ᓗ, 7.62-ᓗ, ᑕᒪᒃᑯᐊ ᓴᙱᔫᓂᖏᑦ, 243-ᒥᒃ ᐃᓱᖃᕐᖓᑕ, ᐅᓄᖓ ᐊᑦᑖᓄᑦ 


ᐊᑐᖅᑕᐅᔭᕆᐊᖃᙱᑦᑐᑦ, 243-ᒥᒃ ᐃᓱᖃᕐᓂᕋᖅᑕᐅᔮᔪᔪᑦ 


ᓰᓚ: 6.5-ᓕᑭᐊᖅ? 


ᔫᑭ: 6.5-ᓗ ᐱᐅᔪᖅ ᕿᓚᓗᒐᕐᓄᑦ 


ᓰᓚ: ᖃᓄᐃᑦᑐᑦ ᓴᒃᑯᖏᑦ? ᓄᕝᕗᑦᑎᐊᕆᑦᑐᑦ? 

ᔫᑭ: ᑎᓯᔪᓖᑦ… 


ᓰᓚ: ᐃᓛ ᓄᕝᕗᑦᑎᐊᕆᑦᑐᐃᑦ ᐱᐅᓂᖅᓴᐃᑦ? 


ᔫᑭ: ᐄ, ᒪᑯᐊ ᖄᕈᑎᓕᕈᓗᐃᑦ ᔭᒐᐃᑎᑦᑎᒃᑲᐅᓂᖅᓴᐅᒻᒪᑕ ᐊᒻᒪ ᐊᓐᓇᐃᑎᑦᑎᒃᑲᐅᓂᖅᓴᐅᓪᓗᑎᒃ. 


ᐱᔭᐅᓯᒪᓕᕋᔭᕋᓗᐊᖅᑎᓪᓗᒍ. ᓯᓗᑕᖃᓚᐅᓲᖑᒻᒪᑦ ᑕᐃᒪ ᑐᖁᙱᑦᑐᒥᓂᕐᓂᒃ ᐅᓇᙵᑦ ᐱᓪᓗᐊᖅᑐᒥᒃ 


ᑕᐅᓄᖓ ᐃᖏᕐᕋᒻᒪᑕ ᓯᓘᓚᐅᓲᖑᒻᒪᑕ ᐊᒻᒪ ᓄᓗᐊᖃᓚᐅᓲᖑᒻᒥᒐᒪ ᓄᓗᐊᑦ 


ᔭᒐᑎᕆᓐᖏᑎᐊᖅᑐᓪᓕ…ᐃᓛ ᐳᑐᒃᑭᐅᓗᐊᖅᑎᓐᓇᒋᑦ ᐱᐅᔪᑦ ᑕᐃᒃᑯᐊᓕ ᐱᔭᐅᖁᔭᐅᙱᑦᑐᑦ 


ᒫᕋᓛᕈᓗᐃᑦ…ᐊᐳᑐᐃᓐᓇᖅᑐᑎᒃ ᐅᑎᕆᐊᓲᖑᕙᓪᓚᐃᒻᒪᑕ ᐃᒫ ᓂᐊᖁᕈᓗᐊᓄᑦ ᐃᕐᕈᑎᕕᐅᙱᑦᑐᑦ 


ᓰᓚ: ᖃᓄᐃᑦᑐᑦ ᓄᓗᐊᑦ? ᕿᓚᓗᒐᕐᓂᐅᑏᑦ? 


ᔫᑭ: ᓯᓕᑦᑐᐸᓗᕈᓗᐃᑦ ᑕᐃᒃᑯᐊ ᕿᕐᓂᖅᑕᐃᑦ ᐱᐅᓲᑦ.  ᐸᓐᓂᖅᑑᒥ ᑕᑯᕙᔪᒻᒥᔪᖓ ᐊᔾᔨᖏᓐᓂᒃ 


ᐆᒪᔪᕐᓂᐊᑎᒃᑯᓐᓂᑦ ᐱᑕᖃᓲᖑᒻᒪᑦ, ᐃᖃᓗᓕᕆᕕᒻᒥᖃᐃ 


ᓰᓚ: ᖃᐅᔨᓇᓱᓚᐅᖅᓯᒪᓐᓂᖏᑦᑎᐊᕐᒥᒐᒪᓕ. ᐊᓯᐊᓂᒃ ᐅᖃᐅᓯᔅᓴᖃᒃᑲᓐᓂᕈᕕᑦ 


ᔫᑭ: ᐅᖃᐅᓯᔅᓴᖃᑦᑎᐊᖅᑑᔮᕈᓐᓃᕐᒥᔪᖓᓕ 


ᓰᓚ: ᐄ, ᐊᐱᖅᑯᓯᔅᓴᖃᑦᑎᐊᖅᑑᔮᕈᓐᓃᕐᒥᒐᒪ ᖁᔭᓐᓇᒦᖅᐹᓗᒃ ᖃᐃᔪᓐᓇᖅᑲᐅᒐᕕᑦ 


 


ᐱᓕᐴᓯ ᓴᖑᔭ 


ᑑᒑᓖᑦ ᐃᓄᐃᑦ ᖃᐅᔨᒪᔭᑐᖃᖏᑦ 


ᓰᓚ: ᑭᓇᐅᒻᒪᖔᖅᐱᑦ, ᓇᒥ ᐊᒻᒪᓗ ᖃᖓᒃᑯᑦ ᐃᓅᓂᕐᒪᖔᖅᐱᑦ ᐅᖃᕈᓐᓇᖅᑭᑦ? 


ᐱᓕᐴᓯ: ᐱᓕᐴᓯ ᓴᖑᔭᐅᔪᖓ ᑲᖏᖅᑐᒑᐱᒻᒥᑦ ᐃᓅᓂᑰᔪᖓ, ᑲᖏᖅᑐᒑᐱᒻᒥᐅᑕᒃᓴᔭᐅᓪᓗᖓ 1963ᒥ 


ᐃᓅᓂᑰᔪᖓ 


ᓰᓚ: ᖃᖓ, ᖃᖓᓂᑦ ᒫᓃᓕᖅᑭᑦ? 


ᐱᓕᐴᓯ: 1989-ᖑᑎᓪᓗᒍ ᒪᐅᙵᓚᐅᖅᓯᒪᔪᖓ 


ᓰᓚ: 63, ᑕᖅᑭᖓ ᑭᓱ? 


ᐱᓕᐴᓯ: ᐊᐃᑉᐳᕈ 


ᓰᓚ:ᐊᐃᑉᐳᕈ? 


ᐱᓕᐴᓯ: 20 


ᓰᓚ: ᑕᐃᒪᙵᑦ ᑕᒫᓃᓕᕋᕕᑦ ᕿᓚᓗᒐᕋᓱᖃᑕᐅᖃᑦᑕᐃᓇᖅᓯᒪᕕᑦ? 


ᐱᓕᐴᓯ: ᐄ, ᕿᓚᓗᒐᕋᓱᖃᑕᐅᖃᑦᑕᐃᓇᖅᓯᒪᔪᖓ ᑕᐃᒪᙵᑦ ᑕᒪᐅᙵᓚᐅᖅᓯᒪᒐᒪ ᑕᑉᐹᓂᓗ 


ᑲᖏᖅᑐᒑᐱᒻᒥ 

ᓰᓚ: ᐅᑯᐊ ᐊᐱᖅᑯᑏᑦ ᑭᐅᔪᓐᓇᖅᑕᑎᑦ ᑭᐅᖃᑦᑕᓂᐊᖅᑲᑎᑦ ᑭᐅᔪᓐᓇᙱᒐᐃᒍᕕᒋᑦ ᖃᓄᐃᙱᒻᒥᔪᖅ. 


ᖃᓄᐃᑦᑦᑐᓂᒃ ᐊᓯᔾᔾᔨᖅᓯᒪᔪᓂᒃ ᑕᐃᒻᓇᙵᑦ ᑕᒫᓃᓕᕋᕕᑦ ᖃᐅᔨᓯᒪᕕᑦ ᐊᕙᑎᑦᑎᓐᓂ? ᓲᕐᓗ ᓯᑰᑉ 


ᐃᔾᔪᓂᖓ, ᓯᑯᓴᕋᐃᓐᓂᖅᓴᐅᕙᓕᖅᑲ ᐅᕝᕙᓘᓐᓃᑦ ᓯᑯᓇᓵᕐᓂᖅᓴᐅᕙᓕᖅᑲ? 


ᐱᓕᐴᓯ: ᓯᑯᓇᓵᕐᓂᖅᓴᐅᕙᓕᖅᑐᖅ ᐃᔾᔪᖅᑎᒍᓐᓇᐃᓕᓪᓗᓂᓗ ᓯᑯᖓ 


ᓰᓚ: ᑭᓱᑭᐊᕐᖓᐃ ᐱᓪᓗᒍ ᑕᐃᒪᐃᑉᐸᓪᓚᐃᕙ? 


ᐱᓕᐴᓯ: ᐃᖏᕐᕋᓂᕐᒧᖅᑲᐃ, ᐃᖏᕐᕋᓂᖓᓄᑦ ᐃᒪᐅᑉ ᐃᖏᕐᕋᓂᒃᑭᐅᓂᖅᓴᐅᒻᒪᑦ 


ᓰᓚ: ᕼᐄ, ᑕᐃᒪᙵᓃᑦ? 


ᐱᓕᐴᓯ: ᐄ 


ᓰᓚ: ᑕᒪᓐᓇ ᐊᑦᑐᐃᓂᖃᖅᓯᒪᓱᒋᕕᐅᒃ ᑑᒑᓕᓐᓄᑦ?  ᑑᒑᓖᑦ ᓄᑦᑕᕐᓂᕆᕙᑦᑕᖏᑦ ᐃᓕᖅᑯᓯᖏᓪᓘᓐᓃᑦ 


ᐊᓯᔾᔨᖅᓯᒪᓂᖃᖅᑲᑦ? 


ᐱᓕᐴᓯ: ᐊᓯᔾᔨᖅᓯᒪᔪᖃᓗᐊᖅᑑᔮᙱᑦᑐᖅ ᖃᐅᔨᔭᒃᑯᓪᓕ, ᓅᑲᑕᐃᓐᓇᕐᒪᑕ ᕿᓚᓗᒐᐃᑦ 


ᑕᕝᕙᓂᔅᓴᐃᓐᓈᕈᓐᓇᖏᒻᒪᑕ 


ᓰᓚ: ᓯᑯᒧᑦ ᐊᑦᑐᖅᑕᐅᓯᒪᓗᐊᖅᑐᒋᓐᙱᑕᑎᑦ? 


ᐱᓕᐴᓯ: ᐄ, ᓯᑯᒧᓪᓕ ᐊᑐᖅᑕᐅᓯᒪᓗᐊᖅᑐᒋᙱᑕᒃᑲ 


ᓰᓚ: ᐊᓯᔾᔨᖅᓯᒪᓂᖃᖅᑲᑦ ᐅᐱᕐᖔᒃᑯᑦ ᐅᑭᐊᔅᓵᑯᓪᓘᓐᓃᑦ ᐊᖅᑯᓵᕐᓂᕆᕙᑦᑕᖏᑦ? 


ᐱᓕᐴᓯ: ᑕᕝᕙ ᐊᔅᓯᔾᔩᓯᒪᔪᑐᐊᖅ ᓂᕕᖓᑖᖅ, ᐱᒋᐊᓕᕐᓂᖏᓐᓂᒃ ᒫᓐᓇ 


ᓯᓈᓕᐊᑐᖃᕈᓐᓇᐃᓕᑦᑎᐊᐸᓗᒻᒪᑦ ᓂᕕᖓᑖᑦ ᐱᔾᔪᑎᒋᓪᓗᒋᑦ 


ᓰᓚ: ᓂᕕᖓᑖᑦ? 


ᐱᓕᐴᓯ: ᐄ 


ᓰᓚ: ᓇᐅᒃᑯᑦ ᓯᓈᖃᕋᔪᒻᒪᑦ? 


ᐱᓕᐴᓯ: ᐸᐅᓇᓕ Home Bay-ᑯᑦ ᐊᕐᕚᖅᑑᖑᓂᕋᖅᑕᐅᔪᖅ ᑕᑉᐸᐅᖓ ᓯᓈᓕᐊᖃᑦᑕᓲᖑᒐᓗᐊᑦ 


ᓰᓚ: ᐱᓇᓱᙱᓂᖅᓴᐅᔮᓕᖅᑐᑦ? 


ᐱᓕᐴᓯ: ᐱᓇᓱᙱᓂᖅᓴᐅᓕᖅᑐᑦ ᓂᕕᖓᑖᑦ ᐱᔾᔪᑎᒋᓪᓗᒋᑦ 


ᓰᓚ: ᑕᐃᒪᙵᑦ ᑕᒫᓃᓕᕋᕕᑦ ᓂᕕᖓᑖᖃᐃᓐᓇᖅᓯᒪᕙ? 


ᐱᓕᐴᓯ: ᐄ, ᓂᕕᖓᑖᖃᐃᓐᓇᖅᓯᒪᔪᑦ ᐊᓯᔾᔨᖅᑕᐅᓚᐅᖅᓯᒪᓂᖏᓐᓄᑦ ᐊᐅᔭᖅᓯᐅᑏᑦ ᐊᒻᒪ 


ᐅᑭᐊᒃᓵᖅᓯᐅᑏᑦ ᕿᓚᓗᒐᕋᒃᓴᐃᑦ ᑕᐃᒪᐃᓕᖓᓕᕐᓂᖓᓄᑦ ᐱᓇᓱᑦᑎᐊᖏᓐᓂᖅᓴᐅᓕᕐᒪᑕ ᓯᓈᖓᓂ 


ᓰᓚ: ᐅᑭᐊᔅᓵᒃᑯᑦ ᐱᔭᐅᓇᓱᓐᓂᖅᓴᐅᕙᑦᑐᑦ? 

ᐱᓕᐴᓯ: ᐄ, ᒫᓂ ᕿᓚᓗᒐᕋᓱᓐᓂᖅᓴᐅᕙᒻᒪᑕ ᐃᓄᖏᑦ ᑕᕝᕙᓂ ᐅᑭᐊᒃᓵᒃᑯᑦ ᖃᓂᓐᓂᖓᓂ 


ᐱᓇᓱᓐᓂᖅᓴᐅᕙᑦᑐᑦ 


ᓰᓚ: ᐃᕐᓂᐅᕕᖃᐅᖅᑐᔅᓴᐅᒻᒥᒻᒪᑕ ᕿᓚᓗᒐᐃᑦ, ᖃᐅᔨᒪᕕᑦ ᓇᒥ ᐃᕐᓂᐅᕐᕕᖃᓲᖑᒻᒪᖔᑕ? 


ᐱᓕᐴᓯ: ᐃᕐᓂᐅᕐᕕᖏᓐᓂᑦ ᖃᐅᔨᒪᓗᐊᙱᑎᐊᖅᑐᖓ ᓇᒥ ᐃᕐᓂᐅᓯᐅᖑᒐᓗᐊᕐᒪᖔᑕ 


ᓰᓚ: ᖃᐅᔨᓚᐅᖅᓯᒪᙱᓚᑎᑦ ᐃᕐᓂᔪᒥᒃ? 


ᐱᓕᐴᓯ: ᐄ, ᖃᐅᔨᓚᐅᖅᓯᒪᙱᑦᑐᖓ 


ᓰᓚ: ᑐᓴᓚᐅᖅᓯᒪᙱᓚᑎᓪᓘᓐᓃᑦ ᐃᕐᓂᕙᓪᓕᐊᔪᒥᒃ ᐅᕝᕙᓘᓐᓃᑦ ᓇᒥ ᐃᕐᓂᐅᖅᑐᖃᓲᖑᒻᒪᖔᖅ? 


ᐱᓕᐴᓯ: ᐄ, ᑐᓴᓚᐅᖅᓯᒪᙱᑎᐊᖅᑐᖓ 


ᓰᓚ: ᖃᐅᔨᒪᕕᑦ ᑑᒑᓖᑦ ᓇᒧᙵᓲᖑᒻᒪᖔᑕ ᐅᑭᐅᒃᑯᑦ? 


ᐱᓕᐴᓯ: ᐄ, ᐅᓄᖓ ᓵᑦᑎᓐᓄᑦ ᐃᑭᕐᒧᑦ ᑕᐅᓄᖓᓲᑦ, ᒪᐅᖓ ᓵᑦᑎᓐᓄᑦ 


ᓰᓚ: ᓯᒃᑯᔾᔭᐅᔪᖃᓚᐅᖅᓯᒪᙱᑦᑐᖅ? 


ᐱᓕᐴᓯ: ᐄ, ᓯᒃᑯᔾᔭᐅᔪᒥᓪᓕ ᖃᐅᔨᓚᐅᖅᓯᒪᙱᑦᑐᖓ ᒫᓂ ᑲᖐᓱᖃᑦᑕᕐᓂᑰᒐᓗᐊᖅᑐᖓ 


ᓰᓚ: ᐊᓯᔾᔨᖅᓯᒪᓂᖃᖅᑲᑦ ᐊᒥᓲᓂᕆᓲᖏᑦ ᐃᕝᕕᑦ ᖃᐅᔨᔭᖓᒍᑦ ᐊᕐᕌᒍᑕᒫᑦ? 


ᐱᓕᐴᓯ: ᐊᔾᔨᒌᙱᒻᒪᑕ ᐅᑭᐅᖅ ᐊᕐᕌᒍᑕᒫᑦ ᐊᔾᔩᙱᒻᒪᑕ ᐊᒥᓲᕙᑦᑐᑎᒃ ᐊᒥᓲᔪᓐᓃᖅᐸᒃᑐᑎᒃ 


ᑕᐃᒪᐃᓕᐅᑐᐃᓐᓇᕐᖓᑕ 


ᓰᓚ: ᐊᓯᔾᔨᖅᓯᒪᓂᖅᑕᖃᖅᑲ ᑑᒑᓖᑦ ᐃᓕᖅᑯᓯᖏᓐᓂᒃ ᐊᕐᕌᒍᓂᒃ ᖁᓕᓂᒃ ᖄᖏᖅᑐᓂᒃ ᐃᕝᕕᑦ 


ᖃᐅᔨᔭᖓᒍᑦ? 


ᐱᓕᐴᓯ: ᐊᓯᔾᔨᖅᓯᒪᔪᖃᓗᐊᖅᑑᔮᙱᑦᑐᖅ ᑑᒑᓖᒡᓕ ᑭᖑᓪᓕᐅᓯᐅᖑᖕᒪᑕ ᑕᒪᐅᖓ ᐅᑭᐊᒃᓵᒃᑯᑦ 


ᑎᑭᑎᓪᓗᒋᑦ, ᑕᐃᒫᔅᓴᐃᓐᓇᐅᕙᑦᑐᖅ 


ᓰᓚ: ᖃᑦᑏᓐᓇᕈᖅᐸᓪᓕᐊᔫᔮᙱᑦᑐᑦ ᐊᒥᓱᕈᖅᐸᓪᓕᐊᔫᔮᕋᑎᓪᓗ? 


ᐱᓕᐴᓯ: ᐊᒥᓱᕈᖅᐸᓪᓕᐊᔪᑦ ᑑᒑᓖᑦ ᐱᕈᖅᐸᓪᓕᐊᓂᖏᓐᓄᑦ ᐱᔭᐅᙱᓂᖅᓴᐅᕙᒻᒪᑕ ᑕᒪᒃᑯᐊ 


ᑑᒑᖃᙱᑦᑐᑦ 


ᓰᓚ: ᐊᓯᔾᔨᖅᓯᒪᓂᖅᑕᖃᕆᕙ ᑲᑎᙵᑎᓪᓗᒋᑦ ᓅᑉᐸᓪᓕᐊᑎᓪᓗᒋᑦ ᐅᐱᕐᖔᒃᑯᑦ ᐅᑭᐊᔅᓵᑯᓪᓘᓐᓃᑦ? 


ᑲᑎᙵᑎᓪᓗᒋᑦ, ᐅᑯᐊ ᓯᕗᓪᓖᑦ ᐅᖃᕋᑖᖅᑕᑎᑦ ᑭᖑᓪᓖᑦ ᐊᓯᔾᔨᖅᓯᒪᓂᖃᖅᑑᔮᕆᕙᑦ? 


ᐱᓕᐴᓯ: ᐊᓯᔾᔨᖅᓯᒪᓗᐊᙱᑦᑐᑦ ᑭᓯᐊᓂ ᐱᓇᓱᑦᑕᐅᓕᖅᑎᓪᓗᒋᑦ ᐊᕕᑦᑐᓲᖑᒻᒪᑕ ᐱᓇᓱᑦᑕᐅᑎᓐᓇᒋᓪᓕ 


ᑕᒡᕙᓂ ᑲᑎᙵᔾᔫᒥᓲᖑᒐᓗᐊᑦ 


ᓰᓚ: ᐃᒃᑯᐊ ᖃᓄᖅ ᓯᕗᓪᓖᓪᓗ ᑭᖑᓪᓖᓪᓗ ᐊᔾᔨᒌᙱᓐᓂᖃᕐᖓᑕ? 


ᐱᓕᐴᓯ: ᓯᕗᓪᓖᑦ ᑕᒪᒃᑯᐊ ᑑᒑᖃᙱᑦᑐᑦ ᓯᕗᓪᓕᐅᒃᑲᔪᒻᒪᑕ ᒥᑭᔫᑏᑦ ᑑᒑᖃᕋᓗᐊᖅᑐᑎᒃ ᓇᐃᑦᑐᑯᓗᓐᓂᑦ 


ᑑᒑᓖᑦ. ᑭᖑᓪᓖᑦ ᑎᒡᒐᐅᑕᐅᓂᖅᓴᐅᒻᒪᑕ ᑎᑭᑎᓪᓗᒋᑦ 

ᓰᓚ: ᓯᕗᓪᓕᐅᒍᓇᕕᐅᑎᑦᑑᒐᓗᐊᑦ ᑕᐃᒃᑯᐊ. ᖃᐅᔨᒪᓂᖅᓴᐅᔮᕋᔭᕋᓗᐊᕐᖓᑕᓖ ᐃᓅᑉ ᐃᓱᒪᔾᔪᓯᖓ 


ᒪᓕᑦᑐᒍ. ᑕᐃᒃᑯᐊ ᐅᖃᕋᑖᕋᕕᑦ ᓯᕗᓪᓖᓪᓗ ᑭᖑᓪᓖᓪᓗ ᐊᔾᔨᒌᙱᓐᓂᖏᓐᓂᒃ, ᖃᐅᔨᓯᒪᕕᑦ ᖃᓄᖅ 


ᐊᔾᔨᒌᙱᓐᓂᖏᑦ, ᐊᒥᐊᖏᓪᓘᓐᓃᑦ ᑕᐅᑦᑐᖏᓪᓘᓐᓃᑦ ᑕᐃᒃᑯᐊ ᑑᒑᓖᑦ 


ᐱᓕᐴᓯ: ᖃᐅᔨᓯᒪᓗᐊᙱᑕᒃᑲ ᑕᒪᒃᑯᐊ ᓯᕗᓪᓕᐅᕙᑦᑐᑦ ᒥᑭᔫᑕᐅᓂᖅᓴᐃᑦ ᕿᕐᓂᖅᑕᕈᔫᓂᖅᓴᐅᕙᒻᒪᑕ 


ᑕᐃᒃᑯᐊ ᑭᖑᓪᓖᑦ ᑎᒡᒐᐅᑕᐅᓂᕋᖅᑕᕗᑦ ᖃᑯᕐᓂᖅᓴᐅᓪᓗᑎᒃ 


ᓰᓚ: ᑕᐃᒃᑯᓂᖓᓕ ᑐᓴᖅᓯᒪᒋᕕᑦ ᕿᕐᓂᕐᓗᐊᓗᓐᓂᒃ ᐊᖏᔪᐊᓗᓐᓂᒃ? 


ᐱᓕᐴᓯ: ᐄ, ᑕᑯᖃᑦᑕᖅᓯᒪᒻᒥᔪᖓ ᓯᓈᖓᓂ, ᒫᓂᓕ ᓴᖅᑭᒐᔪᙱᑦᑐᑦ 


ᓰᓚ: ᑕᒪᐅᓈᖃᑕᐅᒐᔪᐃᑦᑐᐃᑦ? 


ᐱᓕᐴᓯ: ᐄ, ᑕᒪᐅᓈᖃᑕᐅᒐᔪᐃᑐᑦ, ᓯᓈᖓᓂ ᑕᑉᐹᓂ ᐊᕐᕚᖅᑑᒥ ᓴᖅᑭᓲᖑᒐᓗᐊᑦ 


ᓰᓚ: ᑲᖏᖅᑐᒑᐱᒻᒥᐅᑕᔅᓴᔭᐅᓂᕋᖅᑲᐅᒐᕕᑦ, ᑕᑉᐹᓃᑦᑐᑎᑦ ᐊᕐᕚᖅᑑᒧᑦ ᕿᓚᓗᒃᑭᐊᐸᓐᓂᕆᕕᑦ?  


ᐱᓕᐴᓯ: ᐊᑕᐅᓯᐊᑦᑎᐊᖅᑐᖓ, ᐋᒡᒐᐃ, ᐄᓛ ᕿᓚᓗᒃᑭᐊᖃᑕᐅᓯᒪᔪᖓ ᐅᐱᕐᖔᒃᑯᑦ, ᑕᑉᐸᓐᓇᓕ 


ᕿᓚᓗᒐᖃᐃᓐᓇᖅᐸᓚᐅᖅᓯᒪᒻᒪᑦ ᑲᖏᖅᑐᖓ 


ᓰᓚ: ᑲᖏᖅᑐᒑᐱᐅᓪᓕ ᖃᓂᒋᔭᖓ? 


ᐱᓕᐴᓯ: ᐄ, ᑲᖏᖅᑐᖓᓂᓪᓖ 


ᓰᓚ: ᑕᐃᒃᑯᐊᓴᐃᓐᓇᐅᓱᒋᕕᒋᑦ ᑕᒪᐅᓈᓲᑦ? 


ᐱᓕᐴᓯ: ᐄ, ᑕᐃᒃᑯᐊᒃᓴᐃᓐᓇᐅᕙᒃᑐᑦ ᑕᑉᐹᙶᖅᑐᑦ ᐅᑭᐊᒃᓵᒃᑯᑦ ᐅᓄᖓ ᐃᑭᖅᐸᓯᒻᒨᕋᓱᓕᕋᐃᒐᒥᒃ 


ᑕᒪᐅᓇ ᐊᖅᑯᓵᓲᑦ ᓄᓇᖅᐸᓯᑦᑐᑎᒃ 


ᓰᓚ: ᒥᔅᓴᐅᓴᒍᓐᓇᖅᑭᑦ ᐅᑭᐅᒃᑯᑦ ᐃᑭᖅᐸᓯᒻᒨᑎᓪᓗᒋᑦ ᑭᒃᑯᑦ ᖃᓂᒋᔭᖓᓄᑦ ᖃᓂᒋᓂᖅᐹᖓᓃᓲᖑᒻᒪᖔᑦ? 


ᖃᐅᔨᓯᒪᕕᑦ ᐅᕝᕙᓘᓐᓃᑦ ᑐᓴᕐᓯᒪᕕᑦ? 


ᐱᓕᐴᓯ: ᖃᕋᓴᐅᔭᒃᑯᓪᓕ ᑕᑯᓪᓗᒋᑦ ᑕᒫᓂ ᓵᓪᓗᐊᐸᓗᑦᑎᓃᓲᑦ, ᖃᐅᔨᓴᕐᓂᖏᑦ ᐃᓚᖏᑦ 


ᑕᐃᒪᐃᑦᑐᐃᓐᓇᐅᔪᔅᓴᐅᖏᑦᑑᒐᓗᐊᑦ ᖃᐅᔨᓴᐅᑎᓕᖅᑕᐅᓯᒪᔪᑦ ᑕᒫᓂ ᓵᑦᑎᓐᓃᕋᔭᐃᓐᓇᓲᖑᒻᒪᑕ 


ᓰᓚ: ᑐᓴᕐᓯᒪᕕᑦ ᑕᐃᒃᑯᐊ ᖃᐅᔨᓴᐅᑎᓕᖅᑕᐅᓯᒪᔪᑦ ᒫᙵᑦ ᐋᖅᑭᓯᕕᐅᓐᓂᕐᒪᖔᑕ ᐅᕝᕙᓘᓐᓃᑦ ᓇᓕᐊᓐᓂ 


ᓄᓇᓕᓐᓂ? 


ᐱᓕᐴᓯ: ᐋᒡᒐ, ᐸᕐᓇᑕᐅᓚᐅᖅᓯᒪᔫᒐᓗᐊᖅ ᐹᓂ ᐊᕐᕚᖅᑑᒥ, ᖃᐅᔨᒪᔭᐅᓗᐊᙱᑎᐊᕐᖓᑦ ᑕᑉᐱᓐᓇ 


ᐊᕐᕚᖅᑑᖅ ᖃᐅᔨᓴᖅᐸᒃᑐᓂᒃ ᕿᓚᓗᒐᕐᓂᒃ. ᑕᑉᐹᓂ ᐱᓕᕆᔪᖃᕐᓂᐊᖅᓯᒪᔪᔫᒐᓗᐊᖅ 


ᑐᓴᒃᑲᓐᓂᓚᐅᖅᓯᒪᙱᑦᑐᖓ ᐱᓕᕆᓂᐊᖅᑐᓂᒃ 


ᓰᓚ: ᐊᓯᐊᓂᒃ ᐊᐱᖅᑯᓯᔅᓴᖃᓗᐊᙱᑦᑎᐊᓕᖅᑐᖓ. ᐃᓚᓯᒋᐊᕈᒪᒍᕕᑦ ᐃᓚᓯᒋᐊᕈᓐᓇᑎᐊᖅᑐᑎᑦ 


ᐱᓕᐴᓯ: ᐃᓚᓯᓪᓗᐊᕈᒪᔫᔮᙱᑦᑐᖓ 


ᓰᓚ: ᕼᐋ? 

ᐱᓕᐴᓯ: ᐃᓚᒃᓴᖃᓗᐊᖅᑑᔭᙱᑦᑐᑦ 


ᓰᓚ: ᑖᒃᑯᐊᓴᐃᓐᓇᓪᓗᐊᑦ ᐊᐱᖅᑯᑎᐅᒻᒥᒻᒪᑕ ᐃᓚᒋᐊᖅᑕᐅᔪᒪᔭᕋᐃᒻᒪᑕ ᐃᓚᒋᐊᖅᑕᐅᕙᑦᑐᑎᒃ 


ᑕᑉᐸᒃᑯᓂᖓ ᓄᓇᓕᓐᓂᒃ ᑭᓱᓂᓪᓕ ᐊᐱᖅᑯᑎᔅᓴᑲᓐᓂᕐᓂᒃ ᖃᓄᐃᑦᑐᓂᒃ ᐱᑕᖃᓗᐊᖅᑑᔮᙱᓐᓇᒪ 


ᐱᓕᐴᓯ: ᐃᒪᐅᖏᓐᓇᓲᖑᒻᒪᓪᓕ ᐸᓐᓇ ᐊᕐᕚᖅᑑᖅ DFO-ᑯᑦ ᑲᑎᒪᖃᑎᒋᓪᓗᒋᑦ 


ᑐᑭᓯᔪᓐᓇᖅᐸᓚᐅᖅᓯᒪᙱᒻᒪᑕ ᐃᓛ ᖃᐅᔨᒪᙱᓐᓇᒥᒃ ᑕᐹᓃᖏᓐᓇᖃᑦᑕᕐᓂᑯᖏᓐᓄᑦ ᕿᓚᓗᒐᖏᑦ 


ᑕᑉᐸᔅᓱᒪ ᐊᕐᕚᖅᑑᑉ ᐊᐅᔭᖅᓯᐅᑎᓄᑦ ᐃᓕᔭᐅᑎᓐᓇᓱᓚᐅᖅᓯᒪᒐᓗᐊᕋᑦᑎᒍᑦ ᑕᑉᐹᓃᖏᓇᖃᑦᑕᕐᓂᑯᖏᓐᓄᑦ 


ᑕᑉᐸᓐᓇ ᓯᓈᖃᐃᓐᓇᕈᔪᓲᖑᒻᒪᑦ ᐊᔪᕐᓇᓚᐅᖅᓯᒪᔪᖅ ᐊᖅᑯᓵᖅᑕᖅᑐᓄᑦ ᑭᓯᐊᓂ ᓂᕕᖓᑖᑦ 


ᐃᓚᙵᐅᑎᕙᑦᑐᑦ ᑕᑉᐹᙵᑦ  


ᓰᓚ: ᑕᐃᓐᓇ ᐊᕐᕚᖅᑑᖅ ᐃᖏᕐᕋᓂᐅᒻᒥᒻᒫᑦ? 


ᐱᓕᐴᓯ, ᐄ, ᐃᖓᕋᓂᕈᓘᒻᒪᑦ ᑕᑉᐸᓐᓇ 


ᓰᓚ: ᐆᒪᔪᖃᕐᓂᑯᖓᓄᑦ ᓯᑯᔪᓐᓇᖏᑦᑐᖅ? 


ᐱᓕᐴᓯ: ᓯᓈᖃᐃᓐᓇᕈᔪᐃᓐᓇᓲᖅ ᐅᑭᐅᒃᑯᑦ, ᐅᐱᕐᖔᒃᑯᑦ, ᓯᑯᖃᑦᑕᖅᑑᒐᓗᐊᖅ ᐅᓅᓇᑲᓪᓚᒃ, 


ᐅᐱᕐᖔᖑᓕᕋᐃᒻᒪᑦ ᒫᓐᓇ ᖃᓂᒃᓴᕐᓂᖅᓴᐅᕙᓕᖅᑐᖅ ᓯᓈᖓ 


ᓰᓚ: ᓯᓈᖓᑦᑕᐅᖅ ᑕᑉᐸᐅᖓᖅᐸᓪᓕᐊᖏᓐᓇᖅᑑᔮᖅᑐᖅ? 


ᐱᓕᐴᓯ: ᐄ, ᖃᓂᓪᓕᕙᓪᓕᐊᖏᓐᓇᖅᑐᖅ, ᐅᓄᖔᓗᓪᓕ ᓯᓈᓕᐊᖅᐸᓚᐅᖅᓯᒪᒐᓗᐊᕋᑦᑕ ᓄᓇ 


ᑕᑯᔅᓴᐅᒐᓛᑐᐃᓐᓇᓕᖅᑐᓂ 


ᓰᓚ: ᒪᕐᕉᓕᖅᑲᖓᕙᓗᑦᑑᔮᕐᖓᑎᒃ ᐅᖃᖅᑕᐃᑦ ᒪᓕᑦᑐᒍ, ᐅᐱᕐᖔᖅᓯᐅᑏᑦ ᐊᒻᒪᓗ ᐅᑭᐊᖅᓵᖅᓯᐅᑏᑦ 


ᕿᓚᓗᒐᕋᓱᑦᑕᐅᔪᓐᓇᖅᑐᑦ, ᑕᐃᒃᑯᐊ ᑕᑉᐹᓃᑦᑐᐃᑦ, ᑕᑉᐹᙵᑦ ᐱᕙᒃᑯᔅᓯ, ᖃᖓᒃᑰᕙᒻᒪᓪᓕ? 


ᐅᐱᕐᖔᖅᓯᐅᑎᓂᒃ ᐅᕝᕙᓘᓐᓃᑦ? 


ᐱᓕᐴᓯ: ᐅᐱᕐᖔᒃᑯᑦ ᓯᓈᓐᓂᐊᖅᑐᖃᖅᑎᓪᓗᒍ, ᓄᑦᑕᐸᑦᑐᓂᒃ ᐃᓚᙵᐅᑎᓂᐅᓴᑦᑕᖅᑯᑦ ᐊᐅᔭᙳᕋᐃᒻᒪᑦ 


ᐊᐅᔭᖅᓯᐅᑎᓂᒃ ᐃᓚᙵᐅᑎᑦᑕᖅᑯᑦ 


ᓰᓚ: ᑕᐹᓂ? 


ᐱᓕᐴᓯ: ᐄ 


ᓰᓚ: ᑕᐃᒃᑯᐊ ᐅᑭᐊᔅᓵᒃᑯᑦ ᑕᒪᐅᓈᓕᖅᑲᑕ ᑕᕝᕗᖓ ᐃᓚᓕᐅᑎᓂᐅᓴᒻᒥᔪᐃᑦ? 


ᐱᓕᐴᓯ: ᐃᓚᓕᐅᑎᓂᐅᓴᒻᒥᔪᑦ ᐊᖅᑯᓵᖅᑕᖅᑐᑦ (migratory) 


ᓰᓚ: ᐊᓱᓕ, ᐊᓯᖏᓐᓂᒃ ᐅᖃᐅᓯᔅᓴᖃᒃᑲᓂᖅᑭᑦ? 


ᐱᓕᐴᓯ: ᐋᒡᒐᐃ 

ᕌᐱ ᖁᓪᓗᐊᓕᒃ 


ᑑᒑᓖᑦ ᐃᓄᐃᑦ ᖃᐅᔨᒪᔭᑐᖃᖏᑦ 


 


ᓰᓚ: ᑭᓇᐅᒻᒪᖔᖅᐱᑦ, ᓇᒥ ᐃᓅᓂᕐᒪᖔᖅᐱᑦ ᖃᖓᒃᑯᓪᓗ ᐅᖃᕈᓐᓇᖅᑭᑦ? 


ᕌᐱ: ᕌᐱ ᖁᓪᓗᐊᓕᐅᔪᖓ ᐸᓐᓂᖅᑑᒥ ᐃᓅᓂᑰᔪᖓ 1979, ᓅᕖᕝᕙ 13 


ᓰᓚ: ᑕᒫᓂ ᐱᕈᖅᓴᓂᑰᕕᑦ? 


ᕌᐱ: ᐄ 


ᓰᓚ: ᑎᒍᐊᖅᑖᖑᓐᓂᖅᑭᑦ ᐅᕝᕙᓗ ᐸᓐᓂᖅᑑᒥ ᐱᕈᖅᓴᓚᐅᖅᑐᑎᑦ ᒪᐅᖓ ᓅᓐᓂᑰᕕᑦ? 


ᕌᐱ: ᑎᒍᐊᖅᑖᕆᔭᐅᓚᐅᖅᓯᒪᔪᖓ 


ᓰᓚ: ᐅᑯᐊ ᐊᐱᖅᑯᑏᑦ ᐱᒡᒐᓇᖅᑐᐊᓘᙱᑦᑐᑦ, ᑭᐅᔪᓐᓇᖅᑕᑎᑦ ᑭᐅᖃᑦᑕᓂᐊᖅᑲᑎᑦ 


ᕌᐱ: ᐄ 


ᓰᓚ: ᓯᕗᓪᓕᖅᐹᖅ, ᖃᓄᐃᑦᑐᓂᒃ ᐊᓯᔾᔨᖅᓯᒪᔪᓂᒃ ᖃᐅᔨᓯᒪᕕᑦ ᐊᕙᑎᑦᑎᓐᓂ? ᓲᕐᓗ ᓯᑰᑉ ᐃᔾᔪᓂᖓ 


ᓯᑯᓴᕋᐃᓐᓂᖅᓴᐅᕙᑉᐸ ᐅᕝᕙᓘᓐᓃᑦ ᓯᑯᓇᓵᕐᓂᖅᓴᐅᕙᓕᖅᑲ? 


ᕌᐱ: ᖃᐅᔨᓯᒪᔭᓐᓂᓪᓕ, ᓯᑯᓇᓵᓕᖅᐸᓪᓕᐊᑐᐃᓐᓇᖅᑐᖅ ᐊᒻᒪ ᐊᕌᒍᓂᒃ ᖃᑦᑎᓂᒃᑭᐊᖅ ᑎᓴᒪᐸᓗᓐᓂᖅᑲᐃ 


ᑭᓪᓕᓯᓂᐊᖅᑎᖃᖅᑐᑕ ᓯᑯᓕᕆᔨᒥᒃ ᑖᒃᑯᐊ ᐃᓚᓕᐅᑎᓗᒋᑦ ᓯᑯᐃᖅᓴᕋᐃᓐᓂᓵᕐᔫᖃᑦᑕᖅᑐᖅ ᒫᓐᓇ 


ᐅᓪᓗᓂᒃ, ᐊᕐᕌᒍ ᓈᔭᕋᐃᒻᒪᑦ ᐅᓪᓗ ᑎᓴᒪᐅᖃᑦᑕᖏᑦᑐᐃᑦ ᓯᑯᐃᓇᓵᕐᓂᖅᓴᒐᓛᖑᕙᑦᑐᖅ 


ᓰᓚ: ᕼᐄ, ᖃᐅᔨᓯᒪᔭᐃᑦ ᑕᒪᓐᓇ? 


ᕌᐱ: ᐄ, ᑭᓪᓕᓯᓂᐊᖅᑏᑦ ᒫᓂᓕᔪᒻᒪᑕᓂ, ᑕᐃᒃᑯᐊ ᒪᐅᙵᓚᐅᖅᑎᓐᓇᒋᑦ ᑕᐃᒫᒃ 


ᐅᔾᔨᕆᔭᐅᓕᖅᐸᓪᓕᐊᑐᐃᓐᓇᔪᔪᖅ ᓯᑯᐃᖅᓴᕋᐃᑉᐸᓪᓕᐊᕌᕐᔪᓐᓂᖓ 


ᓰᓚ: ᖃᑦᑎᐅᓪᓗᑎᓪᓕ, ᐃᓛ ᐊᓯᕙᐃᓐᓇᖃᑦᑕᑐᔅᓴᐅᒐᓗᐊᖅᑐᑎᑦ, ᖃᑦᑎᐅᓪᓗᑎᓪᓕ 


ᕿᓚᓗᒐᕋᓱᒋᐅᕐᓂᑰᓕᕐᓂᖅᑭᑦ? 


ᕌᐱ: 14-ᖑᓪᓗᖓ ᕿᓚᓗᒐᕆᐅᓚᐅᖅᓯᒪᔪᖓ 


ᓰᓚ: ᐄ, ᐊᑖᑕᐃᓪᓗ? 


ᕌᐱ: ᐄ 


ᓰᓚ: ᑕᐃᒪᙵᑦ ᐃᓚᐅᖃᑦᑕᐃᓇᖅᑐᑎᑦ? 


ᕌᐱ: ᐃᓛ ᐊᑎᖓᑎᒍᑦ ᐊᑐᖅᑐᖓ ᕿᓚᓗᒐᕆᐅᕐᓂᑰᔪᖓ ᐆᒪᔪᕐᓂᐊᑎᒃᑯᓐᓂ ᓱᓕ 


ᐆᒪᔪᕋᓱᒍᓐᓇᐅᑎᑖᓚᐅᖅᑎᓐᓇᖓ 


ᓰᓚ: ᑕᐃᒪᙵᑦ ᖃᐅᔨᓯᒪᔭᓐᓂᒃ ᑑᒑᓖᑦ ᓄᑦᑕᕐᓂᕆᕙᑦᑕᖏᑦ ᐃᓕᖅᑯᓯᖏᓪᓘᓐᓃᑦ ᐊᓯᔾᔨᖅᓯᒪᓂᖃᖅᑲᑦ? 

ᕌᐱ: ᑕᕝᕘᓇ ᒪᓗᒋᓪᓗᐊᖅᓯᒪᙱᑕᕋ ᖃᓄᖅ ᓄᖑᑉᐸᓪᓕᐊᓂᕋᖅᑕᐅᓂᖏᑦ ᒐᕙᒪᒃᑯᓐᓂᑦ 


ᐅᖃᐅᑕᐅᓲᖑᒐᓗᐊᑦ ᑭᓯᐊᓂ ᓄᖑᑉᐸᓪᓕᐊᓂᐊᕆᐊᖏᑕ ᖃᓄᖅ, ᓄᖑᔾᔮᓱᕆᙱᑕᒃᑲ 


ᐃᓚᙵᖅᑕᐅᕙᒃᑲᓗᐊᖅᑐᑎᓪᓗ ᐃᓚᙶᔫᔮᕈᓐᓃᖅᑐᑎᓪᓗ ᐃᒪᐃᓕᒍᓐᓇᖅᑐᖓ 


ᓰᓚ: ᐄ, ᐊᓯᔾᔨᖅᓯᒪᓂᖃᖅᑲᑦ ᐅᐱᕐᖔᒃᑯᑦ ᐅᑭᐊᔅᓵᑯᓪᓘᓐᓃᑦ ᐊᖅᑯᓵᕐᓂᕆᕙᑦᑕᖏᑦ? 


ᕌᐱ: ᐊᕐᕌᒎᒃ ᒪᕐᕉᕙᓪᓚᐃᓕᖅᑑᒃ ᐱᓇᓱᐊᕈᓯᓕᒫᖑᓗᐊᖅᑐᖅ ᑭᖑᕙᖃᑦᑕᕐᓂᖏᓐᓄᑦ ᑕᕝᕘᓇ 


ᖃᐅᔨᓯᒪᔭᕋᓗᐊᒃᑲ ᑎᑭᑦᑕᕐᕕᒋᒋᐊᖃᖅᓯᒪᔭᕋᓗᐊᖏᓐᓂᒃ ᑎᑭᖃᑦᑕᖅᓯᒪᙱᑦᑐᐃᑦ 


ᓰᓚ: ᕼᐄ? ᑭᓱᑭᐊᕐᖓᐃ ᐱᓪᓗᒍ? 


ᕌᐱ: ᐋᕐᓗᓄᑦ, ᐋᕐᓗᓂᒃ ᑐᑯᔪᖃᖃᑦᑕᖅᑐᓂ ᒪᐅᖓ ᐃᓚᖏᑦ ᓯᕗᒧᒍᓐᓇᖏᓐᓂᕋᖅᑕᐅᕙᑦᑐᑦ 


ᓰᓚ: ᕼᐄ 


ᕌᐱ: ᐸᐅᖓ ᕿᓚᓗᒃᑭᐊᕕᑦᑎᓐᓄᑦ ᑕᒪᐅᖓ ᑎᑭᒐᔭᙳᐊᓕᕋᓗᐊᖅᑎᓪᓗᒋᑦ ᑎᑭᑦᑐᖃᕈᓐᓇᐃᓕᖃᑦᑕᖅᑐᖅ 


ᐱᓇᓱᐊᕈᓯᓕᒫᖅ ᑎᑭᓯᒪᒐᔭᙳᐊᓕᕋᓗᐊᖅᑎᓪᓗᒋᑦ ᑭᖑᓂᖓᒍᑦ ᐅᓂᒃᑳᖅᑐᖃᑦᑕᓕᖅᑯᖅ 


ᐋᕐᓗᖅᑕᖃᕐᖓᒡᒎᖅ ᑕᑉᐹᓂ ᒪᐅᖓ ᓯᕗᒧᓚᐅᙱᑦᑐᐃᑦ ᓱᓕ 


ᓰᓚ: ᐊᓱ. ᐋᕐᓗᖃᕋᔪᔅᓯᔪᖅ? 


ᕌᐱ: ᐱᑕᖃᓲᕈᖅᐸᓪᓕᐊᑐᐃᓐᓇᖅᑑᖅ, ᑕᑯᔪᖃᓲᕈᖅᐸᓪᓕᐊᑐᐃᓐᓇᖅᑐᖅ ᐊᒻᒪ ᖃᓂᑦᑐᓂᒃ, 


ᖃᓂᓪᓕᕙᓪᓕᐊᑐᐃᓐᓇᖅᑑᔮᖅᑐᑎᓪᓗ ᐋᕐᓗᐃᑦ ᑕᑯᔭᐅᕙᑦᑐᑦ 


ᓰᓚ: ᑕᑯᓚᐅᖅᓯᒪᕕᒋᑦ? 


ᕌᐱ: ᐄ, ᐃᓛ ᕿᓚᓗᒐᕐᓂᐊᖅᑐᑕ ᖃᓂᒋᔭᑦᑎᒎᖅᑐᖃᖅᐸᓚᐅᖅᓯᒪᔪᖅ ᕿᓚᓗᒐᕐᓂᐊᖅᑐᓂᒃ 


ᓰᓚ: ᑳ, ᐅᒥᐊᕐᓂᓪᓕ ᑲᒪᓪᓗᐊᖏᑦᑑᒐᓗᐊᑦ? 


ᕌᐱ: ᐆᒪᔪᕋᓱᑦᑎᓪᓗᒋᑦ, ᐄᖑᔮᖅᑐᖅ, ᑭᓯᐊᓂ ᖃᓄᑭᐊᖅ, ᑲᑉᐱᐊᓇᕐᓂᕋᖅᑕᐅᒋᐊᖏᑕᐃᒃᑯᐊ 


ᐅᖃᐅᑕᐅᓲᖑᒐᓗᐊᑦ ᐅᒥᐊᑑᓗᓂ ᐆᒪᔪᖃᕋᓂᖃᐃ 


ᓰᓚ: ᐊᓱ, ᐋᕐᓕᕆᓕᖅᐸᓪᓕᐊᑐᐃᓐᓇᖅᑑᔮᖅᑐᐃᑦ? 


ᕌᐱ: ᐄ, ᑕᐃᒪ ᓰᑏᕝᕙ, ᓱᖅᑯᐃᒋᔭᖓᓂᓪᓕ ᐅᕙᖓ ᓰᑏᕝᕙᐅᑉ ᓄᙳᐊᓂ ᑎᑭᑉᐸᔪᒐᓗᐊᕐᖓᑕ ᐃᒻᒪᖃ 


ᐊᕐᕌᒍᑦ 20 ᓈᓕᖅᑐᑦ ᑕᒫᓂ 10, 20 ᐊᕐᕌᒍᐃᑦ ᐊᑯᓐᓂᖓᓂ, ᓰᑦᑎᕝᕙᐅᑉ ᓄᙳᐊᓂ 


ᑕᒫᓂᓪᓗᐊᙱᓇᐸᓗᓪᓚᕆᒃ ᑎᑭᖃᑦᑕᔪᒐᓗᐊᕐᖓᑕ ᒫᓐᓇ ᐊᑦᑑᕝᕙ ᐱᒋᐊᖓᕐᓂᖓᓂᒃ ᑎᑭᖃᑦᑕᓕᖅᑐᑦ 


ᐃᓛ ᐊᐱᖃᑦᑕᔪᒐᓗᐊᕋᑦᑕᓕ ᓰᑏᕝᕙ ᓄᙳᖏᓐᓂ ᒫᓐᓇᓕ ᑕᒫᓂ ᐊᐱᒍᓐᓇᐃᓕᓪᓗᑕ ᐊᑦᑑᕝᕙᒥ ᑭᓯᐊᓂ 


ᓰᓚ: ᐊᐱᕙᓪᓕᐊᓂᖓ ᐊᓪᓛᑦ ᐃᑉᐱᓇᖅᑐᖅ? 


ᕌᐱ: ᐄ, ᒪᑯᐊ ᑕᒪᔾᔭᓪᓛᕌᓘᓕᕐᖓᑕ ᑭᖑᕙᓯᑉᐸᓪᓕᐊᑐᐃᓐᓇᓕᖅᑐᐃᑦ ᐊᐱᕙᓪᓕᐊᓂᖓ, 


ᓯᑯᐃᕈᓐᓇᐃᓕᕙᓪᓕᐊᓂᖓ, ᓯᑯᕙᓪᓕᐊᓂᖓ, ᑎᓂᓐᓂᕗᓪᓗ ᑕᒪᔾᔭ ᐱᓕᖅᐸᓪᓕᐊᑐᐃᓐᓇᕐᖓᑕ ᐊᕐᕌᒍᑕᒫᑦ 


ᓰᓚ: ᑎᓂᑦᑏᓚᐅᕐᒥᔪᖓ, ᑎᓂᒍᓐᓇᖅᑑᔮᙱᑦᑐᖅ 

ᕌᐱ: ᐊᐅᓪᓚᖃᑦᑕᓕᖅᑎᓪᓗᖓᓕ ᓱᖅᑯᐃᓱᑦᑐᖓ ᐊᕐᕌᒍᐃᑦ 20 ᓈᓕᖅᑐᑦ ᑎᓂᖃᑦᑕᔪᔪᖅ ᐃᒻᒪᖄ ᐃᓯᒐᑦ 


ᐆᑦᑑᑎᑦ ᐊᑕᐅᓯᖅ ᒫᓐᓇᓕ ᐅᓄᖔᓘᖃᑦᑕᓕᕐᖓᑦ ᑕᐃᒫᓪᓕ ᐅᖃᐅᓯᕆᔪᓐᓇᖅᑕᕗᑦ 


ᑎᓂᓐᓂᓕᒻᒥᐅᑕᐅᙱᓪᓗᓂ ᐅᓄᖔᓘᔮᖃᑦᑕᓕᖅᑐᖅ 


ᓰᓚ: ᖃᐅᔨᒪᕕᑦ ᕿᓚᓗᒐᐃᑦ ᐃᕐᓂᐅᕐᕕᖃᕐᒪᖔᑕ? 


ᕌᐱ: ᐃᕐᓂᐅᕐᕕᓕᒻᒥᒃ ᐊᑕᐅᓯᐊᖅᑐᖓ ᖃᐅᔨᓯᒪᔪᖓ ᐊᕐᕌᒍᑦ ᐱᖓᓲᓕᖅᑐᖅᑲᐃ ᑎᓴᒪᓪᓗᑭᐊᖅ 


ᖃᐅᔨᔭᕆᐅᔪᒐᒪ ᐃᕐᓂᐅᕐᕕᓕᒻᒥᒃ ᓱᓇᐅᕝᕙ ᕿᑐᕐᖏᐅᕐᕕᐅᒻᒪᑦ ᕿᓚᓗᒃᑭᐊᕐᕕᒋᓲᕗᑦ ᐃᓚᖓᑦ 


ᐃᑎᕐᕕᓘᓂᕋᖅᑕᖅ ᑕᐃᒪᐃᑦᑐᐃᓇᓪᓚᕆᑯᓗᓐᓂᒃ ᕿᓚᓗᒐᖃᔪᒻᒪᑦ ᑕᑉᐱᑲᓃᑎᓪᓗᑕ ᒥᑭᔫᑕᐃᓐᓈᓗᓐᓂᒃ, 


ᐊᕐᕌᓂᓴᐃᑦ ᐅᖓᑖᓂᓕᓴᐃᑦ, ᕿᓚᓗᒐᑦ ᐊᓯᖃᙱᑦᑐᑦ ᑕᐃᒪᐃᑦᑐᑦ ᐊᖏᔫᑕᖅᑕᖃᙱᑦᑐᑦ ᐊᒥᓱᕐᔪᐊᑦ 


ᒥᑭᔫᑕᕋᓛᑦ 


ᓰᓚ: ᓱᑯᑦᑎᐊᓃᑦᑐᖅ ᑖᓐᓇ? ᐹᓂ? ᐊᕐᕚᖅᑑᑉ ᓱᑯᑦᑎᖓᓂ? 


ᕌᐱ: ᐊᕐᕚᖅᑑᑉ ᑲᖏᖅᑐᖓᓂ 


ᓰᓚ: ᐊᓱ ᑕᐃᒫᒃ ᐊᑎᓕᒃ. ᑕᐃᒫᒃ ᐃᕐᓂᐅᕋᓗᐊᖅᑎᓪᓗᒋᑦ ᕿᓚᓗᒐᕋᓱᑦᑐᖃᓲᖑᒋᕙ? 


ᕌᐱ: ᒫᓂᓕ ᖃᐅᔨᓚᐅᖅᓯᒪᙱᑦᑐᖓ ᐱᔭᐅᒐᓱᑦᑐᓂᒃ, ᐃᓛ ᑕᑉᐸᐅᖔᓗᓪᓕ ᕿᓚᓗᒐᕐᓂᐊᕕᑦᑎᓐᓄᑦ 


ᒥᑭᔫᑕᓂᒃ ᐱᒐᓱᑉᐸᖏᓐᓇᑦᑕ ᐅᖓᓯᑦᑐᒧᑦ ᐆᒪᔪᕋᓱᒋᐊᖅᑎᓪᓗᑕ ᐱᓪᓚᕆᐸᓗᓐᓂᒃ ᑭᓯᐊᓂ ᐱᒐᓱᑉᐸᑲᑦᑕ 


ᒫᓂᓖ ᐊᑑᑎᖃᓪᓚᕆᓐᓂᐊᖅᑐᓂᒃ. ᑲᔾᔮᖅᑐᖃᓕᕋᐃᒻᒪᑦ ᐱᔪᖃᕋᓱᑉᐸᑦᑑᒐᓗᐊᖅ ᖃᐅᔨᓯᒪᔪᖓ ᑕᑉᐹᓂ 


ᓰᓚ: ᖃᐅᔨᒪᕕᑦ ᑑᒑᓖᑦ ᓇᒧᙵᓲᖑᒻᒪᖔᑕ ᐅᑭᐅᒃᑯᑦ? 


ᕌᐱ: ᖃᕋᓴᐅᔭᒃᑯᑦ ᐊᕐᕌᒍᑦ ᑕᓪᓕᒪᐅᓗᐊᓕᖅᑐᑦ, ᖃᐅᔨᓴᖃᑦᑕᕐᒥᒐᒪ ᖃᕋᓴᐅᔭᒃᑯᑦ 


ᓇᓗᓇᐃᒃᑯᑕᖃᕐᖓᑕᐃᒃᑯᐊ ᓇᐅᒃᑯᑦ ᐃᖏᕐᕋᓂᖏᓐᓂᒃ, ᐅᕙᓂ ᓵᑦᑎᓐᓂ ᑕᐃᒪ ᑕᐃᒃᑯᐊ ᑕᓪᓕᒪᑦ 


ᖃᐅᔨᓴᐅᑎᓖᑦ ᖃᕋᓴᐅᔭᒃᑯᑦ ᑕᑯᕋᕐᓈᐸᑦᑕᒃᑲ ᓇᐅᒃᑯᑦ ᐃᖏᕐᕋᓂᖏᓐᓂᒃ. ᐊᑕᐅᓯᖅ ᐸᓐᓂᖅᑑᑉ ᓵᖓᓄᑦ 


ᑕᐃᓐᓇᓴᐃᓐᓇᖅ ᐅᑎᖅᑕᕋᖃᑦᑕᖅᑐᖅ ᒪᐅᖓ ᐊᒻᒪ ᐃᓚᖏᑦ ᓵᑦᑎᓐᓃᕋᔭᖃᑦᑕᖅᑐᑦ ᐱᖓᓱᑦ ᐃᓚᖏᓪᓗ 


ᐃᑉᐱᐊᕐᔫᑉ ᖃᓂᒋᔮᓃᕋᔭᑉᐸᑦᑐᑎᒃ ᐅᑭᐅᒃᑯᑦ ᑖᒃᑯᐊ ᖃᐅᔨᓴᓲᒃᑲ 


ᓰᓚ: ᐅᑭᐅᒃᑯᑦ ᑕᑉᐸᐅᖔᓘᕋᔭᑉᐸᑦᑐᑦ? 


ᕌᐱ: ᐄ 


ᓰᓚ: ᐊᓱ. ᑕᐃᒃᑯᐊᓕ ᖃᐅᔨᓴᐅᑎᓖᑦ ᑭᓯᐊᓂ ᑕᑯᔅᓴᐅᓲᑦ ᒪᑯᐊ ᐃᓚᖏᑦ ᑕᑯᔅᓴᐅᖏᑦᑐᑦ? 


ᕌᐱ: ᐃᓚᖏᑦ ᑕᑯᔅᓴᐅᖏᑦᑐᑦ, ᖃᐅᔨᓴᐅᑎᓖᑦ ᑭᓯᐊᓂ 


ᓰᓚ: ᐊᓯᔾᔨᖅᓯᒪᓂᖃᖅᑲᑦ ᐊᒥᓲᓂᖏᑦ ᐊᕐᕌᒍᑕᒫᑦ? ᐊᒥᓲᓂᕆᓲᖏᑦ ᐊᓯᔾᔨᖅᓯᒪᓂᖃᖅᑑᔮᖅᑲᑦ? 


ᕌᐱ: ᑭᐅᓪᓚᕆᒍᓐᓇᖅᑑᔮᙱᑕᕋ ᑖᓐᓇ ᐊᕐᕌᒍᑕᒫᑦ ᑎᑭᑕᐅᔭᕋᐃᒐᑦᑕ ᐃᓛᓐᓂᒃᑯᑦ ᕿᓚᓗᒐᐃᑦ ᑖᒃᑯᓇᙵᑦ 


ᑐᓴᓲᖑᒐᒪ ᐃᓕᓴᖅᓯᔪᒥᓂᕐᓂᒃ, ᐊᕐᕌᓂ ᑖᒃᑯᐊ ᑕᒪᐅᓈᔪᒻᒥᔫᒐᓗᐊᑦ ᑖᒃᑯᐊ ᑕᒪᐅᓈᖅᑐᐃᑦ ᐃᒪᐃᓕᔪᖃᓲᖅ 


ᐅᖄᓚᐅᑎᕋᓛᒃᑯᑦ ᐃᓛᓐᓂᒃᑯᑦ ᐊᒻᒪ ᐊᓯᒡᒋᖅᓯᒪᒋᐊᖏᑕ ᐅᖃᐅᓯᕆᑦᑎᐊᕈᓐᓇᙱᑕᕋ ᑕᑯᓯᒪᓂᖓᒍᑦ 


ᐅᕙᖓ ᕿᑐᕐᖏᐅᑎᓪᓗᒋᑦ ᐅᖃᐅᓯᕆᔪᓐᓇᖅᑕᕋᓗᐊᕋ ᐊᒥᓱᕈᖅᐸᓪᓕᐊᑐᐃᓐᓇᑐᖅᑲᐃ ᐃᒪᐃᓕᒍᓐᓇᖅᑐᖓ 


ᓰᓚ: ᐊᓯᔾᔨᖅᓯᒪᓂᖅᑕᖃᖅᑲ ᑑᒑᓖᑦ ᐃᓕᖅᑯᓯᖏᓐᓂᒃ ᐊᕐᕌᒍᓂᒃ ᖁᓕᓂᒃ ᖄᖏᖅᑐᓂᒃ? 

ᕌᐱ: ᐄ, ᐊᓯᒡᒋᖅᓯᒪᓂᖄᕐᔪᑦᑐᖅ, ᐅᓇ ᐅᕘᓇ ᐅᖃᐅᓯᕆᔪᓐᓇᖅᑕᕋ ᐃᑲᓂ 


ᕿᓚᓗᒐᕐᓂᐊᖅᐸᓕᓚᐅᖅᓯᒪᒐᒪ ᐱᒋᐊᓕᕋᑖᖅᑎᓪᓗᖓ ᕿᓚᓗᒐᐃᑦ ᑕᑯᓪᓗᒋᑦ ᑎᒡᒐᐃᑦ 


ᕿᕐᓂᖅᑕᐃᓐᓇᑯᓘᔮᕐᖓᑕ ᖁᓕᖏᑦ ᒫᓐᓇᐅᓕᖅᑐᖅ ᑕᐃᒫᒃ ᕿᕐᓂᖅᑕᐃᓐᓇᑯᓘᒐᓗᐊᖅᑐᑎᒃ 


ᐃᑭᓕᒐᓛᓘᓕᖅᑐᐃᑦ ᕿᓕᕈᓕᐊᓘᓕᖅᑐᐃᑦ ᐊᒥᓱᑦ ᕿᓕᕈᖃᓕᖅᑐᑦ ᕿᓚᓗᒐᑦ ᑕᕝᕘᓇ 


ᐅᖃᐅᓯᕆᔪᓐᓇᖅᑕᑐᐊᕋ ᐊᓯᒡᒋᖅᓯᒪᓂᖓ 


ᓰᓚ: ᐆᒪᔪᕐᓄᑦ ᐅᕝᕙᓘᓐᓃᑦ ᖁᑭᐅᑎᓄᑦ? 


ᕌᐱ: ᖁᑭᐅᑎᓅᓂᖅᓴᖅ ᐊᒻᒪ ᓇᓄᕐᓄᑦ ᐱᔭᐅᒐᓱᖃᑦᑕᕐᓂᑯᐃᑦ ᕿᑦᑐᐊᔭᐅᓂᑯᒥᓃᑦ ᒪᑯᐊᖑᓕᖅᑐᑦ 


ᓴᖅᑭᔮᕐᓂᖅᓴᐅᒐᓛᖃᑦᑕᓕᖅᑐᐃᑦ 


ᓰᓚ: ᕿᓪᓕᕈᖏᑦ ᒪᒥᓯᒪᕙᑦᑐᑦ? 


ᕌᐱ: ᒪᒥᓴᕋᐃᑦᑐᕈᓘᕙᒻᒪᑕ ᒪᓐᓇ ᑕᕆᐅᖅ ᑭᓕᖅᓯᒪᓪᓗᓂ ᒪᒥᓴᕋᐃᓐᓇᑐᖅᐹᓘᒻᒪᑦ ᑕᕆᐅᕐᒥᑦ 


ᐱᓕᕆᔪᒥᓂᐅᓪᓗᓂ, ᒪᒥᓴᕋᐃᓐᓇᑐᖅᐹᓘᒻᒪᑦ ᒪᒥᓴᕋᐃᑦᑐᕈᓘᔪᔅᓴᐅᒻᒥᔪᐃᑦ ᕿᓕᕈᖏᑦ 


ᓰᓚ: ᐊᓯᔾᔨᖅᓯᒪᓂᖅᑕᖃᕆᕙ ᑲᑎᙵᑎᓪᓗᒋᑦ ᓅᑉᐸᓪᓕᐊᑎᓪᓗᒋᑦ ᐅᐱᕐᖔᒃᒃᑯᑦ ᐅᑭᐊᔅᓵᑯᓪᓘᓐᓃᑦ? ᓲᕐᓗ 


ᐃᒃᑯᐊ ᓯᕗᓪᓖᑦ ᐅᑯᐊ ᑭᖑᓪᓖᑦ ᐊᔾᔨᒌᙱᓐᓂᖏᑦ, ᐅᑯᐊ ᐊᒥᓲᓂᖅᓴᐅᕙᓕᖅᑲᑦ ᐅᕝᕙᓘᓐᓃᑦ 


ᖃᑦᑏᓐᓇᐅᓂᖅᓴᐅᕙᓕᖅᑐᑦ ᐅᑯᐊ ᑕᐃᒫᒐᓚᒃ 


ᕌᐱ: ᐃᑲᓂ ᕿᓚᓗᒐᕐᓂᐊᖃᑦᑕᑎᓪᓗᖓ ᐱᒋᐊᓕᕋᑖᒥᓂᐅᑎᓪᓗᖓᐃᓛᒃ ᐊᖅᑲᐅᒻᒫᓘᒐᓗᐊᖅᑎᓪᓗᒋᑦ 


ᕿᓚᓗᒐᐃᑦ ᐱᔭᕐᓂᖅᑐᑯᓘᔮᖅᐸᓚᐅᖅᓯᒪᔪᐃᑦ ᒫᓐᓇᒃᑰᓕᖅᑐᕐᓕ ᐱᔭᕐᓂᖏᑦᑐᐊᓘᓕᕐᖓᑕ 


ᖃᓄᕈᓗᑐᐃᓐᓈᓘᔮᖅᑐᖅ ᐃᖏᕐᕋᕙᓕᕐᖓᑕ ᒪᓕᒐᕐᓂᖅᑐᑯᓘᕙᔪᒐᓗᐊᕐᖓᑕᓕ ᑐᑭᓕᐊᑐᐃᓐᓇᖅᑐᓂᓕ 


ᒪᓕᖃᑦᑕᕋᔅᓴᐅᕙᔪᒐᓗᐊᕐᖓᑕ ᕿᓚᓗᒐᐃᑦ ᒫᓐᓇᓕ ᓴᖑᐃᖅᑕᖅᑐᐊᓘᓕᕐᖓᑕ ᑲᖏᖅᑐᒦᑎᓪᓗᒋᑦ 


ᐃᓪᓗᐊᓄᑦ ᓇᓕᐊᓐᓄᕋᑐᐃᓐᓇᓕᖅᑐᑎᒃ ᑕᕝᕘᓇᓕ ᐅᔾᔨᕆᓯᒫᕐᔪᒻᒥᔭᕋ 


ᓰᓚ: ᖃᐅᔨᓯᒪᕕᒋᑦ, ᑐᓴᖃᑦᑕᕋᒪ ᑕᐃᒃᑯᐊ ᓯᕗᓪᓖᑦ ᒥᑭᔫᑕᐅᓂᖅᓴᐅᒋᐊᖏᓐᓂᒃ ᐊᕐᓇᐅᑕᐅᓂᖅᓴᐃᑦ? 


ᕌᐱ: ᐄ, ᒥᑭᔫᑕᐅᓂᖅᓴᐃᑦ ᑕᐃᒃᑯᐊ ᐃᓚᖏᑦ ᑑᒑᑭᑦᑐᕈᓘᕙᑦᑐᓂᒃᑯᐊ ᓯᕗᓪᓕᐅᓂᐅᓴᑐᐃᓐᓇᖅᑐᐃᑦ 


ᐅᑭᐊᔅᓵᒃᑯᑦ ᒪᐅᓇ ᐊᖅᑯᓵᖅᑕᓕᖅᑎᓪᓗᒋᑦ ᓯᕗᓪᓕᐅᓂᐅᓴᑐᐃᓐᓇᖅᑐᑦ, ᑎᒡᒐᐃᑦ ᑭᖑᓪᓕᐅᓪᓗᑎᒃ ᑕᐃᒫᒃ 


ᑎᑮᓐᓇᐅᔭᓲᑦ ᑕᕝᕘᓇ 


ᓰᓚ: ᒪᐅᓇ ᐃᑭᕋᓴᑎᒍᑦ? 


ᕌᐱ: ᐄ, ᐅᕝᕙᓘᓐᓃᑦ ᓇᒥ ᐅᓇᓂ ᖃᓂᒋᑦᑎᐊᙱᑕᑦᑎᓐᓂ ᐊᓯᕙᐅᖅᑲᓯᒪᔪᖃᖅᑎᓪᓗᒍᓪᓘᓐᓃᑦ ᑕᐅᓅᓇ 


ᑕᑯᔪᖃᕐᓂᐅᓴᑐᐃᓐᓇᖅᑐᖅ ᒪᐅᓈᕐᓂᖏᑦᑐᒥᓂᐅᑎᓪᓗᒋᑦ 


ᓰᓚ: ᐅᖃᖅᑲᐅᒐᕕᑦ ᐋᕐᓕᕆᔪᒥᓃᑦ ᑎᑭᓐᓇᓵᓲᖑᒻᒪᑕ, ᐋᕐᓕᕆᔪᒥᓂᐅᑎᓪᓗᒋᖅᑲᐃ 


ᑕᕝᕘᓈᕐᓂᐅᓴᓂᖅᓴᐅᕙᑦ ᐅᕝᕙᓘᓐᓃᑦ ᓯᓚᑖᒍᑦ? 


ᕌᐱ: ᐅᕘᓇ ᐅᖃᐅᓯᕆᔪᓐᓇᖅᑕᕋ, ᓂᕆᐅᑦᑐᒥᓂᐅᓕᖅᑎᓪᓗᑕ ᐅᕘᓇ ᐊᖅᑯᓵᕋᔭᙳᐊᓕᖅᑐᒥᓂᐅᑎᓪᓗᒋᑦ 


ᐅᓇᓂᖔᖅ ᐹᓪᓚᕕᑉᐸᓯᐅᑉ ᒥᔅᓵᓂ ᐊᓯᕙᐅᖅᑲᓯᒪᔪᒥᒃ ᐋᕐᓗᒻᒥᒃ ᑕᑯᔪᖃᖅᑐᒥᓂᐅᑎᓪᓗᒍ ᒫᓂ 


ᖃᓂᒋᔭᑦᑎᓐᓂ ᕿᓚᓗᒐᖅᑕᖃᖅᑎᓪᓗᒍ ᑕᒫᓂ ᐅᓂᔅᓯᒪᐅᔭᓲᑦ ᐊᓂᔪᒪᔪᓐᓇᖏᑦᑐᑦ ᐃᑭᕐᒨᕈᓐᓇᖏᑦᑐᑦ 

ᑕᕝᕘᓇ ᖃᐅᔨᓯᒪᒻᒥᔭᒃᑲ ᐊᒻᒪ ᐊᓂᑎᒐᓱᒃᑲᓗᐊᖅᑐᒋᑦ ᑲᖏᖅᑐᒥ ᐊᓂᑎᒐᔅᓴᐅᔭᙱᓚᑦ 


ᐅᑎᖃᑦᑕᑐᐃᓐᓇᖅᑐᑦ ᑕᐃᒪ ᒪᓗᒋᔭᐅᓕᓲᑦ ᐋᕐᓗᑦᑕᖃᕆᐊᖏᑕ ᖃᓂᒋᔭᑦᑎᓐᓂ 


ᓰᓚ: ᐋᕐᓗᓂᒃ ᑕᑯᖃᑦᑕᖅᓯᒪᒻᒥᔪᑎᑦ? 


ᕌᐱ: ᐄ 


ᓰᓚ: ᐊᒥᓲᓈᖅᑎᓲᖑᕙᑦ? 


ᕌᐱ: ᐊᑕᐅᓯᐊᖅᑐᖓ 9-ᖑᓪᓗᒋᑦ ᑕᑯᓯᒪᔭᒃᑲ 


ᓰᓚ: ᑲᑎᙵᔪᑦ? 


ᕌᐱ: ᑲᑎᙵᔪᑦ 


ᓰᓚ: ᐅᐊᖅᐹᓗᐃᑦ. ᕿᓚᓗᒐᕋᓱᖃᑎᖃᖅᓯᒪᓪᓗᑎᑦ? 


ᕌᐱ: ᐄ 


ᓰᓚ: ᖃᓄᐃᑦᑑᕙᑦ ᕿᓚᓗᒐᐃᑦ ᐊᔾᔨᒌᙱᓂᖏᑦ? ᓲᕐᓗ ᑑᒑᓖᑦ, ᕿᕐᓂᕐᓗᐃᑦ, ᑕᐅᑦᑐᖏᑦ 


ᐊᔾᔨᒌᙱᒃᑲᓗᐊᕐᖓᑕ ᐊᓯᖏᓐᓂᒃ ᖃᐅᔨᓯᒪᒋᕕᑦ? 


ᕌᐱ: ᐄ, ᐊᔾᔨᒌᙱᑦᑐᐊᓗᐃᒻᒪᑯᐊ ᕿᓚᐅᒐᐃᑦ, ᖃᓄᖅ ᐊᑎᖃᐅᓪᓛᓕᕐᖓᑕ ᒪᑯᐊ, ᑎᒡᒐᐅᓂᕋᖅᑕᐅᓪᓗᑎᒃ, 


ᕿᕐᓂᕐᓘᓂᕋᖅᑕᐅᓪᓗᑎᒃ, ᐊᓪᓚᙳᐊᖑᓂᕋᖅᑕᐅᓪᓗᑎᒃ ᑕᒪᔾᔭᐅᓕᕐᖓᑕ ᑕᐃᒃᑯᐊᓗ 


ᖃᐅᔨᒪᔭᐅᔪᔅᓴᐅᒻᒥᔫᒐᓗᐊᑦ ᒪᕐᕈᑲᓪᓛᓪᓕ ᖃᐅᔨᒪᔮᒃᑲ ᐊᕐᕕᐊᓘᔮᖅᑑᒃ ᕿᓚᓗᒑᓘᒃ, ᐊᕐᕕᖅᑎᑐᑦ ᐊᖏᔫᒃ 


ᕿᓚᓗᒐᕐᔪᐊᕌᓘᒃ ᕿᓚᓗᒐᐅᖃᑎᖏᓐᓂᒃ ᐱᖃᑎᖃᕐᓂᐅᓴᑐᐃᓐᓇᖅᑑᒃ ᑎᒡᒑᓘᒐᓗᐊᖅᑐᑎᒃ ᐱᖃᑎᖏᒃ 


ᐊᖏᔪᐊᓘᒐᓗᐊᖅᑐᑎᒃ ᒥᑭᔪᕈᓘᔮᖅᑐᑦ ᑖᔅᓱᒪ ᐊᕐᕕᐊᓘᔮᖅᑑᑉ ᓴᓂᐊᓂ 


ᓰᓚ: ᕿᓚᓗᒐᓪᓚᑦᑖᕌᓘᒃ? 


ᕌᐱ: ᕿᓚᓗᒐᓪᓚᑦᑖᒃ 


ᓰᓚ: ᓯᕗᓕᖅᑎᖃᖅᑑᔮᓲᖑᒻᒥᒻᒪᑕ ᒪᑯᐊ ᐆᒪᔪᐃᑦ ᐅᓇ ᓯᕗᓕᖅᑐᖅ ᒪᓕᑦᑕᐅᓪᓗᓂ ᑕᑯᓯᒪᒋᕕᑦ? 


ᕌᐱ: ᐅᕘᓇᓕ, ᐃᒫᓪᓕ ᖃᐅᔨᖃᑦᑕᑐᐃᓐᓇᑕᒃᑲ ᒪᐅᓇ ᐊᖅᑯᓵᕆᐊᕐᓂᐊᓕᖅᑎᓪᓗᒋᑦ ᐅᑭᐊᔅᓵᒃᑯᑦ 


ᕿᓚᐅᒐᐃᑦ ᓂᕆᐅᓇᓕᖅᑎᓪᓗᒋᓂᓛᒃ ᒫᓂ ᖃᓂᒋᔭᑦᑎᓐᓂ ᑕᑯᔪᖃᓚᐅᖃᑦᑕᕐᖓᑦ ᐊᑕᐅᓯᕐᒥᒃ ᕿᓚᓗᒐᕐᒥᒃ 


ᐊᓯᖃᙱᑎᐊᖅᑐᖅ ᐊᑕᐅᓯᖅ ᐊᒻᒪ ᐊᓯᐊᓃᑦᑐᖃᕐᒥᒻᒪᑦ ᑲᖏᖅᑐᒥ ᓱᓖᓛᒃ ᐊᑕᐅᓯᕐᒥᒃ ᑕᑯᔪᖃᕆᕗᖅ 


ᐊᓯᐊ ᕿᓚᓗᒐᖅ ᐊᑕᐅᓯᖅ ᐅᐊᑦᑎᔨᐅᓱᒋᖃᑦᑕᑕᒃᑲ ᑕᐃᒃᑯᐊ ᐊᖅᑯᓵᕆᐊᕐᓂᐊᖅᑐᓄᑦ, 


ᐅᐊᑦᑎᔨᐅᓱᒋᓲᒃᑲᓕ 


ᓰᓚ: ᐊᒥᐊᖏᑦ ᖃᓄᐃᑦᑑᕙᑦ, ᐅᖃᐅᓯᐅᓯᒪᕙᑦ? 


ᕌᐱ: ᐊᓪᓚᙳᐊᓪᓚᕆᐊᓗᐃᑦ, ᒪᓐᓇ ᖁᓖᖓ ᕿᕐᓂᑕᓪᓛᑐᐃᓐᓇᐅᓪᓗᓂ ᖃᑯᖅᓯᓂᐊᓗᒃ 


ᑕᐃᒪᐃᑦᑑᓂᐅᓴᑐᐃᓐᓇᖃᑦᑕᖅᑐᑦ ᐊᑕᐅᓯᐅᓈᖅᑐᑎᓪᓗ, ᐃᓛ ᐅᐊᑦᑎᔨᐅᓱᒋᔭᒃᑲ ᑕᐃᒃᑯᐊ 


ᓰᓚ: ᐊᓯᖏᓐᓂᒃ ᐊᐱᖅᑯᓯᔅᓴᖃᙱᑦᑐᖓ ᑖᒃᑯᐊᓕ ᐊᐱᖅᑯᓯᔅᓴᒃᑲ ᓈᒻᒪᑕ. ᐃᓚᒃᑲᓐᓂᕈᒪᒍᕕᐅᒃ 


ᐃᓚᒃᑲᓐᓂᖁᔪᖅ 

ᕌᐱ: ᐄ, ᒫᓐᓇᒃᑯᑦ ᐊᐱᖅᓱᕆᐊᖅᑐᓛᕆᕕᓯ? ᐊᕐᕌᒍ ᑭᓯᐊᓂᖃᐃ? 


ᓰᓚ: ᖃᖓ ᐅᖃᕈᓐᓇᖏᑦᑐᖓ ᒫᓐᓇ ᑖᒃᑯᐊ ᓰᑏᕝᕙᒧᑦ ᑲᑎᒪᔾᔪᑎᐅᓂᐊᖅᑎᓪᓗᒋᑦ ᑲᒪᒋᖅᑳᑕᒃᑲ 


ᑭᖑᓂᖓᒍᑦ ᐊᑐᖅᑕᐅᔪᓐᓇᖅᓯᓛᕐᒥᒻᒪᑕ ᖃᖓᒃᑯᓪᓚᕆᒃ ᐅᖃᕈᓐᓇᖏᑦᑐᖓ 


ᕌᐱ: ᐊᕐᕌᒍᑦ 25-ᐸᓘᓕᕐᖓᑕᖃᐃ ᕿᓚᓗᒐᕐᓂᐊᖃᑦᑕᑕᒃᑲ ᐊᓯᒡᒋᖅᓯᒪᓪᓚᕆᑦᑐᖃᕆᐊᖏᑕ 


ᐅᖃᕈᓐᓇᖏᑦᑐᖓ ᒪᑯᐊ ᒪᓗᒋᓲᒃᑲ ᓂᓪᓕᐊᔾᔪᑎᒋᕋᑖᖅᑕᕋᓗᐊᒃᑲ 


ᓰᓚ: ᐅᐱᕐᖔᑯᓪᓕᑭᐊᖅ ᒪᓐᓇ ᓯᑰᓲᖑᒻᒪᑦ ᐊᓐᓇᓗ ᓯᓚᑎᖔᓯ, ᑕᒪᐅᓇ ᐱᓇᓱᑦᑐᖃᓲᖑᒋᕙ? 


ᕌᐱ: ᒫᓂᓕ ᐅᐱᕐᖔᒃᑯᑦ ᖃᓂᑦᑐᒥᒃ ᓯᓈᖃᕈᓐᓇᖏᑦᑐᐊᓘᒐᑦᑕ ᐅᕙᓂ ᖃᓂᒋᔭᑦᑎᓐᓂ. ᐃᓛ 


ᐱᑕᖃᓚᐅᓲᖑᒐᓗᐊᖅ ᐅᐸᒐᔅᓴᐅᒍᓐᓇᕐᓇᓂᓗ ᒪᓃᓛᓄᑦ ᐸᐅᖓ ᐊᕐᕚᖅᑑᑉ ᖃᓂᒋᔮᓄᑦ 


ᓯᓈᓕᐊᓲᖑᒐᓗᐊᖅᑐᒍᑦ 


ᓰᓚ: ᑕᑉᐸᐅᖓᑲᓪᓛᓗᒃ, ᐱᕕᔅᓴᐅᓲᖑᒻᒥᔫᖅ? 


ᕌᐱ: ᐆᒪᔪᕋᓱᕝᕕᕗᑦ ᖃᓂᙱᑐᐃᓐᓇᐅᔮᕐᖓᑕᓕ ᒫᓂ ᐃᓛ ᐊᓕᐊᓇᐃᑐᐃᓐᓇᕐᒥᔪᖅ ᐊᓯᕙᖅᑎᐅᓪᓗᓂ 


ᖃᓂᙱᒃᑲᓗᐊᖅᑎᓪᓗᒋᑦ ᑕᑉᐸᐅᖓ ᑕᐃᒫᒃ, ᐊᓯᐊᓄᓪᓕ ᓯᓈᓕᐊᖅᑐᓂᒃ ᖃᐅᔨᓚᐅᖅᓯᒪᙱᑦᑐᖓ 


ᖃᓂᒋᔭᑦᑎᓐᓂ ᑕᑉᐸᐅᖓᐃᓐᓈᓗᒃ ᑭᓯᐊᓂ ᐊᕐᕚᖅᑑᑉ ᖃᓂᒋᔭᐸᓗᐊᓄᑦ 


ᓰᓚ: ᑕᑉᐹᓃᑦᑐᓯ ᑲᑎᓯᓂᑰᒋᕕᓯ ᑲᖏᖅᑐᒑᐱᒻᒥᐅᑕᕐᓂᒃ? 


ᕌᐱ: ᒫᓐᓇ ᐅᐱᕐᖔᖅ ᑕᑉᐹᓃᑦᑐᑕ 15-ᓂᒃ ᑲᖏᖅᑐᒑᐱᒻᒥᐅᑕᓂᒃ ᑲᑎᓯᓚᐅᖅᑐᒍᑦ 


ᓰᓚ: ᐊᓱᖅᐹᓗᒃ. ᖃᒧᑕᐅᔭᖅᑐᓯᓖ? 


ᕌᐱ: ᐄ 


ᓰᓚ: ᐊᓯᖏᓐᓂᒃ ᐊᐱᖅᑯᓯᔅᓴᖃᙱᑦᑎᐊᓕᖅᑐᖓ ᐃᓚᓯᔪᒪᙱᒃᑯᕕᓪᓕ ᐱᔭᕇᖅᑐᖓ. ᐅᔾᔨᕆᓯᒪᔭᑎᑦ 


ᑕᐃᒃᑯᐊ ᐅᖃᖃᑦᑕᖅᑲᐅᔭᑎᑦ ᐊᔾᔨᒋᙱᐊᔪᒻᒪᒋᑦ ᑐᓴᖃᑦᑕᖅᑲᐅᔭᒻᒪ ᐃᑲᔪᕐᓂᖃᓪᓚᕆᓐᓂᐊᖅᑐᑦ, 


ᖁᔭᓐᓇᒦᒃ 


 


ᔭᐃᐱᑎ ᓄᑭᕈᐊᖅ 


ᑑᒑᓖᑦ ᐃᓄᐃᑦ ᖃᐅᔨᒪᔭᑐᖃᖏᑦ 


 


ᔭᐃᐱᑎ: ᐆᒪᔪᓕᒫᑦ ᖃᓄᐃᑦᑐᑐᐃᓐᓇᐅᒐᓗᐊᖅᑲᑦ ᑕᕝᕙᓂ ᐃᓅᕕᒋᓚᐅᖅᓯᒪᔭᖓᓂᑦ ᑕᒪᐅᖓᔅᓴᐃᓐᓇᖅ 


ᐅᑎᕐᓂᐅᓴᑐᐃᓐᓇᖅᑐᑦ ᓲᖃᐃᒻᒪ ᐆᒪᔪᑦ ᒪᓕᑦᑎᒌᕌᓘᒋᐊᖃᙱᑦᑐᑦ ᑕᒫᓂ ᓇᔪᖅᐸᑦᑕᖓᓂ 


ᓄᓇᖃᕆᐊᖃᕐᒥᔪᑦᑕᐅᖅ ᒫᓂ ᕿᓚᓗᒐᖅᑕᖃᓲᓱᒋᔭᐅᔪᒥᒃ ᐅᕝᕙᓘᓐᓃᑦ ᕿᓚᓗᒃᑭᐊᕐᕕᐅᖃᑦᑕᖅᑐᒥ 


ᐊᕐᕌᒍᑕᒫᑦ, ᑕᓪᓗᕈᑎᐅᑉ ᕿᓚᓗᒐᖏᓐᓂᒃ ᕿᓚᓗᒐᖅᑖᖃᑦᑕᕋᑦᑕ ᒫᓂ ᐃᒪᕐᒥᐅᑕᓕᕆᔨᒃᑯᑦ ᐅᖃᐅᓯᖓ 


ᒪᓕᓪᓗᒍ ᐅᕙᒍᓪᓕ ᐃᓄᑦᑎᒍᑦ ᒫᓂ ᐅᑭᐅᖅᑕᖅᑐᒥᐅᑕᐅᓪᓗᑕ ᖃᐅᔨᕙᓪᓕᐊᔭᑦᑎᓐᓂ ᑕᐃᑲᙵᓗᑦᑖᖅ 


ᐊᒻᒪᓗ ᑕᐃᒃᑯᐊ ᐃᓅᔪᓐᓃᑐᓪᓗ ᐱᖃᑎᒋᕙᓚᐅᖅᑕᕗᑦ ᑕᒪᔾᔭᐅᑎᓪᓗᒋᑦ ᑕᕝᕙᐅᑎᓪᓗᒋᑦ 


ᖃᐅᔨᔾᔪᑎᒋᖃᑦᑕᓚᐅᕐᒥᒐᑦᑎᒍᑦ ᐅᖃᙱᒃᑲᓗᐊᖅᑐᑕ, ᓱᓕᔪᒥᒃ ᐅᖃᕐᓂᖃᕐᔫᒥᓛᕐᒪᑕ 

ᖃᐅᔨᓴᖅᑕᐅᔭᕆᐊᖃᖅᑐᑦ ᑖᒃᑯᐊ ᐃᓄᖏᑦ ᓄᓇᓖᑦ ᐃᓱᒪᒋᔭᖓᓂᒃ ᓇᒥᑭᐊᖅ ᓄᓇᒥ ᐃᓱᒪᒋᒐᒃᑯᓕ 


Home Bay, ᑕᐃᒃᑯᐊ ᓄᓇᖃᖅᐸᓚᐅᖅᑐᑦ ᑕᑉᐹᓂ ᐊᕐᕚᖅᑑᒥ ᐅᖃᐅᓯᖏᑦᑕᐅᖅ ᐱᓯᒪᒻᒥᒐᒃᑭᑦ 


ᒫᓂᒥᐅᑕᐅᙱᑐᓪᓖ ᑲᖏᖅᑐᒑᐱᒻᒥᐅᑕᐅᕙᓚᐅᖅᑐᑦ ᑕᑉᐹᓂ ᑐᕌᒐᖃᕐᓂᖅᓴᐅᕙᓚᐅᖅᑐᑦ 


ᓄᓇᖃᖃᑦᑕᖅᐸᓚᐅᕐᖓᑕ ᑕᒫᓂ Home Bay ᐃᓚᖓᓂᒃ ᑕᐃᒫᔅᓴᐃᓐᓇᖅ ᐅᓂᒃᑳᖃᑦᑕᓚᐅᕐᒥᒻᒪᑕ, 


ᕿᓚᓗᒐᒡᒎᖅ ᑕᒫᓂ ᓄᓇᖃᖃᑦᑕᖅᑐᑦ ᐊᐅᔭᓕᒫᖅ ᑕᒫᓃᖃᑦᑕᖅᑐᑦ ᑕᑉᐹᓃᖃᑦᑕᖅᑐᑦ. ᐋ, ᑕᐃᒪ ᑖᒃᑯᐊ 


ᓄᐊᑉᐸᓕᐊᓪᓗᒋᑦ ᖃᐅᔨᕙᓪᓕᐊᔭᕗᓪᓗ ᐅᖃᖅᑲᐅᒐᒪ ᑕᐃᒪ ᐃᓄᑐᖃᐃᑦ ᑕᐃᒃᑯᐊ ᑕᕝᕙᐅᒍᓐᓃᖅᑑᒐᓗᐊᑦ 


ᐅᖃᐅᓯᕆᓚᐅᖅᑕᖏᓪᓗ ᐊᒻᒪᓗ ᑕᑉᐹᓂ ᓄᓇᖃᖅᐸᓚᐅᖅᑐᑦ ᐅᖃᐅᓯᕆᓚᐅᖅᑕᖏᓪᓗ 


ᖃᐅᔨᕙᓪᓕᐊᓪᓗᒋᑦ ᓄᐊᑉᐸᓕᐊᓪᓗᒋᓪᓗ ᐅᖃᐅᓯᕆᕙᙱᑕᕋᓗᐊᒃᑲ ᒪᐅᖓᑐᐃᓐᓇᖅ ᓱᓕᓂᖃᖅᑐᖃᐃ. 


ᕿᓚᓗᒐᐃᑦ ᒪᓕᑦᑎᒌᒍᓐᓇᐸᙱᑦᑐᑦ ᓄᓇᒋᓂᐊᖅᑕᒥᓂᒃ ᐸᐅᖓᒃᑲᓐᓂᖅ Baffin Bay ᒥᔅᓵᓄᑦ. 


ᐅᐱᕐᓇᐅᑎᔅᓴᒥᒃ ᐱᑕᖃᕐᓂᖅᓴᐅᓕᖅᐸᑦ DFO ᐃᒪᕐᒥᐅᑕᓕᕆᔨᒃᑯᑦ ᐃᓄᓐᓄᑦ ᑖᒃᑯᓄᖓ ᓄᓇᓕᓐᓄᑦ, 


ᓱᓕᓂᖅᓴᒥᒃ ᐅᖃᕈᓐᓇᓕᕋᔭᖅᑐᑦ, ᐃᒪᐃᓕᒐᓗᐊᖅᑲᑕ ᑕᐃᒪᐃᓕᓲᖑᒻᒪᑕᐃᓛᒃ ᑕᓪᓗᕈᑎᐅᒡᒎᖅ 


ᕿᓚᓗᒐᖏᓐᓂᒃ ᕿᓚᓗᒐᖅᑖᐸᑦᑐᒍᑦ ᐃᒪᐃᓕᓲᖑᒻᒪᑕ, ᐃᓚᖓᒍᑦ ᐅᑉᐱᕆᙱᓇᑦᑎᒍᑦ ᐃᓛ 


ᖃᐅᔨᖃᑦᑕᕐᓂᑰᓪᓗᑕᓕ ᑕᐃᒪᙵᓗᑦᑖᖅ ᖃᐅᔨᖃᑦᑕᕐᓂᑰᓪᓗᑕ ᓇᒥ ᕿᓚᓗᒐᖃᐃᓐᓇᖃᑦᑕᕐᒪᖔᑦ 


ᓄᓇᒥᓪᓗ ᐊᒻᒪᓗ ᐃᒫᓂᓪᓗ, ᐅᐱᕐᓇᐅᑎᖃᕐᓂᖅᓴᒥᒃ ᐱᑕᖃᕐᓂᖅᓴᐅᓕᕋᔭᖅᑐᖅ ᐅᕙᙶᖔᕐᓗᑎᒃ 


ᐆᒪᔪᓕᕆᔨᕐᔪᐊᑯᓐᓂᑦ ᑐᙵᕕᒃᑯᓐᓂᑦ ᐊᑖᒍᓪᓗ ᑖᒃᑯᓄᖓ, ᐃᓛ ᓯᕗᓪᓕᖅᐹᖑᔭᕆᐊᖃᓕᕋᑦᑕᐃᓛᒃ 


ᐊᑎᖃᖃᑕᐅᓪᓗᑕ ᑐᓴᕐᕕᐅᖅᑳᖃᑦᑕᕆᐊᖃᕐᓂᖅᓴᐅᓕᕋᑦᑕ ᐅᕙᓂᓕ ᕿᑭᖅᑕᕐᔪᐊᒥ ᑕᐃᒪᐃᒍᒪᓲᖑᓕᕋᑦᑕ 


ᐋᖅᑭᓱᖅᑕᐅᓯᒪᙱᑦᑐᒥᒃ ᑕᑯᓐᓇᕈᒪᙱᑦᑎᐊᓕᕋᑦᑕ ᑭᓯᐊᓂ ᐅᕙᒍᑕᐅᖅ ᒫᓃᒃᑲᑦᑕ ᑕᐃᔅᓱᒪᓂᓕ NWT-


ᖑᓚᐅᖅᓯᒪᒻᒪᑕ ᑎᑭᑦᑐᖃᖃᑦᑕᓚᐅᖅᓯᒪᒻᒪᑦ ᐋᖅᑭᓱᖅᓯᒪᑦᑕᐅᑎᒋᔪᓂᒃ ᐱᐅᔫᒐᓗᐊᖅ ᓲᖃᐃᒻᒪ 


ᐸᕐᓇᓐᓂᐅᔪᖅ ᓄᓇᓕᓐᓂ ᑕᐃᒪᐃᓕᐅᕆᒐᔅᓯ ᓄᓇᓕᓐᓂ ᑕᒪᓐᓇ ᐱᐅᒋᔭᕋᓕ ᑕᐃᒫᒃ 


ᐅᑯᓇᙶᖅᑳᕆᐊᖃᕐᖓᑕ ᐆᒪᔪᓕᕆᔨᕐᔪᐊᒃᑯᓐᓂᑦ ᑕᕝᕗᖓ ᐃᒪᕐᒥᐅᑕᓕᕆᔨᒃᑯᓐᓄᑦ ᓴᖅᑭᓚᐅᖅᑎᓐᓇᒋᑦ 


ᑖᒃᑯᐊ ᓯᕗᓪᓕᖅᐹᖑᔭᕆᐊᖃᕐᖓᑕ 


ᓰᓚ: ᐅᖃᑲᐃᓐᓇᕐᓗᖓ ᔫᓂᐅᑎᓪᓗᒍ ᑲᑎᒪᓪᓗᑕ ᐃᖃᓗᑦᑑᑦᑎᐊᒥ ᐃᒪᕐᒥᐅᑕᓕᕆᔨᒃᑯᑦ 


ᖃᐅᔨᓴᕈᑎᒥᓂᖏᓐᓂᒃ ᓴᖅᑮᔪᒻᒪᑕ ᐆᒪᔪᓕᕆᔨᕐᔪᐊᑯᓐᓄᑦ ᐃᓱᒪᓕᐅᕈᑎᔅᓴᑲᓐᓂᐅᓂᐊᖅᑐᓂᒃ ᑭᓯᐊᓂ 


ᑕᐃᑲᓂ ᐃᓄᐃᑦ ᖃᐅᔨᒪᔭᖏᑦᑎᒍᑦ ᐅᓂᒃᑳᒥᒃ ᐱᑕᖃᔪᙱᒻᒪᑦ ᑕᕝᕙ ᑕᕝᕘᓇ ᐃᖅᑲᓇᐃᔮᕋ ᐃᓄᐃᑦ 


ᖃᐅᔨᒪᔭᖏᓐᓂᒃ ᐆᒪᔪᐃᑦ ᒥᔅᓵᓅᖓᔪᓂᒃ ᖃᓄᖅᑑᕋᓱᒋᐊᖃᖅᑐᖓ ᓄᐊᑦᑎᓗᖓᓘᓐᓃᑦ ᑎᓕᓯᓗᖓᓘᓐᓃᑦ 


ᐱᔪᓐᓇᓂᙱᒃᑯᒪ. ᐱᕕᑭᓐᓂᓐᓄᑦ ᐋᒡᒌᓯ 26ᒥ ᑭᓪᓕᖃᖅᑎᑕᐅᒐᒪ, ᓰᑏᕝᕙᒥ ᑲᑎᒪᓛᕋᑦᑕ ᑖᓐᓇ, ᑖᒃᑯᐊ 


ᓄᓇᓖᑦ ᐱᖓᓱᑦ ᐃᒻᒥᓂᒃ ᐱᔪᒪᙳᐊᑕᖅᓯᒪᒻᒪᑕ ᐃᖅᑲᓇᐃᔭᖅᑎᑖᕐᓗᑎᒃ ᐊᐱᖅᓱᕐᓗᑎᓪᓗ 


ᑕᒪᐅᙵᖁᔭᐅᓯᒪᓂᕋ ᒪᓕᑦᑐᒍ ᑕᒪᐅᙵᑕᖅᑯᖓ ᑕᐃᒪ ᑖᒃᑯᐊ ᐅᓂᒃᑳᓕᐊᕆᓯᒪᓗᒋᑦ ᑲᑎᒪᔨᓄᑦ 


ᑐᓂᔪᒫᕋᒃᑭᑦ ᐃᓱᒪᓕᐅᕈᑎᔅᓴᐅᓕᕐᒥᓗᑎᒃ ᐃᓄᓐᓃᖔᕐᓗᑎᒃ ᐃᓄᓐᓂᒃ ᑭᒡᒐᖅᑐᐃᔪᑦ 


ᐃᓱᒪᓕᐅᕈᑎᔅᓴᐅᓕᕐᓗᑎᒃ ᑲᑎᒪᔨᓄᑦ ᐃᒫᒃ ᐸᕐᓇᑦᑐᒍᑦ. ᑕᐃᒪ ᐊᐱᖅᑯᑎᔅᓴᓂᒃ ᖃᓄᐃᑦᑐᓂᒃ ᓄᐊᑦᑎᓗᓂ 


ᐱᐅᒐᔭᕐᒪᖔᖅ ᐃᓱᒪᖅᓴᖅᓯᐅᕈᓘᔭᑲᐃᓐᓇᔪᒐᑦᑕ ᑭᐅᔭᐅᓇᓱᓐᓂᑎᓐᓂ ᓄᓇᓕᓐᓂ, ᑭᐅᔪᓐᓇᖅᑕᑎᑦ 


ᑭᐅᖃᑦᑕᕐᓂᐊᕋᕕᒋᑦ ᑭᐅᔪᓐᓇᙱᑕᑎᑦ ᑭᐅᙱᒃᑲᓗᐊᕐᓗᒋᑦ ᐃᓚᓯᔪᒪᓐᓂᕈᕕᓪᓗ ᐃᓚᓯᔪᓐᓇᖅᑐᑎᑦ 


ᑕᕝᕙᓃᑦᑐᖃᕐᓂᖏᑉᐸᑕ ᐅᖃᐅᓯᕆᔪᒪᔭᑎᑦ ᐊᒻᒪ ᐅᓇ ᐅᖃᐅᓯᕆᔭᕆᐊᖓ ᑕᐃᒃᑯᓄᖓ 


ᐊᐱᖅᓱᖃᑦᑕᖅᑲᐅᔭᓐᓄᑦ ᐳᐃᒍᑐᐃᓐᓇᓕᖅᑕᒥᓂᕋ ᐱᔭᕇᖅᓯᒪᓕᖅᑲᑕ ᑖᒃᑯᐊ ᐅᓂᒃᑳᓕᐊᖑᓯᒪᔪᐃᑦ 


ᐆᒪᔪᕐᓂᐊᑎᒃᑯᓐᓄᑦ ᐊᔾᔨᖓᓂᒃ ᑐᔪᐃᓛᕐᒥᔪᒍᑦ ᐊᒻᒪ ᑖᒃᑯᐊ ᓂᐱᓕᐅᖅᓯᒪᔪᑦ ᐊᓯᑦᑎᓐᓄᑦ ᐃᓛ 


ᐃᖅᑲᓇᐃᔭᖅᑏᑦ ᐊᓯᖏᓐᓄᑦ ᓈᓚᑦᑕᐅᔪᓇᖏᑦᑐᑦ ᑭᓇᑐᐃᓐᓇᕐᒧᑦ ᓈᓚᑦᑕᐅᔪᓐᓇᖏᑦᑐᑦ ᐅᕙᑦᑎᓐᓂ 


ᐊᐱᕆᓚᐅᖅᑳᖏᓪᓗᑎᒃ, ᐅᕙᑦᑎᓐᓂ ᐊᐱᕆᖅᑳᖅᓯᒪᒋᐊᓖᑦ, ᐊᐱᕆᔭᐅᒍᑦᑕ ᓂᐱᓕᐅᖅᑕᒥᓂᖅᐳᖔᖅ 


ᐊᐱᕆᒋᐊᖃᕆᓪᓗᑎᒍ ᐊᖏᖅᑲᑕ ᑕᐃᒪ ᑐᓂᔪᓐᓇᖅᓯᑕᐃᓐᓇᕋᔭᖅᑐᑎᒍ 

ᔭᐃᐱᑦ: ᐊᑯᓂᕈᓗᒃ 20-ᐅᓗᐊᖅᑐᐊᓗᓐᓂᒃ ᐊᕐᕌᒍᓂᒃ ᒐᕙᒪᒃᑯᓃᔅᓯᒪᒐᒪ ᐃᖅᑲᓇᐃᔭᖅᓯᒪᒐᒪ ᒐᕙᒪᒃᑯᓐᓄᑦ 


ᑕᑯᕙᓪᓕᐊᔭᒃᑲᑕᐅᖅ ᑕᐃᑲᙵᓂᑦ ᐱᓯᒪᐃᓐᓇᕐᒥᒐᒃᑭᑦ ᐊᒻᒪᓗ ᐃᓄᐃᓪᓗ ᓄᓇᖅᑲᑎᒃᑲ ᐅᖃᐅᓯᖏᓪᓗ 


ᓴᖅᑭᕐᔫᒥᔭᐃᓐᓇᕆᓪᓗᑎᒃ. ᐄ, ᕿᓚᓗᒐᐅᑉ ᒥᔅᓵᓄᑦ ᐃᒫᕌᓗᒃ ᖃᐅᔨᒪᓗᐊᙱᒃᑲᓗᐊᖅᑐᖓ ᓲᖃᐃᒻᒪ 


ᐆᒪᔪᖅ ᓇᒧᙵᓂᐊᖅᑎᓪᓗᒍ ᐅᖃᕈᓐᓇᖏᑦᑐᖅ ᑭᓯᐊᓂᓕ ᖃᓄᖅᑑᑲᓐᓂᕈᑦᑕ ᑕᑯᔭᑦᑎᓐᓂ 


ᑕᑯᓯᒪᓚᐅᖅᑕᑎᓐᓂ ᐊᒻᒪᓗ ᖃᓄᑲᓂᕐᓗ ᐱᐅᓂᖅᓴᐅᒐᔭᖅᐸ ᓄᓇᒋᔭᑦᑎᓐᓄᑦ ᐊᒻᒪᓗ 


ᑭᖑᕚᕆᓂᐊᖅᑕᓐᓄᑦ. ᓄᓇᕐᔪᐊᖅ ᖃᖓᓪᓚᑦᑖᖑᒐᓗᐊᑭᐊᖅ ᓄᖑᓐᓂᐊᖅᑐᖅ ᐃᓱᓕᕝᕕᔅᓴᖃᕐᓂᐊᖅᑐᖅ 


ᑭᓯᐊᓂᑦᑕᐅᖅ ᐅᕙᒍᑦ ᐆᒪᔪᕋᓱᑦᑎᐅᓪᓗᑕ ᖃᓄᒃᑲᓐᓂᖅ ᐊᑦᑐᐊᒋᐊᖃᙱᑕᖏᓐᓄᑦ ᑖᒃᑯᓄᖓ ᐆᒪᔪᓄᑦ 


ᓄᖅᑲᖓᑎᑦᑎᑲᓐᓂᕈᓐᓇᖅᑭᑕ ᐃᒫᖑᒐᓗᐊᖅ, ᐃᒫ ᑯᕕᔪᖃᕐᓂᖅᑲᑦ ᐅᖅᓱᐊᓗᐊᓗᒻᒥᒃ 


ᐊᑦᑐᖅᑕᐅᓂᐅᓴᑐᐃᓐᓇᕋᔭᕐᖓᑕ ᑕᒪᒃᑯᐊᕈᓘᔭᐃᑦ ᐅᕙᒍᓪᓕ ᑭᓯᐊᓂ ᑕᒫᓂ ᑕᐃᒪᐃᑦᑐᖃᙱᓐᓂᖓᓄᑦ 


ᐊᒻᒪᑦᑕᐅᖅ ᓄᓇ ᐊᓰᓐᓇᓕᑉᐸᑦ ᑕᐃᒪᐃᑐᖅᑕᖃᕐᓂᖅᑲᑦ ᓴᖅᑭᕈᓐᓇᕋᔭᖅᑲ ᖃᐅᔭᒪᔪᖃ….ᑭᓯᐊᓐᓂᑦᑕᐅᖅ 


ᐅᓪᓗᒥ ᐊᐅᓚᑕᓗᔭᕆᐊᓖᑦ ᐱᓕᕆᖔᕐᓗᒋᑦ ᑭᓯᐊᓂ ᐱᐅᓂᖅᓴᐅᒋᓪᓗᑎᒃ ᓲᖃᐃᒻᒪ ᖃᐅᔨᒪᙱᓇᑦᑕ 


ᖃᓄᐃᓕᓂᐊᕐᒪᖔᖅ, ᑐᓴᖅᓯᒪᔭᒃᑲ, ᖃᐅᔨᓯᒪᔭᒃᑲ, ᑕᑯᓐᓇᖅᓯᒪᔭᒃᑲ ᐊᒻᒪᓗ ᐃᒪᓐᓇᓗ 


ᐱᐅᓂᖅᓴᐅᒐᔭᙱᑦᑑᒐᓗᐊᖅ ᐃᒪᐃᓕᐅᖔᕈᑦᑕ ᐃᒪᐃᓕᐅᖃᑎᒌᓪᓗᑕ ᓄᓇᓕᑦᑎᓐᓂ ᐊᓯᕙᖅᑎᐅᔪᓂᒃ 


ᑕᒪᔾᔭᐅᒍᓐᓇᓂᐊᕐᒪᑕ ᐅᖃᖅᑯᖓᓕ ᑕᕝᕙ ᐆᒪᔪᐃᑦ ᓴᓗᒪᔪᒥᒃ ᑭᓯᐊᓂ ᐱᐅᔅᓴᒥᒻᒪᑕ ᐅᕙᒍᓪᓗᑦᑕᐅᖅ 


ᐆᒪᓪᓗᑕ ᒫᓂ ᓄᓇᐅᑉ ᖄᖓᓂᒥᐅᑕᐅᓪᓗᑕ ᓴᓗᒪᔪᒥᑦᑕᐅᖅ ᑭᓯᐊᓂ ᐱᐅᔅᓴᓕᕆᓪᓗᑕ ᐅᓪᓗᒥᐅᔪᖅ 


ᑕᐃᒃᑯᐊᓕ ᓯᕗᕚᕆᓚᐅᖅᑕᕗᑦ ᐊᓈᓇᒋᓚᐅᖅᑕᕗᑦ, ᐃᑦᑐᕆᓚᐅᖅᑕᕗᑦ ᐊᔪᕐᓇᕐᖓᑦ ᑕᐃᒫᒃ ᑭᓯᐊᓂᐅᒻᒪᑦ 


ᑕᐃᒪᐃᑦᑐᒦᙱᓂᖅᓴᐅᓚᐅᕐᖓᑕᓕ ᑕᒪᔾᔭᕈᓘᔭᐅᒻᒪᑕ ᐃᓗᓕᖃᕐᖓᑕ ᐊᒥᓱᐊᓗᓐᓂᒃ, ᐄ ᖃᓄᖅ 


ᐊᐱᖅᓱᖃᑦᑕᕋᔅᓯ? 


ᓰᓚ: ᐅᕝᕙ ᐊᐱᖅᑯᑏᑦ ᑎᑎᕋᖅᓯᒪᔪᑦ. ᑖᓐᓇ ᓯᕗᓪᓕᖅᐹᖅ, ᖃᓄᐃᑦᑐᓂᒃ ᐊᓯᔾᔨᖅᓯᒪᔪᓂᒃ ᖃᐅᔨᓯᒪᕕᑦ 


ᐊᕙᑎᑦᑎᓐᓂ? ᓲᕐᓗ ᓯᑰᑉ ᐃᔾᔪᓂᖓ, ᓯᑯᓴᕋᐃᓐᓂᖅᓴᐅᕙ ᐅᕝᕙᓘᓐᓃᑦ ᓯᑯᓇᓵᕐᓂᖅᓴᐅᕙᑉᐸ? 


ᔭᐃᐱᑎ: ᓱᓕ, ᐅᕙᓐᓂᑐᐃᓐᓇᐅᖏᑦᑐᖅ ᑕᒪᓐᓇ ᑎᒍᓯᒪᑦᑕᕋᒃᑯ ᐃᓄᑐᖃᐅᓚᐅᖅᑐᖅ ᑕᕝᕙᐅᒍᓐᓃᕐᒥᔪᖅ 


ᐅᖃᐅᓯᕆᓚᐅᖅᑕᖓᓂᒃ ᑕᐃᑲᙵᓂᑦ ᑎᒍᓯᒪᑦᑕᕋᒃᑯ ᐊᒻᒪᓗ ᑕᐃᑲᙵᓂᑦ ᐅᖃᐅᔾᔭᐅᓂᕆᓚᐅᖅᑕᕋ 


ᐃᓄᑐᖃᕐᒧᑦ ᖃᐅᔨᓚᐅᖅᑕᖓᑦᑕᐅᖅ ᓯᕗᓂᖓᓂ ᑕᒪᐅᖓ ᑎᑭᑦᑐᒍ ᐊᕐᕌᒍᒧᑦ ᐅᖃᕐᓂᕆᓚᐅᖅᑕᖓᓂᒃ 


ᐅᕙᓐᓄᑦ ᐊᑉᐱᖁᑎᒋᓚᐅᖅᑕᖓᓂᒃ, ᐃᓛ ᐃᒫᒃ ᖃᐅᔨᓴᓗᐊᕌᓗᙱᒃᑲᓗᐊᖅᑐᓂ ᐃᑭᕐᒥᐅᑕᐅᓪᓗᓂ, 


ᓄᓇᖃᖅᑐᓂ ᐃᑭᕐᒥ ᐊᔅᓱᐊᓗᒃ ᖃᐅᔨᓇᖅᑐᖅ ᑖᓐᓇ, ᐅᖃᖅᑲᐅᕗᖓ ᑕᐃᒪ, ᖃᐅᔨᕙᓪᓕᐊᔾᔪᑎᒋᓚᐅᖅᑕᕋ 


ᐅᓪᓗᒥᒧᑦ ᑎᑭᑦᑐᒍ ᑕᐃᔅᓱᒪ ᐃᓄᑐᖃᐅᓚᐅᖅᑑᑉ ᖃᐅᔨᕙᓪᓕᐊᓚᐅᖅᑕᖓᑦᑕᐅᖅ ᐅᕙᓐᓄᑦ 


ᐊᐱᕆᔾᔪᑎᒋᔪᔭᖓ ᐅᓪᓗᖅ ᑖᓐᓇ ᑕᐃᑲᙵᓂᑦ ᐅᓪᓗᒥᒧᑦ ᐱᓯᒪᐃᓐᓇᕋᒃᑯ ᑖᓐᓇ 


ᖃᐅᔨᒐᓱᕈᓘᔭᖅᐸᑦᑐᖓᓗ ᓂᓪᓕᐸᙱᑦᑐᖓᓕ ᓇᒧᑐᐃᓐᓇᖅ ᑭᓯᐊᓂ ᓯᓚᐅᑉ ᐊᓯᔾᔨᐸᓪᓕᐊᓂᕆᓯᒪᔭᖓᑕ 


ᒥᔅᓵᓄᑦ ᑲᑎᒪᔭᖅᑐᖅᓯᒪᒐᓐᓄᑦ ᒪᐃᔭᒋᔭᕗᓪᓗ ᒫᑦᓯᐅᑎᓪᓗᒍ ᓂᓪᓕᕐᕕᒋᔪᔭᒃᑲ ᑕᐃᒃᑯᐊ 


ᑲᑎᒪᔭᖅᑐᖃᑎᒋᓯᒪᔭᒃᑲ ᐅᖃᐅᑎᓪᓗᒋᓪᓗ, ᐃᓚᖓ ᐅᕙᓐᓃᖔᙱᑦᑐᖅ ᐅᓂᒃᑳᖓᓐᓂᒃ ᐱᑕᖃᙱᒻᒪᑕ 


ᐃᓄᐃᑦ ᑭᓯᐊᓂ ᐅᓂᒃᑳᓂᒃ ᐱᑕᓖᑦ ᐃᓄᐃᑦ ᐅᖃᕐᓂᑐᐃᓐᓇᖓᒍᑦ ᑭᓯᐊᓂ ᓴᖅᑭᖅᓯᒍᓐᓇᖅᑐᑦ 


ᑎᑎᕋᖅᓯᒪᔪᓂᒃ ᐱᑕᖃᙱᒻᒪᑦ ᐅᓇ ᐅᖃᐅᓯᕆᓂᐊᓕᖅᐸᕋ ᑕᒪᓐᓇ ᐊᓯᒡᒋᐸᓪᓕᐊᓂᖓ ᓄᓇᐅᑉ, ᓄᓇ, 


ᑖᓐᓇ ᓯᕗᓪᓕᖅᐹᖑᓂᐊᖅᑐᖅ, ᐄ ᓄᓇ ᐊᓯᒡᒋᐸᓪᓕᐊᔪᖅ ᑕᐃᔅᓱᒪᙵᑦ ᐃᓄᑐᖃᕐᒥᒃ 


ᑐᓴᕐᕕᒋᓚᐅᖅᓯᒪᔭᓐᓂᒃ ᓱᓕᔪᖅ ᑕᐃᓐᓇ ᐅᖃᖅᑲᐅᕗᖓ ᑕᐃᒪ, ᐃᑭᕐᒥᐅᑕᐅᓪᓗᓂ ᖃᐅᔨᓴᕈᓘᔭᖅᐸᑦᑐᓂ 


ᐊᕐᕌᒎᑉ ᑕᕝᕙᓂ ᐃᓗᐊᓂ, ᐄ ᓱᒃᑲᐃᑦᑐᒥᒃ ᐊᓯᒡᒋᐸᓪᓕᐊᔪᖅ ᓄᓇᕗᑦ ᒪᓐᓇ. ᒪᐅᓐᓇᖓᓚᐅᖅᓯᒪᒐᓗᐊᕋᑦᑕ 


ᐸᒃᑯᐊ ᖃᖅᑲᒥᐅᒥᓃᑦ ᐹᓃᑦᑐᑦ ᐱᒃᑯᐊ ᐃᓪᓗᐃᑦ ᑕᑯᓐᓇᖅᑕᑎᑦ? ᒫᙵᑦ ᑕᑯᔅᓴᐅᓚᐅᖅᓯᒪᙱᑦᑐᑦ ᑕᐃᒪ 


ᐃᓪᓗᕕᒐᙳᐊᕌᓘᑉ ᖄᑉᐱᐊᖏᓐᓇᑯᓗᐊ ᑕᑯᔅᓴᐅᓚᐅᖅᓯᒪᔪᖅ ᑕᐃᓐᓇ ᐃᓄᑐᖃᐅᓚᐅᖅᑐᖅ 

ᐅᖃᓚᐅᖅᓯᒪᔪᖅ ᑕᐃᒫᑦᑕᐅᖅ ᐅᔾᔨᕈᓱᔅᓯᒪᓚᐅᖅᑐᖅ ᓄᓇᖓᓂᒃ ᐊᓯᒥ…ᒪᐅᙵᓚᐅᖅᓯᒪᒐᓗᐊᕋᑦᑕᓕ 


ᐊᒃᑯᐊ ᖃᖅᑲᐃᑦ ᐅᖓᑖᓃᑦᑐᑦ ᑕᑯᔅᓴᐅᔪᖃᖃᑦᑕᑎᓐᓇᒋᑦ ᒫᓐᓇᓕ ᑕᑯᔅᓴᐅᓲᖑᓕᕐᖓᑕ ᐱᓐᓇᓗ 


ᑕᐃᒫᑦᑕᐅᖅ ᑕᑯᔅᓴᐅᖃᑦᑕᔪᙱᑐᓪᓕ ᐸᒃᑯᐊ ᖄᖏᑦ, ᐃᒪᐃᑦᑐᖃᐃ ᐊᑯᑭᑦᑑᓪᓗ ᕿᑭᖅᑖᓘᓪᓗ ᕿᑎᖓ, 


ᐃᖅᑲᖓ ᐃᖅᐸᐸᓪᓕᐊᓂᖓᓄᖅᑲᐃ ᑕᐃᒪᐃᑦᑐᖅ. ᐃᖅᐸᐸᓪᓕᐊᑕᖅᑯᖅ ᒪᓐᓇ ᑕᕆᐅᑉ ᑭᓪᓕᒋᑦᑕᕐᖓᒍ 


ᖁᕝᕙᐸᓪᓕᐊᑕᖅᑯᖅ ᐸᓐᓇᒋᐊᒃᑲᓐᓂᖔᖅ ᓲᕐᓗ ᐃᖏᐅᓕᒃ ᑕᐃᒫᒃ, ᑕᐃᓐᓇ ᐃᓄᑐᖃᖅ 


ᑕᐃᒪᐃᓕᓚᐅᖅᓯᒪᒻᒪᑦ. ᐊᐱᕆᓚᐅᖅᓯᒪᒻᒪᖓ ᐅᔾᔨᕈᓱᑉᐸᐱᓪᓖ ᒪᓐᓇ ᓄᓇ, ᐃᒪᐃᓕᓚᐅᖅᓯᒪᔭᕋ, ᐋᒡᒐᐃ. 


ᐄ ᐊᓯᔾᔨᐸᓪᓕᐊᔪᕉᖅ. ᐊᕙᓃᖔᖅᑐᓂ ᐃᓪᓗᐊᓃᖔᖅᑐᓂ ᕿᑭᖅᑖᓘᑉ, ᒪᓗᓐᓇᖏᑦᑐᖅ ᓲᖃᐃᒻᒪᓕ 


ᐃᓗᕙᓯᓐᓂᓴᐅᒻᒪᑦ ᑭᓯᐊᓂ ᐃᑭᕐᒥᐅᑕᐅᓪᓗᓂ ᑭᓯᐊᓂ ᒪᓗᓐᓇᖅᑐᖅ ᒪᓐᓇ ᐃᓚᖓ ᑕᐃᒪ 


ᖁᒻᒧᐊᐸᓪᓕᐊᓂᖓᓄᑦ ᑕᒪᓐᓇ ᐃᒪᐅᑉ ᑭᓪᓕᖓ ᑕᐃᒫᑦᑕᐅᖃᐃ ᑎᓂᑉᐸᓕᐊᒻᒥᔪᖅ ᑕᐃᒫ ᑕᕝᕙ ᐊᕙᑎᕗᑦ 


ᑕᑯᓯᒪᔭᕋ ᑕᕝᕙ ᐅᖃᐅᓯᕆᕙᕋ ᑎᓂᑉᐸᓪᓕᐊᖏᓐᓇᕐᖓᑦ ᐊᕐᕌᒍᑦᑕᕋᐃᒻᒪᑦ ᑕᐃᒫᖑᕙᓪᓚᐃᔪᖅ ᐅᓇ 


ᖁᑉᐸᑰᑦᑕᕐᖓᑦ ᐅᖃᐅᓯᕆᖅᑲᐅᔭᕋ ᒪᓐᓇ ᐸᐅᙵᐸᓪᓕᐊᓪᓗᓂ ᑎᓂᒃᑲᕈᖅᐸᓕᐊᑦᑕᖅᑯᖅ, 


ᑕᐃᒫᖑᕙᓪᓚᐃᔪᖅ, ᑭᓯᐊᓂ ᖃᐅᔨᒪᓪᓚᑖᙱᑦᑐᖓ ᑕᒪᔾᔭ ᖃᐅᔨᔭᐅᓇᓱᓚᐅᖅᓯᒪᙱᑦᑐᖅ, ᑕᐃᒪ 


ᑲᑎᒪᔭᖅᑐᖅᓯᒪᓪᓗᑕ ᐅᖃᓚᐅᖅᓯᒪᕗᖓ ᓱᓇᑐᐃᓐᓇᕐᒥᒃ ᖃᐅᔨᒐᓱᑦᑐᓂ ᓴᓇᕐᕈᑎᑖᖅᐸᓪᓕᐊᓇᕐᖓᑦ 


ᑕᑯᔭᑦᑎᓐᓂ ᐅᖃᖅᐸᓪᓕᐊᑎᓪᓗᑕ, ᑕᑯᔭᑦᑎᓐᓂ ᐅᖃᖅᐸᓪᓕᐊᑎᓪᓗᑕ ᐊᓯᔾᔨᐸᓪᓕᐊᓂᖓ ᐱᔾᔪᑎᒋᓪᓗᒍ 


ᑖᒃᑯᐊ ᐃᓗᓕᖏᑦ ᐅᖃᐅᓯᕆᔭᐅᔪᑦ ᓴᓇᕐᕈᑎᔅᓴᐅᒻᒪᑕ ᐋᖅᑭᓱᖅᐸᓕᐊᓪᓗᒋᑦ ᐅᑉᐱᕐᓇᐅᑎᔅᓴᑲᓐᓂᕐᒥᒃ 


ᖃᓪᓗᓈᑦ ᓄᓇᙵᓐᓃᑦᑐᓄᑦ ᓴᖅᑭᖅᑐᖃᕈᓐᓇᖅᑐᖅ ᐅᑭᐅᖅᑕᖅᑐᒥ ᑭᓯᐊᓂᑦᑕᐅᖅ ᓄᓇᖅᑲᑎᒌᙱᓇᑦᑕ 


ᑕᒪᒃᑯᐊ ᓄᓇᓖᑦ ᑭᓯᐊᓂᑦᑕᐅᖅ ᑕᐃᒫᒃ ᐊᐱᖅᓱᐸᒃᑲᔅᓯᐅᒃ ᐱᐅᔪᖅ ᓄᓇᓖᑦᑕᐅᖅ ᑭᓯᐊᓂ 


ᐊᐱᖅᓱᖅᑕᐅᕙᓪᓗᑎᒃ ᑭᓯᐊᓂ ᑕᒫᓃᖏᓐᓇᕐᖓᑕ ᓄᓇᖓᓂ ᑕᐃᒪᐃᑦᑎᐊᖅᑐᖅ ᑕᒪᓐᓇ ᐊᕙᑎᕗᑦ ᑕᒪᓐᓇ 


ᓯᕗᓪᓕᖅᐹᖅ ᑭᓯᐊᓂᓕ ᓯᑯᓇᓵᖅᐸᓪᓕᐊᓂᖓ ᑖᓐᓇ ᐅᔾᔨᕆᖃᑦᑕᕐᒥᔭᕋ 


ᑕᐃᔅᓱᒪᓂᑐᖃᐅᖃᑦᑕᓚᐅᖅᓯᒪᒻᒪᓂ ᓯᑯᓇᓵᖃᑦᑕᐸᓪᓕᐊᒥᔪᖅ ᓲᖃᐃᒻᒪ ᐅᒥᐊᖅᑐᓲᖑᓕᖅᑐᑦ ᑕᒫᓂ 


ᑭᓯᐊᓂ ᑕᐃᔅᓱᒪᓂᐅᖔᖅᑐᕐᓕ ᓯᑯᑐᖄᓘᒐᔭᖅᑎᓪᓗᒍ ᓯᑯᕙᓚᐅᖅᓯᒪᒐᓗᐊᕐᖓᓪᓕ ᑕᒪᓐᓇ 


ᓰᑏᕝᕙᐅᓕᖅᑎᓪᓗᒍ ᐃᓚᖓᓂ ᑕᖅᑭᖓᓂ ᓰᑏᕝᕙ ᒫᓐᓇᓕ ᐋᒡᒐᐅᓕᕐᒥᔪᖅ ᑕᒪᔾᔭ ᐊᕙᑎᕗᑦ ᓄᓇᑦᑕ 


ᖃᓂᒋᔭᖓᓂ ᐅᔾᔨᓇᖅᐸᑦᑐᖅ, ᐅᓇᐅᒻᒥᔪᖅᑕᐅᖅ ᐅᖃᐅᓯᕆᓚᐅᕐᒥᔭᕋᑦᑕᐅᖅ ᓯᓚᐅᑉ ᐊᓯᔾᔨᐸᓪᓕᐊᓂᖓᓂᒃ 


ᑲᑎᒪᔭᖅᑐᕈᑎᖃᖅᓯᒪᓪᓗᑕ ᐅᖃᐅᓯᕆᓚᐅᕐᒥᔭᕋ, ᓱᒻᒪᑦ ᑕᐃᒪᐃᑉᐸᑦ? ᑕᐃᒪ ᐅᖃᖅᑲᐅᕗᖓ ᑕᐃᒪ 


ᐅᖃᖅᐸᓪᓕᐊᑎᓪᓗᑕ ᓴᓇᕐᕈᑎᔅᓴᐃᑦ ᑖᕗᖓᐸᓪᓕᐊᒍᓐᓇᕐᖓᑕ ᐅᖃᖅᑲᐅᕗᖓ ᑕᐃᒪ ᐃᒪᓐᓇ ᓯᕿᓂᕐᓗ, 


ᓯᕿᓂᖅ ᐅᓪᓗᖅᓯᐅᑎᓂᓪᓗ ᓯᕿᙳᔭᕐᒥᓪᓗ ᐊᖑᒻᒪᑎᒍᓐᓃᖅᑐᖅ ᐅᔾᔨᕆᓯᒪᒐᑦᑎᒍ ᑖᓐᓇ ᑕᐃᔅᓱᒪᓂᓕ 


ᐊᕙᓂᐅᓚᐅᖅᑐᖅ ᐊᕐᕌᒍᓂᒃ ᖄᖏᖅᑐᓂᒃ ᔫᓂᐅᓕᕋᐃᒻᒪᑦ ᓲᖃᐃᒻᒪ ᔫᓂᐅᓕᖃᑦᑕᕐᖓᑦ ᐊᕐᕌᒍᑦᑕᕋᐃᒻᒪᑦ 


ᐃᒪᐃᑉᐸᓚᐅᖅᓯᒪᒐᓗᐊᕐᖓᓪᓕ ᔫᓂᒥ ᐅᓐᓄᐊᒃᑯᑦ ᖁᐊᑦᑎᐊᖅᑐᐊᓗᒃ ᓯᑯ, ᐊᐳᑦ, ᐃᒫ ᐊᐳᑦ, ᓯᑰᒻᒪᓪᓕ 


ᐅᓐᓇ ᐊᐳᑎᐅᑉ ᐊᑖᓃᖔᖅᑐᖅ ᒫᓐᓇᓕ ᑕᐃᒪᐃᑉᐸᒍᓐᓃᕐᖓᑦ, ᐃᒪᐃᑉᐸᓚᐅᖅᓯᒪᓪᓗᓂᓗ ᓯᕿᙳᔭᖅ 


ᐊᖑᒻᒪᑎᑦᑎᐊᖅᐸᓚᐅᖅᓯᒪᔪᖅ ᓯᕿᓂᕐᒥᒃ ᑕᕝᕙ 6-ᒨᖅᑲᑦ ᐅᓪᓛᒃᑯᑦ ᓯᕿᓂᖅ 6-ᒥᑦ ᑕᒫᓂ 


ᖁᒻᒧᐊᐸᓪᓕᐊᖑᔭᑦᑕᖅᑯᖅ ᓯᕿᙳᔭᖅ ᒪᓕᑦᑐᓂ, ᒫᓐᓇᐅᓕᖅᑐᕐᓕ ᓯᕿᙳᔭᖅ 6-ᒨᑦᑕᖅᑯᖅ ᓯᕿᓂᖅ 


ᐊᕙᓃᓕᖅᑐᖅ ᐊᑯᓐᓂᖓᓂ 9-ᓗ 10-ᓗ. ᑕᕝᕙ ᐅᑉᐱᕐᓇᐅᑎᔅᓴᑲᓐᓂᖅ ᖃᓄᖅ ᓯᓚ ᐊᓯᒡᒋᐸᓪᓕᐊᓂᖓᓂᒃ 


ᖃᐅᔨᒪᔭᐅᙱᓚᖅ ᑕᒪᓐᓇ ᖃᐅᔨᔅᓴᖅᑕᐅᓚᐅᖅᓯᒪᙱᒻᒪᑦ ᑕᐃᒪᓕ ᐅᔾᔨᕆᔭᕋ 


ᓯᑯᓇᓵᕐᓂᖅᓴᐅᕙᓪᓕᐊᖃᑦᑕᓕᖅᑐᖅ ᒫᓐᓇᐅᓕᖅᑐᖅ ᑕᐃᔅᓱᒪᓂᐅᖃᑦᑕᔪᒻᒪᑦ ᐊᒻᒪᓗᑦᑕᐅᖅ ᑭᓯᐊᓂᑦᑕᐅᖅ 


ᓇᓚᐅᑦᑖᑐᐃᓐᓇᕐᓗᖓ ᐅᖃᕈᓐᓇᕐᒥᔪᖓ ᐊᒻᒪᓗᑦᑕᐅᖅ ᓇᓚᐅᑦᑖᖅᑎᑐᐃᓐᓇᐅᒐᑦᑕ ᓄᓇᒦᓐᓂᑎᓐᓂ 


ᓱᓕᑦᑕᐅᖅ ᑭᓯᐊᓂ ᐱᑕᖃᕆᐊᖃᖅᑐᖅ ᑕᒪᒃᑯᓂᖓ, ᐊᔾᔨᒌᑉᐸᖏᒻᒪᑦ ᓂᓪᓚᓱᓐᓂᖓ ᐊᒻᒪᓗ ᑕᖅᑮᑦ 


ᐃᓗᐊᓂ ᓄᕗᑦᑎᕐᓂᖓ ᐊᒻᒪᓗ ᓯᓚᖅᑭᕐᓂᖓ ᐊᔾᔨᒌᑉᐸᖏᒻᒪᑦ ᐃᓛᓐᓂᒃᑯᑦ ᓵᓐᓂᖅᓴᐅᕙᑦᑐᓂ ᓯᑯ 


ᓯᑯᓇᓵᕐᓂᖅᓴᐅᕙᓕᕋᓗᐊᕐᖓᑦ ᖃᓐᓂᕈᔪᖃᑦᑕᓚᐅᕐᓂᖓᓄᖅᑲᐃ ᓲᖃᐃᒻᒪᓕ ᐃᑭᐊᕐᒥᒎᕈᑎᓖᑦ, ᖃᓄᖅ 

ᓯᓚᖅᑮᓐᓇᐅᔭᖅᐸᑦ ᓯᑯ ᐃᔾᔪᓂᖅᓴᐅᔪᖅ ᑕᐃᒪᐃᙱᓐᓇᐅᔭᖅᑐᖅ ᑕᐃᒪᙵᓕᒫᖅ ᑭᓯᐊᓂ ᓄᓇᒋᔭᕗᑦ 


ᒪᓐᓇ ᐊᓯᒡᒋᐸᓪᓕᐊᓂᖓ ᐅᔾᔨᕐᓇᕈᔪᒻᒥᔪᖅ ᑕᐃᒃᑯᐊ ᐃᓄᑐᖃᐅᕙᓚᐅᖅᑐᑦ ᐅᖃᐅᓯᕆᕙᓚᐅᖅᑕᖏᑦ 


ᑐᓴᖅᓯᒪᓪᓗᒋᑦ, ᐄ ᑕᐃᒪᐃᓕᓂᐅᓴᑐᐃᓐᓇᕋᒪᐃᓛᒃ ᐅᔾᔨᕆᓯᒪᓚᐅᕐᒥᒐᒃᑯ ᑕᐃᑲᙵᓂᑦ ᐅᓪᓗᒥᒧᑦ ᑎᑭᑦᑐᒍ, 


ᓯᕿᙳᔭᖅ ᐅᓪᓗᖅᓯᐅᑏᓪᓗ ᐊᖑᒻᒪᑎᒎᓐᓃᖅᑐᑦ ᓯᕿᓂᕐᒥᒃ ᑕᒪᔾᔭ ᑐᓴᓚᐅᖅᓯᒪᙱᑕᕗᑦ ᓯᓚᑦᑕ 


ᐊᓯᔾᔨᐸᓪᓕᐊᓂᕆᓯᒪᔭᖓ ᐅᖃᐅᓯᐅᖃᑦᑕᑎᓪᓗᒍ ᓲᖃᐃᒻᒪ ᓴᓇᕐᕈᑎᖃᙱᑦᑐᖅ ᐅᖃᐅᓯᔅᓴᖏᓐᓂᒃ 


ᖃᐅᔨᓴᖅᑕᐅᓂᑰᙱᒻᒪᑕ ᑕᒪᓐᓇ ᐅᖃᐅᓯᕆᓚᐅᕐᒥᔭᕋᓗᐊᕋ ᓯᓚᑦᑕ ᐊᓯᔾᔨᐸᓪᓕᐊᓂᖓᓂᒃ 


ᑲᑎᒪᔭᖅᑐᖅᓯᒪᑎᓪᓗᑕ, ᐄ, ᑕᒪᓐᓇ ᑕᐃᒫᒃ ᐅᔾᔨᕆᓯᒪᔭᕋ 


ᓰᓚ: ᑕᒪᓐᓇ ᒪᓕᑦᑐᒍ ᐊᓯᔾᔨᐸᓪᓕᐊᓂᐅᓯᒪᔪᖅ ᑑᒑᓖᑦ ᓄᑦᑕᕐᓂᕆᕙᑦᑕᖏᑦ ᐃᓕᖅᑯᓯᖏᓪᓘᓐᓃᑦ 


ᐊᓯᔾᔨᖅᓯᒪᓂᖃᖅᑲᑦ? 


ᔭᐃᐱᑎ: ᐋᒡᒐᐸᓗᓪᓕ ᑕᐃᒪᐃᓕᒍᓐᓇᖅᑐᖓ, ᓱᓕ, ᐆᒪᔪᓕᒫᑦ ᐅᖃᕈᓐᓇᖏᒻᒪᑕ ᑕᒪᐅᓈᕐᓂᐊᑎᓪᓗᒋᑦ 


ᓇᐅᒃᑯᒃᑭᐊᖅ ᑭᓯᐊᓂᑦᑕᐅᖅ ᐅᔾᔨᕆᓯᒪᔭᑦᑎᓐᓂᒃ ᐅᕝᕙᓘᓐᓃᑦ ᑕᑯᓯᒪᔭᑦᑎᓐᓂᒃ ᐅᖃᕈᓐᓇᕋᓗᐊᖅᑐᒍᑦ 


ᑕᒫᓂᔅᓴᐃᓐᓇᐸᓗᓪᓚᕆᒃ ᑕᒪᐅᓈᖃᑦᑕᖅᑐᐃᑦ ᕿᓚᓗᒐᐃ ᓰᑏᕝᕙᒥ ᑕᒫᓂᔅᓴᐃᓇᐸᓗᑦᑎᐊᖅ 


ᑕᒪᐅᓈᖃᑦᑕᖅᑐᑦ ᕿᓚᓗᒐᖅᑖᓲᖑᔪᒍᑦ ᑕᒫᓂ ᓰᑏᕝᕙ ᑕᖅᑭᖓᓂ ᐃᓚᖓᓂ, 


ᑕᐃᒫᔅᓴᐃᓐᓇᐸᓗᓪᓚᕆᑦᑎᐊᖅ ᑕᐃᑲᙵᓂᑦ ᑕᐃᒪᐃᑦᑐᖅ ᐅᓪᓗᒥ ᑎᑭᑦᑐᒍ ᑖᓐᓇ ᐃᖏᕐᕋᓂᕆᕙᑦᑕᖓ 


ᕿᓚᓗᒐᐃᑦ ᐃᒫ ᐊᑕᖏᐊᓗᙱᒻᒥᔫᒐᓗᐊᑦ, ᐃᖏᕐᕋᓂᕆᕙᑦᑕᖓ ᓴᖅᑭᐸᓪᓕᐊᓕᖅᑐᖅ ᐅᕝᕙᓗ 


ᒪᐅᙵᐸᓪᓕᐊᓕᕐᓂᕆᔭᖓ ᐅᖃᐅᓯᕆᔪᓐᓇᖅᑕᕋ ᑕᕝᕙᓂᔅᓴᐃᓐᓇᐸᓗᑦᑎᐊᖅ ᓰᑏᕝᕙ ᐃᓚᖓᓂ, ᑕᖅᑭᖓᑕ 


ᐃᓚᖓᓂ ᑕᒪᐅᙵᓕᖃᑦᑕᖅᑐᑦ 


ᓰᓚ: ᐊᓯᔾᔨᖅᓯᒪᓂᖃᖅᑲ ᐅᐱᕐᖔᒃᑯᑦ ᐅᑭᐊᔅᓵᑯᓪᓘᓐᓃᑦ ᐊᖅᑯᓵᕐᓂᕆᕙᑦᑕᖏᑦ? 


ᔭᐃᐱᑎ: ᐅᐱᕐᖔᒃᑯᑦ ᓯᓈᓯᐅᓗᐊᕈᓐᓇᐸᙱᓇᑦᑕᓖ ᓯᓈᖃᑦᑎᐊᐸᙱᑦᑐᖅ ᐃᓛᓐᓂᒃᑯᑦ 


ᐋᒡᒐᐅᕙᑦᑑᒐᓗᐊᖅ ᐱᖃᓗᔭᖃᓗᐊᒧᑦ ᑕᐅᓐᓇ ᐃᑭᖅ ᑕᐃᒫᒃ ᐊᐅᓚᔾᔭᑦᑕᐅᑎᒋᕙᙱᒻᒪᑦ ᐃᓛᓐᓂᑯᑦᑕᐅᖅ 


ᑕᐃᒪᐃᙱᓐᓇᐅᔭᙱᒃᑲᓗᐊᕆᓪᓗᓂ ᒫᓐᓇ ᐅᐱᕐᖔᖑᓚᐅᖅᑐᖅ ᖃᓂᓚᐅᖅᑐᖅ ᓯᓈᖓ 


ᑕᐃᒪᐃᒐᓚᓲᖑᙱᑦᑐᖅ, ᕿᓚᓗᒐᕐᒥᒃ ᑕᐃᒪᐃᒃᑲᓗᐊᖅᑎᓪᓗᒍ, ᖃᓂᒃᑲᓗᐊᖅᑎᓪᓗᒍ ᕿᓚᓗᒐᕐᓂᒃ 


ᑕᑯᔪᖃᓚᐅᑦᑎᐊᓚᐅᙱᑦᑐᖅ. ᐅᓇ ᐅᑉᐱᕆᓪᓗᒍᓗ ᕿᓚᓗᒐᐃᑦ, ᐅᑉᐱᕆᓪᓗᒍ ᐃᓛ ᐃᒫᓪᓕ 


ᑕᑯᓐᓇᖅᓯᒪᙱᒃᑲᓗᐊᖅᑐᖓᓕ ᑭᓯᐊᓂᓕ ᑕᐃᒃᑯᐊᖑᓚᐅᖅᑐᑦ ᐅᖃᐅᓯᕆᕙᓚᐅᖅᑕᖏᑦ ᐃᓚᖓᒍᑦ 


ᐅᖃᐅᓯᕆᔪᓐᓇᖅᑕᕋᓗᐊᕋ ᕿᓚᓗᒐᐃᑦ ᐃᒪᐅᑎᓪᓗᒍ, ᐃᒪᓪᓚᕆᐅᑎᓪᓗᒍ ᑭᓯᐊᓂ 


ᐃᖏᕐᕋᒍᒪᓂᖅᓴᐅᓲᖑᒻᒪᑕ ᐃᒪᓪᓚᕆᒃᑯᑦ ᐅᖃᖅᑲᐅᕗᖓ ᑕᐃᒪ ᓄᕗᐊᓗᑉᐸᓯᒻᒥᐅᑕᐅᒐᑦᑕ ᐸᓐᓇ 


ᐊᒡᒍᖔᕗᑦ ᐊᓄᕆᖃᕐᓂᓴᐅᒻᒪᑦ ᑕᒪᐅᖓ ᕿᓚᓗᒐᐃᑦ ᓄᓇᒋᕙᑦᑕᖓᓄᑦ ᖃᓂᓐᓂᖅᓴᐅᖃᑦᑕᖅᑐᑦ ᑕᑉᐹᓂ 


ᑭᓯᐊᓂ ᐅᐱᕐᖔᖑᓕᕋᐃᒻᒪᑦ ᔫᓂᒥᓘᓐᓃᑦ ᑕᑉᐹᓃᑉᐸᓚᐅᕋᑦᑕ, ᐄ, ᕿᓚᓗᒐᖃᐃᓐᓇᓲᖑᕙᓚᐅᖅᑐᖅ 


ᓲᖃᐃᒻᒪᓕ ᐅᖃᖅᑲᐅᕗᖓ ᐃᒪᒃᑰᓂᖅᓴᐅᓲᖑᒻᒪᑕ, ᐃᒪᐅᓂᖓᒎᓲᖑᒻᒪᑕ ᕿᓚᓗᒐᐃᑦ ᐊᑐᐊᕆᓪᓗᑎᒃ 


ᑕᐅᔅᓱᒪ ᓯᓈᖓᓐᓂᒃ ᐅᖓᓪᓕᕐᒥᒃ, ᐅᔅᓱᒥᖓ, ᑕᐅᓅᓈᕐᓂᓴᐅᓪᓗᑎᒃ ᓄᓇᖓᓅᖃᖅᑲᖃᑦᑕᖅᑐᑦ 


ᑕᑉᐸᔅᓱᒪᓘᓐᓃᑦ ᑕᓪᓗᕈᑎᐅᑉ ᐃᒪᖓᓄᑦ, ᑕᐃᒫᑎᒋ, ᑕᐃᒫᒃ ᑭᓯᐊᓂ ᐅᖃᕈᓐᓇᖅᑐᖓ. ᐱᔾᔪᑎᖃᒃᑲᓂᕐᒥᔪᖅ 


ᑕᑉᐹᓃᖏᓐᓇᐅᔭᓲᖑᙱᓇᑦᑕ ᖃᐅᑕᒫᑦ ᖃᐅᔨᒪᒐᓗᐊᖅᑐᒍᓪᓕ ᑕᑉᐸᐅᖓ ᕿᓚᓗᒐᐃᑦ, 


ᑕᑉᐸᐅᖓᖅᐸᓪᓕᐊᓕᓲᑦ ᑕᒫᓂ ᐅᐱᕐᖓᔅᓵᒥ ᑕᐃᒫᒃ ᖃᐅᔨᒪᒐᓗᐊᖅᑐᖓ 


ᓰᓚ: ᐅᑭᐊᔅᓵᑯᓪᓕ ᒪᐅᓈᕐᓂᕆᕙᑦᑕᖏᑦ ᐊᓯᔾᔨᖅᓯᒪᓂᖃᕆᕙᑦ? 

ᔭᐃᐱᑎ: ᐋᒡᒐᓗᐊᖅ, ᓰᑏᕝᕙᒥ ᑕᒪᐅᓈᖅᐸᓪᓕᐊᓕᖅᑐᑎᓪᓗ ᐊᑦᑑᕝᕙᒥ ᑕᐹᖔᖅᐸᓪᓕᐊᖃᑦᑕᕋᒥᒃ ᐄ, 


ᐊᓯᒡᒋᖅᓯᒪᓗᐊᙱᑐᖅ ᐅᕙᒃᑯᓪᓕ ᑕᑯᔭᒃᑯᓪᓕ ᑕᐃᑲᙵᓂ ᖃᐅᔨᓯᒪᓕᖅᑐᒍᑦ ᓯᕗᓪᓕᖅᐹᖑᔭᒥ 


ᒫᓃᓕᖅᑐᑕ ᐊᓯᒡᒋᖅᓯᒪᓗᐊᙱᑦᑐᖅ, ᐄ, ᐃᒪᐃᓕᒃᑲᓐᓂᕈᓐᓇᕋᓗᐊᖅᑐᖓ ᓯᑯᕙᓪᓕᐊᓂᖓᓂᒃ ᒪᓕᒻᒥᒻᒪᑕ 


ᐊᕙᓃᓐᓂᖅᑲᑕ ᑲᖏᖅᑑᑉ ᐃᓗᐊᓂ ᓯᑯᕙᓪᓕᐊᓂᖓᓂᒃ ᐆᒪᔪᐃᑦ ᖃᐅᔨᒪᔪᐊᓘᒻᒪᑕ ᐅᖃᕈᓐᓇᖏᑦᑑᒐᓗᐊᑦ 


ᖃᐅᔨᒪᔪᐊᓘᒻᒪᑕ ᐃᖅᓯᒋᔭᖏᓐᓂᒃ ᐱᑕᖃᙱᑦᑐᖃᑐᐊᖅᑲᑦ ᒫᓂ ᐊᖅᑯᑎᒋᓂᐊᖅᑕᖓᓂ ᖃᐅᔨᒪᔪᐊᓘᒻᒪᑕ 


ᐆᒪᔪᐃᑦ ᓲᖃᐃᒻᒪᓕ ᐃᒪᕐᒥᐅᑕᐅᒻᒪᑕ ᓯᑯᕙᓪᓕᐊᔪᓪᓗ ᓯᑯᐃᖅᐸᓪᓕᐊᔪᓪᓗ ᑕᑯᓐᓇᑕᐅᒻᒪᑕ ᖃᐅᔨᒪᔭᐅᒻᒪᑕ 


ᓯᑯᕙᓪᓕᐊᑎᓪᓗᒍ ᐅᑭᐊᔅᓵᒃᑯᑦ ᐹᓃᓗᐊᖅᑲᑕ ᐃᓗᐃᓕᖅᐸᓯᒻᒦᓗᐊᖅᑲᑕ ᐊᓂᓂᐅᓴᑐᐃᓐᓇᖅᑐᑦ ᐃᒫᓪᓕ 


ᐃᖅᓯᒋᔭᒥᓂᒃ ᑕᒫᓃᑦᑐᖃᙱᑉᐸᑦ ᐃᖅᓯᒋᔭᖏᓐᓂᒃ ᑭᓯᐊᓂ ᑕᒫᓃᑦᑐᖃᕐᓂᖅᑲᑦ ᑕᕝᕙ 


ᓯᒃᑯᔾᔭᐅᓕᑕᐃᓐᓇᕋᔭᖅᑯᑦ ᑕᐃᒫᓪᓕ ᑕᕝᕙ ᐅᖃᕈᓐᓇᖅᑐᖓ 


ᓰᓚ: ᓯᒃᑯᔾᔭᓂᒃ ᖃᐅᔨᓚᐅᖅᓯᒪᕕᑦ? 


ᔭᐃᐱᑎ: ᖃᐅᔨᓚᐅᖅᓯᒪᓪᓚᑖᙱᑦᑐᖓ ᓯᒃᑯᔾᔭᓂᒃ ᑭᓯᐊᓂ ᓯᒃᑯᔾᔭᐅᕕᐅᓚᐅᖅᓯᒪᕙᓪᓚᐃᔪᒥᒃ 


ᖃᐅᔨᓯᒪᒐᓗᐊᖅᑐᖓ, ᓯᒃᑯᔾᔭᐅᕕᐅᓚᐅᖅᓯᒪᕙᓪᓚᐃᔪᒥᒃ ᑕᑯᓚᐅᖅᓯᒪᔪᖓ ᐃᓛ ᖃᖓᑕᓲᒃᑯᓪᓕ 


ᑕᐃᒪᐃᑦᑑᒐᔭᙱᒪᓪᓕ ᓇᑦᑎᑐᐃᓐᓇᕈᓗᒻᒧᑦ ᑕᐃᒫᕌᓘᒐᔭᖅᑐᓴᐅᖏᒻᒪᑦ ᐊᒻᒪᓗ ᐊᐅᔭᕐᖑᑐᐊᕐᖓᑦ 


ᕿᓚᓗᒐᖅᑕᐅᔪᑦ ᑕᑉᐹᓂ Home Bay-ᕈᔪᒻᒥ ᑕᑉᐹᓂ ᕿᓚᓗᒐᖅᑕᐅᔪᑦ ᒪᑦᑖᖏᑦ ᐱᐅᓂᕋᖅᑕᐅᔪᙱᑦᑐᑦ 


ᓰᓚ: ᐊᓱ ᒫᓂ ᖃᓂᑦᑐᒥ ᑕᐃᓐᓇ ᑕᑯᔭᒥᓃᑦ? 


ᔭᐃᐱᑎ: ᐋᒡᒐᐃ, ᑕᑉᐹᓂ ᐊᒡᒍᖔᑦᑎᓐᓂ ᑕᑯᓯᒪᔭᕋ ᖃᖓᑕᓲᒃᑯᓪᓕ ᐊᑕᐅᓯᐅᙱᑦᑐᖅ ᑕᐃᒪ 


ᑐᓴᓚᐅᖅᑎᓪᓗᖓ ᐊᐅᔭᒃᑯᑦ ᕿᓚᓗᒐᕐᓂᐊᓚᐅᖅᑎᓪᓗᒋᑦ ᕿᓚᓗᒐᖅᑐᖃᖃᑦᑕᓚᐅᖅᑎᓪᓗᒍ ᑕᑉᐹᓂ 


Home Bay-ᕈᔪᒻᒥ ᑕᐃᒫᒃ ᑲᖐᓱᓕᓚᐅᖅᓯᒪᕗᖓ ᓯᒃᑯᔾᔭᐅᔪᖃᖅᐸᓪᓚᐃᓚᐅᖅᓯᒪᔪᒥᓂᖅ ᐅᑭᐅᕋᑖᒃᑯᑦ 


ᐅᕝᕙᓘᓐᓃᑦ ᑏᓰᕝᕙᒥ, ᐄ, ᑏᓰᕝᕙᐅᕙᓪᓚᐃᔪᒥ ᐅᕝᕙᓘᓐᓃᑦ ᓅᕖᕝᕙᐅᑉ ᐃᓚᖓᓂ ᑏᓰᕝᕙᐅᓪᓗᑭᐊᖅ 


ᐃᓚᖓᓂ ᔮᓐᓄᐊᓕ ᐱᒋᐊᓕᖅᑎᓪᓗᒍ ᑕᑉᐸᐅᖓᓚᐅᖅᓯᒪᒐᑦᑕ ᓲᖃᐃᒻᒪ ᑎᓕᔭᐅᓯᒪᓂᕗᑦ ᒪᓕᑦᑐᒍ 


ᓯᓈᑖᕐᓂᔪᒻᒪᑦ ᖃᓂᑦᑐᒫᐸᓗᕈᓗᒻᒥ ᑖᒃᑯᐊ ᓯᒃᑯᔾᔭᐅᓯᒪᔪᖃᖅᐸᓪᓚᐃᑎᓪᓗᒍ ᑭᓯᐊᓂᓕ ᔫᓂᐅᓕᖅᑎᓪᓗᒍ 


ᑕᑯᓚᐅᖅᓯᒪᒐᒃᑭᑦ ᖃᖓᑕᓲᒃᑯᑦ ᑕᐃᒪ ᐊᐅᔭᙳᕐᖓᑦ ᑕᕝᕙᓂ ᐊᕐᕌᒍᔅᓴᐃᓐᓇᖓᓂ ᐊᐅᔭᙳᕐᖓᑦ 


ᕿᓚᓗᒐᖅᑕᐅᔪᑦ ᑕᐃᒪ ᒪᑦᑖᖏᑦ ᐱᐅᓂᕋᖅᑕᐅᔪᙱᓚᑦ 


ᓰᓚ: ᕿᓕᕈᐃᓐᓈᓗᐃᑦ? 


ᔭᐃᐱᑎ: ᐄ ᐃᒫ ᑕᑎᕿᔮᑦᑐᒥᓃᑦ ᒪᐅᖓ ᑕᕝᕗᖓ ᓇᔪᖅᑕᖓᓄᖅᑲᐃ ᑕᐃᒫᖑᔪᔅᓴᐅᔪᖅ ᓲᖃᐃᒻᒪ 


ᕿᐳᖅᑭᔅᓴᕋᐃᑦᑐᑯᓗᐃᑦ ᒪᑦᑖᑦ ᖃᑭᑐᐃᓐᓇᖅᑐᒋᓪᓘᓐᓃᑦ 


ᓰᓚ: ᐃᕐᓂᐅᕐᕖᑦ ᖃᐅᔨᓚᐅᖅᓯᒪᕕᒋᑦ ᓇᒦᒻᒪᖔᑕ? 


ᔭᐃᐱᑎ: ᕼᐊᐃ? 


ᓰᓚ: ᐃᕐᓂᐅᕐᕖᑦ ᕿᓚᓗᒐᕐᓄᑦ ᓇᒦᒻᒪᖔᑕ ᖃᐅᔨᓚᐅᖅᓯᒪᕕᒋᑦ? 


ᔭᐃᐱᑎ: ᐄ, ᑕᑯᓐᓇᖅᓯᒪᔪᖓ, ᕿᓚᓗᒐᐃᑦ, ᐅᕙᓐᓂᑐᐃᓐᓇᖅ ᓴᓇᙱᓐᓇᒪ ᑕᐃᒃᑯᐊ 


ᓯᕗᓕᕆᓚᐅᖅᑕᑲᑦᑕᐅᖅ ᐃᓛ ᐱᖃᑎᒋᕙᓚᐅᖅᑕᒃᑲ ᐃᓄᑐᖃᐃᑦ ᑕᕝᕙᐅᒍᓐᓃᕐᖓᑕ ᐃᓅᕙᓚᐅᖅᑐᑦᑕᐅᖅ 


ᓲᖃᐃᒻᒪ ᑕᐃᔅᓱᒪᓂ ᑕᕝᕙᓂ ᓄᓇᒋᔭᑦᑎᓐᓂ ᐊᒻᒪᓗ ᖃᐅᔨᒐᓛᖃᑦᑕᖅᓯᒪᓪᓗᖓᓗ ᖃᐅᔨᓯᒪᓪᓗᖓᓗᐃᓛᒃ 


ᐊᒻᒪᑦᑕᐅᖅ ᑭᓇᑐᐃᓐᓇᖅ ᐅᖃᕈᓐᓇᖏᒻᒪᑦ ᓇᓚᐅᑦᑎᔪᑯᓘᓗᓂ ᐊᒻᒪᑦᑕᐅᖅ ᖃᐅᔨᒪᔪᕐᔪᐊᕌᓘᒐᓗᐊᖅᑲᑦ 

ᓯᓚᑦᑐᓴᕐᕕᕐᔪᐊᒦᙶᕋᓗᐊᖅᑲᑦ ᓴᓪᓗᒐᔭᕐᒥᒻᒪᑦ ᐅᖃᖅᑲᐅᕗᖓ ᑕᐃᒪ ᐆᒪᔪᑦ ᐃᓱᒪᒋᔭᔅᓴᐅᖏᑦᑐᒥᒃ 


ᐃᓱᒪᖃᕐᖓᑕ ᓲᖃᐃᒻᒪᑦᑕᐅᖅ ᐃᒪᕐᒥᐅᑕᐅᒻᒪᑕ ᑕᐃᑲᙵᓂᑦ ᐃᓅᒐᒥᒃ ᑕᐃᒪᐃᖏᓐᓇᕐᖓᑕ 


ᓇᓪᓕᐅᑎᓂᖓ ᓇᓪᓕᕐᓂᖓᓗ ᐊᓯᐊᙳᕆᐊᖃᕋᑦᑕ ᐃᕐᓂᐅᖅᑐᑦ ᑑᒑᓖᑦ ᑕᐃᒪ 


ᐅᖃᐅᑎᒋᔭᐅᖏᓐᓇᖅᐸᓚᐅᖅᑐᑦ ᐃᕐᓂᐅᖅᑐᑦ ᖃᖓᓗᑦᑖᑎᐊᒃᑯᑦ 


ᓰᓚ: ᐊᓱ 


ᔭᐃᐱᑎ: ᐄ, ᑕᐃᒪ ᑕᕝᕙ ᐊᒥᓱᕈᖅᐸᓕᐊᔾᔪᑎᒋᕚ ᖃᖓᑐᐃᓐᓇᒃᑯᑦ ᐃᕐᓂᐅᕐᒪᑕᓕ ᑕᐃᒪ ᐅᖃᖅᑲᐅᕗᖓ 


ᑕᐃᒪ ᐅᖃᖃᑦᑕᖅᑲᐅᕗᖓ ᑕᐃᒪ ᐃᓅᕕᒥᓂᖓᓂᒃ ᓇᐃᒪᑦᑕᐅᑎᒋᓕᕐᖓᒍᓕ ᑖᓐᓇ ᐃᒪᖓ 


ᑕᒪᐅᖓᔅᓴᐃᓐᓇᖅ ᐅᑎᕆᐊᓕᒃ ᓲᖃᐃᒻᒪᓕ ᑕᐃᑲᙵᓂᒃ ᓯᕗᓕᕆᓚᐅᖅᑕᖏᓐᓂᑦᑕᐅᖅ ᓄᓇᒋᔭᐅᒻᒪᑦ, ᐄ, 


ᕿᓚᓗᒐᐃᑦ ᖃᖓᒃᑯᑐᐃᓐᓇᑦᑎᐊᖅ ᐃᕐᓂᐅᖂᖅᑐᑦ ᑕᐃᒫᒃ ᑕᕝᕙ ᐊᒥᓱᕈᖅᐸᓕᐊᔾᔪᑎᒋᖃᑦᑕᖅᑲᐃᑦ 


ᕿᓚᓗᒐᐃᑦ, ᐃᓄᑦᑎᑑᖅᑲᑕ ᓲᖃᐃᒻᒪ ᐃᓄᑦᑎᑑᕆᐊᖃᙱᒻᒥᔪᑦ ᐆᒪᔫᒻᒪᓪᓕ ᐊᕐᕌᒍᒥ 


ᐊᑕᐅᓯᐊᑐᐃᓐᓇᖃᑦᑕᖅᑲᑕ ᑕᐃᒫᕌᓗᒃ ᐊᒥᓱᕈᕋᔭᙱᑦᑐᑦ 


ᓰᓚ: ᐄᓛᒃ 


ᔭᐃᐱᑎ: ᑭᓯᐊᓂᑦᑕᐅᖅ ᑕᑯᓐᓇᖅᓯᒪᔭᕗᑦ ᐊᑕᐅᓯᐊᕐᓗᑕᓘᓐᓃᑦ ᑖᓐᓇ ᐅᖃᐅᓯᕆᔪᓐᓇᖅᑕᕋᓗᐊᕗᑦ 


ᑭᓯᐊᓂ ᑐᓴᐅᒪᔭᒃᑯᓪᓕ ᑭᓯᐊᓂ ᖃᖓᓗᑦᑖᑎᐊᑯᒡᒎᖅ ᐃᕐᓂᐅᖅᑐᑦ ᖃᐅᔨᔪᖃᖃᑦᑕᖅᓯᒪᔪᖅ.  


ᓰᓚ: ᖃᖓᐅᑎᓪᓗᒍᓕ ᑕᑯᓐᓇᕐᓂᕋᕕᑦ? 


ᔭᐃᐱᑎ: ᓯᓈᖓᓂ ᔫᓂᐅᑎᓪᓗᒍ 


ᓰᓚ: ᐄ 


ᔭᐃᐱᑎ: ᑐᓴᖅᓯᒪᔭᒃᑯᓪᓕ ᖃᖓᑐᐃᓇᑎᐊᒃᑯᒡᒎᖅ ᐃᕐᓂᐅᖅᑐᑦ, ᐄ ᖃᖔᑐᐃᓐᓇᑎᐊᒃᑯᑦ ᐃᕐᓂᐅᖅᑐᑦ 


ᓲᖃᐃᒻᒪ ᐊᒥᓱᐊᓘᒻᒪᑕ ᕿᓚᓗᒐᐃᑦ ᓲᕐᓗ ᐊᒥᓱᐊᓘᑉᐸᑕ ᐃᓄᐃᑦ ᕿᑐᕐᖏᐅᕐᓂᐅᓴᔪᑦᑕᐅᖅ ᐊᒥᓱᓂᒃ, 


ᐆᒪᔪᐃᑦᑕᐅᖅ ᑕᐃᒪᐃᒻᒥᔪᑦ ᑭᓯᐊᓂᓕ ᓇᑦᑏᑦ ᐊᔾᔨᒋᙱᑕᖏᑦ ᐊᔾᔨᒋᔾᔪᑎᒋᙱᓛ ᑕᕝᕙᖃᐃ, ᓱᓖᓛᒃ 


ᑕᕝᕙ ᓇᓚᐅᑦᑎᔪᐊᓘᓗᖓ ᐅᖃᕈᓐᓇᖏᑦᑐᖓ ᑭᓯᓂᐊᓂᑦᑕᐅᖅ ᐅᔾᔨᕆᓯᒪᔭᕗᑦ ᐅᖃᐅᓯᕆᔭᕆᐊᖃᕋᑦᑎᒍᑦ 


ᐊᒻᒪᓗᑦᑕᐅᖅ ᓴᓇᕐᕈᑎᑦᑎᐊᕙᐅᒍᓐᓇᕆᓪᓗᑎᒃ ᓇᑦᑏᓪᓕ ᐊᔾᔨᐅᔾᔪᑎᒋᙱᓛ ᓇᑦᑎᐊᖅᓯᑎᓕᐅᕆᐊᖃᕐᖓᑕ 


ᓰᓚ: ᐄ 


ᔭᐃᐱᑎ: ᐊᒻᒪᑕᐅᖅ ᐃᕐᓂᐅᕆᐊᖃᖅᑐᑎᓪᓗ ᐅᕙᓂ ᑕᖅᑭᒥ ᐊᒻᒪᑦᑕᐅᖅ ᑕᒪᓐᓇ ᐱᐊᓂᓚᐅᖅᑎᓪᓗᒍ 


ᓲᖃᐃᒻᒪ ᐃᓕᖅᑯᓯᕆᒻᒪᒍ ᓇᑦᑎᖅ ᕿᓯᖓ ᐊᓯᔾᔨᕆᐊᖃᕐᖓᑦ ᐊᐅᔭᕈᓚᐅᖅᑎᓐᓇᒍ ᐆᑦᑑᔭᕆᐊᖃᕐᓂᐊᒥᒻᒪᑦ 


ᔫᓂᐅᓕᖅᑲᑦ ᑕᒪᔾᔭ ᐊᔾᔨᒋᔾᔪᑎᒋᙱᓛ ᐆᒪᔪᓕᒫᑦ ᓇᓄᐃᓪᓗ ᐊᑕᐅᓯᐊᑐᐃᓐᓇᖃᑦᑕᕐᒥᔪᑦᑕᐅᖅ ᐊᕐᕌᒍᒥ 


ᑕᒪᔾᔭᕈᓘᔭᐃᑦ ᐃᒪᕐᒥᐅᑕᐃᓪᓕ ᐊᔾᔨᒋᙱᑕᖏᑦ, ᐄ, ᑕᐃᒪᐃᓕᒍᓐᓇᖅᑐᖓ ᑐᓴᐅᒪᔭᒃᑯᑦ 


ᑕᐃᒪᐃᓕᒍᓐᓇᖅᑐᖓ ᑭᓯᐊᓂ ᑕᑯᓐᓇᖅᓯᒪᒐᒪ ᔫᓂᐅᑎᓪᓗᒍ ᐊᒻᒪᓗ ᖃᖓᒃᑯᑐᐃᓐᓇᖅ ᐃᕐᓂᐅᐸᓪᓚᐃᔪᑦ 


ᑑᒑᓖᑦ ᐊᒥᓱᕈᖅᐸᓪᓕᐊᔪᐊᓗᑐᐃᓐᓇᐅᒻᒪᑕ 


ᓰᓚ: ᕿᓚᓗᒐᕋᓱᑦᑐᖃᓚᐅᖅᓯᒪᕙ ᐃᕐᓂᐅᖅᑑᑉ ᖃᓂᒋᔭᖓᓂ? ᕿᓚᓗᒐᕋᓱᑦᑐᖃᓲᖑᕙ ᐃᕐᓂᐅᕐᕕᐅᑉ 


ᖃᓂᒋᔭᖓᓂ? 

ᔭᐃᐱᑎ: ᖃᓄᓪᓚᑖᒃᑭᐊᖅ, ᑕᐃᔅᓱᒪᓂᓕ ᓯᓈᖓᓃᒃᑲᑦᑕ ᐋᒡᒐᐅᓚᐅᖅᓯᒪᔪᖅ ᐃᓛ ᐅᔾᔨᓇᕐᖓᑕ 


ᐊᖅᑲᕈᓐᓇᑦᑎᐊᓲᖑᙱᒻᒪᑕ ᐃᕐᓂᓱᓪᓚᕆᓕᖅᑎᓪᓗᒋᑦ ᑭᓯᐊᓂᑦᑕᐅᖅ ᓴᖅᑭᔮᖅᑐᑯᓗᐃᑦ 


ᐃᕐᓂᕙᓪᓕᐊᑎᓪᓗᒋᑦ ᐊᓂᑦᑕᐅᑎᒋᖃᑦᑕᖏᑦᑐᑦ ᓲᖃᐃᒻᒪ ᐃᒪᕐᒥᐅᑕᐅᔭᕆᐊᖃᕐᖓᑕ ᐅᖅᑰᓂᖓᓂᑦᑕᐅᖅ 


ᓂᓪᓕᓇᕐᓂᖓᓂᑦᑕᐅᖅ ᐊᓂᑦᑕᐅᑎᒋᒍᓐᓇᙱᓚᑦ ᑕᐃᒫᒃ ᐃᓱᒪᒋᔭᒃᑲᓕ ᑭᓯᐊᓂ ᓱᓕᔪᓪᓚᑦᑖᕌᓘᓗᖓ 


ᐅᖃᕈᒪᙱᑦᑐᖓ ᓲᖃᐃᒻᒪᑦᑕᐅᖅ ᐅᖃᖅᑲᐅᕗᖓ ᑕᐃᒪ ᐆᒪᔪᑦ ᐅᖃᕈᓐᓇᖏᒻᒪᑕ ᑕᑯᔭᑐᐃᓐᓇᑎᓐᓂ 


ᑭᓯᐊᓂ ᐃᔨᑦᑎᓐᓄᑦ ᓇᓚᐅᑦᑖᑐᐃᓐᓇᕈᓐᓇᖁᑦᖓ ᐃᒪᐃᓲᓄᑯᐊ, ᐃᒪᐃᑦᑐᖃᓚᐅᖅᓯᒪᒻᒥᔪᖅ ᐃᒪᐃᑎᓪᓗᒍ 


ᑕᖅᑭᒥ ᐃᒪᐃᓕᐅᖅᑎᑐᐃᓐᓇᐅᒐᑦᑕᓕ ᐄ, ᑕᐃᒫᒃ ᐅᔾᔨᕈᓱᔅᓯᒪᙱᑦᑐᖓ ᑕᐃᒫᒃ ᐱᔪᖃᖅᓯᒪᒻᒪᖔᖅ 


ᐅᕝᕙᓗᑭᐊᖅ ᖃᐅᔨᓚᐅᖅᓯᒪᙱᑐᐃᓐᓇᖅᑐᖓᓗᑭᐊᖅ ᑕᐃᒪ ᐊᓯᕙᖅᑎᐅᖃᑎᓐᓂᒃ ᕿᓚᓗᒐᕋᓱᑉᐸᑦᑐᓂᒃ 


ᖃᐅᔨᓚᐅᖅᓯᒪᙱᑐᖓ ᑕᐃᒪᐃᑦᑐᖃᖅᑎᓪᓗᒍ ᑭᓯᐊᓂ ᐊᖅᑲᕈᒪᐃᓲᑦ ᖃᐅᔨᓯᒪᒐᓗᐊᖅᑐᖓ ᐃᒫ 


ᐃᕐᓂᕙᓪᓕᐊᓕᖅᑎᓪᓗᒋᑦ ᐊᖅᑲᕈᒪᐃᓲᑦ 


ᓰᓚ: ᐊᖅᑲᕈᒪᐃᓲᑦ? 


ᔭᐃᐱᑎ: ᕼᐊᐃ? 


ᓰᓚ: ᐊᖅᑲᕈᒪᐃᓲᑦ? 


ᔭᐃᐱᑎ: ᐄ, ᐊᖅᑲᕈᒪᐃᓲᑦ ᐊᖅᑲᑲᐃᓐᓇᓚᐅᖅᐸᒃᑲᓗᐊᖅᑐᑎᒃ ᐳᐃᔭᕇᕐᓂᖅᓴᐅᓲᑦ ᓲᖃᐃᒻᒪᑦᑕᐅᖅ 


ᐃᓕᖅᑯᓯᕆᔭᔅᓴᕆᒻᒪᒍ ᑕᒪᓐᓇ ᐊᒻᒪᓗᑦᑕᐅᖅ ᐃᓕᔅᓯᐅᓗᓯᑦᑕᐅᖅ ᐊᕐᓇᐅᓪᓗᓯ ᑕᐃᒫᑦᑕᐅᖅ 


ᑐᐊᕕᓗᐊᖅᑐᒥᒃ ᐱᐅᙱᒥᒻᒪᑦ ᑕᒪᒃᑯᐊᓕᒫᑦᑎᐊᖅ ᑕᐃᒪᐃᑦᑐᒥᒃ ᐊᔾᔭᖅᓯᓲᑦ ᐃᓛ ᑕᐃᒪᐃᑦᑐᑰᖅᑐᑦ 


ᑕᐃᒪᐃᑦᑐᓴᐅᒻᒪᑕ 


ᓰᓚ: ᖃᐅᔨᒪᕕᑦ ᑑᒑᓖᑦ ᓇᒧᙵᓲᖑᒻᒪᖔᑕ ᐅᑭᐅᒃᑯᑦ? 


ᔭᐃᐱᑎ: ᑐᓴᐅᒪᔭᒃᑯᑦᑕᐅᖅ ᐅᖃᕈᓐᓇᑐᐃᓐᓇᖅᑐᖓ ᖃᐅᔨᒪᓪᓚᑖᙱᑦᑐᖓ ᑭᓯᐊᓂ 


ᓇᒧᙵᓪᓚᑦᑖᓲᖑᒻᒪᖔᑕ ᐅᖃᖅᑲᐅᕗᖓ ᑕᐃᒪ ᐊᐅᔭᐅᓕᕋᐃᒻᒪᑦ ᐃᒪᕈᖅᐸᓪᓕᐊᓂᖓ ᒪᓕᑦᑐᒍ ᑕᑉᐹᙵ 


ᓄᓇᖃᕐᕕᐅᕙᑦᑐᖅ ᐸᐅᖓᓗᑦᑖᖅ ᓇᒧᑐᐃᓐᓇᖅ ᐃᓛ ᐊᐅᓕᕋᐃᒻᒪᑦ ᓯᑯ ᓯᑯᖃᕈᓐᓃᐸᓪᓕᐊᓂᖓ 


ᒪᓕᑦᑕᐅᓪᓗᓂ ᐊᐅᔭᖅᓯᐅᐸᒻᒪᑕ ᑭᓯᐊᓂᓕ ᐅᑭᐅᒃᑯᒡᒎᖅ ᑕᒪᐅᖓᔅᓴᐃᓐᓇᐸᓗᓪᓚᕆᒃ 


ᑕᐅᓄᖓᔅᓴᐃᓐᓇᐸᓗᓪᓚᕆᒃ ᓄᓇᒋᖃᑦᑕᖅᑕᖓᓄᑦ ᐊᔾᔨᒌᙱᑦᑐᑦ ᐆᒪᔪᑦ ᐅᑎᕐᓂᖅᓴᐅᖃᑦᑕᖅᑐᑦ ᐅᓄᖓ 


ᐃᑭᒋᔭᑦᑎᓐᓄᑦ ᐅᓇᖃᐃ ᐱᔾᔪᑎᒋᒻᒥᒻᒪᒍᐊᐃ, ᖃᓄᓪᓚᑦᑕᖑᒐᓗᐊᑭᐊᖅ, ᐱᔾᔪᑎᒋᔭᔅᓴᕆᒻᒪᒍ ᐆᒪᔪᓕᒫᑦ 


ᑲᑎᒋᐊᖃᓲᖑᒻᒪᑕ ᑕᕝᕙᓂᔅᓴᐃᓐᓇᖅ ᑲᑎᕝᕕᒋᓲᖓᓂ ᓇᔪᖅᐸᑦᑕᖓᓂ ᐅᑭᐅᒃᑯᑦ ᐊᒻᒪᓗᑦᑕᐅᖅ 


ᓂᕿᖃᕐᓂᖓ ᖃᐅᔨᒪᔭᐅᑦᑎᐊᕐᖓᓪᓕ ᓂᕿᖃᕐᓂᕆᔭᐅᔪᖅ ᓂᕿᖃᕐᓂᐅᔪᖅ ᑕᒪᓐᓇ, ᓂᕿᔅᓴᖃᕐᓂᐅᔪᖅ 


ᖃᐅᔨᒪᔭᐅᑦᑎᐊᕐᖓᑦ ᐊᒻᒪᓗ ᐅᖃᖅᑐᖃᓲᖑᓪᓗᓂ ᑕᒪᓐᓇᒎᖅ ᓇᔪᒐᐅᖃᑦᑕᖅᑐᖅ ᕿᓚᓗᒐᕐᒧᑦ 


ᑲᒪᒋᔭᐅᔭᕆᐊᖃᙱᑦᑐᖅ ᐃᑭᕐᒦᑦᑐᖅ ᑕᐃᒫᑐᐊᖅ ᑕᕝᕙ ᐅᖃᕈᓐᓇᖅᑐᖓ ᑕᐅᕙᓃᓚᐅᖅᓯᒪᙱᑦᑐᖓᓕ 


ᑭᓯᐊᓂᓕ ᑕᒪᐅᖓᑐᐊᑦᑎᐊᖅ ᐅᖃᕈᓐᓇᖅᑐᖓ ᑕᒪᐅᖓᔅᓴᐃᓐᓇᐸᓗᓪᓚᕆᒎᖅ ᐅᑭᐅᓕᖃᑦᑕᖅᑐᑦ 


ᓰᓚ: ᑕᐃᒫᔅᓴᐃᓇᓪᓗᐊᖅᑕᐅᖅ ᐊᐅᔭᒃᑯᑦ ᓇᔪᒐᖓᓃᑉᐸᒻᒪᑕ? 


ᔭᐃᐱᑎ: ᐄ, ᑕᐃᒫᔅᓴᐃᓇᖅᑕᐅᖅ ᐃᖏᕐᕋᔭᕆᐊᖃᕈᑎᒋᒻᒪᒍ ᐅᓇᑦᑕᐅᖅ ᐱᔾᔪᑎᒋᔭᔅᓴᕆᒻᒥᒻᒪᒍ ᐅᑭᐅᒃᑯᑦ 


ᑕᒫᓂᔅᓴᐃᓈᕈᔪᖃᑦᑕᖅᑯᑦ ᓂᕿᔅᓴᖃᕐᒪᑦ ᐊᒻᒪᓗᑦᑕᐅᖅ ᓅᒋᐊᖃᕐᒥᔪᒍᑦ ᑕᒫᙵᑦ ᓅᕝᕕᔅᓴᕗᑦ ᓇᓪᓕᖅᑲᑦ 


ᐊᒻᒪᓗ ᑕᐃᒃᑯᐊ ᐆᒪᔪᒐᓴᐃᑦ ᐊᕐᕖᑦ ᐊᓯᐊᓃᖔᖅᐸᒥᒻᒪᑕᓕ ᓲᖃᐃᒻᒪ ᐃᒪᕐᔪᐊᖅ 


ᐅᖃᖃᑦᑕᐅᑎᕕᐅᒍᓐᓇᖅᑐᖅ ᐆᒪᔪᓕᒫᓄᑦ ᖃᓂᙱᑦᑐᐊᓘᒐᓗᐊᖅᑲᑕ, ᖃᓄᐊᓗᑭᐊᖅ ᑕᐃᒪᐃ? ᐅᓇ 

ᓄᓇᕐᔪᐊᖅ ᓂᐱᖅᑲᕐᓇᖃᕐᖓᑦ ᑕᕝᕙ ᑕᐃᒫᒃ ᑕᕝᕙ ᐅᖃᖃᑎᒌᒍᓐᓇᐸᑉᐳᑦ ᓱᓕᑦᑕᐅᖅ ᑕᒪᓐᓇ 


ᖃᐅᔨᓴᖅᑕᐅᓚᐅᖅᓯᒪᕙᓪᓚᐃᖏᒻᒥᔪᖅ ᑕᕝᕙ ᓴᓇᔾᔪᑎᖃᕐᓂᓴᕐᔪᐊᕌᓘᓕᕋᔭᖅᑐᑦ ᐃᒪᕐᒥᐅᑕᓕᕆᔨᕐᔪᐊᒃᑯᑦ 


ᑲᒃᑯᐊ ᒐᕙᒪᒃᑯᓪᓗ ᑕᒪᒃᑯᐊ ᑕᒫᓃᓐᓂᖏᓐᓂ ᓄᓇᒦᓐᓂᖏᓐᓂ ᑕᐃᒃᑯᐊ ᓯᕗᓪᓕᐅᕌᕐᔪᓚᐅᖅᑐᑦ 


ᑭᖑᓪᓕᐅᕌᕐᔪᓚᐅᖅᑐᑦ ᑐᓴᕐᕕᐅᓂᖅᓴᐅᖃᑦᑕᓕᖅᑲᑕ ᑕᐃᒫ ᑕᕝᕙ ᐆᒻᒪᔪᓕᒫᕌᓗᐃᑦ ᒪᑯᐊ ᐊᕐᕖᓪᓗ 


ᖃᓂᙱᑦᑐᐊᓘᒐᓗᐊᖅᑲᑕ ᐅᓇᓂᐊᓘᕋᓗᐊᖅᑲᑕ ᖃᐅᔨᒪᖃᑎᒌᒍᓐᓇᖅᑐᑦ ᑕᒫᓂ ᐃᒪᑦᑎᒍᑦ ᑕᒪᓐᓇ ᓄᓇ 


ᓂᐱᖅᑲᕐᓇᖃᕐᖓᑦ ᑕᐃᒪᑦᑕᐅᖑᒍᓐᓇᕐᒥᔪᖅᑕᐅᖅ ᐅᑭᐅᖅᑕᖅᑑᑉ ᑭᓪᓕᐅᔭᖓᓂ ᑕᒪᔾᔭ ᑕᐃᒫᒃ 


ᑎᓂᒍᓐᓇᑎᐊᔾᔭᙱᓚᖅ ᑕᐃᒫᒃ, ᑐᓴᐅᒪᔭᑐᐊᕋᓕ ᐃᑭᕐᒦᐸᑦᑐᑦ ᐅᑭᐅᒃᑯᑦ 


ᓰᓚ: ᐊᓯᔾᔨᖅᓯᒪᓂᖃᖅᑲ ᐊᒥᓲᓂᕆᓲᖏᑦ ᐊᕐᕌᒍᑕᒫᑦ? 


ᔭᐃᐱᑎ: ᕿᓚᓗᒐᐃᑦ? 


ᓰᓚ: ᕿᓚᓗᒐᐃᑦ 


ᔭᐃᐱᑎ: ᐄ, ᑕᐃᒪ ᓇᓚᐅᑦᑖᑐᐃᓐᓇᖅᑐᒥᑦᑕᐅᖅ ᖃᐅᔨᓯᒪᔭᓐᓂᒃ ᑕᑯᓯᒪᔭᓐᓂᒃ ᐊᒻᒪᓗ ᑐᓴᖅᓯᒪᔭᓐᓂᓪᓗ 


ᐊᓯᕙᖅᑎᐅᖃᑎᓐᓂᒃ ᐅᖃᕈᓐᓇᖅᑐᖓ ᓯᕗᓪᓕᖅᐸᐅᑎᓗᒍ ᐅᓇᐃ ᐸᓐᓇ ᐅᑭᐅᖅᑕᖅᑐᖅ ᑕᓪᓗᕈᑎ 


ᑕᑉᐸᓐᓇᕈᔪᒃ ᐃᒪᖓ ᐃᑉᐱᐊᕐᔪᒃ, ᒥᑦᑎᒪᑕᓕᒃ, ᑲᖏᖅᑐᒑᐱᒃ ᑕᑉᐸᓐᓇᓗ ᖃᐅᓱᐃᑦᑐᖅ ᐊᒻᒪᓗ ᐊᐅᓱᐃᑦᑐᖅ 


ᐃᒪᕈᔪᐊ ᑕᑉᐸᓐᓇ ᑕᑉᐹᓃᖃᑦᑕᖅᓯᒪᓪᓗᖓᓗ ᐊᕙᓂ ᐊᕐᕌᒍᓂᒃ ᐊᓂᒍᖅᑐᓂᒃ ᐊᔾᔨᒌᐸᖏᒻᒪᓂᓛᒃ 


ᐅᑭᐅᖅᑕᖅᑐᖅ ᐊᒻᒪᓗ ᐅᓪᓗᒥᐅᓕᖅᑐᖅ ᐊᔾᔨᒋᙱᑦᑎᐊᓕᖅᑕᖓ ᑕᑉᐸᓐᓇ ᖁᑦᑎᑦᑐᐊᓗᒃ 


ᖃᐅᓱᐃᑦᑐᒥᐅᑕᐅᓪᓗᖓᓕ 1970-ᖏᓐᓂ ᓂᓪᓚᓱᓐᓂᖅᓵᓗᖃᑦᑕᓚᐅᖅᑐᖅ, 1960-ᖏᓐᓂ 70-ᖏᓐᓂ 


ᓂᓪᓚᓱᓐᓂᓴᕐᔪᐊᕌᓘᖃᑦᑕᓚᐅᖅᑐᖅ ᑕᑉᐸᓐᓇ ᓯᑯᓴᕋᐃᑉᐸᑦ ᑕᑉᐸᒃᑯᐊ ᕿᓚᓗᒐᖏᑦ ᐅᑭᐅᒃᑯᑦ 


ᓇᔪᖅᐸᑦᑕᖓᓂ ᐃᖏᕐᕋᓯᓴᕋᐃᓐᓂᖅᓴᐅᒍᓐᓇᖅᑐᑦ ᑕᒪᓐᓇ ᐃᒪᖅ ᓯᑯᕙᓪᓕᐊᓴᕋᐃᓐᓂᖓ ᒪᓕᑦᑐᒍ 


ᓯᑯᕙᓪᓕᐊᓂᖓᓄᑦ ᒪᓕᑦᑐᒍ ᑕᕝᕙ ᒫᓂ ᐊᖅᑯᓵᖅᑐᑦ ᐃᓛᓐᓂ ᐊᒥᓱᐊᓘᕙᑉᐳᑦ ᐃᓛᓐᓂᑯᓪᓗ 


ᓇᓪᓕᑭᑕᕈᔪᓐᓂᖅᓴᐅᕙᑉᐳᑦ ᑭᖑᓕᕇᖑᒻᒪᑕ ᑕᑉᐹᖔᖅᑐᔅᓴᐅᔪᖅᑲᐃ ᑭᖑᓕᕇᒋᐊᖃᕐᖓᑕ 


ᐅᖃᖃᑦᑕᖅᑲᐅᒐᒪ ᑕᐃᒪ ᐆᒪᔪᓕᒫᑦ ᐊᑕᐅᑦᑎᒃᑰᕈᓐᓇᖏᑦᑐᑦ ᓇᔪᖅᐸᑦᑕᖓᓂ ᐱᔾᔪᑎᖃᕐᒥᔪᖃᐃ 


ᖃᓄᑭᐊᖅ ᖃᓄᓪᓚᕆᐅᒐᓗᐊᑭᐊᖅ ᐱᔾᔪᑎᖃᕐᒥᔪᖅᑲᐃ ᐊᑕᐅᑎᒃᑰᕆᐊᖃᙱᓚᒍᑦ ᐊᑕᐅᑎᒃᑯᑦ 


ᐅᐃᒻᒪᓇᖅᑐᒧᑦ ᐅᕝᕙᓘᓐᓃᑦ ᓱᕈᕐᓇᖅᑐᒧᑦ ᐊᑕᐅᑦᑎᒃᑰᑐᐃᓐᓇᕆᐊᖃᕋᑦᑕ ᑕᐃᒫᖑᔪᔅᓴᐅᔪᖅ 


ᐋᖅᑭᔅᓯᒪᔪᔅᓴᐅᔪᖅ ᖃᓄᓪᓚᕆᐅᒐᓗᐊᑭᐊᖅ ᐅᔾᔨᕆᔭᕋᓕ ᐃᓛᓐᓂᒃᑯᑦ ᐊᑕᐅᑎᒃᑯᑦ ᑎᑭᑲᓪᓚᓲᖑᓪᓗᑎᒃ 


ᐊᒥᓱᐊᓘᓪᓗᑎᒃ ᐃᓛᓐᓂᒃᑯᑦ ᐊᒡᒍᔮᖅᓯᒪᖅᑰᔨᓪᓗᑎᒃ ᐅᖃᖅᑲᐅᒐᒪ ᑕᐃᒪ ᑕᑉᐸᓐᓇᖃᐃ ᓯᑯᓴᕋᐃᙱᑉᐸᑦ 


ᓯᑰᕕᕆᖃᑦᑕᖅᑕᒥᓂᕋᓗᐊᖓᓂ ᑕᐃᒪ ᑭᖑᓪᓕᐅᕌᕐᔪᑉᐳᑦ ᑕᐃᒪ ᐆᒪᔪᑦ ᕿᓚᓗᒐᐃᑦ 


ᐃᖏᕐᕋᑐᐃᓐᓈᓗᓪᓗᑎᒃ ᐱᒍᓐᓇᖏᒻᒪᑕ ᑭᓯᐊᓂᑦᑕᐅᖅ ᐳᓚᑕᖅᑐᖅᑐᑎᒃ ᓯᑰᑎᓪᓗᒍᓕ ᐳᓚᑕᖅᑐᑎᒃ 


ᑭᓯᐊᓂᐅᓲᖑᒻᒪᑕ ᓂᕆᕙᓪᓕᐊᖑᔮᕐᔪᑦᑐᑎᒃ ᐊᒻᒪᓗᑕᐅᖅ ᐊᐅᔭᒃᑰᔪᔅᓴᐅᔪᖅ ᑕᒪᐅᖓ ᐊᑖᓕᖅᑎᓪᓗᒋᑦ 


ᐅᑭᐅᒃᑯᑦ ᓇᔪᖅᐸᑦᑕᖓᓄᑦ ᑕᐃᒫᑦᑕᐅᖅ ᓂᕆᒋᐊᖃᕐᒥᒻᒪᑕᑦᑕᐅᖅ ᑕᐃᒪ ᓱᒃᑲᐃᑉᐳᑦ ᑕᐃᒪ 


ᓴᖅᑭᓛᕐᒥᔫᒐᓗᐊᑦ ᓯᑯᓚᐅᖅᑎᓐᓇᒍᓗᑭᐊᖅ ᐅᕝᕙᓗᑭᐊᖅ ᓯᑯᕙᓪᓕᐊᓕᖅᑎᓪᓗᒍ 


ᑕᐃᒪᐃᓕᒍᓐᓇᑐᐃᓐᓇᖅᑐᖓᓕ ᐃᒫ ᐊᑕᐅᑦᑎᑰᖅᑐᐊᓘᓗᑎᒃ ᐃᒫ ᕿᓚᓗᒐᓕᒫᑦ ᑕᑉᐹᓃᓚᐅᖅᑐᑦ 


ᐊᐅᔭᓕᒫᖅ ᐊᑕᐅᑎᑰᖅᑐᐊᓘᓗᑎᒃ ᐃᖏᕐᕋᔪᓐᓇᖏᑦᑐᑦ ᓱᖅᑯᐃᒪᓇᖅᑐᖅ, ᐆᒪᔪᓕᒫᑦ ᑕᐃᒪᐃᑦᑐᑦ 


ᓰᓚ: ᐊᓯᔾᔨᖅᓯᒪᓂᖅᑕᖃᖅᑲ ᑑᒑᓖᑦ ᐃᓕᖅᑯᓯᖏᓐᓂᒃ ᐊᕐᕌᒍᓂᒃ ᖁᓕᓂᒃ ᖄᖏᖅᑐᓂᒃ? 


ᔭᐃᐱᑎ: ᐄ, ᑖᓐᓇ ᑭᐅᓪᓚᑦᑖᕈᓐᓇᖏᑦᑕᕋ ᐱᔾᔪᑎᖃᕈᓐᓇᕐᖓᑦ ᐃᓗᓕᖃᕈᓐᓇᕐᖓᑦ ᐊᒥᓱᓂᒃ 


ᖃᐅᔨᒪᔾᔪᑎᖃᖅᑎᓐᓇᒋᑦ ᖃᐅᔨᒪᔾᔪᑕᐅᒍᓐᓇᖅᑐᒥᒃ ᐃᓄᓕᒫᓄᑦ ᐊᓯᕙᖅᑎᓄᓪᓗ ᖃᐅᔨᒪᔾᔪᑕᐅᔪᓐᓇᖅᑐᒥᒃ 

ᐱᑕᖃᙱᒻᒪᑕ ᑕᐃᒃᑯᐊ ᑕᐃᒪ ᖁᒻᒧᐊᑦᑎᑕᐅᓯᒪᔪᒃᑯᑦ ᓈᓚᐅᑎᖅᑕᐅᓯᒪᔪᒃᑯᑦ ᐋᒡᒐᐅᒐᓗᐊᖅ ᑖᓐᓇ 


ᑭᐅᓗᐊᕈᓐᓇᙱᑕᕋ ᐊᓯᒡᒋᖅᓯᒪᑦᑕᓕᕐᒪᖔᑕᓗ ᑑᒑᓖᑦ ᐃᒪᓐᓇᓂ ᐊᕐᕌᒍᓂᒃ 


ᓰᓚ: ᐃᕝᕕᑦ ᖃᐅᔨᔭᖓᒍᑦ ᐊᕐᕌᒍᑦ ᖁᓖᑦ ᑭᖑᓂᑦᑎᓐᓂ 


ᔭᐃᐱᑎ: ᐄ, ᐃᓚᖓᒍᑦ ᐃᒫ ᑕᒫᕌᓘᙱᑦᑐᖅ ᑕᐃᒪᐃᖏᓐᓇᐅᔭᖅᑐᑎᓪᓗ ᒪᑯᐊ ᑑᒑᖃᙱᑦᑐᑦ 


ᐊᕐᓇᓘᓂᖅᓴᐃᑦ ᑑᒑᓕᓐᓂᒃ ᐃᓚᖃᕋᓗᐊᖅᑐᑎᒃ ᓯᕗᓪᓕᐅᓂᐅᓴᑐᐃᓐᓇᕈᔪᑦᑐᑦ ᑭᖑᓪᓕᐅᕙᓪᓗᖔᓕᖅᑐᑎᒃ 


ᑑᒑᓕᐊᓗᐃᑦ ᐃᓗᓕᖃᕐᒥᒪᑦᑕᐅᖅ ᑖᓐᓇ ᐊᒥᓱᓂᒃ ᕿᑐᕐᖓᖃᖅᑑᓪᓗᑕ ᓇᓪᓕᒍᓱᒃᑲᑦᑕ 


ᕿᒪᐃᒍᒪᔭᕆᐊᖃᙱᓇᑦᑕ ᒪᐅᖓ ᓄᓇᑐᐃᓐᓇᕐᒧᑦ ᐃᓄᑑᓂᐊᖅᑐᑯᓘᒻᒪᑦ ᐆᒪᔪᑦᑕᐅᖃᐃ 


ᑕᐃᒪᐃᒻᒥᒻᒪᑕᖃᐃ ᑕᐃᒫ ᑕᕝᕙ ᐊᔾᔨᒌᖅᑰᔨᖃᑦᑕᙱᓚᑦ ᑕᑯᔭᕗᑦ ᐊᕐᕌᒍᑦᑕᕋᐃᒻᒪᑦ ᕿᓚᓗᒐᑦ 


ᑕᒪᐅᓈᓕᕋᐃᒻᒪᑕ ᑕᐃᒃᑯᐊ ᑕᑉᐹᓃᑦᑐᑦ ᐅᑕᖅᑭᔭᐅᖑᔭᖃᑦᑕᕐᖓᑕ ᖃᐅᔨᓯᒪᓪᓗᖓᓗ ᑲᖏᖅᑑᑉ ᐃᓗᐊᓂ 


ᕿᕐᓂᖅᑕᐅᑎᑯᓗᐃᑦ ᐊᕐᕌᓂ ᐅᖓᑦᑕᓂᓗᖃᐃ ᐃᓅᓚᐅᖅᑐᑦ ᐅᕝᕙᓗ ᐊᕐᕋᓂᓴᐃᑦ ᐃᓅᓚᐅᖅᑐᑦ 


ᑲᑎᙵᓲᑯᓘᒻᒥᒻᒪᑕ ᑲᖏᖅᑑᒦᖏᓐᓇᐅᔭᖅᑐᑎᒃ ᐅᓐᓄᐊᓕᒫᖅ ᑲᖏᖅᑑᒦᖏᓐᓇᐅᔭᖅᑐᓂᒃ ᐅᓐᓂᐊᓕᒫᖅ 


ᑕᐃᒪᐃᑦᑐᓂᒃ ᕿᓚᓗᒐᕋᓛᑯᓗᓐᓂᒃ ᕿᕐᓂᖅᑕᐅᑎᑯᓗᓐᓂᒃ ᑕᐅᓇᙶᖅᑐᖃᓚᐅᖅᓯᒪᒻᒪᑦ ᑑᒑᓕᐊᓘᒃ 


ᐊᐃᑉᐸᖓ ᐃᓪᓗᒌᓕᐊᓗᒃ ᐊᐃᑉᐸᖓ ᐊᑕᐅᓯᕐᒥᒃ ᑑᒑᓕᐅᒐᓗᐊᖅ ᐊᐃᔅᓯᑐᐃᓐᓇᓚᐅᖅᓯᒪᔪᑦ ᑕᐃᒃᑯᓇᙵᑦ 


ᓰᓚ: ᑳ 


ᔭᐃᐱᑎ: ᑕᑉᐸᐅᙵᕋᒥᒃ ᑕᐃᒪ ᑕᑉᐸᐅᙵᖔᖅ ᐅᑎᖃᑕᐅᑦᑕᓕᖅᑯᑦ ᑕᕝᕙ ᑕᐃᒫᒃ 


ᐊᔾᔨᒌᔾᔪᑎᒋᕙᓪᓚᐃᙱᑕᖓ ᖃᐅᔨᖃᑦᑕᕐᓂᕗᑦ ᕿᓚᓗᒐᐃᑦ ᑕᑉᐹᙶᖃᑦᑕᕐᖓᑕ ᐅᑕᖅᑭᒋᐊᖃᕐᒥᒻᒪᑕ 


ᑕᐃᒃᑯᓇᙵᑦ ᐅᖃᖅᑲᐅᒐᒪ ᑕᐃᒪ ᖃᐅᔨᒪᖃᑎᒌᑦᑎᐊᓲᖑᒻᒪᑕ ᓂᓪᓕᐊᓂᖏᑎᒍᑦ ᐃᒪᐅᑉ ᐃᑭᐊᖓᒍᑦ 


ᑕᐃᒪᐃᑉᐸᒻᒪᑕᖃᐃ ᖃᓄᑭᐊᖅ ᖃᓄᓪᓚᕆᐅᒐᓗᐊᑭᐊᖅ 


ᓰᓚ: ᑕᐃᓐᓇᓖᓛᒃ ᖃᐅᔨᓯᒪᔭᐃᑦ ᑕᐃᒃᑯᐊ ᑑᒑᓖᑦ ᐊᐃᔅᓯᖅᑐᑦ? 


ᔭᐃᐱᑎ: ᐄ, ᑕᐃᒫᒃ ᐃᓱᒪᒋᓚᐅᖅᓯᒪᔭᕗᑦ ᐊᑖᑕᒐᓗ ᑕᒫᓃᑦᑐᓂ ᑕᐃᒫᒃ ᐅᓐᓄᐊᓕᒫᑦ ᑕᒫᓃᑐᑦ 


ᐱᒐᓱᙱᑕᕗᓪᓕ ᐊᓯᐊᓂᓪᓕ ᑑᒑᓕᓐᓂᒃ ᕿᓂᑐᐃᓐᓇᕋᑦᑕ ᐅᓐᓄᐊᓕᒫᖅ ᑕᑉᐹᓃᑦᑐᑎᒃ 


ᑲᖏᑦᑎᓐᓃᖏᓐᓇᖅᑐᑦ ᐅᓐᓄᐊᓕᒫᖅ ᓇᒧᙵᕈᓐᓇᖏᑦᑐᑦ ᐱᒐᓱᙱᑎᐊᖅᑕᕗᓪᓕ ᑑᒑᓖᒃ 


ᑕᑉᐸᐅᖓᑦᑕᖅᑰᒃ ᒪᕐᕉᒃ ᑕᑯᓐᓇᕋᑦᑎᒍ ᑕᑉᐹᓃᓚᐅᖅᑐᑎᒃ ᑕᐃᒪ ᐊᑕᐅᑎᒃᑯᑦ ᐊᓂᖃᑕᐅᑦᑕᓕᖅᑯᑦ ᑕᐃᒫᒃ 


ᑕᕝᕙ ᑕᑯᔭᕗᑦ ᖃᐅᔨᔭᕗᑦ ᐊᕐᕌᒍᑕᒫᑦ ᐊᔾᔨᒌᔾᔪᑎᒋᕙᙱᓛᖃᐃ ᐅᑕᖅᑭᖃᑦᑕᐅᑎᖃᑦᑕᕐᖓᑕ ᓲᖃᐃᒻᒪᓕ 


ᕿᓚᓗᒐᐃᑦ ᐆᒪᔪᓕᒫᑦ ᐆᒪᔫᖃᑎᖃᕋᓱᐊᕈᑎᒃ ᑖᔅᓱᒥᖓᔅᓴᐃᓐᓇᖅ ᕿᓚᓗᒐᖅ, ᕿᓚᓗᒐᖅ ᑕᐃᑲᙵᓂᑦ 


ᖃᐅᔨᒐᒥᐅᒃ ᐱᖃᑎᒋᒐᒥᐅᒃ ᑕᐃᑲᙵᓂᑦ ᑕᐃᒫᒃ ᕿᒪᐃᒍᒪᓗᐊᓲᖑᔪᔅᓴᐅᖏᒻᒥᒻᒪᑕ ᐃᓄᑦᑐᑦ ᐆᒪᔪᓕᒫᑦ 


ᑕᐃᒪᐃᒻᒪᑕ ᐅᒥᒻᒪᐃᓪᓗ ᑕᐃᒪᐃᒃᑭᓪᓗᑎᒃ ᐆᒪᔪᓕᒫᑦᑎᐊᑦ ᑕᐃᒪᐃᑦᑐᑦ ᑭᓯᐊᓂ ᐊᔪᕐᓇᖅᓯᒐᐃᒻᒪᑕ ᑭᓯᐊᓂ 


ᓴᓂᕐᕙᕆᐊᖃᖃᑦᑕᒥᒻᒪᑕ ᑕᐃᒫᑦᑕᐅᖅ ᕿᓚᓗᒐᑐᖃᐅᓂᖓᓅᔪᔅᓴᐅᔪᖅ ᖃᓄᓪᓚᕆᐅᒐᓗᐊᑭᐊᖅ 


ᐃᓅᖔᖅᑲᓪᓕ ᐅᔾᔨᓇᖅᑐᖅ ᑭᓯᐊᓂᓕ ᐆᒪᔪᒥᒃ ᐅᖃᐅᓯᖃᕐᓂᐊᕈᑦᑕ ᑐᑭᓪᓚᑦᑖᑯᓗᐊᓂᒃ 


ᐅᖃᕈᓐᓇᖏᓐᓇᑦᑕ ᑕᑯᔭᑐᐃᓐᓇᑎᒍᑦ ᑭᓯᐊᓂ ᑕᕝᕙ 


ᓰᓚ: ᐊᓯᔾᔨᖅᓯᒪᓂᖅᑕᖃᕆᕙ ᑲᑎᙵᑎᓪᓗᒋᑦ ᓅᐸᓪᓕᐊᖏᑦ ᐅᐱᕐᖔᒃᑯᑦ ᐅᑭᐊᔅᓵᑯᓪᓘᓐᓃᑦ? 


ᔭᐃᐱᑎ: ᑕᕝᕙ ᑕᐃᓐᓇ ᐹᓃᑦᑐᖅ, ᒫᓃᑦᑐᖅ ᐊᔾᔨᓪᓗᐊᑐᐃᓐᓇᕆᒻᒪᒍ ᑖᓐᓇ ᐅᖃᐅᓯᖅᑕᖅ. ᐄ, ᑕᐃᒪ 


ᐃᒪᐃᓕᒍᓐᓇᑐᐃᓐᓇᖅᑐᖓᓕ ᑑᒑᖃᑦᑎᐊᖏᑦᑐᑦ, ᒪᑯᐊ ᑑᒑᖃᙱᑦᑐᑦ, ᑑᒑᓕᐅᒐᓗᐊᑦ ᓇᐃᑦᑑᑎᕈᓗᐃᑦ 

ᑑᒑᖏᑦ ᑕᐃᒪᐃᑦᑐᐃᓐᓇᐅᓲᖑᙱᒻᒥᔫᒐᓗᐊᑦ ᓯᕗᓪᓕᐅᓂᐅᓴᑐᐃᓐᓇᕐᖓᑕ ᐊᒻᒪ ᑕᐃᒃᑯᐊ ᑑᒑᒃᑭᐊᓗᐃᑦ 


ᑭᖑᓪᓕᐅᓂᐅᓴᑐᐃᓐᓇᖅᑐᑎᒃ ᑕᐃᒪᐃᓕᑐᐃᓐᓇᕈᓐᓇᖅᑐᖓᓕ ᑭᓯᐊᓂ ᑖᓐᓇ ᐊᐱᖅᑯᑦ 


ᓰᓚ: ᐅᓇ, ᐊᓯᔾᔨᖅᓯᒪᓂᖏᑦ ᑲᑎᙵᑎᓪᓗᒋᑦ,  


ᔭᐃᐱᑎ: ᐄ ᑕᐃᒫ ᑕᕝᕙ ᑖᓐᓇ ᑐᑭᓯᔭᕋ ᐄ ᑖᓐᓇ ᑭᐅᓗᐊᕈᓐᓇᙱᑕᕋ ᓲᖃᐃᒻᒪᓕ ᐋᒡᒐᐅᑲᓴᑦᑐᖅ 


ᐃᒫᖃᐃ ᑭᐅᒍᓐᓇᖅᑕᕋᓗᐊᕋᐃ ᑭᐅᒍᓐᓇᕋᔭᖅᑕᕋᓗᐊᕋ ᐊᕐᕌᓂᐅᓚᐅᖅᑐᖅ ᐅᖓᑖᓂᓗ 


ᐊᔾᔨᓕᐅᕆᖃᑦᑕᓚᐅᕈᒪ ᑕᐃᒃᑯᓇᙵᑦ ᓴᖅᐱᖏᑎᒍᑦ ᑭᓯᐊᓂ ᖃᐅᔨᒐᔭᕐᒥᔪᖓ ᐅᕝᕙᓘᓐᓃᑦ 


ᐃᑭᓕᖅᑕᐅᓂᖅᐸᑦ ᕿᓕᕈᖓᒍᑦ ᖃᐅᔨᒐᔭᕐᒥᔭᕗᑦ ᐊᕐᕌᒍᑕᒫᑦ ᑖᒃᑯᐊᖑᐃᓐᓇᐅᔭᖅᑐᑦ ᐃᒪᐃᓕᒍᓐᓇᕋᔭᕋᒪ 


ᑭᓯᐊᓂ ᑖᓐᓇ ᑭᐅᓪᓚᑦᑖᕈᓐᓇᖏᒻᒥᔭᕋᑦᑕᐅᖅ ᑖᓇ ᓲᖃᐃᒻᒪᓕ ᐅᑉᐱᕐᓇᐅᑎᖃᕋᔭᙱᑦᑐᖓ 


ᐃᒃᑯᐊᖑᓂᕋᕋᓗᐊᕈᒃᑭᑦ ᐃᒫ ᐃᒃᑯᐊ ᑕᑯᓚᐅᕐᒥᔭᒃᑲ ᐊᕐᕌᓂ ᐃᒪᐃᓕᒐᓗᐊᕈᒪ 


ᓰᓚ: ᐃᓛᓪᓕᑭᐊᖅ ᖃᓄᐃᑦᑐᕙᑦ ᐊᔾᔨᒌᙱᓐᓂᖏᑦ? 


ᔭᐃᐱᑎ: ᕼᐊᐃ? 


ᓰᓚ: ᐅᖃᖅᑲᐅᔪᑎᑦ ᒥᑭᓂᖅᓴᐃᑦ ᓯᕗᓪᓕᐅᒐᔪᑦᑐᑦ ᐊᖏᓂᖅᓴᐃᑦ ᓯᕗᓪᓕᐅᒐᔪᑦᑐᑦ ᐊᔾᔨᒌᙱᓐᓂᖏᑦ 


ᑐᓴᖃᑦᑕᓚᐅᕐᒥᒐᒪ ᖃᑯᖅᓯᓃᑦ ᕿᓚᓗᒐᐃᑦ ᑎᒡᒐᐃᑦ ᑕᓕᕈᖏᑦ ᖁᒻᒧᐊᖓᓂᐅᓴᔪᑦ ᑕᐃᒃᑯᐊ 


ᑕᒪᐅᓈᓲᖑᒻᒥᔪᑦ? 


ᔭᐃᐱᑎ: ᐄ, ᐅᖃᖃᑦᑕᖅᑲᐅᕗᖓ ᑕᐃᒪ ᐆᒪᔪᓕᒫᑦᑎᐊᖅ ᑕᐃᒃᑲᙵᓂ ᐱᖃᑎᒌᖏᓐᓇᕈᑎᒃ 


ᑲᑎᒻᒪᐃᓐᓇᕈᑎᒃ ᐱᖃᑎᒌᒍᓐᓇᕐᖓᑕ ᑲᑎᒪᐃᓐᓇᓲᖑᒻᒪᑕ ᐄ, ᐃᓛᓐᓂᒃᑯᑦ ᐊᑕᐅᑦᑎᒃᑰᕐᓂᖅᓴᐅᓲᖑᒻᒥᔪᑦ 


ᒪᑯᐊ ᑑᒑᓕᐊᓗᐃᑦ ᖃᑯᖅᓯᓂᐊᓗᐃᑦ ᖃᑯᖅᓯᓂᐅᑎᒃᑲᑦᑎᒍ ᑕᐃᒫᑦᑕᐅᖅ ᐃᓄᑦᑎᑐᑦ, ᐆᒪᔪᓕᒫᑦ 


ᐊᔾᔨᒌᒍᓐᓇᕐᖓᑕ ᐃᓄᑐᖃᐅᓕᕋᐃᒐᑦᑕᑦᑕᐅᖅ ᓄᔭᕗᑦ ᖃᑯᖅᓯᕙᒻᒪᑕ ᑕᒪᒃᑯᐊᑦᑕᐅᖅ ᖃᑯᖅᓯᓃᑦ 


ᑕᐃᒫᑦᑕᐅᖅ ᑐᑭᖃᕐᒥᔪᑦ ᕿᓚᓗᒐᑐᖄᓘᒻᒪᑦ ᑎᒥᖓᑦᑕᐅᖅ ᖃᓱᕙᓪᓕᐊᓪᓗᓂ ᑕᐃᒫᑦᑕᐅᖅ ᒪᑦᑖᖓ 


ᖃᑯᖅᓯᕙᓪᓕᐊᒻᒥᔪᖃᐃ ᐅᑭᐅᑭᓐᓂᓴᐅᓪᓗᓂ ᒪᑯᐊ ᑕᓕᕈᖏᑦ ᓴᖅᐱᖏᓪᓗ ᐊᔾᔨᒋᓪᓚᑖᙱᒻᒪᒋᑦ 


ᐅᑭᐅᑭᓐᓂᖅᓴᐅᑎᓪᓗᒋᑦ ᑐᑭᓕᐊᖓᔪᑯᓗᐃᑦ ᐊᒻᒪᑦᑕᐅᖅ ᐊᑯᓐᓈᕿᓕᕋᐃᒻᒪᑕ ᓴᖅᐱᖏᑦ ᑕᓕᕈᖏᓪᓗ 


ᓂᐅᖓᐅᔭᖅᑐᑯᓘᑦᑕᓕᖅᑯᑦ ᐊᔾᔨᒋᒍᓐᓃᕐᒥᔭᖏᑦ ᒪᒃᑯᓂᖅᓴᐅᑎᓪᓗᒍ 


ᕿᓚᓗᒐᑐᖃᐅᙱᓂᖅᓴᐅᒐᓛᑦᑎᓪᓗᒍ ᕿᓚᓗᒐᑐᖃᐅᓕᕋᐃᒻᒪᑕ ᐊᔾᔨᒌᑉᐸᖏᒻᒪᑕ ᐊᖑᑏᑦ, 


ᐊᔾᔨᒌᙱᒻᒪᑦᑕᐃᒃᑯᐊ ᕿᓚᓗᒐᐃᑦ ᐱᖓᓲᕙᓪᓚᐃᔪᓂᒃᑯᐊ ᒪᕐᕉᖏᑉᓪᐸᑎᒃ ᐊᔾᔨᒌᙱᑦᑐᑦ ᕿᓚᓗᒐᐃᑦ 


ᑕᑯᓯᒪᔭᒃᑲᓖ ᕿᓚᓗᒐᕐᓂᓪᓕ ᑑᒑᓕᓐᓂᒃ ᐅᖃᐅᓯᖃᖅᑐᖓ ᕿᕐᓂᖅᑖᓗᐃᑦ ᑕᐃᒃᑯᐊ ᕿᕐᓂᑕᐃᓐᓈᓗᐃᑦ 


ᐊᖏᔪᐊᓘᒻᒪᑕᓕ ᕿᓚᓗᒐᐅᒻᒥᔫᒐᓗᐊᑦ ᑕᑯᒐᓚᓲᕆᙱᑕᕗᓪᓕ ᐃᓛᓐᓂᒃᑯᑦ ᐋᒡᒐᐅᓲᖏᒻᒥᔫᒐᓗᐊᖅ 


ᖃᑯᖅᓯᓃᓪᓗ ᕿᓚᓗᒐᐃᑦ ᐆᒪᔫᓕᖅᑐᑦ ᐊᑯᓂᐅᓛᖅ ᖃᑯᖅᓯᓂᐅᙱᓂᖅᓴᖅ ᑖᒃᑯᓂᖓ ᖃᑯᖅᓯᓂᕐᓂᒃ 


ᑭᖑᓪᓕᖅ ᐃᓅᓯᒪᔪᖅ ᕿᕐᓂᖅᑕᑯᓗᐃᑦ ᐅᑭᐅᑭᓐᓂᖅᓴᐃᑦ ᐊᕐᕌᒍᒃᑭᐅᖏᑦᑐᑦ ᑕᕝᕙ ᑕᐃᒫᒃ 


ᐊᔾᔾᔨᒋᙱᓚᖏᑦ ᐆᒥᖓᓕ ᐅᖃᐅᓯᖃᑐᐃᓐᓇᖅᑐᖓ ᑑᒑᖃᑐᐃᓐᓇᖅᑐᖅ ᑭᓯᐊᓂ ᑭᓯᐊᓂᑦᑕᐅᖅ 


ᐊᕐᓇᕐᓗᐃᑦ ᑑᒑᖃᕐᒥᔪᑦ ᐊᒥᓲᙱᑦᑐᑦ ᑑᒑᖏᑦ ᐊᖑᑎᖔᓂᒃ ᐊᔾᔨᒋᙱᒻᒥᔭᖏᑦ ᐊᕐᓇᕐᓗᐃᑦ ᑑᒑᖏᑦ 


ᐊᒥᓲᖏᑐᖅᑲᐃ ᑕᐃᒪᐃᑦᑑᕙᓪᓚᐃᔪᑦ ᐱᔪᖃᖃᑦᑕᖅᓯᒪᔪᖅ ᑕᐃᒪᐃᑦᑐᓂᒃ ᐊᕐᓇᕐᓘᒐᓗᐊᕐᖓᑦ ᑑᒑᓕᑯᓗᒃ 


ᓰᓚ: ᑑᒑᖓ ᖃᓄᐃᓐᓂᖅᓴᐅᕙ? 


ᔭᐃᐱᑎ: ᑐᑭᓕᐊᖓᓂᖅᓴᖅ ᐊᒥᓐᓂᖅᓴᑯᓘᓪᓗᓂ ᑕᐃᒫᑦᑕᐅᖅ ᓴᓇᓯᒪᔪᔅᓴᐅᒥᒻᒪᑕ 


ᑕᐃᒪᐃᑦᑐᐃᓐᓇᐅᕙᓪᓚᐃᖏᑦᑐᑦ ᕿᓚᓗᒐᖅᑐᖃᖃᑦᑕᖅᓯᒪᔪᖅ ᐊᕐᓇᓘᒐᓗᐊᓂᒃ ᑑᒑᓕᑯᓗᓐᓂᒃ ᑭᓯᐊᓂ 

ᐊᒥᓐᓂᖅᓴᑯᓗᐃᑦ ᒪᑯᐊᓕ ᐊᖑᑕᐅᓂᖅᓴᐃᑦ ᑑᒑᓖᑦ ᓯᓕᓐᓂᓴᐅᒻᒪᑕᓕ, ᐄ, ᐅᖃᕈᓐᓇᖅᑐᖓ 


ᑕᕝᕘᓈᕐᓂᖅᓴᐅᖃᑦᑕᓕᖅᑲᑕ ᐆᒪᔪᓕᕆᕐᔪᐊᒃᑯᑎᒍᑦ ᑕᒪᒃᑯᐊ ᓄᓇᑦᑎᓃᙶᖅᑐᑦ ᐃᓄᓐᓃᖔᖅᑐᑦ 


ᓄᓇᓕᓐᓂ ᑕᐃᑲᙵᓗᑦᑖᖅ ᐱᐅᒋᓂᖅᓴᕆᓲᕆᓕᕋᒃᑯᓕ ᐃᒫ ᑐᓴᕐᕕᐅᔭᖅᑐᖅᑳᓚᐅᖅᑐᑎᒃ. ᐅᓇᓕ 


ᓄᓇᒋᒻᒪᒍ ᐃᓅᑉ, ᐃᖃᓗᒻᒥᐅᑕᐅᒍᕕᑦ, ᖃᐅᔨᒪᓗᐊᙱᓇᒃᑯᓕ ᐃᖃᓗᐃᑦ ᓄᓇᖓ ᐊᒻᒪᓗᑦᑕᐅᖅ 


ᒫᓂᒥᐅᑕᐅᙱᓐᓇᕕᑦ ᖃᐅᔨᒪᓗᐊᙱᒻᒥᔭᐃᑦ ᓄᓇ ᑕᕝᕙ ᑕᐃᒫᒃ ᑐᓴᕐᕕᐅᖃᑦᑕᖅᑲᑕ 


ᓴᓇᕐᕈᑎᖃᑦᑕᐅᑎᑦᑎᐊᖅᑐᐊᓘᒐᔭᖅᑐᑦ ᑐᑭᓕᐊᕐᓂᖅᓴᒥᒃ ᑕᐃᑯᖓ ᐃᓄᐃᑦ ᐱᒍᒪᔭᖏᑎᒍᑦ ᒪᓕᓪᓗᒍ, 


ᑕᐃᒫᓪᓕ ᐃᓱᒪᒋᕙᑦᑕᕋ ᑕᐃᒫᒃ 


ᓰᓚ: ᑕᕝᕘᓈᖅᐸᓪᓕᐊᒐᓲᔮᕐᔪᑦᑐᒍᑦ ᓱᒃᑲᐃᑦᑐᒥᒃ ᑕᐃᒪᐃᑦᑐᖅ, ᓱᒃᑲᐃᑦᑐᒥᒃ ᑕᕝᕗᖓ 


ᐃᓕᓴᖅᓯᐅᒪᖃᑎᒌᓐᓂᕐᒥᒃ, ᑐᑭᓯᐅᒪᖃᑎᒌᓐᓂᕐᒥᒃ ᐱᕙᓪᓕᐊᕌᕐᔪᑦᑐᒍᑦ ᓱᒃᑲᐃᔾᔪᑎᐅᑲᓂᖅᐸᑦᑐᖅ ᒐᕙᒪᒃᑯᑦ 


ᑕᐃᒃᑯᐊᓗ ᐃᒪᕐᒥᐅᑕᓕᕆᔨᒃᑯᑦ ᐃᓄᓐᓂᒃ ᐃᖅᑲᓇᐃᔭᖅᑎᖃᙱᒻᒪᑕ ᐃᓄᐃᑦ ᖃᐅᔨᒪᔭᑐᖃᖏᑦᓐᓂᒃ 


ᐃᖅᑲᓇᐃᔭᖅᑎᖃᓪᓚᕆᙱᒻᒪᑕ ᐃᓄᓐᓂᒃ ᐱᔾᔪᔾᔨᓂᕋᕋᓗᐊᖅᑐᑎᒃ ᑭᓯᐊᓂ ᐃᓚᖓᒍᑦ ᐊᓐᓇᐃᓯᒪᕙᒻᒪᑕ 


ᑖᒃᑯᐊ ᐱᔾᔪᑎᓇᓱᑦᑕᕋᓗᐊᑎᒃ ᖄᖐᓐᓇᖅᑐᒋᑦ ᐋᖅᑭᔅᓱᐃᓇᓱᓕᖅᑐᑎᒃ ᑭᓯᐊᓂ ᑐᑭᓯᐅᒪᓕᖅᑐᑦ 


ᐃᓱᒪᓕᐅᕈᑎᔅᓴᓂᒃ ᑐᓂᓯᔭᕋᐃᒐᒥᒃ ᐆᒪᔪᓕᕆᔨᕐᔪᐊᑯᓐᓄᑦ ᑖᒃᑯᐊ ᑐᓂᔭᕋᓗᐊᑎᒃ 


ᖃᐅᔨᓴᔅᕐᓂᒃᑰᖓᔪᐃᓐᓇᓕᒫᖑᑉᐸᑕ ᐃᓄᑦᑎᑐᑦ ᐃᓄᐃᑦ ᖃᐅᔨᒪᔭᖏᓐᓂᒃ ᐱᑕᖃᕆᐊᖃᕐᓂᖏᓐᓂᒃ. 


ᑕᕝᕘᓇ ᓱᒃᑲᐃᑦᑑᒐᓗᐊᖅ ᑭᓯᐊᓂ ᐱᕙᓪᓕᐊᕌᕐᔪᑦᑐᖅ ᐊᒻᒪ ᐃᓕᓴᕐᓯᕙᓪᓕᐊᓂᖅᓴᐅᓕᖅᑐᑎᒃ 


ᐆᒪᔪᕋᓱᑦᑎᓂᒃ, ᐊᖑᓇᓱᑦᑎᓂᒃ ᓇᒥᑐᐃᓐᓈᖅᑐᓂᒃ ᓄᓇᕗᒻᒥ ᐊᑦᑐᐃᓂᐅᓴᒻᒪᑕ 


ᔭᐃᐱᑎ: ᐄᑦᑎᐊᖅ, ᐅᖃᖅᑲᐅᕗᖓ ᑕᐃᒪ ᐊᑯᓂᕈᓗᒃ ᑕᒪᓐᓇ ᐱᓕᕆᓚᐅᕐᒥᒐᒃᑯᑦ 


ᐆᒪᔪᓕᕆᔨᒃᑯᓐᓃᖃᑦᑕᓚᐅᕆᓪᓗᖓᓗ ᐊᒻᒪᓗ ᒐᕙᒪᒃᑯᓐᓂᑦ ᖁᑦᑎᓂᖅᓴᓂ, ᐄ, ᑕᐃᒪᐃᑉᐸᓚᐅᖅᑐᖅ 


ᓲᖃᐃᒻᒪᓕ ᐊᑕᐅᓯᑐᐃᓐᓇᕐᒥᒃ ᒐᕙᒪᖃᖅᐸᓚᐅᕋᑦᑕ, NWT, ᐋᖅᑭᔅᓱᐃᔭᕆᐊᖃᕆᓪᓗᑎᑦᑕᐅᖅ ᓄᓇᓕᓐᓄᑦ 


ᓲᖃᐃᒻᒪᓕ ᒐᕙᒪᐅᒻᒪᑕ ᓄᓇᕘᖃᓕᖅᑎᓪᓗᑕ ᐊᒻᒪᓗ ᑐᙵᕕᒃᑯᖃᓕᖅᑎᓪᓗᑕ ᑖᒃᑯᐊ ᓄᓇᕘᑉ 


ᒐᕙᒪᒋᔭᖏᑦ ᐊᒻᒪᓗ ᒐᕙᒪᑐᖃᒃᑯᓪᓗ ᐃᓚᖓᒍᑦ ᖃᐅᔨᓯᒪᔪᔅᓴᐅᓕᖅᑑᒐᓗᐊᑦ ᐃᓚᖓᒍᔅᓱᓕ 


ᖃᐅᔨᒃᑲᓐᓂᕆᐊᓖᑦ ᐃᒫᖃᐃ, ᐅᕙᒍᑦ ᓄᓇᕘᖃᓕᖅᑎᓪᓗᒋᑦ ᑖᒃᑯᐊ ᐃᓄᐃᑦ ᐅᑭᐅᖅᑕᖅᑐᒦᑦᑐᑦ 


ᒐᕙᒪᒃᑯᓐᓂᑦ ᐃᖅᑲᓇᐃᔮᖅᑖᑕᖅᑯᒍᑦ ᒐᕙᒪᒃᑯᓐᓂ, ᐅᕝᕙᓘᓐᓃᑦ ᒐᕙᒪᑐᖃᒃᑯᓐᓂ ᐅᕙᒍᑦ ᒐᕙᒪᑖᖅᓯᒪᔪᓂ 


ᐊᒻᒪᓗ ᒐᕙᒪᓕᐅᖅᓯᒪᔪᓂ ᐊᑐᐊᖅᑕᐅᖁᓯᒪᔭᖏᓐᓂ ᓴᓇᓯᒪᔪᑦ ᑐᙵᕕᒃᑯᑦ ᑖᒃᑯᐊᖔᖅ 


ᐃᓱᒪᖅᓴᖅᓯᐅᕆᐊᖃᖔᓕᕋᓗᐊᕐᖓᑕ ᓴᖅᑮᓂᐊᕈᑦᑕ ᐅᕗᙵᖄᕆᐊᖃᓕᖅᑐᒍᑦ ᓱᓇᐅᕝᕙ ᑕᐃᔅᓱᒪᓂᓕ 


ᒐᕙᒪᖃᖅᑎᓪᓗᒍ ᐊᑕᐅᓯᕐᒥᒃ ᐋᖅᑭᓱᐃᑦᑕᐅᑎᒋᕙᓚᐅᕋᑦᑕ ᓲᖃᐃᒻᒪ ᒐᕙᒪᐅᒐᑦᑕᓕ ᐃᓚᖓᒍᑦ ᓱᒃᑲᐃᑦᑐᒥᒃ 


ᖃᐅᔨᔭᐅᕙᓪᓕᐊᓕᖅᑑᒐᓗᐊᖅ ᐅᖃᐅᓯᕆᖅᑲᐅᔭᐃᑦ ᐄ, ᖃᐅᔨᔭᐅᕙᓪᓕᐊᓕᖅᑑᒐᓗᐊᖅ ᐅᕙᒍᓪᓕ 


ᐃᖅᑲᓇᐃᔭᖅᑎᑐᐃᓐᓇᐅᒐᑦᑕ ᐅᕝᕙᐅᑯᐊ ᐊᑐᖅᑕᐅᖁᔭᒥᓃᑦ ᓄᓇᕘᖅᑖᕈᑦᑕ ᐋᖅᑭᔅᓱᐃᓯᒪᔪᑦ 


ᒪᓕᒐᔅᓴᖃᖅᑐᑎᓪᓗ ᐅᕙᒍᓪᓕ ᑕᕝᕙ ᐅᕗᙵᖅᑳᕆᐊᖃᓕᖅᑯᒍᑦ ᐃᒃᑯᐊ ᐅᐸᖅᑳᓚᐅᖅᑎᓐᓇᒋᑦ 


ᐋᖅᑮᓲᔨᖅᑳᓚᐅᖅᑎᓐᓇᒋᑦ ᐅᕙᒍᑦ ᐅᕙᙵᖔᖅ ᑐᓴᖅᑳᕆᐊᖃᓕᖅᑐᒍᑦ ᐅᑯᐊᖔᖅ ᐃᑲᙵᑦ ᓄᓇᓕᓐᓂ 


ᑐᓴᕋᓱᑉᐸᓪᓕᐊᓗᑎᑦᑕᐅᖅ ᑕᕝᕙ ᑕᐃᒫᒃ ᓱᒃᑲᓕᓂᖅᓴᒥᒃ ᐱᕙᓪᓕᐊᓂᖃᕈᓐᓇᓂᖅᓴᐅᒐᔭᖅᑐᖃᐃ 


ᐃᖅᑲᓇᐃᔭᖃᑎᒌᑦᑎᐊᓂᖅᓴᐅᖃᑦᑕᓕᖅᑲᑕ ᐅᕙᙶᖅᑐᓂᓪᓗ, ᓄᓇᓖᑦ ᐊᒥᓲᒻᒪᑕ, 


ᐆᒪᔨᓕᕆᔨᑐᐃᓐᓇᒦᖕᒑᖅᑐᓂᓪᓗ ᑐᓴᖅᐸᓪᓕᐊᖃᑦᑕᓕᖅᑲᑕ ᐅᑯᐊ ᐃᖅᑲᓇᐃᔭᕐᕕᒋᔭᖏᑦ, ᑕᐃᒫᒃ 


ᐃᓱᒪᒋᓲᕋ ᓱᒃᑲᓕᓂᖅᓴᒥᒃ ᓴᖅᑭᐸᓪᓕᐊᒍᓐᓇᖅᓯᒐᔭᖅᐸᓪᓚᐃᔪᑦ ᒪᓕᒐᔅᓴᖅ ᐃᓗᐊᓃᑦᑐᑦ ᑕᐃᒫᒃ 


ᐱᕙᓪᓕᐊᖔᓕᖅᑲᑕ ᐃᒫᖔᖅ ᐱᖃᑦᑕᑐᐃᓐᓇᕐᖓᑕ ᑕᐃᓐᓇ ᒐᕙᒪᑐᖃᐅᕙᓚᐅᖅᑐᖅ 


ᐊᑐᖅᑕᑐᐃᓐᓇᐅᓪᓗᓂ ᑕᕝᕙ ᓱᒃᑲᐃᓪᓕᑎᑎᕐᔪᐊᕌᓘᒻᒪᑦ ᐃᒫᖔᕐᓕ ᓱᒃᑲᓕᓂᖅᓴᒥᒃ ᐱᕙᓕᐊᓕᖅᑲᑕ 


ᓱᒃᑲᓕᓂᖅᓴᒥᒃ ᓴᖅᑭᐸᓪᓕᐊᓂᖅᓴᖅᑕᕋᔭᖅᑐᖅ ᐄᖑᓱᒋᕙᑦᑕᕋᓕ ᑕᒪᓐᓇ, ᐃᓄᐃᑦ ᐃᒪᐃᓕᓲᖑᒻᒪᑕ 

ᖃᖓᓕᑭᐊᕐᖓᐃ ᓄᓇᕘᑖᕈᑎᕗᑦ ᐊᑐᓛᓕᕋᓗᐊᖅᑲᑦ, ᐃᒪᐃᓕᓲᖑᒻᒪᑕ ᐃᓅᓪᓗᑕᓕ ᑕᐃᑲᙵᓗᑦᑖᖅ 


ᒐᕙᒪᓯᐅᕐᓂᖅ ᐃᓕᖅᑯᓯᕆᙱᓇᑦᑎᒍᑦ ᑕᕝᕙ ᑖᓐᓇ ᑕᐃᒫᒃ ᓱᒃᑲᐃᓕᕈᑕᐅᒃᑲᓐᓂᖃᑦᑕᕐᒥᔪᖅ 


ᖃᐅᔨᒪᔭᒃᑯᓪᓕ 


 ᓰᓚ: ᖁᔭᓐᓇᒦᖅᐹᓘᔪᑎᑦ ᔭᐃᐱᑎ. ᐊᐱᕆᓂᐊᖅᑲᐅᒋᒃᑭᑦ ᖃᖓ ᐃᓅᓂᕐᒪᖔᖅᐱᑦ ᓇᒥᓗ 


ᐃᓅᓐᓂᕐᒪᖔᖅᐱᑦ ᐊᑏᑦ ᑎᑎᕋᖅᑲᐅᒐᓗᐊᕋᒃᑯ 


ᔭᐃᐱᑎ: ᐸᓐᓂᖅᑑᒥ ᐃᓅᓂᑰᔪᖓ 


ᓰᓚ: ᖃᖓᒃᑯᑦ? 


ᔭᐃᐱᑎ: ᐃᓄᑐᖄᓘᓕᖅᑐᖓᓕ, ᔪᓚᐃ 7, 1953 


ᓰᓚ: ᖁᔭᓐᓇᒦᖅᐹᓗᒃ ᓂᐱᓕᐅᕋᑖᕋᒃᑭᑦ 


 


 


 


  




















ᑐᓐᓂᕆᔭᐅᔪᖅ ᐅᑯᓄᖓ  
 


ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᓐᓄᑦ 
 


ᐅᑯᓄᖓ 
 
ᑐᑭᓯᐅᒪᔾᔪᑎᔅᓴᖅ:        ᐋᖅᑭᒋᐊᓕᒃ: X 
 
ᐃᓱᒪᒋᔭᒡᓴᖅ:  ᐋᖅᑭᒋᐊᕆᔾᔪᑖ ᐊᑐᖅᑕᐅᔪᒧᑦ ᐅᓪᓗᒥ ᑭᓕᖃᐅᑖ ᐊᖑᓂᒃᑕᐅᔪᓐᓇᖅᑐᑦ ᓂᔾᔪᑎᑦ ᓇᐄᓴᐅᑎᖏᓄᑦ 


ᕿᑭᖅᑖᓘᑉ ᐃᒪᕕᐊᑕ ᑑᒑᓕᑦ ᕿᓚᓗᒐᖁᑎᖏᓐᓂᒃ ᐊᒻᒪᑦᑕᐅᖅ ᐊᐅᓱᐃᑦᑑᑉ ᓯᒥᑦ ᐃᑭᕋᓴᖏᓐᓂᒃ 
ᕿᓚᓗᒐᕆᓲᖏᓄᑦ, ᓄᓇᕘᒧᑦ ᐊᖏᖅᑕᐅᓂᐊᓄᓪᓗ ᑑᒑᓕ ᓇᓖᕌᕆᔪᖅ ᑰᑕᒃᑯᑦ ᐊᐅᓚᑦᑎᔾᔪᑎᖓ  


     
ᓇᑭᓐᖔᖅᓯᒪᓂᐊ 
 
ᐋᒐᓯ 2013-ᒥ, ᐃᒪᒻᒥᐅᑕᓕᕆᔨᒃᑯᑦ ᑕᕆᐅᖏᓄᓪᓗ ᑲᓇᑕᒥ (ᐃᒪᒻᒥᐅᑕᓕᕆᔨᒃᑯᑦ) ᐱᓕᕆᐊᖃᓚᐅᖅᑐᑦ ᓯᕗᓪᓕᖅᐹᑦᑎᐊᒥᒃ 
ᐊᐅᔩᑎᓪᓗᒋᑦ ᖃᖓᑕᓲᒃᑯᑦ ᖃᐅᔨᓴᐃᓂᐅᔪᒥᒃ ᑕᒪᒃᑭᖅᖢᒋᑦ ᑖᒃᑯᐊ ᐊᕝᕕᓂᓕᐅᔪᑦ ᐊᒡᒍᖅᑕᐅᓯᒪᔪᑦ ᑲᓇᑕᒥ ᑑᒑᓕᑦ 
ᕿᓚᓗᒐᖏᑕ ᐊᐅᔩᕝᕕᒋᓲᖏᓐᓄᑦ ᖁᑦᑎᒃᑑᑉ ᐅᑭᐅᖅᑕᖅᑐᐊᓂ. ᑰᒐᓇᔫᑉ ᕿᑭᖅᑕᖓᑕ ᕿᓚᓗᒐᖏᑦ, ᐃᑉᐱᐊᔾᔫᑉ 
ᑲᖏᖅᖢᐊᓗᐊᑕ ᕿᓚᓗᒐᖏᑦ, ᒥᑦᑎᒪᑕᓕᐅᑉ ᑕᓯᐅᔭᖓᑕ ᕿᓚᓗᒐᖏᑦ, ᑲᓇᓐᓇᐅᑉ ᕿᑭᖅᑖᓘᑉ ᕿᓚᓗᒐᖏᑦ ᐃᓗᐊᓂ 
ᕿᑭᖅᑖᓘᐃ ᐃᒪᕕᐊᑕ ᑑᒑᓕᑦ ᕿᓚᓗᒐᖏᓂᒃ, ᐊᒻᒪᑦᑕᐅᖅ ᐊᐅᓱᐃᑦᑑᑉ ᓯᒥᑦ ᐃᑭᕋᓴᖓᓂ ᑑᒑᓕᑦ ᕿᓚᓗᒐᖁᑎᖏᑦ 
ᐊᕙᑖᓂ ᐊᐅᓱᐃᑦᑑᑉ ᓄᓇᓕᐊᑕ (ᑕᑯᔭᔅᓴᖅ 1). ᐃᒪᒻᒥᐅᑕᓕᕆᔨᒃᑯᑦ ᖃᐅᔨᓴᖅᑎᖏᑦ ᐊᑐᖅᖢᑎᒃ ᑕᑯᔅᓴᕈᖅᓯᒪᔪᓂᒃ 
ᖃᐅᔨᓵᑎᒍᑦ ᓇᐄᓴᐅᓂᐅᔪᓂᒃ ᓇᓚᐅᑦᑖᕈᑎᑦ ᐊᒥᓲᓂᖏᑕ ᑑᒑᓕᑦ ᕿᓚᓗᒐᖏᑦ ᓇᐄᓴᐅᓯᕋᓱᒃᖢᒍᓗ ᐃᓱᖃᐅᑖ 
ᐱᔪᓐᓇᖅᑎᑕᐅᔪᑦ ᓄᓈᖅᑕᐅᔪᓐᓇᖅᑐᓂᒃ ᕿᓚᓗᒐᓄᑦ (TALC) ᐊᑐᓕᖁᔭᐅᓯᒪᔪᑦ ᑕᒪᐃᓐᓄᑦ ᐊᒡᒍᖅᑕᐅᓯᒪᑎᑕᐅᔪᓄᑦ 
ᑑᒑᓕᑦ ᕿᓚᓗᒐᖏᓄᑦ (ᕿᒥᕐᕈᔭᔅᓴᖅ 1) ᑕᑯᔭᐃᓐᓇᕆᓪᓗᒋᑦ, ᑖᓐᓇ ᐊᕐᕌᒍᒧᑦ 2013 ᐊᒥᓲᓂᖏᓄᑦ ᓇᓚᐃᑦᑖᕈᑎᖓ 
ᑲᓇᑕᐅᑉ ᖁᑦᑎᒃᑐᒥ ᑑᒑᓕᑦ ᕿᓚᓗᒐᑦ ᖁᑦᑎᓐᓂᖅᓴᐅᔪᖅ ᓯᕗᓂᐊᒍᑦ ᓇᓚᐅᑦᑖᖑᔪᓄᑦ ᐊᖅᐸᓯᒋᐊᖅᓯᒪᓪᓗᓂ 
ᒥᑦᑎᒪᑕᓕᐅᑉ ᑕᓯᐅᔭᖓᑕ ᕿᓚᓗᒐᖁᑎᖏᑦ, ᑖᒃᑯᐊ ᕿᒪᕉᑎᓯᒪᓂᖏᑦ ᓴᖅᑮᓪᓗᑎᒃ ᐊᖅᐸᓯᒋᐊᕆᓂᖏᑕ 
ᕿᑎᓪᓗᐊᐸᓗᐊᓄᑦ ᓯᕗᓂᐊᒍᑦ 2004 ᖃᐅᔨᓵᖑᒻᒪᑕ ᖃᐅᔨᓴᖅᑎᓄᑦ (ᐸᐱᕈᓕᒃ 1- ᐊᒥᓲᓂᖏᓄᑦ ᓇᓚᐅᑦᑖᖑᔪᑦ ᑑᒑᓕᑦ 
ᕿᓚᓗᒐᖏᓄᑦ ᑲᓇᑕᐅᑉ ᖁᑦᑎᒃᑐᐊᑕ ᐅᑭᐅᖅᑕᖅᑐᐊᓂ ᐊᕐᕌᒍᖓᓄᑦ 2013). 


ᖃᐅᔨᓴᖅᑎᓄᑦ ᐅᖃᐅᔾᔨᖅᓱᐃᔾᔪᑏᑦ ᐱᔭᐅᓚᐅᕆᕗᑦ ᑲᔪᓯᑦᑎᐊᕈᓐᓂᒻᒪᖔᑦ ᑕᒪᓐᓇ ᐊᑐᕈᒪᔭᐅᔪᖅ “ᓇᓖᕌᕈᑖ ᑰᑕᒃᑯᑦ 
ᐊᐅᓚᑦᑎᔾᔪᑦ” ᐊᑐᖅᑕᐅᒐᓚᒃᓯᒪᔪᖅ ᑕᐃᑲᓐᖓᓂᑦ ᐊᕐᕌᒍᐊᑕ 2013. ᑖᓐᓇ ᓇᓖᕌᕈᑎᓕᒃ ᑰᑕᒧᑦ ᐊᐅᓚᑦᑎᔾᔪᑦ 
ᐊᔪᖅᑎᑦᑎᖏᑦᑐᖅ ᐊᕐᕌᒍᒃᑲᓐᓂᒻᒧᑦ ᓅᑎᕆᔪᓐᓇᓐᓂᒻᒥᒃ ᐊᑐᖅᓯᒪᖏᑦᑐᓂᒃ ᓂᕕᙵᒃᑯᑖᓂᒃ TAH-ᒥ ᑭᖑᓂᐊᒍᑦ 
ᕿᓚᓗᒐᕋᓱᓐᓇᖅᓯᒻᒥᒍᓂ ᐊᑐᕈᓐᓇᖅᓯᓗᓂ. 


ᖃᐅᔨᓴᖅᑎᓄᑦ ᐅᖃᐅᔾᔨᖅᓱᐃᔾᔪᑏᑦ ᓇᓗᓇᐃᕆᔪᖅ ᑕᒪᓐᓇ ᓇᓖᕌᕈᑖ TAH ᐊᐅᓚᑦᑎᔾᔪᑖ ᐊᒻᒪ ᓂᕕᙵᒃᑯᑖᑦ 
ᓅᑕᐅᓂᖏᓄᑦ ᐊᑐᐊᒐᖅ ᐅᓪᓗᒥ ᐊᑐᖅᑕᐅᔪᖅ ᑑᒑᓕᑦ ᕿᓚᓗᒐᖏᓄᑦ ᑲᔪᓯᑦᑎᐊᕈᓐᓇᓐᓂᐊᓂᒃ, ᑕᒪᓐᓇ ᑲᑎᓕᒫᖅᑐᖅ 
ᐊᖑᓇᓱᒃᑎᓄᑦ ᑐᖁᓴᐃᓂᖓ ᑕᒪᐃᑎᒍᑦ ᐊᕐᕌᒍᑦ-ᑕᓪᓕᒪᑦ ᐃᓗᐊᒍᑦ ᐅᖓᑕᐅᔾᔨᙱᑐᐊᕈᓂ ᑕᓪᓕᒪᐃᖅᓱᓪᓗᐊᖅᑕᖓᑕ 
ᓴᖅᑭᑐᐃᓐᓇᕆᐊᓖᑦ ᐆᒪᔪᐃᑦ ᓂᖃᐅᔭᐅᓂᖏᑦ (PBR) ᓇᐄᓴᐅᑖᓄᑦ (ᐸᐱᕈᑎᓕᒃ 2 - ᑲᔪᓯᑦᑎᐊᕈᓐᓇᓐᓂᐊ ᓇᓖᕌᕈᑖ 
ᐊᐅᓚᑦᑎᔾᔪᑎ ᐃᓱᖃᐅᑖ ᐱᔪᓐᓇᖅᑎᑕᐅᔪᑦ ᓄᓈᖅᑕᐅᔪᓐᓇᖅᑐᓂᒃ ᕿᓚᓗᒐᓄᑦ).  


ᑑᒑᓕᑦ ᕿᓚᓗᒐᖏᑦ ᑎᒃᑯᒃᐊᖅᑕᐅᓯᒪᔪᑦ ᐊᔾᔨᐅᖏᑦᑐᒥᒃ ᐃᓱᒫᓘᑕᐅᓪᓗᑎᒃ ᑲᑎᒪᔨᕋᓛᖏᓄᑦ ᖃᓄᐃᑦᑑᓂᖏᑕ 
ᐅᓗᕆᐊᓇᖅᑐᒦᑦᑐᑦ ᐆᒪᔪᑦ ᑲᓇᑕᒥ (COSEWIC). ᑎᑎᖅᑕᐅᓯᒪᒋᕗᑦ ᐃᓗᐊᒍᑦ ᐅᐃᒍᖓᑕ II ᐃᓗᐊᓂ ᐊᖏᖃᑎᒌᒍᑦ 
ᓄᓇᔾᔪᐊᒻᒥ ᑕᐅᖅᓰᖃᑎᒌᒍᑎᖏᓄᑦ ᓄᖑᑉᐸᓪᓕᐊᓕᖅᑐᑦ ᐆᒪᔪᖏᓄᑦ ᐱᕈᐃᔭᐅᓯᒪᖏᑦᑐᓄᑦ ᓂᔾᔪᑎᓄᑦ ᐱᕈᖅᑐᓄᓪᓗ 
(CITES) ᐊᒻᒪᓗ ᐅᓗᕆᐊᓇᖏᑦᑐᒧᑦ ᖃᐅᔨᔭᐅᔾᔪᑕᐅᔪᖅ (NDF) ᐃᒪᒻᒥᐅᑕᓕᕆᔨᒃᑯᑦ ᖃᐅᔨᓴᖅᑎᖏᓄᑦ ᐊᖏᖅᑎᖓ 
ᑐᓂᓯᓯᒪᔭᕆᐊᓕᒃ ᐱᔪᓐᓇᐅᑎᒥᒃ ᐊᐅᓪᓛᖅᑎᑦᑎᓂᒻᒧᑦ CITES ᓯᓚᑖᓅᕈᑖ/ᐊᓯᐊᓄᓪᓗ ᐊᐅᓪᓛᕆᔾᔪᑖᑕ ᐱᔪᓐᓇᐅᑖ 
ᓄᓇᔾᔪᐊᒥ ᑕᐅᖅᓰᖃᑎᒌᖃᑦᑕᖅᑐᓄᑦ ᑑᒑᓄᑦ ᑲᓇᑕᒥ ᓴᖅᑭᓯᒪᔪᓄᑦ. ᐅᓪᓗᒥ ᐱᐅᔪᒥᒃ NDF ᓴᖅᑭᓯᒪᔪᓕᒃ ᑕᒪᐃᓐᓄᑦ 
ᑲᓇᑕᐅᑉ ᕿᓚᓗᒐᖏᓄᑦ.  







ᑐᙵᕕᒋᓪᓗᒋ ᐊᖅᐸᓯᓐᓂᖅᓴᑦ 2013 ᐊᖅᐸᓯᒋᐊᖅᓯᒪᓪᓗᓂ ᒥᑦᑎᒪᑕᓕᐅᑉ ᑕᓯᐅᔭᖓᑕ ᕿᓚᓗᒐᖁᑎᖏᑦ, ᑖᓐᓇ 
ᐅᓪᓗᒥᐅᔪᖅ ᐃᓱᖃᐅᑖ ᓄᓈᖅᑕᐅᔪᓐᓇᖅᑐᓄᑦ ᕿᓚᓗᒐᒐᔅᓴᓄᑦ (TAH) ᐃᓱᓕᒃ 236 ᑲᑕᒋᐊᕆᐊᖃᖅᑐᖅ ᐅᕗᖓ 134, 
ᒪᓕᓪᓗᓂ ᓄᑖᖑᔪᓄᑦ TALC ᐅᖃᐅᔾᔨᖅᓲᑎᖏᓐᓄᑦ, ᐃᒪᒻᒥᐅᑕᓕᕆᔨᒃᑯᑦ ᖃᐅᔨᓴᖅᑎᖏᓄᑦ ᐊᖏᖅᑎᖓ 
ᑐᓂᓯᔭᕆᐊᖃᕋᔭᖅᑐᖅ ᐱᐅᔪᒥᒃ NDF ᑐᑭᓯᔭᐅᔾᔪᑖᓂᒃ ᑖᔅᓱᒧᖓ ᑑᒑᓕᑦ ᕿᓚᓗᒐᖃᕝᕕᐊᓄᑦ ᑲᔪᓰᓐᓇᖁᓪᓗᒋᑦ 
ᓄᓇᔾᔪᐊᒻᒧᑦ ᐊᐅᓪᓛᖅᑎᑦᑎᔪᓐᓇᓐᓂᒻᒥᒃ ᕿᓚᓗᒐᑦ ᓱᓇᒃᑯᑖᖏᓐᓂᒃ ᒥᑦᑎᒪᑕᓕᐅᑉ ᑕᓯᐅᔭᖓᓂ ᕿᓚᓗᒐᖅᑕᐅᔪᓂᒃ.  


ᓄᓇᓕᓐᓂ ᑐᓴᕋᓱᐊᕈᑎᕗᑦ ᖃᐅᔨᓴᖅᑎᑦ ᐅᖃᐅᔾᔨᖅᓲᑎᖏᓄᑦ ᑑᒑᓕᑦ ᕿᓚᓗᒐᑦ ᐊᐅᓚᑕᐅᓂᖏᓄᑦ 


ᐃᒪᒻᒥᐅᑕᓕᕆᔨᒃᑯᑦ ᑐᓴᕋᓱᐊᓚᐅᖅᑐᑦ ᓴᖅᑭᕝᕕᐅᑐᐃᓐᓇᕆᐊᓕᓐᓂᒃ ᐃᓄᓐᓂᒃ ᐊᒃᑐᖅᑕᐅᓂᖃᓪᓗᑎᒃ ᐊᐅᓚᑦᑎᔨᑦ 
ᐃᓱᒪᓕᐅᕈᑎᖏᓐᓄᑦ ᐊᑐᓕᖅᑎᑦᑎᓇᓱᓐᓂᒻᒥᒃ ᓄᑖᖑᔪᓄᑦ ᖃᐅᔨᓴᖅᑎᑦ ᐅᖃᐅᔾᔨᖅᓲᑎᖏᓄᑦ ᐊᒻᒪᓗ ᓇᓖᕌᕈᑖ ᑰᑕᒃᑯᑦ 
ᐊᐅᓚᑦᑎᔾᔪᑖᓄᑦ. ᑐᓴᕋᓱᐊᕆᓂᒻᒧᑦ ᐸᓐᓇᒃᓯᒪᔪᖅ ᐊᐅᓚᓂᖓ ᒪᕐᕈᐃᓕᖓᔪᓂᒃ ᐃᓗᓕᖃᖅᖢᓂ: (1) ᐅᐸᓪᓚᕆᒃᖢᑎᒍᑦ 
ᑐᓴᕋᓱᐊᖅᖢᑕ ᓄᓇᓕᒋᔭᖏᓄᑦ ᐃᒃᐱᐊᔾᔪᒃ, ᒥᑦᑎᒪᑕᓕᒃ, ᑲᖏᖅᑐᒑᐱᒃ ᕿᑭᖅᑕᔾᔪᐊᒻᒥᓗ ᐅᓪᓗᖏᒍᑦ ᐃᑉᐳᕈ 18-22, 
2016; ᐊᒻᒪᓗ  (2) ᑎᑎᖅᑲᑎᒍᑦ ᑐᓴᕋᓱᐊᕈᑏᑦ ᐊᒥᐊᒃᑯᔪᓄᑦ ᓄᓇᓕᐅᔪᓄᑦ ᕿᓚᓗᒐᕋᓱᓲᑦ ᕿᑭᖅᑖᓘᑉ ᐃᒪᕕᐊᑕ 
ᐊᒡᒍᖅᓯᒪᔪᖏᑕ ᑑᒑᓕᖏᓐᓂᒃ ᐊᒻᒪᑦᑕᐅᖅ ᐊᐅᓱᐃᑦᑑᑉ ᓯᒥᑦ ᐃᑭᕋᓴᖏᑕ ᕿᓚᓗᒐᖁᑎᖏᓐᓂᒃ. ᕿᑎᒻᒥᐅᑦ ᐊᒻᒪᓗ 
ᕿᑭᖅᑖᓗᒃ ᐆᒪᔪᓕᕆᔨᔾᔪᐊᖏᑦ ᑲᑎᒪᔨᑦ ᑐᓴᕆᐊᕝᕕᐅᖃᓯᐅᑎᓂᐊᒻᒥᔫᒃ. 


 
ᐃᒪᒻᒥᐅᑕᓕᕆᔨᒃᑯᑦ ᑐᓴᕋᓱᐊᓚᐅᖅᑐᑦ ᐅᑯᓄᖓ ᐃᓱᒪᓕᐅᖑᔪᓄᑦ:  


1. ᐊᑐᖅᑕᐅᔪᒪᔪᑦ TAH ᐋᖅᑭᒋᐊᕈᑎᔅᓴᖏᑦ, ᐱᓗᐊᖅᑐᒥᑦ ᐅᓇ, ᐋᖅᑭᒋᐊᓪᓗᒍ ᐅᓪᓗᒥ ᐊᑐᖅᑕᐅᔪᖅ TAH 
ᕿᑭᖅᑖᓘᑉ ᐃᒪᕕᐊᓄᑦ ᐊᒻᒪ ᐊᐅᓱᐃᑦᑑᑉ ᓯᒥᑦ ᐃᑭᕋᓴᖏᑕᓗ ᑑᒑᓕᑦ ᕿᓚᓗᒐᓄᑦ ᐊᐅᓚᑦᑎᓂᒻᒧᑦ 
ᐊᒡᒍᖅᓯᒪᔭᖏᓄᑦ ᒪᓕᓪᓗᒍ 2013 ᖃᐅᔨᓵᒧᑦ ᑕᑯᔅᓴᕈᖅᑐᑦ; ᐊᒻᒪᓗ; 


2. ᐸᐃᑉᐹᑎᒍᑦ ᐊᑐᓕᖅᑎᑕᐅᓂᖓ ᑖᓐᓇ “ᑑᒑᓕᑦ ᓇᓖᕌᕈᑎᑦ ᑰᑕᒃᑯᑦ ᐊᐅᓚᑦᑎᔾᔪᑎ” ᐊᒻᒪᓗ ᓂᕕᙵᒃᑯᑖᑦ 
ᓅᑕᐅᓂᖏᓄᑦ ᐊᑐᐊᒐᖅ ᐃᓗᓕᖓ II (ᐸᐱᕈᓖᒃ 2 ᐊᒻᒪ 3). 


 
ᑕᑯᔭᔅᓴᖅ 1. ᓄᓇᙳᐊᖅ ᖁᒃᑎᒃᑑᑉ ᐅᑭᐅᖅᑕᖅᑐᐊᑕ ᑑᒑᓕᑦ ᕿᓚᓗᒐᑦ ᐊᐅᔩᕝᕕᒋᓲᖏᑦ (ᐱᔭᐅᔪᖅ: NAMMCO/SC/21-JCNB/SWG/14-05). 
 
 
 
 
 







ᕿᒥᕐᕈᔭᔅᓴᖅ 1. ᓄᑖᖑᔪᖅ ᐃᓱᖃᐅᑖ ᐱᔪᓐᓇᖅᑎᑕᐅᔪᑦ ᓄᓈᖅᑕᐅᔪᓐᓇᖅᑐᓂᒃ ᕿᓚᓗᒐᓄᑦ (TALC) ᖃᐅᔨᓴᖅᑎᓄᑦ ᐊᐅᑐᓕᖁᔭᐅᔪᖅ ᑖᒃᑯᓄᖓ 
ᑑᒑᓕᑦ ᕿᓚᓗᒐᖁᑎᖏᓄᑦ ᒪᓕᒃᖢᒍ 2013 ᖃᖓᑕᓲᒃᑯᑦ ᖃᐅᔨᓴᖅᑕᐅᓂᖏᓄᑦ ᑕᑯᔅᓴᕈᖅᑐᑦ (CSAS SAR ᔪᓂ 2015) ᓴᓂᓕᖃᖅᖢᓂ ᐅᓪᓗᒥ 
ᐊᑐᖅᑕᐅᔪᒧᑦ ᐃᓱᖃᐅᑖ ᓄᓈᖅᑕᐅᔪᓐᓇᖅᑐᓄᑦ ᕿᓚᓗᒐᒐᔅᓴᓄᑦ (TAH).  
ᑑᒑᓕ ᕿᓚᓗᒐᖃᕝᕕᖏᑦ ᐊᐅᓚᑦᑎᓂᒻᒧᑦ 


ᐊᒡᒍᖅᓯᒪᓂᐊ  
ᐅᓪᓗᒥᐅᔪᖅ TAH* ᓄᑖᖅ TALC (TAH) 


ᐊᑐᓕᖁᔭᐅᓯᒪᔪᖅ 


ᑰᒐᓇᔫᑉ ᕿᑭᖅᑕᖓ SI 532 658 


ᐃᑉᐱᐊᔾᔫᑉ ᑲᖏᖅᖢᐊᓗᐊ AI 233 389 
ᒥᑦᑎᒪᑕᓕᐅᑉ ᑕᓯᐅᔭᖓ ES 236 134 
ᑲᓇᓐᓇᖅ ᕿᑭᖅᑖᓘᑉ 
ᓯᒡᔭᖅᐸᓯᐊ 


EBI 122 206 


ᑐᕌᖅᑎᓯᒪᖏᑦᑐᖅ ᐊᐅᓱᐃᑦᑑᑉ 
ᐃᑭᕋᓴᖓ 


 
50** 


76 

* ᓴᖅᑭᑕᐅᓂᑯ ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᓄᑦ 2013-ᒥ ᐊᖏᖅᑕᐅᓯᒪᓪᓗᓂ ᒥᓂᔅᑕᖓᓄᑦ ᐃᒪᒻᒥᐅᑕᓕᕆᔨᒃᑯᑦ 
** ᑕᐃᒪᓕ ᐅᓪᓗᒥ ᐱᑕᖃᖏᑦᑑᒐᓗᐊᖅ TALC, ᒥᓂᔅᑑᔪᖅ ᐊᖏᖅᓯᓪᓗᓂ ᐃᓱᖃᐅᑖ ᓄᓈᖅᑕᐅᔪᓐᓇᖅᑐᓄᑦ ᕿᓚᓗᒐᒐᔅᓴᓄᑦ (ᑰᑕ) 50-ᓂᒃ ᑕᒪᐃᓐᓄᑦ 
ᐃᑭᕋᓴᐅᔪᓄᑦ ᑲᑎᖦᖢᓂᒋᑦ.  
 
ᐅᐸᒍᑎᓪᓗᑕ ᑐᓴᕆᐊᕋᓱᖅᑕᕗᑦ ᑕᑯᔅᓴᕈᕈᑎᖏᑦ (ᐃᓚᖃᖅᖢᓂ ᑲᑎᒪᖃᑎᖃᓐᓂᒻᒥᒃ ᐊᖑᓇᓱᒃᑐᓕᕆᔨᖏᓂᒃ ᐊᒻᒪᑦᑕᐅᖅ 
ᐃᓄᓕᒫᖅᑎᑦᑎᓪᓗᑕ ᓄᓇᓕᒋᔭᖓᓂ)  


ᐋᖅᑭᒋᐊᕆᔭᐅᓂᖓ ᑖᓐᓇ TAH: 
 ᓄᓇᓕᖏᑦ ᐃᑉᐱᐊᔾᔪᒃ, ᑲᖏᖅᑐᒑᐱᒃ ᐊᒻᒪᓗ ᕿᑭᖅᑕᔾᔪᐊᖅ ᑕᒪᐃᓐᓂᐸᓗᒃ ᐃᑲᔪᖅᑐᐃᖅᑰᔨᓪᓗᑎᒃ ᑖᔅᓱᒪᐅᑉ 


ᐊᑐᖅᑕᐅᔪᒪᔫᑉ ᐋᖅᑭᒋᐊᕈᑎᖓ TAH ᐃᑉᐱᐊᔾᔫᑉ ᑲᖏᖅᖢᐊᓗᐊᓄᑦ ᑲᓇᓐᓇᐅᓪᓗ ᕿᑭᖅᑖᓘᑉ ᓯᒡᔭᖅᐸᓯᖏᓂ 
ᑑᒑᓕᑦ ᕿᓚᓗᒐᖁᑎᖏᓄᑦ. 


 ᓄᓇᓕᖓ ᐃᓄᖏᓪᓗ ᒥᑦᑎᒪᑕᓕᐅᑉ ᐃᑲᔪᖅᑐᐃᓚᐅᖏᑦᑐᑦ ᐋᖅᑭᒋᐊᕆᔭᐅᔪᒪᔪᓂᒃ ᒥᑦᑎᒪᑕᓕᐅᑉ ᑕᓯᐅᔭᖓᑕ 
ᑑᒑᓕᑦ ᕿᓚᓗᒐᖁᑎᖏᓄᑦ.  


o ᐊᖑᓇᓱᒃᑐᓕᕆᔨᖏᑦ ᐅᖃᐅᓯᖃᖅᖢᑎᒃ ᑕᒪᓐᓇ ᕿᓚᓗᒐᑭᓐᓂᖓ ᒥᑦᑎᒪᑕᓕᐅᑉ ᑕᓯᐅᔭᖓᓄᑦ 
ᓴᖅᑭᓯᒪᓂᐊᑕ ᐅᒥᐊᔾᔪᐊᑦ ᐊᖅᑯᓵᖏᓐᓇᓕᓐᓂᖏᓄᑦ, ᕿᓚᓗᒐᐃᓪᓗ ᕿᒪᕉᑎᑲᑕᓐᓂᖏᓄᑦ ᓇᒧᕈᓘᔭᖅ 
(ᐱᖃᓯᐅᑎᓪᖢᒋᑦ ᕿᑎᒻᒥᐅᑦ ᓄᓇᓕᖏᑕ ᑕᕆᐅᖏᓄᑦ ᑎᑭᑦᑐᑦ), ᐊᒻᒪᑦᑕᐅᖅ ᐊᖅᑲᐅᒪᔪᑦ 
ᓇᐄᓴᖅᑕᐅᔪᓐᓇᖏᓐᓂᖏᓄᑦ. 


o ᓄᓇᓕᒻᒥᐅᑕᑦ ᐅᖃᖅᖢᑎᒃ ᑑᒑᓕᑦ ᕿᓚᓗᒐᑦ ᐊᒥᓲᓂᖏᑦ ᐊᓯᔾᔨᖅᑕᐃᓐᓇᐅᔭᖅᑐᑦ ᐊᕐᕌᒍᒥᒃ ᐊᕐᕌᒍᒧᑦ.  
o ᐊᖑᓇᓱᒃᑐᓕᕆᔨᖏᑦ ᐅᓂᒃᑳᕆᔭᖃᖅᖢᑎᒃ ᐊᑯᓐᓂᐊᒍᑦ ᑑᒑᓕᑦ ᕿᓚᓗᒐᖏᑦ ᐅᑎᖅᑕᕋᓲᖑᔪᑦ 


ᐃᑉᐱᐊᔾᔫᑉ ᑲᖏᖅᖢᐊᓗᐊᑕ ᒥᑦᑎᒪᑕᓕᐅᑉ ᑕᓯᐅᔭᖓᑕᓗ ᐅᖃᖅᖢᑎᓪᓗ ᑕᒪᓐᓇ ᖃᖓᑕᓲᒃᑯᑦ 
ᖃᐅᔨᓴᐃᓂᖅ ᐊᓯᐊᒍᑦ ᐅᓪᓗᖃᓚᐅᕈᓂ ᑕᑯᒐᔭᖅᑐᑦ ᐃᑉᐱᐊᔾᔫᑉ ᑲᖏᖅᖢᐊᓗᐊᓂ ᕿᓚᓗᒐᑭᑦᑐᒥᒃ 
ᐊᒻᒪᓗ ᐊᒥᓲᓕᓐᓂᖏᑕ ᒥᑦᑎᒪᑕᓕᐅᑉ ᑕᓯᐅᔭᖓᑕ ᕿᓚᓗᒐᖏᑦ. 


o ᐊᖑᓇᓱᒃᑐᓕᕆᔨᖏᑦ ᑲᔪᓯᑎᑦᑎᔪᒻᒪᓪᓗᑎᒃ ᐅᓪᓗᒥᓗ ᐊᑐᖅᑕᐅᔪᒥᒃ ᐊᐅᓚᑦᑎᔾᔪᑎᒥᒃ (ᓲᓪᓗ, ᑖᓐᓇ TAH 
ᓴᖅᑭᑕᐅᓂᑯ ᐊᕐᕌᒍᐊᓂ 2013) ᑕᓪᓕᒪᓄᑦ ᐊᕐᕌᒍᓄᑦ ᐊᑐᕈᒪᓪᓗᓂᐅᒃ. 
 


ᐊᑐᓕᖅᑎᑕᐅᓂᖓ ᑖᓐᓇ ᑑᒑᓕᑦ ᓇᓖᕌᕈᑎᑦ ᑰᑕᒃᑯᑦ ᐊᐅᓚᑦᑎᔾᔪᑎ: 
 ᐃᓱᒫᓘᑎᓂᒃ ᓴᖅᑮᔪᖃᓚᐅᖏᑦᑐᖅ ᐊᑐᓕᖅᑎᑦᑎᓂᒻᒧᑦ ᑖᔅᓱᒪᐅᑉ ᓇᓖᕌᕈᑖ ᑰᑕᖓ ᐊᐅᓚᑦᑎᔾᔪᑖᓄᑦ 


ᓄᓇᓕᖏᓐᓂᒃ ᐃᑉᐱᐊᔾᔪᒃ ᒥᑦᑎᒪᑕᓕᐅᓪᓗ; 


 ᐱᑕᖃᖅᑰᔨᓪᓗᓂ ᐃᑲᔪᖅᓱᐃᓂᒻᒥᒃ ᐊᑐᓕᖅᑎᑕᐅᓂᖓᓄᑦ ᓇᓖᕌᕈᑖ ᑰᑕᖓ ᐊᐅᓚᑦᑎᔾᔪᑖᓄᑦ ᓄᓇᓕᖏᓂᒃ 
ᑲᖏᖅᑐᒑᐱᒃ ᕿᑭᖅᑕᔾᔪᐊᓪᓗ. 


 







ᐊᑐᓕᖅᑎᑕᐅᓂᖓ ᓂᕕᙵᒃᑯᑖᑦ ᓅᑕᐅᓂᖏᓄᑦ ᐊᑐᐊᒐᖅ ᐃᓗᓕᖓ II: 
 ᐃᓱᒫᓘᑎᓂᒃ ᓴᖅᑮᔪᖃᓚᐅᖏᑦᑐᖅ ᐊᑐᓕᖅᑎᑦᑎᓂᒻᒧᑦ ᑖᔅᓱᒪᐅᑉ ᓂᕕᙵᒃᑯᑖᑦ ᓅᑕᐅᓂᖏᓄᑦ ᐃᓗᓕᖓ II 


ᓄᓇᓕᖏᓐᓂᒃ ᐃᑉᐱᐊᔾᔪᒃ ᒥᑦᑎᒪᑕᓕᐅᓪᓗ; 
 ᐱᑕᖃᖅᑰᔨᓪᓗᓂ ᐃᑲᔪᖅᓱᐃᓂᒻᒥᒃ ᐊᑐᓕᖅᑎᑕᐅᓂᖓᓄᑦ ᓂᕕᙵᒃᑯᑖᑦ ᓅᑕᐅᓂᖏᓄᑦ ᐊᑐᐊᒐᖅ ᐃᓗᓕᖓ II 


ᓄᓇᓕᖏᓐᓂᒃ ᑲᖏᖅᑐᒑᐱᒃ ᕿᑭᖅᑕᔾᔪᐊᓪᓗ ᒪᓕᒃᖢᓂ ᐃᑲᔪᖅᓱᐃᓂᖏᑕ ᕿᑭᖅᑖᓘᑉ ᐆᒪᔪᓕᕆᔨᔾᔪᐊᑦ 
ᑲᑎᒪᔨᖏᑦ ᐊᒻᒪᓗ ᐃᒪᒻᒥᐅᑕᓕᕆᔨᒃᑯᑦ. 


 
CITES (ᐊᖏᖃᑎᒌᒍᑦ ᓄᓇᔾᔪᐊᒻᒥ ᑕᐅᖅᓰᖃᑎᒌᒍᑎᖏᓄᑦ ᓄᖑᑉᐸᓪᓕᐊᓕᖅᑐᑦ ᐆᒪᔪᖏᓄᑦ ᐱᕈᐃᔭᐅᓯᒪᖏᑦᑐᓄᑦ 
ᓂᔾᔪᑎᓄᑦ ᐱᕈᖅᑐᓄᓪᓗ) 


 ᐃᑉᐱᐊᔾᔪᒃ, ᑲᖏᖅᑐᒑᐱᒃ, ᐊᒻᒪᓗ ᕿᑭᖅᑕᔾᔪᐊᖅ: ᐃᓱᒫᓘᑎᓂᒃ ᓴᖅᑮᔪᖃᓚᐅᖏᑦᑐᖅ ᐊᑐᓕᖅᑎᑦᑎᓂᒻᒧᑦ ᑖᒃᑯᐊ 
ᐅᖃᐅᓯᐅᔪᑦ ᑕᐃᒪᑎᒍᑦ ᐃᓄᓕᒫᖅᑎᑦᑎᓪᓗᑕ ᓄᓇᓕᐊᓂ ᑲᑎᒪᖃᑎᒋᓪᓗᒋᓪᓗ ᐊᖑᓇᓱᒃᑐᓕᕆᔨᒃᑯᑦ.   


 ᒥᑦᑎᒪᑕᓕᒃ: ᐊᖑᓇᓱᒃᑐᓕᕆᔨᖏᑦ ᐅᖃᓚᐅᖅᑐᑦ ᐃᓄᖏᒡᒎᖅ ᐃᓱᒫᓘᑎᖃᓗᐊᖏᒻᒪᑕ ᓂᐅᕐᕈᑎᖃᓐᓂᒻᒥᒃ 
ᑑᒑᖏᓂᒃ ᓄᓇᔾᔪᐊᒻᒥᐅᑕᓄᑦ ᐱᔾᔪᑎᒋᓪᓗᒍ ᓂᕿᔅᓴᒥᓂᒃ ᐱᔪᒪᓂᖅᓴᐅᓲᖑᒻᒪᑕ ᕿᓚᓗᒐᕋᓱᒃᖢᑎᒃ.  


 


ᐃᓗᐃᑦᑑᔪᒥᒃ ᑎᑎᕋᖅᓯᒪᔪᒥᒃ ᐅᓂᒃᑳᒥᒃ ᑐᓴᕋᓱᐊᕈᑎᑦᑎᓐᓄᑦ ᓴᖅᑭᓚᐅᖅᑐᓂᒃ ᐃᓕᓯᓯᒪᔪᖃᖅᑐᖅ ᐃᓗᐊᒍᑦ ᐸᐱᕈᓕᒃ 4-ᒥ. 


ᑎᑎᕋᖅᓯᒪᔪᒃᑯᑦ ᑐᓴᕋᓱᐊᕈᑎᑦᑕ ᓴᖅᑭᑎᖅᓯᒪᔪᑦ  


ᐃᒪᒻᒥᐅᑕᓕᕆᔨᒃᑯᑦ ᑐᙵᓴᐃᓚᐅᖅᐳᑦ ᐊᓯᖏᓐᓂᒃ ᐊᒃᑐᖅᑕᐅᓂᓕᓐᓂᒃ ᐊᖑᓇᓱᒃᑐᓕᕆᔨᐅᔪᓂᒃ ᓄᓇᓕᐊᑕᓗ ᐃᓄᖏᓂᒃ 
ᐃᓚᐅᖃᑕᐅᖁᓪᓗᒋᑦ ᑎᑎᖅᑲᑎᒍᑦ ᑐᓴᕋᓱᐊᕈᑎᑦᑕ ᐊᐅᓚᓂᐊᓄᑦ ᐊᑐᐃᓐᓇᕈᐃᖁᓪᓗᒋᑦ ᑎᑎᖅᑲᑎᒍᑦ ᐅᖃᐅᓯᖏᓐᓂᒃ 
ᐃᓱᒫᓘᑎᖏᓂᓪᓘᓐᓃᑦ ᐊᑐᕈᒪᔭᐅᔪᓄᑦ TAH ᐋᖅᑭᒋᐊᕈᑎᖏᓄᑦ ᐊᑐᓕᖅᑎᑕᐅᓂᐊᓄᓪᓗ ᓇᓖᕌᕈᑖ ᑰᑕᖓ ᐊᐅᓚᑦᑎᔾᔪᑖ, 
ᑎᑭᓐᓇᓱᓪᓗᒍ ᒪᐃ 31, 2016 (ᐸᐱᕈᓕᒃ 5). ᓄᓇᓖᑦ ᐃᓚᐅᖃᑕᐅᔪᑦ ᑎᑎᕋᖅᓯᒪᔪᒃᑯᑦ ᑐᓴᕋᓱᐊᕈᑎᑦᑎᓐᓂ ᐊᖑᓇᓱᓲᑦ 
ᑖᒃᑯᓇᙵᑦ ᕿᓚᓗᒐᖃᕝᕕᓂᒃ ᐃᒪᒻᒥᐅᑕᓕᕆᔨᒃᑯᑦ ᐋᖅᑭᒋᐊᕆᔪᒪᔮᓂᒃ TALC/TAH.  


ᐃᒪᒻᒥᐅᑕᓕᕆᔨᒃᑯᑦ ᐊᑐᐃᓐᓇᕈᐃᓂᐊᖅᑐᑦ ᖄᒃᑲᓐᓂᐊᒍᑦ ᑐᑭᓯᔾᔪᑎᔅᓴᓂᒃ ᑎᑎᕋᖅᓯᒪᔪᒃᑯᑦ ᑐᓴᕋᓱᐊᕈᑎᑦᑕ ᓴᖅᑭᑕᖏᓂᒃ 
ᑕᐃᑲᓂ ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᑦ ᑲᑎᒪᓕᕈᑎᒃ ᔫᓂ 2016-ᒥ.  


ᐊᑐᓕᖅᑎᑕᐅᔪᒪᔪᑦ ᐊᓯᔾᔨᐅᑎᑦ ᐅᓪᓗᒥ ᑑᒑᓕᑦ ᕿᓚᓗᒐᖏᑕ ᐊᐅᓚᑦᑎᔾᔪᑎᒋᓲᖏᓄᑦ  
 
ᐊᓯᔾᔨᓐᓂᖏᓄᑦ ᐅᓪᓗᒥᐅᔪᖅ ᑑᒑᓕᑦ ᕿᓚᓗᒐᖏᑕ ᐊᐅᓚᑦᑎᔾᔪᑎᒋᓲᖏᑦ ᐊᑐᖅᑕᐅᔪᒪᓕᕆᕗᑦ ᒥᐊᓂᕆᔾᔪᑎᖏᓄᑦ ᑑᒑᓕᑦ 
ᕿᓚᓗᒐᖁᑎᖏᑕ ᐊᒥᓲᓂᕆᔭᖏᓪᓗ ᑕᒪᐃᓐᓂᒃ ᐊᒻᒪᑦᑕᐅᖅ ᐃᓄᐃᑦ ᕿᓚᓗᒐᕋᓱᓐᓂᖏᑦ ᑭᒡᓕᖃᖅᑎᑕᐅᓗᑎᒃ 
ᒥᐊᓂᕆᔾᔪᑎᑦ ᑎᑭᑕᐅᓇᓱᓐᓂᖏᑕ ᓇᓗᓇᐃᖅᓯᒪᔪᑦ. ᑕᒪᓐᓇ ᐱᕕᖃᖅᑎᑦᑎᓂᐊᖅᑐᖅ ᓄᖑᑦᑎᕙᓪᓕᐊᖏᑦᑐᒥᒃ 
ᐊᖑᓇᓱᓐᓂᒻᒥᒃ ᐱᓯᒪᔭᐅᖏᓐᓇᓪᓗᑎᓪᓗ ᐊᒃᑐᐊᓂᓖᑦ ᑮᓇᐅᔭᓕᐅᕋᓱᐊᕈᑎᖏᑦ. ᖄᒃᑲᓐᓂᐊᒍᑦ, ᐸᐃᑉᐹᑎᒍᑦ ᐊᖏᖅᓯᓂᖓ 
ᑖᔅᓱᒥᖓ ᓇᓖᕌᕈᑖ ᑰᑕᖓ ᐊᒻᒪᓗ ᓂᕕᙵᒃᑯᑖᑦ ᓅᑕᐅᓂᖏᓄᑦ ᐊᐅᓚᑦᑎᔾᔪᑖᓂᒃ ᐱᕕᖃᖅᑎᑦᑎᓗᑎᒃ ᐊᖑᓇᓱᒃᑐᓂᒃ, 
ᐊᖑᓇᓱᒃᑐᓕᕆᔨᒃᑯᓐᓂᒃ, ᐊᒡᒍᖅᓯᓚᔪᑦ ᐆᒪᔪᓕᕆᔨᔾᔪᐊᖏᓂᒃ ᐊᖏᓂᖅᓴᒥᒃ ᓇᓖᕌᕈᑎᖃᓐᓂᒻᒥᒃ ᐊᖑᓇᓱᒐᔅᓴᑦ 
ᐊᒡᒍᖅᑕᐅᓂᖏᓄᑦ ᐊᑐᖅᑕᐅᓂᖏᓄᓪᓗ. 
 
ᐊᑐᓕᖁᔭᐅᓯᒪᔪᑦ: 
ᐃᒪᒻᒥᐅᑕᓕᕆᔨᒃᑯᑦ ᐱᔪᒪᓂᖃᖅᑐᑦ ᐊᖏᖅᑕᐅᓂᒻᒥᒃ ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᓐᓂᒃ ᐃᓱᒪᒋᔭᔅᓴᓄᑦ:  


 ᐋᖅᑭᒋᐊᓪᓗᒍ ᐅᓪᓗᒥ ᐊᑐᖅᑕᐅᔪᖅ TAH ᕿᑭᖅᑖᓘᑉ ᐃᒪᕕᐊᓄᑦ ᐊᒻᒪ ᐊᐅᓱᐃᑦᑑᑉ ᓯᒥᑦ ᐃᑭᕋᓴᖏᑕᓗ ᑑᒑᓕᑦ 
ᕿᓚᓗᒐᓄᑦ ᐊᐅᓚᑦᑎᓂᒻᒧᑦ ᐊᒡᒍᖅᓯᒪᔭᖏᓄᑦ ᒪᓕᓪᓗᒍ 2013 ᖃᐅᔨᓵᒧᑦ ᑕᑯᔅᓴᕈᖅᑐᓄᑦ ᓇᓗᓇᐃᖅᑕᑦ 
ᕿᒥᕐᕈᔭᔅᓴᖅ 1 (NLCA s 5.2.33(d)). 


 ᐸᐃᑉᐹᑎᒍᑦ ᐊᖏᖅᑕᐅᓗᓂ ᐃᓕᓴᕆᔭᐅᔪᒃᑯᑦ ᑑᒑᓕᑦ ᓇᓖᕌᕈᑎᑦ ᑰᑕᒃᑯᑦ ᐊᐅᓚᑦᑎᔾᔪᑎ and ᓂᕕᙵᒃᑯᑖᑦ 
ᓅᑕᐅᓂᖏᓄᑦ ᐊᑐᐊᒐᖅ ᐃᓗᓕᖓ II (NLCA s.5.2.33(k)). 







ᑐᕌᒐᖃᕝᕕᕗᑦ ᐱᔭᕇᖅᓯᒪᔪᐃᓐᓇᐅᓕᓪᓗᑎᒃ ᑭᖑᓪᓕᖅᐹᒥᒃ ᐊᖅᑮᓯᒪᓕᓪᓗᑎᒃ ᐊᖏᖅᑕᐅᓛᖅᑐᖅ ᒥᓂᔅᑕᖓᓐᓄᑦ 
ᐃᒪᒻᒥᐅᑕᓕᕆᔨᒃᑯᑦ ᐱᔭᕇᖅᓯᒪᓗᓂ ᐊᑐᓕᖅᑎᑕᐅᓂᐊᓪᓗᓂ ᐊᕐᕌᒎᑉ 2017 ᑑᒑᓕᓐᓄᑦ ᕿᓚᓗᒐᕋᓱᓐᓂᐊᓄᑦ.  


ᐸᐱᕈᓕᒃ 1 – ᐃᒪᒻᒥᐅᑕᓕᕆᔨᒃᑯᑦ ᖃᐅᔨᓴᖅᑎᖏᑕ ᐅᖃᐅᔾᔨᖅᓲᑎᖏᑦ - ᐊᒥᓲᓂᖏᓄᑦ ᓇᓚᐅᑦᑖᖑᔪᑦ ᑑᒑᓕᑦ 
ᕿᓚᓗᒐᖏᓄᑦ ᑲᓇᑕᐅᑉ ᖁᑦᑎᒃᑐᐊᑕ ᐅᑭᐅᖅᑕᖅᑐᐊᓂ ᐊᕐᕌᒍᖓᓄᑦ 2013. 
ᐸᐱᕈᓕᒃ 2 – ᐃᒪᒻᒥᐅᑕᓕᕆᔨᒃᑯᑦ ᖃᐅᔨᓴᖅᑎᖏᑕ ᐅᖃᐅᔾᔨᖅᓲᑎᖏᑦ - ᑲᔪᓯᑦᑎᐊᕈᓐᓇᓐᓂᐊ ᓇᓖᕌᕈᑖ ᐊᐅᓚᑦᑎᔾᔪᑎ 
ᐃᓱᖃᐅᑖ ᐱᔪᓐᓇᖅᑎᑕᐅᔪᑦ ᓄᓈᖅᑕᐅᔪᓐᓇᖅᑐᓂᒃ ᕿᓚᓗᒐᓄᑦ. 
ᐸᐱᕈᓕᒃ 3 – ᑑᒑᓕᑦ ᓇᓖᕌᕈᑎᑦ ᑰᑕᒃᑯᑦ ᐊᐅᓚᑦᑎᔾᔪᑎ 
ᐸᐱᕈᓕᒃ 4 - ᑐᓴᕋᓱᐊᓐᓂᒻᒧᑦ ᑕᑯᔅᓴᕈᖅᑐᕕᓃᑦ - “ᑐᓴᓚᐅᖅᑕᕗᑦ ᓄᓇᓕᓐᓂ” ᑎᑎᖅᑲᖏᑦ 
ᐸᐱᕈᓕᒃ 5 - ᑎᑎᕋᖅᓯᒪᔪᖅ ᑐᓴᕋᓱᐊᓐᓂᒻᒧᑦ ᑎᑎᖅᑲᑦ ᑎᒥᐅᔪᓄᑦ  
 


ᑐᓐᓂᕆᔭᐅᔪᖅ ᐅᑯᓄᖓ: 


ᓱᓇᒃᑯᑖᓄᑦ ᐊᐅᓚᑦᑎᔨᖏᑦ, ᕿᑎᕋᖅᑐᒧᑦ ᐅᑭᐅᖅᑐᖅᑑᓪᓗ ᓄᓇᖁᑎᖏᓄᑦ 
ᐃᒪᒻᒥᐅᑕᓕᕆᔨᒃᑯᑦ ᑕᕆᐅᖏᓄᓪᓗ ᑲᓇᑕᒥ  
 


ᐅᓪᓗᖓ: ᒪᐃ 13, 2016 







ᒪᓕᒐᑦ ᐅᑯᐊ ᐆᒪᔪᓕᕆᔨᕐᔪᐊᑦ ᑭᒃᑯᓕᒫᓂᒃ ᓈᓚᑦᑎᑦᓯᓂᖏᓐᓂ ᑲᒪᒋᓗᒋᑦ ᓄᑖᖖᒍᕆᐊᕈᑏᑦ 
ᐅᑯᓄᖓ ᑲᑎᑦᑐᒋᑦ ᐊᔪᖖᒋᑕᑦ ᐊᖑᓇᓱᒃᑕᐅᓂᕐᒥᒃ ᑲᖏᕐᖢᐊᕐᔪᒃᒥ ᐊᒻᒪᓗ ᑲᖏᕐᖢᒃᒥ 


ᐊᓪᓚᖖᒍᐊᓂᒃ ᐊᐅᓚᑦᓯᒡᕕᐅᔪᓂ 
 


ᓰᑎᒻᐱᕆ 30, 2016 
 
ᐊᑑᑎᖓ ᐆᒪ ᓄᓇᕗᑦᒥ ᐆᒪᔪᓕᕆᔨᕐᔪᖓᑦ ᑲᑎᒪᔨᖏᑦ (ᐆᒪᔪᓕᕆᔨᕐᔪᐊᑦ ᐅᕝᕙᓘᓐᓃᑦ ᑲᑎᒪᔩᑦ) ᑭᒃᑯᓕᒫᓂᒃ 
ᓈᓚᑦᑎᑦᓯᓂᖏᓐᓂ ᒪᑐᐃᖓᔪᒥᒃ ᑲᒪᒋᓗᒋᑦ ᓄᑖᖖᒍᕆᐊᕈᑏᑦ ᐅᑯᓄᖓ ᑲᑎᑦᑐᒋᑦ ᐊᔪᖖᒋᑕᑦ ᐊᖑᓇᓱᒃᑕᐅᓂᕐᒥᒃ 
ᑲᖏᕐᖢᐊᕐᔪᒃᒥ ᐊᒻᒪᓗ ᑲᖏᕐᖢᒃᒥ ᐊᓪᓚᖖᒍᐊᓂᒃ ᐊᐅᓚᑦᓯᒡᕕᐅᔪᓂ. 
 
ᐃᒪᕐᒥᐅᑕᓕᕆᔩᑦ ᑲᓇᑕᒥ ᑐᓂᓯᓯᒪᓕᕐᒪᑕ ᑐᑦᓯᕋᐅᑦ ᐆᒪᔪᓕᕆᔨᕐᔪᐊᑦ ᐃᓱᒪᓕᐅᕈᑎᖓᓂᒃ (ᑐᑦᓯᕋᐅᑦ), ᑐᑦᓯᕋᕐᑐᑦ 
ᓄᑖᖖᒍᕆᐊᕈᑎᓂᒃ ᐅᑯᓄᖓ ᑲᑎᑦᑐᒋᑦ ᐊᔪᖖᒋᑕᑦ ᐊᖑᓇᓱᒃᑕᐅᓂᕐᒥᒃ ᐱᖓᓲᔪᕐᑐᓂ ᐊᐅᓚᑦᓯᒡᕕᐅᔪᓂ.  ᐊᑏ 
ᖃᐅᔨᒪᒋᑦᓯ ᐃᒫᒃ ᑖᓐᓇ ᑭᒃᑯᓕᒫᓂᒃ ᓈᓚᑦᑎᑦᓯᓂᖅ ᑲᒪᓂᐅᑐᐃᓐᓇᓚᖓᒻᒪᑦ ᐃᓱᒪᒋᔭᓂᒃ ᓄᑖᖖᒍᕆᐊᕈᑎᓂᒃ ᐅᑯᓄᖓ 
ᑲᑎᑦᑐᒋᑦ ᐊᔪᖖᒋᑕᑦ ᐊᖑᓇᓱᒃᑕᐅᓂᕐᒥᒃ ᑲᖏᕐᖢᒃᒥ ᐊᒻᒪᓗ ᑲᖏᕐᖢᐊᕐᔪᒃᒥ ᐊᓪᓚᖖᒍᐊᓂᒃ ᐊᐅᓚᑦᓯᒡᕕᐅᔫᓐᓂ.  
ᐆᒪᔪᓕᕆᔨᕐᔪᐊᑦ ᑲᒪᓂᐊᕐᑐᑦ ᐃᓱᒪᒋᔭᓂᒃ ᓄᑖᖖᒍᕆᐊᕈᑎᓂᒃ ᐅᑯᓄᖓ ᑲᑎᑦᑐᒋᑦ ᐊᔪᖖᒋᑕᑦ ᐊᖑᓇᓱᒃᑕᐅᓂᕐᒥᒃ 
ᑰᒐᓇᔫᑉ ᐃᒪᖓᓂ, ᑲᓇᓐᓇᖓᓂ ᕿᑭᖅᑖᓘᑉ, ᐊᐅᓱᐃᑎᑑᑉ ᐃᒪᕕᖓᓂ ᐊᒻᒪᓗ ᑲᓇᑕᐅᑉ ᑲᓛᖠᑦ ᓄᓈᑕ ᐊᑯᓐᓂᖓᓂ 
ᐊᓪᓚᖖᒍᐊᓂᒃ ᐊᐅᒪᑦᓯᒡᕕᐅᔪᓂ ᐊᖅᑯᑎᒋᓗᒍ ᐃᒻᒥᒃᑰᖓᔪᖅ ᑎᑎᖅᑲᑎᒍᑦ ᑭᒃᑯᓕᒫᓂᒃ ᓈᓚᑦᑎᑦᓯᓂᖅ ᑲᒪᒋᔭᐅᓗᓂ.  
ᑐᑦᓯᕋᐅᑦ, ᐃᓚᖃᕐᑐᓂ ᐊᓯᖏᓐᓂᒃ ᑎᑎᕋᕐᓯᒪᔪᓂᒃ ᐱᑕᖃᕈᑕᐅᔪᓂᒃ ᓈᒻᒪᓂᕐᐹᓂᒃ ᐊᑐᐃᓐᓇᕐᓂᒃ ᑐᓴᕋᑦᓴᓂᒃ 
ᐅᓪᓗᒥᒧᑦ, ᐊᑐᐃᓐᓇᐅᕗᑦ ᕿᒥᒡᕈᔭᐅᒍᓐᓇᕐᑐᑎᒃ ᐅᕝᕙᓘᓐᓃᑦ ᐱᔭᐅᒍᓐᓇᕐᑐᑎᒃ ᐅᕙᖖᒐᑦ ᐆᒪᔪᓕᕆᔨᕐᔪᐊᑦ 
ᖃᕋᓴᐅᔭᒃᑯᑦ ᐊᓚᒃᑲᐅᒪᒡᕕᖓᑦ (www.nwmb.com). 
 
ᓈᓚᑦᑎᑦᓯᓂᕐᒥ ᒪᓕᒐᑦ: 
 
1. ᓈᓚᑦᑎᑦᓯᓂᖅ ᒪᑐᐃᖓᓂᐊᕐᑐᖅ ᑭᒃᑯᑐᐃᓐᓇᕐᓄᑦ, ᑐᓴᕐᑎᑦᓯᒍᑎᑦ ᑐᓂᔭᐅᓗᑎᒃ ᑭᒃᑯᑐᐃᓐᓇᕐᓂᒃ 


ᑐᖔᓂᐅᖏᑦᑐᖅ 60 ᐅᓪᓗᐃᑦ ᓯᕗᕐᖓᒍᑦ ᐱᒋᐊᕐᓂᖓᑕ ᓈᓚᑦᑎᑦᓯᓂᐅᑉ.  ᐃᓚᖓ ᓈᓚᑦᑎᑦᓯᓂᐅᑉ 
ᑲᒪᒋᔭᐅᒍᓐᓇᕐᑐᖅ ᑲᖖᒍᓇᕐᑐᒃᑯᑦ, ᐅᑯᐊ ᐆᒪᔪᓕᕆᔨᕐᔪᐊᑦ ᐃᓱᒪᑉᐸᑕ ᐃᒫᒃ ᒪᐅᖓᑐᐃᓐᓈᕆᐊᖃᖏᑦᑐᑦ 
ᐅᕝᕙᓘᓐᓃᑦ ᐊᑦᑕᓇᕈᑏᑦ ᐅᖃᐅᑕᐅᓂᐊᕐᐸᑕ ᐅᕝᕙᓘᓐᓃᑦ ᐅᖃᓕᒪᐅᓯᐅᓗᑎᒃ. 


2. ᑭᓇᑐᐃᓐᓇᖅ ᖃᐅᔨᒪᒍᒪᔪᖅ ᐃᓄᒃ ᐅᕝᕙᓘᓐᓃᑦ ᑎᒥᐅᔪᑦ ᑐᓂᓯᒍᓐᓇᕐᐳᑦ ᐆᒪᔪᓕᕆᔨᕐᔪᐊᓄᑦ ᑎᑎᕋᕐᓯᒪᔪᓂᒃ 
ᐅᓂᒃᑳᓂᒃ ᐊᒻᒪᓗ ᐃᑲᔪᕐᑐᕈᑎᓂᒃ ᑎᑎᖅᑲᓂᒃ1 ᑭᐅᒍᑕᐅᔪᓂᒃ ᐃᒪᕐᒥᐅᑕᓕᕆᔩᑦ ᑲᓇᑕᒥ ᑐᑦᓯᕋᐅᑎᖓᓄᑦ, 
ᐅᕝᕙᓘᓐᓃᑦ ᐊᓯᐊᒍᑦ ᐱᔾᔪᑎᓕᓐᓂᒃ ᑲᖏᕐᖢᐊᕐᔪᒃᒥ ᐊᒻᒪᓗ ᑲᖏᕐᖢᒃᒥ ᐊᓪᓚᖖᒍᐊᓂᒃ - ᑐᑭᓕᐅᕐᓯᒪᑦᓯᐊᕐᓗᒋᑦ 
ᐃᓄᒃᑎᑐᑦ ᐅᕝᕙᓘᓐᓃᑦ ᖃᓪᓗᓈᑎᑐᑦ ᓇᓪᓕᐊᒃᑯᑐᐃᓐᓇᖅ - ᑎᑭᖖᒋᓐᓂᖓᓂ 5:00 ᐅᓐᓄᓴᒃᑯᑦ (ᐃᖃᓗᐃᑦ 
ᓯᕿᖖᒍᔭᖓᑐᑦ) ᐅᓇ ᓅᕕᒻᐱᕆ 4, 2016. 


3. ᐱᑕᖃᕆᐊᖃᕐᓂᖏᑦ ᓱᓕᔪᕆᐅᓕᕈᓐᓇᕐᑐᓂᒃ ᑎᑎᕋᕐᓯᒪᔪᓂᒃ ᐊᒻᒪᓗ ᑐᑭᓕᐅᕐᓯᒪᔪᓂᒃ ᐱᔾᔪᑕᐅᔪᓂᒃ ᑐᓂᔭᓂᒃ 
ᐆᒪᔪᓕᕆᔨᕐᔪᐊᓄᑦ ᑭᖑᕙᕐᑐᓂᒃ ᑐᓂᓯᓂᕐᒥᒃ, ᐆᒪᔪᓕᕆᔨᕐᔪᐊᑦ ᑲᒪᒋᓛᖏᑕᖏᑦ ᑎᑎᕋᕐᓯᒪᔪᑦ ᑕᒡᕙᓂ 
ᓈᓚᑎᑦᓯᓂᕐᒥ ᑐᓂᐅᖏᑉᐸᑕ ᑭᖑᕙᕋᑎᒃ. 


4. ᐱᑕᖃᕆᐊᖃᕐᓂᖏᑦ ᑐᑭᓕᐅᕐᓯᒪᔪᑦ ᐅᓂᒃᑳᑦ ᐊᒻᒪᓗ ᐃᑲᔪᕈᑏᑦ ᑎᑎᕋᕐᓯᒪᔪᑦ ᑐᓂᔭᑦ ᐆᒪᔪᓕᕆᔨᕐᔪᐊᓄᑦ 
ᐊᑐᖖᒋᑦᑐᖅ ᐃᒻᒥᓂᕐᓱᕐᑐᓄᑦ ᑭᒃᑯᑐᐃᓐᓇᕐᓄᑦ. 


5. ᐊᓯᓕᒫᖏᓐᓄᑦ ᑐᓂᓯᔪᓄᑦ ᐃᑲᔪᕈᑎᓂᒃ ᑎᑎᖅᑲᓂᒃ ᐆᒪᔪᓕᕆᔨᕐᔪᐊᓄᑦ, ᐱᑕᖃᕆᐊᖃᕐᓂᖏᑦ ᑐᑭᓕᐅᕐᑕᐅᒪᔪᑦ 
ᐊᑐᕐᓂᖃᖖᒋᑦᑐᖅ ᑎᑎᖅᑲᓄᑦ ᐊᒥᓲᓂᕐᓴᓄᑦ ᖁᓕᓂᒃ (10) ᒪᑉᐱᕐᑐᒐᕐᓂᒃ ᑕᑭᓂᖏᑦ, ᐃᒪᐃᑐᐊᕐᐸᑦ ᐊᑐᓂᑦ 
ᐃᑲᔪᕈᑏᑦ ᑎᑎᖅᑲᑦ ᑐᑭᓕᐅᕐᑕᐅᒪᖏᑦᑐᑦ ᐱᑕᖃᕐᐸᑕ ᐅᖃᕐᓯᒪᑦᓯᐊᕐᑐᓂᒃ, ᑐᑭᓕᐅᕐᓯᒪᔪᓂᒃ ᓇᐃᓈᕈᑎᓂᒃ 
(ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ) ᐃᓄᐃᓴᓐᓂᕐᓴᐅᖏᓪᓗᑎᒃ ᒪᒡᕉᓐᓂᒃ (2) ᒪᑉᐱᕐᑐᒑᓐᓂᒃ ᑕᑭᓂᖏᑦ. 


                                                            
1 “ᐃᑲᔪᕐᑐᕈᑏᑦ ᑎᑎᖅᑲᑦ” ᐅᖃᐅᓯᓕᒃ ᐊᑕᐅᓯᕐᒥᒃ ᐅᕝᕙᓘᓐᓃᑦ ᐊᒥᓲᓂᕐᓴᓂᒃ ᖃᐅᔨᓴᕈᑎᒥᓂᕐᓂᒃ, ᑎᑎᕋᕐᑕᐅᒪᔪᓂᒃ, ᐃᓱᒪᒍᑕᐅᔪᓂᒃ ᐅᕝᕙᓘᓐᓃᑦ 
ᐊᓯᖏᓐᓂᒃ ᑎᑎᖅᑲᓂᒃ ᐃᒻᒥᒃᑰᕐᑐᓂᒃ ᐃᓅᑉ ᐅᕝᕙᓘᓐᓃᑦ ᑎᒥᐅᔪᑦ ᑎᑎᕋᕐᓯᒪᔭᖏᓐᓂᒃ ᐅᓂᒃᑳᓂᒃ, ᑐᓂᔭᓂᒃ ᐃᓚᐅᑎᑕᐅᓪᓗᑎᒃ 
ᓇᓗᓇᙱᒍᑎᓄᑦ ᐊᒻᒪᓘᓐᓃᑦ ᐊᐃᕙᒍᑎᓄᑦ ᐃᑲᔪᕐᑐᕐᑐᒋᑦ ᑖᑦᓱᒪ ᐃᓅᑉ ᐅᕝᕙᓘᓐᓃᑦ ᑎᒥᐅᔪᑦ ᐅᓂᒃᑳᖏᓐᓄᑦ. 







6. ᐆᒪᔪᓕᕆᔨᕐᔪᐊᑦ ᐃᑉᐱᒍᓱᓐᓂᐊᕐᐳᑦ ᐃᒫᒃ ᐃᓘᓐᓇᑎᒃ ᑎᑎᕋᕐᓯᒪᔪᑦ ᑐᓂᔭᑦ ᑕᒡᕗᖓ ᐅᕝᕙᓘᓐᓃᑦ ᐊᓚᒃᑲᕐᑕᖏᑦ 
ᑖᒃᑯᐊ ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᒐᓗᐊᕐᒪᖔᑕ, ᐃᓱᒪᒋᓗᒋᑦ ᐊᑐᕐᑐᑦ ᒪᐅᖓᑐᐃᓐᓈᕆᐊᖃᖏᓐᓂᖏᓐᓄᑦ 
ᐅᕝᕙᓘᓐᓃᑦ ᑲᖖᒍᓇᕐᓂᖏᓐᓄᑦ ᐱᔾᔪᑎᓖᑦ. 


7. ᐆᒪᔪᓕᕆᔨᕐᔪᐊᑦ ᐱᑕᖃᒃᑲᐃᓂᐊᕐᐳᑦ ᑕᒡᕙᓴᐃᓐᓇᖅ ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ ᑐᓵᔨᓂᒃ ᓈᓚᑦᑎᑦᓯᓂᕐᒥ, 
ᑎᑭᐅᑎᓗᒍ ᐊᔪᕐᓇᖏᓐᓂᖓ. 


8. ᓈᒻᒪᑦᓯᓯᒪᒋᐊᓖᑦ ᐆᒪᔪᓕᕆᔨᕐᔪᐊᓂ ᑲᑎᒪᔨᐅᖃᑕᑦ ᐅᐸᑦᑐᑦ ᓈᓚᑦᑎᑦᓯᓂᕐᒧᑦ. 
9. ᑭᓇᑐᐃᓐᓇᖅ ᑭᒡᒐᖓᑦ ᐅᕝᕙᓘᓐᓃᑦ ᐱᓕᕆᔨᖓᑦ ᒐᕙᒪᓐᑯᑦ ᑲᓇᑕᒥ ᐅᕝᕙᓘᓐᓃᑦ ᒐᕙᒪᓐᑯᑦ ᓄᓇᕗᑦᒥ, 


ᓇᓪᓕᐊᑐᐃᓐᓇᖅ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᐅᕝᕙᓘᓐᓃᑦ ᐊᕕᑦᑐᕐᓯᒪᔪᓂ ᐆᒪᔪᓕᕆᔩᑦ 
ᑎᒥᖏᑦ, ᐊᒻᒪᓗ ᑭᓇᑐᐃᓐᓇᖅ ᐃᓄᒃ ᑐᓂᔭᐅᓂᐊᕐᐳᖅ ᑲᒪᖃᑕᐅᓂᕐᒥᒃ ᓈᓚᑦᑎᑦᓯᓂᕐᒥ. 


10. ᖃᐃᖁᔭᐅᒪᖖᒋᒃᑯᑎᒃ ᐆᒪᔪᓕᕆᔨᕐᔪᐊᓄᑦ ᑲᒪᖃᑕᐅᓂᕐᒥᒃ, ᑭᓇᑐᐃᓐᓇᖅ ᐅᕝᕙᓘᓐᓃᑦ ᑎᒥᐅᔪᑦ ᑕᐃᔭᐅᒍᒪᔪᑦ 
ᑲᒪᖃᑕᐅᓂᕐᒥᒃ ᐆᒪᔪᓕᕆᔨᕐᔪᐊᓄᑦ ᑐᓂᓯᒋᐊᖃᕐᐳᖅ ᓈᒻᒪᑦᑐᒥᒃ ᑐᑦᓯᕋᐅᒻᒥᒃ ᑎᑎᖅᑲᑎᒍᑦ ᐆᒪᔪᓕᕆᔨᕐᔪᐊᓄᑦ. 


11. ᐃᓘᓐᓇᑎᒃ ᑲᒪᖃᑕᑦ ᐊᒻᒪᓗ ᐊᓯᖏᑦ ᐱᖃᑕᐅᔪᑦ ᓈᓚᑦᑎᑦᓯᓂᕐᒥ ᐱᑦᓯᐊᖃᑎᒌᒋᐊᓖᑦ ᐊᒻᒪᓗ ᐆᒪᔪᓕᕆᔨᕐᔪᐊᓂᒃ 
ᓈᓚᑦᓯᐊᕐᓗᑎᒃ. 


12. ᐆᒪᔪᓕᕆᔨᕐᔪᐊᑦ ᑐᓂᓯᓂᐊᕐᐳᑦ ᓈᒻᒪᑦᑐᓂᒃ ᐱᕕᑦᓴᐅᔪᓂᒃ ᐅᖃᐅᓯᒃᑯᑦ ᐅᓂᒃᑳᓂᕐᒥᒃ ᐊᑐᓂᑦ ᑲᒪᖃᑕᐅᔪᓂᒃ 
ᓈᓚᑦᑎᑦᓯᓂᕐᒥ ᓂᕈᐊᕐᑕᖓᓄᑦ ᐱᓕᕆᔨᒧᑦ, ᖃᐅᔨᒪᓂᓕᒻᒧᑦ ᐅᕝᕙᓘᓐᓃᑦ ᒪᓕᒐᓕᕆᔨᒧᑦ. 


13. ᓇᓪᓕᐊᑐᐃᓐᓇᖅ ᑲᑎᒪᔨᐅᖃᑕᖅ ᐆᒪᔪᓕᕆᔨᕐᔪᐊᓂ, ᐆᒪᔪᓕᕆᔨᕐᔪᐊᓂ ᑐᑭᒧᐊᕐᑎᑦᓯᔨ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ 
ᐅᕝᕙᓘᓐᓃᑦ ᐆᒪᔪᓕᕆᔨᕐᔪᐊᑦ ᒪᓕᒐᓕᕆᔨᖓᑦ ᐊᐱᕆᒍᓐᓇᕐᑐᑦ ᓇᓪᓕᐊᓐᓂᑐᐃᓐᓇᖅ ᑲᒪᖃᑕᓂᒃ ᓈᓚᑦᑎᑦᓯᓂᕐᒥ. 


14. ᓇᓪᓕᐊᑐᐃᓐᓇᖅ ᑲᒪᖃᑕᖅ ᐊᐱᕆᒍᓐᓇᕐᑐᖅ ᓇᓪᓕᐊᓐᓂᑐᐃᓐᓇᖅ ᑲᒪᖃᑕᒥᒃ ᓈᓚᑦᑎᑦᓯᓂᕐᒥ. 
15. ᐆᒪᔪᓕᕆᔨᕐᔪᐊᑦ ᑐᓂᓯᓂᐊᕐᐳᑦ ᑭᒃᑯᑐᐃᓐᓇᕐᓄᑦ ᐅᐸᑦᑐᓄᑦ ᓈᓚᑦᑎᑦᓯᓂᕐᒧᑦ ᓈᒻᒪᑦᑐᒥᒃ ᐱᕕᑦᓴᒥᒃ 


ᐅᖃᓕᒪᓂᕐᒧᑦ ᐊᒻᒪᓗ ᐊᐱᖅᓱᓂᕐᒧᑦ ᑲᒪᖃᑕᓂᒃ ᐊᒻᒪᓗ ᐆᒪᔪᓕᕆᔨᕐᔪᐊᓂᒃ. 
16. ᐃᓘᓐᓇᑎᒃ ᐅᐸᑦᓯᒪᔪᑦ ᓈᓚᑦᑎᑦᓯᓂᕐᒧᑦ ᐅᖃᕈᒪᔪᑦ ᐅᕝᕙᓘᓐᓃᑦ ᐊᐱᕆᒍᒪᔪᑦ ᖁᒻᒧᐊᑎᑦᓯᒋᐊᓖᑦ ᐊᒡᒐᒥᓂᒃ, 


ᐊᒻᒪᓗ ᐅᖃᓕᑕᐃᓐᓇᕐᓗᑎᒃ ᐆᒪᔪᓕᕆᔨᕐᔪᐊᓂ ᐃᑦᓯᕙᐅᑕᐅᑉ ᑕᐃᑉᐸᐅᒃ ᐊᑎᖓ. 
17. ᐆᒪᔪᓕᕆᔨᕐᔪᐊᓂ ᐃᑦᓯᕙᐅᑕᖅ ᐃᓱᒪᕐᓱᕐᐳᖅ ᐋᖀᓂᕐᒥᒃ ᓈᒻᒪᑦᑐᓂᒃ ᐱᕕᑦᓴᐅᔪᓂᒃ ᐅᓂᒃᑳᓂᕐᒧᑦ, ᐅᖃᓕᒪᓂᕐᒧᑦ 


ᐊᒻᒪᓗ ᐊᐱᖅᓱᓂᕐᒧᑦ. 
18. ᐆᒪᔪᓕᕆᔨᕐᔪᐊᑦ ᓂᐱᓕᐅᕐᓯᒪᔪᓂᒃ ᓈᓚᑦᑎᑦᓯᓂᕐᒥ ᐊᑐᐃᓐᓇᐅᑎᑦᓯᓂᐊᕐᐳᑦ ᑐᑦᓯᕋᕐᑐᖃᕐᐸᑦ.  

ᑐᓴᕐᑎᑦᓯᒍᑦ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑭᒃᑯᓕᒫᓂᒃ ᓈᓚᑦᑎᑦᓯᓂᖏᓐᓂᒃ 
 
ᑐᓴᕐᑎᑦᓯᒍᑦ ᑐᓂᔭᐅᕗᖅ ᐅᕙᓂ ᓰᑎᒻᐱᕆ 30, 2016 ᐃᒫᒃ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (ᐆᒪᔪᓕᕆᔨᕐᔪᐊᑦ 
ᐅᕝᕙᓘᓐᓃᑦ ᑲᑎᒪᔩᑦ) ᐊᑐᓛᕐᒪᑕ ᑕᑯᓐᓇᖃᑎᒌᓪᓗᓂ ᑭᒃᑯᓕᒫᓂᒃ ᓈᓚᑦᑎᑦᓯᓂᕐᒥᒃ ᑲᒪᒋᓗᒋᑦ ᐃᒪᕐᒥᐅᑕᓕᕆᔩᑦ 
ᑲᓇᑕᒥ ᑐᑦᓯᕋᐅᑦ ᐆᒪᔪᓕᕆᔨᕐᔪᐊᑦ ᐃᓱᒪᓕᐅᕈᑎᖓᓂᒃ (ᑐᑦᓯᕋᐅᑦ) ᑐᑦᓯᕋᕐᑐᑦ ᓄᑖᖖᒍᕆᐊᕈᑎᓂᒃ ᐅᑯᓄᖓ 
ᑲᑎᑦᑐᒋᑦ ᐊᔪᖖᒋᑕᑦ ᐊᖑᓇᓱᒃᑕᐅᓂᕐᒥᒃ ᑲᖏᕐᖢᐊᕐᔪᒃᒥ ᐊᒻᒪᓗ ᑲᖏᕐᖢᒃᒥ ᐊᓪᓚᖖᒍᐊᓂᒃ ᐊᐅᓚᑦᓯᒡᕕᐅᔫᓐᓂ.  
ᑐᑦᓯᕋᐅᑦ ᐊᒻᒪᓗ ᐊᓯᖏᑦ ᑎᑎᕋᕐᓯᒪᔪᑦ ᐊᑕᔪᑦ ᓈᓚᑦᑎᑦᓯᓂᕐᒧᑦ ᐊᑐᐃᓐᓇᐅᕗᑦ ᐱᔭᐅᒍᓐᓇᕐᑐᑎᒃ ᐅᕙᖖᒐᑦ 
ᐆᒪᔪᓕᕆᔨᕐᔪᐊᑦ ᖃᕋᓴᐅᔭᒃᑯᑦ ᐊᓚᒃᑲᐅᒪᒡᕕᖓᑦ (www.nwmb.com), ᐅᕝᕙᓗᓐᓃᑦ ᐅᖃᕐᕕᒋᓗᒋᑦ ᐆᒪᔪᓕᕆᔨᕐᔪᐊᑦ 
ᑐᕌᕈᑎᓂ ᐱᑕᖃᕐᑐᓂ ᓄᖖᒍᐊᓂ ᐆᒪ ᑐᓴᕐᑎᑦᓯᒍᑎᐅᑉ. 
 
ᑐᓂᓯᓂᖅ ᐅᓂᒃᑳᓂᒃ ᑲᒪᒋᔭᐅᓂᐊᕐᑐᓂᒃ ᓈᓚᑦᑎᑦᓯᓂᕐᒥ: 
ᓈᓚᑦᑎᑦᓯᓂᖅ ᐃᓂᓕᐅᕐᑕᐅᒪᔪᖅ ᐱᑕᖃᓛᕐᑐᓂ ᒥᑦᑎᒪᑕᓕᒃ, ᓄᓇᕗᑦᒥ ᑕᐃᑲᓂ ᐊᑕᒃᑳᓕᒃ ᐱᖖᒍᐊᕐᕕᒃ ᐅᕙᖖᒐᑦ 
ᓅᕕᒻᐱᕆ 28-29, 2016 ᐱᒋᐊᕐᓗᓂ 9:00 ᐅᓪᓛᓴᒃᑯᑦ ᐅᕗᖓ 5:00 ᐅᓐᓄᓴᕐᑯᑦ ᐊᑐᓂᑦ ᐅᓪᓘᓐᓂ.  ᓱᓕᑦᑕᐅᖅ 
ᐆᒪᔪᓕᕆᔨᕐᔪᐊᑦ ᐊᑐᕈᓐᓇᕐᒥᔪᑦ ᐅᓐᓄᒃᑯᑦ ᑲᑎᒪᓂᕐᓂᒃ ᐅᕙᖖᒐᑦ 7:00 ᐅᕗᖓ 9:00 ᐅᓐᓄᒃᑯᑦ. ᐆᒪᔪᓕᕆᔨᕐᔪᐊᑦ 
ᖃᐃᖁᔨᕗᑦ ᖃᐅᔨᒪᒍᒪᔪᓂᒃ ᑎᒥᐅᔪᓂᒃ ᐅᕝᕙᓘᓐᓃᑦ ᐃᓄᓐᓂᒃ, ᐃᓚᐅᓪᓗᑎᒃ ᑭᒃᑯᑐᐃᓐᓇᐃᑦ, ᑐᓂᓯᓂᕐᒥᒃ 
ᑎᑎᕋᕐᓯᒪᔪᓂᒃ ᐅᓂᒃᑳᓂᒃ ᐊᒻᒪᓗ ᐃᑲᔪᕈᑎᓂᒃ ᑎᑎᖅᑲᓂᒃ ᐱᓪᓗᒍ ᑐᑦᓯᕋᐅᑦ ᑎᑭᖖᒋᓐᓂᖓᓂ 5:00 ᐅᓐᓄᓴᒃᑯᑦ 
ᐃᖃᓗᐃᑦ ᓯᕿᖖᒍᔭᖓᑐᑦ ᐅᓇ ᓅᕕᒻᐱᕆ 4, 2016.  ᐃᒪᐃᖖᒋᑉᐸᑦ ᓱᓕᔪᕆᔭᐅᓕᕈᓐᓇᕐᑐᑦ ᑎᑎᕋᕐᓯᒪᔪᑦ 
ᐱᔾᔪᑕᐅᔪᑦ ᑐᓂᔭᑦ ᑲᑎᒪᔨᓄᑦ ᑭᖑᕙᕐᑐᓂᒃ ᑐᓂᓯᓂᕐᒥᒃ, ᐆᒪᔪᓕᕆᔨᕐᔪᐊᑦ ᑲᒪᒋᓛᖏᑕᖏᑦ ᑎᑎᕋᕐᓯᒪᔪᑦ ᑕᒡᕙᓂ 
ᓈᓚᑦᑎᑦᓯᓂᕐᒥ ᑐᓂᔭᐅᖏᑉᐸᑕ ᑭᖑᕙᕋᑎᒃ. 
 
ᐆᒪᔪᓕᕆᔨᕐᔪᐊᑦ ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᑎᑦᓯᓂᐊᕐᑐᑦ ᐃᓘᓐᓇᖏᓐᓂᒃ ᑎᑎᕋᕐᓯᒪᔪᓂᒃ ᑐᓂᔭᓂᒃ ᑕᒡᕗᖓ, 
ᐃᓱᒪᒋᓗᒋᑦ ᐊᑐᕐᑐᑦ ᒪᐅᖓᑐᐃᓐᓈᕆᐊᖃᖖᒋᓐᓂᖏᑦ ᐅᕝᕙᓘᓐᓃᑦ ᑲᖖᒍᓇᕐᓂᖏᓐᓄᑦ ᐃᓱᒫᓗᒍᑏᑦ. 
 
ᑐᓂᓯᓗᓂ ᐅᓂᒃᑳᓂᒃ ᐅᕝᕙᓘᓐᓃᑦ ᐱᒍᒪᓗᓂ ᑐᓴᕋᑦᓴᑲᓐᓂᕐᓂᒃ, ᐃᓚᐅᓪᓗᑎᒃ ᐱᔾᔪᑎᖃᕐᑐᑦ ᐅᓂᒃᑳᓂᒃ ᐊᒻᒪᓗ 
ᐃᑲᔪᕈᑎᓂᒃ ᑎᑎᕋᕐᓯᒪᔪᓂᒃ ᐊᓯᖏᓐᓂᒃ, ᐊᓯᒃᑲᓐᓂᖏᓐᓂᒃ ᐊᑐᕐᑐᓂᒃ ᑎᑎᕋᕐᓯᒪᔪᓂᒃ ᐅᕝᕙᓘᓐᓃᑦ ᒪᓕᒐᕐᓂᒃ 
ᐊᑐᕐᑐᓂᒃ ᑭᒃᑯᓕᒫᓂᒃ ᓈᓚᑦᑎᑦᓯᓂᕐᒧᑦ, ᐊᑏ ᖃᐅᔨᒃᑲᕐᓯᐅᒃ ᐆᒪᔪᓕᕆᔨᕐᔪᐊᑦ: 
 


ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᑎᑎᖅᑲᒃᑯᕕᒃ 1379, ᐃᖃᓗᐃᑦ, ᓄᓇᕗᑦ X0A 0H0 


ᐅᖄᓚᐅᑦ: (867) 975-7300 
ᓱᑲᑦᑐᒃᑰᕈᑦ: (888) 421-9832 


ᖃᕋᓴᐅᔭᒃᑯᑦ ᑐᕌᕈᑖ: receptionist@nwmb.com 
ᖃᕋᓴᐅᔭᒃᑯᑦ ᐊᓚᒃᑲᐅᒪᒡᕕᖓᑦ: www.nwmb.com 


 








ᐸᐃᑉᐹᖃᐅᑏᑦ ᐃᓗᓕᖏᑦ ᐅᑯᐊ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑭᒃᑯᓕᒫᓂᒃ ᓈᓚᑦᑎᑦᓯᓂᖏᓐᓄᑦ 


ᑲᒪᒋᓗᒋᑦ ᓄᑖᖖᒍᕆᐊᕈᑏᑦ ᐅᑯᓄᖓ ᑲᑎᑦᑐᒋᑦ ᐊᔪᖖᒋᑕᑦ ᐊᖑᓇᓱᒃᑕᐅᓂᕐᒥᒃ ᑲᖏᕐᖢᐊᖅᔪᒃᒥ ᐊᒻᒪᓗ 


ᑲᖏᕐᖢᒃᒥ ᐊᓪᓚᖖᒍᐊᓂᒃ ᐊᐅᓚᑦᓯᒡᕕᐅᔪᓂ 


 


ᐃᓗᓕᖏᑦ 


ᓇᓗᓇᐃᔭᐅᑦ ᓇᓂᑦᓯᑎᖓ 


ᑲᑎᒪᔾᔪᑎᑦᓴᑦ 1 


ᓈᓚᑦᑎᑦᓯᓂᐅᑉ ᐊᑑᑎᖓ ᐊᒻᒪᓗ ᒪᓕᒐᑦ 2 


ᑐᑦᓯᕋᐅᑦ ᐃᓱᒪᓕᐅᕈᒻᒥᒃ ᐊᒻᒪᓗ ᐃᑲᔪᕈᑏᑦ ᓇᓗᓇᖖᒋᒍᑏᑦ 


ᐃᒪᕐᒥᐅᑕᓕᕆᔩᑦ ᑲᓇᑕᒥ ᑐᑦᓯᕋᐅᑎᖓᑦ ᐆᒪᔪᓕᕆᔨᕐᔪᐊᑦ ᐃᓱᒪᓕᐅᕈᑎᖓᓂᒃ ᐱᓪᓗᒋᑦ ᓄᑖᖖᒍᕆᐊᕈᑏᑦ ᐅᑯᓄᖓ 


ᑲᑎᑦᑐᒋᑦ ᐊᔪᖖᒋᑕᑦ ᐊᖑᓇᓱᒃᑕᐅᓂᕐᒥᒃ ᑲᖏᕐᖢᐊᖅᔪᒃᒥ ᐊᒻᒪᓗ ᑲᖏᕐᖢᒃᒥᒃ ᐊᓪᓚᖖᒍᐊᓂᒃ ᐊᐅᓚᑦᓯᒡᕕᐅᔪᓂ  


(ᒪᐃ 13, 2016) 3 


ᖃᓄᐃᓪᓗᐊᕐᓂᖏᑦ ᒥᒃᓴᐅᓴᒍᑏᑦ ᐊᓪᓚᖖᒍᐊᓂᒃ ᐊᑕᐅᓯᕐᓃᖔᕐᑐᓂᒃ ᑲᓇᑕᒥ ᖁᑦᓯᑐᖅᒥᐅᓂ 2013ᒥ 


(ᖃᐅᔨᓴᕐᑎᒻᒪᕇᑦ ᐅᖃᐅᔾᔨᒋᐊᕈᑎᖏᑦ ᐅᓂᒃᑳᑦ 2015/046) 4 


ᐱᑕᖃᐃᓐᓇᕈᓐᓇᕐᓂᖏᑦ ᐊᓯᔾᔨᑕᕐᑐᑦ ᐋᕿᑦᓯᒪᓂᖏᑦ ᑲᑎᑦᑐᒋᑦ ᐊᔪᖖᒋᑕᑦ ᐊᒡᕌᒍᑕᒫᑦ ᐱᔭᐅᓂᖏᑕ ᐊᓪᓚᖖᒍᐊᑦ 


(ᖃᐅᔨᓴᕐᑎᒻᒪᕇᑦ ᐅᖃᐅᔾᔨᒋᐊᕈᑎᖏᑦ ᐅᓂᒃᑳᑦ 2015/006) 5 


ᑕᕆᐅᕐᒥ ᐆᒪᔪᐸᐅᔭᕐᓄᑦ ᓂᕕᖓᑖᑦ ᓄᑦᑎᕐᑕᐅᓂᖏᓐᓄᑦ ᐊᑐᐊᒐᑦ ᐊᒻᒪᓗ ᑕᓪᓕᒪᐃᓕᖓᔪᑦ ᐊᓪᓚᖖᒍᐊᓂᒃ 


ᓄᑦᑎᕐᓯᓂᕐᒧᑦ ᒪᓕᒐᑦ 6 


ᓴᓐᓂᕈᑎᐅᑉ ᐃᒪᖓᓂ ᐊᓪᓚᖖᒍᐊᑦ ᓂᐅᒡᕈᒍᑎᒋᓪᓗᒋᑦ ᑐᓴᕐᑕᕗᑦ (ᐄᑉᕆᓕ 2016) 7 


ᐃᒪᕐᒥᐅᑕᓕᕆᔩᑦ ᑲᓇᑕᒥ ᑎᑎᖅᑲᖏᑦ ᒪᑯᓄᖓ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᐱᓪᓗᒋᑦ ᐃᓱᒪᒋᔭᑦ 


ᓄᑖᖖᒍᕆᐊᕈᑏᑦ ᐱᑕᖃᕐᑐᓄᑦ ᑲᑎᑦᑐᒋᑦ ᐊᔪᖖᒋᑕᑦ ᐊᖑᓇᓱᒃᑕᐅᓂᕐᒥᒃ ᓴᓐᓂᕈᑎᐅᑉ ᐃᒪᖓᓂ, ᐊᐅᓱᐃᑦᑐᖅ 


ᐃᒪᕕᖓᓂ ᐊᒻᒪᓗ ᐱᕐᓕᕋᕐᕕᒃᔪᐊᖅ ᖃᓂᒋᔭᖓᓂ ᐊᓪᓚᖖᒍᐊᑦ ᐊᑕᐅᓯᕐᓃᖔᕐᑐᑦ 8 


ᑎᑎᕋᕐᓯᒪᔪᑦ ᐅᓂᒃᑳᑦ 


ᐃᒪᕐᒥᐅᑕᓕᕆᔩᑦ ᑲᓇᑕᒥ: 


ᐃᒪᕐᒥᐅᑕᓕᕆᔩᑦ ᑲᓇᑕᒥ ᐅᓂᒃᑳᖏᑦ ᐅᕗᖓ ᐆᒪᔪᓕᕆᔨᕐᔪᐊᑦ:  ᐃᓱᒪᒋᔭᑦ ᓄᑖᖖᒍᕆᐊᕈᑏᑦ ᐅᑯᓄᖓ ᑲᑎᑦᑐᒋᑦ 


ᐊᔪᖖᒋᑕᑦ ᐊᖑᓇᓱᒃᑕᐅᓂᕐᒥᒃ ᑲᖏᕐᖢᐊᖅᔪᒃᒥ ᐊᒻᒪᓗ ᑲᖏᕐᖢᒃᒥ ᐊᓪᓚᖖᒍᐊᓂᒃ ᐊᐅᓚᑦᓯᒡᕕᐅᔪᓂ (ᐅᓂᒃᑳᑦ) 9 


ᓄᓇᕗᑦ ᑐᖖᒐᕕᒃ ᑎᒥᖓᑦ: 


ᓄᓇᕗᑦ ᑐᖖᒐᕕᒃ ᑎᒥᖓᑦ ᐅᓂᒃᑳᖏᑦ ᐅᕗᖓ ᐆᒪᔪᓕᕆᔨᕐᔪᐊᑦ:  ᐃᓚᒋᐊᕈᑏᑦ ᐅᖃᐅᓯᑦᓴᓄᑦ ᐱᓪᓗᒋᑦ ᐊᑐᓕᖁᔭᖏᑦ 


ᐃᒪᕐᒥᐅᑕᓕᕆᔩᑦ ᑲᓇᑕᒥ 10 


ᕿᑭᖅᑖᓗᒃᒥ ᐆᒪᔪᓕᕆᔩᑦ ᑲᑎᒪᔨᖏᑦ: 


ᕿᑭᖅᑖᓗᒃᒥ ᐆᒪᔪᓕᕆᔩᑦ ᐅᓂᒃᑳᖏᑦ ᐅᕗᖓ ᐆᒪᔪᓕᕆᔨᕐᔪᐊᑦ:  ᑲᖏᕐᖢᒃᒥ ᐊᒻᒪᓗ ᑲᖏᕐᖢᐊᖅᔪᒃᒥ ᐊᐅᔭᕐᓯᐅᐸᑦᑐᑦ 


ᐊᓪᓚᖖᒍᐊᑦ ᐊᑕᐅᓯᕐᓃᖔᕐᑐᑦ ᑲᑎᑦᑐᒋᑦ ᐊᔪᖖᒋᑕᑦ ᐱᔭᐅᓂᕐᒥᒃ 11 


ᐃᑲᔪᑏᑦ (ᐃᒃᐱᐊᕐᔪᒃᒥ) ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ: 







ᐃᑲᔪᑏᑦ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑕ ᐅᓂᒃᑳᖏᑦ ᐆᒪᔪᓕᕆᔨᕐᔪᐊᓄᑦ:  ᐆᒪᔪᓕᕆᔨᕐᔪᐊᑦ 


ᑲᒪᒋᔭᖃᕐᓂᖏᑦ ᓄᑖᖖᒍᕆᐊᕈᑎᓂᒃ ᐅᑯᓄᖓ ᑲᑎᑦᑐᒋᑦ ᐊᔪᖖᒋᑕᑦ ᐊᖑᓇᓱᒃᑕᐅᓂᕐᒥᒃ ᑲᖏᕐᖢᒃᒥ 12 


ᒥᑦᑎᒪᑕᓕᒃᒥ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ: 


ᑎᑎᕋᕐᓯᒪᔪᓂᒃ ᐅᓂᒃᑳᑦ ᐱᔪᖃᖏᑦᑐᖅ 


ᒐᕙᒪᓐᑯᑦ ᓄᓇᕗᑦᒥ - ᐱᓕᕆᒡᕕᖓᑦ ᐊᕙᑎᓕᕆᔩᑦ: 


ᑎᑎᕋᕐᓯᒪᔪᓂᒃ ᐅᓂᒃᑳᑦ ᐱᔪᖃᖏᑦᑐᖅ 


ᖃᐅᔨᒪᓂᓖᑦ: 


ᑎᑎᕋᕐᓯᒪᔪᓂᒃ ᐅᓂᒃᑳᑦ ᐱᔪᖃᖏᑦᑐᖅ 


ᑭᒃᑯᑐᐃᓐᓇᐃᑦ: 


ᑎᑎᕋᕐᓯᒪᔪᓂᒃ ᐅᓂᒃᑳᑦ ᐱᔪᖃᖏᑦᑐᖅ 


ᐆᒪᔪᓕᕆᔨᕐᔪᐊᓂ ᐊᑐᕐᑐᑦ ᑎᑎᖅᑲᑦ 


ᒥᑦᑎᒪᑕᓕᒃᒥ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑕ ᑎᑎᖅᑲᖏᑦ ᐆᒪᔪᓕᕆᔨᕐᔪᐊᓄᑦ ᐱᓪᓗᒋᑦ ᐊᓪᓚᖖᒍᐊᓂᒃ 


ᑐᓴᕈᑎᖃᕋᓱᐊᕐᓃᑦ (ᒪᐃ 27, 2016) 13 


ᐃᒪᕐᒥᐅᑕᓕᕆᔩᑦ ᑲᓇᑕᒥ ᑎᑎᖅᑲᖏᑦ ᐅᕗᖓ ᒥᑦᑎᒪᑕᓕᒃᒥ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᑭᐅᓪᓗᑎᒃ 


ᒪᐃ 27, 2016 ᑎᑎᖅᑲᓄᑦ (ᐅᑦᑑᐱᕆ 14, 2016) 14 


ᓄᓇᕗᑦ ᑐᖖᒐᕕᒃ ᑎᒥᖓᑦ ᐅᓂᒃᑳᖏᑦ ᐆᒪᔪᕷᕆᔨᕐᔪᐊᑦ ᑎᑎᖅᑲᑎᒍᑦ ᑭᒃᑯᓕᒫᓂᒃ ᓈᓚᑦᑎᑦᓯᓂᖏᓐᓄᑦ ᑲᒪᒋᓪᓗᒋᑦ 


ᐊᖏᕐᑕᐅᓂᖏᑦ ᐅᑯᐊ ᐊᓪᓚᖖᒍᐊᓂᒃ ᐊᓯᔾᔨᑕᕐᑐᑦ ᐱᔭᑦᓴᑦ ᐋᕿᑦᓯᒪᓂᖏᑦ ᐊᒻᒪᓗ ᓂᕕᖓᑖᓂᒃ ᓄᑦᑎᕐᓯᓂᕐᒧᑦ 


ᐊᑐᐊᒐᑦ ᐃᓚᖓ II 15 


ᕿᑭᖅᑖᓗᒃᒥ ᐆᒪᔪᓕᕆᔩᑦ ᑲᑎᒪᔨᖏᑕ ᐅᓂᒃᑳᖏᑦ ᐆᒪᔪᓕᕆᔨᕐᔪᐊᑦ ᑎᑎᖅᑲᑎᒍᑦ ᑭᒃᑯᓕᒫᓂᒃ ᓈᓚᑦᑎᑦᓯᓂᖏᓐᓄᑦ 


ᑲᒪᒋᓪᓗᒋᑦ ᐊᖏᕐᑕᐅᓂᖏᑦ ᐊᓪᓚᖖᒍᐊᓂᒃ ᐊᓯᔾᔨᑕᕐᑐᑦ ᐱᔭᑦᓴᑦ ᐋᕿᑦᓯᒪᓂᖏᑦ ᐊᒻᒪᓗ ᓂᕕᖓᑖᓂᒃ ᓄᑦᑎᕐᓯᓂᕐᒧᑦ 


ᐊᑐᐊᒐᑦ ᐃᓚᖓ II 16 


ᓄᓇᕗᑦ ᑐᖖᒐᕕᒃ ᑎᒥᖓᑦ ᐅᓂᒃᑳᖏᑦ ᐅᕗᖓ ᐆᒪᔪᓕᕆᔨᕐᔪᐊᑦ ᔪᓚᐃ 2012 ᑭᒃᑯᓕᒫᓂᒃ ᓈᓚᑦᑎᑦᓯᓂᖏᓐᓄᑦ 


ᑲᒪᒋᓪᓗᒋᑦ ᐊᖏᕐᑕᐅᓂᖏᑦ ᐊᓪᓚᖖᒍᐊᓂᒃ ᐊᐅᓚᑦᓯᓂᕐᒧᑦ ᐸᕐᓇᒍᑏᑦ ᐊᒻᒪᓗ ᐋᕿᑦᑐᒋᑦ ᐊᑕᔪᑦ ᑲᑎᑦᑐᒋᑦ ᐊᔪᖖᒋᑕᑦ 


ᐊᖑᓇᓱᒃᑕᐅᓂᕐᒥᒃ ᐊᒻᒪ ᓗᐊᖑᓇᓱᓐᓂᕐᒧᑦ ᒪᓕᒐᑦ 17 


ᐊᓪᓚᖖᒍᐊᓂᒃ ᐊᖑᓇᓱᓐᓂᖅ ᓄᓇᕗᑦᒥ:  ᐊᐅᓚᑦᓯᒍᑏᑦ ᖃᓄᐃᓕᖓᓂᖏᑦ (ᑲᖏᕐᖢᒃᒥ) 18 


ᐊᓪᓚᖖᒍᐊᓂᒃ ᐊᖑᓇᓱᓐᓂᖅ ᓄᓇᕗᑦᒥ:  ᐊᖑᓇᓱᓐᓂᕐᒧᑦ ᑐᑭᒧᐊᕈᑏ (ᐃᒃᐱᐊᕐᔪᒃᒥ) 19 


ᒥᑦᑎᒪᑕᓕᒃᒥ ᐊᓪᓚᖖᒍᐊᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᐱᖅᓱᓂᕐᒧᑦ ᑎᑎᕋᕐᓯᒪᔭᑦ 20 


ᑲᖏᕐᑐᒑᐱᒃᒥ ᐊᓪᓚᖖᒍᐊᓂᒃ ᐃᓄᐃᑦ ᖃᐅᔨᒪᔭᑐᖃᖏᑦ ᐊᐱᖅᓱᕐᓂᕐᒧᑦ ᑎᑎᕋᕐᓯᒪᔪᑦ 21 


ᕿᑭᖅᑕᕐᔪᐊᖅᒥ ᐊᓪᓚᖖᒍᐊᓂᒃ ᐃᓄᐃᑦ ᖃᐅᔨᒪᔭᑐᖃᖏᑦ ᐊᐱᖅᓱᕐᓂᕐᒧᑦ ᑎᑎᕋᕐᓯᒪᔪᑦ 22 


ᐆᒪᔪᓕᕆᔨᕐᔪᐊᑦ ᑎᑎᖅᑲᖏᑦ ᖃᐃᖅᑯᔨᒍᑏᑦ ᑭᒃᑯᓕᒫᓂᒃ ᓈᓚᑦᑎᑦᓯᓂᒥᕐᒧᑦ ᑲᒪᒋᓗᒋᑦ ᓄᑖᖖᒍᕆᐊᕈᑏᑦ ᐅᑯᓄᖓ 


ᑲᑎᑦᑐᒋᑦ ᐊᔪᖖᒋᑕᑦ ᐊᖑᓇᓱᒃᑕᐅᓂᕐᒥᒃ ᑲᖏᕐᖢᐊᖅᔪᒃᒥ ᐊᒻᒪᓗ ᑲᖏᕐᖢᒃᒥ ᐊᓪᓚᖖᒍᐊᓂᒃ ᐊᐅᓚᑦᓯᒡᕕᐅᔪᓂ 23 







ᑭᒃᑯᓕᒫᓂᒃ ᑐᓴᕐᑎᑦᓯᒍᑏᑦ ᐅᑯᐊ ᐆᒪᔪᓕᕆᔨᕐᔪᐊᑦ ᑭᒃᑯᓕᒫᓂᒃ ᓈᓚᑦᑎᑦᓯᓂᖏᓐᓄᑦ ᑲᒪᒋᓗᒋᑦ ᓄᑖᖖᒍᕆᐊᕈᑏᑦ 


ᐅᑯᓄᖓ ᑲᑎᑦᑐᒋᑦ ᐊᔪᖖᒋᑕᑦ ᐊᖑᓇᓱᒃᑕᐅᓂᕐᒥᒃ ᑲᖏᕐᖢᐊᖅᔪᒃᒥ ᐊᒻᒪᓗ ᑲᖏᕐᖢᒃᒥ ᐊᓪᓚᖖᒍᐊᓂᒃ  


ᐊᐅᓚᑦᓯᒡᕕᐅᔪᓂ 24 


 








ᑲᑎᒪᔾᔪᑎᑦᓴᑦ ᐅᑯᐊ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑭᒃᑯᓕᒫᓂᒃ ᓈᓚᑦᑎᑦᓯᓂᖏᓐᓄᑦ 
ᑲᒪᒋᓗᖏᑦ ᓄᑖᖖᒍᕆᐊᕈᑏᑦ ᐅᑯᓄᖓ ᑲᑎᑦᑐᒋᑦ ᐊᔪᖖᒋᑕᑦ ᐊᖑᓇᓱᒃᑕᐅᓂᕐᒥᒃ 


ᑲᖏᕐᖢᐊᕐᔪᒃᒥ ᐊᒻᒪᓗ ᑲᖏᕐᖢᒃᒥ ᐊᓪᓚᖖᒍᐊᓂᒃ ᐊᐅᓚᑦᓯᒡᕕᐅᔪᓂ 
 


ᓅᕕᒻᐱᕆ 28-29, 2016, ᐊᑕᒃᑳᓕᒃ ᐱᖖᒍᐊᕐᕕᒃ, ᒥᑦᑎᒪᑕᓕᒃ, ᓄᓇᕗᑦ 


 


ᐅᓪᓗᖅ 1:  ᓅᕕᒻᐱᕆ 28, 2016 
 


ᖃᑦᓯᒨᕐᓂᖓ 
ᐅᓪᓗᒃᑯᑦ 


ᐃᓱᒪᒋᔭᑦ ᐱᕕᑦᓴᐅᔪᑦ ᐅᓂᒃᑳᓄᑦ, ᐊᐱᖅᑯᑎᓄᑦ ᐊᒻᒪᓗ 
ᐅᖃᐅᓯᑦᓴᓄᑦ 


ᐊᑯᓂᐅᓂᕐᐹᖅ 
ᐃᓱᒪᒋᔭᖅ 
ᐱᕕᑦᓴᖅ 


9:00 – 9:20 AM 
ᖃᐅᔨᒃᑲᐅᑎᒍᑏᑦ, ᐃᑦᓯᕙᐅᑕᐅᑉ ᒪᑐᐃᕐᑎᓪᓗᒍ ᐅᖃᐅᓯᑦᓴᖏᑦ 
ᐊᒻᒪᓗ ᒪᑐᐃᕐᓯᒍᑦ ᑐᑦᓯᐅᑦ, ᐆᒪᔪᓕᕆᔨᕐᔪᐊᑦ ᕿᒥᒡᕈᓂᖏᑦ ᐊᒻᒪᓗ 
ᐊᖏᕈᑎᖏᑦ ᐅᓪᓗᖅ 1 ᑲᑎᒪᔾᔪᑎᑦᓴᓂᒃ 


20 ᒥᓇᑦᔅ 


9:20 – 10:20 AM ᐃᒪᕐᒥᐅᑕᓕᕆᔩᑦ ᑲᓇᑕᒥ ᑐᑦᓯᕋᐅᑎᖓᑦ ᐃᓱᒪᓕᐅᕈᒻᒥᒃ 60 ᒥᓇᑦᔅ 


10:20 – 10:35 AM ᐅᓪᓛᓴᒃᑯᑦ ᕿᑲᕐᑐᑦ 15 ᒥᓇᑦᔅ 


10:35 – 11:05 AM ᐊᐱᖅᑯᑏᑦ ᐊᒻᒪᓗ ᐅᖃᐅᓯᑦᓴᑦ ᐱᓪᓗᒋᑦ ᐃᒪᕐᒥᐅᑕᓕᕆᔩᑦ 
ᑲᓇᑕᒥ 30 ᒥᓇᑦᔅ 


11:05 – 11:35 AM ᓄᓇᕗᑦ ᑐᖖᒐᕕᒃ ᑎᒥᖓᑦ ᐅᓂᒃᑳᖏᑦ 30 ᒥᓇᑦᔅ 


11:35 – 12:05 PM ᐊᐱᖅᑯᑏᑦ ᐊᒻᒪᓗ ᐅᖃᐅᓯᑦᓴᑦ ᐱᓪᓗᒋᑦ ᓄᓇᕗᑦ ᑐᖖᒐᕕᒃ 
ᑎᒥᖓᑦ 30 ᒥᓇᑦᔅ 


12:05 – 1:25 PM ᐅᓪᓗᕈᕐᒥᓴᕐᓇᖅ 80 ᒥᓇᑦᔅ 


1:25 – 1:55 PM ᕿᑭᖅᑖᓗᒃᒥ ᐆᒪᔪᓕᕆᔩᑦ ᑲᑎᒪᔨᖏᑕ ᐅᓂᒃᑳᖏᑦ 30 ᒥᓇᑦᔅ 


1:55 – 2:25 PM ᐊᐱᖅᑯᑏᑦ ᐊᒻᒪᓗ ᐅᖃᐅᓯᑦᓴᑦ ᐱᓪᓗᒋᑦ ᕿᑭᖅᑖᓗᒃᒥ 
ᐆᒪᔪᓕᕆᔩᑦ ᑲᑎᒪᔨᖏᑦ 30 ᒥᓇᑦᔅ 


2:25 – 2:55 PM ᐃᑲᔪᑏᑦ (ᐃᒃᐱᐊᕐᔪᒃᒥ) ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ 
ᑎᒥᖏᑕ ᐅᓂᒃᑲᖏᑦ 30 ᒥᓇᑦᔅ 


2:55 – 3:10 PM ᐅᓪᓗᒃᑯᑦ ᕿᑲᕐᑐᑦ 15 ᒥᓇᑦᔅ 


3:10 – 3:40 PM ᐊᐱᖅᑯᑏᑦ ᐊᒻᒪᓗ ᐅᖃᐅᓯᑦᓴᑦ ᐱᓪᓗᒋᑦ ᐃᑲᔪᑏᑦ ᐊᖑᓇᓱᒃᑏᑦ 
ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ 30 ᒥᓇᑦᔅ 


3:40 – 4:10 PM ᒥᑦᑎᒪᑕᓕᒃᒥ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑕ 
ᐅᓂᒃᑳᖏᑦ 30 ᒥᓇᑦᔅ 


4:10 – 4:40 PM ᐊᐱᖅᑯᑏᑦ ᐊᒻᒪᓗ ᐅᖃᐅᓯᑦᓴᑦ ᐱᓪᓗᒋᑦ ᒥᑦᑎᒪᑕᓕᒃᒥ 
ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ 30 ᒥᓇᑦᔅ 


4:40 – 4:55 PM ᒪᑐᓕᕐᑎᓪᓗᖑ ᐅᖃᐅᓯᑦᓴᑦ ᐅᓪᓗᖅ 1 15 ᒥᓇᑦᔅ 
 
 
 
 
 
  







ᑲᑎᒪᔾᔪᑎᑦᓴᑦ ᐅᑯᐊ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑭᒃᑯᓕᒫᓂᒃ ᓈᓚᑦᑎᑦᓯᓂᖏᓐᓄᑦ 
ᑲᒪᒋᓗᖏᑦ ᓄᑖᖖᒍᕆᐊᕈᑏᑦ ᐅᑯᓄᖓ ᑲᑎᑦᑐᒋᑦ ᐊᔪᖖᒋᑕᑦ ᐊᖑᓇᓱᒃᑕᐅᓂᕐᒥᒃ 


ᑲᖏᕐᖢᐊᕐᔪᒃᒥ ᐊᒻᒪᓗ ᑲᖏᕐᖢᒃᒥ ᐊᓪᓚᖖᒍᐊᓂᒃ ᐊᐅᓚᑦᓯᒡᕕᐅᔪᓂ 
 


ᓅᕕᒻᐱᕆ 28-29, 2016, ᐊᑕᒃᑳᓕᒃ ᐱᖖᒍᐊᕐᕕᒃ, ᒥᑦᑎᒪᑕᓕᒃ, ᓄᓇᕗᑦ 


 


ᐅᓪᓗᖅ 2:  ᓅᕕᒻᐱᕆ 29, 2016 
 


ᖃᑦᓯᒨᕐᓂᖓ 
ᐅᓪᓗᒃᑯᑦ 


ᐃᓱᒪᒋᔭᑦ ᐱᕕᑦᓴᐅᔪᑦ ᐅᓂᒃᑳᓄᑦ, ᐊᐱᖅᑯᑎᓄᑦ ᐊᒻᒪᓗ 
ᐅᖃᐅᓯᑦᓴᓄᑦ 


ᐊᑯᓂᐅᓂᕐᐹᖅ 
ᐃᓱᒪᒋᔭᖅ 
ᐱᕕᑦᓴᖅ 


9:00 – 9:20 AM 
ᐃᑦᓯᕙᐅᑕᐅᑉ ᒪᑐᐃᕐᑎᓪᓗᒍ ᐅᖃᐅᓯᑦᓴᖏᑦ ᐊᒻᒪᓗ ᒪᑐᐃᕐᓯᒍᑦ 
ᑐᑦᓯᐅᑦ, ᐆᒪᔪᓕᕆᔨᕐᔪᐊᑦ ᕿᒥᒡᕈᓂᖏᑦ ᐊᒻᒪᓗ ᐊᖏᕈᑎᖏᑦ 
ᐅᓪᓗᖅ 2 ᑲᑎᒪᔾᔪᑎᑦᓴᓂᒃ 


20 ᒥᓇᑦᔅ 


9:20 – 9:50 AM ᒐᕙᒪᓐᑯᑦ ᓄᓇᕗᑦᒥ - ᐱᓕᕆᒡᕕᖓᑦ ᐊᕙᑎᓕᕆᔩᑦ ᐅᓂᒃᑳᖏᑦ 30 ᒥᓇᑦᔅ 


9:50 – 10:20 AM ᐊᐱᖅᑯᑏᑦ ᐊᒻᒪᓗ ᐅᖃᐅᓯᑦᓴᑦ ᐱᓪᓗᒋᑦ ᒐᕙᒪᓐᑯᑦ ᓄᓇᕗᑦᒥ - 
ᐱᓕᕆᒡᕕᖓᑦ ᐊᕙᑎᓕᕆᔩᑦ 30 ᒥᓇᑦᔅ 


10:20 – 10:35 AM ᐅᓪᓛᓴᒃᑯᑦ ᕿᑲᕐᑐᑦ 15 ᒥᓇᑦᔅ 


10:35 – 11:05 AM ᖃᐅᔨᒪᓂᓖᑦ ᐅᓂᒃᑳᖏᑦ 30 ᒥᓇᑦᔅ 


11:05 – 11:35 AM ᐊᐱᖅᑯᑏᑦ ᐊᒻᒪᓗ ᐅᖃᐅᓯᑦᓴᑦ ᐱᓪᓗᒋᑦ ᖃᐅᔨᒪᓂᓖᑦ 30 ᒥᓇᑦᔅ 


11:35 – 12:55 PM ᐅᓪᓗᕈᕐᒥᓴᕐᓇᖅ 80 ᒥᓇᑦᔅ 


12:55 – 1:25 AM  ᑭᒃᑯᑐᐃᓐᓇᐃᑦ ᐅᓂᒃᑳᖏᑦ 30 ᒥᓇᑦᔅ 


1:25 – 1:35 PM ᐊᐱᖅᑯᑏᑦ ᐊᒻᒪᓗ ᐅᖃᐅᓯᑦᓴᑦ ᐱᓪᓗᒋᑦ ᑭᒃᑯᑐᐃᓐᓇᐃᑦ 30 ᒥᓇᑦᔅ 


1:35 – 2:05 PM ᒪᑐᓕᕐᑎᓪᓗᒍ ᐅᖃᐅᓯᑦᓴᑦ ᐃᓘᓐᓇᖏᓐᓄᑦ ᑲᒪᖃᑕᓄᑦ 30 ᒥᓇᑦᔅ 


2:05 – 2:10 PM ᒪᑐᓯᒍᑦ ᑐᑦᓯᐅᑦ 5 ᒥᓇᑦᔅ 
 
 








ᒪᓕᒐᑦ ᐅᑯᐊ ᐆᒪᔪᓕᕆᔨᕐᔪᐊᑦ ᑭᒃᑯᓕᒫᓂᒃ ᓈᓚᑦᑎᑦᓯᓂᖏᓐᓂ ᑲᒪᒋᓗᒋᑦ ᓄᑖᖖᒍᕆᐊᕈᑏᑦ 
ᐅᑯᓄᖓ ᑲᑎᑦᑐᒋᑦ ᐊᔪᖖᒋᑕᑦ ᐊᖑᓇᓱᒃᑕᐅᓂᕐᒥᒃ ᑲᖏᕐᖢᐊᕐᔪᒃᒥ ᐊᒻᒪᓗ ᑲᖏᕐᖢᒃᒥ 


ᐊᓪᓚᖖᒍᐊᓂᒃ ᐊᐅᓚᑦᓯᒡᕕᐅᔪᓂ 
 


ᓰᑎᒻᐱᕆ 30, 2016 
 
ᐊᑑᑎᖓ ᐆᒪ ᓄᓇᕗᑦᒥ ᐆᒪᔪᓕᕆᔨᕐᔪᖓᑦ ᑲᑎᒪᔨᖏᑦ (ᐆᒪᔪᓕᕆᔨᕐᔪᐊᑦ ᐅᕝᕙᓘᓐᓃᑦ ᑲᑎᒪᔩᑦ) ᑭᒃᑯᓕᒫᓂᒃ 
ᓈᓚᑦᑎᑦᓯᓂᖏᓐᓂ ᒪᑐᐃᖓᔪᒥᒃ ᑲᒪᒋᓗᒋᑦ ᓄᑖᖖᒍᕆᐊᕈᑏᑦ ᐅᑯᓄᖓ ᑲᑎᑦᑐᒋᑦ ᐊᔪᖖᒋᑕᑦ ᐊᖑᓇᓱᒃᑕᐅᓂᕐᒥᒃ 
ᑲᖏᕐᖢᐊᕐᔪᒃᒥ ᐊᒻᒪᓗ ᑲᖏᕐᖢᒃᒥ ᐊᓪᓚᖖᒍᐊᓂᒃ ᐊᐅᓚᑦᓯᒡᕕᐅᔪᓂ. 
 
ᐃᒪᕐᒥᐅᑕᓕᕆᔩᑦ ᑲᓇᑕᒥ ᑐᓂᓯᓯᒪᓕᕐᒪᑕ ᑐᑦᓯᕋᐅᑦ ᐆᒪᔪᓕᕆᔨᕐᔪᐊᑦ ᐃᓱᒪᓕᐅᕈᑎᖓᓂᒃ (ᑐᑦᓯᕋᐅᑦ), ᑐᑦᓯᕋᕐᑐᑦ 
ᓄᑖᖖᒍᕆᐊᕈᑎᓂᒃ ᐅᑯᓄᖓ ᑲᑎᑦᑐᒋᑦ ᐊᔪᖖᒋᑕᑦ ᐊᖑᓇᓱᒃᑕᐅᓂᕐᒥᒃ ᐱᖓᓲᔪᕐᑐᓂ ᐊᐅᓚᑦᓯᒡᕕᐅᔪᓂ.  ᐊᑏ 
ᖃᐅᔨᒪᒋᑦᓯ ᐃᒫᒃ ᑖᓐᓇ ᑭᒃᑯᓕᒫᓂᒃ ᓈᓚᑦᑎᑦᓯᓂᖅ ᑲᒪᓂᐅᑐᐃᓐᓇᓚᖓᒻᒪᑦ ᐃᓱᒪᒋᔭᓂᒃ ᓄᑖᖖᒍᕆᐊᕈᑎᓂᒃ ᐅᑯᓄᖓ 
ᑲᑎᑦᑐᒋᑦ ᐊᔪᖖᒋᑕᑦ ᐊᖑᓇᓱᒃᑕᐅᓂᕐᒥᒃ ᑲᖏᕐᖢᒃᒥ ᐊᒻᒪᓗ ᑲᖏᕐᖢᐊᕐᔪᒃᒥ ᐊᓪᓚᖖᒍᐊᓂᒃ ᐊᐅᓚᑦᓯᒡᕕᐅᔫᓐᓂ.  
ᐆᒪᔪᓕᕆᔨᕐᔪᐊᑦ ᑲᒪᓂᐊᕐᑐᑦ ᐃᓱᒪᒋᔭᓂᒃ ᓄᑖᖖᒍᕆᐊᕈᑎᓂᒃ ᐅᑯᓄᖓ ᑲᑎᑦᑐᒋᑦ ᐊᔪᖖᒋᑕᑦ ᐊᖑᓇᓱᒃᑕᐅᓂᕐᒥᒃ 
ᑰᒐᓇᔫᑉ ᐃᒪᖓᓂ, ᑲᓇᓐᓇᖓᓂ ᕿᑭᖅᑖᓘᑉ, ᐊᐅᓱᐃᑎᑑᑉ ᐃᒪᕕᖓᓂ ᐊᒻᒪᓗ ᑲᓇᑕᐅᑉ ᑲᓛᖠᑦ ᓄᓈᑕ ᐊᑯᓐᓂᖓᓂ 
ᐊᓪᓚᖖᒍᐊᓂᒃ ᐊᐅᒪᑦᓯᒡᕕᐅᔪᓂ ᐊᖅᑯᑎᒋᓗᒍ ᐃᒻᒥᒃᑰᖓᔪᖅ ᑎᑎᖅᑲᑎᒍᑦ ᑭᒃᑯᓕᒫᓂᒃ ᓈᓚᑦᑎᑦᓯᓂᖅ ᑲᒪᒋᔭᐅᓗᓂ.  
ᑐᑦᓯᕋᐅᑦ, ᐃᓚᖃᕐᑐᓂ ᐊᓯᖏᓐᓂᒃ ᑎᑎᕋᕐᓯᒪᔪᓂᒃ ᐱᑕᖃᕈᑕᐅᔪᓂᒃ ᓈᒻᒪᓂᕐᐹᓂᒃ ᐊᑐᐃᓐᓇᕐᓂᒃ ᑐᓴᕋᑦᓴᓂᒃ 
ᐅᓪᓗᒥᒧᑦ, ᐊᑐᐃᓐᓇᐅᕗᑦ ᕿᒥᒡᕈᔭᐅᒍᓐᓇᕐᑐᑎᒃ ᐅᕝᕙᓘᓐᓃᑦ ᐱᔭᐅᒍᓐᓇᕐᑐᑎᒃ ᐅᕙᖖᒐᑦ ᐆᒪᔪᓕᕆᔨᕐᔪᐊᑦ 
ᖃᕋᓴᐅᔭᒃᑯᑦ ᐊᓚᒃᑲᐅᒪᒡᕕᖓᑦ (www.nwmb.com). 
 
ᓈᓚᑦᑎᑦᓯᓂᕐᒥ ᒪᓕᒐᑦ: 
 
1. ᓈᓚᑦᑎᑦᓯᓂᖅ ᒪᑐᐃᖓᓂᐊᕐᑐᖅ ᑭᒃᑯᑐᐃᓐᓇᕐᓄᑦ, ᑐᓴᕐᑎᑦᓯᒍᑎᑦ ᑐᓂᔭᐅᓗᑎᒃ ᑭᒃᑯᑐᐃᓐᓇᕐᓂᒃ 


ᑐᖔᓂᐅᖏᑦᑐᖅ 60 ᐅᓪᓗᐃᑦ ᓯᕗᕐᖓᒍᑦ ᐱᒋᐊᕐᓂᖓᑕ ᓈᓚᑦᑎᑦᓯᓂᐅᑉ.  ᐃᓚᖓ ᓈᓚᑦᑎᑦᓯᓂᐅᑉ 
ᑲᒪᒋᔭᐅᒍᓐᓇᕐᑐᖅ ᑲᖖᒍᓇᕐᑐᒃᑯᑦ, ᐅᑯᐊ ᐆᒪᔪᓕᕆᔨᕐᔪᐊᑦ ᐃᓱᒪᑉᐸᑕ ᐃᒫᒃ ᒪᐅᖓᑐᐃᓐᓈᕆᐊᖃᖏᑦᑐᑦ 
ᐅᕝᕙᓘᓐᓃᑦ ᐊᑦᑕᓇᕈᑏᑦ ᐅᖃᐅᑕᐅᓂᐊᕐᐸᑕ ᐅᕝᕙᓘᓐᓃᑦ ᐅᖃᓕᒪᐅᓯᐅᓗᑎᒃ. 


2. ᑭᓇᑐᐃᓐᓇᖅ ᖃᐅᔨᒪᒍᒪᔪᖅ ᐃᓄᒃ ᐅᕝᕙᓘᓐᓃᑦ ᑎᒥᐅᔪᑦ ᑐᓂᓯᒍᓐᓇᕐᐳᑦ ᐆᒪᔪᓕᕆᔨᕐᔪᐊᓄᑦ ᑎᑎᕋᕐᓯᒪᔪᓂᒃ 
ᐅᓂᒃᑳᓂᒃ ᐊᒻᒪᓗ ᐃᑲᔪᕐᑐᕈᑎᓂᒃ ᑎᑎᖅᑲᓂᒃ1 ᑭᐅᒍᑕᐅᔪᓂᒃ ᐃᒪᕐᒥᐅᑕᓕᕆᔩᑦ ᑲᓇᑕᒥ ᑐᑦᓯᕋᐅᑎᖓᓄᑦ, 
ᐅᕝᕙᓘᓐᓃᑦ ᐊᓯᐊᒍᑦ ᐱᔾᔪᑎᓕᓐᓂᒃ ᑲᖏᕐᖢᐊᕐᔪᒃᒥ ᐊᒻᒪᓗ ᑲᖏᕐᖢᒃᒥ ᐊᓪᓚᖖᒍᐊᓂᒃ - ᑐᑭᓕᐅᕐᓯᒪᑦᓯᐊᕐᓗᒋᑦ 
ᐃᓄᒃᑎᑐᑦ ᐅᕝᕙᓘᓐᓃᑦ ᖃᓪᓗᓈᑎᑐᑦ ᓇᓪᓕᐊᒃᑯᑐᐃᓐᓇᖅ - ᑎᑭᖖᒋᓐᓂᖓᓂ 5:00 ᐅᓐᓄᓴᒃᑯᑦ (ᐃᖃᓗᐃᑦ 
ᓯᕿᖖᒍᔭᖓᑐᑦ) ᐅᓇ ᓅᕕᒻᐱᕆ 4, 2016. 


3. ᐱᑕᖃᕆᐊᖃᕐᓂᖏᑦ ᓱᓕᔪᕆᐅᓕᕈᓐᓇᕐᑐᓂᒃ ᑎᑎᕋᕐᓯᒪᔪᓂᒃ ᐊᒻᒪᓗ ᑐᑭᓕᐅᕐᓯᒪᔪᓂᒃ ᐱᔾᔪᑕᐅᔪᓂᒃ ᑐᓂᔭᓂᒃ 
ᐆᒪᔪᓕᕆᔨᕐᔪᐊᓄᑦ ᑭᖑᕙᕐᑐᓂᒃ ᑐᓂᓯᓂᕐᒥᒃ, ᐆᒪᔪᓕᕆᔨᕐᔪᐊᑦ ᑲᒪᒋᓛᖏᑕᖏᑦ ᑎᑎᕋᕐᓯᒪᔪᑦ ᑕᒡᕙᓂ 
ᓈᓚᑎᑦᓯᓂᕐᒥ ᑐᓂᐅᖏᑉᐸᑕ ᑭᖑᕙᕋᑎᒃ. 


4. ᐱᑕᖃᕆᐊᖃᕐᓂᖏᑦ ᑐᑭᓕᐅᕐᓯᒪᔪᑦ ᐅᓂᒃᑳᑦ ᐊᒻᒪᓗ ᐃᑲᔪᕈᑏᑦ ᑎᑎᕋᕐᓯᒪᔪᑦ ᑐᓂᔭᑦ ᐆᒪᔪᓕᕆᔨᕐᔪᐊᓄᑦ 
ᐊᑐᖖᒋᑦᑐᖅ ᐃᒻᒥᓂᕐᓱᕐᑐᓄᑦ ᑭᒃᑯᑐᐃᓐᓇᕐᓄᑦ. 


5. ᐊᓯᓕᒫᖏᓐᓄᑦ ᑐᓂᓯᔪᓄᑦ ᐃᑲᔪᕈᑎᓂᒃ ᑎᑎᖅᑲᓂᒃ ᐆᒪᔪᓕᕆᔨᕐᔪᐊᓄᑦ, ᐱᑕᖃᕆᐊᖃᕐᓂᖏᑦ ᑐᑭᓕᐅᕐᑕᐅᒪᔪᑦ 
ᐊᑐᕐᓂᖃᖖᒋᑦᑐᖅ ᑎᑎᖅᑲᓄᑦ ᐊᒥᓲᓂᕐᓴᓄᑦ ᖁᓕᓂᒃ (10) ᒪᑉᐱᕐᑐᒐᕐᓂᒃ ᑕᑭᓂᖏᑦ, ᐃᒪᐃᑐᐊᕐᐸᑦ ᐊᑐᓂᑦ 
ᐃᑲᔪᕈᑏᑦ ᑎᑎᖅᑲᑦ ᑐᑭᓕᐅᕐᑕᐅᒪᖏᑦᑐᑦ ᐱᑕᖃᕐᐸᑕ ᐅᖃᕐᓯᒪᑦᓯᐊᕐᑐᓂᒃ, ᑐᑭᓕᐅᕐᓯᒪᔪᓂᒃ ᓇᐃᓈᕈᑎᓂᒃ 
(ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ) ᐃᓄᐃᓴᓐᓂᕐᓴᐅᖏᓪᓗᑎᒃ ᒪᒡᕉᓐᓂᒃ (2) ᒪᑉᐱᕐᑐᒑᓐᓂᒃ ᑕᑭᓂᖏᑦ. 


                                                            
1 “ᐃᑲᔪᕐᑐᕈᑏᑦ ᑎᑎᖅᑲᑦ” ᐅᖃᐅᓯᓕᒃ ᐊᑕᐅᓯᕐᒥᒃ ᐅᕝᕙᓘᓐᓃᑦ ᐊᒥᓲᓂᕐᓴᓂᒃ ᖃᐅᔨᓴᕈᑎᒥᓂᕐᓂᒃ, ᑎᑎᕋᕐᑕᐅᒪᔪᓂᒃ, ᐃᓱᒪᒍᑕᐅᔪᓂᒃ ᐅᕝᕙᓘᓐᓃᑦ 
ᐊᓯᖏᓐᓂᒃ ᑎᑎᖅᑲᓂᒃ ᐃᒻᒥᒃᑰᕐᑐᓂᒃ ᐃᓅᑉ ᐅᕝᕙᓘᓐᓃᑦ ᑎᒥᐅᔪᑦ ᑎᑎᕋᕐᓯᒪᔭᖏᓐᓂᒃ ᐅᓂᒃᑳᓂᒃ, ᑐᓂᔭᓂᒃ ᐃᓚᐅᑎᑕᐅᓪᓗᑎᒃ 
ᓇᓗᓇᙱᒍᑎᓄᑦ ᐊᒻᒪᓘᓐᓃᑦ ᐊᐃᕙᒍᑎᓄᑦ ᐃᑲᔪᕐᑐᕐᑐᒋᑦ ᑖᑦᓱᒪ ᐃᓅᑉ ᐅᕝᕙᓘᓐᓃᑦ ᑎᒥᐅᔪᑦ ᐅᓂᒃᑳᖏᓐᓄᑦ. 







6. ᐆᒪᔪᓕᕆᔨᕐᔪᐊᑦ ᐃᑉᐱᒍᓱᓐᓂᐊᕐᐳᑦ ᐃᒫᒃ ᐃᓘᓐᓇᑎᒃ ᑎᑎᕋᕐᓯᒪᔪᑦ ᑐᓂᔭᑦ ᑕᒡᕗᖓ ᐅᕝᕙᓘᓐᓃᑦ ᐊᓚᒃᑲᕐᑕᖏᑦ 
ᑖᒃᑯᐊ ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᒐᓗᐊᕐᒪᖔᑕ, ᐃᓱᒪᒋᓗᒋᑦ ᐊᑐᕐᑐᑦ ᒪᐅᖓᑐᐃᓐᓈᕆᐊᖃᖏᓐᓂᖏᓐᓄᑦ 
ᐅᕝᕙᓘᓐᓃᑦ ᑲᖖᒍᓇᕐᓂᖏᓐᓄᑦ ᐱᔾᔪᑎᓖᑦ. 


7. ᐆᒪᔪᓕᕆᔨᕐᔪᐊᑦ ᐱᑕᖃᒃᑲᐃᓂᐊᕐᐳᑦ ᑕᒡᕙᓴᐃᓐᓇᖅ ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ ᑐᓵᔨᓂᒃ ᓈᓚᑦᑎᑦᓯᓂᕐᒥ, 
ᑎᑭᐅᑎᓗᒍ ᐊᔪᕐᓇᖏᓐᓂᖓ. 


8. ᓈᒻᒪᑦᓯᓯᒪᒋᐊᓖᑦ ᐆᒪᔪᓕᕆᔨᕐᔪᐊᓂ ᑲᑎᒪᔨᐅᖃᑕᑦ ᐅᐸᑦᑐᑦ ᓈᓚᑦᑎᑦᓯᓂᕐᒧᑦ. 
9. ᑭᓇᑐᐃᓐᓇᖅ ᑭᒡᒐᖓᑦ ᐅᕝᕙᓘᓐᓃᑦ ᐱᓕᕆᔨᖓᑦ ᒐᕙᒪᓐᑯᑦ ᑲᓇᑕᒥ ᐅᕝᕙᓘᓐᓃᑦ ᒐᕙᒪᓐᑯᑦ ᓄᓇᕗᑦᒥ, 


ᓇᓪᓕᐊᑐᐃᓐᓇᖅ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᐅᕝᕙᓘᓐᓃᑦ ᐊᕕᑦᑐᕐᓯᒪᔪᓂ ᐆᒪᔪᓕᕆᔩᑦ 
ᑎᒥᖏᑦ, ᐊᒻᒪᓗ ᑭᓇᑐᐃᓐᓇᖅ ᐃᓄᒃ ᑐᓂᔭᐅᓂᐊᕐᐳᖅ ᑲᒪᖃᑕᐅᓂᕐᒥᒃ ᓈᓚᑦᑎᑦᓯᓂᕐᒥ. 


10. ᖃᐃᖁᔭᐅᒪᖖᒋᒃᑯᑎᒃ ᐆᒪᔪᓕᕆᔨᕐᔪᐊᓄᑦ ᑲᒪᖃᑕᐅᓂᕐᒥᒃ, ᑭᓇᑐᐃᓐᓇᖅ ᐅᕝᕙᓘᓐᓃᑦ ᑎᒥᐅᔪᑦ ᑕᐃᔭᐅᒍᒪᔪᑦ 
ᑲᒪᖃᑕᐅᓂᕐᒥᒃ ᐆᒪᔪᓕᕆᔨᕐᔪᐊᓄᑦ ᑐᓂᓯᒋᐊᖃᕐᐳᖅ ᓈᒻᒪᑦᑐᒥᒃ ᑐᑦᓯᕋᐅᒻᒥᒃ ᑎᑎᖅᑲᑎᒍᑦ ᐆᒪᔪᓕᕆᔨᕐᔪᐊᓄᑦ. 


11. ᐃᓘᓐᓇᑎᒃ ᑲᒪᖃᑕᑦ ᐊᒻᒪᓗ ᐊᓯᖏᑦ ᐱᖃᑕᐅᔪᑦ ᓈᓚᑦᑎᑦᓯᓂᕐᒥ ᐱᑦᓯᐊᖃᑎᒌᒋᐊᓖᑦ ᐊᒻᒪᓗ ᐆᒪᔪᓕᕆᔨᕐᔪᐊᓂᒃ 
ᓈᓚᑦᓯᐊᕐᓗᑎᒃ. 


12. ᐆᒪᔪᓕᕆᔨᕐᔪᐊᑦ ᑐᓂᓯᓂᐊᕐᐳᑦ ᓈᒻᒪᑦᑐᓂᒃ ᐱᕕᑦᓴᐅᔪᓂᒃ ᐅᖃᐅᓯᒃᑯᑦ ᐅᓂᒃᑳᓂᕐᒥᒃ ᐊᑐᓂᑦ ᑲᒪᖃᑕᐅᔪᓂᒃ 
ᓈᓚᑦᑎᑦᓯᓂᕐᒥ ᓂᕈᐊᕐᑕᖓᓄᑦ ᐱᓕᕆᔨᒧᑦ, ᖃᐅᔨᒪᓂᓕᒻᒧᑦ ᐅᕝᕙᓘᓐᓃᑦ ᒪᓕᒐᓕᕆᔨᒧᑦ. 


13. ᓇᓪᓕᐊᑐᐃᓐᓇᖅ ᑲᑎᒪᔨᐅᖃᑕᖅ ᐆᒪᔪᓕᕆᔨᕐᔪᐊᓂ, ᐆᒪᔪᓕᕆᔨᕐᔪᐊᓂ ᑐᑭᒧᐊᕐᑎᑦᓯᔨ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ 
ᐅᕝᕙᓘᓐᓃᑦ ᐆᒪᔪᓕᕆᔨᕐᔪᐊᑦ ᒪᓕᒐᓕᕆᔨᖓᑦ ᐊᐱᕆᒍᓐᓇᕐᑐᑦ ᓇᓪᓕᐊᓐᓂᑐᐃᓐᓇᖅ ᑲᒪᖃᑕᓂᒃ ᓈᓚᑦᑎᑦᓯᓂᕐᒥ. 


14. ᓇᓪᓕᐊᑐᐃᓐᓇᖅ ᑲᒪᖃᑕᖅ ᐊᐱᕆᒍᓐᓇᕐᑐᖅ ᓇᓪᓕᐊᓐᓂᑐᐃᓐᓇᖅ ᑲᒪᖃᑕᒥᒃ ᓈᓚᑦᑎᑦᓯᓂᕐᒥ. 
15. ᐆᒪᔪᓕᕆᔨᕐᔪᐊᑦ ᑐᓂᓯᓂᐊᕐᐳᑦ ᑭᒃᑯᑐᐃᓐᓇᕐᓄᑦ ᐅᐸᑦᑐᓄᑦ ᓈᓚᑦᑎᑦᓯᓂᕐᒧᑦ ᓈᒻᒪᑦᑐᒥᒃ ᐱᕕᑦᓴᒥᒃ 


ᐅᖃᓕᒪᓂᕐᒧᑦ ᐊᒻᒪᓗ ᐊᐱᖅᓱᓂᕐᒧᑦ ᑲᒪᖃᑕᓂᒃ ᐊᒻᒪᓗ ᐆᒪᔪᓕᕆᔨᕐᔪᐊᓂᒃ. 
16. ᐃᓘᓐᓇᑎᒃ ᐅᐸᑦᓯᒪᔪᑦ ᓈᓚᑦᑎᑦᓯᓂᕐᒧᑦ ᐅᖃᕈᒪᔪᑦ ᐅᕝᕙᓘᓐᓃᑦ ᐊᐱᕆᒍᒪᔪᑦ ᖁᒻᒧᐊᑎᑦᓯᒋᐊᓖᑦ ᐊᒡᒐᒥᓂᒃ, 


ᐊᒻᒪᓗ ᐅᖃᓕᑕᐃᓐᓇᕐᓗᑎᒃ ᐆᒪᔪᓕᕆᔨᕐᔪᐊᓂ ᐃᑦᓯᕙᐅᑕᐅᑉ ᑕᐃᑉᐸᐅᒃ ᐊᑎᖓ. 
17. ᐆᒪᔪᓕᕆᔨᕐᔪᐊᓂ ᐃᑦᓯᕙᐅᑕᖅ ᐃᓱᒪᕐᓱᕐᐳᖅ ᐋᖀᓂᕐᒥᒃ ᓈᒻᒪᑦᑐᓂᒃ ᐱᕕᑦᓴᐅᔪᓂᒃ ᐅᓂᒃᑳᓂᕐᒧᑦ, ᐅᖃᓕᒪᓂᕐᒧᑦ 


ᐊᒻᒪᓗ ᐊᐱᖅᓱᓂᕐᒧᑦ. 
18. ᐆᒪᔪᓕᕆᔨᕐᔪᐊᑦ ᓂᐱᓕᐅᕐᓯᒪᔪᓂᒃ ᓈᓚᑦᑎᑦᓯᓂᕐᒥ ᐊᑐᐃᓐᓇᐅᑎᑦᓯᓂᐊᕐᐳᑦ ᑐᑦᓯᕋᕐᑐᖃᕐᐸᑦ.  
 
 








ᑐᓐᓂᕆᔭᐅᔪᖅ ᐅᑯᓄᖓ  
 


ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᓐᓄᑦ 
 


ᐅᑯᓄᖓ 
 
ᑐᑭᓯᐅᒪᔾᔪᑎᔅᓴᖅ:        ᐋᖅᑭᒋᐊᓕᒃ: X 
 
ᐃᓱᒪᒋᔭᒡᓴᖅ:  ᐋᖅᑭᒋᐊᕆᔾᔪᑖ ᐊᑐᖅᑕᐅᔪᒧᑦ ᐅᓪᓗᒥ ᑭᓕᖃᐅᑖ ᐊᖑᓂᒃᑕᐅᔪᓐᓇᖅᑐᑦ ᓂᔾᔪᑎᑦ ᓇᐄᓴᐅᑎᖏᓄᑦ 


ᕿᑭᖅᑖᓘᑉ ᐃᒪᕕᐊᑕ ᑑᒑᓕᑦ ᕿᓚᓗᒐᖁᑎᖏᓐᓂᒃ ᐊᒻᒪᑦᑕᐅᖅ ᐊᐅᓱᐃᑦᑑᑉ ᓯᒥᑦ ᐃᑭᕋᓴᖏᓐᓂᒃ 
ᕿᓚᓗᒐᕆᓲᖏᓄᑦ, ᓄᓇᕘᒧᑦ ᐊᖏᖅᑕᐅᓂᐊᓄᓪᓗ ᑑᒑᓕ ᓇᓖᕌᕆᔪᖅ ᑰᑕᒃᑯᑦ ᐊᐅᓚᑦᑎᔾᔪᑎᖓ  


     
ᓇᑭᓐᖔᖅᓯᒪᓂᐊ 
 
ᐋᒐᓯ 2013-ᒥ, ᐃᒪᒻᒥᐅᑕᓕᕆᔨᒃᑯᑦ ᑕᕆᐅᖏᓄᓪᓗ ᑲᓇᑕᒥ (ᐃᒪᒻᒥᐅᑕᓕᕆᔨᒃᑯᑦ) ᐱᓕᕆᐊᖃᓚᐅᖅᑐᑦ ᓯᕗᓪᓕᖅᐹᑦᑎᐊᒥᒃ 
ᐊᐅᔩᑎᓪᓗᒋᑦ ᖃᖓᑕᓲᒃᑯᑦ ᖃᐅᔨᓴᐃᓂᐅᔪᒥᒃ ᑕᒪᒃᑭᖅᖢᒋᑦ ᑖᒃᑯᐊ ᐊᕝᕕᓂᓕᐅᔪᑦ ᐊᒡᒍᖅᑕᐅᓯᒪᔪᑦ ᑲᓇᑕᒥ ᑑᒑᓕᑦ 
ᕿᓚᓗᒐᖏᑕ ᐊᐅᔩᕝᕕᒋᓲᖏᓐᓄᑦ ᖁᑦᑎᒃᑑᑉ ᐅᑭᐅᖅᑕᖅᑐᐊᓂ. ᑰᒐᓇᔫᑉ ᕿᑭᖅᑕᖓᑕ ᕿᓚᓗᒐᖏᑦ, ᐃᑉᐱᐊᔾᔫᑉ 
ᑲᖏᖅᖢᐊᓗᐊᑕ ᕿᓚᓗᒐᖏᑦ, ᒥᑦᑎᒪᑕᓕᐅᑉ ᑕᓯᐅᔭᖓᑕ ᕿᓚᓗᒐᖏᑦ, ᑲᓇᓐᓇᐅᑉ ᕿᑭᖅᑖᓘᑉ ᕿᓚᓗᒐᖏᑦ ᐃᓗᐊᓂ 
ᕿᑭᖅᑖᓘᐃ ᐃᒪᕕᐊᑕ ᑑᒑᓕᑦ ᕿᓚᓗᒐᖏᓂᒃ, ᐊᒻᒪᑦᑕᐅᖅ ᐊᐅᓱᐃᑦᑑᑉ ᓯᒥᑦ ᐃᑭᕋᓴᖓᓂ ᑑᒑᓕᑦ ᕿᓚᓗᒐᖁᑎᖏᑦ 
ᐊᕙᑖᓂ ᐊᐅᓱᐃᑦᑑᑉ ᓄᓇᓕᐊᑕ (ᑕᑯᔭᔅᓴᖅ 1). ᐃᒪᒻᒥᐅᑕᓕᕆᔨᒃᑯᑦ ᖃᐅᔨᓴᖅᑎᖏᑦ ᐊᑐᖅᖢᑎᒃ ᑕᑯᔅᓴᕈᖅᓯᒪᔪᓂᒃ 
ᖃᐅᔨᓵᑎᒍᑦ ᓇᐄᓴᐅᓂᐅᔪᓂᒃ ᓇᓚᐅᑦᑖᕈᑎᑦ ᐊᒥᓲᓂᖏᑕ ᑑᒑᓕᑦ ᕿᓚᓗᒐᖏᑦ ᓇᐄᓴᐅᓯᕋᓱᒃᖢᒍᓗ ᐃᓱᖃᐅᑖ 
ᐱᔪᓐᓇᖅᑎᑕᐅᔪᑦ ᓄᓈᖅᑕᐅᔪᓐᓇᖅᑐᓂᒃ ᕿᓚᓗᒐᓄᑦ (TALC) ᐊᑐᓕᖁᔭᐅᓯᒪᔪᑦ ᑕᒪᐃᓐᓄᑦ ᐊᒡᒍᖅᑕᐅᓯᒪᑎᑕᐅᔪᓄᑦ 
ᑑᒑᓕᑦ ᕿᓚᓗᒐᖏᓄᑦ (ᕿᒥᕐᕈᔭᔅᓴᖅ 1) ᑕᑯᔭᐃᓐᓇᕆᓪᓗᒋᑦ, ᑖᓐᓇ ᐊᕐᕌᒍᒧᑦ 2013 ᐊᒥᓲᓂᖏᓄᑦ ᓇᓚᐃᑦᑖᕈᑎᖓ 
ᑲᓇᑕᐅᑉ ᖁᑦᑎᒃᑐᒥ ᑑᒑᓕᑦ ᕿᓚᓗᒐᑦ ᖁᑦᑎᓐᓂᖅᓴᐅᔪᖅ ᓯᕗᓂᐊᒍᑦ ᓇᓚᐅᑦᑖᖑᔪᓄᑦ ᐊᖅᐸᓯᒋᐊᖅᓯᒪᓪᓗᓂ 
ᒥᑦᑎᒪᑕᓕᐅᑉ ᑕᓯᐅᔭᖓᑕ ᕿᓚᓗᒐᖁᑎᖏᑦ, ᑖᒃᑯᐊ ᕿᒪᕉᑎᓯᒪᓂᖏᑦ ᓴᖅᑮᓪᓗᑎᒃ ᐊᖅᐸᓯᒋᐊᕆᓂᖏᑕ 
ᕿᑎᓪᓗᐊᐸᓗᐊᓄᑦ ᓯᕗᓂᐊᒍᑦ 2004 ᖃᐅᔨᓵᖑᒻᒪᑕ ᖃᐅᔨᓴᖅᑎᓄᑦ (ᐸᐱᕈᓕᒃ 1- ᐊᒥᓲᓂᖏᓄᑦ ᓇᓚᐅᑦᑖᖑᔪᑦ ᑑᒑᓕᑦ 
ᕿᓚᓗᒐᖏᓄᑦ ᑲᓇᑕᐅᑉ ᖁᑦᑎᒃᑐᐊᑕ ᐅᑭᐅᖅᑕᖅᑐᐊᓂ ᐊᕐᕌᒍᖓᓄᑦ 2013). 


ᖃᐅᔨᓴᖅᑎᓄᑦ ᐅᖃᐅᔾᔨᖅᓱᐃᔾᔪᑏᑦ ᐱᔭᐅᓚᐅᕆᕗᑦ ᑲᔪᓯᑦᑎᐊᕈᓐᓂᒻᒪᖔᑦ ᑕᒪᓐᓇ ᐊᑐᕈᒪᔭᐅᔪᖅ “ᓇᓖᕌᕈᑖ ᑰᑕᒃᑯᑦ 
ᐊᐅᓚᑦᑎᔾᔪᑦ” ᐊᑐᖅᑕᐅᒐᓚᒃᓯᒪᔪᖅ ᑕᐃᑲᓐᖓᓂᑦ ᐊᕐᕌᒍᐊᑕ 2013. ᑖᓐᓇ ᓇᓖᕌᕈᑎᓕᒃ ᑰᑕᒧᑦ ᐊᐅᓚᑦᑎᔾᔪᑦ 
ᐊᔪᖅᑎᑦᑎᖏᑦᑐᖅ ᐊᕐᕌᒍᒃᑲᓐᓂᒻᒧᑦ ᓅᑎᕆᔪᓐᓇᓐᓂᒻᒥᒃ ᐊᑐᖅᓯᒪᖏᑦᑐᓂᒃ ᓂᕕᙵᒃᑯᑖᓂᒃ TAH-ᒥ ᑭᖑᓂᐊᒍᑦ 
ᕿᓚᓗᒐᕋᓱᓐᓇᖅᓯᒻᒥᒍᓂ ᐊᑐᕈᓐᓇᖅᓯᓗᓂ. 


ᖃᐅᔨᓴᖅᑎᓄᑦ ᐅᖃᐅᔾᔨᖅᓱᐃᔾᔪᑏᑦ ᓇᓗᓇᐃᕆᔪᖅ ᑕᒪᓐᓇ ᓇᓖᕌᕈᑖ TAH ᐊᐅᓚᑦᑎᔾᔪᑖ ᐊᒻᒪ ᓂᕕᙵᒃᑯᑖᑦ 
ᓅᑕᐅᓂᖏᓄᑦ ᐊᑐᐊᒐᖅ ᐅᓪᓗᒥ ᐊᑐᖅᑕᐅᔪᖅ ᑑᒑᓕᑦ ᕿᓚᓗᒐᖏᓄᑦ ᑲᔪᓯᑦᑎᐊᕈᓐᓇᓐᓂᐊᓂᒃ, ᑕᒪᓐᓇ ᑲᑎᓕᒫᖅᑐᖅ 
ᐊᖑᓇᓱᒃᑎᓄᑦ ᑐᖁᓴᐃᓂᖓ ᑕᒪᐃᑎᒍᑦ ᐊᕐᕌᒍᑦ-ᑕᓪᓕᒪᑦ ᐃᓗᐊᒍᑦ ᐅᖓᑕᐅᔾᔨᙱᑐᐊᕈᓂ ᑕᓪᓕᒪᐃᖅᓱᓪᓗᐊᖅᑕᖓᑕ 
ᓴᖅᑭᑐᐃᓐᓇᕆᐊᓖᑦ ᐆᒪᔪᐃᑦ ᓂᖃᐅᔭᐅᓂᖏᑦ (PBR) ᓇᐄᓴᐅᑖᓄᑦ (ᐸᐱᕈᑎᓕᒃ 2 - ᑲᔪᓯᑦᑎᐊᕈᓐᓇᓐᓂᐊ ᓇᓖᕌᕈᑖ 
ᐊᐅᓚᑦᑎᔾᔪᑎ ᐃᓱᖃᐅᑖ ᐱᔪᓐᓇᖅᑎᑕᐅᔪᑦ ᓄᓈᖅᑕᐅᔪᓐᓇᖅᑐᓂᒃ ᕿᓚᓗᒐᓄᑦ).  


ᑑᒑᓕᑦ ᕿᓚᓗᒐᖏᑦ ᑎᒃᑯᒃᐊᖅᑕᐅᓯᒪᔪᑦ ᐊᔾᔨᐅᖏᑦᑐᒥᒃ ᐃᓱᒫᓘᑕᐅᓪᓗᑎᒃ ᑲᑎᒪᔨᕋᓛᖏᓄᑦ ᖃᓄᐃᑦᑑᓂᖏᑕ 
ᐅᓗᕆᐊᓇᖅᑐᒦᑦᑐᑦ ᐆᒪᔪᑦ ᑲᓇᑕᒥ (COSEWIC). ᑎᑎᖅᑕᐅᓯᒪᒋᕗᑦ ᐃᓗᐊᒍᑦ ᐅᐃᒍᖓᑕ II ᐃᓗᐊᓂ ᐊᖏᖃᑎᒌᒍᑦ 
ᓄᓇᔾᔪᐊᒻᒥ ᑕᐅᖅᓰᖃᑎᒌᒍᑎᖏᓄᑦ ᓄᖑᑉᐸᓪᓕᐊᓕᖅᑐᑦ ᐆᒪᔪᖏᓄᑦ ᐱᕈᐃᔭᐅᓯᒪᖏᑦᑐᓄᑦ ᓂᔾᔪᑎᓄᑦ ᐱᕈᖅᑐᓄᓪᓗ 
(CITES) ᐊᒻᒪᓗ ᐅᓗᕆᐊᓇᖏᑦᑐᒧᑦ ᖃᐅᔨᔭᐅᔾᔪᑕᐅᔪᖅ (NDF) ᐃᒪᒻᒥᐅᑕᓕᕆᔨᒃᑯᑦ ᖃᐅᔨᓴᖅᑎᖏᓄᑦ ᐊᖏᖅᑎᖓ 
ᑐᓂᓯᓯᒪᔭᕆᐊᓕᒃ ᐱᔪᓐᓇᐅᑎᒥᒃ ᐊᐅᓪᓛᖅᑎᑦᑎᓂᒻᒧᑦ CITES ᓯᓚᑖᓅᕈᑖ/ᐊᓯᐊᓄᓪᓗ ᐊᐅᓪᓛᕆᔾᔪᑖᑕ ᐱᔪᓐᓇᐅᑖ 
ᓄᓇᔾᔪᐊᒥ ᑕᐅᖅᓰᖃᑎᒌᖃᑦᑕᖅᑐᓄᑦ ᑑᒑᓄᑦ ᑲᓇᑕᒥ ᓴᖅᑭᓯᒪᔪᓄᑦ. ᐅᓪᓗᒥ ᐱᐅᔪᒥᒃ NDF ᓴᖅᑭᓯᒪᔪᓕᒃ ᑕᒪᐃᓐᓄᑦ 
ᑲᓇᑕᐅᑉ ᕿᓚᓗᒐᖏᓄᑦ.  







ᑐᙵᕕᒋᓪᓗᒋ ᐊᖅᐸᓯᓐᓂᖅᓴᑦ 2013 ᐊᖅᐸᓯᒋᐊᖅᓯᒪᓪᓗᓂ ᒥᑦᑎᒪᑕᓕᐅᑉ ᑕᓯᐅᔭᖓᑕ ᕿᓚᓗᒐᖁᑎᖏᑦ, ᑖᓐᓇ 
ᐅᓪᓗᒥᐅᔪᖅ ᐃᓱᖃᐅᑖ ᓄᓈᖅᑕᐅᔪᓐᓇᖅᑐᓄᑦ ᕿᓚᓗᒐᒐᔅᓴᓄᑦ (TAH) ᐃᓱᓕᒃ 236 ᑲᑕᒋᐊᕆᐊᖃᖅᑐᖅ ᐅᕗᖓ 134, 
ᒪᓕᓪᓗᓂ ᓄᑖᖑᔪᓄᑦ TALC ᐅᖃᐅᔾᔨᖅᓲᑎᖏᓐᓄᑦ, ᐃᒪᒻᒥᐅᑕᓕᕆᔨᒃᑯᑦ ᖃᐅᔨᓴᖅᑎᖏᓄᑦ ᐊᖏᖅᑎᖓ 
ᑐᓂᓯᔭᕆᐊᖃᕋᔭᖅᑐᖅ ᐱᐅᔪᒥᒃ NDF ᑐᑭᓯᔭᐅᔾᔪᑖᓂᒃ ᑖᔅᓱᒧᖓ ᑑᒑᓕᑦ ᕿᓚᓗᒐᖃᕝᕕᐊᓄᑦ ᑲᔪᓰᓐᓇᖁᓪᓗᒋᑦ 
ᓄᓇᔾᔪᐊᒻᒧᑦ ᐊᐅᓪᓛᖅᑎᑦᑎᔪᓐᓇᓐᓂᒻᒥᒃ ᕿᓚᓗᒐᑦ ᓱᓇᒃᑯᑖᖏᓐᓂᒃ ᒥᑦᑎᒪᑕᓕᐅᑉ ᑕᓯᐅᔭᖓᓂ ᕿᓚᓗᒐᖅᑕᐅᔪᓂᒃ.  


ᓄᓇᓕᓐᓂ ᑐᓴᕋᓱᐊᕈᑎᕗᑦ ᖃᐅᔨᓴᖅᑎᑦ ᐅᖃᐅᔾᔨᖅᓲᑎᖏᓄᑦ ᑑᒑᓕᑦ ᕿᓚᓗᒐᑦ ᐊᐅᓚᑕᐅᓂᖏᓄᑦ 


ᐃᒪᒻᒥᐅᑕᓕᕆᔨᒃᑯᑦ ᑐᓴᕋᓱᐊᓚᐅᖅᑐᑦ ᓴᖅᑭᕝᕕᐅᑐᐃᓐᓇᕆᐊᓕᓐᓂᒃ ᐃᓄᓐᓂᒃ ᐊᒃᑐᖅᑕᐅᓂᖃᓪᓗᑎᒃ ᐊᐅᓚᑦᑎᔨᑦ 
ᐃᓱᒪᓕᐅᕈᑎᖏᓐᓄᑦ ᐊᑐᓕᖅᑎᑦᑎᓇᓱᓐᓂᒻᒥᒃ ᓄᑖᖑᔪᓄᑦ ᖃᐅᔨᓴᖅᑎᑦ ᐅᖃᐅᔾᔨᖅᓲᑎᖏᓄᑦ ᐊᒻᒪᓗ ᓇᓖᕌᕈᑖ ᑰᑕᒃᑯᑦ 
ᐊᐅᓚᑦᑎᔾᔪᑖᓄᑦ. ᑐᓴᕋᓱᐊᕆᓂᒻᒧᑦ ᐸᓐᓇᒃᓯᒪᔪᖅ ᐊᐅᓚᓂᖓ ᒪᕐᕈᐃᓕᖓᔪᓂᒃ ᐃᓗᓕᖃᖅᖢᓂ: (1) ᐅᐸᓪᓚᕆᒃᖢᑎᒍᑦ 
ᑐᓴᕋᓱᐊᖅᖢᑕ ᓄᓇᓕᒋᔭᖏᓄᑦ ᐃᒃᐱᐊᔾᔪᒃ, ᒥᑦᑎᒪᑕᓕᒃ, ᑲᖏᖅᑐᒑᐱᒃ ᕿᑭᖅᑕᔾᔪᐊᒻᒥᓗ ᐅᓪᓗᖏᒍᑦ ᐃᑉᐳᕈ 18-22, 
2016; ᐊᒻᒪᓗ  (2) ᑎᑎᖅᑲᑎᒍᑦ ᑐᓴᕋᓱᐊᕈᑏᑦ ᐊᒥᐊᒃᑯᔪᓄᑦ ᓄᓇᓕᐅᔪᓄᑦ ᕿᓚᓗᒐᕋᓱᓲᑦ ᕿᑭᖅᑖᓘᑉ ᐃᒪᕕᐊᑕ 
ᐊᒡᒍᖅᓯᒪᔪᖏᑕ ᑑᒑᓕᖏᓐᓂᒃ ᐊᒻᒪᑦᑕᐅᖅ ᐊᐅᓱᐃᑦᑑᑉ ᓯᒥᑦ ᐃᑭᕋᓴᖏᑕ ᕿᓚᓗᒐᖁᑎᖏᓐᓂᒃ. ᕿᑎᒻᒥᐅᑦ ᐊᒻᒪᓗ 
ᕿᑭᖅᑖᓗᒃ ᐆᒪᔪᓕᕆᔨᔾᔪᐊᖏᑦ ᑲᑎᒪᔨᑦ ᑐᓴᕆᐊᕝᕕᐅᖃᓯᐅᑎᓂᐊᒻᒥᔫᒃ. 


 
ᐃᒪᒻᒥᐅᑕᓕᕆᔨᒃᑯᑦ ᑐᓴᕋᓱᐊᓚᐅᖅᑐᑦ ᐅᑯᓄᖓ ᐃᓱᒪᓕᐅᖑᔪᓄᑦ:  


1. ᐊᑐᖅᑕᐅᔪᒪᔪᑦ TAH ᐋᖅᑭᒋᐊᕈᑎᔅᓴᖏᑦ, ᐱᓗᐊᖅᑐᒥᑦ ᐅᓇ, ᐋᖅᑭᒋᐊᓪᓗᒍ ᐅᓪᓗᒥ ᐊᑐᖅᑕᐅᔪᖅ TAH 
ᕿᑭᖅᑖᓘᑉ ᐃᒪᕕᐊᓄᑦ ᐊᒻᒪ ᐊᐅᓱᐃᑦᑑᑉ ᓯᒥᑦ ᐃᑭᕋᓴᖏᑕᓗ ᑑᒑᓕᑦ ᕿᓚᓗᒐᓄᑦ ᐊᐅᓚᑦᑎᓂᒻᒧᑦ 
ᐊᒡᒍᖅᓯᒪᔭᖏᓄᑦ ᒪᓕᓪᓗᒍ 2013 ᖃᐅᔨᓵᒧᑦ ᑕᑯᔅᓴᕈᖅᑐᑦ; ᐊᒻᒪᓗ; 


2. ᐸᐃᑉᐹᑎᒍᑦ ᐊᑐᓕᖅᑎᑕᐅᓂᖓ ᑖᓐᓇ “ᑑᒑᓕᑦ ᓇᓖᕌᕈᑎᑦ ᑰᑕᒃᑯᑦ ᐊᐅᓚᑦᑎᔾᔪᑎ” ᐊᒻᒪᓗ ᓂᕕᙵᒃᑯᑖᑦ 
ᓅᑕᐅᓂᖏᓄᑦ ᐊᑐᐊᒐᖅ ᐃᓗᓕᖓ II (ᐸᐱᕈᓖᒃ 2 ᐊᒻᒪ 3). 


 
ᑕᑯᔭᔅᓴᖅ 1. ᓄᓇᙳᐊᖅ ᖁᒃᑎᒃᑑᑉ ᐅᑭᐅᖅᑕᖅᑐᐊᑕ ᑑᒑᓕᑦ ᕿᓚᓗᒐᑦ ᐊᐅᔩᕝᕕᒋᓲᖏᑦ (ᐱᔭᐅᔪᖅ: NAMMCO/SC/21-JCNB/SWG/14-05). 
 
 
 
 
 







ᕿᒥᕐᕈᔭᔅᓴᖅ 1. ᓄᑖᖑᔪᖅ ᐃᓱᖃᐅᑖ ᐱᔪᓐᓇᖅᑎᑕᐅᔪᑦ ᓄᓈᖅᑕᐅᔪᓐᓇᖅᑐᓂᒃ ᕿᓚᓗᒐᓄᑦ (TALC) ᖃᐅᔨᓴᖅᑎᓄᑦ ᐊᐅᑐᓕᖁᔭᐅᔪᖅ ᑖᒃᑯᓄᖓ 
ᑑᒑᓕᑦ ᕿᓚᓗᒐᖁᑎᖏᓄᑦ ᒪᓕᒃᖢᒍ 2013 ᖃᖓᑕᓲᒃᑯᑦ ᖃᐅᔨᓴᖅᑕᐅᓂᖏᓄᑦ ᑕᑯᔅᓴᕈᖅᑐᑦ (CSAS SAR ᔪᓂ 2015) ᓴᓂᓕᖃᖅᖢᓂ ᐅᓪᓗᒥ 
ᐊᑐᖅᑕᐅᔪᒧᑦ ᐃᓱᖃᐅᑖ ᓄᓈᖅᑕᐅᔪᓐᓇᖅᑐᓄᑦ ᕿᓚᓗᒐᒐᔅᓴᓄᑦ (TAH).  
ᑑᒑᓕ ᕿᓚᓗᒐᖃᕝᕕᖏᑦ ᐊᐅᓚᑦᑎᓂᒻᒧᑦ 


ᐊᒡᒍᖅᓯᒪᓂᐊ  
ᐅᓪᓗᒥᐅᔪᖅ TAH* ᓄᑖᖅ TALC (TAH) 


ᐊᑐᓕᖁᔭᐅᓯᒪᔪᖅ 


ᑰᒐᓇᔫᑉ ᕿᑭᖅᑕᖓ SI 532 658 


ᐃᑉᐱᐊᔾᔫᑉ ᑲᖏᖅᖢᐊᓗᐊ AI 233 389 
ᒥᑦᑎᒪᑕᓕᐅᑉ ᑕᓯᐅᔭᖓ ES 236 134 
ᑲᓇᓐᓇᖅ ᕿᑭᖅᑖᓘᑉ 
ᓯᒡᔭᖅᐸᓯᐊ 


EBI 122 206 


ᑐᕌᖅᑎᓯᒪᖏᑦᑐᖅ ᐊᐅᓱᐃᑦᑑᑉ 
ᐃᑭᕋᓴᖓ 


 
50** 


76 


ᑐᕌᖅᑎᓯᒪᖏᑦᑐᖅ ᓯᒥᑦ ᐃᑭᕋᓴᖓ 77 


* ᓴᖅᑭᑕᐅᓂᑯ ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᓄᑦ 2013-ᒥ ᐊᖏᖅᑕᐅᓯᒪᓪᓗᓂ ᒥᓂᔅᑕᖓᓄᑦ ᐃᒪᒻᒥᐅᑕᓕᕆᔨᒃᑯᑦ 
** ᑕᐃᒪᓕ ᐅᓪᓗᒥ ᐱᑕᖃᖏᑦᑑᒐᓗᐊᖅ TALC, ᒥᓂᔅᑑᔪᖅ ᐊᖏᖅᓯᓪᓗᓂ ᐃᓱᖃᐅᑖ ᓄᓈᖅᑕᐅᔪᓐᓇᖅᑐᓄᑦ ᕿᓚᓗᒐᒐᔅᓴᓄᑦ (ᑰᑕ) 50-ᓂᒃ ᑕᒪᐃᓐᓄᑦ 
ᐃᑭᕋᓴᐅᔪᓄᑦ ᑲᑎᖦᖢᓂᒋᑦ.  
 
ᐅᐸᒍᑎᓪᓗᑕ ᑐᓴᕆᐊᕋᓱᖅᑕᕗᑦ ᑕᑯᔅᓴᕈᕈᑎᖏᑦ (ᐃᓚᖃᖅᖢᓂ ᑲᑎᒪᖃᑎᖃᓐᓂᒻᒥᒃ ᐊᖑᓇᓱᒃᑐᓕᕆᔨᖏᓂᒃ ᐊᒻᒪᑦᑕᐅᖅ 
ᐃᓄᓕᒫᖅᑎᑦᑎᓪᓗᑕ ᓄᓇᓕᒋᔭᖓᓂ)  


ᐋᖅᑭᒋᐊᕆᔭᐅᓂᖓ ᑖᓐᓇ TAH: 
 ᓄᓇᓕᖏᑦ ᐃᑉᐱᐊᔾᔪᒃ, ᑲᖏᖅᑐᒑᐱᒃ ᐊᒻᒪᓗ ᕿᑭᖅᑕᔾᔪᐊᖅ ᑕᒪᐃᓐᓂᐸᓗᒃ ᐃᑲᔪᖅᑐᐃᖅᑰᔨᓪᓗᑎᒃ ᑖᔅᓱᒪᐅᑉ 


ᐊᑐᖅᑕᐅᔪᒪᔫᑉ ᐋᖅᑭᒋᐊᕈᑎᖓ TAH ᐃᑉᐱᐊᔾᔫᑉ ᑲᖏᖅᖢᐊᓗᐊᓄᑦ ᑲᓇᓐᓇᐅᓪᓗ ᕿᑭᖅᑖᓘᑉ ᓯᒡᔭᖅᐸᓯᖏᓂ 
ᑑᒑᓕᑦ ᕿᓚᓗᒐᖁᑎᖏᓄᑦ. 


 ᓄᓇᓕᖓ ᐃᓄᖏᓪᓗ ᒥᑦᑎᒪᑕᓕᐅᑉ ᐃᑲᔪᖅᑐᐃᓚᐅᖏᑦᑐᑦ ᐋᖅᑭᒋᐊᕆᔭᐅᔪᒪᔪᓂᒃ ᒥᑦᑎᒪᑕᓕᐅᑉ ᑕᓯᐅᔭᖓᑕ 
ᑑᒑᓕᑦ ᕿᓚᓗᒐᖁᑎᖏᓄᑦ.  


o ᐊᖑᓇᓱᒃᑐᓕᕆᔨᖏᑦ ᐅᖃᐅᓯᖃᖅᖢᑎᒃ ᑕᒪᓐᓇ ᕿᓚᓗᒐᑭᓐᓂᖓ ᒥᑦᑎᒪᑕᓕᐅᑉ ᑕᓯᐅᔭᖓᓄᑦ 
ᓴᖅᑭᓯᒪᓂᐊᑕ ᐅᒥᐊᔾᔪᐊᑦ ᐊᖅᑯᓵᖏᓐᓇᓕᓐᓂᖏᓄᑦ, ᕿᓚᓗᒐᐃᓪᓗ ᕿᒪᕉᑎᑲᑕᓐᓂᖏᓄᑦ ᓇᒧᕈᓘᔭᖅ 
(ᐱᖃᓯᐅᑎᓪᖢᒋᑦ ᕿᑎᒻᒥᐅᑦ ᓄᓇᓕᖏᑕ ᑕᕆᐅᖏᓄᑦ ᑎᑭᑦᑐᑦ), ᐊᒻᒪᑦᑕᐅᖅ ᐊᖅᑲᐅᒪᔪᑦ 
ᓇᐄᓴᖅᑕᐅᔪᓐᓇᖏᓐᓂᖏᓄᑦ. 


o ᓄᓇᓕᒻᒥᐅᑕᑦ ᐅᖃᖅᖢᑎᒃ ᑑᒑᓕᑦ ᕿᓚᓗᒐᑦ ᐊᒥᓲᓂᖏᑦ ᐊᓯᔾᔨᖅᑕᐃᓐᓇᐅᔭᖅᑐᑦ ᐊᕐᕌᒍᒥᒃ ᐊᕐᕌᒍᒧᑦ.  
o ᐊᖑᓇᓱᒃᑐᓕᕆᔨᖏᑦ ᐅᓂᒃᑳᕆᔭᖃᖅᖢᑎᒃ ᐊᑯᓐᓂᐊᒍᑦ ᑑᒑᓕᑦ ᕿᓚᓗᒐᖏᑦ ᐅᑎᖅᑕᕋᓲᖑᔪᑦ 


ᐃᑉᐱᐊᔾᔫᑉ ᑲᖏᖅᖢᐊᓗᐊᑕ ᒥᑦᑎᒪᑕᓕᐅᑉ ᑕᓯᐅᔭᖓᑕᓗ ᐅᖃᖅᖢᑎᓪᓗ ᑕᒪᓐᓇ ᖃᖓᑕᓲᒃᑯᑦ 
ᖃᐅᔨᓴᐃᓂᖅ ᐊᓯᐊᒍᑦ ᐅᓪᓗᖃᓚᐅᕈᓂ ᑕᑯᒐᔭᖅᑐᑦ ᐃᑉᐱᐊᔾᔫᑉ ᑲᖏᖅᖢᐊᓗᐊᓂ ᕿᓚᓗᒐᑭᑦᑐᒥᒃ 
ᐊᒻᒪᓗ ᐊᒥᓲᓕᓐᓂᖏᑕ ᒥᑦᑎᒪᑕᓕᐅᑉ ᑕᓯᐅᔭᖓᑕ ᕿᓚᓗᒐᖏᑦ. 


o ᐊᖑᓇᓱᒃᑐᓕᕆᔨᖏᑦ ᑲᔪᓯᑎᑦᑎᔪᒻᒪᓪᓗᑎᒃ ᐅᓪᓗᒥᓗ ᐊᑐᖅᑕᐅᔪᒥᒃ ᐊᐅᓚᑦᑎᔾᔪᑎᒥᒃ (ᓲᓪᓗ, ᑖᓐᓇ TAH 
ᓴᖅᑭᑕᐅᓂᑯ ᐊᕐᕌᒍᐊᓂ 2013) ᑕᓪᓕᒪᓄᑦ ᐊᕐᕌᒍᓄᑦ ᐊᑐᕈᒪᓪᓗᓂᐅᒃ. 
 


ᐊᑐᓕᖅᑎᑕᐅᓂᖓ ᑖᓐᓇ ᑑᒑᓕᑦ ᓇᓖᕌᕈᑎᑦ ᑰᑕᒃᑯᑦ ᐊᐅᓚᑦᑎᔾᔪᑎ: 
 ᐃᓱᒫᓘᑎᓂᒃ ᓴᖅᑮᔪᖃᓚᐅᖏᑦᑐᖅ ᐊᑐᓕᖅᑎᑦᑎᓂᒻᒧᑦ ᑖᔅᓱᒪᐅᑉ ᓇᓖᕌᕈᑖ ᑰᑕᖓ ᐊᐅᓚᑦᑎᔾᔪᑖᓄᑦ 


ᓄᓇᓕᖏᓐᓂᒃ ᐃᑉᐱᐊᔾᔪᒃ ᒥᑦᑎᒪᑕᓕᐅᓪᓗ; 


 ᐱᑕᖃᖅᑰᔨᓪᓗᓂ ᐃᑲᔪᖅᓱᐃᓂᒻᒥᒃ ᐊᑐᓕᖅᑎᑕᐅᓂᖓᓄᑦ ᓇᓖᕌᕈᑖ ᑰᑕᖓ ᐊᐅᓚᑦᑎᔾᔪᑖᓄᑦ ᓄᓇᓕᖏᓂᒃ 
ᑲᖏᖅᑐᒑᐱᒃ ᕿᑭᖅᑕᔾᔪᐊᓪᓗ. 


 







ᐊᑐᓕᖅᑎᑕᐅᓂᖓ ᓂᕕᙵᒃᑯᑖᑦ ᓅᑕᐅᓂᖏᓄᑦ ᐊᑐᐊᒐᖅ ᐃᓗᓕᖓ II: 
 ᐃᓱᒫᓘᑎᓂᒃ ᓴᖅᑮᔪᖃᓚᐅᖏᑦᑐᖅ ᐊᑐᓕᖅᑎᑦᑎᓂᒻᒧᑦ ᑖᔅᓱᒪᐅᑉ ᓂᕕᙵᒃᑯᑖᑦ ᓅᑕᐅᓂᖏᓄᑦ ᐃᓗᓕᖓ II 


ᓄᓇᓕᖏᓐᓂᒃ ᐃᑉᐱᐊᔾᔪᒃ ᒥᑦᑎᒪᑕᓕᐅᓪᓗ; 
 ᐱᑕᖃᖅᑰᔨᓪᓗᓂ ᐃᑲᔪᖅᓱᐃᓂᒻᒥᒃ ᐊᑐᓕᖅᑎᑕᐅᓂᖓᓄᑦ ᓂᕕᙵᒃᑯᑖᑦ ᓅᑕᐅᓂᖏᓄᑦ ᐊᑐᐊᒐᖅ ᐃᓗᓕᖓ II 


ᓄᓇᓕᖏᓐᓂᒃ ᑲᖏᖅᑐᒑᐱᒃ ᕿᑭᖅᑕᔾᔪᐊᓪᓗ ᒪᓕᒃᖢᓂ ᐃᑲᔪᖅᓱᐃᓂᖏᑕ ᕿᑭᖅᑖᓘᑉ ᐆᒪᔪᓕᕆᔨᔾᔪᐊᑦ 
ᑲᑎᒪᔨᖏᑦ ᐊᒻᒪᓗ ᐃᒪᒻᒥᐅᑕᓕᕆᔨᒃᑯᑦ. 


 
CITES (ᐊᖏᖃᑎᒌᒍᑦ ᓄᓇᔾᔪᐊᒻᒥ ᑕᐅᖅᓰᖃᑎᒌᒍᑎᖏᓄᑦ ᓄᖑᑉᐸᓪᓕᐊᓕᖅᑐᑦ ᐆᒪᔪᖏᓄᑦ ᐱᕈᐃᔭᐅᓯᒪᖏᑦᑐᓄᑦ 
ᓂᔾᔪᑎᓄᑦ ᐱᕈᖅᑐᓄᓪᓗ) 


 ᐃᑉᐱᐊᔾᔪᒃ, ᑲᖏᖅᑐᒑᐱᒃ, ᐊᒻᒪᓗ ᕿᑭᖅᑕᔾᔪᐊᖅ: ᐃᓱᒫᓘᑎᓂᒃ ᓴᖅᑮᔪᖃᓚᐅᖏᑦᑐᖅ ᐊᑐᓕᖅᑎᑦᑎᓂᒻᒧᑦ ᑖᒃᑯᐊ 
ᐅᖃᐅᓯᐅᔪᑦ ᑕᐃᒪᑎᒍᑦ ᐃᓄᓕᒫᖅᑎᑦᑎᓪᓗᑕ ᓄᓇᓕᐊᓂ ᑲᑎᒪᖃᑎᒋᓪᓗᒋᓪᓗ ᐊᖑᓇᓱᒃᑐᓕᕆᔨᒃᑯᑦ.   


 ᒥᑦᑎᒪᑕᓕᒃ: ᐊᖑᓇᓱᒃᑐᓕᕆᔨᖏᑦ ᐅᖃᓚᐅᖅᑐᑦ ᐃᓄᖏᒡᒎᖅ ᐃᓱᒫᓘᑎᖃᓗᐊᖏᒻᒪᑕ ᓂᐅᕐᕈᑎᖃᓐᓂᒻᒥᒃ 
ᑑᒑᖏᓂᒃ ᓄᓇᔾᔪᐊᒻᒥᐅᑕᓄᑦ ᐱᔾᔪᑎᒋᓪᓗᒍ ᓂᕿᔅᓴᒥᓂᒃ ᐱᔪᒪᓂᖅᓴᐅᓲᖑᒻᒪᑕ ᕿᓚᓗᒐᕋᓱᒃᖢᑎᒃ.  


 


ᐃᓗᐃᑦᑑᔪᒥᒃ ᑎᑎᕋᖅᓯᒪᔪᒥᒃ ᐅᓂᒃᑳᒥᒃ ᑐᓴᕋᓱᐊᕈᑎᑦᑎᓐᓄᑦ ᓴᖅᑭᓚᐅᖅᑐᓂᒃ ᐃᓕᓯᓯᒪᔪᖃᖅᑐᖅ ᐃᓗᐊᒍᑦ ᐸᐱᕈᓕᒃ 4-ᒥ. 


ᑎᑎᕋᖅᓯᒪᔪᒃᑯᑦ ᑐᓴᕋᓱᐊᕈᑎᑦᑕ ᓴᖅᑭᑎᖅᓯᒪᔪᑦ  


ᐃᒪᒻᒥᐅᑕᓕᕆᔨᒃᑯᑦ ᑐᙵᓴᐃᓚᐅᖅᐳᑦ ᐊᓯᖏᓐᓂᒃ ᐊᒃᑐᖅᑕᐅᓂᓕᓐᓂᒃ ᐊᖑᓇᓱᒃᑐᓕᕆᔨᐅᔪᓂᒃ ᓄᓇᓕᐊᑕᓗ ᐃᓄᖏᓂᒃ 
ᐃᓚᐅᖃᑕᐅᖁᓪᓗᒋᑦ ᑎᑎᖅᑲᑎᒍᑦ ᑐᓴᕋᓱᐊᕈᑎᑦᑕ ᐊᐅᓚᓂᐊᓄᑦ ᐊᑐᐃᓐᓇᕈᐃᖁᓪᓗᒋᑦ ᑎᑎᖅᑲᑎᒍᑦ ᐅᖃᐅᓯᖏᓐᓂᒃ 
ᐃᓱᒫᓘᑎᖏᓂᓪᓘᓐᓃᑦ ᐊᑐᕈᒪᔭᐅᔪᓄᑦ TAH ᐋᖅᑭᒋᐊᕈᑎᖏᓄᑦ ᐊᑐᓕᖅᑎᑕᐅᓂᐊᓄᓪᓗ ᓇᓖᕌᕈᑖ ᑰᑕᖓ ᐊᐅᓚᑦᑎᔾᔪᑖ, 
ᑎᑭᓐᓇᓱᓪᓗᒍ ᒪᐃ 31, 2016 (ᐸᐱᕈᓕᒃ 5). ᓄᓇᓖᑦ ᐃᓚᐅᖃᑕᐅᔪᑦ ᑎᑎᕋᖅᓯᒪᔪᒃᑯᑦ ᑐᓴᕋᓱᐊᕈᑎᑦᑎᓐᓂ ᐊᖑᓇᓱᓲᑦ 
ᑖᒃᑯᓇᙵᑦ ᕿᓚᓗᒐᖃᕝᕕᓂᒃ ᐃᒪᒻᒥᐅᑕᓕᕆᔨᒃᑯᑦ ᐋᖅᑭᒋᐊᕆᔪᒪᔮᓂᒃ TALC/TAH.  


ᐃᒪᒻᒥᐅᑕᓕᕆᔨᒃᑯᑦ ᐊᑐᐃᓐᓇᕈᐃᓂᐊᖅᑐᑦ ᖄᒃᑲᓐᓂᐊᒍᑦ ᑐᑭᓯᔾᔪᑎᔅᓴᓂᒃ ᑎᑎᕋᖅᓯᒪᔪᒃᑯᑦ ᑐᓴᕋᓱᐊᕈᑎᑦᑕ ᓴᖅᑭᑕᖏᓂᒃ 
ᑕᐃᑲᓂ ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᑦ ᑲᑎᒪᓕᕈᑎᒃ ᔫᓂ 2016-ᒥ.  


ᐊᑐᓕᖅᑎᑕᐅᔪᒪᔪᑦ ᐊᓯᔾᔨᐅᑎᑦ ᐅᓪᓗᒥ ᑑᒑᓕᑦ ᕿᓚᓗᒐᖏᑕ ᐊᐅᓚᑦᑎᔾᔪᑎᒋᓲᖏᓄᑦ  
 
ᐊᓯᔾᔨᓐᓂᖏᓄᑦ ᐅᓪᓗᒥᐅᔪᖅ ᑑᒑᓕᑦ ᕿᓚᓗᒐᖏᑕ ᐊᐅᓚᑦᑎᔾᔪᑎᒋᓲᖏᑦ ᐊᑐᖅᑕᐅᔪᒪᓕᕆᕗᑦ ᒥᐊᓂᕆᔾᔪᑎᖏᓄᑦ ᑑᒑᓕᑦ 
ᕿᓚᓗᒐᖁᑎᖏᑕ ᐊᒥᓲᓂᕆᔭᖏᓪᓗ ᑕᒪᐃᓐᓂᒃ ᐊᒻᒪᑦᑕᐅᖅ ᐃᓄᐃᑦ ᕿᓚᓗᒐᕋᓱᓐᓂᖏᑦ ᑭᒡᓕᖃᖅᑎᑕᐅᓗᑎᒃ 
ᒥᐊᓂᕆᔾᔪᑎᑦ ᑎᑭᑕᐅᓇᓱᓐᓂᖏᑕ ᓇᓗᓇᐃᖅᓯᒪᔪᑦ. ᑕᒪᓐᓇ ᐱᕕᖃᖅᑎᑦᑎᓂᐊᖅᑐᖅ ᓄᖑᑦᑎᕙᓪᓕᐊᖏᑦᑐᒥᒃ 
ᐊᖑᓇᓱᓐᓂᒻᒥᒃ ᐱᓯᒪᔭᐅᖏᓐᓇᓪᓗᑎᓪᓗ ᐊᒃᑐᐊᓂᓖᑦ ᑮᓇᐅᔭᓕᐅᕋᓱᐊᕈᑎᖏᑦ. ᖄᒃᑲᓐᓂᐊᒍᑦ, ᐸᐃᑉᐹᑎᒍᑦ ᐊᖏᖅᓯᓂᖓ 
ᑖᔅᓱᒥᖓ ᓇᓖᕌᕈᑖ ᑰᑕᖓ ᐊᒻᒪᓗ ᓂᕕᙵᒃᑯᑖᑦ ᓅᑕᐅᓂᖏᓄᑦ ᐊᐅᓚᑦᑎᔾᔪᑖᓂᒃ ᐱᕕᖃᖅᑎᑦᑎᓗᑎᒃ ᐊᖑᓇᓱᒃᑐᓂᒃ, 
ᐊᖑᓇᓱᒃᑐᓕᕆᔨᒃᑯᓐᓂᒃ, ᐊᒡᒍᖅᓯᓚᔪᑦ ᐆᒪᔪᓕᕆᔨᔾᔪᐊᖏᓂᒃ ᐊᖏᓂᖅᓴᒥᒃ ᓇᓖᕌᕈᑎᖃᓐᓂᒻᒥᒃ ᐊᖑᓇᓱᒐᔅᓴᑦ 
ᐊᒡᒍᖅᑕᐅᓂᖏᓄᑦ ᐊᑐᖅᑕᐅᓂᖏᓄᓪᓗ. 
 
ᐊᑐᓕᖁᔭᐅᓯᒪᔪᑦ: 
ᐃᒪᒻᒥᐅᑕᓕᕆᔨᒃᑯᑦ ᐱᔪᒪᓂᖃᖅᑐᑦ ᐊᖏᖅᑕᐅᓂᒻᒥᒃ ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᓐᓂᒃ ᐃᓱᒪᒋᔭᔅᓴᓄᑦ:  


 ᐋᖅᑭᒋᐊᓪᓗᒍ ᐅᓪᓗᒥ ᐊᑐᖅᑕᐅᔪᖅ TAH ᕿᑭᖅᑖᓘᑉ ᐃᒪᕕᐊᓄᑦ ᐊᒻᒪ ᐊᐅᓱᐃᑦᑑᑉ ᓯᒥᑦ ᐃᑭᕋᓴᖏᑕᓗ ᑑᒑᓕᑦ 
ᕿᓚᓗᒐᓄᑦ ᐊᐅᓚᑦᑎᓂᒻᒧᑦ ᐊᒡᒍᖅᓯᒪᔭᖏᓄᑦ ᒪᓕᓪᓗᒍ 2013 ᖃᐅᔨᓵᒧᑦ ᑕᑯᔅᓴᕈᖅᑐᓄᑦ ᓇᓗᓇᐃᖅᑕᑦ 
ᕿᒥᕐᕈᔭᔅᓴᖅ 1 (NLCA s 5.2.33(d)). 


 ᐸᐃᑉᐹᑎᒍᑦ ᐊᖏᖅᑕᐅᓗᓂ ᐃᓕᓴᕆᔭᐅᔪᒃᑯᑦ ᑑᒑᓕᑦ ᓇᓖᕌᕈᑎᑦ ᑰᑕᒃᑯᑦ ᐊᐅᓚᑦᑎᔾᔪᑎ and ᓂᕕᙵᒃᑯᑖᑦ 
ᓅᑕᐅᓂᖏᓄᑦ ᐊᑐᐊᒐᖅ ᐃᓗᓕᖓ II (NLCA s.5.2.33(k)). 







ᑐᕌᒐᖃᕝᕕᕗᑦ ᐱᔭᕇᖅᓯᒪᔪᐃᓐᓇᐅᓕᓪᓗᑎᒃ ᑭᖑᓪᓕᖅᐹᒥᒃ ᐊᖅᑮᓯᒪᓕᓪᓗᑎᒃ ᐊᖏᖅᑕᐅᓛᖅᑐᖅ ᒥᓂᔅᑕᖓᓐᓄᑦ 
ᐃᒪᒻᒥᐅᑕᓕᕆᔨᒃᑯᑦ ᐱᔭᕇᖅᓯᒪᓗᓂ ᐊᑐᓕᖅᑎᑕᐅᓂᐊᓪᓗᓂ ᐊᕐᕌᒎᑉ 2017 ᑑᒑᓕᓐᓄᑦ ᕿᓚᓗᒐᕋᓱᓐᓂᐊᓄᑦ.  


ᐸᐱᕈᓕᒃ 1 – ᐃᒪᒻᒥᐅᑕᓕᕆᔨᒃᑯᑦ ᖃᐅᔨᓴᖅᑎᖏᑕ ᐅᖃᐅᔾᔨᖅᓲᑎᖏᑦ - ᐊᒥᓲᓂᖏᓄᑦ ᓇᓚᐅᑦᑖᖑᔪᑦ ᑑᒑᓕᑦ 
ᕿᓚᓗᒐᖏᓄᑦ ᑲᓇᑕᐅᑉ ᖁᑦᑎᒃᑐᐊᑕ ᐅᑭᐅᖅᑕᖅᑐᐊᓂ ᐊᕐᕌᒍᖓᓄᑦ 2013. 
ᐸᐱᕈᓕᒃ 2 – ᐃᒪᒻᒥᐅᑕᓕᕆᔨᒃᑯᑦ ᖃᐅᔨᓴᖅᑎᖏᑕ ᐅᖃᐅᔾᔨᖅᓲᑎᖏᑦ - ᑲᔪᓯᑦᑎᐊᕈᓐᓇᓐᓂᐊ ᓇᓖᕌᕈᑖ ᐊᐅᓚᑦᑎᔾᔪᑎ 
ᐃᓱᖃᐅᑖ ᐱᔪᓐᓇᖅᑎᑕᐅᔪᑦ ᓄᓈᖅᑕᐅᔪᓐᓇᖅᑐᓂᒃ ᕿᓚᓗᒐᓄᑦ. 
ᐸᐱᕈᓕᒃ 3 – ᑑᒑᓕᑦ ᓇᓖᕌᕈᑎᑦ ᑰᑕᒃᑯᑦ ᐊᐅᓚᑦᑎᔾᔪᑎ 
ᐸᐱᕈᓕᒃ 4 - ᑐᓴᕋᓱᐊᓐᓂᒻᒧᑦ ᑕᑯᔅᓴᕈᖅᑐᕕᓃᑦ - “ᑐᓴᓚᐅᖅᑕᕗᑦ ᓄᓇᓕᓐᓂ” ᑎᑎᖅᑲᖏᑦ 
ᐸᐱᕈᓕᒃ 5 - ᑎᑎᕋᖅᓯᒪᔪᖅ ᑐᓴᕋᓱᐊᓐᓂᒻᒧᑦ ᑎᑎᖅᑲᑦ ᑎᒥᐅᔪᓄᑦ  
 


ᑐᓐᓂᕆᔭᐅᔪᖅ ᐅᑯᓄᖓ: 


ᓱᓇᒃᑯᑖᓄᑦ ᐊᐅᓚᑦᑎᔨᖏᑦ, ᕿᑎᕋᖅᑐᒧᑦ ᐅᑭᐅᖅᑐᖅᑑᓪᓗ ᓄᓇᖁᑎᖏᓄᑦ 
ᐃᒪᒻᒥᐅᑕᓕᕆᔨᒃᑯᑦ ᑕᕆᐅᖏᓄᓪᓗ ᑲᓇᑕᒥ  
 


ᐅᓪᓗᖓ: ᒪᐃ 13, 2016 








 
ᕿᑎᖅᐸᓯᐊᓂ ᐊᒻᒪ ᐅᑭᐅᖅᑕᖅᑑᓂᕐᒥ ᑲᓇᑕᒥᐅᑦ ᖃᐅᔨᓴᖅᑏᑦ ᐅᖃᐅᔾᔨᒋᐊᖅᑎᖏᑦ 
ᐊᕕᒃᑐᖅᓯᒪᓂᕐᒥ ᖃᐅᔨᓴᖅᑕᐅᓯᒪᔪᓂᒃ ᐅᖃᐅᔾᔨᒋᐊᕈᑕᐅᓂᕐᒧᑦ ᐅᓂᒃᑳᓕᐊᑦ 2015/046 


ty7SE 2015  


ᐊᒥᓲᑎᒋᓂᖏᓂᒃ ᕿᓚᓗᒐᐃᑦ ᑐᒐᓖᑦ ᓇᓚᐅᑦᑖᖅᑕᐅᓯᒪᔪᑦ ᑲᓇᑕᐅᑉ 
ᐅᑭᐅᖅᑕᖅᑑᓂᖓᓂ 2013−ᒥ  


 


 


ᕿᓚᓗᒐᖅ ᑐᒑᓕᒃ (ᖃᐅᔨᓴᖅᑎᖏᓐᓄᑦ ᑕᐃᔭᐅᔪᖅ ᐃᒫᒃ  
(Monodon monoceros) R. Philips ᕆ. ᐱᓕᑉ 


 
ᐊᕕᒃᑐᖅᓯᒪᔪᓂᒃ ᑕᑯᑎᑦᑎᔾᔪᑦ 1. ᓄᓇᖑᐊᑦ ᐱᖓᓲᔪᖅᑐᓂᒃ 6−ᓂᒃ 
ᑲᓇᑕᒥᐅᑕᓂᒃ ᑐᒑᓖᑦ ᐊᐅᔭᒃᑯᑦ ᐃᒪᕐᒦᕝᕕᒋᕙᒃᑕᖏᑦ ᐊᒻᒪᓗ ᒪᕐᕉᖕᓂᒃ 2 
ᐊᑯᑭᑦᑐᕐᒥᐅᓂ ᐃᒪᕐᒦᕕᒋᕙᖕᒥᔭᖏᓂ ᐃᓕᑕᕆᔭᐅᓯᒪᔪᑦ ᐃᓚᒋᔭᐅᖃᑕᐅᓂᖅ 
ᓴᓐᓂᕈᑎᐅᑉ ᐃᒪᖓᓂ ᐱᑕᖃᕐᓂᖏᓐᓂᒃ ᑲᓇᑕᒥᐅᓂ−ᐊᑯᑭᑦᑐᕐᒥᐅᓂᓗ 
ᑕᒪᐃᓐᓂᒃ ᑲᒥᓯᓇᖏᓐᓂᒃ ᓴᐳᓐᓂᐊᖅᑕᐅᓂᖏᓐᓄᑦ ᐊᒻᒪᓗ ᐊᐅᓚᑕᐅᓂᖏᓐᓂᒃ 
ᑐᒐᓖᑦ ᕿᓇᓗᒐᐃᓪᓗ (ᓇᑭᖔᕐᓂᖏᑦ: NAMMCO/SC/21-JCNB/SWG/14-
05). 


ᑐᑭᓯᑎᑦᑎᒋᐊᒃᑲᓐᓂᕈᑏᑦ: 
ᐋᒐᓯ 2013−ᖑᑎᓗᒍ, ᐊᒥᓱᒐᓴᖕᓂᒃ ᖃᖓᑕᓲᒃᑯᑦ ᓈᓴᖅᑕᐅᓚᐅᕐᒪᑕ ᓯᑕᒪᓂᒃ ᐃᓕᑕᕆᔭᐅᓯᒪᓂᖏᓐᓂᒃ ᑲᓇᑕᒥᐅᓂᒃ ᑐᒑᓕᒃᑕᖃᕐᓂᖏᓐᓂᒃ ᓴᓐᓂᕈᑎᐅᑉ 
ᐃᒪᐅᓂᖓᓂ ᐊᒻᒪᓗ ᑕᐅᕙᓂ ᐊᐅᓱᐃᑦᑑᑉ ᕿᑭᖅᑕᖓᑕ ᓂᒋᐊᓂ ᐃᒪᕐᓂ ᐊᒻᒪᓗ ᐊᑯᑭᒃᑐᕐᒥᐅᑦ ᕿᑭᖅᑖᓘᖕᒥᐅᓪᓗ ᐊᑯᓐᓂᖓᓂ ᑕᓯᐅᔭᕐᔪᐊᕐᒥ 
ᐱᑕᖃᕐᓂᖏᓐᓂ. ᓯᕗᓪᓕᖅᐹᕆᔭᐅᔪᒥᒃ, ᐊᒥᓱᑎᒋᓂᖏᓐᓂᒃ ᓇᓚᐅᑦᑖᕈᑏᑦ ᑕᒪᐃᓐᓂᒃ ᐱᑕᖃᕐᓂᖏᓐᓂᒃ ᓈᓴᖅᑕᐅᓚᐅᖅᑐᑦ ᐊᔾᔨᓴᐃᓐᓇᖓᓂᒃ ᐊᕐᕋᒍᒥ.  
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐋᖀᕙᒃᐳᑦ ᑕᒪᐃᓐᓂᒃ ᑲᑎᓪᓗᒋ1ᑦ ᐱᑕᖅᑕᐅᔪᓐᓇᕐᓂᖏᓐᓂᒃ ᑐᒑᓖᑦ  ᓄᓇᕗᒻᒥ ᓄᓇᑖᕐᕕᐅᓯᒪᓂᕐᒥ. 
ᐃᖃᓗᓕᕆᔨᕐᔪᐊᒃᑯᑦ ᑕᕆᐅᕐᒥᐅᑕᓕᕆᔩᓗ (ᐃᖃᓗᓕᕆᔨᕐᔪᐊᒃᑯᑦ), ᐱᓕᕆᖃᑎᖃᐃᓐᓇᖅᓱᑎᒃ ᐊᐅᓚᑦᑎᔨᐅᖃᑕᐅᔪᓂᒃ, ᐊᑐᖅᑎᑦᑎᓯᒪᓕᖅᑐᑦ ᑲᑎᖓᔪᓂᒃ 
ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᒃ ᕿᓇᓗᒐᕐᓂᒃ ᑐᒑᓕᖕᓂᒃ. ᐃᖃᓗᓕᕆᔨᕐᔪᐊᒃᑯᑦ ᑕᕆᐅᕐᒥᐅᑕᓕᕆᔩᓪᓗ ᑲᓇᑕᒥ (ᐃᖃᓗᓕᕆᔨᕐᔪᐊᒃᑯᑦ) 
ᐆᒪᔪᖃᕐᓂᖏᓐᓂᒃ ᐃᓅᖕᓄᑦ ᐃᓅᔾᔪᑎᒃᓴᐅᕙᖕᓂᖏᓐᓂᒃ ᐊᒻᒪᓗ ᐃᖃᓗᓕᕆᓂᕐᒥᒃ ᐊᐅᓚᑦᑎᓂᕐᒥᒃ ᐱᓕᕆᔨᐅᓂᖏᑦ ᑐᒃᓯᕋᓚᐅᕐᒪᑕ ᐅᖃᐅᔾᔭᐅᒋᐊᕈᒪᓂᖅ 
ᐊᒥᐊᒃᑯᖃᐃᓐᓇᕈᓐᓇᕐᓂᐊᖅᑐᓂᒃ ᐊᖑᓇᓱᒃᑕᐅᔪᓐᓇᕐᓂᖏᓐᓂᒃ ᑐᖓᕕᖃᖅᑐᓂᒃ 2013-ᒥ ᖃᐅᔨᓴᖅᑕᐅᓚᐅᖅᑐᓂᒃ ᓄᓇᕗᒻᒥ ᕿᓇᓗᒐᐃᑦ ᑐᒑᓖᑦ 
ᐊᐅᔭᒃᑯᑦ ᓇᓃᖃᑕᕐᓂᖏᓐᓂᒃ. ᑖᒃᑯᐊ ᖃᐅᔨᓴᖅᑎᓂᒃ ᐅᖃᐅᔾᔨᒋᐊᖅᑎᓄᑦ ᐅᓂᒃᑳᓕᐊᑦ ᐅᓂᒃᑳᖅᐳᑦ ᖃᐅᔨᒪᔾᔪᑎᒃᓴᓂᒃ ᓄᑖᕈᕆᐊᖅᑕᐅᓯᒪᓕᖅᑐᓂᒃ 
ᐊᒥᓲᑎᒋᓂᖏᓐᓂᒃ ᓇᓚᐅᑦᑖᖅᑕᐅᓯᒪᔪᓂᒃ ᐊᒻᒪᓗ ᐅᖃᐅᔾᔨᒋᐊᕈᑎᒃᓴᓂᒃ ᐊᒥᐊᒃᑯᖃᐃᓐᓇᕐᓂᐊᖅᑐᓂᒃ ᕿᓚᓗᒐᕐᓂᒃ ᑐᒑᓕᖕᓂᒃ 
ᐱᑕᖅᑕᐅᔪᓐᓇᖃᑦᑕᕐᓂᐊᖅᑐᓂᒃ, ᑐᖓᕕᖃᖅᑐᓂᒃ ᐱᕝᕕᐅᖃᑦᑕᕈᓐᓇᕐᓂᖏᓐᓂᒃ ᐃᓚᖃᖅᑐᓂᒃ ᐃᓚᖓᖅᑎᑕᐅᖃᑦᑕᕐᒥᔪᓂᒃ ᐊᑐᖅᓱᑎᒃ.   
ᑖᒃᑯᐊ ᖃᐅᔨᓴᖅᑎᓂᒃ ᐅᖃᐅᔾᔨᒋᐊᕈᑏᑦ ᐅᓂᒃᑳᓕᐊᖏᑦ ᐱᔭᐅᓯᒪᔪᑦ ᑕᐃᒃᑯᓇᖓᑦ ᐊᒃᑑᐱᕆ 20-24, 2014-ᒥ ᐊᕐᕋᒍᑕᒫᖅ ᑲᑎᒪᓚᐅᕐᓂᖏᓐᓂᒃ 
ᑲᓇᑕᓕᒫᒥ ᑕᕆᐅᕐᒥᐅᑕᓂᒃ ᐆᒪᔪᓕᕆᓂᕐᒧᑦ ᐱᓕᕆᔩᑦ ᕿᒥᕐᕈᐊᕐᓂᖏᓐᓂᒃ ᑲᑎᒪᔨᕋᓛᓂᒃ (NMMPRC−ᑯᑦ). ᐊᓯᑕᖃᕐᒥᔪᖅ ᐅᖃᓕᒫᒐᓕᐊᕆᔭᐅᓯᒪᔪᒥᒃ 
ᑕᐃᒃᑯᓄᖓ ᑲᑎᒪᓂᕆᔭᐅᓚᐅᖅᑐᓂᒃ ᐱᔾᔪᑎᖃᖅᑐᓂᒃ  ᐃᖃᓗᓕᕆᕐᔪᐊᒃᑯᑦ ᑕᕆᐅᕐᒥᐅᑕᓕᕆᔩᓗ ᖃᐅᔨᓴᖅᑎᓄᑦ ᐅᖃᐅᔾᔨᒋᐊᖅᑏᑦ 
ᖃᓄᐃᓕᐅᕐᕕᒃᓴᕆᔭᖏᓐᓂᒃ ᐅᓂᒃᑲᕈᑏᑦ DFO Science Advisory Schedule ᐊᑐᐃᓐᓇᐅᓕᕌᖓᒥᒃ.  



http://www.isdm-gdsi.gc.ca/csas-sccs/applications/events-evenements/index-eng.asp

http://www.isdm-gdsi.gc.ca/csas-sccs/applications/events-evenements/index-eng.asp





ᕿᑎᖅᐸᓯᐊᓂ ᐊᒻᒪ ᐅᑭᐅᖅᑕᖅᑑᓂᕐᒥ 
ᐊᕕᒃᑐᖅᓯᒪᓂᕐᒥ 


2013−ᒥ ᑲᓇᑕᒥᐅᑕᓂ ᖁᑦᑎᒃᑐᕐᒥ ᕿᓚᓗᒐᐃᑦ ᑐᒑᓖᑦ ᐊᒥᓲᓂᖏᑦ 


 


2 


ᓇᐃᓈᖅᑕᐅᓯᒪᔪᑦ ᐅᓂᒃᑳᓕᐊᑦ 
• ᖃᖓᑕᓲᒃᑯᑦ ᖃᐅᔨᓴᖅᑕᐅᓚᐅᕐᒪᑕ ᐱᖓᓲᔪᖅᑐᑦ 6−ᖑᔪᑦ ᕿᓚᓗᒐᕐᓄᑦ ᑐᒑᓕᖕᓄᑦ ᓇᔪᖅᑕᐅᕙᖕᓂᖏᑦ 


ᐊᐅᔭᒃᑯᑦ ᐃᒪᐃᑦ (ᑕᒡᕙᓂ ᑕᐃᔭᐅᓂᐊᖅᑐᑦ ᑐᒐᓖᑦ ᓇᔪᖅᐸᒃᑕᖏᓐᓂᒃ) ᑲᓇᑕᒥᐅᑦ ᖁᑦᑎᒃᑐᒥ 
ᐅᑭᐅᖅᑕᖅᑑᓂᖓᓂ ᐋᒐᓯ 2013−ᒥ. ᑕᒪᓐᓇ ᓯᕗᓪᓕᖅᐹᕆᔭᐅᔪᖅ ᓈᓴᖅᑕᐅᓯᒪᓂᖏᓐᓂ ᖁᑦᑎᒃᑐᕐᒥᐅᑕᓂ 
ᐱᑕᖃᕐᓂᖏᑦ ᕿᓚᓗᒐᐃᑦ ᑐᒑᓕᑦ ᐊᑕᐅᓯᕐᒥᒃ ᐊᐅᔭᐅᓂᕐᒥ, ᐊᒻᒪᓗ ᓯᕗᓪᓕᕆᔭᐅᓪᓗᑎᒃ ᑐᒐᓕᒃᑕᕐᑲᕐᓂᖏᑦ 
ᐊᐅᓱᐃᑦᑑᑉ ᕿᑭᖅᑕᖓᑕ ᓂᒋᐊᓂ ᐃᒪᖓ ᐊᒻᒪᓗ ᐊᑯᑭᒃᑐᕐᒥᐅᑦ ᕿᑭᖅᑖᓗᖕᒥᐅᓪᓗ ᐊᑯᓐᓂᖓᓂ 
ᑕᓯᐅᔭᕐᔪᐊᖑᓂᖓᓂ. ᑕᒪᕐᒥᒃ ᑲᑎᓪᓗᒋᑦ2 ᑲᓇᑕᒥᐅᑕᐃᑦ ᖁᑦᑎᒃᑐᕐᒥ ᐅᑭᐅᖅᑕᖅᑐᒥ ᑐᒑᓖᑦ ᐊᒥᓲᓂᖃᖅᐳᑦ 
141,909 (ᐊᔾᔨᒌᖏᓂᖃᕈᓐᓇᖅᑐᑦ ᑐᒐᓖᑦ ᓇᔪᖅᐸᒃᑕᖏᑦ ᐃᒪᓐᓇᑎᒋᐅᔪᓐᓇᖅᑐᓂᒃ 20−ᓂᒃ 65% 
ᐳᓴᓐᑎᓄᑦ) ᕿᓚᓗᒐᐃᑦ ᑐᒐᓖᑦ.  


• ᑖᒃᑯᐊ ᓈᓴᖅᑕᐅᓚᐅᕐᓂᖏᑦ ᑲᑎᑎᑦᑎᓯᒪᓚᐅᖅᑐᑦ ᒪᕐᕈᖕᓂᒃ ᐊᒥᓲᓂᕆᔭᖏᓐᓂᒃ ᓇᓚᐅᑦᑖᕈᑎᓂᒃ 
ᖃᐅᔨᒪᔾᔪᑕᐅᕙᒃᑐᓂᒃ ᐱᐅᓯᕆᖃᓚᐅᖅᑑᖕᓂᒃ, ᑲᑎᑕᐅᓪᓗᑎᒃ ᓇᓚᐅᑦᑖᕈᑕᐅᓚᐅᖅᑐᑦ ᑕᒪᐃᓐᓂᒃ 
ᐱᑕᖃᕐᓂᖏᓐᓂᒃ/ᐊᒥᓲᓂᖏᓐᓂᒃ: 


1) ᓇᓃᓐᓂᖏᓐᓂᒃ ᐅᖓᓯᒌᖕᓂᖏᓐᓂᒃ ᐃᔾᔪᐊᖅᓯᓯᒪᓗᑎᒃ ᐊᑐᖅᑕᐅᓚᐅᖅᑐᑦ ᓇᓚᐅᑦᑕᕈᑕᐅᓂᖏᓐᓄᑦ 
ᖃᓄᖅ ᓂᕈᑭᑎᒋᕙᖕᒪᖓᑕ ᖃᐅᔨᓴᕈᑎᓕᖕᓂᒃ ᑲᖏᖅᓱᖏᓐᓂᒃ; ᐊᒻᒪᓗ  


2) ᓇᓗᓇᐃᒃᑯᑦᑎᖅᑕᐅᓯᒪᔪᑦ ᐱᔭᐅᒃᑲᓐᓂᖃᑦᑕᕐᓂᖏᓐᓂᒃ ᐅᖓᓯᖕᓂᓕᖕᓂᒃ ᐆᒃᑐᕋᖅᑕᐅᖃᑦᑕᖅᓱᑎᒃ 
ᓇᓚᐅᑖᕈᑕᐅᓚᐅᖅᑐᑦ ᐱᑕᖃᖅᑎᓂᖏᓐᓂᒃ ᑐᒑᓖᑦ ᐊᓯᐊᓃᖔᖅᓯᒪᓕᖅᓱᑎᒃ 
ᓇᓗᓇᐃᒃᑯᑦᑎᖅᑕᐅ2ᕝᕕᐅᓚᐅᖅᑕᖏᓐᓂᒃ.  


• ᑕᒪᕐᒥᒃ ᑲᑎᓪᓗᒋᑦ ᐱᑕᖃᕐᓂᖏᑦ ᓇᓚᐅᑦᑕᕈᑏᑦ ᐃᓚᖃᓚᐅᕐᒥᔪᑦ ᑕᑯᔭᐅᖃᑦᑕᓚᐅᕐᓂᖏᓐᓂᒃ 
ᖃᓄᐃᓕᖓᓇᓱᒋᔭᐅᓚᐅᖅᑐᓂᒃ (ᑕᑯᔭᐅᖃᑦᑕᐅᓚᐅᖅᑐᓂᒃ ᑐᖓᐅᑦᑎᖃᑕᓚᐅᕐᓂᖏᓐᓂᒃ 
ᐱᑕᖃᖃᑦᑕᓚᐅᕐᒥᔪᒥᒃ ᑕᑯᒃᓴᐅᔪᓂ) ᓇᓚᐅᑦᑖᖅᑕᐅᓪᓗᑎᒃ ᐊᒥᓱᓄᑦ ᐊᓯᖏᓐᓄᑦ ᑕᑯᔭᐅᖃᑦᑕᕐᓂᖏᓐᓂᒃ 
ᓯᕗᐊᒍᑦ, ᐊᒻᒪᓗ ᑐᒡᓕᕐᒥᒃ ᑐᓄᐊᒍᑦ ᑕᑯᔭᐅᑲᓐᓂᖃᑦᑕᓚᐅᕐᓂᖏᓐᓂᒃ. 


• ᐱᑕᖃᕐᓂᖏᑦᑕᐅᖅ ᐋᕿᒋᐊᖅᑕᐅᖃᑦᑕᓚᐅᕐᒥᔪᑦ ᑕᒻᒪᖅᓯᒪᔪᔮᕐᓂᖏᑦ ᐊᑐᐃᓐᓇᐅᔪᓐᓇᕐᓂᖏᓐᓂᒃ 
ᖃᓄᐃᓕᖓᓇᓱᒋᔭᐅᔪᓂᒃ (ᐱᖃᓯᐅᔾᔭᐅᓯᒪᔭᕆᐊᖃᕐᓂᖏᓐᓄᑦ ᐃᓚᖏᑦ ᐊᑯᓂᐅᓂᖃᖅᐸᖕᓂᖏᑦ 
ᐊᖅᑲᓲᖑᓂᖏᓐᓄᑦ ᑐᒑᓕᑦ ᑕᑯᒃᓴᐅᓕᕐᒥᑎᓪᓗᒋᑦ ᐃᒪᕐᒥᒃ ᐳᐃᔭᕌᖓᒥᒃ) ᓈᓴᖅᑕᐅᓪᓗᑎᒃ ᐳᓴᓐᑎᑎᒍᑦ 
ᐊᑯᓂᐅᓂᖃᖅᑎᒋᕙᓚᐅᕐᓂᖏᓐᓂᒃ ᒪᓕᒃᓱᑎᒃ ᖁᒻᒧᐊᒃᑎᑕᐅᓯᒪᔪᒍᑦ−ᒪᓕᒃᑕᐅᔪᓂᒃ ᕿᓚᓗᒐᐃᑦ ᑐᒑᓖᑦ, ᑕᒫᓂ 
ᐅᖓᓯᖕᓂᓕᖕᒥᒃ ᒪᕐᕉᖕᓂᒃ 2 ᒦᑖᖕᓂᒃ ᐳᐃᓯᒪᕝᕕᐅᕙᖕᓂᖏᓐᓂᒃ (ᐅᕝᕙᓗᓐᓃᑦ ᐊᑕᐅᓯᕐᒥᒃ 1 ᒦᑕᓂᒃ 
ᑲᖏᖅᓱᓂᒃ ᑕᑯᒃᓴᐅᓇᑦᑎᐊᖏᑦᑐᓂᒃ ᐃᒪᕐᒦᑦᑐᓂᒃ). ᐋᕿᒋᐊᕈᑎᖃᖅᑎᑕᐅᓚᐅᖅᑐᑦ 
ᖃᓄᐃᓕᖓᓇᓱᒋᔭᐅᕙᓚᐅᕐᓂᖏᑦ ᓈᓴᐅᑎᓂᒃ ᐊᑐᖅᓱᑎᒃ 2.94−ᓂᒃ ᐆᒃᑐᕋᐅᑎᖃᖅᑐᓂᒃ (ᐊᒻᒪᓗ 4.53−ᓂᒃ 
ᐆᒃᑐᕋᐅᑎᖃᖅᑐᓂᒃ ᑲᖏᖅᓱᓂᒃ ᑲᓇᖕᓇᖅᐸᓯᐊᓂᒃ ᕿᑭᖅᑖᓗᖕᒥ).  


• ᐱᑕᖃᕐᓂᖏᑦ ᑐᒑᓖᑦ ᖃᓂᓈᖅᑕᐅᖃᑦᑕᓚᐅᖅᑐᑦ ᓈᓴᐅᑎᓕᖕᒧᑦ 500−ᒥᒃ ᐊᑐᖃᑦᑕᖅᓱᑎᒃ, ᑕᐃᒪ ᑕᐅᕙᓂ 
ᓈᓴᖅᑕᐅᓚᐅᖅᑐᑦ ᐃᒫᒃ, 12,500−ᓂᒃ ᐊᐅᓱᐃᑦᑑᑉ ᕿᑭᖅᑕᖓᑕ ᓂᒋᐊᓂ ᐃᒪᕐᓂ, 16,000−ᓂᒃ 
ᐊᑯᑭᒃᑐᕐᒥᐅᑦ ᕿᑭᖅᑖᓗᖕᒥᐅᓪᓗ ᐊᑯᓐᓂᖓᓂ ᑕᓯᐅᔭᕐᔪᐊᖓᓂ, 50,000−ᓂᒃ ᑰᒐᓇᔫᑉ ᑲᓇᖕᓇᖓᓂ, 
35,000−ᓂᒃ ᓴᓐᓂᕈᑎᐅᑉ ᑐᓄᓂᕈᓯᐅᓪᓗ ᐃᒪᖓᓂ, 10,500−ᓂᒃ ᑕᓯᐅᔭᐅᓂᖓᓂ ᐃᓐᓈᓗᒃ 
ᑲᖏᖅᓱᐊᕐᔪᖓᓂ ᐊᒻᒪᓗ 17,500−ᓂᒃ ᑲᓇᖕᓇᖅᐸᓯᐊᓂ ᕿᑭᖅᑖᓘᑉ ᐃᒪᖏᓐᓂ, ᑲᑎᓪᓗᒋᑦ ᑕᒪᕐᒥᒃ 
ᐊᒥᓲᓂᖃᖅᑎᒋᓪᓗᑎᒃ 142,000−ᓂᒃ ᕿᓚᓗᒐᕐᓂᒃ ᑐᒑᓕᖕᓂᒃ ᑲᓇᑕᒥᐅᑦ ᖁᑦᑎᖕᓂᕐᒥᒃ ᐅᑭᐅᖅᑕᖅᑑᓂᖓᓂ.  


• ᐃᓱᒪᒋᔭᐅᓪᓗᑎᒃ ᒪᓕᒃᑕᐅᑦᑎᐊᖅᑐᔮᕐᓂᖏᑦ ᑐᒑᓖᑦ ᕿᓚᓗᒐᖃᕐᓂᖏᑦ ᐱᖓᓲᔪᖅᑐᓂᒃ 6−ᓂ ᐊᐅᔭᒃᑯᑦ 
ᓇᔪᖅᑕᐅᕙᒃᑐᓂ, ᐊᒻᒪᓗ ᒪᓕᒃᒧᑕᐅᓪᓗᑎᒃ ᐊᒥᓱᑎᒋᓚᐅᕐᓂᖏᑦ ᓇᓚᐅᑖᖅᑕᐅᓚᐅᖅᓯᒪᔪᑦ 2013−ᒥ, ᑕᐃᒃᑯᐊ 
ᑕᒪᕐᒥᒃ ᑲᑎᓪᓗᒋᑦ ᐱᑕᖅᑕᐅᔪᓐᓇᕐᓂᖏᓐᓄᑦ ᐅᖃᐅᔾᔨᒋᐊᕈᑕᐅᓕᖅᐳᑦ ᐃᒫᒃ,  76−ᓂᒃ  ᐊᐅᓱᐃᑦᑑᑉ 
ᕿᑭᖅᑕᖓᑕ ᓂᒋᐊᓂ ᐃᒪᕐᒥ, 77−ᓂᒃ ᐊᑯᑭᒃᑐᕐᒥᐅᑦ ᕿᑭᖅᑖᓗᖕᒥᐅᓪᓗ ᐊᑯᓐᓂᖓᓂ ᑕᓯᐅᔭᕐᔪᐊᖓᓂ, 
658−ᓂᒃ ᑰᒐᓇᔫᑉ ᑲᓇᖕᓇᖓᓂ, 389−ᓂᒃ ᓴᓐᓂᕈᑎᐅᑉ ᑐᓄᓂᕈᓯᐅᓪᓗ ᐃᒪᖓᓂ, 134−ᓂᒃ ᑕᓯᐅᔭᖅ 
ᐃᓐᓈᓗᒃ ᑲᖏᖅᓱᐊᕐᔪᖕᒥ, ᐊᒻᒪᓗ 206−ᓂᒃ ᑲᓇᖕᓇᖅᐸᓯᐊᓂ ᕿᑭᖅᑖᓗᑉ ᑕᕆᐅᖓᓂ, ᑲᑎᓪᓗᒋᑦ ᑕᒪᕐᒥᒃ 
1,540−ᖑᓪᓗᑎᒃ ᑐᒑᓖᑦ ᐱᑕᖅᑕᐅᔪᓐᓇᕐᓂᖏᑦ ᐊᕐᕋᒍᑕᒫᖅ. ᑕᐃᒃᑯᐊ ᑐᒑᓖᑦ ᑕᐅᕙᖓᑦ ᑕᓯᐅᔭᖅ ᐃᓐᓈᓗᒃ 
ᑲᖏᖅᓱᐊᕐᔪᖕᒥ ᐊᒻᒪᓗ ᓴᓐᓂᕈᑎᐅᑉ ᑐᓄᓂᕈᓯᐅᓪᓗ ᐃᒪᖓᓃᑦᑐᑦ ᐊᑕᐅᓯᓐᓇᐅᓇᓱᒋᔭᐅᒍᑎᒃ 







ᕿᑎᖅᐸᓯᐊᓂ ᐊᒻᒪ ᐅᑭᐅᖅᑕᖅᑑᓂᕐᒥ 
ᐊᕕᒃᑐᖅᓯᒪᓂᕐᒥ 


2013−ᒥ ᑲᓇᑕᒥᐅᑕᓂ ᖁᑦᑎᒃᑐᕐᒥ ᕿᓚᓗᒐᐃᑦ ᑐᒑᓖᑦ ᐊᒥᓲᓂᖏᑦ 

ᑕᐃᒃᑯᐊᓴᐃᓐᓇᐅᓗᑎᒃ, ᑕᐃᒃᑯᐊ ᑕᒪᕐᒥᒃ ᐱᑕᖅᑕᐅᔪᓐᓇᖅᑎᒋᓂᖏᓐᓄᑦ ᐊᒥᓲᓂᖏᑦ ᑕᐃᒫᑐᐃᓐᓇᖅ 
ᓈᓴᖅᑕᐅᓯᒪᔪᓐᓇᔭᖏᒻᒥᔪᑦ. ᑕᒪᕐᒥᒃ ᐱᑕᖅᑕᐅᔪᓐᓇᕐᓂᖏᑦ ᑐᒑᓖᑦ ᑲᑎᓪᓗᒋᑦ 542−ᖑᓇᔭᖅᑐᑦ ᑐᒑᓖᑦ.   


• ᐱᔭᐅᔪᓐᓇᕐᓂᖏᑦ ᑐᒐᓖᑦ ᓄᓇᓕᖕᓄᑦ ᐱᐅᓯᖃᕆᐊᖃᕐᓂᐊᖅᑐᑦ ᓇᓴᖅᑕᐅᖃᑕᐅᖃᑦᑕᕐᓗᑎᒃ ᐃᓛᓂᒃᑯᑦ 
ᐊᕐᕋᒍᒥᒃ ᐱᑕᖅᑕᐅᖃᑦᑕᕐᓂᖏᑦᑕᐅᖅ ᐊᓯᖏᓂᖓᖅᓯᒪᕙᖕᒥᔪᑦ.  


ᓯᕗᓪᓕᖅᐹᒥ ᐅᖃᐅᓯᒃᓴᐃᑦ 
ᑲᓇᑕᒥᓕ, ᓴᓐᓂᕈᑎᐅᑉ ᐃᒪᖓᓂ ᕿᓚᓗᒐᐃᑦ ᑐᖔᓖᑦ ᒫᓐᓇᐅᓕᖅᑐᖅ ᐊᐅᓚᑕᐅᕙᖕᒪᑕ ᓯᑕᒪᐅᓂᕋᖅᑕᓗᑎᒃ 
ᐊᕕᒃᑐᖅᓯᒪᔪᑦ ᑲᑎᖓᕙᖕᓂᖏᑦ, ᐊᑐᓂ ᑭᒡᒐᖅᑐᐃᓪᓗᑎᒃ ᐊᔾᔨᒌᖏᑦᑑᑎᐅᔪᓂᒃ ᓇᔪᖅᑕᐅᕙᒃᑐᓂᒃ, ᓲᕐᓗ ᐆᒃᑑᑎᒋᓗᒍ: 
ᑰᒐᓇᔫᑉ ᑲᓇᖕᓇᖓᓂ - (SI), ᓴᓐᓂᕈᑎᐅᑉ ᑐᓄᓂᕈᓯᐅᓪᓗ ᐃᒪᖓᓂ (AI), ᑕᓯᐅᔭᖅ ᐃᓐᓈᓗᒃ ᑲᖏᖅᓱᐊᕐᔪᖕᒥ 
(ES−ᒥ) ᐊᒻᒪᓗ ᑲᓇᖕᓇᖅᐸᓯᐊᓂ ᕿᑭᖅᑖᓗᑉ ᑕᕆᐅᖓᓂ (EB-ᒥ). ᐊᒥᓱᒐᓴᐃᑦ ᑐᒑᓖᑦ ᖃᐅᔨᓴᖅᑕᐅᓚᐅᖅᑐᑦ 
ᐃᖃᓗᓕᕆᔨᕐᔪᐊᒃᑯᓐᓄᑦ ᑕᐅᕙᓂ ᑲᓇᖕᓇᖅᐸᓯᐊᓂ ᑲᓇᑕᒥᐅᑦ ᐅᑭᐅᖅᑕᖅᑑᓂᖓᓂ 1975−ᒥᓂᒃ 2011−ᒧᑦ 
ᑎᑭᓪᓗᒍ, ᓇᓚᐅᑦᑖᖅᑕᐅᔪᒪᓪᓗᑎᒃ ᐱᑕᖃᕐᓂᖏᑦ ᐊᔾᔨᒌᖏᑦᑐᑏᑦ ᑖᒃᑯᐊ ᓴᓐᓂᕈᑎᐅᑉ ᐃᒪᖓᓃᖃᑦᑕᖅᑐᓂᒃ 
(ᐃᖃᓗᓕᕆᔨᕐᔪᐊᑯᑦ DFO 2012, Doniol-Valcroze et al. 2015a). ᑕᒪᕐᒥᑲᓴᐃᑦ ᓯᕗᓂᐊᒍᑦ ᐊᒥᓲᑎᒋᓂᖏᑦ 
ᐱᑕᖃᖅᑎᒋᓂᖏᑦ ᖃᐅᔨᒪᓚᐅᖅᑐᑦ ᐱᔭᕇᖅᑕᐅᓯᒪᖏᓐᓂᖏᓐᓂᒃ. ᑐᒑᓕᒃᑕᖃᖃᑦᑕᕐᒥᖕᒪᑦ ᐊᓯᖏᓐᓂ ᑲᓇᑕᐅᑉ 
ᖁᑦᑎᒃᑐᒥ ᐅᑭᐅᖅᑕᖅᑑᓂᖓᓂ ᐊᐅᔭᒃᑯᑦ (ᓲᕐᓗ ᕿᑎᖅᒥᐅᓂ ᐃᑭᕋᓴᐅᑉ ᐃᒪᖓᓂ ᐃᑦᑐᐊᖅᑐᕐᕕᖕᒥ ᐊᒻᒪᓗ 
ᐃᖃᓗᒃᑑᑦᑎᐊᕐᓂ) ᑭᓯᐊᓂ ᑐᒑᓖᑦ ᐱᑕᖃᕐᒪᖔᑕ ᖃᐅᔨᓴᖅᑕᐅᓚᐅᖅᓯᒪᖏᓚᑦ ᑕᒫᓂ. 2013−ᖑᓕᖅᑎᓪᓗᒍ, 
ᒪᕐᕈᖕᓂᒃ 2 ᑐᒑᓕᒃᑕᖃᕐᕕᐅᕙᖕᒥᔪᓂᒃ ᓯᕗᓂᐊᒍᑦ ᐃᓕᑕᕆᔭᐅᓯᒪᖃᑦᑕᓚᐅᖅᑐᓂᒃ ᑕᐅᕙᓂ ᐊᐅᓱᐃᑦᑑᑉ ᕿᑭᖅᑕᖓᑕ 
ᓂᒋᐊᓂ ᐃᒪᖏᓐᓂ ᐊᒻᒪᓗ ᐊᑯᑭᒃᑐᕐᒥᐅᑦ ᕿᑭᖅᑖᓗᖕᒥᐅᓪᓗ ᐊᑯᓐᓂᖓᓂ ᑕᓯᐅᔭᕐᔪᐊᖓᓂ ᖃᐅᔨᓴᖅᑕᐅᓚᐅᖅᑑᒃ. 
ᓯᕗᓂᐊᒍᑦ ᓈᓴᖅᑕᐅᓯᒪᔪᐃᓐᓇᐅᓯᒪᖏᒻᒪᑕ ᑕᒪᕐᒥᒃ ᖃᐅᔨᒪᔭᐅᓂᖏᑦ ᖁᑦᑎᒃᑐᒥ ᑐᒑᓕᒃᑕᖃᕐᓂᖏᑦ ᐃᒪᐃᑦ, 
ᐊᑕᐅᓯᕐᒥᒃ ᐊᐅᔭᐅᓂᕐᒥ.  


ᑐᒑᓖᑦ ᐊᐅᔭᒃᑯᒃ ᑕᐅᕙᓃᖃᑦᑕᖅᑐᑦ ᑲᓇᖕᓇᖅᐸᓯᐊᓂ ᑲᓇᑕᐅᑉ ᐅᑭᐅᖅᑕᖅᑑᑎᓂᖓ ᑕᐃᔭᐅᓯᒪᖕᒪᑕ ᒪᓕᒐᖅᑎᒍᑦ 
ᐊᔾᔨᐅᖏᑦᑐᒥᒃ ᐃᓱᒪᓘᑖᐅᓂᖅ ᑕᐃᑯᓄᖓ ᑲᑎᒪᔨᕋᓛᓄᑦ ᖃᓄᐃᓕᖓᓕᕐᓂᖏᓐᓄᑦ ᐊᒥᓲᖏᓗᐊᓕᖅᑐᑦ ᐆᒪᔪᐃᑦ 
ᑲᓇᑕᒥ (COSEWIC-ᑯᑦ/ᑳᔅᐅᐃᒃᑯᑦ) ᐊᒻᒪᓗ ᓯᕗᓪᓕᐅᑎᑕᐅᓯᒪᓪᓗᑎᒃ ᐃᒪᕐᒥᐅᑕᓕᕆᓂᕐᒧᑦ ᐃᖃᓗᓕᕆᔨᕐᔪᐊᒃᑯᓐᓄᑦ. 
ᑐᒑᓖᑦ ᕿᓚᓗᒐᐃᑦ ᐃᓕᑕᕆᔭᐅᓯᒪᓕᖅᑐᑦ ᑎᑎᖃᐃᑦ ᐃᓚᒃᑯᖏᓐᓂᖏᓐᓄᑦ ᑐᒡᓕᕆᔭᐅᔪᓄᑦ II−ᓄᑦ 
ᑲᑎᒻᒪᑕᐅᕐᓯᒪᓂᖏᓐᓄᑦ ᓄᓇᕐᔪᐊᕐᒥᐅᑕᓄᑦ ᓂᐅᕐᕈᑎᒃᓴᖃᖅᐸᖕᓂᖅ ᐊᒥᓲᖏᓗᐊᓕᖅᑐᓂᒃ ᐆᒪᔪᓂᒃ  
(CITES−ᑯᑦ/ᓴᐃᑏᔅᑯᑦ) ᐊᒻᒪᓗ ᐅᓗᕆᐊᓇᖅᑐᒦᖏᓐᓂᖅᕋᖅᑕᐅᓯᒪᔭᕆᐊᖃᕆᓪᓗᑎᒃ 
(ᐅᓗᕆᐊᓇᖅᑐᒦᖏᓐᓂᕋᖅᑕᐅᓂᖅ) ᐃᓱᒪᓕᐅᕈᑕᐅᓯᒪᓪᓗᑎᒃ ᐃᖃᓗᓕᕆᔨᕐᔪᐊᒃᑯᑦ ᖃᐅᔨᓴᖅᑏᑦ 
ᐊᐅᓚᑦᑎᔨᐅᓂᖏᓐᓄᑦ, ᑕᐃᒪᐃᓕᖓᓗᑎᒃ ᑭᓯᐊᓂ ᐱᔪᓐᓇᐅᑕᐅᖃᑦᑕᕐᒪᑕ ᓴᐃᑎᔅᑯᓐᓂᒃ 
ᑐᔪᐃᔪᓐᓇᕐᓂᕐᒥᒃ/ᑎᑭᓴᐃᔪᓐᓇᕐᓂᕐᒥᓄᓪᓗᓐᓃᑦ ᐱᔪᓐᓇᐅᑎᑖᕈᑕᐅᓯᒪᔪᓐᓇᕐᓂᖅ, ᑲᓇᑕᐅᑉ ᓯᓚᑖᓄᑦ 
ᑐᔪᐃᔪᖃᖃᑦᑕᕐᓂᐊᕈᓂ ᑐᒑᓕᒥᓂᕐᓂᒃ ᓄᓇᕐᔪᐊᕐᒥ. ᐱᑕᖅᑕᐅᓯᒪᔪᑦ ᑐᒐᓖᑦ ᑲᓇᑕᒥ ᐊᐅᓚᑦᑎᕕᐅᔪᓂ 
ᐃᓚᒋᔭᐅᓲᖑᖏᓚᑦ ᓄᓇᕐᔪᐊᕐᒥ ᓂᐅᕐᕈᑎᒃᓴᐅᔪᓐᓇᖅᑐᓂᒃ ᑕᐃᒃᑯᐊ ᐱᑕᖅᑕᐅᓯᒪᓂᖏᑦ ᐅᖓᑕᐅᔾᔨᓯᒪᒍᑎᒃ 
ᑕᒪᐃᓐᓂᒃ ᑲᑎᑕᐅᓯᒪᓪᓗᑎᒃ ᐱᑕᖅᑕᐅᔪᓐᓇᕐᓂᖏᓐᓂᒃ ᐊᑐᓕᖁᔭᓕᐊᓂᖑᓯᒪᔪᓂᒃ  ᐱᑕᖃᕐᓂᖏᑦ ᑐᒑᓕᑦ ᐊᑐᓂ. 
ᐊᑖᒍᑦ ᓯᐃᑏᔅᑯᑦ ᒪᓕᒐᖓᒍᑦ, ᓄᑖᑦ ᖃᐅᔨᓴᖅᑕᐅᓯᒪᔪᓂᒃ ᑐᓴᒐᒃᓴᐃᑦ ᐊᒻᒪᓗ ᑎᑎᕋᖅᑕᐅᓯᒪᓕᖅᑐᑦ ᐊᐅᓚᑦᑎᓂᕐᒧᑦ 
ᖃᓄᐃᓕᐅᕈᑎᒃᓴᐃᑦ ᐱᑕᖃᕆᐊᖃᓲᖑᒋᕗᑦ ᖃᐅᔨᒪᔾᔪᑕᐅᑦᑎᐊᕐᓂᐊᕐᒪᑕ ᐊᒥᐊᒃᑯᖃᐃᓐᓇᕈᓐᓇᕐᓂᐊᖅᑐᓂᒃ ᑐᒑᓕᖕᓂᒃ 
ᐊᐅᓚᑦᑎᔪᓐᓇᕐᓂᖅ ᐱᔪᓐᓇᐅᑕᐅᓇᔭᖅᑐᓂᒃ ᓄᓇᕐᔪᐊᕐᒥᐅᑕᓄᑦ ᓂᐅᕐᕈᑎᒃᓴᐅᓕᕈᓐᓇᕐᓂᖅ.  


ᑖᒃᑯᐊ ᑲᓇᑕᒥᐅᑕᓄᑦ ᖃᐅᔨᓴᖅᑎᓄᒃ ᐅᖃᐅᔾᔨᒋᐊᖅᑎᐅᕙᒃᑐᑦ ᐱᓕᕆᕕᖓᑦ (CSAS−ᑯᑦ) ᖃᐅᔨᓴᖅᑎᓄᒃ 
ᐅᖃᐅᔾᔨᒋᐊᖅᑎᓂᒃ ᐅᓂᒃᑳᓕᐊᑦ ᐱᑕᖃᖅᐳᑦ ᓄᑖᓂᒃ ᖃᐅᔨᓴᖅᑕᐅᓯᒪᓕᖅᑐᓂᒃ ᐅᖃᐅᔾᔨᒋᐊᕈᑎᒃᓴᓂᒃ 
ᐱᔾᔪᑎᖃᖅᑐᓂᒃ ᑕᒪᐃᓐᓂᒃ ᑲᑎᓪᓗᒋᑦ ᐱᑕᖅᑕᐅᔪᓐᓇᕐᓂᖏᓐᓂᒃ ᐊᑐᓂ ᓴᓐᓂᕈᑎᐅᑉ ᐃᒪᖓᓂ 
ᑐᒐᓕᒃᑕᕐᑲᕐᕕᐅᓂᖏᓐᓂ, ᐊᒻᒪᓗ ᑐᒑᓕᒃᑕᖃᕐᕕᐅᓂᖏᓐᓂ ᑕᐅᕙᓂ ᐊᑯᑭᒃᑐᕐᒥᐅᑦ ᕿᑭᖅᑖᓗᖕᒥᐅᓪᓗ ᐊᑯᓐᓂᖓᓂ 
ᑕᓯᐅᔭᕐᔪᐊᖅ ᐊᒻᒪᓗ ᐊᐅᓱᐃᑦᑑᑉ ᕿᑭᖅᑕᖓᑕ ᓂᒋᐊᓂ ᐃᒪᖏᓐᓂ.  







ᕿᑎᖅᐸᓯᐊᓂ ᐊᒻᒪ ᐅᑭᐅᖅᑕᖅᑑᓂᕐᒥ 
ᐊᕕᒃᑐᖅᓯᒪᓂᕐᒥ 


2013−ᒥ ᑲᓇᑕᒥᐅᑕᓂ ᖁᑦᑎᒃᑐᕐᒥ ᕿᓚᓗᒐᐃᑦ ᑐᒑᓖᑦ ᐊᒥᓲᓂᖏᑦ 

ᖃᐅᔨᓴᖅᑕᐅᓚᐅᖅᑐᑦ ᑐᑭᓯᓂᐊᕈᑕᐅᓂᕐᒧᑦ 


ᐊᑐᖅᑕᐅᓚᐅᖅᑐᑦ ᖃᐅᔨᓴᕈᓰᑦ 
ᓈᓴᖅᑕᐅᓂᖏᑦ ᐋᕿᐅᒪᓚᐅᖅᑐᑦ ᑕᒪᒃᑭᖅᑕᐅᔪᒪᓪᓗᑎᒃ ᐊᐅᔭᒃᑯᑦ ᓇᔪᖅᑕᐅᕙᖕᓂᖏᑦ ᐃᒪᐃᑦ ᑐᒑᓕᖕᓄᑦ 
ᕿᓚᓗᒐᕐᓄᑦ ᑲᓇᑕᒥᐅᑦ ᖁᑦᑎᒃᑐᒥᒃ ᐅᑭᐅᖅᑕᖅᑐᒥ (ᐊᕕᒃᑐᖅᓯᒪᔪᓂᒃ ᑕᑯᑎᑦᑎᔾᔪᑦ 1), ᐊᑕᐅᑎᒃᑯᑦ (Doniol-Valcroze 
et al. 2015b). ᑐᒑᓕᑦ ᐃᓱᒪᒋᔭᐅᓯᒪᖕᒪᑕ ᐅᐸᒃᓯᒪᓚᐅᖅᑕᒥᓄᑦ ᐅᑎᖃᑦᑕᐃᓐᓇᓲᖑᓂᖅ ᐊᐅᔭᒃᑯᑦ. ᑭᓯᐊᓂᓕᑕᐅᖅ, 
ᒫᓐᓇᓵᖅ ᐃᓱᒪᓇᖅᓯᓕᓚᐅᕐᒥᔪᖅ ᐃᓛᓂᒃᑯᑦ ᐊᒥᓲᖏᑦᑑᒐᓗᐊᓂᒃ ᓂᑭᑖᖃᑕᕐᒥᔪᑦ ᓇᓃᕝᕕᒋᓂᐊᓕᕐᒥᒪᔭᒥᓂᒃ (Dietz 
et al. 2001, Heide-Jørgensen et al. 2002, Watt et al. 2012). ᑕᐃᒪᓐᓇᐃᓂᖓᓄᑦ, ᓇᔪᒐᕆᔭᐅᕙᒃᑐᑦ 
ᑕᒪᕐᒥᒃ ᓈᓴᖅᑕᐅᔭᖅᑐᕐᕕᐅᓚᐅᖅᑐᑦ ᐱᖓᓲᔪᖅᑐᑦ 6−ᖑᔪᑦ ᐊᑕᐅᓯᕐᒥᒃ ᑕᕿᐅᓚᐅᖅᑐᒥ, ᐊᑐᖅᓱᑎᒃ ᐱᖓᓱᓂᒃ 3 
ᖃᖓᑕᓲᕐᓂᒃ ᒪᕐᕈᐃᖅᑕᖅᑕᐅᓗᑎᒃ ᓈᓴᖅᑕᐅᖁᓇᒋᑦ. ᓯᕗᓪᓕᐅᑎᑕᐅᓚᐅᖅᑐᑦ ᐊᐅᓱᐃᑦᑑᑉ ᕿᑭᖅᑕᖓᑕ ᓂᒋᐊᓂ 
ᐃᒪᖓ, ᐊᑯᑭᒃᑐᕐᒥᐅᑦ ᕿᑭᖅᑖᓗᖕᒥᐅᓪᓗ ᐊᑯᓐᓂᖓᓂ ᑕᓯᐅᔭᕐᔪᐊᕐᒥ, ᐊᒻᒪᓗ ᑰᒐᓇᔫᑉ ᑲᓇᖕᓇᖓᓂ ᐃᒪᖏᑦ 
ᐱᔾᔪᑕᐅᓗᑎᒃ ᓯᕗᓂᐊᒍᑦ ᖃᐅᔨᓴᕐᕕᐅᓯᒪᖏᒪᑕ ᓈᓴᐃᕝᕕᐅᓯᒪᒐᑎᒃ, ᐊᐅᓱᐃᑦᑑᑉ ᕿᑭᖅᑕᖓᑕ ᓂᒋᐊᓂ ᐃᒪᖓ, 
ᐊᒻᒪᓗ ᐊᑯᑭᒃᑐᕐᒥᐅᑦ ᕿᑭᖅᑖᓗᖕᒥᐅᓪᓗ ᐊᑯᓐᓂᖓᓂ ᑕᓯᐅᔭᕐᔪᐊᕐᒥ ᐋᒐᓯᐅᓕᖅᑎᓪᓗᒍ ᐊᒻᒪᓗ ᑰᒐᓇᔫᑉ 
ᑲᓇᖕᓇᖓᓂ ᐃᒪᕐᒥ ᐊᒥᓲᓂᕋᖅᑕᐅᓯᒪᓂᖏᑦ 17−ᓂᒃ ᐊᕐᕋᒍᓂᒃ ᖃᐅᔨᓴᖅᑕᐅᓚᐅᕈᓐᓃᕐᒪᑕ. 


 ᐊᑐᓂ ᑕᐃᒃᑯᐊ ᐱᑕᖃᓲᑦ ᖃᐅᔨᒪᔾᔪᑎᒃᓴᓕᐊᖑᓂᖏᓐᓂ ᐊᕕᒃᑐᖅᑕᐅᓯᒪᖃᑕᓚᐅᖅᑐᑦ (ᐊᕕᒃᑐᖅᓯᒪᔪᓂᒃ 2.), 
ᑐᖓᕕᖃᖅᓱᑎᒃ ᓇᐅᒃᑯᑦ ᑭᒡᓕᖃᕐᓂᖏᓐᓂᒃ ᐊᒻᒪᓗ ᐱᑕᖃᖅᑎᒋᓂᐊᖅᑐᔮᕐᓂᖏᓐᓂᒃ ᑐᒑᓖᑦ ᕿᓚᓗᒐᐃᑦ 
ᒪᓕᒃᑕᐅᓪᓗᑎᒃ ᖃᐅᔨᓴᖅᑕᐅᖃᑦᑖᓂᒃᓯᒪᔪᑦ. ᑕᐃᒃᑯᐊ ᖃᐅᔨᒪᔾᔪᑎᒃᓴᐃᑦ ᐱᑕᖃᖏᑳᖓᒥᒃ, ᐃᓄᐃᑦ ᖃᐅᔨᒪᔭᑐᖃᖏᑦ 
ᐊᒻᒪᓗ/ᐅᕝᕙᓗᓐᓃᑦ ᑕᑯᖃᑦᑕᖅᓯᒪᔭᖏᓐᓂᒃ ᖃᖓᑕᓲᒃᑯᑦ ᖁᓚᐅᑕᐅᖃᑦᑕᓚᐅᖅᑐᓂᒃ 2012-ᒥ ᐊᑐᖅᑕᐅᓚᐅᖅᑐᑦ 
ᑐᑭᓕᐅᕈᑕᐅᓂᕐᒧᑦ ᖃᓄᖅ ᖃᐅᔨᓴᖅᑕᐅᓯᒪᓂᐊᕐᒪᖔᑖ. ᖃᐅᔨᓴᕐᕕᒃᓴᐃᑦ ᐅᖓᓰᖕᓂᖃᖅᑎᑕᐅᕙᓚᐅᖅᑐᑦ 
ᓇᓕᒧᒋᒋᐊᖅᑐᓂᒃ ᐅᖓᓯᖕᓂᓕᖕᓂᒃ, ᐊᒻᒪᓗ ᐅᖓᓯᓛᖑᓂᖓᓂᒃ ᓂᕈᑐᓛᖑᓂᖓᒍᑦ ᓴᓂᖓᔪᓕᐅᕐᕕᐅᓯᒪᓪᓗᑎᒃ 
ᑲᑎᖓᕕᖃᖅᑑᖕᓂᒃ ᐊᕙᓗᐊᒍᑦ (ᐊᕕᒃᑐᖅᓯᒪᔪᓂᒃ 2.). ᓴᓂᓕᕇᒃᑐᒐᓴᖕᓂᒃ ᑐᑭᒧᐊᒃᑐᓂᒃ ᓴᓂᒧᓪᓗᓐᓃᑦ 
ᐊᕕᒃᑐᐃᓯᒪᓚᐅᕐᒥᔪᑦ ᐊᒻᒪᓗ ᐅᑕᖅᑕᕋᖅᓯᒪᓪᓗᑎᒃ ᑐᑭᒧᑦ, ᓴᓂᒧᑦ, ᑐᑭᒧᓪᓗ ᑕᐃᒫᒃ ᑲᔪᓯᓯᒪᔪᓂᒃ 
ᖃᐅᔨᓴᖅᑕᐅᓂᖏᓐᓄᑦ ᒥᑭᔫᑎᐅᓂᖅᓴᐃᑦ ᐊᒥᓱᓂᒃ ᑐᒐᓕᒃᑕᖃᕐᓂᖏᓐᓂᒃ (ᓴᓂᓕᕇᒃᑐᓂ ᑐᑭᒧᐊᒃᑐᓂᒃ) ᐊᒻᒪᓗ 
ᐊᖏᔫᑎᓂᒃ ᐃᒪᐅᓂᖏᓐᓂᒃ ᐊᒥᓲᓂᐊᕋᓱᒋᔭᐅᖏᑦᑐᓂ ᑐᑭᒧᐊᒃᑐᓂᒃ ᓴᓂᒧᐊᒃᑐᓂᒡᓗ ᐅᑎᖅᑕᖅᓱᑎᒃ. ᑖᒃᑯᐊ 
ᐱᓇᓱᐊᖅᑕᐅᓚᐅᖅᑐᑦ ᓈᓴᐃᕝᕕᐅᕋᓂᒐᓗᐊᕐᓂᖅ ᐊᑐᓂ ᐊᑕᐅᓯᕐᒥᒃ ᒪᕐᕈᖕᓂᒡᓗᓐᓃᑦ 1-2-ᓂᒃ ᐅᓪᓘᖕᓂᒃ.  


ᑐᒑᓖᑦ ᑲᖏᖅᓱᓃᒐᔪᖕᒪᑕ ᐃᑎᔫᑎᓂ ᑐᕙᐃᖓᓕᖅᑎᓪᓗᒍ ᐊᐅᔭᒃᑯᑦ (Dietz et al. 2001). ᐱᔾᔪᑕᐅᓪᓗᑎᒃ 
ᑲᖏᖅᓱᐃᑦ ᑕᑭᔪᓲᖑᓂᖏᑦ ᓂᕈᑐᒐᑎᒃ, ᖃᓄᑐᐃᓐᓇᖅ ᐋᕿᐅᒪᔪᓐᓇᖅᓱᑎᒃ ᐊᒻᒪᓗ ᓴᓂᕋᖃᕈᓐᓇᖅᓱᑎᒃ 
ᐳᖅᑐᔪᐊᓗᖕᓂᒃ, ᖃᐅᔨᓴᖅᑕᐅᔪᓐᓇᖃᑦᑕᖏᒻᒪᑕ ᐊᑐᕐᓗᑎᒃ ᑐᑭᒧᐊᑐᐃᓐᓇᖅᑐᑦ ᐊᕕᒃᑐᐃᓯᒪᔾᔪᑏᑦ, 
ᑕᐃᒪᐃᓂᖏᓐᓄᓪᓗ ᐅᖓᓯᖕᓂᖃᖅᑐᓂᒃ ᓇᓚᐅᑦᑖᕈᑎᓂᒃ ᐊᑐᖅᑕᐅᕙᒃᑑᒐᓗᐊᑦ ᐊᑐᖅᑕᐅᔪᓐᓇᖃᑦᑕᖏᓚᑦ 
ᑕᐃᒪᐃᓕᖓᔪᓂ. ᑕᐃᒪᐃᓐᓂᖓᓄᑦ, ᐊᕕᒃᑐᖅᑕᐅᓯᒪᔪᓂᒃ ᖃᐅᔨᓴᕈᑎᒃᓴᓂᒃ ᐊᑐᖅᑕᐅᓂᐊᖅᑐᓂᒃ 
ᐋᕿᐅᒪᑎᑦᑎᓕᓚᐅᖅᑐᑦ ᑲᖏᖅᓱᓂ ᖃᐅᒪᔾᔪᑕᐅᒋᐊᕐᓂᐊᖅᑐᓂᒃ (Doniol-Valcroze et al. 2015a) ᐊᑐᓂ 
ᑲᖏᖅᓱᐃᑦ ᐱᒻᒪᕆᐅᔪᓂᒃ ᐆᒃᑐᕋᕐᕕᑦᑎᐊᕙᐅᓗᑎᒃ ᐊᒻᒪᓗ ᐱᑕᖃᖅᑎᒋᓂᖏᑦ ᓇᓚᐅᑦᑖᖅᑕᐅᔪᓐᓇᖅᓱᑎᒃ ᐊᑐᓂ 
ᑕᐃᒃᑯᓇᓂ ᐃᖕᒥᒎᖓᑎᑕᐅᓪᓗᑎᒃ. 


ᖃᐅᔨᓴᖅᑕᐅᔾᔪᑎᒃᓴᖏᑦ ᓴᓇᔭᐅᓯᒪᓚᐅᖅᑐᑦ ᒪᕐᕈᐃᓕᖃᖓᔪᑎᑐᑦ ᖃᐅᔨᓴᕈᑕᐅᓂᕐᒧᑦ, ᐃᖕᒥᒎᖓᔪᓂᒃ 
ᑕᐅᑐᒋᐊᖅᑐᕐᕕᐅᖃᑦᑕᖅᓱᑎᒃ ᓯᕗᓪᓕᐅᓂᖅᓴᓂᒃ  ᖁᓚᐅᑕᐅᓂᖏᓐᓂ ᐊᒻᒪᓗ ᑭᖑᓂᐊᒍᑦ 
ᖃᖓᑕᕝᕕᐅᕌᓂᓯᒪᓕᖅᑎᓪᓗᒋᑦ ᖃᐅᔨᓴᕐᕕᖕᓄᑦ ᖃᖓᑕᓲᕐᓄᑦ. ᐊᑐᓂ ᐱᖓᓱᑦ ᖃᖓᑕᓲᑦ ᖃᐅᔨᓴᕈᑕᐅᔪᑦ 
ᐃᓚᖃᓚᐅᖅᑐᑦ ᑕᐅᑐᕋᓐᓈᖅᑎᐅᑎᑕᐅᔪᓂᒃ ᓯᑕᒪᓂᒃ, ᐊᑐᓂ ᑕᐅᑐᕋᓐᓈᕆᐊᖃᖅᑐᖅ ᑎᒃᑯᐊᖅᑕᐅᓯᒪᖃᑦᑕᖅᓱᓂ 
ᑕᐅᑐᒡᕕᒋᔭᕆᐊᖃᕐᓂᐊᖅᑕᖏᓐᓂᒃ ᖁᓚᐅᑦᑎᓂᖏᓐᓂ ᐊᒻᒪᓗ ᖄᖏᖅᓯᒪᓕᕐᓂᖏᓐᓂᒃ. ᒪᕐᕉᒃ ᑕᐅᑐᕋᓐᓈᖅᑏᒃ 
ᐃᓂᖃᖅᑎᑕᐅᓚᐅᖅᑑᒃ ᑕᐃᑲᓂᑦᓴᐃᓐᓇ ᐃᒡᓗᖔᖓᓂ ᖃᖓᑕᓲᑉ ᐃᓗᐊᓂ ᐊᒻᒪᓗ ᐊᓯᖏᓐᓂᒃ 
ᑐᓴᖅᓴᐅᔪᖃᕈᓐᓇᖏᑦᑐᓂᒃ ᑕᐃᒫᒃ ᐃᖕᒥᒎᖓᔪᓐᓇᑦᑎᐊᕐᓂᐊᕐᒪᑕ ᖃᐅᔨᔭᖏᓐᓂᒃ. ᑕᒪᕐᒥᒃ ᑕᐃᒃᑯᐊ ᐱᖓᓲᔪᑦ 
ᐃᓚᖃᓚᐅᖅᑐᑦ ᐃᓕᓐᓂᐊᖅᑎᑕᐅᓯᒪᑦᑎᐊᖅᑐᓂᒃ ᐃᓄᖕᒥᒃ ᑕᐅᑐᕋᓐᓇᖅᑎᐅᔪᓐᓇᖅᑐᒥᒃ, ᐊᒻᒪᓗ ᖃᐅᔨᓴᖅᑕᐅᒑᖓᒥᒃ 
ᖃᓂᒋᔭᖏᓐᓂ ᓄᓇᓕᖕᓄᑦ, ᐃᓚᐅᖁᔭᐅᖃᑦᑕᓚᐅᕐᒥᔪᑦ ᓄᓇᓕᖕᓂ ᐊᖑᓇᓱᒃᑏᑦ. ᑕᒪᐃᓐᓂᒃ, ᐃᓚᐃᑦ ᑎᒥᖁᖏᑦ 
ᐃᓚᐅᖃᑦᑕᓚᐅᖅᑐᑦ ᖃᐅᔨᓴᖅᑕᐅᓂᖏᓐᓂᒃ ᐸᕐᓇᐃᓂᕐᒧᓪᓗ ᐊᒻᒪᓗ ᐋᕿᐅᒪᔭᐅᓚᖓᓂᖏᓐᓄᑦ ᐊᑐᖅᑕᐅᓂᐊᖅᑐᑦ.  







ᕿᑎᖅᐸᓯᐊᓂ ᐊᒻᒪ ᐅᑭᐅᖅᑕᖅᑑᓂᕐᒥ 
ᐊᕕᒃᑐᖅᓯᒪᓂᕐᒥ 


2013−ᒥ ᑲᓇᑕᒥᐅᑕᓂ ᖁᑦᑎᒃᑐᕐᒥ ᕿᓚᓗᒐᐃᑦ ᑐᒑᓖᑦ ᐊᒥᓲᓂᖏᑦ 

ᐊᕕᒃᑐᖅᓯᒪᔪᓂᒃ 2. a.) ᓄᓇᖑᐊᖅ ᐃᒪᐃᓪᓗ ᐸᕐᓇᒃᑕᐅᓯᒪᔪᑦ ᖃᐅᔨᓴᕐᕕᒃᓴᐅᓂᖏᓐᓂᒃ (ᑐᖑᔪᖅᑐᓖᑦ ᐊᕙᓗᖏᑦ), ᐊᕕᒃᑐᖅᓯᒪᔪᑦ 
ᓇᐅᒃᑰᕐᕕᒃᓴᖏᑦ (ᐊᐅᐸᓗᒃᑐᑦ), ᐊᒻᒪᓗ ᑲᖏᖅᓲᓂᖏᓐᓂᒃ ᖃᐅᔨᒪᔾᔪᑕᐅᓂᖏᑦ  (ᐊᐅᐸᒃᓗᑐᓂᒃ ᑕᖅᓴᖃᖅᑐᑦ). AI: ᓴᓐᓂᕈᑎᐅᑉ ᑐᓄᓂᕈᓯᐅᓪᓗ 
ᐃᒪᓂᖓᓂ BF: Bᐊᐅᒪᓐ ᑲᖏᖅᓱᐊᓂ. BS: ᑐᕝᕕᒐᕐᔪᖕᒥ CS: ᐸᓂᖅᑑᑉ ᐃᑭᖓᓂ. EB: ᑲᓇᖕᓇᖓᓂ ᕿᑭᖅᑖᓘᑉ. ES: ᑕᓯᐅᔭᖅ ᐃᓐᓈᓗᒃ 
ᑲᖏᖅᓱᐊᕐᔪᖓᓂ. FBN: ᓴᓂᕋᔭᖕᒥᐅᑦ ᓯᑯᓯᓚᕐᒥᐅᓪᓗ ᑕᕆᐅᖓᓂ. FBS: ᓴᓂᕋᔭᖕᒥᐅᑦ ᓯᑯᓯᓚᕐᒥᐅᓪᓗ ᑕᕆᐅᖓᑕ ᓂᒋᖅᐸᓯᐊᓂ. GB: 
ᕿᑎᖅᒥᐅᓂ ᐃᑭᕋᓴᐅᑉ ᐃᒪᖓ/ᐃᑦᑐᐊᖅᑐᕐᕕᖕᒥ. JS: ᐊᐅᓱᐃᑦᑑᑉ ᕿᑭᖅᑕᖓᑕ ᓂᒋᐊᓂ ᐃᒪᖓᓂ. LS: ᑕᓪᓗᕈᑎᐅᑉ ᐃᑭᕋᓴᖓ. NB: ᐊᐅᓱᐃᑦᑑᑉ 
ᐃᑎᕕᐊᑕ ᑕᕆᐅᖓ; PRI: ᑰᒐᓇᑉ ᕿᑭᖅᑕᖓᑕ ᑲᖏᖅᑐᖓᓂ. PS: ᐱᐅᓪ−ᖑᓂᕋᖅᑕᐅᔫᑉ ᖃᓗᓈᑎᑐᑦ ᑕᕆᐅᖓᓂ− Peel Sound−ᒥ. SS: 
ᐊᑯᑭᒃᑐᕐᒥᐅᑦ ᕿᑭᖅᑖᓗᖕᒥᐅᓪᓗ ᐊᑯᓐᓂᖓᓂ ᑕᓯᐅᔭᕐᔪᐊᖅ. ᓄᓇᓖᑦ (ᕿᕐᓂᖅᑐᑦ): 1. ᐅᖅᓱᖅᑑᖅ; 2. ᑕᓗᕐᔪᐊᑦ; 3. ᑯᒑᕐᔪᒃ; 4. ᓇᐅᔮᑦ; 5. 
ᓴᓂᕋᔭᒃ; 6. ᐃᒡᓗᓕᒃ; 7. ᐃᖃᓗᐃᑦ; 8. ᐸᓐᓂᖅᑑᖅ; 9. ᕿᑭᖅᑕᕐᔪᐊᖅ; 10. ᑲᖏᖅᑐᒑᐱᒃ; 11. ᒥᑦᑎᒪᑕᓕᒃ; 12. ᐃᒃᐱᐊᕐᔪᒃ; 13. ᖃᐅᓱᐃᑦᑐᖅ; 
14. ᐊᐅᓱᐃᑦᑐᖅ; 15. ᖃᓈᖅ (ᐊᑯᑭᑦᑐᐃᑦ−ᖃᓚᓖᑦ ᓄᓇᖓᑦ). b.) ᐃᖕᒥᒎᕐᒥᔪᖅ : ᑕᓯᐅᔭᖅ ᐃᓐᓈᓗᒃ ᑲᖏᖅᓱᐊᕐᔪᐊᖓᓂ ᖃᐅᔨᓴᖅᑕᐅᓯᒪᓂᖏᑦ 
(ᐊᕙᓗᔭᐅᓯᒪᔪᖅ). 


ᑕᐅᑐᕋᓈᖃᑕᐅᖃᑦᑕᓚᐅᖅᑐᑦ ᓂᐱᓕᐅᕆᖃᑦᑕᓚᐅᖅᑐᑦ ᑕᑯᔭᒥᓂᒃ ᑎᒍᒥᐊᖅᑕᖏᓐᓄᑦ ᓂᐱᓕᐅᕈᑎᓄᑦ 
ᐅᖃᖃᑦᑕᖅᓱᑎᒃ ᖃᔅᓯᒧᐊᖅᑎᓪᓗᒋᑦ ᑲᑎᖓᐅᖅᑐᑦ ᑐᒐᓕᑦ ᓯᕗᓪᓕᖅᐹᒥᒃ ᑕᑯᔭᐅᓚᐅᕐᒪᖔᑕ ᐊᒻᒪᓗ ᖃᔅᓯᒧᐊᖅᑎᓪᓗᒍ 
ᖃᐅᔨᓴᐅᑦ ᑕᐃᒃᑯᐊ ᐊᑕᐅᓯᐅᖏᑦᑐᑦ ᐊᕙᓗᐊᓃᓕᖅᑎᓪᓗᒋ5 ᖃᖓᑕᓲᕐᒥᓐᓂᖏᓐᓂ ᑕᑯᔭᐅᖃᑕᓚᐅᕐᒪᖔᑕ. 
ᐊᓯᑲᓐᓂᖏᓐᓂᒃ ᖃᐅᔨᔭᐅᖃᑦᑕᓚᐅᖅᑐᓂᒃ ᓂᐱᓕᐅᕆᖃᑦᑕᓚᐅᕐᒥᔪᑦ ᒪᑯᓂᖓ ᓯᕗᓪᓕᐅᑎᑦᑎᖃᑦᑕᖅᓱᑎᒃ:  


1) ᐊᒥᓲᓂᖏᑦ ᑐᒑᓖᑦ ᕿᓚᓗᒐᐃᑦ ᑲᑎᖓᐅᖅᑐᑦ (ᐊᑕᐅᓯᕐᒦᑦᑐᑦ, ᑐᑭᖃᖅᑕᐅᓪᓗᑎᒃ ᒪᕐᕈᓗᑎᒃ 
ᐅᖓᑕᓃᓪᓗᑎᒡᓗᓐᓃᑦ ᑎᒥᖓᑕ ᑕᑭᔫᑎᒋᓂᖓᓂᒃ ᖃᓂᒌᖕᓂᖃᖅᑐᓂᒃ ᐃᖕᒥᓄᑦ ᑕᐃᒃᑯᖓᓴᐃᓐᓇᕐᓗ 
ᐃᖏᕐᕋᖃᑕᐅᓪᓗᑎᒃ, 







ᕿᑎᖅᐸᓯᐊᓂ ᐊᒻᒪ ᐅᑭᐅᖅᑕᖅᑑᓂᕐᒥ 
ᐊᕕᒃᑐᖅᓯᒪᓂᕐᒥ 


2013−ᒥ ᑲᓇᑕᒥᐅᑕᓂ ᖁᑦᑎᒃᑐᕐᒥ ᕿᓚᓗᒐᐃᑦ ᑐᒑᓖᑦ ᐊᒥᓲᓂᖏᑦ 

2) ᓴᓂᒧᓪᓗ ᑐᑭᒧᓪᓗ ᓴᓐᓂᖓᔫᖕᓂᒃ ᐅᖓᓯᖕᓂᖃᖅᑎᒋᓂᖏᑦ ᑕᑯᔭᐅᕕᖏᓐᓂ; ᐊᒻᒪᓗ  


3) ᐊᓯᖏᓐᓂᒃ ᐊᔾᔨᒌᖏᓐᓂᖏᓐᓂᒃ (ᓇᒧᑦ ᐃᖏᕐᕋᓂᖏᓐᓂᒃ, ᐱᑕᖃᕐᓂᖏᑦ ᐱᐊᕋᖏᑦ, ᑐᒑᖃᕐᓂᖏᓪᓗ). 


ᐃᓂᒋᔭᖏᑦ ᐊᒻᒪᓗ ᖁᓚᐅᑦᑎᓯᒪᑎᒋᓂᖓ ᖃᖓᑕᓲᖅ ᓂᐱᓕᐅᖅᑕᐅᕙᓪᓕᐊᖏᓐᓇᓚᐅᖅᑐᖅ ᒪᕐᕈᑕᒫᒃ 
ᓯᑲᓐᓯᐅᓂᕌᖅᑕᐅᔫᖕᓂᒃ ᐊᓂᒍᖅᑐᓂᒃ ᖃᐅᔨᓴᐅᑎᒃᑯᑦ. 


ᖃᐅᔨᓴᖅᑕᐅᓚᐅᖅᑐᓂᒃ ᑐᑭᓯᔭᐅᓚᐅᖅᑐᑦ 
ᐅᖓᓯᒋᖕᓂᖏᑦ ᐆᒃᑐᕋᐅᑕᐅᓚᐅᖅᑐᑦ ᓇᓚᐅᑖᖅᑕᐅᓂᖏᓐᓄᑦ ᐊᒥᓱᑎᒋᓂᖏᑦ ᑐᒑᓖᑦ ᐃᓗᐊᓂ ᖃᐅᔨᓴᕐᕕᐅᓂᕐᒥ. 
ᑕᐃᒃᑯᐊ ᐊᑐᖅᑕᐅᓚᐅᖅᑐᑦ ᐃᓱᒪᓇᕐᒪᑕ ᐱᑕᖃᕐᓂᐊᖅᑐᔮᕐᓂᖏᓐᓂᒃ ᖃᐅᔨᕕᐅᔪᓐᓇᕐᓂᖅ ᐱᑕᖃᕐᓂᖏᓐᓂᒃ 
ᑐᒑᓕᖕᓂᒃ ᐅᖓᓯᒋᖕᓂᖃᖅᑎᑕᐅᔪᑦ ᐊᑯᓐᓂᖏᓐᓂ. ᑭᓯᐊᓂᑕᐅᖅ, ᑕᐅᑐᖃᑦᑕᓚᐅᖅᑐᑦ ᑐᖓᐅᑦᑎᔪᓐᓇᕐᒥᖕᒪᑕ 
ᑐᒑᓕᖕᓂᒃ ᐱᑕᖃᖅᑐᓂᒃ ᐳᐃᔪᓂᒃ. ᑕᐃᒪᐃᓐᓄᖓᓄᑦ, ᑕᐅᑐᒃᑕᐅᔪᓐᓇᕐᓂᖏᓐᓂᒃ ᐊᖑᔭᐅᖏᑦᑐᑦ 
ᓇᓚᐅᑦᑖᖅᑕᐅᓯᒪᔭᕆᐊᖃᕐᒪᑕ (Marsh and Sinclair 1989). ᓇᓗᓇᐃᒃᑯᑦᑎᖅᑕᐅᓂᖏᑦ ᐱᔭᐅᒃᑲᓐᓂᖃᑦᑕᖅᓱᑎᒃ 
ᐊᑐᖅᑕᐅᓚᐅᕐᒥᔪᑦ ᐊᔾᔨᒌᒃᑐᓂᒃ ᑕᑯᔭᐅᔪᖃᕋᖓᑦ ᒪᕐᕈᖕᓄᑦ ᑕᐅᑐᕋᓐᓈᖅᑎᑕᐅᖃᑕᐅᔫᖕᓄᑦ ᑕᐃᑲᓂᑦᓴᐃᓐᓇᖅ 
ᑭᖑᓕᕇᒃᑐᓃᓐᓂᖏᓐᓂᒃ ᖃᖓᑕᓲᑉ ᐃᓗᐊᓂ, ᓇᓚᐅᑖᖅᑕᐅᔪᒪᓪᓗᑎᒃ ᖃᓄᖅ ᑕᑯᔭᐅᑲᓐᓂᕈᓐᓇᓲᖑᖕᒪᖔᑕ 
ᑕᐃᒃᑯᐊᓴᐃᓐᓇᐃᑦ (Laake and Borchers 2004). ᐃᓕᑕᕆᔭᐅᓂᖏᑦ ᑕᐃᒃᑯᓂᖓᑦᓴᐃᓐᓇᖅ ᑕᑯᒃᑲᓐᓂᖃᑦᑕᕐᓂᖏᑦ 
ᓇᓗᓇᖃᑦᑕᕐᒪᑕ ᐊᒻᒪᓗ ᐊᑐᖅᑕᐅᒐᔪᖏᑦᑐᓂᒃ ᖃᐅᔨᒪᔾᔪᑎᒃᓴᖃᖅᑎᑦᑎᓕᓚᐅᖅᑐᑦ ᐊᑕᐅᓰᖅᑕᐅᔪᓂᒃ ᐊᒻᒪ ᐅᖓᑕᓃᒃ 
ᑕᑯᔭᐅᖃᑦᑕᓚᐅᕐᓂᖏᓐᓂᒃ ᑕᐃᔅᓱᒪᓂ 2013−ᒥ ᖃᐅᔨᓴᖅᑕᐅᓚᐅᖅᑐᓂ (Pike and Doniol-Valcroze 2015). 
ᓯᕗᓂᐊᒍᑦ ᖃᐅᔨᓴᖅᑕᐅᖃᑦᑕᓚᐅᖅᑐᑦ ᐊᑐᖃᑦᑕᓚᐅᖅᓱᑎᒃ ᖃᓄᐃᑦᑐᑐᐃᓐᓇᕐᓂᒃ ᐊᑐᕈᒪᔭᖏᓐᓂᒃ ᐊᒻᒪᓗ 
ᐃᓱᒪᖅᓲᑕᐅᓗᑎᒃ ᑭᒡᓕᖃᖅᑎᑕᐅᓂᖏᑦ ᑕᐃᒃᑯᓂᖓ ᐱᓕᕆᔪᓂᒃ, ᑕᐃᒃᑯᐊ ᖃᐅᔨᓴᕈᓰᑦ ᐊᑐᖅᑕᐅᓚᐅᖅᑐᑦ ᑖᒃᑯᓇᓂ 
ᑐᑭᓯᓂᐊᖅᑕᐅᔪᓂ ᑐᖓᕕᖃᓚᐅᖅᑐᑦ ᓯᑕᒪᓂᒃ ᖃᐅᔨᓴᕈᓂᑎᒃ ᐊᔾᔨᒌᖏᓐᓂᖏᓐᓂᒃ ᖃᐅᔨᒪᔾᔪᑎᓂᒃ. 


ᖃᐅᔨᔭᐅᔾᔪᑎᖃᓚᐅᖅᑐᑦ ᖃᕆᑕᐅᔭᒃᑯᑦ ᐊᑐᖅᑕᐅᓪᓗᑎᒃ ᓴᓂᖓᔪᓕᖕᓂᒃ ᐅᖓᓯᒌᖕᓂᖃᖅᑎᑕᐅᕙᓚᐅᖅᑐᑦ ᑕᒪᐃᓐᓂᒃ 
ᑕᑯᔭᐅᖃᑦᑕᓚᐅᖅᑐᓂᒃ (ᐊᔾᔨᒌᒃᑐᐃᓐᓇᐅᓂᖏᑦ ᐲᔭᖅᑕᐅᖃᑦᑕᖅᓱᑎᒃ ᑕᑯᔭᐅᓂᖏᑦ ᑕᐃᒃᑯᐊᓴᐃᓐᓇᐃᑦ) 
ᑕᒪᐃᓐᓂᑦᑎᐊᖅ ᖃᐅᔨᒪᔾᔪᑎᓕᐊᖑᕙᓚᐅᖅᑐᓂ. ᑕᐃᒃᑯᐊ ᖃᕆᑕᐅᔭᒃᑯᑦ ᖃᐅᔨᒪᔾᔪᑕᐅᕙᒃᑐᑦ ᑕᐃᔭᐅᔪᑦ ᐊᑲᐃᑭᒥᒃ 
ᐊᑐᖅᑕᐅᓚᐅᖅᑐᑦ ᓂᕈᐊᖅᑕᐅᓂᖏᓐᓄᑦ ᐱᐅᓂᖅᐹᖑᓇᔭᖅᑐᑦ ᑕᒪᒃᑯᓂᖓ ᖃᐅᔨᓴᕐᓂᕐᒧᑦ ᖃᐅᔨᓴᕈᑕᐅᓂᐊᖅᑐᑦ 
(Buckland et al. 2001) ᐊᒻᒪᓗ ᐃᓚᒋᔭᐅᓂᖏᑦ ᑕᒪᒃᑯᐊ ᐊᔾᔨᒌᖏᑦᑑᑎᐅᔪᓂᒃ ᐊᕙᑎᖃᕐᓂᖏᓐᓂᒃ (Marques et 
al. 2007) ᐱᔾᔪᑕᐅᓂᖏᓐᓂᒃ ᓯᑯᖃᖅᑎᒋᓂᖏᑦ, ᓄᕕᔭᑎᒋᕙᖕᓂᖏᑦ, ᑕᕆᐅᕐᒥ ᑕᕐᕋᖃᖅᑎᒋᓂᖏᑦ ᐊᒻᒪᓗ ᓯᖁᓂᖅ 
ᖃᐅᔨᒪᓂᖃᕐᓂᖓᓂᒃ ᑕᕆᐅᑯᑦ.  


ᑕᐃᒃᑯᓂᖓᓕ ᑲᖏᖅᓲᓂᖏᓐᓂᒃ ᖃᐅᔨᒪᔾᔪᑎᒃᓴᓂᒃ, ᐊᒥᓲᓂᖏᓐᓂᒃ ᐊᒻᒪᓗ ᐱᑕᖃᖅᑎᒋᓂᖏᑦ 
ᓇᓚᐅᑦᑖᖅᑕᐅᖃᑦᑕᓚᐅᖅᑐᑦ ᐊᑐᖃᑦᑕᖅᓱᑎᒃ ᐅᖓᓯᒌᖕᓂᖃᖅᑎᑕᐅᔪᓂᒃ ᓇᓗᓇᐃᒃᑯᑕᕆᔭᐅᔪᓂᒃ (Doniol-Valcroze 
et al. 2015a). ᐊᒥᓲᓂᖏᑦ ᑐᒐᓖᑦ ᑕᑯᔭᐅᔪᓐᓇᕐᓂᖏᑦ ᐊᕕᒃᑐᖅᓯᒪᓂᖏᓐᓂᒃ ᐊᑐᓂ ᑲᖏᖅᑑᓂᖏᓐᓂᒃ 
ᒪᓕᓚᐅᖅᑐᑦ ᐊᑐᖅᓱᑎᒃ ᑕᐃᔭᐅᔪᓂᒃ ᑕᒪᒃᑭᖅᑐᓂᒃ ᐃᓚᖃᒃᑲᓐᓂᖅᑐᓂᒃ ᐃᔾᔪᐊᖅᓯᔾᔪᑎᖃᖅᑐᓂᒃ. 
ᐊᔾᔨᒌᖏᓐᓂᖃᖅᐸᓚᐅᕐᒪᑕ ᓲᕐᓗ ᒪᑯᓂᖓ ᐃᔾᔪᐊᖅᑕᐅᓯᒪᖃᓯᐅᔾᔭᐅᕙᓚᐅᖅᑐᓂᒃ ᐅᖓᓯᖕᓂᖏᓐᓂᒃ ᓯᒡᔭᒥᒃ ᐊᒻᒪᓗ 
ᐅᖓᓯᖕᓂᒃ ᐹᖓᓂᒃ ᑲᖏᖅᓲᑉ. ᐱᐅᓂᐹᖑᓂᖏᑦ ᐃᔾᔪᐊᖅᑕᐅᓯᒪᔪᓐᓇᕐᓂᖏᑦ ᑲᖏᖅᓱᖏᓐᓂᒃ ᓂᕈᐊᖅᑕᐅᓚᐅᖅᑐᑦ 
ᐱᔾᔪᑕᐅᓪᓗᑎᒃ ᐱᓂᖅᐹᓂᒃ ᑕᐃᒪᐃᓐᓂᐊᖅᑐᔮᕐᓂᖏᓐᓂᒃ ᐊᑐᖅᑕᐅᓪᓪᓗᑎᒡᓗ ᓇᓚᐅᑖᕈᑕᐅᔪᓐᓇᕐᓂᖅ 
ᓇᓚᐅᑦᑖᑦᑎᐊᕐᓂᖅᓴᐅᔪᓐᓇᕐᓂᕐᒧᑦ  ᐱᑕᖃᕈᓐᓇᕐᓂᖏᓐᓂᒃ ᑐᒑᓖᑦ ᑕᒪᐃᓐᓂᑦᑎᐊᖅ ᐃᓘᓐᓇᖓᓂᒃ ᑲᖏᖅᓲᓂᖓᓂ. 
ᐱᑕᖃᖅᑎᒋᓂᖏᑦ ᓈᓴᖅᑕᐅᖃᑦᑕᓚᐅᖅᑐᑦ ᐊᑐᖅᑕᐅᓪᓗᑎᒃ ᐊᕕᒃᑐᖅᑕᐅᖃᑦᑕᕐᓂᖏᑦ ᐱᑕᖃᕐᓂᖏᑦ ᑕᒪᐃᓐᓂᒃ 
ᑲᖏᖅᓱᓕᒫᑦ ᐊᖏᓂᓕᒫᖓᓂ. ᑕᒪᕐᒥᒃ ᑲᑎᓪᓗᒋᑦ ᐱᑕᖃᕐᓂᖏᑦ ᑕᒪᐃᓐᓂᒃ ᑲᖏᖅᓲᓂᖏᓐᓂᒃ ᖃᕆᑕᐅᔭᒃᑯᑦ 
ᓈᓴᖅᑕᐅᖃᑦᑕᓚᐅᖅᑐᑦ ᐊᑐᖅᓱᑎᒃ ᐱᑕᖃᔪᖕᓂᖏᓐᓂᒃ ᑕᒪᐃᓐᓂᑦᑎᐊᖅ ᑲᖏᖅᓱᓂᒃ ᐊᑐᓂ ᐊᕕᒃᑐᖅᓯᒪᓂᖏᓐᓂ, 
ᐊᒥᓲᐃᖅᑕᖅᑕᐅᓯᒪᑎᒋᓪᓗᑎᒃ ᑕᒪᐃᓐᓂᒃ ᑲᑎᑕᐅᓪᓗᑎᒃ ᐊᓂᖏᑦ ᑲᖏᖅᓱᓕᒫᑦ, ᖃᐅᔨᒪᔭᐅᓕᖅᑐᓂ. 


ᑐᒐᓖᑦ ᐳᐃᓯᒪᕝᕕᖕᒦᖃᑦᑕᓚᐅᖏᑦᑐᑦ ᐃᒪᐅᑉ ᖄᖓᓂ ᖃᐅᔨᓴᖅᑕᐅᓕᖅᑎᓪᓗᒋᑦ ᑕᑯᔭᐅᔪᓐᓇᖃᑦᑕᓚᐅᖅᑐᑦ 
ᑕᐅᑐᕋᓐᓈᖅᑎᐅᔪᓄᑦ, ᐱᑕᖃᕐᓂᖏᓐᓂᒃ ᑕᐃᒪᐃᓐᓂᐊᖅᑐᔮᕆᔭᐅᑐᐃᓐᓇᓚᐅᖅᑐᑦ (Marsh and Sinclair 1989). 
ᑕᒪᐃᖃᑕᕐᓂᖏᓐᓂᒃ ᐊᒥᓱᒐᓴᐃᑦ ᑐᒑᓖᑦ ᓈᓴᖅᑕᐅᓯᒪᓚᐅᖅᑐᑦ ᖃᐅᔨᓴᖅᑕᐅᔪᓂᒃ ᐋᕿᒋᐊᖅᑕᐅᔭᕆᐊᖃᓚᐅᖅᑐᑦ 
ᐱᑕᖃᕈᓐᓴᕐᓂᖏᓐᓂᒃ. ᐆᒃᑐᕋᐅᑏᑦ ᐃᔾᔪᐊᖅᓯᓯᒪᔪᓂᑦ ᑐᒑᓕᖕᓂᒃ ᑕᑯᒃᓴᐅᑎᑦᑎᖃᑦᑕᓚᐅᖅᑐᑦ 
ᖃᐅᔨᔭᐅᔪᓐᓇᖃᑦᑕᓚᐅᕐᓂᖏᓐᓂᒃ ᖃᖓᑕᓲᒃᑯᑦ ᖃᓂᓐᓂᕐᒦᑎᒋᒍᑎᒃ  2 m−ᓂᒃ ᒪᕐᕉᖕᓂᒃ ᒦᑕᓂᒃ ᐆᒃᑐᕋᐅᑎᓂᒃ 
ᓄᓇᐅᑉ ᖄᖓᓂᒃ ᐳᐃᓯᒪᕕᖕᒥ (Richard et al. 1994). ᑭᓯᐊᓂᓕᑕᐅᖅ, ᐃᓚᖏᓐᓂ ᑲᖏᖅᓲᓂᖏᓐᓂᒃ ᐃᒪᖓᑦ 







ᕿᑎᖅᐸᓯᐊᓂ ᐊᒻᒪ ᐅᑭᐅᖅᑕᖅᑑᓂᕐᒥ 
ᐊᕕᒃᑐᖅᓯᒪᓂᕐᒥ 


2013−ᒥ ᑲᓇᑕᒥᐅᑕᓂ ᖁᑦᑎᒃᑐᕐᒥ ᕿᓚᓗᒐᐃᑦ ᑐᒑᓖᑦ ᐊᒥᓲᓂᖏᑦ 

ᑕᑯᒃᓴᐅᑦᑎᐊᕐᓇᖏᑦᑎᓪᓗᒍ ᐃᓱᒪᒋᔭᐅᑐᐃᓐᓇᖃᑦᑕᓚᐅᖅᑐᑦ ᑐᒑᓖᑦ ᑕᑯᒃᓴᐅᔪᓐᓇᕋᔭᕐᓂᖏᑦ ᐊᑕᐅᓰᕐᓂᒃᒥ 1 ᒦᑕᒥᒃ 
ᖄᖓᓂᒃ ᐅᖓᓯᖕᓂᓖᑦ. ᑐᖓᕕᐅᓪᓗᑎᒃ ᖃᐅᔨᔭᐅᓚᐅᖅᑐᑦ 24-ᖑᓚᐅᖅᑐᓂᒃ ᑐᒑᓕᖕᓂ ᐃᓕᓯᕝᕕᐅᓯᒪᓚᐅᖅᑐᓂᒃ 
ᖁᒻᒧᐊᒃᑎᑕᐅᓯᒪᔪᑎᒍᑦ ᐃᓕᑕᕆᔭᐅᔾᔪᓂᒃ ᖃᓂᒋᔭᖏᓐᓂ ᓄᓇᓖᑦ ᐃᒃᐱᐊᕐᔪᖕᒥᓗ ᒥᑦᑎᒪᑕᓕᖕᒥ ᐋᒐᓯᑕᒪᖅ ᐋᒐᓯᒥᒃ 
2009−ᒥᒃ 2013−ᒧᑦ, ᑕᐃᒃᑯᐊ ᑐᒑᓖᑦ ᐊᑯᓂᐅᓂᖃᖅᑎᒋᔪᓂᒃ ᐃᒪᓐᓇᑎᒋ 31.4 ± 1.1% ᐳᓴᓐᑎᓂᒃ 
ᑕᒫᓂᕋᔭᒃᐸᓚᐅᖅᑐᑦ ᐳᐃᓯᒪᕝᕕᖓᓂᒃ ᖃᓂᓐᓂᖃᖅᑎᒋᔪᒥᒃ ᒪᕐᕉᖕᓂᒃ 2 ᒥᑖᓂᒃ ᖄᖓᓂᒃ ᐃᒪᐅᑉ, ᐊᒻᒪᓗ 
ᐃᒪᓐᓇᑎᒋ 20.4 ± 0.8% ᐊᑕᓰᓐᓇᕐᒥᒃ 1 ᒦᑕᒥᒃ ᐅᖓᓯᖕᓂᓕᖕᒥᒃ ᐳᐃᓯᒪᕝᕕᐅᑉ ᐃᒪᐅᑉ ᖄᖓᓂ. (Watt et al. 
2015).  


ᐃᓚᖓᐃᕝᕕᐅᓯᒪᔪᓐᓇᕐᓂᖏᓐᓂᒃ ᐃᓱᒪᒋᔭᐅᓗᑎᒃ 7(PBR−ᖑᓂᕋᑕᖅᐅᔪᓂᒃ) ᐱᐅᓯᕆᔭᐅᓪᓗᑎᒃ (Wade 1998), 
ᐋᕿᒋᐊᖅᑕᐅᖃᑦᑕᓚᐅᕐᒥᔪᑦ ᑕᐃᒃᑯᓂᖓ ᐃᓚᖃᖅᓱᑎᒃ ᐊᖑᓇᓱᒃᑕᐅᓯᒪᔫᖓᓗᐊᓂᒃ ᔭᒐᐃᔭᐅᓯᒪᔪᓂᒃ (ᓲᕐᓗ ᐆᒪᔪᐃᑦ 
ᐱᑕᖅᑕᐅᓯᒪᒐᓗᐊᖅᓱᑎᒃ ᔭᒐᐃᔭᐅᔪᑦ), ᐊᑐᖅᑕᐅᖃᑦᑕᓚᐅᖅᑐᑦ ᓈᓴᖅᑕᐅᓂᖏᓐᓄᑦ ᐊᑐᓕᖁᔭᓕᐊᑦ ᑲᑎᓪᓗᒋᑦ ᑕᒪᕐᒥᒃ 
ᓄᓈᖅᑕᐅᔪᓐᓇᖅᑐᑦ ᐱᑕᖅᑕᐅᓗᑎᒃ: 


ᑲᑎᓗᒋᑦ  ᐱᑕᖅᑕᐅᔪᓐᓇᕐᓂᖏᑦ  𝑇𝑇𝑇𝑇𝑇𝑇𝑇𝑇 =
ᐃᓚᖓᐃᕕᐅᓯᒪᖕᓂᖏᑦ 𝑃𝑃𝑃𝑃𝑃𝑃


ᐊᖑᓇᓱᒃᑕᐅᓯᒪᔪᑦ ᔭᒐᐃᔭᐅᓯᒪᓂᖏᑦ 𝑇𝑇𝑃𝑃𝑇𝑇 


ᖃᖓᑐᐃᓐᓇ ᐃᒪᐃᓕᖓᓂᖏᓐᓂ, 


𝑃𝑃𝑃𝑃𝑃𝑃 ᐃᓚᖓᐃᕝᕕᐅᓯᒪᓂᖏᑦ = 0.5 × 𝑃𝑃ᐊᒥᓲᓂᖅᐹᓂᒃ × 𝑁𝑁ᐊᒥᓲᖏᓐᓂᖅᐹᓂᒃ × 𝐹𝐹𝑟𝑟 


ᐊᖑᓇᓱᒃᑕᐅᓯᒪᔪᓂᒃ ᔭᒐᐃᔭᐅᓂᖏᑦ ᐋᕿᒋᐊᖅᑕᐅᓯᒪᓂᑦ (LRC-ᖏᑦ) ᓇᓕᒧᒌᓚᐅᖅᑕᖏᑦ ᐃᒪᓐᓇᑎᒋ 1.28 
(ᐊᑐᖅᑕᐅᖏᓐᓇᖅᐸᒃᑐᒥᒃ ᑕᒻᒪᖅᓯᒪᑎᒋᔪᓐᓇᖅᓱᑎᒃᒃ, SE=0.15, Richard 2008). 𝑃𝑃ᐊᒥᓲᓂᖅᐹᖑᓂᖏᑦ, 
ᐊᖏᓂᖅᐹᖑᓂᖏᑦ ᐊᒥᓱᕈᕆᐊᖅᑕᐅᔪᓐᓇᕐᓂᖏᑦ ᐆᒪᔪᐃᑦ ᐋᕿᒃᑕᐅᓯᒪᓚᐅᖅᑐᑦ ᐃᒫᓐᓇᑎᒋ 0.04 
(ᐊᑐᖅᑕᐅᖏᓐᓇᖅᑐᓂᒃ ᑕᕆᐅᕐᒥᐅᑕᓄᑦ ᓈᓴᐅᑎᖃᖅᑎᑕᐅᑕᐅᓲᑦ ᖃᐅᔨᒪᔭᐅᖏᑦᑎᓪᓗᒋᑦ, Wade 1998). 
𝑁𝑁ᒥᑭᓂᖅᐹᖑᑎᑕᐅᓂᖓ ᐋᕿᐅᒪᔭᐅᔪᖅ 20−ᒋᔭᐅᔪᒥᒃ ᐳᓴᓐᑎᖃᕐᓂᖓᓂᒃ ᒪᓕᒃᑐᓂᒃ ᖃᓄᐃᖏᑎᓪᓗᒋᑦ 
ᓇᓃᒐᔪᖕᓂᖏᓐᓂᒃ ᓇᓗᓇᐃᒃᑯᑕᓖᑦ 𝑁𝑁−ᖓᓃᑦᑐᓂᒃ. ᐊᒥᓱᕈᖅᐸ7ᓕᐊᑎᒋᓂᖏᓐᓄᑦ ᑐᒑᓖᑦ ᓇᓗᓇᐃᒃᑯᑕᖃᖅᑐᑦ  
(𝐹𝐹𝑟𝑟)−ᒥᒃ ᐋᕿᐅᒪᔭᐅᓚᐅᖅᑐᖅ ᐃᒪᓐᓇᑎᒋ 0.5 ᑕᐅᕙᓂ ᐊᐅᓱᐃᑦᑑᑉ ᕿᑭᖅᑕᖓᑕ ᓂᒋᐊᓂ ᐃᒪᖏᓃᑦᑐᓂᒃ ᐊᒻᒪᓗ 
ᐊᑯᑭᒃᑐᕐᒥᐅᑦ ᕿᑭᖅᑖᓗᖕᒥᐅᓪᓗ ᐊᑯᓐᓂᖓᓂ ᑕᓯᐅᔭᕐᔪᐊᖓᓃᑦᑐᓂᒃ ᑐᒐᓖᑦ (ᓈᓴᖅᑕᐅᖃᑕᐅᓗᑎᒃ ᓇᓗᓇᕐᓂᖏᑦ 
ᐃᒪᕐᒥ ᖃᓄᐃᓕᖓᓂᖏᑦ ᐊᒻᒪᓗ ᑐᒑᓖᑦ ᓇᒧᑦ ᓅᑉᐸᓪᓕᐊᓂᖏᑦ) ᐊᒻᒪᓗ ᓈᓴᐅᑎᖃᖅᑎᑕᐅᓂᖏᑦ 1.0−ᒥᒃ 
ᐊᓯᖏᓐᓂᒃ ᑐᒑᓕᒃᑕᖃᕐᓂᖏᓐᓂ ᐃᒪᕐᓂ (ᐊᑐᖅᑕᐅᒐᔪᖕᓂᖓᓄᑦ ᑕᒪᓐᓇ ᓇᓴᐅᑦ ᐊᑐᖅᑕᐅᕙᒃᑲᒥ ᐃᓱᒪᒋᔭᐅᔪᓄᑦ 
ᐱᑕᖃᕐᓂᖅᓴᐅᔪᓂ ᐃᒪᕐᓂᒃ).  


ᑐᑭᓯᔭᐅᓯᒪᓕᖅᑐᑦ 
ᑐᕙᐃᖓᓕᖃᑕᕐᓂᖏᑦ ᐅᑭᐅᖅᑕᖅᑐᒥ ᖃᐅᔨᓴᕐᕕᐅᓂᖏᓐᓂᒃ ᐃᒪᕐᓂ ᐊᐅᔭᒃᑯᑦ 2013−ᒥ ᐱᔾᔪᑕᐅᖃᑦᑕᓚᐅᖅᑐᑦ 
ᖃᖓ ᐊᒻᒪᓗ ᖃᓄᑎᒋ ᖃᐅᔨᓴᕐᕕᐅᔪᓐᓇᖃᑦᑕᓚᐅᕐᒪᖔᑕ ᑑᒐᓖᑦ. ᑕᐃᒪᐃᒃᑲᓗᐊᖅᑎᓪᓗᒋᑦ, ᑕᒪᕐᒥᒃ ᑐᒐᓖᑦ ᐃᒪᖏᑦ 
ᖃᐅᔨᓴᖅᑕᐅᔪᐃᓐᓇᐅᓚᐅᖅᑐᑦ, ᐱᖏᑕᑯᐊᕆᓪᓗᒍ  ᐊᑯᑭᒃᑐᕐᒥᐅᑦ ᕿᑭᖅᑖᓗᖕᒥᐅᓪᓗ ᐊᑯᓐᓂᖓᓂ ᑕᓯᐅᔭᕐᔪᐊᕐᒥᑦᑐᑦ. 
ᓄᓇᕐᔪᐊᕐᒥ ᐱᑕᖃᕋᔪᖕᒪᑕ ᐊᒥᓲᑎᒋᓂᖏᑦ ᑲᑎᖓᔪᓂᒃ ᐃᒪᓐᓇᐃᓕᖓᔪᒥᒃ 2.76 (ᐋᕿᒋᐊᖅᑕᐅᓯᒪᓗᑎᒃ CV 
3.8%), ᐊᒻᒪᓗ ᑕᐃᒪᓐᓂᒃ  ᖃᐅᔨᒪᔭᐅᓂᖏᑦ ᑲᑎᖓᐅᕐᓂᖏᑦ ᐊᔾᔨᒋᖏᓐᓂᖃᖅᑎᒋᕙᓚᐅᖅᑐᑦ ᐊᒥᓲᓂᖏᑦ 
ᐃᒪᓐᓇᑎᒋ 1 ᐊᑕᐅᓯᕐᒥᒃ 3.08−ᖑᔪᓄᑦ. ᐊᕕᒃᑐᖅᓯᒪᔪᓂ ᑕᑯᑎᑦᑎᔾᔪᑎᓂᒃ 3−ᒦᑦᑐᑦ ᑕᑯᒃᓴᐅᑎᑦᑎᕗᑦ 
ᓇᓃᖃᑕᓚᐅᕐᓂᖏᓐᓂᒃ ᐊᑐᓂ ᑕᑯᔭᐅᕝᕕᐅᖃᑦᑕᓚᐅᖅᑐᑦ ᑐᒑᓕᒐᓴᖕᓂᒃ. ᓇᓚᐅᑦᑖᖅᑕᐅᓯᒪᔪᑦ ᐱᑕᖃᖅᑎᒋᓂᖏᑦ 
ᐊᑐᓂ ᐃᒪᕐᓂ ᐱᑕᖃᕐᕕᐅᔪᓂ ᑕᑯᒃᔭᐅᔪᑦ ᑕᑯᑎᑦᑎᔾᔪᑎᓂᒃ ᐃᒥᓈᖅᑎᖅᓯᒪᔪᓂ ᓯᕗᓪᓕᕐᒥ 1−ᒥ. ᑕᒪᕐᒥᒃ ᑲᑎᓪᓗᒋᑦ  
ᐋᕿᒋᐊᖅᑕᐅᓚᐅᕐᓂᖏᑦ ᓇᓚᐅᑦᑖᖅᑕᐅᓯᒪᔪᑦ ᑲᓇᑕᒥᐅᑕᐃᑦ ᖁᑦᑎᒃᑐᒥ ᑐᒑᓕᒃᑕᖃᕐᓂᖏᑦ ᐋᕿᒃᑕᐅᓚᐅᖅᑐᑦ 
141,909−ᓂᒃ ᕿᓚᓗᒐᕐᓂᒃ ᑐᒑᓕᖕᓂᒃ (ᐃᓚᖃᖅᓱᑎᒃ 7,038−ᓂᒃ ᑐᒑᓕᖕᓂᒃ ᓇᓚᐅᑦᑖᖅᑕᐅᓯᒪᔪᓂᒃ 
ᑲᖏᖅᓱᖏᓐᓂᒃ). ᐊᑐᖅᑕᐅᓂᖏᑦ ᐋᕿᒋᐊᕈᑎᐅᑕᐅᓂᕐᒧᑦ ᐱᔾᔪᑕᐅᔪᑦ ᐋᕿᐅᒪᔭᐅᓚᐅᖅᑐᑦ ᐃᒪᓐᓇᑎᒋ 
ᓇᓕᒧᓈᖅᑕᐅᓯᒪᔪᒥᒃ 2.94 (ᐋᕿᒋᐊᖅᑕᐅᓯᒪᓪᓗᑎᒃ CV 3.4%). ᑕᒪᓐᓇ ᓈᓴᐅᑎᖓ, ᑐᖓᕕᖃᖅᑐᖅ 
ᐊᑐᓕᖁᔭᐅᓯᒪᔪᒥᒃ ᒫᓐᓇᑲᐅᑎᒋ ᐋᕿᒋᐊᕈᑎᒃᖃᖅᑎᑕᐅᔪᓂᒃ 3.18−ᒦᑦᑐᓂᒃ, ᑐᕌᖓᔪᑦ ᖃᐅᔨᓴᖅᑕᐅᓯᒪᕝᕕᖕᓂ 
ᐃᒪᕐᓂᒃ ᑕᑯᒃᓴᐅᓐᓇᑦᑎᐊᖅᑐ ᒪᕋᕐᓗᑯᐃᓐᓇᐅᖏᑦᑐᓂᒃ (Watt et al. 2015) ᐊᒻᒪᓗ ᐊᑐᖅᑕᐅᓚᐅᖅᓱᑎᒃ 
ᑕᐃᒃᑯᓄᖓ ᑕᑯᔭᐅᒐᔪᓚᐅᕐᓂᖏᓐᓄᑦ ᖃᐅᔨᓴᐅᑦ ᐊᐅᕙᓚᓪᓕᐊᓂᖓ ᓴᑲᓐᓯᒃᑯᑦ ᒪᓕᒃᓱᒍᑦ ᓈᓂᑕᒫᖅ 4.3 ᓴᑲᓐᓯᑦ. 
ᑕᐃᒃᑯᓇᖓᑦ ᐱᑕᖃᖅᑎᒋᓂᖏᓐᓂᒃ ᓇᓚᐅᑦᑖᖅᑕᐅᔪᓂᒃ, ᑲᑎᓪᓗᒋ7 ᑕᐃᒪᓂ ᑕᒪᕐᒥᒃ ᐱᑕᖅᑕᐅᔪᓐᓇᕐᓂᖏᑦ ᑐᒐᓖᑦ 
ᓴᓐᓂᕈᑎᐅᑉ ᐃᒪᖓᓂᒃ ᐋᕿᒃᑕᐅᓯᒪᓕᖅᑐᖅ 1,540−ᓄᑦ ᕿᓚᓗᒐᕐᓄᑦ ᑐᒑᓕᖕᓄᑦ. ᑕᐃᒃᑯᐊ ᑕᒪᕐᒥᒃ ᑲᑎᑕᐅᓪᓗᑎᒃ 







ᕿᑎᖅᐸᓯᐊᓂ ᐊᒻᒪ ᐅᑭᐅᖅᑕᖅᑑᓂᕐᒥ 
ᐊᕕᒃᑐᖅᓯᒪᓂᕐᒥ 


2013−ᒥ ᑲᓇᑕᒥᐅᑕᓂ ᖁᑦᑎᒃᑐᕐᒥ ᕿᓚᓗᒐᐃᑦ ᑐᒑᓖᑦ ᐊᒥᓲᓂᖏᑦ 

ᐱᑕᖅᑕᐅᔪᓐᓇᕐᓂᖏᑦ ᐊᐅᔭᑕᒫᑦ ᑐᒑᓕᒃᑕᖃᓕᖅᑎᓪᓗᒋᑦ ᐅᖃᐅᓯᐅᓯᒪᔪᑦ ᑕᑯᑎᑦᑎᔾᔪᑎᒃᓴᓂᒃ ᐃᖕᒥᓃᖅᑎᖅᓯᒪᔪᓂᒃ 
ᑕᑯᑎᑦᑎᔾᔪᑎᓂᒃ 2-ᒥ.   


 


ᑕᑯᑎᑦᑎᔾᔪᑦ 3. ᐊᔾᔨᐅᖏᑦᑐᒻᒪᕇᑦ ᑕᑯᔭᐅᖃᑦᑕᓚᐅᖅᑐᑦ ᑐᒐᓕᒃᑕᖃᕐᓂᖏᑦ ᑕᐃᑲᓂ 2013−ᒥ ᖁᑦᑎᒃᑐᕐᒥᐅᑕᓂ 
ᐅᑭᐅᖅᑕᖅᑐᒥ ᐃᒪᕐᒥᐅᑕᖃᕐᓂᖏᓐᓂᒃ ᖃᐅᔨᓴᖅᑕᐅᓯᒪᔪᑦ (ᐊᐅᐸᓗᒃᑐᓂᒃ ᐊᖕᒪᓗᖅᑐᓕᑦ). ᑐᑭᒧᐊᒃᑐᑦ 
ᑎᑎᕋᖅᑕᐅᓯᒪᔪᑦ ᑕᑯᒃᓴᐅᑎᑦᑎᔪᑦ ᐊᕕᒃᑐᖅᓯᒪᓂᖏᓐᓂᒃ ᑕᖅᓴᖃᖅᓱᑎᒃ ᑕᒫᓂ ᐊᓄᕆᖃᖅᑎᒋᓂᖏᓐᓂᒃ 
ᖃᐅᔨᒪᔾᔪᑎᖏᑦ ᑎᑎᕋᖅᑕᐅᓯᒪᓪᓗᑎᒃ.   







ᕿᑎᖅᐸᓯᐊᓂ ᐊᒻᒪ ᐅᑭᐅᖅᑕᖅᑑᓂᕐᒥ 
ᐊᕕᒃᑐᖅᓯᒪᓂᕐᒥ 


2013−ᒥ ᑲᓇᑕᒥᐅᑕᓂ ᖁᑦᑎᒃᑐᕐᒥ ᕿᓚᓗᒐᐃᑦ ᑐᒑᓖᑦ ᐊᒥᓲᓂᖏᑦ 

ᐃᖕᒥᒎᖓᔪᓂᒃ 1. ᖃᐅᔨᓴᕐᕕᐅᓚᐅᖅᑐᑦ, ᖃᐅᔨᓴᕐᕕᐅᓚᐅᖅᑐᑦ ᖃᓄᐃᓕᖓᓂᖏᑦ, ᑐᒐᓖᑦ ᑕᑯᔭᐅᖃᑦᑕᓚᐅᕐᓂᖏᑦ 
(ᐃᒪᐅ ᖄᖓᒍᑦ ᐱᑕᖃᕐᓂᖏᑦ) ᐊᒻᒪᓗ ᐋᕿᒋᐊᖅᑕᐅᓯᒪᓪᓗᑎᒃ ᐊᒥᓲᓂᖏᑦ ᓇᓚᐅᑦᑖᖅᑕᐅᓯᒪᔪᑦ ᐊᐅᔭᒃᑯᑦ 
ᐱᑕᖃᕐᓂᖏᓐᓂᒃ. ᐋᕿᒋᐊᖅᑕᐅᓯᒪᓂᖏᓐᓄᑦ ᓈᓴᐅᑏᑦ ᐊᑐᖅᑕᐅᓚᐅᑐᑦ 2.94 (ᐋᕿᒋᐊᖅᓯᒪᓕᖅᑎᓪᓗᒋᑦ 3.4% 
ᐳᓴᓐᑎᖏᓃᑦᑐᑦ), ᐱᖏᑕᑐᐊᕆᓪᓗᒋ9 ᑲᓇᖕᓇᓯᐊᓂ ᕿᑭᖅᑖᓘᑉ ᑕᕆᐅᖓᓂ, ᐊᑐᖅᑕᐅᓚᐅᕐᒪᑕ ᓈᓴᐅᑎᖏᑦ 
ᐃᒪᓐᓇᑎᒋ 4.53 (CV 3.8% ᐳᓇᓐᑎᖐᓃᓚᐅᖅᑐᑦ). 


ᐱᑕᖃᕐᓂᖏᑦ 
/ᖃᐅᔨᓴᕐᕕᐅᔪᑦ 


ᐊᖏᓂᖏᑦ  
(km ᑭᓚᒦᑕᑎᒍᑦ2) 


ᐳᓴᓐᑎᒃᑯᑦ 
ᖃᐅᔨᓴᖅᑕᐅᔪᑦ 


ᖃᖓᓂ ᐃᒪᐅᑉ 
ᐱᑕᖃᕐᓂᖏᑦ 
ᐊᒥᓲᓂᖏᑦ 


ᐊᒥᓲᓂᖏᑦ 
(ᐋᕿᒋᐊᖅᑕᐅᓗᑎᒃ)  ᐋᕿᒋᐊᖅᑕᐅᓯᒪᓗᑎᒃ 


ᐊᐅᓱᐃᑦᑑᑉ ᕿᑭᖅᑕᖓᑕ 
ᓂᒋᐊᓂ ᐃᒪᖓ 35,357 13% 4,316 12,694 0.33 
ᐊᑯᑭᒃᑐᕐᒥᐅᑦ 
ᕿᑭᖅᑖᓗᖕᒥᐅᓪᓗ 
ᐊᑯᓐᓂᖓᓂ 
ᑕᓯᐅᔭᕐᔪᐊᖅ 40,669 4% 5,563 16,360 0.65 


ᑰᒐᓇᔫᑉ ᑲᓇᖕᓇᖓᓂ 115,309 9% 16,921 49,768 0.20 
ᓴᓐᓂᕈᑎᐅᑉ 
ᑐᓄᓂᕈᓯᐅᓪᓗ ᐃᒪᖓ 9,419 26% 11,915 35,043 0.42 
ᑕᓯᐅᔭᖅ ᐃᓐᓈᓗᒃ 
ᑲᖏᖅᓱᐊᕐᔪᖕᒥ 8,459 26% 3,566 10,489 0.24 
ᑲᓇᖕᓇᖓᓂ ᕿᑭᖅᑖᓘᑉ 
ᑕᕆᐅᖓᓂ 53,510 8% 3,799 17,555 0.35 
ᑲᑎᖓᓪᓗᑎᒃ  
ᓴᓐᓂᕈᑎᐅᑉ 
ᑐᓄᓂᕈᓯᐅᓪᓗ ᐃᒪᖓ 
ᐊᒻᒪᓗ ᑕᓯᐅᔭᖅ 
ᐃᓐᓈᓗᒃ ᑲᖏᖅᓱᐊᕐᔪᖕᒥ 17,878 26% 15,481 45,532 0.33 


  







ᕿᑎᖅᐸᓯᐊᓂ ᐊᒻᒪ ᐅᑭᐅᖅᑕᖅᑑᓂᕐᒥ 
ᐊᕕᒃᑐᖅᓯᒪᓂᕐᒥ 


2013−ᒥ ᑲᓇᑕᒥᐅᑕᓂ ᖁᑦᑎᒃᑐᕐᒥ ᕿᓚᓗᒐᐃᑦ ᑐᒑᓖᑦ ᐊᒥᓲᓂᖏᑦ 

ᑕᑯᑎᑦᑎᔾᔪᑦ ᐃᖕᒥᒎᖓᔪᓂᒃ 2. ᑕᒪᕐᒥᒃ ᑲᑎᓪᓗᒋᑦ ᓄᓈᖅᑕᐅᓂᕐᒧᑦ ᐱᑕᖅᑕᐅᔪᓐᓇᕐᓂᖏᑦ ᐱᖓᓲᔪᖅᑐᓂᒃ 6-ᖑᔪᓂᒃ 
ᑐᒑᓕᒃᑕᖃᕐᕕᐅᕙᒃᑐᓂᒃ ᑲᓇᑕᒥᐅᑕᐃᑦ ᖁᑦᑎᒃᑐᒥᒃ ᐅᑭᐅᖅᑕᖅᑑᓂᖓᓂ. ᐊᒥᓱᕈᖅᓯᐊᕆᔭᐅᓂᖏᓐᓄᑦ (ᖃᓗᓇᑎᑐᑦ 
ᓇᓗᓇᐃᒃᑯᑕᓖᑦ ᐃᒫᒃ Fr) ᐋᕿᒃᑕᐅᓯᒪᓚᐅᖅᑐᑦ ᓈᓴᐅᑎᓕᖕᒥᒃ 0.5 ᑕᐅᕙᓂ ᐊᐅᓱᐃᑦᑑᑉ ᕿᑭᖅᑕᖓᑕ ᓂᒋᐊᓂ 
ᐃᒪᖏᓐᓂ ᐊᒻᒪᓗ ᐊᑯᑭᒃᑐᕐᒥᐅᑦ ᕿᑭᖅᑖᓗᖕᒥᐅᓪᓗ ᐊᑯᓐᓂᖓᓂ ᑕᓯᐅᔭᕐᔪᐊᖓᓂ, ᐃᓱᒪᒋᔭᐅᓯᒪᔭᕆᐊᖃᕐᓂᖏᓐᓄᑦ 
ᓇᓗᓇᕐᓂᖏᑦ ᐱᑕᖃᕐᓂᖏᑦ ᑕᐃᒃᑯᓇᓂ ᐃᒪᕐᓂ ᐊᒻᒪᓗ ᓇᒧᑦ ᓅᑉᐸᓪᓕᐊᕙᖕᓂᖏᓐᓂᒃ ᑐᒑᓖᑦ. 
ᐊᒥᓱᕈᖅᓯᐊᕆᔭᐅᓂᖏᓐᓄᑦ ᓇᓗᓇᐃᒃᑯᑕᖓᑦ (Fr−ᖓᑦ) ᐋᕿᒃᑕᐅᓯᒪᓚᐅᖅᑐᖅ 1.0−ᒥ ᐊᓯᖏᓐᓄᑦ 
ᑐᒐᓕᒃᑕᖃᕐᕕᐅᔪᓄᑦ ᐃᓱᒪᒋᔭᐅᓪᓗᑎᒃ ᓈᒻᒪᖕᓂᐊᕐᓂᖅ ᐊᒥᓲᓂᖅᓴᐅᔪᓄᑦ ᖃᐅᔨᒪᑦᑎᐊᕐᓂᖅᓴᐅᔪᓂᒃ 
ᖃᐅᔨᓴᖅᑕᐅᖃᑦᑕᖅᓯᒪᓂᖏᓐᓄᑦ.  


ᐊᐅᔭᒃᑯᑦ ᑐᒐᓕᖕᓂᒃ ᐱᑕᖃᓲᑦ Nᐊᒥᓲᖏᓚᖑᓂᖏ ᑲᑎᓪᓗᒋᑦ ᑕᒪᕐᒥᒃ 
ᐱᑕᖅᑕᐅᔪᓐᓇᕐᓂᖏᑦ 


ᐊᐅᓱᐃᑦᑑᑉ ᕿᑭᖅᑕᖓᑕ ᓂᒋᐊᓂ ᐃᒪᖓ 
(ᐊᒥᓱᕈᖅᓯᐊᕆᔭᐅᓂᖏᑦ/Fr=0.5) 


9,714 76 


ᐊᑯᑭᒃᑐᕐᒥᐅᑦ ᕿᑭᖅᑖᓗᖕᒥᐅᓪᓗ ᐊᑯᓐᓂᖓᓂ ᑕᓯᐅᔭᕐᔪᐊᖅ 
(ᐊᒥᓱᕈᖅᓯᐊᕆᔭᐅᓂᖏᑦ/Fr=0.5) 


9,897 77 


ᑰᒐᓇᔫᑉ ᑲᓇᖕᓇᖓᓂ 42,081 658 


ᓴᓐᓂᕈᑎᐅᑉ ᑐᓄᓂᕈᓯᐅᓪᓗ ᐃᒪᖓ 24,895 389 


ᑕᓯᐅᔭᖅ ᐃᓐᓈᓗᒃ ᑲᖏᖅᓱᐊᕐᔪᖕᒥ 8,564 134 


ᑲᓇᖕᓇᖓᓂ ᕿᑭᖅᑖᓘᑉ ᑕᕆᐅᖓᓂ 13,214 206 


ᑕᒪᕐᒥᒃ ᖁᓛᓃᑦᑐᑦ ᑲᑎᓪᓗᒋᑦ 108,365 1,540 


ᑲᑎᖓᓪᓗᑎᒃ  ᓴᓐᓂᕈᑎᐅᑉ ᑐᓄᓂᕈᓯᐅᓪᓗ ᐃᒪᖓ ᐊᒻᒪᓗ ᑕᓯᐅᔭᖅ 
ᐃᓐᓈᓗᒃ ᑲᖏᖅᓱᐊᕐᔪᖕᒥ 


34,716 542 


 


ᓇᐅᒃᑯᑦ ᓇᓗᓇᕈᑎᖃᕐᓂᖏᑦ 
• ᑕᒻᒪᖅᑕᖅᓯᒪᖏᑦᑐᓂᒃ ᐊᒥᓱᓂᖏᓐᓂᒃ ᓇᓚᐅᑦᑖᖅᑐᖃᕐᓂᐊᖅᑎᓪᓗᒋᑦ ᑕᒪᕐᒥᑦᑎᐊᖅ ᐱᑕᖃᕐᕕᐅᓂᖏᑦ 


ᖃᐅᔨᓴᖅᑕᖃᑦᑕᕆᐊᖃᖅᐳᑦ (Buckland et al. 2001). ᐊᐅᔭᒃᑯᑦ ᐱᑕᖃᖅᐸᖕᓂᖏᑦ ᑐᒐᓖᑦ ᕿᓚᓗᒐᐃᑦ 
ᑕᒃᐸᓂ ᐊᑯᑭᒃᑐᕐᒥᐅᑦ ᕿᑭᖅᑖᓗᖕᒥᐅᓪᓗ ᐊᑯᓐᓂᖓᓂ ᑕᓯᐅᔭᕐᔪᐊᕐᒥ ᐊᒻᒪᓗ ᐊᐅᓱᐃᑦᑑᑉ ᕿᑭᖅᑕᖓᑕ ᓂᒋᐊᓂ 
ᐃᒪᖓᓂ ᒫᓐᓇᐅᔪᖅ ᓱᓕ ᑐᑭᓯᐅᒪᔭᐅᑦᑎᐊᖏᒻᒪᑕ. ᑕᐅᕙᓂᓕ ᑰᒐᓇᔫᑉ ᑲᓇᖕᓇᖓᓂ ᐱᔾᔪᑎᖃᖅᓱᑕ 
ᐃᓱᒪᓕᐅᓚᐅᖅᑐᑦ ᖃᐅᔨᓴᕈᓚᖏᔅᓱᒋᑦ ᐱᖓᓇᒻᒪᕆᐊᓃᑦᑐᑦ ᐊᒻᒪᓗ ᓂᒋᒻᒪᕆᐊᓂᑦᑐᑦ ᐱᑕᖃᕐᕕᐅᔪᓐᓇᕐᓂᖏᑦ. 
ᐃᓱᒪᖃᓚᐅᕋᑦᑕ ᑕᒪᒃᑯᐊ ᐊᑐᖅᑕᐅᖃᑕᕐᓂᖏᓐᓂᒃ ᑐᒐᐃᖓᓕᖅᑎᓪᓗᒋᑦ ᐱᓗᐊᖅᑐᒥᒃ ᑕᐅᕙᓂ ᐱᐅᓪ 
ᐃᒪᕕᖓᓂ Peel Sound−ᒥ ᐊᒻᒪᓗ ᑰᒐᓇᑉ ᕿᑭᖅᑕᖓᑕ ᑲᖏᖅᑐᖓᓂ. ᑐᒐᓖᑦ ᕿᓚᓗᒐᐃᑦᑕᐅᖅ 
ᐱᑕᖃᓲᖑᖕᒥᖕᒪᑕ ᐃᒪᕐᓂ ᐊᖑᓇᓱᒡᕕᐅᕙᖏᒻᒥᔪᓂ ᐊᒻᒪᓗ ᓯᓚᑖᓃᑦᑐᓂᒃ ᖃᐅᔨᓴᕐᕕᐅᓚᐅᖅᑐᓂᒃ (ᓲᕐᓗ 
ᐆᒃᑑᑎᒋᓗᒍ ᑕᐅᕙᓂ ᒪᕐᕉᓕᕿᐅᑉ ᐊᑭᐊᓂ ᑕᕆᐅᕐᒥ Parry Channel−ᒥᒃ ᐊᕕᒃᑐᖅᓯᒪᓂᖓᓂ). 
ᑭᓯᐊᓂᓕᑕᐅᖅ, ᐃᓱᒪᒋᔭᐅᑐᐃᓐᓇᖅᐳᑦ ᐊᒥᓲᓗᐊᖃᑦᑕᖏᓐᓂᖏᓐᓂᒃ, ᐊᒃᑐᖅᓯᓯᒪᓇᔭᖏᒃᑭᓪᓗᑎᒃ 
ᓄᓇᓕᖕᒥᐅᑕᓄᑦ ᑕᒪᐃᓐᓂᒃ ᑲᑎᓪᓗᒋᑦ ᐱᑕᖅᑕᐅᔪᓐᓇᕐᓂᖏᓐᓂᒃ.  


• ᑐᒑᓕᑦ ᑕᑯᔭᐅᖃᑦᑕᖅᓯᒪᓂᖏᑦ ᑲᖓᔪᒻᒪᕆᐊᖃᑦᑕᓚᐅᖅᑐᑦ ᑕᐅᕙᓂ ᑕᓯᐅᔭᐅᑉ ᐃᓐᓈᓗᒃ ᑲᖏᖅᓱᐊᕐᔪᖓᓂ 
ᐊᒻᒪᓗ ᓴᓐᓂᕈᑎᐅᑉ ᑐᓄᓂᕈᓯᐅᓪᓗ ᐃᒪᖓᓂ, ᓇᓗᓇᕈᑕᐅᒋᐊᒃᑲᓐᓂᓕᓚᐅᖅᑐᓂᒃ ᖃᐅᔨᓴᖅᑕᐅᓯᒪᓂᖏᓐᓂᒃ 
ᐊᒥᓲᔪᒥᓇᕐᓂᖏᓐᓂᑦ, ᐊᒻᒪᓗ ᑐᖓᐅᑎᓯᒪᔾᔪᑕᐅᔪᓐᓇᖅᓱᑎᒃ ᐊᒥᓲᓂᖏᓐᓄᑦ.  


• ᑲᑎᓐᖓᑎᑕᐅᒐᓗᐊᕐᒪᑕ ᑲᑎᓐᖓᔪᑦ ᐅᒪᔪᖅᑕᐅᔪᓐᓇᖅᑐᑦ ᓄᓈᖅᑕᐅᓗᑎᒃ ᐃᓗᐊᓂ AI ᐊᒻᒪᓗ ES, ᑖᒃᑯᐊᒃ 
ᐊᒃᑐᐊᖃᓂᒌᖕᓂᖏᑦ ᐊᒡᒍᖅᑐᓯᒪᔪᒃ ᓱᓕ ᖃᐅᔨᒪᔭᐅᖏᒻᒪᑎᒃ.  ᓱᓕ ᓄᑖᓂᒃ ᕿᒥᕐᕈᓇᒍᑎᓂᒃ 
ᓇᓗᓇᐃᖅᓯᔾᔪᑎᖃᓚᐅᖏᒻᒪᑕ ᓄᑖᓂᒃ ᐋᖅᑭᒡᓯᒪᓂᖃᕋᓗᐊᕐᒪᖔᑕ.  ᓯᕗᓂᒃᓴᒥ 
ᖃᐅᔨᓴᖅᑕᐅᔭᕆᐊᖃᕐᓂᐊᖃᖅᑐᑦ ᖃᐅᔨᓴᐃᓗᑎᒃ ᐊᒃᑐᐊᖃᑎᒌᖕᒪᖔᑎᒃ ᑖᒃᑯᐊ ᒪᕐᕉᒃ ᐊᒻᒪ ᐱᓗᐊᖅᑐᒥᒃ 
ᐱᕙᓪᓕᐊᑎᑦᑎᔨᑦ ᐊᖅᑯᓵᖅᑕᕐᓂᖏᑦ ᐊᒻᒪ ᐅᒥᐊᕐᔪᐊᑦ ᐊᖅᑯᓵᖅᑐᑦ ᐅᓄᖅᓯᕙᓪᓕᐊᓂᖏᓐᓄᑦ. 







ᕿᑎᖅᐸᓯᐊᓂ ᐊᒻᒪ ᐅᑭᐅᖅᑕᖅᑑᓂᕐᒥ 
ᐊᕕᒃᑐᖅᓯᒪᓂᕐᒥ 


2013−ᒥ ᑲᓇᑕᒥᐅᑕᓂ ᖁᑦᑎᒃᑐᕐᒥ ᕿᓚᓗᒐᐃᑦ ᑐᒑᓖᑦ ᐊᒥᓲᓂᖏᑦ 

• ᑕᐅᕙᓂᓕ ᐊᐅᓱᐃᑦᑑᑉ ᕿᑭᖅᑕᖓᑕ ᓂᒋᐊᓂ ᐃᒪᖓᓂ, ᐊᒥᓱᐊᓘᖃᑦᑕᕐᒪᑕ ᕿᓚᓗᒐᐃᑦ ᑐᒐᓖᑦ 
ᖃᐅᔨᔭᐅᓚᐅᖅᑐᑦ ᑕᐅᕙᓂ ᐊᐅᓱᐃᑦᑑᑉ ᐃᑎᕕᐊᑕ ᑕᕆᐅᖓᓂ. ᐊᒥᓲᖏᑦᑐᑯᓗᐃᓪᓗ ᑕᑯᔭᐅᖃᑦᑕᓚᐅᖅᑐᑦ 
ᖃᐅᔨᓴᕐᕕᐅᓂᖓᓂ ᑕᐅᕙᓂ ᐊᐅᓱᐃᑦᑑᑉ ᕿᑭᖅᑕᖓᑕ ᓂᒋᐊᓂ ᐃᒪᖏᓐᓂ ᐃᖕᒥᒍᑦ, ᑕᐅᕙᓂᓗ 
ᐊᖑᓇᓱᒐᔪᖕᓂᖅᓴᐅᕙᒃᓱᑎᒃ ᖃᓂᓐᓂᖅᓴᐅᒐᒥ ᓄᓇᖓᓄᑦ ᐊᐅᓱᐃᑦᑐᕐᒥᐅᑦ.  


• ᐊᑯᑭᒃᑐᕐᒥᐅᑦ ᕿᑭᖅᑖᓗᖕᒥᐅᓪᓗ ᐊᑯᓐᓂᖓᓂ ᑕᓯᐅᔭᕐᔪᐊᖓ ᖃᐅᔨᓴᖅᑕᐅᔪᓐᓇᓚᐅᖏᑦᑐᖅ 
ᓯᓚᓗᐊᖃᑦᑕᓚᐅᕐᓂᕐᒧᑦ. ᐱᑕᖃᕐᓂᖏᑦ ᓇᓚᐅᑦᑖᖅᑕᐅᓯᒪᔪᑦ ᑐᖓᕕᖃᖅᑐᑦ ᐊᒥᓱᖏᑦᑑᒐᓗᐊᓂᒃ 
ᒪᓕᒐᒃᓴᓕᐊᖑᓯᒪᔪᓂᒃ ᐅᐊᖕᓇᖅᐸᓯᖓᓂ ᖃᐅᔨᓴᕐᕕᐅᓂᖓᓂ, ᑕᐃᒪᐃᓐᓂᖏᓄᓪᓗ 
ᖃᐅᔨᒪᔭᐅᖃᓯᐅᔾᔭᐅᔪᓐᓇᖏᓚᖅ ᖃᐅᔨᓴᕐᕕᐅᓚᐅᖅᑐᓕᒫᓄᑦ. ᑭᓯᐊᓂᓕ, ᐱᑕᖃᖅᑎᒋᓂᖏᑦ 
ᐃᓚᔭᐅᓯᒪᑐᐃᓐᓇᖅᑐᑦ ᖃᐅᔨᓴᕐᕕᐅᒐᓱᐊᖅᓯᒪᓂᖏᓐᓄᑦ. ᑕᐃᒫᒃ ᓇᓚᐅᑦᑖᖅᑕᐅᔪᓐᓇᖅᓯᓚᐅᖅᑐᑦ  
ᓱᓕᔫᓂᖅᓴᐅᔪᓐᓇᑐᓂᒃ, ᑭᓯᐊᓂᑕᐅᖅ ᓱᓕ ᐃᓱᒪᒋᔭᐅᔭᕆᐊᖃᖅᑐᖅ ᒥᑭᓛᖑᔪᒥᒃ ᓇᓚᐅᑖᕈᑕᐅᓯᒪᓂᖏᓐᓂ 
ᐱᑕᖃᕐᓂᖏᓐᓂᒃ ᕿᓚᓗᒐᐃᑦ ᑐᒐᓖᑦ ᑕᐅᕙᓂ ᐊᑯᑭᒃᑐᕐᒥᐅᑦ ᕿᑭᖅᑖᓗᖕᒥᐅᓪᓗ ᐊᑯᓐᓂᖓᓂ ᑕᓯᐅᔭᕐᔪᐊᕐᒥ. 
ᓂᕆᐅᒃᑐᒍᑦ ᑖᒃᑯᐊ ᐱᑕᖃᕐᓂᖏᑦ ᐃᒪᐃᑦ ᐊᕕᒃᑐᖅᑕᐅᓯᒪᒃᑲᓐᓂᓚᖓᓂᖏᓐᓂᒃ ᖃᐅᔨᒪᔭᐅᑦᑎᐊᕐᓂᖅᓴᐅᓕᕈᑎᒃ 
ᓇᒧᖓᐅᖃᑕᕐᓂᖏᓐᓂᒃ ᓇᑭᖔᖃᑦᑕᕐᓂᖏᓪᓗ. ᑕᐃᒃᑯᓴᐃᓐᓇᐅᔪᓐᓇᕐᓂᖏᑦ ᐊᑯᑭᒃᑐᕐᒥᐅᑦ ᕿᑭᖅᑖᓗᖕᒥᐅᓪᓗ 
ᐊᑯᓐᓂᖓᓂ ᑕᓯᐅᔭᕐᔪᐊᖅᒥ, ᑕᐃᒃᑯᐊᓗ ᓯᑕᒪᐃᑦ ᐃᓕᑕᕆᔭᐅᓯᒪᔪᑦ ᓴᓐᓂᕈᑎᐅᑉ ᐃᒪᖓᓂ  ᐱᑕᖃᕐᕕᐅᔪᑦ 
ᑐᒑᓕᖕᓂᒃ ᐊᒻᒪᓗ ᑲᖏᖅᖢᕐᔪᐊᕐᒥ, ᖃᓈᑉ ᐊᑭᐊᓂ ᑕᕆᐅᕐᒥ ᐱᑕᖃᖅᑎᒋᓂᖏᑦᑕᐅᖅ ᓇᓗᓇᖅᑐᑦ ᓱᓕ.  


• ᑕᐃᒃᑯᐊ ᑕᑯᔭᐅᖃᑦᑕᓚᐅᕐᓂᖏᑦ ᓯᕗᓂᐊᒍᕐᓂᖏᓐᓂ ᐊᒻᒪᓗ ᑭᖑᓂᐊᒎᕐᓂᖏᑦ ᑕᐅᑐᕋᓈᖅᑎᓄᑦ 
ᐊᒥᓱᓗᐊᖃᑕᓚᐅᖏᒻᒪᑕ, ᑕᐃᒪᐃᓐᓂᖏᓄᓪᓗ ᐊᒥᓱᒥᓇᖏᔾᔪᑕᐅᕙᑦ ᐊᖏᔪᒥᒡᓗ ᑕᒡᕘᓇ 
ᑕᒻᒪᖅᓯᒪᔪᒥᓇᕐᓂᖃᖅᐳᑦ. ᖃᐅᔨᓴᖅᑕᐅᒪᓚᐅᖅᑐᓂᒃ ᐊᒥᓲᖏᓐᓂᖏᑦ ᓴᕿᑦᑎᓗᑕᐅᓂᐊᖅᑐᒃᓴᐅᔪᑦ 
ᐊᒥᓱᓂᖅᓴᐅᔪᓂᒃ ᐱᑕᖃᕐᓂᕋᐃᓂᖅ ᓴᓂᐊᓂ ᑕᐃᒃᑯᓇᖓᑦ ᐊᒥᓱᓂᒃ ᑕᑯᔭᐅᕝᕕᐅᓇᔭᖅᑐᓂᒃ 
ᖃᓄᐃᓕᖓᓇᓱᒋᔭᐅᔪᓂᒃ. ᐱᔾᔪᑕᐅᓗᑎᒃ ᑕᐃᒃᑯᓂᖓᑦᓴᐃᓐᓇᖅ ᑕᑯᖃᑦᑕᓚᐅᕐᓂᖏᑦ ᐊᑯᓐᓂᖏᓐᓂᒃ 
ᑕᐅᑐᕋᓐᓈᖅᑎᐅᓚᐅᖅᑐᓂᒃ ᐊᒥᓲᓗᐊᖅᑐᔮᓚᐅᖏᑦᑐᑦ, ᑖᒃᑯᓇᖓᑦ ᖃᐅᔨᓴᖅᑕᐅᔪᓂᒃ, ᑕᐃᒪᐃᓐᓂᖏᓐᓄᑦ 
ᐊᒥᓱᓈᖅᑕᐅᓗᐊᖅᓯᒪᔪᓐᓇᕆᕗᑦ.  


ᑐᑭᑖᕈᑏᑦ ᐃᓱᐊᓂ 
ᖃᐅᔨᓴᖅᑕᐅᓂᖏᓐᓂᒃ ᑐᓂᔭᐅᓯᒪᔪᑦ ᒫᓐᓇᐅᔪᖅ ᐱᑕᖃᖅᑎᒋᓂᖏᓐᓂᒃ ᓇᓚᐅᑦᑖᕈᑎᖏᑦ ᓯᑕᒪᓂᒃ ᓴᓐᓂᕈᑎᐅᑉ 
ᐃᒪᖏᓐᓂ ᐊᕕᒃᑐᖅᓯᒪᔪᓂᒃ ᑐᒑᓖᑦ ᑲᓇᑕᒥᐅᑕᐃᑦ ᐃᒪᖁᑎᖏᓐᓂ ᓴᕿᐅᒪᑎᑦᑎᕗᑦ ᐱᐅᓂᖅᓴᐅᓕᖅᑐᓂᒃ 
ᓱᓕᔫᔪᓐᓇᕐᓂᖏᓐᓂᒃ, ᐊᒻᒪᓗ ᓴᕿᑦᑎᓗᑕᐅᓯᒪᓪᓗᑎᒃ ᐃᓚᓐᖓᐃᕝᕕᐅᖃᑕᕐᓂᖏᓐᓂᒃ ᐃᓱᒪᒋᔭᐅᓯᒪᔪᓂᒃ 
ᓇᓚᐅᑦᑖᕈᑎᓂᒃ ᑕᐃᒃᑯᓂᖓ ᑐᒑᓕᖕᓂᒃ ᑕᐅᕙᓂ ᐃᒪᕐᓂ ᐊᑯᑭᒃᑐᕐᒥᐅᑦ ᕿᑭᖅᑖᓗᖕᒥᐅᓪᓗ ᐊᑯᓐᓂᖓᓂ 
ᑕᓯᐅᔭᕐᔪᐊᒥᓗ ᐊᒻᒪᓗ ᐊᐅᓱᐃᑦᑑᑉ ᕿᑭᖅᑕᖓᑕ ᓂᒋᐊᓂ ᐃᒪᖏᓐᓂ. ᑭᖑᓂᐊᒍᑦ, ᐊᑯᓂᐅᔪᖅ ᐅᖓᓯᒃᑐᒥᒃ 
ᖃᐅᔨᓴᖅᑕᐅᔪᓐᓇᕐᓂᖏᑦ ᐊᖅᑲᑲᑦᑕᕐᓂᖏᓐᓂᒃ ᐃᒪᕐᒥ ᐱᐅᓯᕆᕙᒃᑕᖏᑦ ᐱᑕᖃᕆᐊᖃᒻᒪᕆᓚᐅᖅᑐᑦ 
ᓇᓚᐅᑦᑖᕈᑕᐅᔪᓐᓇᕐᓂᕐᒧᑦ ᐱᑕᖃᖅᑎᖏᓂᖏᓐᓂᒃ ᖃᔨᐅᒪᔪᓐᓇᕐᓂᕐᒧᑦ. ᐊᒥᓱᓂᖏᓐᓂᒃ ᓇᓚᐅᑦᑖᕈᑏᑦᑕᐅᖅ 
ᐱᐅᓯᒋᐊᖅᑕᐅᓚᐅᕐᒥᔪᑦ ᐊᑐᓕᖅᑎᑕᐅᓂᖏᓐᓄᑦ ᓄᑖᑦ ᖃᐅᔨᓴᕈᓰᑦ ᖃᓄᐃᓕᐅᑕᐅᓂᕐᒧᑦ ᐊᒃᓱᕈᕐᓇᕈᑕᐅᕙᓚᐅᖅᑐᓂᒃ 
ᑐᒐᓕᖕᓂᒃ ᑲᒪᒋᔭᖃᕐᓂᖅ ᑲᖏᖅᓲᓃᖃᑦᑕᓚᐅᖅᑐᓂᒃ.  


ᑐᑭᓯᓂᐊᕐᕕᐅᓯᒪᔪᑦ 
ᖃᐅᔨᓴᖅᑎᓄᑦ ᐅᖃᐅᔾᔨᒋᐊᕈᑏᑦ ᐅᓂᒃᑳᓕᐊᑦ ᓴᕿᑎᑕᐅᓯᒪᔪᑦ ᐊᒃᑑᐱᕆ 20-24, 2014−ᒥ ᐊᕐᕋᒍᑕᒫᖅ 
ᑲᑎᒪᕐᔪᐊᓚᐅᕐᓂᖏᓐᓂ ᑲᓇᑕᓕᒫᒥ ᑕᕆᐅᕐᒥᐅᑕᓕᕆᔨᐅᖃᑕᐅᔪᑦ ᕿᒥᕐᕈᐊᖅᑎᐅᓂᖏᓐᓄᑦ ᑲᑎᒪᔨᕋᓛᑦ (NMMPRC). 
ᐊᓯᒃᑲᓐᓂᖏᑦ ᐅᖃᓕᒫᒐᓕᐊᑦ ᑕᐃᒃᑯᓇᖓᑦ ᑲᑎᒪᓂᕕᓂᖏᓐᓂᒃ ᑕᑯᔭᒃᓴᐅᖕᒥᔪᑦ ᐅᕙᓂ DFO Science Advisory 
Schedule ᐊᑐᐃᓐᓇᕈᖅᐸᓪᓕᐊᓂᖓᓐᓂ. 

ᕿᑎᐊᓂ ᐊᒻᒪᓗ ᑲᓇᑕᒥᐅᑦ ᖃᐅᔨᓴᖅᑎᓐᓄᒃ ᐅᖃᔾᔨᒋᐊᖅᑏᑦ ᐱᓕᕆᕝᕕᖓᑦ 
ᐅᑭᐅᖅᑕᖅᑑᑉ ᐊᕕᒃᑐᖅᓯᒪᓂᖓᓄ ᖃᐅᔨᓴᖅᑎᓄᑦ ᐅᖃᐅᔾᔨᒋᐊᖅᑎᓂᒃ ᐅᓂᒃᑳᓕᐊᖓᑦ 2015/006 
 


ᐊᑐᖅᑕᐅᔪᓐᓇᕐᓂᖏᑦ  ᐋᕿᒋᐊᖅᑕᐅᔪᓐᓇᖃᑦᑕᕐᓗᑎᒃ ᑕᒪᐃᓐᓂᒃ 
ᑲᑎᓪᓗᒋᑦ ᐊᕐᕋᒍᑕᒫᖅ  ᑐᒐᓖᑦ ᐱᑕᖅᑕᐅᔪᓐᓇᕐᓂᖏᓐᓄᑦ 


 (ᖃᐅᔨᓴᖅᑎᖏᓐᓄᑦ ᑕᐃᔭᐅᔪᑦ ᓛᑎᓐᑎᑐᑦ Monodon monoceros) 


 
ᑐᒑᓕᒃ (ᓛᑎᓐᑎᑐᑦMonodon monoceros) 
ᐅᓂᒃᑳᓕᐊᑦ ᕋ. ᐱᓕᑉ R. Phillips. 


 
ᑕᑯᑎᑦᑎᔾᔪᑦ 1. ᓇᓃᒐᔪᖕᓂᖏᑦ ᑲᓇᑕᒥ ᓇᔪᖅᑕᐅᕙᓂᖏᑦ 
ᑕᕆᐅᖏᑦ ᑐᒑᓕᖕᓄᑦ: A  - ᑰᒐᓇᔫᑉ ᓄᓇᖓᑕ 
ᐃᒪᖏᓐᓂ; B - ᓴᓐᓂᕈᑎᐅᑉ ᑐᓄᓂᕈᓯᐅᓪᓗ ᐃᒪᖏᓐᓂ; 
C - ᑕᓯᐅᔭᖅ ᐃᓐᓈᓗᒃ ᑲᖏᖅᓱᐊᕐᔪᖓᓂ; D - 
ᐅᐊᖕᓇᖅᐸᓯᐊᓂ ᕿᑭᖅᑖᓘᑉ; E - ᕼᐊᑦᓴᓐ ᐱᑉ 
ᑕᓯᐅᔭᕐᔪᐊᑉ ᐅᐊᖕᓇᖓᓂᓗ. ᐊᓯᖏᓐᓂᒐᔪᖕᒥᔪᖅ ᑐᒑᓖᑦ 
ᖃᐅᔨᒪᕙᐅᖕᒥᔪᑦ ᓇᓃᑉᐸᖕᓂᖏᑦ ᐊᐅᔭᒃᑯᑦ: F - 
ᑕᓪᓗᕈᑎᖕ ᐃᒪᖏᓐᓂ ᕿᑭᖅᑕᖃᕐᕕᐅᔪᓂ;  G - 
ᑕᓯᐅᔭᕐᔪᐊᕐᒥ ᐅᐊᖕᓇᖓᓂ ᑕᓪᓗᕈᑎᑉ; H - 
ᐊᑯᑭᒃᑐᕐᒥᐅᑦ ᕿᑭᖅᑖᓘᖕᒥᐅᓪᓗ ᐊᑯᓐᓂᖓᓂ 
ᑕᓯᐅᔭᕐᔪᐊᕐᒥ; [ᐊᑐᓕᖅᑎᑕᐅᓚᐅᖅᑐᑦ 
ᐃᖃᓗᓕᕆᔨᕐᔪᐊᒃᑯᓐᓄᑦ 2011]. 


ᑐᑭᓯᑎᑦᑎᒋᐊᒃᑲᓐᓂᕈᑏᑦ ᖃᓄᐃᓕᖓᓂᖏᓐᓂᒃ 
ᒫᓐᓇᐅᔪᖅ ᑕᓪᓕᒪᐅᖕᒪᑕ ᐃᓕᑕᕆᔭᐅᓯᒪᓕᖅᑐᑦ ᑐᒑᓕᒃᑕᖃᖃᑕᖅᑐᑦ ᐊᐅᔭᒃᑯᑦ ᑲᓇᑕᐅᑉ ᐅᑭᐅᖅᑕᖅᑑᓂᖓᓂ: 
ᑰᒐᓇᔫᑉ ᓄᓇᖓᑕ ᐃᒪᖏᓐᓂ, ᓴᓐᓂᕈᑎᐅᑉ ᑐᓄᓂᕈᓯᐅᓪᓗ ᐃᒪᖓ, ᑕᓯᐅᔭᖅ ᐃᓐᓈᓗᒃ ᑲᖏᖅᓱᐊᕐᔪᖕᒥ, 
ᑲᖕᓇᖕᓇᖅᐸᓯᐊᓂ ᕿᑭᖅᑖᓘᑉ ᐊᒻᒪᓗ ᐅᐊᖕᓇᖅᐸᓯᐊᓂ ᕼᐊᑦᓴᓐᐱᑉ ᑕᓯᐅᔭᕐᔪᐊᖓᓂ (ᑕᑯᑎᑦᑎᔾᔪᑏᑦ 1 A-D). 


ᐄᐳᓗ 2015  







ᕿᑎᖅᐸᓯᐊᓂ ᐊᒻᒪᓗ ᐅᑭᐅᖅᑕᖅᑑᑉ 
ᐊᕕᒃᑐᖅᓯᒪᓂᖓᓂ 


ᑐᒑᓖᑦ ᐱᑕᖅᑕᐅᔪᓐᓇᕐᓂᖏᓐᓄᑦ 
ᐊᑐᖅᑕᐅᒃᑲᓐᓂᕈᓐᓇᖃᑦᑕᖅᑐᓂᒃ ᐋᕿᐅᒪᑎᑦᑎᔪᓐᓇᕐᓂᖅ 


 
ᐊᖑᓇᓱᒃᑕᐅᔪᓐᓇᕐᓂᖏᑦ ᑕᒪᒃᑯᐊ ᑐᒑᓖᑦ ᐊᐅᓚᑕᐅᖃᑦᑕᖅᑐᑦ ᑕᒪᐃᓐᓂᒃ ᑲᑎᑕᐅᕙᒃᓱᑎᒃ 
ᐱᑕᖅᑕᐅᔪᓐᓇᖃᑦᑕᕐᓂᐊᖅᑐᑦ ᐋᕿᐅᒪᑎᑕᐅᓂᐊᓕᖅᑐᓂᒃ ᐊᑐᓂ ᑐᒑᓕᒃᑕᖃᕐᕕᐅᔪᓂ, ᑕᓪᓕᒪᓄᑦ ᐊᕐᕋᒍᓄᑦ 
ᐊᑐᖅᑕᐅᓂᐊᖅᑐᓂᒃ. ᑕᐃᒃᑯᐊ ᑕᒪᐃᓐᓂᒃ ᑲᑎᓪᓗᒋᑦ ᐱᑕᖅᑕᐅᔪᓐᓇᖃᑕᕐᓂᖏᑦ ᑐᖓᕕᖃᖅᐳᑦ 
ᐱᑕᖅᑕᐅᓯᒪᕝᕕᐅᔪᓐᓇᖃᑦᑕᕐᓂᖏᓐᓂᒃ ᓇᓚᐅᑦᑕᖅᑕᐅᓯᒪᔪᓂᒃ  ᐃᓚᖓᖅᑕᐅᓯᒪᕝᕕᐅᔪᓐᓇᕐᓂᖏᓂᒃ ᐊᑐᓂ 
ᑐᒑᓕᒃᑕᖃᕐᕕᐅᓂᖏᓐᓂ, ᓈᓴᖅᑕᐅᕙᒃᓱᑎᒡᓗ ᑕᐃᒃᑯᐊ ᐊᖑᓇᓱᒃᑕᐅᓂᖏᓐᓂᒃ ᐱᑕᖅᑕᐅᔫᒐᓗᐊᑦ 
ᐊᓯᐅᔨᔭᐅᖃᑕᕐᓂᖏᑦ. ᒫᓐᓇᐅᔪᖅ ᖃᐅᔨᓴᖅᑕᐅᓂᖏᓐᓂᒃ ᑭᐅᒋᐊᕈᑕᐅᕗᑦ ᑐᒃᓯᕋᐅᑎᓄᑦ 
ᓄᓇᒥᐅᑕᒥᓂᒃ/ᐃᒪᕐᒥᐅᑕᓂᒡᓗ ᐊᐅᓚᑦᑎᔨᓄᑦ, ᑕᐃᒃᑯᓄᖓᓗ ᐃᓚᒋᔭᐅᓂᖏᓄᑦ ᖃᐅᔨᓴᖅᑕᐅᓯᒪᔪᓂᒃ 
ᖃᓄᐃᓕᐅᕈᑕᐅᓂᐊᖅᑐᓂᒃ ᐱᑕᖃᐃᓐᓇᕈᓐᓇᕆᐊᖃᕐᓂᖏᓐᓄᑦ (ᑐᒑᓖᒃ) ᐋᕿᒋᐊᖅᑕᐅᔪᓐᓇᖃᑕᖅᑐᓂᒃ ᑕᒪᐃᓐᓂᒃ 
ᑲᑎᑕᐅᔪᓂᒃ ᐱᑕᖅᑕᐅᑎᑦᑎᖃᑦᑕᕈᑎᒃᓴᖏᓐᓂᒃ ᐋᕿᕙᒃᑐᑦ. ᑐᒑᓕᒃᑕᖃᓲᖑᒋᕗᑦ ᐊᐅᔭᒃᑯᑦ ᑕᐅᕙᓂ ᐃᒪᖏᓐᓂᒃ 
ᑕᓯᐅᔭᕐᔪᐊᕐᒥ ᐅᐊᖕᓇᖓᓂ ᑕᓪᓗᕈᑎᓂ, ᐊᑯᑭᒃᑐᕐᒥᐅᑦ ᕿᑭᖅᑖᓘᖕᒥᐅᓪᓗ ᐊᑯᓐᓂᖓᓂ ᑕᓯᐅᔭᕐᔪᐊᕐᒥ ᐊᒻᒪᓗ 
ᑕᓪᓗᕈᑏᑦ ᐃᒪᖓᓂ ᕿᑭᖅᑕᖃᕐᓂᐅᔪᓂ (ᓈᓴᐅᑎᓕᒃ ᑕᑯᓗᒍ 1 F-H). ᑕᐃᒃᑯᐊ ᐱᑕᖃᕐᓂᖏᑦ 
ᖃᓄᐃᓕᖓᓂᖏᓪᓗᓐᓃᑦ ᓇᓗᓇᑲᓚᐅᕐᒪᑕ ᑭᓯᐊᓂ ᐅᖃᐅᔾᔨᒋᐊᕈᑕᐅᓚᐅᕐᓗᑎᒃ ᑕᒡᕗᖓ ᐊᑐᓕᖅᑎᑕᐅᓛᕐᒥᔪᑦ 
ᖃᐅᔨᓴᖅᑕᐅᓚᐅᕐᓗᑎᒃ ᐋᕿᒃᑕᐅᓚᖓᓂᖏᑦ ᑕᒪᕐᒥᒃ ᑲᑎᓪᓗᒋᑦ ᐱᑕᖅᑕᐅᔪᓐᓇᖃᑦᑕᕐᓂᐊᖅᑐᑦ ᐊᒥᓲᓂᕆᓂᐊᕐᒥᔭᖏᑦ  


ᓇᐃᓇᐃᖅᑕᐅᓪᓗᑎᒃ ᐅᓂᒃᑳᓕᐊᑦ 
• ᐃᓄᐃᑦ ᐃᓚᖏᑦ ᐱᑕᖃᖁᔨᓕᕐᒪᑕ “ᐋᕿᒋᐊᖅᑕᐅᔪᓐᓇᖃᑦᑕᕐᓂᐊᖅᑐᓂᒃ 


ᐱᑕᖅᑕᐅᑎᑦᑎᔪᓐᓇᕈᑎᓂᒃ” ᐱᑕᖃᖁᔨᓪᓗᑎᒃ ᐊᐅᓚᑕᐅᓂᖏᓐᓂᒃ ᑐᒑᓕᖕᓂᒃ ᐊᖑᓇᓱᒃᑕᐅᕙᒃᑐᓂᒃ, 
ᑕᐃᒫᒃᓴᐃᓐᓇᑲᓴᒃ ᐊᐅᓚᑕᐅᕙᓚᐅᖅᑐᓂᒃ ᓄᓇᓕᖕᒥᐅᑕᓄᑦ ᑕᐃᒃᑯᐊ ᑐᒑᓕᖕᓂᒃ, ᓲᕐᓗ 
ᐊᒥᐊᒃᑯᖃᖅᑎᑕᐅᕙᓚᐅᕐᓂᖏᓐᓂᒃ ᐊᑐᖅᑕᐅᓯᖏᓂᖏᓐᓂᒃ ᑕᐃᒃᑯᓇᖓᑦ ᑕᒪᐃᓐᓂᒃ ᑲᑎᓪᓗᒋᑦ 
ᐱᑕᖅᑕᐅᔪᓐᓇᑎᖏᓐᓂᒃ, ᐊᑐᖅᑕᐅᔪᓐᓇᖅᓱᑎᒃ ᐊᕐᕋᒎᓂᐊᕐᓕᒥᔪᓂ ᑭᖑᓂᐊᒍᑦ 
ᐱᑕᖅᑕᐅᔪᓐᓇᕈᑕᐅᒃᑲᓐᓂᖃᑦᑕᕐᓗᑎᒃ ᐊᖑᓇᓱᒍᓐᓇᖅᓯᔭᕌᖓᒥᒃ.  


• ᓴᕿᑎᑕᐅᓯᒪᓕᖅᑐᑦ ᑐᑭᓕᐅᕈᑕᐅᔪᓂᒃ ᖃᓄᐃᓕᖓᓪᓚᕆᖕᓂᖏᓐᓂᒃ ᐃᔾᔪᐊᖅᓯᓯᒪᔪᓂᒃ 
ᖃᐅᔨᓴᕈᑕᐅᓯᒪᔪᓂᒃ ᐊᑑᑎᖃᕈᓐᓇᑦᑎᐊᕐᒪᖔᑕ ᐋᕿᒋᐊᖅᑕᐅᔪᓐᓇᖃᑕᕐᓂᖏᑦ ᑕᒪᐃᓐᓂᒃ 
ᑲᑎᓪᓗᒋ2ᑦ ᐱᑕᖅᑕᐅᔪᓐᓇᕐᓂᖏᓐᓂᒃ ᑐᑭᓯᓇᖅᓯᑦᑎᐊᖅᑐᑦ, ᖃᓄᐃᓕᖓᓇᔭᖑᐊᖅᑐᓂᒃ 
ᖃᐅᔨᓴᖅᑕᐅᓯᒪᓪᓗᑎᒃ, ᑕᐃᒪᐃᓕᖓᔪᓂᒃ ᐊᐅᓚᑦᑎᔾᔪᑎᒃᓴᒥᓂᒃ ᐊᑐᕈᓐᓇᕋᔭᕐᓂᖏᑦ 
ᐊᒥᐊᒃᑯᓯᒪᑦᑎᐊᖃᑦᑕᕋᔭᖅᑐᑦ, ᒪᓕᑦᑎᐊᑐᐊᕈᑎᒃ ᑕᒪᐃᓐᓂᒃ ᑲᑎᓪᓗᒋᑦ ᐱᑕᖅᑕᐅᔪᓐᓇᕐᓂᖏᓐᓂᒃ 
ᐱᑕᖅᑕᐅᓯᒪᖃᑦᑕᓚᖓᔪᑦ ᐅᖓᑕᐅᓯᔾᔨᓂᐊᖏᑐᐊᕈᑎᒃ ᑕᐃᓪᓕᒪᐃᖅᑕᖅᓯᒪᑎᒋᔪᓂᒃ ᐆᒪᔪᕐᓂᒃ 
ᐃᓚᖓᖅᓯᕝᕕᐅᔪᓐᓇᑎᒋᕙᖕᓂᖏᓐᓂᒃ ᐊᕐᕋᒍᑕᒫᖅ.  


• ᐱᒻᒪᕆᐅᓂᖏᑦ ᑕᐃᒪᐃᓕᖓᑐᐃᓐᓇᕋᓱᒋᔭᐅᔪᒃ ᑐᑭᑖᕈᑕᐅᖃᑦᑕᖅᑐᓂᒃ ᐊᑐᖅᑕᐅᓯᒪᔪᑦ ᒪᑯᐊ 
ᖃᐅᔨᒪᔾᔪᑏᑦ:  


a. ᓄᑕᕿᐅᖅᑕᐅᕙᓪᓕᐊᓂᖏᓐᓂ ᐊᒻᒪᓗ ᑐᖁᕙᓪᓕᐊᖃᑦᑕᖏᑦ ᐊᓯᔾᔨᒃᑭᑕᐃᓐᓇᖃᑦᑕᖏᑐᑦ, 


b. ᐃᓪᓚᖓᐃᕝᕕᐅᓯᒪᔪᓐᓇᕐᓂᖏᑦ ᓄᑖᕈᕆᐊᖅᑕᐅᖃᑦᑕᖅᑐᑦ ᖁᓕᑦ 10 ᐊᕐᕋᒍᐃᑦ ᓈᓂᑕᒫᖅ, 
ᓄᑖᓂᒃ ᐊᒥᓲᓂᖃᕐᓂᖏᓐᓂᒃ ᓇᓚᐅᑦᑕᖅᑕᐅᓕᖃᑦᑕᖅᓱᑎᒃ, 


c. ᐊᖓᓇᓱᒃᑕᐅᖃᑕᕐᓂᖏᓐᓂᒃ ᐊᒥᓱᓂᖏᑦ ᐃᓚᐃᓐᓇᕆᖃᑦᑕᕈᓂᒋᑦ ᑕᐃᒃᑯᓇᖓᑦ ᑕᒪᐃᓐᓂᒃ 
ᑲᑎᑕᐅᓯᒪᔪᓂᒃ ᐱᑕᖅᑕᐅᔪᓐᓇᖅᑎᑕᐅᓯᒪᓂᒃ; ᐊᒻᒪᓗ  


d. ᐋᕿᒋᐊᖅᑕᐅᔪᓐᓇᖃᑕᕐᓂᖏᑦ ᐊᖑᓇᓱᒃᑕᐅᔪᓐᓇᕐᓂᖏᓐᓄᑦ ᒪᓕᒃᑕᐅᖃᑕᕐᓗᑎᒃ 
ᑕᒪᐃᓐᓄᑦᑎᐊᖅ, ᓄᓈᖅᑕᐅᑐᐃᓐᓇᖃᑦᑕᖅᑐᓪᓗ ᐅᖃᐅᓯᐅᖃᑦᑕᕐᓗᑎᒃ ᓱᓕᑦᑎᐊᖅᑐᓂᒃ (ᓲᕐᓗ 
ᐊᑐᖅᑕᐅᓂᖏᓐᓂᒃ ᑕᒻᒪᖅᓯᒪᔪᖃᖃᑦᑕᖏᑦᑐᓂᒃ). 


• ᐃᓚᔭᐅᖃᑦᑕᕐᓂᖏᑦ ᐊᑐᖅᑕᐅᖃᑦᑕᕐᓂᖏᓗᓐᓃᑦ ᖃᐅᔨᒪᔾᔪᑎᒃᓴᓕᐊᕆᔭᐅᓯᒪᔪᓂᒃ 
ᓴᕿᑎᑕᐅᓯᒪᕙᒃᑐᑦ, ᖃᐅᔨᒪᔾᔪᑕᐅᖃᑦᑕᖅᑐᑦ ᐃᓚᖏᓐᓂᒃ ᐊᓯᔾᔨᖅᓯᒪᒑᓛᓕᕐᓂᖏᓐᓂᒃ 

ᕿᑎᖅᐸᓯᐊᓂ ᐊᒻᒪᓗ ᐅᑭᐅᖅᑕᖅᑑᑉ 
ᐊᕕᒃᑐᖅᓯᒪᓂᖓᓂ 


ᑐᒑᓖᑦ ᐱᑕᖅᑕᐅᔪᓐᓇᕐᓂᖏᓐᓄᑦ 
ᐊᑐᖅᑕᐅᒃᑲᓐᓂᕈᓐᓇᖃᑦᑕᖅᑐᓂᒃ ᐋᕿᐅᒪᑎᑦᑎᔪᓐᓇᕐᓂᖅ 


 
ᕿᑐᖏᐅᖅᑕᐅᕙᓪᓕᐊᓂᖏᑦ ᐊᒻᒪᓗ ᑐᖁᕋᖅᐸᓪᓕᐊᓂᖏᓂᒃ ᑕᑯᒃᓴᐅᑎᑦᑎᔪᑦ 
ᐊᒥᓱᓂᖅᓴᐅᔪᔮᖃᑦᑕᖅᑐᓂᒃ ᐃᓚᖓᖅᑕᐅᕙᓪᓕᐊᓂᖏᓐᓄᑦ  ᐃᓚᖏᓐᓂᒃ ᐱᑕᕐᕕᐅᕌᓂᒃᓯᒪᖏᑦᑐᓂᒃ 
ᐱᑕᕐᕕᐅᓯᒪᓗᐊᓕᖅᑐᓂᓗᓐᓂᑦ, ᑭᓯᐊᓂ ᑕᒪᓐᓇ ᐊᑦᑕᕐᓇᕐᓂᖓᑕᐅᖅ ᐊᔾᔨᑲᓴᑐᐃᓐᓇᕆᕙᐅᒃ 
ᖃᓄᐃᓕᖓᓇᔭᓚᐅᕐᓂᖏᓐᓂᒃ ᐆᒃᑐᕋᕈᑕᐅᕙᖕᒥᔪᓂᒃ ᐊᔾᔨᒌᖏᓐᓇᔭᕐᓂᖏᓐᓂᒃ, ᑕᐃᒃᑯᐊ 
ᐊᑐᓗᐊᓚᐅᖅᑐᑦ ᐊᑐᖏᓗᐊᓚᐅᖅᑐᓪᓗ ᐱᑕᕈᓐᓇᐅᑎᖏᓐᓂᒃ ᓈᓴᐅᓯᕆᔭᓚᐅᕈᑎᒃ. 


• ᐱᐅᓂᖅᓴᓂᒃ ᓇᓚᐅᑦᑖᕈᑎᖃᕈᓐᓇᖅᐸᑕ  ᔭᒐᐃᔭᐅᓯᒪᕙᖕᓂᖏᓐᓂᒃ ᓇᓗᓇᖏᓂᖅᓴᐅᓕᕋᔭᖅᑐᑦ 
ᑕᐃᒃᑯᓂᖓ ᐃᔾᔪᐊᖅᓯᓯᒪᖃᑦᑕᖅᑐᓂᒃ ᓴᕿᑕᐅᕙᒃᑐᓂᒃ ᖃᐅᔨᓴᕈᑎᓂᒃ. ᑕᐃᒃᑯᐊ ᐃᔾᔪᐊᖅᓯᓯᒪᓪᓗᑎᒃ 
ᓴᕿᑦᑕᐅᕙᒃᑐᑦ ᐃᓚᖃᖃᑦᑕᖏᒻᒪᑦ ᐊᖏᔫᑎᓂᒃ ᓯᑯᒥ ᐊᔪᓕᖅᓯᒪᔾᔪᑎᖃᖃᑦᑕᖅᑐᓂᒃ ᐊᒻᒪᓗ 
ᑕᐃᒃᑯᓇᖓᑦ ᑐᖁᕋᓕᖃᑦᑕᕐᓂᖏᓐᓂᒃ. ᑕᒪᒃᑯᐊ ᓴᕿᒐᐃᑦᑑᒐᓗᐊᑦ  ᐊᒻᒪᓗ 
ᐅᖃᐅᓯᐅᖃᑦᑖᓂᒃᓯᒪᓪᓗᑎᒃ ᓯᕗᓂᐊᒍᑦ ᖃᐅᔨᓴᖅᑎᓄᑦ ᐅᖃᐅᔾᔨᒋᐊᖅᐅᕙᒃᑐᓄᑦ. 
ᐅᓂᒃᑳᑦᑎᐊᕐᓂᖅᓴᐅᔪᓂᒃ ᖃᐅᔨᓴᖅᑕᐅᓂᖏᓐᓂᒃ ᐊᒥᓲᓂᖏᓐᓂᒃ ᐱᔾᔪᑎᖃᖅᑐᓂᒃ 
ᐊᑑᑎᖃᑦᑎᐊᕋᔭᖅᑐᑦ, ᑕᐃᒃᑯᐊ ᓇᓗᓇᕈᓐᓃᖅᑎᑕᐅᓐᓂᕈᑎᒃ ᐊᕙᑎᖏᓐᓂᒃ 
ᐊᒃᑐᖅᑕᐅᓯᒪᖃᑕᕐᓂᖏᑦ, ᐊᒃᑐᖅᑕᐅᓯᒪᔪᓐᓇᕐᒪᑕ ᑐᒑᓖᑦ ᕿᑐᖏᐅᖅᐸᓪᓕᐊᔪᓐᓇᕐᓂᖏᑦ ᐊᒻᒪᓗ 
ᑐᖃᕋᖅᐸᓪᓕᐊᖃᑦᑕᕐᓂᖏᓂᒃ ᐊᑐᓕᖃᑦᑕᖅᑐᓂᒃ.  


ᓯᕗᓪᓕᖅᐹᒥᒃ ᐅᖃᐅᓯᒃᓴᐃᑦ  
ᒫᓐᓇᐅᔪᖅ ᑕᓪᓕᒪᐅᖕᒪᑕ ᐃᓕᑕᕆᔭᐅᓯᒪᓕᖅᑐᑦ ᑐᒑᓕᒃᑕᖃᖃᑕᖅᑐᑦ ᐊᐅᔭᒃᑯᑦ ᑲᓇᑕᐅᑉ 
ᐅᑭᐅᖅᑕᖅᑑᓂᖓᓂ: ᑰᒐᓇᔫᑉ ᓄᓇᖓᑕ ᐃᒪᖏᓐᓂ, ᓴᓐᓂᕈᑎᐅᑉ ᑐᓄᓂᕈᓯᐅᓪᓗ ᐃᒪᖓ, ᑕᓯᐅᔭᖅ 
ᐃᓐᓈᓗᒃ ᑲᖏᖅᓱᐊᕐᔪᖕᒥ, ᑲᖕᓇᖕᓇᖅᐸᓯᐊᓂ ᕿᑭᖅᑖᓘᑉ ᐊᒻᒪᓗ ᐅᐊᖕᓇᖅᐸᓯᐊᓂ ᕼᐊᑦᓴᓐᐱᑉ 
ᑕᓯᐅᔭᕐᔪᐊᖓᓂ. ᐊᖑᓇᓱᒃᑕᐅᔪᓐᓇᕐᓂᖏᑦ ᑕᒪᒃᑯᐊ ᑐᒑᓖᑦ ᐊᐅᓚᑕᐅᖃᑦᑕᖅᑐᑦ ᑕᒪᐃᓐᓂᒃ 
ᑲᑎᑕᐅᕙᒃᓱᑎᒃ ᐱᑕᖅᑕᐅᔪᓐᓇᖃᑦᑕᕐᓂᐊᖅᑐᑦ ᐋᕿᐅᒪᑎᑕᐅᓂᐊᓕᖅᑐᓂᒃ ᐊᑐᓂ ᑐᒑᓕᒃᑕᖃᕐᕕᐅᔪᓂ, 
ᑕᓪᓕᒪᓄᑦ ᐊᕐᕋᒍᓄᑦ ᐊᑐᖅᑕᐅᓂᐊᖅᑐᓂᒃ. ᑕᐃᒃᑯᐊ ᑕᒪᐃᓐᓂᒃ ᑲᑎᓪᓗᒋᑦ ᐱᑕᖅᑕᐅᔪᓐᓇᖃᑕᕐᓂᖏᑦ 
ᑐᖓᕕᖃᖅᐳᑦ ᐱᑕᖅᑕᐅᓯᒪᕝᕕᐅᔪᓐᓇᖃᑦᑕᕐᓂᖏᓐᓂᒃ ᓇᓚᐅᑦᑕᖅᑕᐅᓯᒪᔪᓂᒃ  
ᐃᓚᖓᖅᑕᐅᓯᒪᕝᕕᐅᔪᓐᓇᕐᓂᖏᓂᒃ ᐊᑐᓂ ᑐᒑᓕᒃᑕᖃᕐᕕᐅᓂᖏᓐᓂ, ᓈᓴᖅᑕᐅᕙᒃᓱᑎᒡᓗ ᑕᐃᒃᑯᐊ 
ᐊᖑᓇᓱᒃᑕᐅᓂᖏᓐᓂᒃ ᐱᑕᖅᑕᐅᔫᒐᓗᐊᑦ ᐊᓯᐅᔨᔭᐅᖃᑕᕐᓂᖏᑦ. ᒫᓐᓇᐅᔪᖅ ᖃᐅᔨᓴᖅᑕᐅᓂᖏᓐᓂᒃ 
ᑭᐅᒋᐊᕈᑕᐅᕗᑦ ᑐᒃᓯᕋᐅᑎᓄᑦ ᓄᓇᒥᐅᑕᓂᒃ/ᐃᒪᕐᒥᐅᑕᓂᒡᓗ ᐊᐅᓚᑦᑎᔨᓄᑦ, ᑕᐃᒃᑯᓄᖓᓗ 
ᐃᓚᒋᔭᐅᓂᖏᓄᑦ ᖃᐅᔨᓴᖅᑕᐅᓯᒪᔪᓂᒃ ᖃᓄᐃᓕᐅᕈᑕᐅᓂᐊᖅᑐᓂᒃ ᐱᑕᖃᐃᓐᓇᕈᓐᓇᕆᐊᖃᕐᓂᖏᓐᓄᑦ 
(ᑐᒑᓖᒃ) ᐋᕿᒋᐊᖅᑕᐅᔪᓐᓇᖃᑕᖅᑐᓂᒃ ᑕᒪᐃᓐᓂᒃ ᑲᑎᑕᐅᔪᓂᒃ ᐱᑕᖅᑕᐅᑎᑦᑎᖃᑦᑕᕈᑎᒃᓴᖏᓐᓂᒃ 
ᐋᕿᕙᒃᑐᑦ.  


ᐊᐱᖁᑎ 1: ᐊᒥᐊᒃᑯᓯᒪᑦᑎᐊᖃᑕᕐᓂᐊᖅᐸᑦ ᐃᒃᐱᐊᕐᔪᖕᒥᐅᑦ ᒥᑦᑎᒪᑕᓕᖕᒥᐅᓪᓗ 
ᑭᐳᑎᖃᑦᑕᕈᑎᐊᑐᖅᑕᐅᓯᒪᖏᑐᓂᒃ ᐱᑕᖅᑕᐅᔪᓐᓇᖅᑐᓂᒃ ᐱᑕᖅᓯᒪᓂᓐᖏᑕᖏᓐᓂᒃ ᐅᐱᖔᒃᑯᓪᓗ 
ᐅᑭᐊᒃᓵᒃᑯᓪᓗ ᑕᕆᐅᒥᐅᑕᓂᒃ ᓇᓪᓕᐊᑐᐃᓐᓇᕐᒧᑦ ᓄᓇᓕᖕᒧᑦ ᓅᑉᐸᓪᓕᐊᓂᖏᓐᓂ (ᐅᐱᖔᒃᑯᑦ/ᐅᑭᐊᓵᒃᑯᑦ) 
ᑐᒑᓕᒃᓯᐅᕐᓂᖏᓐᓂ? ᑕᐃᒃᑯᓂᖓᑦᓴᐃᓐᓇᖅᑕᐅᖅ ᐊᐱᕆᔭᐅᓚᐅᕐᒥᔪᑦ ᓄᓇᓕᖏᑦ ᕿᑭᖅᑕᕐᔪᐊᕐᒥᓗ 
ᑲᖏᖅᑐᒐᐱᖕᒥᓗ.  


ᐊᐱᖁᑎ 2: ᐊᑐᖅᑕᐅᕌᓂᒃᓯᒪᖏᑦᑐᑦ ᐱᑕᖅᑕᐅᔪᓐᓇᕐᓂᖏᓐᓄᑦ ᑐᒑᓖᑦ ᐊᕐᕋᒍᓂᒃ ᑕᓪᓕᒪᓂᒃ 
ᐊᑯᓂᐅᓕᖕᒥ: 


a. ᐊᑐᒃᑲᓐᓂᕈᓐᓇᖃᑦᑕᕈᑎᒃ 100% ᐳᓴᓐᑎᓂᒃ ᐊᑐᖅᑕᐅᔪᐃᓐᓇᐅᓚᐅᖏᑐᓂᒃ 
ᐱᑕᖅᑕᐅᔪᓐᓇᕈᑎᖏᓐᓂᒃ ᐊᑕᐅᓯᕐᒥᒃ ᐊᕐᕋᒍᒥᒃ?   


b. ᖃᓄᕐᓕ %-ᐳᓴᓐᑎᑎᒍᑦ ᐊᑐᒃᑲᓐᓂᕈᓐᓇᖅᑎᑕᐅᒍᑎᒃ ᐊᑐᐊᓂᒃᓯᒪᖏᑦᑐᓄᒃ ᐊᑕᐅᓯᕐᒧᑦ ᐊᕐᕋᒍᒧᑦ 
ᐊᒥᐊᒃᑯᓯᒪᑦᑎᐊᕈᑕᐅᔪᓐᓇᖅᐸᑦ? 

ᕿᑎᖅᐸᓯᐊᓂ ᐊᒻᒪᓗ ᐅᑭᐅᖅᑕᖅᑑᑉ 
ᐊᕕᒃᑐᖅᓯᒪᓂᖓᓂ 


ᑐᒑᓖᑦ ᐱᑕᖅᑕᐅᔪᓐᓇᕐᓂᖏᓐᓄᑦ 
ᐊᑐᖅᑕᐅᒃᑲᓐᓂᕈᓐᓇᖃᑦᑕᖅᑐᓂᒃ ᐋᕿᐅᒪᑎᑦᑎᔪᓐᓇᕐᓂᖅ 


 
c. ᖃᓄᕐᓕ %-ᐳᓴᓐᑎᑎᒍᑦ ᐊᒥᓱᕈᖅᐸᓪᓕᐊᔪᑦ ᐊᑐᖅᑕᐅᓯᒪᖏᑦᑐᑦ ᐱᑕᖅᑕᐅᔪᓐᓇᓚᐅᖅᑐᓂᒃ 


ᐊᒥᐊᒃᑯᓯᒪᑦᑎᐊᕈᑕᐅᔪᓐᓇᖅᐸ ᑭᖑᓂᐊᓂᒃ ᑭᖑᓕᕇᒃᑐᓂᒃ ᐊᕐᕋᓂᖏᒃ (ᑎᑭᓪᓗᒋᑦ ᑕᓪᓕᒪᓄᑦ 
ᐊᕐᕋᒍᓄᑦ)?  


ᐊᐱᖁᑎ 3: ᐅᖓᑕᐅᔾᔨᓯᒪᓂᖅ ᐱᔪᓐᓇᕐᓂᕆᓚᐅᖅᑕᖏᓐᓂᒃ (ᓲᕐᓗ ᐊᑭᓕᒃᓴᖃᕐᓂᖅ) ᑕᓪᓕᒪᓂᒃ 
ᐊᕐᕋᒍᓂᒃ? 


a. ᐊᑐᖃᑦᑕᖁᙱᒃ 100% ᐳᓴᓐᑎᓕᖕᓂᒃ ᓲᕐᓗ ᐊᑐᖅᑐᐊᕈᓐᓇᕐᓂᖅ ᓯᕗᓂᐊᓃᓐᓂᐊᖅᑐᒥᒃ 
ᐊᑐᒐᒃᓴᕆᓂᐊᖅᑕᖏᓐᓂᒃᒃ ᐊᕐᕋᒍᓂᒃ ᐊᒥᐊᒃᑯᓯᒪᖃᑦᑎᐊᕈᑕᐅᔪᓐᓇᖅᐸᑦ ᐊᑕᐅᓯᕐᓗᑎᒃ ᑕᓪᓕᒪᓂᒃ 
ᑕᐃᒪᓂᒃ ᐊᕐᕋᒍᓂᒃ?  


b. ᖃᓄᖅ %−ᐳᓴᓐᑎᑦᑎᒍᑦ ᐊᑐᖅᑕᐅᕈᓐᓇᕋᔭᖅᐸᑦ ᓄᑖᒥᒃ ᐊᕐᕋᒍᓂᐊᖅᑐᒥᒃ, 
ᐊᒥᐊᒃᑯᑦᑎᐊᕈᓇᕋᔭᖅᑐᓂᒃ?   


c. ᑕᐃᒃᑯᐊ ᑲᑎᓪᓗᒋᑦ ᑕᓪᓕᒪᓂᒃ ᑭᖑᓕᕇᒃᑐᓂ ᑲᑎᓪᓗᒋᑦ ᑕᒪᕐᒥᒃ ᐱᑕᖅᑕᐅᔪᓐᓇᖃᑦᑕᖅᑐᑦ 
ᐊᕐᕋᒍᑕᒫᖅ, ᑕᓪᓕᒪᐅᓇᔭᖅᑐᓂ ᐊᕐᕋᒍᓂᒃ ᐊᑯᓂᐅᓂᓕᖕᒥ, ᖃᓄᑐᐃᓐᓇᖅ ᐊᖑᓇᓱᒃᑎᑦ 
ᓂᕈᐊᖅᑕᖏᓐᓂᒃ ᐊᑐᕈᒪᓂᖅ, ᑕᐃᒃᑯᐊ ᑕᒪᕐᒥᒃ ᑲᑎᓪᓗᒋᑦ ᑕᓪᓕᒪᓂᒃ ᐊᕐᕋᒍᓂᒃ 
ᐱᑕᖅᑕᐅᖃᑦᑕᕐᓂᖏᑦ ᐅᖓᑕᐅᔾᔨᖏᑐᐊᕈᑎᒃ ᖄᖏᐅᑎᖏᓪᓗᑎᒃ ᑕᒪᐃᓐᓂᒃ ᑲᑎᑕᐅᓯᒪᔪᓂ 
ᐱᑕᖅᑕᐅᔪᓇᖅᑐᓂᒃ? 


 


ᐊᐱᖁᑎ 4:  ᖃᓄᖅ ᐊᒥᐊᒃᑯᓇᖅᑎᒋᓇᔭᖅᐸᑦ ᐱᑕᖅᑕᐅᔪᓐᓇᖃᑦᑕᕐᓂᐊᕈᑎᒃ ᑕᓪᓕᒪᐃᖅᑕᖅᓯᒪᔪᓂᒃ 
ᐊᒥᓲᓂᖃᖅᑎᒋᔪᓂᒃ ᑕᐃᒃᑯᐊ ᐱᑕᖅᑕᐅᖃᑦᑕᕈᑎᓂᒃ ᑕᒪᕐᒥᒃ ᑲᑎᓪᓗᒋᑦ ᐱᑕᖅᑕᐅᔪᓐᓇᖃᑕᕐᓂᖏᑦ, 
ᐊᑐᖅᑕᐅᓇᔭᖅᐸᑦ ᓇᓪᓕᐊᖕᓂᑐᐃᓐᓇᖅ ᐊᕐᕋᒍᒥ, ᐃᓗᐊᓂ ᑕᓪᓕᒪᐅᑎᐅᔪᓂᒃ ᐊᕐᕋᒍᓂᒃ 
ᐊᑯᓂᐅᓂᖃᖅᑎᑕᐅᔪᓂᒃ? 


ᖃᐅᔨᓴᖅᑕᐅᓯᒪᓂᖏᑦ 
ᐊᐱᖁᑎ 1: ᑕᒪᓐᓇ ᐊᐱᖁᑕᐅᔪᖅ ᐅᖃᐅᓯᐅᖃᑦᑕᓚᐅᖅᑐᖅ ᓯᕗᓂᐊᒍᑦ ᖃᐅᔨᓴᖅᑎᓄᑦ 
ᐅᖃᐅᔾᔨᒋᐊᖅᑎᓄᑦ (ᕆᑦᓱ Richard 2011). ᓇᐃᓈᖅᓱᒋᑦ ᐅᓂᒃᑳᕐᓗᒋᑦ, ᒪᕐᕈᖕᓂᒃ ᓄᓇᓖᖕᓂᒃ 
ᐊᐱᖁᑕᐅᔪᓂᒃ,  


a. ᐃᒃᐱᐊᕐᔪᓂ ᐊᒻᒪᓗ ᒥᑦᑎᒪᑕᓕᖕᒥ, ᐅᕝᕙᓗᓐᓃᑦ 


b. ᑲᖏᖅᑐᒑᐲᖕᒥ ᐊᒻᒪᓗ ᕿᑭᖅᑕᕐᔪᐸᓂ, ᐊᖑᓇᓱᖃᑕᕐᒪᑕ ᑕᐃᒃᑯᓂᖓᑦᓴᐃᓐᓇᖅ ᑑᒐᓕᖕᓂᒃ 
ᐅᐱᖓᑯᓪᓗ ᐅᑭᐊᒃᓵᒃᑯᓪᓗ, ᑕᐃᒪᐃᓐᓂᖏᓄᓪᓗ ᐱᑕᖅᓯᕙᒃᑯᑦ ᑕᐃᒃᑯᓇᖓᑦᓴᐃᓐᓇᖅ ᑕᒪᐃᓐᓂᒃ 
ᑲᑎᓪᓗᒋᑦ ᐱᑕᕐᕕᐅᔪᓐᓇᖅᑎᑕᐅᔪᓂᒃ.  


ᑕᐃᒪᐃᓂᖏᓐᓄᑦ, ᐱᑕᖅᑕᐅᔪᓐᓇᐅᑎᖏᑦ ᓅᑕᐅᔪᓐᓇᖃᑦᑕᖅᑐᑦ ᐃᒃᐱᐊᕐᔪᖕᓂᒃ ᒥᑦᑎᒪᑕᓕᖕᒥᓗ 
ᐅᕝᕙᓗᓐᓃᑦ ᑲᖏᖅᑐᒑᐱᖕᒥᒃ ᐊᒻᒪᓗ ᕿᑭᖅᑕᕐᔪᐊᕐᓂᒃ, ᐊᑐᕈᓐᓃᖅᑎᑕᐅᓯᒪᒐᑎᒃ ᓯᕗᓂᐊᒍᑦ 
ᐅᖃᐅᔾᔨᒋᐊᕈᑕᐅᓯᒪᓚᐅᖅᑐᑦ ᐊᒥᐊᒃᑯᓯᒪᑦᑎᐊᖃᑦᑕᕆᐊᖃᕐᓂᖏᓐᓂᒃ ᑕᐃᒃᑯᓇᓂ 
ᑐᖂᑦᑎᕙᐅᕙᓪᓕᐊᓯᒪᔪᓂ.  


ᐊᒥᐊᒃᑯᑦ ᓯᑕᒪᐃᑦ ᐊᐱᖁᑏᑦ ᓄᑖᓂᒃ ᖃᐅᔨᓴᖅᑕᐅᔭᕆᐊᖃᓚᐅᖅᑐᑦ. ᐊᑐᓚᐅᖅᑐᑦ ᐊᔾᔨᒌᖏᓂᖏᓐᓂᒃ 
Wade ᐅᐄᑦ ᖃᐅᔨᓴᕈᓯᕆᕙᓚᐅᖅᑕᖏᓐᓂᒃ 1998-ᒥ, ᐱᑕᖃᑦᑎᐊᕐᓂᖏᓐᓂᒃ ᐆᒃᑐᕋᕈᑕᐅᖃᑦᑕᓚᐅᖅᑐᓂᒃ, 
ᑕᐃᒃᑯᐊ ᐃᓚᖏᑦ ᐱᑕᖅᑕᐅᓯᒪᖏᓐᓂᖏᑦ ᐱᑕᖅᑕᐅᔪᓐᓇᖅᑐᓂᒃ ᐊᑐᖅᑕᐅᒃᑲᓐᓂᕈᓐᓇᖃᑦᑕᓚᐅᕐᓂᖏᓐᓂᒃ 
ᓄᑖᒥᒃ ᐊᕐᕋᒍᒥ, ᐱᑕᖅᓯᒪᖏᓗᐊᓚᐅᕐᓂᖏᓐᓄᑦ ᑕᐃᑲᓂ ᐊᕐᕋᒍᒥ ᐊᒥᐊᑯᖃᓕᖅᑐᓂᒃ ᐅᕝᕙᓗᓐᓃᑦ 
ᐊᑐᖅᑐᐊᕐᕕᐅᓯᒪᓚᐅᖅᑐᓂᒃ ᓄᑖᖑᓂᐊᕐᒥᔪᒥ ᐊᕐᕋᒍᒥ, ᐱᑕᖅᑕᐅᓚᐅᖅᑐᑦ ᐊᕐᕋᒍᒥᒃ 

ᕿᑎᖅᐸᓯᐊᓂ ᐊᒻᒪᓗ ᐅᑭᐅᖅᑕᖅᑑᑉ 
ᐊᕕᒃᑐᖅᓯᒪᓂᖓᓂ 


ᑐᒑᓖᑦ ᐱᑕᖅᑕᐅᔪᓐᓇᕐᓂᖏᓐᓄᑦ 
ᐊᑐᖅᑕᐅᒃᑲᓐᓂᕈᓐᓇᖃᑦᑕᖅᑐᓂᒃ ᐋᕿᐅᒪᑎᑦᑎᔪᓐᓇᕐᓂᖅ 


 
ᐊᒥᓲᓂᖅᓴᐅᓐᓂᓚᐅᕈᑎᒃ ᐊᕐᕋᒍᑕᒫᖅ ᐊᒨᓯᕕᐅᔪᓐᓇᖅᑎᑕᐅᕙᒃᑐᓂᒃ. ᐊᒥᓱᒐᓴᖕᓂᒃ ᖃᓄᐃᓇᔭᖑᐊᖅᑐᓂᒃ 
ᐃᔾᔪᐊᖅᓯᓯᒪᓚᐅᕐᒪᑕ ᑐᑭᓕᐅᕈᑕᐅᓯᒪᔪᓂᒃ ᓇᓚᐅᑦᑖᖅᑕᐅᓪᓗᑎᒃ 100-ᖑᓇᔭᖅᑐᓄᑦ ᐊᕐᕋᒍᓄᑦ, 
ᒪᓕᒃᑕᐅᓪᓗᑎᒃ Wade ᐅᐄᑦ ᖃᐅᔨᓴᕈᑎᖏᑦ, ᐱᒋᐊᕐᕕᖃᖅᓱᑎᒃ ᐊᒥᓲᓂᖃᖅᑐᓂᒃ 5,000-ᓂᒃ 15,000-
ᓄᑦ, ᐊᒻᒪᓗ ᐊᒥᓱᕈᖅᐸᓪᓕᐊᔪᓐᓇᕐᓂᖏᓐᓂᒃ 0.5-ᓂᒃ 1-ᒧᑦ. ᐃᓗᓕᖏᑦ ᒪᓕᒃᑐᑦ ᐅᓂᒃᑳᖅᑕᐅᓯᒪᔪᓂᒃ 
ᕆᑦᓱᑦᒧᓪᓗ ᔭᖕᒧᓪᓗ 2015-ᒥ.  


ᑕᒪᐃᓐᓂᒃ, ᐅᖓᖃᓃᓚᐅᖅᑐᑦ 95% ᐳᓴᓐᑎᑦ ᓇᓚᐅᑦᑖᖅᑕᐅᓯᒪᔪᓂᒃ ᐊᒥᓲᓂᒃᓴᖏᓐᓂᒃ ᑎᑭᐅᒪᓚᐅᖅᑐᑦ 
ᐅᖓᑕᓃᓐᓂᖅ ᑕᒪᐃᓐᓂᒃ ᐊᒥᓲᓂᖅᐹᖑᔪᓐᓇᕐᓂᖏᓐᓂᑦ ᐱᑕᖅᕕᐅᓯᒪᓪᓗᑎᒃ ᐱᑕᖃᕋᔭᕐᓂᖏᓐᓂᒃ. 
ᓴᕿᑕᐅᓚᐅᖅᑐᑦ ᑕᒪᒃᑯᓇᖓᑦ ᐃᔾᔪᐊᖅᓯᓯᒪᔪᓂᒃ ᐋᕿᒋᐊᕈᓐᓇᕋᔭᖅᑐᓂᒃ ᐱᑕᖅᑕᐅᑎᑦᑎᔪᓐᓇᖃᑦᑕᓂᕐᒧᑦ 
ᐃᓱᖃᖅᑎᑦᑎᓂᖅ ᐊᓯᖑᕈᑕᐅᓗᐊᓚᐅᖏᑦᑐᖅ ᑕᐃᒃᑯᓇᖓᑦ ᓯᕗᓂᐊᓃᒍᑦ ᐊᑐᖅᑕᐅᕙᓚᐅᖅᑐᓂᒃ, 
ᐊᑐᖅᑕᐅᒃᑲᓐᓂᖃᖅᑕᓚᐅᖏᑦᑐᓂᒃ ᐅᕝᕙᓗᓐᓂᑦ ᓲᕐᓗ ᐋᑐᖅᑐᐊᕐᕕᐅᕙᓚᐅᖏᑦᑐᓂᒃ.  


ᑕᐃᒃᑯᐊᓴᐃᓐᓇᐃᑦ ᐃᔾᔪᐊᖅᓯᓯᒪᔪᑦ ᐊᑐᖅᑕᐅᖑᐊᓚᐅᕐᒥᔪᑦ ᐃᓚᔭᐅᓯᒪᔪᖃᓕᖅᓱᑎᒃ 
ᑕᒻᒪᖅᑕᕈᑕᐅᔪᓐᓇᕐᓂᖏᓂᒃ, ᓲᕐᓗ ᐊᔾᔨᒌᖏᑦᑐᓂᒃ ᐊᒥᓲᓂᖃᕐᓂᕋᐃᔪᓂᒃ (ᕆᑦᓱᒃᑯᒃ ᔭᖕᑯᒃ ᖃᐅᔨᓴᕈᑎᖏ 
2015-ᒥ). ᑕᒪᓐᓇ ᑕᒻᒪᕈᑕᐅᓯᒪᔪᓐᓇᕐᓂᖓᑦ, ᐋᕿᐅᒪᑎᑕᐅᖑᐊᓚᐅᖅᑐᖅ 0.05-ᒥᒃ, ᓴᕿᐅᒪᑎᑦᑎᓚᐅᖅᑐᖅ 
ᓱᓕᔪᕆᔭᑦᑎᓐᓂᒃ ᑐᒐᓖᑦᑦ ᐊᓯᔾᔨᑭᑕᓗᐊᖅᐸᖏᓂᖏᓐᓂᒃ ᐊᒥᓲᓂᖏᓐᓂᒃ, ᓴᕿᑦᑎᓗᑕᐅᓚᐅᖅᑐᑦ 
ᐊᒥᓲᓂᖅᓴᓂᒃ ᐊᔾᔨᒋᖏᑦᑐᓐᓇᕐᓂᖏᓐᓂᒃ ᐊᑐᖅᑕᐅᑲᓐᕈᓐᓇᕐᓂᖏᓐᓄᑦ ᐅᕝᕙᓗᓐᓃᑦ 
ᐊᑐᕐᕕᐊᔪᓐᓇᕐᓂᖏᓄᑦ ᐱᑕᖅᑕᐅᔪᓐᓇᕐᓂᖏᑦ ᖃᓄᐃᓕᖓᓇᔭᖑᐊᖅᑐᓂᒃ ᐊᓯᖏᓐᓂᒃ, ᑭᓯᐊᓂ 
ᓴᕿᑕᐅᓯᒪᔪᑦ ᐱᐅᖏᓐᓂᒻᓴᐅᓗᐊᓚᐅᖏᒻᒥᔪᑦ ᓴᓂᐊᓂᒃ ᑕᐃᒃᑯᓇᖓᑦ ᐃᔾᔪᐊᖅᑕᐅᓯᒪᓚᐅᖅᑐᓂᒃ 
ᐊᑐᒃᑲᓐᓂᖅᑕᐅᖏᑦᑐᓂᒃ ᐅᕝᕙᓗᓐᓃᑦ ᐊᑐᖅᑐᐊᕐᕕᐅᓯᒪᖏᑦᑐᓂᒃ ᐱᑕᖅᑕᐅᔪᓐᓇᖅᑐᓂᒃ.  


ᑕᒪᒃᑯᐊ ᓴᕿᓯᒪᔪᑦ ᓇᓗᓇᐃᖅᓯᓯᒪᓕᖅᑐᑦ ᑕᐃᒃᑯᓂᖓ ᐋᕿᒋᐊᖅᑕᐅᔪᓐᓇᖃᑕᖅᑐᓂᒃ ᑕᒪᐃᓐᓂᒃ 
ᑲᑎᓪᓗᒋᑦ ᐱᑕᖅᑕᐅᔪᓐᓇᖅᑐᓂᒃ ᐊᒥᐊᒃᑯᖃᕈᑕᐅᑦᑎᐊᕈᓐᓇᖅᑐᑦ, ᖄᖏᐅᑎᓯᒪᖏᑐᐊᕈᑎᒃ 
ᐱᑕᖅᑕᐅᔪᓐᓇᖅᑎᑕᐅᓂᖏᓐᓂᒃ ᑕᓕᒪᓂᒃ ᐊᕐᕋᒍᓂᒃ, ᑕᐃᑯᓇᖓᑦ ᑕᓪᓕᒪᓂᒃ ᐊᕐᕋᒍᓂᒃ 
ᑐᖂᑦᑎᕕᐅᔪᓐᓇᖃᑕᕐᓂᖏᓐᓂᒃ. ᐃᔾᔪᐊᖅᑕᐅᓯᒪᔪᓂᒃ ᓴᕿᑎᑕᐅᓯᒪᖕᒥᔪᑦ ᓴᕿᑎᑦᑎᓚᐅᕐᒥᔪᑦ 
ᐊᕿᐅᒪᑎᑦᑏᓐᓇᕐᓂᖅ ᐱᑕᖅᑕᐅᔪᓐᓇᑐᓂᒃ ᐱᒻᒪᕆᐅᕙᖏᑦᑐᖅ ᐊᒥᐊᒃᑯᖃᐃᓐᓇᕋᓱᐊᕐᓂᒃᒥᒃ 
ᐊᑐᑐᖅᐊᕈᓐᓇᖃᑕᕈᑎᒃ ᐅᕝᕙᓗᓐᓃ ᐊᑐᒃᑲᓐᓂᕈᓐᓇᖃᑦᑕᕐᓂᖏᓐᓂᒃ ᐱᑕᖅᑕᐅᔪᓐᓇᖅᑎᑕᐅᕙᒃᑐᓂᒃ.  


ᓇᐅᒃᑯᑦ ᓇᓗᓇᕐᓂᖏᑦ 
ᖁᓛᓃᑦᑐᑦ ᑐᑭᑖᕆᔭᐅᓯᒪᔪᑦ ᑐᖓᕕᖃᖅᐳᑦ ᐃᔾᔪᐊᖅᑕᐅᓯᒪᔪᓂᒃ ᐊᑐᖅᑕᐅᔪᓐᓇᖅᑐᓂᒃ ᐃᓚᖃᖅᑐᓂᒃ 
ᐱᒻᒪᕆᐅᑎᐅᔪᓂᒃ ᑕᐃᒪᐃᓕᖓᓇᓱᒋᒃᑎᑐᐃᓐᓇᕐᓂᕐᒥᒃ ᐃᓚᖏᓐᓂᒃ. ᓯᕗᓪᓕᕐᒥ ᐱᔾᔪᑎᖃᖅᑐᑦ ᑕᒪᕐᒥᒃ 
ᑲᑎᓪᓗᒋᑦ ᐱᑕᖅᑕᐅᔪᓐᓇᕐᓂᖏᑦ ᑕᐃᒪᖓᑦ ᐃᓚᐃᓈᐱᒋᕙᒃᑕᖏᑦ ᑐᖁᑕᐅᖃᑕᕐᓂᖏᓐᓂᒃ, ᓲᕐᓗ 
ᐆᒃᑑᑎᒋᓗᒍ, ᐊᖑᔭᐅᖃᑦᑕᕐᓂᖏᑦ ᐱᑕᖅᑕᐅᖃᑕᕐᓂᖏᑦ ᑕᐃᒪᐃᖏᓐᓇᕐᒪᑕ, ᐊᔾᔨᑐᐃᓐᓇᑲᓴᒋᓗᓂᒋᑦ 
ᐊᑐᖅᑕᐅᓯᒪᓂᖏᓐᓂᒃ ᑕᒪᐃᓐᓂᒃ ᑲᑎᓪᓗᒋᑦ ᐱᑕᖅᑕᐅᔪᓐᓇᕐᓂᖏᓐᓂᒃ ᐅᖃᐅᔾᔭᐅᒋᐊᕈᑕᐅᓚᐅᖅᑐᓂᒃ 
ᑐᒑᓕᖕᓂᒃ ᐱᑕᖅᑕᐅᔪᒃᓴᓂᒃ (0.28-ᓂᒃ, ᕆᑦᓱᑦᒥᖔᖅᑐᑦ 2008-ᒥ). ᐊᖑᓇᓱᒃᑕᐅᓪᓗᑎᒃ 
ᔭᒐᐃᔭᐅᖃᑕᕐᓂᖏᑦ ᓲᓕᔪᒥᒃ ᐊᔾᔨᒌᖃᑦᑕᖏᑦᑐᑦ, ᐊᕐᕋᒎᒥ ᖃᖓᖑᕌᖓᑦ, ᐊᑐᕐᓂᖏᓐᓄᓪᓗ ᐊᔾᔨᒌᖏᑦᑐᓂᒃ 
ᐊᖑᓇᓱᒍᑎᓂᒃ. ᒪᒥᐊᓇᖅᐳᖅ ᑕᐃᒪ, ᓈᒻᒪᖏᐊᓗᐊᖅᑐᓂᒃ ᐱᑕᖃᕐᒪᑕ ᑐᑭᓕᐅᕈᓐᓇᕐᓂᖅ ᑕᐃᒃᑯᓂᖓ 
ᐊᔾᔨᒌᖃᑦᑕᖏᓐᓂᖏᓐᓂᒃ, ᐊᒻᒪᓗ ᐊᑐᓕᖅᑕᐅᔪᓐᓇᕐᓂᖅ ᐃᔾᔪᐊᖅᑕᐅᓯᒪᔪᓂᒃ ᑐᑭᓯᓂᐊᕈᑕᐅᕙᒃᑐᓂᒃ. 
ᑕᐃᒪᐃᒃᑲᓗᐊᖅᑎᓪᓗᒍ, ᑐᖁᑕᐅᕝᕕᐅᔪᓐᓇᖃᑕᕐᓂᖏᑦ (ᐱᑕᖅᑕᐅᖃᑕᕐᓂᖏᑦ) ᑕᑯᒃᓴᐅᑎᑦᑎᓯᒪᔪᑦ 
ᓈᒻᒪᑦᑎᐊᕐᓂᖏᓐᓂᒃ ᐊᒥᓲᖃᑦᑕᖏᓂᖏᓐᓄᓪᓗ ᑕᐃᒃᑯᐊ ᑐᖁᑕᐅᑐᐃᓐᓇᖅᓯᒪᕙᒃᑐᑦ ᐱᔮᖁᑕᐅᖏᑦᑐᓂᒃ. 
(Wade ᐅᐄᑦ 1998). 


ᑐᒡᓕᕐᒥ, ᐃᓱᒪᒋᔭᐅᓯᒪᑐᐃᓐᓇᖅᐳᑦ ᐃᓄᖕᓄᑦ ᑐᒑᓖᑦ ᑐᖁᑕᐅᓯᒪᖃᑕᕐᓂᖏᑦ ᐊᓯᖏᓐᓂᒃ ᑕᐃᒃᑯᓇᖓᑦ 
ᑲᑎᓪᓗᒋᑦ  ᓄᓈᖅᑕᐅᓯᒪᖃᑕᕐᓂᖏᓂᒃ ᐊᒻᒪᓗ ᐱᑕᖅᑕᐅᓇᓱᒃᑐᓂᒃ ᐱᔭᐅᔪᓐᓇᓚᐅᖏᓐᓂᖏᓐᓂᒃ 
ᐊᖏᔫᖏᒻᒪᑕ ᐊᔾᔨᒌᖏᓐᓂᖏᑦ. ᐱᔾᔪᑎᒃᓴᖃᖏᑦᑐᒍᑦ ᐅᒃᐱᕆᔭᖃᕆᐊᖃᕐᓂᖅ ᐊᓯᖏᓐᓂᒃ, ᒫᓐᓇᐅᔪᖅ.  

ᕿᑎᖅᐸᓯᐊᓂ ᐊᒻᒪᓗ ᐅᑭᐅᖅᑕᖅᑑᑉ 
ᐊᕕᒃᑐᖅᓯᒪᓂᖓᓂ 


ᑐᒑᓖᑦ ᐱᑕᖅᑕᐅᔪᓐᓇᕐᓂᖏᓐᓄᑦ 
ᐊᑐᖅᑕᐅᒃᑲᓐᓂᕈᓐᓇᖃᑦᑕᖅᑐᓂᒃ ᐋᕿᐅᒪᑎᑦᑎᔪᓐᓇᕐᓂᖅ 


 
ᐱᖓᔪᐊᓐᓂ, ᐃᓱᒪᒋᔭᐅᑐᐃᓐᓇᕆᕗᑦ ᐋᕿᒋᐊᖅᑕᐅᔪᓐᓇᕐᓂᖏᑦ ᐱᑕᖅᑕᐅᔪᓐᓇᕐᓂᖏᓐᓂᒃ 
ᐃᓱᖃᖅᑎᑦᑎᓂᖅ ᒪᓕᒃᑕᐅᔪᐃᓐᓇᐅᖃᑕᕐᒪᑕ ᑕᐃᒃᑯᐊᓗ ᓄᓈᖅᑕᐅᓯᒪᓕᖅᑐᑦ ᐅᖃᐅᓯᐅᑦᑎᐊᖃᑦᑕᖅᓱᑎᒃ 
ᓱᓕᔪᒥᒃ, ᐊᑐᓕᖅᑎᑕᐅᓂᖏᓐᓄᑦ ᑕᒻᒪᒻᑕᖅᓯᒪᔪᖃᖃᑦᑕᖏᓂᖅ. ᒫᓐᓇᐅᔪᖅ ᐱᔾᔪᑎᒃᓴᖃᖅᑐᔮᖏᑦᑎᐊᕋᑦᑕ 
ᑕᐃᒃᑯᓂᖓ ᑐᒑᓖᑦ ᐱᑕᖅᑕᐅᕙᖏᓂᑦ ᓱᓕᖏᑦᑐᓂᒃ ᐅᑲᐅᓯᐅᕙᖏᓐᓂᖏᓐᓂᒃ, ᐃᖕᒥᒎᖅᑐᓂᒃ ᑭᓯᐊᓂ 
ᖃᐅᔨᓴᖅᑕᐅᓯᒪᖏᑦᑐᑦ ᑕᒪᒃᑯᐊ ᓱᓕᔪᓪᓚᕆᐅᓇᔭᖕᒪᖔᑕ ᑐᑭᓕᐅᑕᐅᔪᓐᓇᕐᓂᕐᒧᑦ. ᐃᒻᒪᖄ ᑕᒪᓐᓇ 
ᐃᓱᒪᓘᑖᐅᔪᖅ ᐊᑑᑎᖃᓗᐊᖏᑦᑐᖅ, ᑕᐃᒃᑯᐊ ᖃᐅᔨᔭᐅᓯᒪᓕᖅᑐᑦ ᑐᒑᓖᑦ ᐱᑕᖅᑕᐅᓯᒪᓂᖏᓂᖏᓐᓂᒃ 
ᑐᑭᓯᓇᕐᒪᑕ ᑕᐃᒃᑯᐊ ᓄᓈᖅᑕᐅᓂᑰᔪᑦ ᑐᖁᖓᔪᑦ ᑕᒪᐃᓐᓂᑲᓴᑦᑎᐊᖅ, ᐊᒥᓲᖏᓐᓂᖅᓴᐅᖃᑦᑕᐃᓐᓇᕐᒪᑕ 
ᑕᐃᒃᑯᓇᖓᑦ ᑕᒪᐃᓐᓂᒃ ᑲᑎᓪᓗᒋᑦ ᐱᑕᖅᑕᐅᔪᓐᓇᖃᑦᑕᕐᓂᖏᓐᓂᒃ ᐱᑕᖅᑕᐅᓯᒪᔪᓂᒃ.  


ᑕᐃᒃᑯᐊ ᐃᔾᔪᐊᒐᒃᓴᐃᑦ ᐃᓚᖃᓲᖑᖏᒻᒥᔪᑦ ᑕᐃᒃᑯᓂᖓ ᓯᑯᒃᑯᑦ ᐊᔪᓕᖅᓯᒪᖃᑦᑕᖅᑐᓂᒃ, ᐊᒻᒪᓗ 
ᐃᓚᖃᖏᒻᒥᔪᑦ ᐊᕙᑎᒥᒃ ᐱᐅᖏᑦᑐᒥᒃ ᐊᒃᑐᖅᑕᐅᓯᒪᔪᓐᓇᕐᓂᖏᓐᓂᒃ ᕿᑐᖏᐅᖅᑕᐅᕙᓪᓕᐊᓂᖏᑦ ᐊᒻᒪᓗ 
ᑐᖁᕋᖅᐸᓪᓕᐊᕙᖕᓂᖏᑦ ᐱᑕᖃᕐᓂᖏᓐᓂᒃ ᑐᒑᓖᑦ. ᐊᖏᔫᑎᐅᓪᓗᑎᒃ  ᓯᒃᑯᒃᑯᑦ ᐊᔪᓕᖅᓯᒪᕝᕕᐅᕙᒃᑐᑦ 
ᐱᑕᖃᕋᔪᖏᒻᒪᑕ, ᑭᓯᐊᓂ ᐱᒻᒪᕆᐊᓗᖕᒥᒃ ᕿᓚᒥᐅᔪᓄᑦ ᐊᒃᑐᖅᑕᐅᓯᒪᔾᔪᑕᐅᔪᓐᓇᖅᑐᑦ ᐊᒥᓲᑎᒋᓂᖏᓐᓄᑦ. 
ᖃᐅᔨᓴᖅᑎᓂᒃ ᐅᖃᐅᔾᔨᒋᐊᖅᑎᓂᒃ ᐅᖃᐅᓯᐅᓯᒪᓂᖓ ᐊᑕᐅᓯᖅᖅ ᐊᔪᓕᕐᕕᐅᓯᒪᓚᐅᖅᑐᖅ 
ᓇᓂᔭᐅᔪᓐᓇᖅᑐᖅ ᐃᖃᓗᓕᕆᔨᒃᑯᓐᓂᒃ (2012-ᒥᒃ ᐅᓂᒃᑳᓕᐊᕕᓂᕐᓂᒃ). ᐊᕙᑎᖓᓂᒃ 
ᐊᒃᑐᖅᑕᐅᔪᓐᓇᕐᓂᖏᑦ ᕿᑐᖏᐅᖅᐸᓪᓕᐊᓂᖏᓐᓄᑦ ᐊᒻᒪᓗ ᑐᖁᕋᕈᑕᐅᕙᓪᓕᐊᔪᑦ ᖃᐅᔨᒪᔭᐅᖏᑲᓚᐅᕐᒪᑕ 
ᒫᓐᓇᐅᔪᖅ, ᑭᓯᐊᓂ ᓴᕿᐅᒪᔪᖃᕈᒫᖅᑐᒃᓴᐅᒋᕗᖅ ᐊᑯᓂᐅᓂᐊᖅᑐᒧᑦ ᐱᐅᔪᓐᓃᕈᑕᐅᔪᓐᓇᖅᑐᓂᒃ, ᐊᒻᒪᓗ 
ᐅᓂᒃᑲᑦᑎᐊᖅᓯᒪᔪᓂᒃ ᖃᐅᔨᓴᖅᑕᐅᔭᕆᐊᖃᔭᖅᓱᑎᒃ ᐊᒥᓲᓂᖏᑦ ᑐᒑᓖᑦ ᑕᐃᒪᐃᓕᖓᔪᓕᖃᓕᕋᔭᖅᐸᑦ.  


ᐃᓱᐊᓂᒃ ᑐᑭᑕᕈᑏᑦ 
ᑕᒪᒃᑯᐊ ᓴᕿᑎᑕᐅᓯᒪᓕᖅᑐᑦ ᐱᔫᒥᓴᒍᑕᐅᕗᑦ ᐊᑐᓕᖅᑎᑦᑎᔪᓐᓇᕐᓂᖅ ᐋᕿᒋᐊᖅᑕᐅᔪᓐᓇᖃᑕᕐᓂᐊᖅᑐᓂᒃ 
ᑕᒪᐃᓐᓂᒃ ᑲᑎᓪᓗᒋᑦ ᐱᑕᖅᑕᐅᔪᓐᓇᐅᑎᖃᖅᑎᑦᑎᕙᖕᓂᖅ, ᐅᓗᕆᐊᓇᕈᑕᐅᒃᑲᓐᓂᖏᓐᓂᖏᓐᓄᑦ 
ᒫᓐᓇᐅᔪᖅ ᐊᒥᓲᓂᖏᓐᓂᒃ ᐱᑕᖃᕐᓂᖏᓄᓪᓗᓐᓃᑦ ᑐᒑᓖᑦ ᐊᑐᓕᖅᑎᑕᐅᒐᓗᐊᕈᑎᒃ. 
ᐊᑐᓕᖅᑎᑕᐅᓇᔭᕈᑎᒃ, ᑕᓪᓕᒪᓄᑦ ᐊᕐᕋᒍᓄᑦ ᓄᓈᖅᑕᐅᓯᒪᔪᖃᑲᑦᑕᕐᓂᖏᑦ ᐅᖓᑕᓃᑦᑕᕆᐊᖃᕐᓂᖏᓚᑦ 
ᑕᓪᓕᒪᐃᓕᖅᑕᖅᓯᒪᑎᒋᒧᓂᒃ ᐊᕐᕋᒍᑕᒫᖅ, ᑕᒪᐃᓐᓂᒃ ᑲᑎᓪᓗᒋᑦ ᐱᑕᖅᑕᐅᕕᐅᔪᓐᓇᕐᓂᖏᓐᓂᒃ, ᐊᑐᓂ 
ᑐᒑᓕᒃᑕᖃᕐᕕᐅᓂᖏᓐᓂ ᐃᒪᕐᓂ.  


ᑐᑭᓯᓂᐊᕐᕕᐅᓯᒪᓂᖏᑦ 
ᖃᐅᔨᓴᖅᑎᓂᒃ ᐅᖃᐅᔾᔨᒋᐊᖅᑏᑦ ᐅᓂᒃᑳᓕᐊᖏᑦ ᐱᓯᒪᔪᑦ ᐊᒃᑑᐱᕆ 20-24-ᒥᒃ, 2014-ᒥ,  ᐊᕐᕋᒍᑕᒫᖅ 
ᑲᑎᒪᓂᖏᓐᓂᒃ ᑲᓇᑕᓕᒫᒥ ᑕᕆᐅᕐᒥᐅᑕᓂᒃ ᐳᐃᔨᓂᒃ ᕿᒥᕐᕈᐊᖅᑏᑦ ᑲᑎᒪᔨᕋᓛᖏᑦ. ᐊᓯᒃᑲᓐᓂᖏᑦ 
ᐅᖃᓕᒫᒐᓕᐊᖑᓯᒪᔪᑦ ᑕᐃᒃᑯᓇᖓᑦ ᑲᑎᒪᓂᕆᔭᐅᓚᐅᖅᑐᓂᒃ ᓴᕿᑎᑕᐅᓯᒪᓂᐊᖅᑐᑦ ᐃᖃᓗᓕᕆᔨᕐᔪᐊᒃᑯᑦ 
ᖃᕆᑕᐅᔭᒃᑯᑦ ᑕᑯᓂᐊᖅᑕᐅᕝᕕᖓᓐᓂ ᐅᕙᓂ  Fisheries and Oceans Canada (DFO) Science 
Advisory Schedule ᐊᑐᐃᓐᓇᐅᓕᑐᐊᕈᑎᒃ. 


DFO. 2011. Advice regarding the genetic structure of Canadian narwhal (Monodon monoceros). 
DFO Can. Sci. Advis. Sec. Sci. Advis. Rep. 2011/021. 


DFO. 2012. Effect of 2008 ice entrapment on the Eclipse Sound narwhal total allowable landed 
catch. DFO Can. Sci. Advis. Sec. Sci. Resp. 2012/020.  


Richard, P.R. 2008.  On determining the Total Allowable Catch for Nunavut odontocete stocks.  
DFO Can. Sci. Advis. Sec. Res. Doc. 2008/022: iv + 12 p.  (Erratum September 2008). 


Richard, P.R. 2011.  Allocation model for landed catches from Baffin Bay narwhal stocks. DFO 
Can. Sci. Advis. Sec. Res. Doc. 2011/056: iv + 27 p. (Erratum December 2011) 

ᕿᑭᖅᑖᓘᑉ ᐃᒪᕕᐊᓂ ᑐᓴᕋᓱᐊᖅᑐᑦ - ᐃᑉᐳᕈ 2016 - ᑐᓴᓚᐅᖅᑕᕗᑦ   


ᐃᓗᓕᖃᕝᕕᒋᔭᖓ 


ᕿᓚᓗᒐᕋᓱᓐᓂᐅᓲᖅ ᓄᓇᕘᑉ ᐊᖏᕈᑕᐅᓯᒪᔫᑉ ᐃᓗᐊᓂ (NSA) ᑲᑐᔾᔭᐅᓪᓗᓂ ᐊᐅᓚᑕᐅᕗᖅ ᐅᑯᓄᖓ 
ᐃᒪᒻᒥᐅᑕᓕᕆᔨᒃᑯᑦ ᑕᕆᐅᖏᓄᓪᓗ ᑲᓇᑕᒥ (DFO), ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᑦ (NWMB), ᐊᒡᒍᖅᓯᒪᔪᑦ 
ᐆᒪᔪᓕᕆᔨᖏᑕ ᑎᒥᖁᑎᖏᑦ (RWOs), ᐊᒻᒪᑦᑕᐅᖅ ᐊᖑᓇᓱᒃᑐᓕᕆᔨᑦ ᒥᑭᒋᐊᓐᓂᐊᖅᑎᓪᓗ ᑎᒥᖁᑎᖏᓄᑦ (HTOs), 
ᒪᓕᒃᑕᐅᓪᓗᓂ ᓄᓇᕘᒥ ᓄᓇᑕᕈᑎᒧᑦ ᐊᖏᖃᑎᒌᒍᑎᒻᒪᕆᐊᓂᒃ (NLCA), ᑲᓇᑕᐅᑉ ᒐᕙᒪᑐᖃᒃᑯᖏᑕ 
ᐃᖃᓗᓕᕆᓂᒻᒧᑦ ᐱᖁᔭᖅ ᐊᒻᒪᑦᑕᐅᖅ ᒪᓕᒐᕋᓛᕆᔭᖏᑦ, ᐃᓚᖏᓂᓪᓗ ᓄᓇᓕᐅᔪᓂᒃ, ᓄᓇᓕᐊᑕ 
ᐊᖑᓇᓱᒃᑐᓕᕆᔨᖏᑕ ᐊᖑᓇᓱᓐᓂᒻᒧᑦ ᒪᓕᒐᕆᔭᖏᓐᓄᑦ (ᐊᒻᒪᓘᓐᓃᑦ ᒪᓕᒐᕋᓛᕆᔭᖏᓄᑦ). 


ᑑᒑᓕᑦ ᕿᓚᓗᒐᖏᓄᑦ ᑲᑎᙵᔪᖅ ᐊᖑᓂᒃᑕᐅᔪᓐᓇᓐᓂᖏᓐᓄᑦ ᐊᐅᓚᑦᑎᔾᔪᑖ (ᐊᐅᓚᑦᑎᓂᒻᒧᑦ ᐸᓐᓇᐅᑦ), 
ᓴᓇᔭᐅᓂᑯ ᑲᑐᔾᔨᔭᖃᖅᖢᑎᒃ ᐃᓄᓐᓂᒃ, ᐅᓂᒃᑳᕆᔭᖃᖅᑐᖅ ᐊᑐᓪᓗᐊᑕᖅᑐᓂᒃ ᑕᑯᔅᓴᕈᕋᓱᐊᖅᑕᐅᔪᓂᒃ 
ᑲᔪᓰᓐᓇᕈᓐᓇᖅᑐᒥᒃ ᑑᒑᓕᑦ ᕿᓚᓗᒐᖏᑦ ᑲᑐᔾᔭᐅᓗᑎᒃ ᐊᐅᓚᑕᐅᓂᖏᑕ ᓄᓇᕘᑉ ᐃᓗᐊᓂ, ᐊᒻᒪᑦᑕᐅᖅ 
ᑲᒪᒋᔾᔪᑕᐅᓂᐊᖅᑐᑦ ᑕᑯᔅᓴᕈᐃᓇᓱᑦᑕᑦᑎᓐᓄᑦ ᓴᖅᑮᔾᔪᑕᐅᓇᓱᐊᕈᑏᑦ. ᑖᓐᓇ ᐊᐅᓚᑦᑎᔾᔪᑖ ᐸᓐᓇᐅᑦ ᓴᖅᑮᒋᕗᖅ 
ᐃᓂᒋᓂᐊᖅᑕᖏᑕ ᐊᐅᓚᑦᑎᖃᑎᒌᒃᑎᐅᔫᑉ ᑎᒥᖁᑎᒋᔭᖏᑦ ᕿᓚᓗᒐᕋᓱᓐᓂᖅ ᑑᒑᓕᓐᓂᒃ ᓄᖑᓴᐃᖁᓇᒋᑦ, 
ᐊᒻᒪᑦᑕᐅᖅ ᑖᒃᑯᐊ ᕿᓚᓗᒐᖅᑕᕕᓂᖏᑕ ᓱᓇᒃᑯᑖᖏᑦ ᓯᓚᑖᓄᑦ ᐊᐅᓪᓛᖅᑎᑕᐅᔪᒪᔪᑦ ᒪᓕᑦᑎᐊᕋᓗᐊᒻᒪᖔᖏᓐᓄᑦ 
ᑲᓇᑕᐅᑉ ᓄᓇᔾᔪᐊᒻᒥᐅᖃᑎᒌᓪᓗ ᑕᐅᖅᓰᖃᑎᒌᓐᓂᒻᒧᑦ ᐊᑐᕆᐊᖃᖅᑕᖏᓂᒃ.  


ᑲᑐᔾᔨᓪᓗᑎᒃ ᐊᐅᓚᑦᑎᔨᐅᖃᑎᒌᑦ ᑎᒥᖁᑎᖏᑦ ᐱᓕᕆᖃᑎᒌᓐᓂᐊᖅᑐᑦ ᑲᔪᓰᓐᓇᖅᑐᒃᑯᑦ ᑐᓴᐅᒪᓂᒃᑯᑦ ᑲᑎᒪᓂᒃᑯᓪᓗ 
ᒥᐊᓂᕆᔭᐅᑦᑎᐊᓐᓂᖏᓐᓄᑦ ᑑᒑᓕᑦ ᕿᓚᓗᒐᖏᑕ ᐊᕕᒃᑐᖅᓯᒪᓂᖏᑦ ᐊᒻᒪᑦᑕᐅᖅ ᐊᒥᓲᓂᕆᓲᖏᓪᓗ 
ᑐᑭᒧᐊᕆᔭᐅᓗᑎᒃ ᐊᑐᓕᖅᑎᑦᑎᓂᖏᑕ ᐊᐅᓚᑦᑎᔾᔪᑎᒧᑦ ᐃᖏᕐᕋᓂᐅᔪᒥᒃ ᒪᓕᑦᑎᐊᖅᑐᒥᒃ ᓄᓇᕘᑉ 
ᐊᖏᖃᑎᒌᒍᑎᒻᒥᕆᐊᓂᒃ ᓴᖅᑮᓂᐊᖅᑐᒥᓪᓗ ᑲᔪᓰᓐᓇᖅᑐᒥᒃ ᐊᖑᓇᓱᑦᑕᐅᔪᓂᒃ ᐃᓕᖅᑯᓯᐅᓲᓂᒃ.  


ᐋᒐᓯ 2013-ᒥ, ᐱᓕᕆᕝᕕᖓ ᐃᒪᒻᒥᐅᑕᓕᕆᔨᒃᑯᑦ ᑕᕆᐅᖏᓄᓪᓗ (DFO) ᖃᖓᑕᓲᒃᑯᑦ ᖃᐅᔨᓵᖃᓚᐅᖅᑐᑦ 
ᓇᐄᓴᐅᓪᓗᑎᒃ ᐊᕝᕕᓂᓕᐅᔪᓂᒃ ᐊᐅᔩᕝᕕᒋᔭᐅᓲᑦ ᕿᓚᓗᒐᑦ ᑑᒑᓕᑦ ᐊᒡᒍᖅᓯᒪᓂᖏᓄᑦ ᑲᓇᑕᐅᑉ ᖁᑦᑎᒃᑑᑉ 
ᐅᑭᐅᖅᑕᖅᑐᐊᓂ ᐊᑕᐅᑦᑎᒃᑰᕆᔭᐅᓪᓗᑎᒃ. DFO ᖃᐅᔨᓴᖅᑎᖏᑦ ᐊᑐᖅᖢᑎᒃ ᑖᒃᑯᐊ ᓇᐄᓴᐃᔾᔪᑏᑦ 
ᑕᑯᔅᓴᕈᖅᑕᖏᓐᓂᒃ ᓇᓚᐅᑦᑖᕆᔭᖃᖅᖢᑎᒃ ᐊᒥᓲᓐᓂᖏᑕ ᑑᒑᓕᑦ ᕿᓚᓗᒐᖏᓄᑦ ᓇᐄᓴᐅᓯᕋᓱᒃᖢᓂᔾᔪᓪᓗ ᐃᓱᖃᐅᑖ 
ᐱᔪᓐᓇᖅᑎᑕᐅᔪᑦ ᓄᓈᖅᑕᐅᔪᓐᓇᖅᑐᓂᒃ ᕿᓚᓗᒐᓄᑦ (TALC) ᐊᑐᓕᖁᓂᐊᖅᑕᒥᓂᒃ ᐊᑐᓃᖓᔪᑦ ᑕᒪᐃᓐᓄᑦ ᑑᒑᓕᑦ 
ᕿᓚᓗᒐᖃᕝᕕᒋᓲᖏᓐᓄᑦ. ᑖᒃᑯᐊ ᖃᐅᔨᓴᖅᑎᖏᑕ ᐅᖃᐅᔾᔨᖅᓲᑎᖏᑦ ᑎᑎᕋᐅᓯᐅᓂᑯᑦ ᑎᓯᐱᕆ 2015-ᒥ.  


ᐊᕐᕌᒍᐊᓂ 2015 DFO ᖃᐅᔨᓴᖅᑎᖏᑕ ᐅᖃᐅᔾᔨᖅᓲᑎᖏᑦ ᑎᑎᕋᐅᓯᓪᓗᑎᒃ ᐱᔾᔪᑎᖃᖅᑐᑦ ᓂᕕᙵᒃᑯᑖᑦ 
ᓅᑕᐅᔪᓐᓇᓐᓂᖏᓄᑦ ᐊᑐᐊᒐᓕᐊᑉ ᐃᓗᓕᖏᑦ II ᐊᒻᒪᓗ III.  ᐃᓗᓕᖓ II ᐱᕕᖃᖅᑎᑦᑎᕗᖅ ᐱᔭᕆᐊᑐᖏᑦᑐᑦ 
ᓅᑎᕆᑐᐃᓐᓇᕈᑏᑦ ᑕᕆᐅᑉ ᐳᐃᔨᖏᓄᑦ ᐊᑯᓐᓂᐊᒍᑦ ᐃᑉᐱᐊᔾᔫᑉ ᒥᑦᑎᒪᑕᓕᐅᓪᓗ, ᐊᒻᒪᑦᑕᐅᖅ ᐊᑯᓐᓂᐊᒍᑦ 
ᑲᖏᖅᑐᒑᐱᐅᑉ ᕿᑭᖅᑕᔾᔪᐋᓪᓗ ᑕᒪᐃᓐᓂᒃ ᑖᒃᑯᐊ ᐊᖑᓂᓲᑦ ᑲᑎᙵᐅᖅᑐᓂᒃ ᑑᒑᓕᑦ ᕿᓚᓗᒐᖏᓐᓂᒃ 
ᐊᖅᑯᓵᖅᑐᓂᒃ. ᐃᓗᓕᖓ III ᐱᕕᖃᖅᑎᑦᑎᕗᖅ “ᓇᓖᕌᕈᓐᓇᖅᑐᖅ” ᑰᑕᖃᖅᑎᑦᑎᔾᔪᑎ ᐊᐅᓚᑦᑎᔾᔪᑦ ᓄᓇᓕᓕᒫᑦ 
ᐊᑐᙱᑕᒥᓂᒃ ᐊᒥᐊᒃᑯᔪᓂᒃ ᑕᕆᐅᑉ ᐳᐃᔨᖏᓄᑦ ᓂᕕᙵᒃᑯᑖᖏᓐᓂᒃ ᓅᑦᑎᔪᓐᓇᓪᓗᑎᒃ ᑭᖑᓂᐊᓄᑦ ᐊᕐᕌᒎᔫᑉ 
ᕿᓚᓗᒐᕋᓱᓐᓂᐊᓄᑦ (ᑖᒃᑯᐊ ᐊᑐᖅᑳᕆᐊᖃᓲᑦ ᐊᒥᐊᒃᑯᔪᕕᓃᑦ ᓂᕕᙵᒃᑯᑖᑦ ᐱᔾᔪᑎᒋᓪᓗᒍ ᐊᕐᕌᒍᑦᑕᕌᖓᑦ 
ᐃᓱᓕᕝᕕᖃᓕᓲᖑᒻᒪᑕ ᐊᑐᕈᓐᓃᖅᖢᑎᒃ).  


ᐊᒃᑐᕙ 30 2015-ᒥ, ᑭᒡᒐᖅᑐᐃᔨᖏᑦ ᓄᓇᕘᒥ ᐆᒪᔪᓕᕆᔨᔾᔪᐊᒃᑯᓐᓂᒃ, ᓄᓇᕗᑦ ᑐᙵᕕᒃᑯᓐᓂ (NTI), ᐊᒻᒪᑦᑕᐅᖅ 
DFO ᑲᑎᒪᖃᑎᒌᓚᐅᖅᑐᑦ ᑕᓚᕘᒃᑯᑦ ᐅᖃᐅᓯᖃᖅᖢᑎᒃ ᖃᓄᖅ ᓯᕗᒧᑦ ᓴᖅᑮᔪᓐᓇᒻᒪᖔᒥᓂᒃ ᐊᐅᓚᑦᑎᓂᒻᒧᑦ 
ᑭᒡᒍᑎᐅᓂᐊᖅᑐᒥᒃ ᓄᑖᖑᔪᓄᑦ ᑑᒑᓕᑦ ᕿᓚᓗᒐᖏᑕ ᐊᒥᓲᓂᖏᓄᑦ ᓇᓚᐅᑦᑖDᖏᓄᑦ. ᑕᒪᐃᓐᓂᐸᓗᒃ ᐊᖏᖅᖢᑎᒃ 
ᐱᒋᐊᕈᑎᔅᓴᒥᒃ ᓯᕗᓪᓕᖅᐹᒥᒃ ᑐᑭᒧᐊᕆᔪᓂᒃ ᑲᑎᒪᔨᕋᓛᖃᖁᓪᓗᒋᑦ ᑭᒡᒐᖅᑐᐃᔨᖃᓪᓗᑎᒃ ᑖᒃᑯᓂᖓ ᑎᒥᐅᔪᓂᒃ 
NWMB, NTI, ᐊᒻᒪᓗ DFO ᓴᖅᑮᒋᐊᓐᓂᐊᖅᑐᓂᒃ ᐱᓕᕆᒋᐊᕈᑎᔅᓴᖏᓐᓂᒃ ᕿᒥᕐᕈᐃᓂᒻᒥᓪᓗ ᐊᔾᔨᒌᖏᑦᑐᓂᒃ 
ᐊᐅᓚᑦᑎᔨᓄᑦ ᐃᓱᒪᓕᐅᕆᔭᔅᓴᐅᔪᓂᒃ ᒪᓕᑦᑎᐊᕋᔭᖅᑐᑦ ᓄᑖᖑᔪᒧᑦ DFO ᖃᐅᔨᓴᖅᑎᖏᑕ ᐅᖃᐅᔾᔨᖅᓲᑎᖏᓄᑦ 
ᐊᒻᒪᑦᑕᐅᖅ ᑐᓴᕆᐊᕋᓱᐊᓐᓂᒻᒧᑦ ᐸᓐᓇᐅᑎᓕᐅᕆᓂᒻᒥᒃ ᐊᒃᑐᖅᑕᐅᔪᓄᑦ ᐃᓄᐃᑦ ᓄᓇᓕᖁᑎᖏᓐᓄᑦ.  

ᑐᑭᒧᐊᒃᑎᑦ ᑲᑎᒪᔨᕋᓛᖏᑦ ᐃᓱᓕᐅᔾᔨᒍᑎᒃ ᑐᓐᓂᕆᓯᓂᐊᖅᑐᑦ ᐆᒃᑐᕋᐅᑎᒥᒃ ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ 
ᑲᑎᒪᔨᖏᓐᓄᑦ ᕿᒥᕐᕈᐃᓂᔅᓴᖓᓄᑦ ᒪᓕᒃᖢᒍ ᓄᓇᕘᒥ ᓄᓇᑕᕈᑎᒧᑦ ᐊᖏᕈᑎᒻᒪᕆᐊᑕ ᐊᖅᑮᓇᓱᐊᕆᔾᔪᑖᓄᑦ 
ᐊᐅᓚᔾᔪᑎᖏᒍᑦ. ᔮᓐᓄᐊᕆ 20 ᐊᒻᒪᓗ 21-ᒥ, 2016 ᑐᑭᒧᐊᒃᑎᑦ ᑲᑎᒪᔨᕋᓛᖏᑦ ᑲᑎᒪᓂᖃᓚᐅᖅᑐᑦ 
ᓯᕗᓕᐅᕆᔾᔪᑎᔅᓴᒧᑦ ᐸᓐᓇᐃᓪᓗᑎᒃ ᓴᖅᑮᔭᔅᓴᒥᓄᑦ ᕿᒥᕐᕈᔭᐅᓂᐊᖅᑐᓄᓪᓗ ᐊᐅᓚᑦᑎᔾᔪᑎᓄᑦ ᐃᓱᒪᓕᐅᕆᔾᔪᑎᖏᓂᒃ, 
ᐊᒻᒪᑦᑕᐅᖅ ᑲᑐᔾᔨᖃᑎᒌᓪᓗᑕ ᐱᓕᕆᖃᑎᒌᓪᓗᑕ ᑐᓴᕋᓱᐊᕆᓂᒻᒧᑦ ᐸᓐᓇᐅᑎᔅᓴᒥᒃ ᓄᓇᓕᐅᔪᓄᑦ.  


ᑑᒑᓕᑦ ᕿᓚᓗᒐᖏᓄᑦ ᑐᑭᒧᐊᕆᔩᑦ ᑲᑎᒪᔨᕋᓛᖏᑦ ᐊᖏᖃᑎᒌᒃᖢᑎᒃ ᑲᑐᔾᔨᓗᑎᒃ ᑐᓴᕋᓱᐊᓐᓂᒻᒥᒃ ᐃᓄᓐᓂᒃ 
ᐊᐅᓚᑦᑎᔾᔪᑎᓄᑦ ᐃᓱᒪᓕᐅᕆᔾᔪᑎᔅᓴᓕᐊᓄᑦ ᓯᕗᓕᐅᕆᓂᒻᒧᑦ ᑲᑎᒪᓂᒃᑯᑦ ᐸᓐᓈᕆᔭᐅᔪᕕᓂᓐᓄᑦ.  


ᑐᓴᕋᓱᐊᕆᓂᒻᒧᑦ ᐸᓐᓇᒃᓯᒪᔪᖅ ᐊᐅᓚᓂᖓ ᒪᕐᕈᐃᓕᖓᔪᓂᒃ ᐃᓗᓕᖃᖅᖢᓂ: (1) ᐅᐸᓪᓚᕆᒃᖢᑎᒍᑦ ᑐᓴᕋᓱᐊᖅᖢᑕ 
ᓄᓇᓕᒋᔭᖏᓄᑦ ᐃᒃᐱᐊᔾᔪᒃ, ᒥᑦᑎᒪᑕᓕᒃ, ᑲᖏᖅᑐᒑᐱᒃ ᕿᑭᖅᑕᔾᔪᐊᒻᒥᓗ ᐅᓪᓗᖏᒍᑦ ᐃᑉᐳᕈ 18-22, 2016; 
ᐊᒻᒪᓗ (2) ᑎᑎᖅᑲᑎᒍᑦ ᑐᓴᕋᓱᐊᕈᑏᑦ ᐊᒥᐊᒃᑯᔪᓄᑦ ᓄᓇᓕᐅᔪᓄᑦ ᕿᓚᓗᒐᕋᓱᓲᑦ ᕿᑭᖅᑖᓘᑉ ᐃᒪᕕᐊᑕ 
ᐊᒡᒍᖅᓯᒪᔪᖏᑕ ᑑᒑᓕᖏᓐᓂᒃ ᐊᒻᒪᑦᑕᐅᖅ ᐊᐅᓱᐃᑦᑑᑉ ᓯᒥᑦ ᐃᑭᕋᓴᖏᑕ ᕿᓚᓗᒐᖁᑎᖏᓐᓂᒃ. ᕿᑎᒻᒥᐅᑦ ᐊᒻᒪᓗ 
ᕿᑭᖅᑖᓗᒃ ᐆᒪᔪᓕᕆᔨᔾᔪᐊᖏᑦ ᑲᑎᒪᔨᑦ ᑐᓴᕆᐊᕝᕕᐅᖃᓯᐅᑎᓂᐊᒻᒥᔫᒃ.  


ᕖᕗᐊᕆ 2016-ᒥ, ᐃᒪᒻᒥᐅᑕᓕᕆᔨᒃᑯᑦ ᖃᐃᖁᔨᓚᐅᖅᑐᑦ ᐊᖑᓇᓱᒃᑐᓕᕆᔨᑦ ᑭᒡᒐᖅᑐᐃᔨᖏᓐᓂᒃ ᑲᑎᒪᓂᒻᒧᑦ 
ᑎᓴᒪᐅᔪᓂᒃ ᕿᑭᖅᑖᓘᑉ ᐃᒪᕕᐊᓂ ᑑᒑᓕᑦ ᕿᓚᓗᒐᕋᓱᒃᑎᖏᓐᓂᒃ, ᓲᓪᓗ ᐃᑲᔪᖅᑏᑦ (ᐃᒃᐱᐊᔾᔪᒃ), ᒥᑦᑎᒪᑕᓕᒃ 
(ᒥᑦᑎᒪᑕᓕᒃ), ᓇᖕᒪᐅᑕᖅ (ᑲᖏᖅᑐᒑᐱᒃ), ᐊᒻᒪᓗ ᓇᑦᑎᕙᒃ (ᕿᑭᖅᑕᔾᔪᐊᖅ) ᐊᒡᒍᖅᓯᒪᔪᓂᓪᓗ ᑭᒡᒐᖅᑐᐃᔨᖓ 
ᑎᒥᐅᔪᖅ (ᕿᑭᖅᑖᓗᒃ ᐆᒪᔪᓕᕆᔨᔾᔪᐊᑦ ᑲᑎᒪᔨᖏᑦ) ᑐᓴᕋᓱᐊᕆᓂᒻᒧᑦ ᑲᑎᒪᓂᐅᔪᓂᒃ ᓄᓇᓕᒋᔭᖏᓐᓂᒃ. ᑖᒃᑯᐊ 
ᓄᓇᓕᐊᓂ ᐊᖑᓇᓱᒃᑐᓕᕆᔨᖏᑕ ᑲᑎᒪᔨᖏᑦ ᑲᑎᒪᖃᑎᒋᔭᐅᓚᐅᖅᖢᑎᒃ ᓄᓇᓕᐊᓂ ᐃᓄᓕᒫᖅᑎᑦᑎᓪᓗᑎᒃ, 
ᕿᒥᕐᕈᔭᐅᓇᓱᒃᖢᑎᒃ ᑖᒃᑯᐊ ᓄᑖᖑᔪᑦ DFO ᖃᐅᔨᓴᖅᑎᖏᓄᑦ ᐅᖃᐅᔾᔨᖅᓲᑏᑦ ᕿᑭᖅᑖᓘᑉ ᐃᒪᕕᐊᑕ ᑑᒑᓕᑦ 
ᕿᓚᓗᒐᖏᑕ ᐊᒡᒍᖅᓯᒪᓂᖏᓄᑦ, ᐊᒻᒪᑦᑕᐅᖅ ᕿᒥᕐᕈᐃᓂᒻᒥᒃ ᐊᐅᓚᑦᑎᔾᔪᑎᖏᓐᓄᑦ ᐃᓱᒪᓕᐅᕈᑎᖏᓂᒃ ᐊᒃᑐᐃᔪᓪᓗ 
ᐊᖑᓇᓱᒃᑎᖏᓐᓄᑦ ᐊᕐᕌᒍᖏᓄᑦ 2016 ᐅᖓᑖᓄᓪᓗ. ᐃᒪᒻᒥᐅᑕᓕᕆᔨᒃᑯᑦ ᑲᒪᒋᔭᕆᐊᓕᖏᑦ ᒪᓕᒃᖢᒍ ᐊᖏᖃᑎᒌᒍᑦ 
ᓄᓇᔾᔪᐊᒻᒥ ᑕᐅᖅᓰᖃᑎᒌᒍᑎᖏᓄᑦ ᓄᖑᑉᐸᓪᓕᐊᓕᖅᑐᑦ ᐆᒪᔪᖏᓄᑦ ᐱᕈᐃᔭᐅᓯᒪᖏᑦᑐᓄᑦ ᓂᔾᔪᑎᓄᑦ 
ᐱᕈᖅᑐᓄᓪᓗ (CITES) ᐱᓪᓗᒋᑦ ᑐᓐᓂᖅᓴᖅᑕᐅᓂᖏᑦ ᑲᓇᑕᐅᑉ ᓯᓚᑖᓅᕈᑎᖏᑦ ᐱᔪᓐᓇᐅᑏᑦ ᓂᕕᙵᒃᑯᑖᓕᓐᓄᑦ 
ᑑᒑᖏᓄᑦ ᓴᓇᔭᐅᓲᓄᓪᓗ ᑑᒑᖏᓐᓂᒃ ᐅᖃᐅᓯᐅᒋᓪᓗᑎᒃ.  


ᑐᓴᕋᓱᐊᓐᓂᒻᒧᑦ ᑲᑎᒪᓂᐅᔪᑦ ᓄᓇᓕᓐᓂ ᐃᓐᓄᑦᑎᐊᖃᑦᑕᓚᐅᖅᐳᑦ; ᐃᒻᒪᖄ ᓄᓇᓕᒻᒥᐅᑦ 20-25 ᐃᓄᒋᐊᓐᓂᓖᑦ 
ᑲᑎᒪᔪᓄᑦ ᐃᓚᐅᓂᖃᖅᖢᑎᒃ ᐊᑐᓂ ᓄᓇᓕᐅᔪᓂᒃ. ᑕᒪᐃᓐᓂᒃ ᑲᑎᒪᓂᐅᔪᓂᒃ, ᑲᑎᒪᖃᑕᐅᔪᓕᒫᑦ 
ᑐᙵᓵᕆᔭᐅᓪᓗᑎᒃ ᐅᖃᐅᓯᖃᓐᓂᒻᒥᒃ ᐃᓱᒪᖃᐅᓯᖏᓐᓂᒃ, ᐅᖃᕈᒪᔭᒥᓂᒃ ᓴᖅᑮᓂᒻᒥᒃ, ᐃᓱᒫᓘᑎᒥᓂᒃ 
ᑕᑯᔅᓴᕈᐃᔾᔪᑎᒥᒃ ᐊᒻᒪᑦᑕᐅᖅ ᖃᐅᔨᒪᓂᕆᔭᒥᓂᒃ ᐊᑐᐃᓐᓇᕈᐃᖁᔭᐅᑦᑎᐊᕆᓪᓗᑎᒃ. ᓄᓇᓕᓐᓂ ᐃᓄᖁᑎᒋᔭᐅᔪᑦ 
ᕿᓚᓗᒐᕋᓱᒃᑏᓪᓗ ᓴᖅᑮᓪᓗᑎᒃ ᐃᓄᐃᑦ ᓄᓇᓕᐅᓪᓗ ᖃᐅᔨᒪᔭᑐᖃᖏᓐᓂᒃ ᐊᔪᖏᓐᓂᖃᐅᓯᖏᓂᓪᓗ ᐊᒃᑐᐅᔪᑦ 
ᑑᒑᓕᑦ ᕿᓚᓗᒐᖏᑕ ᐊᐅᓚᑕᐅᓂᖏᓄᑦ ᐱᓇᔪᒃᑕᐅᓂᕆᓲᖏᓄᓪᓗ. ᐅᓇ ᐅᓂᒃᑳᓕᐊᖅ ᓇᐃᓕᕆᓯᒪᔪᖅ 
“ᑐᓴᓚᐅᖅᑕᑦᑎᓐᓂᒃ ᓄᓇᓕᓐᓂ” ᑕᐃᔅᓱᒪᓂ ᐄᑉᐳᕈ 2016 ᑐᓴᕋᓱᐊᓐᓂᒻᒥᒃ ᓇᕈᓇᑦᑎᓪᓗᑕ ᑲᑎᒪᓂᑦᑎᒍᑦ. 

ᑲᑎᒪᔾᔪᑎᔅᓴᖅ ᐃᒪᒻᒥᐅᑕᓕᕆᔨᒃᑯᑦ – 
“ᐅᖃᐅᓯᕆᓚᐅᖅᑕᕗᑦ”  1 


ᐃᓄᐃᑦ ᖃᐅᔨᒪᔭᕆᔭᖏᑦ - “ᑭᓱᒥᒃ ᑐᓴᓚᐅᖅᐱᑕ” (ᐊᒡᒍᖅᓯᒪᐅᖅᑐᑦ 
ᓄᓇᓕᐅᔪᓄᑦ ᑐᓴᖅᑕᐅᕝᕕᒋᔭᕕᓂᖓᓄᑦ)  


CITES (ᐊᖏᖃᑎᒌᒍᑦ 
ᓄᓇᔾᔪᐊᒻᒥ ᑕᐅᖅᓰᖃᑎᒌᒍᑎᑦ 
ᓄᖑᑉᐸᓪᓕᐊᓕᖅᑐᑦ ᐆᒪᔪᖏᓄᑦ 
ᐱᕈᐃᔭᐅᓯᒪᖏᑦᑐᓄᑦ ᓂᔾᔪᑎᓄᑦ 
ᐱᕈᖅᑐᓄᓪᓗ) 


-ᑑᒑᓕᑦ ᕿᓚᓗᒐ ᐅᓪᓗᒥ ᑎᑎᖅᑕᐅᓯᒪᔪᑦ 
ᐊᑖᒍᑦ ᐅᐃᒍᖓᑕ II 
-ᓱᕋᐃᖏᑦᑐᒥᒃ ᖃᐅᔨᔭᐅᓂᖏᓄᑦ (NDF) 
ᐊᖅᑮᒃᑕᐅᔪᖅ ᐃᒪᒻᒥᐅᑕᓕᕆᔨᒃᑯᑦ 
ᖃᐅᔨᓴᖅᑎᖏᑕ ᐊᐅᓚᑦᑎᔨᖏᓄᑦ ᐱᔭᕆᐊᓕᖓ 
ᐱᔪᒪᒍᑎᒃ CITES ᓯᓚᑎᑦᑎᓐᓄᑦ/ ᓯᓚᑖᓄᑦ 
ᓇᔅᓯᐅᑎᔭᐅᒃᑲᓐᓂᕈᑏᑦ ᐱᔪᓐᓇᐅᑎᖏᓂᒃ 
ᑑᒑᓕᑦ ᑑᒑᖏᓐᓂᒃ ᓄᓇᔾᔪᐊᒧᑦ ᓇᔅᓯᐅᑎᔪᒪᓗᓂ 
-ᓄᓈᖅᑕᐅᔪᑦ ᑑᒑᓕᑦ ᑲᓇᑕᐅᑉ ᐊᐅᓚᑦᑎᔾᔪᑖᓂ 
ᑭᒡᓕᖃᖅᑎᑕᐅᔪᓂᒃ ᓂᐅᕐᕈᑕᐅᔪᓐᓇᖏᑦᑐᑦ 
ᓄᓇᔾᔪᐊᑉ ᐃᓗᐊᓂ ᕿᓚᓗᒐᖅᑕᐅᔪᑦ 
ᐅᖓᑕᐅᔾᔨᒍᑎᒃ ᑖᔅᓱᒥᖓ ᐃᓱᖃᐅᑖ 
ᐱᔪᓐᓇᖅᑎᑕᐅᔪᑦ ᓄᓈᖅᑕᐅᔪᓐᓇᖅᑐᓂᒃ 
ᕿᓚᓗᒐᓄᑦ (TALC) ᐊᑐᓕᖁᔭᐅᔪᖅ 
ᕿᓚᓗᒐᐅᖃᑎᒌᓄᑦ  
-ᖃᐅᔨᓴᖅᑎᓄᑦ ᐊᐅᓚᑦᑎᔨᖓᑦ ᕿᒥᕐᕈᐃᓂᐊ 
ᐊᒻᒪᓗ NDF-ᑯᑦ ᐊᖅᑮᓂᖏᑦ ᓂᕆᐅᒋᔭᑦ 
ᐊᕐᕌᒍᐊᒍᑦ 2016 ᑐᓴᕋᓱᐊᒃᑲᓐᓂᓚᐅᓪᓗᑎᒃ 


ᐃᒃᐱᐊᔾᔪᒃ, ᑲᖏᖅᑐᒑᐱᒃ, and ᕿᑭᖅᑕᔾᔪᐊᖅ: 
• ᐃᓱᒫᓘᑎᔅᓴᒥᒃ ᓴᖅᑮᔪᖃᓚᐅᖏᑦᑐᖅ ᐅᓂᒃᑳᕆᔭᐅᓂᖏᓄᑦ ᑖᒃᑯᐊ ᑕᒪᐃᓐᓂᒃ ᓄᓇᓕᒻᒧᑦ 


ᐊᖑᓇᓱᒃᑐᓕᕆᔨᖏᒍᓪᓗ ᑲᑎᒪᑎᑦᑎᑎᓪᓗᑕ. 
 
ᒥᑦᑎᒪᑕᓕᒃ: 


• ᐊᖑᓇᓱᒃᑐᓕᕆᔨᖏᑦ ᐅᖃᓚᐅᖅᑐᑦ ᐃᓄᐃᒡᒎᖅ ᐃᓱᒫᓘᑎᖃᖏᓐᓂᖅᓴᑦ ᑑᒑᓕᑦ ᕿᓚᓗᒐᑦ 
ᓂᐅᕐᕈᑎᒋᔭᐅᓲᖑᓂᖏᑕ ᓄᓇᔾᔪᐊᒻᒥ ᐱᔾᔪᑎᒋᓪᓗᒍ ᐃᓄᖏᑦ ᓂᕿᔅᓴᒥᓂᒃ ᐱᓇᓱᓐᓂᒻᒥᓄᑦ 
ᐊᔅᓱᕈᐊᕆᔭᐅᓂᖅᓴᐅᓂᕋᖅᖢᒍ.  


 
 


ᓂᕕᙵᒃᑯᑖᑦ 
ᓅᑕᐅᔪᓐᓇᓐᓂᖏᑕ ᐊᑐᐊᒐᓕᐊᑉ 
ᐃᓗᓕᖓ II 


-ᖃᐅᔨᓴᖅᑎᑦ ᐅᖃᐅᔾᔨᖅᓲᑎᖏᑦ ᑎᑎᕋᖅᑕᐅᕗᑦ 
ᐊᕐᕌᒎᐊᒍᑦ 2015 
-ᑲᔪᓯᑦᑎᐊᖏᓐᓇᕈᓐᓇᖅᑐᖅ ᐊᑐᖃᑦᑕᕋᓗᐊᕈᑎᒃ 
ᑕᐅᖅᓰᖃᑦᑕᓐᓂᒻᒥᒃ ᐊᑐᖅᓯᒪᖏᑦᑐᓂᒃ 
ᓂᕕᙵᒃᑯᑖᓂᒃ ᐊᑯᓐᓂᐊᒍᑦ ᓄᓇᓕᐊᑕ 
ᐃᒃᐱᐊᔾᔪᒃ ᒥᑦᑎᒪᑕᓕᐅᓪᓗ  
--ᑲᔪᓯᑦᑎᐊᖏᓐᓇᕈᓐᓇᖅᑐᖅ ᐊᑐᖃᑦᑕᕋᓗᐊᕈᑎᒃ 
ᑕᐅᖅᓰᖃᑦᑕᓐᓂᒻᒥᒃ ᐊᑐᖅᓯᒪᖏᑦᑐᓂᒃ  
ᓂᕕᙵᒃᑯᑖᓂᒃ ᓄᓇᓕᐊᑕ ᑲᖏᖅᑐᒑᐱᒃ 
ᕿᑭᖅᑕᔾᔪᐊᓪᓗ 


ᐃᒃᐱᐊᔾᔪᒃ ᒥᑦᑎᒪᑕᓕᓪᓗ: 
• ᐃᓱᒫᓘᑎᔅᓴᒥᒃ ᓴᖅᑮᔪᖃᓚᐅᖏᑦᑐᖅ ᐊᑐᓕᖅᑎᑦᑎᓂᒻᒥᒃ ᓂᕕᙵᒃᑯᑖ ᓅᑎᕆᔾᔪᑎᖏᓄᑦ 


ᐃᓗᓕᖓᑕ II ᐃᓗᐊᒍᑦ ᑕᒪᐃᓐᓂᒃ ᓄᓇᓕᒻᒧᑦ ᐊᖑᓇᓱᒃᑐᓕᕆᔨᖏᒍᓪᓗ ᑲᑎᒪᑎᑦᑎᑎᓪᓗᑕ.. 
 
ᑲᖏᖅᑐᒑᐱᒃ: 


• ᐊᐱᖅᑯᑎᑕᖃᐅᓚᐅᖅᑐᖅ ᐱᔾᔪᑎᖃᖅᑐᓂᒃ ᖃᓄᖅ ᓄᓇᓖᑦ ᑕᐅᖅᓰᖃᑎᖃᕈᓐᓇᓐᓂᐊᓄᑦ 
ᓂᕕᙵᒃᑯᑖᓂᒃ ᐊᑐᖅᑕᐅᓂᐊᕈᓂ ᑖᓐᓇ ᐊᑐᐊᒐᖓ.  


• ᖃᐅᔨᕚᓪᓕᕈᑎᔅᓴᒥᒃ ᐱᔪᒪᔪᖃᐅᓚᐅᖅᑐᖅ ᕿᒥᕐᕈᐃᓂᒻᒥᒃ ᐊᑐᐊᒐᓕᐊᖑᔪᒥᒃ ᐱᔪᒪᓂᒻᒥᓪᓗ 
ᐃᑲᔫᑎᔅᓴᓂᒃ ᐃᒪᒻᒥᐅᑕᓕᕆᔨᒃᑯᓐᓂᒃ ᐊᑐᓕᖅᑎᑦᑎᓇᓱᓕᕈᑎᒃ ᑖᔅᓱᒥᖓ ᐊᑐᐊᒐᒥᒃ. 


 
ᕿᑭᖅᑕᔾᔪᐊᖅ: 


• ᖃᐅᔨᕚᓪᓕᕈᑎᔅᓴᒥᒃ ᐱᔪᒪᔪᖃᐅᓚᐅᖅᑐᖅ ᕿᒥᕐᕈᐃᓂᒻᒥᒃ ᐊᑐᐊᒐᓕᐊᖑᔪᒥᒃ. 
 


ᓂᕕᙵᒃᑯᑖᑦ 
ᓅᑕᐅᔪᓐᓇᓐᓂᖏᑕ ᐊᑐᐊᒐᓕᐊᑉ 


-ᖃᐅᔨᓴᖅᑎᑦ ᐅᖃᐅᔾᔨᖅᓲᑎᖏᑦ ᑎᑎᕋᖅᑕᐅᕗᑦ 
ᐊᕐᕌᒎᐊᒍᑦ 2015 


ᐃᒃᐱᐊᔾᔪᒃ: 
• ᐃᓱᒫᓘᑎᔅᓴᒥᒃ ᓴᖅᑮᔪᖃᓚᐅᖏᑦᑐᖅ ᐊᑐᓕᖅᑎᑦᑎᓂᒻᒥᒃ ᓇᓖᕌᕈᔾᔪᑦ-ᑰᑕᓂᒃ ᐊᐅᓚᑦᑎᔾᔪᑦ 

ᐃᓗᓕᖓ III (ᓲᓪᓗ, ᓇᓖᕌᕈᔾᔪᑦ-
ᑰᑕᓂᒃ ᐊᐅᓚᑦᑎᔾᔪᑦ)  


-ᓇᓖᕌᕈᔾᔪᑦ-ᑰᑕᓂᒃ ᐊᐅᓚᑦᑎᔾᔪᑦ ᑑᒑᓕᑦ 
ᕿᓚᓗᒐᖏᓄᑦ ᑲᔪᓰᓐᓇᕈᓐᓇᖅᐳᖅ 
ᓄᖑᓴᐃᔾᔮᖏᓐᓇᒥ 


ᐃᓗᐊᒍᑦ ᓄᓇᓕᓐᓄᑦ ᐊᖑᓇᓱᒃᑐᓕᕆᓂᔨᓂᓪᓗ ᑲᑎᒪᖃᑎᒌᒍᑎᒋᔭᑦᑎᒍᑦ.  
 
ᒥᑦᑎᒪᑕᓕᒃ ᐊᒻᒪ ᕿᑭᖅᑕᔾᔪᐊᖅ: 


• ᑲᑎᒪᔭᖅᑐᖅᑐᑦ ᐅᓄᓐᓂᖅᓴᑦ ᐃᑲᔪᖅᓱᐃᖅᑰᔨᓚᐅᖅᑐᑦ ᓇᓕᕌᕈᑎᒧᑦ ᐊᐅᓚᑦᑎᔾᔪᑎᒧᑦ 
ᓂᕕᙵᒃᑯᑖᖃᐅᑎᒥᒃ.  


 
ᑲᖏᖅᑐᒑᐱᒃ: 


• ᐃᑲᔪᖅᓱᖅᑕᐅᓚᐅᖅᑐᖅ ᑲᑎᒪᔪᓄᑦ ᑕᒪᓐᓇ ᓇᓖᕌᕈᔾᔪᑦ-ᑰᑕᓂᒃ ᐊᐅᓚᑦᑎᔾᔪᑦ ᐱᔾᔪᑎᒋᓪᓗᒍ 
ᓄᓇᓕᒻᒧᑦ ᐱᐅᓯᕚᓪᓕᕈᑎᖃᓐᓂᖓᓄᑦ.  


 


ᕿᑭᖅᑖᓘᑉ ᐃᒪᕕᐊᓂ 
ᖃᖓᑕᓲᒃᑯᑦ ᖃᐅᔨᓴᕈᑎᑦ 2013 
– ᐊᒥᓲᓂᖏᓐᓄᑦ ᓇᓚᐅᑦᑖᕈᑎᑦ 
ᐊᒻᒪᓗ TALC-ᒧᑦ ᐊᑐᖁᔭᖏᑦ  


-ᖃᐅᔨᓴᖅᑎᑦ ᐅᖃᐅᔾᔨᖅᓲᑎᖏᑦ ᑎᑎᕋᖅᑕᐅᕗᑦ 
ᑎᓯᐱᕆ 2015-ᒥ 
-ᑖᓐᓇ 2013-ᒧᑦ ᕿᑭᖅᑖᓘᑉ ᐃᒪᕕᐊᓂ 
ᑲᑎᓕᒫᖅᑐᑦ ᐊᒥᓲᓂᖏᓄᑦ ᓇᓚᐅᑦᑖᖑᔪᖅ 
ᖁᑦᑎᓐᓂᖅᓴᖅ ᓯᕗᓂᐊᓂ ᓇᓚᐅᑦᑖᒐᓂᒃ - 
ᐃᒻᒪᖄ 141,900 
-ᖃᐅᔨᓴᐃᓂᖅ ᓴᖅᑮᓚᐅᕆᕗᖅ ᓯᕗᓪᓕᖅᐹᒥᒃ 
ᐊᒥᓲᓂᖏᓄᑦ ᓇᓚᐅᑦᑖᕈᑎᓂᒃ ᑖᒃᑯᓄᖓ 
ᐊᐅᓱᐃᑦᑑᑉ ᓯᒥᑦ ᐃᑭᕋᓴᖏᓄᑦ ᕿᓚᓗᒐᖏᓄᑦ  
-ᓄᑖᑦ ᓇᓚᐅᑦᑖᕈᑎᑦ ᒥᑦᑎᒪᑕᓕᐅᑉ 
ᑕᓯᐅᔭᖓᓄᑦ ᐊᒻᒪᓗ ᐃᑉᐱᐊᔾᔫᑉ ᑲᖏᖅᖢᐊᓗᐊ 
ᑕᑯᔅᓴᕈᐃᖅᑰᔨᔪᖅ ᐊᓯᔾᔨᓐᓂᖏᑕ ᑑᒑᓕᑦ 
ᓇᔪᖅᑕᖏᑦ ᐊᒻᒪ/ᐅᕝᕙᓗ ᕿᓚᓗᒐᑦ 
ᓇᓗᓛᕿᔾᔪᑎᓕᐊᖏᓂᒃ  
-2013-ᒥ ᐊᒥᓲᓂᖏᓄᑦ ᓇᓚᐅᑦᑖᕈᑎᖏᑦ 
ᐃᓱᖃᐅᑖ ᐱᔪᓐᓇᖅᑎᑕᐅᔪᑦ 
ᓄᓈᖅᑕᐅᔪᓐᓇᖅᑐᓂᒃ ᕿᓚᓗᒐᓄᑦ ᐊᑐᓕᖁᔭᑦ 
ᐊᑐᓂᑦ ᕿᓚᓗᒐᐅᖃᑎᒌᖑᔪᓄᑦ  


ᐃᒃᐱᐊᔾᔪᒃ: 
• ᐃᓱᒫᓘᑎᔅᓴᒥᒃ ᓴᖅᑮᔪᖃᓚᐅᖏᑦᑐᖅ ᐅᓂᒃᑳᕆᔭᐅᓂᖏᓄᑦ ᑖᒃᑯᐊ ᑕᒪᐃᓐᓂᒃ ᓄᓇᓕᒻᒧᑦ 


ᐊᖑᓇᓱᒃᑐᓕᕆᔨᖏᒍᓪᓗ ᑲᑎᒪᑎᑦᑎᑎᓪᓗᑕ. 
 


ᒥᑦᑎᒪᑕᓕᒃ: 
• ᐊᖑᓇᓱᒃᑐᓕᕆᔨᖏᑦ ᓇᓗᓇᐃᖅᓯᓪᓗᑎᒃ ᑑᒑᓕᑦ ᕿᓚᓗᒐᖏᑦ ᐅᓄᖅᓯᕙᓪᓕᐊᒻᒪᑕ ᐅᓄᖅᑐᑦ 


ᐅᒥᐊᔾᔪᐊᑦ ᐊᖅᑯᓵᖅᐸᓪᓕᐊᓕᖅᑎᓪᓗᒋᑦ ᐅᑭᐅᖅᑕᖅᑐᒧᑦ. 
• ᑕᒪᓐᓇ ᐅᒥᐊᔾᔪᐊᑦ ᐅᓄᖅᓯᓂᕆᓕᖅᑕᖓ ᑭᖑᕙᖅᑎᑦᑎᓪᓗᓂ ᑎᑭᓐᓂᖏᑕ ᕿᓚᓗᒐᑦ, 


ᐱᓗᐊᖅᑐᒥᒃ ᐊᑖᕋᓱᒃᑎᓪᓗᒋᑦ ᓯᒃᑯᔾᔭᐅᔪᖃᖅᓯᒪᓪᓗᓂ 2015 ᐊᕐᕌᒍᐊᓂ.  
• ᕿᓚᓗᒐᑦ ᐊᖅᑯᓵᖅᓯᓲᖑᕗᑦ ᕿᙳᐊᓂᑦ ᐊᕐᕌᒍᑕᒫᖅ ᓂᕆᓇᓱᒃᖢᑎᒃ ᐊᒻᒪᑦᑕᐅᖅ 


ᐊᑖᓕᕌᖓᒥᒃ ᐊᐅᓪᓛᕋᓱᓕᖅᖢᑎᒃ ᐅᑭᐊᒃᓵᒃᑯᑦ. 
• ᐊᖑᓇᓱᒃᑐᓕᕆᔨᖏᑦ ᓄᓇᓕᐅᓪᓗ ᐃᓄᖏᑦ ᐊᐱᖅᑯᑎᖃᓪᓚᕆᓚᐅᖅᑐᑦ ᖃᐅᔨᓴᐃᓂᐅᑉ 


ᐊᑐᖅᑕᐅᓂᕕᓂᖏᑕ ᐃᓕᖅᑯᓯᖏᓂᒃ, ᐋᖅᑭᒋᐊᕆᔾᔪᑎᖏᑦ ᐱᖃᓯᐅᔾᔭᐅᔪᑦ, ᐊᒻᒪᓗ 
ᐱᔪᓐᓇᓐᓂᕆᔭᖏᑦ ᕿᓚᓗᒐᓂᒃ ᑕᑯᑦᑎᐊᕆᐊᒥᒃ ᖃᖓᑕᓲᒃᑯᑦ. 


• ᐊᖑᓇᓱᒃᑐᓕᕆᔨᖏᑦ ᐃᓱᒪᒋᔭᖃᖅᖢᑎᒃ ᑕᒪᓐᓇ ᐅᓄᕈᓐᓃᖅᑯᔨᓂᖓ ᕿᓚᓗᒐᐃᑦ ᐃᓗᐊᒍᑦ  
ᒥᑦᑎᒪᑕᓕᐅᑉ ᑕᓯᐅᔭᖓᑕ ᑕᑯᔅᓴᕈᖅᓯᒪᓂᐊᓂᒃ ᐅᒥᐊᔾᔪᐊᖃᓗᐊᓕᓐᓂᐊᓄᑦ, ᕿᓚᓗᒐᑦ 
ᐊᓯᐊᓄᑦ ᓅᑲᑕᓕᓐᓂᖏᓄᑦ (ᓲᓪᓗ ᕿᑎᒻᒥᐅᑦ ᓄᓇᓕᐊᑕ ᑕᕆᐅᖏᓄᑦ), ᐋᓪᓗᖃᓐᓂᐊᓄᑦ, 
ᐊᒻᒪᓗ ᖃᖓᑕᓲᒃᑯᑦ ᓇᐄᓴᐅᔪᑦ ᐊᖅᑲᐅᒪᔪᓂᒃ ᑕᑯᔪᓐᓇᖏᓐᓂᖏᓄᑦ.  


• ᐊᖑᓇᓱᒃᑐᓕᕆᔨᖏᑦ ᓇᓗᓇᐃᖅᓯᓪᓚᕆᒃᖢᑎᒃ ᑖᓐᓇ ᐅᓄᖏᓐᓂᖅᓴᐃᓂᕋᖅᑕᖓ ᕿᓚᓗᒐᓂᒃ 
ᐃᓄᓐᓄᑦ ᐱᓇᓱᒃᑕᐅᓂᖏᓄᑦ ᓴᖅᑭᓯᒪᖏᓐᓂᐊᓂᒃ ᕿᓚᓗᒐᓗᐊᓕᓐᓂᖏᓄᑦ ᐃᓄᐃᑦ 
ᒥᑦᑎᒪᑕᓕᐅᑉ ᑕᓯᐅᔭᖓᓂ.   


• ᓄᓇᓕᒻᒥᐅᑦ ᐅᖃᐅᓯᖃᕆᓪᓗᑎᒃ ᑑᒑᓕᑦ ᕿᓚᓗᒐᖏᑦ ᐊᕐᕌᒍᑕᒫᖅ ᐊᓯᔾᔨᖅᑕᓲᖑᓂᖏᑕ.  
• ᐊᖑᓇᓱᒃᑐᓕᕆᔨᖏᑦ ᐅᓂᒃᑳᕆᔭᖃᕆᓪᓗᑎᒃ ᕿᓚᓗᒐᖏᑦ ᐅᑎᖅᑕᕋᓲᖑᒻᒪᑕ ᐊᑯᓐᓂᐊᒍᑦ 


ᐃᑉᐱᐊᔾᔫᑉ ᑲᖏᖅᖢᐊᓗᐊᑕ ᒥᑦᑎᒪᑕᓕᐅᓪᓗ ᑕᓯᐅᔭᖓᑕ. ᑕᐃᒪᓕ ᖃᐅᔨᓵᖓ ᐅᓪᓗᖁᑎᖏᑦ 
ᐊᓯᖓᒎᖓᓚᐅᕈᑎᒃ ᐅᓄᖏᓐᓂᖅᓴᐅᒐᔭᖅᑐᑦ ᕿᓚᓗᒐᑦ ᐃᑉᐱᐊᔾᔫᑉ ᑲᖏᖅᖢᐊᓗᐊᓂ 
ᐅᓄᓐᓂᖅᓴᐅᓗᑎᓪᓗ ᒥᑦᑎᒪᑕᓕᐅᑉ ᑕᓯᐅᔭᖓᓂ. 


• ᐃᓐᓇᑐᖃᐃᑦ ᑕᐃᒪᙵᑦ ᖃᐅᔨᓵᖃᐃᓐᓇᓲᖑᒋᕗᑦ ᑑᒑᓕᑦ ᕿᓚᓗᒐᖏᓂᒃ ᐅᓂᒃᑳᖅᖢᑎᒃ 

ᑖᒃᑯᐊ ᓄᓘᔮᑉ ᐅᔭᕋᓐᓂᐊᖅᑎᖏᑦ ᐱᐅᖏᑦᑐᒥᒃ ᐊᒃᑐᐃᓂᖃᓕᓐᓂᐊᓂᒃ ᐆᒪᔪᖏᓄᑦ ᓄᓇᓕᐅᑉ 
ᐊᕙᑖᓂ ᓇᔪᖅᐸᒃᑐᓂᒃ. ᑕᕆᐅᑉ ᐃᖅᑲᖓᓂ ᐃᓕᔭᐅᓯᒪᔪᑦ ᑐᖁᓴᐃᓂᕋᖅᑕᐅᓪᓗᑎᒃ 
ᐊᒃᑐᐃᓂᖏᒍᑦ ᑕᕆᐅᖓᓂ ᒥᑦᑎᒪᑕᓕᐅᑉ ᑕᓯᐅᔭᖓᑕ. 


• ᓄᓇᓕᒻᒥᐅᑦ ᓇᓗᓇᐃᖅᓯᒋᓪᓗᑎᒃ ᑑᒑᓕᑦ ᕿᓚᓗᒐᖏᑦ ᐊᖅᑲᐅᒪᓲᖑᒻᒪᑕ 
ᐊᖅᑲᐅᒪᐃᓐᓇᕈᓐᓇᖅᖢᑎᒃ ᐃᑲᕐᕋᓄᑦ ᒪᕐᕉᓐᓄᑦ ᖃᖓᑕᓲᖅ ᖁᓚᐅᓕᕌᖓᑦ.  


 


ᑲᖏᖅᑐᒑᐱᒃ: 
• ᐊᖑᓇᓱᒃᑐᓕᕆᔨᖏᑦ ᓄᓇᓕᐊᑕᓗ ᐃᓄᖏᑦ ᐊᐱᖅᑯᑎᖃᐅᓪᓚᕆᒃᖢᑎᒃ ᖃᐅᔨᓵᖓᑕ 


ᐃᓕᖅᑯᓯᖏᓐᓄᑦ, ᐊᒥᓲᓂᖏᑕ ᕿᒥᕐᕈᓇᒃᑐᑦ, ᐊᒻᒪᑦᑕᐅᖅ ᐋᖅᑭᒋᐊᕈᑎᖏᓄᑦ 
ᐃᓱᒪᒋᔭᐅᔾᔪᑎᖏᑦ. 


 


ᕿᑭᖅᑕᔾᔪᐊᖅ: 
• ᓄᓇᓕᒻᒥᐅᑦ ᐃᓄᖏᑦ ᐊᐱᖅᑯᑎᖃᐅᓪᓚᕆᒃᖢᑎᒃ ᖃᐅᔨᓵᖓᑕ ᐃᓕᖅᑯᓯᖏᓄᑦ ᐊᒻᒪᑦᑕᐅᖅ 


ᐋᖅᑭᐅᒪᔭᐅᓯᒪᓂᐊᓄᑦ.  
 


ᐊᐅᓚᑦᑎᓂᒻᒧᑦ ᐃᓱᒪᓕᐅᕈᑎᔅᓴᑦ 
ᐊᒻᒪᓗ ᐃᓱᒪᒋᔭᕆᐊᖃᖅᑕᖏᑦ  


-ᐋᖅᑭᒋᐊᕆᓗᒋᑦ ᐃᓱᖃᐅᑏᑦ ᐊᖑᓂᒐᔅᓴᑦ 
ᑭᒡᓕᒋᔭᖏᑦ (TAHs) ᑕᒪᐃᓐᓄᑦ ᐊᐅᓚᑕᑦ 
ᐊᒡᒍᖅᓯᒪᓂᖏᓄᑦ ᑭᒡᒐᖅᑐᕈᐊᓪᓗᒍ ᑖᓐᓇ 
ᐊᕐᕌᒍᐊᓄᑦ 2013 ᖃᐅᔨᓴᕈᑖ ᐃᓱᖃᐅᑖ 
ᐱᔪᓐᓇᖅᑎᑕᐅᔪᑦ ᓄᓈᖅᑕᐅᔪᓐᓇᖅᑐᓂᒃ 
ᕿᓚᓗᒐᓄᑦ ᐅᖃᐅᔾᔨᖅᓲᑎᔅᓴᖏᓄᑦ 
-ᐃᓱᒪᒋᔭᕆᐊᓕᖏᑦ: 
ᐃ) ᑲᑎᙵᓂᕆᓲᖏᑦ ᕿᓚᓗᒐᑦ ᑑᒑᓕᑦ 
ᑲᒪᒋᔭᐅᖏᓐᓇᓪᓗᑎᒃ ᓄᑖᖑᓛᒥᒃ ᖃᐅᔨᓴᖅᑎᑦ 
ᐅᖃᐅᔾᔨᖅᓲᑎᖏᓐᓂᒃ ᐊᑐᓪᓗᑎᒃ ᐊᐅᓚᑦᑎᓂᒻᒧᑦ 
(ᓇᓪᓕᖅᓯᔪᖅ CITES ᐊᑐᖁᓯᒪᔭᖏᓂᒃ);  
ᐱ) ᐅᓪᓗᒥᐅᔪᖅ NDF-ᑯᑦ ᓇᓗᓇᐃᖅᓯᒪᓂᐊ 
ᐊᒻᒪ ᐱᔪᓐᓇᓐᓂᖃᓐᓂᐊ ᑲᓇᑕᐅᑉ ᓯᓚᑖᓄᑦ 
ᐊᐅᓪᓛᖅᑎᑦᑎᔪᓐᓇᓐᓂᖅ ᑕᒪᐃᓐᓄᑦ ᕿᓚᓗᒐᓄᑦ 
ᐱᓯᒪᔭᐅᖏᓐᓇᓪᓗᓂ;  
ᑎ) ᓵᖓᓗᒋᑦ ᐅᓪᓗᒥᐅᔪᖅ ᓇᓗᓇᐃᕈᑏᑦ 
ᑕᒪᒃᑯᐊ ᐊᕐᕌᒍᒐᓴᑎᒍᑦ ᓇᒨᖅᐸᓪᓕᐊᓂᖏᑦ 
ᑐᙵᕕᒋᖏᓪᓗᒋᑦ; ᐊᒻᒪᓗ 
ᑭ) ᐃᓱᖃᖅᑎᑦᑎᔪᖅ ᕿᓚᓗᒐᕈᓐᓇᓐᓂᖏᑕ 
ᐃᓄᐃᑦ ᒥᑦᑎᒪᑕᓕᐅᑉ ᑕᓯᐅᔭᖓᓂ 
ᑲᑕᒋᐊᖅᑎᓪᓗᒍ TAH-ᖓ. 


ᐃᒃᐱᐊᔾᔪᒃ: 
• ᐃᓱᒫᓘᑎᔅᓴᒥᒃ ᓴᖅᑮᔪᖃᓚᐅᖏᑦᑐᖅ ᐅᓂᒃᑳᕆᔭᐅᓂᖏᓄᑦ ᑖᒃᑯᐊ ᑕᒪᐃᓐᓂᒃ ᓄᓇᓕᒻᒧᑦ 


ᐊᖑᓇᓱᒃᑐᓕᕆᔨᖏᒍᓪᓗ ᑲᑎᒪᑎᑦᑎᑎᓪᓗᑕ. 
 


ᒥᑦᑎᒪᑕᓕᒃ: 
• ᐊᖑᓇᓱᒃᑐᓕᕆᔨᖏᑦ ᑲᔪᓰᓐᓇᖅᑎᑦᑎᔪᒪᓪᓗᑎᒃ ᐅᓪᓗᒥ ᐊᑐᖅᐸᒃᑕᒥᓐᓂᒃ (ᓲᓪᓗᓕ, ᑖᓐᓇ 


ᑭᒡᓕᖃᐅᑖ ᐊᖑᓂᒃᑕᐅᔪᓐᓇᖅᑐᓄᑦ ᕿᓚᓗᒐᓄᑦ ᓴᖅᑭᑕᐅᓂᑯ ᐊᕐᕌᒍᐊᑕ 2013) ᑕᓪᓕᒪᓄᑦ 
ᐊᕐᕌᒍᓄᑦ ᑲᔪᓯᖁᔭᐅᓪᓗᓂ.  


• ᐊᖑᓇᓱᒃᑐᓕᕆᔨᖏᑦ ᓄᓇᓕᒻᒥᐅᑕᓪᓗ ᐅᖃᐅᓯᖃᓚᐅᖅᑐᑦ ᐊᑐᓪᓚᕆᒃᑕᐅᓂᖏᑕ ᐳᐃᔩᑦ 
ᓂᕿᒋᔭᐅᓪᓗᑎᒃ ᑕᒪᓐᓇᓗ ᐊᒃᑐᐃᒐᔭᓐᓂᐊᑕ ᓂᕿᖃᓐᓂᕆᓲᖏᑕ ᐃᓄᐃᑦ ᑲᑕᒋᐊᖅᑕᐅᒍᓂ 
ᑰᑕᖓ ᑑᒑᓕᑦ ᕿᓚᓗᒐᖏᓄᑦ.  


• ᐊᖑᓇᓱᒃᑐᓕᕆᔨᖏᑦ ᓄᓇᓕᒻᒥᐅᑕᓪᓗ ᐊᒃᓱᕈᓪᓚᕆᒃᖢᑎᒃ ᐊᖏᖃᑎᖃᓚᐅᖏᑦᑐᑦ 
ᐃᒪᒻᒥᐅᑕᓕᕆᔨᒃᑯᓐᓂᒃ ᐊᖅᐸᓯᒋᐊᕆᔪᒪᓂᖏᓄᑦ ᑰᑕᒥᒃ ᑖᔅᓱᒧᖓ ᒥᑦᑎᒪᑕᓕᐅᑉ ᑕᓯᐅᔭᖓᓄᑦ 
ᐊᐅᓚᑦᑎᔾᔪᑕᐅᔫᑉ ᐊᒡᒍᖅᓯᒪᓂᐊᓄᑦ.  


• ᓄᓇᓕᒻᒥᐅᑕᑦ ᓇᓗᓇᐃᖅᓯᓪᓗᑎᒃ ᐃᓗᐊᖏᓐᓂᐊᓂᒃ ᑖᓐᓇ ᑰᑕᖓ ᐊᖅᐸᓯᒋᐊᖅᑕᐅᓗᓂ 
ᑖᓐᓇ ᕿᑭᖅᑖᓘᑉ ᐃᒪᕕᐊ ᕿᓚᓗᒐᖃᓪᓚᕆᒃᑎᓪᓗᒍ ᑖᒃᑯᐊᓗ ᐊᕐᕌᒍᒧᑦ ᓂᕕᙵᒃᑯᑖᖏᑦ 
ᓈᔭᐅᔪᓐᓇᙱᑎᓪᓗᒋᑦ.  


• ᓄᓇᓕᒻᒥᐅᑕᑦ ᐅᒡᒍᐊᕆᔭᖃᖅᖢᑎᒃ ᐃᒪᒻᒥᐅᑕᓕᕆᔨᒃᑯᓐᓂᒃ ᒥᑦᑎᒪᑕᓕᐅᑉ ᑕᓯᐅᔭᖓᑕ ᑰᑕᖓ 
ᐊᖅᐸᓯᒋᐊᕈᑖ ᑐᓂᔪᒪᓂᐊᓄᑦ ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᓄᑦ. 


• ᓄᓇᓕᒻᒥᐅᑕᖏᑦ ᐅᒡᒍᐊᕆᔭᖃᖅᖢᑎᒃ ᐃᒪᒻᒥᐅᑕᓕᕆᔨᒃᑯᑦ ᑰᑕᒥᒃ ᐊᓯᔾᔩᔪᒪᓕᕇᓐᓂᖏᓄᑦ 
ᕿᓚᓗᒐᒐᔅᓴᖏᓄᑦ ᒥᑦᑎᒪᑕᓕᐅᑉ ᑕᓯᐅᔭᖓᑕ ᐊᕐᕌᒍᐃᓐᓇᒻᒥᒃ ᑐᙵᕕᖃᖅᖢᑎᒃ ᓇᐄᓴᐅᑎᓂᒃ.  


• ᒥᑦᑎᒪᑕᓕᒃ ᐊᑭᓖᔭᐅᔭᕆᐊᓕᒃ ᐊᓯᐅᔨᑎᑕᐅᓂᖏᓄᑦ ᓂᕕᙵᒃᑯᑖᓂᒃ ᕿᓚᓗᒐᓄᑦ. 

ᑲᖏᖅᑐᒑᐱᒃ ᐊᒻᒪ ᕿᑭᖅᑕᔾᔪᐊᖅ: 
• ᐃᑲᔪᖅᓱᖅᑕᐅᓚᐅᖅᑐᖅ ᓄᑖᖑᔪᑦ ᖃᐅᔨᓴᖅᑎᑦ ᐊᑐᓕᖁᔭᖏᑦ ᐊᑐᕈᓐᓇᐅᑎᖏᓄᑦ.  


  
ᓯᕗᓂᔅᓴᒥ ᖃᐅᔨᓴᖅᑎᒃᑯᑦ 
ᐃᓱᒪᒋᖃᓯᐅᑎᔭᕆᐊᓕᖏᑦ  


-ᑲᓇᑕᐅᑉ/ᐊᑯᑭᑦᑐᓪᓗ ᑲᑐᔾᔭᖓ ᑲᒥᓴᓐ 
ᒥᐊᓂᕆᓂᒻᒧᑦ ᑲᒪᒋᔭᐅᓂᖏᓄᓪᓗ ᑑᒑᓕ 
ᖃᐅᓪᓗᖅᑖᓪᓗ ᕿᓚᓗᒐᖏᑦ (JCNB) 
ᐊᔪᕆᑕᔅᓴᖓᓂᒃ ᓴᖅᑮᓇᓱᒃᑐᑦ 
-ᐊᔪᕆᑕᔅᓴᖅ ᓴᙱᓂᖅᓴᖅ ᐃᓚᖃᖅᖢᓂᓗ 
ᓄᓈᖅᑕᐅᖃᑦᑕᓐᓂᖏᑕ ᑑᒑᓕᑦ ᐊᑯᑭᑦᑐᓂ 
-ᐊᔪᕆᑕᔅᓴᖅ ᐅᓪᓗᖁᑎᖃᖅᑎᑕᐅᔪᖅ ᕿᒥᕐᕈᓂᐊ 
ᑲᒪᒋᔭᐅᓂᐊᖅᖢᓂ ᑲᓇᑕᐅᑉ ᑕᕆᐅᑉ ᐳᐃᔨᖏᑦ 
ᐃᓚᒌᖑᔪᓄᑦ ᕿᒥᕐᕈᐃᖃᑎᒌᒍᑖᓄᑦ (NMMPR) 
ᑲᑎᒪᓂᖃᓕᕈᑎᒃ ᐅᑭᐊᒃᓵᖓᒍᑦ 2016 
-ᖃᐅᔨᓴᖅᑎᑦ ᐅᓪᓗᒥ ᓴᓇᕙᓪᓕᐊᒋᕗᑦ ᐃᓚᖏᑦ 
ᖃᐅᔨᓵᒧᑦ ᐃᓱᒪᓕᐅᕈᑎᔅᓴᖏᓐᓂᒃ ᐊᒻᒪᓘᓐᓃᑦ 
ᐃᓱᒪᓕᐊᖑᔪᑦ ᑲᑐᔾᔨᖃᑎᖃᖅᖢᑎᒃ ᓄᓇᓕᐅᑉ 
ᐊᖑᓇᓱᒃᑐᓕᕆᔨᖏᑕ ᑎᒥᖏᓐᓂᒃ (HTOs) 
ᑕᑯᓇᒃᑕᐅᓪᓗᑎᒃ ᐃᐱᖅᓯᒪᓂᖃᓐᓂᖏᑦ ᑖᒃᑯᐊ 
ᐃᑉᐱᐊᔾᔫᑉ ᑲᖏᖅᖢᐊᓗᐊᓂ ᒥᑦᑎᒪᑕᓕᐅᑉ 
ᑕᓯᐅᔭᖓᓂᓪᓗ ᑑᒑᓕᑦ ᕿᓚᓗᒐᖏᑕ 
ᑲᑎᙵᓂᕆᓲᖏᑦ - ᖃᐅᔨᓵᔅᓴᖅ/ 
ᓇᓗᓇᐃᒃᑯᓯᖅᑕᐅᔭᕆᐊᓕᑦ.  


ᐃᒃᐱᐊᔾᔪᒃ: 
• ᐃᓱᒫᓘᑎᔅᓴᒥᒃ ᓴᖅᑮᔪᖃᓚᐅᖏᑦᑐᖅ ᐅᓂᒃᑳᕆᔭᐅᓂᖏᓄᑦ ᑖᒃᑯᐊ ᑕᒪᐃᓐᓂᒃ ᓄᓇᓕᒻᒧᑦ 


ᐊᖑᓇᓱᒃᑐᓕᕆᔨᖏᒍᓪᓗ ᑲᑎᒪᑎᑦᑎᑎᓪᓗᑕ. 
 


ᒥᑦᑎᒪᑕᓕᒃ: 
• ᐃᓚᖏᑦ ᓄᓇᓕᒻᒥᐅᑕᑦ ᓇᓗᓇᐃᖅᓯᓪᓚᕆᒃᖢᑎᒃ ᓴᙱᔪᒥᒃ ᖃᐅᔨᓵᓂᓪᓚᕆᐅᔪᒥᒃ 


ᐊᑐᖁᔨᓪᓗᑎᒃ ᐊᓪᓗᒪᓄᑦ-ᐊᕐᕌᒍᓄᑦ ᐱᓕᕆᐊᖑᓂᐊᓪᓗᓂ ᓯᕗᓂᐊᒍᑦ ᑰᑕᖓ ᐅᓪᓗᒥ 
ᐊᑐᖅᑕᖅ ᐊᓯᔾᔨᖅᑕᐅᓚᐅᖏᓐᓂᐊᓂ ᑖᔅᓱᒧᖓ ᒥᑦᑎᒪᑕᓕᐅᑉ ᑕᓯᐅᔭᖓᑕ ᐊᐅᓚᑕᓄᑦ 
ᐊᒡᒍᖅᓯᒪᓂᐊᓄᑦ. ᐅᓄᖅᑐᐃᖅᓱᓪᓗᑎᒃ ᖃᐅᔨᓴᐃᔭᕆᐊᖃᖅᑐᑦ ᓯᕗᓂᐊᒍᑦ ᐊᖅᑮᖁᔭᒥᓄᑦ 
ᐊᑐᓕᖁᔭᒥᓂᒃ ᓴᖅᑮᓚᐅᖏᓐᓂᐊᓂᒃ. 


• ᐊᖑᓇᓱᒃᑐᓕᕆᔨᖏᑦ ᐊᐱᕆᓪᓗᑎᒃ ᐃᒪᒻᒥᐅᑕᓕᕆᔨᒃᑯᓐᓂᒃ ᕿᒥᕐᕈᐃᒃᑲᓐᓂᖁᔨᓪᓗᑎᒃ 
ᐊᑐᖅᑕᐅᓂᖏᑕ ᓄᓘᔮᑉ ᐅᔭᕋᓐᓂᐊᕝᕕᐊᑕ ᖃᐅᔨᓵᕆᔭᖏᓄᑦ ᑐᑭᓯᐅᒪᔾᔪᑎᖏᓐᓂᒃ ᑑᒑᓕᑦ 
ᕿᓚᓗᒐᖏᓄᑦ ᐊᑐᖅᑕᐅᓯᒪᔪᑦ ᑖᔅᓱᒧᖓ ᒥᑦᑎᒪᑕᓕᐅᑉ ᑕᓯᐅᔭᖓᓄᑦ. 


• ᐊᖑᓇᓱᒃᑐᓕᕆᔨᖏᑦ ᓄᓇᓕᐊᓗ ᐅᖃᐅᓯᖃᓚᐅᖅᑐᑦ ᑑᒑᓕᑦ ᕿᓚᓗᒐᐃᑦ ᐊᑯᑭᑦᑐᒥ 
ᑎᑭᕌᓐᓂᑯᑦ ᐊᐅᔭᒃᑯᑦ ᑕᑯᔭᐅᑲᑕᑦᑐᕕᓃᑦ ᑕᐅᕙᓂ ᒥᑦᑎᒪᑕᓕᐅᑉ ᑕᓯᐅᔭᖓᓂ. ᑖᒃᑯᐊ ᑑᒑᓕᑦ 
ᕿᓚᓗᒐ ᐊᔾᔨᒋᔭᐅᓇᑎᒃ ᐱᔭᓐᓂᖅᑐᑯᓘᓪᓗᑎᓪᓗ. 


• ᓄᓇᓕᖓ ᐃᓱᒪᒋᔭᖃᖅᖢᓂ ᑖᒃᑯᐊ ᐃᒪᕕᐊᓂ ᕿᓂᖅᓴᐃᔪᑦ ᓵᖓᒍᑦ ᐊᑯᑭᑦᑐᑦ ᓄᓈᑕ 
ᕿᒫᑎᑦᑎᓂᖏᓐᓂᒃ ᑑᒑᓕᑦ ᕿᓚᓗᒐᖏᓂᒃ ᓯᒡᔭᖁᑎᖏᓐᓂᒃ ᓅᑎᑕᐅᓪᓗᑎᒃ ᕿᓚᓗᒐᖏᑦ 
ᒥᑦᑎᒪᑕᓕᐅᑉ ᑕᓯᐅᔭᖓᓄᑦ ᐊᕐᕌᓂᐅᓚᐅᖅᑐᖅ.  


• ᓄᓇᓕᖓ ᐊᐱᖅᑯᑎᖃᖅᖢᑎᒃ ᐱᓕᕆᕝᕕᐊᓂᒃ ᐱᔾᔪᑎᔅᓴᓪᓚᕆᒃᑲᓐᓂᓐᓂᒃ ᐃᓱᒪᓕᐅᕆᔾᔪᑎᓪᓗ 
ᓇᓗᓇᐃᖅᓯᒪᑦᑎᐊᖅᑐᓂᒃ ᖃᓄᐃᒻᒪᑦ ᕿᓚᓗᒐᑦ ᑰᑕᖓ ᐊᖅᐸᓯᒋᐊᕆᖁᔭᐅᒻᒪᖔᑦ.   


• ᓄᓇᓕᖓ ᐊᑐᖁᔨᓚᐅᖅᑐᑦ ᑕᒪᑐᒥᖓ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓚᒋᔭᐅᓕᓪᓗᑎᒃ 
ᐅᐃᒍᔭᐅᓯᒪᓗᑎᒃ ᐅᖃᐅᓯᐅᓗᑎᓪᓗ ᑭᖑᓪᓕᒻᒥᒃ ᖃᐅᔨᓴᖅᑏᑦ ᐱᓕᕆᓂᖃᓕᕈᑎᒃ. ᓄᓇᓕᖓ 
ᐅᖃᐅᓯᖃᕆᓪᓗᓂ ᐃᓚᖃᖃᑦᑕᓐᓂᒻᒥᒃ ᐊᖑᓇᓱᒃᑐᓂᒃ ᕿᓚᓗᒐᓐᓂᒃ ᖃᐅᔨᓵᖃᓕᕌᖓᒥᒃ.  


• ᐃᓱᒫᓗᒋᔭᖃᐅᖅᑐᖃᖅᖢᓂ ᓄᓇᓕᒻᒥᐅᑕᓂᒃ ᖁᒻᒧᑦᑎᑕᐅᓯᒪᔪᒃᑯᑦ ᓇᓗᓇᐃᒃᑯᓯᖅᓱᐃᓂᒻᒥᒃ 
ᖃᓄᓪᓗ ᐊᒃᑐᐃᓂᖃᕋᔭᒻᒪᖔᖏᑕ ᑑᒐᓕᑦ ᕿᓚᓗᒐᖏᓂᒃ. ᕿᓚᓗᒐᑦ ᓂᕿᔅᓴᐅᒋᐊᖏᑦ 
ᑭᖑᓂᐊᒍᑦ ᓇᓗᓇᐃᒃᑯᓯᖅᓯᒪᓚᐅᖅᑎᓪᓗᒋᑦ ᐱᐅᖏᓐᓂᕋᖅᑕᐅᓪᓗᑎᒃ.  


• ᓄᓇᓕᖓ ᐊᐱᖅᑯᑎᖃᕆᓪᓗᓂ ᖄᒃᑲᓐᓂᐊᒍᑦ ᖃᐅᔨᓴᐃᖁᔨᓪᓗᑎᒃ ᐱᓗᐊᖅᑐᒥᒃ ᑕᒪᒃᑯᓄᖓ 
ᐳᐃᔩᑦ ᖃᓂᒻᒪᓯᕆᓲᖏᓐᓄᑦ.  


• ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᑦ ᓇᓗᓇᐃᖅᓯᓯᒪᔪᑦ ᑮᓇᐅᔭᖃᕈᑎᓄᑦ ᒪᑐᐃᖓᔪᓂᒃ 
ᑲᑎᖅᓱᐃᔾᔪᑎᔅᓴᑦ ᐃᓄᐃᑦ ᖃᐅᔨᒪᔭᑐᖃᖏᓂᒃ. ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᑦ 
ᐅᖃᐅᔾᔨᐃᓯᒪᒋᕗᑦ ᑭᒃᑯᓕᒫᓂᒃ ᐱᓕᕆᔨᐊᓂᒃ ᐃᓄᐃᑦ ᖃᐅᔨᒪᔭᑐᖃᖏᑦ ᑐᑭᒧᐊᒃᑎᔨᖓ 
ᐃᑲᔪᐃᔪᓐᓴᖅᑐᖅ ᑲᑎᖅᓱᐃᓇᓱᓕᕈᑎᒃ.  

ᑲᖏᖅᑐᒑᐱᒃ: 


• ᐱᔪᒪᓂᖅᑕᖃᓚᐅᖅᑐᖅ ᓴᖅᑮᒋᐊᒥᒃ ᖁᒻᒧᒃᑎᑕᐅᓯᒪᔪᒃᑯᑦ ᓇᓗᓇᐃᕆᔾᔪᑎᒥᒃ ᑐᑭᓯᕚᓪᓕᕈᑎᑦ 
ᓇᕈᓇᓲᖑᓂᖏᓄᑦ ᑑᒑᓕᑦ ᕿᓚᓗᒐᖏᑦ ᑲᖏᖅᑐᒑᐱᐅᑉ ᑕᕆᐅᖁᑎᖏᓐᓂᒃ.  


• ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ ᓇᓗᓇᐃᕆᓯᒪᕗᑦ ᑮᓇᐅᔭᖃᕈᑎᓄᑦ ᒪᑐᐃᖓᔪᓂᒃ 
ᖁᒻᒧᒃᑎᑕᐅᓯᒪᔪᒃᑯᑦ ᓇᓗᓇᐃᒃᑯᑎᖅᓱᐃᔾᔪᑎᓄᑦ ᑲᖏᖅᑐᒑᐱᐅᑉ ᑕᕆᐅᖏᓄᑦ.  


• ᐅᓄᓐᓂᖅᓴᓄᑦ ᐃᑲᔪᖅᓱᖅᑕᐅᓪᓗᓂ ᑕᒪᓐᓇ ᓇᓗᓇᐃᒃᑯᓯᖅᓱᐃᓂᖅ ᖃᐅᔨᓵᖑᒐᔭᖅᑐᖅ 
ᑕᕆᐅᖓᒍᑦ ᐊᑕᐅᓯᓪᓗ ᓄᓇᓕᒻᒥᐅᑕᖅ ᐅᖃᖅᖢᓂ ᑲᒪᒋᔭᐅᑦᑎᐊᕈᓂ ᐱᐅᔫᔪᓐᓇᓐᓂᐊᓂᒃ.  


 
ᕿᑭᖅᑕᔾᔪᐊᖅ: 


• ᐱᔪᒪᓂᖅᑕᖃᓚᐅᖅᑐᖅ ᓴᖅᑮᒋᐊᒥᒃ ᖁᒻᒧᒃᑎᑕᐅᓯᒪᔪᒃᑯᑦ ᓇᓗᓇᐃᕆᔾᔪᑎᒥᒃ ᑐᑭᓯᕚᓪᓕᕈᑎᑦ 
ᑑᒑᓕᑦ ᕿᓚᓗᒐᖏᑦ ᐅᐱᙱᕕᔾᔪᐊᑉ ᑕᕆᐅᖓᓂ, ᕿᑭᖅᑕᔾᔪᐊᑉ ᐃᓄᖏᓐᓄᑦ ᖃᐅᔨᒪᔭᐅᒻᒪᑦ 
ᐊᐅᔭᑕᒫᖅ ᕿᓚᓗᒐᖃᐃᓐᓇᐅᔭᖅᑐᖅ. 


• ᐊᑯᑭᑦᑐᑦ ᑐᑭᓯᐅᒪᔾᔪᑎᒋᔭᖏᑦ ᐃᓚᒋᔭᐅᔭᕆᐊᓖᑦ ᕿᓚᓗᒐᐃᑦ ᑲᒪᒋᔭᐅᔾᔪᓯᖏᓄᑦ ᑕᒫᓂ.  
• ᐊᖑᓇᓱᒃᑐᓕᕆᔨᖏᑦ ᐊᐱᖅᑯᑎᖃᖅᖢᑎᒃ ᖃᐅᔨᓴᐃᔾᔪᑎᑦ ᑑᒑᓕᓐᓄᑦ ᐃᓄᓐᓂᒃ 


ᐃᓚᖃᓐᓂᖅᓴᐅᖃᑦᑕᕈᓐᓇᓐᓂᖏᓄᑦ. 
• ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ ᓇᓗᓇᐃᕆᓯᒪᕗᑦ ᑮᓇᐅᔭᖃᕈᑎᓄᑦ ᒪᑐᐃᖓᔪᓂᒃ 


ᖁᒻᒧᒃᑎᑕᐅᓯᒪᔪᒃᑯᑦ ᓇᓗᓇᐃᒃᑯᑎᖅᓱᐃᔾᔪᑎᓄᑦ ᐅᐱᙱᕕᔾᔪᐊᑉ ᑕᕆᐅᖓᓂ. 
 


ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ 
ᑲᑎᒪᔨᖏᑦ ᐊᒻᒪᑦᑕᐅᖅ 
ᑲᑐᔾᔨᓪᓗᑎᒃ ᐊᐅᓚᑦᑎᓂᖏᓄᑦ 
ᑲᒪᒋᔾᔪᓯᕆᓲᖓ  


-ᓂᕆᐅᒋᔭᐅᕗᖅ ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ 
ᑲᑎᒪᔨᖏᑦ ᑭᒃᑯᓕᒫᓄᑦ ᓈᓚᒃᑎᑦᑎᓂᒃᑯᑦ 
ᑲᒪᒋᔭᖃᕋᔭᓐᓂᖏᓂᒃ 
-ᓄᓇᓖᑦ ᐊᖑᓇᓱᒃᑐᓕᕆᔨᖏᑕᓗ ᑎᒥᖏᑦ 
ᓴᖅᑮᔪᓐᓇᕋᔭᖅᑐᑦ ᖄᒃᑲᓐᓂᐊᒍᑦ ᐅᓂᒃᑳᔅᓴᓂᒃ 
ᐊᐅᓚᓂᕆᓲᖓᓄᑦ ᓈᓚᓐᓂᐅᔪᒥᒃ  


ᐃᒃᐱᐊᔾᔪᒃ: 
• ᐅᓗᕆᐊᓇᖅᑐᒧᑦ ᐃᓱᒪᒋᔭᕆᐊᓖᑦ ᐊᖑᓇᓱᒃᑎᓪᓗᒋᑦ ᕿᓚᓗᒐᓐᓂᒃ ᐅᖃᐅᓯᐅᓪᓗᑎᒃ ᓄᓇᓕᐅᑉ 


ᑲᑎᒪᕕᔾᔪᐊᕈᑖᓂ. ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ ᐅᓂᒃᑳᕆᔭᖃᖅᖢᑎᒃ ᑕᒪᓐᓇ ᐅᓪᓗᖁᑎᒋᔭᖓ 
ᐃᓱᖃᖅᑎᑕᐅᔪᓐᓇᓐᓂᐊᓂᒃ ᑭᒃᑯᓕᒫᑦ ᐅᓗᕆᐊᓇᖅᑐᒦᖁᓇᒋᑦ.  


 
ᒥᑦᑎᒪᑕᓕᒃ: 


• ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᑦ ᕿᑭᖅᑖᓘᑉ ᐆᒪᔪᓕᕆᔨᔾᔪᐊᒃᑯᖏᑕ ᑲᑎᒪᔨᖏᑦ 
ᐅᓂᒃᑳᕆᔭᖃᖅᖢᑎᒃ ᓈᓚᓐᓂᐅᓲᑉ ᐊᐅᓚᓂᕆᓲᖓᓂᒃ ᐃᓚᖃᓲᖑᓂᖏᑕ ᑭᒃᑯᓕᒫᓂᒃ ᐊᒻᒪᓗ 
ᐃᓄᓐᓂᒃ/ᑎᒥᐅᔪᓂᒃ ᐱᕕᖃᖅᑎᑦᑎᓲᖑᓪᓗᑎᒃ ᖄᒃᑲᓐᓂᐊᒍᑦ ᐅᓂᒃᑳᒃᑲᓐᓂᕈᑎᔅᓴᓂᒃ.  


• ᐊᖑᓇᓱᒃᑐᓕᕆᔨᖏᑦ ᐅᓂᒃᑳᕆᔭᖃᖅᖢᑎᒃ ᐱᔪᒪᓂᖏᓐᓂᒃ ᐃᓐᓇᑐᖃᐃᑦ ᖃᐅᔨᒪᓂᖏᑦ 
ᐃᓚᒋᔭᐅᖁᓪᓗᓂᒋᑦ ᑕᒪᐃᓐᓄᑦ ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ ᐊᐅᓚᓂᕆᓲᖏᑕ.  


• ᐊᖑᓇᓱᒃᑐᓕᕆᔨᖏᑦ ᐅᓂᒃᑳᖅᖢᑎᒃ ᑖᒃᑯᐊ ᓂᕕᙵᒃᑯᑖᑦ ᐊᖅᐸᓯᒋᐊᖁᔭᐅᓇᑎᒃ 
ᑐᙵᕕᖃᓪᓗᑎᒃ ᓇᓚᐅᑦᑖᒐᑐᐃᓐᓇᓐᓂᒃ ᑖᒃᑯᐊᓗ ᐃᓕᖅᑯᓯᑐᖃᑦ ᐊᖅᑮᓇᓱᐊᕈᑎᐅᓲᓄᑦ 
ᐊᑐᖁᔭᐅᓪᓗᑎᒃ ᑲᑐᔾᔨᖃᑎᒌᖏᑦ ᐃᓚᐅᔭᕆᐊᖃᓐᓂᖏᑕᓗ ᑖᒃᑯᓂᖓ ᐊᖅᑮᔾᔪᑎᓂᒃ 
ᐱᒋᐊᖅᑎᑦᑎᓚᐅᖏᓐᓂᒻᒥᓂᒃ.  

ᑲᖏᖅᑐᒑᐱᒃ: 


• ᐃᓱᒫᓘᑎᔅᓴᒥᒃ ᓴᖅᑮᔪᖃᓚᐅᖏᑦᑐᖅ ᐅᓂᒃᑳᕆᔭᐅᓂᖏᓄᑦ ᑖᒃᑯᐊ ᑕᒪᐃᓐᓂᒃ ᓄᓇᓕᒻᒧᑦ 
ᐊᖑᓇᓱᒃᑐᓕᕆᔨᖏᒍᓪᓗ ᑲᑎᒪᑎᑦᑎᑎᓪᓗᑕ. 


 
ᕿᑭᖅᑕᔾᔪᐊᖅ: 


• ᐅᖃᐅᓯᐅᑲᑕᒃᖢᓂ ᐃᓚᓴᖅᓯᔭᖃᖅᖢᑎᓪᓗ ᐊᐅᓚᓂᐅᓲᑉ ᐃᓗᓕᕆᓲᖏᓐᓂᒃ ᑕᒪᑐᒧᖓ 
ᒪᓕᒃᑕᐅᔭᕆᐊᖃᕋᔭᖅᑐᖅ ᑕᒪᐃᓐᓂᒃ ᓄᓇᓕᒻᒧᑦ ᐊᖑᓇᓱᒃᑐᓕᕆᔨᖏᒍᓪᓗ ᑲᑎᒪᑎᑦᑎᑎᓪᓗᑕ.. 
  


ᓄᓈᖅᑕᐅᔪᓐᓇᖅᑐᓄᑦ 
ᑑᒑᓕᓐᓄᑦ ᐊᒡᒍᖅᑐᐃᓂᒻᒧᑦ 
ᑲᑎᒪᓂᖅ  


-ᓂᕆᐅᒃᑐᒍᑦ ᑭᖑᓪᓕᒻᒥᒃ ᐊᖑᓂᒃᑕᐅᔪᔅᓴᓄᑦ 
ᐊᒡᒍᖅᑐᐃᔾᔪᑎᒧᑦ ᑲᑎᒪᓂᒻᒥᒃ ᐃᒻᒪᖄ 
ᐅᑭᐊᒃᓵᖓᒍᑦ ᐅᑭᐅᖓᒍᓪᓘᓐᓃᑦ 2016/17 
-ᐊᖑᓇᓱᒃᑐᓕᕆᔨᑦ ᑎᒥᖁᑎᖏᑦ ᖃᐃᖁᔭᐅᓗᑎᒃ 
ᓯᕗᓂᐊᒍᓪᓗ ᐱᐅᒐᔭᖅᑐᖅ ᓄᓇᓕᐊᓂᒃ 
ᐃᓄᖁᑖᑕ ᐃᓱᒪᓕᐊᖏᓐᓂᒃ ᑲᑎᖅᓱᐃᒍᑎᒃ 
ᐊᐅᔭᒃᑯᑦ ᕿᓚᓗᒐᕋᓱᓲᖏᑕ ᐅᓄᓐᓂᖏᓄᑦ  
-ᐊᖑᓇᓱᒃᑐᓕᕆᔨᑦ ᑎᒥᖁᑎᖏᑕ ᐱᔪᓐᓇᐅᑎᐊ 
ᐊᖅᑮᔪᓐᓇᓐᓂᒻᒥᒃ ᐊᐅᔭᒃᑯᑦ ᐊᖅᑯᓵᓕᕌᖓᑕᓗ 
ᑑᒑᓕᑦ ᕿᓚᓗᒐᖏᑦ ᐅᖃᐅᓯᐅᒻᒥᓗᑎᒃ  


ᐃᒃᐱᐊᔾᔪᒃ: 
• ᓯᑯᐃᖅᐸᓪᓕᐊᓂᖓ ᑭᖑᕙᖓᓂᖅᓴᐅᓕᖅᑐᖅ. ᑖᒃᑯᐊ ᐅᓪᓗᖁᑎᒋᔭᐅᓲᑦ ᐊᒡᒍᖅᓯᒪᓂᖏᓄᑦ 


ᐋᖅᑭᒋᐊᕆᐊᓖᑦ. 
• ᐊᐅᔭᒧᑦ ᓂᕕᙵᒃᑯᑖ ᐊᑐᖅᑕᐅᓵᓕᓂᖅᓴᐅᓲᖑᓕᒻᒪᑕ ᓯᑯᐃᓕᓵᖅᑎᓪᓗᒍ ᐊᒻᒪᓗ ᑖᓐᓇ 


ᐅᑭᐊᒃᑯᑦ ᒪᑐᐃᖅᓯᒪᓂᖓ ᓯᓚᕈᔫᒐᔪᓐᓂᐊᓄᑦ ᐅᓗᕆᐊᓇᓲᖑᓪᓗᓂ ᐊᖑᓇᓱᒃᑎᓄᑦ.  
• ᐃᓱᒫᓘᑎᓂᒃ ᓴᖅᑮᔪᖃᖅᖢᓂ ᐅᓪᓗᖁᑎᒋᔭᖏᑕ ᐊᒡᒍᖅᓯᒪᓂᐅᓲᑦ ᑭᒡᓕᖁᑎᓕᐊᖑᓯᒪᔪᓪᓗ 


ᑖᒃᑯᓄᖓ ᐊᐅᓚᑦᑎᓂᒻᒧᑦ ᐊᒡᒍᖅᓯᒪᓂᐅᔪᓄᑦ.  
 
ᒥᑦᑎᒪᑕᓕᒃ: 


• ᐅᐱᙵᒃᑯᑦ ᑐᕙᐃᔭᓐᓂᖓ ᐊᔾᔨᒌᒍᓐᓇᖏᒻᒪᑦ ᐊᓯᔾᔨᓲᖑᓪᓗᓂ ᐊᕐᕌᒍᑕᒫᖅ, ᓯᑯᖓᓄᑦ ᒪᓕᒃᑲᒥ 
ᑖᒃᑯᐊ ᐃᓛᓐᓂᒃᑯᑦ ᐊᒡᒍᖅᓯᒪᔭᐅᔪᑦ ᐅᓪᓗᖁᑎᖏᒍᑦ ᑕᒪᒃᑭᖅᑕᐅᔪᓐᓇᕋᑎᒃ ᑭᒡᓕᖃᓐᓂᐊᓄᑦ.  


 
ᑲᖏᖅᑐᒑᐱᒃ: 


• ᐊᖅᑯᓵᕝᕕᒋᓲᖏᑦ ᑑᒑᓕᑦ ᕿᓚᓗᒐᖏᑕ ᐊᕐᕌᒍᑕᒫᖅ ᐊᓯᔾᔨᖃᑦᑕᓲᖅ ᑕᕝᕙᓂᑦᑕᐃᓐᓈᕋᓂ.  
• ᓄᓇᓕᖓ ᓇᓗᓇᐃᖅᓯᓪᓗᓂ ᐱᔪᒪᓂᖃᓐᓂᖏᓂᒃ ᐱᕕᖃᕈᒪᓂᖏᑕᓗ ᐊᖑᓂᒃᑕᐅᔪᓐᓇᖅᑐᑦ 


ᐊᒡᒍᖅᑕᐅᓂᖏᓄᑦ ᑲᑎᒪᓂᕆᓂᐊᖅᑕᖓᓄᑦ.  
• ᐃᓱᒫᓘᑎᑕᖃᓚᐅᖅᑐᖅ ᓴᖅᑭᑕᐅᔪᑦ ᓄᓇᓕᒻᒥᐅᓄᑦ ᐊᖑᓇᓱᒃᑐᓕᕆᔨᖏᓄᓪᓗ ᑕᒪᒃᑯᓄᖓ 


ᑭᒡᓕᖃᖅᑎᑕᓄᑦ ᐅᓪᓗᖁᑎᓕᓐᓄᑦ ᓂᕕᙵᒃᑯᑖᖏᓂᒃ; ᑭᓯᐊᓂᓕ, ᖁᕕᐊᓲᑎᒋᔭᐅᓚᐅᖅᑐᖅ 
ᐅᓂᒃᑳᕆᔭᐅᒻᒪᑕ ᐱᔾᔪᑕᐅᔪᑦ ᐃᒪᒻᒥᐅᑕᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ.  


 
ᕿᑭᖅᑕᔾᔪᐊᖅ: 


• ᓄᓇᓕᖓ ᐃᓚᖓᒍᑦ ᐃᓱᒫᓘᑎᖃᓚᐅᖅᑐᖅ ᑭᒡᓕᖃᕈᑎᐅᔪᓄᑦ ᐅᓪᓗᒋᔭᖏᓄᑦ ᐊᒻᒪᓗ 
ᑭᐱᔭᐅᕝᕕᒋᓲᖏᑕ ᐅᓪᓗᖏᓄᑦ. ᐱᔪᒪᓂᖃᓚᐅᖅᑐᑦ ᐃᓚᐅᒃᑲᓐᓂᕈᒪᓂᖃᖅᖢᑎᒃ ᓴᖅᑮᓕᕈᑎᒃ 
ᐊᒡᒍᖅᓯᒪᓂᐊᑕ ᐅᓪᓗᖁᑎᖏᓐᓂᒃ ᐊᒻᒪᑦᑕᐅᖅ ᑖᒃᑯᓄᖓ ᐊᒡᒍᖅᑕᐅᓂᐊᓄᑦ ᓂᕕᙵᒃᑯᑖᖏᑦ.  
 
 


ᐊᓯᖏᑦ  ᐃᒃᐱᐊᔾᔪᒃ: 







9 
 


• ᐊᖑᓇᓱᒃᑐᓕᕆᔨᖏᑦ ᓄᓇᓕᖓᓪᓗ ᐃᓱᒫᓘᑎᖃᓚᐅᖅᑐᑦ ᐊᑯᓂᐅᓂᕆᓲᖓᓄᑦ ᐅᓪᓗᒐᓵᓗᐃᑦ 
ᐊᓂᒍᖅᖢᑎᒃ ᐃᓄᒃ ᑑᒑᒻᒥᒃ ᓇᓂᓯᓐᓂᕌᖓᑦ ᐱᑖᖅᑎᑕᐅᓇᓱᒃᖢᑎᒃ.  


• ᐱᔪᒪᓂᖃᓐᓂᐊᓂᒃ ᐅᖃᐅᓯᖃᓚᐅᖅᑐᑦ ᑖᒃᑯᐊ ᐊᖑᓇᓱᒃᑐᓕᕆᔨᖏᑕ ᑎᒥᖏᑦ ᑕᒪᒃᑯᓂᖓ 
ᐱᔪᓐᓇᐅᑎᒥᒃ ᑐᓐᓂᖅᓴᐃᔾᔪᑎᐅᓲᓂᒃ ᐃᓱᒪᓕᐅᕆᔾᔪᑎᔅᓴᑦ ᐊᑎᖃᖃᑕᐅᖏᑦᑐᒧᑦ ᑐᓂᓯᓂᒻᒥᒃ 
ᑑᒑᓕᑦ ᕿᓚᓗᒐᕋᓱᒃᑕᐅᓂᖏᒍᑦ.  


• ᐊᖑᓇᓱᒃᑐᓕᕆᔨᖏᑦ ᐱᑕᖃᒃᑲᓐᓂᖁᔾᔨᓪᓗᑎᒃ ᓴᖅᑭᔮᖅᑐᒥᒃ ᐃᑲᔪᐃᔾᔪᑎᓂᓪᓗ ᑖᒃᑯᓇᖓᑦ 
ᐃᒪᒻᒥᐅᑕᓕᕆᔨᒃᑯᓐᓂ ᓄᓇᓕᐊᓂ ᕿᓚᓗᒐᕋᓱᓪᓚᕆᓕᕌᖓᑕ ᓄᓇᓕᒻᒥᐅᑕᖏᑦ ᐊᕐᕌᒍᐊᒍᑦ. 


• ᐊᖑᓇᓱᒃᑐᓕᕆᔨᖏᑦ ᐊᐱᖅᑯᑎᖃᖅᖢᑎᒃ ᐃᓚᐅᓂᖅᓴᐅᔪᓐᓇᓐᓂᒻᒥᒃ ᑑᒑᑦ ᐱᓪᓚᕆᐅᓂᖏᓄᑦ 
ᓇᓗᓇᐃᖅᓯᔾᔪᑎᒧᑦ ᐊᐅᓚᓂᐊᓂᒃ (ᓲᓪᓗᓕ, ᐱᔪᓐᓇᒻᒪᖔᑕ ᑑᒑᑦ ᐱᓪᓚᕆᐅᓂᖏᑕ ᓱᓕᓂᐊᑕ 
ᐸᐃᑉᐹᖏᓐᓂᒃ ᐊᖑᓇᓱᒃᑐᓕᕆᔨᖏᓄᑦ ). 


 
ᒥᑦᑎᒪᑕᓕᒃ: 


• ᐊᑕᐅᓯᖅ ᐊᖑᓇᓱᒃᑐᓕᕆᔨᒃᑯᑦ ᑭᒡᒐᖅᑐᐃᔨᖓ ᓇᓗᓇᐃᖅᓯᓚᐅᕆᕗᖅ ᖃᐅᔨᔭᕕᓂᒻᒥᓂᒃ 
ᕿᙳᐊᓂ ᑑᒑᓕᑦ ᕿᓚᓗᒐᑦ ᐊᑐᖅᑕᕕᓂᐊᓂᒃ ᐊᕐᕌᒍᐊᓂ 1994. ᑕᐃᔅᓱᒪᓂ ᓯᑯᖃᓪᓚᕆᒃᖢᓂ 
ᑖᒃᑯᐊᓗ ᑑᒑᓕᑦ ᕿᓚᓗᒐᑦ ᑕᐅᕗᖓ ᐊᑖᖅᖢᑎᒃ ᒥᑦᑎᒪᑕᓕᐅᑉ ᒥᔅᓵᓄᑦ ᓄᖅᑲᓚᐅᕋᑎᒃ 
ᐅᓪᓗᓄᑦ ᐱᖓᓱᓄᑦ. ᑕᐃᔅᓱᒪᓂ ᓇᐄᓴᐃᓪᓗᓂ 3000 ᑑᒑᓕᑦ ᕿᓚᓗᖓᓐᓂᒃ ᑕᓪᓕᒪᑦ ᒥᓂᔅᓯᑦ 
ᐃᓗᐊᓂ ᐊᖅᑯᓵᖅᐸᓪᓕᐊᔪᓂᒃ.  


 
ᑲᖏᖅᑐᒑᐱᒃ: 


• ᐱᔪᒪᓂᖅᑕᖃᓚᐅᖅᑐᖅ ᐅᖃᐅᓯᐅᔪᒥᒃ ᐃᓱᒪᒋᔭᐅᔪᓐᓇᒻᒪᖔᑦ ᐱᔪᓐᓇᖅᑕᐅᒐᔭᒻᒪᖔᓪᓗ ᑕᒪᓐᓇ 
ᑮᓇᐅᔭᓕᔾᔪᐊᑦ ᑑᒑᓕᒻᒥᒃ ᐊᖑᓇᓱᒍᓐᓇᓐᓂᐊᑕ.  


 
ᕿᑭᖅᑕᔾᔪᐊᖅ: 


• ᑑᒑᓕᑦ ᕿᓚᓗᒐᖏᑦ ᐅᒋᐊᖃᓲᑦ ᐅᐱᙱᕕᔾᔪᐊᒥ ᐊᒻᒪᓗ ᐅᑏᓐᓇᐅᔭᖅᖢᑎᒃ ᐊᐅᔩᔭᖅᑐᖅᖢᑎᒃ 
ᑕᕆᐅᖏᓄᑦ ᐊᕐᕌᒍᑕᒫᖅ. 


• ᐅᖃᐅᓯᖃᓪᓚᕆᓚᐅᖅᑐᑦ ᖃᓄᖅ ᐱᐅᓕᐊᕆᔭᐅᔪᓐᓇᒻᒪᖔᑕ ᑑᒑᓕᑦ ᕿᓚᓗᒐᖏᑦ 
ᑭᖑᕚᖏᓄᑦ ᐃᓄᖁᑎᖏᑕ ᓯᕗᓂᔅᓴᕆᔭᖓᓂ.  


• ᐊᖑᓇᓱᒃᑐᓕᕆᔨᖏᑦ ᐅᖃᐅᓯᖃᓚᐅᕆᕗᑦ ᐊᑑᑎᖃᓪᓚᕆᓐᓂᐊᑕ ᐃᑉᐱᒋᔭᐅᔭᕆᐊᖃᓐᓂᐊᑕᓗ 
ᕿᓚᓗᒐᕈᓐᓇᖅᑎᑕᐅᖏᓐᓂᖏᑦ ᕿᑭᖅᑖᓘᑉ ᐃᒪᕕᐊᓂ ᐅᑮᕝᕕᐅᓲᑉ ᐃᒪᖏᓐᓂᒃ ᐅᑭᐅᒃᑯᑦ.   
 


   
 1 ᑕᑯᓗᒋᑦ ᓇᓕᖅᑲᖏᑦ ᐅᓂᒃᑳᕆᔭᑦᑕ 


ᐃᓗᓕᖏᓐᓄᑦ ᐃᓗᐃᑦᑑᓂᖅᓴᐅᔪᓂᒃ  
 


 

























ᐋᖅᑭᒋᐊᖅᑕᐅᔪᒪᔪᑦ ᑲᑎᑦᑐᒋᑦ 
ᑑᒑᓕᑦᑕᐅᔪᓐᓇᖅᑐᑦ ᖃᐅᕐᓇᖅᒥ ᐊᒻᒪ 
ᑲᖏᕐᓱᒃᒥ ᑑᒑᓕᓐᓂᑦ ᐊᐅᓚᑦᑎᓂᕐᒧᑦ 


ᑐᓂᔭᐅᔪᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓄᑦ ᐃᓄᓐᓂᑦ ᑲᑎᒪᑎᑦᑎᓪᓗᒋᑦ 


ᓅᕖᐱᕆ 28-29, 2016 


ᒥᑦᑎᒪᑕᓕᒃ, ᓄᓇᕗᑦ 







ᑕᑯᔅᓴᐅᑎᑕᐅᔪᑦ ᐃᕐᖏᓐᓈᕈᑎᒃᑯᑦ 
1. ᑐᑭᓯᒋᐊᕈᑎᖏᑦ: ᕿᒥᕐᕈᔭᐅᓂᖏᑦ ᒫᓐᓇᐅᔪᒥ 


ᐊᐅᓚᑦᑎᖃᑎᒌᓐᓂᕐᒧᑦ ᐊᑐᖅᑕᐅᔪᑦ ᓴᓐᓂᕈᑎᐅᑉ 
ᐃᒪᖓᓄᑦ ᑑᒑᓕᖏᓐᓄᑦ. 
 


2. ᐃᓱᒪᓕᐅᖁᔨᓂᖅ NWMB−ᑯᓐᓄᑦ  
• ᖃᐅᔨᓴᖅᑎᓄᑦ ᐅᖃᐅᔾᔨᒋᐊᕈᑏᑦ ᐃᑲᔪᖅᓱᐃᓗᑎ 
ᐃᒪᕐᒥᐅᑕᓕᕆᔨᒃᑯᑦ ᐱᔪᔾᔪᑎᖓᓂ 


• ᓄᓇᓕᓐᓂᑦ ᑐᓴᖅᑎᑦᑎᓂᖅ 
 


3. ᑭᖑᓪᓕᕐᒥ ᐱᓕᕆᐊᖑᓂᐊᖅᑐᑦ (ᐅᑭᐅᖓᓂ 
2016/2017). 
 







Baffin Bay Population  
ᐸᕙᓐ ᐸᐃᒥ ᕿᓚᓗᒐᑦ ᐊᓪᓚᓐᖑᐊᑦ 


ᑰᒐᓇᔪᑉ ᐃᑭᐊ 
Somerset Island 


ᑐᓄᓂᕆᓯᐅᑉ ᑲᖏᖅᖢᖓ  
Admiralty Inlet  


ᑕᓯᐅᔭᖅ ᒥᑦᑎᒪᑕᓕᖕᒥ  
Eclipse Sound  


ᑲᓇᖕᓇᖓᓂ ᕿᑭᖅᑖᓗᑉ 
East Baffin 


Northern Hudson Bay 
Population 
ᐅᐊᖕᓇᖓᓂ ᑕᓯᐅᔭᕐᔪᐊᑉ 
ᕿᓚᓗᒐᖃᕐᓂᖓ 
NHB ᐅᐊᖕᓇᖓᓂ ᑕᓯᐅᔭᕐᔪᐊᑉ 


Northern Hudson Bay 


ᑐᑭᓯᒋᐊᕈᑎᖏᑦ:  
ᑑᒑᓕᓐᓂᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ (2013)   







ᑐᑭᓯᒋᐊᕈᑎᖏᑦ: ᑲᑎᑦᑐᒋᑦ ᕿᓚᓗᒐᖅᑕᐅᔪᓐᓇᖅᑐᑦ ᓴᓐᓂᕈᑎᐅᑉ 
ᐃᒪᖓᓄᑦ ᑑᒑᓕᖏᓐᓄᑦ ᓄᓇᕗᒻᒥ (2011-2015) 

ᑲᑎᑦᑐᒋᑦ
CHL * 


* ᓄᓇᓕᒻᒧᑦ ᕿᓚᓗᒐᖅᑕᐅᔪᓐᓇᖅᑐᑦ ᑭᓪᓕᖏᑦ (CHL) ᐊᕐᕌᒍᓄᑦ 2014, 2015 ᐊᒻᒪ 2016 ᐱᖃᓯᐅᑎᔪᑦ 
ᐊᕐᕌᒍᒧ ᐊᓯᐊᓅᖅᑐᓄᑦ ᐊᒥᓲᓂᖏᑦ 649, 906 ᐊᒻᒪ 947, ᐊᕐᕌᖏᑦ ᒪᓕᑦᑐᒋᑦ. 
¥  ᐱᖃᓯᐅᑎᔭᐅᔪᑦ ᑐᖁᑕᐅᔭᕆᐊᖃᕐᓂᖏᓐᓄᑦ ᕿᓚᓗᒐᖅᑕᐅᔪᑦ ᓯᒃᑯᔾᔭᐅᓯᒪᔪᑦ ᑑᒑᓖᑦ ᖃᐅᕐᓇᖅᒥ, 


\ᑎᓯᐱᕆ 2015. 


IFMP 


ᑲᑎᑦᑐᒋᑦ 
ᕿᓚᓗᒐᖅᑕᐅᔪᑦ 


 ¥ 







ᑐᑭᓯᒋᐊᕈᑎᖏᑦ: ᑑᒑᓕᑦᑕᐅᔪᑦ ᖃᐅᕐᓇᖅᒥ ᐊᒻᒪ ᑲᖏᕐᓱᒻᒥ 
(2013-2016) ᖃᐅᕐᓇᖅ 


190 
234 


289 289 


146 135 


190 


107 


2013 2014 2015 2016
Community Harvest Level
Landed Catch


ᖃᐅᕐᓇᖅ 


ᑲᖏᖅᓱᒃ 


190 
221 


270 


214 


159 
141 


216 


123 


2013 2014 2015 2016


ᓄᓇᓕᒻᒧᑦ ᕿᓚᓗᒐᖅᑕᐅᔪᑦ ᖁᕝᕙᓯᓐᒻᓂᖏᑦ 
ᓄᓈᖅᑕᐅᔪᑦ 
 
 







ᐃᓱᒪᓕᐅᖁᔨᓂᖅ NWMB−ᑯᓐᓄᑦ: 
ᐃᑲᔪᖅᓱᐃᓂᖅ ᖃᐅᔨᓴᖅᑏᑦ ᐅᖃᐅᔾᔨᒋᐊᕈᑎᖏᓐᓂᑦ 


2013 ᖃᖓᑕᓲᒃᑯᑦ ᖃᐅᔨᓴᕈᑎᒥᓃᑦ:  
• 2013 ᓴᓐᓂᕈᑎᒥ ᑲᑎᑦᓱᑎᒃ ᐊᒥᓲᓂᖏᑦ 


ᓇᓚᐅᑦᓵᖅᑕᐅᓯᒪᔪᑦ ᖁᑦᓯᓂᖅᓴᐃᑦ 
ᓯᕗᕐᖓᓂ ᓇᓚᐅᑦᓵᖅᑕᐅᓯᒪᔪᓂᒃ – 
~141,900 


• ᓯᕗᓪᓖᑦ ᐊᒥᓲᓂᖏᓐᓂᒃ ᓇᓚᐅᑦᓵᕈᑕᐅᔪᑦ 
ᐊᐅᓱᐃᑦᑑᑉ ᑲᖏᖅᖢᖏᑦ −ᒥ ᐊᒻᒪᓗ 
ᓴᓇᓐᖑᐊᕐᕕᒃ ᑕᕆᐅᖓ−ᒥ ᑲᑎᒪᐅᖅᑐᓄᑦ 


• ᓄᑖᑦ ᓇᓚᐅᑦᓵᕐᓂᐅᔪᑦ ᑕᓯᐅᔭᖅ 
ᒥᑦᑎᒪᑕᓕᖕᒥ−ᒧᑦ ᐊᒻᒪᓗ ᑐᓄᓂᕆᓯᐅᑉ 
ᑲᖏᖅᖢᖓ−ᒧᑦ ᑕᑯᑦᓴᐅᑎᑦᓯᔪᑦ 
ᐊᓯᔾᔨᕐᓂᐅᔪᓂᒃ ᕿᓚᓗᒐᕐᓄᑦ ᑑᒑᓕᓐᓄᑦ 
ᑲᑎᒪᐅᖅᑐᓄᑦ ᓇᓗᓇᕆᐊᖏᑦ 







2013 ᖃᖓᑕᓲᒃᑯᑦ ᖃᐅᔨᓴᕈᑎᒥᓃᑦ:  
ᓴᓐᓂᕈᑎᐅᑉ ᐃᒪᖓᓂ ᑐᒑᓖᑦ ᐊᒥᓲᓂᖏᑦ 
ᕿᓚᓗᒐᐃᑦ ᑑᒑᓖᑦ ᑲᑎᒪᐅᖅᑐᑦ 
(ᐊᐅᓚᑦᓯᕕᐅᔪᑦ) 


ᓯᕗᕐᖓᓂ ᐊᒥᓲᓂᖏᑦᑕ 
ᓇᓚᐅᑦᓵᖅᑕᐅᓂᖏᑦ  


(ᐊᕐᕌᒍ) 


2013 ᐊᒥᓲᓂᖏᑦᑕ 
ᓇᓚᐅᑦᓵᖅᑕᐅᓂᖏᑦ 


ᖃᐅᓱᐃᑦᑑᑉ ᕿᑭᖅᑕᖓᓂ 
(SI) 45,358  (1996) 49,768 


ᑐᓄᓂᕆᓯᐅᑉ ᑲᖏᖅᖢᖓ  
(AI) 18,049  (2010) 35,043 


ᑕᓯᐅᔭᖅ ᒥᑦᑎᒪᑕᓕᖕᒥ  
(ES) 20,255  (2004) 10,489 


ᑲᓇᓐᓇᖓᓂ ᕿᑭᖅᑖᓘᑉ 
(EBI) 10,073  (2003) 17,555 


ᓇᓗᓇᐃᖅᑕᐅᓯᒪᓐᖏᑦᑐᑦ 
 (ᐊᐅᓱᐃᑦᑑᑉ ᑲᖏᖅᖢᖏᑦ ) ᐊᑐᓐᖏᑦᑐᖅ 12,694 


ᓇᓗᓇᐃᖅᑕᐅᓯᒪᓐᖏᑦᑐᑦ 
 (ᓴᓇᓐᖑᐊᕐᕕᒃ ᑕᕆᐅᖓ) ᐊᑐᓐᖏᑦᑐᖅ 16,360 







2013 ᖃᖓᑕᓲᒃᑯᑦ ᖃᐅᔨᓴᕈᑎᒥᓃᑦ: ᓴᓐᓂᕈᑎᐅᑉ ᐃᒪᖓᓂ ᑐᒑᓖᑦ – 
ᓄᑖᖅ ᑲᑎᑦᑐᒋᑦ ᕿᓚᓗᒐᖅᑕᐅᔪᓐᓇᖅᑐᑦ (TAH) ᐅᖃᐅᔾᔨᒋᐊᕈᑦ 
ᕿᓚᓗᒐᐃᑦ ᑑᒑᓖᑦ ᑲᑎᒪᐅᖅᑐᑦ 
(ᐊᐅᓚᑦᓯᕕᐅᔪᑦ) 


ᒫᓐᓇ ᑲᑎᑦᓱᑎᒃ 
ᐱᔭᐅᒍᓐᓇᖅᑐᑦ* 


ᓄᑖᖅ TAH 
ᐅᖃᐅᔾᔨᒋᐊᕈᑦ  


ᖃᐅᓱᐃᑦᑑᑉ ᕿᑭᖅᑕᖓᓂ 
(SI) 532 658 


ᑐᓄᓂᕆᓯᐅᑉ ᑲᖏᖅᖢᖓ  
(AI) 233 389 


ᑕᓯᐅᔭᖅ ᒥᑦᑎᒪᑕᓕᖕᒥ  
(ES) 236 134 


ᑲᓇᓐᓇᖓᓂ ᕿᑭᖅᑖᓘᑉ 
(EBI) 122 206 


ᓇᓗᓇᐃᖅᑕᐅᓯᒪᓐᖏᑦᑐᑦ 
 (ᐊᐅᓱᐃᑦᑑᑉ ᑲᖏᖅᖢᖏᑦ ) 


 50 ** 
76 


ᓇᓗᓇᐃᖅᑕᐅᓯᒪᓐᖏᑦᑐᑦ 
 (ᓴᓇᓐᖑᐊᕐᕕᒃ ᑕᕆᐅᖓ) 77 


ᑲᑎᑦᓱᑎᒃ 1173 1540 
*   NWMB−ᑯᓐᓄᑦ ᑕᖅᑭᖅᑎᑕᐅᔪᖅ 2013−ᒥ ᐊᒻᒪ ᐊᖏᖅᑕᐅᓪᓗᓂ ᒥᓂᔅᑕᒧᑦ ᐃᒪᕐᒥᐅᑕᓕᕆᔨᒃᑯᓐᓄᑦ ᑲᓇᑕᒥ 
**  ᐱᑕᖃᖏᒃᑲᓗᐊᖅᑎᓪᓗᒍ ᑭᓪᓕᖃᖅᑎᑕᐅᔪᑦ ᕿᓚᓗᒐᖅᑕᐅᔪᓐᓇᖅᑐᑦ, ᒥᓂᔅᑕ ᐊᖏᖅᓯᓚᐅᖅ 50−ᓂ ᑕᒪᒃᑭᓐᓄᑦ  







 ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓂᑦ ᑭᒡᒐᖅᑐᐃᔩᑦ ᐃᑲᔪᖅᑎᑦ 
(ᐃᑉᐱᐊᕐᔪᒃ), ᒥᑦᑎᒪᑕᓕᒃ (ᒥᑦᑎᒪᑕᓕᒃ), ᓇᖕᒪᐅᑕᓕᒃ 
(ᑲᖏᖅᑐᒑᐱᒃ), ᐊᒻᒪ ᓇᒃᑎᕙᒃ (ᕿᑭᕐᑕᖅᔪᐊᖅ) ᐊᒻᒪ 
ᐊᕕᑦᑐᖅᓯᒪᔪᓂᑦ ᐆᒪᔪᓕᕆᔩᑦ ᑲᑐᔾᔨᖃᑎᒌᖏᑦ (ᕿᑭᖅᑖᓗᒻᒥ 
ᐆᒪᔪᓕᕆᔨᑦ ᑲᑎᒪᔨᖏᑦ)  


 ᐊᑐᓂ ᐆᒪᔪᕐᓂᐊᑎᒃᑯᑦ ᑲᑎᒪᓕᖏᓐᓂᑦ 
ᑲᑎᖅᒪᖃᑎᖃᓚᐅᖅᑎᓪᓗᒋᑦ ᐃᓄᓐᓂᑦ ᑲᑎᒪᑎᑦᑎᓚᐅᖅᑐᑦ 


ᓄᓇᓕᒻᒥ ᑐᓴᖅᑎᑦᑎᓂᖅ ᐃᐳᕈ 2016 


 







 ᖃᓂᒋᔭᐸᓗᖏᓐᓃᑦᑐᑦ 20-
25 ᑲᑎᒪᔭᖅᑐᖃᑕᐅᓚᐅᖅᑐᑦ 
ᐃᓄᓐᓂᑦ ᑲᑎᒪᑎᑦᑎᓪᓗᒋᑦ 
ᐊᑐᓂ ᓄᓇᓕᓐᓂᑦ.  
 


 ᓄᓇᓕᒻᒥᐅᑕᐃᑦ ᐊᒻᒪ 
ᐊᖑᓇᓱᑦᑏᑦ ᑐᓂᓯᓚᐅᖅᑐᑦ 
ᐃᓄᐃᑦ ᐊᒻᒪ ᓄᓇᒻᒥ 
ᖃᐅᔨᒪᔭᖏᓐᓂᑦ ᐊᒻᒪ 
ᐊᔪᖏᓐᓂᐱᔭᖏᓐᓂᑦ 
ᐊᑦᑐᐊᓂᓕᓐᓄᑦ ᑑᒑᓕᓐᓂᑦ 
ᐊᐅᓚᑦᑎᓂᕐᒧᑦ ᐊᒻᒪ 
ᕿᓚᓗᒐᖅᑕᐅᖃᑦᑕᖅᑐᓄᑦ.  


ᓄᓇᓕᒻᒥ ᑐᓴᖅᑎᑦᑎᓂᖅ ᐃᐳᕈ 2016 


 







ᑲᔪᓯᒍᓐᓇᖅᑐᓄᑦ ᐆᑦᑑᑕᐅᔪᑦ 
ᐊᐅᓚᑦᓯᕕᐅᔪᑦ 2015 ᐊᐅᔭᒃᑯᑦ 


ᐱᔭᐅᔪᑦ 
ᐆᑦᑑᑕᐅᔪᖅ 


ᐊᐅᔭᒃᑯᑦ ᐱᔭᐅᔪᑦ 
ᖃᓄᐃᓕᖓᓂᖏᑦ 


2015 
ᑐᓐᖓᕕᐅᔪᑦ 
ᓂᕕᖓᑖᑦ 


ᑐᓂᔭᐅᓂᖏᑦ 


ᐆᑦᑑᑕᐅᔪᖅ 
ᓂᕕᖓᑖᑦ 


ᑐᓂᐅᔭᐅᓂᖏᑦ 


ᖃᐅᓱᐃᑦᑑᑉ 
ᕿᑭᖅᑕᖓᓄᑦ N/A N/A 450 500 


ᑲᓇᓐᓇᖓᓂ ᕿᑭᖅᑖᓘᑉ: 
ᐸᓐᓂᖅᑑᖅ ᐃᖃᓗᐃᓪᓗ N/A N/A 60 60 


ᑲᓐᓇᓇᖓᓂ ᕿᑭᖅᑖᓘᑉ: 
ᕿᑭᖅᑕᖅᔪᐊᖅ 35% 35% ᐊᐅᔭᒃᑯᑦ: 42    


ᐊᖅᑯᓵᖅᑐᑦ: 78 
ᐊᐅᔭᒃᑯᑦ: 47    
ᐃᖏᕐᕋᔪᑦ: 88 


ᑲᓇᓐᓇᖓᓂ ᕿᑭᖅᑖᓘᑉ: 
ᑲᖏᖅᑐᒑᐱᒃ 60% 60% ᐊᐅᔭᒃᑯᑦ: 42      


ᐊᖅᑯᓵᖅᑐᑦ: 28 
ᐊᐅᔭᒃᑯᑦ: 51      
ᐃᖏᕐᕋᔪᑦ: 34 


ᑐᓄᓂᕆᓯᐅᑉ ᑲᖏᖅᖢᖓ : 
ᐃᒃᐱᐊᕐᔪᒃ 66% 66% ᐊᐅᔭᒃᑯᑦ: 125 


ᐊᖅᑯᓵᖅᑐᑦ: 65 
ᐊᐅᔭᒃᑯᑦ: 145 
ᐃᖏᕐᕋᔪᑦ: 75 


ᑕᓯᐅᔭᖅ ᒥᑦᑎᒪᑕᓕᖕᒥ : 
ᒥᑦᑎᒪᑕᓕᒃ 72% 50% ᐊᐅᔭᒃᑯᑦ: 137       


ᐃᖏᕐᕋᔪᑦ: 53 
ᐊᐅᔭᒃᑯᑦ: 85       
ᐃᖏᕐᕋᔪᑦ: 85 







ᐃᒪᕐᒥᐅᑕᓕᕆᔨᒃᑯᑦ ᑭᐅᔪᑦ ᓄᓇᓕᓐᓄᑦ 
ᐃᓱᒫᓘᑕᐅᔪᓂᑦ: ᖃᐅᔨᓴᕐᓂᖃᒃᑲᓂᖅᑐᑦ ᐋᒡᒌᓯ 2016 


 







ᐃᒪᕐᒥᐅᑕᓕᕆᔨᒃᑯᑦ ᑭᐅᔪᑦ ᓄᓇᓕᓐᓄᑦ 
ᐃᓱᒫᓘᑕᐅᔪᓂᑦ: ᖃᐅᔨᓴᕐᓂᖃᒃᑲᓂᖅᑐᑦ ᐋᒡᒌᓯ 2016 


oᖃᖓᑕᓲᒃᑯᑦ 
ᖃᐅᔨᓴᕐᓗᑎ 
ᑑᒑᓕᓐᓂᑦ ᖃᐅᕐᓇᖅᒥ 
ᐊᒻᒪ ᑲᖏᒃᓱ  


ᐋᒡᒌᓯ 7-9, 2016 ᐋᒡᒌᓯ 10-11, 2016 


ᐋᒡᒌᓯ 15, 2016 ᐋᒡᒌᓯ 20-21, 2016 ᐋᒡᒌᓯ 13-14, 2016 


 







o ᖁᒻᒧᐊᑦᑎᑕᐅᓯᒪᔪᒃᑯᑦ ᓇᓗᓇᐃᒃᑯᓯᖅᓯᓂᖅ ᑑᒑᓕᓐᓂᑦ 
ᑲᖏᖅᖢᔪᐊᕐᒥ ᐋᒡᒌᓯ 2016.  


ᐃᒪᕐᒥᐅᑕᓕᕆᔨᒃᑯᑦ ᑭᐅᔪᑦ ᓄᓇᓕᓐᓄᑦ 
ᐃᓱᒫᓘᑕᐅᔪᓂᑦ: ᖃᐅᔨᓴᕐᓂᖃᒃᑲᓂᖅᑐᑦ ᐋᒡᒌᓯ 2016 







CITES ᔭᒐᐃᓂᖃᖏᑦᑐᑦ ᖃᐅᔨᔭᐅᔪᑦ (NDF) 


 ᒫᓐᓇᐅᔪᒥ ᑎᑎᕋᖅᓯᒪᔪᑦ – CITES ᐃᓚᒍᑕᖓ II 
• ᔭᒐᐃᓂᖃᖏᑦᑐᑦ ᖃᐅᔨᔭᐅᔪᑦ (NDF) ᐃᓱᒪᓕᐅᖅᑕᐅᔪᑦ 
ᐃᒪᕐᒥᐅᑕᓕᕆᔨᒃᑯᓐᓂᑦ ᖃᐅᔨᓴᖅᑎᓄᑦ ᐅᖃᐅᔾᔨᒋᐊᕈᑏᑦ 
ᐱᑕᖃᕆᐊᓖᑦ ᐱᓗᓂ CITES ᑲᓇᑕᐅᑉ ᓯᓚᑖᓄ 
ᐊᐅᓪᓚᑎᑦᑎᓂᕐᒧᑦ/ᐊᐅᓪᓚᑎᑦᑎᑲᓐᓂᓂᕐᒧᑦ ᑑᒑᓕᓐᓃᖔᖅᑐᓂ 
ᓯᓚᕐᔪᐊᒧᑦ.  


• ᑑᒑᓕᑦᑕᐅᓯᒪᔪᑦᖅ ᑲᓇᑕᒥ ᐊᐅᓚᑕᐅᔪᓂᑦ ᑲᓇᑕᐅᑉ ᓯᓚᑖᓄᑦ 
ᑕᐅᖅᓰᒍᑕᐅᔪᓐᓇᖏᑦᑐᑦ ᑑᒑᓕᑦᑕᐅᔪᑦ ᐅᖓᑕᐅᔾᔨᒍᑎ ᑲᑎᑦᑐᒋᑦ 
ᑑᒑᓕᑦᑕᐅᔪᓐᓇᖅᑐᓂᑦ (TAH) ᐊᑐᓕᖁᔭᐅᔪᓂᑦ ᐊᒥᓲᓂᖏᓐᓄᑦ.  


 ᖃᐅᔨᓴᖅᑎᓄᑦ ᐱᔪᓐᓇᐅᑎᓕᓐᓄᑦ ᖃᐅᔨᓴᕐᓂᖅ ᐊᒻᒪ 
ᔭᒐᐃᖏᑦᑐᓂᑦ ᖃᐅᔨᔭᐅᔪᑦ (NDF) ᓂᕆᐅᒋᔭᐅᔪᑦ. 







ᖃᐅᔨᓴᖅᑐᓕᕆᓂᖅ: 
 ᓇᓗᓇᐃᑦᑎᐊᕐᓗᒍ JCNB ᑑᒑᓕᓐᓂᑦ ᑲᑦᑎᑐᒋ 


ᐊᒥᓲᓂᖏᓐᓄᑦ ᐊᑐᖅᑕᐅᔪᖅ  
• NMMPRC ᕿᒥᕐᕈᔪᑦ (ᐱᔭᕇᖅᑐᖅ ᐅᑦᑑᐱᕆ 2016) 
• JCNB SWG ᑲᑎᒪᓂᖓ (ᒫᑦᓯ 2017) 
 


 ᑲᔪᓯᑎᓪᓗᒍ ᖃᐅᔨᓴᕐᓂᐅᔪᖅ ᑐᑭᓯᑦᑎᐊᑲᓐᓂᕐᓗᒋᑦ 
ᐊᑦᑐᐊᖃᑎᒌᓐᓂᖏᑦ ᑲᖏᖅᓱᒥ ᐊᒻᒪ ᖃᐅᕐᓇᖅᒥ 
ᑑᒑᓕᖏᑦ.  
 


 ᖃᐅᔨᓴᐃᓂᖅ 2016 ᖃᖓᑕᓲᒃᑯᑦ ᖃᐅᔨᓴᓂᕐᒥᑦ ᐊᒻᒪ 
ᓇᓗᓇᐃᒃᑯᓯᖅᓯᓂᕐᒥᑦ ᖃᐅᔨᓴᕈᑎᒥᓂᕐᓂᑦ.  


ᑭᖑᓪᓕᕐᒥ ᐱᓕᕆᐊᖑᓂᐊᖅᑐᑦ – ᐅᑭᐅᖓᓂ 
2016/2017 







ᑭᖑᓪᓕᕐᒥ ᐱᓕᕆᐊᖑᓂᐊᖅᑐᑦ – ᐅᑭᐅᖓᓂ 
2016/2017 


ᐊᐅᓚᑦᑎᓂᖅ: 
 ᕿᓚᓗᒐᖅᑕᐅᔪᓐᓇᖅᑐᓂ ᐃᓕᐅᖅᑲᖅᑕᐅᓂᖏᓐᓄᑦ 


ᐃᓕᓐᓂᐊᓯᓐᓈᕐᓂᖅ ᐃᓱᒪᒋᔭᐅᔪᓪᓗ ᓂᕕᖓᑖᑦ 
ᐃᓕᐅᖅᑲᖅᑕᐅᓂᖓᓅᖓᔪᓐᓇᖅᑐᓄᑦ.  
 


 NWMB ᐃᓱᒪᓕᐅᖅᑐᑦ DFO ᑐᔅᓯᕌᖓᓂ 
ᐃᓱᒪᓕᐅᖁᔨᓂᕐᒥᑦ. 
 


 ᕿᒥᕐᕈᓂᖅ ᒫᓐᓇᐅᔪᒥ CITES ᔭᒐᐃᓂᖃᖏᑦᑐᑦ 
ᖃᐅᔨᔭᐅᔪᑦ ᓴᓐᓂᕈᑎᐅᑉ ᐃᒪᖓᓂ ᑑᒑᓖᑦ. 







Qujannamimarialuk 
ᖁᔭᓐᓇᒦᒻᒪᕆᐊᓗᒃ  


Thank you very much 

ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ    


ᐃᖃᓗᐃᑦ, ᓄᓇᕗᑦ 


X0A 0H0 


ᓄᕕᒻᒪ 17, 2016 


 


 


ᐱᔾᔪᑎᓕᒃ: ᕿᑭᖅᑖᓗᖕᒥ ᐆᒪᔪᓕᕆᔩᑦ ᑲᑎᒪᔨᖏᑦᑕ ᐅᖃᐅᓯᑦᓴᖏᑦ ᓈᓚᓐᓂᒃᑯᑦ 


ᑲᑎᒪᕕᔾᔪᐊᕐᑐᓄᑦ ᑲᖏᖅᓲᑉ (ᓴᓐᓂᕈᑎᐅᑉ ᑐᓄᓂᕈᓯᐅᓪᓗ ᐃᒪᖓ) ᐊᒻᒪ ᑕᓯᐅᔭᐅᑉ ᐃᒪᖓᑕ 


ᒥᑦᓵᓄᑦ ᕿᕐᓂᖅᑕᓂᖕ  


ᕿᓚᓗᒐᕐᑕᒥᓃᑦ ᐊᐅᔭᐅᑎᓪᓗᒍ    


 


ᐆᒪᔪᓕᕆᔩᑦ ᐅᖃᐅᓯᖃᕐᓂᐊᕐᑐᑦ ᑕᓯᐅᔭᐅᑉ ᐃᒪᖓᓂ ᕿᓚᓗᒐᕋᑦᓴᓂᑦᑕᐅᕙᑦᑐᑦ 


ᐊᐅᔭᕐᓯᐅᑎᓂᑦ ᖃᑦᓰᓐᓇᕈᕆᐊᕐᑕᐅᔪᒪᓂᖏᓐᓂᑦ ᑲᑎᑕᐅᓯᒪᔪᑦ ᐊᖑᔭᑦᓴᑦ ᒪᑦᑐᒋᑦ (TALC) 


ᑐᕌᖓᓐᖏᓂᕐᓴᐅᓪᓗᑎᒃ ᑲᖏᖅᓲᑉ ᒥᑦᓵᓄᑦ.  ᐆᒪᔪᓕᕆᔩᑦ ᐊᐱᖅᓱᑲᑕᓐᓂᐊᕆᓪᓗᑎᒃ 


ᐅᖃᐅᓯᑦᓴᖏᑕ ᒥᑦᓵᓄᑦ ᐊᒻᒪ ᖁᔭᓕᒐᔭᕐᐳᑦ ᑭᐅᔭᐅᔪᓐᓇᕐᐸᑕ.   ᐆᒪᔪᓕᕆᔩᑦ ᐃᓱᒪᖃᕐᖓᑕ 


ᐊᐱᖅᑯᑕᐅᓯᒪᔪᑦ ᑭᐅᔭᐅᑦᓯᐊᕆᐊᖃᕐᓂᖏᓐᓂᑦ ᓯᕗᕐᖓᒍᑦ ᓄᓇᕗᒥ ᐆᒪᔪᓕᕆᔨᕐᔪᐊᑦ 


ᑲᑎᒪᔨᖏᑦ ᐃᓱᒪᓕᐅᕈᑎᒥᓂᖕ/ᐊᑐᓕᖁᔭᒥᓂᖕ ᑐᓂᓯᓚᐅᖏᓂᖏᓂ ᑲᓇᑕᐅᑉ  


 


ᐅᖃᐅᓯᑦᓴᕗᑦ ᑕᐃᒫᑦᓴᐃᓐᓇᖅ ᐅᓂᒃᑳᕐᓯᒪᓂᐊᕐᑐᑦ ᐆᒪᔪᓕᕆᔩᑦ ᖃᓄᐃᓕᖓᖁᓚᐅᕐᑕᖏᑦ 


ᐃᓱᒫᓗᒋᔭᐅᓯᒪᔪᓪᓗ ᑎᑎᖅᑲᒃᑯᑦ ᓈᓚᓐᓂᖃᕐᑎᓪᓗᒋᑦ ᐅᖃᐅᓯᐅᖃᑦᑕᓚᐅᕐᑐᑦ 


ᑕᐃᒫᑦᓴᐃᓐᓇᐅᓂᐊᕐᑐᑦ “ᑰᑕᑦ ᓂᕕᖓᑖᖏᑦ ᒪᓕᒐᓖᑦ ᐊᒻᒪ ᐊᒥᐊᒃᑯᖃᕐᐸᑕ 


ᐊᐅᓪᓛᕐᑎᑕᐅᔪᓐᓇᕐᓂᖏᑕ ᐊᑐᐊᒐᖓ”     


 


ᑕᓯᐅᔭᕐᖕᒥ ᐊᐅᔭᒃᑯᑦ ᕿᓚᓗᒐᕋᑦᓴᑦ    


ᐆᒪᔪᓕᕆᔩᑦ ᐅᓂᒃᑳᑦᓴᖃᕐᓂᐊᕐᑐᑦ ᐱᓪᓗᐊᑕᐅᓂᖏᓐᓂᑦ ᑕᓯᐅᔭᕐᒥ ᐊᐅᔭᒃᑯᑦ ᕿᓚᓗᒐᕋᑦᓴᑦ 


ᒥᑦᓵᓄᑦ ᐊᒻᒪ ᖃᑦᓰᓐᓇᕈᕆᐊᕐᑕᐅᔪᒪᓂᖏᓐᓂᑦ ᑭᓪᓕᖃᕐᑎᑕᐅᓂᖏᑦ 236ᓂᖕ 134ᓄᑦ.  
 


1. ᑭᓪᓕᓯᓂᐊᕐᑏᑦ ᖃᓪᓗᓈᑦ ᖃᐅᔨᓴᕈᓯᖏᑎᒍᑦ ᓈᓴᐃᓂᖅ: 


 


- ᐃᒪᕐᒥᐅᑕᓕᕆᔨᑯᑦ ᖃᐅᔨᓴᓚᐅᕐᓯᒪᔪᑦ ᖃᖓᑕᕋᔭᒃᖢᑎᒃ ᑕᓯᐅᔭᒥ 2004ᒥ ᐊᒻᒪᓗ 


2013ᒥᓗ. 







 


 


 


- LGL ᓕᒥᑎᑦ ᐃᒻᒥᓂᖕ ᓈᓴᐃᓚᐅᕐᓂᕐᖓᑕ ᐱᖓᓱᐃᕐᓱᕐᑐᑎᒃ ᐊᐅᔭᒃᑯᑦ, ᐊᕐᕌᒍᖏᓐᓂ  


2013-2015, ᐱᖃᓯᐅᔾᔭᐅᓪᓗᓂ ᓄᓘᔮᓕᕆᔩᑦ ᐊᕙᑎᐊᓂᖕ ᖃᐅᔨᓴᕐᑎᓪᓗᒋᑦ 


ᐅᓂᒃᑳᓕᐊᕆᓚᐅᕐᓯᒪᔭᖏᑦ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ.      


 


ᑖᒃᑯᐊ ᒪᕐᕉᓕᖓᔫᖕ ᓈᓴᐃᓂᒥᓃᑦ ᐊᔾᔨᒌᖏᑦᓯᐊᕐᑑᓐᓂᖕ ᑐᑭᓯᓯᒪᒻᒪᑕ, ᐃᒪᕐᒥᐅᑕᓕᕆᔨᑯᑦ 


ᖃᐅᔨᓴᕐᑕᕕᓂᐊ ᓇᓗᓇᐃᕐᓯᓯᒪᖕᒪ ᐅᓄᕐᓂᖏᑦ 2004ᒥ 2013ᒧ ᐅᓄᕈᓃᓂᕋᐃᓗᑎᒃ, ᑖᑯᐊ 


LGL ᓕᒥᑎᑯᑦ ᓇᓗᓇᐃᓯᓯᒪᓗᑎᒃ ᕿᓂᕐᑐᑦ ᕿᓚᓗᒐᑦ ᓱᕌᖏᓂᕋᑕᐅᓗᑎᒃ, ᐅᓄᕐᓂᖏᑦ 


ᖃᓄᐃᖏᓂᕋᖢᓂᒃᔪᒃ. ᐆᒪᔪᓕᕆᓖᑦ ᐅᐱᕆᔭᖃᐳᑦ ᐱᒻᒪᕆᐅᓂᐊᓂ 


ᑐᑭᓯᐅᒪᔭᐅᔭᕆᐊᖃᓂᖓᓂᑦ ᑖᑯᐊ ᖃᐅᔨᓴᓃᑦ ᐊᔾᔨᒌᖏᒪᑕ ᐱᓕᕆᐊᕆᓚᐅᑕᖏᑦ. 


ᐃᒪᕐᒥᐅᑕᓕᕆᔨᑯᑦ ᖃᐅᔨᓴᓂᕆᓚᐅᕐᑖ 2013ᒥ ᐅᑎᕐᑕᓚᐅᕐᓯᒪᖏᒪᑕ ᑕᒪᓐᓇ 


ᖃᐅᔨᓴᕐᕕᒋᓚᐅᕐᑖᓄᑦ ᑕᐃᒪᓕ ᓄᑦᑕᕐᓂᖏᓐᓄᑦ ᕿᓂᕐᑐᑦ ᕿᓚᓗᒐᑦ 


ᐊᑕᐅᓯᕐᒦᓗᐊᕈᓇᖏᓐᓄᑦ ᐊᒻᒪᓗ ᐋᓗᒃᐃᑦ ᐊᒻᒪ ᐅᒥᐊᔪᐊᓄᑦ ᐊᒃᑐᕐᑕᐅᓯᒪᔪᒃᓴᐅᓂᕐᒪᑕ. 


 


- 2016ᒥ ᓈᓴᕐᑕᐅᔪᒥᓃᑦ: ᑲᓇᑕᐅᑉ ᐃᒪᕐᖕᒥᐅᑕᓕᕆᔨᖏᑦ ᓈᓴᐃᔭᕇᕋᑖᓚᐅᕐᒥᔪᑦ 


ᐊᐅᔭᖅ. ᓈᓴᕐᑕᒥᓂᖏᑦ ᓱᓕ ᓴᖅᑭᑕᐅᓚᐅᖏᑦᑐᑦ.     


 


ᐆᒪᔪᓕᕆᔩᑦ ᐃᓱᒪᖃᕐᖓᑕ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐃᓱᒪᓕᐅᕆᐊᖃᕐᓂᖏᑦ 


ᐅᖓᕙᕆᐊᕐᑕᐅᖁᓪᓗᒍ ᖃᐅᔨᓴᕐᑕᐅᒌᕐᓯᒪᓕᕐᐸᑕ 2016ᒥ ᓈᓴᕐᑕᒥᓃᑦ ᓴᖅᑭᑕᐅᒌᕐᐸᑕ 


ᑭᓯᐊᓂ ᐃᓱᒪᓕᐅᕈᑕᐅᑕᐃᓐᓇᓛᕐᓗᑎᒃ ᐊᒻᒪ ᕿᒥᕐᕈᓗᒋᑦ ᖃᓄᑎᒋ ᐊᔾᔨᒋᓐᖏᑎᒋᒻᒪᖔᒋᑦ 


LGL ᓕᒥᑎᑦ ᓈᓴᕐᑕᒥᓂᖏᑕ ᐊᒻᒪ ᑲᓇᑕᐅᑉ ᐃᒪᕐᖕᒥᐅᑕᓕᕆᔨᖏᑦᑕ ᓈᓴᕐᑕᒥᓂᖏᑦ 


ᐊᕐᕌᒍᖓᓂ 2013.  ᑕᐃᒪᐃᒃᑯᑦᑕ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 


ᓇᓗᖅᑯᑎᖏᓗᑎᒃ ᑐᑭᓯᓯᒪᑦᓯᐊᕐᓗᑎᓪᓗ ᐃᓱᒪᓕᐅᓛᕐᖓᑕ/ᐊᑐᓕᖁᔨᓗᑎᒃ ᑲᓇᑕᐅᑉ 


ᐃᒪᕐᖕᒥᐅᑕᓕᕆᔨᖏᑕ ᒥᓂᔅᑕᖓᓄᑦ.     


 


ᐆᒪᔪᓕᕆᔩᑦ ᐱᑎᑕᐅᓐᓂᓚᐅᕐᑐᑦ LGL ᓕᒥᑎᑦ ᓴᖅᑭᑕᒥᓂᖏᓐᓂᑦ ᐅᓂᒃᑳᖏᓂᑦ, ᑭᓯᐊᓂᓕ 


ᖃᐅᔨᒪᔪᒻᒪᕆᐅᖏᒧᓐ ᑭᓪᓕᓯᓂᐊᕐᑏᑦ ᐅᖃᐅᓯᖏᓐᓂᑦ ᐅᓂᒃᑳᖏᑕ ᐊᔾᔨᒌᖏᓐᓂᖏᓐᓂᑦ 


ᑐᑭᓯᐅᒪᓗᐊᓐᖏᒻᒪᑕ. ᐆᒪᔪᓕᕆᔩᑦ ᓱᓕ ᐃᑲᔪᕐᑎᖃᕐᐸᒻᒪᑕ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑕ 


ᖃᐅᔨᒪᔪᕐᔪᐊᖁᑎᖏᓐᓂᑦ ᖃᐅᔨᒪᔨᑕᖏᓂᓪᓗ ᑖᒃᑯᐊ ᒪᕐᕉᓕᖓᔫᒃ ᐅᓂᒃᑳᒃ 


ᖃᓄᐃᓕᐅᕐᓯᒪᒻᒪᖔᑎᖕ.     
 







 


 


 


 


2. ᓂᕿᑐᖅᑎᐅᖃᑎᕗᑦ ᐆᒪᔪᑦ 


ᐃᓄᐃᑦ ᑕᐃᒪᓐᖓᑦ ᐅᖃᐅᓯᖃᐃᓐᓇᕋᓗᐊᕐᖓᑕ ᐊᓯᖏᑦ ᐆᒪᔫᖃᑎᕗᑦ ᓂᕿᑐᖅᑎᐅᒥᒻᒪᑕ 


ᐊᒻᒪ ᐊᖅᑯᓵᕐᐸᑦᑐᓂᑦ ᑖᒃᑯᓇᓐᖓᑦᓴᐃᓐᓇᖅ ᐃᓚᓐᖔᑎᕆᕙᒻᒥᒻᒪᑕ. ᑕᐃᒫᓪᓕ ᐊᓯᖏᑦ 


ᐆᒪᔪᑦ ᓂᕿᑐᖅᑏᑦ ᐃᓚᓕᐅᔾᔭᐅᓯᒪᓐᖏᒻᒪᑕ ᐃᓄᒻᒧᓐ ᐃᓚᖔᑎᖅᑕᐅᔪᓄᑦ, ᑭᓪᓕᓯᓂᐊᕐᑏᑦ 


ᖃᐅᔨᓴᕐᑎᖏᑦ ᐊᑦᑐᐃᓂᖃᕐᓂᕋᐃᕙᓐᖏᓚᑦ ᐅᓄᕐᓂᖏᓐᓂᑦ ᑕᒪᒃᑭᕐᑐᒋᑦ ᖃᐅᔨᓴᕐᑕᒥᓃᑦ 


ᕿᒥᕐᕈᔭᐅᓕᕋᐃᒻᒪᑕ. ᐆᒪᔪᓕᕆᔩᑦ ᐅᑉᐱᕈᓱᒻᒪᑕ ᐃᓄᓐᓅᖏᑦᑐᖅ ᐆᒪᔫᖃᑎᑦᑎᓄᑦ 


ᓂᕿᑦᓴᓯᐅᖃᑎᑦᑎᓄᑦ ᐊᖑᔭᐅᔪᑦ “ᒥᑦᓴᐅᓴᔭᐅᕙᑦᑐᓂᑦ” ᐅᓄᕐᓂᖏᓐᓄᑦ 


ᐱᖃᓯᐅᑎᓯᒪᒋᐊᖃᕋᓗᐊᕐᖓᑕ.  ᒥᑦᑎᒪᑕᓕᒃ ᐊᖑᓇᓱᑦᑐᓕᕆᔩᑦ ᑲᑎᒪᔨᖏᑦ 


ᓇᓗᓇᐃᕐᓯᓯᒪᔪᒥᑦ ᑕᒪᑐᒥᖓ ᑎᑎᕋᓚᐅᕐᑕᖓᓐᓂ ᒪᐃ 2016ᖑᑎᓪᓗᒍ ᐱᔾᔪᑎᒋᓪᓗᒋᑦ  


2013ᒥ ᓈᓴᕐᑕᒥᓃᑦ. 


 


ᕿᑭᖅᑖᓗᖕᒥᐅᑦ ᐃᓄᐃᑦ ᑕᐃᒪᓐᖓᑦ ᓱᓕ ᐊᕐᓕᕆᔪᐊᓘᓂᕋᖃᑦᑕᕐᖓᑕ ᐊᒥᓲᓂᕐᓴᐅᓂᕋᐃᔪᑦ, 


ᐅᖃᐃᓐᓇᕐᑐᑎᓪᓗ ᐊᒥᓱᕈᓗᐊᓕᕐᓂᖏᓐᓄᑦ ᑕᕆᐅᕐᒥᐅᑕᓂᑦ ᐳᐃᔨᓂᑦ 


ᐃᓚᓐᖔᑎᕆᔪᒻᒪᕆᐅᒻᒪᑕ.  ᐆᒪᔪᓕᕆᔩᑦ ᐊᖏᖃᑎᖃᕐᑐᑦ ᑕᒪᑐᒥᖓ ᐅᖃᐅᓯᐅᖏᓐᓇᕐᑐᒥᑦ 


ᐊᒻᒪ ᐅᑉᐱᕆᔭᖃᕐᒥᔪᑦ ᑲᓇᑕᐅᑉ ᐃᒪᕐᖕᒥᐅᑕᓕᕆᔨᖏᑦ ᐃᓄᒋᐊᑦᓯᕙᓪᓕᐊᓂᕋᕐᑕᐅᔪᓂᑦ 


ᑲᒪᒋᔭᑐᐊᖃᑲᐃᓐᓇᕐᓗᑎᑦ ᖃᐅᔨᓴᕆᐊᖃᓕᕐᑐᑦ, ᐊᒻᒪ ᑐᑭᓯᓇᓱᐊᕐᓗᒍ ᖃᓄᑎᒋ ᐊᕐᓗᑦ 


ᐃᓚᓐᖔᑎᕆᖃᑕᐅᒻᒪᖔᑕ ᐊᖅᑯᓵᕐᑕᖅᑐᓂᑦ ᕿᓚᓗᒐᕐᓂᑦ ᕿᕐᓂᖅᑕᓂᑦ ᐊᓪᓚᓐᖑᐊᓂᑦ.  


 


3. ᐅᒥᐊᕐᔪᐊᑦ ᐅᓯᑲᖅᑕᐅᑏᑦ ᐅᑎᖅᑕᐸᑦᑐᑦ 


ᖃᐅᔨᒪᔭᐅᑦᓯᐊᓕᕐᖓᑦ ᐃᓄᓐᓄᑦ ᐆᒪᔪᑦ ᐳᐃᔩᑦ ᐊᒃᓱᐊᓗᖕ ᓂᐱᖅᑯᕐᑐᔪᓄᑦ 


ᐸᕝᕕᓵᖑᓲᖑᒻᒪᑕ.  ᑕᒪᓐᓇ ᑐᑭᓯᔭᐅᕋᑖᑕᐃᓐᓇᓚᐅᕐᑐᖅ ᓇᓗᓇᐃᕐᑕᐅᓪᓗᓂ ᑭᓪᓕᓯᓂᐊᕐᑏᑦ 


ᖃᐅᔨᓴᕐᑎᖏᓐᓄᑦ. ᐆᒪᔪᓕᕆᔩᑦ ᐅᑉᐱᕈᓱᒻᒪᑕ ᐅᒥᐊᕐᔪᐊᒃᑯᑦ ᐅᓯᑲᕐᑕᖅᑏᑦ ᓇᓕᐊᓐᓄᕋᕐᑐᑦ 


ᐃᒻᒪᖃ ᓄᓗᔮᒥ ᐅᔭᕋᓐᓂᐊᕐᑏᑦ ᕿᓂᕐᓂᖏᓐᓄᑦ ᐃᒻᒪᖃ ᓱᕐᕋᐃᓯᒪᓐᓂᕐᖓᑕ 2013ᒥ 


ᓈᓴᕐᑕᒥᓂᕐᓂᑦ; ᐃᒻᒪᖃ ᕿᕐᓂᖅᑕᑦ ᐊᓯᐊᓃᑦᑐᑦᓴᐅᓐᓂᕐᖓᑕ ᐅᒥᐊᕐᔪᐊᑦ 


ᓇᓕᐊᓐᓄᕋᕐᓂᖏᓐᓄᑦ ᑕᓯᐅᔭᐅᑉ ᐃᒪᖓᒍᑦ ᐊᐅᔭᐅᑎᓪᓗᒍ, ᐃᒻᒪᖃ ᑭᖑᓂᖔᖓᒍᑦ 


ᖃᖓᑕᓪᓗᑎᒃ ᓈᓴᐃᓚᐅᕐᑐᑦ ᐱᔭᕇᕐᓯᒪᓕᕐᑎᓪᓗᒋᑦ.   


 


4. ᐃᓄᐃᑦ ᖃᐅᔨᒪᔭᑐᖃᖏᑦ 







 


 


ᐆᒪᔪᓕᕆᔩᑦ ᐃᓱᒪᖃᕐᖓᑕ ᐃᓄᐃᑦ ᖃᐅᔨᒪᔭᑐᖃᖏᑦ ᑐᓐᖓᕕᐅᒋᐊᖃᓪᓚᕆᒻᒪᑕ 


ᐃᓱᒪᓕᐅᕐᑐᖃᕐᓂᐊᕐᑎᓪᓗᒍ ᖃᓄᐃᓕᖓᓂᐊᕐᒪᖔᑕ ᑕᓯᐅᔭᕐᒥ ᕿᓚᓗᒐᖏᑦ.  ᐆᒪᔪᓕᕆᔩᑦ 


ᐅᑉᐱᕈᓱᒃᑭᕗᑦ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᓈᓚᒋᐊᖃᕐᖓᑕ ᓄᓇᖓᓂᖕ 


ᐅᐱᓐᓇᕋᓂᐅᒐᓗᐊᖅ ᖃᐅᔨᒪᓂᕐᐹᖑᓂᖏᓐᓄᑦ ᐊᕐᕌᒍᓕᒫᑦᓯᐊᖅ ᓄᓇᖃᐃᓐᓇᐅᔭᕐᖓᑕ 


ᑭᖑᕚᕇᑦ ᑕᐃᒪᓐᖓᑐᖄᓗᖕ ᓯᕗᓕᖏᓐᓂᖕ.     


 


ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐊᐱᖅᓱᖃᑦᑕᕐᖓᑕ 


ᐊᒻᒪ ᐅᖃᐅᓯᒥᓂᖏᑦ ᓇᕿᑦᑕᕐᓯᒪᓕᕐᑎᓪᓗᒋᑦ ᐊᑐᐃᓐᓇᐅᑎᑕᐅᒻᒪᑕ, ᑖᒃᑯᐊ ᐅᖃᐅᓯᒥᓃᑦ 


ᓇᕿᑦᑕᕐᓯᒪᔪᑦ ᐊᒃᓱᐊᓗᒃ ᑐᑭᓯᓇᓚᐅᕐᖓᑕ ᕿᕐᓂᖅᑕᑦ ᕿᓚᓗᒐᖏᑦ ᑕᓯᐅᔭᐅᑉ ᐃᒪᖓᓂ 


ᐅᓂᒃᑳᓖᑦ ᐊᒻᒪ ᐃᑲᔪᕐᓂᖃᓚᖓᔪᑦ ᐃᓱᒪᓕᐅᕐᓂᐊᕐᑐᑦ ᓈᓚᓐᓂᖃᓕᕐᐸᑕ 


ᑲᑎᒪᕕᔾᔪᐊᕐᑎᑦᓯᓂᒃᑯᑦ ᐅᖃᓕᒫᑐᐊᕈᓂᒋᑦ.      


 


5. ᐆᒪᔪᑦ ᐃᓅᓴᓪᓕᓗᐊᖁᓇᒋᑦ ᐱᖁᔭᑎᒍᑦ ᑎᑎᕋᕐᑕᐅᓯᒪᔪᑦ 


ᕿᓂᕐᑐᑦ ᕿᓚᓗᑲᐃᑦ ᐅᓄᕐᓂᕋᑕᐅᔪᑦ ᐅᖓᑖᓂ 140,000 ᐊᒻᒪᓗ ᐃᓄᐃᑦ 


ᕿᓚᓗᒐᕋᑕᓂᖏᑦ ᐃᓚᖔᓂᖏᑦ ᑕᒫᓃᖢᓂ 1% ᑐᖔᓂ, ᐃᓚᐅᖃᓯᐅᑎᖏᖢᒍ ᑕᒪᑯᐊ 


ᐃᓚᖔᑎᕆᓂᖏᑦ ᐋᓗᐃᑦ ᐊᒻᒪᓗ ᐊᓯᖏᑦ ᓂᕿᑑᒪᔪᑦ ᓂᕐᔪᑏᑦ. ᐆᒪᔪᓕᕆᔩᑦ 


ᐃᓱᒪᒋᔭᖃᑑᒐᓗᐊᑦ ᑖᑯᐊ ᐱᐅᓱᐊᑕᐃᓕᒪᓂᕐᒧᑦ ᐄᓱᒫᓗᒃᓇᖏᒪᑕ ᕿᓚᓗᒐᑦ ᕿᓂᕐᑐᑦ 


ᐅᓄᕐᓂᖏᑦ ᐊᒻᒪᓗ ᐸᖁᓴᐅᑎᒋᕙᒃᑲᓗᐊᕈᑎᒍ ᐊᑕᐅᓯᐊᓇᒍ ᐊᒻᒪᓗ ᑐᓴᕐᑕᐅᔪᒪᓗᑕ 


ᓇᓗᓇᐃᓕᕐᒥᔪᒍᑦ ᐆᒪᔪᓕᕆᔨᔪᐊᑯᓄᑦ, ᑖᑯᐊ ᕿᓂᕐᑐᑦ ᕿᓚᓗᒐᑦ ᑕᐃᒍᑕᐅᓯᒪᓂᖏᓐᓄᑦ 


“ᐃᓱᒫᓗᒃᓇᓂᖏᓐᓂ”, ᖃᓄᑎᒋ ᐅᓄᕐᓯᑎᑕᐅᔪᒪᖕᒪᑕ ᑖᑯᐊ ᕿᓂᕐᑕᑦ ᕿᓚᓗᒐᑦ 


ᐊᐅᓚᑕᐅᓂᖏᑦ ᐊᒻᒪᓗ ᖃᓄᖅ ᐲᑕᐅᔪᓇᕐᒪᖔᑕ ᓂᕐᔪᑏᑦ ᐱᕈᑐᓗ ᐊᑦᑕᕐᓇᑐᒥ 


ᒪᓕᒐᖓᓂ? ᑕᒪᐃᓂ ᐊᐅᓚᑦᑎᔨᐅᖃᑎᒌᑎᒍ ᐅᖃᒪᔭᐅᑎᒋᔭᕆᐊᖃᓕᕐᑕᕗᑦ. 


 


ᑲᖏᖅᓲᑉ (ᓴᓐᓂᕈᑎᐅᑉ ᑐᓄᓂᕈᓯᐅᓪᓗ ᐃᒪᖓ) ᐊᐅᔭᒃᑯᑦ ᕿᓚᓗᒐᖏᑦ 


ᐆᒪᔪᓕᕆᔩᑦ ᐃᑲᔪᕐᑐᐃᕗᑦ ᐊᒥᓱᕈᕆᐊᕐᑕᐅᔪᒪᓂᖏᓐᓂᑦ ᑲᖏᖅᓲᑉ ᐃᒪᖓᓂ ᕿᓚᓗᒐᕋᑦᓴᑦ 


ᐊᐅᔭᖅᓯᐅᑏᑦ ᑭᓪᓕᖃᕐᑎᑕᐅᓂᖏᑦ. 
 


ᐊᓪᓛᓘᓐᓃᑦ, ᐆᒪᔪᓕᕆᔩᑦ ᐊᑐᓕᖁᔨᕗᑦ ᐆᒪᔪᓕᕆᔨᕐᔪᐊᑦ ᐃᓱᒪᕐᓴᖅᓯᐅᖁᓪᓗᒋᑦ 


ᑲᑎᑕᐅᔪᓐᓇᕐᒪᖔᑕ ᑲᖏᖅᓲᑉ ᑕᓯᐅᔭᐅᓪᓗᓂ ᐃᒪᖓᓂ ᕿᓚᓗᒐᕋᑦᓴᑦ ᐊᐅᔭᐅᑎᓪᓗᒍ.   







 


 


ᐆᒪᔪᓕᕆᔩᑦ ᑐᑭᓯᓪᓗᑎᒃ ᑕᒪᓐᓇ ᑐᑭᓯᔭᐅᒐᓱᖅᑳᕆᐊᖃᕐᖓᑦ ᑐᓴᐅᒪᑎᑦᓯᓂᒃᑯᑦ, 


ᐊᒥᓱᒃᑲᓐᓂᐊᓗᐃᓪᓗ ᐊᐱᖅᑯᑏᑦ ᑭᐅᔭᐅᒋᐊᖃᕐᓂᐊᕐᑐᑦ.  ᐃᒻᒪᖃ ᑕᒪᓐᓇ 


ᐃᒥᒃᑰᖓᓗᓂ ᐅᖃᐅᓯᐅᓪᓗᐊᕐᑐᖅ.    


 


 


 


ᐱᔭᕇᕈᑏᑦ: 


- ᐆᒪᔪᓕᕆᔩᑦ ᐊᑐᓕᖁᔨᕗᑦ ᐃᓱᒪᓕᐅᕈᑕᐅᓂᖓ ᑐᑦᓯᕌᖑᓯᒪᔪᖅ ᑕᓯᐅᔭᕐᒥ ᑲᑎᑕᐅᓯᒪᔪᑦ 


ᕿᓚᓗᒐᕋᑦᓴᑦ ᕿᕐᓂᖅᑕᓂᑦ ᑲᓇᑕᐅᑉ ᐃᒪᕐᖕᒥᐅᑕᓕᕆᔨᖏᓐᓄᑦ ᐅᖓᕙᕆᐊᕐᑕᐅᖁᓪᓗᒍ 


ᓈᓴᕐᑕᐅᓯᒪᔪᑦ ᑕᒪᐃᓐᓂᑦᓯᐊᖅ ᐱᔭᕇᕐᑕᐅᓇᓱᓐᓂᖏᓐᓂ ᐊᑐᐃᓐᓇᕈᕐᑕᐅᓗᑎᒃ; ᐊᒻᒪ    


- ᐆᒪᔪᓕᕆᔨᕐᔪᐊᑦ ᕿᒥᕐᕈᖁᓪᓗᒋᑦ 2013ᒥ ᓈᓴᕐᑕᒥᓂᕐᓂᑦ ᐊᒻᒪ ᐊᕐᕌᒍᑦ ᐱᖓᓱᑦ 


ᐃᓗᐊᓂ ᐃᒻᒥᓂᕐᓱᕐᑐᑎᒃ ᖃᐅᔨᓴᕐᑕᒥᓂᕐᓂᑦ ᖃᓄᑎᒋ ᐊᔾᔨᒌᖏᑎᒋᒻᒪᖔᑕ. ᑕᐃᒪᐃᑉᐸᑕ 


ᐃᓗᐃᑦᑑᔾᔫᒥᔪᓂᑦ ᑐᓴᕐᕕᖃᓚᐅᕐᓗᑎᒃ ᑐᑭᓯᓯᒪᑦᓯᐊᕐᓗᑎᒃ ᐃᓱᒪᓕᐅᕈᓐᓇᕐᖓᑕ.  ᑖᓐᓇ 


ᐱᕐᔪᐊᖑᒻᒪᓐ, ᐅᐱᓐᓇᕋᓂ ᒥᑭᔪᑯᓘᒐᓗᐊᒥᖕ ᑐᑭᓯᓂᕐᓗᒃᑐᖃᕐᓂᖅᐸᑦ ᐊᑲᐅᓐᖏᑦᑐᒧᑦ 


ᑐᕌᑐᐃᓐᓇᓂᐊᕐᒥᔪᑦ ᐃᓄᐃᓐ ᓄᓇᖅᑲᑎᒌᓪᓗ ᒥᑦᑎᒪᑕᓕᖕᒥᐅᑦ 


ᐊᑲᐃᓪᓕᐅᕈᑎᖃᓕᕐᓂᐊᕐᒥᒻᒪᑕ.    


 


 


 


 


ᔭᐃᒥᓯ ᕿᓪᓚᖅ, ᐃᑦᓯᕙᐅᑕᖅ 


ᕿᑭᖅᑖᓗᖕᒥ ᐆᒪᔪᓕᕆᔩᑦ ᑲᑎᒪᔨᖏᓐᓄᑦ 


 


























